
Lip̱ax̱uhu tamac̱atziṉíṉ hua̱ laṉtlaṯa títzokli ̱ San Mateo
XATAPAJMUJUN TACHIHUIN:

Yuma̱ “evangelio” usu “lip̱ax̱uhu tamac̱atziṉíṉ” huaṉtu̱ títzokli ̱ San Mateo lacatancs
mas̱iyuma̱ pi ̱Quimpu̱chinacan Jesús huá̱ quimaa̱kapu̱taxtiṉacán huaṉti ̱makaṉ quilhta-
macú̱ Dios timaḻacnu̱nikoc̱há̱ pi ̱namaḻakachaṉanikoy̱ israelitas usu judíos huaṉti ̱xuilakó̱
c-xatiyat Israel, sam̱pi ̱ huatiya̱ yamá̱ huaṉti ̱ huanicán “Mesías” huaṉtu̱ huamputún
“Maḻaktaxtiṉá”.

San Mateo lacatancs mas̱iyuy yuma̱ c-xtatzoknú̱n pi ̱ Jesús hua̱ xquilhtzúcut quiṯáx-
tulh yama̱ makaṉ rey David, na̱ huan pi ̱ lacáchilh caṯuxáẖuat luhua acxni ̱ lákchaḻh
quilhtamacú̱ laṉtla̱ Dios makáṉ clhcaẖuiliṉiṯ c-Liḵalhtahuaka̱ pi ̱ nalacachín. Acxni ̱
xlic̱hihuiṉankoṉiṯtá̱ laṉtla̱ lacáchilh Jesus, tuncán huan laṉtla̱ maṯzúquiḻh xtascújut,
huam̱pi ̱ acxnitiyá̱ tzúculh scuja̱ acxni ̱ Juan Bautista aya xakmununiṯtá̱ c-xakalhtu̱choko̱
Jordán.

Acxni ̱ xlá̱ aya xlis̱cujma̱ xtachihuiṉ Dios lacatancs mas̱íyulh pi ̱ xkalhiy̱ tlanca liṯli-
huaka, chu̱ lis̱kalala̱ laquim̱pi ̱ tancs nalic̱hihuiṉán xtalacapas̱tacni Dios, chu̱ na̱ chuná̱
xkalhiy̱ liṯlihuaka̱ laquim̱pi ̱namap̱acsakoy̱ caxatu̱cahuá̱ ya̱ tajátat.

Yama̱ capítulo huaṉtu̱ huilakó̱ c-xliḵatsputni liḵalhtahuaka, antá̱ lic̱hihuiṉán acxni ̱
Jesús aẖuatiyá̱ alh c-xacac̱hiquiṉ Jerusalén, pus huatiya̱ yumá̱ quiṯáxtulh c-xlia̱kasputni
xtascújut sam̱pi ̱ antiyá̱ maknic̱anchá, chu̱ lakastakuánalh caḻiṉíṉ.

Xtucuhuinicán hua̱nti ̱ xmintiḻhako̱niṯanchá̱ xalakmaka̱n xquilhtzucut Jesucristo
(Lucas 3:23-38)

1 Yuma̱ c-tatzoknú̱n tatzoktahuilaniṯ xtucuhuinicán pacs laṉtla̱ miṉtiḻhachá̱ xquil-
htzucut Quimpu̱chinacán Jesucristo. Huá̱ maḻacatzúquiḻh xamakaṉ Abraham, chu̱ rey
David na̱ chaṯum xquilhtzúcut tihua.̱

2 Yama̱ koḻutziṉ Abraham xuí ̱ chaṯum xkahuasa huaṉti ̱ xuanicán Isaac, chiṉchu̱
xkahuasa Isaac xuanicán Jacob, chiṉchu̱ xkahuasa Jacob xuanicán Judá mas̱qui na̱
xkalhiḵoy̱ tanuj xlakkahuasán. 3Xlakkahuasan Judá xuanikoc̱án Fares chu̱ Zara, xtzicán
xuanicán Tamar. Xapuxcu xkahuasa Fares xuanicán Esrom. Xkahuasa Esrom xuanicán
Aram. 4 Xkahuasa Aram xuanicán Aminadab. Xkahuasa Aminadab xuanicán Naasón.
Xkahuasa Naasón xuanicán Salmón. 5 Xkahuasa Salmón xuanicán Booz (xtzi xuanicán
Rut). Xkahuasa Booz xuanicán Obed. Xkahuasa Obed xuanicán Isaí. 6 Xkahuasa Isaí
xuanicán David huaṉti ̱ acxni ̱ Rey xuaniṯ xlá̱ titaṯahui ̱ huaṉti ̱ xpuscaṯ xuaniṯ Urías, chu̱
chuná̱ tilacáchilh chaṯum xkahuasacán huaṉti ̱ xuanicán Salomón.

7Xkahuasa Salomón xuanicán Roboam. Xkahuasa Roboam xuanicán Abías. Xkahuasa
Abías xuanicán Asá. 8Xkahuasa Asá xuanicán Josafat. Xkahuasa Josafat xuanicán Joram.
Xkahuasa Joram xuanicán Uzías. 9 Xkahuasa Uzías xuanicán Jotam. Xkahuasa Jotam
xuanicán Acaz. Xkahuasa Acaz xuanicán Ezequías. 10 Xkahuasa Ezequías xuanicán
Manasés. Xkahuasa Manasés xuanicán Amón. Xkahuasa Amón xuanicán Josías.
11 Xkahuasa Josías xuanicán Jeconías mas̱qui xkalhiḵoy̱ tanuj xlakkahuasán. Xlacán
xlamaḵó̱ acxnitiyá̱ yama̱ xamakaṉ quilhtamacú̱ acxni ̱ xamakáṉ tichiḻeṉkoc̱a̱ xtac̱huná̱
laṉtla̱ tachíṉ laquim̱pi ̱ antá̱ nascujkoy̱ac̱há̱ israelitas c-xacac̱hiquiṉ Babilonia.

12 Alis̱taḻh acxni ̱ israelitas xtaspitpalakoṉiṯ c-xtiyatcán tilacáchilh chaṯum xkahuasa
Jeconías huaṉti ̱ xuanicán Salatiel. Chiṉchu̱ xkahuasa Salatiel xuanicán Zorobabel.
13 Xkahuasa Zorababel xuanicán Abiud. Xkahuasa Abiud xuanicán Eliaquim. Xkahuasa
Eliaquim xuanicán Azor, 14 Xkahuasa Azor xuanicán Sadoc. Xkahuasa Sadoc xuanicán
Aquim. Xkahuasa Aquim xuanicán Eliud. 15Xkahuasa Eliud xuanicán Eleazar. Xkahuasa
Eleazar xuanicán Matán. Xkahuasa Matán xuanicán Jacob. 16Xkahuasa Jacob xuanicán
José. Pus huá̱ chú̱ yuma̱ José huaṉti ̱ titaṯapu̱chúhualh María huaṉti ̱ timaḻakatuncúhuiḻh

Jesús huaṉti ̱aḻis̱taḻh na̱ lim̱ap̱ac̱uhuic̱a̱ Cristo sam̱pi ̱yuma̱ tachihuíṉ Cristo c-xatachihuiṉ
hebreo huanicán “maa̱kapu̱taxtiṉá.”

17 Chuná̱ pi ̱ hua̱ laṉtla̱ tilácstacli ̱ quilhacatunu tastacni ̱ laṉtla̱ lim̱acatzucuy c-
xtalatamaṉ Abraham hasta acxni ̱ tilacáchilh rey David, quilhaccu̱taṯi tastacni ̱ xlip̱acs;
chu̱ laṉtla̱ liq̱uilhtzucuy c-xtalatamaṉ David hasta acxni ̱ israelitas tachíṉ tileṉkoc̱a̱ c-
Babilonia, akcu̱taṯi quilhtzúcut xlip̱acs; na̱ chuna liṯum tilacstacpalakoḻh quilhaccu̱taṯi
tastacni ̱hasta acxni ̱ tilacáchilh Cristo, akcu̱taṯi quilhtzúcut xlip̱acs.

Xlakatuncuhuit Jesucristo
(Lucas 2:1-7)

18 Hua̱ xtalacachin Jesucristo, chuna̱ nam̱á̱ tílalh: Hua̱ xtzi tihua̱ María, huaṉti ̱
xliṯaṯahuilat José, acxni ̱ ni ̱ xaḻaṯaṯahuilay, chu̱ ni ̱ naj huá̱ xtaṯapaksiy̱ José, xtacatziy̱
pi ̱ niaḻh xacstu xlama̱ María, huam̱pi ̱ hua̱ xlá̱ xliṯlihuaka Espíritu Santo huaṉti ̱ chuná̱
xtlahuaniṯ. 19 José luhua tlaṉ chixcú xuaniṯ, pus acxni ̱ cátziḻh pi ̱ xliṯaṯahuilat María
niaḻh xacstu xlama,̱ ni ̱ maḻaksiyupútulh xpaḻacata̱ pi ̱ ni ̱ namam̱ax̱aniy̱, huata xlá̱ caj
tzeḵ xmakaxtakputún laquim̱pi ̱ chuná̱ chú̱ nalactlahuay xtachihuíṉ nim̱a̱ xquim̱aḻac-
nu̱niṯ c-xchic xtasquín. 20 Luhua acxni ̱ chuná̱ xlacapas̱tacma,̱ titasiyúnilh chaṯum
xángel Quimpu̱chinacán c-xcaṯamaṉixni, huánilh: “José, xcam xamakaṉ rey David,
ni ̱ calim̱ax̱ánanti ̱ nalip̱ina̱ María c-mínchic, chu̱ mimpuscaṯ natlahuaya. Sam̱pi ̱ yama̱
skata̱ huaṉtu̱ xlá̱ kalhkalhim̱a,̱ huá̱ xliṯlihuaka Espíritu Santo chuná̱ tlahuaniṯ. 21 Acxni ̱
chú̱ namac̱hixcuhuiḻiy̱ actzu̱ kahuasa, huix nalim̱ap̱ac̱uhuiy̱a̱ Jesús. Hua̱ xlá̱ chuná̱
naliẖuanicán sam̱pi ̱namaḻaktaxtiḵoy̱ xnatac̱hiquiṉ israelitas laṉtla̱ namaḻaksputunikoy̱
xtalaḵalhiṉcán.”

22Hua̱ chuná̱ lia̱kspúlalh xlip̱acs yumá̱ laquim̱pi ̱María namaḵantaxtiy̱ xtachihuiṉ Dios
huaṉtu̱ xamakaṉ timap̱uhuáṉiḻh xprofeta Isaías natzoka̱ c-xlibro̱ acxni ̱nam̱á̱ huá:̱
23 “Chaṯum tzumaṯ huaṉti ̱ni ̱ aṯaṯapaksiy̱ chixcú,
chú̱ niaḻh xacstu lama,̱ sam̱pi ̱namaḻakatuncuhuiy̱ chaṯum skata;
xlá̱ nalim̱ap̱ac̱uhuic̱án Emanuel”
(sam̱pi ̱ yama̱ tachihuíṉ “Emanuel” c-xatachihuiṉ hebreo huamputún “Dios quinca-̱
taḻamáṉ”). 24 Chaṉchu̱ acxni ̱ José lakastakuánalh laṉtla̱ xmaṉixnama,̱ pus chuná̱ xlá̱
tláhualh hua̱ laṉtla̱ xlim̱ap̱aksiṉiṯ xángel Quimpu̱chinacán, titaṯahui ̱xpuscaṯ titláhualh.
25 Huam̱pi niucxnicú taṯapáksiḻh laṉtla̱ xtaẖui ̱ hasta niḻiẖuaya̱ timac̱hixcuhuíḻiḻh tama̱
actzu̱ xkahuasa, na̱ Jesús tihuilíṉilh xtucuhuiní.

2
Makapitziṉ chixcuhuíṉ xala mákat minko̱y lakataquilhpu̱tako̱y Jesús

1 Tilacáchilh Jesús c-aktum actzu̱ cac̱hiquíṉ huanicán Belén c-xtamap̱aksiṉ Judea
acxni ̱xliẖui ̱xlim̱ap̱aksiṉá̱ rey Herodes. Ni ̱makas̱ quilhtamacú̱ tichinkoḻh c-xacac̱hiquiṉ
Jerusalén makapitziṉ acastacaṉ chixcuhuíṉ xtacax̱koṉiṯanchá̱ c-aktum makat tíyat
pakán c-xlip̱ulhni. 2Xlacán chuná̱ xkalhasquiniṉamaḵó:̱

—¿Ní ̱ chu̱ huí ̱ yama̱ actzu̱ Rey huaṉti ̱ laṉchú̱ lacachiniṯ laquim̱pi ̱ xlá̱ natzucuyáṉ
cam̱ap̱aksiy̱áṉ huixín judíos? Sam̱pi ̱ hasta c-quintiyatcán cucxilhchaẖu laṉtla̱ tzúculh
makaxkakaṉán cstacu̱ antaṉi ̱pulha̱ chichiní, na̱ huá̱ clim̱iniṯahu lakataquilhpu̱tayaẖu.

3 Chaṉchu̱ acxni ̱ káxmatli ̱ rey Herodes tu̱ xlakminkoṉiṯ, lanaj lacahuankoḻh, chu̱ pacs
xaẖua̱ xlip̱acs ti ̱antá̱ xalaniṉ c-Jerusalén. 4Acxni ̱chú̱ timam̱akstokkoḻh xlip̱acs xanapux-
cun xpaḻijnican judíos, chu̱ lakskalalan xmaḵalhtahuakaṉacán. Nam̱á̱ kalhasquinkoḻh:

—Cumu huixín catziy̱áṯit, caquihuanítit: ¿Xatú̱ cac̱hiquíṉ antaṉi ̱ luhua nalacachín
Cristo huaṉti ̱huanáṯit pi ̱nacaḻakmax̱tuyáṉ?

5 Chaṉchu̱ xlacán nam̱á̱ huanikoḻh:
—Tama̱ Cristo antá̱ nalacachín c-actzu̱ xacac̱hiquiṉ Belén c-xtamap̱aksiṉ Judea, sam̱pi ̱

chuná̱ títzokli chaṯum profeta̱ c-Xasaṉtujlani Liḵalhtahuaka̱ antaṉi ̱nam̱á̱ huan:
6 ‘Chiṉchu̱ huix actzu̱ chuchutsipij Belén antá̱ c-xatiyat Judá.
Ni ̱ taji ̱ calip̱úhuanti ̱pala huix puhuana̱ pi ̱niṯú̱ milakasi

laṉtla̱ makapitziṉ lactlanca cac̱hiquíṉ huaṉtu̱ huilakó̱ c-Judá;
sam̱pi ̱mas̱qui liḻakaputza cac̱hiquíṉ huix, antá̱ nalacachín chaṯum talip̱aẖu chixcú̱
huaṉti ̱napu̱laleṉkoy̱, chu̱ namaktakalhkoy̱ quilakskataṉ israelitas.’

7 Alis̱taḻh Herodes tzeḵ tasanikoḻh acastacaṉ chixcuhuíṉ huaṉti ̱ xala mákat minkoṉi-̱
tanchá, liẖuana̱ kalhasquinkoḻh xatú̱ ya̱ quilhtamacú̱ luhua tzúculh ucxilhkoy̱ tama̱
stacu. 8 Chaṉchu̱ acxni ̱ xlacán huanikoḻh, xlá̱ maḻakachaḵoḻh c-Belén, chu̱ nam̱á̱
huanikoḻh:

—Lacapala̱ capimpítit c-Belén, chu̱ na̱ liẖuana̱ cakalhasquiniṉántit xpaḻacata xaní ̱
luhua huí ̱ laquim̱pi ̱na̱ nacán quit lakataquilhpu̱tay.

9 Hua̱ xlacán, acxni ̱ kaxmatnikoḻh Rey, ankoḻh. Chaṉchu̱ hua̱ stacu̱ tu̱ xucxilhkoṉiṯ
c-xtiyatcán aya tzucupaj pu̱lanitiḻhakoy̱ c-tiji, chu̱ acxni ̱ tichaṉkoḻh, antá̱ titachókolh
c-xtaḻacaxtum chiqui ̱ antaṉi ̱ xuí ̱ skata. 10 Acxni ̱ chú̱ ucxilhkoḻh stacu̱ pi ̱ antá̱ xta-
chokoniṯ, tipax̱uhuakoḻh, luhua xlic̱aṉa̱ tlanca tapax̱uhuáṉ tikalhiḵoḻh. 11 Acxni ̱ chú̱
tanu̱koḻh c-chiqui, chu̱ acxni ̱ ucxilhkoḻh actzu̱ kahuasa̱ pi ̱ xchaxniṯ xtzi María, laca-
pala̱ tatzokostakoḻh, lakataquilhpu̱takoḻh. Alis̱taḻh maḵalhkaḵoḻh xpaklhaṯcán antaṉi ̱
xmuju̱koṉiṯ huaṉtu̱ xlacán xleṉkoy̱, chu̱ max̱quiḵoḻh xtumiṉcán xla oro, lim̱aj̱iníṉ, chu̱
xalacuan perfumes huanicán mirra. 12 Alis̱taḻh chú̱ acxni ̱ aya lhtatakoḻh caṯzis̱ní, c-
xcaṯamaṉixni mac̱atziṉiḵoḻh chaṯum xangel Dios pi ̱ niaḻh antá̱ caankoḻh c-Jerusalén
antaṉi ̱huilachá̱ Herodes. Pus xlacán chuná̱ tlahuakoḻh, huata tanuj tiji ̱chipakoḻh huaṉtu̱
tiṯum an hasta c-xchuchutsipijcán.

José chu̱ María ma̱tza̱liḵo̱y actzu̱ skata Jesús
13 Acxni ̱ tiankoḻh xlace1n titasiyúnilh c-xcaṯamaṉixni ̱ José xangel Quimpu̱chinacán,

nam̱á̱ huánilh: “Lacapala̱ cataq̱ui. Cataṯacax̱kó̱ tama̱ actzu̱ kahuasa xaẖua̱ xtzi, chu̱
mákat catzaḻátit hasta c-xatiyat Egipto. Antá̱ chú̱ natamakaxtakkap̱ítit hasta niḻiẖuaya̱
nacuaniyáṉ huaṉtu̱ miliṯláhuat, sam̱pi ̱ rey Herodes, namap̱utziṉán tama̱ actzu̱ kahuasa
laquim̱pi ̱namakniy̱.”

14Chaṉchu̱ xlá̱ huatiya̱ yuma̱ caṯzis̱ní ̱ táq̱uiḻh, chu̱ lacapala̱ mac̱ax̱koḻh actzu̱ kahuasa,
chu̱ xtzi; antá̱ chú̱ ankoḻh tahuilakoy̱ c-Egipto. 15 Antá̱ chú̱ xlacán xuilakoc̱há̱ hasta
acxni ̱niḻh Herodes. Chuná̱ tancs liḵantáxtulh xtachihuiṉ Quimpu̱chinacan Dios huaṉtu̱
timap̱uhuáṉiḻh pi ̱ natzoka̱ xpaḻacachihuiṉa Oseas c-xlibro̱ antaṉi ̱ nam̱á̱ huan: “Quit
clim̱ap̱aksíṉalh pi ̱ calim̱inca̱ quincam antaṉi ̱ xuilachá̱ c-Egipto.”

Rey Herodes lim̱a̱paksiṉán camakniḵo̱ca̱ lactzu̱ camán
16Acxni ̱cátziḻh rey Herodes pi ̱xakskahuikoṉiṯ acastacaṉ chixcuhuíṉ, xlá̱ lip̱ec̱ua̱ laṉt-

la̱ tisíṯziḻh, lim̱ap̱aksíṉalh pi ̱camakniḵoc̱a̱ xlip̱acs lactzu̱ lakkahuasán ti ̱ni ̱xam̱aḵatziḵoy̱
akatuyú̱n caṯa, huaṉti ̱ xuilakó̱ c-Belén, chu̱ ti ̱ xala c-xquilhapáṉ. Hua̱ chuná̱ liṯláhualh
sam̱pi ̱ hua̱ yuma̱ acastacaṉ chixcuhuíṉ liṯac̱hihuiṉankoḻh pi ̱ xkalhiy̱ nam̱pala aktuy
caṯa̱ laṉtla̱ xlacán tiucxilhkoḻh cstacu̱ Cristo. 17 Puschí ̱ huaṉtu̱ tláhualh rey Herodes
laṉtla̱mam̱akniṉiṉankoḻh lactzu̱ camán, chuná̱ liḵantáxtulh huaṉtu̱makaṉ quilhtamacú̱
títzokli profeta Jeremías c-xlibro̱ antaṉi ̱nam̱á̱ huan:
18 “Antá̱ c-xacac̱hiquiṉ Ramá takaxmata̱
lam̱pala huí ̱ ti ̱ lip̱ec̱ua̱ putlma,̱ chu̱ tasaxnim̱a̱ xpaḻacata xtalip̱uhuáṉ.
Laktasakoy̱ Raquel xlakskatáṉ,
na̱ ni ̱ lacásquilh pala tí ̱namaḵoxumixiy, namaa̱ktziyaja
sam̱pi ̱huá̱ laktasamaḵó̱ xcamán huaṉti ̱ aya makniḵoc̱aniṯ.”

19 Huam̱pi ̱ lacatzáḻalh quilhtamacú̱, chu̱ acxni ̱ niḻh rey Herodes, chaṯum xangel
Quimpu̱chinacán c-xcaṯamaṉixni ̱ tasiyúnilh José c-Egipto. 20 Nam̱á̱ huánilh: “Cata-
cax̱taq̱ui, catiya̱ actzu̱ kahuasa, chu̱ xtzi, na̱ antá̱ cataspitpalátit c-mintiyatcan Israel;
sam̱pi ̱ chú̱ aya niḵoṉiṯ xlip̱acs huaṉti ̱ xpuhuanikoy̱ namakniḵoy̱ actzu̱ minkahuasacán.”
21 Tacax̱táq̱uiḻh chú̱ José, quilhtay̱apá̱ xtiji, taa̱nkoḻh actzu̱ kahuasa, chu̱ xtzi, antá̱
chú̱ titaspitpalakoḻh c-xtiyatcan Israel. 22 Huam̱pi ̱ acxni ̱ ni ̱ xac̱háṉ José káxmatli ̱ pi ̱
huá̱ Arquelao xmap̱aksiṉama̱ c-Judea, pi ̱ huá̱ xpaḻacatanu̱niṯ xtlaṯ Herodes, tipéc̱ualh

tzinú̱ naán antá. Huam̱pi ̱ cumu stacyaẖuapalaca̱ caṯamaṉixni, huata xatláṉ xlacán
antá̱ tiankoḻh c-xatiyat Galilea. 23 Acxni ̱ tichaṉkoḻh, antá̱ tiankoḻh tahuilakoy̱ c-aktum
actzu̱ cac̱hiquíṉ huanicán Nazaret. Hua̱ chuná̱ quiḻiṯáxtulh laquim̱pi ̱ nakantaxtuy c-
xlatamaṯ Jesús huaṉtu̱ tatzoktahuilaniṯ xpaḻacata̱ c-xlibroc̱an xpaḻacachihuiṉaniṉ Dios
pi ̱Nazareno naliṯapac̱uhuiy̱.

3
Juan Bautista lia̱kchihuiṉán c-desierto pi ̱ namín Jesús
(Marcos 1:1-8; Lucas 3:1-9, 15-17; Juan 1:19-28)

1 Na̱ acxni ̱ yama̱ quilhtamacú̱ tímilh maṯzuquiy̱ xtascújut chaṯum chixcú̱ huaṉti ̱
aḻis̱taḻh tilim̱ap̱ac̱uhuic̱a̱ Juan Bautista. Acxni ̱ cháḻh c-desierto, usu antaṉi ̱ tzilis̱ caẖuán
c-xatiyat Judea, antá̱ chú̱ tzúculh lia̱kchihuiṉán aktum xasas̱ti xtamac̱atziṉiṉ Dios laṉtla̱
xmaḻaktaxtip̱utún tachixcuhuíṯat. 2 C-xtaḵchihuíṉ nam̱á̱ xquilhuama:̱ “Calakpalíṯit
xalix̱cajnit mintalacapas̱tacnicán, chuná̱ calatapáṯit laṉtla̱ Dios lacasquín, sam̱pi ̱ aya
talacatzuhuim̱a̱ quilhtamacú̱ acxni ̱Dios namaṯzuquiy̱ xasas̱ti xtapáksiṯ caṯuxáẖuat.”

3Huatiya̱ chú̱ tama̱ Juan Bautista huaṉti ̱xamakaṉ quilhtamacú̱ tilic̱hihuíṉalh profeta
Isaías acxni ̱nam̱á̱ titzóknu̱lh c-xlibro:̱
“Takaxmatac̱há̱ xtachihuiṉ chaṯum ti ̱ caṯasay antaṉi ̱ tzilis̱ caẖuán, nam̱á̱ huan:
‘Cacax̱tlahuanítit tiji ̱ antaṉi ̱ tlaṉ nalacmín Quimpu̱chinacán,
na̱ camaṯzajuaníṯit kantum tiji ̱ antaṉi ̱namaṯlaṉiy̱ nalactlaẖuán.’ ”

4 Lhákaṯ huaṉtu̱ xliḻhakaṉán Juan huá̱ xliṯatlahuaniṯ xchixit camello chu̱ xliṯam-
pu̱lakchic̱án kantum xliṯampac̱hi xla xu̱hua, chiṉchu̱ hua̱ xlíẖuat huá̱ xlá̱ xuay lactzu̱
xtuqui, xaẖua̱ táxcaṯ huaṉtu̱ xlá̱ xtaḵsa̱ caq̱uihuíṉ. 5 Chaṉchu̱ lhu̱hua chixcuhuíṉ
xala mákat xminkoy̱ kaxmatnikoy̱ xtachihuíṉ, na̱ chuná̱ huaṉti ̱ xuilakó̱ c-xacac̱hiquiṉ
Jerusalén, xaẖuá̱ ti ̱ xalaniṉ xlic̱aṯlanca c-xatiyat Judea, na̱ chuná̱ chú̱ huaṉti ̱ antá̱
xuilakó̱ xlic̱aṯlanca c-xcaq̱uilhtu̱niṉ kalhtu̱choko̱ huanicán Jordán. 6 Acxni ̱ chú̱ xuilakó̱
huaṉti ̱ maktum xuankoy̱ pi ̱ xlic̱aṉa̱ xlakpalip̱utunkoy̱ xalix̱cajnit xtalacapas̱tacnicán,
Juan xmunukoy̱ c-kalhtu̱choko.̱

7 Huam̱pi ̱ acxni ̱ Juan xucxilhkoy̱ lhu̱hua̱ judíos huaṉti ̱ xuanikoc̱án fariseos, chu̱
laktzokquiṉaníṉ xlakminkoy̱ pi ̱ na̱ nataḵmunukoy̱, nam̱á̱ huanikoy̱: “Luhua xtac̱huná̱
lapáṯit la̱ lakoy̱ xcananiṉ lu̱hua̱ acxni ̱ tzucukoy̱ tzaḻanikoy̱ lhcúyaṯ acxni ̱ cax̱komaḵó.̱
¿Tí ̱ cam̱as̱iyunín huixín pala caj la̱ nataḵmunuyáṯit tlaṉ nalaktaxtuniyáṯit tapaṯíṉ
huaṉtu̱ chú̱ ni ̱ makas̱ Dios nacam̱acaminiyáṉ? 8 Huá̱ chú̱ tu̱ tlaṉ nahuán pi ̱ akstiṯum
natzucuyáṯit latapay̱áṯit laquim̱pi ̱ chuná̱ nalim̱as̱iyuyáṯit pi ̱ xlic̱aṉa̱ lakpalip̱utunáṯit
niṯlaṉ mintalacapas̱tacnicán. 9 Na̱ niaḻh tilip̱acxáṯit pi ̱ caj xpaḻacata xquilhtzucut
xamakaṉ koḻutzíṉ Abraham huixín, chú̱ ni ̱ lay pala tú̱ caticaa̱kspulán. Sam̱pi ̱ xlic̱aṉa̱
pi ̱ tamá̱ ni ̱ tzinú̱ caticam̱aktay̱án c-xlacatiṉ Dios. Pus lacatancs ccaẖuaniyáṉ pi ̱pala Dios
chuná̱ xlacásquilh, hasta caj catu̱hua̱ chíhuix, xlá̱ tlaṉ xcaḻim̱áx̱tulh xcaman Abraham.
10 Dios xtac̱huná̱ caḻiu̱cxilháṉ xtac̱huná̱ la̱ quihui ̱ tu̱ caj miniṉikoy̱ tasakni nahuankoy̱,
hasta aya xalanitá huí ̱ hacha huaṉtu̱ chipaniṯ laquim̱pi ̱ natancam̱iḵoy̱ quihui ̱ huaṉtu̱
niaḻh tú̱ liḻacán. Xlip̱acs caxatu̱cahua̱ quihui ̱ huaṉtu̱ niṯlaṉ xtahuácat mas̱tay̱, nacac̱án,
na̱ natamacapu̱cán c-lhcúyaṯ. 11 Xlic̱aṉa̱ xlá̱ pi ̱ caj chúchut quit ccaḻia̱kmunumáṉ
laquim̱pi ̱ chuná̱ nalic̱atzic̱án pi ̱ xlic̱aṉa̱ lakpalip̱utunáṯit xalaclix̱cajnit mintalacapas̱tac-
nicán; huam̱pi ̱ chú̱ nachín chaṯum huaṉti ̱ quit cpu̱lanitiḻhay, huata xlá̱ nacaḻim̱unuyáṉ
xliṯlihuaka Espíritu Santo. Sam̱pi ̱ xlá̱ xaliẖuaca̱ tlanca̱ xlacatzúcut ni ̱ xahua̱ quit, huá̱
xpaḻacata quit hasta ni ̱pala tzinú̱ quiminiṉiy xtasac̱ua̱ nacliṯaxtuy laquim̱pi ̱nacxcutniy
xatasij xtatuhuanu. 12Xlá̱ luhua aya liẖuana̱ lacapas̱tacniṯ laṉtla̱ namap̱ap̱itzikoy̱, luhua
xtac̱huná̱ xlá̱ natlahuakoy̱ laṉtla̱ yama̱ chaṯum chixcú̱ huaṉti ̱xalanitá̱ chipaniṯ xlis̱cujni ̱
c-xmacán huaṉtu̱ naliḻacsunuy xtrigo c-xpu̱lacpajcán laquim̱pi ̱ namakaniy xapalhma,
chu̱ acxni ̱ aya actancs lacsunukoṉiṯ nahuán xtrigo liẖuana̱ namaq̱uiy̱ c-xpu̱maq̱uic̱án.
Chiṉchu̱ huá̱ xapalhma, nalhcuyuy c-lhcúyaṯ antaṉi ̱niucxnicú̱ catímixli.”

Akmunucán Jesús
(Marcos 1:9-11; Lucas 3:21-22)

13 Huaṉchú̱ Jesús tacax̱chá̱ c-xcac̱hiquíṉ huaṉtu̱ xuí ̱ c-Galilea, antá̱ chilh c-
xakalhtu̱choko̱ Jordán antaṉi ̱ xakmunu̱nama̱ Juan laquim̱pi ̱ xlá̱ na̱ naakmunuy.
14Huam̱pi ̱ acxni ̱xlá̱ lákchilh, Juan ni ̱ luhua xakmunuputún, nam̱á̱ huánilh:

—Quit huaṉti ̱xlacasquinca̱ naquiakmunuya, ¿pi ̱huata huix chú̱ ti ̱quilaktana̱ laquim̱pi ̱
quit nacakmunuyáṉ?

15 Chaṉchu̱ kalhtíṉalh Jesús, huánilh:
—Luhua xlic̱aṉa̱ catlahua̱ huaṉtu̱ cuanimáṉ, sam̱pi ̱chuná̱ quincam̱iniṉiyáṉ namaḵan-

taxtiy̱aẖu xlip̱acs huaṉtu̱ Dios lhcaẖuiliṉiṯ.
Huata tlaṉ titlahuánilh chú̱. 16 Chaṉchu̱ aḻis̱taḻh acxni ̱ taḵmúnulh Jesús, chu̱ aya

xtacutma̱ c-chúchut, caj xamaktum talácquiḻh akapú̱n, chu̱ Jesús úcxilhli ̱ cspiritu Dios
xtac̱tamac̱hi xtac̱huná̱ tantum actzu̱ tijtímpu̱t, na̱ antá̱ tiṯum xlakmima.̱ 17 Na̱ luhua
acxnitiyá̱ takáxmatli ̱ aktum tachihuíṉ huaṉtu̱ minchá̱ c-akapú̱n, nam̱á̱ huá:̱ “Hua̱ yuma̱
Quincam huaṉti ̱quit luhua cpax̱quiy̱, luhua xlic̱aṉa̱ clip̱ax̱uhuay huaṉtu̱ xpaḻacata.”

4
Akskahuiní ̱ma̱tlahuip̱utún tala̱kalhíṉ Jesús
(Marcos 1:12-13; Lucas 4:1-13)

1 Alis̱taḻh acxni ̱ taḵmunukoḻh, yama̱ Xespíritu Dios leḻh Jesús c-desierto antaṉi ̱ tzilis̱
caẖuán, laquim̱pi ̱ antá̱ natoklha̱ akskahuiní.

2 Laṉtla̱ antá̱ xlamac̱há, tip̱uxam quilhtamacú̱ tantacu tantascaca̱ ni ̱ huáy̱alh, aḻis̱taḻh
chú̱ tzuculhá tzincsa. 3Huata akskahuiní ̱ lacapala̱ lákmilh laquim̱pi ̱natoklha, chu̱ chuná̱
namaṯlahuiy̱ talaḵalhíṉ. Nam̱á̱ huánilh:

—Hua̱ lapi ̱ xlic̱aṉa̱ xCam Dios huix, pus chú̱ calim̱ap̱aksíṉanti ̱ laquim̱pi ̱ yuma̱ chíhuix
caxtalaṉchu̱ nahuán.

4 Jesús kálhtiḻh:
—Xtachihuiṉ Dios huaṉtu̱ tatzokniṯ c-Liḵalhtahuaka, nam̱á̱ huan: ‘Ni ̱ luhua caj xmaṉ

xtahuá̱ catiliḻatámaḻh chaṯum, pus na̱ luhua xlacasquinca̱ naliḻatamay̱ xtachihuiṉ Dios
huaṉtu̱ xlá̱ lim̱ap̱aksiy̱.’

5 Alis̱taḻh akskahuiní ̱ táa̱lh Jesús c-xacac̱hiquiṉ Jerusalén antaṉi ̱ xyá̱ tlanca xtemplo-̱
can judíos, taṯahuácalh c-xakstíṉ, antaṉi ̱ aẖuatiyá̱ c-xacpu̱n xapáṯzaps. 6 Antá̱ nam̱á̱
huánilh:

—Hua̱ lapi ̱ xlic̱aṉa̱ xCam Dios huix, catamákuasti ̱ u̱nú̱ hasta caṯu̱tzú̱ pi ̱ chuná̱ nam̱á̱
tatzokniṯ c-xtachihuiṉ Dios c-Liḵalhtahuaka:
‘Dios nacaḻim̱ap̱aksiy̱ xángeles pi ̱nacuiṉtajtlahuakoy̱áṉ.
Nalic̱hipapax̱tokkoy̱áṉ xmacancán,
laquim̱pi ̱ni ̱pala aktum chíhuix nalia̱kchakxa̱ mintuhuán.’

7Nam̱á̱ kálhtiḻh Jesús:
—Huam̱pi ̱ na̱ luhua milic̱átziṯ pi ̱ huaṉtu̱ tatzoktahuilaniṯ xtachihuiṉ Dios na̱ chuna̱

nam̱á̱ huan: ‘Ni ̱ caj chunata caliḵalhakamáṉanti ̱ Mimpu̱chinacan Dios laquim̱pi ̱ nat-
lahuay huaṉtu̱ huix lakatiy̱a̱ catláhualh huaṉtu̱ ni ̱pala tzinú̱ miniṉiyáṉ.’

8 Pus xaaẖuatiyá, yama̱ akskahuiní ̱ taa̱mpá̱ Jesús c-aktum kas̱tíṉ luhua taḻhmáṉ, antá̱
mau̱cxilhniḵoḻh xlip̱acs lactlanca cac̱hiquíṉ huaṉtu̱ tataḵsa̱ caṯiyatna, na̱ chuná̱ pacs
laṉtla̱ tu̱ kalhiḵoy̱ xlic̱aḻiḻakátiṯ, chu̱ huaṉtu̱ xtapalh tumiṉ. 9Nam̱á̱ huánilh:

—Lapi ̱ huix natatzokostaya, chu̱ naquilakataquilhpu̱taya, chu̱ naquilakachixcuhuiy̱a̱
la̱ mimpu̱chiná, quit nacmax̱quiy̱áṉ pacs huaṉtu̱ ucxílhpaṯ.

10 Chaṉchu̱ huánilh Jesús:
—Huix akskahuiní, catapaṉu̱ antaṉi ̱ cyá,̱ sam̱pi ̱ c-Liḵalhtahuaka̱ nam̱á̱ tatzokniṯ:

‘Xmaṉ huá̱ Mimpu̱chinacan Dios nalakataquilhpu̱taya, chu̱ na̱ xmaṉ huaṉti ̱nalakachix-
cuhuiy̱a.’

11 Puschí ̱ titapaṉú̱nilh akskahuiní, chaṉchu̱ tichinkoḻh ángeles, laquim̱pi ̱ namak-
takalhkoy̱.

Jesús ma̱tzuquiy̱ xtascújut c-xatiyat Galilea
(Marcos 1:14-15; Lucas 4:14-15)

12 Acxni ̱ tikáxmatli ̱ Jesús pi ̱ tamacanu̱ca̱ Juan c-pu̱lac̱hiṉ huata xlá̱ antá̱ tiampá̱ c-
Galilea, na̱ antá̱ chaḻh c-Nazaret. 13Huam̱pi ̱ ni ̱makas̱ tamakáxtakli ̱ antá, huata antá̱ alh
tahuilay c-Capernaum. Yuma̱ cac̱hiquíṉ huí ̱ c-xquilhtu̱n taḵayaẖuaná, na̱ huí ̱ lacatzú̱
c-xlip̱aḻhcaṉ Zabulón, chu̱ Neftalí. 14 Chuná̱ liḵantáxtulh huaṉtu̱ títzokli ̱ profeta Isaías
c-xlibro̱ antaṉi ̱nam̱á̱ huan:
15 “Huaṉti ̱ antá̱ huilakoc̱há̱ mákat antaṉi ̱huilakó̱ yama̱ aktuy tíyat huanikoc̱án Zabulón,

chu̱ Neftalí,
antaṉi ̱ tiṯaxtuy tlancaṯi ̱nim̱a̱ chaṉ hasta c-taḵayaẖuaná,
antaṉi ̱ tzucumac̱há̱ xakalhtu̱choko̱ Jordán,
antá̱ c-xatiyat Galilea antaṉi ̱ lhu̱hua̱ huilakó̱ huaṉti ̱ni ̱ judíos.
16Hua̱ tachixcuhuíṯat antá̱ xalaníṉ mas̱qui xlacán cap̱aklhtu̱tá̱ xlamaḵó,̱
huam̱pi ̱namín quilhtamacú̱ acxni ̱naucxilhkoy̱ tlanca xkakánat;
chu̱ huaṉti ̱huilakó̱ antá̱ c-xacas̱kaḵna tíyat xla liṉíṉ,
xlacán naliḻacahuaṉankoy̱ tlanca xkakánat.”

17 Hasta acxnitiyá̱ Jesús tzúculh akchihuiṉán, chu̱ nam̱á̱ xuan: “Calakpalíṯit xala-
clix̱cajnit milatamaṯcán, chu̱ chuná̱ calatapáṯit laṉtla̱ Dios lacasquín, sam̱pi ̱ chú̱ aya
talacatzuhuim̱a̱ quilhtamacú̱ acxni ̱xlá̱ namaṯzuquiy̱ xasas̱ti xtapáksiṯ caṯiyatna.”

Jesús huaniko̱y kalhata̱ti squiṯiṉaníṉ casta̱laniko̱lh
(Marcos 1:16-20; Lucas 5:1-11)

18 Maktum acxni ̱ Jesús xquilhtu̱tlaẖuama̱ xataḵayaẖuana Galilea, úcxilhli ̱ chaṯuy li-̱
nataḻán, chaṯum xuanicán Simón huaṉti ̱aḻis̱taḻh lim̱ap̱ac̱uhuic̱a̱ Pedro, chiṉchu̱ ac̱haṯum
xuanicán Andrés. Xlacán caj squiṯiṉaníṉ xuankoṉiṯ, chu̱ xmacam̱aḵó̱ xtzaḻhcán c-
chúchut. 19Huam̱pi ̱ Jesús huanikoḻh:

—Huixín squiṯiṉaníṉ, chu̱ tlaṉ catziy̱áṯit laṉtla̱ chipacán squiṯi, caquistaḻanítit,
chu̱ quit naccam̱as̱iyuniyáṉ tanu̱ mintascujutcán laṉtla̱ tlaṉ nachipayáṯit huaṉti ̱ ak-
tzankaḵoṉiṯ laquim̱pi ̱naquilip̱aẖuankoy̱.

20 Acxni ̱ chuná̱ huanikoḻh, hua̱ yuma̱ squiṯiṉaníṉ makaxtakkoḻh tuncán xtzaḻhcán,
staḻanikoḻh.

21 Caj akchú̱ titlaẖuampá,̱ tiucxilhpá̱ chaṯuy liṯum chixcuhuíṉ, na̱ liṉataḻán, hua̱
Jacobo, chu̱ Juan xcaman Zebedeo. Xlacán antá̱ xtaju̱maḵó̱ c-aktum pu̱tacutnu̱ xlacachi-̱
maḵó̱ xtzaḻhcán; na̱ antá̱ xtaju̱ma̱ koḻutziṉ Zebedeo huaṉti ̱ xtlaṯcán. Jesús tasanikoḻh,
chu̱ huanikoḻh pi ̱castaḻanikoḻh. 22Pus xlacán na̱ tuncánmakaxtakkoḻh xtzaḻhcán, xaẖua̱
xtlaṯcán, chu̱ staḻanikoḻh Jesús.

Jesús lia̱kchihuiṉaniko̱y lhu̱hua tachixcuhuíṯat lactla̱n xtalacapa̱stacni Dios
(Lucas 6:17-19)

23 Jesús xlakatzaḻatlaẖuán lactzu̱ cac̱hiquíṉ xlic̱aṯlanca̱ c-xatiyat Galilea, xakchihui-̱
nanikoy̱ judíos c-xpu̱kalhtahuakacán; antaṉi ̱ xchaṉ xlá̱ xliṯac̱hihuiṉankoy̱ xpaḻacata
yama̱ xasas̱ti xtapáksiṯ huaṉtu̱ Dios xmaṯzuquip̱utún caṯuxáẖuat, chu̱ na̱ chuna liṯum
xmap̱acsakoy̱ caxatu̱cahua̱ tajátat, usu tacatzanájuat tu̱ xkalhiḵoy̱ tachixcuhuíṯat. 24Na̱
ticatzic̱aj tuncán huaṉtu̱ xtlahuama̱ Jesús laṉtla̱ xlic̱aṯlanca̱ c-xatiyat Siria; chu̱ lhu̱hua̱
tzucucaj lim̱incán taṯatlaníṉ huaṉti ̱ tuhuajcuta tajátat xkalhiḵoy̱, chu̱ na̱ chuná̱ huaṉti ̱
xakchipakoṉiṯ xtalacapas̱tacnicán akskahuiní, chu̱ ti ̱ xakuitikoy̱, chu̱ ti ̱ xaníṉ xkalhiḵoy̱
c-xnujutcán. Pus Jesús pacs timap̱acsakoḻh. 25Na̱ tistaḻanikoḻh lhu̱hua chixcuhuíṉ xala
c-Galilea, chu̱ xala c-Decápolis, chu̱ xala c-Jerusalén, chu̱ xala c-Judea, chu̱ ti ̱ xala c-
xaḻakapu̱tu Jordán.

Jesús akchihuiṉaniko̱y tachixcuhuíṯat c-xmacni aktum ka̱stíṉ
(Lucas 6:20-23)

1 Maktum acxni ̱ úcxilhli ̱ Jesús pi ̱ luhua lhu̱hua̱ huaṉti ̱ cstaḻanimaḵó,̱ lacapala̱ tala-
caacxtutahui ̱ c-xmacni aktum tlanca kas̱tíṉ; acxni ̱ chaḻh antaṉi ̱ cax̱tum tzinú̱, antá̱
titahui,̱ xlip̱u̱tum xlim̱aḵalhtahuákaṯ taṯahuilakoc̱há, 2 xlá̱ tzúculh mas̱iyunikoy̱ yuma̱
lactlaṉ talacapas̱tacni:

3 “Caṉa̱ laclip̱ax̱uhu camakcatzíṯit huixín huaṉti ̱ catziy̱áṯit pi ̱ xlic̱aṉa̱ huí ̱ pu̱lactum
huaṉtu̱ caṯzankaṉiyáṉ c-xlacatiṉ Dios, sam̱pi ̱ huaṉti ̱ chuná̱ kalhiḵoy̱ xtalacapas̱tacni
xlic̱aṉa̱ pi ̱ hua̱ xlacán ti ̱ Dios lakatiy̱ maklhtiṉankoy̱ c-xasas̱ti xtapáksiṯ tu̱ nahuiliy̱
caṯuxáẖuat.

4 “Laclip̱ax̱uhu calim̱akcatziḵoc̱a̱ huaṉti ̱ caḻaṉchú̱ lip̱uhuaxnim̱aḵó,̱ sam̱pi ̱ namín
quilhtamacú̱ acxni ̱namakamaklhtiṉankoy̱ taḵtziyani.

5 “Laclip̱ax̱uhu calim̱akcatziḵoc̱a̱ huaṉti ̱ xalacsmaḻhuán, sam̱pi ̱ huá̱ namakamaklhti-̱
nankoy̱ tama̱ lakliḻakatiṯ pu̱táhuiḻh huaṉtu̱ Dios maḻacnu̱niṯ namax̱quiḵoy̱ xlakskatáṉ.

6 “Laclip̱ax̱uhu calim̱akcatziḵoc̱a̱ huaṉti ̱ caḻaṉchú̱ xlip̱acs xnacu̱cán putzakoy̱, chu̱
lactzaksakoy̱ laṉtla̱ akstiṯum nalatamaḵoy̱, sam̱pi ̱ xlic̱aṉa̱ pi ̱ huá̱ Dios namax̱quiḵoy̱
huaṉtu̱ xlacán putzakoy̱.

7 “Laclip̱ax̱uhu calim̱akcatziḵoc̱a̱ huaṉti ̱ xalakalhamaṉaníṉ, chu̱ tlaṉ catziṉikoy̱ a-̱
makapitzíṉ, sam̱pi ̱xlic̱aṉa̱ pi ̱ c-xlacatiṉ Dios nalakchaṉkoy̱ xlacán talakalhamáṉ.

8 “Laclip̱ax̱uhu calim̱akcatziḵoc̱a̱ huaṉti ̱ ni ̱ caj xquilhnicán liẖuankoy̱ huam̱pi ̱ xli-̱
pacs xnacu̱cán tlahuaputún xtalacasquin Dios, sam̱pi ̱ xlic̱aṉa̱ pi ̱ hua̱ xlacán ti ̱ naucx-
ilhkoy̱ac̱há̱ c-akapú̱n.

9 “Laclip̱ax̱uhu calim̱akcatziḵoc̱a̱ huaṉti ̱ taḵatzankam̱aḵó,̱ chu̱ lis̱cujmaḵó̱ xpaḻacata̱
pi ̱ ankalhíṉ caánalh tatancsni ̱ c-xlakstip̱aṉcan tachixcuhuíṯat, sam̱pi ̱ hua̱ xlacán ti ̱ Dios
lim̱ax̱tukoy̱ luhua xlic̱aṉa̱ xlakskatáṉ.

10 “Laclip̱ax̱uhu calim̱akcatziḵoc̱a̱ huaṉti ̱ map̱aṯiṉiḵoc̱án caj xpaḻacata pi ̱ tlahua-
putunkoy̱ huaṉtu̱ tlaṉ xtascujut Dios, sam̱pi ̱ xlic̱aṉa̱ pi ̱ hua̱ xlacán huaṉti ̱ luhua
nalakchaṉkoy̱, chu̱ nalip̱ax̱uhuakoy̱ huaṉtu̱ Dios namax̱quiḵoy̱ c-xtapáksiṯ c-akapú̱n.

11 “Laclip̱ax̱uhu cacaḻim̱akcatzic̱ántit huixín acxni ̱caj quimpaḻacat nacax̱cajnicanáṯit,
chu̱ lakahuán xcaṯaḻaṯlahuacántit, chu̱ nacas̱okaḻic̱anáṯit, chu̱ nacam̱ax̱tunicanáṯit
taḵsaníṉ huaṉtu̱ huixín nacaḻiy̱aẖuacanáṯit. 12 Yama̱ quilhtamacú̱ huixín calip̱ax̱-
uhuátit huaṉtu̱ cao̱kspulamáṉ, chu̱ ni ̱ caj caliḻip̱uhuántit, sam̱pi ̱ luhua lhu̱hua̱ nacaḻi-̱
mas̱kahuicanáṯit c-akapú̱n; xaẖuachí ̱ na̱ calacapas̱táctit pi ̱ na̱ chuná̱ tlahuakoc̱aniṯ
xpaḻacachihuiṉaniṉ Dios huaṉti ̱ xapu̱lanajá̱ quic̱hinkoṉiṯ.

Liṯaxtuya̱hu la̱ xkakánat, chu̱ mátzat c-xlakstip̱a̱ncan tachixcuhuíṯat
(Marcos 9:50; Lucas 14:34-35)

13 “Huixín catziy̱áṯit pi ̱mátzat luhua tamaclacasquín sam̱pi ̱lim̱as̱kokaṉancán, pus chú̱
huixín ccaḻim̱ax̱tuyáṉ la̱ mátzat c-xlakstip̱aṉcan tachixcuhuíṯat huaṉti ̱ namas̱kokay̱áṯit
laquim̱pi ̱ ni ̱ naaktzankaḵoy̱. Huam̱pi ̱ pala tama̱ mátzat cspútnilh ixlis̱koko ¿láṉtla̱
nalim̱as̱kokaṉancán? Xlic̱aṉa̱ pi ̱niaḻh tú̱ xliḻacán, huata xatláṉ cajá namakancánquilhtíṉ
laquim̱pi ̱ catiẖuá̱ nalactay̱amiḵoy̱.

14 “Na̱ chuna liṯum huixín c-xlakstip̱aṉcan tachixcuhuíṯat liṯaxtuyáṯit la̱ xkakánat
huaṉtu̱ namakskonikoy̱ caṯiyatna. Pus aktum chuchutsipi ̱ huaṉtu̱ huilachá̱ c-xokspun
tlanca kas̱tíṉ xlic̱aṉa̱ pi ̱ ni ̱ lay tatzeḵa̱ lapi ̱ ni ̱ fuerza naucxilhcán. 15 Chu̱ na̱ ni ̱ pala
map̱asic̱án mákskot pala c-xtampiṉ pakxu̱ nahuilic̱án, huam̱pi ̱ antá̱ huilic̱án antaṉi ̱
c-xpu̱táhuiḻh, pacs chí ̱ namakaxkakaṉanikoy̱ huaṉti ̱ huilakó̱ c-chiqui. 16 Na̱ chuná̱
nam̱á̱ camakaxkakáṉalhmixkakanatcán c-xlacatiṉ tachixcuhuíṯat laquim̱pi ̱naucxilhkoy̱
huaṉtu̱ xatlaṉ mintatlahucán, chu̱ nalim̱ax̱quiḵoy̱ cac̱ni ̱Mintlaṯcán ti ̱huí ̱ c-akapú̱n.

Jesús huan hua̱ntu̱ a̱tzinu̱ tlak xatla̱n lim̱a̱paksíṉ

17 “Ni ̱ tipuhuanáṯit pala caj cminiṯ lactlahuay huaṉtu̱ timakáxtakli ̱ xlim̱ap̱aksiṉ

Moisés, xaẖuá̱ huaṉtu̱ tiquim̱as̱iyuchi ̱ xalakmakaṉ xpaḻacachihuiṉaniṉ Dios: quit niṯu̱
caj cminiṯ lactlahuay, huata caj cminiṯ mas̱iyuy huaṉtu̱ luhua huaniputún. 18 Sam̱pi ̱
luhua xlic̱aṉa̱ ccaẖuaniyáṉ, pi ̱ xlim̱akua̱ caḻaṉchú̱ huijcú̱ caṯuxáẖuat, xaẖua̱ akapú̱n, ni ̱
pala chaṯum chixcú̱ anán huaṉti ̱ tlaṉ namap̱aṉu̱y caṉa̱ caj aktum letra,̱ usuchí ̱ huaṉ-
tu̱ mas̱qui luhua actzu̱ xtaṯakatziṉ letra̱ huaṉtu̱ makaṉ tatzoktahuilaniṯ xlim̱ap̱aksiṉ
Dios, hasta ni ̱ liẖuaya̱ nakantaxtukoy̱ huaṉtu̱ huan pi ̱ xliḵantáxtut. 19 Huá̱ xpaḻacata
ccaḻiẖuaniyáṉ pi ̱caxatic̱ahuá̱ ti ̱kalhakaxmatmakán, chu̱ ni ̱maḵantaxtip̱utún c-xlatámaṯ
makapitzíṉ ná̱ yuma̱ lim̱ap̱aksíṉ tu̱ niṯú̱ xlakasi ̱puhuán, chu̱maḻacatijiṉiḵoy̱ am̱akapitzíṉ
pi ̱ na̱ chuná̱ nakalhakaxmatmakán, xlic̱aṉa̱ pi ̱ na̱ chuná̱ niṯu̱ xlakasi ̱ catiliṯaxtuchá̱ antá̱
c-xtapaksiṯ Dios. Huam̱pi ̱ hua̱ caxatic̱ahuá̱ ti ̱ nakalhakaxmata, chu̱ namaḵantaxtiy̱ c-
xlatámaṯ, chu̱ namas̱iyunikoy̱ am̱akapitzíṉ pi ̱ na̱ chuná̱ natlahuakoy̱, hua̱ yumá̱ luhua
tlanca naliṯapac̱uhuiy̱ antá̱ c-xtapaksiṯ Dios. 20 Sam̱pi ̱ luhua xlic̱aṉa̱ ccaẖuaniyáṉ pi ̱
lapi ̱ huixín ni ̱ namaḵantaxtiy̱áṯit xlim̱ap̱aksiṉ Dios, chu̱ na̱ caj chuná̱ natlahuayáṯit la̱
tlahuakoy̱ laktzokquiṉaníṉ, xaẖua̱ fariseos, pus ni ̱ pala huixinín ni ̱ lay catitapaksíṯit c-
xasas̱ti xtapaksiṯ Dios tu̱ maṯzuquim̱a.̱

Jesús ma̱siyuy pi ̱niṯlá̱n caj aklakuá̱ siṯzic̱án
(Lucas 12:57-59)

21 “Huixín catziy̱áṯit laṉtla̱ huan yama̱ lim̱ap̱aksíṉ huaṉtu̱ makáṉ ticam̱ax̱quic̱ántit,
nam̱á̱ huan: ‘Ni ̱ timakniṉana, sam̱pi ̱ caxatic̱ahuá̱ huaṉti ̱ xmakníṉalh namactahuacay
talaḵalhíṉ, chu̱ fuerza̱ naxokoṉán.’ 22 Huam̱pi ̱ hua̱ chú̱ quit, naccaẖuaniyáṉ huaṉtu̱
aṯzinú̱ tlak tlaṉ tachihuíṉ, pi ̱caxatic̱ahuá̱ ti ̱mas̱qui caj naxcajniy, chu̱ aklakuá̱ nasiṯziṉiy
xtaḻá, mas̱qui caj c-xtalacapas̱tacni, na̱ huatiya̱ talaḵalhíṉ mactahuacay c-xlacatiṉ Dios.
Huixín catziy̱áṯit pi ̱ huaṉti ̱ mas̱qui caj aklakua̱ nataḻam̱akasiṯziy̱ xtac̱hixcú, chu̱ naakt-
lakaxakatliy̱, tamá̱ chixcú̱ miniṉiy camaḻacapu̱ca̱ c-xlacatiṉcan map̱aksiṉaníṉ laquim̱pi ̱
antá̱ namaḵalhapalic̱án xpaḻacata huaṉtu̱ siyuj huaniniṯ. Huam̱pi ̱ quit ccaẖuaniyáṉ pi ̱
caxatic̱ahuá̱ ti ̱ mas̱qui caj nahuaniy xtaḻá, xuánilh: ‘Huix xapala’, na̱ namactahuacay
talaḵalhíṉ huaṉtu̱ miniṉiy hasta nataḵastacyaẖuay c-pu̱paṯíṉ c-lhcúyaṯ.

23 “Pus huá̱ xpaḻacata ccaḻiẖuaniyáṉ, hua̱ pala pi ̱ huix lip̱ímpaṯ milic̱ax̱tlahuáṉ c-
templo, na̱ antá̱ xlacapás̱tacti ̱ pi ̱ huí ̱ chaṯum mintaḻá̱ huaṉti ̱ tzinú̱ taḻam̱akasiṯziṉiṯa,
24 pus huata xatláṉ antá̱ cahuiliḵay̱a̱ milic̱ax̱tlahuáṉ c-xpax̱tu̱n altar antaṉi ̱ c-xokspún
huilip̱utuná̱ milic̱ax̱tlahuáṉ, chu̱ lacapala̱ capit taḻam̱aḵoxumixiya̱ yama̱ mintaḻá, chu̱
aḻis̱taḻh chú̱ capimpala̱ c-templo laquim̱pi ̱ xlip̱acs mintalacapas̱tacni ̱ chú̱ nalis̱aẖuaniya̱
Dios milic̱ax̱tlahuáṉ.

25 “Na̱ chuna liṯum pala chaṯum mintac̱hixcú, catziy̱a̱ pi ̱ siṯziṉiyáṉ, chu̱ catziy̱a̱
pi ̱ aya namaḻacapu̱yáṉ c-xlacatiṉ map̱aksiṉaníṉ, huata xatláṉ huix lacapalaj tuncán
cataḻaccax̱la̱ xlim̱akua ni ̱ am̱aḻacapu̱yáṉ c-pu̱map̱aksíṉ; laquim̱pi ̱ ni ̱ huá̱ pala namak-
stuntlahuayáṉ c-xmacán juez, chaṉchu̱ hua̱ juez c-xmacán máyu̱lh namacamas̱tay̱áṉ
pi ̱ napaṯiṉana̱ c-pu̱lac̱hiṉ. 26 Chu̱ pala antá̱ namaṉu̱cana, quit lacatancs cuaniyáṉ pi ̱ ni ̱
catitamacaxtuca̱ hasta niḻiẖuaya̱ naxokoya̱ mimu̱lhta̱ huaṉtu̱ antá̱ nasquinicana.

Jesús lic̱hihuiṉán pi ̱ niṯlá̱n naxakatliy̱a̱ tanuj pusca̱t pala huí ̱mimpusca̱t
27 “Huixín catziy̱áṯit la̱ huan yama̱ lim̱ap̱aksíṉ nim̱a̱ makáṉ quincam̱ax̱quic̱aniṯán,

nam̱á̱ huan: ‘Ni ̱ caxakatli ̱ tanuj puscaṯ pala huí ̱ mimpuscaṯ.’ 28 Huam̱pi ̱ hua̱ chú̱ quit
ccaẖuaniyáṉ pi ̱ huaṉti ̱ mas̱qui caj naucxilha̱ chaṯum puscaṯ, chu̱ xlá̱ napuhuán pi ̱
tuncán xlá̱ xtláhualh, pus tama̱ chixcú̱ aya tlahuaniṯ talaḵalhíṉ c-xnacú̱, sam̱pi ̱quiṯaxtuy
xtac̱huná̱ pala aya xakátliḻh.

29 “Pus na̱ huá̱ xpaḻacata ccaḻiẖuaniyáṉ pi ̱ lapi ̱ huá̱ xala c-mimpakstácat mi-
lakastapu̱ maṯlahuip̱utunáṉ talaḵalhíṉ, huata xatláṉ tuncán calacpim̱ax̱tuca, chu̱ mákat
camákanti, sam̱pi ̱xaliẖuacá̱ tlaṉ natzankay̱ tip̱aṯu̱ xlamiliḻacahuáṉ, ni ̱xahua̱ hua̱ xlip̱acs
miliṯlanca̱ natamacapu̱cana̱ c-pu̱paṯíṉ. 30Na̱ chuna liṯum, lapi ̱hua̱ mimpakstácat fuerza̱
maṯlahuip̱utunáṉ talaḵalhíṉ, xatláṉ cachucu̱cti, chu̱ mákat camacapi, sam̱pi ̱ xaliẖuaca̱

tlaṉ caj tip̱aṯu̱ xla mimacán namaa̱ktzankay̱a, chu̱ ni ̱ miliṯlanca̱ natamacapu̱cána̱ c-
pu̱paṯíṉ.

Jesús lic̱hihuiṉán xpa̱lacata pi ̱ niṯlá̱n nala̱makaxtakko̱y hua̱nti ̱ la̱ta̱pu̱chuhuay
(Mateo 19:9; Marcos 10:11-12; Lucas 16:18)

31 “Na̱ chuna liṯum, max̱ catziy̱áṯit laṉtla̱ huan c-pu̱lactum lim̱ap̱aksíṉ huaṉtu̱
xamakaṉ ticam̱akaxtaknicántit, nam̱á̱ huan: ‘Lapi ̱ chaṯum chixcú̱ makaxtakputún
xpuscaṯ, pus huata luhua xlacasquinca̱ pi ̱ namax̱quiy̱ mactum cápsnat huaṉtu̱ liẖuana̱
nacax̱tlahuanicán c-pu̱chihuíṉ, laquim̱pi ̱ antá̱ nahuán pi ̱ maktum nalam̱akaxtakkoy̱.’
32 Huam̱pi ̱ huata chú̱ quit ccaẖuaniyáṉ aktum tachihuíṉ huaṉtu̱ luhua aṯzinu̱ xatancs:
lapi ̱ chaṯum chixcú̱ namakaxtaka̱ xpuscaṯ, mas̱qui xlá̱ niṯú̱ tlahuaniṯ huaṉtu̱ niṯláṉ pala
xakatliṉiṯ aṯanuj chixcú, pus huata xlá̱ caj namaṯlahuiy̱ talaḵalhíṉ lapi ̱ naputzapalay
huaṉti ̱ nataṯahuilapalay; chu̱ na̱ chuná̱ yama̱ chixcú̱ huaṉti ̱ nataṯahuilay yama̱ xata-
makan puscaṯ na̱ chuná̱ tlahuay lhu̱hua talaḵalhíṉ c-xlacatiṉ Dios sam̱pi ̱ xlá̱ maktum
pi ̱ lactlahuakoy̱ yama̱ tapu̱chúhuat.

Jesús huan pi ̱hua̱ntu̱ naliṯa̱yaya̱ natlahuaya, cama̱kántaxti
33 “Xaẖuachí ̱ na̱ catziy̱áṯit laṉtla̱ huan yama̱ lim̱ap̱aksíṉ huaṉtu̱ xamakaṉ quilhta-

macú̱ ticam̱ax̱quic̱ántit, nam̱á̱ huan: ‘Fuerza̱ camaḵántaxti ̱ yama̱ mintachihuíṉ huaṉtu̱
maḻacnu̱ya̱ c-xtucuhuiní ̱Mimpu̱chinacán pi ̱natlahuaya.’ 34Huam̱pi ̱huata quit lacatancs
ccaẖuaniyáṉ: Niucxnicú̱ tu̱ caliṯay̱átit natlahuayáṯit, chu̱ huá̱ naliq̱uilhanáṯit mas̱qui
pala laṉtla̱ catu̱cahuá.̱ Niucxnicú̱ caliq̱uilhántit akapú̱n pala tu̱ naliṯay̱ayáṯit, sam̱pi ̱
luhua xtac̱huná̱ quiṯaxtuy lam̱pala hua̱ Dios liq̱uilhanáṯit. 35Chu̱ na̱ ni ̱pala hua̱ caṯiyatna̱
catiliq̱uilhántit xpaḻacata̱ tu̱ nalim̱aḻacnu̱yáṯit, sam̱pi ̱ anta̱ u̱nú̱ caṯiyatna̱ lim̱ax̱tuy Dios
xtac̱huná̱ antá̱ maj̱axay xtantú̱n, chu̱ na̱ ni ̱ pala hua̱ Jerusalén caliq̱uilhántit pala
tu̱ namaḻacnu̱yáṯit, sam̱pi ̱ antá̱ c-Jerusalén huí ̱ xpu̱map̱aksíṉ tlanca̱ quireycan Dios
ccaṯiyatna. 36 Chu̱ na̱ ni ̱ pala huá̱ miakxeḵa̱ catiliq̱uílhanti ̱pala tu̱ namaḵantaxtip̱utuna,
sam̱pi ̱huix ni ̱map̱aksiy̱a, chu̱ ni ̱lay lakpaliṉiya̱ laṉtla̱ xliṯzitzaka kantummiacchíxit pala
snapapa̱ natlahuaya. 37Huam̱pi ̱pala tu̱ naliḵalhtiṉana̱ pi ̱natlahuaya, caj xmaṉ cahuanti:
‘Tlaṉ, nactlahuay’, usuchí ̱ acxni ̱ lacatancs catziy̱a̱ pi ̱ ni ̱ lay catimaḵántaxti, huata caj
xmaṉ cahuanti: ‘Ni ̱ ctitláhualh.’ Sam̱pi ̱ pala huix luhua liẖuana̱ mac̱atziṉiṉamputuna̱
pi ̱ namaḵantaxtiy̱a̱ tu̱ maḻacnu̱ya, chu̱ liq̱uilhana̱ huaṉtu̱ huix lip̱aẖuana, pus antá̱ chú̱
makatlajayáṉ xalix̱cajnit talacapas̱tacni.

Jesús lic̱hihuiṉán pi ̱ niṯlá̱n nata̱la̱makaxokoya̱ hua̱ntu̱ ta̱la̱tlahuayá̱n
(Lucas 6:29-30)

38“Huixín catziy̱áṯit laṉtla̱ huampalay yama̱ lim̱ap̱aksíṉ huaṉtu̱ xamakaṉ quilhtamacú̱
ticam̱akaxtaknicántit: ‘Lapi ̱chaṯum nasiṯziṉiy, na̱ nataḻaẖuiliṉiy xtac̱hixcú, chu̱ namax̱-
tuniy xlakastapu, usu namaa̱ctiṉiy xtatzán, pus na̱ luhua chuná̱ catlahuaca̱ laṉtla̱ xlá̱
mas̱ipaṉiṉiṯ ac̱haṯum laquim̱pi ̱nalim̱akaxokocán.’ 39Huam̱pi ̱hua̱ chú̱ quit ccaẖuaniyáṉ
aktum tachihuíṉ huaṉtu̱ luhua aṯzinu̱ xatancsua: Ni ̱ timakaxokoyáṯit ti ̱ niṯláṉ tu̱ nacaṯ-
lahuaniyáṉ, chi ̱huam̱pi ̱hua̱ caxatic̱ahuá̱ ti ̱xmas̱ipaṉíṉ c-milakxtip̱akstácat, calakxtip̱ini ̱
aḻakxtiṯu. 40 Chu̱ huaṉti ̱ luhua chuná̱ catziy̱ namaḻacapu̱yáṉ, chu̱ namaklhtip̱utunáṉ
mincamisa, pus camax̱qui, hasta huata xatláṉ na̱ camax̱qui ̱ talacasquín pi ̱ na̱ naléṉ
mintamaknu. 41 Chu̱ palapi ̱ chaṯum xafuerza namac̱uquiy̱áṉ pi ̱ calip̱ini ̱xtacuca̱ caṉa̱ caj
aktum kilómetro xliḻakamákat, huata huix camaḻiẖuaquiṉi, caṉa̱ aa̱ktum kilómetro, tlak
catlahuani ̱liṯláṉ. 42Chu̱ caxatic̱ahuá̱ ti ̱nasquiniyáṉ huaṉtu̱ quiṯzankaṉiy, pus camax̱qui,
chu̱ niucxnicú̱ caj cakaxpatni ̱huaṉti ̱ squiniyáṉ, chu̱ huaṉti ̱maksac̱uanamputunáṉ.

Jesús lic̱hihuiṉán la̱ntla̱ napa̱xquiy̱a̱ hua̱nti ̱ ta̱la̱tlahuayá̱n
(Lucas 6:27-28, 32-36)

43 “Huixín na̱ lakapasáṯit yuma̱ lim̱ap̱aksíṉ huaṉtu̱ makaṉ quilhtamacú̱ tica-̱
max̱quic̱ántit huaṉtu̱ nam̱á̱ huan: ‘Capax̱qui ̱miamigo huaṉti ̱pax̱quiy̱áṉ, chiṉchu̱ huaṉti ̱
taḻaṯlahuayáṉ, na̱ nataḻaṯlahuaya.’ 44Huam̱pi ̱hua̱ chú̱ quit lacatancs ccaẖuaniyáṉ aktum

tachihuíṉ huaṉtu̱ aṯzinu̱ xatancsua, pi ̱ capax̱quíṯit mintaḻaṯlahuanacán, chu̱ casquinítit
Dios xpaḻacata̱ huaṉti ̱ni ̱ cau̱cxilhputunáṉ pi ̱xlá̱ camaktáy̱alh. 45Hua̱ lapi ̱xlic̱aṉa̱ chuná̱
natlahuayáṯit, pus Quintlaṯicán ti ̱ huilachá̱ c-akapú̱n xlá̱ nacaḻip̱u̱lhcay̱áṉ laṉtla̱ xlic̱aṉa̱
xcamán. Sam̱pi ̱ xlá̱ pacs acxtum tlaṉ catziṉikoy̱, chu̱ lip̱u̱tum max̱quiḵoy̱ cxkakanat
chichiní ̱hasta mas̱qui hua̱ yama̱ chixcuhuíṉ huaṉti ̱ laclix̱cajnit xtapuhuaṉcán, na̱ xaẖuá̱
huaṉti ̱ lacuan xtapuhuaṉcán, chu̱ na̱ huá̱ macamín seṉ c-xokspuncán huaṉti ̱ xatláṉ,
chu̱ huaṉti ̱ niṯlaṉ xtáy̱at. 46 Huam̱pi ̱ lapi ̱ huixín caj xmaṉ huá̱ pax̱quiḵoy̱áṯit huaṉti ̱
na̱ cap̱ax̱quiy̱áṉ, ¿tú̱ chú̱ ya̱ taskahu namaklhtiṉanáṯit c-xlacatiṉ Dios caj xpaḻacata̱ pi ̱
chuná̱ natlahuayáṯit? Sam̱pi ̱ hasta mas̱qui huaṉti ̱ laclix̱cájnit xtapuhuaṉcán na̱ chuná̱
xlacán laṯaḻakoy̱. 47 Na̱ chuna liṯum, lapi ̱ caj xmaṉ hua̱ lip̱ax̱uhu xakatliḵoy̱áṯit huaṉti ̱
catziy̱áṯit na̱ cap̱ax̱quiy̱áṉ, ¿tú̱ chú̱ xliṯláṉ tlahuapáṯit laquim̱pi ̱ nacam̱as̱kahuic̱anáṯit
c-xlacatiṉ Dios? Sam̱pi ̱ hasta mas̱qui yama̱ chixcuhuíṉ huaṉti ̱ ni ̱ lakapaskoy̱ Dios
na̱ chuná̱ tlahuakoy̱. 48 Chi ̱ huam̱pi ̱ huaṉtu̱ luhua xlic̱aṉa̱ akstiṯum cakalhíṯit minta-
lacapas̱tacnicán, xtac̱huná̱ laṉtla̱ Quintlaṯicán ti ̱ huilachá̱ c-akapú̱n akstiṯum kalhiy̱
xtalacapas̱tacni.

6
Jesús lic̱hihuiṉán la̱ntla̱ natlahuaya̱ aktum tla̱n tatlahu

1 “Caṉa̱ huixín, cuíṉtaj catlahuátit pi ̱ niṯú̱ titlahuayáṯit mintalakalhamaṉcán c-
xlacatiṉcan tachixcuhuíṯat, laquim̱pi ̱caj naliṯlancanáṯit, chu̱ tlaṉ naliṯasiyuyáṯit. Sam̱pi ̱
hua̱ lapi ̱chuná̱ natlahuayáṯit, yama̱mintlaṯican Dios huaṉti ̱huí ̱c-akapú̱n, cumu xlá̱ pacs
lakapasa̱ mintalacapas̱tacnicán, pus niṯú̱ caticam̱ax̱quíṉ mintatlajancán.

2 “Huá̱ xpaḻacata, acxni ̱ huix nalakalhamankoy̱a̱ lim̱ax̱kaníṉ huaṉti ̱ xlic̱aṉa̱
talim̱ax̱kaḵoy̱, pus ni ̱ caliṯac̱hihuiṉankó̱ xlip̱acs tachixcuhuíṯat xtac̱huná̱ laṉtla̱
tlahuakoy̱ huaṉti ̱ lakatiḵoy̱ aksaniṉankoy̱, chu̱ antá̱ tzucukoy̱ lic̱hihuiṉankoy̱ c-
mimpu̱kalhtahuakacán, usu antá̱ c-tlancaṯi.̱ Huá̱ chuná̱ liṯlahuakoy̱ laquim̱pi ̱ pacs
naliu̱cxilhkoc̱án xtac̱huná̱ la̱ lacuan chixcuhuíṉ. Huam̱pi ̱ luhua lacatancs ccaẖuaniyáṉ
pi ̱ caj huá̱ xpaḻacata̱ huaṉtu̱ xlacán tlahuakoy̱, pus chuná̱ chú̱ taḵskoṉiṯ huaṉtu̱ luhua
xputzamaḵó̱ xpaḻacata nacac̱niṉanicán, pero pacsá mas̱kahuiḵoc̱aniṯ nahuán. 3Huam̱pi ̱
huata acxni ̱huix pala ti ̱lakalhamankoy̱a̱ lim̱ax̱kaníṉ huaṉti ̱xlic̱aṉa̱ talim̱ax̱kaḵoy̱, pus ni ̱
pala caliṯac̱hihuíṉanti ̱ hasta mas̱qui huaṉti ̱ luhua aṯzinu̱ talip̱aẖu miamigo. 4Huata caj
xmaṉ huix miacstu̱ caj tzeḵ calic̱atzi ̱ huaṉtu̱ tlaṉ tlahuaniṯa. Chaṉchu̱ hua̱ Quintlaṯicán
huaṉti ̱huilachá̱ c-akapú̱n xlá̱ pacs catziy̱ huaṉtu̱ caj tzeḵ tlahuápaṯ, pus huata xlá̱ luhua
lhu̱hua namax̱quiy̱áṉ huaṉtu̱ nataq̱uiy̱áṉ.

Jesús ma̱siyuy la̱ntla̱ natlahuaniya̱hu xoración Dios
(Lucas 11:2-4)

5 “Chu̱ na̱ chuna liṯum acxni ̱ tlahuayáṯit mioracioncán, ni ̱ chuná̱ catlahuátit laṉtla̱
tlahuakoy̱ huaṉti ̱ caj akskahuimiṉankoy̱. Xlacán lakatiḵoy̱ kalhtahuakatay̱akoy̱ c-
templo, xaẖuá̱ c-xchas̱tu̱niṉ tlancaṯi ̱ antaṉi ̱ luhua lhu̱hua̱ tzamacán laquim̱pi ̱ pacs
mat naucxilhkoy̱ huaṉtu̱ xlacán tlahuakoy̱. Huata quit luhua lacatancs ccaẖuaniyáṉ
pi ̱ caj xpaḻacata huaṉtu̱ xlacán tlahuakoy̱, pus chuná̱ chú̱ pacsá taḵskoṉiṯ huaṉtu̱
xputzamaḵó̱ pi ̱ nacac̱niṉanikoc̱án, chu̱ aya mas̱kahuiḵoc̱aniṯ nahuán sam̱pi ̱ niaḻh tú̱
catimakamaklhtiṉankoḻh c-xlacatiṉ Dios. 6 Huam̱pi ̱ acxni ̱ huix natlahuaniya̱ oración
miDios, huata xatláṉ miacstu̱ catanu̱ c-mínchic, liẖuana̱ camaḻacchuhua̱ mimáḻaccha,
antá̱ chú̱ catlahua̱ mioración, caxakatliḻacapi ̱ Quintlaṯicán Dios, sam̱pi ̱ xlá̱ lacxtum
taẖuilán mas̱qui ni ̱ tasiyuy. Chú̱ pi ̱Quintlaṯicán ucxilhma̱ pi ̱ tlaṉ huaṉtu̱ huix tlahuápaṯ,
pus luhua xlic̱aṉa̱ pi ̱huá̱ namax̱quiy̱áṉ mintataq̱uíṉ huaṉtu̱ lakchaṉáṉ.

7 “Huam̱pi ̱ acxni ̱ natlahuaya̱ mioración, ni ̱ maklhu̱hua̱ tihuana̱ tu̱ huatiya tachihuíṉ
tu̱ ni ̱ kalhiy̱ xlakasi, xtac̱huná̱ laṉtla̱ tlahuakoy̱ huaṉti ̱ ni ̱ lakapaskoy̱ Dios, chu̱ xlacán
puhuankoy̱ pi ̱Dios nakaxmatnikoy̱ laṉtla̱ makcatzi chihuiṉankoy̱. 8 Pus huixín ni ̱ chuná̱
catziy̱áṯit laṉtla̱ xlacán, sam̱pi ̱ huá̱ Quintlaṯican Dios, xlá̱ aya catziy̱ huaṉtu̱ huixín

caṯzankaṉiyáṉ, mas̱qui hasta ni ̱ as̱quiniyáṯit. 9 Chuna̱ nam̱á̱ huixín nahuanáṯit acxni ̱
natlahuayáṯit mioracioṉcán:
‘Huix Quintlaṯicán ti ̱huilapi ̱ c-akapú̱n,
Caj xmaṉ huix miniṉiyáṉ nacac̱niṉanicán mintucuhuiní.
10 Camilh milim̱ap̱aksíṉ u̱nú̱ c-quilakstip̱aṉcán.
Laquim̱pi ̱xlic̱aṯlanca̱ caṯiyatna̱ maḵantaxtim̱ác̱aj nahuán milim̱ap̱aksíṉ,
laṉtla̱ maḵantaxtim̱ac̱anchá̱ c-akapú̱n.
11Huaṉtu̱ laṉchú̱ cmaclacasquinaẖu quinchujcán caquincam̱ax̱qui.
12Na̱ caquincam̱aṯzankaṉani ̱xlip̱acs huaṉtu̱ niṯláṉ ccaṯlahuaniniṯán,
na̱ chuná̱ laṉtla̱ quin cmaṯzankaṉanikoy̱aẖu huaṉti ̱quincaṯaḻaṯlahuaniṯán.
13Ni ̱ caquincam̱akáxtakti ̱ laquim̱pi ̱pala ti ̱naquincam̱aṯlahuiy̱áṉ talaḵalhíṉ,
huata caquincam̱ap̱aṉu̱ni ̱xlip̱acs huaṉtu̱ xquincam̱aṯlahuíṉ tu̱ niṯláṉ.
Sam̱pi ̱ huata huix miniṉiy namap̱aksiṉana̱ c-quilatamaṯcán, chu̱ niṯí ̱maṯax̱tuca̱ miliṯli-

huaka,
chu̱ huata huix miniṉiy naccac̱niṉaniyaẖu xliṯlanca milic̱ac̱ni ̱ caxaniḻiẖuayaj xtihua.̱
Chuná̱ calalh, Amén.’

14 “Pus lapi ̱ namaṯzankaṉanikoy̱áṯit am̱akapitzíṉ huaṉti ̱ cam̱akasiṯziy̱áṉ, na̱ chuná̱
Mintlaṯicán huaṉti ̱ huilachá̱ c-akapú̱n nacam̱aṯzankaṉaniyáṉ xlip̱acs huaṉtu̱ niṯláṉ
tlahuaniṯántit. 15 Huam̱pi ̱ hua̱ lapi ̱ huixín ni ̱ namaṯzankaṉanikoy̱áṯit huaṉti ̱ ca-̱
makasiṯzíṉ, pus na̱ chuná̱ Mintlaṯicán huaṉti ̱ huilachá̱ c-akapú̱n ni ̱ lay caticam̱aṯzanka-̱
nanín mintalaḵalhiṉcán.

Jesús lic̱hihuiṉán la̱ntla̱ makalhkajnancán laquim̱pi ̱ lic̱a̱cniṉanicán Dios
16 “Acxni ̱ namakalhkajnanáṯit laquim̱pi ̱ nacac̱niṉaniyáṯit Dios, pus ni ̱ calim̱as̱iyútit

pala luhua lacalip̱uhuampáṯit caj c-milacancán, chuná̱ laṉtla̱ tlahuakoy̱ huaṉti ̱ ak-
skahuimiṉankoy̱. Huá̱ chuná̱ xlacán liṯlahuakoy̱ laquim̱pi ̱ pacs nacatzic̱án pi ̱ mat
makalhkajnankoy̱. Quit xlic̱aṉa̱ ccaẖuaniyáṉ pi ̱ caj xpaḻacata huaṉtu̱ xlacán tlahuakoy̱
c-xlacatiṉcan am̱akapitzíṉ, pus aya makamaklhtiṉankoṉiṯ xtaskahucán huaṉtu̱ xputza-
maḵó.̱ 17Huam̱pi ̱hua̱ huix acxni ̱makalhkajnana̱ xpaḻacata nacac̱niṉaniya̱ Dios, liẖuana̱
calakachákanti, chu̱ caácxquitti 18 laquim̱pi ̱ xliḻhu̱hua chixcuhuíṉ ni ̱ nacatziḵoy̱ pala
huix makalhkajnámpaṯ. Huata caj xmaṉ hua̱ Mintlaṯicán huaṉti ̱ catziy̱ huaṉtu̱ huix
tlahuápaṯ, chu̱ cumu xlá̱ acxtum taḻamáṉ, pus namax̱quiy̱áṉ mintataq̱uíṉ huaṉtu̱
lakchaṉáṉ.

Hua̱nti ̱ catu̱huá̱ kalhiy̱ hua̱ntu̱ xtapalh tumiṉ niṯú̱ namakta̱yay c-akapú̱n
(Lucas 12:33-34)

19 “Ni ̱ caṯa catu̱huá̱ camam̱akstokuilíṯit huaṉtu̱ xtapalh tumiṉ laquim̱pi ̱ namaṯa-
macu̱niṉanáṯit u̱nú̱ caṯiyatna, sam̱pi ̱ antá̱ u̱nú̱ catu̱huá̱ pacs maḻaksputuy xalu̱hua,
chu̱ pacs laktzankaḵoy̱, xaẖuá̱ u̱nú̱ tzamay huaṉti ̱ tlaṉ nakalhankoy̱. 20 Huata luhua
xatláṉ pi ̱ caj luhua lhu̱hua̱ huaṉtu̱ lacuan tatlahu catlahuátit, chu̱ luhua xtac̱huná̱
laṉtla̱ aḻis̱ok camaa̱kstokuilip̱i ̱ mintumiṉ c-akapú̱n antaṉi ̱ niucxni ̱ lay pasay xalu̱hua,
chu̱ ni ̱maḻaktzankay̱, 21 Sam̱pi ̱ antaṉi ̱ huixín nahuiliy̱áṯit mintapax̱uhuaṉcán xtac̱huná̱
pala lhu̱huamintumincán namam̱akstokuiliy̱áṯit c-milatamaṯcán, pus na̱ antá̱ namakax-
takáṯit milis̱tacnacán.

Milakastapucán xta̱chuná̱ la̱ntla̱ mákskot
(Lucas 11:34-36)

22 “Milakastapucán xtac̱huná̱ laṉtla̱ mákskot huaṉtu̱ makskoléṉ xlip̱acs minchaṯu-
miṉica. Pus lapi ̱huá̱ tlaṉ milakastapu, xliṯlanca̱ c-minchaṯumiṉica̱ nakalhiy̱á̱ xkakánat.
23 Chi ̱ hua̱ lapi ̱ hua̱ milakastapu̱ niṯláṉ liḻacahuaṉana, pus xliṯlanca minchaṯumiṉica̱
xalakapoklhua liḻámaj nahuán. Chuná̱ pi ̱ lapi ̱ huaṉtu̱ liḻacahuaṉana̱ ni ̱ kalhiy̱ huaṉtu̱
tlaṉ xkakánat xlic̱aṉa̱ pi ̱ xaaktzankáṉ lápaṯ nahuán c-milatámaṯ.

Dios maktakalhko̱y xlakskatá̱n
(Lucas 16:13)

24 “Ni ̱ pala chaṯum chixcú̱ tlaṉ tas̱cujkoy̱ chaṯuy maḻaṉá̱ aktuma quilhtamacú̱, sam̱pi ̱

acxni ̱ natas̱cuja, chu̱ nakalhakaxmata̱ chaṯum, pus hua̱ chú̱ chaṯum liṯum fuerza̱
nakalhakaxmatmakán, chu̱ ni ̱ namax̱quiy̱ cac̱ni. Xaẖuachí ̱ ni ̱ lay catitás̱cujli sam̱pi ̱ ni ̱
catitláhualh huaṉtu̱ nalim̱ap̱aksic̱án. Pus quit clacasquín pi ̱ luhua liẖuana̱ caakatáḵstit
huaṉtu̱ cuaniputún: Chaṯum chixcu ni ̱ lay lip̱aẖuán Dios laṉtla̱ xpu̱chiná, chu̱ natlahuay
huaṉtu̱ lim̱ap̱aksiy̱, chu̱ lapi ̱ na̱ huatiya̱ yama̱ quilhtamacú̱ nalip̱aẖuampalay xtumiṉ
laṉtla̱ xpu̱chiná̱ huaṉti ̱nakalhakaxmata̱ huaṉtu̱ nalim̱ap̱aksiy̱.

Xma̱n hua̱ Dios ti ̱ quilip̱a̱huanatcán
(Lucas 12:22-31)

25“Pus na̱ chuna liṯum luhua clacasquín pi ̱caakatáḵstit huaṉtu̱ ccaẖuaniyáṉ: Ni ̱aẖuan
huá̱ tiliḻakaputzayáṯit pala tu̱ nahuayáṯit chaḻi ̱ chaḻí ̱ laquim̱pi ̱ tlaṉ nalatapay̱áṯit; usu
xpaḻacata miḻhakaṯcán huaṉtu̱ naliḻhakaṉanáṯit ni ̱ taji ̱caliḻakaputzátit. ¿Tú̱ huá̱ latámaṯ
tlak xlacasquinca, ni ̱ xahua̱ lis̱takuán? Chu̱ hua̱ macni, ¿tú̱ huá̱ tlak xlacasquinca, ni ̱
xahua̱ talhakáṉ? 26 Caucxílhtit lactzu̱ spu̱n huaṉtu̱ koskoy̱ cau̱̱níṉ, ni ̱ chanaṉankoy̱, na̱
ni ̱ xkaṉankoy̱, na̱ ni ̱ pala maq̱uiḵoy̱ xlanaṉatcán c-xpu̱maq̱uic̱án; huam̱pi ̱ huata hua̱
Quintlaṯicán huaṉti ̱ huilachá̱ c-akapú̱n xlá̱ chaḻi ̱ chaḻí ̱ max̱quiḵoy̱ xliẖuatcán huaṉtu̱
tlaṉ naliḻatamaḵoy̱, chu̱ stalanca catziy̱áṯit pi ̱ huixín xaaḻiẖuaca lhu̱hua̱ xtápalh huixín
ni ̱ xahua̱ xlacán. 27 Pus luhua caj caquincaẖuanítit: ¿Tí ̱ chaṯum huixín, hua̱ caj
xpaḻacata xtaḵlituán tlaṉ namaṯlaṉiy̱ namaḻiẖuaquiy̱ caṉa̱ caj aktum hora xlatámaṯ lapi ̱
aya nim̱ajá?

28 “Chu̱ huá̱ xpaḻacata mintalhakaṉcán, ¿tú̱huan aẖuan huá̱ lacapas̱tacáṯit? Caliu̱cxíl-
htit xánat xala cap̱u̱cuxtú̱n, laṉtla̱ stackoy̱. Ni ̱ scujkoy̱, chu̱ na̱ ni ̱ pala sihuinankoy̱.
29 Huam̱pi ̱ luhua ccaẖuaniyáṉ pi ̱ hasta ni ̱ pala hua̱ yama̱ xamakaṉ maṯamacu̱nu rey
Salomón, mas̱qui xlic̱aṉa̱ pi ̱ luhua caṯa laclip̱ec̱ua xalacuan lhákaṯ huaṉtu̱ xlá̱ xlhakaḵoy̱,
niucxnicú̱ maṯáx̱tucli ̱ laquim̱pi ̱ chuná̱ nalhakaṉán luhua liḻakátiṯ xtac̱huná̱ laṉtla̱
tasiyukoy̱ yama̱ lactzu̱ xaxanat cap̱u̱cuxtú̱n. 30 Lapi ̱Dios chuná̱ lakliḻakátiṯ cax̱yaẖuakoy̱
catu̱cahua̱ lactzu̱ tuhuáṉ huaṉtu̱ laṉchiyú̱ liḻakátiṯ stakuanaya̱ c-pú̱cuxtu, huam̱pi ̱ caj
chaḻi ̱ tu̱xama̱ naxnakkoy̱, nacac̱án, chu̱ natamacapu̱cán clhcúyaṯ, ¿pi ̱ puhuanáṯit chú̱
pi ̱ huata huixín ni ̱ luhua caticaḻiṯaḵatzankáṉ? ¡Xlic̱aṉa̱ luhua mákat makatzankay̱áṯit,
sam̱pi ̱ ni ̱ lay akstiṯum lip̱aẖuanáṯit! 31 Huá̱ xpaḻacata ccaḻiẖuaniyáṉ, ni ̱ luhua aẖuan
huá̱ naliḻakaputzayáṯit huaṉtu̱ tlaṉ naliẖuay̱anáṯit, usu huaṉtu̱ naliḻhakaṉanáṯit chaḻi ̱
tu̱xama. 32 Sam̱pi ̱ lhu̱hua̱ huaṉti ̱ ni ̱ lakapaskoy̱ Dios caj luhua xmaṉ huá̱ liḻakaputzakoy̱,
huam̱pi ̱ ni ̱ chuná̱ camacastaḻakóṯit huaṉtu̱ xlacán tlahuamaḵó,̱ sam̱pi ̱ huixín kalhiy̱áṯit
chaṯum Mintlaṯicán huaṉti ̱ huilachá̱ c-akapú̱n huaṉti ̱ nacam̱aktakalháṉ, xlá̱ aya catziy̱
huaṉtu̱ huixín caq̱uiṯzankaṉiyáṉ chaḻi ̱ chaḻí.̱ 33 Huam̱pi ̱ huata huixín xatláṉ huá̱
calakpuhualacapítit laṉtla̱ huí ̱ xlim̱ap̱aksiṉ Dios, xaẖuachí ̱ caliṯzaksátit natlahuayáṯit
huaṉtu̱ xlá̱ lakatiy̱. Lapi ̱chuná̱ natlahuayáṯit niṯu̱ capuhuántit, xlá̱ nacam̱ax̱quiy̱áṉ pacs
huaṉtu̱ caquiṯzankaṉiyáṉ. 34 Chuná̱ pi ̱ ni ̱ huá̱ naucxilhlacachipítit huaṉtu̱ namacla-
casquináṯit xala chaḻi ̱quilhtamacú̱, usu xala tu̱xama, sam̱pi ̱laṉtla̱ chaḻi ̱chaḻi ̱xkakatiḻhay
acxnicú̱ natasiyuy xatú̱ taḵlituán lim̱ín yuma̱ quilhtamacú̱.

7
Ni ̱ xankalhíṉ caputza̱nani ̱ xtala̱kalhíṉ hua̱ntu̱ naliy̱a̱huaya̱ minta̱lá
(Lucas 6:37-38, 41-42)

1“Niucxni ̱huix xaankalhíṉ putzaṉanípaṯ nahuán xtalaḵalhíṉ huaṉtu̱ tlaṉ naliy̱aẖuaya̱
mintaḻá, laquim̱pi ̱ aḻis̱taḻh na̱ ni ̱ chuná̱ putzámaj nahuán mintalaḵalhíṉ huaṉtu̱ tlaṉ
naliy̱aẖuayáṉ, chu̱ chuná̱ chú̱ namax̱okoṉiy̱áṉ. 2Sam̱pi ̱Dios na̱ chuná̱ nacap̱utzaṉaniyáṉ
mintalaḵalhíṉ laṉtla̱ huix putzaṉanikoy̱a̱ xtalaḵalhiṉcán am̱akapitzíṉ minataḻancán.
Na̱ chuná̱ laṉtla̱ tu̱ tlahuaniya̱ mintaḻá, xlá̱ na̱ chuná̱ natamakapu̱spitniyáṉ, sam̱pi ̱
milic̱atziṯcán pi:̱ huá̱ liḻhca̱ tu̱ liḻhcaṉanáṯit, na̱ huá̱ nacaḻiḻhcac̱anáṯit. 3 Chu̱ na̱ chuná̱
chú̱, ¿láṉtla̱ pi ̱tlaṉ liu̱cxilhniya̱ yama̱ actzu̱ pokxni ̱tu̱ lacpiṯanu̱ma̱ c-xlakastapu̱mintaḻá,

pala huata huix ni ̱ tzinú̱ makcatziy̱a̱ pala c-milakastapu̱ lacpiṯanu̱máṉ tzinú̱ tlak tlanca
palhma? 4 Na̱ chuna liṯum, lapi ̱ huix ni ̱ catziy̱a̱ pi ̱ na̱ talakpix̱tapuniṯa, ¿láṉtla̱ chú̱ tlaṉ
lic̱atziy̱a̱ nahuaniya̱mintaḻá: ‘Cakalhkalhiḵay̱a̱ tzinú̱ xlim̱akua̱ u̱cmax̱tuniyáṉ tama̱ actzu̱
pokxni ̱ huaṉtu̱ lacpiṯanu̱máṉ c-milakastapu’? 5 Aksaniṉá, huata xapu̱lh camax̱tu̱ tama̱
tlak tlanca pokxni ̱tu̱ lacpiṯanu̱máṉ, laquim̱pi ̱chuná̱ tlaṉ nalacahuaṉana, chu̱ luhua tlaṉ
chiṉchu̱ namax̱tuniya̱ yama̱ actzu̱ pokxni ̱huaṉtu̱ lacpiṯanu̱ma̱ mintaḻá.

6 “Ni ̱ timax̱quiḵoy̱áṯit chichí ̱ huaṉtu̱ xasaṉtujlani líẖuat, chim̱pala xamaktum caj
nasiṯziy̱, chu̱ natapu̱spitkoy̱, chu̱ nacax̱cayáṉ. Chu̱ na̱ ni ̱pala huá̱ paxni ̱ camacapinikóṯit
xalactapalax̱lá, chu̱ lacuan mintapixnu xla perlas laquim̱pi ̱xlacán caj nalactay̱amiḵoy̱.

Hua̱nti ̱ putzay hua̱ntu̱ maclacasquima̱, ta̱ksa
(Lucas 11:9-13; 6:31)

7“Ankalhíṉ casquinítit Dios huaṉtu̱maclacasquináṯit, chu̱ xlá̱ nacam̱ax̱quiy̱áṉ; huaṉtu̱
xatláṉ talacapas̱tacni ̱ caputzátit, chu̱ nataḵsáṯit; calakatláktit máḻaccha, chu̱ chuná̱
nacam̱aḻacquiṉicanáṯit. 8 Sam̱pi ̱ caxatic̱ahuá̱ ti ̱ squin, max̱quic̱án; chu̱ huaṉti ̱ putzay,
taḵsa; chu̱ huaṉti ̱ lakatlaka̱ máḻaccha, maḻacquiṉicán.

9 “Lapi ̱ chaṯum huixín huí ̱ actzu̱ minkahuasa, ¿pi ̱ huata namax̱quiy̱a̱ aktum chíhuix
acxni ̱ xlá̱ nasquiniyáṉ mactum caxtalaṉchu̱? 10 Usu pala squiṯi ̱ csquinín, hua̱ laṉtla̱
xmax̱qui ̱ squiṯi, ¿pi ̱ huata lu̱hua̱ namax̱quiy̱a? 11 Huixín xala caṯuxáẖuat, chu̱ chuná̱
lis̱maniṉiṯántit tlahuayáṯit lhu̱hua̱ tu̱ ni ̱ tlaṉ, huam̱pi ̱ mas̱qui chuná, huixín fuerza̱
catziy̱áṯit laṉtla̱ tu̱ tlaṉ xliẖuatcán namax̱quiy̱áṯit mincamancán, pus ¿tu̱ xaliẖuacá̱
Mintlaṯicán ti ̱ ankalhíṉ tlaṉ catziy̱ac̱há̱ c-akapú̱n, nacam̱ax̱quiy̱áṉ xalacuan talacapas̱-
tacni ̱ acxni ̱huixín nasquiniyáṯit?

12“Chunam̱pi ̱lacatancs ccaẖuaniyáṉ pi ̱xlia̱nkalhíṉ catlahuanikóṯit liṯláṉ am̱akapitzíṉ
xtac̱huná̱ laṉtla̱ huixín lacasquináṯit xlacán xcaṯlahuanikóṉ liṯláṉ. Sam̱pi ̱ xlic̱aṉa̱ pi ̱
laṉtla̱ kampaḻhu̱hua xlim̱ap̱aksíṉ huaṉtu̱ tilim̱ap̱aksíṉalh Moisés, xaẖua̱ huaṉtu̱ makáṉ
titzokuiliḵoḻh c-xlibroc̱an profetas, caj xmaṉ hua̱ yuma̱ kampaṯum liṯapu̱lhcay̱ huaṉtu̱
chuná̱ huan: ‘Calakalhámanti ̱xlip̱acs am̱akapitzíṉ chuná̱ laṉtlaṯa huix acstulakalhaman-
cana’.

Jesús lic̱hihuiṉán xatiṯzu̱ má̱laccha
(Lucas 13:24)

13“Huaṉti ̱luhua xlic̱aṉa̱ lakmax̱tuputún xlis̱tacna, luhua fuerza̱ catlahuánilh caliṯzák-
salh pi ̱antá̱ nalactanu̱y c-xatiṯzu̱ máḻaccha. Sam̱pi ̱na̱ huí ̱xatiṯlanca máḻaccha̱ antaṉi ̱ni ̱
pala tzinú̱ tuhua̱ lactanu̱cán, chu̱ na̱ chuná̱ tiṯlanca tiji ̱ antaṉi ̱ ni ̱ tuhua̱ lactlaẖuancán,
chu̱ lhu̱hua̱ ti ̱ antá̱ lactlaẖuankoy̱, huam̱pi ̱ huaṉti ̱ antá̱ naankoy̱ pus lacatancs pi ̱
caj c-pu̱laktzankáṉ lacayaḵoḻh. 14 Huam̱pi ̱ huata tiṯzú̱ maḻaccha̱ antaṉi ̱ luhua tuhua̱
lactanu̱cán, xaẖuá̱ yama̱ tiji ̱ antaṉi ̱ luhua caḻaktzú̱, chu̱ ni ̱ lhu̱hua̱ lactlaẖuankoy̱ sam̱pi ̱
antá̱ luhua tuhua̱ lactlaẖuancán, xlá̱ tiṯum nacaḻic̱haṉáṉ antaṉi ̱ namakamaklhtiṉanáṯit
latámaṯ c-akapú̱n.

Akatum quihui ̱ liṯalakapasa̱ xtahuácat
(Lucas 6:43-44)

15“Caṉa̱ huixín, cuiṉtaj cacaṯlahuacántit pi ̱ni ̱nacaa̱kskahuiyáṉ huaṉti ̱caj akskahuim-
iṉankoy̱, xlacán huankoy̱ pi ̱ mat huá̱ lic̱hihuiṉamaḵó̱ xtachihuiṉ Dios. Luhua tlaṉ
laṉtla̱ kalhchihuiṉankoy̱ xtac̱huná̱ laṉtla̱ lacmaṉtzu̱ calhniḻu̱ liṯaxtukoy̱ laṉtla̱ tasiyukoy̱
laquim̱pi ̱ tlaṉ natalacatzuhuiṉiyáṉ, huam̱pi ̱ c-xpu̱lacnicán xtac̱huná̱ laṉtla̱ xalaclu̱cu̱
lap̱ániṯ huaṉti ̱ huanankoy̱. 16Huixín hua tuncán naliḻakapaskoy̱áṯit tu̱ luhua xtay̱atcán
caj xpaḻacata lix̱cájnit huaṉtu̱ tlahuakoy̱ c-xlatamaṯcán. Huixín stalanca catziy̱áṯit pi ̱ni ̱
makalacán uvas caḻhtucu̱níṉ, na̱ ni ̱pala hua̱ higo puxcán caḵajníṉ. 17Akatumquihui, lapi ̱
tlaṉ, huá̱ naliṯalakapasa̱ xtahuácat sam̱pi ̱ lacuán natahuacay; chu̱ huaṉtu̱ niṯlaṉ quihui,
pus na̱ huá̱ xtahuácat naliṯalakapasa̱ pi ̱niṯláṉ, sam̱pi ̱ni ̱ lacuán catitahuácalh xtahuácat.
18 Ni ̱ pala akatum quihui ̱ anán huaṉtu̱ luhua xlic̱aṉa̱ tlaṉ, pala chú̱ natzucuy tahuacay
xtahuácat huaṉtu̱ ni ̱ lacuán; chu̱ ni ̱ pala akatum quihui ̱ huaṉtu̱ ni ̱ xatláṉ, chú̱ natzucuy

tahuacay huaṉtu̱ luhua xalacuan xtahuácat. 19Xlip̱acs quihui ̱huaṉtu̱ ni ̱lacuán tahuacay
xtahuácat, caṯancam̱ic̱án, chu̱ tamacapu̱cán c-lhcúyaṯ laquim̱pi ̱ antá̱ nalaclhcutapu̱y;
na̱ chuná̱ yuma̱ chixcuhuíṉ naakspulakoy̱. 20 Chuná̱ pi ̱ huixín huá̱ naliḻakapaskoy̱áṯit
huaṉtu̱ xlacán tlahuakoy̱, sam̱pi ̱ luhua xtac̱huná̱ laṉtla̱ akatum quihui ̱ hua̱ xtahuácat
liṯalakapasa̱ lapi ̱ tlaṉ usu niṯláṉ.

Caj xma̱n hua̱nti ̱ natlahuay xtalacasquin Dios nalakma̱xtuy xlis̱tacna
(Lucas 13:25-27)

21 “Ni ̱ xlip̱acs huaṉti ̱ caj xquilhnicán quiliẖuanikoy̱ pi ̱ quilip̱aẖuankoy̱ laṉtla̱ xpu̱chi-
nacán natapaksiṉikoy̱ Dios, huata caj xmaṉ huá̱ huaṉti ̱ xlic̱aṉa̱ namaḵantaxtiḵoy̱ c-
xlatamaṯcán huaṉtu̱ xtalacasquin Quintlaṯ huaṉti ̱ huilachá̱ c-akapú̱n. 22 Yama̱ quilh-
tamacú̱ acxni ̱ nataṯlahuakoc̱án cueṉta̱ tachixcuhuíṯat c-xlacatiṉ Dios, lhu̱hua̱ huaṉti ̱
naquihuanikoy̱: ‘Quimpu̱chinacán, quin xaclic̱hihuiṉanaẖu mintachihuíṉ, caj mintu-
cuhuiní ̱ xacliq̱uilhanaẖu tlaṉ xacliṯamacaxtukoy̱aẖu cspiritu akskahuiní, xaẖua̱ caj
mintucuhuiní ̱ tlaṉ xacliṯlahuakoy̱aẖu lhu̱hua lactlanca lic̱ac̱ni.’ 23 Huam̱pi ̱ quit chuná̱
nackalhtiḵoy̱: ‘Caquintapaṉu̱nítit huixín huaṉti ̱ xlis̱cujpáṯit huaṉtu̱ niṯláṉ, sam̱pi ̱ quit
niucxni ̱ ccaḻakapasniṯán lapi ̱xlic̱aṉa̱ xquilip̱aẖuanáṯit.’

Hua̱nti ̱ tzucuy ma̱kantaxtiy̱ xlim̱a̱paksiṉ Dios luhua xta̱chuná̱ ti ̱ catziy̱ tlahuay xchic
(Marcos 1:22; Lucas 6:47-49)

24 “Caxatic̱ahuá̱ ti ̱ quinkalhakaxmata, chu̱ tzucuy tlahuay huaṉtu̱ quit cuan luhua
xtac̱huná̱ liṯaxtuy chaṯum akskalalh chixcú̱ huaṉti ̱ tláhualh xchic, chu̱ liẖuana̱ putzay
antaṉi ̱ tlanca chíhuix acnu̱y, usu chihuix lakslamahuiliy̱ antaṉi ̱ yaẖuay xtalayaẖu.
25 Acxni ̱ chú̱ milh tlanca seṉ, stacnáṉalh c-kalhtu̱choko,̱ chu̱ lip̱ec̱ua̱ ú̱nalh antaṉi ̱ xyá̱
yama̱ chiqui. Peromas̱qui chuná̱ lalh, yama̱ chiqui ̱ni ̱pala tzinú̱ lácaḻh, sam̱pi ̱xatalayaẖu
liẖuana̱ xmaṯij̱u̱caniṯ c-xlakstip̱aṉ chíhuix. 26 Huam̱pi ̱ na̱ chuna liṯum, lamap̱alakó̱
huaṉti ̱ na̱ quinkaxmatnikoy̱ huaṉtu̱ quit cuan, huam̱pi ̱ cumu ni ̱ tlahuakoy̱ huaṉtu̱
clim̱ap̱aksiḵoy̱, pus xlacán luhua xtac̱huná̱ liṯaxtukoy̱ laṉtla̱ chaṯum chixcú̱ xatu̱ntu̱,
huaṉti ̱ tlahuay xchic c-xokspun cucu̱, usu caj xlim̱aṉ tíyat ni ̱xapalha. 27Acxni ̱ chú̱ milh
tlanca seṉ, tlaṉ stacli ̱ kalhtu̱choko,̱ chu̱ luhua lip̱ec̱ua̱ laṉtla̱ ú̱nalh, pus como tlaṉ milh
u̱n, ¡hua̱ yuma̱ chiqui ̱maa̱kpu̱spitca,̱ maktum laksputtámalh!”

28 Acxni ̱ Jesús chihuiṉankoḻh, hua̱ yuma̱ chixcuhuíṉ cacs lacahuankoḻh caj xpaḻacata
xtakalhchihuíṉ huaṉtu̱ xlá̱ xmas̱iyuniṯ. 29 Sam̱pi ̱ xlip̱acs huaṉtu̱ xlim̱ap̱aksiḵoy̱, xu-
anikoy̱ laṉtla̱ ti ̱ xlic̱aṉa̱ kalhiy̱ talulóktat, chu̱ lim̱ap̱aksíṉ, chu̱ ni ̱ caj xtac̱huná̱ laṉtla̱
laktzokquiṉaníṉ.

8
Jesús ma̱pacsay cha̱tum chixcú̱ hua̱nti ̱ xkalhiy̱ lepraj tzitzi.̱
(Marcos 1:40-45; Lucas 5:12-16)

1Acxni ̱titac̱tachi ̱c-kas̱tíṉ, luhua lhu̱hua̱ tachixcuhuíṯat cstaḻanimaḵó.̱ 2Chaṉchu̱ antá̱
c-tiji ̱ laktalacatzúhuiḻh chaṯum chixcú̱ huaṉti ̱ xkalhiy̱ kampaṯu lix̱cajnit tzitzi ̱ huanicán
lepra. Acxni ̱ lákchilh lakatatzokóstalh c-xlacatíṉ, chu̱ nam̱á̱ huánilh:

—Lapi ̱huix chuná̱ lacasquina caquimap̱acsani ̱ laṉtla̱ ckalhiy̱ quintzitzi.
3 Jesús lakalhámalh, lic̱hípalh xmacán c-xmacni, chu̱ nam̱á̱ huánilh:
—Chuná̱ clacasquín, laṉchuj tuncán capacsti.
Acxni ̱ chuná̱ huankoḻh, yama̱ taṯatlá, tuncán pacsli.
4Alis̱taḻh Jesús nam̱á̱ huánilh:
—Luhua xlic̱aṉa̱ catlahua̱ liṯláṉ niṯí ̱ caliṯac̱hihuíṉanti. Huata caj xmaṉ calakpimpi ̱

chaṯumpaḻi ̱c-templo, huá̱ camax̱qui ̱miofrenda̱ huaṉtu̱ tilim̱ap̱aksíṉalhMoisés xamakaṉ
quilhtamacú̱ laquim̱pi ̱ acxni ̱ xlá̱ naucxilháṉ namaḻuloka, chu̱ xlip̱u̱tum nacatzic̱án pi ̱
huix aya pacsniṯa̱ yama̱ mintajátat huaṉtu̱ xkalhiy̱a.

Jesús ma̱pacsay cscujni cha̱tum capitán romano
(Lucas 7:1-10)

5 Acxni ̱ Jesús chaḻh c-aktum cac̱hiquíṉ huanicán Capernaum lacapala̱ laktala-

catzúhuiḻh chaṯum xapuxcu tropa;̱ xlá̱ tzúculh squiniy aktum liṯláṉ. 6 Chuná̱ huánilh:
—Quimpu̱chinacan Jesús, c-quínchic caj má̱ chaṯum quiscujni, xaníṉ huaniṯ c-xnújut

na̱ lip̱ec̱ua̱ catzaṉim̱a.̱
7 Chaṉchu̱ Jesús huánilh:
—Quit nacán map̱acsay.
8Huam̱pi ̱yama̱ capitán nam̱á̱ kálhtiḻh:
—Tlaṯi, xlic̱aṉa̱ pi ̱ huix luhua xasaṉtujlani, cumu ni ̱ chuná̱ quit nim̱pala tzinú̱

quiminiṉiy pi ̱huix natanu̱yap̱i ̱c-quínchic. Huata xatláṉ caj kalhtum tachihuíṉ cahuanti,
camap̱aksíṉanti, chu̱ yama̱ quiscujni ̱napacsa, sam̱pi ̱clip̱aẖuanáṉ, chu̱ ccatziy̱ pi ̱huaṉtu̱
huix nalim̱ap̱aksiṉana, chuná̱ nalay. 9 Huá̱ chuná̱ cliẖuanimáṉ sam̱pi ̱ quit soldado,
chu̱ na̱ huí ̱ huaṉti ̱ quimap̱aksiḵoy̱ lactlanca quinapuxcún. Xaẖuá̱ chú̱ quit na̱ huilakó̱
quintropa̱ huaṉti ̱cmap̱aksiḵoy̱; acxni ̱cuaniy chaṯum pala ní ̱caalh, pus xlá̱ an; chu̱ acxni ̱
cuanipalay chaṯum pi ̱camilh, xlá̱ namín; chu̱ acxni ̱chú̱ clim̱ap̱aksiy̱ quintasac̱ua̱ pala tú̱
catláhualh, xlá̱ lacapala̱ tlahuay.

10 Acxni ̱ Jesús káxmatli ̱ huaṉtu̱ xlá̱ huánilh luhua cacs liḻacahua,̱ puschí ̱ nam̱á̱
huanikoḻh huaṉti ̱ cstaḻanimaḵó:̱

—Luhua xlic̱aṉa̱ ccaẖuaniyáṉ pi ̱ laṉtla̱ xlic̱aṯlanca c-xatiyat Israel niṯí ̱ quit cam̱aṉokl-
huy huaṉti ̱ luhua xlic̱aṉa̱ naquilip̱aẖuán laṉtla̱ quilip̱aẖuán yuma̱ chixcú. 11 Pus
chú̱ luhua lacatancs ccaẖuanimáṉ huaṉtu̱ naquiṯaxtuy aḻis̱taḻh: laṉtla̱ xlic̱aṯlanca
caṯuxáẖuat lhu̱hua̱ huaṉti ̱ niṯú̱ xlakasicán lim̱ax̱tukoc̱án sam̱pi ̱ ni ̱ judíos, huam̱pi ̱
huá̱ xlacan tlaṉ nalakchaṉkoy̱ antaṉi ̱ huilachá̱ Dios c-akapú̱n; xlacán antá̱ macxtum
namaktahuilakoy̱ c-pu̱huay̱ antaṉi ̱ pu̱tum nataẖuay̱ankoy̱ac̱há̱ xalakmakaṉ quinatlaṯ-
nacan Abraham, Isaac chu̱ Jacob. 12 Huam̱pi ̱ lhu̱hua̱ huaṉti ̱ luhua israelitas huaṉti ̱
xmaḻacnu̱nikoc̱aniṯ pi ̱ nalakmax̱tukoc̱án, chu̱ xliṯahuilatcán c-xpu̱tahuiḻhcán antá̱ c-
xpax̱tu̱n Dios, caj xpaḻacata ni ̱maḵantaxtiḵoḻh c-xlatamaṯcánhuaṉtu̱ xlim̱ap̱aksiḵoc̱aniṯ,
pus xlacán natamacaxtukoc̱án c-quilhtíṉ antaṉi ̱ luhua cap̱aklhtu̱tá.̱ Koxutaníṉ xlacán,
sam̱pi ̱ antá̱ natasakoy̱, chu̱ namaḻacsaṉiḵoy̱ xtatzancán caj xpaḻacata lip̱ec̱ua̱ laṉtla̱
napaṯiṉankoy̱.

13Acxnitiyá̱ Jesús nam̱á̱ huánilh yamá̱ capitán:
—Capittá̱ c-mínchic, niaḻh tú̱ capúhuanti, pus huata chuná̱ cakantáxtulh laṉtla̱ huix

caṉajlaniṯa̱ pi ̱nalay.
Xlic̱aṉa̱ xlá̱ pi ̱ acxnitiyá̱ yama̱ tlancaḻiya̱ cscujni ̱ capitán pacsli ̱ laṉtla̱ xtaṯatlay.
Jesús ma̱pacsay xpu̱tiya̱tzi Simón Pedro
(Marcos 1:29-31; Lucas 4:38-39)

14 Maktum quilhtamacú̱ acxni ̱ Jesús alh c-xchic Pedro, antá̱ xlá̱ úcxilhli ̱ xpu̱tiyaṯzi
Pedro pi ̱ xmá̱ c-xpu̱tama sam̱pi ̱ xliḻama̱ palha lhcúyaṯ. 15 Huata Jesús macachípalh
c-xmacán, chu̱ acxni ̱ tuncán makáxtakli ̱ lhcúyaṯ huaṉtu̱ luhua xmaknim̱a;̱ chu̱ yama̱
puscaṯ lacapala̱ táq̱uiḻh, tzúculh cax̱tlahuay xlíẖuat huaṉtu̱ nataḻiẖuakoy̱.

Jesús ma̱pacsay lhu̱hua ta̱tatlaníṉ
(Marcos 1:32-34; Lucas 4:40-41)

16 Chaṉchu̱ aḻis̱taḻh acxni ̱ aya koṯánu̱lh, luhua lhu̱hua taṯatlaníṉ lim̱inica̱ c-chiqui ̱
antaṉi ̱ xuí ̱ Jesús. Huí ̱ ti ̱ xmax̱cajuaḻiṉikoṉiṯ xtalacapas̱tacnicán cspiritu akskahuiní,
huam̱pi ̱ cumu Jesús kalhiy̱ liṯlihuaka, caj makatunu̱ cxakatliḵoy̱, xpu̱tlakaxtukoy̱ yama̱
akskahuiníṉ. Xaẖua̱ chí ̱ pacs map̱acsakoḻh xliḵampaḻhu̱hua tajátat huaṉtu̱ xkalhiḵoy̱
taṯatlaníṉ huaṉti ̱ antá̱ xlim̱inikoc̱aniṯ. 17 Jesús chuná̱ map̱acsakoḻh yama̱ taṯatlaníṉ, chu̱
lim̱aḵantáxtiḻh c-xlatámaṯ huaṉtu̱ xamakaṉ quilhtamacú̱ xlic̱hihuiṉaniṯtá̱ profeta Isaías
acxni ̱ chuná̱ huá:̱ “Pacs map̱acsakoḻh quintajatatcán, chu̱ map̱áṉu̱lh quintacatzanaju-
atcán.”

Jesús lacasquín casta̱lanica̱, hua̱mpi ̱niucxni ̱ catachokoca̱
(Lucas 9:57-62)

18 Acxni ̱ Jesús úcxilhli ̱ pi ̱ luhua lhu̱hua̱ huaṉti ̱ xchimaḵó̱ antaṉi ̱ xuí ̱ xlá, huanikoḻh

xlim̱aḵalhtahuákaṯ pi ̱ catacax̱koḻh laquim̱pi ̱ napaṯacutkoy̱ c-xaq̱uilhtu̱tu̱ taḵayaẖuaná.
19 Chaṯum saduceo laktalacatzúhuiḻh, chu̱ nam̱á̱ huánilh:

—Maḵalhtahuakaṉá, quit na̱ cstaḻaniputunáṉ laṉtla̱ chá̱ canic̱ahuá̱ antaṉi ̱ napina.
20 Jesús kálhtiḻh:

—Quit niṯú̱ ckalhiy̱, ni ̱ xahua̱ laṉtla̱ yama̱ lactzu̱ hueḵni, xlacán kalhiḵoy̱ clhucucán
antaṉi ̱ lhtatakoy̱, xaẖuá̱ yama̱ lactzu̱ spu̱n pacs kalhiḵoy̱ xmas̱akacán; huam̱pi ̱ quit
Xatalacsacni Chixcú, ni ̱ ckalhiy̱ antaṉi ̱ cmaj̱axay quiakxeḵa̱ acxni ̱ ctlakuán.

21 Chaṯum liṯum huaṉti ̱na̱ xlim̱aḵalhtahuákaṯ xuamputún chuná̱ huánilh:
—Quimpu̱chiná, quit na̱ nacstaḻaniyáṉ, huam̱pi ̱ caquintimax̱qui ̱ quilhtamacú̱ hasta

acxni ̱naniy̱ quintlaṯ laquim̱pi ̱nacmaa̱cnu̱taq̱uiy̱, chu̱ nacstaḻaniyáṉ.
22 Jesús huánilh:
—Lapi ̱ xlic̱aṉa̱ huix quistaḻaniputuna, chiyuj tuncán caquistaḻani, chu̱ camakax-

takkó̱ am̱akapitzíṉ huaṉti ̱ liṯaxtukoy̱ laṉtla̱ xaníṉ lamaḵó̱ laquim̱pi ̱ huá̱ camaa̱cnu̱koḻh
xtaṉiṉcán.

Jesús ma̱cacsay u̱n, chu̱ ta̱kaya̱huaná
(Marcos 4:35-41; Lucas 8:22-25)

23 Jesús lacapala̱ taṯaju̱koḻh xlim̱aḵalhtahuákaṯ c-aktum pu̱tacutnu̱ laquim̱pi ̱ antá̱
nachaṉkoy̱ c-xaq̱uilhtu̱tu taḵayaẖuaná. 24 Ni ̱ naj pala mákat xankoy̱ c-chúchut acxni ̱
lip̱ec̱ua̱ laṉtla̱ tzúculh u̱nán, chu̱ na̱ chuná̱ lip̱ec̱ua̱ tzúculh taḵayaẖuay chúchut; aṯzinú̱
xuaniṯ aya xmaa̱ktzijputuncán pu̱tacutnu. Jesús na̱ antá̱ xtaju̱ma̱ c-pu̱tacutnu̱ huam̱pi ̱
xlá̱ xmá,̱ chu̱ clhtatama.̱ 25 Xlim̱aḵalhtahuakaṯ Jesús lacapala̱ mas̱tacniḵoḻh, chu̱ nam̱á̱
huanikoḻh:

—Quimpu̱chinacán, ¡catlahua̱ liṯláṉ, caquincam̱aktay̱a sam̱pi ̱ cmu̱xtumaẖu!
26Huam̱pi ̱huata xlá̱ nam̱á̱ kalhtiḵoḻh:
—¿Tú̱ xpaḻacata taji ̱pec̱uampáṯit? ¡Xlic̱aṉa̱ pi ̱huixín ni ̱ luhua quilip̱aẖuanáṯit!
Huata xlá̱ lacapala̱ táq̱uiḻh, lim̱ap̱aksiḵoḻh u̱n chu̱ taḵayaẖuaná̱ pi ̱ catacacskoḻh,

puschí ̱ tuncán tacac̱acskoḻh. 27 Acxni ̱ xlacán ucxilhkoḻh laṉtla̱ map̱aksiḵoḻh u̱n, chu̱
taḵayaẖuaná, lanaj tilacahuankoḻh, nam̱á̱ chú̱ tzúculh laḵalhasquinkoy̱:

—¿Pus tú̱ ya̱ liṯlihuaka̱ kalhiy̱ yuma̱ chixcú, pi ̱hasta mas̱qui hua̱ u̱n, chu̱ taḵayaẖuaná
kalhakaxmatkoy̱ acxni ̱xlá̱ map̱aksiḵoy̱?

Lhu̱hua paxni ̱mu̱xtuko̱y acxni ̱ pa̱laktaju̱ko̱y cspiritu akskahuiní
(Marcos 5:1-20; Lucas 8:26-39)

28Acxni ̱Jesús tacutchá̱ c-xaq̱uilhtu̱tu taḵayaẖuaná, antá̱ chaḻh c-aktum tíyat huanicán
Gadara, puschí ̱ c-xtampiṉ sipi ̱ antaṉi ̱ xmaṉu̱koc̱án niṉíṉ taxtukoc̱hi ̱ chaṯuy laclix̱cajnit
chixcuhuíṉ huaṉti ̱ xmax̱cahuaḻiṉikoṉiṯ xtalacapas̱tacnican akskahuiní sam̱pi ̱ xpaḻakta-
ju̱maḵó.̱ Yuma̱ chixcuhuíṉ luhua laclu̱cu̱ xuankoṉiṯ, chu̱ hasta yama̱ c-tiji ̱ niṯí ̱ luhua
xlactlaẖuán sam̱pi ̱ xpec̱uanikoy̱. 29 Chu̱ laṉtla̱ xtalacatzuhuim̱aḵó̱ antá̱ xlá̱ ni ̱ xyá̱ Jesús,
caj xalán quilhankoḻh:

—¡Jesús! ¿Tú̱ xpaḻacata quincaṯaḻaṯlahuaya? Caj luhua chuná̱ catziy̱a, aḻis̱ok taniṯa
quincam̱ap̱aṯiṉiy̱a sam̱pi ̱huix xCam Dios.

30 Cumu antá̱ lacatzú̱ xputxuanamaḵó̱ taḻhu̱hua paxni, 31 huata yama̱ cspiritucan
akskahuiní nam̱á̱ huanikoḻh Jesús:

—Lapi ̱ naquincaṯlakaxtuya̱ laṉtla̱ cpaḻaktaju̱maẖu yuma̱ chixcuhuíṉ, pus luhua cat-
lahua̱ liṯláṉ caquincam̱ax̱qui ̱ talacasquín nacpaḻaktaju̱yaẖu yama̱ taḻhu̱hua paxni.

32 Jesús huanikoḻh:
—Pus tlaṉ, antá̱ catanú̱tit.
Cspiritucan akskahuiní ̱ makaxtakkoḻh chixcuhuíṉ, huata huá̱ paḻaktaju̱koḻh paxni.

Xlip̱acs yama̱ paxni ̱ tlaṉ pec̱uankoḻh, tzúculh kosnankoy̱ hasta chaṉkoḻh antaṉi ̱ luhua
c-xuástat, antá̱ lkan ankoḻh, hasta c-taḵayaẖuaná, pacs antá̱ jicsuakoḻh.

33 Yama̱ chixcuhuíṉ huaṉti ̱ xmaktakalhmaḵó̱ paxni, caj laṉtla̱ xtapec̱uacán takosú̱n

tzaḻakoḻh hasta chaṉkoḻh cac̱hiquíṉ, chu̱ acxni ̱ antá̱ chaṉkoḻh xlacán tzúculh lic̱hi-
huiṉankoy̱ huaṉtu̱ akspulakoḻh xpaxnicán, chu̱ na̱ chuná̱ lic̱hihuiṉankoḻh hua̱ laṉt-
la̱ xpacskoṉiṯ yama̱ chixcuhuíṉ huaṉti ̱ xapu̱lh xpaḻaktaju̱maḵó̱ cspiritu akskahuiní.
34 Xlip̱u̱tum huaṉti ̱ xuilakó̱ cac̱hiquíṉ lacapala̱ ankoḻh antaṉi ̱ xlamac̱há̱ Jesús. Acxni ̱
xlacán ucxilhkoḻh huanikoḻh pi ̱ catláhualh liṯláṉ catatampú̱xtulh c-xtiyatcán huaṉtu̱
xlacán xmap̱aksiḵoy̱, chu̱ mákat caalh.

9
Jesús ma̱pacsay cha̱tum chixcú̱ hua̱nti ̱ ni ̱ lay xtla̱huán
(Marcos 2:1-12; Lucas 5:17-26)

1 Pus huata Jesús táju̱lh c-pu̱tacutnu, tacutpalachá̱ c-xaq̱uilhtu̱tu taḵayaẖuaná, chu̱
antá̱ chaṉkoḻh antaṉi ̱ luhua xuí ̱ xchic c-xacac̱hiquiṉ Capernaum. 2 Antá̱ chú̱ xuilachá̱
acxni ̱ lic̱haṉica̱ chaṯum chixcú̱ huaṉti ̱ xlu̱ntu̱nán, yama̱ taṯatlá̱ pu̱chaxna̱ xpu̱leṉcán.
Acxni ̱ Jesús ucxilhkoḻh pi ̱ yama̱ chixcuhuíṉ xlip̱aẖuankoy̱ pi ̱ tlaṉ xlá̱ namap̱acsay, nam̱á̱
huánilh taṯatlá:

—Tlaṯi, catahuixcaṉi, sam̱pi ̱xlip̱acs mintalaḵalhíṉ aya cmaṯzankaṉaniniṯán.
3 Huam̱pi ̱ makapitziṉ laktzokquiṉaníṉ huaṉti ̱ antá̱ xlayaḵó̱ xlacán tuncán nam̱á̱

acstupuhuankoḻh: “Yuma̱ chixcú̱ caj xpaḻacata xtachihuíṉ liḵalhakamaṉama,̱ chu̱ taḻaḻa-
cataq̱uim̱a̱ Dios.” 4 Huam̱pi ̱ cumu Jesús cátziḻh huaṉtu̱ xlacán xpuhuamaḵó̱ nam̱á̱
huanikoḻh:

—¿Tú̱huan huixín luhua laclix̱cájnit kalhiy̱áṯit mintalacapas̱tacnicán? 5 Pus caqui-
huanítit, ¿xatú̱ aṯzinú̱ ni ̱pala tuhua̱ maḵantax̱tic̱án, pa̱ acxni ̱nahuaniya̱ chaṯum taṯatlá:
‘Mintalaḵalhíṉ pacs cmaṯzankaṉaniyáṉ’, usuchí ̱ lapi ̱ nahuaniya: ‘Lacapala̱ cataq̱ui,
chu̱ catláẖuanti’? 6 Pus chú̱ naccam̱as̱iyuniyáṉ pi ̱ quit xlic̱aṉa̱ ckalhiy̱ liṯlihuaka̱ u̱nú̱
caṯiyatna, chu̱ caj quintachihuíṉ tlaṉ clim̱aṯzankaṉán talaḵalhíṉ.

Xlá̱ xakátliḻh yama̱ chixcú̱ huaṉti ̱ xlu̱ntu̱nán, nam̱á̱ huánilh:
—Huix cuanimáṉ, lacapala̱ cataq̱ui, casacti ̱mimpu̱chaxna, chu̱ capit c-mínchic.
7 Yama̱ chixcú̱ huaṉti ̱ xlu̱ntu̱nán lacapala̱ táq̱uiḻh, táxtulh, chu̱ alh c-xchic. 8 Acxni ̱

huaṉti ̱antá̱ xlayaḵó̱ ucxilhkoḻh huaṉtu̱ xlá̱ xtlahuaniṯ tlaṉ pec̱uankoḻh caj xpaḻacata cac̱-
niḵoḻh xtascújut, chu̱ tzúculh pax̱catcatziṉikoy̱ Dios caj xpaḻacata cumu xlá̱ xmax̱quiṉiṯ
tlanca liṯlihuaka̱ yuma̱ chixcú.

Jesús huaniy cha̱tum chixcú̱ huanicán Mateo, pi ̱ casta̱lánilh
(Marcos 2:13-17; Lucas 5:27-32)

9 Alis̱taḻh Jesús táxtulh, alh aḻacatanu̱ cac̱hiquíṉ, chu̱ maktum acxni ̱ xtlaẖuama̱ c-tiji ̱
úcxilhli ̱ chaṯum chixcú̱ xuanicán Mateo, antá̱ xlá̱ xuí ̱ c-mesa c-xquilhtiṉ oficina antaṉi ̱
xmakamaklhtinán xla impuestos huaṉtu̱ xmaṯaj̱iṉanimac̱a̱ Roma. Xlá̱ nam̱á̱ huánilh:

—Huix na̱ caquistaḻani.
Pus yama̱ Mateo lacapala̱ lit táy̱alh, akxtakuiliḵoḻh xtascújut, chu̱ staḻánilh.
10 Alis̱taḻh Jesús antá̱ alh huay̱án c-xchic Mateo, chu̱ na̱ luhua lhu̱hua chixcuhuíṉ

huaṉti ̱ judíos xpuhuanikoy̱ pi ̱pacs xaktzankáṉ xlamaḵó,̱ xaẖua̱ xmaṯaj̱iṉaniṉ impuestos
huaṉti ̱ niṯú̱ xliu̱cxilhkoc̱án, xlacán na̱ antá̱ xankoṉiṯ makuay̱ankoy̱; chu̱ na̱ antá̱
quilhpax̱tum maktahuilakoḻh antaṉi ̱ xuí ̱ Jesús, chu̱ xlim̱aḵalhtahuákaṯ. 11 Huam̱pi ̱
makapitziṉ xanapuxcun judíos huaṉti ̱ xuanikoc̱án fariseos, acxni ̱ xlacán ucxilhkoḻh
laṉtla̱ xtaẖuilakoc̱há̱ c-mesa, xlacán nam̱á̱ kalhasquinkoḻh xlim̱aḵalhtahuakaṯ Jesús:

—¿Tú̱ xpaḻacata mimaḵalhtahuakaṉacán lacxtum taẖuay̱ankoy̱ huaṉti ̱ xmaṯaj̱iṉaníṉ
impuestos, chu̱ huaṉti ̱ luhua laclix̱cajnit maklaḵalhiṉaniṉ chixcuhuíṉ?

12 Cumu Jesús káxmatli ̱huaṉtu̱ xlacán xquilhuamaḵó,̱ nam̱á̱ huanikoḻh:
—Niṯú̱ lim̱aclacasquín mac̱uchiṉá̱ huaṉti ̱ tlaṉ lama,̱ chu̱ niṯú̱ kalhiy̱ tajátat;

huam̱pi ̱ huaṉti ̱ taṯatlakoy̱ maclacasquimaḵó̱ pi ̱ namap̱acsakoy̱ mac̱uchiṉá. 13 Xlic̱aṉa̱
ccaẖuaniyáṉ pi ̱ luhua liẖuana̱ caakatáḵstit huaṉtu̱ huamputún xtachihuiṉ Dios an-
taṉi ̱ chuná̱ nam̱á̱ tatzoktahuilaniṯ c-Liḵalhtahuaka: ‘Quit ni ̱ cmaṯlaṉiy̱ caj xmaṉ

naquilic̱ax̱tlahuaṉaniyáṯit mintakalhiṉcán huaṉtu̱ makniḵoy̱áṯit c-quilacatíṉ, pus huata
quit clacasquín pi ̱ na̱ calakalhamankóṯit am̱akapitzíṉ huaṉti ̱ na̱ aktzankaṯay̱amaḵó̱ c-
xlatamaṯcán.’ Chu̱ na̱ chuna liṯum, quit ni ̱ huá̱ cminiṯ huanikoy̱ pi ̱ nalakpaliḵoy̱
xtalacapas̱tacnicán huaṉti ̱ luhua xlic̱aṉa̱ lacuan xtalacapas̱tacnicán kalhiḵoy̱, huata huá̱
cminiṯ tasanikoy̱ huaṉti ̱ luhua maklaḵalhiṉaníṉ laquim̱pi ̱quit naclakmax̱tukoy̱.

Kalhasquincán Jesús xpa̱lacata tamakalhkajna
(Marcos 2:18-22; Lucas 5:33-39)

14Maktum liṯummakapitziṉ xlim̱aḵalhtahuakaṯ Juan Bautista lakminkoḻh Jesús, nam̱á̱
huanikoḻh:

—Quin, chu̱ makapitziṉ fariseos ankalhíṉ cmakalhkajnanaẖu laquim̱pi ̱chuná̱ nalic̱ac̱-
niṉaniyaẖu Dios, ¿tú̱ chú̱ xpaḻacata milim̱aḵalhtahuákaṯ ni ̱ lim̱akalhkajnankoy̱?

15 Jesús nam̱á̱ kalhtiḵoḻh:
—Huaṉti ̱ putzakoc̱aniṯ laquim̱pi ̱ naankoy̱ makpax̱uhuakoy̱ c-tapu̱chuhuani, ¿pi ̱

miniṉiy xlacán caj talip̱uhuáṉ antá̱ namaklatahuilakoy̱ac̱há̱ xlim̱akua antá̱ taḻahuilakó̱
yama̱ kahuasa huaṉti ̱ tapu̱chuhuama?̱ Huam̱pi ̱ nalakcháṉ quilhtamacú̱ acxni ̱ nasputa̱
pu̱tapu̱chuhu, chu̱ yama̱ kahuasa huaṉti ̱ tapu̱chúhualh mákat naán, chuná̱ laṉtla̱ quit
naquiakspulay; acxnicú̱ chú̱ xlacán nalip̱uhuankoy̱, chu̱ namakalhkajnankoy̱.

16 “Xlip̱acs huaṉtu̱ quit ccam̱as̱iyunimáṉ pacs xasas̱ti lim̱ap̱aksíṉ, pus huá̱ xpaḻacata
ccaḻiẖuaniyáṉ pi ̱ ni ̱ pala chaṯum ti ̱ miniṉiy nalaktzapay mactum xalakuan talhakáṉ,
chú̱ namaẖuacaniy tiṯzu̱ xasas̱ti lhákaṯ, sam̱pi ̱ yama̱ xasas̱ti lhákaṯ acxni ̱ nachakac̱án
natac̱tzuhuiy̱, chu̱ aṯzinu̱ liẖuaca kalhtlanca nahuán antaṉi ̱ nataxtiṯa̱ ni ̱ xahua̱ laṉtla̱
xapu̱lh xtaxtiṯniṯ.

17 “Chu̱ na̱ chuna liṯum, ni ̱namaclacasquina̱ pú̱xtoko̱ huaṉtu̱ aya lakuama̱ xmakxu̱hua
calhniḻu̱, pala antá̱ namuju̱ya̱ huaṉtu̱ ni ̱ xacatla vino, sam̱pi ̱ lapi ̱ chuná̱ natlahuacán,
yama̱ xmakxu̱hua calhniḻu̱ napanka, chuná̱ la̱ xu̱hua, chu̱ vino caj páx̱cat nahuankoy̱,
sam̱pi ̱ lacxtum nalaktzankay̱. Pus huá̱ xpaḻacata̱ pi ̱ liẖuaca tlaṉ muju̱cán ni ̱xacatla vino
c-xasas̱ti xmakxu̱hua calhniḻu̱ laquim̱pi ̱ luhua lacxtum nacatlankoy̱, chu̱ natay̱anikoy̱,
niṯú̱ catilanikoḻh.”

Cha̱tum pusca̱t tzeḵ xamaniy xlhaka̱t Jesús
18 Acxni ̱ Jesús chuná̱ xlix̱akatlim̱aḵó̱ yuma̱ tachihuíṉ, chaṯum chixcú̱ huaṉti ̱ xpuxcu̱-

nanikoy̱ judíos chilh antaṉi ̱ xlá̱ xlaya,̱ lakatatzokóstalh c-xlacatíṉ laquim̱pi ̱ namax̱quiy̱
cac̱ni, chu̱ nam̱á̱ huánilh:

—Quintzumaṯ, u̱cu niḻh, huam̱pi ̱ lapi ̱ huix nalakpina, chu̱ nalic̱hipaya̱ mimacán c-
xmacni xlá̱ luhua nakalhip̱alay xlatámaṯ.

19 Puschí ̱ tácax̱li ̱ Jesús, chu̱ lacapala̱ táa̱lh c-xchic, chu̱ na̱ pacs taa̱nkoḻh xlim̱aḵalh-
tahuákaṯ. 20 Huam̱pi ̱ laṉtla̱ xama̱ ctiji, na̱ staḻanikoḻh chaṯum puscaṯ huaṉti ̱ aya xlem̱a̱
xlia̱kcu̱tuy caṯa̱ laṉtla̱ xtaṯatlay, cstajmakama̱ xkalhni. Xlá̱ tzeḵ laktalacatzúhuiḻh Jesús
c-xkaṉ, tampakstax̱amánilh xlhákaṯ. 21 Sam̱pi ̱ xlá̱ xacstupuhuán: “Huatiya̱ lapi ̱ tlaṉ
xacxamánilh tzinú̱ xlhákaṯ, quit tuncán nacpacsa.” 22 Acxni ̱ chú̱ xamanikoḻh xlhákaṯ,
Jesús lacapala̱ talakáspitli, úcxilhli ̱puscaṯ, nam̱á̱ huánilh:

—Naṉa,̱ huix aya pacsniṯa, sam̱pi ̱ luhua xlic̱aṉa̱ quilip̱áẖuanti, chu̱ caṉajlaniṯa̱ pi ̱ quit
tlaṉ nacmap̱acsayáṉ.

Acxnitiyá̱ chú̱ yama̱ puscaṯ xapacsni huá.̱
23 Acxni ̱ chú̱ chaḻh Jesús c-xchic yama̱ xapuxcu judío xuanicán Jairo, xlá̱ ucxilhkoḻh

csununaniṉ xtzucukoṉiṯ sunukoy̱ xlis̱kolhcán laquim̱pi ̱aya naancán maa̱cnu̱nancán, na̱
chuná̱ xliḻhu̱hua̱ laṉtla̱ acchilij xtanu̱maḵó,̱ xtasamaḵó.̱ 24Xlá̱ nam̱á̱ huanikoḻh:

—Catlahuátit liṯláṉ lacapala̱ cataxtútit sam̱pi ̱tama̱ tzumaṯ caj lhtatama,̱ ni ̱xaníṉ laṉtla̱
huixín puhuanáṯit.

Huam̱pi ̱ pacs caj tzúculh liḻiṯziṉkoy̱ huaṉtu̱ xlá̱ huá.̱ 25 Jesús fuerza̱ tlakaxtukoḻh,
aḻis̱taḻh xlá̱ tánu̱lh, chipánilh xmacan, chaṉchu̱ tzumaṯ tuncán táq̱uiḻh. 26Chaṉchu̱ laṉtla̱
xlic̱aṯlanca̱ yama̱ c-tíyat caniẖuá̱ tzucúcaj lic̱hihuiṉancán huaṉtu̱ xlá̱ xtlahuaniṯ Jesús.

Jesús ma̱pacsako̱y cha̱tuy lakatziṉíṉ

27Acxni ̱ Jesús táxtulh yama̱ cac̱hiquíṉ, chu̱ alhá, chaṯuy lakatziṉíṉ tzúculh staḻanikoy̱
xcaṯasatiḻhakoy̱, nam̱á̱ xuanimaḵó:̱

—Xquilhtzucut rey David, ¡catlahua̱ liṯláṉ, caquincaḻakalhámanti!
28 Jesús ni ̱ tachókolh. Acxni ̱ chú̱ chaḻh c-chiqui ̱ antaṉi ̱ xlá̱ nalaktuncuhuiy, hua̱ yuma̱

chaṯuy lakatziṉíṉ, na̱ tanu̱koḻh, chu̱ acxni ̱ laktalacatzuhuiḵoḻh antaṉi ̱ xlá̱ xuí,̱ nam̱á̱
kalhasquinkoḻh:

—¿Pi ̱ caṉajlayáṯit huixín pi ̱quit tlaṉ nactlahuay huaṉtu̱ huixín quisquinipáṯit?
Xlacán kalhtiṉankoḻh:
—Quimpu̱chinacán, quin xlic̱aṉa̱ ccaṉajlayaẖu.
29 Puschí ̱ Jesús lacaxamakoḻh c-xlakastapucán, chu̱ nam̱á̱ huanikoḻh:
—Lapi ̱ chuná, pus cakantáxtulh huaṉtu̱ huixín caṉajlaniṯántit.
30 Xlakastapucán yuma̱ chixcuhuíṉ tuncán tatlaṉiḵoḻh, chu̱ tlaṉ lacahuaṉankoḻh.

Alis̱taḻh Jesús huanikoḻh:
—Luhua xlic̱aṉa̱ catlahuátit liṯláṉ, niṯí ̱ caliṯac̱hihuiṉántit laquim̱pi ̱niṯí ̱nacatziy̱.
31 Huam̱pi ̱ cajcu puntzú̱ xlacán xtaxtukoṉiṯ, tuncán tzúculh lic̱hihuiṉankoy̱ huaṉtu̱

Jesús xtlahuaniṯ c-xlatamaṯcán, chu̱ laṉtla̱ xlic̱aṯlanca̱ yama̱ c-tíyat pacs catzic̱a.̱
Jesús ma̱pacsay cha̱tum ko̱ko̱ chixcú

32 Acxni ̱ cajcu xtaxtumaḵoḻh chixcuhuíṉ huaṉti ̱ ac̱u xmap̱acsakoc̱aniṯ, chimpalakoḻh
makapitziṉ chixcuhuíṉ, lim̱inikoḻh Jesús chaṯum chixcú̱ koḵo,̱ sam̱pi ̱ hua̱ cspiritu
akskahuiní ̱ huaṉti ̱ xpaḻaktaju̱ma̱ xmaḵoḵoṉiṯ. 33 Jesús lim̱ap̱áksiḻh yama̱ akskahuiní ̱ pi ̱
capaḻaktácutli ̱ chixcú. Acxni ̱ chu̱ makaxtakkoḻh, yama̱ koḵo̱ tlaṉ tzúculh chihuiṉán.
Laṉtla̱ xliḻhu̱hua̱ huaṉti ̱ antá̱ xuilakó̱ lanaj liḻacahuankoḻh tu̱ xucxilhkoṉiṯ, chu̱ chuná̱
xuankoy̱:

—Niucxnicú̱ xaṯaucxilha c-xatiyat Israel aktum tlanca lic̱ac̱ni tatlahu laṉtla̱ chiyú̱
ucxilhniṯahu.

34Huam̱pi ̱makapitziṉ fariseos huaṉti ̱ csiṯziṉikoy̱ nam̱á̱ xuankoy̱:
—Yuma̱ chixcú̱ tlaṉ tamacaxtukoy̱ cspiritucan akskahuiní sam̱pi ̱ huá̱ lip̱aẖuán, chu̱

tas̱cujma̱ xapuxcu akskahuiní, huá̱ chú̱ max̱quiṉiṯ xliṯlihuaka.
Jesús lakalhamanko̱y tachixcuhuíṯat la̱ntla̱ niṯí ̱ anán ti ̱ namakta̱yako̱y

35 A̱lis̱taḻh Jesús alh lakapaxiaḻhnankoy̱ xlip̱acs c-lactzu̱ cac̱hiquíṉ huaṉtu̱ xuilakó̱
yama̱ c-tíyat. C-akatunu cac̱hiquíṉ antaṉi ̱ xchaṉ, xtanu̱y c-xpu̱kalhtahuakacan judíos,
chu̱ antá̱ xlia̱kchihuiṉanikoy̱ huaṉti ̱ xtamakstokkoy̱. Huá̱ xlic̱hihuiṉanikoy̱ laṉtla̱ Dios
xuilip̱utún xasas̱ti xlim̱ap̱aksíṉ c-xlatamaṯcán; xaẖuá̱ xlá̱ pacs xmap̱acsay laṉtla̱ tu̱yaṯa
tajátat, chu̱ tacatzanájuat xkalhiḵoy̱. 36 Acxni ̱ úcxilhli ̱ lhu̱hua tachixcuhuíṯat laṉtla̱
xlacán xlamaḵó,̱ xlá̱ xlic̱aṉa̱ kayaj catzanikoḻh; sam̱pi ̱ lhu̱hua̱ huaṉti ̱ni ̱xkalhiḵoy̱ tapax̱-
uhuáṉ, chu̱ niṯí ̱xanán huaṉti ̱namaktay̱akoy̱. Luhua xtac̱huná̱ xlamaḵó̱ laṉtla̱ kampu̱tum
calhniḻu̱ huaṉti ̱ lhtuj makaxtakkoc̱aniṯ, ni ̱ kalhiḵoy̱ xpu̱chinacán ti ̱ namaktakalhkoy̱.
37 Puschí ̱huanikoḻh xlim̱aḵalhtahuákaṯ:

—Lhu̱hua̱ xlacán huaṉti ̱ xlic̱aṉa̱ aktzankaṯamaḵoṉiṯ, chu̱ luhua xtac̱huná̱ quiṯaxtuy
laṉtla̱ lakatum tlanca tachanáṉ antaṉi ̱ lhu̱huacú̱ huí ̱ lix̱káṉat, huam̱pi ̱ huá̱ chú̱ scujníṉ
ti ̱ xkaṉamaḵó,̱ luhua ni ̱ pala clhu̱huacán. 38Huá̱ xpaḻacata ccaḻiẖuaniyáṉ pi ̱ casquinítit
xmaḻaṉa tachanáṉ, cahuanítit pi ̱ camacámilh tlak lhu̱hua̱ scujníṉ laquim̱pi ̱ lacapala̱
namam̱acxtumiḵoy̱ huaṉtu̱ lim̱aq̱uiṯcú̱ lanáṉat.

10
Xtucuhuinicán kalhacu̱tuy apóstoles, usu xtama̱lakachá̱n Jesús
(Marcos 3:13-19; Lucas 6:12-16)

1 Maktum quilhtamacú̱ Jesús tasanikoḻh laquim̱pi ̱ natamacxtumiḵoy̱ yama̱ kalhacu̱-
tuy xlim̱aḵalhtahuákaṯ huaṉti ̱ luhua ankalhíṉ xtaḻapu̱lakoy̱. Xlá̱ max̱quiḵoḻh liṯli-
huaka̱ laquim̱pi ̱ xtamaḻakacháṉ nahuankoy̱ huaṉti ̱ tlaṉ natamacaxtukoy̱ cspiritucan

akskahuiní, chu̱ laquim̱pi ̱ tlaṉ namap̱acsakoy̱ taṯatlaníṉ xaẖuá̱ huaṉti ̱ xkalhiḵoy̱ tuhua-
jcuta tacatzanájuat.

2Hua̱ xtucuhuinicán yuma̱ kalhacu̱tuy tamaḻakachaṉíṉ, usu xapóstoles, hua̱ yumá:̱
Simón, huaṉti ̱ xlá̱ lim̱ap̱ac̱úhuiḻh Pedro, xaẖua̱ xtaḻa Andrés;
Santiago, xaẖua̱ Juan, hua̱ yuma̱ xcaman chaṯum koḻutziṉ xuanicán Zebedeo;
3 Felipe, Bartolomé, chu̱ Tomás;
Mateo huaṉti ̱ xapu̱lana̱ xmaṯaj̱iṉán impuestos, xaẖua̱ Santiago huaṉti ̱ xkahuasa Alfeo;
Lebeo huaṉti ̱na̱ xlim̱ap̱ac̱uhuic̱án Tadeo;
4 Xaẖua̱ Simón, yuma̱ chixcú̱ xapu̱lh xtaṯapaksiy̱ kampu̱tum chixcuhuíṉ huaṉti ̱ xu-

anikoc̱án zelotes;
xaẖua̱ Judas Iscariote huaṉti ̱ aḻis̱taḻh macamás̱taḻh Quimpu̱chinacan Jesús.

Jesús ma̱lakacha̱ko̱y xapóstoles laquim̱pi ̱ nalia̱kchihuiṉanko̱y xtachihuíṉ
(Marcos 6:7-13; Lucas 9:1-6)

5Alis̱taḻh Jesús cajcu xmaḻakachap̱utunkoy̱ yuma̱ kalhacu̱tuy xatalacsacni xapóstoles;
acxni ̱ ni ̱ xaa̱nkoy̱ xlá̱ nam̱á̱ huanikoḻh: “Ni ̱ antá̱ capítit xtiyatcán huaṉti ̱ ni ̱ judíos, na̱ ni ̱
natanuyáṯit antá̱ cac̱hiquíṉ tu̱ tapaksiḵoy̱ c-Samaria. 6 Huata xatláṉ huá̱ calakpinkóṯit
huaṉti ̱ laṉtla̱ xataḵtzankaṯapu̱liṉ calhniḻu̱ lamaḵó̱ u̱nú̱ c-xatiyat Israel. 7 Huixín huá̱
calia̱kchihuiṉantiḻhátit pi ̱ aya talacatzuhuim̱a̱ quilhtamacú̱ acxni ̱ Dios namaṯzuquiy̱
xasas̱ti xtapáksiṯ caṯiyatna. 8 Xlip̱acs taṯatlaníṉ camap̱acsakóṯit, camaḻakastakuaníṯit
huaṉti ̱ ac̱u niḵoṉiṯ chixcuhuíṉ, na̱ chuná̱ huaṉti ̱ kalhiḵoy̱ lix̱cajnit tzitzi ̱ huanicán
lepra camap̱acsakóṯit, na̱ catamacaxtunikóṯit huaṉti ̱paḻaktaju̱koṉiṯ cspiritu akskahuiní.
Huixín caj chunatamaklhtiṉántit tama̱ liṯlihuaka, pus na̱ chuná̱ chú̱ huixín acxni ̱nalim̱a-̱
pacsayáṯit huaṉti ̱ taṯatlay, na̱ caj liṯláṉ caliṯlahuátit mintascujutcán, ni ̱ camaṯaj̱iṉántit.

9 “Niṯú̱ calip̱ítit tumiṉ c-miliṯampac̱hicán, ni ̱pala xla plata, usu xla oro, chu̱ na̱ ni ̱pala
xla cobre. 10 Na̱ ni ̱ pala tilip̱ináṯit pú̱xtoko̱ c-tiji, na̱ ni ̱ calip̱ítit pu̱tiyu̱n milhakaṯcán
huaṉtu̱ naliḻakpaliṉanáṯit, huata caj xmaṉ huá̱ calip̱ítit huaṉtu̱ lhakaṉiṯántit, chu̱ na̱
chuná̱ mintatuhuanu̱ncán. Na̱ ni ̱ pala huá̱ calip̱ítit milix̱tokocán, pacs yuma̱ ni ̱ tzankay̱
tí ̱nacam̱ax̱quiy̱áṉ; sam̱pi ̱huaṉti ̱ xlic̱aṉa̱ scujma̱ fuerza̱ miniṉiy pi ̱namaẖuic̱án.

11 “Xaẖuá̱ antaṉi ̱ nachipináṯit c-aktum cac̱hiquíṉ, caputzátit chaṯum chixcú̱ huaṉti ̱
luhua tlaṉ xtapuhuáṉ, chu̱ antá̱ chú̱ catamakaxtáktit c-xchic hasta acxni ̱ huixín nap-
ináṯit aḻacatanu̱ cac̱hiquíṉ. 12 Acxni ̱ nataḵsáṯit aktum chiqui ̱ antaṉi ̱ namaklhtatayáṯit,
cahuanikóṯit huaṉti ̱ xala c-chiqui ̱ pi ̱ cakalhiḵoḻh tapax̱uhuáṉ huaṉtu̱ mas̱tay̱ Dios.
13 Alis̱taḻh lapi ̱ antá̱ yama̱ c-chiqui ̱ huilakó̱ huaṉti ̱ tlaṉ catziḵoy̱, chu̱ miniṉikoy̱ pi ̱
nakalhiḵoy̱ tapax̱uhuáṉ, pus casquinítit Dios pi ̱ antá̱ cataṯamakaxtakkoḻh. Huam̱pi ̱ lapi ̱
huaṉti ̱huilakó̱ c-chiqui ̱ni ̱miniṉikoy̱ nakalhiḵoy̱ tapax̱uhuáṉ, pus huixín calactlahuátit
tamá̱ mintachihuiṉcán. 14 Lapi ̱ c-aktum chiqui, usu c-aktum cac̱hiquíṉ niṯláṉ nacaṯ-
lahuacanáṯit, chu̱ na̱ ni ̱ pala caḵaxpatniputuncanáṯit yama̱ tachihuíṉ huaṉtu̱ huixín
lic̱hihuiṉampáṯit, pus huata huixín lacapala̱ cataxtútit c-chiqui, usu cac̱hiquíṉ, chu̱
acxni ̱ nataxtuyáṯit cacaḻactincxcántit pokxni ̱ huaṉtu̱ caḻactahuacán c-mintantu̱ncán
laquim̱pi ̱ xlacán naucxilhkoy̱ pi ̱ huixín niaḻh mincuiṉtajcán lapi ̱ nalaktzankaḵoy̱ tama̱
chixcuhuíṉ. 15 Luhua xlic̱aṉa̱ ccaẖuaniyáṉ, pi ̱ acxni ̱ nalakcháṉ quilhtamacú̱ laṉtla̱
Dios naakastacyaẖuakoy̱ xlip̱acs tachixcuhuíṯat xpaḻacata̱ tu̱ niṯláṉ tlahuakoṉiṯ, huaṉti ̱
xala yama̱ cac̱hiquíṉ aṯzinú̱ luhua liẖuaca laṉtla̱ napaṯiṉankoy̱ ni ̱ xahua̱ laclix̱cajnit
tachixcuhuíṯat huaṉti ̱ xuilakó̱ xamakaṉ quilhtamacú̱ c-chuchutsipi ̱ huaṉtu̱ xuanikoc̱án
Sodoma, chu̱ Gomorra.

Hua̱nti ̱ lic̱hihuiṉanko̱y xtachihuiṉ Jesús nasiṯziṉiko̱cán
16 “¡Luhua liẖuana̱ cakaxpáttit! Quit ccam̱acam̱áṉ luhua xtac̱huná̱ lactzu̱ calhniḻu̱ c-

xlakstip̱aṉcan laclip̱ec̱ua huananiṉ lap̱ániṯ. Pus huata huixín luhua skálalh calatapu̱líṯit
xtac̱huná̱ laṉtla̱ latlaẖuankoy̱ lu̱hua, huam̱pi ̱ na̱ chuna liṯum xacacsua cahuántit laṉtla̱
lacmaṉtzu̱ paloma. 17 Caṉa̱ huixín, cuíṉtaj catlahuátit sam̱pi ̱ caj quimpaḻacata̱ naca-̱
macamas̱tac̱anáṯit c-pu̱map̱aksíṉ, huixín nacas̱nokcanáṯit c-xpu̱kalhtahuakacan judíos.



SAN MATEO 10:18 21 SAN MATEO 10:33

18 Xaẖuá̱ caj quimpaḻacata̱ nacaḻip̱incanáṯit c-xlacatiṉcan lactlanca map̱aksiṉaníṉ, usu
c-xlacatiṉcan lactlanca napuxcun Reyes. Hua̱ yumá̱ tlaṉ naquiḻiṯaxtuy laquim̱pi ̱ tlaṉ
naquilic̱hihuiṉanáṯit c-xlacatiṉcán huaṉti ̱ ni ̱ judíos. 19 Acxni ̱ huixín nacam̱acamas̱-
tac̱anáṯit c-xlacatiṉcán map̱aksiṉaníṉ, ni ̱ luhua tilacapalaṯnanáṯit xpaḻacata laṉtla̱
nakalhtiṉanáṯit, usu laṉtla̱ nahuanáṯit acxni ̱ natamaktay̱ayáṯit. Sam̱pi ̱ acxni ̱ nalakcháṉ
quilhtamacú̱ laṉtla̱ huixín nachihuiṉanáṯit, Dios nacam̱ax̱quiy̱áṉ lacuan tachihuíṉ.
20 Sam̱pi ̱ xlic̱aṉa̱ pi ̱ ni ̱ huixín catichihuiṉántit, huata hua̱ xEspíritu Quintlaṯicán huaṉti ̱
nacam̱ac̱hihuiṉiy̱áṉ.

21 “Acxni ̱ yama̱ quilhtamacú̱, lhu̱hua̱ ti ̱ nalam̱akasiṯziḵoy̱ caj quimpaḻacata, chu̱ hasta
nalam̱acamas̱taḵoy̱ huatiya liṉataḻán laquim̱pi ̱namakniḵoc̱án; chiṉchu̱ na̱ chuná̱ huaṉti ̱
huilakó̱ xcamancán nalacataq̱uiḵoy̱ xtlaṯcán, na̱ namacamax̱quiḵoy̱ ti ̱ namakniḵoy̱.
22Huixín nacax̱cajnikoy̱áṉ xlip̱acscan am̱akapitzíṉ caj quimpaḻacata, huaṉti ̱luhua aksti-̱
tumnaquilip̱aẖuánhasta acxni ̱natiṯaxtukoy̱ yuma̱ ni ̱tlaṉ quilhtamacú̱, pus hua̱ xlá̱ tamá̱
nalakmax̱tuy xlis̱tacna. 23Acxni ̱huixín nacap̱utzastaḻacanáṯit c-aktum cac̱hiquíṉ, huata
xatláṉ catzaḻátit, capítit aḻacatanu̱ cac̱hiquíṉ. Sam̱pi ̱luhua lacatancs ccaẖuaniyáṉ pi ̱quit
Xatalacsacni Chixcú̱ nacmimpalay acxni ̱ ni ̱ am̱aḵatsputuyáṯit nahuán mintascujutcán
xlip̱acs c-akatunu lactzu̱ cac̱hiquíṉ huaṉtu̱ huilakó̱ c-xatiyat Israel.

24 “Caakatáḵstit yumá̱ tu̱ ccaẖuanimáṉ: ni ̱ chaṯum huaṉti ̱ caj lim̱aḵalhtahuákaṯ
napuhuán pi ̱ aṯzinú̱ xlá̱ namax̱quic̱án cac̱ni ni ̱ xahua̱ xmaḵalhtahuakaṉá, chu̱ ni ̱ pala
chaṯum ti ̱ caj tasac̱ua̱ napuhuán pi ̱ aṯzinú̱ xlá̱ talíp̱aẖu ni ̱ xahua̱ xmaḻaṉá. 25 Huaṉti ̱
caj lim̱aḵalhtahuákaṯ luhuata tlaṉ pi ̱ caj xmaṉ hua̱ xlá̱ capax̱catcátziḻh pi ̱ staḻanima̱
xmaḵalhtahuakaṉá, chu̱ na̱ chuná̱ huaṉti ̱ caj scujni ̱capax̱catcátziḻh pi ̱huaṉtu̱ lakcham̱a̱
xmaḻaṉá̱ c-xlatámaṯ fuerza̱ na̱ nalakcháṉ. Huá̱ ccaḻiẖuaniyáṉ, pala chaṯum xpu̱china
chiqui ̱ lim̱ap̱ac̱uhuic̱án Beelzebú xapuxcu akskahuiní, ¿pi ̱ puhuanáṯit chú̱ huixín pi ̱
liẖuacá̱ ni ̱ lix̱cájnit catihuanikoc̱a̱ am̱akapitzíṉ ti ̱na̱ xala c-xchic?

Hua̱nti ̱ luhua xlic̱a̱na̱ quilip̱ec̱uanitcán
(Lucas 12:2-7)

26 “Huam̱pi ̱huixín ni ̱ capec̱uanikóṯit huaṉtu̱ nacaṯlahuaniyáṉ am̱akapitzíṉ caj xpaḻa-
cata ni ̱ maṯlaṉiḵoy̱ huaṉtu̱ huixín nahuanáṯit, sam̱pi ̱ ni ̱ pala actum tachihuíṉ huaṉtu̱
quit ccaẖuaniniṯán, caj chunata tzeḵ catitahui ̱ lapi ̱ ni ̱ fuerza̱ nacatzic̱án. 27 Lapi ̱
acxni ̱ cap̱aklhtu̱tá̱ xuaniṯ quit ccaẖuaniniṯán aktum tachihuíṉ, pus acxni ̱ chú̱ cac̱uhuiní ̱
huixín calia̱kchihuiṉampítit, chu̱ na̱ chuná̱ huaṉtu̱ caj tzeḵ ccaẖuaniniṯán, huixín
xlic̱aṉa̱ mas̱qui antá̱ luhua pixtlanca̱ calic̱aṯasátit c-xcaa̱kstiṉiṉ lactaḻhmaṉ chiqui.
28 Ni ̱ capec̱uanikóṯit yama̱ huaṉti ̱ mas̱qui tlaṉ nacam̱akniy̱áṉ, sam̱pi ̱ xlacán ni ̱ lay
map̱aṯiṉiḵoy̱ milis̱tacnacán. Huata xatláṉ huá̱ capec̱uanítit Dios sam̱pi ̱ xlá̱ laṉtla̱
namakniḵoy̱ mintiyatliẖua kalhip̱alay liṯlihuaka̱ laquim̱pi ̱ aḻis̱taḻh na̱ tlaṉ namacáṉ
milis̱tacna̱ c-pu̱paṯíṉ.

29 “Caj luhua caucxilhkóṯit laṉtla̱ luhua actu̱jú̱ xtápalh mas̱taḵoc̱án tantuy lactzu̱
spu̱n, chu̱ ni ̱ pala tzinú̱ tapalax̱lá̱ lis̱tac̱án, huam̱pi ̱mas̱qui chuná, ni ̱ pala tantum xaníṉ
catitamac̱há̱ c-tíyat lapi ̱ ni ̱ huá̱ chuná̱ nalacasquín Quintlaṯican Dios. 30 Huá̱ chuná̱
ccaḻiẖuanimáṉ sam̱pi ̱ xlá̱ pacs catziy̱, chu̱ xaẖuachí ̱hasta mas̱qui miacchixitcán huaṉtu̱
yaḵó̱ c-miakxeḵacán pacs tapu̱tlakatay̱aniṯ laṉtla̱ kanatunu. 31 Chuná̱ pi ̱ ni ̱ capec̱uántit;
Dios nacam̱aktay̱ayáṉ sam̱pi ̱ tlak xaliẖuacá̱ huixín lhu̱hua̱ kalhiy̱áṯit milakasicán ni ̱
xahua̱ pacs yama̱ lactzu̱ spu̱n.

Jesús lakatiy̱ acxni ̱ lip̱a̱xuhu liṯa̱yaya̱hu pi ̱ xlic̱a̱na̱ lip̱a̱huana̱hu
(Lucas 12:8-9)

32 “Caxatic̱ahuá̱ ti ̱ naliṯay̱ay c-xlakstip̱aṉcan am̱akapitzíṉ pi ̱ xlic̱aṉa̱ quilip̱aẖuán,
pus na̱ chuná̱ chú̱ quit na̱ nackalhmaktay̱ay c-xlacatiṉ Quintlaṯ ti ̱ huilachá̱ c-akapú̱n.
33Huam̱pi ̱caxatic̱ahuá̱ ti ̱ni ̱naliṯay̱ay c-xlacatiṉcan am̱akapitzíṉ pi ̱xlic̱aṉa̱ quilip̱aẖuán,
pus na̱ chuná̱ chú̱ quit na̱ ni ̱ ctikalhmaktáy̱alh c-xlacatiṉ Quintlaṯ ti ̱huí ̱ c-akapú̱n.

Lhu̱hua̱ hua̱nti ̱ caj naliṯapa̱pitziko̱y Jesús
(Lucas 12:51-53; 14:26-27)

34 “Ni ̱ luhua tipuhuanáṯit huixín pala caj xmaṉ huá̱ luhua cminiṯ huiliy̱ tapáx̱quiṯ
u̱nú̱ caṯiyatna, pus quit ni ̱ luhua xmaṉ huá̱ clim̱iniṯ tapáx̱quiṯ huata na̱ caj cminiṯ
huiliy̱ talam̱akasiṯzíṉ. 35 Quit caj lam̱pala cminiṯ lam̱ac̱hipiy̱ tachixcuhuíṯat, huá̱
chuná̱ cliq̱uilhuama̱ sam̱pi ̱ caj quimpaḻacata̱ chaṯum kahuasa nataḻam̱akasiṯziy̱ xtlaṯ,
chaṯum tzumaṯ nataḻam̱akasiṯziy̱ xtzi, chu̱ chaṯum puscaṯ nataḻam̱akasiṯziy̱ xpu̱tiyaṯzi.
36 Laṉtla̱ chaṯunu chixcuhuíṉ maṉ xliṉataḻancán xtaḻam̱akasiṯziṉacán nahuán, chu̱ ni ̱
catilau̱cxilhputunkoḻh.

37 “Na̱ chuna liṯum, lapi ̱ chaṯum huixín tlak lakcatzán xtlaṯ, usu xtzi ̱ ni ̱ xahua̱ quit,
laquim̱pi ̱aktum catziy̱ quilacscujni nahuán, pus huata xlá̱ ni ̱lakcháṉ quit quintapaksiṉiy
laṉtla̱ quilim̱aḵalhtahuákaṯ; chu̱ na̱ chuna liṯum yama̱ huaṉti ̱aṯzinú̱ lakcatzán xkahuasa,
usu xtzumaṯ ni ̱ xahua̱ quit, xlá̱ ni ̱ lay liṯanu̱y la̱ xaxlic̱aṉa̱ quiliḵalhtahuaka. 38 Chu̱ na̱
chuná̱ huaṉti ̱ni ̱aktum catziy̱ la̱ chaḻi ̱chaḻí ̱caleḻh xcruz, chu̱ caquistaḻánilh hastamas̱qui
chuna tlaṉ calim̱acamás̱taḻh xlatámaṯ caj quimpaḻacata, xlá̱ ni ̱ lay quintapaksiṉiy laṉtla̱
ti ̱ xlic̱aṉa̱ quilacscujni. 39 Sam̱pi ̱ huaṉti ̱ lakmax̱tuputún xlatámaṯ u̱nú̱ caṯiyatna, huata
xlá̱ namakatzankay̱, huam̱pi ̱huaṉti ̱namakatzankay̱ xlatámaṯ caj quimpaḻacata̱ huata xlá̱
namaa̱kapu̱taxtiy̱ c-xlacatiṉ Dios.

Hua̱nti ̱ huixín ca̱makamaklhtiṉaná̱n, xta̱chuná̱ quiṯaxtuy la̱mpala quit quimakamaklhtiṉa-
ma̱

(Marcos 9:41)
40 “Huaṉti ̱huixín tlaṉ nacaṯlahuayáṉ c-xchic, chu̱ nacam̱akamaklhtiṉanáṉ, pus luhua

xtac̱hunatiyá̱ lam̱pala quit quimakamaklhtiṉama;̱ huá̱ chú̱ ti ̱ quit tlaṉ quintlahuay, chu̱
quimakamaklhtiṉán, pus na̱ luhua chunatiya quiṯaxtuy lam̱pala huá̱ makamaklhtiṉama̱
Quintlaṯ huaṉti ̱ quimacaminiṯ caṯiyatna. 41 Caxatic̱ahuá̱ ti ̱ xtaḻaktuncúhuilh c-xchic
chaṯum xprofeta Dios caj cumu catziy̱ pi ̱ huá̱ lacscujnima,̱ xlic̱aṉa̱ xlá̱ pi ̱ na̱ chunata
namaklhtiṉán xtaskahu c-xlacatiṉ Dios laṉtla̱ nalakcháṉ chaṯum xprofeta Dios. Na̱
chuna liṯum huaṉti ̱ nataḻaktuncuhuiy c-xchic chaṯum chixcú̱ huaṉti ̱ luhua tlaṉ xta-
puhuáṉ, caj xpaḻacata pi ̱ lakapasa̱ pi ̱ akstiṯum chixcú, Dios namax̱quiy̱ xtaskahu laṉtla̱
tu̱ lakcháṉ chaṯum huaṉti ̱ luhua tlaṉ xtapuhuáṉ. 42 Chu̱ caxatic̱ahuá̱ ti ̱ xmáx̱quiḻh
mas̱qui caṉa̱ caj paktum máḵoṯ xaskahuihui chúchut chaṯum huaṉti ̱ ni ̱ pala tú̱ xlakasi
tasiyuy quilim̱aḵalhtahuákaṯ caj xpaḻacata catziy̱ quistaḻaniy, xlic̱aṉa̱ ccaẖuaniyáṉ pi ̱ ni ̱
caj chunata catitamakáxtakli ̱pala ni ̱ fuerza̱ namax̱quic̱án xtaskahu c-xlacatiṉ Dios.”

11
Juan Bautista an ma̱kalhasquiniṉán Jesús pala xlic̱a̱na̱ huá̱ Cristo
(Lucas 7:18-35)

1 Acxni ̱ chú̱ xuanikoṉiṯtá̱ laṉtla̱ natlahuakoy̱ xtascujutcán kalhacu̱tuy xlim̱aḵalh-
tahuákaṯ, xlacán ankoḻh, chu̱ xlá̱ na̱ lacapala̱ tácax̱li, chu̱ na̱ antá̱ alh lia̱kchihuiṉán
xtachihuiṉ Dios c-lactzu̱ cac̱hiquíṉ huaṉtu̱ lacatzú̱ xuilakó.̱

2Mas̱qui Juan Bautista chunacú̱ xtanu̱ma̱ c-pu̱lac̱hiṉ, huam̱pi ̱ antá̱ xlá̱ catzic̱há̱ laṉtla̱
Cristo lactlanca lic̱ac̱ni ̱ xtlahuama.̱ Pus xlá̱ maḻakáchaḻh makapitziṉ xlim̱aḵalhtahuákaṯ
antaṉi ̱ xlamac̱há. 3Yama̱ chixcuhuíṉ acxni ̱ lakchaṉkoḻh Jesús chuná̱ kalhasquinkoḻh:

—Quincam̱acamimáṉ Juan Bautista laquim̱pi ̱ naccaḵalhasquináṉ lapi ̱ xlic̱aṉa̱ huix
Cristo huaṉti ̱ namín quincaḻakmax̱tuyáṉ, usu natimincú̱ aḻis̱taḻh huaṉti ̱ luhua xlic̱aṉa̱
Cristo.

4 Chaṉchu̱ Jesús kalhtiḵoḻh, huanikoḻh: “Lacapala̱ calakpimpítit, chu̱ cahuanítit Juan
huaṉtu̱ huixín ucxilhpáṯit ctlahuama,̱ chu̱ huaṉtu̱ kaxpatpáṯit clic̱hihuiṉama.̱ 5 Na̱
caliṯac̱hihuiṉántit pi ̱huaṉti ̱ lakatziṉíṉ xuankoṉiṯ chú̱ aya tlaṉ lacahuaṉankoy̱, na̱ chuná̱
huaṉti ̱ ni ̱ lay xtay̱akoy̱, chú̱ aya tlaṉ tlaẖuankoy̱. Xaẖua̱ huaṉti ̱ xkalhiḵoy̱ lix̱cajnit tzitzi ̱
huanicán lepra, chú̱ pacs tatlaṉim̱aḵó,̱ na̱ chuná̱ huaṉti ̱akatap̱aníṉ xlamaḵó,̱ chú̱ aya tlaṉ
kaxmatkoy̱. Chu̱ hasta na̱ chuná̱ makapitzíṉ ti ̱ aya xniḵoṉiṯ chú̱ cmaḻakastakuaniḵoṉiṯ

caḻiṉíṉ, chiṉchu̱ huaṉti ̱ laklim̱ax̱kaníṉ lamaḵó,̱ pus xlacán talia̱kchihuiṉanimaḵó̱ pu̱lac-
tum xasas̱ti talacapas̱tacni ̱huaṉtu̱ nalakmax̱tukoy̱. 6Huam̱pi ̱na̱ cahuanítit Juan pi ̱luhua
caṉa̱ lip̱ax̱uhu nalatamay̱ yama̱ chixcú̱ huaṉti ̱ ni ̱ naxlajuanán c-xtalip̱aẖuán acxni ̱ chú̱
aya liẖuana̱ quilakapasniṯtá̱ xatí ̱quit.”

7 Acxni ̱ chú̱ aya ankoḻh xlacscujni Juan, Jesús tzúculh lic̱hihuiṉán Juan c-xlacatiṉcan
liḻhu̱hua, chu̱ nam̱á̱ huanikoḻh: “Acxni ̱ tiquiḻátit c-desierto, ¿tú̱ luhua tiquip̱utzátit,
usu xatú̱ luhua quiu̱cxilhputúntit? ¿Pi ̱ huá̱ quiu̱cxilhputúntit huixín chaṯum chixcú̱ ti ̱
xtac̱huná̱ laṉtla̱ kantum káṯiṯ tu̱ ni ̱ tuhua̱ akxmu̱tyaẖuama̱ u̱n? 8 Pus lapi ̱ ni ̱ chuná, ¿tú̱
chiṉchu̱ quiu̱cxilhputúntit? ¿Pá̱ quiu̱cxilhputúntit chaṯum chixcú̱ ti ̱luhua lacuan lhákaṯ
liḻhakaṉaniṯ? Tamá̱ ni ̱chuná̱ sam̱pi ̱huixín stalanca catziy̱áṯit pi ̱huaṉti ̱ liṯacax̱tay̱akoṉiṯ
lacuan lhákaṯ, antá̱ xlacán huilakó̱ c-xchiccan lactlanca puxcu̱naníṉ. 9 Huam̱pi ̱ ¿xatí ̱
luhua quiu̱cxílhtit? ¿Tú̱ huá̱ xquiu̱cxilhputunáṯit chaṯum profeta? Lapi ̱huá̱ quip̱utzátit
pus liẖuaca tlaṉ sam̱pi ̱quit luhua lacatancs ccaẖuaniyáṉ pi ̱xlic̱aṉa̱ tama̱ chixcú̱ ti ̱huixín
quiu̱cxílhtit aṯzinu̱ tlak tlanca max̱quic̱aniṯ xtascújut ni ̱xahua̱ laṉtla̱ tu̱ xmax̱quiḵoc̱aniṯ
xtascujutcan xlip̱acscan xalakmakaṉ profetas. 10 Sam̱pi ̱ huatiya̱ tama̱ Juan Bautista
huaṉti ̱ lic̱hihuiṉán Dios c-Liḵalhtahuaka̱ acxni ̱nam̱á̱ huá:̱
‘Quit cmaḻakachay̱ quintalakacháṉ huaṉti ̱napu̱laniyáṉ,
laquim̱pi ̱xlá̱ nacax̱tlahuanitiḻhayáṉ mintiji.’

11 “Xlic̱aṉa̱ ccaẖuaniyáṉ pi ̱ laṉtla̱ xlip̱u̱tum chixcuhuíṉ huaṉti ̱ lacachinkoṉiṯ ca-̱
tuxáẖuat ni ̱ pala chaṯum ti ̱ ananiṯ huaṉti ̱ tlak tlanca xtascújut xmax̱quic̱aniṯ xtac̱huná̱
laṉtla̱ xla Juan Bautista. Huam̱pi ̱mas̱qui chuná, chú̱ na̱ milic̱atziṯcán pi ̱ catiẖuá̱ chixcú̱
mas̱qui niṯú̱ xlakasi xuá,̱ huaṉti ̱ Dios namakamaklhtiṉán c-xasas̱ti xtapáksiṯ huaṉtu̱
xlic̱hihuiṉán Juan, pus huata namakatlajapalacán Juan, sam̱pi ̱ xlá̱ hasta tlak xaliẖuacá̱
nakalhiy̱ xtascújut.

12 “Hasta laṉtla̱ titzúculh akmunu̱nán Juan Bautista hasta chú̱, lhu̱hua̱ huaṉti ̱ liṯzak-
sama̱ pi ̱ fuerza̱ namaḵantaxtiy̱ yama̱ laktáxtut, chu̱ tanu̱maḵó̱ c-xtapaksiṯ Dios, sam̱pi ̱
xlacán fuerza̱ tlahuanimaḵó̱ ni ̱ tachokokoy̱ hasta pi ̱ tlaṉ natanu̱koy̱ac̱há. 13 Makaṉ
quilhtamacú̱ hasta acxni ̱ ni ̱ xam̱ín Juan Bautista, xlip̱acs ti ̱ xtiṯaxtukoṉiṯ profetas
tzokuiliḵoḻh c-xliḵalhtahuakacán laṉtla̱ namín quilhtamacú̱ acxni ̱ Dios nahuiliy̱ xas-
as̱ti xtapáksiṯ u̱nú̱ caṯuxáẖuat, xaẖua̱ Moisés na̱ títzokli ̱ xpaḻacata̱ c-xlibro̱ antaṉi ̱
na̱ tatzoktahuilaniṯ xlim̱ap̱aksiṉ Dios. 14 Mas̱qui huixín ni ̱ luhua cacaṉajlaniputúntit
quintachihuíṉ, huam̱pi ̱ quit lacatancs ccaẖuaniyáṉ pi ̱ tama̱ Juan Bautista huatiya̱ yama̱
profeta Elías xuaniṯ huaṉti ̱ tihuanica,̱ usu timaḻacnu̱ca̱ pi ̱ xlá̱ namimpalay am̱aktum
caṯiyatna. 15 ¡Lapi ̱ huixín kalhiy̱áṯit milia̱kahuaṉcán pus liẖuana̱ cakaxpáttit laquim̱pi ̱
naakataḵsáṯit huaṉtu̱ ccam̱aa̱kataḵsnip̱utunáṉ!

16 “¿Xatí ̱ xtac̱huná̱ tlaṉ naccaṯaḻim̱ax̱tuyáṉ huixín huaṉti ̱ lapáṯit laṉchú̱ yuma̱ quil-
htamacú̱? Pus huixín caj luhua xtac̱huná̱ liṯaxtuyáṯit laṉtla̱ yama̱ lactzu̱ camán
huaṉti ̱ kamaṉantahuilakoy̱ c-tlancaṯi,̱ chu̱ na̱ lacacaṯasakoy̱ xtac̱amancán. 17 Nam̱á̱
huankoy̱: ‘Pus ¿tú̱ luhua lacasquináṯit? ¡Quin aya ccaḻis̱kolininiṯán laclip̱ax̱uhu tatlakni
xlacan tantliṉíṉ, huam̱pi ̱ huixín ni ̱ tantlíṯit, chu̱ na̱ aya ccaḻiq̱uilhtliṉín xla talip̱uhuáṉ
taquilhtlíṉ, huam̱pi ̱ na̱ ni ̱ pala chuná̱ tasátit!’ 18 Luhua xlic̱aṉa̱ pi ̱ chuná̱ liṯaxtuyáṯit
huixín huaṉti ̱laṉchú̱ yuma̱ quilhtamacú̱ lapáṯit, sam̱pi ̱aya quíc̱hilh Juan Bautista huaṉti ̱
ni ̱ lacxtum xtaẖuay̱ankoy̱, chu̱ ni ̱ lacxtum xtac̱aṯanikoy̱ caj catiẖua̱ chixcuhuíṉ laquim̱pi ̱
natap̱ax̱uhuakoy̱, huam̱pi ̱ huata huixinín kalhtum huántit pi ̱ huá̱ xkalhiy̱ xtalacapas̱-
tacni akskahuiní. 19 Chaṉchu̱ aḻis̱taḻh cmimpá̱ quit Xatalacsacni Chixcú, quit lacxtum
ctzúculh taẖuay̱ankoy̱, chu̱ tac̱aṯanikoy̱ catiẖua̱ chixcuhuíṉ laquim̱pi ̱ chuná̱ pu̱tum
nactap̱ax̱uhuakoy̱, huam̱pi ̱huata huixín huampalayáṯit pi ̱mat luhua tlanca xakotni, chu̱
luhua xmaṉ huá̱ clacapas̱taca̱ laṉtla̱ caj nacuay̱án, xaẖuá̱ xlip̱acs quiamigos ctlahuakoy̱
huaṉti ̱ maṯaj̱iṉankoy impuestos, xaẖua̱ catiẖua̱ maklaḵalhiṉaniṉ chixcuhuíṉ. Huam̱pi ̱
quit ccaẖuaniyáṉ pi ̱laṉtla̱ huí ̱xlis̱kalala Dios antá̱ lacatancs kantaxtuma, chu̱ liṯasiyuma̱
xtascújut c-xlatámaṯ huaṉti ̱ xlic̱aṉa̱ akataḵsma.̱”

Hua̱nti ̱ ni ̱ kaxmatputunko̱y xtachihuíṉ Jesús snu̱n napa̱tiṉanko̱y
(Lucas 10:13-15)

20 Jesús laṉtla̱ xakchihuiṉantlaẖuán c-akatunu cac̱hiquíṉ, xuí ̱ makapitziṉ cac̱hiquíṉ
antaṉi ̱ xtlahuay lhu̱hua lactlanca lic̱ac̱ni, huam̱pi ̱ mas̱qui chuná,̱ huaṉti ̱ antá̱ xuilakó̱
xlacán ni ̱ xlakpalip̱utunkoy̱ lix̱cajnit xtalacapas̱tacnicán laquim̱pi ̱ nalip̱aẖuankoy̱ Dios.
Maktum acxni ̱ xliḻip̱uhuankoy̱ yama̱ chixcuhuíṉ, xla luhua tlihuaka̱ tzúculh sta-̱
cyaẖuakoy̱, nam̱á̱ xuanimaḵó:̱ 21 “¡Koxutaníṉ huixín ti ̱huilapítit c-xacac̱hiquiṉ Corazín,
chu̱ na̱ chuná̱ huixín ti ̱ huilapítit c-Betsaida! Sam̱pi ̱ lapi ̱ yama̱ lactlanca lic̱ac̱ni ̱ huaṉtu̱
ctlahuaniṯ c-milakstip̱aṉcán chuná̱ xtitlahuaca̱ aya mincha quilhtamacú̱ c-xacac̱hiquiṉ
Tiro, chu̱ Sidón; pus ti ̱ antá̱ xuilakó̱ xlacán aya makas̱a cahuá̱ laṉtla̱ xtilakpaliḵoḻh
xalix̱cajnit xtalacapas̱tacnicán, xaẖuá̱ aya xmas̱iyukoḻh pi ̱ xlic̱aṉa̱ lip̱uhuankoy̱ caj
xpaḻacata xliḻhakaṉankoḻh xatzitzaka lhákaṯ, chu̱ na̱ xlia̱ctlahuapu̱xtukoc̱a̱ lhcaca. 22Pus
quit lacatancs ccaẖuaniyáṉ pi ̱acxni ̱nalakcháṉ quilhtamacú̱ acxni ̱naakastacyaẖuakoc̱án
xlip̱acs tachixcuhuíṯat, huixín aṯzinú̱ luhua lip̱ec̱ua̱ laṉtla̱ nacam̱ap̱aṯiṉic̱anáṯit ni ̱xahua̱
yuma̱ huaṉti ̱ makáṉ huilakoc̱há̱ c-xacac̱hiquiṉ Tiro, chu̱ Sidón. 23 Chiṉchu̱ huixín xala
c-Capernaum, Huixín max̱ puhuanáṯit pi ̱ Dios caḻiḵalhim̱áṉ tlanca mimpu̱tahuiḻhcán
c-akapú̱n. Pus quit lacatancs ccaẖuaniyáṉ pi ̱ ni ̱ chuná, huata xatláṉ antaṉi ̱ luhua
xapu̱lhmáṉ c-pu̱paṯíṉ nacam̱acapincanáṯit laquim̱pi ̱ antá̱ naxokoṉanáṯit. Sam̱pi ̱ lapi ̱
antá̱ yama̱ c-chuchutsipi ̱ tu̱ huanicán Sodoma xtatlahuanikoḻh lactlanca lic̱ac̱ni ̱ huaṉtu̱
tatlahuaniṯ c-milakstip̱aṉcán, yama̱ tlanca cac̱hiquíṉ ni ̱ xtimaḻaksputuca,̱ luhua tlaṉ
cahuá̱ xtahui ̱ hasta chú̱. 24 Pus huá̱ xpaḻacata ccaḻiẖuaniyáṉ, pi ̱ huaṉti ̱ makáṉ xuilakó̱
c-Sodoma, tlak paí̱taṯ nakalhiḵoy̱ taḵastacyaẖuán acxni ̱ yama̱ quilhtamacú̱ nachín
taputzáṉ, ni ̱xahua̱ huixín.”

Hua̱nti ̱ aya liṯlakuanko̱niṯ xlatama̱tcán calakminko̱lh Cristo laquim̱pi ̱ nama̱jaxako̱y
(Lucas 10:21-22)

25 Acxnitiyá̱ yama̱ quilhtamacú̱ Jesús tzúculh tlahuay xoración, nam̱á̱ xuanima̱
xtlaṯ: “Cmax̱quiy̱áṉ pax̱catcatzíṉit, huix Taṯa̱ huaṉti ̱ xmaḻaṉa akapú̱n, chu̱ caṯiyatna,
pi ̱ maṯzeḵuiliṉikoṉiṯa̱ xatlaṉ mintalacapas̱tacni ̱ huaṉti ̱ luhua kalhiḵoy̱ xlakasi, chu̱
lakskalalan chixcuhuíṉ puhuankoy̱; huata huá̱ maa̱kataḵsniḵoṉiṯa̱ huaṉti ̱ luhua niṯu̱
tuncán xlakasicán laquim̱pi ̱ xlacán nakalhakaxmatkoy̱áṉ. 26 Luhua chuná̱ tlaṉ, Taṯa,̱
sam̱pi ̱huix chuná̱ lacásquinti ̱pi ̱ chuná̱ naquiṯaxtuy.”

27 Alis̱taḻh tac̱hihuiṉampalakoḻh huaṉti ̱ antá̱ xyaḵó,̱ tihua:̱ “Xlip̱acs huaṉtu̱ kalhiy̱
Quintlaṯ, pacs quimacamax̱quiṉiṯ. Quit xCam Dios, chu̱ niṯí ̱ luhua quilakapasa̱ xatí ̱ quit
huata caj xmaṉ huá̱ Dios catziy̱ pi ̱ quit xCam. Na̱ chuna liṯum niṯí ̱ luhua catziy̱ laṉtla̱
luhua xtalacapas̱tacni ̱ Quintlaṯ Dios huata caj xmaṉ quiacstu quit ccatziy̱ cumu quit
xCam, na̱ caj xmaṉ huá̱ nalakapasa̱ huaṉti ̱quit nacmaḻakapasnip̱utún. 28Chiṉchu̱ huixín
huaṉti ̱ scujtamakaniṯántit, chu̱ aya cam̱akatlakuankoṉiṯán milatamaṯcán, luhua tuhua̱
makcatziy̱áṯit lapáṯit xtac̱huná̱ pala cucalip̱impáṯit aktum tzinca tacuca; huata xatláṉ
caquilaktántit, laquim̱pi ̱quit naccam̱aj̱axayáṉ. 29 Luhua lip̱ax̱uhu camakamaklhtiṉántit
quintastacyaẖu huaṉtu̱ quit cmas̱tay̱, chu̱ na̱ akstiṯum caquiucxilhtiṉítit quilatámaṯ,
sam̱pi ̱ quit xlic̱aṉa̱ luhua xapax̱uhuá, chu̱ luhua xalakalhamaṉá̱ c-quilatámaṯ; lapi ̱
chuná̱ nalatapay̱áṯit, huixín xlic̱aṉa̱ namaj̱axakoy̱áṯit milis̱tacnacán. 30 Sam̱pi ̱ yama̱
tastacyaẖu huaṉtu̱ quit ccam̱ax̱quiy̱áṉ ni ̱pala tzinú̱ tuhua̱ chu̱ yuma̱ tacuca̱ huaṉtu̱ quit
naccam̱ax̱quiy̱áṉ ni ̱pala tzinú̱ tzinca̱ leṉcán.”

12
Dios tlahuaniṯ quilhtamacú̱ lij̱áxat laquim̱pi ̱ namakta̱yako̱y xcamán
(Marcos 2:23-28; Lucas 6:1-5)

1Maktumquilhtamacu̱ sábado acxni ̱pacs judíos xjaxkoy̱, Jesús chu̱ xlim̱aḵalhtahuákaṯ
huaṉti ̱ cstaḻanimaḵó̱ xtip̱untaxtumaḵó̱ lakatum tachanáṉ antaṉi ̱ pacs xchancaniṯ trigo.̱
Chaṉchu̱ xlim̱aḵalhtahuákaṯ pi ̱ xtzincsmaḵó,̱ pus tzucukoḻh puxkoy̱ xatahuacat trigo,̱

xlakpakxkoy̱, chu̱ xuaniṉikoy̱ xtalhtzi. 2 Makapitziṉ fariseos huaṉti ̱ na̱ antá̱ xmak-
staḻamaḵó,̱ xlacán ucxilhkoḻh huaṉtu̱ xlim̱aḵalhtahuákaṯ xtlahuamaḵó,̱ nam̱á̱ huanikoḻh
Jesús:

—¿Tú̱ xpaḻacata̱ yuma̱ milim̱aḵalhtahuákaṯ niṯú̱ liu̱cxilhniṉankoy̱, sam̱pi ̱ tlahuamaḵó̱
aktum tascújut huaṉtu̱ liẖuancán, xahua̱ chiyú̱ lij̱axat quilhtamacú̱?

3 Jesús nam̱á̱ kalhtiḵoḻh:
—¿Láṉtla̱ pi ̱ niucxni ̱ aḻiḵalhtahuakayáṯit huixín xaSaṉtujlani Liḵalhtahuaka̱ antaṉi ̱

lic̱hihuiṉán huaṉtu̱ titláhualh rey David acxni ̱ xlá̱ xtaṯzincsnim̱aḵó̱ xcompañeros?
4 Antá̱ huan pi ̱ tama̱ David tánu̱lh c-xtemplo̱ Dios, chu̱ hualh yama̱ xatasiculunaṯlahu
caxtalaṉchu̱ huaṉtu̱ ni ̱ pala tzinú̱ xlíẖuat xuaniṯ, na̱ ni ̱ pala hua̱ xcompañeros, huam̱pi ̱
xlá̱ acxtum taẖuakoḻh, huaṉtu̱ xmaṉ huá̱ xliẖuatcán xuaniṯ paḻijni. 5 Usu ¿a poco ni ̱
aḻiḵalhtahuakayáṯit c-xlibro̱ Moisés antaṉi ̱ huan pi ̱ hua̱ yuma̱ palijni ̱ huaṉti ̱ scujmaḵó̱
c-xtemplo̱ Dios, xlacán ni ̱ jaxkoy̱ mas̱qui lakchaṉiṯ quilhtamacú̱ sábado laṉtla̱ jaxcán,
huam̱pi ̱ yuma̱ ni ̱ liẖuancán? 6 Pus quit lacatancs ccaẖuaniyáṉ pi ̱ tlak kalhiy̱ cac̱ni ̱
ti ̱ huí ̱ u̱nú̱ chaṯum ni ̱ xahua̱ xtemplo̱ Dios. 7 Luhua xlic̱aṉa̱ pi ̱ huixín ni ̱ aa̱kataḵ-
sáṯit huaṉtu̱ huamputún xlim̱ap̱aksiṉ Dios antaṉi ̱ chuná̱ nam̱á̱ tatzoktahuilaniṯ c-
Liḵalhtahuaka: ‘Ni ̱ clacasquín pi ̱ caj xmaṉ huá̱ naquiliḻakachixcuhuiy̱áṯit laṉtla̱ naquili-̱
cax̱tlahuaṉaniyáṯit xalim̱akniṯmintakalhiṉcán, pus huata aṯzinú̱ luhua tlaṉ nacmaṯlaṉiy̱
pi ̱ naquiliḻakachixcuhuiy̱áṯit laṉtla̱ acxtum nalaḻakalhamanáṯit chaṯunu huixín.’ Lapi ̱
xlic̱aṉa̱ xakatáḵstit tu̱ quincaẖuaniputunáṉ xtachihuiṉ Dios, ni ̱ xliẖuanikóṯit, chu̱ ni ̱
xtimakstuntlahuaputunkóṯit yuma̱ huaṉti ̱ni ̱ kalhiḵoy̱ talaḵalhíṉ. 8 Chu̱ na̱ chuna liṯum,
luhuamilic̱atziṯcán pi ̱quit Xatalacsacni Chixcú̱ ckalhiy̱ lim̱ap̱aksíṉ laquim̱pi ̱nacuanikoy̱
tachixcuhuíṯat laṉtla̱ tu̱ tlaṉ natlahuakoy̱ mas̱qui acxni ̱quilhtamacu̱ sábado lij̱áxat.

Jesús ma̱pacsay cha̱tum chixcú̱ hua̱nti ̱ csca̱cniko̱niṯ xmacán
(Marcos 3:1-6; Lucas 6:6-11)

9 Acxni ̱ Jesús chaḻh c-actzu̱ cac̱hiquíṉ antaṉi ̱ xamaḵó,̱ tánu̱lh c-xpu̱kalhtahuakacan
judíos huaṉtu̱ xuí ̱ antá. 10 Na̱ antá̱ xmakui ̱ chaṯum chixcú̱ huaṉti ̱ cscac̱niniṯ kantum
xmacán. Na̱ antá̱ xmakuilakó̱ makapitziṉ fariseos huaṉti ̱ luhua csiṯziṉikoy̱ Jesús. Cumu
ankalhíṉ xtaḵsniputunkoy̱ huaṉtu̱ tlaṉ naliy̱aẖuakoy̱ talaḵalhíṉ, chu̱ nalis̱taẖuakoy̱,
chaṯum nam̱á̱ kalhásquilh:

—Laṉtla̱ huix huana, ¿pi ̱ miniṉiy lapi ̱ namap̱acsacán chaṯum taṯatlá̱ acxni ̱ quilhta-
macu̱ sábado lij̱áxat?

11 Jesús nam̱á̱ kalhtiḵoḻh:
—Chiṉchu̱ lapi ̱ chaṯum huixín kalhiy̱ tantum calhniḻu̱, na̱ pala xtamákuasli ̱ cap̱u̱lh-

máṉ, mas̱qui luhua lakchaṉiṯ quilhtamacú̱ lij̱áxat, ¿a poco ni ̱ lacapala̱ catíalh mac̱utuy?
12Pus quit lacatancs ccaẖuaniyáṉ pi ̱tlak kalhiy̱ lhu̱hua xtápalh chaṯum chixcú, ni ̱xahua̱
tantum calhniḻu̱. Pus huá̱ xpaḻacata ccaḻiẖuaniyáṉ pi ̱ ankalhíṉ miniṉiy natlahuayáṯit
huaṉtu̱ tlaṉ mas̱qui lakchaṉiṯ quilhtamacú̱ laṉtla̱ jaxcán.

13 Puschí ̱ Jesús huánilh yama̱ chixcú̱ huaṉti ̱ cscac̱nikoṉiṯ xmacán:
—Huix cuaniyáṉ, castonkti ̱mimacán.
Acxni ̱ xlá̱ stonkli ̱ xmacán, xlic̱aṉa̱ pi ̱ liẖuana̱ tlaṉ tihua̱ xmacán xtac̱huná̱ laṉtla̱

xap̱akatu. 14 Yama̱ fariseos siṯziḵoḻh, chu̱ acxni ̱ taxtukoḻh tzúculh laḻix̱akatliḵoy laṉtla̱
natlahuakoy̱ laquim̱pi ̱namakniḵoy̱ Jesús.

C-xlatama̱t Jesús kantáxtulh hua̱ntu̱ xlic̱hihuiṉaniṯ profeta Isaías
15 Jesús cátziḻh huaṉtu̱ xlacapas̱tacmaḵó̱ fariseos, huata xlá̱ tatampú̱xtulh, alh aḻa-

catanu̱. Luhua lhu̱hua tachixcuhuíṯat staḻanikoḻh, chu̱ xlip̱acs huaṉti ̱ xkalhiḵoy̱ tajátat
xlá̱ xmap̱acsamaḵó.̱ 16Acxni ̱xlá̱ xmap̱acsakoy̱, luhua liẖuana̱ xuanikoy̱ pi ̱ni ̱ taj̱i ̱nalic̱hi-
huiṉankoy̱ laṉtla̱ xtlahuay tlanca lic̱ac̱ni. 17 Yuma̱ huaṉtu̱ xquiṯaxtuma̱ c-xlatamaṯ huá̱
chuná̱ líḻalh laquim̱pi ̱ xliḵantáxtulh huaṉtu̱ tilic̱hihuíṉalh makas̱a quilhtamacú̱ profeta
Isaías acxni ̱nam̱á̱ tihua:̱
18 “Quit ccam̱aḻakachaṉimáṉ quilacscujni ̱huaṉti ̱ clacsacniṯ,

luhua cpax̱quiy̱, chu̱ xlic̱aṉa̱ clip̱ax̱uhuay caj xpaḻacata.
Quit nacmax̱quiy̱ xlip̱acs xliṯlihuaka quispíritu, chu̱ quintalacapas̱tacni,̱
laquim̱pi ̱ xlá̱ chuná̱ lacatancs nalia̱kchihuiṉanikoy̱ huaṉtu̱ luhua xaxlic̱aṉa̱ xtalacapas̱-

tacni Dios xlip̱acs tachixcuhuíṯat.
19Xlá̱ ni ̱ catiaklhu̱huáṯnalh, chu̱ na̱ ni ̱pixtlanca̱ catichihuíṉalh,
chu̱ ni ̱ pixtlanca̱ catiakchihuiṉantáy̱alh caṯijíṉ laquim̱pi ̱ fuerza̱ natlahuaniy pi ̱ pacs

nakaxmatnikoy̱.
20Xlá̱ lip̱ax̱uhu namaktay̱aléṉ huaṉti ̱ ni ̱ kalhiy̱ liṯlihuaka, xtac̱huná̱ laṉtla̱ kantum káṯiṯ

huaṉtu̱ talacchuntatahuilaniṯ, chu̱ laktzankaṉiṯ xlatámaṯ;
chu̱ na̱ ni ̱pala catilactlahuánilh xtalacapas̱tacni ̱yama̱ huaṉti ̱ aṯakalán lip̱aẖuán,
huam̱pi ̱ fuerza̱ natlahuaniy pi ̱ liẖuana̱ catacax̱tahui ̱huaṉtu̱ xatlaṉ xtalacapas̱tacni Dios

u̱nú̱ caṯuxáẖuat,
21 chu̱ xaẖuá̱ xlip̱acs ti ̱ xala caniẖua̱ cac̱hiquiṉíṉ nalip̱aẖuankoy̱, chu̱ nakalhkalhi-̱

tahuilakoy,
sam̱pi ̱nacatziḵoy̱ pi ̱huá̱ nalakmax̱tukoy̱.”

Liy̱a̱huacán Jesús pi ̱ huá̱ ta̱scujma̱ akskahuiní
(Marcos 3:20-30; Lucas 11:14-23; 12:10)

22Maktum quilhtamacú̱ Jesús lim̱inica̱ chaṯum chixcú koḵo,̱ chu̱ lakatzíṉ xuaniṯ, hua̱
chuná̱ liṯaxtuniṯ sam̱pi ̱xpaḻaktaju̱ma̱ cspiritu akskahuiní. Puschí ̱Jesús timaṯláṉiḻh; acxni ̱
chú̱ xlá̱map̱acsakoḻh yama̱ chixcú, tlaṉ lacahuáṉalh, chu̱ na̱ tlaṉ chihuíṉalh. 23Pacs lanaj
xlacahuankoṉiṯ liḻhu̱hua̱ huaṉti ̱ ucxilhkoḻh, nam̱á̱ xuankoy̱: “¿Pi ̱ huatiya cahuá̱ yuma̱
chixcú̱ talip̱aẖu xCam Dios huaṉti ̱ xlim̱ínat xuaniṯ?”

24 Huam̱pi ̱ acxni ̱ fariseos kalhakaxmatkoḻh huaṉtu̱ xlacán xquilhuamaḵó,̱ chuná̱
huankoḻh: “Yuma̱ chixcú̱ tlaṉ tamacaxtukoy̱ cspiritu akskahuiní ̱sam̱pi ̱xlá̱ huá̱ tas̱cujma,̱
chu̱ lip̱aẖuán Beelzebú huaṉti ̱ xapuxcu akskahuiní, chu̱ huá̱ max̱quiṉiṯ xliṯlihuaka.”
25 Chaṉchu̱ Jesús pi ̱ pacs xcatziy̱ huaṉtu̱ xlacán xpuhuamaḵó,̱ xlá̱ nam̱á̱ huanikoḻh:
“Huixín catziy̱áṯit pi ̱ caxatic̱ahua̱ xanapuxcun map̱aksiṉaníṉ xala c-aktum tlanca tíyat,
lapi ̱ xlacán caj natapap̱itzikoy̱ huaṉti ̱ staḻanimaḵó,̱ chu̱ xacstucán natzucuy laṯaḻaṯ-
lahuakoy̱, pus chuná̱ ni ̱lay tapalhiy̱ yama̱ pu̱map̱aksíṉ, huata caj nalaḻactlahuayaẖuakoy̱.
Chu̱ na̱ chuná̱ c-aktum cac̱hiquíṉ, usu c-aktum chiqui, lapi ̱ caj xankalhíṉ lam̱akasiṯz-
iẖuilaca,̱ ni ̱ lay makas̱ catitapalhiḵoḻh, huata caj nalaclatay̱akoy̱. 26 Pus na̱ chuná̱
chú̱ lapi ̱ chaṯum xlacscujni akskahuiní ̱ taḻaṯamacaxtuy xtaḻacscujni, pus caj xacstu
lam̱ap̱ap̱itziy. ¿Laṉtla̱ chaṉú̱ chú̱ natapalhiy̱ xpu̱map̱aksiṉ akskahuiní? 27Huixín huántit
pi ̱ quit ctamacaxtukoy̱ cspiritu akskahuiní sam̱pi ̱ mat huá̱ quimax̱quiṉiṯ xliṯlihuaka
Beelzebú huaṉti ̱ luhua xapuxcu akskahuiní; pus lapi ̱ xlic̱aṉa̱ chuná, chiṉchu̱ yama̱
huaṉti ̱ milim̱aḵalhtahuakaṯcán, chu̱ huaṉti ̱ caṯaḻapulayáṉ, ¿tí ̱ cam̱ax̱quiy̱ liṯlihuaka̱
laquim̱pi ̱ na̱ tlaṉ tamacaxtukoy̱ cspiritucan akskahuiní? Pus hua̱ yuma̱ nalia̱kataḵsáṯit
pi ̱ huixín xlic̱aṉa̱ luhua mákat aktzankay̱áṯit. 28 Huam̱pi ̱ huata quit ctamacaxtukoy̱
cspiritucan akskahuiní sam̱pi ̱ hua̱ Dios quimax̱quiṉiṯ cSpíritu, chu̱ xliṯlihuaka, chu̱ na̱
luhua lacatancs liṯasiyuy pi ̱ yama̱ xasas̱ti xtapaksiṯ Dios huaṉtu̱ nahuiliy̱ u̱nú̱ caṯiyatna̱
aya tzucuniṯtá̱ kantaxtuy c-milatamaṯcán.

29 “Na̱ chuna liṯum, ¿láṉtla̱ chaṉú̱ natlahuacán natanu̱canac̱há̱ c-xchic chaṯum tli-
huaka chixcú̱ laquim̱pi ̱ namakkalhaṉancán, hua̱ palapi ̱ ni ̱ xapu̱lana̱ namakatlajacán,
chu̱ liẖuana̱ nachiẖuilic̱án? Lapi ̱ chuná̱ natlahuacán, pus tlaṉ namakkalhancán pu̱tum
huaṉtu̱ xlá̱ kalhiy̱. Pus na̱ chuná̱ laṉtla̱ quit cmakatlajaniṯ akskahuiní.

30 “Na̱ chuná̱ chú̱ huaṉti ̱ ni ̱ quit quintaṯay̱ay, tamá̱ caj quilaksiṯziṉiy huaṉtu̱ quit clis̱-
cujma,̱ chu̱ na̱ chuná̱ huaṉti ̱ni ̱ acxtum quintam̱am̱acxtumiḵoy̱ tachixcuhuíṯat laquim̱pi ̱
quit naclakmax̱tukoy̱, pus huata xlá̱ caj map̱ap̱itzima̱ laquim̱pi ̱ liẖuacá̱ nalaktzankaḵoy̱.

31 “Pus huá̱ ccaḻiẖuaniyáṉ pi ̱ caxatic̱ahuá̱ ti ̱ Dios tlaṉ namaṯzankaṉaniy xliḻhu̱hua
xtalaḵalhiṉ, chu̱ na̱ chuná̱ pu̱tum caxatu̱cahuá̱ tamax̱cajuaḻíṉ huaṉtu̱ chihuiṉankoṉiṯ,
huam̱pi ̱ huaṉti ̱ makcatzi calaẖuá̱ naliḵalhkamaṉán huaṉtu̱ lacatancs lim̱aḻacahuaṉim̱a̱
Espíritu Santo, pus ni ̱ lay catimaṯzankaṉanica.̱ 32Na̱ chuná̱ yama̱ chixcú̱ huaṉti ̱ calaẖuá̱

xquiliḵalhakamáṉalh, quit Xatalacsacni Chixcú, fuerza̱ max̱ tlaṉ namaṯzankaṉanicán
xtalaḵalhíṉ sam̱pi ̱ caj ni ̱ catziy̱, huam̱pi ̱ huaṉti ̱ makcatzi calaẖua̱ lix̱cajnit tachihuíṉ
naliḵalhkamaṉán huaṉtu̱ xlá̱ luhua lacatancs catziy̱ pi ̱ hua̱ xtascujut Espíritu Santo,
¿láṉtla̱ chá̱ namaṯzankaṉanicán caq̱uilhtamacú̱, usu huaṉtu̱ mimac̱há̱ aḻis̱taḻh?

Akatum quihui ̱ liṯalakapasa̱ xtahuácat
(Lucas 6:43-45)

33 “Huá̱ caliu̱cxílhtit akatum quihui ̱ pi ̱ lapi ̱ tlaṉ quihui, pus tuncán talakapasa sam̱pi ̱
luhua lacuán tahuacay xtahuácat; huam̱pi ̱ lapi ̱akatum quihui ̱niṯláṉ, na̱ chuná̱ ni ̱ lacuán
tahuacay xtahuácat; sam̱pi ̱ akatum quihui ̱ huá̱ liṯalakapasa̱ xtahuácat. 34 Quit luhua
lacatancs ccaḻakapasáṉ sam̱pi ̱ huixín akskahuinanáṯit. ¡Luhua xtac̱huná̱ mintay̱atcán
laṉtla̱ laclix̱cajnit lu̱hua̱ huaṉtu̱ tzeḵ xcanankoy̱! ¿Láṉtla̱ chú̱ tlaṉ nalic̱hihuiṉanáṯit
lacuan tachihuíṉ pala antá̱ c-minacu̱cán luhua xlic̱aṉa̱ lix̱cájnit lic̱atziy̱áṯit? ¿Sam̱pi ̱
chaṯum chixcú̱ huá̱ lic̱hihuiṉán c-xquilhni ̱ huaṉtu̱ xtalacapas̱tacni ̱ kalhiy̱ c-xnacú̱?
35 Yama̱ chixcú̱ huaṉti ̱ luhua tlaṉ xtapuhuáṉ, hua̱ xlá̱ lic̱hihuiṉán huaṉtu̱ lacuan
tachihuíṉ sam̱pi ̱ pacs huá̱ huí ̱ c-xnacú̱. Huam̱pi ̱ huaṉti ̱ luhua lix̱cájnit xtapuhuáṉ, hua̱
xlá̱ lic̱hihuiṉán huaṉtu̱ laclix̱cájnit sam̱pi ̱pacs huaṉtu̱ ni ̱ lacuan huí ̱c-xnacú̱. 36Huam̱pi ̱
quit lacatancs ccaẖuaniyáṉ pi ̱ acxni ̱ nalakcháṉ quilhtamacú̱ laṉtla̱ namax̱okoṉiḵoc̱án
tachixcuhuíṯat tu̱ tlahuakoṉiṯ, xlip̱acs laṉtla̱ chaṯunu̱ namas̱taḵoy̱ cueṉta̱ laṉtla̱ caj
lakahuán chihuiṉankoṉiṯ. 37 Sam̱pi ̱ caj xpaḻacata laṉtla̱ kalhatunu mintachihuiṉcán
huaṉtu̱ nacam̱aḵalhapalic̱anáṯit huixín, nacaḻip̱utzaṉanicanáṯit, chuná̱ chú̱ nacam̱ac̱atz-
iṉic̱anáṯit lapi ̱niṯú̱ lip̱ináṯit cueṉta,̱ usu huí ̱ tu̱ naliṯamakstuntlahuayáṯit.”

Huí ̱ ti ̱ ni ̱ xlic̱a̱na̱ xlip̱a̱huán Jesús, caj xliḻakasta̱namputún lactlanca lic̱a̱cni ̱ tu̱ tlahuama̱
(Marcos 8:12; Lucas 11:29-32)

38 Maktum, makapitziṉ fariseos, chu̱ laktzokquiṉaníṉ lakminkoḻh Jesús, chu̱ nam̱á̱
huanikoḻh:

—Maḵalhtahuakaṉá, quin clacasquinaẖu pi ̱huix xtlahua̱ aktum tlanca lic̱ac̱ni tatlahu
laquim̱pi ̱xacliu̱cxilhui ̱pi ̱ xlic̱aṉa̱ Dios macaminiṯán.

39 Jesús nam̱á̱ kalhtiḵoḻh:
—Luhua xaaktzankáṉ lapáṯit huixín u̱nú̱ caq̱uilhtamacú̱, sam̱pi ̱ xlic̱aṉa̱ pi ̱ luhua la-

clix̱cájnit mintapuhuaṉcán, na̱ xaliḵamaṉ tlahuananíṉ, huixín lacasquináṯit cactláhualh
aktum tlanca lic̱ac̱ni tatlahu laquim̱pi ̱ naquilip̱aẖuanáṯit. Huam̱pi ̱ quit niṯú̱ cacti-
caḻim̱aḻakastaṉíṉ huaṉtu̱ huixín ucxilhputunáṯit, huata xatláṉ caj huá̱ naccaḻim̱aḻac-
ahuaṉiy̱áṉ aktum tatlahu xtac̱huná̱ huaṉtu̱ Dios titláhualh c-xlatamaṯ profeta Jonás.
40 Pus chuná̱ laṉtla̱ Jonás xtaju̱ma̱ aktutu quilhtamacú̱, chu̱ aktutu tzis̱ní ̱ c-xpu̱lacni
tlanca squiṯi, na̱ chuná̱ chú̱ quit Xatalacsacni Chixcú̱ aktutu quilhtamacú̱, chu̱ aktutu
tzis̱ní ̱ ctaju̱ma̱ nahuán c-xtampu̱n tíyat. 41 Acxni ̱ nalakcháṉ quilhtamacú̱ laṉtla̱ Dios
nataṯlahuakoy̱ xcueṉtajcán tachixcuhuíṯat, yama̱ chixcuhuíṉ huaṉti ̱ xamakaṉ quilhta-
macú̱ xuilakó̱ c-xacac̱hiquiṉ Nínive, xlacán natay̱akoy̱ c-xlacatiṉ Dios, chu̱ nacam̱aḻaca-
pu̱koy̱áṉ huixín, sam̱pi ̱acxni ̱xlá̱ Jonás lia̱kchihuiṉanikoḻh xtachihuiṉ Dios, xlacán tilak-
paliḵoḻh xalix̱cajnit xtalacapas̱tacnicán; huá̱ huaṉtu̱ huixín ni ̱ lay tlahuayáṯit, mas̱qui
xlic̱aṉa̱ u̱nú̱ huí ̱chaṯumhuaṉti ̱tlak tlanca̱ kalhiy̱ xlacatzúcut ni ̱xahua̱ Jonás. 42Na̱ chuná̱
huaṉti ̱xliẖui ̱puxcu̱na puscaṯ huaṉti ̱makaṉ xmap̱aksiṉán c-aktum tíyat c-sur huanicán
Sheba, xlá̱ na̱ natay̱ay c-xlacatiṉ Dios acxni ̱nacaṯaṯlahuacanáṯit mincuentajcánmilip̱ac-
scán huaṉti ̱ lapáṯit laṉchuj quilhtamacú̱, yama̱ reina puscaṯ na̱ nacam̱akstuntlahuayáṉ,
sam̱pi ̱mas̱qui luhua mákat xuaniṯ c-xtíyat huam̱pi ̱ fuerza̱ tímilh laquim̱pi ̱nakaxmatniy
xtachihuíṉ laṉtla̱ xkalhiy̱ xlis̱kalala xamakaṉ rey Salomón, huam̱pi ̱ huixín ni ̱ pala
tzinú̱ quinkaxpatniputunáṯit mas̱qui u̱nú̱ caṯac̱hihuiṉamáṉ chaṯum huaṉti ̱ tlak tlanca̱
xlacatzúcut ni ̱xahua̱ laṉtla̱ yama̱ rey Salomón.

Hua̱nti ̱ xlim̱aktuy pa̱laktaju̱y cspiritu akskahuiní tlak luhua lix̱cájnit huan xtapuhuá̱n
(Lucas 11:24-26)

43 “Acxni ̱ cspiritu akskahuiní ̱ mam̱akaxtaknicán chaṯum chixcú̱ xlá̱ an putzay aḻa-

catanu̱ antaṉi ̱ tlaṉ natahuilay, chu̱ an lataḵchokoy antaṉi ̱mákat; huam̱pi ̱huata acxni ̱ni ̱
taḵsa̱ chuná̱ puhuán: 44 ‘Huata xatláṉ nactaspitpalay c-quínchic antaṉi ̱ ctaxtuniṯanchá.’
Acxni ̱ chú̱ xlá̱ chimpalay, maṉoklhuy yama̱ chixcú̱ xtac̱huná̱ aktum chíqui huaṉtu̱
caj chunata yá,̱ chu̱ niṯú̱ huilakó,̱ xaẖuá̱ liẖuana̱ mac̱aq̱uiṉancaniṯ, chu̱ palhnancaniṯ.
45 Puschí ̱ huata xlá̱ lacapala̱ an tiyakoy̱ aḵalhatujun xtas̱píritu̱ huaṉti ̱ aṯzinú̱ luhua
laclix̱cájnit lic̱atziḵoy̱, chu̱ antá̱ pu̱tum ankoy̱ tahuilakoy̱ c-xlatámaṯ yama̱ chixcú. Huá̱
chú̱ yuma̱ chixcú̱ huaṉti ̱ aya xtatlaṉiṉiṯ, cax̱ aṯzinú̱ luhua laclix̱cájnit huan xtapuhuáṉ
ni ̱ xahua̱ laṉtla̱ xakasiya.̱ Xlic̱aṉa̱ ccaẖuaniyáṉ pi ̱na̱ pacs chuná̱ nacaakspulayáṉ huixín
huaṉti ̱ laṉchu̱ quilhtamacú̱ u̱nú̱ lapáṯit, sam̱pi ̱xlic̱aṉa̱ ni ̱ lay quilip̱aẖuanáṯit.”

Xtzi, chu̱ xliṉata̱lán putzako̱y laquim̱pi ̱ nata̱chihuiṉanko̱y Jesús
(Marcos 3:31-35; Lucas 8:19-21)

46 Jesús chunacú̱ cxakatlim̱aḵó̱ chixcuhuíṉ c-chiqui ̱antani ̱xuí ̱acxni ̱chinkoḻh xtzi, chu̱
makapitziṉ xliṉataḻán, xlacán xtac̱hihuiṉamputunkoy̱, chu̱ antá̱ tay̱akoc̱há̱ c-quilhtíṉ.
47 Chaṯum chixcú̱ huánilh Jesús:

—Mintzí, chu̱ makapitziṉ miliṉataḻán ay̱aḵoc̱há̱ c-quilhtíṉ, tac̱hihuiṉamputunkoy̱áṉ.
48Huam̱pi ̱huata xlá̱ kálhtiḻh huaṉti ̱ chuná̱ mac̱atzíṉiḻh, huánilh:
—¿Tí ̱yuma̱ quintzí, chu̱ tí ̱ yuma̱ luhua quiliṉataḻán?
49Huata xlá̱ huá̱ laklacaṉkoḻh xlim̱aḵalhtahuákaṯ, chu̱ nam̱á̱ huá:̱
—Hua̱ yumá̱ quintzí, xaẖua̱ quiliṉataḻán. 50 Sam̱pi ̱ caxatic̱ahuá̱ huaṉti ̱ natlahuakoy̱

xlim̱ap̱aksiṉ Quintlaṯ huaṉti ̱huilachá̱ c-akapú̱n xlic̱aṉa̱ pi ̱hua̱ tamá̱ quintaḻá, chu̱ na̱ hua̱
quintzí.

13
Xatakalhchihuíṉ xla cha̱tum chana̱ná
(Marcos 4:1-9; Lucas 8:4-8)

1 Huatiya̱ yuma̱ quilhtamacú̱ Jesús tácax̱li ̱ c-chiqui, chu̱ táxtulh alh c-xquilhtu̱n
taḵayaẖuaná. Antá̱ titahui ̱ laquim̱pi ̱ chuná̱ nalia̱kchihuiṉanikoy̱ tachixcuhuíṯat xtachi-
huiṉ Dios. 2 Huam̱pi ̱ cumu luhua lhu̱hua̱ laṉtla̱ tamacxtumiḵoḻh antaṉi ̱ xlá̱ xuí,̱ huata
xatláṉ táju̱lh c-aktum pu̱tacutnu, antá̱ culucs tahui,̱ huaṉchú̱ am̱akapitzíṉ laṉtla̱ xliḻ-
hu̱hua̱ antá̱ tay̱akoḻh c-xquilhtu̱n chúchut laquim̱pi ̱ nakaxmatnikoy̱ xtachihuíṉ. 3 Jesús
lhu̱hua̱ huaṉtu̱ lix̱akatliḵoḻh caj takalhchihuíṉ, chu̱ na̱ huanikoḻh yuma̱ takalhchihuíṉ:
“Maktum quilhtamacú̱ chaṯum chanaṉá̱ alh chán xatalhtzi xlic̱hánat. 4 Chaṉchu̱
laṉtla̱ xchanaṉantiḻhay makapitziṉ xlic̱hánat tamaḵoc̱há̱ c-tiji; caj lip̱untzú̱ minkoc̱há̱
lactzu̱ spu̱n, chu̱ sacuaquiḵoḻh. 5 Chiṉchu̱ makapitziṉ xlic̱hánat tamaḵoc̱há̱ cac̱hihuixni ̱
antaṉi ̱ niṯú̱ xkalhiy̱ tíyat antaṉi ̱ namaṯij̱u̱koy̱ xtankáxeḵ. Yama̱ lic̱hánat lacapala̱ pulhli ̱
sam̱pi ̱ ni ̱ lhu̱hua̱ xkalhiy̱ tíyat. 6 Huam̱pi ̱ acxni ̱ taxtuchi ̱ chichiní, chu̱ lip̱ec̱ua̱ tzúculh
akchichín, lacapala̱ scac̱li sam̱pi ̱ni ̱liẖuana̱ xmaṯij̱u̱niṯ xtankáxeḵ. 7Makapitziṉ xlic̱hánat
tamaḵoc̱há̱ caḻhtucu̱níṉ; yama̱ lhtucú̱n laḻiẖuán stacli, chu̱ maa̱klankanu̱koḻh. 8Huam̱pi ̱
huata makapitziṉ xlic̱hánat tamaḵoc̱há̱ c-xatlaṉ tíyat, chu̱ acxni ̱ stackoḻh luhua lhu̱hua̱
tahuácalh xalíẖuat; makapitziṉ tachanáṉ huí ̱ tu̱ xkalhiy̱ max̱ pala aktum ciento xtalhtzi
caj laṉtla̱ akatum xaquihui, makapitzíṉ pala tutumpuxam, chu̱ makapitzíṉ max̱ pala
puxamacaẖu caj laṉtla̱ akatunu tachanáṉ. 9 ¡Lapi ̱ huixín kalhiy̱áṯit milia̱kahuaṉcán pus
liẖuana̱ cakaxpáttit laquim̱pi ̱naakataḵsáṯit huaṉtu̱ ccam̱aa̱kataḵsnip̱utunáṉ!”

Jesús huan xatú̱ xpa̱lacata lic̱hihuiṉanko̱y la̱ntla̱ lactzu̱ takalhchihuíṉ
(Marcos 4:10-12; Lucas 8:9-10)

10 Caj lip̱untzú̱ yama̱ xlim̱aḵalhtahuákaṯ Jesús laktalacatzuhuiḵoḻh antaṉi ̱ xlá̱ xuí,̱
chu̱ nam̱á̱ tikalhasquinkoḻh: “¿Tú̱ xpaḻacata acxni ̱ huix mas̱iyunikoy̱a̱ tachixcuhuíṯat
xtachihuiṉ Dios caxatu̱cahuá̱ lim̱ax̱tunikoy̱a̱ mintachihuíṉ, sam̱pi ̱ huix catziy̱a̱ pi ̱ tzinú̱
tuhua̱ naakataḵskoy̱?”

11 Chaṉchu̱ xlá̱ kalhtíṉalh, huanikoḻh: “Huixín xlic̱aṉa̱ pi ̱ Dios cam̱ac̱atziṉip̱utunáṉ,

laquim̱pi ̱naakataḵsáṯit laṉtla̱ xlá̱ lacapas̱tacniṯ nahuiliy̱ xasas̱ti xtapáksiṯ u̱nú̱ caṯiyatna,
huam̱pi ̱ hua̱ laṉtla̱ xlip̱acs huaṉti ̱ ni ̱ quistaḻanikoy̱, xlacán ni ̱ lay akataḵskoy̱ laṉtla̱
luhua naquiṯaxtuy. 12 Sam̱pi ̱ huaṉti ̱ liṯzaksay akataḵsa̱ yuma̱ xatlaṉ talacapas̱tacni,
huaṉtu̱ kalhiy̱ taḵataḵsni aṯzinú̱ namaḻiẖuac̱aṉicán, chu̱ aṯzinú̱ pacs nakalhiy̱; huam̱pi ̱
huaṉti ̱ ni ̱ liṯzaksaputún cacátziḻh, pi ̱ huaṉtu̱ kalhiy̱ namaklhtic̱án hasta mas̱qui caj
xmaṉ huá̱ huaṉtu̱ tzinú̱ taḵataḵsni ̱ kalhiy̱. 13 Pus huachá̱ xpaḻacata clim̱ax̱tunikoy
caxatu̱cahuá̱ huaṉtu̱ tzinú̱ tuhua̱ nalia̱kataḵskoy̱ acxni ̱ quit clix̱akatliḵoy̱, laquim̱pi ̱
mas̱qui kaxmatkoy̱ quintachihuíṉ chunatiya tamakaxtakkoy̱ lam̱pala niṯu̱ kaxmatkoṉiṯ,
chu̱ mas̱qui xlacán ucxilhmaḵó̱ huaṉtu̱ quit cmaḵantaxtim̱a,̱ chunatiya tamakaxtakkoy̱
lam̱pala niṯú̱ ucxilhkoṉiṯ. 14 Pus antá̱ chú̱ c-xlatamaṯcán yuma̱ chixcuhuíṉ liḵantaxtuy
huaṉtu̱ xamakaṉ quilhtamacú̱ tilic̱hihuíṉalh profeta Isaías acxni ̱nam̱á̱ huá:̱
‘Yuma̱ tachixcuhuíṯat mas̱qui cakaxmatkoḻh huaṉtu̱ lacuan tastacyaẖu, huam̱pi ̱ niṯú̱

catiakataḵskoḻh;
mas̱qui na̱ caucxilhkoḻh lactlanca lic̱ac̱ni quintatlahu, huam̱pi ̱ chunatiya natamakax-

takkoy̱ lam̱pala niṯú̱ ucxilhkoṉiṯ.
15Xnacu̱can yuma̱ tachixcuhuíṯat luhua xlic̱aṉa̱ tzacaṯlakoṉiṯ;
mas̱qui xlacán kaxmatkoy̱ huam̱pi ̱ni ̱ lay akataḵskoy̱,
mas̱qui luhua kalhiḵoy̱ xlakastapucán chunatiya laṉtla̱ lakatzíṉ lamaḵó.̱
Huam̱pi ̱ chuná̱ akspulakoṉiṯ sam̱pi ̱maṉ xlacán chuná̱ lacasquinkoṉiṯ pi ̱ ni ̱ caliḻacahua-̱

nankoḻh xlakastapucán,
chu̱ na̱ ni ̱ caliḵaxmatkoḻh xtakaṉcán,
chu̱ na̱ ni ̱pala calia̱kataḵskoḻh xnacu̱cán.
Huá̱ xacstucán leṉkoy̱ cuiṉta̱ lapi ̱ talakaspittay̱akoy̱, chu̱ quilip̱aẖuankoy̱
laquim̱pi ̱quit naclakalhamankoy̱, chu̱ nacmap̱acsakoy̱ xlis̱tacnacán.’

16 “Huam̱pi ̱ luhua caṉa̱ lip̱ax̱uhu huixín sam̱pi ̱ kalhiy̱áṯit milakastapucán, chu̱ liu̱cx-
ilháṯit huaṉtu̱ ctlahuay, na̱ kalhiy̱áṯit mintakaṉcán, chu̱ liḵaxpatáṯit quintachihuíṉ.
17 Sam̱pi ̱ quit lacatancs ccaẖuaniyáṉ pi ̱ lhu̱hua̱ profetas, chu̱ lacuan chixcuhuíṉ huaṉti ̱
makaṉ quilhtamacú̱ quiḻatamaḵoc̱hi, hua̱ xlacán na̱ luhua xucxilhputunkoy̱ huaṉtu̱
huixín laṉchú̱ ucxilhpáṯit, huam̱pi ̱ xlacán ni ̱ ucxilhkoḻh; na̱ xkaxmatputunkoy̱ huaṉtu̱
huixín laṉchú̱ kaxpatpáṯit huam̱pi ̱ huata xlacán ni ̱ max̱quiḵoc̱a̱ quilhtamacú̱ nakax-
matkoy̱.

Jesús ma̱akata̱ksniṉán xatú̱ luhua huamputún xatakalhchihuíṉ chana̱ná
(Marcos 4:13-20; Lucas 8:11-15)

18 “Huixín luhua liẖuana̱ cakaxpáttit, chu̱ caakatáḵstit huaṉtu̱ cuaniṯ yuma̱ takalhchi-
huiṉ xla chaṯum chanaṉá: 19 Yama̱ lic̱hánat huaṉtu̱ tamaḵoc̱há̱ c-tiji, chu̱ sacuaquiḵoḻh
lactzu̱ spu̱n, huá̱ clim̱ax̱tuy caxatic̱ahuá̱ ti ̱ kaxmatkoy̱ xtachihuiṉ Dios, chu̱ laṉtla̱ xlá̱
lacasquín nalatamaḵoy̱ c-xasas̱ti xtapáksiṯ. Xlacán kaxmatkoy̱, huam̱pi ̱aḻis̱taḻh minac̱há̱
akskahuiní chú̱ map̱aṉu̱niy yama̱ lacuan tachihuíṉ huaṉtu̱ xchancaniṯ c-xnacu̱cán.
20 Chiṉchu̱ yama̱ lic̱hánat huaṉtu̱ tamaḵoc̱há̱ caḻacchihuixni, huá̱ clim̱ax̱tuy yama̱ ti ̱
kaxmatkoy̱ xtachihuiṉ Dios, xlic̱aṉa̱ luhua aktum tapax̱uhuáṉ caṉajlakoy̱, lakatiḵoy̱,
chu̱ tlaṉ tlahuakoy̱. 21 Huam̱pi ̱ cumu ni ̱ luhua pu̱lhmáṉ xkalhiy̱ xtankáxeḵa, ni ̱ luhua
makas̱ makapalakoy̱, acxni ̱ chú̱ min tu̱ naliṯalactuhuajkoy̱, usu huí ̱ ti ̱ sokaḻiḵoy̱ caj
xpaḻacata lip̱aẖuankoy̱ xtachihuiṉ Dios, tzucuy lip̱uhuankoy̱, huata tu̱ xlacán tlahuakoy̱
xatláṉ tuncán talacapaṉu̱koy̱. 22 Chiṉchu̱ yama̱ lic̱hánat huaṉtu̱ tamaḵoc̱há̱ caḻhtucu̱níṉ
xlacán huá̱ liṯaxtukoy̱ huaṉti ̱ kaxmatkoy̱ huam̱pi ̱huata aṯzinú̱ liṯaḵatzankaḵoy̱ catu̱huá̱
huaṉtu̱ caj xala caṯuxáẖuat, laṉtla̱ nakalhiḵoy̱ lhu̱hua tumiṉ, chu̱ laṉtla̱ lip̱ax̱uhu
nalatamaḵoy̱, pus chuná̱ liṯaḵskahuitamaḵoy̱ pu̱tum huaṉtu̱ xlacán lakatiḵoy̱, caj chuna̱
nam̱á̱ lim̱aa̱klankanu̱koy̱ tu̱ catziḵoy̱ xtapaksiṯ Dios, ni ̱ max̱quiḵoy̱ talacasquín mas̱tay̱
xtahuácat c-xlatamaṯcán. 23 Huam̱pi ̱ yama̱ tachanáṉ huaṉtu̱ tamaḵoc̱há̱ c-xatlaṉ tíyat,
huá̱ xlacán liṯaxtukoy̱ huaṉti ̱ kaxmakoy̱, chu̱ na̱ akataḵskoy̱ xtachihuiṉ Dios, xlacán
tlahuakoy̱ huaṉtu̱ antá̱ lim̱ap̱aksiḵoy̱, tapalhiṉikoy̱, lhu̱hua̱ chú̱ huaṉtu̱ lim̱as̱iyukoy̱

xatahuácat. Makapitzíṉ xtac̱huná̱ yama̱ lic̱hánat huaṉtu̱ mas̱taḵoḻh aktum ciento
xtalhtzi caj laṉtlaṯa akatum, chu̱ makapitzíṉ xtac̱huná̱ laṉtla̱ ti ̱mas̱taḵoḻh tutumpuxam,
chu̱ puxamacaẖu.”

Xatakalhchihuíṉ lix̱cajnit lactzu̱ tuhuá̱n c-xlakstip̱a̱ncan xatla̱n tachaná̱n
24 Jesús na̱ tilix̱akatliḵoḻh yuma̱ takalhchihuíṉ: “Yuma̱ xasas̱ti xtapaksiṯ Dios huaṉtu̱

maṯzuquip̱utún u̱nú̱ caṯiyatna, luhua xtac̱huná̱ quiṯaxtuy laṉtla̱ lacuan lic̱hánat huaṉtu̱
chaṯum chixcú̱ chálh c-xpú̱cuxtu. 25 Huam̱pi ̱ acxni ̱ tzís̱ualh pacsá clhtatamaḵoc̱a,̱
caṯzis̱ní ̱ tzeḵ tanu̱chi ̱ chaṯum huaṉti ̱ csiṯziṉiy xpu̱chiná̱ pú̱cuxtu, chu̱ antá̱ xlá̱ tzúculh
xpuyumakán catu̱cahuá̱ huaṉtu̱ ni ̱ lacuan tachanáṉ c-xlakstip̱aṉcan trigo;̱ acxni ̱ chuná̱
tlahuakoḻh lacapala̱ alh. 26 Acxni ̱ yama̱ trigo̱ stacli, chu̱ tzúculh tahuacay xtahuácat,
na̱ hasta acxnicú̱ tzúculh tasiyuy xanim̱a̱ caj xachunata tuhuáṉ. 27 Cscujníṉ huaṉti ̱
antá̱ cscujmaḵó,̱ lacapala̱ ankoḻh huanikoy̱ xmaḻaṉacán: ‘Tlaṯi, lapi ̱ caj xlakstu trigo̱
tíchanti ̱ yuma̱ c-mipú̱cuxtu, ¿ní ̱ chú̱ minchá̱ yama̱ xalix̱cajnit lic̱hánat?’ 28 Xpu̱chiná̱
yama̱ tachanáṉ, nam̱á̱ huanikoḻh: ‘Huá̱ chaṯum ti ̱ luhua quincas̱iṯziṉiyáṉ chuná̱ quin-
caṯlahuaniṯán.’ Xlacán huanipalakoḻh: ‘¿Láṉtla̱ chí ̱ Huana? ¿Pi ̱ lacasquina̱ pi ̱ canaẖu
pulhumakanaẖu tama̱ lix̱cájnit tuhuáṉ?’ 29Huam̱pi ̱xlá̱ huanikoḻh: ‘Ni ̱chuná̱ catlahuátit,
¿chám̱pala xamaktum acxni ̱ huixín pulhupáṯit nahuán tuhuáṉ na̱ napulhuyáṯit yama̱
trigo?̱ 30Huata xatláṉ lacxtum castackoḵaḻh hasta acxni ̱ nalakcháṉ quilhtamacú̱ laṉtla̱
pu̱tum namam̱acxtumic̱án quintachanáṉ, acxnicú̱ nacuanikoy̱ scujníṉ pi ̱xapu̱lh huá̱ na-
pulhukoy̱ huaṉtu̱ ni ̱ xatlaṉ tuhuáṉ, na̱ tanuj napac̱hic̱án laquim̱pi ̱ nalaclhcuyuhuilic̱án.
Alis̱taḻh chú̱ namam̱acxtumic̱án trigo,̱ liẖuana̱ namaq̱uic̱án xlá.’ ”

Xatakalhchihuiṉ xalic̱hanat mostaza
(Marcos 4:30-32; Lucas 13:18-19)

31 Jesús na̱ tilix̱akatlip̱alakoḻh yuma̱ takalhchihuíṉ: “Yama̱ xasas̱ti xtapaksiṯ Dios
huaṉtu̱ maṯzuquim̱a̱ caṯiyatna, luhua xtac̱huná̱ quiṯaxtuy laṉtla̱ staca̱ yama̱ aktum
xalic̱hanat quihui ̱ huaṉtu̱ huanicán mostaza, acxni ̱ chaṯum chixcú̱ chán c-xpú̱cuxtu.
32 Xlic̱aṉa̱ pi ̱ huá̱ yuma̱ xtalhtzi quihui ̱ huaṉtu̱ tlak luhua actzú̱, actiṉá̱ laṉtla̱ xlip̱acs
am̱akapitziṉ tachanáṉ huaṉtu̱ lactlanca stackoy̱, huam̱pi ̱ mas̱qui chuná, acxni ̱ xlá̱
lacapala̱ pun, chu̱ na̱ lacapala̱ tzucuy staca, hasta tlanca quihui ̱huan; chu̱ luhua lhu̱hua̱
kalhiy̱ xpakaníṉ, chu̱ hasta lactzu̱ spu̱n huaṉtu̱ koskoy̱ cau̱̱níṉ antá̱ xlacán tlaṉ tlahuay
xmas̱akacán c-xpakaníṉ.”

Xatakalhchihuiṉ levadura
(Lucas 13:20-21)

33 Na̱ tilix̱akatlip̱alakoḻh yuma̱ aktum liṯum takalhchihuíṉ, huanikoḻh: “Huá̱ xasas̱ti
xtapaksiṯ Dios huaṉtu̱ maṯzuquim̱a̱ u̱nú̱ caṯiyatna̱ luhua xtac̱huná̱ nataḵahuaniy̱ laṉtla̱
lay actzu̱ levadura acxni ̱ chaṯum puscaṯ taḻakuilhapas̱pita̱ xcaxtalas̱quítit tu̱ tipú̱lhcaḻh
paṯutu. Yama̱ levadura lacatzucu̱ tzucuy tlahuay xtascújut hasta acxni ̱ map̱aklhakoy̱
xlip̱acs xliṯlanca̱ yama̱ xatalakmun xcaxtalas̱quítit.”

Jesús ma̱kantaxtiy̱ hua̱ntu̱ titzokuíliḻh profeta Isaías
(Marcos 4:33-34)

34 Chaṉchu̱ Jesús acxni ̱ cxakatliḵoy̱ tachixcuhuíṯat, ankalhíṉ caj catu̱huá̱ xlim̱ax̱tu-
nikoy̱ xtakalhchihuíṉ, niucxni ̱ tú̱ xlix̱akatliḵoy̱ lapi ̱ ni ̱ huí ̱ tú̱ nalim̱ax̱tunikoy̱. 35 Pus
huá̱ chuná̱ liṯláhualh laquim̱pi ̱namaḵantaxtiy̱ huaṉtu̱ tilic̱hihuíṉalh profeta Isaías acxni ̱
chuná̱ tzóknu̱lh c-xlibro:̱
“Acxni ̱ quit nacxakatliḵoy̱ tachixcuhuíṯat, catu̱huá̱ huaṉtu̱ naclim̱aḻacastucnikoy̱ quin-

tachihuíṉ;
lhu̱hua̱ huaṉtu̱ lacuan talacapas̱tacni ̱nacuán
huaṉtu̱ xtaḵtzeḵtahuilaniṯ hasta laṉtla̱ Dios timaḻacatzúquiḻh caṯuxáẖuat.”

Jesús ma̱lacatancsay hua̱ntu̱ lic̱hihuiṉán xalix̱cajnit tuhuá̱n.

36 Acxni ̱ Jesús huanikoḻh yama̱ chixcuhuíṉ pi ̱ caankoḻhá̱ c-xchiccán, xlá̱ na̱ taa̱nkoḻh

xlim̱aḵalhtahuákaṯ c-chiqui ̱ antaṉi ̱ natamakaxtakkoy̱. Acxni ̱ chaṉkoḻh, xlim̱aḵalh-
tahuákaṯ nam̱á̱ huanikoḻh: “Xtlahua̱ tlanca liṯláṉ, xquincaẖuani ̱ huaṉtu̱ maa̱kataḵ-
sniṉamputún yama̱ xatakalhchihuiṉ lix̱cajnit tuhuáṉ huaṉtu̱ xpulhniṯ c-xlakstip̱aṉcan
xalacsuan lic̱hánat huaṉtu̱ xchancaniṯ c-pú̱cuxtu.”

37 Huata xlá̱ nam̱á̱ huanikoḻh: “Yama̱ chixcú̱ huaṉti ̱ chalh xatlaṉ lic̱hánat, pus
huatiya̱ quit Xatalacsacni Chixcú. 38 Chiṉchu̱ hua̱ pú̱cuxtu, pus huá̱ laṉtla̱ xlic̱aṯlanca̱
caṯuxáẖuat. Yama̱ xatlaṉ lic̱hánat huá̱ liṯaxtukoy̱ huaṉti ̱ caṉajlakoṉiṯ quintachihuíṉ,
chu̱ tapaksiṉikoy̱ Dios; chiṉchu̱ hua̱ xalix̱cajnit tuhuáṉ huá̱ xlacán liṯaxtukoy̱ huaṉti ̱
tapaksiṉikoy̱ akskahuiní. 39 Chiṉchu̱ huaṉti ̱ luhua siṯziṉiy xpu̱china tachanáṉ, pus
huatiya̱ liṯaxtuy akskahuiní. Yama̱ lix̱káṉat huá̱ huaniputún laṉtla̱ nasputa̱ xlic̱aṯlanca̱
caṯuxáẖuat; chu̱ yuma̱ xkaṉaníṉ huaṉti ̱ namacaminkoc̱án laquim̱pi ̱ namam̱acxtumiḵoy̱
huaṉtu̱ yaḵó̱ xalíx̱kaṯ, pus xlacán hua̱ ángeles. 40 Na̱ chuná̱ tu̱ maa̱kspulic̱án niṯlaṉ
tuhuáṉ acxni ̱ naxkaṉancán, pu̱lh huá̱ lic̱úxtut pulhucán, liẖuana̱ mam̱acxtumic̱án,
chu̱ lhcuyucán, pus na̱ chuná̱ chú̱ naquiṯaxtuy acxni ̱ nasputcán caṯuxáẖuat. 41 Quit
Xatalacsacni Chixcú̱ nacmaḻakachaḵoy̱ quiángeles laquim̱pi ̱ namam̱acxtumiḵoy̱ xlip̱acs
yama̱ chixcuhuíṉ huaṉti ̱maṯlahuiḵoy̱ talaḵalhíṉ am̱akapitzíṉ, chu̱ xlip̱acs huaṉti ̱ luhua
laclix̱cájnit xtapuhuaṉcán. 42 Xlacán antá̱ natamacapu̱koc̱án c-tlanca lhcúyaṯ laquim̱pi ̱
antá̱ natasakoy̱, chu̱ namaḻacsaṉiḵoy̱ xtatzancán caj xpaḻacata xtapaṯiṉcán. 43 Chiṉchu̱
yamá̱ huaṉti ̱ tlahuakoṉiṯ huaṉtu̱ xatlaṉ tatlahu c-xlatamaṯcán xlacán lip̱ec̱ua̱ laṉtla̱
namacaxkakaṉankoy̱ac̱há̱ c-xpu̱map̱aksiṉ Quintlaṯican Dios xtac̱huná̱ laṉtla̱ chichiní.
¡Lapi ̱ huixín kalhiy̱áṯit milia̱kahuaṉcán pus liẖuana̱ cakaxpáttit laquim̱pi ̱ naakataḵsáṯit
huaṉtu̱ ccam̱aa̱kataḵsnip̱utunáṉ!

Xtapaksiṯ Dios xta̱chuná̱ la̱ntla̱ tlanca tamacú̱n hua̱ntu̱ caj xalán ta̱ksa̱ cha̱tum
44 “Huaṉti ̱ huacu kaxmata̱ pi ̱ lic̱hihuiṉancán xasas̱ti xlim̱ap̱aksiṉ Dios, chu̱ luhua

lakatiy̱, pus xlá̱ luhua xtac̱huná̱ liṯaxtuy laṉtla̱ yama̱ chixcú̱ huaṉti ̱ taḵsa̱ aktum lhu̱hua
tumiṉ, pacs xla oro, huaṉtu̱ xmaa̱cnu̱caniṯ c-aktum pú̱cuxtu. Acxni ̱ cátziḻh pi ̱ chuná,
huata xlá̱ lacapala̱ maa̱cnu̱palay, cháp̱ax̱uhuaṉa̱ taspita̱ c-xchic, pacs staḵoy̱ huaṉtu̱
xkalhiy̱ laquim̱pi ̱ tlaṉ chú̱ natamaẖuay yama̱ pú̱cuxtu.

Xtapaksiṯ Dios xta̱chuná̱ liṯaxtuy la̱ntla̱ aktum tapala̱xla perla
45 “Na̱ chuna liṯum yama̱ huaṉti ̱huacu kaxmata̱ laṉtla̱ lic̱hihuiṉancán xasas̱ti xtapak-

siṯ Dios, chu̱ xlá̱ luhua lakatiy̱, luhua xtac̱huná̱ quiṯaxtuy laṉtla̱ chaṯum chixcú̱ huaṉti ̱
staṉán, chu̱ tamaẖuanán, chu̱ putzatlaẖuán lacuan perlas, huam̱pi ̱huaṉtu̱ luhua xlic̱aṉa̱
xalacuán. 46Huam̱pi ̱lapi ̱chú̱ naquiṯaḵsa̱ aktumhuaṉtu̱ luhua xatláṉ, chu̱ xlá̱ tancs catziy̱
pi ̱ hua̱ yumá̱ luhua xatapalax̱la, huata lacapala̱ taspita̱ c-xchic, staḵoy̱ pacs laṉtla̱ tu̱
kalhiy̱ laquim̱pi ̱ tlaṉ chú̱ natamaẖuay yama̱ xatlaṉ perla.

Xtapaksiṯ Dios na̱ luhua xta̱chuná̱ la̱ntla̱ tza̱lh
47 “Yama̱ xasas̱ti xtapaksiṯ Dios na̱ luhua xtac̱huná̱ naquiṯaxtuy laṉtla̱ tzaḻh acxni ̱

muju̱cán c-taḵayaẖuaná, chu̱ tip̱aḻhu̱hua̱ caxatu̱cahua̱ squiṯi, pacs pu̱chipacán. 48 Acxni ̱
chú̱ tatzamay tzaḻh laṉtla̱ lhu̱hua squiṯi ̱ xtaju̱niṯanchá, yama̱ squiṯiṉaníṉ, xuatacu-
tukoy̱ c-xquilhtu̱n chúchut, antá̱ chú̱ xlacán culucs lakatahuilakoy̱ tzucuy lacsackoy̱
squiṯi. Huaṉtu̱ xalacuan squiṯi ̱ liẖuana̱ pu̱maq̱uiḵoy̱ pakxu, chu̱ huaṉtu̱ ni ̱ xalacuán, ni ̱
leṉkoy̱, huata caj makankoy̱. 49 Pus na̱ chuná̱ naquiṯaxtuy acxni ̱ nasputa̱ caṯuxáẖuat,
naminkoy̱ac̱há̱ ángeles c-akapú̱n laquim̱pi ̱ namap̱ap̱itzikoc̱án huaṉti ̱ laclix̱cájnit lic̱atz-
iḵoy̱ c-xlakstip̱aṉcán huaṉti ̱ lacuán xtapuhuaṉcán. 50 Huá̱ chú̱ yamá̱ huaṉti ̱ luhua
laclix̱cájnit kalhiḵoy̱ xtapuhuaṉcán, pus huá̱ namacaṉkoc̱án c-lhcúyaṯ laquim̱pi ̱ antá̱
namaḻacsaṉiy̱, usu nalaḻix̱cay xtatzancán caj xpaḻacata yama̱ lip̱ec̱ua tapaṯíṉ.”

Luhua lip̱a̱xuhu hua̱nti ̱ pacs akata̱ksko̱y xtapaksiṯ Dios
51 Jesús nam̱á̱ kalhasquinkoḻh huaṉti ̱ cxakatlim̱aḵó:̱
—¿Pi ̱pacs akataḵsáṯit huaṉtu̱ quit ccaẖuanimáṉ?

Xlacán kalhtiṉankoḻh:
—Cakataḵsaẖu, tlaṯi.
52Huata xlá̱ nam̱á̱ huanipalakoḻh:
—Lapi ̱ chuná, pus milic̱atziṯcán pi ̱ chaṯum huaṉti ̱ luhua liẖuana̱ liḵalhtahuakaniṯ

huaṉtu̱ laṉtla̱ xuí ̱ xamakaṉ xlim̱ap̱aksiṉ Dios, chu̱ lapi ̱ na̱ lakapasma̱ xlip̱acs laṉtla̱
akstiṯum naliḻatamay̱aẖu c-xasas̱ti xtapáksiṯ, pus luhua xtac̱huná̱ liṯaxtuy laṉtla̱ chaṯum
maṯamacu̱nú̱ huaṉti ̱ xpu̱china aktum tlanca chiqui ̱ antaṉi ̱ maq̱uiṉiṯ xtalacapas̱tacni,
sam̱pi ̱ni ̱xmaṉ huá̱ catziy̱ laṉtla̱ namas̱iyunikoy̱ am̱akapitzíṉ huaṉtu̱ xamakaṉ talacapas̱-
tacni, huam̱pi ̱ na̱ xaẖuá̱ catziy̱ laṉtla̱ acxtum tam̱aḻacastuca̱ huaṉtu̱ laṉchú̱ cmas̱iyuma̱
xasas̱ti talacapas̱tacni.

Jesús ampalay c-xca̱chiquiṉ Nazaret
(Marcos 6:1-6; Lucas 4:16-30)

53 Acxni ̱ Jesús maḵatspútulh yuma̱ takalhchihuíṉ tíalh aḻacatanu̱. 54 Chaṉchu̱ antá̱
chaḻh luhua c-xcac̱hiquíṉ antaṉi ̱ xlá̱ cstacniṯ. Antá̱ chú̱ tzúculh lia̱kchihuiṉán xtapaksiṯ
Dios c-xpu̱kalhtahuakacan judíos huaṉtu̱ xuí ̱ antá, chu̱ laṉtla̱ xliḻhu̱hua̱ ti ̱ xkaxmatni-
maḵó,̱ caj cacs xliḻacahuankoy̱ xtachihuíṉ, pus nam̱á̱ xuankoy̱:

—¿Ní ̱cahuá̱ catzíṉilh xlip̱acs tlanca talacapas̱tacni ̱huaṉtu̱ kalhiy̱ yuma̱ Jesús? ¿Láṉtla̱
cahuá̱ liḵalhiy̱ liṯlihuaka̱ pi ̱ tlaṉ tlahuakoy̱ lactlanca lic̱ac̱ni huaṉtu̱ kalhiy̱ lip̱ec̱ua
xlakasi? 55 Pus hua̱ yumá̱ hua̱ xkahuasa José ti ̱ xuacna xuaniṯ, chiṉchu̱ xtzi, huanicán
María, xaẖuá̱ na̱ lakapaskoy̱aẖu xnataḻánhuanikoc̱án Santiago, José, Simón, xaẖua̱ Judas.
56 Chu̱ na̱ chuná̱ makapitziṉ xnataḻan lactzumaján, na̱ antá̱ u̱nú̱ huilakó,̱ luhua laka-
paskoy̱aẖu. Pus ¿tí ̱ chiṉchu̱ max̱quiṉiṯ cahuá̱ xlis̱kalala huaṉtu̱ xlá̱ quincam̱as̱iyuniyáṉ?

57 Puschí ̱ caj xpaḻacata̱ pi ̱ xtac̱hiquiṉcán ni ̱ xlic̱aṉajlanikoy̱. Huata Jesús nam̱á̱
huanikoḻh:

—Ni ̱ chaṯum xprofeta Dios laṉtla̱ canic̱ahuá̱ antaṉi ̱ an pacs caṉajlanicán, chu̱ li-̱
paẖuancán, huam̱pi ̱ acxni ̱ chaṉ c-xcac̱hiquíṉ, xaẖua̱ c-xchic, antá̱ ni ̱ pala tzinú̱ caṉa-
jlanicán huaṉtu̱ xlá̱ lic̱hihuiṉán.

58 Pus caj xpaḻacata yumá̱ ni ̱ lhu̱hua̱ liṯlahuakoḻh lactlanca lic̱ac̱ni ̱ c-xlakstip̱aṉcán
sam̱pi ̱xlacán ni ̱xlip̱aẖuankoy̱.

14
Juan bautista maknic̱án
(Marcos 6:14-29; Lucas 9:7-9)

1Rey Herodes huaṉti ̱xliẖui ̱lig̱obernador c-Galilea, acxni ̱xlá̱ lákchaḻh tachihuíṉ laṉtla̱
xlic̱hihuiṉancán Jesús, 2 huata xlá̱ nam̱á̱ huanikoḻh huaṉti ̱ antá̱ xtas̱cujmaḵó:̱ “Tamá̱
huaṉti ̱ huanicán Jesús xalán pala huá̱ Juan Bautista, max̱ lakastakuánalh caḻiṉíṉ, chu̱
mimpá̱ caq̱uilhtamacú̱, huachá̱ chuná̱ liṯlahuakoy̱ lactlanca lic̱ac̱ni tatlahu.”

3 Hua̱ chuná̱ xliẖuán Herodes sam̱pi ̱ huá̱ xmac̱hipiṉaniṯ Juan, chu̱ tachíṉ tileṉca̱ c-
pu̱lac̱hiṉ. Huá̱ chuná̱ liṯláhualh caj xpaḻacata Herodías huaṉti ̱ xpuscaṯ xuaniṯ xtaḻa
Felipe, 4 sam̱pi ̱ xlá̱ niṯláṉ tláhualh huaṉtu̱ maktum quilhtamacú̱ tihuánilh Juan: “Niṯláṉ
laṉtla̱ lip̱ímpaṯ milatámat, ni ̱miḻiṯaṯahuílat miyas̱tá.”

5 Puschí ̱ rey Herodes xmaknip̱utún Juan, huam̱pi ̱ xlakpec̱uampalay sam̱pi ̱ laṉtla̱
xliḻhu̱hua judíos xcatzic̱án pi ̱ Juan huá̱ profeta xuaniṯ. 6Huam̱pi ̱ acxni ̱maḵátziḻh xcaṯa̱
laṉtla̱ tachixcúhuiḻh Herodes, chu̱ xlip̱ax̱uhuamac̱a̱ xtucuhuiní, hua̱ xtzumaṯ Herodías,
xlá̱ alh tantliy̱ antá̱ c-xlacatiṉcan lip̱u̱tum antaṉi ̱ xuay̱amaḵoc̱a.̱ Pus luhua lakátiḻh
Herodes laṉtla̱ xlá̱ tántliḻh. 7 Hasta maḻacnú̱nilh pi ̱ namax̱quiy̱ laṉtla̱ tu̱ xlá̱ nasquiniy.
8Huam̱pi ̱cumu yama̱ tzumaṯ alh lix̱akatliy̱ xtzi, xlá̱ liẖuana̱ stacyáẖualh tu̱ nasquín, pus
nam̱á̱ alh huaniy Herodes:

—Quit clacasquín pi ̱ laṉchuj tuncán xquimax̱qui ̱ c-paktum pulaṯu̱ xakxeḵa Juan
Bautista.

9 Acxni ̱ chuná̱ káxmatli ̱ rey Herodes huaṉtu̱ xlacasquín tzumaṯ, xlá̱ luhua tal-
ip̱uhuáṉiḻh. Huam̱pi ̱ huá̱ xpaḻacata̱ pi ̱ xmaḻacnu̱niniṯ laṉtla̱ pala tú̱ csquínilh, chu̱ pi ̱

na̱ pacs xkaxmatkoṉiṯ ti ̱ xtaẖuilakó,̱ pus lacapala̱ lim̱ap̱aksíṉalh pi ̱ namaxquic̱án, 10 chu̱
na̱ map̱aksíṉalh pi ̱ capixcaa̱ctic̱a̱ xakxeḵa Juan Bautista c-pu̱lac̱hiṉ. 11 A̱lis̱taḻh chú̱
pu̱lim̱inca̱ paktum pulaṯu, macamax̱quic̱a̱ yama̱ tzumaṯ, hua̱ chu̱ xlá̱ máx̱quiḻh xtzi.
12 Chaṉchu̱ caj lip̱untzú̱ chinkoḻh huaṉti ̱ xlip̱aẖuankoy̱ Juan, leṉkoḻh xtiyatliẖua, chu̱
maa̱cnu̱koḻh. A̱lis̱taḻh chú̱ lakankoḻh Jesús, mac̱atziṉiḵoḻh huaṉtu̱ xakspulaniṯ Juan.

Jesús ma̱huiḵo̱y akquitzis miḻh chixcuhuíṉ
(Marcos 6:30-44; Lucas 9:10-17; Juan 6:1-14)

13 Acxni ̱ Jesús cátziḻh huaṉtu̱ xakspulaniṯ Juan, huata xlá̱ na̱ tatampú̱xtulh antaṉi ̱
xlama,̱ chaḻh c-taḵayaẖuaná, antá̱ táju̱lh c-aktum pu̱tacutnu, chu̱ táa̱lh xlim̱aḵalh-
tahuákaṯ lacatum antaṉi ̱ tzilis̱ caẖuán cajá kaṉu̱y. Huam̱pi ̱ lhu̱hua̱ xala caniẖua̱ lactzu̱
cac̱hiquíṉ caḻacatzuníṉ, acxni ̱ catziḵoḻh antaṉi ̱ nacháṉ yama̱ pu̱tacutnu, xlacán ankoḻh
putzakoy̱, huam̱pi ̱ caj tuhuania̱nkoḻh. 14 Acxni ̱ chú̱ Jesús tácutli ̱ c-pu̱tacutnu, úcxilhli ̱
pi ̱ luhua lhu̱hua̱ xkalhkalhim̱aḵó.̱ Xlá̱ lakalhamankoḻh, chu̱ map̱acsakoḻh xlip̱acs huaṉti ̱
xlim̱inkoṉiṯ xtaṯatlacán. 15 Huatiya̱ yama̱ quilhtamacú̱, acxni ̱ koṯánu̱lh, xlim̱aḵalh-
tahuakaṯ Jesús lakminkoḻh, chu̱ nam̱á̱ huanikoḻh:

—Aya koṯánu̱lh, chu̱ tzis̱uamajá, xaẖuachí ̱ni ̱anán cachiquíṉ u̱nú̱ lacatzú̱, Huata xatláṉ
cahuanikó̱ yuma̱ xlip̱acscán pi ̱ caankoḻhá̱ c-xchiccán, usu antaṉi ̱ huí ̱ aktum cac̱hiquíṉ
laquim̱pi ̱ antá̱ natamaẖuakoy̱ xliẖuatcán.

16Huata Jesús huanikoḻh:
—Pus ni ̱ luhua xlacasquinca̱ pala aḻacatanu̱ naankoy̱, huata huixín maṉ camaẖuiḵóṯit.
17Xlacán kalhtiṉankoḻh:
—Huam̱pi,̱ ¿láṉtla̱ chú̱ quin nacmaa̱cchaṉiy̱aẖu nacmaẖuiḵoy̱aẖu? Sam̱pi ̱ ni ̱ lhu̱hua̱

ckalhiy̱aẖu caxtalaṉchu̱, caj xmaṉ macquitzis, xaẖua̱ tantuy squiṯi.
18 Jesús huanipalakoḻh:
—Pus caquiliṯanítit huaṉtu̱ kalhiy̱áṯit.
19 Jesús lim̱ap̱aksiḵoḻh xlip̱acs liḻhu̱hua̱ pi ̱antá̱ catahuilakoḻh cas̱akatna. A̱lis̱taḻh acxni ̱

maklhtíṉalh yama̱ macquitzis caxtalaṉchu̱, xaẖua̱ tantuy squiṯi, xlá̱ talacayáẖualh c-
akapú̱n, pax̱catcatzíṉilh Dios xpaḻacata líẖuat. Acxni ̱ lakchakakoḻh caxtalaṉchu̱, chú̱
max̱quiḵoḻh xlim̱aḵalhtahuákaṯ laquim̱pi ̱ xlacán namaa̱kpitzinikoy̱ xlip̱acs. 20 Pacs
huay̱ankoḻh, chu̱ tlaṉ kalhkaskoḻh. Huam̱pi ̱ aḻis̱taḻh xlacán maṯzamapalakoḻh pac̱u̱tuy
pakxu̱ xatalakchakatamaṉ caxtalaṉchu̱, xaẖua̱ squiṯi ̱ huaṉtu̱ akatáx̱tulh. 21 Huaṉti ̱
tihuay̱ankoḻh, xkatziy̱ max̱ pala akquitzis miḻh chixcuhuíṉ, tanuj cueṉta̱ lacchaján, chu̱
lactzu̱ camán.

Jesús kalhtla̱huán ta̱kaya̱huaná
(Marcos 6:45-52; Juan 6:16-21)

22 A̱lis̱taḻh Jesús huanikoḻh xlim̱aḵalhtahuákaṯ pi ̱ cataju̱koḻh yama̱ c-pu̱tacutnu̱
laquim̱pi ̱xlacán pu̱lh huá̱ napaṯacutkoy̱ac̱há, chu̱ hasta aḻis̱taḻh xlá̱ nalakchaṉkoy̱ sam̱pi ̱
ac̱u xuanimaḵó̱ tachixcuhuíṯat pi ̱ caankoḻhá̱ c-xchiccán. 23 Acxni ̱ chú̱ pacs maq̱uil-
hanu̱koḻh tachixcuhuíṯat, tiaksputtahui ̱ kas̱tíṉ antaṉi ̱ caj xacstu alh tlahuay xoración.
Acxni ̱ chú̱ luhua aya liẖuana̱ tzis̱uankoḻh antacú̱ xlá̱ xlaya̱ xacstu. 24 Chiṉchu̱ pu̱tacutnu̱
huaṉtu̱ xpu̱amaḵó̱ xlim̱aḵalhtahuákaṯ, antiyá̱ c-xitaṯ taḵayaẖuaná̱ xan, huam̱pi ̱ caj
xamaktum lip̱ec̱ua̱ laṉtla̱ tzúculh u̱nán, chu̱ yama̱ pu̱tacutnu̱ lip̱ec̱ua̱ xmaḻactzuhuijim̱a̱
laṉtla̱ xliṯlihuaka taḵayaẖuaná̱ xtanakama;̱ hasta xmaḻakspitputún laṉtla̱ csnokmín u̱n.
25 Acxni ̱ chú̱ luhua tzis̱acú xuaniṯ, ni ̱ naj cxkakay, Jesús lakankoḻh xlim̱aḵalhtahuákaṯ
xkalhtlaẖuantiḻhay chúchut c-taḵayaẖuaná. 26 Chaṉchu̱ xlim̱aḵalhtahuákaṯ acxni ̱ ucx-
ilhkoḻh pi ̱ xkalhtlaẖuama̱ chúchut, xlacán lip̱ec̱ua̱ pec̱uankoḻh, tzúculh caṯasakoy̱, nam̱á̱
huankoy̱:

—Tama̱ xlá̱ max̱ caj niṉ quincam̱aḻacapalajuanim̱áṉ.
27Huam̱pi ̱ tuncán xakatliḵoḻh Jesús, huanikoḻh:
—Camaṯlihuaklhcántit, ni ̱ capec̱uántit, sam̱pi ̱quit Jesús huaṉti ̱ ccaḻakamac̱háṉ.
28 Pedro xakátliḻh, chu̱ nam̱á̱ quilhánilh:

—Tlaṯi, hua̱ palapi ̱xlic̱aṉa̱ huix huaṉti ̱támpaṯ, pus chú̱ na̱ caquintasanipi ̱ laquim̱pi ̱na̱

tlaṉ nactlaẖuán c-xkalhni chúchut hasta antaṉi ̱huix yap̱i.
29 Chaṉchu̱ xlá̱ huá:̱
—Pus caakpúhuanti, catat.
Yama̱ Pedro laḻiẖuán tácutli ̱ c-pu̱tacutnu, chu̱ na̱ chuná̱ tzúculh kalhtlaẖuán chúchut

laquim̱pi ̱ namín taḻap̱ax̱toka̱ Jesús. 30 Huam̱pi ̱ acxni ̱ xlá̱ makcátziḻh pi ̱ luhua tlihuaka
xmima̱ u̱n, fuerza̱ péc̱ualh, tzúculh laktzankay̱ c-chúchut, nam̱á̱ quilhánilh:

—¡Tlaṯi Jesús, catlahua̱ liṯláṉ caquimaktay̱a!
31Acxnitiyá̱ chú̱ Jesús macachípalh, nam̱á̱ huánilh:
—Pedro, ¿tú̱huan huix ni ̱ lay quilip̱aẖuana? ¿Láṉtla̱ chú̱ quimacpuhuani ̱ pi ̱ ni ̱

cactimaktay̱án?
32 Acxni ̱ chú̱ xlacán taju̱koḻh c-pu̱tacutnu, yama̱ u̱n tuncán tácacsli. 33 Chiṉchu̱

am̱akapitziṉ xlim̱aḵalhtahuákaṯ huaṉti ̱ antá̱ xtaju̱maḵó̱ c-pu̱tacutnu, lacapala̱ lakatat-
zokostakoḻh, nam̱á̱ huanikoḻh:

—¡Luhua xlic̱aṉa̱ chú̱ ccatziyaẖu pi ̱huix xCam Dios!
Jesús ma̱pacsako̱y ta̱tatlaníṉ xala c-Genesaret
(Marcos 6:53-56)

34 Acxnitiyá̱ chú̱ lacapala̱ tzúculh paṯacutkoy̱ c-taḵayaẖuaná, chu̱ antá̱ chaṉkoḻh c-
xatiyat huanicánGenesaret. 35Acxni ̱huaṉti ̱antá̱ xalaníṉ lakapaskoḻh pi ̱hua̱ Jesús huaṉti ̱
xchiniṯ, xlacán tuncán lic̱hihuiṉankoḻh c-xlic̱aṯlanca̱ antaṉi ̱xuilakó̱ c-xtiyatcán. Tuncán
tzúculh lim̱inkoy̱ xtaṯatlaníṉ laquim̱pi ̱ namap̱acsakoy̱ Jesús. 36 Makapitzíṉ squinikoḻh
liṯláṉ pi ̱ camax̱quiḵoḻh talacasquín caṉa̱ caj xtampakstaṉ xlhákaṯ naxamanikoy̱ yama̱
taṯatlaníṉ, chu̱ xlip̱acs huaṉti ̱ xamanikoḻh xlhakaṯ Jesús pacs tatlaṉiḵoḻh mas̱qui cax-
atu̱cahua̱ tajátat xkalhiḵoy̱.

15
Tla̱n lic̱hihuiṉana̱hu Dios caj quinquilhnicán, hua̱mpi ̱ quinacu̱cán ni ̱ma̱xquiy̱a̱hu
(Marcos 7:1-23)

1 Maktum laktalacatzuhuiḵoḻh Jesús makapitziṉ fariseos, chu̱ laktzokquiṉaníṉ,
xminkoṉiṯanchá̱ c-Jerusalén; nam̱á̱ kalhasquinkoḻh:

2 —¿Tú̱huan tama̱ milim̱aḵalhtahuákaṯ caj luhua kalhakaxmatmakankoy̱ huaṉtu̱
liḻamaẖu xtahuilatcan xalakmakaṉ quinatlaṯnacán? Sam̱pi ̱ xlacán ni ̱ akstiṯum cac̱ni-̱
nanikoy̱ Dios cumu ni ̱ tlahuakoy̱ huaṉtu̱ clis̱maniṉiṯahu ctlahuayaẖu pi ̱ luhua liẖuana̱
nalim̱akachakanaẖu chúchut acxni ̱ni ̱ aẖuay̱anaẖu.

3Huam̱pi ̱ Jesús na̱ chuná̱ kalhasquinkoḻh aktum tachihuíṉ:
—Chiṉchu̱ huixín, ¿tú̱huan chá̱ kalhakaxmatmakanáṯit huaṉtu̱ Dios caḻim̱ap̱aksiṉiṯán

namaḵantaxtiy̱áṯit, chu̱ huata caj xmaṉ huá̱ tlahuayáṯit huaṉtu̱ cajmiacstucán kalhiy̱áṯit
mintasmaniṉcán? 4 Sam̱pi ̱ hasta laṉtla̱ xamakaṉ quilhtamacú̱ Dios nam̱á̱ tihua:̱ ‘Ca-
pax̱qui, chu̱ calakalhámanti ̱mintlaṯ, chu̱ mintzí, huam̱pi ̱ huaṉti ̱ nataḻaḻacataq̱uiy̱ xtlaṯ,
usu xtzi laṉtla̱ calaẖuá̱ nahuaniy, tama̱ chixcú̱ luhua miniṉiy pi ̱ maktum caniḻh.’
5 Huam̱pi ̱ chiṉchu̱ huixín kalhtum maḻulokáṯit pi ̱ ni ̱ tlahuay talaḵalhíṉ acxni ̱ huanáṯit
pi ̱ chaṯum chixcú̱ tlaṉ nahuaniy xtlaṯ, usu xtzi: ‘Laṉchú̱ ni ̱ lay cmaktay̱ayáṉ mas̱qui
xacmaktay̱aputún sam̱pi ̱ xlip̱acs huaṉtu̱ ckalhiy̱ actzú̱ tu̱ xacmax̱quíṉ, pacs huatiya̱ chú̱
cmaḻacnu̱niniṯ Dios pi ̱nacmax̱quiy̱ c-xtemplo.̱’ 6 ¿Láṉtla̱ pi ̱ni ̱catziy̱áṯit pi ̱xlip̱acs huaṉti ̱
nam̱á̱ huankoy̱ luhua lacatancs huamputunkoy̱ pi ̱ tlaṉ niaḻh ucxni ̱ catimaktay̱akoḻh
xtlaṯcán, xaẖua̱ xtzicán? Acxni ̱ huixín tlahuayáṯit tu̱ puhuanáṯit tlak kalhiy̱ xlakasi ̱
mintahuilatcán, chuná̱ mas̱iyuyáṯit pi ̱ lakmakampáṯit tu̱ caḻim̱ap̱aksiy̱áṉ Dios pi ̱ pu̱lh
calakalhamankóṯit minatlaṯnacán. 7 ¡Xlic̱aṉa̱ pi ̱ huixín luhua xaaksaniṉaníṉ! Luhua
lacatancs maḻulokniṯ profeta Isaías acxni ̱nam̱á̱ titzóknu̱lh c-xaSaṉtujlani Liḵalhtahuaka̱
caj mimpaḻacatacán:

8 ‘Hua̱ yuma̱ tachixcuhuíṯat, caj luhua xmaṉ xquilhnicán lic̱hihuiṉankoy̱ acxni ̱huankoy̱
pi ̱mat quilip̱aẖuankoy̱, chu̱ quimax̱quikoy̱ cac̱ni,

huam̱pi ̱ huata antá̱ c-xnacu̱cán luhua tanuj talacapas̱tacni ̱ huiliḵoṉiṯ, pus chuná̱ chú̱
quilim̱aḻakamakatliṉiy.

9 Luhua xlic̱aṉa̱ pi ̱niṯú̱ xtápalh mas̱qui quilim̱ax̱quiḵoy̱ cac̱ni,
sam̱pi ̱xlip̱acs huaṉtu̱ xlacán lim̱ap̱aksiṉankoy̱ catlahuakoḻh tachixcuhuíṯat,
pacs caj xtahuilatcan chixcuhuíṉ, chu̱ ni ̱huá̱ huaṉtu̱ quit ccaḻim̱ap̱aksiḵoṉiṯ.’

10 A̱lis̱taḻh chú̱ Jesús pacs tasanikoḻh ti ̱ antá̱ xyaḵó,̱ chu̱ nam̱á̱ huanikoḻh:
—Cakaxpáttit yuma̱ quintachihuíṉ, chu̱ liẖuana̱ caakatáḵstit: 11 Ni ̱ huá̱ huaṉtu̱

quilhtanu̱y, chu̱ kotuay chaṯummaṯlahuiy̱ talaḵalhíṉ, chu̱ max̱cajuaḻiy̱ xlis̱tacna huam̱pi ̱
huata huaṉtu̱ taxtuyac̱hi ̱c-xquilhni ̱acxni ̱chihuiṉán, pus hua̱ xlá̱ max̱cajuaḻiy̱ xlis̱tacna,
chu̱ ni ̱ lakatiy̱ Dios.

12 A̱lis̱taḻh yama̱ xlim̱aḵalhtahuákaṯ laktalacatzuhuiḵoḻh, chu̱ nam̱á̱ huanikoḻh:
—Yama̱ fariseos niṯláṉ tlahuakoḻh acxni ̱kaxmatkoḻhmintachihuíṉ, huata caj lia̱kasiṯz-

iḵoḻh.
13Huata xlá̱ nam̱á̱ kalhtiḵoḻh:
—Xlip̱acs tachanáṉ huaṉtu̱ ni ̱ huá̱ chaniṯ Quintlaṯ ti ̱ huilachá̱ c-akapú̱n, luhua

xlic̱aṉa̱ pi ̱ napulhumakancán pu̱tum xtankáxeḵ. 14 Niṯú̱ cahuanikóṯit, calatamaḵoḵaḻh,
sam̱pi ̱xlacán caj xtac̱huná̱ liṯaxtuy laṉtla̱ lakatzíṉ huaṉti ̱pakachipalem̱aḵó̱ am̱akapitziṉ
xtaḻakatziṉcán. Pero lapi ̱chaṯum lakatzíṉ pakachipalem̱putún huaṉti ̱na̱ lakatzíṉ, luhua
lacatancs ccaẖuaniyáṉ pi ̱ ni ̱ pala mákat catitlaẖuankoḻh, chu̱ xlacxtumcán xchaṯuycán
natamakuaskoy̱ antaṉi ̱ luhua cap̱u̱lhmáṉ.

15 Pedro nam̱á̱ huánilh Jesús:
—Xtlahua̱ liṯláṉ, xquincam̱aḻacatancsani ̱huaṉtu̱ huaniputún tamá̱ takalhchihuíṉ.
16 Chaṉchu̱ Jesús, huá:̱
—¿Láṉtla̱ pi ̱ na̱ ni ̱ pala huixinín akataḵspáṯit huaṉtu̱ ccaẖuaniputunáṉ? 17 ¿Láṉtla̱ pi ̱

ni ̱ catziy̱áṯit pi ̱ xlip̱acs yama̱ líẖuat huaṉtu̱ quilhtanu̱y c-xquilhni ̱ chaṯum antá̱ tiṯum an
c-xpoko, chu̱ aḻis̱taḻh chú̱ c-xcajuáḻat makampalay, chu̱ ni ̱ huá̱ maṯlahuiy̱ talaḵalhíṉ?
18 Huam̱pi ̱ huaṉtu̱ taxtuyac̱hi ̱ c-xquilhni, antá̱ tiṯum minac̱há̱ c-xnacú̱; xlic̱aṉa̱ chú̱
xlá̱ pi ̱ huá̱ maṯlahuiy̱ talaḵalhíṉ, chu̱ max̱cajuaḻiy̱ xlatámaṯ. 19 Sam̱pi ̱ antá̱ c-xnacu̱
chaṯum chixcú̱ minac̱há̱ xalaclix̱cajnit talacapas̱tacni; antá̱ minac̱há̱ xtalacapas̱tacni ̱
laṉtla̱ namakniy̱ xtac̱hixcú, antá̱ puhuán laṉtla̱ naxakatliy̱ tanuj puscaṯ, usu chixcú, usu
laṉtla̱ nalakamaklhtiy̱ xpuscaṯ xtac̱hixcú, na̱ chuná̱ pala takalháṉ, taquiclhcatza, xaẖuá̱
laṉtla̱ namax̱tuy taḵsaníṉ ac̱haṯum, chu̱ catu̱huá̱ xcajuac̱hihuíṉat. 20 Xlic̱aṉa̱ pi ̱ hua̱
yuma̱ lix̱cájnit tlahuaniy xlis̱tacna chaṯum chixcú, chu̱ ni ̱ lakatiy̱ Dios chuná̱ nalatamay̱.
Huam̱pi ̱ pala caj nahuay̱ana, chu̱ ni ̱ chuná̱ namaḵantaxtiy̱a̱ huaṉtu̱ huí ̱ tasmaníṉ pi ̱
liẖuana̱ nalim̱akachakancana̱ chúchut, pus tamá̱ ni ̱ huá̱ max̱cajuaḻiy̱ xlatamaṯ chaṯum,
pala napuhuana̱ chú̱ pi ̱Dios ni ̱ lakatiy̱.

Cha̱tum pusca̱t xala mákat ni ̱ israelita na̱ lip̱a̱huán Jesús
(Marcos 7:24-30)

21 Acxni ̱ chú̱ Jesús taxtupá,̱ luhua mákat alh hasta c-xatiyat Tiro, chu̱ Sidón. 22 Antá̱
xuí ̱ chaṯum puscaṯ xala mákat huaṉti ̱ni ̱ israelita xuaniṯ. Xlá̱ takosú̱n lákmilh Jesús, chu̱
nam̱á̱ xquilhanima:̱

—¡Quimpu̱chinacán, huix talip̱aẖu xCam David, luhua xlic̱aṉa̱ catlahua̱ liṯláṉ
caquilakalhámanti! Sam̱pi ̱ koxutá̱ quintzumaṯ max̱cajuaḻiṉiniṯ xtalacapas̱tacni cspiritu
akskahuiní.

23 Huam̱pi ̱ Jesús niṯú̱ liḵálhtiḻh; pero huata hua̱ xlim̱aḵalhtahuákaṯ lacapala̱ laktala-
catzuhuiḵoḻh, nam̱á̱ huanikoḻh:

—Catlahua̱ liṯláṉ, cahuani ̱ tama̱ puscaṯ pi ̱caalhá sam̱pi ̱ luhua lip̱ec̱ua̱ quincaa̱kaxculi-
tiḻhayáṉ.

24 Jesús tachókolh, nam̱á̱ huánilh yama̱ puscaṯ:

—Dios huá̱ quilim̱acaminiṯ laquim̱pi ̱xmaṉ huá̱ nacmaktay̱akoy̱ huaṉti ̱israelitas sam̱pi ̱
xlacán xtac̱huná̱ liṯaxtukoy̱ laṉtla̱ xaaktzankáṉ xlakskatáṉ.

25 Puschí ̱ yama̱ puscaṯ laktalacatzúhuiḻh, lakatatzokóstalh c-xlacatíṉ, chu̱ nam̱á̱
huánilh:

—¡Quimpu̱chinacán, catlahua̱ liṯláṉ caquimaktay̱a!
26 Chaṉchu̱ xlá̱ kalhtíṉalh, huá:̱
—Max̱ chuná, huam̱pi ̱ niṯláṉ quiṯaxtuy lapi ̱ nacmaklhtiḵoy̱aẖu xliẖuatcan lactzu̱

camán laquim̱pi ̱naclim̱aẖuiḵoy̱aẖu lactzu̱ chichix̱ni.
27Huam̱pi ̱yama̱ puscaṯ akátaḵsli ̱huaṉtu̱ xuaniputún, chu̱ nam̱á̱ kálhtiḻh:
—Quimpu̱chiná, xlic̱aṉa̱ xlá̱ laṉtla̱ huana, huam̱pi ̱ hasta lactzu̱ chichix̱ni ̱ tlaṉ

sacuaquiḵoy̱ lactzu̱ xatalakchakatamáṉ caxtalaṉchu̱ huaṉtu̱ tamakaxtaktahuilay, chu̱
tamakuasa̱ c-xmesac̱án huaṉti ̱ xpu̱chiná.

28 Jesús chuná̱ huánilh:
—Puscaṯ, xlic̱aṉa̱ pi ̱ huix luhua quilip̱aẖuana̱ xlip̱acs minacú̱, pus huata chuná̱

cakantáxtulh laṉtla̱ huix puhuana.
Pus acxnitiyá̱ yuma̱ tlancaḻiya̱ hua̱ tzumaṯ huaṉti ̱ xtaṯatlay, tuncán tatláṉiḻh.
Jesús ma̱pacsako̱y lhu̱hua̱ ta̱tatlaníṉ

29 Acxni ̱ chú̱ titapáṉu̱lh Jesús yama̱ lacatum, antá̱ tíchaḻh c-xquilhtu̱n taḵayaẖuaná̱
huaṉtu̱ huí ̱ c-xatiyat Galilea. A̱lis̱taḻh chú̱ talacaacxtutahui ̱ c-aktum kas̱tíṉ, chu̱ antá̱
culucs tahuilachá. 30 Pus tilakchinkoḻh lhu̱hua̱ tachixcuhuíṯat, huaṉti ̱ na̱ xtam̱inkoy̱
lhu̱hua̱ xtaṯatlaníṉ; huí ̱ ti ̱ xleṉ lu̱ntu, lakatzíṉ, koḵo,̱ huí ̱ ti ̱ macastulu xuaniṯ. Antá̱
chú̱ tihuiliḵoc̱a̱ c-xlacatiṉ Jesús, na̱ timap̱acsakoḻh. 31 Luhua chí ̱ lanaj xliḻacahuankoy̱
liḻhu̱hua̱ acxni ̱ xucxilhkoy̱ koḵoṉíṉ xchihuiṉankoy̱, chu̱ laṉtla̱ xpacskoy̱ pakastuluníṉ,
chu̱ lu̱ntu̱níṉ xtlaẖuankoy̱, chu̱ laṉtla̱ xlacahuaṉankoy̱ lakatziṉíṉ. Pus acxni ̱ yuma̱
quilhtamacú̱ lhu̱hua̱ tzúculh pax̱catcatziṉikoy̱ tlanca talip̱aẖu Dios makapitziṉ israelitas
huaṉti ̱ xlip̱aẖuankoy̱ caj xpaḻacata̱ huaṉtu̱ xlá̱ xtlahuaniṯ.

Jesús ma̱huiḵo̱y akta̱ti miḻh chixcuhuíṉ
(Marcos 8:1-10)

32 Chaṉchu̱ tasanikoḻh Jesús xlim̱aḵalhtahuákaṯ, huanikoḻh:
—Luhua kayaj ccatzanikoy̱ tachixcuhuíṯat, pi ̱ aya lem̱a̱ xlia̱ktutu quilhtamacú̱ laṉtla̱

minkoṉiṯ u̱nú, chu̱ ni ̱ pala tú̱ kalhiḵoy̱ huaṉtu̱ naliẖuay̱ankoy̱, pus ni ̱ clacasquín caj
paḻakchunatá̱ naankoy̱ c-xchiccán, pala chú̱ nalakahuititay̱akoy̱ c-tiji ̱ caj xpaḻacata aya
tzincsniḵoy̱.

33Huam̱pi ̱hua̱ xlim̱aḵalhtahuákaṯ nam̱á̱ kalhtiḵoḻh:
—Huam̱pi ̱ quin, ¿ní ̱ nactiyakoy̱aẖu lhu̱hua caxtalaṉchu̱ huaṉtu̱ naclim̱aẖuiḵoy̱aẖu

yuma̱ tachixcuhuíṯat, sam̱pi ̱ xlic̱aṉa̱ luhua clhu̱huacán, xaẖuachí ̱ u̱nú̱ lacatzú̱ niṉí ̱
stac̱án?

34 Jesús kalhasquinkolh:
—Huam̱pi ̱huixín, ¿ní ̱macliṯ caxtalaṉchu̱ kalhiy̱áṯit?
Kalhtiṉankoḻh xlacán:
—Quin ckalhiy̱aẖu mactujun caxtalaṉchu̱, chu̱ tzinú̱ squiṯi.
35 Puschí ̱ lim̱ap̱aksiḵoḻh tachixcuhuíṯat pi ̱ catahuilakoḻh cas̱akatna. 36 A̱lis̱taḻh tíyalh

yama̱ mactujun caxtalaṉchu̱, xaẖua̱ yama̱ squiṯi, xlá̱ pax̱catcatzíṉilh Dios líẖuat, aḻis̱taḻh
chú̱ macamax̱quiḵoḻh xlim̱aḵalhtahuákaṯ, hua̱ xlacán maa̱kpitzinikoḻh tachixcuhuíṯat.
37 Xpu̱tumcán pacs huay̱ankoḻh, chu̱ tlaṉ kalhkaskoḻh. A̱lis̱taḻh chú̱ na̱ paṯujún pakxu̱
timaṯzamakoḻh huaṉtu̱ tisacquiḵoḻh, xakatax̱tuniṯ ap̱akatzuniṉ caxtalaṉchu̱. 38Max̱ pala
aktaṯi miḻh chixcuhuíṉ huaṉti ̱huay̱ankoḻh, tanuj cueṉta̱ lacchaján, xaẖua̱ lactzu̱ camán
39 A̱lis̱taḻh Jesús huanikoḻh tachixcuhuíṯat pi ̱ caankoḻhá c-xchiccán, chaṉchu̱ xlá̱ taju̱pá̱
c-pu̱tacutnu, antá̱ alh c-aktum tíyat tu̱ xuanicán Magdala.

Xanapuxcun judíos ucxilhputunko̱y tlanca lic̱a̱cni xtatlahu Jesús
(Marcos 8:11-13; Lucas 12:54-56)

1Makapitziṉ fariseos, xaẖua̱ laktzokquiṉaníṉ ankoḻh antaṉi ̱ xlamac̱há̱ Jesús laquim̱pi ̱
nakalhputzakoy̱ pala tú̱ nalim̱am̱akuasiḵoy̱. Xlacán squinikoḻh pi ̱ catláhualh aktum
tlanca lic̱ac̱ni tatlahu tu̱ maṉ natasiyuy laquim̱pi ̱xlacán naliu̱cxilhkoy̱, chu̱ nacaṉajlakoy̱
pi ̱xlic̱aṉa̱ hua̱ Dios xmacaminiṯ.

2 Pero hua̱ xlá̱ nam̱á̱ kalhtiḵoḻh: “Acxni ̱ koṯanu̱majá, aya tzankam̱a̱ chichiní, chu̱
ucxilháṯit pi ̱ luhua caẖuán tasiyuy c-akapú̱n huixín huanáṯit: ‘Chú̱ chaḻí ̱ luhua tlaṉ
huij nahuán quilhtamacú̱, sam̱pi ̱ luhua tlaṉ aẖuaṉán.’ 3 Chiṉchu̱ lapi ̱ lacatzis̱a̱ luhua
chichi min u̱n, chu̱ luhua tapoklhniṯanchá̱ xlip̱ulhni, huanáṯit: ‘Chú̱ max̱ ni ̱ luhua
tlaṉ catichichínalh yuma̱ quilhtamacú̱ sam̱pi ̱ luhua caj lip̱uhuán tasiyuy c-akapú̱n.’
¡Xlic̱aṉa̱ pi ̱ luhua mákat aktzankay̱áṯit! ¿Láṉtla̱ chú̱ tlaṉ lim̱aḻakchipiniyáṯit, chu̱
akataḵsáṯit huaṉtu̱ tasiyuy c-akapú̱n, huam̱pi ̱ ni ̱ lay akataḵsáṯit huaṉtu̱ caḻaṉchú̱ caḻi-̱
maḻacahuaṉim̱áṉ Dios yuma̱ quilhtamacú̱? 4 ¡Koxutaníṉ huixín tachixcuhuíṯat huaṉti ̱
lapáṯit laṉchuj quilhtamacú̱, sam̱pi ̱ xlic̱aṉa̱ pi ̱ luhua lix̱cájnit mintapuhuaṉcán laṉtla̱ ni ̱
lip̱aẖuamputunáṯit Dios! Huixín ankalhíṉ quisquinipáṯit pi ̱ caccaḻim̱aḻacahuaṉíṉ aktum
tlanca lic̱ac̱ni tatlahu, huam̱pi ̱quit lacatancs ccaẖuaniyáṉ pi ̱niṯú̱ cacticaḻim̱aḻacahuaṉíṉ
huaṉtu̱ luhua ucxilhputunáṯit, huata xatláṉ huá̱ naccaḻim̱aḻacahuaṉiy̱áṉ aktum tatlahu
xtac̱huná̱ laṉtla̱ tu̱ Dios titláhualh c-xlatamaṯ profeta Jonás.”

Acxni ̱ chuná̱ huanikoḻh xlá̱ akxtakyaẖuakoḻh, aya tíalh.
Xta̱yatcan fariseos xta̱chuná̱ la̱ntla̱ yama̱ xalim̱a̱xcutiṉ levadura
(Marcos 8:14-21)

5Maktum acxni ̱ xlim̱aḵalhtahuákaṯ Jesús paṯacutkoc̱há̱ aḻiq̱uilhtu̱an chúchut, xlacán
paṯzankaḵoḻh naleṉkoy̱ caxtalaṉchu̱ huaṉtu̱ nahuakoy̱ac̱há̱ acxni ̱ nahuay̱ankoy̱. 6 Na̱
acxnitiyá̱ chú̱ Jesús nam̱á̱ huanikoḻh:

—Quit ccahuaniyáṉ pi ̱huixín luhua cuiṉtaj catlahuátit xpaḻacata niṯú̱ nacam̱ap̱asiy̱áṉ
xalim̱ax̱cutiṉ xlevadurajcan fariseos, chu̱ laktzokquiṉaníṉ.

7Yama̱ lim̱aḵalhtahuákaṯ nam̱á̱ tzúculh laẖuanikoy̱ xacstucán:
—Max̱ huá̱ quincaḻiẖuanimáṉ sam̱pi ̱ni ̱ lim̱inaẖu caxtalaṉchu̱.
8 Jesús tuncán cátziḻh huaṉtu̱ xquilhuamaḵó,̱ huachá̱ nam̱á̱ liẖuanikoḻh:
—¿Tú̱ xpaḻacata chuná̱ nam̱á̱ liḻakaputzayáṯit caj xmaṉ huá̱ pi ̱ caṯzankaṉiyáṉ cax-

talaṉchu̱ tu̱ nahuayáṯit? ¡Xlic̱aṉa̱ pi ̱ ni ̱ lay quilip̱aẖuanáṯit, usu caṉajlayáṯit huaṉtu̱
quit tlaṉ ctlahuay! 9 ¿Tú̱huan chunacú̱ ni ̱ akataḵsáṯit chú̱ pi ̱ niaḻh lacapas̱tacáṯit acxni ̱
ctilakchákalh yama̱ macquitzis caxtalaṉchu̱ tu̱ tiliá̱cchaḻh nahuay̱ankoy̱ max̱ akquitzis
miḻh chixcuhuíṉ? ¿Ní ̱ paḻiṯ pakxu̱ tisacquíṯit tu̱ akatáx̱tulh huaṉtu̱ ni ̱ huakoḻh? 10 ¿Pi ̱
na̱ niaḻh lacapas̱tacáṯit xpaḻacata yama̱ macquitzis caxtalaṉchu̱ tu̱ tiliá̱cchaḻh acxni ̱
ctimaẖuiḵoḻh yama̱ aktaṯi miḻh chixcuhuíṉ, chu̱ ní ̱ paḻiṯ pakxu̱ tisacquíṯit? 11 ¿Tú̱huan
chiṉchu̱ ni ̱ akataḵsáṯit pi ̱ni ̱huá̱ xpaḻacata pala paṯzankáṯit naliṯanáṯit mincaxtalaṉchu-
jcán ccaḻix̱akatlíṉ acxni ̱ ccaẖuanín pi ̱ cuiṉtaj nacaṯlahuacanáṯit xpaḻacata xalim̱ax̱cutiṉ
xlevadurajcan fariseos, chu̱ laktzokquiṉaníṉ?

12Puschí ̱acxnicú̱ akataḵskoḻh pi ̱Jesús ni ̱huá̱ xlic̱hihuiṉama̱ yama̱ lim̱ax̱cutiṉ levadura
huaṉtu̱ taṯlahuacán caxtalaṉchu̱; huata huá̱ xlá̱ xlic̱hihuiṉama̱ xpaḻacata xtamas̱iyuncan
fariseos, chu̱ saduseos sam̱pi ̱ yama̱ xlacán ni ̱ luhua akstiṯum xlem̱aḵó̱ xtalacapas̱tac-
nicán.

Pedro lacatancs huan pi ̱ Jesús huá̱ Cristo ti ̱ nama̱akapu̱taxtiḵo̱y
(Marcos 8:27-30; Lucas 9:18-21)

13 Acxni ̱ chú̱ Jesús tac̱haṉkoḻh xlim̱aḵalhtahuákaṯ c-xatiyat huaṉtu̱ huanicán Cesarea
de Filipo xlá̱ nam̱á̱ kalhasquinkoḻh:

—Acxni ̱ tachixcuhuíṯat quilic̱hihuiṉankoy̱, ¿xatí ̱ ya̱ chixcú̱ quit quilim̱ax̱tukoy̱?
14 Chaṉchu̱ xlacán huankoḻh:

—Makapitzíṉ huankoy̱ pi ̱mat huix Juan Bautista, huí ̱ti ̱huampalay pi ̱mat huix profeta

Elías xuaniṯ, usuchí ̱ mat huix yama̱ profeta Jeremías xuaniṯ, usu ac̱haṯum talip̱aẖu
xprofeta Dios huaṉti ̱quiḻatamaṉiṯanchi ̱makas̱a quilhtamacú̱.

15Huata xlá̱ nam̱á̱ kalhasquimpalakoḻh:
—¿Chiṉchu̱ huixín? ¿Tí ̱ luhua puhuanáṯit quit? ¿Tí ̱quiliq̱uilhpináṯit?
16 Simón Pedro tuncán kálhtiḻh:
—¡Huix Cristo xCam Dios huaṉti ̱ xlic̱aṉa̱ lama̱ xastacná!
17 Chaṉchu̱ kalhtíṉalh Jesús, huánilh:
—Luhua caṉa̱ lip̱ax̱uhu calatapa̱ huix Simón xcam Jonás; sam̱pi ̱ ni ̱ pala caj chaṯum

chixcú̱ mac̱atziṉiṉiṯán huaṉtu̱ huix aya catziy̱a, huam̱pi ̱ hua̱ Dios Quintlaṯ ti ̱ huilachá̱
c-akapú̱n mac̱atziṉiṉiṯán. 18 Huam̱pi ̱ na̱ lacatancs cuaniyáṉ pi ̱ xtac̱huná̱ laṉtla̱ huix
lim̱ap̱ac̱uhuic̱ana̱ Pedro huaṉtu̱ huaniputún tlanca chíhuix, na̱ chuná̱ c-xokspun aktum
tlanca sipi ̱ tu̱ niṯí ̱ lay maḻacxija nacmaq̱uilhtzuquiy̱ yama̱ kampu̱tum tachixcuhuíṯat
huaṉti ̱ luhua xlic̱aṉa̱ naquilip̱aẖuankoy̱, chu̱ huaṉtu̱ quit cmaq̱uilhtzuquiy̱ ni ̱ pala huá̱
xliṯlihuaka caḻiṉíṉ catilactláhualh. 19 Xaẖuachí ̱ quit nacmax̱quiy̱áṉ yama̱ xallave tu̱
nalim̱aḻacquiy̱a̱ c-xasas̱ti xtapaksiṯ Dios huaṉtu̱ cmaq̱uilhtzuquim̱a.̱ Quit lacatancs
cuaniyáṉ pi ̱ huaṉtu̱ huix nachiy̱a, usu niṯláṉ natlahuaya̱ u̱nú̱ caṯiyatna, na̱ chuná̱
xatachíṉ, natahuilayac̱há̱ c-akapú̱n, chu̱ na̱ chuná̱ huaṉtu̱ huix naxcuta, usu tlaṉ
natlahuaya̱ u̱nú̱ caṯiyatna, na̱ xataxcutni nahuán c-akapú̱n.

20 A̱lis̱taḻh laṉtla̱ tac̱hihuiṉankoḻh Pedro, lim̱ap̱aksiḵoḻh xlim̱aḵalhtahuákaṯ pi ̱ ni ̱
calic̱hihuiṉankoḻh pi ̱xlic̱aṉa̱ huá̱ Cristo ti ̱namín lakmax̱tukoy̱ tachixcuhuíṯat.

Jesús lic̱hihuiṉán pi ̱ namaknic̱án
(Marcos 8:31-9:1; Lucas 9:22-27)

21 Hasta acxnitiyá̱ yuma̱ quilhtamacú̱ Jesús tzúculh maḻacatancsanikoy̱ xlim̱aḵalh-
tahuákaṯ huaṉtu̱ naakspulay, xlá̱ huanikoḻh pi ̱ fuerza̱ xliá̱nat xuaniṯ c-xacac̱hiquiṉ
Jerusalén antaṉi ̱ xanapuxcún paḻijni, xaẖua̱ laktzokquiṉaníṉ, xlacán namap̱aṯiṉiḵoy̱.
Xlá̱ luhua lacatancs huanikoḻh pi ̱ namaknic̱án huam̱pi ̱ na̱ huanikoḻh pi ̱ caj xlia̱ktutu
quilhtamacú̱ nalakastakuanampalay caḻiṉíṉ. 22 Huata Pedro lacatanu̱ taṯatampú̱xtulh
tzúculh stacyaẖuay, nam̱á̱ huánilh:

—Quimpu̱chiná, ¡ni ̱ calacásquilh Dios hua̱ lapi ̱ chuná̱ huix naakspulayáṉ huaṉtu̱
quilhuámpaṯ! Sam̱pi ̱niṯláṉ catiquiṯáxtulh pala tú̱ nalaniya.

23Huam̱pi ̱huata Jesu̱s talakáspitli, chu̱ nam̱á̱ huánilh Pedro:
—¡Luhua xlic̱aṉa̱ catlahua̱ liṯláṉ catatampu̱xtu̱ antaṉi ̱ quit cyá,̱ sam̱pi ̱ huix xtac̱huná̱

akskahuiní, chu̱ caj quisokaḻiy̱a! Xlic̱aṉa̱ pi ̱ huix ni ̱ chuná̱ kalhiy̱a̱ mintalacapas̱tacni ̱
laṉtla̱ lacuan xtapuhuaṉ Dios, huata huix chuná̱ lacapas̱tacnana̱ laṉtla̱ xtapuhuaṉcan
catiẖua̱ chixcuhuíṉ.

24 A̱lis̱taḻh xlá̱ pu̱tum huanikoḻh xlim̱aḵalhtahuákaṯ:
—Lapi ̱ huí ̱ chaṯum ti ̱ luhua xlic̱aṉa̱ quistaḻaniputún, chu̱ laṉtla̱ xaxlic̱aṉa̱ quili-̱

maḵalhtahuákaṯ nahuán, pus huata luhua xlacasquinca̱ capaṯzánkaḻh huaṉtu̱ caj xacstu
lakatiy̱ lip̱ax̱uhuay, xatláṉ cacúcalh xcruz laquim̱pi ̱ napaṯiṉán caj quimpaḻacata, chu̱
caquistaḻánilh caniẖuá.̱ 25 Sam̱pi ̱ huaṉti ̱ lakmax̱tuputún xlatámaṯ u̱nú̱ caṯiyatna, huata
namakatzankay̱, huam̱pi ̱ huaṉti ̱ namakatzankay̱ xlatámaṯ caj quimpaḻacata, huata xlá̱
luhua lacatancs cacátziḻh pi ̱ namakamaklhtiṉampalay c-xlacatiṉ Dios. 26 Sam̱pi ̱ ¿tú̱
xtápalh quiṯaxtuniy chaṯum, lapi ̱ tlaṉ xkálhiḻh pacs laṉtla̱ tu̱ anán caṯiyatna, chu̱ lapi ̱
antá̱ c-xlacatiṉ Dios namaḻaktzankay̱ xlatámaṯ? Usu ¿tú̱ tlaṉ xlix̱okóxtulh xlatámaṯ
chaṯum laquim̱pi ̱ ni ̱ napaṯiṉán? 27 Sam̱pi ̱ xlic̱aṉa̱ pi ̱ nacháṉ quilhtamacú̱ acxni ̱ quit
Xatalacsacni Chixcú̱ nacmimpalay, chu̱ naclim̱ín xlip̱acs xliṯlanca xliṯlihuaka̱ huaṉtu̱
kalhiy̱ Dios Quintlaṯ, chu̱ na̱ pacs nactam̱inkoy̱ xángeles laquim̱pi ̱ quit nacmax̱okoṉiy̱
xcuentajcan xlip̱acs tachixcuhuíṯat, chaṯunu chaṯunu̱ nacmaḵalhapaliḵoy̱, chu̱ nacmax̱-
okoṉiḵoy̱ hua̱ laṉtla̱ miniṉiy tu̱ tlahuakoṉiṯ caṯiyatna. 28 Quit lacatancs ccaẖuaniyáṉ pi ̱
makapitzíṉ huaṉti ̱ u̱nú̱ huilakó̱ hasta ni ̱ aṉiḵoy̱ nahuán acxni ̱ nalakcháṉ quilhtamacú̱

xlacán naquiucxilhkoy̱ pi ̱ nacmín xtac̱huná̱ laṉtla̱ chaṯum tlanca rey huaṉti ̱ luhua
xlic̱aṉa̱ puxcu.

17
Jesús lim̱a̱lacahua̱niḵo̱y kalhatutu xlim̱a̱kalhtahuáka̱t pi ̱ kalhiy̱ liṯlihuaka̱
(Marcos 9:2-13; Lucas 9:28-36)

1 A̱lia̱kchax̱an quilhtamacú̱, Jesús taṯacax̱koḻh Pedro, chu̱ Jacobo, chu̱ xtaḻa Juan, chu̱
antá̱ taḵsputtahuilakoḻh lacatum c-aktum kas̱tíṉ. 2Acxni ̱chú̱ aya xchaṉkoṉiṯ c-xokspun
kas̱tíṉ caj xacstucán xlayaḵó,̱ antá̱ chú̱ c-xlacatiṉcán yama̱ kalhatutu xlim̱aḵalhtahuákaṯ
Jesús luhua caj tanuj tasíyulh, talakpaliḵoḻh laṉtla̱ xtasiyuy ankalhíṉ. Laṉtla̱ c-xlacán
luhua lip̱ec̱ua̱ xmaḻakachixiṉán xtac̱huná̱ laṉtla̱ chichiní, chaṉchu̱ hua̱ xlhákaṯ huaṉtu̱
xlhakaṉiṯ Jesús, luhua tlayajua̱ xtasiyuy xtac̱huná̱ laṉtla̱ xkakánat. 3 Na̱ acxnitiyá̱ chú̱
caj xalán tasiyunikoḻh Moisés xuaniṯ, xaẖua̱ profeta Elías huaṉti ̱ makaṉ xlatamaḵoṉiṯ;
xlacán xtac̱hihuiṉamaḵó̱ Jesús. 4 Chaṉchu̱ chihuíṉalh Pedro, huánilh Jesús:

—Quimpu̱chinacán, huata max̱ xaliẖuaca̱ tlaṉ antiyá̱ u̱nú̱ luhua ankalhíṉ xac-
tahuilahu. Lapi ̱ huix chuná̱ lacasquina u̱ctlahuayaẖu aktutu lactzu̱ pu̱niḻhcha̱ chiqui,
aktum milá, aktum xla Moisés, chu̱ aktum xla Elías.

5Chunacú̱ xchihuiṉama̱ Pedro caj xamaktum tatu̱tzúhuiḻh aktum xasnapapa puclhni,
hua̱ chú̱ pu̱tum maḻakapaṯzeḵkoḻh. Chu̱ c-xlacni puclhni ̱ takáxmatli ̱ pi ̱ taxtuchi ̱ aktum
tachihuíṉ huaṉtu̱ nam̱á̱ huá:̱ “Huá̱ yuma̱ Quincam ti ̱quit clacsacniṯ, chu̱ luhua cpax̱quiy̱,
chu̱ xmaṉ huá̱ luhua cakalhakaxpáttit.”

6Acxni ̱xlacán kaxmatkoḻh yuma̱ tachihuíṉ, lacapala̱ tatzokostakoḻh, líc̱haḻh xlacancán
hasta caṯiyatna̱ caj xpaḻacata xpec̱uaxnim̱aḵó.̱ 7 Jesús laktalacatzuhuiḵoḻh, quiṯoklhkoḻh,
chu̱ nam̱á̱ huanikoḻh:

—Lacapala̱ catay̱átit, chu̱ ni ̱ capec̱uántit.
8Chaṉchu̱ xlacán acxni ̱talacayaẖuakoḻh, tiṉi ̱pala xucxilhkoḻh huam̱pi ̱xmaṉ hua̱ Jesús

xtas̱tum. 9Chaṉchu̱ acxni ̱xlim̱akua xtac̱tamaḵoc̱hi ̱ c-kas̱tíṉ, Jesús chuná̱ lim̱ap̱aksiḵoḻh:
—Niṯí ̱ pala tí ̱ nalix̱akatliy̱áṯit yuma̱ talacahuáṉ huaṉtu̱ huixín ucxilhniṯántit, hasta

acxnicú̱ quit Xatalacsacni Chixcú̱ clakastakuananiṯ nahuán caḻiṉíṉ.
10 Chaṉchu̱ yama̱ kalhatutu xlim̱aḵalhtahuákaṯ, kalhasquinkoḻh Jesús:
—¿Tú̱ xpaḻacata liẖuankoy̱ laktzokquiṉaníṉ pi ̱ pu̱lana̱ huá̱ xlim̱ínat profeta Elías

xuaniṯ, chu̱ aḻis̱taḻh chú̱ namín maa̱kapu̱taxtiṉa Cristo?
11 Chaṉchu̱ nam̱á̱ kalhtiḵoḻh:
—Xlic̱aṉa̱ pi ̱pu̱lana̱ huá̱ Elías mima,̱ chu̱ huá̱ xlá̱ namac̱ax̱koy̱ tachixcuhuíṯat laquim̱pi ̱

tlaṉ nalip̱aẖuankoy̱ Cristo acxni ̱ namín. 12 Huam̱pi ̱ hua̱ quit lacatancs ccaẖuaniyáṉ pi ̱
profeta Elías aya quiḻaniṯanchi, huam̱pi ̱ tachixcuhuíṯat ni ̱ tzinú̱ lakapaskoḻh pala huá,̱
huata caj catu̱huá̱ tu̱ xlacán puhuanikoḻh, chuná̱ chú̱ tlahuanikoḻh. Pus na̱ lix̱cájnit laṉtla̱
naquimap̱aṯiṉiḵoy̱ acxni ̱naquinchipakoy̱.

13 Acxnicú̱ chú̱ akataḵskoḻh yuma̱ lim̱aḵalhtahuákaṯ pi ̱ hua̱ xlá̱ xlix̱akatlim̱aḵó̱ Juan
Bautista.

Jesús ma̱pacsay cha̱tum kahuasa ti ̱makatlajaniṯ cspiritu akskahuiní
(Marcos 9:14-29; Lucas 9:37-43)

14 Acxni ̱ chaṉkoḻh antaṉi ̱ xtamacxtumiḵoṉiṯ lhu̱hua̱ tachixcuhuíṯat, chaṯum chixcú̱
laktalacatzúhuiḻh Jesús, lakatatzokóstalh c-xlacatíṉ, chu̱ nam̱á̱ huánilh:

15 —Tlaṯi, catlahua̱ liṯláṉ, caquilakalhámanti sam̱pi ̱ clim̱ín chaṯum quinkahuasa
huaṉti ̱ ankalhíṉ lactlahuay niṯláṉ u̱n, chu̱ luhua lip̱ec̱ua̱ laṉtla̱ map̱aṯiṉiy̱. Lakachuníṉ
antá̱ tapu̱yac̱há̱ c-lhcúyaṯ, usu c-chúchut taju̱yac̱há. 16 Quit luhua liyajá̱ ctilim̱inikoḻh
milim̱aḵalhtahuákaṯ huam̱pi ̱xlacán ni ̱ lay maṯlaṉiḵoy̱.

17 Jesús nam̱á̱ kalhtíṉalh:

—Koxutaníṉ huixín tachixcuhuíṯat ti ̱ laṉchú̱ lapáṯit, ni ̱ lay maktum quilip̱aẖuanáṯit,

sam̱pi ̱ xlic̱aṉa̱ luhua aktzankaṯay̱aniṯántit, ¿hasta niajcu liẖuaya̱ makcatzi nactica-̱
pax̱uhuaṉaḻeṉiyáṉ, nacticaṯap̱aṯiy̱áṉ huaṉtu̱ kalhiy̱áṯit mintay̱atcán? Lacapala̱ úhuit
caliṯántit tama̱ kahuasa.

18 Acxni ̱ chú̱ lic̱hinca,̱ Jesús lacaquílhniḻh cspiritu akskahuiní, chu̱ tlakáxtulh c-
xtiyatliẖua yama̱ kahuasa, acxnitiyá̱ chú̱ luhua liẖuana̱ tatláṉiḻh. 19 A̱lis̱taḻh yama̱
xlim̱aḵalhtahuákaṯ acstutac̱hihuiṉankoḻh, nam̱á̱ kalhasquinkoḻh:

—¿Tú̱ xpaḻacata̱ quin ni ̱ lay ctlakaxtuhu yama̱ cspiritu akskahuiní?
20 Jesús nam̱á̱ kalhtiḵoḻh:
—Huixín ni ̱ kalhiy̱áṯit liṯlihuaka̱ c-mintacaṉajlacán laquim̱pi ̱ liẖuana̱ nalip̱aẖuanáṯit

Dios. Quit xlic̱aṉa̱ tu̱ ccaẖuaniyáṉ pi ̱ lapi ̱ xtzucútit kalhiy̱áṯit mintacaṉajlacán caṉa̱
caj xtac̱huná̱ actzu̱ xatalhtzi mostaza, caj xmaṉ nam̱á̱ xuanítit yuma̱ kas̱tíṉ: ‘Catakaṉu̱
antá̱ laṉtla̱ huila, chu̱ capit tahuilaya̱ aḻacatanu̱’, xlic̱aṉa̱ xlá̱ pi ̱ xtakáṉu̱lh. Chu̱ ni ̱
pala pu̱lactum xtahui ̱ huaṉtu̱ huixín ni ̱ lay xtlahuátit lapi ̱ xlic̱aṉa̱ xlip̱aẖuántit Dios.
21 Huam̱pi ̱ tama̱ cspiritu akskahuiní, tuhua̱ natlakaxtuyáṯit sam̱pi ̱ lip̱ec̱ua̱ tatlancaṉiy̱,
xmaṉ huá̱ huaṉti ̱ namakalhkajnán laṉtla̱ xlip̱acs xtapuhuáṉ nasquiniy Dios xtamaktay̱
tlaṉ natlakaxtuy.

Xlim̱aktuy lic̱hihuiṉán Jesús pi ̱ namaknic̱án
(Marcos 9:30-32; Lucas 9:43-45)

22 Maktum acxni ̱ luhua macxtum xlatlaẖuankoy̱ c-xatiyat Galilea, Jesús chuná̱
huanikoḻh xlim̱aḵalhtahuákaṯ:

—Xlic̱aṉa̱ pi ̱ huí ̱ chaṯum huaṉti ̱ naquimacamas̱tay̱ c-xlacatiṉcán huaṉti ̱ quintaḻaṯ-
lahuakoy̱, chu̱ ni ̱ quiucxilhputunkoy̱. 23 Xlacán naquimakniḵoy̱, huam̱pi ̱ caj xlia̱ktutu
quilhtamacú̱ naclakastakuanampalay caḻiṉíṉ.

Acxni ̱xlacán kaxmatkoḻh laṉtla̱ namaknic̱án, lip̱ec̱ua̱ tzúculh talip̱uhuaṉiḵoy̱.
Jesús na̱ maklakaxoko̱nán c-tlanca templo̱ xala c-Jerusalén

24Acxni ̱ Jesús, chu̱ xlim̱aḵalhtahuákaṯ chaṉkoḻh c-xacac̱hiquiṉ Capernaummakapitz-
iṉ chixcuhuíṉ huaṉti ̱ caṯa caṯa̱ xmaṯaj̱iṉankoy̱ tumiṉ tu̱ xlix̱okoṉancán xla templo̱
taṯanoklhkoḻh Pedro c-tiji, chu̱ nam̱á̱ kalhasquinkoḻh:

—Hua̱ mimaḵalhtahuakaṉacán, ¿Tú̱ xpaḻacata ni ̱ makxokoṉán c-tlanca quintem-
ploc̱án c-Jerusalén?

25 Chaṉchu̱ xlá̱ kalhtíṉalh:
—Na̱ makxokoṉán xlá.
Acxni ̱ chú̱ chaḻh xlá̱ c-chiqui ̱ antaṉi ̱ xuilakó,̱ tuncán tánu̱lh laquim̱pi ̱ natac̱hihuiṉán

Jesús, huata pu̱lh nam̱á̱ huánilh:
—Simón, ¿láṉtla̱ huix puhuana? Yama̱ lactlanca napuxcun map̱aksiṉaníṉ xala c-

Roma, ¿pi ̱huá̱ luhua max̱okaḵoy̱ impuestos huaṉti ̱ xtac̱hiquicán, usu huaṉti ̱ tapaksiḵoy̱
caḻacatanuj tíyat huaṉtu̱ akchipahuiliḵoṉiṯ?

26 Pedro kálhtiḻh:
—Xlacán huá̱ max̱okaṉikoy̱ huaṉti ̱map̱aksiḵoy̱ xala aḻacatanu̱ tíyat.
Jesús huampá:̱
—Pus xlic̱aṉa̱ huana̱ pi ̱ huata huá̱ chú̱ ti ̱ xtac̱hiquicán ni ̱ xafuerza̱ naxokonikoy̱.

27 Huam̱pi ̱ huata laquim̱pi ̱ niṯí ̱ naquincaḻiẖuaniyáṉ pi ̱ ni ̱ makxokoṉanaẖu, lacapala̱
huix capimpi ̱ c-taḵayaẖuaná, antá̱ camacapi ̱milim̱as̱lokuíṉ, huá̱ chú̱ tu̱ xakasiya̱ squiṯi ̱
napaṯiy̱ tuncán camac̱utu. Antá̱ chú̱ c-xquilhni ̱nataḵsa̱ paktum tumiṉ huaṉtu̱ naaccháṉ
nalix̱okoya̱ tu̱ maṯaj̱iṉancán xala c-templo, naxokoya̱ quilá, chu̱ milá.

18
¿Xatí ̱ a̱tzinú̱ kalhiy̱ xlakasi, usu talíp̱a̱hu liṯaxtuy c-xlacatiṉ Dios?
(Marcos 9:33-37; Lucas 9:46-48)

1Na̱ acxnitiyá̱ chú̱ yama̱ quilhtamacú̱ xlim̱aḵalhtahuákaṯ Jesús laktalacatzúhuiḻh, chu̱

nam̱á̱ kalhasquinkoḻh:
—Laṉtla̱ quiliḻhu̱huacán ti ̱ccaḻip̱aẖuanáṉ, ¿xatí ̱cahuá̱ aṯzinú̱ tlak nakalhiy̱ xlakasi, usu

talip̱aẖu naliṯaxtuy c-xasas̱ti xtapaksiṯ Dios tu̱ maq̱uilhtzuquim̱a?̱
2 Jesús tasánilh chaṯum actzu̱ kahuasa, c-xítaṯ yáẖualh, 3 chu̱ nam̱á̱ huanikoḻh:
—Luhua xlic̱aṉa̱ ccaẖuaniyáṉ pi ̱ lapi ̱ huixín ni ̱ nalakpaliy̱áṯit mintalacapas̱tacnicán,

chu̱ ni ̱ naliṯaxtuyáṯit laṉtla̱ lactzu̱ camán huaṉti ̱ ni ̱ kalhiy̱ xlakasi makcatzic̱án, ni ̱ lay
catitapaksíṯit c-xasas̱ti xtapaksiṯ Dios. 4 Huam̱pi ̱ huaṉti ̱ aṯzinú̱ xlakasi naliṯaxtuy c-
xasas̱ti xtapaksiṯ Dios hua̱ yumá̱ ti ̱ niṯú̱ putzama̱ laṉtla̱ talíp̱aẖu nahuán, huata kalhiy̱
xtalacapas̱tacni ̱ xtac̱huná̱ laṉtla̱ yuma̱ huaṉti ̱ niṯú̱ xlakasi actzu̱ kahuasa. 5 Chiṉchu̱
huaṉti ̱ pax̱quiy̱, chu̱ tlaṉ nacatziṉiy chaṯum actzu̱ kahuasa̱ caj xpaḻacata̱ catziy̱ pi ̱ quit
cpax̱quiy̱, pus luhua xtac̱huná̱ clim̱axtuy pi ̱quit quimpax̱quim̱a,̱ chu̱ tlaṉ quincatziṉima.̱

Hua̱nti ̱ nama̱tlahuiy̱ tala̱kalhíṉ a̱makapitzíṉ nalip̱a̱tiṉán
(Marcos 9:42-48; Lucas 17:1-2)

6 “Na̱ caxatic̱ahuá̱ ti ̱ xmaḻacatijiṉiḵoḻh c-niṯlaṉ tiji ̱ na̱ yuma̱ lactzu̱ camán huaṉti ̱ aya
quilip̱aẖuankoy̱, hua̱ yuma̱ chixcú̱ huata xaliẖuaca̱ tlaṉ xuá̱ xlim̱akua̱ ni ̱ am̱aṯlahuiṉán
talaḵalhíṉ, xpixchiẖuacaca̱ aktum tlanca xachihuix molino, chu̱ lkan xmacaṉca̱ c-
xtampu̱n chúchut c-taḵayaẖuaná. 7 Luhua xlic̱aṉa̱ pi ̱ ni ̱ pala tzinú̱ tlaṉ laṉtla̱ lamaẖu
caṯuxáẖuat, sam̱pi ̱catu̱huá̱ anán pacs liḻaktzankaṯay̱acán. Luhua chuná̱ xlia̱nkalhíṉ huij
nahuán, huam̱pi ̱ ¡koxutá̱ hua̱ yama̱ chixcú̱ huaṉti ̱namaṯzuquiy̱ tu̱ naliḻaktzankaṯay̱akoy̱
am̱akapitzíṉ!

8 “Pus huá̱ xpaḻacata ccaḻiẖuaniyáṉ pi ̱ lapi ̱ hua̱ mimacán, usu mintantú̱n namaṯ-
lahuiy̱áṉ talaḵalhíṉ, huata xatláṉ cacaa̱cti, chu̱ mákat camákanti; sam̱pi ̱ aṯzinu̱ liẖuaca̱
tlaṉ tantu̱stulu, usu pakastulu̱ nalakchaṉac̱háṉ lip̱ax̱uhu latámaṯ huaṉtu̱ xaḻia̱nkalhíṉ
nakalhiy̱a, ni ̱ xahua̱ xaaccháṉ nakalhiy̱a̱ kantuy mimacán, chu̱ kantuy mintuhuán
namacapincana̱ c-lhcúyaṯ antaṉi ̱ niucxni ̱ catímixli. 9 Chiṉchu̱ hua̱ lapi ̱hua̱ milakastapu̱
maṯlahuiy̱áṉ talaḵalhíṉ, calacpim̱ax̱tuca, na̱ mákat camákanti, sam̱pi ̱ xaliẖuaca̱ tlaṉ
caj aktum milakastapu̱ nakalhiy̱a̱ nalakchaṉac̱háṉ yama̱ lip̱ax̱uhu latámaṯ huaṉtu̱
xaḻia̱nkalhíṉ nakalhiy̱a, ni ̱ xahua̱ accháṉ nakalhiy̱a̱ aktuy milakastapu̱ lapi ̱ antá̱ chú̱
namacapincana̱ c-pu̱paṯíṉ c-lhcúyaṯ.

Xatakalhchihuíṉ tantum xatzanka̱n calhniḻu̱
(Lucas 15:3-7)

10 “Caṉa̱ huixín, niucxni ̱ tilakmakanáṯit na̱ yumá̱ lactzu̱ camán huaṉti ̱ aya quili-̱
paẖuankoṉiṯ mas̱qui ni ̱ pala tú̱ xlakasicán tasiyukoy̱, sam̱pi ̱ quit lacatancs ccaẖuaniyáṉ
pi ̱ xlacán kalhiḵoy̱ chaṯunu xángeles huaṉti ̱ maktakalhmaḵó,̱ chu̱ antá̱ xlacán c-
akapú̱n ankalhíṉ paḻacachihuiṉamaḵó̱ c-xlacatiṉ Quintlaṯican Dios. 11 Xaẖua̱ quit na̱
clakalhamankoy̱ sam̱pi ̱ huá̱ clim̱iniṯ nacmaḻaktaxtiḵoy̱ huaṉti ̱ aya xaktzankaṯay̱akoṉiṯ
u̱nú̱ caṯuxáẖuat.

12 “Pus lapi ̱ huí ̱ ti ̱ chaṯum chixcú̱ kalhiy̱ aktum ciento xcalhniḻu̱, chu̱ pala xamak-
tum namakatzankay̱ tantum, ¿tú̱ huixín puhuaniyáṯit natlahuay? Quit cpuhuán pi ̱
lapi ̱ xlic̱aṉa̱ pax̱quiy̱ namakaxtakkoy̱ am̱akapitzíṉ taṯipuxamacu̱najaṯza̱ pi ̱ xacstucán
naputxuay̱ankoy̱ caṯuhuáṉ laquim̱pi ̱ lacapala̱ naán putzay yama̱ koxuta calhniḻu̱ huaṉtu̱
makatzankaṉiṯ, chu̱ ni ̱ catitáspitli ̱ hasta acxni ̱ nataḵsa. 13 Chu̱ lapi ̱ fuerza̱ naquiṯaḵsa̱
luhua tlak nalip̱ax̱uhuay sam̱pi ̱tasíyulh yama̱ tantumxcalhniḻu̱ huaṉtu̱ xmakatzankaṉiṯ,
chu̱ ni ̱ luhua xtac̱huná̱ catilip̱ax̱uhuakoḻh am̱akapitzíṉ xcalhniḻu̱ tu̱ niṯú̱ xtzankaḵoṉiṯ.
14 Pus na̱ chuná̱ chú̱ Mintlaṯicán huaṉti ̱ huilachá̱ c-akapú̱n, xlá̱ ni ̱ lacasquín ni ̱ pala
chaṯum na̱ yuma̱ lactzu̱ camán naaktzankay̱ huaṉti ̱ quit quilip̱aẖuankoy̱ mas̱qui luhua
niṯú̱ xlakasi tasiyuy.

Jesús huan la̱ntla̱ nama̱tzanka̱naniya̱hu hua̱nti ̱ quinca̱ta̱la̱tlahuayá̱n
(Lucas 17:3)

15 “Na̱ chuná̱ lapi ̱ chaṯum mintac̱aṉajlani ̱ huaṉti ̱ tlahuaniniṯán huaṉtu̱ niṯláṉ, luhua

lacatiṯum catac̱hihuíṉanti ̱ xacstu, chu̱ cahuani ̱ pi ̱ luhua cuiṉtaj catláhualh sam̱pi ̱niṯláṉ
tu̱ tlahuaniniṯán. Lapi ̱ xlá̱ nakaxmatniyáṉ tu̱ huix nahuaniya, pus chú̱ quiṯaxtuy
pi ̱ huix aya tlaṉ naliḵalhip̱alaya̱ mintaḻá̱ am̱aktum. 16 Chí ̱ hua̱ palapi ̱ ni ̱ cuíṉtaj
natlahuaniyáṉ, chu̱ ni ̱ tlaṉ natlahuaniyáṉ huaṉtu̱ huix nahuaniya, pus huix lacapala̱
catasanikó̱ chaṯum usu kalhatutu testigos huaṉti ̱ na̱ nakaxmatkoy̱, chu̱ namaḻulokkoy̱
pi ̱ xlic̱aṉa̱ tu̱ huix naliṯac̱hihuiṉana. 17 Huam̱pi ̱ lapi ̱ ni ̱ pala chuná̱ nakaxmatnikoy̱
huaṉtu̱ xlacán nalix̱akatliḵoy̱, pus huata chú̱, tuncán camac̱atziṉiḵó̱ mintac̱aṉajlaníṉ
acxni ̱ nataṯamacxtupiḵoy̱a̱ laquim̱pi ̱ xlacán huá̱ naxakatliḵoy̱. Chu̱ lapi ̱ xlá̱ na̱ niṯláṉ
natlahuanikoy̱ xtachihuiṉcán, pus huata chú̱ huix tlaṉ nalim̱ax̱tuya̱ xtac̱huná̱ laṉtla̱
chaṯum chixcú̱ huaṉti ̱niaḻh luhua lip̱aẖuán usu laṉtla̱ huaṉti ̱niaḻh caṯaṯapaksiy̱áṉ.

18 “Quit lacatancs ccaẖuaniyáṉ pi ̱huaṉtu̱ huixín milip̱u̱tumcán caṉajlaníṉ nachiy̱áṯit,
usu tlaṉ natlahuayáṯit u̱nú̱ caṯiyatna, pus na̱ chuná̱ tachíṉ huilachá nahuán c-akapú̱n;
huam̱pi ̱na̱ chuná̱ huaṉtu̱ huixín naxcutáṯit, usu ni ̱ tlaṉ natlahuayáṯit u̱nú̱ caṯiyatna, na̱
xataxcutni huilachá nahuán c-akapú̱n.

19 “Quit lacatancs ccaẖuaniyáṉ pi ̱lapi ̱huixínmas̱qui caj minchaṯuycán luhua lacxtum
nalic̱atziy̱áṯit xpaḻacata̱ pala tú̱ nasquiniyáṯit Dios acxni ̱ natlahuayáṯit mioracioncán,
xlic̱aṉa̱ pi ̱ hua̱ Quintlaṯ ti ̱ huilachá̱ c-akapú̱n nacam̱ax̱quiy̱áṉ. 20 Sam̱pi ̱ caniẖuá̱ antaṉi ̱
mas̱qui caj lic̱haṯuy, usu liḵalhatutu̱ tamacxtumiḵoy̱ huaṉti ̱ quilip̱aẖuankoy̱, antá̱ quit
c-xítaṯ clakstip̱aẖuilakó̱ nahuán.”

21 Pedro laktalacatzúhuiḻh Jesús, chu̱ nam̱á̱ kalhásquilh:
—Quimpu̱chiná, chiṉchu̱ pala chaṯum quintac̱hixcú̱ ankalhíṉ quintaḻaṯlahuay, ¿ní ̱

makliṯ nactap̱aṯiy̱, chu̱ nacmaṯzankaṉaniy? ¿Pi ̱ cahuá̱ hasta̱ pala maktujún?
22 Jesús kálhtiḻh:
—Quit niṯú̱ cuanimáṉ hasta pala maktujún natap̱aṯiy̱a, chu̱ namaṯzankaṉaniya, huata

huix tlaṉ namaṯzankaṉaniya̱ pala tú̱ xtlahuanín, chu̱ natap̱aṯiy̱a̱ hasta mas̱qui aktaṯi
ciento aṯaṯipuxamacaẖu pala chuná̱ talacasquín.

Xatakalhchihuíṉ yama̱ scujni ̱ ti ̱ ni ̱ma̱tzanka̱nanipútulh xta̱scujníṉ
23 “Yama̱ xasas̱ti xtapaksiṯ Dios huaṉtu̱ maḻacatzuquim̱a̱ u̱nú̱ caṯiyatna, xtac̱huná̱

quiṯaxtuy laṉtla̱ yama̱ chaṯum rey huaṉti ̱titaṯlahuaputunkoḻh cueṉta̱ laquim̱pi ̱nacatziy̱
niṉchulá̱ tapaẖua̱ liẖuilanikoḻh cscujníṉ. 24 Aya xtzucuniṯtá̱ taṯlahuakoy̱ cueṉta̱ acxni ̱
tilim̱inica̱ chaṯum cscujni ̱ huaṉti ̱ lhu̱hua tumiṉ tapaẖua̱ xliẖui.̱ 25 Huam̱pi ̱ cumu
yama̱ chixcú̱ niṯú̱ xkalhiy̱ huaṉtu̱ nalix̱okoṉán, hua̱ yuma̱ Rey lim̱ap̱aksíṉalh pi ̱ castác̱a̱
xtac̱huná̱ laṉtla̱ chaṯum tachíṉ, xaẖua̱ xpuscaṯ, chu̱ xcamán, chu̱ pu̱tum laṉtla̱ tu̱
xkalhiy̱ laquim̱pi ̱ pacs chú̱ chuná̱ nalix̱okoṉankoy̱ huaṉtu̱ xlá̱ xlakahui.̱ 26 Hua̱ yamá̱
scujni ̱ lakatatzokóstalh c-xlacatiṉ xmaḻaṉá, chu̱ nam̱á̱ huánilh: ‘Tlaṯi, csquiniyáṉ
caquintlahuani ̱ tlanca liṯláṉ, Caquinkalhiṉi ̱ tapax̱uhuaṉaḻéṉ aṯzinú̱. Quit pacs nacx-
okoniyáṉ tu̱ cléṉ.’ 27Yama̱ Rey lakalhámalh, maṯzankaṉánilh, chu̱ niaḻh maṯáj̱iḻh huaṉtu̱
xlakahuilánilh, chu̱ aḻis̱taḻh makáxtakli ̱ laquim̱pi ̱ caalhá̱ c-xchic.

28 “Huam̱pi ̱ caj laṉtla̱ taxtuchá̱ c-tiji ̱ yama̱ scujni ̱ xlá̱ taṯánoklhli ̱ chaṯum xtas̱cujni ̱
huaṉti ̱ na̱ xlacleṉiy actzu̱ centavo. Xlá̱ mac̱hókolh chu̱ lip̱ixchípalh xmacán, tzúculh
pixpitay, chu̱ nam̱á̱ huánilh: ‘Chuj tuncán clacasquín caquilakxokoni ̱ yama̱ quintu-
miṉ huaṉtu̱ quilakahuilani, usuchí ̱ naquintilakapasacú̱ xatí ̱ quit.’ 29 Chaṉchu̱ yama̱
xtas̱cujni, lakatatzokóstalh, csquinima̱ liṯláṉ huánilh: ‘Caquinkalhiṉi ̱ tapax̱uhuaṉaḻéṉ,
na̱ pacs nacxokoniyáṉ xlip̱acs.’ 30 Huam̱pi ̱ yama̱ chixcú̱ xlá̱ ni ̱ tap̱áṯiḻh, tuncán
maṯamacanu̱níṉalh c-pu̱lac̱hiṉ, chu̱ ni ̱ makaxtakca̱ hasta acxni ̱ afuerza max̱okoṉiḵoḻh
actzu̱ tumiṉ huaṉti ̱ xlá̱ xleṉiy. 31 Acxni ̱ am̱akapitziṉ xtas̱cujníṉ catziḵoḻh huaṉtu̱ xlá̱
xtlahuaniṯ, xlacán luhua xlic̱aṉa̱ lis̱iṯziḵoḻh, na̱ ankoḻh huanikoy̱ xmaḻaṉacán xlip̱acs
huaṉtu̱ xlaniṯ. 32 Acxni ̱ chú̱ huanikoc̱a,̱ hua̱ yuma̱ Rey tuncán maṯasaniṉán chixcú,
chu̱ nam̱á̱ huánilh acxni ̱ lacaquílhniḻh: ‘Luhua niṯlaṉ mintáy̱at huix. Xlip̱acs yamá̱
tu̱ xquilip̱iniya, pacs cmaṯzankaṉanín, xpaḻacata̱ pi ̱ quisquini ̱ caclakalhamán. 33 Pus

huix na̱ chuná̱ xtilakalhámanti ̱yama̱ koxuta mintas̱cujni ̱xtac̱huná̱ laṉtla̱ quit ckalhiṉín
talakalhamáṉ.’ 34 Chaṉchu̱ xmaḻaṉá, pi ̱ síṯziḻh, pus map̱aksíṉalh pi ̱ camap̱aṯiṉic̱a̱ hasta
niḻiẖuaya̱ naxokokoy̱ huaṉtu̱ xleṉiy.”

35Acxni ̱ Jesús chihuiṉankoḻh, nam̱á̱ huanikoḻh:
—Pus na̱ chuná̱ nacaṯlahuayáṉ Mintlaṯican Dios huaṉti ̱huilachá̱ c-akapú̱n hua̱ palapi ̱

ni ̱ luhua minacu̱cán nalim̱aṯzankaṉaniyáṯit chaṯunu minataḻancán huaṉtu̱ pala caḻi-̱
makasiṯziy̱áṉ.

19
Jesús huan pi ̱hua̱nti ̱ natapu̱chuhuako̱y, niṯlá̱n lapi ̱ nala̱makaxtakko̱y
(Marcos 10:1-12; Lucas 16:18)

1Acxni ̱ Jesús chuná̱ maḵatspútulh xtakalhchihuíṉ, táxtulh c-xatiyat Galilea, chu̱ antá̱
cháḻh antaṉi ̱ c-xtachipa xtiyat Judea huaṉtu̱ huí ̱ liq̱uilhtu̱án c-xakalhtu̱choko̱ Jordán.
2 Na̱ luhua lhu̱hua̱ tachixcuhuíṯat tistaḻanikoḻh, chu̱ antá̱ xlá̱ timap̱acsakoc̱há̱ xlip̱acs
taṯatlaníṉ ti ̱ lakminkoḻh. 3 Makapitziṉ fariseos laktalacatzuhuiḵoḻh caj xkalhputza-
putunkoy̱ pala tú̱ ni ̱ tancs nakalhtiṉán, chunachí ̱tlaṉ nalim̱am̱akuasiy̱aẖuakoy̱. Tzúculh
kalhputzakoy̱, nam̱á̱ kalhasquinkoḻh:

—¿Láṉtla̱ huix huana? ¿Pi ̱ kalhiy̱ lim̱ap̱aksíṉ namakaxtaka̱ xpuscaṯ chaṯum chixcú̱
mas̱qui pala caxatu̱cahuá̱ xpaḻacata?

4 Jesús kalhtiḵoḻh:
—¿Láṉtla̱ pi ̱ni ̱ aḻiḵalhtahuakayáṯit huixín huaṉtu̱ tatzoktahuilaniṯ xtachihuiṉ Dios c-

Liḵalhtahuaka? Antá̱ huan pi ̱ acxni ̱ Dios maḻacatzucúnalh c-xquilhtzúcut, xlá̱ tláhualh
chaṯum chixcú, chu̱ chaṯum puscaṯ. 5 Chu̱ na̱ chuná̱ lim̱ap̱eksíṉalh: ‘Huachá̱ xpaḻacata,
chaṯum kahuasa acxni ̱ natapu̱chuhuay, tlaṉ nalim̱akaxtaka̱ xtlaṯ, chu̱ xtzi ̱ laq̱uim̱pi ̱ xlá̱
nataṯalakxtumiy̱ xpuscaṯ, chu̱ yama̱ kahuasa, chu̱ tzumaṯ huaṉti ̱xchaṯuycán xuankoṉiṯ,
chiyú̱ luhua chaṯumá naliṯaxtukoy̱.’ 6 Pus quiṯaxtuy pi ̱ acxni ̱ natapu̱chuhuakoy̱, niaḻh
xchaṯuycán huata chaṯumá̱ nahuankoy̱. Huá̱ ccaḻiẖuaniyáṉ, ni ̱ chaṯum chixcú̱ miniṉiy
namap̱ap̱itziy huaṉtu̱ Dios chaṯumiṉica̱ tláhualh.

7Xlacán kalhasquimpalakoḻh:
—Tlaṉ huana, huam̱pi,̱ ¿tú̱ xpaḻacata c-xlim̱ap̱aksiṉ Moisés huan pi ̱ chaṯum chixcú̱

tlaṉ namakaxtaka̱ xpuscaṯ, huam̱pi ̱ pu̱lh nataḻaccax̱lay c-pu̱chihuíṉ, chu̱ namaca-
max̱quiy̱ mactum xatalaccax̱lan cápsnat, nafirmartlahuanicán, chu̱ antá̱ nahuán huaṉtu̱
xpaḻacata laḻim̱akaxtakma,̱ tlaṉ chinchú̱ namakaxtaka̱ xpuscaṯ, chu̱ taxapaniṯ nahuán
xtapu̱chuhuatcán?

8 Jesús huanikoḻh:
—Moisés maṯláṉiḻh pi ̱ nalam̱akaxtakkoy̱ huaṉti ̱ tapu̱chuhuakoṉiṯ caj xpaḻacata̱ pi ̱

huixín luhua xalactzacaṯna, chu̱ ni ̱lay akataḵsáṯit huaṉtu̱ xatlaṉ talacapas̱tacni; huam̱pi ̱
laṉtla̱ Dios maḻacatzúquiḻh xapu̱lh chixcu̱, xaẖua̱ xapulh puscaṯ, xlá̱ niucxnicú̱ tlaṉ
tlahuaniṯ nalam̱akaxtakkoy̱ huaṉti ̱ pu̱chuhuakoy̱. 9 Quit lacatancs ccaẖuaniyáṉ pi ̱ lapi ̱
chaṯum chixcú̱ namakaxtaka̱ xpuscaṯ, mas̱qui xlá̱ yama̱ puscaṯ niṯú̱ xakatliy̱ aṯanuj
chixcú, chu̱ yama̱ chixcú nataṯapu̱chuhuay tanuj puscaṯ, xlic̱aṉa̱ pi ̱ luhua lhu̱hua
talaḵalhíṉ tlahuay sam̱pi ̱ xlá̱ caj lactlahuayaẖuay aktum tapu̱chúhuat. Na̱ chuná̱ yam̱a̱
chixcú̱ huaṉti ̱ nataṯapu̱chuhuay puscaṯ huaṉti ̱ makaxtakcaniṯ, xlá̱ na̱ luhua lhu̱hua
talaḵalhíṉ tlahuay sam̱pi ̱ xlá̱ maktum pi ̱ lactlahuakoy̱ yam̱a̱ tapu̱chúhuat huaṉtu̱ Dios
tisculunaṯláhualh.

10Xlim̱aḵalhtahuákaṯ nam̱á̱ huanikoḻh:
—Pus palapi ̱ xlic̱aṉa̱ chuná quiṯaxtuniy chaṯum chixcú̱ tu̱ huix quilhuámpaṯ, pi ̱ ni ̱

xlim̱akaxtákat xpuscaṯ, pus luhua ni ̱pala tzinú̱ liṯapu̱chuhuaputu.
11 Jesús huanikoḻh:
—Xlic̱aṉa̱ pi ̱huá̱ yu̱ma̱ talacapas̱tacni xpaḻacata̱ laṉtla̱ ni ̱natapu̱chuhuaya, tuhua̱ qui-̱

taxtuy sampi ̱ ni ̱ lip̱u̱tum catimacálahu lapi ̱ ni ̱ Dios chuná̱ maḻacapas̱tacakoy̱. 12Huam̱pi ̱
u̱nú̱ caṯuxáẖuat lamaḵó̱ makapitziṉ chixcuhuíṉ huaṉti ̱ chuná̱ kalhiḵoy̱ xtiyatliẖuacán

pi ̱ ni ̱ lay catitapu̱chuhuakoḻh, chu̱ makapitzíṉ huaṉti ̱ kas chuná̱ lactlahuayaẖuanicaniṯ
xlatamaṯcán laq̱uim̱pi ̱ niaḻh ucxnicú̱ natapu̱chuhuakoy̱, huam̱pi ̱ na̱ lamaḵó̱ makapitzíṉ
huaṉti ̱ tlaṉ tapu̱chuhuakoy̱, huam̱pi ̱ ni ̱ tapu̱chuhuaputunkoy̱ caj xpaḻacata xlacán
catziḵoy̱ pi ̱ chuná̱ áṯzinú̱ tlaṉ natlahuakoy̱ huaṉtu̱ Dios lakatiy̱ c-xlatamaṯcán, chu̱
huaṉtu̱ xlá̱ liḻacsackoṉiṯ. Pus huaṉti ̱maṯlaṉiy̱ pi ̱ chuná̱ nalatamay̱ laṉtla̱ ccaẖuaniniṯán
ucú, pus xlic̱aṉa̱ pi ̱ chuná̱ caliṯzáksalh.

Jesús siculana̱tlahuako̱y lactzu̱ camán
(Marcos 10:13-16; Lucas 18:15-17)

13 Maktum makapitzíṉ lim̱inikoḻh lactzu̱ xcamancán antaṉi ̱ xuí ̱ Jesús laq̱uim̱pi ̱ xlá̱
nalia̱cchipakoy xmacán, chu̱ nasquiniy Dios pi ̱ nasiculanaṯlahuakoy̱. Huam̱pi ̱ hu-
ata xlim̱aḵalhtahuákaṯ tzúculh lacaquilhniḵoy̱ huaṉti ̱ xlim̱imaḵó̱ yam̱a̱ lactzu̱ camán.
14Huam̱pi ̱ Jesús káxmatli, chu̱ huanikoḻh:

—Ni ̱ caliẖuanikóṯit tama̱ lactzu̱ camán pi ̱ naquilakminkoy̱ antaṉi ̱ quit cuí,̱ sam̱pi ̱
xlic̱aṉa̱ pi ̱ caj xmaṉ huá̱ huaṉti ̱ kalhiy̱ xtalacapas̱tacni ̱ laṉtla̱ tu̱ kalhiḵoy̱ lactzu̱ camán,
xlá̱ miniṉiy lip̱ax̱uhuay tu̱ Dios quincam̱ax̱quip̱utunáṉ c-xasas̱ti xtapáksiṯ tu̱ maq̱uil-
htzuquim̱a.̱

15 A̱lis̱taḻh chú̱ xlá̱ lia̱cchipakoḻh xmacán, chu̱ siculanaṯlahuakoḻh yam̱a̱ lactzu̱ camán.
Acxni ̱ chu̱ chuná̱ caṯlahuakoḻh, Jesús tatampú̱xtulh, chu̱ alh aḻacatanu̱.

Cha̱tum kahuasa luhua ma̱tamacu̱nú ta̱chihuiṉán Jesús
(Marcos 10:17-31; Lucas 18:18-30)

16Maktum chaṯum kahuasa quiḻáklalh Jesús, chu̱ nam̱á̱ kalhásquilh:
—Maḵalhtahuakaṉá, ¿tú̱ luhua tlaṉ tatlahu quiliṯláhuat huaṉtu̱ naquimaktay̱ay

laq̱uim̱pi ̱ tlaṉ nackalhiy̱ lip̱ax̱uhu latámaṯ c-akapú̱n huaṉtu̱ niucxni ̱nalaksputa?
17 Chaṉchu̱ Jesús huánilh:
—¿Tú̱huan quinkalhasquina̱ xpaḻacata huaṉtu̱ xlic̱aṉa̱ tlaṉ tatatlahu? Caj xmaṉ hua̱

Dios huaṉti ̱ chuná̱ tlaṉ catziy̱, chu̱ tlahuay tu̱ xlic̱aṉa̱ tlaṉ tascújut. Huam̱pi ̱ lapi ̱ xlic̱aṉa̱
huix kalhip̱utuna̱ yam̱a̱ lip̱ax̱uhu latámaṯ huaṉtu̱ niucxni ̱ laksputa, quit cuaniyáṉ pi ̱
caliṯzaksa̱ catlahua̱ xlim̱ap̱aḵsiṉ Dios. 18Ama̱ kahuasa huánilh:

—¿Xatú̱ ya̱ lim̱ap̱aḵsíṉ huaṉtu̱ huix huanípaṯ?
Jesús kálhtiḻh:
—‘Niucxni ̱ timakniṉana, ni ̱ caxakatli ̱ tanuj puscaṯ lapi ̱ huí ̱ mimpuscaṯ, niṯú̱ tikalha-̱

nana, niucxni ̱ tí ̱ timax̱tuniya̱ taḵsaníṉ, 19 capax̱quiḵó̱ mintlaṯ, chu̱ mintzí, chu̱ na̱
calakalhamankó̱ xlip̱acs am̱akapitzíṉ chuná̱ laṉtlaṯá̱ huix acstulakalhamancana.’

20Ama̱ kahuasa huánilh:
—Xlip̱acs yu̱ma̱ lim̱ap̱aḵsíṉ tu̱ huix quihuanípaṯ, pacsá̱ ctlahuaniṯ hasta c-

quincaṯaskata. ¿Tu̱ taj̱í ̱ quintzankaṉiy?
21 Pus huánilh Jesús:
—Hua̱ palapi ̱ xlic̱aṉa̱ luhua akstiṯum latapap̱utuna, pus lacapala̱ capimpi ̱ c-mínchic,

castaṯ xlip̱acs huaṉtu̱ kalhiy̱a, chu̱ yam̱a̱ mintumiṉ huaṉtu̱ namaklhtiṉana, ca-
maa̱kpitzinikó̱ huaṉti ̱ laklim̱ax̱kaníṉ, chuna chí ̱ huix nakalhiy̱a̱ lhu̱hua̱ mintamacú̱n
antá̱ c-akapú̱n. Acxni ̱ chú̱ chuná̱ natlahuakoy̱a, lacapala̱ natampalaya̱ laq̱uim̱pi ̱ huix na̱
naquistaḻaniya.

22Huam̱pi ̱acxni ̱yam̱a̱ kahuasa káxmatli ̱huaṉtu̱ huanica,̱ luhua xlic̱aṉa̱ chaḻip̱uhuaṉa̱
álh sam̱pi ̱xlá̱ luhua maṯamacu̱nú xuaniṯ.

23 A̱lis̱taḻh Jesús nam̱á̱ huanikoḻh xlim̱aḵalhtahuákaṯ:
—Quit lacatancs ccaẖuaniyáṉ pi ̱ luhua tuhua̱ xpaḻacata maṯamacu̱naníṉ natanu̱yac̱há̱

c-xtapaksiṯ Dios. 24 Catziy̱áṯit pi ̱ luhua tuhua xuá̱ xpaḻacata tantum camello natanu̱y c-
tzan xalhucu liṯzapan, huam̱pi ̱ ccaẖuaniyáṉ pi ̱ tlak xatuhua xpaḻacata chaṯum ti ̱ kalhiy̱
lhu̱hua tumiṉ natanu̱y c-xtapaksiṯ Dios.

25 Acxni ̱ xlim̱aḵalhtahuákaṯ káxmatli ̱ xtachihuíṉ, luhua cacs liḻacahuankoḻh, chu̱
tzúculh laḵalhasquinkoy̱ xacstucán:

—Lapi ̱ chuná̱ naquiṯaxtuy, ¿tí ̱ chu̱ tlaṉ nalakmax̱tuy xlis̱tacna?
26 Jesús laklacaṉkoḻh, chu̱ nam̱á̱ huanikoḻh:
—Xlic̱aṉa̱ pi ̱huaṉtu̱ xpaḻacatacan chixcuhuíṉ ni ̱laymaṯlaṉiḵoy̱ huaṉtu̱ quit cquilhua-

ma,̱ huam̱pi ̱huaṉtu̱ xpaḻacata Dios ni ̱pala pu̱lactumhuí ̱huaṉtu̱ napuhuanáṯit pala ni ̱lay
tlahuay.

27 Pedro nam̱á̱ huánilh:
—Maḵalhtahuakaṉá, quin pacs cmakaxtakniṯahu huaṉtu̱ xackalhiy̱aẖu caj xpaḻacata

huix ccas̱taḻaniniṯán, pus ¿xatú̱ ya̱ quintaskahucán naquincam̱ax̱quic̱anáṉ aḻis̱taḻh?
28 Jesús kálhtiḻh:
—Quit xlic̱aṉa̱ ccaẖuaniyáṉ pi ̱ antá̱ yam̱á̱ c-xasas̱ti caq̱uilhtamacú̱ tu̱ naquinca-̱

max̱quiy̱áṉ Dios, quit Xatalacsacni Chixcú nactahuilayac̱há̱ c-xaliḻakatiṯ xlactahuiḻh
Rey huaṉtu̱ huí ̱ c-quimpu̱map̱aksíṉ, chiṉchu̱ huixín huaṉti ̱ ankalhíṉ quistaḻanipáṯit,
pus huixín minkalhacu̱tuycán, na̱ nakalhiy̱áṯit milactahuiḻhcán laquim̱pi ̱ chuná̱ huixín
naquintam̱akmap̱aksiy̱áṯit yama̱ pu̱laccu̱tuy israelitas huaṉti ̱xmaq̱uilhtzuquiḵoṉiṯ xam-
akaṉ koḻutziṉ Israel. 29Na̱ caxatic̱ahuá̱ ti ̱makaxtakkoṉiṯ xchiccán, usu xcamán, na̱ chuná̱
lapi ̱makaxtakkoṉiṯ xtíyat caj xpaḻacata pi ̱ quistaḻanikoṉiṯ, chu̱ quilip̱aẖuankoṉiṯ, laṉtla̱
pu̱lacatunu̱u tu̱ makaxtakkoniṯ quiṯaxtuy napu̱xokonikoc̱án, hasta aa̱katunu ciento
liẖuacá,̱ chu̱ na̱ namaklhtiṉankoy̱ lip̱ax̱uhu latámaṯ huaṉtu̱ niucxni ̱ laksputa. 30 Pus
lhu̱hua lactalip̱aẖu huaṉti ̱ laṉchiyú̱ luhua macapu̱lamaḵó,̱ acxni ̱ yam̱a̱ quilhtamacú hu-
ata xlacán aẖuatiyá̱ namacastaḻakoy̱, chiṉchu̱ lhu̱hua̱ ti ̱ laṉchiyú̱ niṯú̱ xlakasi liṯaxtukoy̱
luhua aẖuatiyá̱ macastaḻamaḵó,̱ huam̱pi ̱acxni ̱yam̱a̱ quilhtamacú huata namacapu̱lakoy̱,
pu̱lh huá̱ namax̱quiḵoc̱án xpu̱tahuiḻhcán.

20
Xatakalhchihuiṉ cha̱tum ma̱la̱ná̱ hua̱nti ̱ catu̱hua̱ hora putzako̱lh xtasa̱cua

1 “Yama̱ xasas̱ti xtapaksiṯ Dios huaṉtu̱ maḻacatzuquim̱a,̱ luhua xtac̱huná̱ quiṯaxtuy
laṉtla̱ chaṯum chixcú̱, xpu̱china aktum tlanca pú̱cuxtu, huaṉti ̱ alh putzakoy̱ tzis̱a̱
xtasac̱ua̱ laquim̱pi ̱ naankoy̱ puxnikoy̱ xachaṉ xuvas. 2 Xlá̱ quiṯaḵskoḻh makapitzíṉ
huaṉti ̱ cscujputunkoy̱, chu̱ taḻaccax̱lakoḻh pi ̱ namas̱kahuiḵoy̱ okxtum tumiṉ huanicán
denario caj laṉtla̱ tantacú̱ nascujkoy̱, aḻis̱taḻh chú̱ maḻakachaḵoḻh c-xpú̱cuxtu̱ laquim̱pi ̱
antá̱ nascujkoy̱. 3 Caj lip̱untzú̱ taxtupá̱ yama̱ chixcú, max̱ cumu cam̱aknajaṯza
hora, chu̱ na̱ chuná̱ ucxilhpalakoḻh makapitziṉ chixcuhuíṉ huaṉti ̱ na̱ caj chunata
xlahuilakó̱ c-tlancaṯi,̱ chu̱ niṯú̱ xlis̱cujmaḵó.̱ 4 Pus huanikoḻh: ‘Amigos, huixín na̱
capimpítit c-quincau̱vasna, chu̱ antá̱ cascújtit, niṯú̱ capuhuántit quit naccam̱ax̱quiy̱áṉ
mintaskahucán hua̱ laṉtla̱ lakcháṉ mitascujutcán.’ Pus xlacán na̱ ankoḻh scujkoy̱.
5 Yama̱ xpu̱china cau̱vasna̱ tacax̱pá,̱ max̱ pala tastúnut, chu̱ aḻis̱taḻh chú̱ na̱ ampá̱
pala cam̱aktutu hora, chu̱ na̱ chuná̱ quip̱utzapalakoḻh xtasac̱ua̱ huaṉti ̱ nascujkoy̱ c-
xcau̱vasna. 6 Acxni ̱ chú̱ lakcham̱pá̱ cam̱akquitzis hora laṉtla̱ aya koṯanu̱koy̱, xlá̱ ampá̱
c-plaza, chu̱ na̱ chuna liṯum ucxilhpalakoḻh makapitziṉ chixcuhuíṉ huaṉti ̱ caj chunata
xuilakó.̱ Xlá̱ huanikoḻh: ‘¿Tú̱huan caj chunata lahuilátit tantacú̱, chu̱ niṯú̱ lis̱cujpáṯit?’
7Xlacán kalhtiṉankoḻh: ‘Sam̱pi ̱ yuma̱ quilhtamacú̱ niṯí ̱ quincas̱ac̱uaniṯán.’ Yama̱ chixcú̱
nam̱á̱ huanikoḻh: ‘Lapi ̱ luhua xlic̱aṉa̱ scujputunáṯit lacapala̱ capimpítit c-quincau̱vasna̱
laquim̱pi ̱antá̱ nascujáṯit, chu̱ niṯú̱ capuhuántit sam̱pi ̱quit naccam̱as̱kahuiy̱áṉ hua̱ laṉtla̱
lakcháṉ mintascujutcán.’

8 “Acxni ̱ koṯánu̱lh yuma̱ quilhtamacú̱, huá̱ xamaḻaṉá̱ ti ̱ xlá̱ uvas, huánilh xapux-
cu̱ xtasac̱ua: ‘Catasanikó̱ scujníṉ, na̱ camas̱kahuiḵó̱ xla xtascujutcán, huam̱pi ̱ cali-̱
macatzucukó̱ huaṉti ̱ aẖuatiyá̱ chinkoṉiṯ laquim̱pi ̱ chú̱ aẖuatá̱ namas̱kahuiḵoy̱a̱ huaṉti ̱
aya tantacú̱ scujmaḵó.̱’ 9 Acxni ̱ talacatzuhuiḵoḻh yama̱ tasac̱ua̱ huaṉti ̱ xtzucukoṉiṯ
scujkoy̱ max̱ pala cam̱akquitzis, pus laṉtla̱ chaṯunu̱ tzúculh maklhtiṉankoy̱ akatunu
denario tumiṉ huaṉtu̱ xlim̱as̱kahuim̱aḵó̱ tantacú̱ xpaḻacata. 10Chiṉchu̱ acxni ̱xaaẖuatiyá̱
tzúculh talacatzuhuiḵoy̱ yama̱ tasac̱ua̱ huaṉti ̱ tzis̱aj tuncán xtzucukoṉiṯ scujkoy̱, xlacán
tzúculh puhuankoy̱ pi ̱ max̱ aṯzinú̱ luhua lhu̱hua̱ namax̱quiḵoc̱án xtaskahucán, huam̱pi ̱

niṯú̱ maḻiẖuaquiṉikoc̱a,̱ huata na̱ chunatiya akatunu denario max̱quiḵoc̱a̱ xtaskahucán.
11 Acxni ̱ chú̱ xlacán maklhtiṉankoḻh, ucxilhkoḻh pi ̱ chunatiyá, tzúculh lia̱klhu̱huaṯ-
nankoy̱ xmaḻaṉacán. 12 Chuná̱ huankoḻh: ‘Hua̱ yuma̱ makapitzíṉ huaṉti ̱ aẖuatiyá̱
chinkoḻh, chu̱ caj xmaṉ aktum hora scujkoḻh, ¿tú̱ chú̱ xpaḻacata̱ na̱ chunatiyá̱ mas̱kahui-̱
paḵó̱ laṉtla̱ quincam̱as̱kahuíp̱aṯ mas̱qui quin tantacú̱ cmacalahu lhcac̱ná, chu̱ chichiní?’
13Yama̱ xmaḻaṉacán nam̱á̱ kálhtiḻh chaṯum xtasac̱ua̱ huaṉtu̱ xliaklhu̱huaṯnama:̱ ‘Amigo,
quit niṯú̱ cakskahuimaklhim̱áṉ mintaskahu. ¿Láṉtla̱ pi ̱ niaḻh lacapas̱taca̱ pi ̱ huatiya
aktum denario ctaḻaccax̱laniṯán nacmas̱kahuiy̱áṉ? 14 Pus huata xatláṉ caj cachipatá̱
mintumiṉ, chu̱ capittá̱ c-mínchic. Sam̱pi ̱ quit na̱ chuná̱ cmas̱kahuip̱utunkoy̱ huaṉti ̱
aẖuatiyá̱ chinkoḻh na̱ chuná̱ laṉtla̱ huix cmas̱kahuiṉiṯán. 15 ¿Pi ̱ puhuana̱ huix pi ̱ ni ̱ lay
cliṯlahuay quintumiṉ huaṉtu̱ quit tlaṉ cpuhuán? Usu ¿pi ̱ caj taskahuiniya̱ mintas̱cujni ̱
xpaḻacata̱ pi ̱ tlaṉ ccatziṉiniṯ?’

16 “Quit lacatancs ccaẖuaniyáṉ pi ̱ chuná̱ naquiṯaxtuy c-xlacatiṉ Dios, lhu̱hua̱ huaṉti ̱
laṉchú̱ macapu̱lamaḵó,̱ huata aḻis̱taḻh xlacán aẖuatiyá̱ macastaḻamaḵoj nahuán, huam̱pi ̱
na̱ chuná̱ lhu̱hua̱ huaṉti ̱ laṉchú̱ aẖuatiyá̱ quiṯaxtumaḵó̱ yama̱ quilhtamacú̱ huata xlacán
luhua macapu̱lamaḵoj nahuán.”

Jesús lic̱hihuiṉampalay pi ̱ namaknic̱án
(Marcos 10:32-34; Lucas 18:31-34)

17 Acxni ̱ Jesús aya xtlaẖuama̱ c-tiji, xama̱ c-Jerusalén, xlá̱ tánuj taa̱nkoḻh xlim̱aḵalh-
tahuákaṯ tzinú̱ lakamákat, chu̱ nam̱á̱ huanikoḻh:

18 —Huixín catziy̱áṯit pi ̱ amaẖu c-Jerusalén; pus na̱ luhua cacatzíṯit pi ̱ antá̱ quit
naquinchipacán, naquimacamas̱tac̱án c-xlacatiṉcan xanapuxcun paḻijni, xaẖua̱ lakt-
zokquiṉaníṉ, chuná̱ chú̱ naliṯachihuiṉliḵoy̱ laṉtla̱ naquimaknic̱án. 19 A̱lis̱taḻh chú̱ xlacán
naquimacamas̱tap̱alakoy̱ c-xlacatiṉcan chixcuhuíṉ huaṉti ̱ u̱nú̱ map̱aksiṉankoy̱ huaṉti ̱
ni ̱ judíos, huá̱ chú̱ xlacán naquiliḵamaṉankoy̱, naquihuiliṉikoy̱, chu̱ hasta naquimpakax-
tokohuacakoy̱ c-cruz laquim̱pi ̱nacniy̱; huam̱pi ̱mas̱qui chuná, caj xlia̱ktutu quilhtamacú̱
quit naclakastakuanampalay caḻiṉíṉ.

Xtzi Santiago, chu̱ Juan lis̱quiniy Jesús catlahuánilh aktum liṯlá̱n
(Marcos 10:35-45)

20 Maktum xpuscaṯ Zebedeo, chu̱ chaṯuy xcamán talacatzuhuiḵoḻh antaṉi ̱ xyá̱ Jesús.
Yama̱ puscaṯ lakatatzokóstalh c-xlacatíṉ laquim̱pi ̱nasquiniy aktum tlanca liṯláṉ. 21 Jesús
kalhasquínilh:

—¿Tú̱ huix lacasquina̱ xactláhualh mimpaḻacata?
Xlá̱ nam̱á̱ huánilh:
—Catlahua̱ aktum tlanca liṯláṉ: acxni ̱ huix natzucuya̱ map̱aksiṉana̱ laṉtla̱ tlanca

Rey, calacásquinti ̱ pi ̱ xtahui ̱ chaṯum quinkahuasa c-mimpakstácat, chiṉchu̱ chaṯum c-
mimpakxuqui ̱ laquim̱pi ̱ lacxtum natam̱ap̱aksiḵoy̱áṉ.

22Huata Jesús nam̱á̱ kálhtiḻh:
—Ni ̱ chaṯum huixín catziy̱áṯit tu̱ squináṯit. Huixín lakkahuasán ccaḵalhasquináṉ: ¿Pi ̱

xlic̱aṉa̱ puhuanáṯit pi ̱ tlaṉ natay̱aniyáṯit yama̱ c-tlanca tapaṯíṉ huaṉtu̱ quit nacpaṯiy̱?
Xlacán kalhtiṉankoḻh:
—Cpuhuanaẖu pi ̱max̱ tlaṉ nactay̱aniyaẖu.
23 Jesús huanipalakoḻh:
—Xlic̱aṉa̱ xlá̱ pi ̱ tlaṉ natay̱aniyáṯit huixín, sam̱pi ̱ huixín aḻis̱taḻh fuerza̱ antá̱ nati-̱

taxtuyáṯit lhu̱hua tapaṯíṉ xtac̱huná̱ laṉtla̱ huaṉtu̱ quit nacpaṯiy̱; huam̱pi ̱ huá̱ chú̱
laṉtla̱ huixín lacasquináṯit naccam̱ax̱quiy̱áṉ milactahuiḻhcán c-quimpax̱tú̱n antá̱ c-
quimpu̱map̱aksíṉ, pus quit lacatancs ccaẖuaniyáṉ pi ̱ ni ̱ quilá̱ pala nacmas̱tay̱, huata
xmaṉ huá̱ lakcháṉ huaṉti ̱ lacsackoṉiṯ Quintlaṯ namax̱quiy̱.

24 Acxni ̱ chú̱ hua̱ xaḵalhacaẖu xtaḻim̱aḵalhtahuakaṯcán kaxmatkoḻh huaṉtu̱ xlacán
csquimaḵó,̱ pus siṯziṉikoḻh yama̱ chaṯuy liṉataḻán. 25Huam̱pi ̱Jesús tasanikoḻh, chu̱ nam̱á̱
huanikoḻh:

—Huixín catziy̱áṯit pi ̱ huaṉti ̱ puxcu̱nankoy̱ c-aktum cac̱hiquíṉ, xlacán antá̱ map̱ak-

siṉankoy̱ xtac̱huna̱ lactlanca xpu̱chinacán liṯaxtunikoy̱ huaṉtu̱ antá̱ anán, chu̱ huaṉti ̱
lactlanca lactalip̱aẖu map̱aksiṉaníṉ xlacán luhua tlihuaka huiliḵoy̱ xlim̱ap̱aksiṉcán.
26 Huam̱pi ̱ huaṉtu̱ mimpaḻacatacán ni ̱ chuná̱ catiquiṯáxtulh, huata catiẖua̱ huixín ti ̱
talip̱aẖumimpuxcucán liṯaxtuputún, xlacasquinca̱ pi ̱camaṯláṉiḻh naliṯaxtuy laṉtla̱ ti ̱caj
mintasac̱uacán. 27 Chu̱ huaṉti ̱ putzama̱ laṉtla̱ calacatín naán c-milakstip̱aṉcán, huata
caj cakálhiḻh xtalacapas̱tacni chaṯum ti ̱ caj laṉtla̱ milacscujnicán cam̱aktay̱aputunáṉ.
28 Sam̱pi ̱ quit Xatalacsacni Chixcú, na̱ chuná, ni ̱ huá̱ clim̱iniṯ caṯuxáẖuat laquim̱pi ̱
caj laṉtla̱ chaṯum tlanca puxcu̱ naquiscujnanicán, huata huá̱ clakminiṯ laquim̱pi ̱ caj
laṉtla̱ chaṯum xlacscujnicán nacmaktay̱akoy̱ am̱akapitzíṉ, chu̱ na̱ huá̱ clim̱iniṯ laquim̱pi ̱
nacmacamas̱tay̱ quilatámaṯ laquim̱pi ̱ chuná̱ tlaṉ nacliḻakmax̱tukoy̱ xlatamaṯcan lhu̱hua
tachixcuhuíṯat.

Jesús ma̱pacsako̱y cha̱tuy lakatzíṉ
(Marcos 10:46-52; Lucas 18:35-43)

29 Laṉtla̱ xtijiṯlaẖuamaḵó,̱ luhua lhu̱hua tachixcuhuíṯat cstaḻanimaḵó,̱ chu̱ maktum
laṉtla̱ aya xtip̱untaxtumaḵó̱ xacac̱hiquiṉ Jericó, 30anta tuncán xuilakó̱ chaṯuy lakatziṉíṉ
c-xquilhpaṉ tiji. Acxni ̱ yama̱ chixcuhuíṉ kaxmatkoḻh pi ̱ hua̱ Jesús ti ̱ xtiṯaxtuma,̱ xlacán
tuncán tzúculh caṯasakoy̱, nam̱á̱ xuankoy̱:

—Quimpu̱chinacán, xCam xamakaṉ rey David, luhua catlahua̱ liṯláṉ caquincaḻakalhá-
manti.

31Makapitzíṉ tzúculh quilhniḵoy̱ laquim̱pi ̱ cakatxtakkoḻh. Huam̱pi ̱ xlacán ni ̱ cuiṉtaj
tlahuakoḻh huaṉtu̱ xuanimaḵoc̱a,̱ huata liẖuaca̱ palha̱ tzúculh quilhanikoy̱ Jesús:

—¡Quimpu̱chinacán, xCam xamakaṉ rey David, catlahua̱ liṯláṉ caquincaḵalhiṉi ̱ ta-
lakalhamáṉ!

32 Jesús tachókolh, tasanikoḻh yama̱ chaṯuy lakatzíṉ, nam̱á̱ kalhasquinkoḻh:
—¿Tú̱ lacasquináṯit nactlahuay mimpaḻacatacán?
33Xlacán kalhtiṉankoḻh:
—Quimpu̱chinacán, quin clacasquinaẖu pi ̱na̱ tlaṉ xaclacahuaṉanaẖu.
34 Jesús luhua xlic̱aṉa̱ lakalhamankoḻh, chu̱ liḻacaxamakoḻh xmacán xlakastapucán,

acxnitiyá̱ chú̱ luhua tuncán tatláṉiḻh xlakastapucán, chu̱ tlaṉ lacahuaṉankoḻh. A̱lis̱taḻh
chu̱ xlacán na̱ staḻanikoḻh Jesús.

21
Jesús chá̱n c-xaca̱chiquiṉ Jerusalén
(Marcos 11:1-11; Lucas 19:28-40; Juan 12:12-19)

1 Acxni ̱ chú̱ xtalacatzuhuim̱aḵó̱ c-xacac̱hiquiṉ Jerusalén, pu̱lh antá̱ chaṉkoḻh c-
aktum kas̱tíṉ huaṉtu̱ huanicán Monte de los Olivos, calacatín xuilakó̱ aktuy lactzu̱
cac̱hiquíṉ huanikoc̱án Betfagé, chu̱ Betania, yuma̱ xtap̱akstokuilakó̱ Jerusalén. Acxni ̱
antá̱ xuilakoc̱há̱ Jesús maḻakachaḵoḻh chaṯuy xlim̱aḵalhtahuákaṯ, 2 chu̱ nam̱á̱ huanikoḻh:

—Huixín capimpítit tamá̱ c-actzu̱ cac̱hiquíṉ huaṉtu̱ calacatín huí,̱ chu̱ anta tuncán
namaṉoklhuyáṯit pi ̱chiy̱aẖuacaniṯ tantum xatzi ax̱nu̱ c-xtanquilhtiṉ chiqui, chu̱ na̱ antá̱
chú̱ taḻáyaj nahuán cskata yama̱ ax̱nu̱. Huixín lacapala̱ naxcutáṯit naquiliṯaniyáṯit antá̱
u̱nú. 3 Hua̱ palapi ̱ huí ̱ ti ̱ nacaẖuaniyáṉ: “¿Tú̱ liḻayáṯit xcutáṯit?”, huixín cahuanítit pi ̱
mimpu̱chinacán maclacasquimputún, huam̱pi ̱ lacapalaj tuncán napu̱spitnipalay.

4 Hua̱ yumá̱ chuná̱ tilíḻalh xlip̱acs laquim̱pi ̱ chuná̱ pacs xliḵantáxtulh huaṉtu̱
titzóknu̱lh chaṯum xamakaṉ xprofeta Dios c-xlibro̱ antaṉi ̱nam̱á̱ huan:
5 “Cahuanítit xlip̱acs huaṉti ̱huilakó̱ c-xacac̱hiquiṉ Jerusalén:
‘Caucxílhtit hua̱ mireycán, sam̱pi ̱huá̱ chú̱ caḻakmimáṉ,
huam̱pi ̱xlic̱aṉa̱ pi ̱ni ̱pala tzinú̱ xlá̱ tlanca̱ makcatzic̱án,
sam̱pi ̱ caj tantum ax̱nu̱ pu̱mima.̱
Xlic̱aṉa̱ pi ̱huá̱ pu̱mima̱ tantum ax̱nu̱, cskata tantum xatzi cucaṉa ax̱nu̱.’ ”

6 Xlim̱aḵalhtahuákaṯ ankoḻh, chu̱ chuná̱ xlacán tlahuakoḻh tu̱ xuanikoṉiṯ Jesús.
7 Caj lip̱untzú̱ lim̱inkoḻh yama̱ xatzi ax̱nu̱, xaẖua̱ cskata. Acxni ̱ chú̱ liḵaṯlapanikoḻh
xtamaknucán, Jesús kaṯahui.̱ 8 Luhua lhu̱hua̱ tachixcuhuíṯat xminkoṉiṯ pax̱tokkoy̱,
chu̱ makapitzíṉ hasta tzúculh tucxkoy̱ xpakaniṉ quihui, chu̱ na̱ antá̱ xmam̱iḵoy̱ c-tiji.
9Xlip̱acs huaṉti ̱ xpu̱latiḻhakoy̱, xaẖuá̱ huaṉti ̱ cstaḻatiḻhakoy̱, chuná̱ tzúculh caṯasakoy̱:

—¡Camax̱quiẖu cac̱ni ̱yuma̱ xCam xamakaṉ rey David! ¡Dios casiculanaṯláhualh yuma̱
cscujni ̱ huaṉti ̱ quincam̱aḻakachaṉiniṯán! ¡Camaṯlanquiẖu, camax̱quiẖu pax̱catcatzíṉit
Dios xpaḻacata xtalakalhamáṉ!

10 Acxni ̱ Jesús tanu̱chá̱ c-Jerusalén, xlip̱acs ti ̱ xuilakó̱ antá̱ tzúculh acchilij tamaḵoy̱,
chu̱ tzucukoḻh laḵalhasquinkoy̱:

—¿Tí ̱hua̱ yuma̱ chixcú̱ miniṯ?
11Makapitzíṉ nam̱á̱ xkalhtiṉankoy̱:
—Hua̱ yumá̱ tlanca xprofeta Dios, huanicán Jesús xala c-Nazaret c-xtapaksiṉ Galilea.
Jesús pu̱tlakaxtuko̱y sta̱naníṉ c-tlanca templo xala c-Jerusalén
(Marcos 11:15-19; Lucas 19:45-48; Juan 2:13-22)

12 A̱lis̱taḻh chú̱ titánu̱lh Jesús c-tlanca xtemplo̱ Dios tu̱ antá̱ xyá,̱ chu̱ acxni ̱ xlá̱
úcxilhli ̱ tu̱ niṯláṉ xtlahuamac̱a,̱ xlá̱ tzúculh pu̱tlakakoy̱ huaṉti ̱ antá̱ cstaṉamaḵó,̱ chu̱
huaṉti ̱ xtamaẖuamaḵó̱ antá̱ c-xpu̱lacni lip̱acán xla templo, chu̱ na̱ timaa̱kpu̱spitnikoḻh
xmesac̱án huaṉti ̱ xlakpaliṉaniṉ tumiṉ, chu̱ xlactahuiḻhcán huaṉti ̱ cstam̱aḵó̱ tijtímpu̱t.
13Acxni ̱ chuná̱ tlahuakoḻh huanikoḻh:

—C-xaSaṉtujlani Liḵalhtahuaka̱ tatzoktahuilaniṯ pi ̱ nam̱á̱ huá̱ Dios: ‘Huá̱ quínchic
luhua maṉ huá̱ nalim̱ax̱tucán xpu̱tlahuacan oración, huam̱pi ̱ huata huixín aya lim̱ax̱-
tuniṯántit xtac̱huná̱ laṉtla̱ xpu̱tatzeḵnican kalhaṉaníṉ.’

14 Na̱ antá̱ chú̱ c-tlanca templo tuncán tzúculh laktalacatzuhuiḵoy̱ antaṉi ̱ xyá̱ Jesús
makapitziṉ lakatziṉíṉ, chu̱ ti ̱ ni ̱ lay xtay̱akoy̱ laquim̱pi ̱ namap̱acsakoy̱, chu̱ xlá̱ pacs
map̱acsakoḻh. 15 Huá̱ chú̱ yuma̱ xtascújut huaṉtu̱ tláhualh Jesús, acxni ̱ ucxilhkoḻh
xanapuxcún paḻijni, xaẖua̱ xmaḵalhtahuakaṉacan judíos, chu̱ na̱ chuná̱ chú̱ xkaxmatkoy̱
laṉtla̱ lactzu̱ camán pixtlanca̱ xcaṯasamaḵó̱ c-templo, nam̱á̱ xuankoy̱: “¡Camax̱quiẖu
cac̱ni ̱ hua̱ yuma̱ xCam xamakaṉ rey David huaṉti ̱ miniṯ!”, pus yama̱ xtaḻaṯlahuananiṉ
Jesús ni ̱ pala tzinú̱ maṯlaṉiḵoḻh, chu̱ luhua lip̱ec̱ua̱ laṉtla̱ siṯziḵoḻh. 16 Puschí ̱ huanikoḻh
Jesús:

—¿Láṉtla̱ pi ̱ni ̱ kaxpátpaṯ huaṉtu̱ yuma̱ lactzu̱ camán quilhuamaḵó?̱
Jesús kalhtiḵoḻh:
—Huam̱pi,̱ ¿láṉtla̱ chú̱ ni ̱ nackaxmata? ¡Pus ckaxmatma!̱ Huam̱pi ̱ na̱ chuna liṯum,

laṉtla̱ chí ̱ huixín ¿pi ̱ ni ̱ aḻiḵalhtahuakayáṯit tu̱ tatzoktahuilaniṯ xtachihuiṉ Dios c-
Liḵalhtahuaka̱ antaṉi ̱ lic̱hihuiṉán xpaḻacata yumá̱ tu̱ quiṯaxtuma?̱ Chuná̱ huan:
‘Huix chuná̱ max̱quiḵoṉiṯa̱ talacapas̱tacni ̱huaṉti ̱ cajcu lactzu̱ camán,
xaẖuá̱ huaṉti ̱hasta tziquiḵoy̱cú̱,
laquim̱pi ̱xlacán tlaṉ naliṯliṉikoy̱áṉ liḻakatiṯ tatlíṉ huaṉtu̱ nalim̱ax̱quiḵoy̱áṉ cac̱ni.’

17 Acxni ̱ chuná̱ huanikoḻh xlá̱ akxtakyaẖuakoḻh, chu̱ antá̱ alh c-xacac̱hiquiṉ Betania
laquim̱pi ̱ antá̱ nalaktuncuhuiyac̱há̱ yama̱ catzis̱ní.

Jesús ma̱sca̱cay akatum xaquihui higo hua̱ntu̱ ni ̱ xta̱ksniy xtahuácat
(Marcos 11:12-14, 20-26)

18Chaṉchu̱ lic̱haḻi ̱tzis̱a,̱ acxni ̱Jesús xamap̱á̱ c-Jerusalén, xlá̱ tzúculh tzincsa. 19Lacatzú̱
c-tiji ̱ úcxilhli ̱ pi ̱ xyac̱há̱ pu̱kalhtum xaquihui higo. Laktalacatzúhuiḻh, niṯú̱ táḵsnilh
xtahuácat, huata caj xmaṉ hua̱ xatuhuáṉ kaṯum xtay̱a.̱ Jesús xakátliḻh, nam̱á̱ huánilh:

—¡Quit clacasquín pi ̱niaḻh pala maktum catitahuácalh mintahuácat!
Acxni ̱ nam̱á̱ huanikoḻh, yuma̱ quihui ̱ tuncán tzúculh scac̱a. 20 Acxni ̱ xlim̱aḵalh-

tahuákaṯ ucxilhkoḻh huaṉtu̱ xlá̱ tláhualh luhua cacs liḻacahuankoḻh, chu̱ nam̱á̱
kalhasquinkoḻh Jesús:

—Maḵalhtahuakaṉá, ¿láṉtla̱ tlahua̱ yumá̱ sam̱pi ̱ tuncán scac̱li ̱ xaquihui higo huaṉtu̱

xakatli?
21 Jesús kalhtiḵoḻh:
—Quit xlic̱aṉa̱ lacatancs ccaẖuaniyáṉ pi ̱ lapi ̱ huixín xlic̱aṉa̱ luhua xlip̱aẖuántit Dios,

chu̱ ni ̱xmacpuhuántit, pus ni ̱caj xmaṉ huá̱ xtlahuátit huaṉtu̱ quit ctlahuaninit xaquihui
higo, huata hasta na̱ tlaṉ xuanítit yama̱ kas̱tíṉ: ‘Catapaṉu̱ antá̱ lantla̱ huila, chu̱ antá̱
capit tahuilaya̱ c-taḵayaẖuaná’, luhua xlic̱aṉa̱ pi ̱chuná̱ xquiṯáxtulh. 22Na̱ xlip̱acs huaṉtu̱
nasquiniyáṯit nacaṯlahuaniyáṉ Dios acxni ̱ natlahuayáṯit mioracioncán, luhua lacatancs
ccaẖuaniyáṉ lapi ̱ lip̱aẖuanáṯit, chu̱ catziy̱áṯit pi ̱ xlá̱ nacam̱ax̱quiy̱áṉ, xlic̱aṉa̱ chuná̱
nacaq̱uiṯaxtuniyáṉ.

Jesús kalhiy̱ tlanca lim̱a̱paksíṉ
(Marcos 11:27-33; Lucas 20:1-8)

23 A̱lis̱taḻh Jesús tanu̱palachá̱ c-tlanca xtemplo̱ Dios tu̱ xuí ̱ c-Jerusalén, chu̱ tzu-
cukoḻh maḵalhtahuakaḵoy̱ ti ̱ antá̱ xtamakstokkoṉiṯ. Huam̱pi ̱ caj lip̱untzú̱ lakchinkoḻh
xanapuxcun paḻijni, xaẖua̱ lakkoḻutziṉ judíos huaṉti ̱ xpuxcu̱nanikoy̱, xlacán nam̱á̱
kalhasquinkoḻh:

—¿Tí ̱ max̱quiṉiṯán liṯlihuaka̱ natlahuaya̱ laṉtla̱ tu̱ huix lacasquina? Huaṉtu̱ huix
tlahua̱ u̱nú̱ c-templo acxni ̱ pu̱tlakaxtukó̱ staṉaníṉ, ¿tí ̱ max̱quiṉiṯán lim̱ap̱aksíṉ chuná̱
natlahuaya?

24 Jesús nam̱á̱ kalhtiḵoḻh:
—Quit na̱ u̱ckalhiy̱ aktum tachihuíṉ huaṉtu̱ ccaḵalhasquimputunáṉ. Pus lapi ̱ huixín

tancs naquinkalhtiy̱áṯit huaṉtu̱ naccaḵalhasquináṉ, na̱ chuná̱ chú̱ quit naccaẖuaniyáṉ
xatí ̱ quimax̱quiṉiṯ lim̱ap̱aksíṉ caj xpaḻacata huaṉtu̱ ctlahuay. 25 Pus caquihuanítit,
¿tí ̱ lim̱ap̱áksiḻh Juan Bautista pi ̱ naakmunukoy̱ tachixcuhuíṯat? ¿Pi ̱ hua̱ Dios, usu hua̱
chixcuhuíṉ?

Xlacán ni ̱ naj tuncán kalhtiṉankoḻh, huata caj xacstucán tzúculh laẖuanikoy̱: “Lapi ̱
nahuaniyaẖu pi ̱hua̱ Dios tilim̱ap̱áksiḻh, pus huata xlá̱ naquincaẖuaniyáṉ: ‘¿Tú̱ xpaḻacata
chiṉchu̱ ni ̱ lic̱aṉajlanítit?’ 26 Chi ̱ lapi ̱ nahuaniyaẖu pi ̱ hua̱ chixcuhuíṉ lim̱ap̱aksiḵoḻh,
niṯláṉ caquinticaq̱uiṯaxtunín, sam̱pi ̱ xlip̱acs tachixcuhuíṯat naquincaḻis̱iṯziṉikoy̱áṉ,
sam̱pi ̱ caṉajlakoy̱ pi ̱hua̱ Juan huá̱ xlic̱hihuiṉama̱ xtachihuiṉ Dios tu̱ maṉ xmax̱quiṉiṯ.”

27 Pus huata nam̱á̱ huanikoḻh Jesús:
—Quin ni ̱ ccatziy̱aẖu ti ̱ lim̱ap̱áksiḻh Juan pi ̱naakmunu̱nán.
Jesús na̱ chuná̱ huanikoḻh:
—Pus na̱ ni ̱ pala quit cacticaẖuanín ti ̱ quimax̱quiṉiṯ lim̱ap̱aksíṉ huaṉtu̱ xpaḻacata

cliṯlahuay.

Xatakalhchihuiṉ cha̱tuy lakkahuasán
28 Jesús nam̱á̱ huanipalakoḻh yuma̱ xtaḻaṯlahuananíṉ:
—Na̱ cakaxpatpalátit huixín yuma̱ aktum takalhchihuíṉ: Maktum xuí ̱chaṯum chixcú,

xlá̱ xuilakó̱ xlakkahuasán. Chaṉchu̱ aktum quilhtamacú̱ nam̱á̱ huánilh chaṯum: ‘Taṯa,̱
lacapala̱ capimpi scuja̱ c-quimpú̱cuxtu̱ antaṉi ̱ lacchaṯahuacama̱ uvas.’ 29 Yama̱ kahuasa
kalhtíṉalh: ‘Chú̱ ni ̱ camputún scuja.’ Huam̱pi ̱ acxni ̱ chu̱ aḻis̱taḻh lacapás̱tacli ̱ pi ̱ niṯláṉ
laṉtla̱ kálhtiḻh xtlaṯ, pus alh scuja. 30 A̱lis̱taḻh chú̱ yama̱ koḻutzíṉ huanipá̱ chaṯum liṯum
xkahuasa̱ pi ̱ na̱ caalh scuja. Yama̱ kahuasa kalhtíṉalh: ‘Niṯú̱ capú̱huanti, quit xlá̱ nacán
scuja.’ Huam̱pi ̱ mas̱qui nam̱á̱ huá,̱ huata xlá̱ ni ̱ alh. 31 ¿Xatí ̱ huixín puhuanáṯit yuma̱
xlic̱haṯuycan lakkahuasán tlahuakoḻh huaṉtu̱ xlacasquín xtlaṯcán?

Chaṉchu̱ xlacán kalhtiṉankoḻh:
—Huaṉti ̱ xakasiya̱ huanica.̱
Jesús huanikoḻh:

—Luhua xlic̱aṉa̱ na̱ chuná̱ quiṯaxtuma̱ c-milatamaṯcán, sam̱pi ̱ quit lacatancs

ccaẖuaniyáṉ pi ̱ huata huaṉti ̱ huixín niṯú̱ liu̱cxilhkoy̱áṯit, xtac̱huná̱ laṉtla̱ yama̱ xpu̱qui-̱
naniṉ impuestos, chu̱ yumá̱ huaṉti ̱ caj xaaktzankaṯay̱aniṉ lacchaján, huá̱ xakasiya̱ na-
makamaklhtiṉankoy̱ Dios c-xasas̱ti xtapáksiṯ ni ̱ xahua̱ huixín. 32 Sam̱pi ̱ acxni ̱milh Juan
Bautista laquim̱pi ̱nacaẖuaniyáṉ laṉtla̱ Dios lacasquín namaa̱kstiṯupiy̱áṯitmilatamaṯcán,
huam̱pi ̱mas̱qui chuná̱ huixín ni ̱caṉajlanítit xtachihuíṉ. Huam̱pi ̱huá̱ chú̱ ti ̱kaxmatkoḻh
xtachihuíṉ, chu̱ lakpaliḵoḻh xalaclix̱cajnit xlatamaṯcán, pus hua̱ tama̱ xmaṯaj̱iṉaníṉ
impuestos, xaẖuá̱ huaṉti ̱ aya xaktzankaṯay̱akoṉiṯ lacchaján. Mas̱qui huixín na̱ ucxílhtit
laṉtla̱ xlacán xlip̱uhuamaḵó̱ xpaḻacata xtalaḵalhiṉcán, chu̱ xlakpalim̱aḵó̱ xlatamaṯcán,
huixín ni ̱pala tzinú̱ talakaspittay̱átit laquim̱pi ̱na̱ nacaṉajlaniyáṯit Juan.

Xatakalhchihuiṉ hua̱nti ̱ ni ̱ xalacuan xmaktakalhnaniṉ ca̱uvasna
(Marcos 12:1-12; Lucas 20:9-19)

33 “Na̱ cakaxpáttit yuma̱ aktum liṯum takalhchihuíṉ: Xuí ̱ chaṯum chixcú, xpu̱chiná̱
aktum tlanca pú̱cuxtu, chálh c-xpu̱chanáṉ lhu̱hua xalic̱hanat uvas. Na̱ tistilipacánu̱lh.
Antá̱ lacatzú̱ tipu̱huaxácnu̱lh xpu̱chitni ̱ huaṉtu̱ napu̱lakchita̱ xuvas acxni ̱ nachay̱,
chu̱ aḻis̱taḻh timap̱úlhulh aktum tlanca xpu̱lacahuaṉ xla páṯzaps laquim̱pi ̱ antá̱ tlaṉ
namaktakalhcán xliṯlanca̱ xtachanáṉ. Acxni ̱ chú̱ liẖuana̱ lis̱cujkoḻh, xlá̱ mas̱ac̱uaniḵoḻh
makapitziṉ scujníṉ laquim̱pi ̱huá̱ chú̱ nalis̱cujkoy̱ yama̱ tlanca xtachanáṉ, sam̱pi ̱ xlá̱ alh
mákat aḻacatanu̱ cac̱hiquíṉ. 34 Chaṉchu̱ acxni ̱ lákchaḻh quilhtamacú̱ laṉtla̱ tzúculh chay̱
xuvas, yama̱ xpu̱china pú̱cuxtu̱ maḻakachaḵoḻh makapitziṉ scujníṉ laquim̱pi ̱ naankoy̱
tiyakoy̱ xatachitni uvas huaṉtu̱ xlakcháṉ sam̱pi ̱ chuná̱ xtaḻaccax̱lakoṉiṯ. 35 Huam̱pi ̱
huá̱ chú̱ yuma̱ scujníṉ huaṉti ̱ xpu̱scujmaḵó̱ xpú̱cuxtu, chipakoḻh, makapitzíṉ tlaṉ mas̱i-
paṉiḵoḻh, chiṉchu̱ am̱akapitzíṉ makniḵoḻh, chu̱ am̱akapitzíṉ tlaṉ lia̱ctalakoḻh chíhuix.
36Huaṉti ̱xpu̱china yama̱ tachanáṉ xlá̱ maḻakachap̱alakoḻh tlak lhu̱hua̱ cscujníṉ, huam̱pi ̱
hua̱ yuma̱ niṯlaṉmaktakalhnaníṉ, na̱ chuná̱ tlahuakoc̱há̱ xtac̱huná̱ laṉtla̱ xtlahuakoc̱aniṯ
am̱akapitzíṉ.

37 “Huata xatláṉ chú̱ maṉ maḻakáchaḻh xkahuasa, sam̱pi ̱ xlá̱ chuná̱ xpuhuán: ‘Lapi ̱
hua̱ quinkahuasa̱ nacmacáṉ, max̱ fuerza̱ nalacapuhuanikoy̱, chu̱ nakalhakaxmatkoy̱
huaṉtu̱ nahuanikoy̱.’ 38Huam̱pi ̱acxni ̱yuma̱maktakalhnaníṉ ucxilhkoḻh pi ̱hua̱ xkahuasa
xpu̱china pú̱cuxtu̱ xlacán chuná̱ tzúculh laẖuanikoy̱: ‘Liẖuana̱ catziy̱aẖu pi ̱ hua̱ yuma̱
kahuasa huaṉti ̱nachipay pu̱tum yuma̱ huaṉtu̱ quin lis̱cujmaẖu, huata xatláṉ camakniẖu
laquim̱pi ̱ quin nakalhiy̱aẖu huaṉtu̱ xlic̱hípat.’ 39 Pus tuncán chipakoḻh, mákat c-
xquilhapaṉ pú̱cuxtu̱ tamacaxtukoḻh chu̱ antá̱ makniḵoḻh.

40 “Chiṉchu̱ acxni ̱ namín xpu̱china pú̱cuxtu, ¿tú̱ huixín puhuanáṯit natlahuanikoy̱
yuma̱ maktakalhnaníṉ huaṉti ̱niṯlaṉ xtapuhuaṉcán?”

41Pus yuma̱ xanapuxcun paḻijni, xaẖua̱ lakkoḻutzíṉ huaṉti ̱cxakatlim̱aḵoc̱a̱ kalhtiḵoḻh:
—Pus quin cpuhuanaẖu pi ̱ni ̱ catilakalhamankoḻh, chu̱ namakniḵoy̱ yuma̱ chixcuhuíṉ

huaṉti ̱ niṯlaṉ xtapuhuaṉcan, chu̱ tanu̱ huaṉti ̱ namas̱ac̱uaniḵoy̱ namam̱aktakalhniḵoy̱
xtachanaṉ xla uvas laquim̱pi ̱ acxni ̱ xquilhtamacú̱ naquiḻay xatahuácat namax̱quiḵoy̱
huaṉtu̱ lakcháṉ xpu̱china pú̱cuxtu.

42 Jesús nam̱á̱ huanipalakoḻh:
—Huixín max̱ aya liḵalhtahuakaniṯántit huaṉtu̱ tatzoktahuilaniṯ c-xtachihuíṉ Dios

lacatum antaṉi ̱nam̱á̱ huan:
‘Yuma̱ chíhuix huaṉtu̱ lakmakankoḻh xyaẖuananiṉ chiqui ̱ sam̱pi ̱ xpuhuankoy̱ pi ̱ niṯú̱

xlakasi,
aḻis̱taḻh milh liṯaxtuy yuma̱ talip̱aẖu xapuxcu chíhuix xala c-xchas̱tú̱n antaṉi ̱ liṯzincas̱-

nankoṉiṯ chiqui.
Huam̱pi ̱huá̱ Quimpu̱chinacán huaṉti ̱ laclhcaṉiṯ pi ̱ chuná̱ naquiṯaxtuy,
laquim̱pi ̱quin caj cacs naliḻacahuanaẖu huaṉtu̱ tlahuaniṯ.’
43 Ccaḻiẖuaniyáṉ pi ̱ pacs nacam̱aklhtic̱anáṯit huaṉtu̱ Dios maḻacnu̱niṯ nacam̱ax̱quiy̱áṉ
antá̱ c-xasas̱ti xtapáksiṯ huaṉtu̱ maq̱uilhtzuquim̱a̱ laquim̱pi ̱ huá̱ chú̱ namax̱quiḵoc̱án
huaṉti ̱ namacamas̱taḵoy̱ c-xlacatiṉ Dios huaṉtu̱ akstiṯum lis̱cujkoṉiṯ. 44 Huá̱ chú̱

xpaḻacata yuma̱ chíhuix tu̱ xaclic̱hihuiṉama,̱ pus ccaẖuanipalayáṉ pi ̱ lapi ̱ chaṯum
natamakuasa, natahuacayac̱há̱ c-xokspún, lactzu̱ lactzú̱ nalay naniy̱, chiṉchu̱ lapi ̱huata
hua̱ chíhuix xatí ̱ naactahuilayac̱hi, luhua xlic̱aṉa̱ pi ̱ nalakchitamiy̱, chu̱ xtac̱huná̱ laṉtla̱
pokxni ̱natlahuakoy̱.

45Acxni ̱kaxmatkoḻh yuma̱ takalhchihuíṉ huaṉtu̱ Jesús xlic̱hihuiṉama,̱ yuma̱ xanapux-
cunpaḻijni, xaẖua̱ fariseos catziḵoḻh pi ̱caj xpaḻacatacánmas̱qui chuná̱ xlá̱ xlic̱hihuiṉaniṯ.
46 Xlacán xchipaputunkoy̱ Jesús laquim̱pi ̱ nachiḻeṉkoy̱ huam̱pi ̱ ni ̱ fuerza̱ tlahuanikoḻh
sam̱pi ̱ xpec̱uanikoy̱ laṉtla̱ xliḻhu̱hua̱ tachixcuhuíṯat, sam̱pi ̱ luhua lhu̱hua̱ huaṉti ̱ xcaṉa-
jlanikoy̱ pi ̱xlic̱aṉa̱ Jesús huá̱ xlic̱hihuiṉama̱ xtachihuiṉ Dios c-xtakalhchihuíṉ.

22
Xatakalhchihuíṉ cha̱tum Rey hua̱nti ̱ xma̱pu̱chuhuama̱ xkahuasa hua̱mpi ̱ ni ̱ lakmiṉko̱lh

xtaputza
(Lucas 14:15-24)

1 A̱lis̱taḻh Jesús tzucupaj liṯaḵalhchihuiṉankoy̱ tanuj takalhchihuíṉ, chu̱ chuna̱ nam̱á̱
huanikoḻh:

2 “Hua̱ xasas̱ti xtapaksiṯ Dios huaṉtu̱ maḻacatzuquim̱a,̱ luhua xtac̱huná̱ quiṯaxtuy laṉt-
la̱ chaṯum Rey huaṉti ̱ tláhualh aktum tapax̱uhuáṉ sam̱pi ̱ xmap̱u̱chuhuama̱ xkahuasa.
3 Xlá̱ maḻakachaḵoḻh cscujníṉ laquim̱pi ̱ naankoy̱ huanikoy̱ huaṉti ̱ mac̱atziṉiḵoc̱aniṯ pi ̱
caminkoḻhá̱ c-pu̱tapu̱chuhu sam̱pi ̱ aya natapu̱chuhuay xkahuasa. Huam̱pi ̱ huata hua̱
yuma̱ chixcuhuíṉ huaṉti ̱ xmac̱aṯziṉiḵoc̱aniṯ natam̱akpax̱uhuakoy̱, ni ̱ mimputunkoḻh.
4 Maḻakachap̱alakoḻh am̱aktum am̱akapitziṉ cscujníṉ laquim̱pi ̱ nam̱á̱ nahuanikoc̱án:
‘Cahuanikóṯit yuma̱ quintamac̱aṯziṉíṉ pi ̱ catlahuakoḻh liṯláṉ lacapala̱ caminkoḻhá̱ c-
tacaṯani, sam̱pi ̱ pacsá xalanitá̱ huí.̱ Quit aya cmakniḵoṉiṯ quintoro,̱ chu̱ xalakkon
quintakalhíṉ, xaẖuá̱ aya cax̱tlahuacaniṯ xalacuan líẖuat.’ 5 Huam̱pi ̱ mas̱qui nam̱á̱
huanikoc̱a,̱ yuma̱ huaṉti ̱ xmac̱atziṉiḵoc̱aniṯ ni ̱ lakachixcuhuiṉankoḻh, chu̱ ni ̱ ankoḻh
cpu̱tapu̱chuhu. Chaṯum alh scuja̱ c-xpú̱cuxtu, chaṉchu̱ hua̱ ac̱haṯum pala tú̱ xlac-
cax̱tlahuama.̱ 6 Chaṉchu̱ hua̱ am̱akapitzíṉ, caj lis̱iṯziḵoḻh laṉtla̱ xlakalatlaẖuankoc̱án,
huata chipakoḻh yuma̱ xlacscujniṉ Rey, tlaṉ huiliṉikoḻh, makapitzíṉ hasta makniḵoḻh.
7 Acxni ̱ yama̱ Rey cátziḻh huaṉtu̱ xtlahuanikoc̱aniṯ xlacscujníṉ, xlá̱ luhua lip̱ec̱ua̱ laṉtla̱
síṯziḻh. Lim̱ap̱aksiḵoḻh makapitzíṉ xtropa̱ pi ̱ camaḻaksputukoḻh yuma̱ makniṉaníṉ, chu̱
na̱ calhcuyunikoc̱a̱ xcac̱hiquiṉcán. 8 A̱lis̱taḻh huanikoḻh makapitziṉ xlacscujníṉ: ‘Chú̱
luhua xaacchaṉá̱ huilahu laquim̱pi ̱ natapu̱chuhuay quinkahuasa, chu̱ nacaṯaniyaẖu;
huam̱pi ̱hua̱ yumá̱ huaṉti ̱quit xaclacasquín naquilakminkoy̱ niaḻh miniṉikoy̱ naminkoy̱
sam̱pi ̱ caj xpaḻacata, xalix̱cajnit xtapuhuaṉcán liḻaktzankaṯay̱akoṉiṯ. 9 Pus huá̱ chú̱ tu̱
catlahuátit, capítit caṯlancaṯíṉ, camaa̱kpuhuantiḵóṯit xlip̱acs huaṉti ̱nataṯanoklhkoy̱áṯit,
cahuanikóṯit naminkoy̱ c-tacaṯani ̱laquim̱pi ̱namakuay̱ankoy̱.’ 10Yama̱ lacscujníṉ ankoḻh
caṯlancaṯíṉ, chu̱ pu̱tum mas̱tokkoḻh catiẖua̱ ti ̱ maṉoklhukoḻh, pacs xaẖuá̱ ti ̱ akstitum,
chu̱ huaṉti ̱ xaktzankáṉ xlamaḵó.̱ Puschí ̱ acxni ̱ yuma̱ xlip̱acscán tanu̱koḻh antaṉi ̱
xcaṯanimac̱a̱ liṯatzamakoḻh chiqui.

11 “Acxni ̱ yuma̱ Rey tánu̱lh, alh ucxilhkoy̱ tamac̱ax̱níṉ huaṉti ̱ xminkoṉiṯ c-tacaṯani,
huam̱pi ̱ xlá̱ ni ̱ pala tzinú̱ maṯláṉiḻh acxni ̱ úcxilhli ̱ chaṯum chixcú̱ pi ̱ niṯú̱ xlhakaṉiṯ
yuma̱ xatlaṉ lhákaṯ huaṉtu̱ max̱quiḵoc̱a̱ acxni ̱ tanu̱koḻh c-pu̱tapu̱chuhu. 12 Puschí ̱
huánilh: ‘Amigo, ¿Láṉtla̱ tanu̱ u̱nú, na̱ ni ̱ chuná̱ lhakaṉaniṯa̱ hua̱ laṉtla̱ talacasquín
c-pu̱tapu̱chuhu?’ Huam̱pi ̱ yama̱ chixcú̱ ni ̱ cátziḻh laṉtla̱ nakalhtiṉán, chu̱ cacs lac-
ahua.̱ 13 Puschí ̱ huanikoḻh Rey huaṉti ̱ xmacascujníṉ: ‘Cachipátit, na̱ catantu̱chíṯit, chu̱
capakachíṯit. Na̱ antá̱ quilhtíṉ cap̱aklhtu̱tá̱ catamacaxtútit laquim̱pi ̱ antacú̱ natasay,
chu̱ nalaḻix̱cay xtatzán caj xpaḻacata̱ pi ̱ napaṯiṉán.’ 14 Sam̱pi ̱ lhu̱hua̱ huaṉti ̱ Dios
tasanikoṉiṯ natanu̱koy̱ c-xasas̱ti xtapáksiṯ, huam̱pi ̱ caj lacsackoy̱ natanu̱koy̱ huaṉti ̱
xlic̱aṉa̱ maṯlaṉiḵoy̱ xtamaḻacnú̱n.”

Kalhasquincán Jesús lapi ̱ lakchá̱n makxoko̱nancán
(Marcos 12:13-17; Lucas 20:20-26)

15 A̱lis̱taḻh yuma̱ fariseos macxtum tilic̱hihuiṉankoḻh pi ̱ nakalhasquinkoy̱ Jesús
aktum tachihuíṉ laquim̱pi ̱ nalip̱utzaṉanikoy̱, pala chú̱ huij nahuán huaṉtu̱ nalis̱-
taẖuakoy̱. 16 Pus huaṉtu̱ tlahuakoḻh, maḻakachaḵoḻh makapitzíṉ huaṉti ̱ xlim̱aḵalh-
tahuákaṯ, chu̱ makapitzíṉ huaṉti ̱ xtaṯay̱akoy̱ rey Herodes. Acxni ̱ xlacán lakchaṉkoḻh
nam̱á̱ kalhasquinkoḻh:

—Maḵalhtahuakaṉá, quin ccatziy̱aẖu pi ̱ huix xlic̱aṉa̱ lic̱hihuiṉana̱ huaṉtu̱ talulóktat,
chu̱mas̱iyuya̱ laṉtla̱ Dios lacasquín nalatamaḵoy̱ xlakskatáṉ u̱nú̱ caṯuxáẖuat, xaẖuá̱ huix
niṯí ̱ liq̱uilhpuhuana, chu̱ huaniya̱ huaṉtu̱ niṯláṉ tlahuama,̱ chu̱ ni ̱ pec̱uanikoy̱a̱ mas̱qui
calaksíṯziḻh, sam̱pi ̱ huix niṯí ̱ tlanca̱ c-milacatíṉ. 17 Pus clacasquinaẖu pi ̱ xquincaẖuani:
¿Pi ̱ miniṉiy laṉtla̱ cmakxokoṉamaẖu yuma̱ xapuxcu gobierno xala c-Roma, usu ni ̱
miniṉiy?

18 Huam̱pi ̱ Jesús cátziḻh laṉtla̱ niṯlaṉ xtay̱atcán pi ̱ caj chunata xliḵalhasquimaḵó̱
laquim̱pi ̱ chuná̱ tlaṉ namam̱akuasiy̱aẖuakoy̱; huata xlá̱ nam̱á̱ huanikoḻh:

—¡Lakapu̱tiyu̱naníṉ huixín! ¿Tú̱ xpaḻacata caj chunatá̱ quinkalhputzayáṯit huaṉtu̱
tlaṉ naquilim̱am̱akuasiy̱aẖuayáṯit? 19 Aver, caquimas̱iyunítit yama̱ okxtum tumiṉ xla
plata̱ huaṉtu̱ cam̱aṯaj̱ic̱anáṯit xpaḻacata impuestos.

Acxni ̱ chú̱ max̱quiḵoḻh yuma̱ okxtum tumiṉ xla plata̱ huaṉtu̱ xuanicán denario,
20 Jesús nam̱á̱ kalhasquinkoḻh:

—¿Tí ̱xlacapú̱n yumá?̱ Chu̱ ¿tí ̱ xtucuhuiní ̱ talhcaṯahuilaniṯ?
21—Hua̱ tamá̱ xlacapú̱n tlanca map̱aksiṉa gobierno —kalhtiṉankoḻh xlacán.
Jesús huanikoḻh:
—Pus huata huá̱ camacamax̱quíṯit huaṉtu̱ xlá̱ map̱aksiy̱ gobierno sam̱pi ̱huá̱ lakcháṉ,

chu̱ huaṉtu̱ tapaksiniy Dios huá̱ camacamax̱quíṯit sam̱pi ̱huá̱ lakcháṉ.
22Acxni ̱xlacán kaxmatkoḻh huaṉtu̱ huanikoc̱a,̱ cacs lacahuankoḻh, chu̱ niaḻh catziḵoḻh

laṉtla̱ tu̱ nahuanikoy̱ Jesús, huata xatláṉ caj makaxtakkoḻh, chu̱ ankoḻhá.
Kalhasquincán Jesús lapi ̱ lakastakuananko̱y niṉíṉ
(Marcos 12:18-27; Lucas 20:27-40)

23 Na̱ acxni ̱ yuma̱ quilhtamacú̱ makapitziṉ chixcuhuíṉ xuanikoc̱án laktzokquiṉaníṉ
lakankoḻh antaṉi ̱ xuilachá̱ Jesús laquim̱pi ̱ natac̱hihuiṉankoy̱, sam̱pi ̱ hua̱ yuma̱ chix-
cuhuíṉ xlacán xuankoy̱ pi ̱ni ̱xlic̱aṉa̱ lakastakuanankoy̱ niṉíṉ caḻiṉíṉ. Pus huá̱ xpaḻacata̱
nam̱á̱ liẖuanikoḻh:

24—Maḵalhtahuakaṉá, Moisés quincam̱akaxtakniniṯán aktum lim̱ap̱aksíṉ antaṉi ̱huan
pi ̱ lapi ̱ chaṯum chixcú̱ naniy̱, chu̱ lapi ̱ huí ̱ xpuscaṯ huaṉti ̱ titaṯapu̱chúhualh, huam̱pi ̱ ni ̱
kalhiḵoḻh xcamancán, pus lapi ̱huí ̱chú̱ xtaḻa kahuasa yuma̱ chixcú, xlá̱ tlaṉ nataṯahuilay
xyas̱tá laquim̱pi ̱chuná̱ huij nahuán xcaman yuma̱ xtaḻá̱ huaṉti ̱aya niṉiṯ. 25Pus maktum
u̱nú̱ c-quilakstip̱aṉcán xuilakó̱ kalhatujun liṉataḻán. Huaṉti ̱ xapuxcu̱ tapu̱chúhualh,
huam̱pi ̱ ni ̱ lim̱akas̱ quilhtamacú̱ niḻh, chu̱ acstutahui ̱ chú̱ puscaṯ. 26 Huam̱pi ̱ hua̱ yuma̱
xlic̱haṯuy kahuasa̱ huaṉti ̱ na̱ taṯahui ̱ yuma̱ puscaṯ xlá̱ na̱ niḻh, chu̱ na̱ chuná̱ akspúlalh
xliḵalhatutu, chu̱ pu̱tum liṯakatziḵoḻh xliḵalhatujuncán pacs liṉataḻán, pero pacs niḵoḻh.
27 Chaṉchu̱ acxni ̱ xlip̱acs niḵoḻh, pus ni ̱ makas̱ quilhtamacú̱ na̱ tíniḻh yuma̱ puscaṯ.
28 Pus chú̱ caquincaẖuani, acxni ̱ chú̱ nalakastakuanankoy̱ niṉíṉ caḻiṉíṉ, ¿xatí ̱ luhua
nataṯapaksiy̱ yuma̱ puscaṯ, sam̱pi ̱xkalhatujuncán pacs titaṯahuilakoḻh?

29 Jesús kalhtiḵoḻh:
—Xlic̱aṉa̱ pi ̱ luhua mákat aktzankay̱áṯit, sam̱pi ̱ ni ̱ catziy̱áṯit, chu̱ ni ̱ akataḵsáṯit

huaṉtu̱ huaniputún xtachihuiṉ Dios huaṉtu̱ tatzoktahuilaniṯ c-Liḵalhtahuaka; na̱ ni ̱
pala catziy̱áṯit laṉtla̱ kalhiy̱ xliṯlihuaka̱ Dios. 30 Acxni ̱ Dios namaḻakastakuaniḵoy̱ niṉíṉ
caḻiṉíṉ, pacs chixcuhuíṉ xaẖua̱ lacchaján niaḻh catitapu̱chuhuakoḻh sam̱pi ̱ xtac̱huná̱
naliṯaxtukoy̱ laṉtla̱ ángeles huaṉti ̱ huilakó̱ c-akapú̱n. 31 Xaẖua̱ huixín luhua mákat
aktzankay̱áṯit pala ni ̱ caṉajlayáṯit pi ̱ Dios maḻakastakuaniḵoy̱ niṉíṉ caḻiṉíṉ sam̱pi ̱ ni ̱
akataḵsáṯit huaṉtu̱ huaniputún Liḵalhtahuaka̱ lacatum antaṉi ̱ nam̱á̱ huan Dios: 32 ‘Quit

xDios Abraham, xDios Isaac, xaẖua̱ xDios Jacob.’ Antá̱ huamputún pi ̱huaṉti ̱ lamaḵó̱ xas-
tacná̱ caṯuxáẖuat, chu̱ huaṉti ̱aya niḵoṉiṯ lacxtum taẖuankoy̱ xtac̱huná̱ pala xastacnacú̱
lamaḵó,̱ sam̱pi ̱Dios ni ̱huá̱ xDioscan niṉíṉ huata huaṉti ̱ lamaḵó̱ xastacná.

33 Acxni ̱ Jesús chihuiṉankoḻh, hua̱ yuma̱ liḻhu̱hua̱ ti ̱ xkaxmatmaḵó̱ luhua cacs lac-
ahuankoḻh caj xpaḻacata xtakalhchihuíṉ huaṉtu̱ xlá̱ xmas̱iyuniṯ, luhua xlic̱aṉa̱ cac̱ni-̱
nanikoḻh laṉtla̱ xkalhiy̱ xlis̱kalala.

Xatú̱ ya̱ xlim̱a̱paksiṉ Dios a̱tzinu̱ luhua quilim̱a̱kantaxtiṯcán
(Marcos 12:28-34)

34 Acxni ̱ yuma̱ fariseos catziḵoḻh pi ̱ xmaḵatxtakakoṉiṯ Jesús laktzokquiṉaníṉ xlacán
tamacxtumiḵoḻh. 35 Chu̱ macxtum lakankoḻh Jesús. Chaṯum xlacán maḵalhtahuakaṉá
xuaniṯ huaṉti ̱ tlaṉ xmas̱iyuy huaṉtu̱ xuamputún xlim̱ap̱aksiṉ Moisés, xlá̱ xkalhputza-
putún Jesús aktum tachihuíṉ laquim̱pi ̱ pala tú̱ niṯláṉ nahuán chuná̱ chú̱ tlaṉ namaḻaca-
pu̱koy̱. Xlá̱ nam̱á̱ kalhásquilh yuma̱ tachihuíṉ:

36—Maḵalhtahuakaṉá, ¿xaní ̱huí ̱xlim̱ap̱aksiṉ Dios huaṉtu̱ tlak xlacasquinca̱ namaḵan-
taxtiy̱aẖu?

37 Chaṉchu̱ Jesús huánilh:
—Huaṉtu̱ luhua tlak xlacasquinca̱ namaḵantaxtiy̱áṯit xlim̱ap̱aksiṉ Dios chuná̱ huan:

‘Capax̱qui, chu̱ calip̱áẖuanti ̱ Mimpu̱china Dios xlip̱acs minacú̱ chu̱ xlip̱acs milis̱tacna,
chu̱ xlip̱acs mintalacapas̱tacni.’ 38Hua̱ yumá̱ huaṉtu̱ tlak xlim̱aḵantaxtiṯcán pacs tachix-
cuhuíṯat, chu̱ na̱ huaṉtu̱ xaliẖuacá̱ nacam̱aktay̱ayáṉ ni ̱ xahua̱ am̱akapitzíṉ. 39 Chiṉchu̱
huá̱ xlip̱u̱lactuy, ay̱uj xtac̱huná̱ huamputún, nam̱á̱ huan: ‘Calakalhamankó̱ am̱akapitzíṉ
xtac̱huná̱ laṉtla̱ miacstu̱ lakalhamancana.’ 40 Huaṉtu̱ mas̱iyuy yuma̱ caj kampu̱tuy
lim̱ap̱aksíṉ antá̱ huí ̱xquilhtzúcut laṉtla̱ xlip̱acs huaṉtu̱ huamputún xlim̱ap̱aksiṉ Moisés
xaẖuá̱ huaṉtu̱ xmas̱iyuputuncán c-xlibrojcán xalakmakaṉ profetas.

¿Xatí ̱ luhua xquilhtzúcut nahuán Cristo acxni ̱ namín?
(Marcos 12:35-37; Lucas 20:41-44)

41Xlim̱akua antacú̱ xlayaḵó̱ yuma̱ fariseos, 42 Jesús nam̱á̱ kalhasquinkoḻh:
—Huixín max̱ catziy̱áṯit, xtlahuátit liṯláṉ xquincaẖuanítit, ¿xaní ̱ luhua puhuanáṯit

naminac̱há̱ Cristo huaṉti ̱nacaḻakmax̱tuyáṉ? ¿Xatí ̱ xamakáṉ xquilhtzúcut nahuán?
Xlacán kalhtiṉankoḻh:
—Quin ccatziy̱aẖu pi ̱ acxni ̱xlá̱ nalacachín, huá̱ xCam xamakaṉ rey David naliṯaxtuy.
43Huata Jesús huanipalakoḻh:
—Huam̱pi ̱palapi ̱xlic̱aṉa̱ chuná̱ cahuá,̱ pus ¿tú̱ xpaḻacata acxni ̱rey Davidmap̱uhuáṉiḻh

Espíritu Santo, xlá̱ na̱ máx̱quiḻh cac̱ni ̱ laṉtla̱ lim̱ap̱ac̱úhuiḻh xpu̱chiná? Sam̱pi ̱ lacatum c-
libro xla Salmos chuná̱ tzokli:
44 ‘Quimpu̱china Dios nam̱á̱ huánilh chaṯum liṯum ti ̱na̱ Quimpu̱chiná:
Catahuila̱ c-quimpax̱tú̱n laquim̱pi ̱naquintam̱ap̱aksiṉana,
hasta acxni ̱quit naccam̱akatlajakoy̱ pu̱tum huaṉti ̱mintaḻaṯlahuananíṉ,
laquim̱pi ̱pacs nalakachixcuhuiḵoy̱áṉ.’
45 ¿Pus tú̱huan chuná̱ puhuanáṯit pi ̱Cristo xquilhtzúcut nahuán xamakaṉ rey David, lapi ̱
huatiya̱ David cac̱niṉaniy, chu̱ lim̱ap̱ac̱uhuiy̱ Quimpu̱chiná?

46 Acxni ̱ nam̱á̱ huanikoḻh yuma̱ chixcuhuíṉ, ni ̱ pala tzinú̱ catziḵoḻh laṉtla̱ nakalhti-̱
nankoy̱, laṉtla̱ alh quilhtamacú̱ niaḻh tí ̱pala xpuhua̱ tú̱ makcatzi nakalhasquín.

23
Jesús lic̱hihuiṉán hua̱ntu̱ xta̱yatcan fariseos
(Marcos 12:38-40; Lucas 11:37-54; 20:45-47)

1 A̱lis̱taḻh chú̱ Jesús tzúculh xakatliḵoy̱ xlim̱aḵalhtahuákaṯ, xaẖua̱ xliḻhu̱hua̱ ti ̱ antá̱
xyaḵó,̱ nam̱á̱ huanikoḻh:

2 “Yama̱ laktzokquiṉaníṉ, xaẖua̱ fariseos, hua̱ xlacán max̱quiḵoc̱aniṯ lim̱ap̱aksíṉ
namaḻacatancsaniy tachixcuhuíṯat huaṉtu̱ huamputún xlim̱ap̱aksiṉ Moisés. 3 Cumu

hua̱ xlacán mimaḵalhtahuakaṉacán luhua xlic̱aṉa̱ pi ̱ tlaṉ nakaxpatnikoy̱áṯit tu̱ xlacán
nacaẖuaniyáṉ, chu̱ camaḵantaxtíṯit huaṉtu̱ nacaḻim̱ap̱aksiy̱áṉ, huam̱pi ̱ni ̱ chuná̱ huixín
cakantíṯit xtay̱atcán huaṉtu̱ xlacán tlahuamaḵó.̱ Sam̱pi ̱ tama̱ chixcuhuíṉ luhua tlaṉ
huaṉtu̱ lic̱hihuiṉankoy̱, huam̱pi ̱ caj aḻakamákat, antaṉi ̱ caj xacstucán, tlahuamaḵó̱
huaṉtu̱ niṯláṉ. 4 Xlacán huanikoy̱ xtac̱aṉajlaníṉ pi ̱ fuerza̱ camaḵantaxtiḵoḻh lactzu̱
lactzu̱ lim̱ap̱aksíṉ huaṉtu̱ xlacán na̱ ni ̱ maḵantaxtim̱aḵó̱ c-xlatamaṯcán. Yumá̱ tu̱
lim̱ap̱aksiḵoy̱ catlahuakoḻh tachixcuhuíṯat, xtac̱huná̱ liṯaxtuy laṉtla̱ lactzinca tacuca̱
huaṉtu̱ mac̱uquiḵoy̱ am̱akapitziṉ hasta mas̱qui niaḻh lay leṉcán. Huam̱pi ̱ hua̱ yuma̱
fariseos ni ̱ pala tzinú̱ liṯoklhputunkoy̱ caṉa̱ caj skantum actzu̱ xmacancán. 5 Acxni ̱
xlacán tlahuakoy̱ aktum liṯlaṉ tamaktay̱, huata luhua lakatiḵoy̱ ankoy̱ antaṉi ̱ tzamacán
laquim̱pi ̱ naliu̱cxilhkoy̱ am̱akapitzíṉ pi ̱ xlic̱aṉa̱ lacuan chixcuhuíṉ. Xlacán lakatiḵoy̱
slamahuacanikoc̱án c-xmu̱ncan, chu̱ c-xmacxpaṉcan xlhákaṯ lactiṯzu̱ xu̱hua̱ antaṉi ̱
tatzokniṯ xtachihuiṉ Dios, chu̱ na̱ chuna liṯum luhua lakatiḵoy̱ paktlanca̱ tlahuakoy̱
xquilhpaṉ xlhakaṯcán laquim̱pi ̱ naliu̱cxilhcán pi ̱ xlic̱aṉa̱ chuná̱ lim̱ax̱quim̱a̱ cac̱ni ̱ Dios.
6 Antaṉi ̱ pas̱cuajnamac̱a̱ xlacán lakatiḵoy̱ hua̱ xacalacan lactáhuiḻh c-pu̱makcaṯani, chu̱
na̱ chuná̱ lic̱atziḵoy̱ acxni ̱ ankoy̱ c-pu̱makcaṯani, lacasquinkoy̱ pi ̱ huaṉtu̱ xacalacan
lactáhuiḻh namax̱quic̱án sam̱pi ̱ luhua lactalíp̱aẖu, chu̱ lakskalalan chixcuhuíṉ makcatz-
iḵoc̱án, 7 chu̱ luhua lacasquinkoy̱ pi ̱ namax̱quiḵoc̱án cac̱ni ̱ acxni ̱ naxakatlip̱ax̱tokkoc̱án
c-tiji, chu̱ lakatiḵoy̱ nalim̱ap̱ac̱uhuiḵoc̱án lactlanca maḵalhtahuakaṉaníṉ.

8 “Huam̱pi ̱ huata hua̱ huixín, niucxni ̱ tiputzayáṯit pi ̱ chuná̱ nalic̱ac̱niṉanicanáṯit
laṉtla̱ nacaḻim̱ap̱ac̱uhuic̱anáṯit lactlancamaḵalhtahuakaṉaníṉ, huá̱ chuná̱ ccaḻiẖuaniyáṉ
sam̱pi ̱ huixín caj liṉataḻán, chu̱ caj xmaṉ chaṯum kalhiy̱áṯit ti ̱ luhua mimaḵalhtahuaka-̱
nacán, huá̱ quit, Cristo. 9 Chu̱ na̱ chuna liṯum ni ̱ pala chaṯum huixín ti ̱ capútzalh
pi ̱ nalim̱ap̱ac̱uhuiy̱ tlanca mintlaṯicán sam̱pi ̱ caj xmaṉ chaṯum kalhiy̱áṯit tlanca Mint-
laṯicán, huachá̱ ti ̱ huilachá̱ c-akapú̱n. 10 Na̱ ni ̱ pala huá̱ tlaṉ catlahuátit pi ̱ chaṯum
huixín nahuanicán tlanca Mimpuxcucán, sam̱pi ̱ caj xmaṉ chaṯum kalhiy̱áṯit huaṉti ̱
luhua Mimpuxcucán, caj xmaṉ huá̱ quit, Cristo mimaa̱kapu̱taxtiṉacán. 11 Huaṉti ̱
luhua putzaputún laṉtla̱ xlakasi naliṯaxtuy c-milakstip̱aṉcán, pus huata huá̱ camaṯláṉiḻh
xlacscujni naliṯaxtunikoy̱ am̱akapitziṉ xtac̱aṉajlaníṉ. 12 Huá̱ chuná̱ ccaḻiẖuanimáṉ
sam̱pi ̱ huaṉti ̱ caj xacstu putzama̱ laṉtla̱ xlakasi naacstulim̱ax̱tucán, xalán ni ̱ makas̱
tamam̱ax̱aniy̱, chu̱ maṯu̱tzuhuic̱án; huata huaṉti ̱ niṯú̱ putzama̱ mas̱qui caj laṉtla̱ niṯú̱
xlakasi liṯaxtuma,̱ huata huá̱ chú̱ luhua kalhiy̱ xcac̱ni ̱ liṯaxtuy aḻis̱taḻh.

13-14 “¡Huam̱pi ̱ koxutaníṉ laṉtla̱ aktzankaṉiṯántit huixín laktzokquiṉaníṉ, chu̱ huixín
fariseos, sam̱pi ̱ huixín luhua lakapu̱tiyu̱naníṉ! Lip̱ec̱ua̱ tu̱ napaṯiṉanáṯit sam̱pi ̱
huixín maḻacchuhuanikoy̱áṯit máḻaccha̱ huaṉti ̱ tanu̱putunkoy̱ c-xtapaksiṯ Dios. Huixín
ni ̱ tanu̱putunáṯit, na̱ ni ̱ pala makaxtakkoy̱áṯit pi ̱ natanu̱koy̱ac̱há̱ huaṉti ̱ xlic̱aṉa̱
tanu̱putunkoy̱. Huixín tzeḵ akskahuimaklhtiḵoy̱áṯit xchiccán huaṉti ̱ nim̱akankoc̱aniṯ
lacchaján, chu̱ laquim̱pi ̱ ni ̱ nacac̱atziṉicanáṯit mintay̱atcán luhua lacsuan tachihuíṉ
lic̱hihuinantay̱ayáṯit acxni ̱ tlahuayáṯit oración. Pus huá̱ xpaḻacata ccaḻiẖuaniyáṉ pi ̱
luhua tlanca kalhiy̱áṯit mintalaḵalhiṉcán.

15 “¡Koxutaníṉ laṉtla̱ aktzankaniṯántit huixín fariseos, chu̱ laktzokquiṉaníṉ, sam̱pi ̱
luhua xaaksaniṉaníṉ! Xlic̱aṉa̱ pi ̱ caniẖuá̱ pináṯit lakatzaḻakoy̱áṯit lhu̱hua cac̱hiquíṉ,
chu̱ tíyat hasta acxni ̱ naquiṯaḵsáṯit chaṯum akmakat chixcú̱ huaṉti ̱ judío natlahuayáṯit,
huam̱pi ̱ acxni ̱ tzucuyáṯit makacaṉajlayáṯit, chuná̱ laṉtla̱ huixín caṉajlayáṯit, hasta tlak
xatzankaṉ latámaṯ max̱quiy̱áṯit huaṉtu̱ nalic̱háṉ c-lhcúyaṯ c-pu̱paṯíṉ ni ̱ xahua̱ laṉtla̱ tu̱
huixín kalhiy̱áṯit.

16 “¡Koxutaníṉ laṉtla̱ aktzankaṉiṯántit huixín lakatziṉiṉ chixcuhuíṉ huaṉti ̱pu̱lalip̱im-
páṯit am̱akapitzíṉ! Huixín huanáṯit: ‘Acxni ̱ pala ti ̱ liṯay̱ay huaṉtu̱ namaḵantaxtiy̱, chu̱
lapi ̱ caj huá̱ naliq̱uilhán yama̱ tlanca xtemplo̱ Dios, niṯu̱ tlahuay talaḵalhíṉ mas̱qui ni ̱
camaḵantáxtiḻh. Huam̱pi ̱ lapi ̱ huá̱ naliq̱uilhán oro huaṉtu̱ tanu̱ma̱ c-templo, xlic̱aṉa̱ pi ̱
luhua xlim̱aḵantáxtiṯ xtachihuíṉ huaṉtu̱ naliṯay̱ay sam̱pi ̱ natlahuay talaḵalhíṉ lapi ̱ ni ̱
namaḵantaxtiy̱.’ 17 ¡Xlic̱aṉa̱ pi ̱ huixín luhua xalactu̱ntusnu, chu̱ na̱ lakatziṉíṉ! Sam̱pi ̱

caj caquihuanítit: ¿tú̱ tlak luhua xlacasquinca? ¿Pi ̱ huá̱ oro usu huá̱ xtemplo̱ Dios?
Pus huixín milic̱atziṯcán pi ̱ caj huá̱ xpaḻacata templo mas̱qui chú̱ liṯasiculunaṯlahuaniṯ
oro. 18Huixín na̱ chuná̱ huanáṯit pi ̱ lapi ̱ chaṯum maḻacnu̱y xpaḻacata̱ tu̱ natlahuay, chu̱
lapi ̱ huá̱ naliq̱uilhán yuma̱ altar huaṉtu̱ huí ̱ c-xpu̱lacni templo, ni ̱ tlahuay talaḵalhíṉ
mas̱qui ni ̱ camaḵantáxtiḻh huaṉtu̱ xliṯay̱aniṯ, huam̱pi ̱ lapi ̱ huá̱ naliq̱uilhán lic̱ax̱tlahuáṉ
huaṉtu̱ huí ̱ c-xokspun altar luhua fuerza̱ xlim̱aḵantáxtiṯ huaṉtu̱ naliṯay̱ay, sam̱pi ̱ lapi ̱
ni ̱ namaḵantaxtiy̱ aya tlahuaniṯ talaḵalhíṉ. 19 ¡Luhua lakatziṉíṉ, chu̱ lactzacaṯna̱ c-
mintalacapas̱tacnicán huixín! Pus caj caquihuanítit, ¿tú̱ tlak kalhiy̱ xlakasi ̱ c-xlacatiṉ
Dios? ¿Pi ̱ hua̱ lic̱ax̱tlahuáṉ, usu hua̱ altar antaṉi ̱ huilic̱án yuma̱ lic̱ax̱tlahuáṉ laquim̱pi ̱
chuná̱ naliṯasiculunaṯlahuay? 20 Quit lacatancs ccaẖuaniyáṉ pi ̱ huaṉti ̱ maḻacnu̱y pala
tú̱ namaḵantaxtiy̱, chu̱ huá̱ liq̱uilhán yuma̱ altar huaṉtu̱ huí ̱ c-templo, ni ̱ caj xmaṉ huá̱
liq̱uilhama̱ altar huata na̱ pacs liq̱uilhama̱ laṉtla̱ tu̱ huí ̱ c-xokspun altar. 21 Na̱ chuna
liṯum huaṉti ̱ liṯay̱ay pala tú̱ namaḵantaxtiy̱, chu̱ liq̱uilhán yuma̱ tlanca xtemplo̱ Dios
xala c-Jerusalén, fuerza̱ na̱ liq̱uilhama̱ Dios sam̱pi ̱xlá̱ ankalhíṉ antá̱ huí.̱ 22Chu̱ na̱ chuná̱
huaṉti ̱ni ̱maḵantaxtiy̱ xtachihuíṉ, chu̱ liq̱uilhán akapú̱n, tlak kalhiy̱ talaḵalhíṉ sam̱pi ̱na̱
liq̱uilhama̱ Dios sam̱pi ̱xlá̱ antá̱ map̱aksiṉama.̱

23 “¡Koxutaníṉ huixín laktzokquiṉaníṉ, chu̱ huixín fariseos, sam̱pi ̱ xlic̱aṉa̱ pi ̱ luhua
xaaksaniṉaníṉ huixín! Huixín niucxni ̱ caḻacatzaḻayáṉ pi ̱ ankalhíṉ max̱quiy̱áṯit Dios
laṉtla̱ midiezmojcán actum huaṉtu̱ accaẖu yamá̱ tu̱ makalayáṯit c-mimpu̱cuxtucán,
map̱ap̱itziyáṯit lactzu̱ lactzú̱ xtac̱huná̱ laṉtla̱ milhkajnacán, chu̱ am̱akapitzíṉ lactzu̱
tuhuáṉ usu caca, huam̱pi ̱huata paṯzankay̱áṯit, chu̱ ni ̱maḵantaxtip̱áṯit yuma̱ xlim̱ap̱aksiṉ
Dios huaṉtu̱ luhua tlak xlacasquinca̱ milim̱aḵantaxtiṯcán c-milatamaṯcán, huachá̱ pi ̱
niṯí ̱ nastokopitziyáṯit laṉtla̱ acxtum xlaḻakalhamántit, laṉtla̱ ankalhíṉ tlaṉ xlac̱atziṉítit,
laṉtla̱ huaṉtu̱ luhua xlíḻat xlaṯlahuanítit, chu̱ laṉtla̱ luhua aktuma talacapas̱tacni ̱
xkalhíṯit laṉtla̱ nalip̱aẖuanáṯit Dios. Quit niṯú̱ ccaẖuanimáṉ pala niaḻh camas̱táṯit lactzu̱
midiezmojcán huaṉtu̱ mas̱tay̱áṯit, huam̱pi ̱ ccaẖuaniputunáṉ pi ̱ luhua xlacasquinca̱ pi ̱
pu̱lh huá̱ namaḵantaxtiy̱áṯit huaṉtu̱ tlak xlacasquinca̱ xtapaksiṯ Dios. 24 ¡Koxutaníṉ
huixín sam̱pi ̱ lam̱pala lakatzíṉ liṯaxtuyáṯit! Huixín huata lakapu̱xtu̱ tlahuayáṯit acxni ̱
xtac̱huná̱ pala luhua cuiṉtaj tlahuayáṯit pi ̱ ni ̱ nataẖuayáṯit tantum actzu̱ simaẖua̱ yama̱
chúchut huaṉtu̱ liḵotnanáṯit, chu̱ luhua liẖuana̱ lactziquiyáṯit, huam̱pi ̱ ni ̱ pala tzinú̱
catziy̱áṯit acxni ̱huayáṯit tantum tlanca camello.

25 “Koxutaníṉ huixín laktzokquiṉaníṉ, chu̱ fariseos, sam̱pi ̱ luhua xaaksaniṉaníṉ
huixín. Huixín luhua liṯaḵatzankay̱áṯit liẖuana̱ lakchakap̱iy̱áṯit caj xmaṉ huá̱ xla c-
xmacni mimpulaṯucán, chu̱ mivasocán huaṉtu̱ pu̱huay̱anáṯit, chu̱ huaṉtu̱ pu̱kotnanáṯit,
huam̱pi ̱ huata huá̱ c-mimpu̱lacnicán, antá̱ c-minacu̱cán luhua lhu̱hua̱ huí ̱ huaṉtu̱
niṯláṉ, sam̱pi ̱ chuná̱ lim̱aa̱kstokuiliṉiṯántit laṉtla̱ catu̱huá̱ huaṉtu̱ kalhaniṯántit, chu̱
mintaḵsaniṉcán lia̱kskahuinaniṯántit huaṉtu̱ ni ̱ milacán. 26 Lakatziṉíṉ huixín fariseos,
tlak miniṉiy pu̱lana̱ c-xpu̱lacni, antaṉi ̱ ni ̱ tasiyuy, cachakaṉítit mimpu̱huay̱cán, chu̱
acxni ̱ chú̱ nalakchakay̱áṯit c-xmacni luhua xlic̱aṉa̱ xatachakáṉ nahuán.

27 “Koxutaníṉ huixín laktzokquiṉaníṉ, chu̱ fariseos, sam̱pi ̱ milatamaṯcán luhua
xtac̱huná̱ quiṯaxtuy laṉtla̱ yama̱ xpaṯzaps niṉíṉ xatamaṯzasán huaṉtu̱ huilakó̱ c-
pu̱tac̱nú̱n. Xlic̱aṉa̱ pi ̱luhua lakliḻakátiṯ tasiyuy c-xmacnicán sam̱pi ̱maniḵoc̱aniṯ, huam̱pi ̱
huá̱ chú̱ c-xpu̱lacni luhua laclix̱cajnit xlaclucut niṉ taju̱ma.̱ 28 Xlic̱aṉa̱ pi ̱ chuná̱ huixín
tasiyuyáṯit c-xlacatiṉcan tachixcuhuíṯat, caj laṉtla̱ c-mimacnicán lam̱pala luhua lacuan
chixcuhuíṉ tasiyuyáṯit, chu̱ chuná̱ liṯaxtuyáṯit huam̱pi ̱ huá̱ chú̱ c-minacu̱cán luhua
lix̱cájnit xtáy̱at sam̱pi ̱ lhu̱hua̱ huaṉtu̱ niṯlaṉ talacapas̱tacni ̱kalhiy̱áṯit.

29 “Koxutaníṉ huixín laktzokquiṉaníṉ, chu̱ fariseos, sam̱pi ̱ luhua lakapu̱tiyu̱naníṉ
huixín. Hua̱ yuma̱ xlacán xprofeta Dios, chu̱ akstiṯum chixcuhuíṉ xuankoṉiṯ, huaṉti ̱
timakniḵoḻh xalakmakaṉ minatlaṯnacán, huixín chú̱ map̱ulhuyáṯit, chu̱ stlaṉ cax̱t-
lahuanikoy̱áṯit xalakliḻakatiṯ xpaṯzapscán c-pu̱tac̱nú̱n antaṉi ̱ acnu̱koy̱. 30 Acxni ̱ chú̱
liḵalhchihuiṉanáṯit huanáṯit: ‘Huá̱ lapi ̱ na̱ acxni ̱ xactilatamaẖu yama̱ makaṉ quilhta-
macú̱ acxni ̱ xlamaḵó̱ xalakmakaṉ quinatlaṯnacán huaṉti ̱ timakniḵoḻh profetas, quin ni ̱

xactimaktanu̱hu laquim̱pi ̱ nacmakniḵoy̱aẖu yama̱ profetas huaṉti ̱makniḵoc̱a.̱’ 31Acxni ̱
chuná̱ huanáṯit luhuamaṉ lacatancs liṯay̱ayáṯit pi ̱xlic̱aṉa̱ huixín huá̱minquilhtzucutcán
huaṉti ̱timakniḵoḻh profetas huaṉti ̱xlamaḵó̱ xamakaṉ quilhtamacú̱. 32Pus luhua xlic̱aṉa̱
pi ̱ hua̱ yama̱ xamakaṉ minatlaṯnacán xuankoṉiṯ, pus tzap̱u̱ catlahuátit, camaṯas̱putútit
xtalaḵalhiṉcán huaṉtu̱ xlacán timaq̱uilhtzuquiḵoḻh makaṉ quilhtamacú̱.

33 “Huixín luhua xtac̱huná̱ liṯaxtuyáṯit laṉtla̱ yama̱ xalaclu̱cu̱ luhua huaṉtu̱ tzeḵ
xcanankoy̱. Pus caj tzinú̱ cakalhkalhíṯit, ¿láṉtla̱ chú̱ nalayáṯit puhuanáṯit pi ̱ tlaṉ
nalaktaxtuniyáṯit yama̱ tlanca tapaṯíṉ huaṉtu̱ talacatzuhuim̱a̱ xala c-pu̱paṯíṉ? 34 Pus
cumu huixín ni ̱ luhua caṉajlayáṯit huaṉtu̱ ccaẖuanimáṉ, pus naccam̱aḻakachaṉaniyáṉ
lhu̱hua̱ profetas, xaẖua̱ lakskalalan maḵalhtahuakaṉaníṉ, huam̱pi ̱ huata huixín na-
makniḵoy̱áṯit, makapitzíṉ napakaxtokohuacayáṯit c-cruz, na̱ chuná̱ makapitzíṉ nas-
nokkoy̱áṯit c-mimpu̱kalhtahuakacán, chu̱ hasta naputzastaḻakoy̱áṯit laṉtla̱ canic̱ahua̱
cac̱hiquíṉ xlacán natahuilaputunkoy̱. 35 Huam̱pi ̱ lacatancs ccaẖuaniyáṉ pi ̱ antá̱ chú̱ c-
mintiyatcán nacaḻakchaṉáṉ xlip̱acs yama̱ lia̱kastacyaẖuán huaṉtu̱ luhua xliḻakcháṉat
xuaniṯ xalakmakaṉ minatlaṯnacán caj xpaḻacata huaṉtu̱ tlahuakoṉiṯ laṉtla̱ makni-̱
nankoṉiṯ, acxni ̱ makniḵoc̱aniṯ yama̱ lacuan caṉajlaniṉ chixcuhuíṉ, hasta laṉtla̱ ti ̱
pu̱lh timaknic̱a̱ xamakáṉ, huachá̱ xakasiya̱ chaṯum xakstitum chixcú̱ huaṉti ̱ xuanicán
Abel, chu̱ na̱ xlip̱acs huaṉti ̱ timakniḵoc̱a̱ hasta acxni ̱ xlama̱ yama̱ akchihuiṉa̱ chixcú̱
Zacarías huaṉti ̱ xkahuasa xuaniṯ Berequías, hua̱ yumá̱ ti ̱ makniḵoḻh minatlaṯnacán
lacatzú̱ c-altar huaṉtu̱ huí ̱ u̱nú̱ c-tlanca templo. 36 Luhua xlic̱aṉa̱ ccaẖuaniyáṉ pi ̱ pacs
huá̱ nacam̱actahuacakoy̱ac̱háṉ xlip̱acs huixín judíos huaṉti ̱ lapáṯit laṉchu̱ quilhtamacú̱
laquim̱pi ̱nacam̱ax̱okoṉic̱anáṯit.”

Jesús laktasay tlanca ca̱chiquíṉ Jerusalén
(Lucas 13:34-35)

37 A̱lis̱taḻh Jesús chuná̱ chihuiṉampá:̱ “¡Jerusalén, koxutá̱ huix quincac̱hiquiṉ
Jerusalén! Anta̱ u̱nú̱ makniḵoc̱aniṯ huaṉti ̱ lactlanca xpaḻacachihuiṉaniṉ Dios, na̱ antá̱
actalamakniḵoc̱a lhu̱hua xlacscujniṉ Dios huaṉti ̱ timacaminkoḻh. Quit caṉa̱ maklhu̱hua̱
ctzaksaniṯ cmam̱acxtumip̱utún xlip̱acs huaṉti ̱ u̱nú̱ huilakó,̱ xtac̱huná̱ laṉtla̱ lactzu̱
xalakskata xtiḻaṉ mam̱acxtumiḵoy̱ xtzi, chu̱ luhua liẖuana̱ pu̱skokay tampiṯanu̱koy̱ c-
xtampiṉ xpakán, huam̱pi ̱ huata huixín niucxni ̱ tlaṉ tlahuátit. 38 Huam̱pi ̱ lacatancs
cacatzíṯit pi ̱ aya laktzankaḵoṉiṯ huaṉti ̱ antá̱ huilakó̱ c-Jerusalén, sam̱pi ̱ talacatzuhuim̱a̱
quilhtamacú̱ acxni ̱ xlip̱acs akatunu chiqui ̱ huaṉtu̱ antá̱ tlahuakoc̱aniṯ, caṯa caj chunata
natay̱akoy̱ sam̱pi ̱ niaḻh tí ̱ catitahui ̱ xpu̱chiná. 39 Hua̱ chuná̱ ccaḻiẖuanimáṉ huixín
xala c-Jerusalén sam̱pi ̱ chú̱ niaḻh caquintiucxílhtit huixín huaṉti ̱ u̱nú̱ huilátit hasta
acxni ̱nalakcháṉ quilhtamacú̱ acxni ̱niḻiẖuaya̱ huixín nahuanáṯit: ‘¡Luhua caṉa̱ lip̱ax̱uhu
cmakamaklhtim̱aẖu huaṉti ̱Quimpu̱chinacan Dios quincam̱acaminimáṉ!’ ”

24
Jesús huan nalakchá̱n quilhtamacú̱ acxni ̱ tlanca templo xala c-Jerusalén nalactilhmiḵo̱cán
(Marcos 13:1-2; Lucas 21:5-6)

1 A̱lis̱taḻh Jesús táxtulh c-tlanca xtemplo̱ Dios, aya xamakó̱ acxni ̱ xlim̱aḵalhtahuákaṯ
tzúculh liṯac̱hihuiṉankoy̱ pi ̱ caucxilhkoḻh yuma̱ lakliḻakatiṯ chíhuix huaṉtu̱ lacsuán
lic̱ax̱tlahuakoc̱aniṯ xapaṯzaps templo. 2Huam̱pi ̱ Jesús huanikoḻh:

—Huixín ucxilhpáṯit laṉtla̱ xliḻacsuán cax̱yaẖuacaniṯ xapaṯzaps tama̱ templo, huam̱pi ̱
quit lacatancs ccaẖuaniyáṉ pi ̱ nalakcháṉ quilhtamacú̱ acxni ̱ niaḻh pala aktum chíhuix
catitahui ̱ antaṉi ̱ xuiliḵoc̱aniṯ sam̱pi ̱pacs nalactilhmiḵoc̱án, chu̱ niaḻh tú̱ catiánalh.

Jesús lic̱hihuiṉán la̱ntla̱ natasiyuy acxni ̱ nasputcán ca̱tuxá̱huat
(Marcos 13:3-23; Lucas 17:22-24; 21:7-24)

3 Acxni ̱ chú̱ chaṉkoḻh c-xakas̱tíṉ huaṉtu̱ huanicán Cerro de los Olivos, Jesús culucs
titahui,̱ chu̱ laktalacatzuhuiḵoḻh xlim̱aḵalhtahuákaṯ, chuná̱ tzeḵ kalhasquinkoḻh:

—Quin clacasquinaẖu pi ̱ xquincaẖuani ̱ xatú̱ quilhtamacú̱ luhua nalakcháṉ acxni ̱

nakantaxtuy huaṉtu̱ huix quincaḻiṯaḵalhchihuiṉámpaṯ acxni ̱ nalactilhmiḵoc̱án tlanca
templo xala c-Jerusalén. Chu̱ na̱ chuna liṯum. ¿Tú̱ liu̱cxílhtiṯ natasiyuy laquim̱pi ̱
naccatziy̱aẖu quin pi ̱ aya milim̱inattá nahuán u̱nú̱ caṯuxáẖuat, chu̱ na̱ acxnitiyá̱ chú̱
nasputcán?

4 Jesús kalhtiḵoḻh:
—Luhua xlic̱aṉa̱ cuiṉtaj catlahuátit pi ̱niṯí ̱nacaa̱kskahuimiy̱áṉ. 5 Sam̱pi ̱quit lacatancs

ccaẖuaniyáṉ pi ̱ lhu̱hua̱ ti ̱xtac̱huná̱ naliṯaxtuputunkoy̱ laṉtla̱ quit, xaẖuachí ̱nahuankoy̱:
‘Quit Cristo huaṉti ̱nacaḻakmax̱tuyáṉ’, luhua lhu̱hua̱ huaṉti ̱naakskahuimiḵoy̱. 6Huam̱pi ̱
huixín acxni ̱ yuma̱ quilhtamacú̱ nakaxpatáṯit laṉtla̱ nalic̱hihuiṉancán pi ̱ lip̱ec̱ua̱ laṉt-
la̱ lama̱ guerra usu laṯaḻaṯlahu lacatzú̱, chu̱ na̱ chuná̱ lama̱ laṯaḻaṯlahu aḻacatanu̱
mákat, huam̱pi ̱ huixín ni ̱ capec̱uántit sam̱pi ̱ luhua xlacasquinca̱ pi ̱ chuná̱ pu̱lh nalay,
huam̱pi ̱ ni ̱ naj aḻakcháṉ nahuán quilhtamacú̱ laṉtla̱ nasputcán. 7 Acxni ̱ chú̱ nalakcháṉ
yuma̱ quilhtamacú̱, laṉtla̱ xliḻhu̱hua̱ tu̱ huilakó̱ cac̱hiquíṉ natzucuy laḻacataq̱uiḵoy̱,
natlahuakoy̱ guerra, chu̱ lactlanca tíyat na̱ nalam̱akasiṯziy̱, chu̱ natlahuakoy̱ guerra.
Xaẖua̱ luhua lip̱ec̱ua̱ nalay tatzíncstat, chu̱ lacaxtum natachiquiy tíyat hasta huí ̱ antaṉi ̱
nalaktzankaṉán. 8Huam̱pi ̱ acxni ̱ chuná̱ nalay cajcu luhua quilhtzucúmaj nahuán laṉtla̱
namín xliḻhu̱hua tacatzanájuat.

9 “Huixín nacam̱acamas̱tac̱anáṯit laquim̱pi ̱ nacam̱as̱ipaṉic̱anáṯit, hasta makapitz-
iṉ huixín nacam̱aknic̱anáṯit, xliḻhu̱hua tachixcuhuíṯat nacax̱cajnikoy̱áṉ caj xpaḻa-
cata quilip̱aẖuanáṯit. 10 Acxni ̱ nalakcháṉ yuma̱ quilhtamacú̱ luhua lhu̱hua̱ ti ̱ nata-
chokokoy̱, chu̱ niaḻh caquintilip̱aẖuankoḻh, hasta xalán natzucukoy̱ laq̱uiclhcatzanikoy̱,
chu̱ nalas̱tam̱acamas̱taḵoy̱ chaṯunu am̱akapitzíṉ, laquim̱pi ̱ namap̱aṯiṉic̱án c-xmacan
mapaksiná. 11 Lhu̱hua̱ aksaniṉaníṉ natzucukoy̱ huankoy̱ pi ̱ hua̱ xtachihuiṉ Dios
lic̱hihuiṉamaḵó,̱ chu̱ luhua lhu̱hua̱ huaṉti ̱ naakskahuikoy̱. 12 Caj xpaḻacata̱ pi ̱ caniẖuá̱
nalhu̱huankoy̱ huaṉti ̱ niṯlaṉ xtapuhuaṉcán lhu̱hua̱ ti ̱ natzucuy makstaḻakoy̱, chu̱ niaḻh
tí ̱ catilaḻakalhamankoḻh. 13 Huam̱pi ̱ pacs huaṉti ̱ natay̱aniy, ni ̱ natachokoy, chunatiya
akstiṯum naquilip̱aẖuán hasta acxni ̱ natiṯaxtuy yuma̱ niṯlaṉ quilhtamacú̱, pus huá̱
tamá̱ namaa̱kapu̱taxtiy̱ xlis̱tacna. 14 Huam̱pi ̱ hua̱ yuma̱ tlaṉ tamac̱atziṉíṉ laṉtla̱ Dios
namaḻacatzuquiy̱ xasas̱ti xtapáksiṯ, xlacasquinca̱ pi ̱ pu̱lh namaa̱kahuanic̱án xlic̱aṯlanca
caṯuxáẖuat laquim̱pi ̱ pacs nalakapaskoy̱, pus acxnitiyá̱ aya lakapaskoc̱aniṯ nahuán, na̱
acxnitiyá̱ nasputcán caṯuxáẖuat.

15 “Namín quilhtamacú̱ acxni ̱ huixín naucxilháṯit pi ̱ kantaxtuma̱ huaṉtu̱ xamakaṉ
quilhtamacú̱ tilic̱hihuíṉalh profeta Daniel, acxni ̱ tzokli ̱ laṉtla̱ naliḵamaṉancán tu̱ huí ̱ c-
xpu̱lacni ̱yama̱ tlanca xtemplo̱ Dios xala c-Jerusalén —huaṉti ̱ liḵalhtahuakay yuma̱ libro
caakátaḵsli ̱ huaṉtu̱ lic̱hihuiṉama̱ Jesús—. 16 Pus acxni ̱ chuná̱ catziy̱áṯit pi ̱ akspulama,̱
ccaẖuaniyáṉ pi ̱ huaṉti ̱ huilakoc̱há nahuán c-Judea huata xatláṉ catzaḻakoḻh, cas̱ipijni ̱
caankoḻh. 17 Chu̱ huaṉti ̱ lahuacachá nahuán c-xakstiṉ xchic, niaḻh calacapás̱tacli ̱ pala
tú̱ namín tamacaxtuy c-xchic, huata xatláṉ caj catzáḻalh. 18 Chiṉchu̱ huaṉti ̱ aniṯ
nahuán c-xpú̱cuxtu, niaḻh catapú̱spitli ̱ c-xchic pala namín tiyay xlhákaṯ, huata xatláṉ
na̱ caj catzáḻalh. 19 ¡Liḻakalhamánat yuma̱ lacchaján huaṉti ̱ kalhkalhiṉamaḵoj nahuán,
chu̱ luhua acxni ̱ yama̱ quilhtamacú̱ aya nataṯatlakoy̱, usu huaṉti ̱ maṯziquiḵoy̱ nahuán
cskatacán! 20 Casquinítit Dios c-mioracioncán pi ̱ hua̱ mintatzaḻancán ni ̱ acxni ̱ nahuán
caḻonkni, chu̱ na̱ ni ̱ pala acxni ̱ quilhtamacu̱ sábado sam̱pi ̱ lij̱áxat. 21 Sam̱pi ̱ yuma̱ quilh-
tamacú̱ luhua xlic̱aṉa̱ huíj nahuán tlanca tacatzanájuat, laṉtla̱ niucxnicu̱ aḻay xtac̱huná,
hasta acxni ̱ Dios timaḻacatzúquiḻh caṯuxáẖuat, chu̱ niaḻh ucxni ̱ pala chuná̱ catianampá̱
aḻis̱taḻh. 22Huam̱pi ̱Dios catziy̱ tu̱ tlahuama,̱ sam̱pi ̱aya lim̱aa̱ctzuhuiṉiṯ quilhtamacú̱, chu̱
ni ̱ luhua makas̱ catimakapálalh, sam̱pi ̱ lapi ̱ xlá̱ ni ̱ chuná̱ xtláhualh niaḻh pala chaṯum
xakatáx̱tulh, huam̱pi ̱ huá̱ xlá̱ chuná̱ liṯlahuaniṯ laquim̱pi ̱ tlaṉ naakapu̱taxtukoy̱ huaṉti ̱
lacsackoṉiṯ xcaṉajlaníṉ.

23 “Acxni ̱yuma̱ quilhtamacú̱ hua̱ pala huí ̱ti ̱nacaẖuaniyáṉ: ‘A̱nú̱ lamac̱há̱ mimaa̱kapu̱-
taxtiṉacan Cristo’, usu nahuanicán: ‘Hua̱ yumá̱ Cristo’, huixín ni ̱ cacaṉajlátit. 24 Sam̱pi ̱

luhua lhu̱hua̱ huaṉti ̱ natzucuy liṯaxtukoy̱ Cristo, usu mimaa̱kapu̱taxtiṉacán, chu̱ na̱
chuná̱ luhua lhu̱hua̱ huaṉti ̱ naakchihuiṉankoy̱, chu̱ nahuankoy̱ pi ̱ hua̱ xtachihuiṉ Dios
lic̱hihuiṉankoy̱ huam̱pi ̱ ni ̱ xlic̱aṉa.̱ Xlacán tlaṉ natlahuakoy̱ lactlanca lic̱ac̱ni tatlahu
laquim̱pi ̱ chuná̱ tlaṉ namakacaṉajlakoy̱ am̱akapitzíṉ, chu̱ hasta xlacán naakskahuim-
ip̱utunkoy̱ huaṉti ̱ luhua maṉ Dios lacsackoṉiṯ. 25Quit aḻis̱okcú̱ ccaa̱ḻiẖuanimáṉ laquim̱pi ̱
huixín aya lic̱atziẖuilátit nahuán. 26 Pus huá̱ xpaḻacata acxni ̱ huixín nacaẖuanicanáṯit:
‘A̱nú̱ lamac̱há̱ Cristo c-desierto’, usu nacaẖuanicanáṯit: ‘A̱nú̱ tzeḵ tanu̱ma̱ c-chiqui’,
huixín ni ̱ cacaṉajlátit. 27 Pus ccaẖuaniyáṉ pi ̱ xtac̱huná̱ laṉtla̱ acxni ̱ jiliy, chu̱ maklipa,
chu̱ xlic̱aṯlanca̱ caṯiyatna̱ macaxkakaṉankoy̱, pus na̱ xtac̱huná̱ caniẖuá̱ naquiucxilhcán
acxni ̱ quit nacmimpalay xlim̱aktuy caṯiyatna. 28Huixín catziy̱áṯit pi ̱ antaṉi ̱ niy̱ tantum
takalhíṉ, pacs tuncán catziḵoy̱, chu̱ tamacxtumiḵoy̱ chu̱n, pus na̱ chuná̱ chú̱ acxni ̱
nacmimpalay, tuncán caniẖuá̱ nacatzic̱án.

Jesús lic̱hihuiṉán la̱ntla̱ namimpalay xlim̱aktuy ca̱tuxá̱huat
(Marcos 13:24-37; Lucas 21:25-33; 17:26-30, 34-36)

29“Acxni ̱chú̱ sputniṯtá nahuán tacatzanájuat xla yuma̱ quilhtamacú̱, tuncán natalaka-
paklhtu̱tiy̱ chichiní ̱ cac̱uhuiní, chu̱ hua̱ papá, ni ̱ catimakaxkakáṉalh caṯzis̱ní; chiṉchu̱
stacu̱ natasiyukoy̱ lam̱pala tamakuasma̱ caṯu̱tzú̱, chu̱ hasta pacs lactlanca stacu̱ tu̱
huilakó̱ c-akapú̱n lacuilhá̱ nalakoy̱. 30 Acxnitiyá̱ chú̱ yuma̱ quilhtamacú̱ natasiyuy
aktum tlanca liu̱cxílhtiṯ laquim̱pi ̱ nacatzic̱án pi ̱ quit cmimajá nahuán. Acxnitiyá̱ chú̱
naquiucxilháṯit, quit Xatalacsacni Chixcú, pi ̱ ctac̱tamac̱hi nahuán c-akapú̱n, cmímaj
nahuán c-xlacni puclhni, chu̱ clim̱ímaj nahuán xlip̱acs liṯlihuaka, chu̱ lic̱ac̱ni ̱ tu̱ ck-
alhiy̱. Xlip̱acs tachixcuhuíṯat xala caṯiyatna, acxni ̱ naquiucxilhkoy̱ ctac̱tamac̱hi ̱ c-
akapú̱n natzucuy tasakoy̱ caj xpaḻacata xtalip̱uhuaṉcán. 31 A̱lis̱taḻh quit naclim̱ap̱aksiḵoy̱
quiángeles pi ̱ pixtlanca̱ nalis̱kolikoy̱ xtrompeta Dios, laquim̱pi ̱ acxni ̱ nakaxmatkoy̱
naliḻakminkoy̱ natamacxtumiḵoy̱ xlip̱acs xcaman Dios huaṉti ̱ xlá̱ lacsackoṉiṯ laṉtla̱
xlic̱aṯlanca caṯuxáẖuat.

32 “Huixín luhua catziy̱áṯit pi ̱ acxni ̱ ucxilháṯit tzucuy akayuja̱ makapitziṉ quihui, chu̱
tzucuy akaskatampalay, pi ̱ aya talacatzuhuim̱a̱ quilhtamacú̱ laṉtla̱ natzucuy lhcac̱nán,
33 Pus na̱ chuna liṯum acxni ̱ chuná̱ huixín ucxilháṯit pi ̱ aya kantaxtuma̱ nahuán huaṉtu̱
laṉchú̱ ccaẖuanimáṉ, pus cacatzíṯit pi ̱ aya lakchaṉiṯ quilhtamacú̱ acxni ̱ quit nacmim-
palay caṯiyatna. 34 Luhua xlic̱aṉa̱ ccaẖuaniyáṉ pi ̱ hua̱ yuma̱ tu̱ ccaḻiṯac̱hihuiṉamáṉ,
pacs kantaxtuniṯ nahuán mas̱qui acxni ̱ ni ̱ aṉiḵoy̱ nahuán xlip̱acs tachixcuhuíṯat huaṉti ̱
lamaḵó̱ laṉchu̱ quilhtamacú̱. 35 Laṉtla̱ xliṯlanca̱ caṯuxáẖuat, chu̱ akapú̱n nalaksputa,
huam̱pi ̱ hua̱ quintachihuíṉ ni ̱ catiláksputli ̱ hasta acxni ̱ kantaxtukoṉiṯ nahuán laṉtla̱
pu̱lacatunu̱ huaṉtu̱ ccaḻiṯaḵalhchihuiṉaniṯán.

36 “Huam̱pi ̱acxni ̱yuma̱ quilhtamacú̱ nalakcháṉ pi ̱nakantaxtuy huaṉtu̱ ccaẖuanimáṉ
chú̱, tamá̱ xlá̱ ni ̱pala chaṯum ti ̱catziy̱, ni ̱pala hua̱ xángeles Dios, na̱ ni ̱pala quit, caj xmaṉ
xacstu catziy̱ Quintlaṯ Dios.

37 “Xtac̱huná̱ laṉtla̱ tílalh xamakaṉ quilhtamacú̱ acxni ̱ xlama̱ Noé, niṯí ̱ xcaṉajlay
pi ̱ namín sputnáṉat, pus na̱ chuná̱ chú̱ naquiṯaxtuy acxni ̱ quit Xatalacsacni Chixcú̱
nacmimpalay xlim̱aktuy caṯiyatna. 38 Yama̱ makaṉ quilhtamacú̱ acxni ̱ ni ̱ xaḻay muncá-̱
clat, chu̱ Noé ni ̱ xaṯanu̱y c-tlanca páklhaṯ huaṉtu̱ huanicán arca, laṉtla̱ xliḻhu̱hua̱
tachixcuhuíṯat ni ̱ pala tzinú̱ xlip̱uhuankoy̱, chunatiya lip̱ax̱uhu xuay̱amaḵó,̱ xkotna-
maḵó,̱ xtapu̱chuhuamaḵó.̱ 39 Huam̱pi ̱ acxni ̱ ni ̱ pala tzinú̱ xlia̱c̱atziẖuilakó,̱ tahuilachi ̱
tlanca seṉ, lalh muncác̱lat, chu̱ pu̱tum mu̱xtukoḻh. Na̱ chuná̱ chú̱ naquiṯaxtuy acxni ̱
quit Xatalacsacni Chixcú̱ nacmimpalay. 40 Acxni ̱ yuma̱ quilhtamacú̱, lapi ̱ chaṯuy
chixcuhuíṉ lacxtum cuxtumaḵoj nahuán c-xpu̱cuxtucán, chaṯum naleṉcán, chu̱ chaṯum
namakaxtakcán. 41Chaṯuy lacchaján lacxtum squitimaḵó̱ nahuán, hua̱ chaṯum naleṉcán
chiṉchu̱ hua̱ ac̱haṯum namakaxtakcán.

42 “Caṉa̱ huixín skálalh catahuilátit sam̱pi ̱ ni ̱ tzinú̱ catziy̱áṯit tú̱ ya̱ quilhtamacú̱ quit
Mimpu̱chinacán naccaḻakchináṉ. 43 Xlic̱aṉa̱ huixín luhua skálalh calatapáṯit xtac̱huná̱

laṉtla̱ chaṯum chixcú̱ ti ̱ luhua skálalh tamay̱, ni ̱ aktziyaj lhtatay laquim̱pi ̱ ni ̱ nalak-
tanu̱koy̱ kalhaṉaníṉ, sam̱pi ̱ lapi ̱ xlá̱ ni ̱ skálalh natahuilay ni ̱ pala tzinú̱ lic̱atziy̱ acxni ̱
nalaktanu̱koy̱ac̱há̱ kalhaṉaníṉ, chu̱ namakkalhankoc̱án pacs laṉtla̱ tu̱ xlá̱ kalhiy̱. 44 Pus
na̱ chuná̱ chú̱ huixín skálalh catahuilátit, sam̱pi ̱acxni ̱ni ̱pala tzinú̱ lic̱atziẖuilátit nahuán
quit nacmimpalay.

Xatakalhchihuiṉ cha̱tum hua̱nti ̱ tla̱n scujni chu̱ cha̱tum hua̱nti ̱ niṯlá̱n
(Lucas 12:41-48)

45 “Quit clacasquín pi ̱ huixín huá̱ xkantiṉítit chaṯum scujni ̱ ti ̱ tlaṉ xtapuhuáṉ, hua̱
xmaḻaṉá̱ mac̱uiṉtajliy̱ xchic laquim̱pi ̱ xlá̱ namaktakalhkoy̱ xlip̱acs huaṉtu̱ kalhiy̱, chu̱
na̱ namaẖuiḵoy̱ am̱akapitziṉ xtas̱cujníṉ acxni ̱ nalakcháṉ hora laṉtla̱ nahuay̱ankoy̱.
46 Luhua xlic̱aṉa̱ hua̱ xmaḻaṉá̱ natzucuy tap̱ax̱uhuay cscujni ̱ acxni ̱makatunu̱ nalakchín,
chu̱ naucxilha̱ pi ̱ chuná̱ maḵantaxtim̱a̱ nahuán tascújut huaṉtu̱ lim̱ap̱aksiṉiṯ. 47 Acxni ̱
ankalhíṉ namaṉoklhucán pi ̱ xlic̱aṉa̱ scujma̱ yuma̱ chixcu, hua̱ xmaḻaṉá̱ nalip̱aẖuán
huata pacs namac̱uiṉtajliḵoy̱ laṉtla̱ tu̱ kalhiy̱, chuna̱ nam̱á̱ nalakalhamancán huaṉti ̱
tlaṉ xtapuhuáṉ scujni. 48 Chi ̱ hua̱ lapi ̱ hua̱ yuma̱ scujni ̱ napuhuán pi ̱ ni ̱ lacapala̱
catíchilh xmaḻaṉá, 49 huata natzucuy map̱aṯiṉiḵoy̱ am̱akapitziṉ xtas̱cujníṉ, chu̱ caj
amigos nataḻakoy̱ huaṉti ̱ na̱ luhua laclix̱cajnit xtapuhuaṉcán, chu̱ huá̱ tzucuy taḵotkoy̱
kotníṉ; 50 hua̱ lapi ̱ chuná̱ tlahuay, ni ̱ skálalh natahuilay laṉtla̱ nakalhkalhiy̱ xmaḻaṉá,
pus acxni ̱ ni ̱ lic̱atziẖui ̱ nalakchín xmaḻaṉá. 51 Tancs ccaẖuaniyáṉ pi ̱ yama̱ xmaḻaṉá̱ tlaṉ
namap̱aṯiṉiy̱, namacaṉcán c-pu̱paṯíṉ antaṉi ̱ macaṉkoc̱án huaṉti ̱ xaaksaniṉaníṉ. Antá̱
natasay, chu̱ nalaḻiḻacxcay xtatzán.

25
Xatakalhchihuiṉ kalhaca̱hu lactzumaján

1 “Yama̱ quilhtamacú̱ acxni ̱ Dios namaṯzuquiy̱ xasas̱ti xtapáksiṯ caṯiyatna, lhu̱hua̱
huaṉti ̱ chuná̱ naakspulay xtac̱huná̱ laṉtla̱ tiakspulakoḻh yuma̱ kalhacaẖu lactzuma-
ján huaṉti ̱ tiliḻacsackoc̱a̱ pi ̱ naankoy̱ makskotkalhkalhitiḵoy̱ yuma̱ kahuasa acxni ̱
nachín sam̱pi ̱ xtapu̱chuhuama.̱ 2 Kalhaquitzis lactzumaján luhua ni ̱ pala tzinú̱ xli-̱
taḵatzankaḵoy̱ xpaḻacata̱ pala naleṉkoy̱ huaṉtu̱ namaclacasquinkoy̱ac̱há, huam̱pi ̱ a-̱
makapitzíṉ kalhaquitzis, xlacán luhua skálalh xankoy̱. 3 Yama̱ lactzumaján huaṉti ̱
niṯú̱ xliṯaḵatzankaḵoy̱ pala tú̱, xlacán leṉkoḻh xlim̱akskocán huam̱pi ̱ caj xmaṉ huaṉtu̱
xtaju̱ma̱ gas, niṯú̱ tanuj leṉkoḻh gas huaṉtu̱ xmaclacasquinkoḻh pala xquiṯzánkaḻh.
4 Huam̱pi ̱ am̱akapitzíṉ huaṉti ̱ skálalh xankoy̱, xlacán stap maṯzamakoḻh xlim̱akskocán,
chu̱ tanuj lumiṯa̱ xpu̱lem̱palakoy̱ gas huá̱ chú̱ tu̱ namuju̱nikoy̱ xlim̱akskocán acxni ̱
pala xquiṯzánkaḻh. 5 Huam̱pi ̱ cumu hua̱ yuma̱ kahuasa ti ̱ xtapu̱chuhuama̱ luhua
makas̱ laṉtla̱ xmakapalamac̱há, lactzumaján lhtataputunkoḻh, pus punchú̱ lhtatakoḻh.
6Huam̱pi ̱max̱ pala caṯaṉcánat xuaniṯ acxni ̱ chaṯum chixcú̱ pixtlanca̱ chihuíṉalh, nam̱á̱
huanikoḻh: ‘¡Calakastakuanántit tuncán, aya mima̱ kahuasa tapu̱chuhuani, lacapala̱
catántit pax̱tokáṯit!’ 7Yama̱ kalhacaẖu lactzumaján lacapala̱ tacax̱taq̱uiḵoḻh, chu̱ tzúculh
map̱asiḵoy̱ xlim̱akskocán. 8 Huam̱pi ̱ hua̱ yuma̱ kalhaquitzis lactzumaján huaṉti ̱ niṯú̱
tanuj xleṉkoy̱ xgas̱cán, xlacán huanikoḻh am̱akapitzíṉ huaṉti ̱ xpu̱leṉkoy̱ lumiṯa̱ gas:
‘Catlahuátit liṯláṉ caquincaṯaq̱uíṯit tzinú̱ migas̱cán sam̱pi ̱ aya mixputún quimpu̱mak-
skocán.’ 9 Yama̱ kalhaquitzis lactzumaján chuná̱ kalhtiḵoḻh: ‘Lapi ̱ naccaṯaq̱uiy̱áṉ caj
tzinín, ni ̱ caquinticaa̱cchaṉín, sam̱pi ̱ acxni ̱ chú̱ nalhcukoy̱ niaḻh tú̱ catihuá.̱ Huata
caquiṯamaẖuapítit antaṉi ̱ stac̱án laquim̱pi ̱ maṉ natamaẖuayáṯit huaṉtu̱ nacaa̱ccha-
̱niyáṉ.’ 10 Yama̱ kalhaquitzis lactzumaján huaṉti ̱ xquiṯzankanikoy̱ xgas̱cán, lacapala̱
ankoḻh putzakoy̱ antaṉi ̱ stac̱án laquim̱pi ̱ natamaẖuakoy̱, huam̱pi ̱ ni ̱ xaq̱uiṯaspitkoy̱
acxni ̱ chilh yuma̱ kahuasa tapu̱chuhuani, chu̱ am̱akapitzíṉ kalhaquitzis lactzumaján
huaṉti ̱chac̱atziy̱a̱ xleṉkoy̱ gas, xlacán lacapala̱ cax̱map̱asiḵoḻh xlim̱akskocán, chu̱ ankoḻh
makskottiyakoy̱ kahuasa, chu̱ taṯanu̱koḻh c-xpu̱lacni chiqui ̱ antaṉi ̱ xpax̱uhuamaḵó,̱ chu̱
aḻis̱taḻh chú̱ liẖuana̱ maḻacchuhuaca.̱ 11 Caj lip̱untzú̱ chinkoḻh am̱akapitziṉ lactzumaján,

xlacán tzúculh lakatlakkoy̱ máḻaccha, chu̱ chuná̱ xuankoy̱: ‘Tlaṯi, tlaṯi, catlahua̱ liṯláṉ
caquincam̱aḻacquiṉi.’ 12 Huam̱pi ̱ hua̱ yuma̱ kahuasa tapu̱chuhuani ̱ chuná̱ kalhtiḵoḻh:
‘Quit lacatancs ccaẖuaniyáṉ pi ̱ni ̱ lay ccam̱aḻacquiṉiyáṉ sam̱pi ̱ni ̱ ccaḻakapasáṉ.’ ”

13 Acxni ̱ Jesús chuná̱ liḵalhchihuíṉalh yuma̱ takalhchihuíṉ xlá̱ huanipalakoḻh:
“Ccaẖuaniyáṉ pi ̱ luhua skálalh calatapáṯit sam̱pi ̱ ni ̱ catziy̱áṯit tú̱ ya̱ quilhtamacú̱, chu̱
tú̱ ya̱ hora acxni ̱quit Xatalacsacni Chixcú̱ nacmimpalay xlim̱aktuy.

Xatakalhchihuíṉ cha̱tum ma̱la̱ná̱ hua̱nti ̱ma̱sa̱cuaniḵo̱y xtumiṉ cscujníṉ
(Lucas 19:11-27)

14 “Xasas̱ti xtapaksiṯ Dios huaṉtu̱ namaḻacatzuquiy̱, luhua xtac̱huná̱ quiṯaxtuy laṉt-
la̱ chaṯum maḻaṉá̱ acxni ̱ xtacax̱ma̱ xpaḻacata nataquilhanu̱y, mákat naán aḻacatanu̱
cac̱hiquíṉ. Acxni ̱ aya xtacax̱ma,̱ tasanikoḻh cscujníṉ, chu̱ chaṯunu chaṯunu̱ max̱quiḵoḻh
xtumiṉ laquim̱pi ̱ xlacán namas̱cujunikoy̱, chu̱ namas̱katiḵoy̱. 15 Huá̱ chú̱ xakasiya̱
cscujni máx̱quiḻh akquitzis miḻh tumiṉ xla oro, chu̱ chaṯum liṯum máx̱quiḻh aktuy miḻh
tumiṉ xla oro, chu̱ tanu̱ huaṉti ̱ máx̱quiḻh aktum miḻh. Huá̱ lim̱ax̱quiḵoḻh laquim̱pi ̱
xlacán namas̱cujukoy̱, chu̱ namas̱katiḵoy̱ yuma̱ tumiṉ sam̱pi ̱ xlá̱ aya xlakapaskoy̱ laṉtla̱
xlis̱kalalacan chaṯunu chaṯunu. Acxni ̱ chú̱ chuná̱ taḻaccax̱lakoḻh yama̱ maḻaṉá̱ fuerza̱
alh paxiaḻhnán mákat laṉtla̱ chunata xlacapas̱tacniṯ. 16 Hua̱ yuma̱ cscujni ti ̱ max̱quic̱a̱
akquitzis miḻh tumiṉ xla oro, xlá̱ tzúculh tamaẖuanán, chu̱ tláhualh negocio, chuná̱ chú̱
maṯlájiḻh akquitzis miḻh caj laṉtla̱ mas̱cújulh. 17 Na̱ chuná̱ yuma̱ scujni ̱ ti ̱ maklhtíṉalh
aktuy miḻh, xlá̱ na̱ mas̱cújulh tumiṉ, chu̱ liẖuaca aktuy miḻh caj laṉtla̱ tu̱ mas̱kátiḻh.
18Huam̱pi ̱huata huaṉti ̱caj aktummiḻhmaklhtíṉalh, xlá̱ ni ̱mas̱cújulh yuma̱ tumiṉ, huata
caj cáẖuaxli ̱ caṯiyatna, antá̱ máa̱cnu̱lh xtumiṉ xmaḻaṉá̱ laquim̱pi ̱ni ̱natzankay̱.

19 “Acxni ̱ chú̱ xlim̱akas̱ quilhtamacú̱, caj xamaktum chilh xmaḻaṉacán yuma̱ scujníṉ.
Xlá̱ quiṯáspitli ̱ laṉtla̱ mákat quip̱axiáḻhnalh, chu̱ tuncán tasanikoḻh cscujníṉ laquim̱pi ̱
nataṯlahuakoy̱ cuiṉtaj laṉtla̱ xmas̱katiṉiṯ xtumiṉ. 20Pu̱lh huá̱ chilh huaṉti ̱xmaklhtiṉaniṯ
akquitzis miḻh tumiṉ xla oro, chu̱ macamás̱taḻh akquitzis miḻh huaṉtu̱ mas̱kátiḻh laṉtla̱
xmas̱cujuma.̱ Pus chuná̱ huánilh xmaḻaṉá: ‘Tlaṯi, huix quintimax̱qui ̱ akquitzis miḻh,
chiṉchu̱ caj xpaḻacata̱ pi ̱quit cscujli ̱ laṉtla̱ huix quintilim̱ap̱aksi, pus u̱huí ̱chú̱ aa̱kquitzis
miḻh huaṉtu̱ quit cmaṯlajiṉiṯ mintumiṉ.’ 21 Chaṉchu̱ xmaḻaṉá̱ huánilh: ‘Xlic̱aṉa̱ luhua
clakatiy̱ mintascújut. Caj xpaḻacata cumu huix cuiṉtajtlahua̱ mas̱qui ni ̱ luhua lhu̱hua̱ tu̱
ctimax̱quíṉ, pus huata chú̱ nacmac̱uiṉtajliy̱áṉ tu̱ tlak lhu̱hua̱ laquim̱pi ̱ namaktakalha.
Huam̱pi ̱ lacapala̱ catanu̱ laquim̱pi ̱ luhua lacxtum lip̱ax̱uhu nacaṯaniyaẖu xpaḻacata
mintascújut huaṉtu̱ maḵantaxtiṉiṯa.’ 22Caj lip̱untzú̱ chilh yuma̱ cscujni ti ̱xmaklhtiṉaniṯ
aktuy miḻh. Acxni ̱ xlá̱ chilh chuná̱ huánilh xmaḻaṉá: ‘Huix quintimac̱uiṉtajli ̱ aktuy
miḻh mintumiṉ xla oro, huam̱pi ̱ u̱huilapá̱ chú̱ aktum miḻh huaṉtu̱ quit cmas̱katiṉiṯ
mintumiṉ caj laṉtla̱ xacmas̱cujuma.̱’ 23 Pus huánilh xmaḻaṉá: ‘Xlic̱aṉa̱ pi ̱ na̱ luhua
clakatiy̱ mintascújut, huix luhua talip̱aẖu scujni, pus cumu huix luhua cuiṉtajtlahua̱
mas̱qui ni ̱ luhua lhu̱hua̱ tu̱ xacmax̱quiṉiṯán laṉchú̱ nacmax̱quiy̱áṉ huaṉtu̱ tlak lhu̱hua
laquim̱pi ̱ huix naquimas̱cujuniya. Huam̱pi ̱ na̱ lacapala̱ catanu̱ c-quínchic, chu̱ lacxtum
nalic̱aṯaniyaẖu xpaḻacata mintascújut huaṉtu̱ huix aya maḵantaxtiṉiṯa.’

24 “Huam̱pi ̱ acxni ̱ chú̱ chilh yuma̱ cscujni ti ̱ xmac̱uiṉtajlic̱aniṯ aktum miḻh xpaḻacata
na̱ namas̱cujuy, xlá̱ chuná̱ huánilh xmaḻaṉá: ‘Tlaṯi, quit aya makas̱á̱ ccátziḻh pi ̱ luhua
scalajua̱ mintáy̱at, huix akchipahuiliy̱a, chu̱ milá̱ tlahuaya̱ huaṉtu̱ ni ̱ huix lis̱cujniṯa,
chu̱ mas̱qui pala xactimas̱cújulh mintumiṉ xlip̱acs huaṉtu̱ xactimas̱kátiḻh, huix pacs
xquimaklhtiḵó. 25 Huam̱pi ̱ na̱ chuna liṯum quit cpéc̱ualh pala nacmakatzankay̱, huata
caj liẖuana̱ cmáq̱uiḻh, antá̱ ctimáa̱cnu̱lh c-xtampiṉ tíyat. Huam̱pi ̱ ni ̱ calip̱úhuanti, u̱huí ̱
mintumiṉ tu̱ huix quintimax̱qui.’ 26 Huam̱pi ̱ hua̱ maḻaṉá̱ nam̱á̱ kálhtiḻh: ‘Huam̱pi ̱
huix luhua ni ̱ talip̱aẖu scujni, chu̱ luhua xalhquítit huix. Pus lapi ̱ xlic̱aṉa̱ xcatziy̱a̱
pi ̱ quit cakchipahuiliy̱, chu̱ quilá̱ ctlahuay huaṉtu̱ ni ̱ quit clis̱cujniṯ, 27 ¿tú̱ chiṉchu̱
xpaḻacata̱ ni ̱pit liẖuiliy̱a̱ quintumiṉ c-banco laquim̱pi ̱acxni ̱quit xactíchilh antá̱ xactíalh
maklhtiṉán quintumiṉ sam̱pi ̱ antá̱ fuerza̱ xquintiakxokonica?̱’ 28 Pus hua̱ yuma̱ maḻaṉá̱

lim̱ap̱aksiḵoḻh huaṉti ̱antá̱ xlayakó:̱ ‘Camaklhtíṯit yuma̱ chixcú̱ tumiṉ tu̱ xlá̱ lim̱ín aktum
miḻh, chu̱ huá̱ camax̱quíṯit huaṉti ̱ kalhiy̱ akcaẖu miḻh. 29 Sam̱pi ̱ huaṉti ̱ lhu̱hua̱ kalhiy̱
huaṉtu̱ maclacasquín, aṯzinú̱ namax̱quic̱án laquim̱pi ̱naakatax̱tuniy, huam̱pi ̱huaṉti ̱niṯú̱
kalhiy̱ huaṉtu̱ maclacasquín, hasta namaklhtiḵoc̱án mas̱qui caj xmaṉ huá̱ tu̱ xkalhiy̱.
30 Chiṉchu̱ yuma̱ ni ̱ talip̱aẖu scujni, huaṉti ̱ niṯú̱ lis̱cujputún, lacapala̱ catamacaxtútit c-
quilhtíṉ cap̱aklhtu̱tá,̱ laquim̱pi ̱ antá̱ naxokoṉán caj xpaḻacata luhua ni ̱ talip̱aẖu scujni;
antá̱ nalaḻix̱cay xtatzán caj xpaḻacata tlanca tapaṯíṉ huaṉtu̱ namakcatziy̱.’

Namín quilhtamacú̱ acxni ̱ Jesús nata̱tlahuay cueṉta̱ cha̱tunu̱ caj xpa̱lacata tu̱ tlahuaniṯ
31 “Acxni ̱ yuma̱ quilhtamacú̱ quit Xatalacsacni Chixcú̱ nacmimpalay xlim̱aktuy ca-̱

tuxáẖuat, quit nactahuilay c-quimpu̱map̱aksíṉ xtac̱huná̱ laṉtla̱ chaṯum tlanca Rey,
xaẖua̱ xlip̱acs quilic̱ac̱ni, chu̱ xlip̱acs ángeles nactam̱inkoy̱. 32Na̱ naquiliṯamacxtumiḵoy̱
xlip̱acs tachixcuhuíṯat xala caxanic̱ahua̱ tíyat. Quit nactzucuy map̱ap̱itzikoy̱ xtac̱huná̱
laṉtla̱ xmap̱utxuaniṉá̱ acxni ̱ map̱ap̱itziy xtakalhíṉ, tánuj yaẖuakoy̱ calhniḻu̱, chu̱ la-
catanu̱ tiṉtzun. 33Xlip̱acs huaṉti ̱ xkaxmatkoy̱ quintachihuíṉ, chu̱ xliṯzaksamaḵó̱ xpaḻa-
cata namaḵantaxtiḵoy̱, pus antá̱ nacuiliḵoy̱ c-quimpakstácat; chu̱ am̱akapitzíṉ huaṉti ̱
caj chunata xkaxmatmakankoy̱ quintachihuíṉ, chu̱ ni ̱ liṯzaksakoḻh, pus antá̱ nacuiliḵoy̱
c-quimpakxuqui. 34 A̱lis̱taḻh quit nacuanikoy̱ huaṉti ̱huilakoḻh nahuán c-quimpakstácat:
‘¡Luhua xlic̱aṉa̱ capax̱uhuátit huixín huaṉti ̱caḻacsacniṯán quintlaṯ! Lacapala̱ catahuilátit
c-mimpu̱tahuiḻhcán huaṉtu̱ xlá̱ caḻiḵalhim̱áṉ hasta laṉtla̱ timaḻacatzúquiḻh caṯuxáẖuat.
35 Sam̱pi ̱ acxni ̱ quit xactzincsnim̱a̱ huixín quintimaẖuíṯit, acxni ̱ quit xackalhpu̱tix̱nim̱a̱
huixín quintimaḵotníṯit, xaclapu̱lay c-mincac̱hiquíṉ, niṯú̱ xackalhiy̱ quínchic, huixín
quimaḻacquiṉítit minchiccán laquim̱pi ̱ antá̱ naclaktuncuhuiy. 36 Acxni ̱ xaclama,̱ niṯú̱
xuaniṯ quilhákaṯ, huixín quintitaq̱uíṯit huaṉtu̱ naclhakay̱, acxni ̱ xactaṯatlay, chu̱ acxni ̱
xactanu̱ma̱ c-pu̱lac̱hiṉ, huixín quintiquiḻakatay̱átit.’ 37 Hua̱ yumá̱ huaṉti ̱ Dios nalak-
max̱tukoy̱ nakalhasquiniṉankoy̱: ‘Tlaṯi huam̱pi ̱ ¿Ní ̱ liẖuayajá̱ xkalhpu̱tix̱níp̱aṯ, chu̱
quin cticam̱aḵotníṉ? 38 Usuchí ̱ ¿ní ̱ liẖuayajá̱ xlapu̱laya̱ c-quincac̱hiquiṉcán pala niṉí ̱
xlaktuncuhuiya, chu̱ quin cticaṯaḻaktuncuhuín c-quinchiccán, usu niṯú̱ xuaniṯ milhákaṯ,
chu̱ quin cticam̱ax̱quíṉ? 39Usu ¿Ní ̱makliṯ pala xtaṯatlaya, usu xtanú̱paṯ c-pu̱lac̱hiṉ, chu̱
quin cticaq̱uiḻakatayán?’ 40 Huata quit chuná̱ nackalhtiḵoy̱: ‘Xlic̱aṉa̱ quit ccaẖuaniyáṉ
pi ̱ laṉtla̱ caxatu̱cahua̱ liṯláṉ tu̱ huixín tlahuanikóṯit, pala c-xcaṯalim̱ax̱kaṯcán hua̱ yumá̱
huaṉti ̱ quit clim̱ax̱tukoy̱ quinataḻaníṉ, mas̱qui ni ̱ pala tzinú̱ tu̱ xlakasicán liṯasiyukoy̱,
quiṯaxtuy xtac̱huná̱ laṉtla̱ pala quit quintlahuanítit.’

41 “A̱lis̱taḻh na̱ naclaktalakaspitkoy̱ huaṉti ̱ yaḵó̱ nahuán c-quimpakxuqui, chu̱ chuná̱
nacuanikoy̱: ‘Catlahuátit liṯláṉ, caquintapaṉu̱nítit chú̱ huixín huaṉti ̱ aya napaṯiṉanáṯit
caj xpaḻacata huaṉtu̱ niṯláṉ tlahuaniniṯántit. Huata antá̱ capimpítit c-lhcúyaṯ antaṉi ̱
niucxni ̱catímixli, huaṉtu̱ ticax̱tlahuanica̱ akskahuiní, chu̱ xlip̱acs yama̱ niṯlaṉ xángeles,
usu cspíritu̱ huaṉti ̱ xtas̱cujmaḵó.̱ 42 Sam̱pi ̱ acxni ̱ quit xactitzincstamakama,̱ huixín ni ̱
quimaẖuíṯit, acxni ̱ xackalhpu̱tix̱nim̱a,̱ huixín ni ̱ quimaḵotníṯit. 43Acxni ̱ xaclapu̱lay, chu̱
niṉí ̱xaclaktuncuhuiy, huixín ni ̱pala tzinú̱ xpuhuántit pala naquintaḻaktuncuhuiyáṯit c-
minchiccán. Acxni ̱ laksputkoḻh quilhákaṯ huaṉtu̱ xaclhakaṉiṯ huixín niṯú̱ quimax̱quíṯit
huaṉtu̱ naclhakay̱. Acxni ̱ ctamac̱há̱ caṯajátat, usu quintitamacanu̱ca̱ c-pu̱lac̱hiṉ, huixín
ni ̱ pala xpuhuántit pala naquilakatay̱ayáṯit.’ 44 Hua̱ xlacán naquinkalhasquinkoy̱:
‘Quimpu̱chinacán, huam̱pi ̱ quin ni ̱ pala maktum xaccau̱cxilhni ̱ pala xtzincsníp̱aṯ, chu̱
ni ̱ ccaṯaẖuay̱án, usu pala xkalhpu̱tix̱níp̱aṯ, chu̱ ni ̱ ccaṯaḵotnán, pala xlapu̱laya, niṉí ̱
xlaktuncuhuiya, usu pala xtzankaṉiyáṉ milhákaṯ, chuná̱ pala xtaṯatlaya, usu xtanú̱paṯ
c-pu̱lac̱hiṉ, chu̱ quin niṯú̱ cticaḻim̱aktay̱án.’ 45 Huam̱pi ̱ quit chuná̱ nackalhtiḵoy̱:
‘Quit lacatancs ccaẖuaniyáṉ pi ̱ laṉtla̱ makatunu̱ ni ̱ maktay̱akóṯit yama̱ caj xachunata
tasiyukoy̱ quinataḻán acxni ̱ xlacán catu̱huá̱ xtzankaṉimaḵó,̱ pus luhua chuná̱ clim̱ax̱tuy
pi ̱ quit quilakmakaniṯántit, chu̱ ni ̱ quimaktay̱átit.’ 46 Pus huá̱ xlacán huaṉti ̱ ni ̱ lacuan
xtapuhuaṉcán antá̱ nachaṉkoy̱ lacatum antaṉi ̱ paṯiṉamaḵó̱ nahuán caxaniḻiẖuayaj

xtihua;̱ chiṉchu̱ huaṉti ̱ tlahuakoṉiṯ huaṉtu̱ lakatiy̱ Dios, huá̱ xlacán antá̱ nachaṉkoy̱
lacatum antaṉi ̱pax̱uhuamaḵoj nahuán caxaniḻiẖuayaj xtihua.̱”

26
Liṯachihuiṉiḻic̱án pi ̱ nachipacán Jesús
(Marcos 14:1-2; Lucas 22:1-2; Juan 11:45-53)

1Acxni ̱maa̱kaspútulh yuma̱ tachihuíṉ, Jesús nam̱á̱ huanikoḻh xlim̱aḵalhtahuákaṯ:
2—Huixín catziy̱áṯit pi ̱ huatiya̱ laṉtla̱ tu̱xama̱ natzucuy pas̱cua̱ xla taḵspuntzaḻíṉ, na̱

acxnitiyá̱ yuma̱ quilhtamacú̱ naquinchipacán, chu̱ naquimacamas̱tac̱án c-xlacatiṉcán
huaṉti ̱quintaḻaṯlahuakoy̱ laquim̱pi ̱naquimpakaxtokohuacacán c-cruz.

3 Luhua xlic̱aṉa̱ huaṉtu̱ Jesús xlic̱hihuiṉama,̱ sam̱pi ̱ na̱ huatiya̱ yuma̱ quilhtamacú̱
xtamacxtumiḵoṉiṯ xanapuxcun paḻijni, xaẖua̱ lakkoḻutzíṉ huaṉti ̱xpuxcu̱nanikoy̱ judíos,
antá̱ xtamacxtumiḵoṉiṯ c-xchic Caifás sam̱pi ̱xlá̱ xapuxcu paḻi ̱huaṉti ̱ xmap̱aksiḵoy̱ pacs
am̱akapitziṉ xtap̱aḻijni. 4 Xlacán liḻaṯac̱hihuiṉankoḻh, laḻis̱tacyaẖuakoḻh pi ̱ mas̱qui caj
taḵsaníṉ namax̱tunikoy̱ Jesús laquim̱pi ̱ tlaṉ nachipacán, chu̱ namaknic̱án. 5 Huam̱pi ̱
huata xacstucán xlaẖuanipalakoy̱:

—Huata xatláṉ ni ̱ chipamaẖu acxni ̱ luhua xquilhtamacu̱ pas̱cua,̱ sam̱pi ̱ nasiṯziḵoy̱
huaṉti ̱ lip̱aẖuankoy̱.

Cha̱tum pusca̱t liṯlahuapu̱xtuy perfume Jesús
(Marcos 14:3-9; Juan 12:1-8)

6Acxni ̱ Jesús antá̱ xuí ̱ c-xchic Simón c-xacac̱hiquiṉ Betania, hua̱ yuma̱ chixcú̱ huaṉti ̱
pacsli ̱ acxni ̱ xkalhiy̱ aktum lix̱cajnit tzitzi ̱ huaṉtu̱ huanicán lepra. 7 Luhua acxni ̱ Jesús
xuay̱ama,̱ chilh chaṯum puscaṯ, xlá̱ laktalacatzúhuiḻh c-mesa antaṉi ̱macahuácaj xuí;̱ xlá̱
xlim̱iniṯ paṯum lumiṯa̱ xatlaṉ perfume huaṉtu̱ luhua xatapalax̱lá. Acxni ̱ chú̱ lákchaḻh
acmaẖuácalh c-xakxeḵa Jesús. 8 Acxni ̱ yuma̱ xlim̱aḵalhtahuákaṯ ucxilhkoḻh, xlacán
tzúculh siṯziḵoy̱ chu̱ nam̱á̱ laẖuanikoḻh:

—¿Tú̱huan caj páx̱cat lactlahuamic̱a̱ yuma̱ xatapalax̱la perfume? 9 Huata xatláṉ
caj luhua lhu̱hua tumiṉ xtilis̱tac̱a,̱ chu̱ huaṉtu̱ xtitástokli ̱ xatumiṉ xlim̱aktay̱akoc̱a̱
lim̱ax̱kaníṉ.

10 Jesús kalhakaxmatkoḻh huaṉtu̱ xlacán xlaẖuanimaḵó,̱ chu̱ xlá̱ nam̱á̱ huanikoḻh:
—¿Tú̱huan liḻacasiṯziṉipáṯit yuma̱ koxuta puscaṯ? Ni ̱ calacasiṯziṉítit sam̱pi ̱ huaṉtu̱

xlá̱ tlahuaniṯ xlic̱aṉa̱ pi ̱ luhua tlaṉ. 11 Huá̱ chuná̱ ccaḻiẖuanimáṉ sam̱pi ̱ yama̱ huaṉti ̱
laklim̱ax̱kaníṉ, ankalhíṉ lamaḵoj nahuán c-milakstip̱aṉcán, huam̱pi ̱ quit ni ̱ ankalhíṉ
ccaṯaḻamáṉ c-milakstip̱aṉcán. 12 Xaẖuá, hua̱ yuma̱ perfume huaṉtu̱ quiacmaẖua-
caniṯ naquimaktay̱ay aḻis̱taḻh, sam̱pi ̱ chuná̱ aḻis̱okcú̱ quimam̱u̱csiṉiniṯ quintiyatliẖua̱
laquim̱pi ̱aya cax̱laniṯ nahuánxpaḻacata acxni ̱naquimaa̱cnu̱cán c-quimpu̱tac̱nú̱n. 13Quit
lacatancs ccaẖuaniyáṉ pi ̱ caxanic̱ahuá̱ xlic̱aṯlanca̱ caṯuxáẖuat antaṉi ̱ naquilic̱hihui-̱
nancán laṉtla̱ cminiṯ lakmax̱tukoy̱ tachixcuhuíṯat, na̱ chuná̱ nalic̱hihuiṉancán huaṉtu̱
xlá̱ quintlahuaniniṯ yuma̱ puscaṯ acxni ̱ quiliṯláhualh perfume, chu̱ chuná̱ xlia̱nkalhíṉ
naliḻacapas̱taccán.

Judas ta̱lacca̱xlako̱y hua̱nti ̱ siṯziṉiko̱y Jesús
(Marcos 14:10-11; Lucas 22:3-6)

14 Laṉtla̱ kalhacu̱tuy xcaḻacsacniṯ xlim̱aḵalhtahuakaṯ Jesús, chaṯum taxtuchá̱ huaṉti ̱
xuanicán Judas Iscariote. Xlá̱ quiḻaklakoḻh xanapuxcun paḻijni, 15 chu̱ nam̱á̱ huanikoḻh:

—Lapi ̱quit naccam̱acamax̱quiy̱áṉ Jesús, ¿níṉtla̱ naquimas̱kahuiy̱áṯit?
Xlacánmax̱quiḵoḻh puxamacaẖu tumiṉ laṉtla̱ xaokxutunu, pacs xla plata. 16Pus hasta

acxnitiyá̱ yuma̱ quilhtamacú̱ judas tzúculh putzay laṉtla̱ namacamas̱tay̱ Jesús.
Jesús ta̱hua̱yanko̱y xlim̱a̱kalhtahuáka̱t hua̱ntu̱ xaa̱huatiyá
(Marcos 14:12-25; Lucas 22:7-23; Juan 13:21-30; 1 Corintios 11:23-26)

17 Acxni ̱ yama̱ xakasiya̱ quilhtamacu̱ xapas̱cua taḵspuntzaḻíṉ, luhua acxni ̱ xlip̱acs

judíos xlic̱ac̱niṉanikoy̱ Dios laṉtla̱ xuakoy̱ caxtalaṉchu̱ tu̱ niṯú̱ kalhiy̱ lim̱ax̱cutíṉ, xli-̱
maḵalhtahuákaṯ laktalacatzuhuiḵoḻh Jesús, chu̱ chuna̱ nam̱á̱ huanikoḻh:

—¿Ní ̱ lacasquina̱ nacanaẖu cax̱tlahuayaẖu quiliẖuatcán laquim̱pi ̱ naliẖuay̱anaẖu
caṯánit xla taḵspuntzaḻíṉ?

18 Chaṉchu̱ xlá̱ huanikoḻh:
—Capimpítit c-Jerusalén, antá̱ nachipináṯit c-xchic chaṯum chixcú̱ huaṉti ̱ quit aya

ctaḻaccax̱laniṯ, chu̱ chuná̱ nam̱á̱ nahuaniyáṯit: ‘Huán quimaḵalhtahuakaṉacán: Chú̱ aya
talacatzuhuim̱a̱ quilhtamacú̱ nacmas̱putuy quintascújut, huá̱ xpaḻacata̱ cliṯaa̱maḵoc̱há̱
quilim̱aḵalhtahuákaṯ laquim̱pi ̱ antá̱ c-mínchic nacuayaẖu líẖuat huá̱ tu̱ huacán acxni ̱
pas̱cua̱ xla taḵspuntzaḻíṉ.’

19 Puschí ̱ chuná̱ tlahuakoḻh xlim̱aḵalhtahuákaṯ hua̱ laṉtla̱ Jesús xlim̱ap̱aksiḵoṉiṯ, chu̱
antá̱ cax̱tlahuakoc̱há̱ xliẖuatcán tu̱ nahuakoy̱ yama̱ caḵoṯanú̱n.

20Acxni ̱chú̱ tzís̱ualh, Jesús aya xtac̱haṉkoṉiṯ, antá̱ chú̱ macxtum xtaẖuilakó̱ kalhacu̱-
tuy xlim̱aḵalhtahuákaṯ c-pu̱huay̱. 21Acxni ̱ chú̱ xuay̱amaḵó,̱ tihua̱ Jesús:

—Quit lacatancs ccaẖuaniyáṉ pi ̱ laṉtla̱ miliḵalhacu̱tuycán chaṯum nataxtuyac̱há̱
huaṉti ̱naquimacamas̱tay̱ c-xmacancán ti ̱quimaknip̱utunkoy̱.

22Xlacán lip̱ec̱ua̱ talip̱uhuaṉiḵoḻh, chu̱ chaṯunu̱ tzúculh kalhasquinkoy̱:
—Quimpu̱chinacán, ¿pi ̱quit? Ni ̱ catílalh.
23Huata Jesús kalhtiḵoḻh:
—Huá̱ naquimacamas̱tay̱ huaṉti ̱ laṉchú̱ lacxtum quintaṯamakaju̱ma̱ c-pulaṯu. 24 Quit

Xatalacsacni Chixcú̱ fuerza̱ nacmaḵantaxtiy̱ huaṉtu̱ tatzoktahuilaniṯ c-Liḵalhtahuaka̱ caj
quimpaḻacata, huam̱pi ̱¡koxutá̱ yama̱ chixcú̱ huaṉti ̱naquilia̱kskahuinán, chu̱ naquimaca-
mas̱tay̱! Huata luhua xatláṉ xtihua̱ pi ̱ni ̱ xtachixcuhuilaniṯ u̱nú̱ caṯuxáẖuat.

25Hua̱ chú̱ Judas huaṉti ̱ xlia̱kskahuinama̱ Jesús chuná̱ kalhásquilh:
—Maḵalhtahuakaṉá, ¿max̱ quit huaṉti ̱huix lic̱hihuiṉámpaṯ?
Jesús kálhtiḻh:
—Max̱ chuná̱ laṉtla̱ puhuana.
26 Acxni ̱ chú̱ luhua xuay̱amaḵó,̱ Jesús tíyalh mactum caxtalaṉchu̱, pax̱catcatzíṉilh

Dios, lakchákalh, chu̱ max̱quiḵoḻh xlim̱aḵalhtahuákaṯ, chu̱ chuná̱ huanikoḻh:
—Macxtum cahuátit yuma̱ caxtalaṉchu̱, sam̱pi ̱ caj xtac̱huná̱ liṯaxtuy quintiyatliẖua.
27 A̱lis̱taḻh tiyapá̱ paṯum vaso, pax̱catcatzíṉilh Dios xpaḻacata, na̱ chuná̱ max̱quiḵoḻh,

chu̱ chuná̱ huanikoḻh:
—Mimpu̱tumcán na̱ cahuátit huaṉtu̱ taju̱ma̱ c-vaso. 28 Sam̱pi ̱ quit lacatancs cc-

ahuaniyáṉ pi ̱ hua̱ yuma̱ quinkalhni ̱ huaṉtu̱ namaḻuloka̱ pi ̱ Dios taṯlahuakoṉiṯ tachix-
cuhuíṯat aktum xasas̱ti talaccax̱lán laṉtla̱ nalakmax̱tukoy̱. Nastajtamakán laquim̱pi ̱
chuná̱ lhu̱hua̱ xlacán tlaṉ nalim̱aṯzankaṉanicán xtalaḵalhiṉcán. 29Xaẖuá̱ quit lacatancs
ccaẖuaniyáṉ pi ̱ niaḻh pala maktum cactiliḵótnalh xchuchut uva, hasta acxni ̱ antá̱ c-
xasas̱ti xtapaksiṯ Quintlaṯ quit pu̱tum naccaṯaḵotnanac̱háṉ tanu̱ xasas̱ti xchuchut uva
ni ̱xtac̱huná̱ laṉtla̱ yumá.̱

Jesús lic̱hihuiṉán pi ̱ Pedro nakalhtatzeḵa̱ pi ̱ lakapasa̱
(Marcos 14:26-31; Lucas 22:31-34; Juan 13:36-38)

30 A̱lis̱taḻh chú̱ acxni ̱xlacán liṯliḵoḻh aktum tatlíṉ xla tapax̱catcatzíṉ ankoḻh c-xakas̱tíṉ
huanicán Monte de los Olivos. 31Antá̱ Jesús chuná̱ huanikoḻh:

—Yuma̱ tzis̱ní ̱ xlip̱acs huixín naquiliḻaclatay̱ayáṯit, chu̱ naquintzaḻamakanáṯit; sam̱pi ̱
chú̱ nakantaxtuy huaṉtu̱ tatzoktahuilaniṯ c-Liḵalhtahuaka̱ antaṉi ̱ nam̱á̱ huan: ‘Quit
nacmas̱tay̱ quilhtamacú̱ pi ̱ camaknic̱a̱ xmaktakalhná, chu̱ kampu̱tum calhniḻu̱, pacs
nataḵahuaniḵoy̱.’ 32 Huam̱pi ̱ acxni ̱ clakastakuananiṯtá nahuán caḻiṉíṉ, huata pu̱lh
naccap̱u̱laniyáṉ, nacán c-Galilea laquim̱pi ̱ antá̱ natanoklhac̱haẖu.

33 Puschí ̱Pedro chuná̱ huánilh:
—Mas̱qui xlip̱acs yuma̱ xlacán calaclatay̱akoḻh, quit ni ̱cactitzaḻamakán huata chunacú̱

naclip̱aẖuanáṉ.

34 Jesús kálhtiḻh:
—Pedro, ni ̱pala tzinú̱ catziy̱a̱ huaṉtu̱ huix quilhuámpaṯ, sam̱pi ̱quit lacatancs cuaniyáṉ

pi ̱huatiya̱ yuma̱ tzis̱ní, acxni ̱ni ̱aṯasay nahuánpu̱yu̱ huix aya xlim̱aktutu̱ huaniṯa nahuán
pi ̱ni ̱quilakapasa.

35 Pedro huanipá:̱
—Hasta mas̱qui lapi ̱xlíḻat nactaṉiy̱áṉ, huam̱pi ̱niucxni ̱nacuán pala ni ̱ clakapasáṉ.
Xlip̱acs xam̱akapitziṉ xlim̱aḵalhtahuákaṯ, pacs na̱ chuná̱ huankoḻh.
Jesús kalhtahuakaniy Dios c-Getsemaní
(Marcos 14:32-42; Lucas 22:39-46)

36 Pus aya titac̱hinkoḻh Jesús lacatum caq̱uihuíṉ antaṉi ̱ huanicán Getsemaní. Acxni ̱
antá̱ xuilakoc̱há, chuná̱ huanikoḻh xlim̱aḵalhtahuákaṯ:

—Unú̱ catahuilátit xlim̱akua u̱cán aṉú̱ tlahuay quioración.
37Xmaṉ huá̱ taa̱nkoḻh Pedro, chu̱ yama̱ chaṯuy xlakkahuasan Zebedeo, Santiago, chu̱

Juan. Caj xamaktum tzúculhmakcatziy̱ talip̱uhuáṉ, chu̱ xtalip̱uhuaṉim̱a,̱ xlakpec̱uán caj
xpaḻacata̱ tu̱ naakspulay. 38Huata chuná̱ huanikoḻh xlim̱aḵalhtahuákaṯ:

—Niaḻh lay cpaṯiy̱ yuma̱ talip̱uhuáṉ c-quincuxmú̱n, luhua lip̱ec̱ua̱ laṉtla̱ paṯim̱a̱
quinacú̱, lam̱pala aya cnim̱a̱ cmakcatziy̱. Huata u̱nú̱ huixín catamakaxtáktit, chu̱ ni ̱
calhtatátit.

39 Jesús alh tzinú̱ lakamákat, antá̱ tatzokóstalh líc̱haḻh xlacán hasta caṯiyatna, chu̱
chuná̱ kalhtahuakánilh Dios: “Taṯa,̱ huá̱ lapi ̱ xlíḻat, catlahua̱ liṯláṉ ni ̱ xquilákchaḻh
yama̱ tlanca tapaṯíṉ huaṉtu̱ naquiakspulay, huam̱pi ̱ ni ̱ huá̱ calalh huaṉtu̱ caj quit
quintalacasquín, huata xatláṉ huá̱ cakantáxtulh mintalacasquín.

40 A̱lis̱taḻh chú̱ táspitli ̱ antaṉi ̱ xuilakó̱ xlim̱aḵalhtahuákaṯ, huam̱pi ̱ acxni ̱ xlá̱
lakchaṉkoḻh xlacán clhtatamaḵó.̱ Huánilh Pedro:

—¡Pedro! ¿Láṉtla̱ pi ̱ luhua lhtataputuxniy̱áṯit? ¿Tú̱ lay macalayáṯit ni ̱ nalhtatayáṯit
caṉa̱ pi ̱ caj hua̱ aktum hora? 41 Ni ̱ calhtatátit, skálalh catahuilátit xaẖuá̱ caxakatlíṯit
Dios laquim̱pi ̱ ni ̱ nacam̱akatlajayáṉ akskahuiní. Sam̱pi ̱ mas̱qui tlihuaka̱ kalhiy̱áṯit
mintalacapas̱tacnicán, hua̱ mintiyatliẖuacán xlic̱aṉa̱ xaxlajuani, ni ̱ kalhiy̱ liṯlihuaka.

42 Xlim̱aktuy ampaj tlahuaniy oración Dios, chu̱ chuná̱ huanipá:̱ “Taṯa,̱ hua̱ palapi ̱ ni ̱
lay puhuana̱ pi ̱ ni ̱ xacpáṯiḻh xlip̱acs yama̱ tapaṯíṉ huaṉtu̱ naquiakspulay, pus caj xmaṉ
huá̱ cakantáxtulh mintalacasquín.”

43Acxni ̱ quiṯaspitpá,̱ pi ̱ chuna liṯum xalhtatán maṉoklhupalakoḻh xlim̱aḵalhtahuákaṯ
sam̱pi ̱ niaḻh lay xmacalakoy̱ xlakastapucán caj xpaḻacata̱ talhtata, lhu̱huatá̱ xlakpiṯ-
lakuankoṉiṯ. 44 Antá̱ xlá̱ makaxtakpá,̱ chu̱ ampaj tlahuay xoración xlim̱aktutu. Chu-
natiya huanipá̱ na̱ laṉtla̱ xuaniniṯ xapu̱lh. 45 Pus acxni ̱ chú̱ lakchimpalakoḻh antaṉi ̱
xlacán xuilakó̱ nam̱á̱ huanikoḻh:

—¿Láṉtla̱ pi ̱chunacú̱ huixín lhtatapáṯit, chu̱ jaxpáṯit? Pus castacnántit sam̱pi ̱chú̱ aya
lakchaṉiṯ hora acxni ̱quit Xatalacsacni Chixcú̱ naquimacamas̱tac̱án c-xlacatiṉcán huaṉti ̱
luhua ni ̱lacuan xtapuhuaṉcan chixcuhuíṉ. 46Lacapala̱ cataq̱uíṯit, caahuá̱ chú̱, sam̱pi ̱chú̱
aya talacatzuhuim̱a̱ huaṉti ̱ quimacamas̱tam̱a.̱

Chiḻeṉcán Jesús
(Marcos 14:43-50; Lucas 22:47-53; Juan 18:2-11)

47 Chunacú̱ xchihuiṉama̱ Jesús acxni ̱ Judas, huachá̱ chaṯum xliḵalhacu̱tuycán, pu̱tum
tac̱hinkoḻh lhu̱hua̱ chixcuhuíṉ, xlacán xlim̱inkoy̱ xmac̱hiṯic̱án, chu̱ quihui. Yuma̱
chixcuhuíṉ xmaḻakachaḵoṉiṯanchá̱ xanapuxcun paḻi,̱ xaẖua̱ lakkoḻutziṉ judíos huaṉti ̱
xpuxcu̱nankoy̱. 48 Judas xuanikoṉiṯ pi ̱ xmaḵalhtahuakaṉá̱ huaṉti ̱ xmacamas̱tam̱a,̱ pu̱lh
nalacatzu̱ca̱ laquim̱pi ̱ chuná̱ nalakapaskoy̱, chu̱ nachipacán. 49 Pus acxni ̱ liẖuana̱
laktalacatzúhuiḻh antaṉi ̱ xyá̱ Jesús, chuná̱ huánilh:

—¡Skalhíṉ, maḵalhtahuakaṉá, hasta ac̱u clakchimáṉ!
Acxni ̱ chuná̱ huanikoḻh, lacátzu̱cli. 50 Jesús kálhtiḻh:
—Amigo, huaṉtu̱ huix taniṯa maḵantaxtiy̱a, pus lacapala̱ catlahua.
Hua̱ chú̱ xalhu̱hua̱ lacapala̱ laktalacatzuhuiḵoḻh, chipakoḻh Jesús, chu̱ chiḵoḻh.

51 Chaṉchu̱ chaṯum huaṉti ̱ xtaẖuilakó̱ Jesús, xtat tláhualh xmac̱hiṯi,̱ chu̱ caa̱ctíṉilh

xtakaṉ chaṯum cscujni xapuxcu paḻi.̱ 52Huam̱pi ̱ Jesús lim̱ap̱áksiḻh:
—Catamacanu̱pala̱ mimac̱hiṯi ̱ c-xpu̱tanú̱n, sam̱pi ̱ xlip̱acs huaṉti ̱mac̱hiṯi ̱ lim̱akniṉán,

na̱ huá̱mac̱hiṯi ̱nalim̱aknic̱án. 53¿Láṉtla̱ pi ̱ni ̱catziy̱a̱ huix pi ̱lapi ̱quit xaclis̱quínilhQuint-
laṯ pi ̱ xquimacamínilh lhu̱hua̱ ángeles laquim̱pi ̱ naquimaktay̱ay, xlá̱ tlaṉ chuj tuncán
xtláhualh? 54 Huam̱pi ̱ lapi ̱ chuná̱ xactláhualh, ni ̱ xkantáxtulh huaṉtu̱ tatzoktahuilaniṯ
xtachihuiṉ Dios c-Liḵalhtahuaka, antaṉi ̱huan pi ̱ fuerza̱ chuná̱ xliḵantáxtut huaṉtu̱ quit
naquiakspulay.

55Acxni ̱ chuná̱ huánilh Jesús, aḻis̱taḻh nam̱á̱ huanikoḻh ti ̱ xminkoṉiṯ chipakoy̱:
—¿Pi ̱ chaṯum tlanca makniṉa̱ chixcú̱ quit quiliucxilháṯit huachá̱ liḻiṯanáṯit machiṯi,̱

chu̱ quihui ̱huaṉtu̱ naquilic̱hipayáṯit? Quit ankalhíṉ, chu̱ chaḻi ̱chaḻí ̱xacmaḵalhtahuaka-̱
maḵó̱ tachixcuhuíṯat c-milakstip̱aṉcán antá̱ c-tlanca xtemplo̱ Dios, huam̱pi ̱ ni ̱ pala
maktum xuántit pala naquinchipayáṯit. 56 Huam̱pi ̱ huá̱ chuná̱ liṯlahuapáṯit laquim̱pi ̱
maḵantaxtip̱áṯit huaṉtu̱ tilic̱hihuiṉankoḻh xalakmakaṉ profetas acxni ̱ chuná̱ tzokkoḻh
pi ̱ chuná̱ nalay.

Acxni ̱ xlá̱ chuná̱ xuanimaḵó,̱ xlim̱aḵalhtahuákaṯ pacs tzaḻamakankoḻh, chu̱ caṯa caj
xacstu akxtakyaẖuakoḻh xmaḵalhtahuakaṉacán.

Jesús lic̱ha̱ncán c-xlacatiṉcan xanapuxcun pa̱lijni
(Marcos 14:53-65; Lucas 22:54-55, 63-71; Juan 18:12-14, 19-24)

57 Yama̱ chixcuhuíṉ huaṉti ̱ chiḻeṉkoḻh Jesús antá̱ tiṯum lic̱haṉkoḻh c-xchic xapuxcu
paḻi ̱ Caifás xuanicán, antaṉi ̱pacs xtamakstokkoṉiṯ xmaḵalhtahuakaṉacan judíos, xaẖua̱
lakkoḻutziṉ map̱aksiṉaníṉ. 58 Chaṉchu̱ Pedro tzeḵ cstaḻanitiḻhaniṯ hasta lic̱haṉca̱ Jesús
c-xchic Caifás. Xlá̱ tánu̱lh c-lip̱acán, chu̱ chaḻh c-xtanquilhtiṉ chiqui ̱ antaṉi ̱ xuilakó̱
policías, antá̱ tahui ̱ laquim̱pi ̱pacs naucxilha̱ huaṉtu̱ nalay.

59 Yama̱ chixcuhuíṉ huaṉti ̱ xtamacxtumiḵoṉiṯ, antá̱ xuilakó̱ xanapuxcún paḻijni,
xaẖua̱ ti ̱ xkalhiḵoy̱ xlakasican chixcuhuíṉ huaṉti ̱ pu̱tum xlim̱ap̱ac̱uhuiḵoc̱án La Junta
Suprema. Xlacán xmaknip̱utunkoy̱ Jesús, huachá̱ xlip̱utzamaḵó̱ ti ̱ nalim̱ax̱tuniputún
taḵsaníṉ laṉtla̱ tu̱ naliy̱aẖuakoy̱ Jesús, laquim̱pi ̱ chuná̱ tlaṉ nalim̱acamax̱quiḵoy̱ ti ̱
xkalhiḵoy̱ lim̱ap̱aksíṉ namakniḵoy̱. 60 Huam̱pi ̱ mas̱qui lhu̱hua̱ ti ̱ xliy̱aẖuamaḵó,̱ niṯu̱
lay xmaḻuloknikoy̱, xaẖuachí ̱ lhu̱hua̱ ti ̱ talacnu̱koḻh pi ̱ namax̱tunikoy̱ taḵsaníṉ, huam̱pi ̱
mas̱qui luhua chuná̱ tlahuakoḻh niṯú̱ maṯlaṉiḵoḻh. 61 Huam̱pi ̱ aḻis̱taḻh chinkoḻh chaṯuy
chixcuhuíṉ huaṉti ̱ luhua xmaḻulokmaḵó̱ acxni ̱ chuná̱ xquilhuamaḵó:̱

—Maktum quin ckaxmatniṯahu pi ̱ yuma̱ chixcú̱ nam̱á̱ xquilhuama:̱ ‘Quit tlaṉ na-
clactlahuay tlanca xtemplo̱ Dios huam̱pi ̱caj xlia̱ktutu quilhtamacú̱ nactlahuapalay tanu̱
xasas̱ti.’

62Xapuxcu paḻi ̱ tuncán táy̱alh, chu̱ kalhásquilh Jesús:
—¿Tú̱huan niṯú̱ kalhtiṉana̱ laquim̱pi ̱ natakalhmaktay̱aya? ¿Tú̱ kaxpátpaṯ huaṉtu̱

maḻulokkoy̱ yuma̱ chixcuhuíṉ c-mimpaḻacata?
63 Huam̱pi ̱ huata Jesús caj huá̱ cacs táy̱alh xtac̱huná̱ lam̱pala ni ̱ káxmatli, chu̱ yama̱

xapuxcu paḻi ̱ kalhasquimpá:̱
—Dios xastacná̱ calhcuyuyaẖuán lapi ̱ naquincaa̱kskahuiya, clim̱ap̱aksiy̱áṉ pi ̱ naquin-

caẖuaniya̱ lapi ̱xlic̱aṉa̱ pi ̱huix Cristo, xCam Dios.
64 Jesús kálhtiḻh:
—Xlic̱aṉa̱ xlá̱ pi ̱ quit Cristo, huam̱pi ̱ na̱ luhua lacatancs ccaẖuaniyáṉ pi ̱ huixín

naquiucxilháṯit acxni ̱ quit Xatalacsacni Chixcú̱ cuilachá nahuán c-xpakstacat xpu̱ma-̱
paksiṉ Dios huaṉti ̱ huilachá̱ c-akapú̱n, chu̱ na̱ naquiucxilháṯit acxni ̱ antá̱ nacmim-
palayac̱há̱ xlim̱aktuy, antá̱ cmímaj nahuán c-xlacni puclhni.

65 Yama̱ xapuxcu paḻi ̱ acxni ̱ káxmatli ̱ yumá,̱ xtiṯ lactláhualh xlhákaṯ caj xtasiṯzi, chu̱
chuná̱ nam̱á̱ huanikoḻh am̱akapitzíṉ:

—Xlic̱aṉa̱ pi ̱ caj xpaḻacata huaṉtu̱ chihuiṉaniṯ yuma̱ chixcú̱ taḻaḻacataq̱uiṉiṯ Dios.
¿Tú̱ taji ̱ tiliḻacasquinaẖu maḻuloknaníṉ? Pus huixiná̱ maṉ kaxpatniṯántit laṉtla̱ caj

tamax̱cajuaḻiṉ xtachihuíṉ liṯaḻaḻacataq̱uiṉiṯ Dios. 66 ¿Lá̱ huixín puhuanáṯit? ¿Tú̱
natlahuaniyaẖu?

Chaṉchu̱ xlacán kalhtiṉankoḻh, huankoḻh:
—Tama̱ chixcú̱ fuerza̱ miniṉiy pi ̱naniy̱ sam̱pi ̱ kalhiy̱ xtalaḵalhíṉ.
67 A̱lis̱taḻh caj tzúculh liḵamaṉankoy̱, lacachujmaniḵoḻh, chu̱ lip̱ec̱ua̱ mas̱ipaṉiḵoḻh. Na̱

xuí ̱makapitzíṉ ti ̱ tzúculh lakalaskoy̱, 68nam̱á̱ xuanikoy̱:
—Hua̱ lapi ̱xlic̱aṉa̱ huix Cristo, pus cahuanti ̱ lapi ̱ lakapasa̱ ti ̱huiliṉimáṉ.
Pedro huan pi ̱ni ̱ lakapasa̱ Jesús
(Marcos 14:66-72; Lucas 22:56-62; Juan 18:15-18, 25-27)

69 Chaṉchu̱ Pedro, antá̱ caj cacs xuí ̱ c-xtanquilhtiṉ chiqui ̱ c-xpu̱lacni lip̱acán, antiyá̱
ni ̱ xtamakaxtakniṯ acxni ̱ antá̱ cháḻh. Caj lip̱untzú̱ laktalacatzúhuiḻh chaṯum tzumaṯ
maksquití, huánilh:

—Clakapasáṉ, sam̱pi ̱na̱ xa̱ huix ti ̱ xtaḻapu̱laya̱ tama̱ Jesús xala c-Galilea.
70 Huam̱pi ̱ cumu luhua lhu̱hua̱ xtzamacán Pedro kalhtátzeḵli, ni ̱ liṯáy̱alh, nam̱á̱ chú̱

kálhtiḻh:
—Max̱ taḵskahuípaṯ, sam̱pi ̱quit ni ̱ ccatziy̱ huaṉtu̱ huix quiliy̱aẖuápaṯ.
71 A̱lis̱taḻh táxtulh quilhtíṉ, luhua xcham̱ajá̱ c-xamaḻaccha lip̱acán acxni ̱ chaṯum tanu̱

maksquití ̱úcxilhli,̱ chu̱ chuná̱ huanikoḻh huaṉti ̱ antá̱ lacatzú̱ xyaḵó:̱
—Xlic̱aṉa̱ xlá̱ pi ̱ yuma̱ chixcú̱ na̱ huá̱ xtaḻapu̱lay Jesús xala c-Nazaret.
72Huata Pedro kalhtatzeḵpá,̱ catu̱hua̱ tachihuíṉ tzúculh liq̱uilhán laquim̱pi ̱chuná̱ mat

nacaṉajlanicán huaṉtu̱ xlá̱ xquilhuama,̱ chu̱ chuná̱ huánilh:
—Tancs cuaniyáṉ pi ̱ni ̱ clakapasa̱ tama̱ chixcú̱ huaṉti ̱huix map̱ac̱uhuíp̱aṯ.
73 Caj tzinú̱ aḻis̱taḻh, yama̱ chixcuhuíṉ huaṉti ̱ antá̱ xlayaḵó̱ xlacán tilaktala-

catzuhuiḵoḻh Pedro, chu̱ chuná̱ huanikoḻh:
—Luhua maktum xlic̱aṉa̱ pi ̱ na̱ huix chaṯum xlacán ti ̱ xtaḻamaḵó̱ tama̱ chixcú, sam̱pi ̱

caj mintachihuíṉ liṯalakapasa̱ pi ̱ luhua xtac̱huná̱ chihuiṉana̱ laṉtla̱ chihuiṉán xlá.
74Puschí ̱tzúculh aklhu̱huaṯnán, hasta Dios xliq̱uilhán laquim̱pi ̱cacaṉajlanica̱ pi ̱tancs

xchihuiṉama,̱ huá:̱
—Tancs cuaniyáṉ pi ̱ni ̱ clakapasa̱ tama̱ chixcú̱ huaṉti ̱huixín map̱ac̱uhuip̱áṯit.
Acxnitiyá̱ chú̱ tásalh tantum pu̱yu̱.
75 Chaṉchu̱ Pedro na̱ acxnicú̱ lacapás̱tacli ̱xtachihuiṉ Jesús huaṉtu̱ xuaniniṯ: ‘Acxni ̱ni ̱

aṯasay nahuán pu̱yu̱ huix aya xlim̱aktutu̱ huaniṯa nahuán pi ̱ ni ̱ quilakapasa.’ Acxni ̱ chú̱
lacapas̱tackoḻh lacapala̱ táxtulh c-quilhtíṉ c-tiji, chu̱ antá̱ tzúculh tasay caj xtalip̱uhuáṉ.

27
Jesús macama̱sta̱cán c-xlacatiṉ Pilato
(Marcos 15:1; Lucas 23:1-2; Juan 18:28-32)

1Acxni ̱chú̱ tituncúhuilh, tamakstokkoḻh xlip̱acscan xanapuxcun paḻijni, chu̱ lakkoḻún
huaṉti ̱ xpuxcu̱nanikoy̱ judíos, luhua lacxtum lic̱atziḵoḻh xatú̱ naliy̱aẖuakoy̱ Jesús acxni ̱
namacamas̱taḵoy̱ c-xlacatiṉ gobernador romano laquim̱pi ̱ xlá̱ namakniy̱. 2 Xlacán tlaṉ
macachiḵoḻh, antá̱ leṉikoḻh c-xlacatiṉ gobernador huaṉti ̱ xuanicán Pilato.

Judas tapixchiṯahuacay
3 Chaṉchu̱ Judas huaṉti ̱ xmacamas̱taṉiṯ, acxni ̱ úcxilhli ̱ pi ̱ xtamakstuntlahuaniṯ Jesús,

aya xliḻhcac̱aniṯ pi ̱ namaknic̱án, huata aṯuyá̱ tipuhua,̱ tzúculh lip̱uhuán; lacapala̱
lakankoḻh xanapuxcun paḻijni, na̱ antá̱ xuilakó̱ lakkoḻun map̱aksiṉaníṉ, xmap̱u̱spit-
niputunkoy̱ tumiṉ puxamacaẖu xla plata. 4Acxni ̱ lakchaṉkoḻh chuná̱ huanikoḻh:

—Quit ccaḻakmimáṉ, cmimáṉ cap̱u̱spitniyáṉ mintumiṉ, sam̱pi ̱ ctlahuaniṯ talaḵalhíṉ
pi ̱ ccam̱acamax̱quiṉiṯán chaṯum chixcú̱ huaṉti ̱ niṯú̱ leṉ xtalaḵalhíṉ laquim̱pi ̱ huixín
namakniy̱áṯit.

Huam̱pi ̱huata xlacán chuná̱ kalhtiḵoḻh:
—Hua̱ pala tú̱ nalaniya, tamá̱ quin ni ̱quincuiṉtajcán, huix ti ̱ tú̱ caacxtulaccax̱tlahua.

5 Judas xputzama̱ talaccax̱lán xpaḻacata xtalaḵalhíṉ huaṉtu̱ xtlahuaniṯ, maktum lhkan
maḵósulh yama̱ tumiṉ c-xpu̱lacni templo, chu̱ tuncán taquilhánu̱lh alh antaṉi ̱ xacstu
tapixchiṯahuácalh.

6 Chaṉchu̱ xanapuxcun paḻijni ̱ sacquiḵoḻh yama̱ tumiṉ xla plata, chu̱ chuná̱
laẖuanikoḻh:

—Yuma̱ tumiṉ xtápalh tu̱ liṯaxokoniṯ xlatámaṯ chaṯum chixcú̱ laquim̱pi ̱ namaknic̱án,
huá̱ xpaḻacata ni ̱ lakcháṉ namuju̱yaẖu c-xpu̱maq̱uic̱an ofrenda.

7 Huata xatláṉ lacxtum laccax̱lakoḻh pi ̱ namaktamaẖuakoy̱ xpu̱cuxtu chaṯum chixcú̱
xtlahuana xaḻu̱, laquim̱pi ̱antá̱ namaa̱cnu̱koc̱án huaṉti ̱caj antá̱ naniṯamakán, chu̱ huaṉti ̱
ni ̱ antá̱ xalaníṉ, caj xamini. 8 Pus huá̱ xpaḻacata, yuma̱ pú̱cuxtu̱ lim̱ap̱ac̱uhuic̱án hasta
laṉchú̱ Campo de Sangre. 9 Puschí ̱ chuná̱ xlacán lim̱aḵantaxtiḵoḻh huaṉtu̱ makaṉ
quilhtamacú̱ títzokli ̱profeta Jeremías c-Liḵalhtahuaka̱ antaṉi ̱chuná̱ huan: “Tiyaca̱ yama̱
puxamacaẖu tumiṉ xla plata, hua̱ xtápalh tu̱ xliḻaccax̱lakoṉiṯ makapitzíṉ xala c-Israel pi ̱
nalim̱acamas̱tac̱án chaṯum chixcú, 10na̱ huá̱ lix̱okoca̱ xpu̱cuxtu xtlahuana xaḻu̱ xtac̱huná̱
laṉtla̱ quilim̱ap̱áksiḻh Quimpu̱chinacán pi ̱nactzoka̱ c-quilibro.”

Pilato ma̱kalhapaliy̱ Jesús
(Marcos 15:2-5; Lucas 23:3-5; Juan 18:33-38)

11 Acxnitiyá̱ antá̱ xyá̱ Jesús antaṉi ̱ xlic̱haṉcaniṯ c-xlacatiṉ gobernador, chu̱ xlá̱
kalhásquilh:

—¿Pi ̱xlic̱aṉa̱ huix xReycan judíos?
—Xlic̱aṉa̱ xlá, luhua lacatancs la̱ huana —kalhtíṉalh Jesús.
12Huam̱pi ̱ aḻis̱taḻh acxni ̱ xanapuxcun paḻijni, chu̱ lakkoḻun map̱aksiṉaníṉ catu̱huá̱ tu̱

tzúculh liy̱aẖuakoy̱ taḵsaníṉ, Jesús ni ̱ pala kalhtum tachihuíṉ xkalhtíṉalh tu̱ xliy̱aẖua-
mac̱a.̱ 13 Pus huá̱ xpaḻacata Pilato chuná̱ kalhásquilh:

—¿Láṉtla̱ pi ̱ niṯú̱ catiliḵalhtíṉanti? ¿Tú̱ kaxpata̱ pi ̱ catu̱huá̱ liy̱aẖuamaḵóṉ yuma̱
chixcuhuíṉ?

14 Huam̱pi ̱ huata Jesús aṯzinú̱ luhua caj cacs táy̱alh, chu̱ niṯú̱ kalhtíṉalh. Chunam̱pi ̱
gobernador Pilato luhua lanaj liḻacahua̱ acxni ̱úcxilhli ̱pi ̱ yama̱ chixcú̱ niṯú̱ xkalhtiṉán.

Liḻhca̱cán Jesús pi ̱ namaknic̱án
(Marcos 15:6-20; Lucas 23:13-25; Juan 18:38-19:16)

15 Xlia̱nkalhíṉ Pilato xlis̱maniṉiṯ pi ̱ caṯa caṯa̱ xmakaxtaknikoy̱ judíos chaṯum tachíṉ
acxni ̱ xlakchaṉá̱ xpas̱cuajcán xla taḵspuntzaḻíṉ, laṉtla̱ chá̱ xatí ̱ nalacsackoy̱. 16 Pus
luhua acxni ̱ yama̱ quilhtamacú̱ xtanu̱ma̱ c-pu̱lac̱hiṉ chaṯum tlanca lu̱cuj chixcú, luhua
xatalakapasni ̱ huaṉti ̱ xuanicán Barrabás. 17 Chuná̱ pi ̱ Pilato acxni ̱ úcxilhli ̱ pi ̱ aya
macxtum xyaḵó̱ lhu̱hua tachixcuhuíṯat, pus kalhasquinkoḻh:

—¿Xatí ̱ huixín lacasquináṯit naccam̱acamax̱quiy̱áṉ yuma̱ caṯa, ¿pi ̱ hua̱ Barrabás, usu
yuma̱ Jesús huaṉti ̱na̱ liṯapac̱uhuiy̱ Cristo?

18 Huá̱ chuná̱ liẖuanikoḻh Pilato sam̱pi ̱ xlá̱ lacatancs xcatziy̱ pi ̱ cumu caj xquiclh-
catzanikoy̱ Jesús huá̱ xlim̱acamas̱taḵoṉiṯ c-xlacatiṉ xpu̱map̱aksíṉ.

19 Acxni ̱ Pilato niṯú̱ xaḻaccax̱tlahuay yuma̱ talakapútziṯ, xlá̱ xuí ̱ c-xlactahuiḻh xla
map̱aksiṉá̱ acxni ̱chilh chaṯum chixcú̱ huaṉti ̱xmima̱ huaniy xtachihuiṉ xpuscaṯ huaṉtu̱
xmacaminima,̱ chu̱ chuna̱ nam̱á̱ xuanima:̱ “¡Luhua xlic̱aṉa̱ catlahua̱ liṯláṉ, niṯú̱ tilip̱ak-
tanu̱ya̱ huix tama̱ chixcú̱ huaṉti ̱niṯú̱ xtalaḵalhíṉ pala tu̱ naliy̱aẖuaya! Sam̱pi ̱yuma̱ tzis̱ní ̱
quit luhua lip̱ec̱ua̱ laṉtla̱ clim̱aṉíxnalh caj xpaḻacata.”

20 Pus acxni ̱ yama̱ xanapuxcun paḻijni, xaẖua̱ lakkoḻun map̱aksiṉaníṉ kaxmatkoḻh
huaṉtu̱ xmaḻacnu̱nimaḵó̱ Pilato, xlacán chihuiṉamax̱quiḵoḻh xliḻhu̱hua chixcuhuíṉ pi ̱
huá̱ casquinkoḻh camakaxtakca̱ Barrabás, chu̱ na̱ cahuankoḻh pi ̱ maktum camaknic̱a̱
Jesús. 21Gobernador Pilato kalhasquimpalakoḻh xlim̱aktuy:

—¿Xatí ̱ yumá̱ luhua lacasquináṯit naccam̱akaxtakniyáṉ, pá̱ hua̱ Barrabás, usu hua̱
Jesús?

Xlacán kalhtiṉankoḻh:

—¡Huá̱ camakáxtakti ̱Barrabás!
22 Pilato kalhasquimpalakoḻh:
—Huam̱pi ̱ chiṉchu̱ yuma̱ Jesús huaṉti ̱ lim̱ax̱tuputuncán Cristo mimaḻaktaxtiṉacán,

¿tú̱ chú̱ quit nactlahuaniy?
Lim̱acxtum kalhtiṉankoḻh:
—¡Capakaxtokohuaca̱ c-cruz!
23Xlá̱ huanipalakoḻh:
—Huam̱pi ̱ caquihuanítit, ¿tú̱ tlahuaniṯ huaṉtu̱ niṯláṉ?
Huata xlacán caj tzucupaj quilhanikoy̱:
—¡Capakaxtokohuaca̱ c-cruz!
24 Acxnicú̱ Pilato luhua liẖuana̱ cátziḻh pi ̱ ni ̱ lay xmaṯlaṉiy̱ xpaḻacata namakaxtaka̱

Jesús, huam̱pi ̱xliḻhu̱hua̱ huata caj cax̱ xcaṯasamaḵó̱ pi ̱namaknic̱án, pus huá̱ xpaḻacat’ li-̱
maṯiyíṉalh paktumactzu̱ bandeja̱ chúchut, chu̱ acxni ̱tzúculhmakachakán c-xlacatiṉcán
chuná̱ huanikoḻh:

—¡Hua̱ lapi ̱ tú̱ natlahuaniyáṯit tama̱ chixcú, quit ni ̱ quincuiṉta!̱ Xaẖuachí ̱ huixín
naxokoṉanáṯit xpaḻacata̱ pi ̱ namakniy̱áṯit, sam̱pi ̱ niṯú̱ clim̱aḻacapu̱y quit, xlá̱ ni ̱ kalhiy̱
xtalaḵalhíṉ.

25Huata xliḻhu̱hua chixcuhuíṉ quilhminkoc̱há, chu̱ nam̱á̱ kalhtiṉankoḻh:
—¡Pus mas̱qui quin xaẖua̱ quincamancán caquincaṯahuacanicháṉ talaḵalhíṉ, chu̱

lix̱okóṉ xpaḻacata pi ̱nacmakniy̱aẖu yuma̱ chixcú!
26 Puschí ̱ Pilato makaxtaknikoḻh Barrabás, chu̱ xlim̱ap̱aksíṉalh pi ̱ casnokca̱ Jesús.

A̱lis̱taḻh chú̱ macamax̱quiḵoḻh xtropa̱ laquim̱pi ̱xlacán napakaxtokohuacakoy̱ c-cruz.
27 Chaṉchu̱ yama̱ xtropa̱ map̱aksiṉá̱ leṉkoḻh Jesús c-xtanquilhtiṉ xpu̱map̱aksiṉ gob-

ernador, chu̱ na̱ antá̱ tamacxtumiḵoḻh xam̱akapitziṉ xtaṯropac̱án, chu̱ liṯamakstilikoḻh
Jesús xlip̱acs kampu̱tum tropa.̱ 28Xlacán maḻakxtukoḻh xlhakaṯ Jesús, chu̱ maḻhakaḵoḻh
mactum luhua tzutzoko liḻa̱ lhákaṯ. 29 Chaṯum tropa̱ huilíṉilh c-xakxeḵa̱ aktum corona
tu̱ xliḵatstiliniṯ lhtucú̱n, na̱ mac̱hipiḵoḻh kantum lasasa quihui ̱ c-xpakstacat xmacán.
A̱lis̱taḻh chú̱ tzucukoḻh liḵamaṉankoy̱, lakatatzokostakoḻh, chu̱ chuná̱ tzúculh huanikoy̱:

—¡Caxaniḻiẖuayá̱ calatapa̱ huix xreycan judíos!
30Makapitzíṉ xchujmanim̱aḵó,̱ maklhtiḵoḻh yama̱ lasasa quihui ̱tu̱ xmac̱hipiḵoṉiṯ, chu̱

pi ̱ huatiya̱ xlit xlia̱ksnokkoy̱ c-xakxeḵa. 31 Acxni ̱ chú̱ liṯlakuankoḻh laṉtla̱ xliḵamaṉa-
maḵó̱ tropa,̱ pus maḻakxtupalakoḻh xatzutzoko lhákaṯ huaṉtu̱ xmaḻhakaḵoṉiṯ, chu̱ huá̱
maḻhakap̱alakoḻh xlhákaṯ Jesús. Acxnitiyá̱ chú̱ leṉca̱ laquim̱pi ̱ napakaxtokohuacakoy̱ c-
aktum cruz.

Jesús xtokohuacacán c-cruz laquim̱pi ̱ naniy̱
(Marcos 15:21-32; Lucas 23:26-43; Juan 19:17-27)

32 Yama̱ tropa̱ mac̱uquiḵoḻh Jesús kantum cruz, chu̱ antá̱ xlem̱aḵó̱ antaṉi ̱ napakax-
tokohuacakoy̱. Xpuntaxtumaḵoḻhá̱ cac̱hiquíṉ acxni ̱pax̱tokkoḻh chaṯum chixcú̱ xuanicán
Simón, xala c-Cirene xuaniṯ. Acxni ̱xlacán ucxilhkoḻh, chipakoḻh, chu̱ fuerza̱ maḻeṉiḵoḻh
xcruz Jesús.

33 Acxni ̱ chú̱ chaṉkoḻh lacatum antaṉi ̱ huanicán Gólgota (yuma̱ tachihuíṉ huam-
putún: “Xaclucut Niṉ”), 34 antá̱ timaẖuip̱utunkoḻh vinagre huaṉtu̱ xlakmacaṉcaniṯ xu̱n
líc̱uchun, huam̱pi ̱ acxni ̱ Jesús kalhuáṉalh xlá̱ ni ̱huapútulh.

35 Acxni ̱ chú̱ xpakaxtokohuacacaniṯtá̱ c-cruz yama̱ tropa̱ maa̱kpitzikoḻh xlhákaṯ,
caj tilim̱acaṉkoḻh suerte xatí ̱ tlaṉ nalakcháṉ. 36 A̱lis̱taḻh caj tahuilakoḻh laquim̱pi ̱
namaktakalhkoy̱. 37Yama̱ tropa̱ na̱ xtokokoḻh c-xacpu̱n xcruz Jesús paktum tama̱ antaṉi ̱
chuná̱ nam̱á̱ xtatzokniṯ: “Hua̱ yumá̱ Jesús xReycan judíos.”

38 Chu̱ na̱ luhua lacxtum titap̱akaxtokohuacakoc̱a̱ chaṯuy kalhaṉaníṉ, chaṯum huaca̱
c-xpakstácat, chu̱ hua̱ ac̱haṯum c-xpakxuqui. 39Makapitzíṉ huaṉti ̱antá̱ xtiṯaxtutiḻhakoy̱
c-tiji ̱ xmax̱cajuaḻiḵoy̱, chu̱ na̱ xliṯac̱chiquikoy̱. 40Xuanikoy̱:

—¡Chiṉchu̱ cumu huix huana̱ pi ̱ tlaṉ nalactlahuaya̱ tlanca xtemplo̱ Dios, chu̱ caj

xlia̱ktutu quilhtamacú̱ naliy̱aẖuapalaya̱ tanu̱ xasas̱ti, pus chú̱ catac̱ta̱ c-cruz lapi ̱ caṉa̱
huana̱ laquim̱pi ̱quin naccatziy̱aẖu lapi ̱xlic̱aṉa̱ huix xCam Dios!

41 Pus na̱ chuná̱ xliḵalhkamaṉankoy̱ hua̱ xanapuxcun paḻijni, xaẖua̱ laktzokquiṉaníṉ,
chu̱ lakkoḻun map̱aksiṉaníṉ huaṉti ̱na̱ antá̱ xlayaḵó,̱ xuankoy̱:

42 —¡Xlic̱aṉa̱ luhua tlaṉ xlá̱ maḻaktaxtiḵoḻh xam̱akapitzíṉ, huam̱pi ̱ xacstu ni ̱ lay
maḻaktaxtic̱án! Pus lapi ̱xlic̱aṉa̱ huá̱ chú̱ Rey xala c-Israel, pus lacapala̱ catáactalh c-cruz
laquim̱pi ̱ quin na̱ nalip̱aẖuanaẖu, chu̱ nacaṉajlayaẖu pi ̱ huá̱ quimaḻaktaxtiṉacán. 43Xlá̱
huan pi ̱mat xlic̱aṉa̱ lip̱aẖuán Dios sam̱pi ̱mat huá̱ xCam, pus chú̱ camilh maktay̱ay lapi ̱
xlic̱aṉa̱ xlá̱ luhua lakalhamán, sam̱pi ̱chuná̱ quincaẖuaniniṯán pi ̱xlic̱aṉa̱ huá̱ xCam Dios.

44 Chu̱ hasta na̱ chuná̱ xlacamaẖuacakoy̱ kalhaṉaníṉ huaṉti ̱ xtap̱akaxtokohuacako-̱
caniṯ.

Jesús acniṯahuacay c-cruz
(Marcos 15:33-41; Lucas 23:44-49; Juan 19:28-30)

45 Yama̱ quilhtamacú̱, max̱ lam̱pala caṯastúnut xuaniṯ, acxni ̱ chunata laṉtla̱ titapakl-
htu̱tiḵoḻh laṉtla̱ xlic̱aṯlanca̱ yama̱ tíyat, chu̱ hasta cam̱aktutu hora xala caḵoṯanú̱n ac̱u
cax̱kakapá.̱ 46 Na̱ luhua acxnitiyá̱ chú̱ yama̱ hora Jesús luhua palha̱ chuná̱ caṯásalh:
“Elí, Elí, ¿lama sabactani?” (Yuma̱ tachihuíṉ huamputún: “Taṯa̱ Dios, ¿tú̱huan lhtuj
quimakaxtakniṯa?”) 47Makapitziṉ chixcuhuíṉ huaṉti ̱ antá̱ xlayaḵó̱ kaxmatkoḻh tu̱ Jesús
xquilhuama,̱ chu̱ chuná̱ huankoḻh:

—Yuma̱ chixcú̱ tasanima̱ xamakaṉ profeta Elías xuaniṯ.
48 Chaṯum lacapala̱ alh putzay actzu̱ panámac̱, xlá̱ liẖuana̱ líḻupli ̱ xaxcuta vinagre,

antá̱ chú̱ maḻáknu̱lh c-kantum lasasa, chaṉchu̱ huá̱ chú̱ lic̱háxnilh hasta c-xquilhni ̱Jesús
laquim̱pi ̱nahuay. 49Huam̱pi ̱huata xam̱akapitzíṉ xuankoy̱:

—¡Ni ̱ chuná̱ catlahua̱ laṉtamá!̱ Catahuacakaḻh, calakaḻh chú̱ pala namín lakmax̱tuy
profeta Elías xuaniṯ.

50 Jesús am̱aktum palha̱ caṯásalh, chu̱ acxnitiyá̱ niḻh. 51 Na̱ luhua acxni ̱ chú̱ yama̱
liḻakatlapáṉ huaṉtu̱ xliḻakatlapaṉancán c-tlanca templo xala c-Jerusalén, pu̱makatuy
tihua̱ laṉtla̱ xacstu talácxtiṯli, tzucuchá̱ taḻhmáṉ hasta tu̱tzú̱. Xlic̱aṯlanca̱ tíyat
tachiquikoḻh, chu̱ na̱ chuná̱ lactlanca chíhuix pu̱makatuy huá̱ laṉtla̱ taskaḵoḻh. 52Lhu̱hua
tahuaxni, usu lhucu̱ c-pu̱tac̱nú̱n talacquiḵoḻh antaṉi ̱ xmaa̱cnu̱koc̱aniṯ huaṉti ̱ xamakaṉ
quilhtamacú̱ xlip̱aẖuankoṉiṯ Dios, chu̱ huaṉti ̱ aya xniḵoṉiṯtá, pus xlacán lakastakua-
nankoḻh caḻiṉíṉ. 53 A̱lis̱taḻh acxni ̱ Jesús lakastakuanánalh caḻiṉíṉ xlacán titaxtukoḻh c-
pu̱tac̱nú̱n, chu̱ titanu̱koḻh c-Jerusalén, na̱ lhu̱hua̱ ti ̱ ucxilhkoḻh pi ̱xlakastakuanankoṉiṯ.

54 Yama̱ capitán, xaẖua̱ makapitziṉ tropa̱ ti ̱ xmaktakalhmaḵó̱ Jesús, acxni ̱ xlacán
ucxilhkoḻh laṉtla̱ xtachiquima̱ tíyat, chu̱ xlaktzankama,̱ xlacán lip̱ec̱ua̱ tipec̱uankoḻh, chu̱
chuná̱ huankoḻh:

—¡Xlic̱aṉa̱ hua̱ yuma̱ chaṯum chixcú̱ xCam Dios xuaniṯ!
55 Antá̱ tzinú̱ lakamákat xlayaḵó̱ makapitziṉ lacchaján huaṉti ̱ aẖuatá̱ cstaḻanikoṉi-̱

tanchá̱ Jesús c-Galilea, chu̱ xmaktay̱akoṉiṯ acxni ̱ xlá̱ xlic̱hihuiṉama̱ xtachihuiṉ Dios.
56 Antá̱ xmaklaya̱ María Magdalena, xaẖua̱ María huaṉti ̱ xtzi Santiago, chu̱ José; chu̱ na̱
antá̱ xlaya̱ xpuscaṯ Zebedeo.

Jesús ma̱acnu̱cán
(Marcos 15:42-47; Lucas 23:50-56; Juan 19:38-42)

57Acxni ̱koṯánu̱lh yama̱ quilhtamacú̱, chaṯum chixcúmaṯamacu̱nú, xuanicán José xala
c-Arimatea, huaṉti ̱na̱ xlip̱aẖuán Jesús, 58xlá̱ alh tac̱hihuiṉán gobernador Pilato, huánilh
pi ̱ camáx̱quiḻh talacasquín laquim̱pi ̱ namaa̱ctiy̱, chu̱ namaa̱cnu̱y xtiyatliẖua. Pilato tlaṉ
tláhualh huaṉtu̱ huanica,̱ chu̱ map̱aksíṉalh pi ̱ camax̱quic̱a̱ xtiyatliẖua Jesús. 59 José
lacapala̱ alh, chu̱ máa̱ctiḻh Jesús; xlá̱ liẖuana̱ lip̱u̱máksuitli ̱ mactum xachakani sábana.
60 Chaṉchu̱ antá̱ chú̱ máa̱cnu̱lh c-aktum xasas̱ti tahuaxni ̱ huaṉtu̱ maṉ xmaḻacahuaxni-̱
naniṯ c-xlacan sipi.̱ Acxni ̱ chú̱ cax̱mam̱iḵoḻh Jesús c-xpu̱lacni ̱ yama̱ lhucu, liẖuana̱

liḻakatálalh antaṉi ̱ xlactanu̱cán c-lhucu̱ aktum tlanca chíhuix. 61 Huam̱pi ̱ huata yama̱
chaṯuy lacchajánMaríaMagdalena, chu̱ chaṯum liṯumMaría, antá̱ xlacán xuilakó̱ lacatzú̱
c-tahuaxni, chu̱ pacs xucxilhmaḵó.̱

Makapitziṉ tropa̱ maktakalhnanko̱y anta̱ni ̱ acnu̱y Jesús
62 Lic̱haḻí ̱ chú̱ sábado acxni ̱ xlakchaṉiṯ quilhtamacú̱ laṉtla̱ jaxcán, yama̱ xanapuxcun

paḻijni, xaẖua̱ fariseos macxtum lakankoḻh Pilato, 63 chu̱ chuná̱ huanikoḻh:
—Señor gobernador, yama̱ aksaniṉa̱ chixcú̱ huaṉti ̱makniṉiṯahu, xlá̱ xliṯaḵalhchihui-̱

nankoy̱ tachixcuhuíṯat acxni ̱ xlamajcú̱ pi ̱ xlia̱ktutu quilhtamacú̱ xlá̱ nalakastakuanán
caḻiṉíṉ. 64 Huá̱ cmimáṉ caḻiẖuaniyáṉ pi ̱ xmap̱aksiḵó̱ mintropa̱ laquim̱pi ̱ xankoḻh
maktakalhnankoy̱ aktutu quilhtamacú̱, ni ̱ xahua̱ xamaktum nascacaminkoy̱ xlim̱aḵalh-
tahuákaṯ, aḻis̱taḻh chú̱ naquilhtzucupalakoy̱ c-xlacatiṉcán xliḻhu̱hua̱ tachixcuhuíṯat pi ̱
lakastakuánalh caḻiṉíṉ. Pus aḻis̱taḻh chú̱ yuma̱ taḵsaníṉ luhua tlanca̱ naquiṯaxtuy ni ̱
xahua̱ laṉtla̱ xliḵalhchihuiṉancán xapu̱lana.̱

65 Pilato kalhtiḵoḻh:
—Pus lacapala̱ camac̱ax̱kóṯit tropa,̱ chu̱ huixínmaṉ cacax̱tlahuátit laṉtla̱ lacasquináṯit

namaktakalhnankoy̱ laquim̱pi ̱niṯú̱ nakalhancán c-pu̱tac̱nu̱n.
66 Yama̱ chixcuhuíṉ quiḻakoḻh c-lhucu̱ antaṉi ̱ xmaa̱cnu̱caniṯ Jesús, luhua liẖuana̱

sellartlahuakoḻh xlacán yama̱ tahuaxni ̱ antaṉi ̱ xuí ̱ tlanca chíhuix huaṉtu̱ xliḻakatala-
caniṯ, chu̱ antá̱ makaxtakkoc̱a̱ tropa̱ laquim̱pi ̱ xlacán namaktakalhnankoy̱ tantacú̱, chu̱
tantascaca.

28
Jesús lakastakuanán ca̱liṉíṉ
(Marcos 16:1-8; Lucas 24:1-12; Juan 20:1-10)

1 Acxni ̱ xtiṯaxtuniṯtá̱ sábado xlij̱axatcan judíos, chu̱ aya xcax̱kakama̱ lacatzis̱a̱
domingo,MaríaMagdalena, chu̱ chaṯum ti ̱na̱María xuanicánquiḻakoḻh antaṉi ̱xmaa̱cnu̱-
caniṯ Jesús. 2Huam̱pi ̱ acxni ̱ni ̱ xac̱haṉkoy̱ caj xamaktum lip̱ec̱ua̱ tzúculh tachiquiy tíyat
sam̱pi ̱ chaṯum xángel Dios tac̱tachi ̱ caṯiyatna, chu̱ antá̱ chilh c-lhucu̱ antaṉi ̱ xmaa̱cnu̱-
caniṯ Jesús. Xlá̱ talacatzúhuiḻh c-tahuaxni, chu̱ map̱áṉu̱lh yuma̱ tlanca chíhuix huaṉtu̱
xliḻakatalacaniṯ. A̱lis̱taḻh chú̱ antá̱ culucs lactahui ̱ c-xokspún. 3 Luhua tlayajua̱ xtasiyuy
xtac̱huná̱ laṉtla̱ maklípit, chiṉchu̱ xlhákaṯ luhua snapapa̱ xtasiyuy xtac̱huná̱ laṉtla̱
miqui, usu xaseda̱ lhákaṯ. 4 Acxni ̱ yama̱ tropa̱ ucxilhkoḻh, xlic̱aṉa̱ luhua pec̱uankoḻh
caj xpaḻacata̱ tu̱ xucxilhmaḵó,̱ hasta caj xtapec̱uacán tzucukoḻh lhpipikoy̱, chu̱ lam̱pala
xtac̱huná̱ xaníṉ tamaḵoḻh. 5Yama̱ ángel chuná̱ huanikoḻh lacchaján:

—Ni ̱ capec̱uántit, quit ccatziy̱ pi ̱ huixín huá̱ putzayáṯit Jesús huaṉti ̱ tipakaxtoko-
huacaca̱ c-cruz. 6 Huam̱pi ̱ u̱nú̱ niaḻh tí ̱ tanu̱ma,̱ huata xlá̱ lakastakuánalh caḻiṉíṉ
chuná̱ laṉtla̱ ticaẖuanín nalay. Lapi ̱ ni ̱ caṉajlayáṯit hasta mas̱qui catántit ucxilháṯit
antaṉi ̱ xmam̱ic̱aniṯ. 7 Chú̱ huata lacapala̱ capítit, camac̱atziṉiḵóṯit xlim̱aḵalhtahuákaṯ
pi ̱ lakastakuananiṯ, chu̱ lama̱ xastacná, chu̱ xlá̱ cap̱u̱lanimáṉ, chu̱ aya amajá c-Galilea
laquim̱pi ̱ na̱ napináṯit huixín, chu̱ antá̱ maṉ naucxilhap̱ítit. Xmaṉ huá̱ yuma̱ tachihuíṉ
huaṉtu̱ quit xacminiṯán caẖuaniyáṉ.

8 Yama̱ lacchaján caj xtapec̱uacán, chu̱ xtapax̱uhuaṉcán takosú̱n ankoḻh mac̱atziṉi-̱
nankoy̱ huaṉtu̱ xkantaxtuniṯ. 9 Huam̱pi ̱ acxni ̱ ni ̱ xac̱haṉkoy̱, chunacú̱ xkosnamaḵó̱ c-
tiji, caj xamaktum antá̱ tasiyunikoḻh Jesús, chu̱ xakatliḵoḻh. Xlacán lacapala̱ laktala-
catzuhuiḵoḻh, lakatatzokostakoḻh c-xlacatíṉ, chu̱ snat tlahuakoḻh c-xtantú̱n, chu̱ tzúculh
cac̱niṉanikoy̱. 10 Chaṉchu̱ Jesús chuná̱ huanikoḻh:

—Catatlihuáklhtit, ni ̱capec̱uántit, huata caquiẖuanipítit tama̱ nataḻaníṉ pi ̱antá̱ cama̱
c-Galilea laquim̱pi ̱ antá̱ pu̱tum naquiucxilhkoy̱ac̱há.

Xamaktakalhnaniṉ tropa̱ lic̱hihuiṉanko̱y hua̱ntu̱ kantaxtuniṯ
11 Xlim̱akua̱ cajcu c-tiji ̱ xankoy̱ lacchaján, yama̱ makapitziṉ tropa̱ ti ̱ xmaktakalh-

namaḵó̱ c-tahuaxni ̱ chaṉkoḻh cac̱hiquíṉ, chu̱ acxni ̱ lakchaṉkoḻh xanapuxcun paḻijni,
tzúculh liṯac̱hihuiṉankoy̱ xpaḻacata xlip̱acs tu̱ xlaniṯ. 12 Huata yama̱ paḻijni ̱ lacapala̱

mam̱acxtumiḵoḻh lakkoḻun map̱aksiṉaníṉ, chu̱ lacxtum liṯachihuiniḻiḵoḻh tú̱ xatláṉ
natlahuakoy̱. Pus lacxtum lic̱atziḵoḻh pi ̱ namax̱quiḵoy̱ lhu̱hua tumiṉ yama̱ tropa.̱
13 Chuna̱ nam̱á̱ huanikoc̱a:̱

—Huixín kalhtum cahuántit pi ̱ acxni ̱ aclhtatahuilátit caṯzis̱ní, chinkoḻh xlim̱aḵalh-
tahuakaṯ Jesús, chu̱ tzeḵ kalhaleṉkoḻh xtiyatliẖua. 14 Na̱ lapi ̱ xamaktum nacatziy̱
gobernador yuma̱ tachihuíṉ, huixín ni ̱ calip̱uhuántit sam̱pi ̱ quin nacmaa̱katancsayaẖu,
huam̱pi ̱huixín niṯú̱ caticaḻakcháṉ talakapútziṯ.

15Chaṉchu̱ xlacánmaklhtiṉankoḻh tumiṉ, chuná̱ tlahuakoḻh hua̱ laṉtla̱ cstacyaẖuako-̱
caniṯ. Pus caj hua̱ yumá̱ xpaḻacata mas̱qui hasta laṉchu̱ quilhtamacú̱ pacs judíos chuná̱
xlacán huankoy̱. Pus hua̱ yuma̱ tahuán, titaḵahuaniṉikoḻh judíos hasta chú̱.

Jesús a̱huatá̱ xakatliḵo̱y xlim̱a̱kalhtahuáka̱t, chu̱ huaniko̱y pi ̱ calic̱hihuiṉanko̱lh xtachihuíṉ
(Marcos 16:14-18; Lucas 24:36-49; Juan 20:19-23)

16 Chaṉchu̱ huá̱ xkalhacaẖuitucán lim̱aḵalhtahuákaṯ, tiankoḻh c-Galilea chu̱ chaṉkoḻh
c-aktum kas̱tíṉ antaṉi ̱ xuanikoṉiṯ Jesús. 17 Acxni ̱ xlacán ucxilhkoḻh, cac̱niṉanikoḻh;
mas̱qui makapitzíṉ xlacán ni ̱ luhua lay xcaṉajlakoy̱ lapi ̱ luhua xlic̱aṉa̱ huaṉtu̱ xucx-
ilhmaḵó.̱ 18 Acxni ̱ chú̱ Jesús laktalacatzuhuiḵoḻh antaṉi ̱ xtamakstokkoṉiṯ, xakatliḵoḻh,
chuná̱ huanikoḻh:

—Dios quimax̱quiṉiṯ xlip̱acs xlim̱ap̱aksíṉ laquim̱pi ̱ quit nacmap̱aksiḵoy̱ laṉtla̱ cax-
atu̱cahuá̱ tu̱ anán c-akapú̱n xaẖuá̱ tu̱ anán caṯuxáẖuat. 19 Chunam̱pi ̱ ccaḻim̱ap̱aksiy̱áṉ
pi ̱ capítit xlic̱aṯlanca̱ caṯuxáẖuat, xlip̱acs caxatic̱ahuá̱ caliṯac̱hihuiṉankóṯit laṉtla̱ luhua
xlic̱aṉa̱ akstiṯum naquilip̱aẖuankoy̱. Chu̱ nalia̱kmunukoy̱áṯit c-xtucuhuini Xatlaṯ Dios,
c-xtucuhuini xaCam, chu̱ c-xtucuhuini Espíritu Santo. 20 Chu̱ huixín luhua liẖua-
na̱ camas̱iyunikóṯit laṉtla̱ namaḵantaxtiḵoy̱ xlip̱acs lim̱ap̱aksíṉ tu̱ ccaḻim̱ap̱aksiṉiṯán.
Xaẖua̱ lacatancs cacatzíṯit pi ̱xaḻia̱nkalhíṉ quit naccaṯaḻatamay̱áṉ chaḻi ̱chaḻí ̱hasta acxni ̱
nasputa̱ caṯuxáẖuat.

Lip̱ax̱uhu tamac̱atziṉíṉ hua̱ laṉtlaṯa títzokli ̱ San Marcos
XATAPAJMUJUN TACHIHUIN:

Xlip̱u̱lactaṯi “evangelio”, usu “lip̱ax̱uhu tamac̱atziṉíṉ” huaṉtu̱ lic̱hihuiṉán xlatamaṯ
Quimpu̱chinacan Jesucristo, hua̱ yumá̱ xla SanMarcos,mas̱qui xlic̱aṉa̱ pi ̱ni ̱luhua lhu̱hua̱
huaṉtu̱ xlá̱ lic̱hihuiṉán, pero huata huá̱ aṯzinú̱ makáṉ laṉtla̱ tzokcaniṯ, ni ̱xahua̱ huaṉtu̱
tzokkoḻh Mateo, Lucas, chu̱ Juan.

Yuma̱ c-xtachihuiṉ Marcos mas̱iyuy Jesús xtac̱huná̱ la̱ chaṯum chixcú̱ huaṉti ̱ luhua
lakatiy̱ xtascújut, chu̱ ni ̱tzinú̱ jaxa̱ hasta tlaṉ namaḵantaxtiḵoy̱ huaṉtu̱ xlakayaẖuacaniṯ.
Xlá̱ na̱ luhua lacasquín pi ̱ nacatziy̱aẖu pi ̱ hasta Jesús xlá̱ maṉ xlic̱hihuiṉancán pi ̱ huá̱
Xatalacsacni Chixcú, chu̱ huá̱ xlim̱iniṯ laquim̱pi ̱ naniy̱ caj quimpu̱xokocán, chu̱ chuná̱
naxokoṉán xpaḻacata quintalaḵalhiṉcán.

Niṯú̱ lic̱hihuiṉán xpaḻacata laṉtla̱ luhua quiṯáxtulh acxni ̱ lacáchilh caṯuxáẖuat, huata
hua̱ yuma̱ liḵalhtahuaka̱ xmaṉ hua̱ lic̱hihuiṉán xlatamaṯ Jesús, chu̱ laṉtla̱ xmap̱acsakoy̱
taṯatlaníṉ, chu̱ laṉtla̱ xtlahuay lhu̱hua lactlanca lic̱ac̱ni tatlahu, xaẖua̱ laṉtla̱ maknic̱a,̱
chu̱ lakastakuánalh caḻiṉíṉ.

Juan Bautista akchihuiṉán c-desierto
(Mateo 3:1-12; Lucas 3:1-9, 15-17; Juan 1:19-28)

1Yuma̱ lip̱ax̱uhu takalhchihuíṉ huaṉtu̱ ctzokma̱ xpaḻacata̱ Jesucristo xCamDios laṉtla̱
milh mas̱tay̱ laktáxtut, 2 antá̱ kalhiy̱ xquilhtzúcut c-xamakaṉ xtatzoknu̱n profeta Isaías
lacatum antaṉi ̱Dios aḻim̱ac̱atziṉíṉalh tu̱ natlahuay, chuná̱ nam̱á̱ huá:̱
“Quit nacmaḻakachay̱ quiakchihuiṉá̱ ti ̱napu̱laniyáṉ
laquim̱pi ̱nacax̱tlahuaniyáṉ mintiji.
3 Namín quilhtamacú̱ acxni ̱ natakaxmata̱ caj lam̱pala chaṯum ti ̱ quilhmimac̱há nahuán

c-desierto antaṉi ̱niṯí ̱ lama,̱ chu̱ chuná̱ nahuán:
‘Cacax̱tlahuanítit tiji ̱ antaṉi ̱ luhua tlaṉ nalacmín Mimpu̱chinacán;
catlahuanítit kantum tiji ̱nim̱a̱ tzajua.’ ”

4 Pus chuná̱ timinchá̱ Juan Bautista, tzúculh akchihuiṉán c-desierto, xuanikoy̱
tachixcuhuíṯat pi ̱calakpaliḵoḻh xalix̱cajnit xtapuhuaṉcán, chu̱ cataḵmunukoḻh laquim̱pi ̱
Dios tlaṉ namaṯzankaṉanikoy̱ xtalaḵalhiṉcán. 5 Xminkoy̱ kaxmatnikoy̱ lhu̱hua̱ huaṉti ̱
xlamaḵó̱ c-xatiyat Judea, chu̱ huaṉti ̱ xala c-Jerusalén. Na̱ acxni ̱ xlacán xkalhapalakoy̱
xtalaḵalhiṉcán, maktum xuankoy̱ pi ̱ xlic̱aṉa̱ xtalakpalip̱utunkoy̱, Juan xakmunukoy̱ c-
xakalhtu̱choko̱ Jordán.

6 Huaṉtu̱ xlhakay̱ Juan xliṯlahuaniṯ xmacchixit camello, xliṯampu̱lakchic̱án kantum
xliṯampac̱hi xla xu̱hua, chu̱ xliẖuay̱án lactzu̱ xtuqui, chu̱ táxcaṯ huaṉtu̱ xtaḵsa̱ c-
sipi.̱ 7 Acxni ̱ cxakatliy̱ tachixcuhuíṯat chuná̱ xuanikoy̱: “Niaḻh makas̱ quilhtamacú̱
mima̱ ac̱haṯum ti ̱ aṯzinú̱ tlak tlanca̱ xlacatzúcut ni ̱ xahua̱ quit; huaṉti ̱ ni ̱ pala tzinú̱
cmakalakcháṉ liḻakaputza xtasac̱ua nacliṯanu̱y ti ̱nacxcutniy xatasij xtatuhuanu.” 8Quit
caj chúchut ccaḻia̱kmununiṯán, huam̱pi ̱xlá̱ nacaḻia̱kmunuyáṉ xliṯlihuaka Espíritu Santo.

Akmunucán Jesús
(Mateo 3:13-17; Lucas 3:21-22)

9Nam̱á̱ tílalh acxni ̱yama̱ quilhtamacú̱ pi ̱titácax̱li ̱Jesús c-xcac̱hiquíṉ huanicánNazaret
huaṉtu̱ xmap̱aksiy̱ Galilea, chu̱ lákalh Juan laquim̱pi ̱ naakmunuy, chu̱ chuná Juan
akmúnulh c-xakalhtu̱choko̱ Jordán. 10 Acxni ̱ xtacutma̱ c-chúchut, Jesús talacayáẖualh
talhmáṉ, chu̱ úcxilhli ̱ pi ̱ talácquiḻh akapú̱n, chu̱ Espíritu Santo xtac̱tamac̱hi ̱ c-xokspún
caj xtac̱huná̱ actzu̱ tijtímpu̱t, 11 na̱ acxnitiyá̱ takáxmatli ̱ aktum tachihuíṉ minchá̱ c-
akapú̱n, chuná̱ huánilh: “Huix Quincam ti ̱ luhua cpax̱quiy̱, luhua clip̱ax̱uhuay caj
mimpaḻacata.”

Akskahuiní ̱ tzaksay toklha̱ Jesús
(Mateo 4:1-11; Lucas 4:1-13)

12 Acxni tuncán laṉtla̱ taḵmunukoḻh, Espíritu Santo leḻh Jesús c-desierto antaṉi ̱
tzilis̱ caẖuán. 13 Antá̱ xlamac̱há̱ tip̱uxam quilhtamacú̱ xacstu, xmaṉ hua̱ takalhíṉ xala
caq̱uihuíṉ xtaḻamaḵó.̱ Akskahuiní ̱ na̱ antá̱ xmaṯlahuip̱utún talaḵalhíṉ huam̱pi ̱ Jesús
makatlájalh, chu̱ aḻis̱taḻh minkoḻh xángeles Dios, maktakalhkoḻh.

Jesús ma̱tzuquiy̱ xtascújut c-xatiyat Galilea
(Mateo 4:12-17; Lucas 4:14-15)

14Ni ̱xlim̱akas̱ quilhtamacú̱ acxni ̱ Juan Bautista tamacanu̱ca̱ c-pu̱lac̱hiṉ, acxnicú̱ Jesús
taspitpá̱ c-Galilea laquim̱pi ̱ nalakatzaḻakoy̱ lactzu̱ cac̱hiquíṉ, chu̱ nalia̱kchihuiṉanikoy̱
tachixcuhuíṯat laṉtla̱ Dios xmaḻacnu̱nimaḵó̱ tanuj tlaṉ latámaṯ. 15Nam̱á̱ xuanikoy̱: “Aya
acchaṉiṯ quilhtamacú̱ acxni ̱Dios namaṯzuquiy̱ xasas̱ti xtapáksiṯ c-milatamaṯcán. Calak-
palíṯit xalix̱cajnit mintalacapas̱tacnicán, chu̱ cacaṉajlátit yuma̱ lip̱ax̱uhu xtamac̱atziṉíṉ
huaṉtu̱ mas̱tay̱ laktáxtut.”

Jesús huaniko̱y casta̱laniko̱lh kalhata̱ti squiṯiṉaníṉ
(Mateo 4:18-22; Lucas 5:1-11)

16 Chaṉchu̱ maktum acxni ̱ Jesús xtlaẖuama̱ c-xquilhtu̱n taḵayahuaná̱ c-Galilea ucx-
ilhkoḻh chaṯuy squiṯiṉaníṉ xmuju̱maḵó̱ xtzaḻhcán c-chúchut, chaṯum huanicán Simón,
chu̱ xtaḻá̱ huanicán Andrés. 17Huam̱pi ̱ Jesús huanikoḻh:

—Huixín tlaṉ catziy̱áṯit chipayáṯit squiṯi, caquistaḻanítit, chu̱ quit naccam̱as̱iyuniyáṉ
laṉtla̱ tlaṉ nachipayáṯit chixcuhuíṉ laquim̱pi ̱naquilip̱aẖuankoy̱.

18 Xlacán tuncán makaxtakkoḻh xtzaḻhcán, chu̱ staḻanikoḻh. 19 Caj actzú̱ tlaẖuampá̱
Jesús úcxilhli ̱ Santiago xcam Zebedeo, xaẖua̱ xtaḻá̱ xuanicán Juan; xlacán xtaju̱maḵó̱
c-aktum pu̱tacutnu, xlacachim̱aḵó̱ xtzaḻhcán. 20 Jesús na̱ huanikoḻh castaḻanikoḻh,
chu̱ xlacán akxtakmiḵoḻh xtlaṯcan Zebedeo, chu̱ xmaktay̱ananíṉ c-pu̱tacutnu, aya
tistaḻanikoḻh.

Jesús ma̱tla̱niy̱ cha̱tum chixcú̱ ti ̱ xma̱xcajua̱liṉiniṯ xtalacapa̱stacni cspiritu akskahuiní
(Lucas 4:31-37)

21Chaṉkoḻh c-aktum cac̱hiquíṉ huanicán Capernaum, chu̱ acxni ̱lákchaḻh quilhtamacú̱
sábado acxni ̱ pacs judíos xjaxkoy̱, Jesús tánu̱lh c-xpu̱kalhtahuakacán, chu̱ antá̱ tzúculh
lia̱kchihuiṉanikoy̱ xtachihuiṉ Dios huaṉti ̱ antá̱ xtamakstokkoṉiṯ. 22 Xlip̱acscán cacs
xlacahuankoy̱ acxni ̱ kaxmatnikoḻh huaṉtu̱ xlá̱ xlic̱hihuiṉama,̱ sam̱pi ̱ xlá, pacs huaṉtu̱
xlim̱ap̱aksiḵoy̱, luhua kalhiy̱ liṯlihuaka̱ talulóktat, chu̱ lim̱ap̱aksíṉ, ni ̱ caj xtac̱huná̱
laṉtla̱ xmas̱iyukoy̱ xmaḵalhtahuakaṉacan judíos. 23Chu̱ acxnitiyá̱ yama̱ quilhtamacú̱ na̱
antá̱ tánu̱lh chaṯum chixcú̱ ti ̱ xmax̱cajuaḻiṉiniṯ xtalacapas̱tacni ̱ akskahuiní. Xlá̱ chuná̱
quilhánilh:

24—Huix Jesús xala c-Nazaret, ¿tú̱ chú̱ xpaḻacata̱ quincaḻiṯaḻaṯlahuaya̱ huix? ¿Pi ̱ huix
huá̱ liṯaniṯa̱ caj quincam̱as̱putuya? Sam̱pi ̱ quit clakapasáṉ, ccatziy̱ pi ̱ huix huaṉti ̱ Dios
lacsacniṯán laquim̱pi ̱nascujnaniya.

25Huam̱pi ̱ Jesús lacaquílhniḻh yama̱ cspiritu akskahuiní, chu̱ chuná̱ huánilh:
—¡Cakátxtakti, chu̱ camakáxtakti ̱ tama̱ chixcú!
26Yama̱ cspiritu akskahuiní ̱lic̱ás̱nokli ̱chixcú, chu̱ luhua anán liṯlihuaka̱ caṯásalh, chu-

nachí ̱makáxtakli ̱cspiritu akskahuiní. 27Puschí ̱xlip̱acs huaṉti ̱antá̱ xlayaḵó̱ pec̱uankoḻh,
chu̱ chuná̱ tzúculh laḵalhasquinkoy̱:

—¿Láṉtla̱ yuma̱ quiṯaxtuy? ¿Tú̱ ya̱ xasas̱ti tacatzíṉ yumá̱ tu̱ luhua liḵalhiy̱ liṯlihuaka?
¡Sam̱pi ̱ yuma̱ chixcú̱ tlaṉ map̱aksiḵoy̱ cspiritu akskahuiní, chu̱ xlacán kalhakaxmatkoy̱!
28 Chuná̱ lacapala̱ taḵahuániḻh tachihuíṉ, chu̱ c-xlic̱aṯlanca Galilea canic̱ahuá̱ tzucúcaj
lic̱hihuiṉancán tu̱ xlá̱ xtlahuay Jesús.

Jesús ma̱pacsay xpu̱tiya̱tzi Simón Pedro
(Mateo 8:14-15; Lucas 4:38-39)

29 Acxni ̱ quiṯaxtukoḻh c-xpu̱kalhtahuacán, Jesús taa̱nkoḻh Santiago, chu̱ Juan c-

xchic Simón, chu̱ Andrés. 30 Lix̱akatlic̱a̱ Jesús pi ̱ xpu̱tiyaṯzi Simón xtaṯatlay, na̱ caj
xmá̱ c-xpu̱tama, sam̱pi ̱ xkalhiy̱ palha lhcúyaṯ. 31 Jesús laktalacatzúhuiḻh antaṉi ̱ xmá,̱
macachípalh, chu̱ lacatzucu̱ máq̱uiḻh, acxni tuncán makáxtakli ̱ lhcúyaṯ. Yama̱ puscaṯ
táq̱uiḻh, chu̱ tzúculh cax̱tlahuay pala tú̱ nataẖuakoy̱.

Jesús ma̱pacsay lhu̱hua ta̱tatlaníṉ
(Mateo 8:16-17; Lucas 4:40-41)

32 Acxni ̱ tzúculh tzis̱uán yama̱ quilhtamacú̱ lim̱inica̱ Jesús lhu̱hua taṯatlaníṉ, na̱
chuná̱ ti ̱ xmax̱cajuaḻiṉikoṉiṯ xtalacapas̱tacni ̱ cspiritu akskahuiní. 33 Chu̱ xlip̱acs ti ̱ xala
yama̱ cac̱hiquíṉ tamacxtumiḵoḻh hasta niaḻh lay xtanu̱koy̱ c-xchic Simón. 34 Jesús pacs
map̱acsakoḻh mas̱qui caxatu̱cahua̱ tajátat tu̱ xpaṯim̱aḵó,̱ na̱ chuná̱ ti ̱ xkalhiḵoy̱ cspiritu
akskahuiní, xlá̱ tamacaxtunikoḻh. Chaṉchu̱ map̱acsakoḻh lhu̱hua̱ ti ̱ catu̱hua̱ tajátat tu̱
xpaṯim̱aḵó.̱ Acxni ̱ xtlakaxtukoy̱, xlá̱ ni ̱ xmax̱quiḵoy̱ quilhtamacú̱ nachihuiṉankoy̱ yama̱
akskahuinaníṉ, sam̱pi ̱xlacán xcatziḵoy̱ xatí ̱ ya̱ chixcú xuaniṯ Jesús.

Jesús an lakatza̱lako̱y lactzu̱ ca̱chiquíṉ tu̱ xma̱paksiḵo̱y xatiyat Galilea
(Lucas 4:42-44)

35 Acxni ̱ ni ̱ xax̱kakakoy̱, luhua tzisacú̱, chunacú̱ cap̱aklhtu̱taj xuaniṯ, Jesús tacax̱-
táq̱uiḻh, chu̱ alh tlahuay oración c-xquilhapaṉ cac̱hiquíṉ. 36 Acxni ̱ stácnalh Simón
Pedro, chu̱ am̱akapitzi ̱xlim̱aḵalhtahuákaṯ tzucukoḻh putzakoy̱. 37Chu̱ acxni ̱quiṯaḵskoḻh,
huanikoḻh:

—Lhu̱hua̱ putzamaḵóṉ.
38Huam̱pi ̱xlá̱ kalhtiḵoḻh:
—Huata caankaẖu aḻacatanu̱ cac̱hiquíṉ nim̱a̱ tlak lacatzú̱ huilakó̱ laquim̱pi ̱ na̱ antá̱

nalix̱akatliḵoy̱aẖu tachixcuhuíṯit yuma̱ lip̱ax̱uhu tachihuíṉ xla laktáxtut huaṉtu̱ Dios
lacasquín nacatziḵoy̱, sam̱pi ̱huá̱ xpaḻacata quilim̱acaminiṯ.

39Pus Jesús chuná̱ lakatzaḻakoḻh lhu̱hua lactzu̱ cac̱hiquíṉ huaṉtu̱ xmap̱aksiḵoy̱ Galilea.
Acxni ̱ xchaṉ c-aktum chuchutsipi,̱ xlá̱ xtanu̱y c-xpu̱kalhtahuacan judíos laquim̱pi ̱
antá̱ nalia̱kchihuiṉanikoy̱ tachixcuhuíṯat xtachihuiṉ Dios, chu̱ huaṉti ̱ xkalhiy̱ cspiritu
akskahuiní ̱xmap̱acsakoy̱.

Jesús ma̱pacsay cha̱tum chixcú̱ ti ̱ xkalhiy̱ lepraj tajátat
(Mateo 8:1-4; Lucas 5:12-16)

40 Maktum laktalacatzúhuiḻh Jesús chaṯum chixcú̱ ti ̱ xpaṯim̱a̱ yama̱ lix̱cajnit tajátat
huanicán lepra. Xlá̱ lakatatzokóstalh, chu̱ chuná̱ huánilh:

—Quit ccatziy̱ pi ̱huix tlaṉ naquimap̱acsaya, pala huix chuná̱ lacasquina, caquimap̱ac-
sani ̱yuma̱ quintajátat.

41 Jesús lakalhámalh, xamánilh xmacni, nam̱á̱ huánilh:
—Chuná̱ clacasquín, laṉchuj tuncán capacsti.
42Tuncán laṉtla̱ chuná̱ huanikoḻh, yama̱ taṯatlá̱ tuncán pacsli. 43 Jesús huánilh pi ̱caalh

c-xchic, huam̱pi ̱ lim̱ap̱áksiḻh:
44 —Niṯí ̱ cahuani ̱ laṉtla̱ huix pacsniṯa; caj xmaṉ caputza̱ chaṯum paḻi ̱ laquim̱pi ̱

naucxilháṉ, chu̱ camax̱qui ̱ milimu̱sna̱ huaṉtu̱ Moisés lim̱ap̱aksíṉalh namas̱taḵoy̱ acxni ̱
pacskoy̱ huaṉti ̱xkalhiḵoy̱ yuma̱ tajátat, laquim̱pi ̱acxni ̱xlá̱ naucxilháṉ, namaḻuloka, chu̱
chuná̱ pacs nacatziḵoc̱án pi ̱ aya pacsniṯa̱ yama̱ lix̱cajnit mintajátat huaṉtu̱ xkalhiy̱a.

45 Huam̱pi ̱ yama̱ chixcú̱ catiẖuá̱ tzúculh liṯac̱hihuiṉankoy̱ laṉtla̱ xmap̱acsaniṯ Jesús.
Pus caj huá̱ xpaḻacata, Jesús niaḻh lay xtanu̱yac̱há̱ c-aktum cac̱hiquíṉ antaṉi ̱ lu̱hua̱
xtzamacán, pus huata caj c-xquilhapaṉíṉ xtlaẖuán antaṉi ̱ niṯí ̱ xtzuhuáṉ chixcuhuíṉ.
Huam̱pi ̱mas̱qui chuná, xminkoy̱ caniẖua̱ xalaníṉ laquim̱pi ̱nakaxmatnikoy̱ xtachihuíṉ.

2
Jesús ma̱pacsay cha̱tum chixcú̱ hua̱nti ̱ ni ̱ lay xtla̱huán
(Mateo 9:1-8; Lucas 5:17-26)

1 Ni ̱ lim̱akas̱ tiampá̱ Jesús c-xacac̱hiquiṉ Capernaum, chu̱ lhu̱hua̱ catzic̱a̱ pi ̱ antá̱ xlá̱

xchaṉiṯ. 2 Luhua lhu̱hua tuncán tamacxtumiḵoḻh antaṉi ̱xuí,̱ hasta niaḻh lay xtanu̱koc̱án
c-chiqui. Jesús xmas̱iyunimaḵó̱ xtachihuiṉ Dios laṉtla̱ xlá̱ lacasquín nalatamaḵoy̱.
3Chunacú̱ xtac̱hihuiṉamaḵó̱ acxni ̱chinkoḻh kalhataṯi chixcuhuíṉ, xpu̱lim̱inkoy̱ pu̱chax-
na̱ chaṯum chixcú̱ huaṉti ̱ ni ̱ lay xtlaẖuán sam̱pi ̱ xlic̱haṯumiṉica̱ xlu̱ntu̱nán. 4 Chaṉchu̱
pi ̱ ni ̱ lay xlaktanu̱koy̱ antaṉi ̱ xuí ̱ Jesús sam̱pi ̱ xtzamacán, huata tahuacakoḻh c-xakstiṉ
chiqui, chu̱ map̱aṉu̱koḻh pakstuy teja̱ xpaḻacata̱ pi ̱antá̱ xuí ̱Jesús, chu̱ antá̱ lacmaa̱ctiḵoḻh
pu̱chaxna̱ huaṉtu̱ xlacma̱ yama̱ taṯatlá. 5 Acxni ̱ ucxilhkoḻh Jesús pi ̱ luhua xlip̱aẖuankoy̱
pi ̱ tlaṉ namap̱acsay, chuná̱ huánilh taṯatlá:

—Tlaṯi, luhua clakalhamanáṉ, chu̱ laṉtla̱ xlip̱acs mintalaḵalhíṉ cmaṯzankaṉaniyáṉ.
6 Huam̱pi ̱ na̱ antá̱ xlayaḵó̱ makapitziṉ xmaḵalhtahuakaṉacan judíos, xlacán chuná̱

tzúculh lacpuhuankoy̱: 7 “¿Tú̱ xpaḻacata̱ chuná̱ kalhchihuiṉán yuma̱ chixcú? Pus
taḻaṯlahuama̱ Dios; sam̱pi ̱ niṯí ̱ anán ti ̱ tlaṉ maṯzankaṉaniṉán talaḵalhíṉ lapi ̱ ni ̱ xmaṉ
Dios.” 8Huam̱pi ̱ Jesús xcatziy̱ tu̱ xlacán xpuhuamaḵó,̱ chu̱ chuná̱ huanikoḻh:

—¿Tú̱ xpaḻacata chuná̱ lacapas̱tacáṯit yuma̱ c-minacu̱cán? 9 Pus caquihuanítit, ¿xatú̱
tlak tuhua̱ maḵantaxtic̱án, pá̱ acxni ̱ nahuaniya̱ chaṯum taṯatlá: ‘Mintalaḵalhíṉ pacs
cmaṯzankaṉaniyáṉ’, usuchí ̱ pala nahuaniya: ‘Lacapala̱ cataq̱ui, chu̱ catláẖuanti’? 10 Pus
laṉchú̱ naccam̱as̱iyuniyáṉ pi ̱ quit Xatalacsacni Chixcú, chu̱ na̱ chuna liṯum pi ̱ ckalhiy̱
liṯlihuaka̱ u̱nú̱ caṯiyatna, chu̱ caj quintachihuíṉ tlaṉ clim̱aṯzankaṉiṉán talaḵalhíṉ.

Chu̱ nam̱á̱ huánilh yama̱ taṯatlá:
11—Huix cuaniyáṉ, cataq̱ui, casacti ̱mimpu̱chaxna, chu̱ capit c-mínchic.
12 Puschí ̱ yama̱ taṯatlá̱ lacapala̱ táq̱uiḻh, sacli ̱ xpu̱chaxna, chu̱ táxtulh. Lhu̱hua̱ huaṉti ̱

antá̱ xyaḵó̱ pacs ucxilhkoḻh, luhua xlip̱ax̱uhuamaḵó,̱ xcac̱niṉanimaḵó̱ Dios, chu̱ chuná̱
xuankoy̱:

—Niucxni ̱ au̱cxilhaẖu xtac̱huná̱ yumá̱ tu̱ ucxilhmaẖu laṉchú̱.
Jesús huaniy casta̱lánilh cha̱tum chixcú̱ huanicán Leví
(Mateo 9:9-13; Lucas 5:27-32)

13 A̱lis̱taḻh Jesús ampá̱ c-xquilhtu̱n taḵayaẖuaná xala c-Galilea, antá̱ lakchaṉkoḻh
lhu̱hua̱ tachixcuhuíṯat, chu̱ xlá̱ tzúculh mas̱iyunikoy̱ xtachihuiṉ Dios. 14 Acxni ̱ aya
xtaspitma,̱ úcxilhli ̱ chaṯum chixcú̱ xuanicán Leví, hua̱ xtlaṯ xuanicán Alfeo. Leví xuí ̱
c-xtanquilhtiṉ chiqui ̱ xmaṯaj̱iḵoy̱ huaṉti ̱ xlakaxokoṉanikoy̱ gobierno xala c-Roma, chu̱
Jesús chuná̱ huánilh:

—Caquistaḻani, quilim̱aḵalhtahuákaṯ cahuanti.
Leví lacapala̱ táy̱alh, chu̱ staḻánilh.
15 A̱lis̱taḻh Jesús alh huay̱án c-xchic Leví, na̱ taa̱nkoḻh xlim̱aḵalhtahuákaṯ. An-

taṉi ̱ maẖuiḵoc̱a̱ na̱ minkoḻh taẖuay̱ankoy̱ lhu̱hua xmaṯaj̱iṉaniṉ impuestos, xaẖua̱ a-̱
makapitzíṉ huaṉti ̱ na̱ xpuhuanikoy̱ judíos pi ̱ maktum xaktzankaṯay̱akoṉiṯ, chu̱ niṯú̱
xliu̱cxilhkoc̱án. Na̱ ni ̱ lakatiḵoḻh pi ̱ caniẖuá̱ antaṉi ̱ xlapu̱lay Jesús, yuma̱ chixcuhuíṉ
huaṉti ̱ cstaḻanikoy̱. 16 Makapitziṉ xmaḵalhtahuakaṉacan judíos, xaẖua̱ fariseos acxni ̱
ucxilhkoḻh pi ̱Jesús pu̱tumxtaẖuay̱amaḵó̱ yuma̱ chixcuhuíṉ, chuná̱ huanikoḻh xlim̱aḵalh-
tahuákaṯ:

—¿Tú̱ xpaḻacata̱ mimaḵalhtahuakaṉacán lacxtum taẖuay̱amaḵó̱ huaṉti ̱ xmaṯaj̱iṉaniṉ
impuestos, xaẖuá̱ huaṉti ̱ luhua laclix̱cajnit maklaḵalhiṉaniṉ chixcuhuíṉ?

17Acxni ̱kalhakaxmatkoḻh Jesu̱s huaṉtu̱ xquilhuamaḵó,̱ huanikoḻh:
—Ni ̱maclacasquinkoy̱ mac̱uchiṉá̱ huaṉti ̱ ni ̱ taṯatlakoy̱, xmaṉ huaṉti ̱ niṯláṉ makcatz-

iḵoc̱án. Quit ni ̱ cminiṯ huanikoy̱ nalakpaliḵoy̱ xlatamaṯcán huaṉti ̱ puhuankoy̱ lactlaṉ
chixcuhuíṉ, huata huaṉti ̱makcatziḵoc̱án pi ̱maklaḵalhiṉaníṉ.

Jesús kalhasquincán la̱ntla̱ miniṉiy lic̱a̱cniṉanicán Dios acxni ̱makalhkajnancán
(Mateo 9:14-17; Lucas 5:33-39)

18Maktum acxni ̱xlim̱aḵalhtahuakaṯ Juan, xaẖua̱ xlacan fariseos xmakalhkajnankoṉiṯ

laquim̱pi ̱ chuná̱ nalic̱ac̱niṉanikoy̱ Dios, makapitziṉ xlacán lakminkoḻh Jesús, chu̱ chuná̱
kalhasquinkoḻh:

—¿Tú̱huan huaṉti ̱ maḵalhtahuakaḵoṉiṯ Juan Bautista, xaẖua̱ xlim̱aḵalhtahuakaṯcan
fariseos ankalhíṉ, makalhkajnankoy̱ laquim̱pi ̱nacac̱niṉanikoy̱ Dios, chiṉchu̱ huaṉti ̱huix
maḵalhtahuakap̱aḵó̱ ni ̱makalhkajnankoy̱ laquim̱pi ̱nacac̱niṉanikoy̱ Dios?

19 Jesús kalhtiḵoḻh:
—¿Pi ̱puhuanáṯit huixín pi ̱tlaṉ namakalhkajnankoy̱makpax̱uhuaníṉ c-tapu̱chuhuani,

acxni ̱xlim̱akua̱ antá̱ taḻahuilakó̱ yama̱ kahuasa huaṉti ̱ tapu̱chuhuama?̱ Pala taḻahuilakó̱
kahuasa liṯaṯahuílat ni ̱ lay namakalhkajnankoy̱, usu ni ̱ nahuay̱ankoy̱. 20 Huam̱pi ̱
nacháṉ quilhtamacú̱ acxni ̱ nasputa̱ pas̱cua,̱ chu̱ yama̱ kahuasa naán mákat aḻacatanu̱
xtac̱huná̱ laṉtla̱ quit naquiakspulay, acxnicú̱ xlacán namakalhkajnankoy̱ mas̱qui niṯí ̱
xlim̱ap̱aksiḵoḻh.

21 “Sam̱pi ̱huaṉti ̱ kaxmatkoy̱ huaṉtu̱ quit clic̱hihuiṉán, chu̱ quilip̱aẖuán, chuná̱ nam̱á̱
quiṯaxtuy: Ni ̱anán ti ̱lactzapaymactum lakuan talhakáṉ, chu̱ naliḻactzapay actzu̱ xasas̱ti
lhákaṯ, sam̱pi ̱ acxni ̱nachakac̱án yama̱ lhákaṯ, xasas̱ti ̱nataḵtumiy̱, chu̱ aṯzinú̱ tlak tlanca
nataxtiṯa xalakuán ni ̱ xahua̱ la̱ xapu̱lh xuaniṯ. 22 Chu̱ na̱ chuna liṯum, niṯí ̱ pu̱muju̱y
huaṉtu̱ ac̱u lakchitcán vino c-xalakuan xmakxu̱hua calhniḻu̱, sam̱pi ̱ xasas̱ti vino tzucuy
catlán, chu̱ map̱ankay xmakxu̱hua calhniḻu̱, pus caj páx̱cat huan vino, chu̱ xu̱hua. Huá̱
xpaḻacata ankalhíṉ lim̱uju̱cán xaskata vino c-xasas̱ti xmakxu̱hua calhniḻu̱.

Xlim̱a̱kalhtahuaka̱t Jesús puxko̱y trigo̱ acxni ̱ sábado
(Mateo 12:1-8; Lucas 6:1-5)

23 Maktum quilhtamacu̱ sábado acxni ̱ niṯí ̱ cscujkoy̱ judíos, Jesús xtip̱untaxtuma̱
aktum caṯachanáṉ antaṉi ̱ xchancaniṯ trigo, chu̱ xlim̱aḵalhtahuákaṯ tzucukoḻh puxkoy̱
xtahuácat. 24 Makapitziṉ fariseos huaṉti ̱ na̱ antá̱ xmakstaḻamaḵó,̱ xlacán ucxilhkoḻh
huaṉtu̱ xtlahuamaḵó,̱ chu̱ chuná̱ huanikoḻh Jesús:

—Cakáxpatti, ¿tú̱huan puxmaḵó̱ trigo̱ milim̱aḵalhtahuákaṯ acxni ̱ pi ̱ niṯí ̱ xlis̱cújat
chiyú̱?

25-26Huam̱pi ̱ Jesús chuná̱ kalhtiḵoḻh:
—Huixín max̱ ni ̱ aḻiḵalhtahuakayáṯit c-xtachihuiṉ Dios pi ̱ makáṉ, acxni ̱ xapuxcu

paḻi ̱ xuaniṯ chaṯum chixcú̱ xuanicán Abiatar, maktum, rey David xtaṯzincsnim̱aḵó̱
xcompañeros. Pus catziy̱áṯit pi ̱xlá̱ tánu̱lh c-chiqui ̱antaṉi ̱xlakataquilhpu̱tacán Dios, chu̱
taẖuakoḻh xcompañeros xatasculunaṯlahuan caxtalaṉchu̱ huaṉtu̱ ni ̱ xliẖuatcán xuaniṯ,
sam̱pi ̱ caj xmaṉ paḻijni ̱xminiṉikoy̱ xuakoy.

27 Jesús chuná̱ huanipalakoḻh:
—Yuma̱ quilhtamacú̱ acxni ̱ quilij̱axatcán lim̱ax̱quiḵoc̱aniṯ tachixcuhuíṯat laquim̱pi ̱

namaclacasquinkoy̱, chu̱ ni ̱ huá̱ lim̱ax̱quiḵoc̱aniṯ xpaḻacata caj nalip̱aṯiṉankoy̱. 28 Chuná̱
pi ̱ quit Xatalacsacni Chixcú̱, huá̱ xpu̱china hasta mas̱qui hua̱ quilhtamacu̱ lij̱áxat,
laquim̱pi ̱nacuán tu̱ tlaṉ natlahuacán acxni ̱ lij̱axat quilhtamacu̱ sábado.

3
Jesús ma̱pacsay cha̱tum chixcú̱ ti ̱ csca̱cniko̱niṯ xmacán
(Mateo 12:9-14; Lucas 6:6-11)

1 Maktum liṯum, acxni ̱ Jesús tánu̱lh c-sinagoga huachá̱ xpu̱kalhtahuakacan judíos
tu̱ xuí ̱ c-Capernaum, antá̱ xlahui ̱ chaṯum chixcú̱ ti ̱ cscac̱nikoṉiṯ xmacán. 2 Huam̱pi ̱
makapitziṉ fariseos luhua xquiclhcatzanikoy̱ Jesús, chu̱ xlacán cskalamaḵó̱ pala tí ̱
namap̱acsay yama̱ quilhtamacu̱ sábado acxni ̱ liẖuancán pala tí ̱ nascuja, laquim̱pi ̱ huij
nahuán tu̱ naliy̱aẖuakoy̱, chu̱ tlaṉ nalis̱taẖuakoy̱. 3 Huam̱pi ̱ Jesús aya xcatziy̱ tu̱ xlacán
xlacapas̱tacmaḵó,̱ chu̱ chuná̱ huánilh yama̱ chixcú̱ huaṉti ̱ cscac̱koṉiṯ xmacán:

—Unú̱ catat, calaklacantay̱ako.
4 Chu̱ chuná̱ kalhasquinkoḻh am̱akapitzíṉ huaṉti ̱ xquiclhcatzanikoy̱:

—¿Tú̱ huixín puhuanáṯit aṯzinú̱ tlak tlaṉ tlahuacán yuma̱ quilhtamacú̱ acxni ̱

liẖuancán ti ̱ nascuja, pá̱ huata huaṉtu̱ tlaṉ, usuchí ̱ huaṉtu̱ niṯláṉ? Lapi ̱ chaṯum
chixcú̱ naniy̱, ¿pi ̱ tlaṉ maktay̱anicán xlis̱tacna, usuchí ̱ calaktzankaḵaḻh mas̱qui niṯí ̱
camaktáy̱alh?

5 Huam̱pi ̱ xlacán cacs tay̱akoḻh c-xtuntamacni, niṯú̱ liḵalhtiṉankoḻh. Jesús síṯziḻh
huam̱pi ̱ xlaklip̱uhualacam̱aḵó̱ sam̱pi ̱ xlacán ni ̱ xakataḵskoy̱ pi ̱ xaliẖuaca̱ tlaṉ namak-
tay̱akoc̱án tachixcuhuíṯat caxatu̱cahua̱ quilhtamacú̱. Chuná̱ huanipá̱ yama̱ chixcú:

—Castonkti ̱mimacán.
Yama̱ chixcú̱ stonkli ̱ xmacán, chu̱ tuncán tatláṉiḻh laṉtla̱ xmacascac̱niṯ. 6 Fariseos

taxtukoḻh, chu̱ tuncán lacxtum taṯastokkoḻh yama̱ judíos huaṉti ̱ xtaṯay̱akoy̱ map̱aksiṉa
Herodes, chu̱ tzucukoḻh liṯachihuiṉliḵoy̱ laṉtla̱ natlahuakoy̱ laquim̱pi ̱ tlaṉ namakniḵoy̱
Jesús.

Lhu̱hua̱ tachixcuhuíṯat liṯamakstokko̱y Jesús c-xquilhtu̱n ta̱kaya̱huaná
7 Ni ̱ lim̱akas̱ Jesús tácax̱li ̱ antá, chu̱ taa̱nkoḻh xlim̱aḵalhtahuákaṯ c-xquilhtu̱n

taḵayaẖuaná. 8 Acxni ̱ catzic̱a̱ laṉtla̱ xmap̱acsakoy̱ tatatlaníṉ, chu̱ laṉtla̱ xtlahuay
lactlanca lic̱ac̱ni tatlahu, lhu̱hua chixcuhuíṉ lakminkoḻh, xala c-Judea, xala c-Jerusalén,
xala c-Idumea, chu̱ huaṉti ̱ xlamaḵoc̱há̱ xaḻiq̱uilhtu̱an kalhtu̱choko̱ Jordán, chu̱ xala
c-Tiro, chu̱ Sidón; minkoḻh kaxmatnikoy̱ huaṉtu̱ xlá̱ nahuán, chu̱ huaṉtu̱ natlahuay
xtascújut. 9 Chaṉchu̱ Jesús huanikoḻh xlim̱aḵalhtahuákaṯ pi ̱ aḻis̱okcú̱ naputzakoy̱ aktum
pu̱tacutnu̱ c-xquilhtu̱n chúchut antaṉi ̱ nataju̱y pala taj̱i ̱ nalacxquitiyaẖuakoy̱ xliḻhu̱hua
tachixcuhuíṯat. 10Sam̱pi ̱xmap̱acsakoṉiṯ liḻhu̱hua, chuná̱ pi ̱hasta naklha xlactahuacakoy̱
pacs ti ̱ xkalhiḵoy̱ tajátat caj xquiṯoklhmaḵó.̱ 11 Chaṉchu̱ huaṉti ̱ xmax̱cajuaḻiḵoṉiṯ
xtalacapas̱tacni cspiritu akskahuiní, acxni ̱ xucxilhkoy̱ Jesús xlacán xlakatatzokostakoy̱,
chu̱ nam̱á̱ xcaṯasakoy̱:

—Huix xCam Dios.
12Huam̱pi ̱ Jesús xmaq̱uilhcacsakoy̱ laquim̱pi ̱ni ̱nahuankoy̱ xatí ̱ ya̱ chixcú xuaniṯ.
Jesús lacsacko̱y kalhacu̱tuy lim̱a̱kalhtahuáka̱t hua̱nti ̱ lim̱a̱pa̱cuhuiḵo̱lh xapóstoles
(Mateo 10:1-4; Lucas 6:12-16)

13 A̱lis̱taḻh Jesús aksputtahui ̱ c-aktum kas̱tíṉ, chu̱ antá̱ lacsactasanikoḻh huaṉti ̱ chuná̱
puhuanikoḻh pi ̱ natamacxtumiḵoy̱ antaṉi ̱ xlá̱ xuí,̱ chu̱ xlacán lakminkoḻh. 14 Antá̱ liḻh-
caḵoḻh kalhacu̱tuy ti ̱ luhua ankalhíṉ nataḻatapu̱liḵoy̱, chu̱ naán lic̱hihuiṉankoy̱ xasas̱ti
xtapaksiṯ Dios tu̱ xuilip̱utún caṯuxáẖuat. Hua̱ xlacán tilim̱ap̱ac̱uhuiḵoḻh xapóstoles.
(Yuma̱ c-xatachihuiṉ griego huaniputún “xtamaḻakacháṉ” usu “xlacscujníṉ”.) 15 Chu̱
xlá̱ max̱quiḵoḻh lim̱ap̱aksíṉ, chu̱ liṯlihuaka̱ laquim̱pi ̱ tlaṉ natamacaxtukoy̱ cspiritu
akskahuiní ̱huaṉti ̱xkalhiḵoy̱. 16Hua̱ yumá̱ xtucuhuinican kalhacu̱tuy huaṉti ̱ lacsackoḻh:
Simón huaṉti ̱ xlá̱ lim̱ap̱ac̱úhuiḻh Pedro, xaẖua̱ xtaḻá̱ Andrés; 17 Santiago, xaẖua̱ Juan,
hua̱ yumá̱ xcamán koḻutziṉ Zebedeo, chu̱ huaṉti ̱ Jesús max̱quiḵoḻh xtucuhuinicán
Boanerges. (Yuma̱ c-xatachihuiṉ arameo huaniputún “Xcaman Jilí”, usu “Chixcuhuíṉ
Lacapalaṯnaníṉ”); 18 Xaẖua̱ Andrés, chu̱ Felipe, chu̱ Bartolomé, chu̱ Mateo, chu̱ Tomás;
xaẖua̱ Santiago xkahuasa Alfeo; chu̱ Tadeo; xaẖua̱ Simón, (yuma̱ chixcú̱ xapu̱lana̱
xtaṯapaksiy̱ makapitziṉ chixcuhuíṉ xuanikoc̱án cananistas); 19 xaẖua̱ Judas Iscariote,
huaṉti ̱ aḻis̱taḻh timacamás̱taḻh Jesús.

Liy̱a̱huacán Jesús pi ̱ kalhiy̱ xtapuhuá̱n akskahuiní
(Mateo 12:22-32; Lucas 11:14-23; 12:10)

20 A̱lis̱taḻh Jesús alh taḻaktuncuhuikoy̱ xlim̱aḵalhtahuákaṯ c-aktum chiqui ̱ antaṉi ̱
xmakuilakó.̱ Luhua lhu̱hua liṯum tastokpalaca,̱ hasta ni ̱ xkalhiḵoy̱ quilhtamacú̱
nahuay̱ankoy̱. 21 Acxni ̱ catziḵoḻh xnataḻan Jesús tu̱ xtlahuama,̱ lakminkoḻh laquim̱pi ̱
naleṉkoy̱, sam̱pi ̱xpuhuankoy̱ pi ̱caj ni ̱xaccatziy̱. 22Chu̱ na̱ chuná̱ xmaḵalhtahuakaṉacan
judíos huaṉti ̱xminkoṉiṯanchá̱ c-Jerusalén, chuná̱ xuankoy̱: “Yuma̱ chixcú huá̱ tas̱cujma̱
Beelzebú xapuxcu akskahuiní, chu̱ caj xliṯlihuaka̱ liṯamacaxtuy cspiritu akskahuiní.”

23 Huam̱pi ̱ Jesús huanikoḻh catalacatzuhuiṉikoḻh, chu̱ tzúculh lix̱akatliḵoy̱ aktum

takalhchihuíṉ, chuná̱ huanikoḻh: “¿Láṉtla̱ huixín puhuanáṯit pi ̱ huaṉti ̱ tas̱cujma̱ ak-
skahuiní, pa̱ tlaṉ taḻam̱akasiṯziy̱ huatiya akskahuiní, chu̱ natlakaxtuy? 24 Laṉtla̱ huaṉtu̱
quit quiliy̱aẖuayáṯit, chuná̱ quiṯaxtuy: Huixín catziy̱áṯit pi ̱ caxatic̱ahua̱ xanapuxcun
map̱aksiṉaníṉ xala c-aktum tlanca tíyat, lapi ̱ xlacán caj natapap̱itzikoy̱ huaṉti ̱ staḻan-
imaḵó,̱ chu̱ naacstutzucukoy̱ lam̱akasiṯziṯahuilakoy̱, chu̱ laṯaḻaṯlahuakoy̱, pus chuná̱
ni ̱ lay tapalhiy̱ yama̱ pu̱map̱aksíṉ, huata caj nalaḻactlahuayaẖuakoy̱. 25 Na̱ chuna
liṯum, lapi ̱ aktum xala c-chiqui ̱ antaṉi ̱ pu̱tum huilakó̱ xlakkahuasan chaṯum chixcú,
huam̱pi ̱ xlacán caj naacstutzucukoy̱ lam̱akasiṯziṯahuilakoy̱ laṯaḻaṯlahuakoy̱, pus xlacán
ni ̱ lay catitapalhiḵoḻh sam̱pi ̱ lacapala̱ nalaṯamacaxtukoy̱. 26 Pus huá̱ ccaḻiẖuaniyáṉ,
lapi ̱ akskahuinín natapap̱itzikoy̱, chu̱ naacstutzucukoy̱ laṯaḻaṯlahuakoy̱, ni ̱ lay makas̱
catitapalhiḵoḻh, huam̱pi ̱huata antá̱ nalaksputkoy̱.

27 “Na̱ tiṉi ̱ lay kalhaxtuy tu̱ kalhiy̱ chaṯum tlihuaka chixcú lapi ̱ ni ̱ xapu̱lana̱ namakat-
lajacán, chu̱ nachiẖuilic̱án, chu̱ acxni ̱ aya makatlajacaniṯ, tlaṉ natanu̱cán c-xchic, chu̱
nakalhaxtunicán pacs tu̱ kalhiy̱, pus na̱ chuná̱ laṉtla̱ quit ctlahuaniṯ akskahuiní.

28 “Luhua xlic̱aṉa̱ tu̱ ccaẖuaniyáṉ, pi ̱ Dios tlaṉ maṯzankaṉanikoy̱ tachixcuhuíṯat pacs
xtalaḵalhiṉcán, chu̱ na̱ chuná̱ pala tú̱ liq̱uilhankoy̱ ni ̱ lacuan tachihuíṉ. 29 Huam̱pi ̱
huaṉti ̱calaẖuá̱ naliḵalhkamaṉán huaṉtu̱ xlá̱ luhua tancs catziy̱ pi ̱huá̱ xtascujut Espíritu
Santo, xlá̱ ni ̱lay catimaṯzankaṉanica̱ xtalaḵalhíṉ huata caxaniḻiẖuayaj xtihua̱ xlá̱ lakahui ̱
lia̱kastacyaẖuán.”

30 Huá̱ chuná̱ liẖuanikoḻh sam̱pi ̱ xlacán xquilhuamaḵó̱ pi ̱ xlá̱ xkalhiy̱ cspiritu ak-
skahuiní.

Xtzi, chu̱ xnata̱lán ta̱chihuiṉamputunko̱y Jesús
(Mateo 12:46-50; Lucas 8:19-21)

31Acxnitiyá̱ chinkoḻh xtzi Jesús, xaẖua̱ xnataḻán, huam̱pi ̱xlacán quilhtíṉ tay̱akoḻh, chu̱
caj maṯasaniṉankoḻh. 32 Chu̱ huaṉti ̱ antá̱ acxtum xtaẖuilakó̱ antaṉi ̱ xlá̱ xuí ̱ Jesús, chuná̱
huanikoḻh:

—Putzamaḵóṉ mintzí, xaẖua̱ miliṉataḻán, antá̱ yaḵó̱ quilhtíṉ.
33Huam̱pi ̱xlá̱ chuná̱ huanikoḻh:
—¿Tí ̱hua̱ quintzí, chu̱ tí ̱ luhua quinataḻán?
34Huata xlá̱ lacaucxilhkoḻh huaṉti ̱antá̱ xuilakó̱ c-xtuntamacni, chu̱ chuná̱ chihuiṉam-

pá:̱
—Hua̱ yumá̱ ti ̱ luhua quintzí, chu̱ quinataḻán. 35 Sam̱pi ̱ caxatic̱ahuá̱ ti ̱ xtláhualh

xtalacasquin Dios, hua̱ tamá̱ quintzí, xaẖua̱ quinataḻán.
4

Xatakalhchihuiṉ cha̱tum chana̱ná
(Mateo 13:1-9; Lucas 8:4-8)

1 A̱maktum Jesús alh c-xquilhtu̱n taḵayaẖuaná̱ laquim̱pi ̱ antá̱ namas̱iyunikoy̱ tachix-
cuhuíṯat xtachihuiṉ Dios, chu̱ luhua lhu̱hua̱ laktastokca̱ antaṉi ̱ xlá̱ xuí.̱ Pus huá̱
liṯáju̱lh c-aktum pu̱tacutnu̱ huaṉtu̱ xuí ̱ c-xquilhtu̱n chúchut; antá̱ culucs tahui,̱ chu̱
am̱akapitzíṉ liḻhu̱hua̱ antá̱ tahuilakoḻh c-xquilhtu̱n chúchut laquim̱pi ̱ nakaxmatnikoy̱
xtachihuíṉ. 2 Jesús lhu̱hua̱ huaṉtu̱ lix̱akatliḵoḻh caj lactzu̱ takalhchihuíṉ, chu̱ maktum
chuná̱ tac̱hihuiṉankoḻh: 3 “Luhua caakatáḵstit huaṉtu̱ naccaḻix̱akatliy̱áṉ: Maktum xuí ̱
chaṯum chanaṉá. 4 Chu̱ acxni ̱ cxpuyutiḻhay xtalhtzi xlic̱hánat, makapitzi ̱ tamac̱há̱
c-tiji, minkoc̱há̱ lactzu̱ spu̱n, chu̱ pacs sacuaquiḵoḻh. 5 Huaṉtu̱ tamac̱há̱ xlic̱hánat
cac̱hihuixni, antaṉi ̱ ni ̱ lhu̱hua̱ xkalhiy̱ tíyat, tuncán pulhli. 6 Huam̱pi ̱ acxni ̱ táxtulh
chichiní chíchilh na̱ lacapala̱ scac̱li sam̱pi ̱ ni ̱ pu̱lhmáṉ xmaṯzankaḵoṉiṯ xtankaxeḵcán.
7 Lhu̱hua̱ xlic̱hánat tamaḵoc̱há̱ caḻhtucuníṉ, chu̱ ni ̱makas̱ quilhtamacú̱ yama̱ tachanáṉ
punkoḻh, huam̱pi ̱ aṯzinú̱ lhtucú̱n lacapala̱ stacli, maa̱klankanu̱koḻh, chu̱ ni ̱ máx̱quiḻh
quilhtamacú̱ nastackoy̱. 8 Huam̱pi ̱ makapitziṉ xlic̱hánat tamaḵoc̱há̱ c-xatlaṉ tíyat, chu̱
luhua tlaṉ stackoḻh lactzu̱ lic̱hánat, chu̱ lhu̱hua̱ mas̱taḵoḻh xatahuácat. Huí ̱ tu̱ más̱taḻh

puxamacaẖu xtalhtzi caj akatum, chu̱ huí ̱tu̱más̱taḻh tutumpuxam, chu̱makapitzíṉ hasta
aktum ciento.”

9Acxni ̱huankoḻh yuma̱ takalhchihuíṉ, Jesús chuná̱ huanikoḻh huaṉti ̱xkaxmatnimaḵó̱
xtachihuíṉ: “¡Lapi ̱ huixín kalhiy̱áṯit mintakeṉcán pus liẖuana̱ cakaxpáttit laquim̱pi ̱
naakataḵsáṯit huaṉtu̱ ccam̱aa̱kataḵsnip̱utunáṉ!”

Jesús huan xatú̱ xpa̱lacata̱ liẖuanko̱y caj la̱ actzu̱ cuento takalhchihuíṉ
(Mateo 13:10-17; Lucas 8:9-10)

10 Acxni ̱ caja xacstucán tamakaxtakkoḻh Jesús, xaẖua̱ xlim̱aḵalhtahuákaṯ, chu̱
makapitzíṉ huaṉti ̱ ankalhíṉ xtaḻatlaẖuankoy̱, xlacán laktalacatzuhuiḵoḻh, chu̱
kalhasquinkoḻh xatú̱ xuamputún yama̱ takalhchihuíṉ xpaḻacata chanaṉá. 11 Jesús
chuná̱ huanikoḻh: “Xlic̱aṉa,̱ huixín Dios cam̱aa̱kataḵsnip̱utunáṉ laṉtla̱ xlá̱ lacasquín
calatamaḵoḻh huaṉti ̱ natapaksiṉikoy̱, huam̱pi ̱ hua̱ laṉtla̱ makapitziṉ tachixcuhuíṯat,
mas̱qui clim̱ax̱tunimaḵó̱ huaṉtu̱ xlacán lakapaskoy̱, ni ̱ pala chuná̱ catiliḻacputzakoḻh
laṉtla̱ naakatakskoy. 12 Chu̱ chuná mas̱qui lhu̱hua̱ huaṉtu̱ caucxilhkoḻh tu̱ quit
ctlahuakoy̱, caj chunata natamakaxtakkoy̱ xtac̱huná̱ pala niṯú̱ ucxilhkoḻh; mas̱qui
caquinkaxmatnikoḻh huaṉtu̱ clic̱hihuiṉama,̱ niṯú̱ catiakataḵskoḻh. Chu̱ lapi ̱ ni ̱
nacaṉajlay laṉtla̱ tu̱ Dios lix̱akatliḵoy̱ xtalakalhamáṉ, xlá̱ ni ̱ lay catimaṯzankaṉanikoḻh
xtalaḵalhiṉcán.”

Jesús ma̱akata̱ksniṉán xatú̱ luhua huamputún xatakalhchihuiṉ chana̱ná
(Mateo 13:18-23; Lucas 8:11-15)

13 Chu̱ Jesús huanipalakoḻh huaṉti ̱ kalhasquinkoḻh: “Lapi ̱ huixín ni ̱ akataḵsáṯit yuma̱
xatakalhchihuiṉ chanaṉá̱ huaṉtu̱ ni ̱ pala tuhua,̱ ¿láṉtla̱ chú̱ naakataḵsáṯit am̱akapitzíṉ
tu̱ caj takalhchihuíṉ huaṉtu̱ nacticaẖuaniyáṉ aḻis̱taḻh? 14 Yama̱ chixcú̱ huaṉti ̱ alh chan
xlic̱hánat, huá̱ xtac̱huná̱ quiṯaxtuy huaṉti ̱ lia̱kchihuiṉán xtachihuiṉ Dios. 15 Yuma̱
tachanáṉ huaṉtu̱ tamaḵoc̱há̱ c-tiji ̱ liṯaxtukoy̱ caxatic̱ahuá̱ ti ̱ kaxmatkoy̱ xtachihuíṉ
laṉtla̱ xlá̱ lacasquín nalatamaḵoy̱ c-xasas̱ti xtapáksiṯ, huam̱pi ̱minac̱há̱ akskahuiní, chu̱
map̱aṉu̱y yama̱ tachihuíṉ huaṉtu̱ xchancaniṯ c-xnacu̱cán. 16 Yama̱ lic̱hánat huaṉtu̱
tamaḵoc̱há̱ c-cac̱hihuixni, na̱ chuná̱ liṯaxtukoy̱ huaṉti ̱acxni ̱kaxmatkoy̱ xtachihuiṉ Dios,
luhua aktum tapax̱uhuáṉ caṉajlakoy̱, lakatiḵoy̱, chu̱ tlaṉ tlahuakoy̱. 17 Huam̱pi ̱ cumu
ni ̱ pu̱lhmáṉ xkalhiy̱ xtankaxeḵcán, ni ̱ luhua makas̱ makapalakoy̱, acxni ̱ chú̱ min tu̱
naliṯalactuhuajkoy̱, usu huí ̱ ti ̱ lia̱ksankoy̱ caj xpaḻacata lip̱aẖuankoy̱ xtachihuiṉ Dios,
tzucukoy̱ lip̱uhuankoy̱, huata tu̱ tlahuakoy̱, xatláṉ tuncán lim̱akaxtaktay̱akoy̱. 18 Yama̱
lic̱hánat huaṉtu̱ tamaḵoc̱há̱ caḻhtucuníṉ, na̱ chuná̱ quiḻiṯaxtuy huaṉti ̱kaxmatkoy̱ xtachi-
huiṉ Dios, 19 huam̱pi ̱ cumu antá̱ c-xlatamaṯcán aṯzinú̱ liṯaḵatzankaḵoy̱ catu̱huá̱ huaṉtu̱
huí ̱ xala caṯuxáẖuat laṉtla̱ nakalhiḵoy̱ lhu̱hua tumiṉ, chu̱ laṉtla̱ lip̱ax̱uhu nalatamaḵoy̱,
pus chuná̱ liṯaḵskahuitamaḵoy̱ xlip̱acs huaṉtu̱ xlacán lakatiḵoy̱, chu̱ na̱ chuná̱ chú̱
lim̱aa̱klankanu̱koy̱ tu̱ catziḵoy̱ xtapaksiṯ Dios, chu̱ ni ̱ max̱quiḵoy̱ quilhtamacú̱ namas̱-
taḵoy̱ xtahuacatcán. 20 Chu̱ yama̱ lic̱hánat tu̱ tamaḵoc̱há̱ c-xatlaṉ tíyat, chu̱ mas̱taḵoy̱
xatahuácat liṯaxtukoy̱ huaṉti ̱ kaxmatkoy̱ xtachihuiṉ Dios, caṉajlakoy̱, lip̱aẖuankoy̱, chu̱
liṯzaksakoy̱ lis̱cujkoy̱ c-xlatamaṯcán, chuná̱ mas̱taḵoy̱ xtahuacatcán: huí ̱ tu̱ mas̱taḵoy̱
puxamacaẖu, chu̱ huí ̱ tu̱ mas̱taḵoy̱ tutumpuxam, usu aktum ciento caj laṉtla̱ chaṯunu.”

Xatakalhchihuiṉ aktum mákskot
(Lucas 8:16-18)

21 Jesús na̱ huanipalakoḻh yuma̱ takalhchihuíṉ: “Acxni ̱ chaṯum map̱asiy̱ aktum mák-
skot, ¿pi ̱caj laṉtla̱ namap̱asiy̱ natamacanu̱y c-xtampiṉ xpu̱tama? ¿Usuchí ̱naliṯalahuiliy̱
aktum cajón? Pus huaṉti ̱ kalhiy̱ aktum mákskot huata huiliy̱ taḻhmáṉ c-xpu̱táhuiḻh
laquim̱pi ̱ mákat namakaxkakaṉán. 22 Na̱ chuná̱ ni ̱ lay tú̱ tzeḵ tlahuacán pala ni ̱ fuerza̱
natasiyuy lacatzucu̱, chu̱ huaṉtu̱ caj tzeḵ lic̱atzic̱án pala ni ̱caḻakuáṉ natamakaxtaka. Pala
aktum quintachihuíṉ ni ̱ lay akataḵsáṯit, namín quilhtamacú̱ acxni ̱ pacs naakataḵsáṯit.
23Huá̱ xpaḻacata̱ ccaḻiẖuaniyáṉ, pala huixín kalhiy̱áṯit mintakeṉcán fuerza̱ catlahuanítit
caakatáḵstit quintachihuíṉ.”

24 Jesús huanipalakoḻh: “Liẖuana̱ caakatáḵstit huaṉtu̱ quinkaxpatnipáṯit, sam̱pi ̱chuná̱
laṉtla naliṯzaksatiḻhayáṯit akataḵsáṯit xatlaṉ xtalacapas̱tacni Dios tu̱ ccam̱as̱iyunitiḻ-
hayáṉ, Dios na̱ xaaḻiẖuacá̱ nacam̱ax̱quiṯiḻhayáṉ talacapas̱tacni ̱ laquim̱pi ̱ natiakataḵsáṯit
tlakcu lhu̱hua xatlaṉ xtalacapas̱tacni. 25 Pus huaṉti ̱ laktzaksay akataḵsa̱ huaṉtu̱ kalhiy̱,
aṯzinú̱ natimax̱quic̱ancú taḵataḵsni; huam̱pi ̱ huaṉti ̱ ni ̱ liṯzaksaputún maclacasquín
taḵataḵsni ̱huaṉtu̱ kalhiy̱, xlá̱ namaklhtiḵoc̱án hasta mas̱qui xmaṉ huá̱ huaṉtu̱ kalhiy̱.”

Xatakalhchihuiṉ lic̱hánat nim̱a̱ xacstu staca
26 Jesús chuná̱ huanipalakoḻh: “Xtapaksiṯ Dios na̱ xtac̱huná̱ quiṯaxtuy laṉtla̱ chaṯum

chixcú̱ ti ̱ an chan xtalhtzi xlic̱hánat c-xpú̱cuxtu. 27 A̱lis̱taḻh xlá̱ an c-xchic laquim̱pi ̱
najaxa, chu̱ nalhtatay. Makas̱ quilhtamacú̱ nalacatzaḻay, chu̱ yama̱ lic̱hánat puntac̱xtuy,
na̱ staca, huam̱pi ̱ xlá̱ ni ̱ catziy̱ xatú̱ lis̱tacma,̱ sam̱pi ̱ hua̱ tíyat mas̱tacama.̱ 28 Yama̱
lic̱hánat lakpún, pulha, taxtuniy xtankáxeḵ, staca, xanay̱, chu̱ aḻis̱taḻh mas̱tay̱ xatahuá-
cat, huam̱pi ̱ yuma̱ tachanáṉ pacs c-tíyat tíyalh huaṉtu̱ lís̱tacli, chu̱ tíyat tu̱ maḻániḻh
xalíẖuat. 29 Chaṉchu̱ acxni ̱ lakcháṉ xquilhtamacú̱ laṉtla̱ catlán huata an quiy̱ xtahuacat
xtachanáṉ.”

Xatakalhchihuiṉ lic̱hánat nim̱a̱ lacapala̱ staca
(Mateo 13:31-32; Lucas 13:18-19)

30 Jesús huampá:̱ “¿Laṉtla̱ puhuanáṯit natzucuy xtapaksiṯ Dios yunú̱ caṯuxáẖuat?
Usuchí ̱ ¿túcuya̱ takalhchihuíṉ tlaṉ xtam̱aḻacaxtumiẖu? 31 Puschí ̱ xtac̱huná̱ natzucuy,
chu̱ nastaca̱ laṉtla̱ xtalhtzi mostaza acxni ̱chancán c-tíyat. Yuma̱ lic̱hánat huaṉtu̱ aṯzinú̱
tlak lactzu̱ xatalhtzi quihui ̱nim̱a̱ lacapala̱ staca, chu̱ tlanca quihui huan. 32Huam̱pi ̱acxni ̱
chancán xlá̱ tzucuy staca, chu̱ luhua taḻhmáṉ huan; chu̱ niṯú̱ makalakcháṉ, chu̱ hasta
luhua laclhmaṉ xpakaníṉ taxtuniy, hasta lactzu̱ spu̱n tlaṉ tlahuakoy̱ antá̱ xmas̱akacán
c-xpakaníṉ.”

Jesús xlia̱nkalhíṉ lic̱hihuiṉán caj la̱ cuento
(Mateo 13:34-35)

33 Jesús xliankalhíṉ xlix̱akatliḵoy̱ tachixcuhuíṯat caj la̱ cuento c-xtakalhchihuíṉ
laquim̱pi ̱ pacs naakataḵskoy̱ huaṉtu̱ xuaniputunkoy̱. 34Xlá̱ niṯú̱ xliṯac̱hihuiṉankoy̱ pala
ni ̱ fuerza̱ nalim̱ax̱tunikoy̱ huaṉtu̱ xlacán xlakapaskoy̱; chu̱ lapi ̱ xlim̱aḵalhtahuákaṯ ni ̱
pacs xakataḵskoy̱, aḻis̱taḻh xlá̱ xlim̱aa̱kataḵsniḵoy̱ huaṉtu̱ xuaniputún.

Jesús ma̱cacsay u̱n xa̱hua̱ ta̱kaya̱huaná
(Mateo 8:23-27; Lucas 8:22-25)

35Yama̱ quilhtamacú̱ acxni ̱ aya tzís̱ualh, chuná̱ huanikoḻh xlim̱aḵalhtahuákaṯ:
—Catacutui ̱ caahu c-xaq̱uilhtu̱tu taḵayahuaná.
36 Puschí ̱ makaxtakkoḻh liḻhu̱hua̱ c-xquilhtu̱n chúchut, xlim̱aḵalhtahuákaṯ taju̱koḻh

c-pu̱tacutnu̱ antaṉi ̱ xtaju̱ma̱ Jesús huaṉtu̱ aya xliḵalhkalhim̱ac̱a.̱ A̱makapitzíṉ lactzu̱
pu̱tacutnu̱ na̱ staḻanikoḻh antaṉi ̱ xama̱ Jesús. 37-38 Xlá̱ alh c-xtankaṉ pu̱tacutnu, chu̱
tíyalh aktum acxtícat, chu̱ antá̱ támaḻh laquim̱pi ̱nalhtatay. Huam̱pi ̱caj lip̱untzú̱ takáṯalh
palha u̱n, na̱ lip̱ec̱ua̱ tzúculh taḵayaẖuay taḵayaẖuaná, tzúculh tanakataju̱y chúchut c-
pu̱tacutnu, hasta xtakalhtzamamajá. Pus xlim̱aḵalhtahuákaṯ lacapala̱ mas̱tacuaniḵoḻh
Jesús, chu̱ chuná̱ huanikoḻh:

—Maḵalhtahuakaṉá, cataq̱ui. ¿Tú̱ xpaḻacata ni ̱cuíṉtaj tlahuaya̱ sam̱pi ̱namu̱xtuyaẖu?
39 Jesús táq̱uiḻh, lim̱ap̱áksiḻh catácacsli ̱ u̱n, chu̱ chuná̱ huánilh taḵayaẖuaná:
—¡Cacs catahuila, chu̱ niaḻh cataḵayaẖua!
Puschí ̱yama̱ u̱n xaẖua̱ taḵayaẖuaná cacs tahuilakoḻh. Xlic̱aṉa̱ luhua maktum tacác̱ac-

sli. 40 Jesús chuná̱ huanikoḻh xlim̱aḵalhtahuákaṯ:
—¿Tú̱huan taji ̱ lip̱ec̱uanáṯit? ¡Xlic̱aṉa̱ pi ̱huixín ni ̱ luhua quilip̱aẖuanáṯit!
41Huam̱pi ̱ xlacán caj cacs xlacahuankoṉiṯ, sam̱pi ̱ luhua tlaṉ xmakaḵlhakoṉiṯ huaṉtu̱

xtlahuaniṯ Jesús, chu̱ xmaṉ huá̱ tlaṉ chuná̱ xlaẖuanikoy̱ xacstucán:
—¿Pus tú̱ ya̱ liṯlihuaka̱ kalhiy̱ yuma̱ chixcú, pi ̱hasta mas̱qui hua̱ u̱n, chu̱ taḵayaẖuaná̱

kalhakaxmatkoy̱ acxni ̱xlá̱ map̱aksiḵoy̱?

5
Cha̱tum chixcú xala c-Gadara xma̱xcajua̱liṉiniṯ xtalacapa̱stacni ̱ akskahuiní
(Mateo 8:28-34; Lucas 8:26-39)

1 Pus timinkoc̱há̱ c-xaq̱uilhtu̱tu taḵayaẖuaná,̱ chu̱ chaṉkoḻh c-aktum cac̱hiquíṉ
huanicán Gadara. 2 Acxni ̱ tácutli ̱ Jesús c-pu̱tacutnu, tuncán tímilh pax̱toka̱ chaṯum
chixcú̱ ti ̱xlaḵalhiṉiniṯ xtalacapas̱tacni akskahuiní, yama̱ chixcú̱ xlá̱ titáxtulh c-xtampiṉ
sipi ̱ c-lhucu̱ antaṉi ̱xmaṉu̱koc̱án niṉíṉ, 3 sam̱pi ̱xkalhiy̱ xpu̱táhuiḻh antá. Luhua lix̱cájnit
xlic̱atziy̱, niṯí ̱ lay xmacalay xliṯlihuaka̱ laquim̱pi ̱ nachiẖuilic̱án. 4 Xlim̱aklhu̱huatá̱
tzaksaca̱ lic̱hic̱án cadena, chu̱ lic̱áṉ, c-xtuhuán, chuj chí ̱ c-xmacán, huam̱pi ̱hua̱ cadena,
lactzu̱ lactzú̱ xtlahuaniṯ, xlacputxniṯ, chu̱ hua̱ lic̱áṉ, pacs xlactucxa, na̱ ti ̱ ni ̱ lay
xmaa̱ctu̱ju̱y. 5 Na̱ xlia̱nkalhíṉ, cac̱uhuiní, chu̱ caṯzis̱ní, xcaṯasapu̱lay caḵas̱tiṉíṉ, chu̱ c-
pu̱tac̱nú̱n, chu̱ xacstulim̱as̱ipaṉic̱án chíhuix. 6 Makatcú̱ xminac̱há̱ Jesús acxni ̱ úcxilhli,
takosú̱n lákmilh, chu̱ acxni ̱ chaḻh antaṉi ̱ xyá,̱ lakatatzokóstalh. 7-8 Huam̱pi ̱ Jesús
lim̱ap̱áksiḻh:

—Huix cspiritu akskahuiní, camakáxtakti ̱ tama̱ chixcú.
La̱ xeḵ caṯásalh, chuná̱ kálhtiḻh:
—Jesús, xCam Dios xala taḻhmáṉ, ¿Tú̱ huix quincaḻiṯaṯalacastuca? Tlanca liṯláṉ

ccas̱quiniyáṉ pi ̱ni ̱naquincam̱ap̱aṯiṉiy̱a.
9 Jesús kalhásquilh:
—¿Tú̱ huanicana?
Yama̱ cspiritu akskahuiní ̱ chuná̱ kalhtíṉalh:
—Cliṯapac̱uhuiy̱aẖu Legión sam̱pi ̱ quilhu̱huacán huaṉti ̱ cpuxcu̱naniyaẖu yuma̱

chixcú.
10Na̱ luhua tlanca liṯláṉ squinikoḻh Jesús pi ̱ni ̱natlakaleṉkoy̱ aḻacatanu̱ c-tíyat. 11Chu̱

antá̱ lacatzú̱ c-kas̱tíṉ xlapu̱lakoy̱ kampu̱tum lhu̱hua paxni, xputxuay̱amaḵó.̱ 12 Acxni ̱
cspiritu akskahuiní ̱ucxilhkoḻh lhu̱hua paxni, luhua tlanca liṯláṉ squinikoḻh Jesús, chuná̱
huanikoḻh:

—Caquincam̱ax̱qui ̱ talacasquín nacpaḻaktaju̱yaẖu yama̱ kampu̱tum paxni ̱ layaḵó̱ tanú̱
lacatzú̱.

13 Maṉ huá̱ lacasquinikoḻh Jesús, taxtukoḻh yama̱ lhu̱hua cspiritu akskahuinín, aya
paḻaktaju̱koḻh paxni. Pero yama̱ paxni ̱ tzucukoḻh kosnankoy̱, ankoḻh lacatum antaṉi ̱
luhua c-xuástat, antá̱ chú̱ taju̱koc̱há̱ c-taḵayaẖuaná̱ antaṉi ̱ tijicsuakoḻh; max̱ pala aktuy
miḻh xuaniṯ. 14 Chaṉchu̱ huaṉti ̱ xmaktakalhmaḵó̱ paxni, acxni ̱ ucxilhkoḻh laṉtla̱ niḵoḻh
paxni, takosú̱n tzaḻakoḻh, chu̱ caniẖuá̱ c-tiji, chu̱ antaṉi ̱ caj pu̱lahuilakoc̱a̱ lic̱hihui-̱
nankoḻh huaṉtu̱ xakspulakoṉiṯ. Puschí ̱ lhu̱hua chixcuhuíṉ minkoḻh ucxilhkoy̱ yumá̱ tu̱
xlaniṯ. 15 Acxni ̱ chinkoḻh antaṉi ̱ xyá̱ Jesús, ucxilhkoḻh chixcú̱ ti ̱ xapu̱lana̱ xkalhiy̱ yama̱
kampu̱tum cspiritu akskahuinín, antá̱ xlá̱ cajá xuí,̱ tlaṉ xlhakaṉaniṯ, na̱ luhua actancsá
xuí ̱ c-xtalacapas̱tacni. Pero xlacán xpec̱uanikoy̱. 16 Makapitzíṉ ti ̱ luhua xucxilhkoṉiṯ
laṉtla̱ xakspulaniṯ chixcú̱ ti ̱ xpaḻaktaju̱niṯ akskahuiní, chuj chí ̱ xpaḻacata̱ paxni ̱ laṉtla̱
niḵoḻh, tzucukoḻh lic̱hihuiṉankoy̱. 17Huam̱pi ̱ acxni ̱ tlaṉ akataḵskoḻh huaṉtu̱ xtlahuaniṯ
Jesús tzucukoḻh huanikoy̱ pi ̱catláhualh liṯláṉ, catatampú̱xtulh c-xcac̱hiquiṉcán. 18Acxni ̱
Jesús táju̱lh c-pu̱tacutnu, yuma̱ chixcú̱ ti ̱ xapu̱lh xkalhiy̱ xtalacapas̱tacni akskahuiní,
chuná̱ huánilh:

—Catlahua̱ liṯláṉ, caquimax̱qui ̱ talacasquín nacstaḻaniyáṉ.
19Huam̱pi ̱ Jesús ni ̱ tlaṉ tlahuánilh tu̱ csquinima,̱ huata chuná̱ huánilh:
—Catáspitti ̱ c-mínchic, calakpinkó̱ miliṉatac̱hiquíṉ. Calix̱akatliḵó̱ laṉtla̱ tlanca liṯláṉ

tlahuaniniṯán Quimpu̱chinacán, chu̱ laṉtla̱ kayaj catzaniniṯán acxni ̱map̱acsán.
20 Pus yama̱ chixcú̱ alh, xlá̱ tzúculh lic̱hihuiṉán laṉtla̱ Dios xmaktay̱aniṯ, chu̱ huaṉti ̱

xkaxmatnikoy̱, luhua xcac̱niṉaníkoy̱ Jesús caj xpaḻacata xtascújut huaṉtu̱ xlá̱ xtlahuaniṯ,
caniẖuá̱ xlic̱hihuiṉancán Jesús c-akcaẖu lactzu̱ cac̱hiquíṉ tu̱ laṉtla̱ xlip̱acscán xliṯa-
pac̱uhuiy̱ Decápolis.

Cha̱tum pusca̱t xamaniy clhaka̱t Jesús, chu̱ pacsa
(Mateo 9:18-26; Lucas 8:40-56)

21 Acxni ̱ Jesús quiṯáspitli ̱ c-xaq̱uilhtu̱tu, chu̱ tácutli ̱ c-pu̱tacutnu, lhu̱hua tuncán
tilaktastokpalakoḻh antaṉi ̱ xlá̱ xlaya̱ c-xquilhtu̱n chúchut, chu̱ antá̱ xlá̱ tzúculh lix̱-
akatlip̱alakoy̱ xtachihuiṉ Dios. 22 Caj lip̱untzú̱ chilh chaṯum xapuxcu map̱aksiṉá̱ xala
c-xpu̱kalhtahuakacan judíos xuanicán Jairo. Acxni ̱ úcxilhli ̱ Jesús, alh lakatatzokostay,
23 chu̱ chuná̱ huánilh:

—Quintzumaṯ luhua snu̱n taṯatlay, chu̱ aya nim̱a.̱ Caquintap̱i ̱c-quínchic laquim̱pi ̱huix
nalia̱cchipaya̱ mimacán, chu̱ namap̱acsaya, laquim̱pi ̱ lip̱ax̱uhu nalatamap̱alay.

24 Pus Jesús táa̱lh, huam̱pi ̱ luhua xtzamacán c-tiji, hasta xlaḻacxquititiḻhacán.
25 Chaṉchu̱ c-xlakstip̱aṉcan liḻhu̱hua̱ xmakmima̱ chaṯum puscaṯ huaṉti ̱ aya xkalhiy̱
akcu̱tuy caṯa̱ laṉtla̱ xtaṯatlay, cstajmakama̱ kalhni, chu̱ niucxni ̱ xtamakaxtekniy. 26 Chu̱
lhu̱huamac̱uchiṉaníṉ xmac̱uchiḵoṉiṯ, huam̱pi ̱caj tlaṉ xmap̱aṯiṉiḵoṉiṯ sam̱pi ̱niṯú̱ xmak-
tay̱akoṉiṯ, caj tlaṉ xmaklhtiḵoṉiṯ xtumiṉ huaṉtu̱ xlá̱ xkalhiy̱, chu̱ liẖuacá̱ xtasnu̱nim̱a.̱
27-28 Huá̱ xpaḻacata, acxni ̱ káxmatli ̱ laṉtla̱ xlic̱hihuiṉancán Jesús xlá̱ chuná̱ puhua:̱
“Huatiya̱ lapi ̱ xacquiṯóklhnilh tama̱ xlhákaṯ, yuma̱ quintajátat napacsa.” Chaṉchu̱ pi ̱
luhua xtzamacán, xlá̱ lacatzucu̱ laktalacatzúhuiḻh c-xkeṉ, chu̱ tzeḵ xamánilh clhakaṯ
Jesús. 29 Pus tuncán titachokónilh xkalhni ̱ antaṉi ̱ cstajtamakama,̱ chu̱ scayaj lic̱átzalh
xtiyatliẖua̱ pi ̱ aya xpacsniniṯ xtajátat. 30Huam̱pi ̱ Jesús makcátziḻh tuncán pi ̱ hua̱ tlanca
xliṯlihuaka̱ xlip̱acsniṯ chaṯum. Xlá̱ talakáspitli, tzúculh lacaputzaṉán antaṉi ̱ xyaḵó̱
liḻhu̱hua, chu̱ chuná̱ kalhasquiníṉalh:

—¿Tí ̱xámalh quilhákaṯ?
31 Chaṉchu̱ huanikoḻh xlim̱aḵalhtahuákaṯ:
—Huix ucxílhpaṯ pi ̱ luhua tzamacán, chu̱ catiẖuá̱ quiṯoklhmaḵóṉ laṉtla̱

lacxquitikoy̱áṉ, na̱ huana: ‘¿Tí ̱xámalh quilhákaṯ?’
32Huam̱pi ̱Jesús cax̱ tzúculh lacaputzaṉán lacaxtum laquim̱pi ̱naucxilha̱ tí ̱cxamaniniṯ

xlhákaṯ, chu̱ xmap̱acsaniṯ. 33Yama̱ puscaṯ xcatziy̱ pi ̱ huá̱ xmap̱acsacaniṯ, huá̱ xpaḻacata
tzúculh lip̱ec̱uán, clhpipima̱ talacatzúhuiḻh antaṉi ̱xyá̱ Jesús, lakatatzokóstalh c-xlacatíṉ,
huánilh pi ̱huá̱ xamaniniṯ clhákaṯ, chu̱ xmap̱acsaniṯ. 34 Jesús huánilh:

—Naṉa,̱ huix pacsniṯa̱ sam̱pi ̱ caṉajlaniṯa̱ pi ̱ quit tlaṉ nacmap̱acsayáṉ, lip̱ax̱uhu capit
c-mínchic, sam̱pi ̱ laṉchú̱ aya pacsniṯ mintajátat.

35 Jesús chunacú̱ xchihuiṉama̱ acxni ̱ chinkoḻh makapitzíṉ, xlacán minkoc̱há̱ c-xchic
Jairo. Chuná̱ huanikoḻh xtlaṯ yama̱ tzumaṯ:

—U̱cu niḻh mintzumaṯ. ¿Tú̱ taji ̱ lim̱aa̱cchichijuiy̱a̱ maḵalhtahuakaṉa Jesús?
36 Huam̱pi ̱ Jesús ni ̱ cuíṉtaj tlahuanikoḻh huaṉtu̱ xlacán xquilhuamaḵó,̱ chu̱ chuná̱

huánilh Jairo:
—Huix chunacú̱ caquilip̱áẖuanti, chu̱ ni ̱ capéc̱uanti.
37 Ni ̱ lacásquilh pacs nastaḻanikoy̱, caj xmaṉ Pedro, Santiago, xaẖua̱ Juan, xtaḻa

Santiago. 38 Acxni ̱ chaṉkoḻh c-xchic Jairo, úcxilhli ̱ pi ̱ luhua tzamacán, chu̱ pacs
xtasamaḵó,̱ chu̱ xlip̱uhuahuilakoḻh. 39 Jesús tánu̱lh c-chiqui, chu̱ huanikoḻh:

—¿Tú̱ xpaḻacata acchilij tanu̱páṯit, chu̱ tasapáṯit? Pus tama̱ tzumaṯ caj lhtatama,̱ ni ̱
xaníṉ laṉtla̱ huixín puhuanáṯit.

40 Puschí ̱ huata caj tzúculh liḻiṯziṉkoy̱ xtachihuíṉ. Jesús huanikoḻh pi ̱ pu̱tum catax-
tukoḻh, caj xmaṉ xtzi, xaẖua̱ xtlaṯ yama̱ tzumaṯ, chu̱ huaṉti ̱ xtam̱inkoṉiṯ taṯanu̱koḻh
antaṉi ̱ xmá.̱ 41 Chipánilh xmacan tzumaṯ, huánilh:

—Talita cum (yuma̱ c-xatachihuiṉ arameo xuaniputún: “Huix cuanimáṉ, tzumaṯ,
cataq̱ui.”)

42 Yuma̱ tzumaṯ cajcu xakcu̱tuy caṯa xuaniṯ, tuncán táq̱uiḻh, chu̱ xlá̱ tzúculh tlaẖuán.
Chu̱ huaṉti ̱ xucxilhmaḵó̱ lhpipak liḻacahuankoṉiṯ lic̱ac̱ni ̱ tu̱ xtlahuaniṯ. 43Alis̱taḻh Jesús
lip̱ec̱ua̱ lim̱aḻakapaksiḵoḻh Xtlaṯcán pi ̱ niṯí ̱ cacátziḻh laṉtla̱ lakastakuánalh xtzumaṯcán,
chú na̱ huanikoḻh camaẖuiḵoḻh.

Jesús an lia̱kchihuiṉaniko̱y xasa̱sti xtapaksiṯ Dios xnata̱chiquíṉ xala c-Nazaret
(Mateo 13:53-58; Lucas 4:16-30)

1 A̱lis̱taḻh Jesús titaxtupá,̱ chu̱ taa̱nkoḻh xlim̱aḵalhtahuákaṯ c-xcac̱hiquíṉ antaṉi ̱
xlá̱ cstacniṯ. 2 Acxni ̱ chilh sábado, acxni ̱ pacs judíos xjaxkoy̱, Jesús tánu̱lh c-
xpu̱kalhtahuakacán, chu̱ tzúculh mas̱iyunikoy̱ ti ̱xtamakstokkoṉiṯ xtachihuiṉ Dios. Pacs
ti ̱ xkaxmatnimaḵó̱ liḻhu̱hua, caj lanaj xliḻacahuankoy̱ xtachihuíṉ, sam̱pi ̱ ni ̱ xakataḵskoy̱
ní ̱xtiyaniṯ talacapas̱tacni. Makapitzíṉ chuná̱ tzúculh laẖuanikoy̱:

—¿Ní ̱cahuá̱ catzíṉilh pacs yuma̱ lanca talacapas̱tacni ̱huaṉtu̱ catziy̱ yuma̱ chixcú? Usu
¿tí ̱máx̱quiḻh lis̱kálalh, chu̱ laṉtla̱ kálhiḻh liṯlihuaka̱ naliṯlahuay lactlanca lic̱ac̱ni tatlahu
huaṉtu̱ tlahuakoy̱? 3 Pus ¿tú̱ hua̱ yumá̱ carpintero, xkahuasa María, chu̱ na̱ xnataḻán
Santiago, chu̱ José, xaẖua̱ Judas, chu̱ Simón, chu̱ xnataḻan lactzumaján ti ̱ na̱ antá̱ u̱nú̱
huilakó,̱ chu̱ lakapaskoy̱aẖu?

Antá̱ c-xcac̱hiquíṉ chuná̱ xpuhuanikoy̱, huá̱ xpaḻacata lhu̱hua̱ ni ̱ xmaṯlaṉiḵoy̱ xtachi-
huíṉ. 4Huam̱pi ̱huanikoḻh Jesús:

—Pu̱tum tachixcuhuíṯat lip̱aẖuankoy̱ chaṯum profeta pi ̱nalia̱kchihuiṉanikoy̱ xtalaca-
pas̱tacni Dios hua̱ lapi ̱ xala aḻacatanu̱ cac̱hiquíṉ, huam̱pi ̱ huaṉti ̱ antá̱ xala c-xcac̱hiquíṉ
huaṉti ̱ xliṯac̱hiqui, chu̱ xliṉataḻán, ni ̱xmaṯlaṉiṉikoy̱ huaṉtu̱ lic̱hihuiṉán.

5 Jesús ni ̱ lalh lim̱aḻacahuaṉiḵoḻh ti ̱ xala c-Nazaret pala tú̱ tlanca lic̱ac̱ni xtláhualh,
sam̱pi ̱xnatac̱hiquíṉ ni ̱xcaṉajlanikoy̱ pi ̱xkalhiy̱ liṯlihuaka̱ naliṯlahuay, caj xmaṉ chas̱tuy
maṯlaṉiḵoḻh naacuiliḵoy̱ xmacán, chu̱ map̱acsanikoḻh xtajatatcán. 6 Jesús luhua lip̱ec̱ua̱
lilakapútzalh, chu̱ lip̱uhua,̱ sam̱pi ̱ xlacán ni ̱ xcaṉajlaniputunkoy̱. Huata alh aḻacatanu̱
lactzu̱ cac̱hiquíṉ laquim̱pi ̱ antá̱ nalia̱kchihuiṉán xtachihuiṉ Dios.

Jesús ma̱lakacha̱ko̱y xlim̱a̱kalhtahuáka̱t naanko̱y lia̱kchihuiṉantla̱huanko̱y xtachihuiṉ Jesús
(Mateo 10:5-15; Lucas 9:1-6)

7Maktum mam̱akstokkoḻh kalhacu̱tuy xlim̱aḵalhtahuákaṯ, chu̱ huanikoḻh pi ̱ naankoy̱
lic̱haṯiyú̱n lia̱kchihuiṉankoy̱ xtachihuíṉ. Max̱quiḵoḻh liṯlihuaka, chu̱ tapáksiṯ pi ̱ tlaṉ
natamacaxtukoy̱ cspiritu akskahuiní. 8 Na̱ lim̱ap̱aksiḵoḻh pi ̱ niṯú̱ naleṉkoy̱ xala c-
xtijicán huaṉtu̱ namaclacasquinkoy̱ pala pú̱xtoko, na̱ ni ̱ pala caxtalaṉchu̱, na̱ ni ̱ pala
tumiṉ huaṉtu̱ naliẖuay̱ankoy̱. 9 Huanikoḻh pi ̱ tlaṉ naleṉkoy̱ xtatuhuanu̱ncán, huam̱pi ̱
xmaṉ huaṉtu̱ xtatuhuanu̱koṉiṯ, xaẖua̱ xlhakaṯcán caj huaṉtu̱ xlhakaḵoṉiṯ, chu̱ kantuma
xlix̱tokocán. 10 Chuná̱ huanikoḻh:

—Canic̱ahuá̱ antaṉi ̱ nacam̱aṉu̱canáṯit c-aktum chiqui, antá̱ natamakaxtakáṯit hasta
niḻiẖuaya̱ nataxtuyap̱ítit antá̱ yama̱ lacatum. 11 Lapi ̱ c-aktum chiqui usu cac̱hiquíṉ
niṯláṉ nacaṯlahuacanáṯit, chu̱ ni ̱ nakaxmatputunkoy̱ huaṉtu̱ huixín lic̱hihuiṉampáṯit,
pus huata huixín cataxtútit, chu̱ acxni ̱nataxtuyáṯit cacaṯantu̱tincxcántit pokxni ̱huaṉtu̱
antá̱ caḻactahuacán laquim̱pi ̱ xlacán nacatziḵoy̱ pi ̱ huixín niaḻh mincuiṉtajcán lapi ̱
naaktzankaḵoy̱ tama̱ chixcuhuíṉ.

12 Yama̱ xlim̱aḵalhtahuákaṯ tacax̱koḻh, chu̱ ankoḻh c-lactzu̱ cac̱hiquíṉ, tzucukoḻh
lia̱kchihuiṉanikoy̱ tachixcuhuíṯat pi ̱ catalakaspitay̱akoḻh, chu̱ calakpaliḵoḻh laclix̱cajnit
xtalacapas̱tacnicán tu̱ kalhiḵoy̱. 13 Na̱ lhu̱hua taṯatlaníṉ map̱acsakoḻh, caj aceite
xliṯlahuakoy̱, na̱ lhu̱hua̱ huaṉti ̱ xkalhiḵoy̱ cspiritu akskahuiní ̱ tamacaxtunikoḻh.

Juan Bautista maknic̱án
(Mateo 14:1-12; Lucas 9:7-9)

14 Acxni ̱ rey Herodes cátziḻh laṉtla̱ xlic̱hihuiṉancán xtascujut Jesús, sam̱pi ̱ canic̱ahuá̱
xtaḵahuaniṉiṯ tachihuíṉ, chuná̱ huá:̱

—Hua̱ tama̱ chixcú, Juan Bautista, lakastakuánalh caḻiṉíṉ; huachá̱ chuná̱ tlaṉ liṯlahuay
lactlanca lic̱ac̱ni tatlahu, chu̱ liḵalhiy̱ liṯlihuaka.

15Makapitzíṉ nam̱á̱ xuankoy̱:
—Tama̱ chixcú, max̱ hua̱ Elías, usu ni ̱ tzanká̱ xatí ̱ ya̱ profeta huaṉti ̱ xpaḻacachihui-̱

nankoy̱ Dios makaṉ quilhtamacú̱.

16Huam̱pi ̱ acxni ̱káxmatli ̱ yuma̱ rey Herodes, chuná̱ xuan:
—Tama̱ chixcú̱ luhua lacatancs pi ̱ hua̱ Juan Bautista huaṉti ̱ quit cmap̱ixcaa̱ctiṉíṉalh

xakxeḵa, chu̱ laṉchú̱ xlá̱ aya lakastakuananiṯ caḻiṉíṉ.
17-18Sam̱pi ̱nam̱á̱ akspulaniṯ acxni ̱mam̱akniṉíṉalh reyHerodes: Maktumquilhtamacú̱

Juan Bautista huánilh rey Herodes: “Niṯláṉ laṉtamá̱ lápaṯ, ni ̱ miḻiṯaṯahuílat xpuscaṯ
mintaḻá.” Pus huá̱ xpaḻacata rey Herodes lim̱aṯamacanu̱níṉalh c-pu̱lac̱hiṉ, chu̱ lim̱ap̱ak-
síṉalh calic̱hiẖuilic̱a̱ cadena, sam̱pi ̱niṯláṉ tláhualh acxni ̱ liẖuánilh pi ̱xtaḻam̱aktakalhma̱
xpuscaṯ xtaḻa Felipe.

19 Chu̱ na̱ chuná̱ yama̱ puscaṯ xuanicán Herodías, ni ̱ xucxilhputún Juan sam̱pi ̱
xliẖuaniniṯ laṉtla̱ xtaẖui ̱ xyas̱tá, xliankalhíṉ xputzama̱ laṉtla̱ natlahuay pi ̱ tlaṉ na-
makniy̱, huam̱pi ̱ ni ̱ lay xtaḵsa̱ laṉtla̱ natlahuay. 20 Xaẖuachí ̱ Herodes xcatziy̱ pi ̱ Juan
Bautista luhua tlaṉ xcatziy̱, chu̱ xlim̱akapax̱uhuay Dios xlatámaṯ. Lakachuníṉ hasta
xlakatiy̱ xkaxmatniy xtachihuíṉ mas̱qui na̱ xlia̱klituanán tu̱ xliẖuanima.̱ Huachá̱ xli-̱
macpuhuaniy tzinú̱, ni ̱ xmax̱quiy̱ quilhtamacú̱ Herodías pala tu̱ natlahuaniy. 21Huam̱pi ̱
milh quilhtamacu̱ acxni ̱ taḵsli ̱ laṉtla̱ natlahuay namakniy̱ Juan, sam̱pi ̱ rey Herodes
xmaḵatzim̱a̱ xcaṯa, chu̱ tláhualh aktum tahuay̱, chu̱ ticaṯasanikoḻh xanapuxcun map̱ak-
siṉaníṉ, chu̱ xanapuxcun tropa,̱ chu̱ ti ̱ calacatíṉ xyaṉikoḻh xala c-Galilea. 22 Chaṉchu̱
xtzumaṯ Herodías caj lip̱untzú̱ tánu̱lh antaṉi ̱ xlip̱ax̱uhuamac̱a̱ xtucuhuiní, xlá̱ tzúculh
tantliy̱. Pus Herodes, chu̱ xlip̱acs ti ̱ antá̱ xuilakó̱ lakatiḵoḻh laṉtla̱ tántliḻh. Rey Herodes
nam̱á̱ huánilh yama̱ tzumaṯ:

—Huix caquisquini ̱huaṉtu̱ aṯzinú̱ lakatiy̱a, chu̱ quit nacmax̱quiy̱áṉ.
23Hasta tlak quilhpaṯanú̱nilh, huanipá:̱
—Mas̱qui luhua lhu̱hua tíyat xquisquini ̱ huaṉtu̱ quit cmap̱aksiy̱, chu̱ quit nacmaca-

max̱quiy̱áṉ.
24 Pus táxtulh tzumaṯ, chu̱ kalhásquilh xtzi:
—¿Tú̱ cahuá̱ xacsquínilh quintú̱tlaṯ, pus huanpi ̱pacs tu̱ nacsquiniy xlá̱ naquimax̱quiy̱?
Xtzi ̱ chuná̱ huánilh:
—Huá̱ casquini ̱xakxeḵa̱ Juan Bautista.
25 Lacapala̱ chú̱ xlá̱ tánu̱lh antaṉi ̱ xuí ̱Rey, chu̱ chuná̱ huánilh:
—Clacasquín pi ̱ chuj tuncán naquimpu̱max̱qui ̱paktum pulaṯu̱ xakxeḵa Juan Bautista.
26 Acxni ̱ chuná̱ káxmatli ̱ rey Herodes huaṉtu̱ xlacasquín yuma̱ tzumaṯ, cacs lacahua,̱

chu̱ talip̱uhuáṉiḻh tzinú̱, huam̱pi ̱ ni ̱ lay laṉtla̱ nahuán lapi ̱ ni ̱ catimáx̱quiḻh huaṉtu̱
csquinima,̱ sam̱pi ̱ aya xliṯay̱aniniṯ namax̱quiy̱, chu̱ pi ̱ na̱ antá̱ c-xlacatiṉcán ti ̱ antá̱
macxtum xtaẖuilakó̱ c-pu̱huay̱, ni ̱ lactlahuapútulh. 27 Puschí ̱ tuncán maḻakáchaḻh
rey chaṯum tropa,̱ lim̱ap̱áksiḻh pi ̱ tuncán nalim̱iniy xakxeḵa Juan. 28 Tíalh tropa̱ c-
pu̱lac̱hiṉ, pixcáa̱ctiḻh xakxeḵa Juan, pu̱lím̱ilh pulaṯu̱ laṉtla̱ xlim̱ap̱aksic̱aniṯ, chu̱ alh
max̱quiy̱ reyHerodes. Xlá̱macamáx̱quiḻh yama̱ tzumaṯ, chu̱ yama̱ tzumaṯmacamáx̱quiḻh
xtzi. 29 Acxni ̱ catziḵoḻh huaṉti ̱ luhua cstaḻanipu̱lakoy Juan, ankoḻh tiyakoy̱ xtiyatliẖua̱
laquim̱pi ̱namaa̱cnu̱koy̱.

Jesús ma̱huiḵo̱y liẖuaca akquitzis miḻh chixcuhuíṉ
(Mateo 14:13-21; Lucas 9:10-17; Juan 6:1-14)

30 A̱lis̱taḻh, ni ̱ lim̱akas̱, xtalakachaṉiṉ Jesús quiṯaspitkoḻh, chu̱ tzucukoḻh lix̱akatliḵoy̱
xlip̱acs huaṉtu̱ xtlahuakoṉiṯ, chu̱ laṉtla̱ xmas̱iyunikoṉiṯ tachixcuhuíṯat xtachihuíṉ.
31 A̱lis̱taḻh Jesús huanikoḻh:

—Catántit, caahu jaxaẖu lacatum tlak caṯzeḵ antaṉi ̱ tzilis̱ caẖuán laquim̱pi ̱ niṯí ̱
naquincaa̱kaxculiyáṉ.

Chuná̱ huanikoḻh sam̱pi ̱niaḻh lay aktziyaj xuay̱ankoy̱, pus lhu̱hua̱ xminkoy̱ ucxilhkoy̱
Jesús. 32 Pus taṯaju̱koḻh c-aktum pu̱tacutnu, chu̱ ankoḻh lacatum antaṉi ̱ tzilis̱ caẖuán,
caja kaṉu̱y. 33 Huam̱pi ̱ lhu̱hua̱ tiucxilhkoḻh acxni ̱ tácax̱li ̱ pu̱tacutnu, chu̱ lakapaskoḻh ti ̱
antá̱ xtaju̱ma,̱ chu̱ caniẖua̱ xalaníṉ tuncán catziḵoḻh ni ̱ xcham̱aḵó,̱ chu̱ huá̱ xapu̱lana̱
chaṉkoḻh ni ̱ xac̱háṉ Jesús. 34 Acxni ̱ tácutli ̱ Jesús c-pu̱tacutnu, tiucxilhli ̱ pi ̱ lhu̱hua̱
chixcuhuíṉ xuilakó̱ xtac̱huná̱ laṉtla̱ xaaktzankaṉ calhniḻu̱ huaṉti ̱ niṯí ̱ cuiṉtajlakoy̱.

Jesús kayaj catzanikoḻh, chu̱ lhu̱hua̱ huaṉtu̱ tzúculh mas̱iyunikoy̱ lactlaṉ talacapas̱tacni.
35 Acxni ̱ chú̱ luhua aya xkoṯanu̱y, xlim̱aḵalhtahuákaṯ lakminkoḻh antaṉi ̱ xuí,̱ chu̱ chuná̱
huanikoḻh:

—Aya natzis̱uán, chu̱ u̱nú̱ lacatum tzilis̱ caẖuán, niṯí ̱ huilakoc̱a.̱ 36 Cahuanikó̱ pi ̱
caankoḻhá̱ c-lactzu̱ cac̱hiquíṉ, usu c-xchiccán huaṉti ̱ pu̱lahuilakó̱ lacatzú̱, chu̱ antá̱
catamaẖuakoḻh caxtalaṉchu̱ huaṉtu̱ nahuakoy̱ sam̱pi ̱niṯú̱ lim̱inkoy̱ tu̱ nahuakoy̱.

37Huam̱pi ̱ Jesús kalhtiḵoḻh:
—Huata xatláṉ huixín camaẖuiḵóṯit.
Xlacán chuná̱ kalhtiṉankoḻh:
—Huam̱pi,̱ ¿Ní ̱chú̱ nactiyayaẖu yama̱ lhu̱hua tumiṉ tu̱ nacliṯamaẖuayaẖu caxtalaṉchu̱

laquim̱pi ̱xaaccháṉ nacmaẖuiḵoy̱aẖu?
38 Jesús kalhasquinkoḻh:
—¿Ní ̱macliṯ caxtalaṉchu̱ kalhiy̱áṯit? Caquiu̱cxílhtit.
Acxni ̱quiu̱cxilhkoḻh, huanikoḻh:
—Huí ̱macquitzis caxtalaṉchu̱, xaẖua̱ tantuy squiṯi.
39 Jesús lim̱ap̱aksíṉalh pi ̱ nahuanikoc̱án xlip̱acscán pi ̱ natahuilakoy̱ antá̱ cas̱napanka

cas̱akatna, caj kampu̱tu kampu̱tu. 40 Puschí ̱ titahuilakoḻh kampu̱tu, pala akatunu
ciento, makapitzíṉ pala itaṯna ciento tachixcuhuíṯat. 41 Jesús tíyalh yama̱ macquitzis
caxtalaṉchu̱, xaẖua̱ tantuy squiṯi; talacayáẖualh c-akapú̱n, pax̱catcatzíṉilh Dios xlíẖuat.
A̱lis̱taḻh lakchákalh yama̱ caxtalaṉchu̱, chu̱ max̱quiḵoḻh xlim̱aḵalhtahuákaṯ laquim̱pi ̱
namaa̱kpitzinikoy̱ xlip̱acs ti ̱ antá̱ xuilakó.̱ Na̱ chuna liṯum maa̱kpitzinikoc̱a̱ xlip̱acscán
yama̱ tantuy squiṯi. 42 Pacs chí ̱ tihuay̱ankoḻh, na̱ tikalhkaskoḻh. 43 A̱lis̱taḻh xlim̱aḵalh-
tahuákaṯ sacquiḵoḻh tu̱ akatáx̱tulh ap̱akatzuniṉ caxtalaṉchu̱, chu̱ squiṯi ̱ tu̱ ni ̱ huakoḻh
yama̱ tachixcuhuíṯat, pac̱u̱tuy pakxu̱ timaṯzamakoḻh. 44Huaṉti ̱ tihuay̱ankoḻh, xkatziḵoy̱
pala akquitzis miḻh chixcuhuíṉ.

Jesús tla̱huán c-xkalhni chúchut
(Mateo 14:22-27; Juan 6:16-21)

45 A̱lis̱taḻh Jesús maḻacapaliḵoḻh xlim̱aḵalhtahuákaṯ cataju̱koḻh c-pu̱tacutnu̱ laquim̱pi ̱
xlacán pu̱lh huá̱ napaṯacutnankoy̱ac̱há, naankoy̱ c-xaḻiq̱uilhtu̱tu chúchut, c-aktum
cac̱hiquíṉ huanicán Betsaida; huanikoḻh Jesús pi ̱ aḻis̱taḻh nalakchaṉkoy̱ sam̱pi ̱ ac̱u
xmaq̱uilhanu̱maḵó,̱ xuanimaḵó̱ yama̱ tachixcuhuíṯat pi ̱ caankoḻhá̱ c-xchiccán. 46 Acxni ̱
chú̱ pacs xmaq̱uilhanu̱koṉiṯ tachixcuhuíṯat, tiaksputtahui ̱ kas̱tíṉ caj c-xpaṉú̱tat
laquim̱pi ̱xacstu natlahuay oración. 47Acxni ̱chú̱ luhua aya liẖuana̱ tzís̱ualh, yama̱ pu̱ta-
cutnu̱ xamac̱há c-xlaquitaṯ taḵayaẖuaná, chu̱ xacstu Jesús xtamakaxtakniṯ c-xquilhtú̱n.
48 Puschí ̱ tilacáchaḻh luhua mákat, úcxilhli ̱ clhtokoleṉkoy̱ pu̱tacutnu. Xtlakuankoṉiṯ,
sam̱pi ̱ hua̱ u̱n, luhua xmap̱u̱spitmaḵó̱ laṉtla̱ csnokmín. Chu pala ay̱ujá xcax̱kakay
tilakminkoḻh, xkalhtlaẖuaṉtiḻhama̱ chúchut; xtasiyuy lam̱pala aya xakapu̱laputunkoy̱.
49 Acxni ̱ ucxilhkoḻh xakatlaẖuama̱ chúchut, puhuankoḻh pi ̱ max̱ caj makaḵlhaná̱ xucx-
ilhmaḵó,̱ tzucukoḻh caṯasakoy̱, 50 sam̱pi ̱ pacs ucxilhkoḻh, na̱ luhua pec̱uankoḻh. Huam̱pi ̱
tuncán xakatliḵoḻh Jesús, huanikoḻh:

—Camaṯlihuaklhcántit, ni ̱ capec̱uántit; sam̱pi ̱quit Jesús huaṉti ̱ ccaḻakamac̱háṉ.
51 A̱lis̱taḻh laktaju̱koḻh c-pu̱tacutnu, chu̱ tuncán talakachókolh u̱n. Xlim̱aḵalhtahuakaṯ

Jesús lanaj xlacahuankoṉiṯ, ni ̱ xcatziḵoy̱ tu̱ nahuankoy̱ sam̱pi ̱ luhua lip̱ec̱ua̱ xaklitua-
nankoṉiṯ, 52 sam̱pi ̱ ni ̱ xakataḵskoṉiṯ yama̱ tlanca tascújut nim̱a̱ xmas̱iyunikoṉiṯ, chu̱
mas̱qui aya xucxilhpalakoniṯ xtascújut acxni ̱ maẖuiḵoḻh caxtalaṉchu̱, xnacu̱cán ni ̱ lay
xakataḵskoy̱ laṉtla̱ luhua nalip̱aẖuankoy̱.

Jesús ma̱pacsako̱y ta̱tatlaníṉ xala c-Genesaret
(Mateo 14:34-36)

53 Acxni ̱ paṯacutkoḻh taḵayaẖuaná xala c-Galilea, chankoḻh c-aktum tíyat huanicán
Genesaret, chu̱ antá̱ chiẖuiliḵoḻh xpu̱tacutnucán. 54 Chaṉchu̱ acxni ̱ tacutkoḻh, huaṉti ̱
antá̱ xalaníṉ lakapaskoḻh pi ̱ hua̱ Jesús huaṉti ̱ xchiniṯ, 55 xlacán tuncán lic̱hihuiṉankoḻh

c-xlic̱aṯlanca yama̱ tíyat, chu̱ xlip̱acs taṯatlaníṉ ti ̱ antá̱ xuilakó̱ tzucukoḻh pu̱lim̱inkoc̱án
pu̱chaxna̱ antaṉi ̱ xkaxmatkoy̱ pi ̱ xuí ̱ Jesús laquim̱pi ̱ namap̱acsakoy̱. 56 Na̱ chuná̱
canic̱ahuá̱ antaṉi ̱ xchaṉ Jesús, c-lactzu̱ cac̱hiquíṉ, usu antaṉi ̱ xtijiṯlaẖuán c-tlancaṯi,̱
usu antaṉi ̱xtiṯaxtuy antaṉi ̱ caj pu̱lahuilakoc̱a,̱ antá̱ xuiliḵoc̱án taṯatlaníṉ; na̱ csquinikoy̱
liṯláṉ pi ̱ camax̱quiḵoḻh talacasquín caj natoklhkoy̱, caṉa̱ pi ̱ xmaṉ c-xtampakstaṉ xtal-
hakáṉ; pus lhu̱hua̱ taṯatlaníṉ pacs map̱acsakoḻh.

7
La̱ lacasquín Dios naca̱cniṉanicán
(Mateo 15:1-20)

1 Maktum tilaktalacatzuhuiḵoḻh Jesús makapitziṉ fariseos, xaẖua̱ xmaḵalhtahuaka-̱
naniṉ judíos, xlacán xminkoṉiṯanchá̱ c-Jerusalén. 2Cumu aya xmakskalamaḵó̱ laquim̱pi ̱
nataḵskoy̱ huaṉtu̱ naliy̱aẖuakoy̱, ucxilhkoḻh pi ̱ makapitziṉ xlim̱aḵalhtahuákaṯ, acxni ̱
xuay̱ankoy̱, ni ̱ xmakachakankoy̱ laṉtla̱ xlis̱maniḵoṉiṯ judíos xlic̱ac̱niṉanikoy̱ Dios, huá̱
xpaḻacata tzucúcaj lia̱ksankoc̱án. 3 Sam̱pi ̱ hua̱ fariseos, xaẖua̱ xlip̱acs Judíos, xlis̱-
maniḵoṉiṯ xquilhtiyakoy̱ laṉtla̱ xmintiḻhaniṯanchá̱ lactzu̱ lactzu̱ xtahuilatcán xamakaṉ
xnatlaṯnacán. Acxni ̱ xlacán xuay̱ankoy̱, pu̱lh tlaṉ namacatahuacakoy̱ chúchut caj
lam̱pala calim̱acasiculanaṯlahuacán laquim̱pi ̱ mat xlakachixcuhuiḵoy̱ Dios. 4 Na̱ acxni ̱
xquiṯamaẖuanankoy̱ c-pu̱tamaẖuán, ni ̱catihuay̱ankoḻh pala ni ̱pu̱lh nalim̱akachakankoy̱
tzinú̱ chúchut. Na̱ lhu̱hua am̱akapitzíṉ xtahuilatcán anán tu̱ tiquilhtiyakoḻh nalim̱akax-
takkoy̱, na̱ chuná̱ pala xpu̱kotnucán, usu cxaḻujcán, usu chu̱ xpu̱scujnicán xla lic̱áṉ,
cu̱ hasta mas̱qui xpu̱tamacán. 5Makapitziṉ fariseos, chu̱ xmaḵalhtahuakaṉacan judíos
lakminkoḻh Jesús, chu̱ kalhasquinkoḻh:

—¿Tú̱huan ni ̱ xtac̱huná̱ liṯlahuakoy̱ milim̱aḵalhtahuákaṯ laṉtla̱ mintiḻhaniṯanchá̱
xtahuilatcan quinatlaṯnacán, huam̱pi ̱ caj chunata macalix̱cajnit xmacancán liẖuakoy̱
xliẖuatcán?

6 Jesús chuná̱ kalhtiḵoḻh:
—Xlic̱aṉa̱ tu̱ tihua̱ profeta Isaías c-xlibro̱ acxni ̱xlá̱ aya xucxilhlacacham̱a̱ laṉtla̱ huixín

xalakapu̱tiyu̱tnaniṉ mintay̱atcán, sam̱pi ̱xlá̱ chuná̱ títzokli ̱mimpaḻacatacán:
‘Hua̱ yuma̱ tachixcuhuíṯat, caj luhua xmaṉ xquilhnicán lic̱hihuiṉankoy̱ acxni ̱ huankoy̱

pi ̱mat quilip̱aẖuankoy̱, chú quilakachixcuhuiḵoy̱,
huam̱pi ̱ huata antá̱ c-xnacu̱cán luhua tunu̱ talacapas̱tacni ̱ kalhiḵoy̱ quimpaḻacata, chu̱

chuná̱ chú̱ quimam̱akatliṉikoṉiṯ.’
7 Pus luhua xlic̱aṉa̱ pi ̱niṯu̱ xtápalh mas̱qui quilim̱ax̱quiḵoy̱ cac̱ni,
sam̱pi ̱xlip̱acs huaṉtu̱ xlacán lim̱ap̱aksiṉankoy̱ catlahuakoḻh tachixcuhuíṯat pacs huá̱ caj

xtasmaniṉcan chixcuhuíṉ, chu̱ ni ̱huá̱ huaṉtu̱ quit clim̱ap̱aksiḵoṉiṯ.
8 Sam̱pi ̱ huixín lakmakanáṯit xlim̱ap̱aksiṉ Dios laṉtla̱ staḻaniyáṯit caj xtahuilatcan
chixcuhuíṉ, chu̱ nam̱aj chú̱ lakchakap̱iḵoy̱áṯit mimpu̱kotnucán, chu̱ mixalujcán, xaẖua̱
tu̱ maclacasquináṯit mimpu̱kotnucán, chu̱ lhu̱hua̱ am̱akapitzi ̱ catu̱hua̱ xtac̱huná̱ huixín
tlahuayáṯit.

9Na̱ huanikoḻh:
—Huixín laṉtla̱ tlahuayáṯit mintahuilatcán lakachuníṉ hasta niṯú̱ xtápalh lim̱ax̱-

tuyáṯit xlim̱ap̱aksiṉ Dios. 10 Makáṉ quilhtamacú̱ Moisés chuná̱ map̱uhuáṉiḻh Dios
catzoklhi ̱xlim̱ap̱aksíṉ: ‘Capax̱qui, chu̱ calakalhámanti ̱mintlaṯ, chu̱ mintzí. Pala chaṯum
nataḻaṯlahuay xtlaṯ, usu xtzi, chu̱ pala naxcajuax̱akatliy̱, tamá̱ luhua miniṉiy pi ̱maktum
caniḻh.’ 11 Huam̱pi ̱ chiṉchu̱ kalhtum maḻulokáṯit pi ̱ ni ̱ tlahuay talakalhíṉ acxni ̱ pala
tú̱ quiṯzankaṉikoy̱ mintlaṯcán, usu lacasquín namaktay̱akoy̱áṯit, chu̱ huixín chuná̱
nahuanikoy̱áṯit: ‘Laṉchú̱ ni ̱ lay ccam̱aktay̱ayáṉ mas̱qui xaccam̱aktay̱aputún, sam̱pi ̱
xlip̱acs huaṉtu̱ ckalhiy̱ actzú̱, pacs huá̱ cmaḻacnu̱niniṯ Dios pi ̱ naclic̱ac̱niṉaniy, chu̱ huá̱
chú̱ nacmax̱quiy̱.’ 12 Acxni ̱ chuná̱ huixín huanáṯit, luhua lacatancs huamputunáṯit pi ̱
niaḻh niucxni ̱ catimaktay̱átit mintlaṯcán, usu hua̱ mintzicán. 13 Chuná̱ huixín niṯú̱ xta-
palh tlahuayáṯit xlim̱ap̱aksiṉ Dios huaṉtu̱ huan laṉtla̱ nalam̱aktay̱ayáṯit, caj xpaḻacata

lis̱maniṉiṯántit tlahuayáṯit makapitziṉ talacapas̱tacni ̱ huaṉtu̱ miniṯanchá̱ xtahuilatcan
minatlaṯnacán. Na̱ lhu̱hua̱ catu̱huá̱ ná̱ yuma̱ xtac̱huná̱ niṯlaṉ tapuhuáṉ kalhiy̱áṯit.

14 Acxni ̱ laṉchuná̱ huanikoḻh fariseos, tasanikoḻh chú̱ xlip̱acs liḻhu̱hua̱ pi ̱ catala-
catzuhuiḵoḻh, chu̱ chuná̱ huanikoḻh:

—Caquinkaxpatnítit milip̱acscán, na̱ caakatáḵstit tu̱ naccaẖuaniyáṉ. 15 Huixín catz-
iy̱áṯit huaṉtu̱ huay chaṯum, an hasta c-xpu̱lacni, chu̱ ni ̱ laklaḵalhiṉiy xlis̱tacna, huaṉtu̱
laklaḵalhiṉiy xlis̱tacna huaṉtu̱ minac̱há̱ c-xpu̱lacni xnacú̱. 16 ¡Lapi ̱ huixín kalhiy̱áṯit
mintakeṉcán pus liẖuana̱ cakaxpáttit laquim̱pi ̱ naakataḵsáṯit huaṉtu̱ ccam̱aa̱kataḵ-
snip̱utunáṉ!

17 A̱lis̱taḻh acxni ̱ Jesús tapaṉu̱nikoḻh liḻhu̱hua, na̱ taṯanu̱koḻh xlim̱aḵalhtahuákaṯ c-
xchic, xlacán tikalhasquinkoḻh xatú̱ xuaniputún yama̱ takalhchihuíṉ tu̱ xlix̱akatliḵoṉiṯ.
18 Chaṉchu̱ huanikoḻh:

—¿Tú̱huan ni ̱ lay akataḵsáṯit huixín huaṉtu̱ ccaẖuaniputunáṉ? Huixín tlaṉ catziy̱áṯit
pi ̱xlip̱acs huaṉtu̱ huay chaṯum, ni ̱lay catimax̱cajuaḻíṉilh xlis̱tacna, 19 sam̱pi ̱ni ̱antá̱ chaṉ
c-xnacú̱, huam̱pi ̱maṉ antá̱ c-xpaḻu̱hua, chu̱ aḻis̱taḻh makampalay c-xcajuáḻat.

Jesús acxni ̱ chuná̱ huá,̱ xuamputún pi ̱ catu̱hua̱ tu̱ huacán, pacs tlaṉ huacán, chu̱ ni ̱
catimax̱cajuáḻiḻh xlatamaṯcán.

20 Chaṉchu̱ chuná̱ huanipalakoḻh:
—Huam̱pi ̱ max̱cajuaḻiy̱ xlis̱tacna chaṯum huaṉtu̱ minac̱há̱ xtapuhuáṉ c-xnacú̱.

21 Sam̱pi ̱ antá̱ minac̱há̱ c-xpu̱lacni, c-xnacu̱ chaṯum, chuná̱ pala ni ̱ lacuán tapuhuáṉ;
antá̱ puhuán laṉtla̱ nalakamaklhtiy̱ xpuscaṯ achatum, laṉtla̱ naxakatliy̱ tanuj puscaṯ,
usu chixcú, chu̱ lam̱ákniṯ, laṉtla̱ nakalhaṉán, 22 chu̱ laṉtla̱ naaksaniṉán, usu nalakcatzán
catu̱huá̱ tu̱ ni ̱ xlá, naquiclhcatzaniy ac̱hatum, usu nasitziniy, chu̱ catu̱huá̱ tu̱ ni ̱ lacuan
tapuhuáṉ. 23 Pacs hua̱ na̱ yumá̱ tu̱ niṯlaṉ talacapas̱tacni ̱ minac̱há̱ c-xnacú, chu̱ max̱ca-
juaḻiṉiy xlis̱tacna c-xlacatiṉ Dios.

Cha̱tum pusca̱t xala mákat ca̱najlaniy xtachihuiṉ Jesús
(Mateo 15:21-28)

24Ni ̱ lim̱akas̱, tacax̱taq̱uic̱há̱ antá, tíalh latapu̱liy̱ lacatzú̱ cac̱hiquíṉ huanicán Tiro chu̱
Sidón. Maktum acxni ̱ tánu̱lh c-chiqui ̱ antaṉi ̱ namaktahuilay, tiṉi ̱ cacátziḻh tipuhua,̱
huam̱pi ̱ni ̱ lay tátzeḵli. 25-26 Sam̱pi ̱chaṯum puscaṯ, ni ̱antá̱ xala c-Israel xuaniṯ, xlá̱ xlic̱hi-
huiṉán griego, xalacachín xuaniṯ c-Sirofenicia, luhua xamakat tíyat. Xlá̱ xuí ̱ chaṯum
xtzumaṯ huaṉti ̱ xmax̱cajuaḻiṉiniṯ xtalacapas̱tacni cspiritu akskahuiní. Maṉ huá̱ cátziḻh
antaṉi ̱ xuí ̱ Jesús, tuncán lákchilh, lakatatzokóstalh c-xlacatíṉ, huánilh pi ̱ camap̱ácsalh,
chu̱ catamax̱túnilh cspiritu akskahuiní ̱huaṉtu̱ xkalhiy̱ xtzumaṯ. 27Huam̱pi ̱ Jesús chuná̱
kálhtiḻh:

—Caquimax̱qui ̱ quilhtamacú̱ pu̱lh cacmaktay̱akoḻh xlakskataṉ Dios huaṉti ̱ yunú̱ xala
c-Israel, sam̱pi ̱ ni ̱ tlaṉ maklhtiḵoc̱án xliẖuatcan camán laquim̱pi ̱ namax̱quiḵoc̱án lactzu̱
chichíṉ, huaṉti ̱ni ̱napax̱catcatziṉikoy̱.

28Huam̱pi ̱yama̱ puscaṯ akátaḵsli ̱ tu̱ xuaniputún, chu̱ chuná̱ kálhtiḻh:
—Quimpuchiná, xlic̱aṉa̱ xlá̱ laṉtla̱ huana, huam̱pi ̱ hasta lactzu̱ chichixni nim̱a̱

tahuilakoy̱ c-xtampiṉ mesa sacuaquiḵoy̱ huaṉtu̱ ni ̱huakoy̱ xliẖuatcan camán.
29 Jesús chuná̱ huánilh:
—Luhua clakátiḻh laṉtla̱ chihuiṉaniṯa, tlaṉ lip̱ax̱uhu napina̱ c-mínchic sam̱pi ̱ yama̱

cspiritu akskahuiní, aya makaxtakniṯ mintzumaṯ.
30 Puschí ̱ yama̱ puscaṯ, lacapala̱ alh c-xchic, chu̱ acxni ̱ chaḻh, xlic̱aṉa̱ maṉóklhulh

xtzumaṯ, niaḻh xkalhiy̱ cspiritu akskahuiní, lacastalanca xuaniṯ, chu̱ clhtatama̱ c-
xpu̱tama.

Jesús ma̱pacsay cha̱tum chixcú̱, ko̱ko, chu̱ akata̱pa
31 Jesús acxni ̱ taxtupá̱ c-xatiyat Tiro, antá̱ alh c-xatiyat Sidón, aḻis̱taḻh pacs lakatza-

̱lakoḻh makapitziṉ lactzu̱ cac̱hiquíṉ huaṉtu̱ xuí ̱ c-Decápolis (hua̱ yuma̱ tachihuíṉ huam-
putún: “Akcaẖu Chuchutsipi”̱), chu hasta tíchaḻh c-xquilhtu̱n taḵayaẖuaná̱ c-xtapaksiṉ
Galilea. 32Antá̱ lim̱inica̱ Jesús chaṯum akatap̱aḵoḵo, squinica̱ liṯláṉ pi ̱nahuiliṉiy xmacán

c-xokspú̱n laquim̱pi ̱ napacsa. 33 Jesús lacatanu̱ táa̱lh yama̱ chixcú̱ antaṉi ̱ ni ̱ luhua
lhu̱hua̱ xlayaḵó̱ chixcuhuíṉ laquim̱pi ̱ niṯí ̱ naucxilhkoy̱. Antá̱ akamáṉu̱lh lactzu̱ xmacán
c-xtakáṉ; aḻis̱taḻh chujli, chu̱ huilíṉilh xchújut csim̱ákaṯ. 34 Lácaḻh c-akapú̱n, jalhpáṉiḻh,
chu̱ chuná̱ huánilh: “¡Efata!” (yuma̱ c-xatachihuiṉ arameo huamputún: “¡Catakáxmatli ̱
cmintakáṉ!”)

35 Tuncán akahuáṉalh, liḵaxmatkoḻh xtakaṉ yama̱ chixcú, xaẖua̱ csim̱ákaṯ tatláṉiḻh,
chu̱ tlaṉ tzúculh chihuiṉán.

36 Pacs chaṯunu̱ huaṉti ̱ xmap̱acsay Jesús xuanikoy̱ pi ̱ ni ̱ nalic̱hihuiṉankoy̱, huam̱pi ̱
laṉtla̱ cax̱ chuná̱ xuanikoy̱, huata cax̱ xlacán xlic̱hihuiṉankoy̱. 37 Xlip̱acs ti ̱ xcatziḵoṉiṯ
huaṉtu̱ xtlahuakoy̱ Jesús, lanaj xlacahuankoy̱, chu̱ chuná̱ xuankoy̱: “Catu̱huá,̱ pacs
tlaṉ maṯlaṉiy̱, chu̱ hasta mas̱qui koḵoníṉ, pacs tlaṉ mac̱hihuiṉiḵoy̱, chu̱ akatap̱aníṉ
maa̱katlaṉiḵoy̱.”

8
Jesús ma̱huiḵo̱y akta̱ti miḻh chixcuhuíṉ
(Mateo 5:32-39)

1 Ni ̱ lim̱akas̱ acxni ̱ luhua lhu̱hua̱ xliṯamakstokniṯ Jesús, laṉtla̱ alh quilhtamacú̱ chú̱
xlacán niaḻh xkalhiḵoy̱ tu̱ nahuakoy̱ liḻhu̱hua, pus xlá̱ tasanikoḻh xlim̱aḵalhtahuákaṯ, chu̱
huanikoḻh:

2 —Luhua kayaj ccatzanikoy̱ yuma̱ liḻhu̱hua tachixcuhuíṯat, sam̱pi ̱ aya tu̱xamatá̱
laṉtlaṯa quintaḻapu̱lakoy̱, chu̱ niaḻh kalhiḵoy̱ tu̱ xlim̱inkoṉiṯ xliẖuay̱ancán, 3 chu̱ palapi ̱
chaṯzincsni ̱ nacuanikoy̱ pi ̱ caankoḻhá̱ c-xchiccán, naxlajuanantay̱akoy̱ c-tiji, sam̱pi ̱
makapitziṉ xlacán, mákat minkoṉiṯanchá.

4Xlim̱aḵalhtahuákaṯ kalhtiḵoḻh:
—Huam̱pi ̱ ¿láṉtla̱ natlahuayaẖu u̱nú̱ antaṉi ̱ tzilis̱ caẖuán namaẖuiḵoy̱aẖu xlip̱acs

yuma̱ liḻhu̱hua?
5 Jesús kalhasquinkoḻh:
—Chiṉchu̱ huixín, ¿ní ̱macliṯ caxtalaṉchu̱ liṯaniṯántit?
Xlacán kalhtiṉankoḻh:
—Mactujún.
6Puschí ̱map̱aksiḵoḻh pi ̱ liḻhu̱hua̱ catahuilakoḻh caṯiyatna, Jesús tíyalh yama̱ mactujun

caxtalaṉchu̱; acxni ̱ pax̱catcatzíṉilh Dios xlíẖuat, aḻis̱taḻh lakchákalh, chu̱ max̱quiḵoḻh
xlim̱aḵalhtahuákaṯ, huá̱ chú̱ xlacán maa̱kpitzinikoḻh liḻhu̱hua. 7Chu̱ na̱ chuná̱ xkalhiḵoy̱
caj stantuy squiṯi; Jesús na̱ más̱taḻh pax̱catcatzíṉit, chu̱ lim̱ap̱aksiḵoḻh pi ̱ na̱ na-
maa̱kpitzinikoc̱án xlip̱acscán. 8 Pacs huay̱ankoḻh, na̱ tlaṉ kalhkaskoḻh; aḻis̱taḻh maṯza-
makoḻh paṯujun lactlanca pakxu ap̱akatzuníṉ tu̱ xakatax̱tuniṯ ni ̱ huakoḻh. 9 Huaṉti ̱
tihuay̱ankoḻh, max̱ xkatziy̱ pala aktaṯi miḻh tachixcuhuíṯat. A̱lis̱taḻh Jesús huanikoḻh pi ̱
caankoḻhá̱ c-xchiccán, 10 chu̱ xlá̱ taṯaju̱koḻh xlim̱aḵalhtahuákaṯ c-aktum pu̱tacutnu, chu̱
ankoḻh c-aktum cac̱hiquíṉ huanicán Dalmanuta.

Fariseos ucxilhputunko̱y aktum lic̱a̱cni xtascujut Jesús
(Mateo 16:1-4; Lucas 12:54-56)

11 Maktum lakminkoḻh antaṉi ̱ xlaya̱ Jesús makapitziṉ fariseos, chu̱ tzucukoḻh
taḻaẖuanikoy̱; aḻis̱taḻh caj xlis̱lakputunkoy̱, huanikoḻh pi ̱ catláhualh aktum tlanca lic̱ac̱ni
tatlahu huaṉtu̱ nalim̱aḻoloknikoy̱ pi ̱ xlic̱aṉa̱ Dios xmacaminiṯ. 12 Jesús luhua makas̱
jalhpáṉiḻh lip̱uhua,̱ chu̱ chuná̱ kalhtiḵoḻh:

—¿Tú̱ xpaḻacata huixín lis̱quináṯit aktum xaliu̱cxílhtiṯ lic̱ac̱ni ̱ tatlahu huaṉtu̱ caj
naliḻakastaṉanáṯit? Luhua xlic̱aṉa̱ tu̱ ccaẖuaniyáṉ pi ̱ni ̱ cacticaṯlahuanín huaṉtu̱ huixín
lacasquináṯit, sam̱pi ̱ni ̱ cam̱iniṉiyáṉ naucxilháṯit.

13Chaṉchu̱makaxtakkoḻh, titaṯaju̱palakoḻh xlim̱aḵalhtahuákaṯ c-pu̱tacutnu, ankoḻh c-
xaq̱uilhtu̱tu taḵayaẖuaná.

Xta̱yatcan fariseos caj xta̱chuná̱ lim̱a̱xcutiṉ levadura
(Mateo 16:5-12)

14Xlim̱aḵalhtahuakaṯ Jesús xpaṯzankaḵoṉiṯ naleṉkoy̱ huaṉtu̱ nahuakoy̱, chu̱ caj xmaṉ
mactum caxtalaṉchu̱ xleṉkoy̱ c-pu̱tacutnu. 15 Jesús caj xamaktum chuná̱ huanikoḻh:

—Caṉa̱ huixín, cuíṉtaj cacaṯlahuacántit pi ̱ni ̱nacam̱ap̱asiy̱áṉ xalim̱ax̱cutiṉ xlevadura-
jcán fariseos, xaẖua̱ xlevadura̱ rey Herodes.

16 Chaṉchu̱ yuma̱ xlim̱aḵalhtahuákaṯ cumu ni ̱ akataḵskoḻh huaṉtu̱ xlá̱ xlic̱hihuiṉama,̱
xlacán nam̱á̱ tzucukoḻh laẖuanikoy̱:

—Max̱ huá̱ chuná̱ quincaḻiẖuaniyáṉ caj xpaḻacata niṯú̱ lim̱inaẖu caxtalaṉchu̱ huaṉtu̱
nahuayaẖu.

17 Jesús cátziḻh huaṉtu̱ xlacán xquilhuamaḵó,̱ chu̱ chuná̱ huanikoḻh:
—¿Tú̱huan laṉtamá̱ laḻix̱akatlip̱áṯit pi ̱ niṯú̱ liṯanáṯit caxtalaṉchu̱ huaṉtu̱ nahuayáṯit?

¿Pi ̱ chunacú̱ ni ̱ lay akataḵsáṯit huaṉtu̱ quit ccam̱as̱iyuniniṯán? ¿Pi ̱ chunacú̱ ni ̱ lay
caṉajlayáṯit huaṉtu̱ quit tlaṉ ctlahuay? 18 Mas̱qui kalhiy̱áṯit milakastapucán, lam̱pala
ni ̱ liḻacahuaṉanáṯit. Mas̱qui kalhiy̱áṯit milia̱kahuaṉcán lam̱pala ni ̱ liḵaxpatáṯit. ¿Láṉtla̱
pi ̱ni ̱lay lacapas̱tacáṯit huaṉtu̱ quit ctlahuanit? 19Acxni ̱clakchákalh yama̱ cajmacquitzis
caxtalaṉchu̱, chu̱ clim̱aẖuikoḻh akquitzismiḻh tachixcuhuíṯat, ¿ním̱paḻiṯ pakxu̱mas̱tóktit
ap̱akatzuníṉ huaṉtu̱ xlacán ni ̱huakoḻh?

Xlacán kalhtiṉankoḻh:
—Pac̱u̱tuy pakxu.
20 —Chiṉchu̱ acxni ̱ cmaẖuiḵoḻh aktaṯi miḻh tachixcuhuíṯat, huixín xliṯaniṯántit caj

mactujun caxtalaṉchu̱, ¿ním̱paḻiṯ pakxu̱ mas̱tóktit ap̱akatzuníṉ huaṉtu̱ ni ̱ huakoḻh
huaṉti ̱huay̱ankoḻh?

Xlacán kalhtiṉampalakoḻh:
—Paṯujun pakxu.
21 Jesús huanikoḻh:
—¿Pi ̱ hasta ni ̱ naj akataḵsáṯit pi ̱ tanu̱ tu̱ ccaḻim̱as̱iyuniputunáṉ xatakalhchihuiṉ

lim̱ax̱cutiṉ levadura?
Jesús ma̱pacsay cha̱tum lakatzíṉ c-Betsaida

22 Ni ̱ xlim̱akas̱ chaṉkoḻh c-aktum cac̱hiquíṉ huanicán Betsaida. Acxni ̱ tácutli ̱ Jesu̱s
c-pu̱tacutnu, lim̱inica̱ chaṯum lakatzíṉ, tisquinica̱ liṯláṉ pi ̱ caṉa̱ caj catóklhli ̱ xmacni ̱
laquim̱pi ̱napacsa. 23Pus Jesús pakátiḻh yama̱ lakatzíṉ, leḻh c-xquilhapaṉ cac̱hiquíṉ, antá̱
liḻacatláhualh xchújut c-xlakastapu, chu̱ kalhásquilh pala tlaṉ tzinú̱ lacahuaṉán. 24Yama̱
lakatzíṉ lacahuáṉalh tzinú̱, chu̱ chuná̱ huánilh:

—Cucxilhkoy̱ chixcuhuíṉ xtac̱huná̱ la̱ akatum quihui, lam̱pala tlaẖuamaḵoḻh.
25 Jesús huiliṉipá̱ xmacán c-xlakastapu̱ yama̱ chixcú, caj puntzú̱ cacs táy̱alh, chu̱ aya

tancs talacatláṉiḻh, sam̱pi ̱ luhua tlaṉ lacahuáṉalh. 26 Jesús huánilh caalhá̱ c-xchic, chu̱
chuná̱ lim̱ap̱áksiḻh:

—Huata ni ̱ naj capit c-xpu̱itaṯ cac̱hiquíṉ, chu̱ niṯí ̱ caliṯac̱hihuíṉanti ̱ laṉtla̱ huix
lacahuaṉaniṯa.

Pedro huan pi ̱ Jesús hua̱ Cristo hua̱nti ̱ xminiṯ lakma̱xtuko̱y
(Mateo 16:13-20; Lucas 9:18-21)

27 Chaṉchu̱ aḻis̱taḻh titacax̱chá̱ Jesús, chu̱ taa̱nkoḻh xlim̱aḵalhtahuákaṯ c-lactzu̱
cac̱hiquíṉ tu̱ xmap̱aksiḵoy̱ c-xatíyat huanicán Cesarea de Filipo, chu̱ acxni ̱ xlatiḻhakoy̱
c-tiji, tzucukoḻh kalhputzakoy̱, chu̱ huanikoḻh:

—¿Xatí ̱ chixcú̱ quiliy̱aẖuakoy̱ acxni ̱quilic̱hihuiṉankoy̱ chixcuhuíṉ?
28Xlacán kalhtiḵoḻh:
—Huí ̱ti ̱huan pi ̱mat huix Juan Bautista, chu̱ huí ̱ti ̱huan pi ̱max̱ huix profeta Elías, mat

lakastakuánanti ̱ caḻiṉíṉ, chu̱ tampalaniṯa̱ caṯuxáẖuat, chu̱ makapitzíṉ huankoy̱ pi ̱ mat
huix ti ̱ni ̱ tzanká̱ tí ̱ ya̱ profeta huaṉti ̱ xlamaḵó̱ makas̱a quilhtamacú̱.

29 Jesús kalhasquinkoḻh:
—¿Chá̱ huixín, xatí ̱quit quilim̱ax̱tuyáṯit?

Pedro luhua lacatancs kálhtiḻh:
—Huix Cristo huaṉti ̱macaminiṯ Dios laquim̱pi ̱naquincaḻakmax̱tuyáṉ.
30Acxni ̱ chuná̱ káxmatli ̱ Jesús huaṉtu̱ xlá̱ xuaniniṯ Pedro, huanikoḻh pi ̱niṯí ̱ naliṯac̱hi-

huiṉankoy̱ huaṉtu̱ xlacán xcatziḵoy̱.
Jesús lic̱hihuiṉán pi ̱ namaknic̱án
(Mateo 16:21-28; Lucas 9:22-27)

31 A̱lis̱taḻh tzúculh liṯac̱hihuiṉankoy̱ laṉtla̱ napaṯiy̱, chu̱ chuná̱ huanikoḻh:
—Quit Xatalacsacni Chixcú̱ naquilakmakankoy̱ lakkoḻun map̱aksiṉaníṉ, xaẖua̱ xana-

puxcun paḻijni, chu̱ fariseos, xaẖua̱ xmaḵalhtahuakaṉacan judíos, sam̱pi ̱ ni ̱ lakatiḵoy̱
huaṉtu̱ cmas̱iyuy. A̱lis̱taḻh naquimakniḵoy̱, huam̱pi ̱ xlia̱ktutu quilhtamacú̱ quit na-
clakastakuanán caḻiṉíṉ.

32 Xlá̱ luhua lacatancs huanikoḻh huaṉtu̱ naakspulay. Puschí ̱ Pedro caj tánuj tita-̱
tapáṉu̱lh, chu̱ tzúculh liẖuaniy xatú̱ xpaḻacata chuná̱ xlic̱hihuiṉama.̱ 33 Chaṉchu̱ xlá̱
talakáspitli; lácaḻh antaṉi ̱ xuilakó̱ am̱akapitziṉ xlim̱aḵalhtahuákaṯ, chu̱ chuná̱ huánilh
Pedro:

—Luhua xlic̱aṉa̱ catlahua̱ liṯláṉ, huix akskahuiní, catatampu̱xtu̱ antaṉi ̱cyá,̱ sam̱pi ̱huix
ni ̱ akataḵsa̱ huaṉtu̱ xtalacasquin Dios, huam̱pi ̱ xmaṉ huaṉtu̱ xla catiẖua̱ chixcuhuíṉ.
34 Chaṉchu̱ aḻis̱taḻh tasanikoḻh xlim̱aḵalhtahuákaṯ, xaẖua̱ liḻhu̱hua̱ ti ̱ na̱ cstaḻanimaḵó,̱
chu̱ chuná̱ huanikoḻh:

—Lapi ̱ huí ̱ ti ̱ luhua quilip̱aẖuán, chu̱ quistaḻaniputún, chu̱ quilim̱aḵalhtahuákaṯ
huamputún, pus huata xlacasquinca̱ capaṯzánkaḻh huaṉtu̱ caj xacstu lakatiy̱ lip̱ax̱uhuay,
xatláṉ cacúcalh xcruz laquim̱pi ̱napaṯiṉán caj quimpaḻacata, chu̱ caquistaḻánilh caniẖuá.̱
35 Sam̱pi ̱ huaṉti ̱ luhua lakcatzán pala namakatzankay̱ xlatámaṯ, juerza̱ namakatzankay̱
tu̱ lakcatzán, huam̱pi ̱ huaṉti ̱ ni ̱ nalakcatzán xlatámaṯ pala namakatzankay̱ caj quim-
paḻacata, usu caj xpaḻacata nalic̱hihuiṉán xtachihuiṉ Dios, xlá̱ namaḻaktaxtiy̱ c-xlacatiṉ
Dios. 36 Sam̱pi ̱ ¿tú̱ xtápalh quiṯaxtuniy chaṯum, lapi ̱ tlaṉ xkálhiḻh pacs laṉtla̱ tu̱ anán
caṯuxáẖuat, chu̱ lapi ̱ huata antá̱ c-xlacatiṉ Dios namakatzankay̱ xlis̱tacna? 37 Sam̱pi ̱
¿níṉtla̱ cahuá̱ tlaṉ cxokóxtulh xlatámaṯ chaṯum laquim̱pi ̱ni ̱napaṯiṉán? 38Chu̱ na̱ chuna
liṯum, pala tí ̱ huixín naquilim̱ax̱anán, usuchí ̱nalim̱ax̱anán quintachihuíṉ c-xlacatiṉcan
huaṉti ̱ niṯlaṉ xtapuhuaṉcán yunú̱ xala caṯuxáẖuat, pus quit Xatalacsacni Chixcú̱ na̱
naclim̱ax̱anán acxni ̱nacmimpalay am̱aktum, chu̱ nactam̱inkoy̱ ángeles laquim̱pi ̱xlip̱acs
tachixcuhuíṯat naucxilhkoy̱ laṉtla̱ kalhiy̱ xliṯlihuaka̱ xtapaksiṯ Dios.

9
1 Jesús chuná̱ huanipalakoḻh:
—Xlic̱aṉa̱ ccaẖuaniyáṉ pi ̱makapitziṉ huixín huaṉti ̱ laṉchú̱ u̱nú̱ yáṯit c-quilacatíṉ, ni ̱

aṉiy̱áṯit nahuán acxni ̱ naucxilháṯit laṉtla̱ natzucuy lay xtapaksiṯ Dios caṯuxáẖuat, chu̱
laṉtla̱ tlanca liṯlihuaka̱ nalim̱ín.

Maktum Jesús xtapalajma̱ xtasiyuy
(Mateo 17:1-13; Lucas 9:28-36)

2 A̱lia̱kchax̱an quilhtamacu̱ aḻis̱taḻh, Jesús alh c-aktum tlanca kas̱tíṉ, chu̱ caj xmaṉ huá̱
taa̱nkoḻh Pedro, Santiago, xaẖua̱ Juan. Acxni ̱aya xchaṉkoṉiṯ, c-xlacatiṉcán Jesús tzúculh
talakpaliy̱, niaḻh chuná̱ laṉtla̱ ankalhíṉ xtasiyuy. 3 Chaṉchu̱ xlhákaṯ, titalakpáliḻh, luhua
snapapa̱ xtasiyuy, chu̱ luhua tzayajnaẖua, xtac̱huná̱ miqui, hasta tiṉi ̱anánmas̱qui luhua
tlaṉ chakanán, pi ̱ namaḻakchaṉiy̱ laṉtla̱ xlis̱napapa̱ yama̱ xlhákaṯ huaṉtu̱ ucxilhkoḻh
xlim̱aḵalhtahuakaṯ Jesús. 4 Caj xamaktum ucxilhkoḻh am̱akapitzíṉ huaṉti ̱ xalakmakaṉ
chixcuhuíṉ xuankoṉiṯ, Elías, chu̱ Moisés, pus xtaḻax̱akatlim̱aḵó̱ Jesús. 5 Pedro chuná̱
huánilh Jesús:

—Maḵalhtahuakaṉá, huata max̱ xaliẖuaca̱ tlaṉ antiyá̱ u̱nú̱ xtahuilahu, hua̱ lapi ̱ huix
chuná̱ lacasquina, u̱ctlahuayaẖu aktutu lactzu̱ pu̱niḻhcha̱ chiqui, aktum milá, aktum xla
Moisés, xaẖua̱ aktum xla Elías.

6Yama̱ xlim̱aḵalhtahuakaṯ Jesús xpec̱uaxniḵoṉiṯ, chu̱ Pedro, caj niaḻh xcatziy̱ tu̱ xquil-
huama.̱ 7 Chunacú̱ xchihuiṉama̱ Pedro, caj xamaktum tatu̱tzúhuiḻh aktum puclhni ̱ tu̱
maḻakapaṯzeḵkoḻh, chu̱ c-xlacni puclhni ̱kaxmatkoḻh pi ̱taxtuchi ̱aktum tachihuíṉ huaṉtu̱
chuná̱ huá:̱ “Hua̱ yumá̱ Quincam huaṉti ̱ luhua cpax̱quiy̱, xmaṉ luhua cakalhakaxpáttit
huaṉtu̱ xlá̱ nacaḻim̱ap̱aksiy̱áṉ.”

8 Acxni ̱ xlacán lacam̱palakoḻh, tzucukoḻh lacaputzakoy̱, niaḻh pala tí ̱ ucxilhkoḻh,
huam̱pi ̱ caja xtas̱tum Jesús.

9 A̱lis̱taḻh acxni ̱aya xtaspitmaḵó,̱ xtac̱tatiḻhakoy̱ kas̱tíṉ, Jesús huanikoḻh xkalhatutucán
pi ̱ niṯí ̱ caliṯac̱hihuiṉankoḻh huaṉtu̱ xucxilhkoṉiṯ hasta acxni ̱ xlá̱ Xatalacsacni Chixcú̱
nalakastakuanán caḻiṉíṉ. 10 Puschí ̱ caj acstulic̱atziḵoḻh, niṯú̱ lic̱hihuiṉankoḻh huaṉtu̱
xucxilhkoṉiṯ, huata caj tzucukoḻh laḵalhasquinkoy̱ xatú̱ cahuá̱ tama̱ talakastakuán
caḻiṉíṉ. 11Huam̱pi ̱huata chuná̱ kalhasquinkoḻh Jesús:

—¿Tú̱huan xmaḵalhtahuakaṉacan judíos huankoy̱ pi ̱ mat hua̱ Elías xlacasquinca̱
pu̱lana̱ huá̱ namín caṯuxáẖuat, chu̱ aḻis̱taḻh namín Cristo?

12-13 Chaṉchu̱ xlá̱ chuná̱ kalhtíṉalh:
—Xlic̱aṉa̱ tu̱ huankoy̱, ni ̱ caj liẖuankoy̱, sam̱pi ̱ profeta Elías pu̱lana̱ xlim̱ínat xuaniṯ,

hua̱ xlá̱ ti ̱ namaa̱kstiṯumiḵoy̱ tachixcuhuíṯat laquim̱pi ̱ tlaṉ nalip̱aẖuankoy̱ acxni ̱ namín
mimaa̱kapu̱taxtiṉacán. Huam̱pi ̱ huata quit lacatancs ccaẖuaniyáṉ pi ̱ profeta Elías aya
quiḻaniṯanchi, huam̱pi ̱ lhu̱hua tachixcuhuíṯat ni ̱ tzinú̱ lakapaskoḻh pala huá,̱ huata
catu̱hua̱ tu̱ xlacánpuhuanikoḻh, chuná̱ chú̱ tlahuanikoḻh, luhua xtac̱huná̱ laṉtla̱ tatzokniṯ
c-xtachihuiṉ Dios pi ̱ chuná̱ naakspulay. Huam̱pi ̱ chú̱ quit na̱ ccaḵalhasquináṉ: ¿Tú̱
hua̱ yumá̱ laṉtla̱ tatzokniṯ c-Liḵalhtahuaka̱ xla quimpaḻacata̱ Xatalacsacni Chixcú?
Milic̱atziṯcán pi ̱luhua chuná̱ nalay xtac̱huná̱ laṉtla̱ antá̱ huan pi ̱nacpaṯiṉán, chu̱ lhu̱hua̱
ti ̱naquilakmakankoy̱, chu̱ niṯú̱ naquiliu̱cxilhkoy̱.

Jesús ma̱pacsay cha̱tum kahuasa ti ̱ kalhiy̱ xtalacapa̱stacni cspiritu akskahuiní
(Mateo 17:14-21; Lucas 9:37-43)

14 Acxni ̱ taspitkoḻh antaṉi ̱ xuilakó̱ am̱akapitziṉ xlim̱aḵalhtahuákaṯ, ucxilhkoḻh pi ̱
lhu̱hua chixcuhuíṉ xtamakstokkoṉiṯ, xaẖua̱ xmaḵalhtahuakaṉacan judíos, xlacán xliṯa-
makspitmaḵó,̱ chu̱ xtaḻam̱aa̱klhuhuim̱aḵó.̱ 15Huam̱pi ̱makapitzíṉ acxni ̱ucxilhkoḻh Jesús,
luhua pax̱uhuakoḻh, takosú̱n ankoḻh pax̱tokkoy̱ laquim̱pi ̱ natac̱hihuiṉankoy̱. 16 Jesús
acxni ̱ lakchaṉkoḻh xlim̱aḵalhtahuákaṯ, kalhasquinkoḻh:

—¿Tú̱ lia̱klhu̱huaṯnampáṯit?
17 Chaṯum huaṉti ̱ antá̱ lacatzú̱ xlaya,̱ chuná̱ kálhtiḻh:
—Maḵalhtahuakaṉá, u̱clim̱iniṯ quinkahuasa ti ̱ kalhiy̱ cspiritu akskahuiní, chu̱ hasta

niaḻh lay chihuiṉán. 18Pus caxanic̱ahuá̱ antaṉi ̱acxni ̱chipay, maḻakahuitiy, chu̱ maḻacua-
camiy̱, maḵalhpupiy̱, chu̱ na̱ laḻacxcay xtatzán; caj huá̱ xpaḻacata aya lis̱cac̱tamakama.̱
Aya cuanikoḻh milim̱aḵalhtahuákaṯ pi ̱ catamacaxtunikoḻh, huam̱pi ̱ni ̱ lay maṯlaṉiḵoḻh.

19 Jesús chuná̱ huanikoḻh:
—Koxutaníṉ huixín huaṉti ̱ ni ̱ caṉajlaputunáṯit quintachihuíṉ. ¿Hasta niajcu liẖuaya̱

nacticaṯap̱aṯiy̱áṉ?
Chu̱ chuná̱ huampá:̱
—Caliṯántit tama̱ kahuasa.
20 Puschí ̱ lim̱inica̱ antaṉi ̱ xyá̱ Jesús. Chu̱ yama̱ cspiritu akskahuiní, acxni ̱ úcxilhli ̱

Jesús, tuncánmaḻactlahuániḻh u̱n yama̱ kahuasa, tamac̱há̱ caṯiyatna, tzúculh tapiliy, chu̱
kalhpupuy. 21 Jesús kalhásquilh xtlaṯ:

—¿Pi ̱makas̱á̱ chuná̱ nam̱á̱ lay?
Xatlaṯ kalhtíṉalh:
—Hasta acxni ̱ actzu̱cú̱ xuaniṯ. 22 Luhua maklhu̱huatá̱ tama̱ cspiritu akskahuiní ̱

maknip̱utún acxni ̱ tlakapu̱y c-lhcúyaṯ, usu c-chúchut. Huá̱ xpaḻacata̱ cliẖuaniyáṉ, lapi ̱
tlaṉ tu̱ xtlahua̱ xpaḻacata, pus kayaj caquincac̱atzani, chu̱ caquincam̱aktay̱a.

23 Jesús chuná̱ kálhtiḻh:

—Quit tlaṉ cmap̱acsay, huam̱pi ̱xmaṉ tzankaṉiyáṉ pi ̱huix nacaṉajlaya, sam̱pi ̱catiẖuá̱

ti ̱ caṉajlay, chuná̱ lay pacs huaṉtu̱ puhuán.
24 Ticaṯásalh tuncán xtlaṯ kahuasa, tihua:̱
—Ccaṉajlaputún; caquimaktay̱a̱ laquim̱pi ̱ tlaṉ xaccaṉájlalh.
25 Acxni ̱ úcxilhli ̱ Jesús pi ̱ luhua lhu̱hua̱ tzucukoḻh tamakstokkoy̱ hasta xlaḻacxquiti-

maḵó,̱ huánilh tuncán yama̱ akskahuiní:
—Quit clim̱ap̱aksiy̱áṉ, camakáxtakti ̱tama̱ kahuasa, chu̱ niaḻh ucxni ̱camas̱ipaṉi, sam̱pi ̱

huix huaṉti ̱maḵoḵoṉiṯa, chu̱ maa̱katap̱aniṯa.
26 Yama̱ cspiritu akskahuiní ̱ caṯásalh, chu̱ lip̱ec̱ua̱ lic̱aṯálalh yama̱ kahuasa, huam̱pi ̱

makáxtakli. Huam̱pi ̱ yama̱ kahuasa ná̱ xaníṉ xmá;̱ huachá̱ lhu̱hua̱ huaṉti ̱ antá̱ xlayaḵó̱
tzucukoḻh huankoy̱ pi ̱xniṉiṯ. 27Huam̱pi ̱Jesús pakchípalh, chu̱ lacatzucu̱máq̱uiḻh. Puschí ̱
yama̱ kahuasa acstutáy̱alh.

28 A̱lis̱taḻh Jesús alh c-chiqui ̱ antaṉi ̱ xtamakaxtakkoy̱, chu̱ antá̱ xlim̱aḵalhtahuákaṯ
kalhasquinkoḻh:

—¿Tú̱ xpaḻacata̱ quin ni ̱ lalh ctamacaxtuhu yama̱ cspiritu akskahuiní?
29 Jesús kalhtiḵoḻh:
—Sam̱pi ̱ hua̱ yuma̱ tip̱aṯu cspiritu akskahuiní, xmaṉ huá̱ liṯlakaxtucán lapi ̱ huixín

nakalhxtaknanáṯit, natlahuayáṯit oración, chu̱ nasquiniyáṯit Dios pi ̱huá̱ natlahuay.
Jesús lic̱hihuiṉampalay pi ̱ namaknic̱án
(Mateo 17:22-23; Lucas 9:43-45)

30 A̱lis̱taḻh Jesús taa̱nkoḻh xlim̱aḵalhtahuákaṯ aḻacatanu̱, tipunataxtukoḻh antaṉi ̱ xma-̱
paksiy̱ Galilea, huam̱pi ̱ niṉí ̱ tachokokoḻh sam̱pi ̱ ni ̱ xlacasquín tí ̱ nacatziy̱ pala antá̱ xlá̱
xtiṯaxtuma.̱ 31 Sam̱pi ̱ lhu̱hua̱ tu̱ xliṯac̱hihuiṉamputunkoy̱ xlim̱aḵalhtahuákaṯ c-tiji. Pus
huá̱ xliṯaḵalhchihuiṉantiḻhakoy̱ laṉtla̱ xlá, Xatalacsacni Chixcú, namacamas̱tac̱án c-
xmacancan chixcuhuíṉ huaṉti ̱ ni ̱ xucxilhputunkoy̱; xlacán namakniḵoy̱, huam̱pi ̱ caj
xlia̱ktutu quilhtamacú̱ xlá̱ nalakastakuanán caḻiṉíṉ. 32Huam̱pi ̱yama̱ xlim̱aḵalhtahuákaṯ
ni ̱ xakataḵskoy̱ xlacán laṉtla̱ luhua naquiṯaxtuy, huam̱pi ̱ na̱ xmacpuhuankoy̱ tlak
nakalhasquinkoy̱ xpaḻacata.

Kalhasquinko̱y Jesús xatí ̱ cahuá̱ xlim̱a̱kalhtahuáka̱t tlak kalhiy̱ xlakasi, usu talip̱a̱hu liṯaxtu-
niṯ

(Mateo 18:1-5; Lucas 9:46-48)
33 Acxni ̱ xlacán cham̱palakoḻh c-Capernaum, chu̱ acxni ̱ tanu̱koḻh c-chiqui Jesús

kalhasquinkoḻh xlim̱aḵalhtahuákaṯ:
—¿Tú̱ xlaḻim̱aḵlu̱huip̱áṯit c-tiji?
34 Xlacán ni ̱ kalhtiṉankoḻh sam̱pi ̱ c-tiji ̱ xlic̱hihuiṉantiḻhakoy̱ xatí ̱ cahuá̱ xlim̱aḵalh-

tahuakaṯ Jesús, xapuxcu nahuán, usu talip̱aẖu xliṯaxtuma.̱ 35 Huam̱pi ̱ cumu Jesús pacs
xcatziy̱ xatú̱ xlacán xlic̱hihuiṉankoṉiṯ c-tiji, aḻis̱taḻh culucs tahui,̱ chu̱ huanikoḻh pi ̱
calaktalacatzuhuiḵoḻh xkalhacu̱tuycán, chuná̱ huanikoḻh:

—Lapi ̱ huí ̱ ti ̱ huixín tlak kalhiy̱ xlakasi, usu talip̱aẖu liṯaxtuniṯ, pus hua̱ yumá̱ ti ̱
niṯú̱ putzaniṯ laṉtla̱ nakalhiy̱ xlakasi, usu xapuxcu nahuán, huata xlá̱ tlak aẖuatiyá̱
namacastaḻay laquim̱pi ̱ chuná̱ naliṯaxtuy la̱ milacscujnicán huaṉti ̱ xtac̱huná̱ catu̱cahuá̱
tascújut namaṯlahuiy̱áṯit.

36 A̱lis̱taḻh tasánilh chaṯum actzu̱ kahuasa huaṉti ̱ c-xítaṯ yaẖuanikoḻh, chaxli, chu̱
chuná̱ huanikoḻh:

37 —Huaṉti ̱ ni ̱ nalakmakán chaṯum actzu̱ kahuasa laṉtla̱ u̱má,̱ chu̱ napax̱quiy̱ caj
xpaḻacata catziy̱ pi ̱ quit cpax̱quiy̱, pus quiḻiṯaxtuy xtac̱huna̱ pala quittá̱ quimpax̱quim̱a,̱
na̱ chuná̱ huaṉti ̱ quit quimpax̱quiy̱, na̱ quiṯaxtuy pi ̱ huatiya Dios pax̱quim̱a̱ huaṉti ̱
quimacaminiṯ.

Hua̱nti ̱ ni ̱ kantiy̱ Jesús cxtascújut, quiṯaxtuy pi ̱ma̱tla̱niy̱, chu̱ ta̱ta̱yay
(Mateo 10:42; Lucas 9:49-50)

38 Caj liṯlancaḻiya̱ Juan chuná̱ huánilh Jesús:

—Maḵalhtahuakaṉá, cucxilhui ̱ chaṯum chixcú̱ huaṉti ̱ caj mintucuhuiní ̱ xliq̱uilhán,

chu̱ xmap̱acsakoy̱ huaṉti ̱ xkalhiḵoy̱ cspiritu akskahuiní, huam̱pi ̱ cumu ni ̱ acxtum
quincaṯaḻapu̱layáṉ, pus cliẖuanihu pi ̱niaḻh tí ̱ chuná̱ camap̱ácsalh.

39 Jesús huánilh:
—Ni ̱ xtiliẖuanítit, sam̱pi ̱ tiṉi ̱ chaṯum tlaṉ catitláhualh lactlanca lic̱ac̱ni tatlahu c-

quintucuhuiní ̱ pala aḻis̱taḻh tuncán calaẖuá̱ naquilic̱hihuiṉán. 40 Sam̱pi ̱mas̱qui caxatic̱-
ahua̱ chixcú, lapi ̱ ni ̱ quincaṯaḻaṯlahuayáṉ acxni ̱ tlaṉ tascújut tu̱ tlahuama,̱ quiṯaxtuy pi ̱
quincaṯaṯay̱ayáṉ. 41Na̱ caxatic̱ahuá̱ ti ̱ nacaṯaẖuayáṉ caṉa̱ caj paktum vaso chúchut, caj
xpaḻacata catziy̱ pi ̱ quit quilacscujnipáṯit, mima̱ quilhtamacú̱ acxni ̱ xlá̱ namaklhtiṉán
xtaskahu.

Hua̱nti ̱ma̱lacatijiṉiy̱ a̱makapitzíṉ laquim̱pi ̱ nia̱lh nalip̱a̱huanko̱y Dios, fuerza̱ naxoko̱nán
(Mateo 18:6-9; Lucas 17:1-2)

42“Caxatic̱ahuá̱ ti ̱namaṯlahuiy̱áṉ tu̱ ni ̱tlaṉ laquim̱pi ̱naaktzankaṯay̱akoy̱ ná̱ yuma̱ cha-̱
tum ti ̱ lactzu̱cú, ti ̱aya tzucukoṉiṯ quilip̱aẖuankoy̱, tlak xatláṉ xuá,̱ xlim̱akua̱ ni ̱aṯlahuay,
pi ̱ pu̱lana̱ xpixchiẖuacaca̱ aktum tlanca chíhuix, chu̱ antá̱ xmacaṉca̱ c-taḵayaẖuaná̱
laquim̱pi ̱ antá̱ xjícsualh. 43 Usu lapi ̱ catziy̱a̱ pi ̱ huá̱ mimacán maḻacatijiṉiy̱áṉ pi ̱ naak-
tzankaṯay̱aya, xatláṉ cachucu̱cti, chu̱ camákanti; sam̱pi ̱xaliẖuaca̱ tlaṉ pakastulu̱ nachip-
ina̱ c-akapú̱n antaṉi ̱ nalakchaṉáṉ latámaṯ huaṉtu̱ xaḻia̱nkalhíṉ, ni ̱ xahua̱ nakalhiy̱a̱
kantuy mimacán, napina̱ c-pu̱paṯíṉ, 44 c-lhcúyaṯ, antaṉi ̱ niucxni ̱ laksputa̱ tapaṯíṉ.
45 Usu lapi ̱ catziy̱a̱ pi ̱ huá̱ mintuhuán namaa̱kchakxayáṉ pi ̱ naaktzankaṯay̱aya, xatláṉ
cachucu̱cti, xaliẖuaca̱ tlaṉ tantu̱stulu̱ nachipina̱ c-akapú̱n antaṉi ̱ nalakchaṉáṉ latámaṯ
huaṉtu̱ xaḻia̱nkalhíṉ, ni ̱xahua̱ nakalhiy̱a̱ kantuy mintuhuán, namacapincana̱ c-pu̱paṯíṉ,
46 c-lhcúyaṯ antaṉi ̱ niucxni ̱ laksputa̱ tapaṯíṉ. 47 Usu lapi ̱ catziy̱a̱ pi ̱ huá̱ milakastapu̱
namaḻacatijiṉiy̱áṉ laquim̱pi ̱ naaktzankaṯay̱aya, xaliẖuacá̱ xatlaṉ calacpim̱ax̱tuca̱ sam̱pi ̱
tlak xatláṉ lakatzíṉ nachipina̱ c-akapú̱n, ni ̱ xahua̱ nakalhiy̱a̱ aktuy milakastapu, chu̱
namacapincana̱ c-pu̱paṯíṉ; 48 c-lhcúyaṯ antaṉi ̱niucxni ̱ laksputa̱ tapaṯíṉ.

49 “Sam̱pi ̱ namín quilhtamacú̱ acxni ̱ xlip̱acs tachixcuhuíṯat naliu̱cxlhkoc̱án lhcúyaṯ
lapi ̱ xlic̱aṉa̱ kalhiḵoy̱ mátzat (usu xatláṉ tahuán: lapi ̱ lip̱aẖuankoy̱ Dios). 50 Pus xlic̱aṉa,̱
mátzat luhua xlacasquinca, huam̱pi ̱lapi ̱huá̱mátzat cspútnilh xlis̱koko, ¿tú̱ nalim̱as̱koka-̱
nampalaya? Ankalhíṉ huixín, c-milatamaṯcán, cakalhíṯit mátzat, niṯí ̱ cataḻas̱iṯziṉítit,
chu̱ calap̱ax̱quíṯit lim̱acxtum chaṯunu, chu̱ am̱akapitzíṉ.”

10
Jesús huan pi ̱hua̱nti ̱ natapu̱chuhuako̱y niṯlá̱n pala nala̱makaxtakko̱y
(Mateo 19:1-12; Lucas 16:18)

1Ni ̱ lim̱akas̱ Jesús tacax̱pá̱ c-Capernaum, chaḻh c-Judea, chu̱ tímilh antaṉi ̱ xmap̱aksiy̱
xatiyat Judea, antachá̱ xliq̱uilhtu̱án c-xakalhtu̱choko̱ Jordán. Lhu̱hua tachixcuhuíṯat
laktastokpalakoḻh antaṉi ̱xuí ̱ Jesús, chu̱ xlá̱ tzúculh lix̱akatliḵoy̱ xtachihuiṉ Dios laṉtlaṯa
xlis̱maniṉiṯ xtlahuay. 2Caj xamaktum lakchinkoḻh makapitziṉ fariseos laquim̱pi ̱nakalh-
putzakoy̱ pala tú̱ xlá̱ ni ̱ tancs nahuán; chu̱ kalhasquinkoḻh palapi ̱ kalhiy̱ lim̱ap̱aksíṉ
chaṯum pu̱chuhua̱ chixcú̱ namakaxtaka̱ xpuscaṯ. 3 Jesús chuná̱ kálhtiḻh:

—¿Tú̱ caḻim̱ap̱aksíṉ xamakaṉ Moisés?
4Xlacán kalhtiṉankoḻh:
—Hua̱ Moisés más̱taḻh talacasquín pi ̱ chaṯum chixcú̱ tlaṉ namakaxtaka̱ xpuscaṯ,

huam̱pi ̱ nataḻaccax̱lay c-pu̱map̱aksíṉ, chu̱ namax̱quiy̱ xatalaccax̱lan cápsnat antaṉi ̱
nahuán xatú̱ xpaḻacata̱ naliṯaṯaxapaxtuy xpuscaṯ, pus tlaṉ chú̱ namakaxtaka.

5 Chaṉchu̱ kalhtíṉalh Jesús, huanikoḻh:
—Moisés más̱taḻh tama̱ lim̱ap̱aksíṉ, sam̱pi ̱ huixín xaktzankáṉ kalhiy̱áṯit minacu̱cán.

6 Huam̱pi ̱ hua̱ c-xquilhtzúcut acxni ̱ timaḻacatzucunanca,̱ pus Dios tláhualh yama̱ xa-
pu̱lh chixcú, xaẖua̱ xapu̱lh puscaṯ. 7 Hua̱ yumá̱ xpaḻacata̱ chaṯum kahuasa, acxni ̱
natapu̱chuhuay, tlaṉ nalim̱akaxtaka̱ xtlaṯ, chu̱ xtzi, laquim̱pi ̱ xlá̱ nataṯalakxtumiy̱
xpuscaṯ. 8 Chaṉchu̱ yama̱ kahuasa, chu̱ tzumaṯ huaṉti ̱ xchaṯuycán xuankoṉiṯ, chaṯumá̱

naliṯaxtukoy̱. 9 Pus huá̱ xpaḻacata̱ ccaḻiẖuaniyáṉ pi ̱ huaṉtu̱ Dios maḻacxtumiṉiṯ ni ̱ lay
catimap̱ap̱ítzilh chixcú.

10 A̱lis̱taḻh acxni ̱ chaṉkoḻh c-chiqui ̱ antaṉi ̱ xtamakaxtakkoy̱, xlim̱aḵalhtahuákaṯ
kalhasquinkoḻh xatú̱ luhua xuaniputún yama̱ takalhchihuíṉ. 11 Jesús huanikoḻh:

—Caxatic̱ahuá̱ ti ̱ namakaxtaka̱ xpuscaṯ, na̱ nataṯahuilay tanuj puscaṯ, lhu̱hua ta-
laḵalhíṉ kalhiy̱ c-xlacatiṉ Dios, xaẖua̱ c-xlacatiṉ xapu̱lh xmaẖuiṉá. 12 Na̱ chuna liṯum,
huaṉti ̱ makaxtaka̱ xchixcú̱ laquim̱pi ̱ nataá̱n aṯanuj chixcú, yama̱ puscaṯ kalhiy̱ lhu̱hua
talaḵalhíṉ c-xlacatiṉ Dios, xaẖua̱ c-xlacatiṉ xapu̱lh xchixcú.

Jesús siculana̱tlahuako̱y lactzu̱ camán
(Mateo 19:13-15; Lucas 18:15-17)

13 Maktum lim̱inica̱ Jesús makapitziṉ lactzu̱ camán laquim̱pi ̱ nasiculanaṯlahuakoy̱,
huam̱pi ̱xlim̱aḵalhtahuákaṯ tzucukoḻh lacaquilhniḵoy̱ huaṉti ̱ xlim̱inimaḵó.̱ 14-15Huam̱pi ̱
acxni ̱úcxilhli ̱ Jesús huaṉtu̱ xtlahuamaḵó,̱ siṯziṉikoḻh tzinú̱, chu̱ chuná̱ huanikoḻh:

—Luhua xlic̱aṉa̱ catlahuátit liṯláṉ, ni ̱ caliẖuanikóṯit tama̱ lactzu̱ camán pi ̱ naquilak-
minkoy̱ antaṉi ̱ cuí,̱ sam̱pi ̱ caj xmaṉ huá̱ huaṉti ̱ kalhiy̱ xtalacapas̱tacni ̱ xtac̱huná̱ laṉt-
la̱ tu̱ kalhiy̱ actzu̱ kahuasa, xlá̱ luhua miniṉiy pi ̱ namakamaklhtiṉán huaṉtu̱ Dios
max̱quip̱utún, c-xasas̱ti xtapáksiṯ tu̱ maq̱uilhtzuquim̱a.̱

16 Chu̱ aḻis̱taḻh tichaxkoḻh, tiakspu̱huiliḵoḻh xmacán, chu̱ siculanaṯlahuakoḻh.
Cha̱tum kahuasa ma̱tamacu̱nú̱ ta̱chihuiṉán Jesús
(Mateo 19:16-30; Lucas 18:18-30)

17 Acxni ̱ Jesús xtacax̱ma̱ naquilhtay̱apalay tiji, xkosnaniṯ lákmilh chaṯum kahuasa,
lakatatzokóstalh c-xlacatíṉ, chu̱ chuná̱ kalhásquilh:

—Maḵalhtahuakaṉá, huix luhua tlaṉ catziy̱a, ¿xatú̱ luhua tlaṉ tascújut quiliṯláhuat pi ̱
tlaṉ nackalhiy̱ yama̱ lip̱ax̱uhu latámaṯ c-akapú̱n huaṉtu̱ niucxni ̱nalaksputa?

18 Jesús kálhtiḻh:
—¿Tú̱ xpaḻacata̱ quiliẖuaniya̱ pi ̱ quit luhua tlaṉ ccatziy̱? ¿Tú̱ catziy̱a̱ pi ̱ yunú̱ niṯí ̱

anán huaṉti ̱ xlic̱aṉa̱ tlaṉ, huam̱pi ̱ caj xmaṉ chaṯum, huachá̱ Dios? 19 Huix catziy̱a̱
laṉtla̱ huí ̱ kampac̱aẖu xlim̱ap̱aksiṉ Dios huaṉtu̱ max̱quiṉiṯ Moisés: ‘Niucxni ̱ tixakatliy̱a̱
tanuj puscaṯ lapi ̱huí ̱mimpuscaṯ; niucxni ̱ tí ̱ timakniy̱a;̱ niucxni ̱ tí ̱ timax̱tuniya̱ taḵsaníṉ,
niucxni ̱ tí ̱ timakkalhaṉana; niucxni ̱ tí ̱ tiakskahuipiy̱a; na̱ camax̱qui ̱ cac̱ni ̱mintzí, xaẖua̱
mintlaṯ.’

20Yama̱ kahuasa chuná̱ kálhtiḻh:
—Quimpu̱chiná, hasta laṉtla̱ tlak actzu̱cú̱ xacuaniṯ ctzucuniṯ maḵantaxtiy̱ huaṉtu̱ chú̱

huanípaṯ.
21 Chaṉchu̱ Jesús, laṉtla̱ xucxilhma,̱ lakcátzalh, huánilh:
—Huam̱pi ̱ huí ̱ aḵampaṯum huaṉtu̱ tzankaṉiyáṉ miliṯláhuat: capit, pacs castaṯ tu̱

kalhiy̱a, chu̱ camaa̱kpitzinikó̱ laklim̱ax̱kaníṉ mintumiṉ, aḻis̱taḻh caquilakta, chu̱ caquis-
taḻani; chuná xlic̱aṉa̱ luhua lhu̱hua̱ mintapax̱uhuáṉ nalim̱as̱toka̱ xtac̱huná̱ la̱ minta-
macú̱n c-akapú̱n.

22Acxni ̱ káxmatli ̱ yama̱ tachihuíṉ huaṉtu̱ huánilh Jesús, yama̱ kahuasa chaḻip̱uhuaṉa̱
alh, sam̱pi ̱ luhua maṯamacu̱nú̱ xuaniṯ.

23 Jesús laklacaṉkoḻh antaṉi ̱ xyaḵó̱ xlim̱aḵalhtahuákaṯ, chu̱ chuná̱ huanikoḻh:
—Quit lacatancs ccaẖuaniyáṉ pi ̱ luhua tuhua̱ xpaḻacata̱ maṯamacu̱naníṉ natanu̱koy̱

c-xtapaksiṯ Dios.
24 Xlim̱aḵalhtahuakaṯ Jesús ni ̱ xakataḵskoṉiṯ huaṉtu̱ xuanikoṉiṯ, chu̱ cacs xliḻac-

ahuankoy̱, huam̱pi ̱ Jesús huanipalakoḻh:
—Huixín quincamán, quit ccaẖuaniyáṉ pi ̱ caṉa̱ tuhua̱ naquiṯaxtunikoy̱ yamá̱ huaṉti ̱

lip̱aẖuankoy̱ xtumiṉcán, chu̱ catu̱cahuá̱ liḻactlahuayaẖuakoy̱ xtalacapas̱tacnicán pi ̱ tlaṉ
namakamaklhtiṉankoy̱ xtapaksiṯ Dios. 25Chu̱ huata ni ̱xatuhua̱ natanu̱y tantum camello
c-xtzan kantum liṯzapan, ni ̱xahua̱ chaṯummaṯamacu̱nú̱ ti ̱ lakcatzán xtumiṉ natanu̱y c-
xtapaksiṯ Dios tu̱ huí ̱ c-akapú̱n.

26 Acxni ̱ xlim̱aḵalhtahuákaṯ kaxmatkoḻh yuma̱ takalhchihuíṉ, xaai̱ẖuacá̱ lanaj liḻac-

ahuankoḻh, xacstulaẖuanikoy̱:
—Pus lapi ̱ chuná, ¿tí ̱ chú̱ luhua nalakmax̱tuy xlis̱tacna̱ laquim̱pi ̱natanu̱y c-akapú̱n?
27 Jesús kalhakaxmatkoḻh, chu̱ huanikoḻh:
—Lapi ̱ caj xacstu chaṯum luhua puhuán pi ̱ tlaṉ nalakmax̱tuy xlis̱tacna, xlá̱ ni ̱ lay tú̱

maṯlaṉiy̱; huam̱pi ̱ Dios pacs tlaṉ maṯlaṉiy̱ xlip̱acs tu̱ puhuán natlahuay, niṯú̱ tuhua̱
xpaḻacata.

28 Chaṉchu̱ Pedro, tzúculh huaniy:
—Quimpu̱chinacán, quin cakxtakmakaniṯahu pacs tu̱ xackalhiy̱aẖu laquim̱pi ̱ ccas̱-

taḻaniniṯán, ¿tú̱ chiṉchu̱ naquincaḻakchaṉáṉ?
29 Jesús kalhtiḵoḻh:
—Lacatancs ccaẖuaniyáṉ, pi ̱ tiṉi ̱ chaṯum anán pala tí ̱ makaxtakniṯ huaṉtu̱ kalhiy̱,

pala xchic, usu xnataḻán, usu xtlaṯ, usu xtzi, usu xpuscaṯ, usuchí ̱ xaẖua̱ xcamán,
usu xpú̱cuxtu, caj xpaḻacata naquistaḻaniy, usuchí ̱ caj xpaḻacata naán mac̱atziṉiḵoy̱
tachixcuhuíṯat laṉtla̱ Dios maṯzankaṉaniputunkoy̱, chu̱ maa̱kapu̱taxtip̱utunkoy̱. 30 Quit
ccaẖuaniyáṉ pi ̱ yama̱ chaṯum, luhua lhu̱hua chiqui ̱ nakalhiy̱ antaṉi ̱ nacháṉ, xtac̱huná̱
la̱ xnataḻán, la̱ xnatlaṯna, usuchí ̱ la̱ xcamán, la̱ xmakaanáṉat. Luhua xlic̱aṉa̱ lhu̱hua̱
nataḵsa, chu̱ mas̱qui luhua lhu̱hua̱ nasiṯziṉikoy̱ yunú̱ caṯuxáẖuat, huam̱pi ̱ huá̱ chú̱
namín quilhtamacú̱ namaklhtiṉán xataluloktat latámaṯ huaṉtu̱ niucxni ̱ laksputa̱ c-
akapú̱n. 31Huam̱pi ̱lhu̱hua̱ huaṉti ̱laṉchú̱ lactalip̱aẖu, chu̱ macapu̱lamaḵó,̱ aḻis̱taḻh huata
xlacán aẖuatá̱ huilakoj nahuán; chu̱ lhu̱hua̱ huaṉti ̱ laṉchú̱ niṯú̱ xlakasicán liṯaxtukoy̱,
luhua aẖuatá̱ quiṯaxtumaḵó;̱ huam̱pi ̱ acxni ̱ chú̱ yama̱ quilhtamacú̱ huata pu̱lh huá̱
namax̱quiḵoc̱án xpu̱tahuiḻhcán c-akapú̱n.

Jesús lic̱hihuiṉampalay pi ̱ namaknic̱án
(Mateo 20:17-19; Lucas 18:31-34)

32Maktum laṉtla̱ xtijiṉamaḵó,̱ xamaḵó̱ c-Jerusalén; Jesús xpu̱lanitiḻhakoy̱ xlim̱aḵalh-
tahuákaṯ. Puschí ̱ xaklituanankoṉiṯ, chu̱ am̱akapitziṉ tachixcuhuíṯat ti ̱ na̱ aẖuatiyá̱ c-
xchaḵáṉ caj chap̱ec̱ua̱ cstaḻamaḵó,̱ sam̱pi ̱xpec̱uankoy̱ xatú̱ cahuá̱ naakspulay Jesús. Xa-
maktum Jesús caj tánuj mam̱acxtumip̱alakoḻh xkalhacu̱tuycán, chu̱ tzúculh aḻiẖuanikoy̱
huaṉtu̱ luhua naakspulay. 33 Nam̱á̱ huanikoḻh: “Laṉtla̱ ucxilhpáṯit, amaẖu c-Jerusalén
antaṉi ̱ naquimacamas̱tac̱án, quit Xatalacsacni Chixcú, c-xmacancan xanapuxcun paḻi-
jni, chu̱ xmaḵalhtahuakaṉacan Judíos; xlacán naquiliḻhcaḵoy̱ pi ̱ naquimaknic̱án, chu̱
naquimaḻacapu̱koy̱ c-xlacatiṉcanmap̱aksiṉaniṉ romanos. 34Xlacán tlaṉ naquiliḵalhaka-
maṉankoy̱, naquisnokkoy̱, naquinchujmaniḵoy̱, naquimakniḵoy̱. Huam̱pi ̱ quit xlia̱ktutu
quilhtamacú̱ naclakastakuanán caḻiṉíṉ.”

Santiago, chu̱ Juan squiniko̱y Jesús aktum liṯlá̱n
(Mateo 20:20-28)

35 A̱lis̱taḻh Jacobo, chu̱ Juan, xcamán Zebedeo, laktalacatzuhuiḵoḻh Jesús, chu̱
huanikoḻh:

—Maḵalhtahuakaṉá, clacasquinaẖu xquincaṯlahuani ̱ aktum liṯláṉ huaṉtu̱ ccas̱quim-
putunáṉ.

36 Jesús huanikoḻh:
—¿Tú̱ lacasquináṯit nactlahuay caj mimpaḻacatacán?
37Xlacán huanikoḻh:
—Acxni ̱ huix namakatlajakoy̱a̱ xlip̱acs huaṉti ̱ siṯziṉikoyáṉ, chu̱ natzucuya map̱aksi-̱

nana̱ cumu tlanca Rey antá̱ c-lip̱ax̱uhu mimpu̱map̱aksíṉ, xquincam̱ax̱qui ̱ talacasquín
xactahuilachaẖu c-mimpax̱tú̱n laquim̱pi ̱naccaṯam̱ap̱aksiṉanáṉ.

38 Jesús kalhtiḵoḻh:
—Huixín ni ̱ pala tzinú̱ catziy̱áṯit huaṉtu̱ squimpáṯit. ¿Pi ̱ xlic̱aṉa̱ puhuanáṯit pi ̱ tlaṉ

natay̱aniyáṯit c-aktum tlanca tapaṯíṉ xtac̱huná̱ laṉtla̱ yama̱ tapaṯíṉ tu̱ quit nacpaṯiy̱? Usu
¿pi ̱namaṯlaṉiy̱áṯit pi ̱nacam̱aknic̱anáṯit laṉtla̱ naquimaknic̱án?

39Xlacán kalhtiṉankoḻh:

—Cpuhuanaẖu pi ̱max̱ tlaṉ nactay̱aniyaẖu.
Jesús huanipalakoḻh:
—Xlic̱aṉa̱ xlá̱ pi ̱ tlaṉ natay̱aniyáṯit huixín, sam̱pi ̱ huixín fuerza̱ antá̱ naliṯaxtuyap̱ítit

lhu̱hua tapaṯíṉ chuná̱ laṉtla̱ huaṉtu̱ quit naquiakspulay, chu̱ fuerza̱ natay̱aniyáṯit;
na̱ chuna liṯum nacam̱aknic̱anáṯit makapitziṉ huixín xtac̱huná̱ laṉtla̱ naquimaknic̱án.
40 Huam̱pi ̱ hua̱ chú̱ laṉtla̱ huixín lacasquináṯit pi ̱ naccaẖuiliy̱áṉ c-quimpax̱tú̱n acxni ̱
nactzucuy map̱aksiṉán c-quimpu̱map̱aksíṉ, pus quit lacatancs ccaẖuaniyáṉ pi ̱ ni ̱ quilá̱
pala nacmas̱tay̱, huata xmaṉ huá̱ lakcháṉ huaṉti ̱ lacsackoṉiṯ Quintlaṯ namax̱quiḵoy̱.

41 Acxni ̱ catziḵoḻh am̱akapitziṉ xlim̱aḵalhtahuákaṯ huaṉtu̱ xlacasquinkoy̱ Juan, chu̱
Santiago, lis̱iṯziṉikoḻh. 42 Pus Jesús pacs tasanikoḻh natalacatzuhuiḵoy̱, chu̱ chuná̱
huanikoḻh:

—Huixín catziy̱áṯit pi ̱ huaṉti ̱ xanapuxcun map̱aksiṉaníṉ xala c-aktum cac̱hiquíṉ,
xlacán pacs akchipakoy̱ laṉtla̱ tu̱ huí ̱cac̱hiquíṉ, chu̱ luhua tlihuaka̱ huiliḵoy̱ xlim̱ap̱aksíṉ,
na̱ chuná̱ huaṉti ̱ xalactalip̱aẖu maḻaṉaníṉ akskahuimaklhtiḵoy̱ huaṉtu̱ kalhiḵoy̱ ti ̱
ni ̱ lactalip̱aẖu xnatac̱hiquiṉcán. 43 Huam̱pi ̱ huaṉtu̱ mimpaḻacatacán ni ̱ chuná̱ cati-
caq̱uiṯaxtunín, sam̱pi ̱ huaṉti ̱ luhua talip̱aẖu xapuxcu liṯaxtuputún c-milakstip̱aṉcán,
xlacasquinca̱ pi ̱ camaṯláṉiḻh naliṯaxtuy xtac̱huná̱ laṉtla̱ ti ̱ caj milacscujnicán. 44 Chu̱
na̱ chuná̱ lapi ̱ taxtuyac̱há̱ chaṯum laṉtla̱ huixín huaṉti ̱ xacalacán xuampútulh, chu̱
map̱aksip̱utunkoy̱ am̱akapitziṉ xtac̱hixcuhuíṉ xtac̱huná̱ laṉtla̱ xapuxcu, huata xlá̱ luhua
miniṉiy naliṯaxtuy xtac̱huná̱ la̱ chaṯum lacscujni ̱ huaṉti ̱ na̱ caj nalakachixcuhuiṉán
huaṉtu̱ nalim̱ap̱aksiḵoy̱ am̱akapitzíṉ. 45 Xtac̱huná̱ laṉtla̱ quit Xatalacsacni Chixcú̱ ni ̱
huá̱ clakminiṯ caṯuxáẖuat laquim̱pi ̱ caj laṉtla̱ chaṯum tlanca̱ puxcu̱ naquiscujnanicán,
huata huá̱ clakminiṯ laquim̱pi ̱ caj laṉtla̱ xlacscujnicán nacliṯaxtuy nacmaktay̱akoy̱
am̱akapitzíṉ, chu̱ na̱ chuna liṯum, laquim̱pi ̱ quit nacmacamas̱tay̱ quilatámaṯ laquim̱pi ̱
chuná̱ tlaṉ naclim̱aa̱kapu̱taxtiḵoy̱ xlatamaṯcan xliḻhu̱hua tachixcuhuíṯat.

Jesús ma̱pacsay cha̱tum lakatzíṉ huanicán Bartimeo
(Mateo 20:29-34; Lucas 18:35-43)

46 Chaṉkoḻh chú̱ c-aktum cac̱hiquíṉ huanicán Jericó, caj xtiy̱apuntaxtumaḵó,̱ luhua
lhu̱hua̱ chixcuhuíṉ cstaḻanimaḵó̱ Jesús. Acxni ̱ aya xtaxtumaḵó̱ cac̱hiquíṉ, chaṯum
lakatzíṉ huanicán Bartimeo, xkahuasa xuaniṯ Timeo, antá̱ xuí ̱ c-xquilhpaṉ tiji, csquima̱
limosna. 47 Acxni ̱ káxmatli ̱ pi ̱ hua̱ Jesús xala c-Nazaret ti ̱ xtiṯaxtuma,̱ tzúculh caṯasay,
xquilhuama:̱

—Jesús, xquilhtzúcut xamakaṉ rey David, catlahua̱ liṯláṉ, caquinkalhiṉi ̱talakalhamáṉ.
48 Na̱ luhua chaḻhu̱hua̱ ti ̱ xquilhniḵoy̱ pi ̱ nakatxtaka; chaṉchu̱ xlá, huata cax̱ tzúculh

caṯasay, huá:̱
—Jesús, xquilhtzucut rey David, caquinkalhiṉi ̱ talakalhamáṉ.
49 Puschí ̱ tachókolh Jesús, chu̱ huanikoḻh am̱akapitzíṉ:
—Cahuanítit camilh tama̱ lakatzíṉ.
Pus chaṯum alh tasaniy, chu̱ chuná̱ huánilh:
—Caakpúhuanti, kahu; catay̱a, sam̱pi ̱ Jesús tasanimáṉ.
50Xlá̱ lhkanmaḵósulh xmactahuaca̱ caṯiyatna, aya lit táy̱alh, chu̱ talacatzúhuiḻh antaṉi ̱

xyá̱ Jesús. 51 Jesús kalhásquilh:
—¿Tú̱ lacasquina̱ xactláhualh mimpaḻacata?
Yama̱ lakatzíṉ chuná̱ kalhtíṉalh:
—Maḵalhtahuakaṉá, quit clacahuaṉamputún.
52 Jesús huánilh:
—Tlaṉá̱ lip̱ax̱uhu napina̱ c-mínchic. Huix aya nalacahuaṉana sam̱pi ̱quilip̱aẖuaniṯa.
Puschí ̱ yama̱ lakatzíṉ acxni tuncán lacahuáṉalh, chu̱ na̱ staḻánilh Jesús antaṉi ̱ xlá̱

xama.̱

Jesús tanu̱ya̱chá̱ c-xaca̱chiquiṉ Jerusalén
(Mateo 21:1-11; Lucas 19:28-40; Juan 12:12-19)

1 Laṉtla̱ xtalacatzuhuim̱aḵó̱ c-Jerusalén, pu̱lana̱ antá̱ chaṉkoḻh c-aktum kas̱tíṉ,
huanicán Monte de los Olivos, c-xlacatíṉ xuilakó̱ aktuy lactzu̱ cac̱hiquíṉ huanikoc̱án
Betfagé, chu̱ Betania; yuma̱ cac̱hiquíṉ tap̱akstokuilakó̱ Jerusalén. Acxni ̱ antá̱ xuilakó,̱
Jesu̱s maḻakachaḵoḻh chaṯuy xlim̱aḵalhtahuákaṯ, 2 chu̱ huanikoḻh:

—Capimpítit c-lactzu̱ cac̱hiquíṉ tu̱ xapu̱lana̱ huilachi, maṉ huá̱ natanu̱yap̱ítit, nachip-
ináṯit c-aktum chiqui ̱ antaṉi ̱ naucxilháṯit pi ̱ chiy̱aẖuacaniṯ tantum ax̱nu̱ huaṉtu̱ tiṉi ̱
chaṯum aḵaṯahuilay; naxcutáṯit, chu̱ naliṯanáṯit. 3 Palapi ̱ huí ̱ ti ̱ nacaẖuaniyáṉ xatú̱
naliḻayáṯit, huixín nahuanáṯit: ‘Hua̱ Quimpu̱chinacán maclacasquimputún, chu̱ tuncán
napu̱spitpalay.’

4 Xlacán ankoḻh, chu̱ xlic̱aṉa̱ maṉoklhukoḻh tantum ax̱nu̱ xchiy̱aẖuacaniṯ c-
xtanquilhtiṉ aktum chiqui ̱lacatzu̱ c-máḻaccha. Xlacán xcutkoḻh, 5 chu̱ huaṉti ̱antá̱ xyakó̱
lacatzú̱, ucxilhkoḻh huaṉtu̱ xtlahuamaḵó,̱ chuná̱ huanikoc̱a:̱

—¿Tú̱ tlahuaputunáṯit? ¿Tú̱ liḻayáṯit xcutáṯit tama̱ ax̱nu̱?
6Chaṉchu̱ xlacán, chuná̱ kalhtiṉankoḻh laṉtla̱ xuanikoṉiṯ Jesús, chu̱ niaḻh tú̱ huaniko-̱

ca,̱ max̱quiḵoc̱a̱ talacasquín naleṉkoy̱. 7 Tilim̱inikoḻh actzu̱ ax̱nu̱ antaṉi ̱ xuí ̱ Jesús, chu̱
liḵaṯlapanikoḻh xlhakaṯcán. Jesús kaṯahui,̱ chu̱ laḻiẖuán tay̱akoḻh c-tiji ̱ tu̱ an c-Jerusalén.
8 Luhua liḻhu̱hua̱ tachixcuhuíṯat xminkoṉiṯ pax̱tokkoy̱. Lhu̱hua̱ ti ̱ tzucukoḻh stonkmiḵoy̱
xlhakaṯcán c-tiji, chaṉchu̱makapitzíṉ xtucxkoy̱ xpakaniṉ quihui,̱ na̱ antá̱ xmam̱im̱aḵó̱ c-
tiji. 9Huaṉti ̱xpu̱lanitiḻhakoy̱, xaẖua̱ ti ̱ aẖuán cstaḻatiḻhakoy̱, tzucukoḻh caṯasakoy̱, chuná̱
xquilhuamaḵó:̱

—¡Camax̱quiẖu cac̱ni ̱ Dios! ¡Dios casiculanaṯláhualh yuma̱ chixcú̱ ti ̱ xlá̱ macamima!̱
10 ¡Dios casiculanaṯláhualh xlim̱ap̱aksíṉ huaṉti ̱ xlá̱ maḻakachaṉiṯ laquim̱pi ̱ naquinca-̱
map̱aksiy̱áṉ, na̱ chuná̱ laṉtla̱ map̱aksíṉalh xamakaṉ quinquilhtzucutcán rey David!
¡Camax̱quiẖu cac̱ni ̱Dios huaṉti ̱huilachá̱ taḻhmáṉ c-akapú̱n!

11Pus chuná̱ tanu̱chá̱ Jesús c-Jerusalén, chu̱ aḻis̱taḻh alh c-tlanca xtemplo̱ Dios tu̱ xuí ̱c-
Jerusalén. Acxni ̱xucxilhkoṉiṯtá̱ xlip̱acs laṉtla̱ xui ̱c-xpu̱lacni xapaṯzaps templo, táxtulh,
chu̱ taa̱mpalakoḻh xlim̱aḵalhtahuákaṯ sam̱pi ̱ koṯanu̱yá xuaniṯ.

Jesús ma̱sca̱cay akatum xaquihui higo hua̱ntu̱ niṯú̱ xta̱ksniy xtahuácat
(Mateo 21:18-19)

12 Lic̱haḻi ̱ tzis̱a,̱ Jesús tacax̱pá̱ c-Betania, chu̱ laṉtla̱ xtlaẖuama̱ xlá̱ tzúculh tzincsa.
13 A̱lim̱ákat úcxilhli ̱akatum xaquihui higo, luhua stakninqui xtay̱a̱ xatuhuáṉ; alh ucxilha̱
pala kalhiy̱ xatahuácat. Huam̱pi ̱ acxni ̱ lákchaḻh, niṯú̱ taḵsli, xmaṉ hua̱ xatuhuáṉ; sam̱pi ̱
ni ̱naj xquilhtamacú̱ xuaniṯ nalay xatahuacat higo. 14 Jesús chuná̱ huánilh yama̱ quihui:

—Quit clacasquín pi ̱niaḻh pala chaṯum nahuapalay mintahuácat.
Jesús pu̱tlakaxtuko̱y hua̱nti ̱ csta̱nama̱kó̱ c-tlanca templo xala c-Jerusalén
(Mateo 21:12-17; Lucas 19:45-48; Juan 2:13-22)

15 Caj liṯlancaḻiya̱ chaṉkoḻh c-Jerusalén; Jesús tuncán tánu̱lh c-tlanca templo,
chu̱ tzúculh tamacaxtukoy̱ huaṉti ̱ antá̱ cstaṉamaḵó,̱ xaẖua̱ ti ̱ xtamaẖuanamaḵó̱ c-
xtanquilhtiṉ templo. Maa̱kpu̱spitnikoḻh xmesajcán huaṉti ̱ xlakpalim̱aḵó̱ tumiṉ, xaẖua̱
ti ̱ csillajcan cstaḻaniṉ palomas, chu̱ cstam̱aḵoḻh. 16 Na̱ niaḻh xlacasquinikoy̱ pala ti ̱
nataṯanu̱yac̱há̱ xlís̱taṯ c-xtanquilhtiṉ templo. 17 Chaṉchu̱ chuná̱ tzucukoḻh liẖuanikoy̱
tachixcuhuíṯat:

—C-xtachihuiṉ Dios huaṉtu̱ tatzoktahuilaniṯ c-Liḵalhtahuaka, chuná̱ huan: ‘Yuma̱
quínchic, luhua caj xmaṉ huá̱ nalim̱ax̱tucán pi ̱ antá̱ naquintlahuanikoy̱ oración xlip̱acs
tachixcuhuíṯat canic̱ahua̱ xalaníṉ’, huam̱pi ̱ hua̱ huixín aya lim̱ax̱tuniṯántit xtac̱huná̱ la̱
xpu̱tatzeḵnican kalhaṉaníṉ. 18 Makapitziṉ xmaḵalhtahuakaṉacan judíos, xaẖua̱ xana-
puxcunpaḻijni ̱kaxmatkoḻh huaṉtu̱ xlá̱ xquilhuama,̱ huata aḻis̱taḻh tzucukoḻh lacputzakoy̱

laṉtla̱ natlahuakoy̱ pi ̱ tzeḵ namakniḵoy̱, sam̱pi ̱xpec̱uanikoy̱ laṉtla̱ xmas̱iyunikoy̱ tachix-
cuhuíṯat huata pacsa tanu̱ xlic̱atziṉikoy̱, xlacán xcac̱niṉanikoy̱ caj xpaḻacata lactlanca
talacapas̱tacni ̱tu̱ xmas̱iyunikoy̱. 19Huam̱pi ̱acxni ̱aya tzúculh koṯanu̱y, Jesús caṯaṯacax̱pá̱
xlim̱aḵalhtahuákaṯ, chu̱ taa̱mpalakoḻh c-Betania.

Xaquihui higo hua̱ntu̱ ta̱chihuíṉalh Jesús sca̱cko̱niṯ hasta xtankaxeḵ
(Mateo 21:20-22)

20 Lic̱haḻi ̱ tzis̱a,̱ lacatzú̱ tiṯaxtukoḻh antaṉi ̱ xyá̱ yama̱ xaquihui higo huaṉtu̱ lacaquíl-
hniḻh Jesús, chu̱ ucxilhkoḻh pi ̱ pacs cscac̱koṉiṯ laṉtla̱ xakán hasta xtankaxeḵ. 21 Pedro
lacapas̱tactáy̱alh, chu̱ chuná̱ huánilh Jesús:

—Maḵalhtahuakaṉá, caúcxilhti ̱ yama̱ xaquihui higo huaṉtu̱ lacaquilhni ̱ kóṯana, aya
scac̱koṉiṯ.

22 Tikalhtíṉalh Jesús, tihuanikoḻh:
—Huá̱ líḻalh laquim̱pi ̱ xaliu̱cxílhtiṯ nahuán laṉtla̱ milip̱aẖuanat Dios. 23 Pus luhua

xlic̱aṉa̱ tu̱ ccaẖuaniyáṉ, pi ̱ caxatic̱ahuá̱ ti ̱ xuánilh yuma̱ kas̱tíṉ: ‘Catapaṉu̱ antaṉi ̱
huila, chu̱ capit taju̱ya̱ c-taḵayaẖuaná’, na̱ lapi ̱ ni ̱ macpuhuán, huata caṉajlay, chu̱
catziy̱ pi ̱ chuná̱ naquiṯaxtuy, xlic̱aṉa̱ chuná̱ nakantaxtuy. 24 Huachá̱ ccaḻiẖuaniyáṉ pi ̱
xlip̱acs huaṉtu̱ nasquiniyáṯit Dios c-mioracioncán nacaṯlahuaniyáṉ, lapi ̱ lip̱aẖuanáṯit,
chu̱ catziy̱áṯit pi ̱ xlá̱ nacam̱ax̱quiy̱áṉ tu̱ squiniyáṯit, xlic̱aṉa̱ chuná̱ nacaq̱uiḵantaxtu-
niyáṉ. 25 Na̱ chuna liṯum acxni ̱ natlahuayáṯit mioracioncán, palapi ̱ huí ̱ ti ̱ tzinú̱ tu̱
taḻaḻim̱akasiṯziṉiṯán, pus huata pu̱lana̱ catap̱aṯi, chu̱ camaṯzankaṉani, laquim̱pi ̱ hua̱
Mintlaṯicán ti ̱ huilachá̱ c-akapú̱n, na̱ nacam̱aṯzankaṉaniyáṉ mintalaḵalhiṉcán. 26 Hua̱
palapi ̱ huixín ni ̱ namaṯzankaṉaniyáṯit huaṉtu̱ caṯlahuaniyáṉ am̱akapitzíṉ, na̱ chuná̱
Mintlaṯican Dios ti ̱huilachá̱ c-akapú̱n, na̱ ni ̱ caticam̱aṯzankaṉanín mintalaḵalhiṉcán.

Huí ̱ ti ̱ niṯú̱ liu̱cxilha̱ xlim̱a̱paksiṉ Jesús
(Mateo 21:23-27; Lucas 20:1-8)

27 Titapu̱spitpalakoḻh c-Jerusalén, chu̱ acxni ̱ xlatanu̱ma̱ Jesús c-templo, laktala-
catzuhuiḵoḻh xanapuxcun paḻijni, chu̱ xmaḵalhtahuakaṉacan judíos, xaẖua̱ lakkoḻutziṉ
map̱aksiṉaníṉ. 28 Chuná̱ kalhasquinkoḻh:

—¿Tú̱huan huix liẖuanikoy̱a̱ huaṉtu̱ tlahuamaḵó̱ c-templo? ¿Tí ̱max̱quiṉiṯán lim̱ap̱ak-
síṉ pi ̱ chuná̱ natana tlahuaya?

29Huam̱pi ̱ Jesús kalhtiḵoḻh:
—Pus quit na̱ huí ̱ huaṉtu̱ naccaḵalhputzayáṉ, chu̱ lapi ̱ huixín naquinkalhtiy̱áṯit,

pus quit na̱ naccaẖuaniyáṉ tí ̱ quimax̱quiṉiṯ lim̱ap̱aksíṉ xpaḻacata huaṉtu̱ ctlahuay.
30 Laṉchuj tuncán caquihuanítit: ¿tí ̱ máx̱quiḻh lim̱ap̱aksíṉ Juan Bautista pi ̱ naak-
munu̱nán, pá̱ huá̱ Dios, usu hua̱ chixcuhuíṉ?

31 Xlacán tzucukoḻh laḻix̱akatliḵoy̱, xlaḵalhasquinkoy̱, chu̱ xlaẖuanikoy̱: “Lapi ̱
nahuaniyaẖu pi ̱ Dios maḻakáchaḻh, xlá̱ naquincaẖuaniyáṉ: ‘¿Láṉtla̱ chiṉchu̱ ni ̱ lic̱aṉa-
jlanítit huaṉtu̱ caḻiṯac̱hihuiṉán?’ 32Huam̱pi ̱na̱ ni ̱lay nahuaniyaẖu pi ̱huá̱ xacstu lacapás̱-
tacli ̱ tu̱ nalic̱hihuiṉán.” Pus ni ̱ chuná̱ xliḵalhtiṉamputunkoy̱ sam̱pi ̱ xcatziḵoy̱ pi ̱ luhua
lhu̱hua̱ xcaṉajlanicaniṯ pi ̱ Dios xlic̱aṉa̱ xmaḻakachaṉiṯ Juan Bautista nalia̱kchihuiṉán
xtalacapas̱tacni, huá̱ xlip̱ec̱uanikoy̱ xliḻhu̱hua̱ tachixcuhuíṯat, chu̱ xlacán ni ̱ catziḵoḻh
laṉtla̱ nakalhtiṉankoy̱. 33Xalán chuná̱ kalhtiṉankoḻh:

—Pus ni ̱ ccatziy̱aẖu tí ̱ lim̱ap̱áksiḻh Juan pi ̱naakmunu̱nán.
Jesús kalhtiḵoḻh:
—Pus na̱ ni ̱ pala quit cacticaẖuanín tí ̱ quimax̱quiṉiṯ lim̱ap̱aksíṉ caj xpaḻacata huaṉtu̱

tlaṉ ctlahuay.
12

Xatakalhchihuíṉ ti ̱ ni ̱ xalacuan xmaktakalhnaniṉ tachaná̱n
(Mateo 21:33-46; Lucas 20:9-19)

1 Caj liṯlancaḻiya̱ Jesús tzucupaj xakatliḵoy̱ tachixcuhuíṯat, caj liṯac̱hihuiṉankoḻh

aktum takalhchihuíṉ, chuná̱ huanikoḻh: “Maktum xuí ̱chaṯum chixcú, chalh c-xpú̱cuxtu̱
lhu̱hua xalic̱hanat uva. Xlá̱ liẖuana̱ tipacánu̱lh, aḻis̱taḻh tláhualh aktum tlanca torre
antaṉi ̱natahuacay ti ̱namaktakalha̱ xtachanáṉ. Chu̱ na̱ tláhualh xpu̱chitni ̱laquim̱pi ̱antá̱
nalakchita̱ xuvas acxni ̱ nachay̱. Ni ̱ makas̱ quilhtamacú̱ xlá̱ mas̱ac̱uaniḵoḻh makapitziṉ
maktakalhnaníṉ laquim̱pi ̱ huá̱ chú̱ nalis̱cujkoy̱ yuma̱ tlanca xcaṯacuxtu, sam̱pi ̱ xlá̱ alh
mákat c-aḻacatanu̱ cac̱hiquíṉ. 2Acxni ̱ lákchaḻh quilhtamacú̱ laṉtla̱ tzucuy chay̱, chu̱ lak-
chitcán uvas, yama̱ xmaḻaṉa caṯacuxtu̱maḻakáchaḻh chaṯum xlacscujni ̱pi ̱nasquinikoc̱án
huaṉtu̱ xlakcháṉ xlá̱ nachipay xatachitni uvas. 3 Huam̱pi ̱ xlacán chipakoḻh, tlaṉ
akkaximiḵoḻh, caj chunatá̱ macam̱palakoḻh, chu̱ niṯú̱ max̱quiḵoḻh tachitni. 4 Yama̱
xmaḻaṉa pú̱cuxtu̱ maḻakachap̱á̱ tanuj liṯum cscujni, huam̱pi ̱ xlá̱ lia̱ctalamiḵoḻh chíhuix,
mas̱ipaṉiḵoḻh c-xakxeḵa, chu̱ calaẖuá̱ huanikoḻh. 5 Xmaḻaṉa caṯacuxtu̱ maḻakachap̱á̱
ac̱haṯum cscujni, huam̱pi ̱huá̱ yumá̱ maknic̱anchá. Na̱ chuná̱ lhu̱hua̱ maḻakachap̱alakoḻh
cscujníṉ; huí ̱ ti ̱makniḵoc̱a,̱ chu̱ makapitzíṉ lakkaximiḵoc̱a.̱

6 “Yama̱ koḻutzíṉ aẖuatiyá̱ xakatax̱tunima̱ chas̱tum xcam ti ̱ luhua xpax̱quiy̱, xpuhuán:
‘Pala nacmaḻakachay̱ quinkahuasa, max̱ nakaxmatnikoy̱ huaṉtu̱ nahuanikoy̱.’ Xlic̱aṉa̱
maḻakáchaḻh xkahuasa. 7 Chaṉchu̱ acxni ̱ lakchaṉkoḻh yama̱ kahuasa, yama̱ xmaktakalh-
naniṉ xcau̱vasna̱ chuná̱ tzúculh laẖuanikoy̱: ‘Luhua catziy̱aẖu pi ̱ hua̱ yuma̱ kahuasa̱
ti ̱ nachipay pu̱tum yumá̱ huaṉtu̱ quin lis̱cujmaẖu, huata xatláṉ camakniẖu laquim̱pi ̱
quin nakalhiy̱aẖu huaṉtu̱ xlic̱hípat.’ 8 Pus chipakoḻh, makniḵoḻh, chu̱ tiquim̱akankoḻh
c-xquilhapaṉ pú̱cuxtu.”

9 Jesús kalhasquinkoḻh huaṉti ̱xkaxmatnimaḵó:̱ “¿Tú̱ chú̱ huixín puhuanáṯit natlahuay
yama̱ xmaḻaṉa pú̱cuxtu? Pus hua̱ yuma̱ xamaḻaṉá̱ namín, chu̱ namakniḵoy̱ yuma̱ ni ̱
lacuan xmaktakalhnaníṉ, chu̱ xlá̱ namac̱uiṉtajliḵoy̱ xpu̱chanáṉ tanuj maktakalhnaníṉ.

10 “Huixín ¿pi ̱ hasta ni ̱ aḻiḵalhtahuakay̱áṯit mas̱qui hua̱ yumá̱ laṉtla̱ tatzokniṯ xtachi-
huiṉ Dios c-Liḵalhtahuaka? Lacatum chuná̱ tatzokniṯ:
‘Yama̱ tlanca chíhuix huaṉtu̱ tilakmakankoḻh paṯzapsnaníṉ sam̱pi ̱ tipuhuankoḻh pi ̱ niṯu̱

xlakasi,
huata laṉchú̱ huá̱ luhua kalhim̱a̱ xlakasi sam̱pi ̱ aniṯ lij̱axkoy̱ laṉtlaṯa xliṯlanca chiqui.
11Huam̱pi ̱hua̱ Quimpu̱chinacan Dios huaṉti ̱ laclhcaṉiṯ pi ̱ chuná̱ naquiṯaxtuy
laquim̱pi ̱quin caj cacs naliḻacahuanaẖu acxni ̱ucxilhaẖu laṉtla̱ tu̱ tlahuaniṯ.’ ”

12Puschí ̱xlacán xchipaputunkoy̱ Jesús sam̱pi ̱xakataḵskoṉiṯ pi ̱caj kas chuná xlacsacniṯ
yuma̱ takalhchihuíṉ laquim̱pi ̱ nalim̱aḻacahuaṉiḵoy̱. Huam̱pi ̱ cumu liḻhu̱hua̱ xlayaḵó̱
tachixcuhuíṯat huaṉti ̱ xcaṉajlakoṉiṯ xtachihuíṉ, pus pec̱uanikoḻh, chicá̱ pala nasiṯz-
iṉikoy̱, huata xatláṉ caj makaxtakkoḻh, chu̱ ankoḻhá.

Kalhasquincán Jesús lapi ̱miniṉiy lakaxokonicán impuestos gobierno xla Roma
(Mateo 22:15-22; Lucas 20:20-26)

13 Chaṉchu̱ timaḻakachaṉanikoc̱a̱ makapitziṉ fariseos, xaẖua̱ ti ̱ xtaṯay̱aḵoy̱ rey
Herodes, laquim̱pi ̱ nakalhputzakoy̱ c-xtachihuíṉ laṉtla̱ namam̱akuasiḵoy̱. 14 Acxni ̱
lakchinkoḻh, chuná̱ kalhasquinkoḻh:

—Maḵalhtahuakaṉá, ccatziy̱aẖu pi ̱huaṉtu̱ huix huana, luhua hua̱ talulóktat, chu̱ huix
niṯí ̱ liq̱uilhpuhuana, chu̱ niṯí ̱ lacsacpax̱quiy̱a, huata huaniya̱ huaṉtu̱ niṯláṉ tlahuama,̱
mas̱qui lhu̱hua̱ huaṉti ̱ ni ̱ liu̱cxilhputunkoy̱áṉ; huata lacasquina̱ pi ̱ xlip̱u̱tum tachix-
cuhuíṯat nalakapaskoy̱ laṉtla̱ Dios lacasquín nalatamaḵoy̱. Pus quincaẖuani, ¿pá̱ tlaṉ
nacmakxokoṉanaẖu gobierno xla Roma, usu ni ̱ chuna xlíḻat?

15 Jesús xcatziy̱ pi ̱ caj xkalhputzamaḵó,̱ chu̱ chuná̱ huanikoḻh:
—¿Tú̱huan caj maṉ quimputzaṉanipáṯit huaṉtu̱ tlaṉ naquilim̱am̱akuasiy̱áṯit? Caquil-

iṯanítit okxtum tumiṉ laquim̱pi ̱nacucxilha.
16 Puschí ̱ lim̱inica̱ okxtum tumiṉ; acxni ̱úcxilhli ̱ Jesús kalhasquinkoḻh:
—¿Tí ̱xlacapú̱n talhcaṉiṯ yumá?̱ Chu̱ ¿tí ̱ xtucuhuiní ̱ tatzoktahuilaniṯ c-xlacan tumiṉ?
Xlacán kalhtiṉankoḻh:
—Huá̱ xlacapu̱n xapuxcu map̱aksiṉa romano.

17 Jesús huanikoḻh:
—Pus camax̱quíṯit gobierno huaṉtu̱ lakcháṉ gobierno, chu̱ na̱ chuná̱ camax̱quíṯit Dios

huaṉtu̱ lakcháṉ namacamax̱quiy̱áṯit.
Xlacán caj cacs lacahuankoḻh, chu̱ niaḻh xcatziḵoy̱ tú̱ nakalhasquimpalakoy̱.
Jesús kalhasquincán pala lakastakuananko̱y niṉ ca̱liṉíṉ
(Mateo 22:23-33; Lucas 20:27-40)

18 A̱lis̱taḻh ankoḻh tac̱hihuiṉankoy̱ Jesús makapitziṉ saduceos. Yuma̱ chixcuhuíṉ
huankoy̱ pi ̱ xlis̱tacna chaṯum ni ̱ catilakastakuánalh acxni ̱ naniy̱, pus huá̱ xpaḻacata̱
liḵalhasquinkoḻh:

19—Maḵalhtahuakaṉá, hua̱ Moisés quincam̱akaxtakniniṯán aktum lim̱ap̱aksíṉ, palapi ̱
chaṯum chixcú̱ naniy̱, na̱ nanim̱akán xpuscaṯ, chu̱ niṯú̱ kalhiḵoy̱ xcamancán, tlaṉ
huatiya̱ chaṯum xtaḻá̱ nataṯapu̱chuhuay xyas̱tá, chu̱ nakalhiḵoy̱ xcamancán laquim̱pi ̱ ni ̱
nalaksputay̱ay xtucuhuini xtaḻá̱ huaṉti ̱niḻh. 20Maktum xuilakó̱ kalhatujun lakkahuasán
liṉataḻán; xapuxcu̱ tapu̱chúhualh, chu̱ ni ̱ lim̱akas̱ niḻh, huam̱pi ̱ni ̱ kalhiḵoḻh xcamancán.
21 Xlic̱haṯuy xtaḻá̱ taṯapu̱chúhualh xyas̱ta, chu̱ ni ̱ lim̱akas̱ quilhtamacú̱ xlá̱ na̱ nip̱á,̱ chu̱
nim̱pala huá̱ taḵálhiḻh camán. Na̱ chuná̱ akspúlalh xliḵalhatutu. 22 Chaṉchu̱ pu̱tum
xliḵalhatujuncán, pacs taṯapu̱chuhuakoḻh yama̱ puscaṯ, chu̱ ni ̱ pala chaṯum taḵálhiḻh
camán. Chaṉchu̱ ni ̱ lim̱akas̱ yama̱ puscaṯ na̱ niḻh. 23Chiṉchu̱ acxni ̱xlis̱tacnacán nalakas-
takuanankoy̱ caḻiṉíṉ, ¿xatí ̱ ya̱ chixcú̱ xpuscaṯ nahuán, pus pacs taṯapu̱chuhuakoḻh
xkalhatujuncán?

24 Jesús kalhtiḵoḻh:
—Huixín luhua xlic̱aṉa̱ aktzankaṯay̱aniṯántit, sam̱pi ̱ ni ̱ catziy̱áṯit, chu̱ ni ̱ akataḵsáṯit

laṉtla̱ huan xtachihuiṉ Dios huaṉtu̱ tatzoktahuilaniṯ c-Liḵalhtahuaka, chu̱ na̱ ni ̱ pala
catziy̱áṯit laṉtla̱ kalhiy̱ xliṯlihuaka̱ Dios, laṉtla̱ xlá̱ liḵalhim̱aḵoc̱há̱ xlis̱tacnacan niṉíṉ c-
akapú̱n acxni ̱ xlá̱ maḻakastakuaniḵoy̱ caḻiṉíṉ. 25 Sam̱pi ̱ acxni ̱ niṉíṉ lakastakuanankoy̱
caḻiṉíṉ, pacs chixcuhuíṉ, xaẖua̱ lacchaján, niaḻh tí ̱ catitapu̱chuhuakoḻhcú, sam̱pi ̱ nal-
iṯaxtukoy̱ caj xtac̱huná̱ laṉtla̱ xángeles Dios huaṉti ̱ huilakoc̱há̱ c-akapú̱n. 26 Chu̱
hua̱ xpaḻacata, lapi ̱ nalakastakuanankoy̱ niṉíṉ, usuchí ̱ ni ̱ nalakastakuanankoy̱, ¿pi ̱ ni ̱
akataḵsáṯit laṉtla̱ huamputún Liḵalhtahuaka̱ huaṉtu̱ tzokli ̱ Moisés acxni ̱ xlá̱ laṉtla̱
tac̱hihuíṉalh Dios c-pu̱kalhtum huátzapu, acxni ̱ xaclhcutay̱ama,̱ chuná̱ huánilh: ‘Quit
xDios Abraham, xaẖua̱ xla Isaac, chu̱ xla Jacob.’ 27 Antá̱ huamputún pi ̱ huaṉti ̱ lamaḵó̱
xastacná̱ caṯuxáẖuat, chu̱ huaṉti ̱ aya niḵoṉiṯ, lacxtum lam̱pala xastacnacú̱ lamaḵó,̱
sam̱pi ̱Dios ni ̱hua̱ xDioscán niṉíṉ, huata huaṉti ̱ lamaḵó̱ xastacná.

Jesús kalhasquincán xatú̱ xlim̱a̱paksíṉ tlak xlacasquinca nama̱kantaxtiy̱a̱hu
(Mateo 22:34-40)

28Chaṯum xmaḵalhtahuakaṉacan judíos, xlá̱ xkalhakaxmatma̱ laṉtla̱ xtaḻaẖuanimaḵó̱
Jesús yama̱ chixcuhuíṉ, chu̱ cumu akátaḵsli ̱ pi ̱ tlaṉ xkalhtiṉaniṯ, na̱ laktalacatzúhuiḻh
laquim̱pi ̱nakalhputzay, chuná̱ kalhásquilh:

—Laṉtla̱ xlip̱acs lim̱ap̱aksíṉ huaṉtu̱ Dios mas̱taṉiṯ natlahuayaẖu, ¿xanim̱a̱ tlak xla-
casquinca?

29 Jesús kálhtiḻh:
—Huaṉtu̱ luhua tlak xlacasquinca namaḵantaxtiy̱aẖu xlim̱ap̱aksiṉ Dios, chuná̱ huan:

‘Cakaxpáttit chaṯunu̱ huixín xala c-Israel, hua̱ Quimpu̱chinacán Dios, xtas̱tum huá̱
Dios, niṯí ̱ ac̱haṯum anán, chu̱ xmaṉ huá̱ Mimpu̱chiná̱ natlahuaya. 30 Huá̱ capax̱qui,
chu̱ calip̱áẖuanti ̱ Mimpu̱china Dios xlip̱acs minacú̱, xlip̱acs milis̱tacna, xlip̱acs minta-
lacapas̱tacni, chu̱ xlip̱acs miliṯlihuaka.’ 31 Chiṉchu̱ hua̱ xlip̱u̱lactuy huaṉtu̱ na̱ caj
xtac̱huná, chuná̱ huan: ‘Calakalhámanti ̱ am̱akapitzíṉ mintaṯamaḻacatzucún laṉtla̱ huix
acstulakalhamancana.’ Hua̱ laṉtla̱ yuma̱ kampaṯuy lim̱ap̱aksíṉ, ni ̱ anán ap̱u̱lactum
huaṉtu̱ tlak xlacasquinca, usu huaṉtu̱ Dios lacasquín namaḵantaxtiy̱aẖu.

32Yama̱ xmaḵalhtahuakaṉa judíos huánilh Jesús:

—Maḵalhtahuakaṉá, luhua cmaṯlaṉiy̱ tu̱ huana, pus xlic̱aṉa̱ pi ̱ caj xmaṉ chaṯum Dios
kalhiy̱aẖu, chu̱ niṯí ̱anán ac̱haṯum. 33Pus na̱ luhua xlic̱aṉa̱ pi ̱ luhua quilip̱áx̱quiṯ Dios xli-̱
pacs quinacú̱, xlip̱acs quintalacapas̱tacni, xlip̱acs quilis̱tacna, chu̱ xlip̱acs quiliṯlihuaka.
Pus huaṉti ̱tlahuay yuma̱ pu̱lactuy lim̱ap̱aksíṉ c-xlatámaṯ, aṯzinú̱ makapax̱uhuay Dios ni ̱
xahua̱ xlip̱acs lic̱ax̱tlahuáṉ tu̱ nahuiliṉicán, usu lim̱aj̱iníṉ tu̱ lhcuyunicán yuma̱ c-tlanca
templo.

34Acxni ̱káxmatli ̱ Jesús laṉtla̱ akstiṯum kálhtiḻh yama̱ chixcú, chuná̱ huánilh:
—Pus huix akatáḵspaṯ la̱ Dios map̱aksiṉamputún c-milatámaṯ, chu̱ cpuhuán pi ̱ huix

lam̱pala niaḻh mákat laṉtla̱ natanu̱yap̱i ̱ c-xtapaksiṯ Dios.
A̱lis̱taḻh niaḻh tí ̱ xpuhua̱ pala tú̱ caj lakahuán nakalhasquín.
¿Xatí ̱ luhua xquilhtzúcut nahuán Cristo acxni ̱ namín?
(Mateo 22:41-46; Lucas 20:41-44)

35 Antacú̱ xlama̱ Jesús c-templo, chu̱ tzucupaj mas̱iyunikoy̱ xtachihuiṉ Dios ti ̱
xminkoṉiṯ, chu̱ chuná̱ kalhasquinkoḻh:

—¿Pi ̱ kalhiḵoy̱ talulóktat tu̱ huankoy̱ mimaḵalhtahuakaṉacán acxni ̱huankoy̱ pi ̱ yama̱
Cristo huaṉti ̱namín caḻakmax̱tuyáṉ, mat xquilhtzúcut xuaniṯ yama̱ xamakaṉ rey David?
36 Sam̱pi ̱maktum huatiya David acxni ̱map̱uhuáṉiḻh Espíritu Santo, chuná̱ tzokli ̱ c-libro
xla Salmos xpaḻacata Cristo, huá:̱
‘Quimpu̱china Dios chuná̱ huánilh chaṯum liṯum ti ̱na̱ Quimpu̱chiná:
Catahuila̱ c-quimpax̱tú̱n laquim̱pi ̱naquintam̱ap̱aksiṉana,
hasta acxni ̱ quit cmakatlajakoṉiṯ xlip̱acs huaṉti ̱ siṯziṉikoy̱áṉ laquim̱pi ̱ lim̱acxtum

nalakachixcuhuiḵoy̱áṉ.’
37 Pus ¿láṉtla̱ chú̱ tlaṉ napuhuanáṯit pi ̱ huaṉti ̱ namín Cristo xquilhtzúcut nahuán rey
David acxni ̱huatiya David xcac̱niṉaniy, xlim̱ap̱ac̱uhuiy̱ Quimpu̱chiná?

Yama̱ quilhtamacú̱ lhu̱hua̱ chap̱ax̱uhuaṉa̱ xkaxmatnimaḵó̱ Jesús xtamas̱iyún.
Jesús lhu̱hua̱ tu̱ liy̱a̱huako̱y xma̱kalhtahuaka̱nacan judíos
(Mateo 23:1-36; Lucas 11:37-54; 20:45-47)

38 Laṉtla̱ makcatzi xtac̱hihuiṉamaḵó̱ tachixcuhuíṯat, chuná̱ huanipalakoḻh: “Skálalh
catahuilátit, ni ̱ nacaa̱kskahuimiy̱áṉ yama̱ mimaḵalhtahuakaṉacán huaṉti ̱ mas̱iyuy xli-̱
map̱aksiṉ Moisés. Luhua lakatiḵoy̱ laṉtla̱ pu̱latamaḵoy̱ lacchaḻhmaṉxlhakaṯcán, chu̱ na̱
lakatiḵoy̱ pi ̱ pacs nacac̱niṉanicán antaṉi ̱ naxakatlip̱ax̱tokkoc̱án c-tiji. 39 Acxni ̱ ankoy̱
c-templo lacasquinkoy̱ naliḵalhiḵoc̱án tlak lacuan pu̱táhuiḻh antaṉi ̱ natahuilakoy̱, chu̱
na̱ chuná̱ tlahuakoy̱ antaṉi ̱ huí ̱ pu̱pas̱cua.̱ 40 Chu̱ huaṉti ̱ nim̱akankoc̱aniṯ lacchaján
akskahuimaklhtiḵoy̱ xchiccán, chu̱ laquim̱pi ̱ niṯí ̱ mat nacatziy̱ laṉtla̱ xtay̱atcán, caj
maclhcaṯlahuakoy̱ laclhmaṉ xoracioncán. Huam̱pi ̱ ni ̱ pala tzinú̱ catziḵoy̱ pi ̱ hua̱ xlacán
ti ̱ tlak liẖuacá̱ nalip̱aṯiḵoy̱ xtaḵastacyaẖuan Dios.”

Xlimosna̱ tu̱ ma̱sta̱y cha̱tum lim̱a̱xkan puhuaniṉi ̱ pusca̱t
(Lucas 21:1-4)

41 Maktum Jesús xuí ̱ lacatzú̱ antaṉi ̱ huilakó̱ xpu̱muju̱can limosna c-tlanca templo.
Xlá̱ caj xucxilhmaḵó̱ laṉtla̱ tachixcuhuíṯat xmuju̱maḵó̱ tumiṉ, chu̱ lacricujni ̱ xmuju̱koy̱
luhua lhu̱huaṯna̱ xtumiṉcán. 42 Caj liṯlancaḻiya̱ chilh chaṯum puniṉi ̱ puscaṯ, luhua
xlic̱aṉa̱ lim̱ax̱kan xuaniṯ, chu̱ c-aktum caja xlá̱ múju̱lh okxtuy tumiṉ xla cobre, niṯú̱
xtápalh xuaniṯ. 43 Jesús tasanikoḻh xlim̱aḵalhtahuákaṯ laquim̱pi ̱ na̱ naucxilhkoy̱. Chuná̱
huanikoḻh:

—Luhua xlic̱aṉa̱ tu̱ ccaẖuaniyáṉ pi ̱ hua̱ yuma̱ puniṉi ̱ puscaṯ xalim̱ax̱kan, tlak múju̱lh
tumiṉ c-caj̱a̱ ni ̱ xahua̱ yama̱ lacricujni ̱ huaṉti ̱ muju̱koṉiṯ lhu̱hua tumiṉ. 44 Pus xlacán
mas̱taḵoṉiṯ huaṉtu̱ aya xakatax̱tunikoṉiṯ, hua̱ xlá̱ laṉtla̱ xcaṯalim̱áx̱kaṯ pacs mas̱taḵoṉiṯ
huaṉtu̱ xkalhiy̱ pala xliẖuáy̱alh.

Jesús lic̱hihuiṉán la̱ nalaclako̱y tlanca templo xala c-Jerusalén
(Mateo 24:1-2; Lucas 21:5-6)

1 Jesús aya xtaxtumac̱hi ̱ c-tlanca templo xala c-Jerusalén acxni ̱ chaṯum xlim̱aḵalh-
tahuákaṯ, chuná̱ huánilh:

—Maḵalhtahuakaṉá, caucxilhkó̱ lakliḻakatiṯ chíhuix huaṉtu̱ lic̱ax̱tlahuacaniṯ yuma̱
páṯzaps xla tlanca xtemplo̱ Dios.

2 Jesús kálhtiḻh:
—Luhua tlaṉ ucxílhpaṯ yuma̱ lactlanca chíhuix huaṉtu̱ lic̱ax̱tlahuacaniṯ yuma̱ tlanca

templo, huam̱pi ̱ ni ̱ catziy̱a̱ pi ̱ niaḻh makas̱ quilhtamacú̱ pacs yuma̱ lactlanca chiqui
niaḻh catitasíyulh, sam̱pi ̱nalactilhmic̱án, chu̱ niaḻh pala aktum chíhuix catitahui ̱ antaṉi ̱
laḵalhuiliḵoc̱aniṯ.

Jesús lic̱hihuiṉán la̱ntla̱ namín xlis̱pútat
(Mateo 24:3-28; Lucas 17:22-24; 21:7-24)

3 A̱lis̱taḻh taa̱nkoḻh xlim̱aḵalhtahuákaṯ c-xakas̱tíṉ huanicánMonte de los Olivos. Yuma̱
kas̱tíṉ luhua xtaḻacatzajua̱ xtaẖui ̱ antaṉi ̱xyá̱ tlanca templo xala c-Jerusalén. Acxni ̱antá̱
chaṉkoḻh Jesús, cúlucs tahui.̱ Chaṉchu̱ aḻis̱taḻh tilakminkoḻh Pedro, Santiago, Juan, xaẖua̱
Andrés, chu̱ chuná̱ tzeḵ kalhasquinkoḻh:

4—Clacasquinaẖu xquincaẖuani, ¿ní ̱ liẖuaya̱ chuná̱ nalay yumá̱ laṉtla̱ nalactilhmic̱án
ay̱ac̱há̱ tlanca templo? ¿Tú̱ naliṯasiyuy huaṉtu̱ naclitalulokaẖu laquim̱pi ̱ naccatziy̱aẖu
pi ̱ aya nakantaxtuy huaṉtu̱ u̱cu quincaḻiṯac̱hihuíṉanti?

5 Kalhtiḵoḻh Jesús, tzúculh huan: “Cuíṉtaj catlahuátit, niṯí ̱ nacaa̱kskahuiyáṉ. 6 Sam̱pi ̱
lhu̱hua̱ ti ̱ naminkoy̱ xtac̱huná̱ laṉtla̱ quit naliṯaxtuputunkoy̱, chu̱ nahuankoy̱: ‘Quit
Cristo laquim̱pi ̱ naccaḻakmax̱tuyáṉ’, chu̱ lhu̱hua̱ ti ̱ nataḵskahuikoy̱, chu̱ nacaṉajlanikoy̱
xtachihuiṉcán.

7 “Na̱ chuna liṯum, huixín nakaxpatáṯit laṉtla̱ nalic̱hihuiṉancán caniẖuá̱ lamaḵó̱
laṯaḻaṯlahu, huam̱pi ̱ huixín ni ̱ capec̱uántit sam̱pi ̱ xlacasquinca̱ pi ̱ pu̱lh chuná̱ nalay.
Huam̱pi ̱ xlip̱acs yumá̱ cajcu xquilhtzúcut laṉtla̱ nalay áḻis̱taḻh. 8 Sam̱pi ̱ canic̱ahuá̱
caṯuxáẖuat xliḻhu̱hua cac̱hiquíṉ nalaḻacataq̱uiḵoy̱ akatunu cac̱hiquíṉ, chu̱ akatunu
nación. Tíyat lacaxtum natachiquiy caṯuxáẖuat, chu̱ nalay tatzíncstat. Huam̱pi ̱ pacs
yumá̱ cajcu liq̱uilhtzucúmaj nahuán laṉtla̱ tu̱ namín tlanca tapaṯíṉ.

9 “Huam̱pi ̱ huixín catatlihuáklhtit xpaḻacata̱ tu̱ nacao̱kspulayáṉ sam̱pi ̱ nacam̱aca-
mas̱tac̱anáṯit c-xpu̱map̱aksiṉcan lactlanca napuxcún, chu̱ nacam̱ap̱aṯiṉic̱anáṯit c-
xpu̱kalhtahuakacan judíos, nacaḻip̱incanáṯit c-xlacatiṉcan reyes caj quimpaḻacata;
chuná̱ huixín tlaṉ naquilic̱hihuiṉanap̱ítit pi ̱ xlic̱aṉa̱ quilip̱aẖuanáṯit. 10 Pus laṉtla̱ ni ̱
aḻakcháṉ nahuán quilhtamacú̱ laṉtla̱ nakantaxtuy huaṉtu̱ ccaẖuanimáṉ, yuma̱ quin-
tachihuíṉ huaṉtu̱ mas̱tay̱ laktáxtut nalic̱hihuiṉankoc̱án xlic̱aṯlanca̱ caṯuxáẖuat, chu̱
pacs nalakapascán. 11 Chu̱ acxni ̱ huixín nacaḻip̱incanáṯit, nacam̱acamas̱tac̱anáṯit, ni ̱
calip̱uhuántit xpaḻacata laṉtla̱ nakalhtiṉanáṯit, ni ̱ pala aḻis̱ok calacapas̱táctit. Huixín
chuná̱ nahuanáṯit huaṉtu̱ Dios nacam̱ac̱atziṉiy̱áṉ yama̱ quilhtamacú̱, pus ni ̱ huixín
catichihuiṉántit huata hua̱ yama̱ Espíritu Santo nachihuiṉán mimpaḻacatacán. 12 Yama̱
quilhtamacú̱ xacstu liṉataḻán nalam̱acamas̱taḵoy̱ laquim̱pi ̱namakniḵoc̱án, chu̱ natlaṯna̱
namacamas̱taḵoy̱ hasta mas̱qui xcamancán laquim̱pi ̱ namakniḵoc̱án, chu̱ makapitziṉ
lakkahuasánnamacamas̱taḵoy̱ hastamas̱qui xtlaṯcán laquim̱pi ̱na̱ namakniḵoc̱án. 13Pacs
tachixcuhuíṯat nacaḻix̱cajnikoy̱áṉ caj xpaḻacata caṉajlayáṯit quintachihuíṉ, huam̱pi ̱
huaṉti ̱ natay̱aniy, chu̱ ni ̱ nalim̱akaxtaktay̱ay pi ̱ quilip̱aẖuán hasta laṉtla̱ natiṯaxtukoy̱
yuma̱ ni ̱ lacuan quilhtamacú̱, pus hua̱ tamá̱ namaa̱kapu̱taxtiy̱ xlis̱tacna.

14 “Acxni ̱ huixín naucxilháṯit pi ̱ kantaxtuma̱ huaṉtu̱ títzokli ̱ xamakaṉ profeta Daniel
acxni ̱ tilic̱hihuíṉalh laṉtla̱ naliḵamaṉancán, chu̱ lix̱cájnit nalim̱ax̱tucán yama̱ tlanca
xtemplo̱ Dios xala c-Jerusalén, chu̱ antá̱ c-xpu̱lacni nayaẖuacán dios xatatlahuamakxtu;
acxnicú̱ huixín huaṉti ̱ lamaḵoc̱há nahuán c-xatiyat Judea catzaḻátit tuncán caḻacsipijni.
(Huaṉti ̱ liḵalhtahuakay yuma̱ libro caakátaḵsli ̱ huaṉtu̱ lic̱hihuiṉama̱ Jesús.) 15 Chu̱

huaṉti ̱ huacachá nahuán c-xakstiṉ xchic, acxni ̱ natac̱tay laquim̱pi ̱ natzaḻay, huata
xatláṉ ni ̱ catánu̱lh laquim̱pi ̱ namax̱tuy pala tu̱ naléṉ huaṉtu̱ kalhiy̱ c-xchic. 16 Na̱
chuná̱ huaṉti ̱ aniṯ nahuán c-xcaṯuhuáṉ, huata xatláṉ ni ̱ catáspitli ̱ c-xchic laquim̱pi ̱
namín tiyay xtakaṉu. 17 ¡Koxutaníṉ lacchaján huaṉti ̱ luhua acxni ̱ yama̱ quilhtamacú̱
taṯatlakoy̱, chu̱ niaḻh xacstu lamaḵoj nahuán, usuchí ̱ huaṉti ̱ maṯziquiḵoy̱ nahuán
cskatacán! 18 Calis̱quinítit Dios pi ̱ ni ̱ ticap̱u̱tlakacanáṯit acxni ̱ luhua xquilhtamacú̱
caḻonkni. 19 Sam̱pi ̱ lhu̱hua tapaṯíṉ nalay yama̱ quilhtamacú̱ huaṉtu̱ niucxni ̱ aḻay
xtac̱huná̱ hasta acxni ̱Dios titláhualh caṯuxáẖuat, chu̱ niaḻh pala catilapá̱ aḻis̱taḻh. 20 Lapi ̱
hua̱ quimpu̱chinacán ni ̱namaa̱ctzuhuiy̱ yama̱ quilhtamacú̱ laṉtla̱ nalay tapaṯíṉ, ni ̱ pala
chas̱tum catiakapu̱táxtulh, huam̱pi ̱xlá̱ catziy̱ huaṉtu̱ tlahuama,̱ chu̱ namac̱hokoy sam̱pi ̱
lakalhamankoy̱ huaṉti ̱ xlá̱ lacsackoṉiṯ.

21 “Chu̱ yama̱ quilhtamacú̱ pala huí ̱ ti ̱ nacaẖuaniyáṉ: ‘Caucxílhtit yama̱ chixcú
huá̱ Cristo’, usu tanu̱ ti ̱ nahuán: ‘Yuma̱ chixcú hua̱ Cristo’, huixín ni ̱ cacaṉajlátit.
22 Sam̱pi ̱ naminkoy̱ huaṉti ̱ nacaa̱kskahuikoy̱áṉ, chu̱ nahuankoy̱ pi ̱ huá̱ Cristo, chu̱
tanu̱ ti ̱ nahuankoy̱ pi ̱ Dios maḻakachaḵoṉiṯ nalic̱hihuiṉankoy̱ xtalacapas̱tacni. Xlacán
natlahuakoy̱ lactlanca lic̱ac̱ni tatlahu huaṉtu̱ naliu̱cxilhcán pi ̱ kalhiḵoy̱ liṯlihuaka, chu̱
laquim̱pi ̱ tlaṉ nalia̱kskahuinankoy̱; hasta xalán na̱ chuná̱ naakskahuiputunkoy̱ huaṉti ̱
Dios lacsackoṉiṯ. 23Huá̱ xpaḻacata ccaḻiẖuaniyáṉ, luhua skálalh catahuilátit sam̱pi ̱aḻis̱ok
ccaẖuanimáṉ huaṉtu̱ naquiṯaxtuy aḻis̱taḻh.

Jesús lic̱hihuiṉán la̱ntla̱ namín xlim̱aktuy ca̱tuxá̱huat
(Mateo 24:29-35, 42-44; Lucas 21:25-36)

24 “Huam̱pi ̱yama̱ quilhtamacú̱ acxni ̱aya tiṯaxtukoṉiṯ nahuán tacatzanájuat, natalaka-
paklhtu̱tiy̱ chichiní, chu̱ hua̱ papá, niaḻh catimakaxkakáṉalh caṯzis̱ní. 25 Chuj chí ̱ yama̱
stacu̱ huaṉtu̱ huilakó̱ c-akapú̱n natamakuaskoy̱, chu̱ pacs huaṉtu̱ tasiyukoy̱ c-akapú̱n
natalacchiquikoy̱, chu̱ huilhaj nalakoy̱. 26 Acxnitiyá̱ xlip̱acs tachixcuhuíṯat naquiucx-
ilhkoy̱ quit Xatalacsacni Chixcú laṉtla̱ cmímaj nahuán c-xlacni puclhni, chu̱ natasiyuy
tlanca quiliṯlihuaka, xaẖua̱ quilic̱ac̱ni. 27 Na̱ acxnicú̱ nacmaḻakachaḵoy̱ quiángeles
xlic̱aṯlanca̱ caṯuxáẖuat hasta antaṉi ̱ tlak xatankaṉu̱y laquim̱pi ̱ namam̱acxtumiḵoc̱án
xlip̱acs caniẖua̱ xalaníṉ xlakskataṉ Dios huaṉti ̱ lacsackoṉiṯ.

28 “Acxni ̱ ucxilháṯit tzucuy akayuja̱ makapitziṉ quihui, chu̱ tzucuy akaskatampalay,
huixín catziy̱áṯit pi ̱ aya talacatzuhuiṉiṯtá̱ quilhtamacú̱ laṉtla̱ nalhcac̱nán. 29 Pus
na̱ chuna liṯum acxni ̱ naucxilháṯit kantaxtuma̱ huaṉtu̱ caḻaṉchú̱ ccaḻiṯac̱hihuiṉamáṉ,
pus cacatzíṯit pi ̱ aya talacatzuhuim̱ajá̱ quilhtamacú̱ laṉtla̱ nacmimpalay caṯuxáẖuat.
30 Luhua xlic̱aṉa̱ tu̱ ccaẖuaniyáṉ pi ̱ ni ̱ pacs niḵoṉiṯ nahuán tachixcuhuíṯat huaṉti ̱
caḻaṉchú̱ lamaḵoḻhcú̱ pala ni ̱ xapu̱lh nakantaxtuy xlip̱acs huaṉtu̱ ccaḻiṯac̱hihuiṉamáṉ.
31 Luhua lacatancs ccaẖuaniyáṉ pi ̱ pacs akapú̱n chu̱ caṯiyatna̱ mas̱qui caláksputli,
huam̱pi ̱quintachihuíṉ ni ̱lay catiláksputli ̱hasta nakantaxtukoy̱ xlip̱acs tu̱ clic̱hihuiṉaniṯ.

Niṯí ̱ catziy̱ tú̱ ya̱ quilhtamacú̱ namimpalay Jesús
(Mateo 24:36-44)

32 “Huam̱pi ̱ acxni ̱ yama̱ quilhtamacú̱ chuná̱ nalay, chu̱ xatú̱ hora nahuán, tiṉi ̱ catziy̱,
hasta ni ̱ pala hua̱ ángeles ti ̱ huilakoc̱há̱ c-akapú̱n, chu̱ na̱ ni ̱ pala quit Xacam ccatziy̱,
huata caj xmaṉ Dios Xatlaṯ catziy̱.

33 “Pus huá̱ xpaḻacata̱ ccaḻiẖuaniyáṉ pi ̱ luhua skálalh, chu̱ chac̱atziy̱a̱ catahuilátit
sam̱pi ̱ ni ̱ catziy̱áṯit xatú̱ ya̱ quilhtamacú̱ nalakcháṉ. 34Na̱ chuná̱ naquiṯaxtuy xtac̱huná̱
laṉtla̱ chaṯum chixcú huaṉti ̱ an paxiaḻhnán mákat, huam̱pi ̱ acxni ̱ ni ̱ aṯaquilhanu̱y,
mac̱uiṉtajliḵoy̱ cscujníṉ xtascújut, chu̱ macamax̱quiḵoy̱ chaṯunu̱ xtascujutcán, chu̱
yaẖuay chaṯum c-tlancamáḻaccha laquim̱pi ̱namaḻacquiṉiy xpu̱chiná̱ acxni ̱namimpalay.
35 Pus na̱ chuná̱ huixín skálalh catahuilátit sam̱pi ̱ ni ̱ catziy̱áṯit xatú̱ ya̱ quilhtamacú̱
nacmín quit Mimpu̱chinacán, pala acxni ̱ tzis̱uama,̱ usu pala caṯaṉcánat, usu acxni ̱
natasay pu̱yu̱, usu acxni ̱naspalhcaẖuankoy̱, usu acxni ̱ cac̱uhuinitá. 36 Pus luhua skálalh
catahuilátit sam̱pi,̱ ¿cham̱pala xamaktum ni ̱ lic̱atziẖuilátit nahuán acxni ̱nactaxtuyac̱hi,

chu̱ lhtatapáṯit nahuán? 37 Yuma̱ tu̱ ccaẖuanimáṉ huixín na̱ chuná̱ clacasquín pi ̱
lim̱acxtum cacatziḵoḻh pacs am̱akapitzíṉ huaṉti ̱ naquinkalhkalhiḵoy̱ acxni ̱ nacmín, pi ̱
skálalh catahuilakoḻh.”

14
Liḵalhchihuiṉancán la̱ntla̱ tla̱n namaknic̱án Jesús
(Mateo 26:1-5; Lucas 22:1-2; Juan 11:45-53)

1Aaktuyquilhtamacú̱ xtzankay̱ laṉtla̱ nalakcháṉ xpas̱cuajcan judíos xla taḵspuntzaḻíṉ,
acxni ̱ xlip̱acs huaṉti ̱ xala c-Israel xuakoy̱ caxtalaṉchu̱ huaṉtu̱ niṯú̱ kalhiy̱ levadura.
Acxnicú̱ yama̱ xanapuxcun paḻijni, xaẖua̱ xmaḵalhtahuakaṉacan judíos tzucukoḻh
liḵalhchihuiṉankoy̱ xpaḻacata laṉtla̱ naakskahuikoy̱ Jesús laquim̱pi ̱tlaṉ nachipakoy̱, chu̱
aḻis̱taḻh namakniḵoy̱. 2Huam̱pi ̱xlacán xquilhuamaḵó:̱

—Ni ̱ nachipayaẖu acxni ̱ luhua xquilhtamacu̱ xapas̱cuaj taḵspuntzaḻíṉ sam̱pi ̱ xamak-
tum yama̱ liḻhu̱hua̱ huaṉti ̱pax̱quiḵoy̱ nasiṯziḵoy̱, chu̱ nalia̱klhu̱huaṯnankoy̱.

Cha̱tum pusca̱t lia̱kpaxiy̱ perfume Jesús
(Mateo 26:6-13; Juan 12:1-8)

3 Jesús xaniṯ lakapaxiaḻhnán Simón, yama̱ chixcú̱ huaṉti ̱ xmap̱acsaniṯ acxni ̱ xkalhiy̱
aktum lix̱cajnit tajátat huanicán lepra, xlá̱ antá̱ xuilachá̱ c-Betania. Maktum xuí ̱ Jesús
xuay̱ama̱ acxni ̱ chiḻh chaṯum puscaṯ, xlim̱ín paṯum lumiṯa̱ xatlaṉ perfume xla nardo
xánat, luhua tapalax̱lá xuaniṯ xtápalh yama̱ quilhtamacú̱. Talacatzúhuiḻh antaṉi ̱ xuí ̱
Jesús, chu̱ maḵálhkaḻh lumiṯa, chu̱ lia̱kpaxiḵoḻh perfume c-xakxeḵa Jesús. 4Makapitzíṉ
huaṉti ̱ antá̱ xuilakó̱ lacatzú̱, tzúculh siṯziṉikoy̱ yama̱ puscaṯ, chu̱ chuná̱ xlaẖuanikoy̱:

—Camakaxtáktit. ¿Tú̱huan luhua caj páx̱cat tláhualh yuma̱ xatapalax̱la perfume?
5 Pus tlaṉ xtilis̱tac̱a̱ aktutu ciento tumiṉ xla plata, chu̱ huaṉtu̱ xtástokli ̱ xatumiṉ
xtilim̱aktay̱akoc̱a̱ laklim̱ax̱kaníṉ.

Na̱ catu̱huá̱ aṯip̱aṯu̱ tu̱ xliẖuanimaḵó̱ yuma̱ koxuta puscaṯ.
6Huam̱pi ̱ Jesús káxmatli ̱huaṉtu̱ xlacán xquilhuamaḵó,̱ chu̱ chuná̱ huanikoḻh:
—¿Tú̱huanmakalip̱uhuanáṯit, sam̱pi ̱tlaṉ tu̱ quintlahuaniniṯ? 7Pus huaṉti ̱lim̱ax̱kaníṉ

lamaḵó̱ xaḻia̱nkalhíṉ caṯaḻamáṉ nahuán c-milakstip̱aṉcán, chu̱ tlaṉ namaktay̱akoy̱áṯit
acxni ̱ huixín napuhuanáṯit, huam̱pi ̱ quit niaḻh makas̱ quilhtamacú̱ cacticaṯaḻatamáṉ.
8Huaṉtu̱ xlá̱ tlaṉ puhua,̱ pus chuná̱ tláhualh, chu̱ mas̱qui ni ̱ catziy̱, xlá̱ aḻim̱aḻacmu̱clhu-
niṉiṯ quintiyatliẖua̱ laquim̱pi ̱ acxni ̱ naquimaa̱cnu̱cán mas̱qui niaḻh tú̱ caquiliṯlahuaca.̱
9 Luhua xlic̱aṉa̱ tu̱ ccaẖuaniyáṉ, pi ̱ caxanic̱ahuá̱ antaṉi ̱ natalic̱hihuiṉán yuma̱ xatlaṉ
tamac̱atziṉíṉ xla akapu̱táxtut xlic̱aṯlanca̱ caṯuxáẖuat, na̱ nalic̱hihuiṉancán huaṉtu̱
tláhualh yuma̱ puscaṯ laquim̱pi ̱pacs naliḻacapas̱taccán.

Judas ta̱lacca̱xlako̱y hua̱nti ̱maknip̱utunko̱y Jesús
(Mateo 26:14-16; Lucas 22:3-6)

10 Judas Iscariote, huaṉti ̱ xtaṯapaksiḵoy̱ kalhacu̱tuy xlim̱aḵalhtahuakaṯ Jesús, alh
tac̱hihuiṉankoy̱ huaṉti ̱ xtaḻaṯlahuakoy̱ Jesús xanapuxcún paḻijni laquim̱pi ̱ nataḻac-
cax̱lakoy̱ laṉtla̱ tlaṉ namacamax̱quiḵoy̱. 11 Acxni ̱ xlacán kaxmatkoḻh huaṉtu̱ xmaḻac-
nu̱nimaḵoc̱a̱ pax̱uhuakoḻh, liḵalhtiḵoḻh namax̱quiḵoy̱ tumiṉ; hasta acxni ̱ Judas tzúculh
putzay laṉtla̱ natlahuay pi ̱namacamas̱tay̱ Jesús.

Jesús a̱huatiyá ta̱hua̱yanko̱y xlim̱a̱kalhtahuáka̱t ca̱ko̱tanú̱n
(Mateo 26:17-29; Lucas 22:7-23; Juan 13:21-30; 1 Corintios 11:23-26)

12Acxni ̱lákchaḻh yama̱ quilhtamacú̱ xtamaḵoṯaniṉ xpas̱cuajcan judíos xla taḵspuntza-
̱líṉ, acxni ̱xlacán huakoy̱ caxtalaṉchu̱ huaṉtu̱ niṯú̱ taṯlahuacaniṯ lim̱ax̱cutíṉ, chu̱ acxni ̱c-
akatunu chiqui makniḵoc̱án lactzu̱ borrego laquim̱pi ̱chuná̱ nalic̱ac̱niṉanicán Dios yama̱
c-pas̱cua,̱ xlim̱aḵalhtahuakaṯ Jesús chuná̱ kalhasquinkoḻh:

—¿Ní ̱ lacasquina̱ nacanaẖu cax̱uiliy̱aẖu pu̱huay̱ laquim̱pi ̱ naliẖuay̱anaẖu xaliẖuay̱
borrego yuma̱ xtamaḵoṯaniṉ pas̱cua̱ xla taḵspuntzaḻíṉ?

13Pus Jesús maḻakachaḵoḻh chaṯuy xlim̱aḵalhtahuákaṯ pi ̱naankoy̱ cax̱tlahuakoy̱ yama̱

líẖuat, chu̱ chuná̱ huanikoḻh:
—Capimpítit c-tlanca cac̱hiquíṉ, chu̱ antá̱ huixín naucxilháṯit chaṯum chixcú̱ cucale-̱

ma̱ paṯum stu̱n chúchut. Castaḻanítit, 14 chu̱ antaṉi ̱natanu̱yac̱há, nahuaniyáṯit chixcú̱ ti ̱
c-xchic: ‘Huan quimaḵalhtahuakaṉacán: ¿Ní ̱ huí ̱ pu̱lactum chiqui ̱ antaṉi ̱ nactaẖuakoy̱
quilim̱aḵalhtahuákaṯ tahuay̱ xla taḵspuntzaḻíṉ yuma̱ caṯzis̱ní?’ 15 Na̱ nacaḻeṉáṉ c-
xliq̱uilhmactuy chiqui ̱antaṉi ̱nacam̱as̱iyuniyáṉ pu̱lactum tlanca chiqui, chu̱ pacs kalhiy̱
tu̱ tamaclacasquín, antá̱ huixín cacax̱tlahuátit quintahuay̱cán huaṉtu̱ nahuayaẖu yuma̱
catzis̱ní.

16 Yama̱ xlim̱aḵalhtahuákaṯ ankoḻh c-tlanca cac̱hiquíṉ, xlic̱aṉa̱ chuná̱ maṉoklhukoḻh
xtac̱huná̱ laṉtla̱ xuanikoṉiṯ Jesús. Xlacán antá̱ cax̱tlahuakoḻh líẖuat tu̱ nalic̱ac̱niṉanikoy̱
Dios pas̱cua̱ xla taḵspuntzaḻíṉ.

17Acxni ̱ aya tzís̱ualh, Jesús tac̱hinkoḻh am̱akapitziṉ xlim̱aḵalhtahuákaṯ, 18 chu̱ pu̱tum
taṯahuilakoḻh laquim̱pi ̱nahuay̱ankoy̱. Acxni ̱ aya xuay̱amaḵó̱ Jesús huanikoḻh:

—Xlic̱aṉa̱ ccaẖuaniyáṉ pi ̱ chaṯum ti ̱ quintaẖuay̱ama̱ ti ̱ naquimacamas̱tay̱ c-
xmacancan huaṉti ̱quintaḻaṯlahuakoy̱.

19Chaṉchu̱ xlacán tzucukoḻh talip̱uhuaṉiḵoy̱, chu̱ tzucukoḻh laḵalhasquinkoy̱ chaṯunu
chaṯunu:

—¿Max̱ quit nacmacamas̱tay̱?
Chaṉchu̱ ac̱haṯum huampá:̱
—¿Pi ̱quit cahuá?̱
20 Jesús kalhtiḵoḻh:
—Laṉtla̱ miliḵalhacu̱tuycán, chaṯum nataxtuyac̱há̱ huaṉti ̱ lakxtum quintaṯamakaju̱-

ma̱ xcaxtalaṉchu̱ c-quimpulaṯucán. 21 Pus chuná liḵantaxtuma̱ huaṉtu̱ tatzoktahuilaniṯ
c-Liḵalhtahuaka̱ huaṉtu̱ naquiakspulay quit Xatalacsacni Chixcú; huam̱pi ̱ koxutá̱ yama̱
chixcú̱ huaṉti ̱naquimacamas̱tay̱. ¡Xatláṉ xtihua̱ pi ̱ni ̱ xtitachixcuhuíḻalh!

22 Acxni ̱ cajcu xuay̱amaḵó,̱ Jesús tíyalh mactum caxtalaṉchu̱, pax̱catcatzíṉilh Dios
xlíẖuat, chu̱ acxni ̱ lakchákalh max̱quiḵoḻh xlim̱aḵalhtahuákaṯ, chu̱ chuná̱ huanikoḻh:

—Catiyátit, chu̱ cahuátit yuma̱ caxtalaṉchu̱, sam̱pi ̱huá̱ liṯaxtuy quintiyatliẖua.
23 A̱lis̱taḻh tiyapá̱ paṯum vaso xchuchut uva, pax̱catcatzíṉilh Dios, max̱quiḵoḻh xli-̱

maḵalhtahuákaṯ, chu̱ pacs liḵotnankoḻh tziníṉ huaṉtu̱ xtaju̱ma̱ c-vaso. 24 Chu̱ chuná̱
huanikoḻh:

—Hua̱ yuma̱ xchuchut uva liṯaxtuy quinkalhni ̱tu̱ nastajtamakán xpaḻacatacan xlip̱acs
tachixcuhuíṯat laquim̱pi ̱nacatzic̱án lip̱u̱tum pi ̱Dios tlahuaniṯ xasas̱ti xtalaccax̱lán laṉtla̱
namaa̱kapu̱taxtiḵoy̱. 25 Luhua xlic̱aṉa̱ tu̱ ccaẖuaniyáṉ pi ̱ niaḻh maktum cactiliḵótnalh
xchuchut uva hasta acxni ̱ namaḻakchaṉiy̱ quilhtamacú̱ laṉtla̱ nacliḵotnampalay tanu̱
xasas̱ti xchuchut uva c-xtapaksiṯ Dios.

Jesús lic̱hihuiṉán pi ̱ Pedro maktutu nahuán pi ̱ni ̱ lakapasa
(Mateo 26:30-35; Lucas 22:31-34; Juan 13:36-38)

26 Acxni ̱ makasputkoḻh aktum tatlíṉ, aya titaxtukoḻh, tiankoḻh c-xakas̱tíṉ huanicán
Monte de los Olivos. 27 Chu̱ antá̱ huanikoḻh Jesús:

—Yuma̱ caṯzis̱ní, pacs huixín lhtuj naquimakaxtakáṯit. Pus chuná nakantaxtuy laṉtla̱
titzóknalh chaṯum profeta acxni ̱ map̱uhuáṉiḻh Dios: ‘Quit nacmas̱tay̱ quilhtamacú̱
camaknic̱a̱ xmap̱utxuaniṉacán, chu̱ xlip̱acs calhniḻu̱ nataḵahuaniḵoy̱.’ 28 Huam̱pi ̱ acxni ̱
quit clakastakuananiṯtá nahuán caḻiṉíṉ pu̱lana̱ nacampalay c-Galilea laquim̱pi ̱ antá̱
natanoklhac̱haẖu.

29 Pedro huánilh:
—Mas̱qui pacs catzaḻamakankóṉ, quit ni ̱ cactiakxtakmakán.
30Huam̱pi ̱ Jesús huánilh:
—Luhua xlic̱aṉa̱ tu̱ cuaniyáṉ, pi ̱ huix chiyú̱ yuma̱ caṯzis̱ní, acxni ̱ ni ̱ aṯasay nahuán

xlim̱aktuy pu̱yu̱, maktututá̱ huaniṯa nahuán pi ̱ni ̱quilakapasa.
31Huam̱pi ̱Pedro kalhpaṯlihuaklh xquilhuama̱ xlá̱ huampá:̱

—Mas̱qui na̱ acxtum xquintam̱aknic̱a̱ huam̱pi ̱ni ̱ cactihua̱ pi ̱ni ̱ clakapasáṉ.
Chaṉchu̱ am̱akapitzíṉ pacs chuná̱ huanikoḻh.
Jesús an tlahuay oración ca̱quihuíṉ huanicán Getsemaní
(Mateo 26:36-46; Lucas 22:39-46)

32 Acxni ̱ chaṉkoḻh c-aktum caq̱uihuíṉ huanicán Getsemaní, Jesús chuná̱ huanikoḻh
xlim̱aḵalhtahuákaṯ:

—Unú̱ catahuilakáṯit xlim̱akua u̱cán tlahuay oración.
33Xmaṉ huá̱ taa̱nkoḻh Pedro, Santiago, chu̱ Juan, aḻacatanu̱ leṉkoḻh. Antá̱ cajmaktum

tzúculh talip̱uhuaṉiy̱, chu̱ aklituanán. 34 Chuná̱ huanikoḻh:
—Luhua xlic̱aṉa̱ cmakcatziy̱ aktum talip̱uhuáṉ c-quinacú̱, lam̱pala aya cliṉip̱utún.

Unú̱ caquinkalhkalhíṯit, huam̱pi ̱ni ̱ calhtatátit.
35 Jesús tláẖualh actzú̱, tatzokóstalh caṯiyatna, squínilh liṯláṉ Dios palapi ̱ tlaṉ ni ̱

xmáx̱quiḻh tapaṯíṉ huaṉtu̱ nalakcháṉ. 36Chaṉchu̱ tláhualh xoracion, chuná̱ xquilhuama:̱
—Taṯa̱ Dios, huix pacs tlaṉ catu̱cahuá̱ tlahuaya, pus hua̱ lapi ̱ huix lacasquina, ni ̱

caquimax̱qui ̱yuma̱ tapaṯíṉ, huam̱pi ̱ni ̱ calalh huaṉtu̱ quit clacasquín huam̱pi ̱huá̱ calalh
mintalacasquín.

37 Taspitpá̱ antaṉi ̱ xuilakó̱ xlim̱aḵalhtahuákaṯ, huam̱pi ̱ xlacán pu̱tum clhtatamaḵó.̱
Chuná̱ huánilh Pedro:

—Pedro, ¿tú̱huan lhtatápaṯ? ¿Tú̱ lay macalaya̱ ni ̱ nalhtataya̱ caṉa̱ pi ̱ caj aktum hora?
38Skálalh catahuilátit; chu̱ na̱ catlahuátit oración laquim̱pi ̱ni ̱natatlajiy̱áṯit acxni ̱nacaḻi-̱
toklhcanáṯit huaṉtu̱ niṯláṉ. Pus mas̱qui milis̱tacnacán luhua xlic̱aṉa̱ akstiṯum lip̱ináṯit
xtalacapas̱tacni, mintiyatliẖuacán ni ̱ tay̱aniy sam̱pi ̱xaxlajuani, ni ̱ kalhiy̱ liṯlihuaka.

39 Jesús ampá̱ tlahuay oración, chu̱ chuná liṯum quiḻix̱akátliḻh tu̱ huatiya̱ tachihuíṉ.
40 Acxni ̱ tapú̱spitli ̱ antaṉi ̱ xuilakó̱ xlim̱aḵalhtahuákaṯ, lhtatakoṉiṯ taḵspalakoḻh, sam̱pi ̱
hua̱ xlakastapucán, luhuata xlakpiṯlakuankoṉiṯ, na̱ ni ̱ xcatziḵoy̱ tu̱ naliḵalhtiḵoy̱. 41 Xlá̱
ampá̱ tlahuay oración xlim̱aktutu, chu̱ acxni ̱quiṯáspitli, chuná̱ huanikoḻh:

—¿Pá̱ chunacú̱ lhtatapáṯit, chu̱ jaxpáṯit? Pus niaḻh chuná̱ catlahuátit sam̱pi ̱
aya lakchaṉiṯ quilhtamacú̱ acxni ̱ naquimacamas̱tac̱án quit Xatalacsacni Chixcú̱ c-
xmacancan maklaḵalhiṉaníṉ huaṉti ̱ quisiṯziṉikoy̱. 42 Catacax̱taq̱uíṯit; caahu. Caucxíl-
htit, huaṉti ̱naquimacamas̱tay̱; lacatzuhuá̱ mín.

Jesús chiḻeṉcán
(Mateo 26:47-56; Lucas 22:47-53; Juan 18:2-11)

43 Jesús cajcu xchihuiṉama̱ acxni ̱lakchinkoḻh lhu̱hua chixcuhuíṉ, huá̱ xpu̱lanitiḻhakoy̱
xlim̱aḵalhtahuákaṯ huanicán Judas. Catu̱huá̱ xlim̱inkoy̱ tu̱ nalim̱acapaẖuankoy̱, huí ̱ ti ̱
xlim̱ín espada, makapitzíṉ quihui. Yuma̱ chixcuhuíṉ huá̱ xmaḻakachaḵoṉiṯ xanapuxcun
paḻijni, xaẖua̱ xmaḵalhtahuakaṉacan judíos, chu̱ lakkoḻun map̱aksiṉaníṉ. 44 Judas
huaṉti ̱macamás̱taḻh xuanikoṉiṯ laṉtla̱ naliḻakapaskoy̱ laquim̱pi ̱ naleṉkoy̱: “Huaṉti ̱ quit
naclacatzu̱ca, huá̱ cachipátit, chu̱ liẖuana̱ tachíṉ calip̱ítit.”

45Acxni ̱ lákchaḻh, laktalacatzúhuiḻh, chu̱ chuná̱ huánilh:
—Uclakmimáṉ, maḵalhtahuakaṉá.
Laṉchuná̱ huanikoḻh, lacátzu̱cli.
46 Puschí ̱ am̱akapitzíṉ aya tichipakoḻh Jesús laquim̱pi ̱naleṉkoy̱ la̱ chaṯum tachíṉ.
47 Chaṯum xlim̱aḵalhtahuákaṯ xtat máx̱tulh cspada, chu̱ caa̱ctíṉilh xtakéṉ chaṯum

cscujnicán huaṉti ̱ xmaḻakachaḵoṉiṯ xanapuxcun paḻijni. 48 Jesús huanikoḻh yama̱
chixcuhuíṉ:

—¿Tú̱ xpaḻacata huixín taniṯántit quinchipayáṯit xtac̱huná̱ la̱ chaṯum kalhaṉá, chu̱
hasta liṯaniṯántit spada,̱ xaẖua̱ quihui? 49 Chaḻi ̱ chaḻí ̱ quit antá̱ xquiucxilháṯit acxni ̱xac-
mas̱iyunimaḵó̱ tachixcuhuíṯat xtachihuiṉ Dios, huam̱pi ̱ niucxni ̱ quinchiḻip̱ítit; huam̱pi ̱
juerza̱ huá̱ chuná̱ quiḻiṯáxtulh laquim̱pi ̱ nakantaxtuy huaṉtu̱ tatzokniṯ c-Liḵalhtahuaka̱
tu̱ naquiakspulay.

50 Chaṉchu̱ lhtuj makaxtakkoḻh xlip̱acscan xlim̱aḵalhtahuákaṯ, lactzaḻatamaḵoḻh.

51 Huam̱pi ̱ chaṯum xlim̱aḵalhtahuákaṯ cstaḻanima̱ antaṉi ̱ xlaclem̱ac̱a̱ Jesús c-
pu̱map̱aksíṉ; acxni ̱ ucxilhca,̱ na̱ xchipaputuncán. Huam̱pi ̱ cumu caj xliṯamaktlapaniṯ
mactum tlanca sábana, caj xaspupulu xmacni, 52acxni ̱chipaca,̱ caj huá̱ chipanica̱ sábana,
huam̱pi ̱ cumu caj xamactum xuaniṯ, huata xlá̱ tapú̱xtulh xsábana, chu̱ xamaklhpupulu̱
tzáḻalh.

Xanapuxcun pa̱lijni ̱ma̱kalhapaliḵo̱y Jesús
(Mateo 26:57-68; Lucas 22:54-55, 63-71; Juan 18:12-14, 19-24)

53-54 Huata Pedro na̱ tistaḻánilh tlak tzinú̱ lakamákat hasta lic̱haṉca̱ Jesús c-
xpu̱map̱aksiṉcan paḻijni, chu̱ antá̱ xlá̱ tamakáxtakli ̱ antaṉi ̱ xuilakó̱ policías, chu̱ tzúculh
tas̱konkoy̱. Pu̱tum xanapuxcun paḻijni, xaẖua̱ lakkoḻún, pacs tamacxtumiḵoḻh, xaẖua̱
xmaḵalhtahuakaṉacan judíos. Caj liṯlancaḻiya̱ lim̱inca̱ Jesús c-xlacatiṉ xapuxcu paḻi.̱

55 Xanapuxcun paḻijni, xaẖua̱ xlip̱acs huaṉti ̱ xtamakstokkoṉiṯ, tzucukoḻh putza-̱
nanikoy̱ tastaẖuán laṉtla̱ nalim̱akstuntlahuakoy̱ Jesús laquim̱pi ̱ namam̱akniṉiṉankoy̱,
huam̱pi ̱ niṯú̱ xtaḵsnikoy̱. 56 Mas̱qui makapitzíṉ catu̱cahuá̱ tzúculh huankoy̱ huaṉtu̱
nalis̱taẖuakoy̱, huam̱pi ̱ aḻis̱taḻh xtzucupalakoy̱ lia̱klhu̱huaṯnankoy̱, sam̱pi ̱ ni ̱ acxtum
xlic̱atziḵoy̱ huaṉtu̱ xlis̱taẖuamaḵó.̱ 57Puschí ̱makapitzíṉ titay̱akoḻh, chuná̱ tilis̱taẖuakolh
Jesús:

58 —Quin ckaxmatniṯahu pi ̱ chuná̱ tihua̱ tama̱ chixcú: ‘Quit naclactlahuay yuma̱
xtemplo̱ Dios huaṉtu̱ caj tamacaniṯlahu huam̱pi ̱ caj xlia̱ktutu quilhtamacú̱ quit na-
cyaẖuapalay aktum tu̱ ni ̱ caj tamacaniṯlahu.’

59Huam̱pi ̱ hasta ni ̱ pala chuná acxtum xlic̱atziḵoy̱ huaṉtu̱ xlia̱ksaniṉamaḵó,̱ chu̱ niṯú̱
xmaṯlaṉiḵoy̱ huaṉtu̱ xlis̱taẖuamaḵó.̱

60Huá̱ chú̱ táy̱alh huaṉti ̱ luhua xapuxcu paḻi,̱ chuná̱ huánilh Jesús:
—¿Láṉtla̱ pi ̱ niṯú̱ catiliḵalhtíṉanti? ¿Pi ̱ ni ̱ kaxpátpaṯ laṉtla̱ liḻhu̱hua̱ tu̱ liy̱aẖuamaḵóṉ

yuma̱ chixcuhuíṉ?
61 Jesús niṯú̱ kalhtíṉalh, caj xmaṉ cacs táy̱alh. Huam̱pi ̱ yama̱ xapuxcu paḻi ̱ am̱aktum

kalhasquimpá,̱ chu̱ huánilh:
—¿Pi ̱xlic̱aṉa̱ huix Cristo huaṉti ̱ xCam Dios?
62 Jesús huánilh:
—Xlic̱aṉa̱ quit Cristo. Chu̱ namín quilhtamacú̱ acxni ̱ huixín naucxilháṯit laṉtla̱

quit Xatalacsacni Chixcú̱ cuilachá nahuán c-xpax̱tu̱n Dios, chu̱ na̱ chuná̱ laṉtla̱ quit
cmimap̱alachá nahuán c-xlacni puclhni.

63 Chaṉchu̱ xapuxcu paḻi,̱ xtiṯli ̱ xlhákaṯ laquim̱pi ̱ pacs nacatzic̱án pi ̱ síṯziḻh, chu̱
huanikoḻh ti ̱ xtaṯastokkoṉiṯ:

—¿Tú̱ taji ̱ tiliḻacasquinaẖu maḻuloknaníṉ?
64 Caj xpaḻacata xtachihuíṉ yuma̱ chixcú taḻaḻacataq̱uiṉiṯ Dios, aya kaxpáttit. ¿Tú̱

natlahuaniyaẖu, huixín puhuanáṯit?
Xlip̱acs huaṉti ̱ antá̱ xuilakó̱ kalhtiṉankoḻh:
—¡Luhua macuacachá̱ talaḵalhíṉ, xlíḻat camaknic̱a!̱
65Makapitzíṉ tzucukoḻh lacachujmaniḵoy̱, liḻakachiḵoḻh mactum lhákaṯ, lakakaxikoḻh,

chu̱ chuná̱ tzúculh huanikoy̱:
—Cacatzi, ¿tí ̱ chuná̱ lakakaximaṉ?
Laṉtla̱ chuná̱ tlahuakoḻh macamax̱quiḵoc̱a̱ policías, chu̱ xlacán na̱ chuná̱ tzucukoḻh

lakakaxikoy̱.
Pedro huan maktutu̱ pi ̱ ni ̱ lakapasa̱ Jesús
(Mateo 26:69-75; Lucas 22:56-62; Juan 18:15-18, 25-29)

66 Antaṉi ̱ c-xtanquilhtiṉ chiqui ̱ xtas̱komaḵó̱ Pedro makapitzi policías, chilh chaṯum
xmaksquiti xapuxcu paḻi.̱ 67 Acxni ̱ úcxilhli ̱ pi ̱ antá̱ cskoma,̱ cacs lacaúcxilhli, chu̱ chuná̱
huánilh:

—Huix na̱ xtaḻapu̱laya̱ Jesús xala c-Nazaret.

68 Pedro ni ̱ liṯáy̱alh, kalhtátzeḵli, chu̱ kálhtiḻh:
—Ni ̱quit, ni ̱ clakapasa̱ tama̱ chixcú̱ huaṉti ̱huix huanípaṯ.
Táxtulh quilhtíṉ antaṉi ̱ lactanu̱cán c-xlip̱acan chiqui, acxnitiyá̱ tásalh tantum pu̱yu̱.

69 Chaṉchu̱ maksquití, cacs lacaucxilhpá̱ Pedro, chu̱ tzúculh huanikoy̱ huaṉti ̱ antá̱
xlayaḵó:̱

—Xlic̱aṉa̱ hua̱ yuma̱ chixcú̱ na̱ xlim̱aḵalhtahuakaṯ Jesús.
70 Pedro kalhtatzeḵpá,̱ ni ̱ liṯay̱apá̱ pala xlic̱aṉa̱ lakapasa.
Caj liṯlancaḻiya,̱ nam̱á̱ huanipalakoḻh Pedro huaṉti ̱ xtaẖuilakó̱ antá:
—Luhua maktum xlic̱aṉa̱ pi ̱ na̱ huix chaṯum xlacán, sam̱pi ̱ xala c-Galilea huix, hua

tuncán caj mintachihuíṉ tlaṉ liḻakapascana.
71 Chaṉchu̱ xlá̱ tzúculh lia̱klhu̱huaṯnán, chu̱ liq̱uilhán Dios pi ̱ xlic̱aṉa̱ tu̱ xkalhtiṉama,̱

chu̱ huanipalakoḻh:
—Lacatancs ccaẖuaniyáṉ pi ̱ ni ̱ clakapasa̱ quit tama̱ chixcú, chu̱ hasta ni ̱ ccatziy̱ xatí ̱

lic̱hihuiṉampáṯit.
72 Acxni ̱ káxmatli ̱ pi ̱ tásalh xlim̱aktuy pu̱yu̱, xlá̱ lacapás̱tacli ̱ huaṉtu̱ xuaniniṯ Jesús:

“Acxni ̱ ni ̱ aṯasay nahuán xlim̱aktuy pu̱yu̱, huix maktututá̱ huaniṯa nahuán pi ̱ ni ̱
quilakapasa.” Pedro luhua xlic̱aṉa̱ lip̱uhua̱ acxni ̱ lacapas̱tackoḻh pi ̱ xlic̱aṉa̱ kantáxtulh
huaṉtu̱ xuaniniṯ Jesús, chu̱ tzúculh tasay.

15
Pilato ma̱kalhapaliy̱ Jesús
(Mateo 27:1-2, 11-14; Lucas 23:1-5; Juan 18:28-38)

1 Acxni ̱ tzis̱a cax̱kákalh, tamacxtumip̱alakoḻh xanapuxcun paḻijni, chu̱ xmaḵalh-
tahuakaṉacan judíos, xaẖua̱ lakkoḻún, chu̱ tachíṉ leṉkoḻh Jesús c-xlacatiṉ map̱aksiṉa
Pilato. 2Xlá̱ maḵalhapáliḻh Jesús, chu̱ kalhásquilh:

—¿Pi ̱xlic̱aṉa̱ huix xReycan judíos?
Jesús kálhtiḻh:
—Xlic̱aṉa̱ huaṉtu̱ quilhuámpaṯ sam̱pi ̱quit xlic̱aṉa̱ rey.
3 Xanapuxcun paḻijni na̱ lip̱ec̱ua̱ tu̱ tzúculh liy̱aẖuakoy̱ taḵsaníṉ. 4 Pilato táy̱alh chu̱

huánilh Jesús:
—¿Láṉtla̱ pi ̱ niṯú̱ kalhiy̱a tu̱ liḵalhtiṉana? ¿Pi ̱ ni ̱ kaxpata̱ pi ̱ catu̱huá̱ liy̱aẖuamaḵóṉ

yuma̱ chixcuhuíṉ? 5Huam̱pi ̱ni ̱pala chuná̱ tú̱ kalhtíṉalh Jesús. Puschí ̱ lanaj xliḻacahuán
Pilato, hasta niaḻh cátziḻh tú̱ nakalhasquín.

Pilato lim̱a̱paksiṉán camaknic̱a̱ Jesús
(Mateo 27:15-31; Lucas 23:13-25; Juan 18:38-19:16)

6 Caṯa caṯa̱ acxni ̱ xlakcháṉ xapas̱cuaj taḵspuntzaḻíṉ, xlis̱maniṉiṯ Pilato xmakax-
taknikoy̱ tachixcuhuíṯat chaṯum tachíṉ, caxatic̱ahuá̱ ti ̱ nasquinikoy̱. 7 Acxni ̱ ya-
ma̱ quilhtamacú̱ c-pu̱lac̱hiṉ xtanu̱ma̱ chaṯum tachíṉ xuanicán Barrabás, xtap̱aṯiṉa-
maḵó̱ xtam̱akniṉaníṉ ti ̱ lhu̱hua̱ xmakniḵoṉiṯ acxni ̱ xmaḻacatzuquiḵoṉiṯ talacataq̱uíṉ
c-xcac̱hiquiṉcán. 8 Puschí ̱ luhua acxnicú̱ gobernador Pilato xmaḵalhapalim̱a̱ Jesús,
chinkoḻh liḻhu̱hua, chu̱ tzucukoḻh squinikoy̱ pi ̱ namakaxtaknipalakoy̱ chaṯum tachíṉ
laṉtla̱ xaḻia̱nkalhíṉ xtlahuanikoy̱. 9Huam̱pi ̱Pilato kalhasquinkoḻh:

—¿Pi ̱ lacasquináṯit huixín, cacmakáxtakli ̱ xreycan judíos?
10 Sam̱pi ̱Pilato xcatziy̱ pi ̱caj xquiclhcatzanikoy̱ xanapuxcun paḻijni, chu̱ huá̱ xlim̱aca-

max̱quiḵoṉiṯ. 11 Huam̱pi ̱ xanapuxcun paḻijni ̱ tzucukoḻh quilhcax̱yaẖuakoy̱ liḻhu̱hua, pi ̱
huata xatláṉ casquinkoḻh pi ̱ xalaktaxtún camakaxtakca̱ Barrabás. 12 Pilato kalhasquim-
palakoḻh:

—Huam̱pi ̱ ¿tú̱ lacasquináṯit nactlahuaniy yama̱ chixcú̱ huaṉti ̱ huixín huaniyáṯit
xreycan judíos?

13Xlip̱utumcan chixcuhuíṉ tzucukoḻh quilhankoy̱:
—¡Capakaxtokohuacaca̱ c-cruz!

14 Pilato huanipalakó:̱
—Huam̱pi ̱ ¿tú̱ niṯláṉ huaṉtu̱ tlahuaniṯ?
Huam̱pi ̱xlacán caj xaaḻiẖuacá̱ xquilhamaḵó:̱
—¡Capakaxtokohuacaca̱ c-cruz!
15Pilato pi ̱ni ̱xlacasquín tí ̱nasiṯziṉiy, pus huá̱ lim̱akáxtakli ̱Barrabás, chu̱map̱aksíṉalh

pi ̱ nakas̱nokcán Jesús, aḻis̱taḻh macamax̱quiḵoḻh tropa̱ laquim̱pi ̱ xlacán napakaxtoko-
huacakoy̱ c-cruz. 16 Yama̱ tropa̱ leṉkoḻh Jesús caḻakuáṉ, huam̱pi ̱ antiyá̱ c-xpu̱lacni
xpu̱map̱aksíṉ Pilato antaṉi ̱ pu̱tum tropa̱ xtamacxtumiḵoṉiṯ. 17 Xlacán mam̱akxtukoḻh
xlhákaṯ Jesús, chu̱ maḻhakaḵoḻh mactum xatzutzoko lhákaṯ xtac̱huná̱ la̱ xla rey, chu̱
acuiliḵoḻh c-xakxeḵa aktum corona xla lhtucú̱n. 18 Chu̱ tzucukoḻh caṯasakoy̱, chuná̱
huankoḻh:

—¡Caxaniḻiẖuayá̱ calatámaḻh yuma̱ xReycan judíos!
19 Na̱ lia̱ksnokmiḵoḻh kantum káṯiṯ, chu̱ lacachujmaniḵoḻh, lakataquilhpu̱takoḻh, chu̱

tatzokostanikoḻh xtac̱huná̱ laṉtla̱ tlahuacán c-xlacatiṉ chaṯum Rey. 20 Acxni ̱ xliḵama-̱
nankoṉiṯtá, timap̱u̱xtukoḻh xlhákaṯ xatzutzoko, chu̱ huá̱ maḻhakaḵoḻh tu̱ luhua xlhákaṯ,
chu̱ leṉkoḻh antaṉi ̱napakaxtokohuacacán c-cruz.

Jesús pakaxtokohuacacán c-cruz
(Mateo 27:32-44; Lucas 23:26-43; Juan 19:17-27)

21Chaṯum chixcú xala c-Cirene xuanicán Simón, xlakkahuasán xuanikoc̱án Alejandro,
chu̱ Rufo, xlá̱ xquiṯaspitma̱ c-xpú̱cuxtu, chu̱ antá̱ xtiṯaxtuma̱ antaṉi ̱ xyaḵó̱ tropa̱ acxni ̱
chipapax̱tokkoḻh makapitziṉ tropa,̱ chu̱ akchú̱ maḻeṉiḵoḻh xcruz Jesús. 22Antá̱ tileṉkoḻh
c-aktum kas̱tíṉ huanicán Gólgota. (Yuma̱ c-xatachihuiṉ arameo huamputún C-xaclucut
niṉ.) 23 Acxni ̱ antá̱ lic̱haṉca̱ Jesús, max̱quic̱a̱ nahuay vino huaṉtu̱ xtaḻacuilhacaniṯ
xaxu̱n líc̱uchun laquim̱pi ̱ ni ̱ namakcatziy̱ tapaṯíṉ, huanicán mirra. Xlá̱ caj kalhuáṉalh
huam̱pi ̱ni ̱ hualh. 24-25 Cam̱aknajaṯza hora tzís̱aj xuaniṯ acxni ̱ pakaxtokohuacaca̱ c-cruz.
Yama̱ tropa̱ tzucukoḻh liṯlahuakoy̱ suerte xlhakaṯ Jesús xatí ̱ tlaṉ chaṯunu̱ nalakcháṉ.
26 C-xacpu̱n cruz xtokohuacaca̱ paktzu̱ tama, antá̱ xuan xatú̱ xpaḻacata xlim̱aknic̱aniṯ,
chu̱ c-tama̱ chuná̱ xtatzokniṯ: “Hua̱ yuma̱ chixcú xReycan judíos.” 27 Chu̱ na̱ antá̱
xtap̱akaxtokohuacakoc̱aniṯ chaṯuy kalhaṉaníṉ, chaṯum c-xpakstácat, chu̱ hua̱ ac̱haṯum
c-xpakxuqui. 28 Puschí ̱ chuná̱ tiliḵantáxtulh huaṉtu̱ xtatzoktahuilaniṯ c-Liḵalhtahuaka̱
laṉtla̱ tu̱ naquiṯaxtuy sam̱pi ̱ lacatum huan pi:̱ “Xtac̱huná̱ la̱ chaṯum calaẖua̱ xtay̱atcán
lim̱ax̱tuca.̱”

29 Catiẖuá̱ ti ̱ antá̱ xtiṯaxtukoy̱ caj xliḵalhakamaṉankoy̱, xliṯac̱chiquikoy̱, chu̱ chuná̱
xuankoy̱:

—¡Na̱ chí ̱ huix huana̱ pi ̱ namaḻaksputuya̱ tlanca xtemplo̱ Dios, chu̱ na̱ caj lia̱ktutu
quilhtamacú̱ naliy̱aẖuapalaya! 30 ¿Tú̱ chú̱ lani? ¿Tú̱huan ni ̱ lay chú̱ tac̱taya̱ c-cruz, chu̱
acstumaḻaktaxtic̱ana?̱

31Pus na̱ chuná̱ chu̱makapitziṉ xanapuxcun paḻijni, chu̱ xmaḵalhtahuakaṉacan judíos
xliḵalhakamaṉankoy̱; chuná̱ xlaẖuanikoy̱ chaṯunu chaṯunu:

—¡Caucxílhtit aẖuaca̱ ti ̱xuanpi ̱tlaṉ namaḻaktaxtiḵoy̱ am̱akapitziṉ chixcuhuíṉ huam̱pi ̱
chú̱ hua̱ xlá,̱ xacstu ni ̱ lay maḻaktaxtic̱án! 32 Huá̱ lapi ̱ xlá̱ xlic̱aṉa̱ hua̱ Cristo, usuchí ̱
xreycan judíos, pus caacstutáactalh c-cruz laquim̱pi ̱ naliu̱cxilhaẖu, chu̱ chuná̱ nacaṉa-
jlaniyaẖu.

Na̱ chuná̱ yama̱ chaṯuy kalhaṉaníṉ ti ̱ xtap̱akaxtokohuacakoc̱aniṯ catu̱huá̱ xliẖuani-
maḵó.̱

Jesús niy̱ c-cruz
(Mateo 27:45-56; Lucas 23:44-49; Juan 19:28-30)

33 Yama̱ quilhtamacú̱, max̱ luhua caṯastúnut xuaniṯ, acxni ̱ tzís̱ualh xlic̱aṯlanca̱ ca-̱
tuxáẖuat, hasta cam̱aktutu hora caḵoṯanú̱n ac̱u cax̱kakapá.̱ 34 Na̱ luhua acxnitiyá̱ chú̱

yama̱ hora Jesús luhua pixtlanca̱ chuná̱ caṯásalh: “Eloi, Eloi, ¿lama sabactani?” (Yuma̱ c-
xatachihuiṉ arameo huamputún: “Tlaṯi Dios, Tlaṯi Dios, ¿tú̱huan lhtuj quimakaxtakniṯa̱
yuma̱ quilhtamacú̱?”)

35 Makapitziṉ chixcuhuíṉ huaṉti ̱ antá̱ xlayaḵó̱ kaxmatkoḻh, chu̱ chuná̱ tzucukoḻh
laẖuanikoy̱:

—Cakaxpáttit, huá̱ tasanima̱ profeta Elías.
36 Chaṯum takosú̱n alh liḻupa̱ xaxcuta vino actzu̱ panámac̱, chu̱ maa̱kánu̱lh c-kantum

káṯiṯ, liṯamacayáẖualh laquim̱pi ̱nahuay Jesús. Huam̱pi ̱ chuná̱ huanikoḻh makapitzíṉ:
—Calakaḻh chú̱ pala namín maa̱ctiy̱ Elías.
37 A̱maktum luhua pixtlanca̱ tásalh Jesús, chu̱ aya tuncán jalhpáṉiḻh, niḻh. 38 Acxni ̱

niḻh Jesús yama̱ tlanca lhákaṯ liḻakalhapáṉ nim̱a̱ xmaẖuacacaniṯ c-tlanca templo xala
c-Jerusalén pu̱makatuy tihua̱ laṉtla̱ acstutalácxtiṯli, taḻhmáṉ hasta tu̱tzú̱. 39 Chaṯum
capitán romano antá̱ xlaya̱ lacatzú̱ antaṉi ̱ xuaca̱ Jesús, xlá̱ pacs káxmatli ̱ laṉtla̱ chihuí-̱
nalh, chu̱ úcxilhli ̱ acxni ̱niḻh. Xlá̱ chuná̱ huá:̱

—Yuma̱ chixcú̱ xlic̱aṉa̱ luhua hua̱ Xcam Dios xuaniṯ.
40 Chaṉchu̱ antá̱ na̱ caj mákat xlacamiyaḵó̱ makapitziṉ lacchaján. Huaṉti ̱ na̱ antá̱

xyaḵó,̱ huá̱ María Magdalena chu̱ Salomé, chu̱ María xtzican Jacobo xlic̱haṯuy kahuasa,
chu̱ José. 41Yuma̱ lacchaján huatiya̱ ti ̱cstaḻanitlaẖuankoṉiṯ Jesús acxni ̱caniẖuá̱ xan, chu̱
xlacán xmaktay̱akoṉiṯ acxni ̱xlamac̱há̱ c-Galilea. Xaẖua̱ antá̱ xyaḵó̱ am̱akapitziṉ lhu̱hua
lacchaján huaṉti ̱ lacxtum xtam̱inkoṉiṯ Jesús c-Jerusalén.

Jesús ma̱acnu̱cán
(Mateo 27:57-61; Lucas 23:50-56; Juan 19:38-42)

42 Acxni ̱ xkoṯanu̱ma̱ yama̱ viernes xlim̱akua tlaṉcú̱ scujcán sam̱pi ̱ xtamaḵoṯaniṉ
quilhtamacú̱ sábado acxni ̱ xlip̱acs judíos xjaxkoy̱, 43 milh chaṯum talip̱aẖu chixcú̱
huaṉti ̱ na̱ xmaktapaksiy̱ c-xpu̱map̱aksiṉcan judíos c-Jerusalén xuanicán José, xlá̱ xala
c-Arimatea. Yumá̱ tlaṉ chixcú xuaniṯ, xlip̱aẖuán Dios chu̱ xkalhkalhim̱a̱ acxni ̱ Dios
nahuiliy̱ xasas̱ti xtapáksiṯ caṯuxáẖuat. José ni ̱ anán talacapuhuáṉ laktánu̱lh Pilato
c-xpu̱map̱aksíṉ, huánilh pi ̱ camáx̱quiḻh quilhtamacú̱ naán maa̱ctiy̱ xtiyatliẖua Jesús
sam̱pi ̱ xmaa̱cnu̱putún. 44 Pilato lanaj tilacahua̱ acxni ̱ cátziḻh pi ̱ aya xniṉiṯ Jesús, chu̱
maṯasaniṉíṉalh capitán laquim̱pi ̱ nakalhasquín lapi ̱ xlic̱aṉa̱ xniṉiṯ. 45 Acxni ̱ huánilh
capitán pi ̱ xlic̱aṉa̱ aya xniṉiṯ, xlá̱ máx̱quiḻh talacasquín José pi ̱ caleḻh xtiyatliẖua̱
Jesús. 46 José tamáẖualh mactum sábana, chu̱ alh maa̱ctiy̱ c-cruz xtiyatliẖua Jesús, huá̱
lip̱u̱máksuitli; chu̱ aḻis̱taḻh máacnu̱lh c-aktum tahuaxni ̱ tu̱ aya xuaxcaniṯ c-xlacan sipi,̱
chu̱ liẖuana̱ liḻakatálalh aktum tlanca chíhuix antaṉi ̱ xlactanu̱cán. 47María Magdalena,
chu̱ María xtzi José, xlacán ucxilhkoḻh antaṉi ̱maa̱cnu̱ca.̱

16
Jesús lakastakuanán ca̱liṉíṉ
(Mateo 28:1-10; Lucas 24:1-12; Juan 20:1-10)

1 Tiy̱ataxtukoḻh sábado acxni ̱ niṯí ̱ cscuja, chu̱ acxni ̱ tzís̱ualh huatiya̱ yama̱ quilhta-
macú̱, María Magdalena, María xtzi José chu̱ Santiago, xaẖua̱ Salomé, xlacán ankoḻh
tamaẖuakoy̱ xamu̱clhun líc̱uchun laquim̱pi ̱ naankoy̱ liḻactlahuakoy̱ xtiyatliẖua Jesús.
2 Lic̱haḻi ̱ domingo, luhua tzis̱acú̱ taq̱uiḵoḻh, chu̱ ankoḻh antaṉi ̱ xmaa̱cnu̱caniṯ Jesús cajcu
xtaxtumac̱hi ̱ chichiní. 3Xacstucán chuná̱ xlaẖuanitiḻhakoy̱:

—¿Tí ̱ chú̱ naquincam̱ap̱aṉu̱niyáṉ cahuá̱ yama̱ tlanca chíhuix huaṉtu̱ liḻakatalanan-
caniṯ antaṉi ̱maṉu̱caniṯ Jesús?

4 Huam̱pi ̱ acxni ̱ chaṉkoḻh, ucxilhkoḻh pi ̱ tama̱ tlanca chíhuix huaṉtu̱ xliḻakatalanan-
caniṯ, aya xmap̱aṉu̱caniṯ, na̱ luhua lakahuan lanca xuaniṯ. 5 Tanu̱koḻh tzinú̱ c-xpu̱lacni
antaṉi ̱ xmam̱ic̱aniṯ Jesús, chu̱ antá̱ ucxilhkolh c-xpakstácat pi ̱ xuí ̱ chaṯum kahuasa
huaṉti ̱ luhua snapapa̱ xlhákaṯ. Puschí ̱ xlacán luhua tipec̱uankoḻh. 6 Huam̱pi ̱ xlá̱ chuná̱
huanikoḻh:

—Ni ̱ capec̱uántit. Huixín putzayáṯit Jesús xala c-Nazaret huaṉti ̱pakaxtokohuacaca̱ c-

cruz. Huam̱pi ̱ xlá̱ aya lakastakuánalh caḻiṉíṉ. Mas̱qui luhua caucxílhtit u̱nú, niṯí ̱ antaṉi ̱
xmam̱ic̱aniṯ. 7 Xatláṉ capitittá, chu̱ cahuanikop̱ítit xlim̱aḵalhtahuákaṯ, xaẖua̱ Pedro, pi ̱
Jesús nacaa̱ḻip̱u̱laniyáṉ, naán c-Galilea, chu̱ antá̱ naucxilhap̱íṯit sam̱pi ̱chuná̱ ticaẖuanín.

8 Yama̱ lacchaján xtapec̱uacán tzucukoḻh lhpipikoy̱; lacapala̱ taxtukoḻh, chu̱ takosú̱n
ankoḻh. Huam̱pi ̱ tiṉi ̱ pala tú̱ tuncán liṯac̱hihuiṉankoḻh huaṉtu̱ xucxilhkoṉiṯ sam̱pi ̱
xpec̱uaxnim̱aḵó.̱

Jesús tasiyuniy María Magdalena
(Juan 20:11-18)

9 Acxni ̱ ni ̱ xac̱ax̱kakakoy̱ yama̱ quilhtamacu̱ domingo, Jesús xlakastakuananiṯtá̱
caḻiṉíṉ; huam̱pi ̱ xapu̱lana̱ María Magdalena tasiyúnilh laquim̱pi ̱ xlá̱ naucxilha̱ pi ̱ lama̱
xastacná. Hua̱ yuma̱ puscaṯ huaṉti ̱ xtamacaxtuniniṯ kalhatujun cspiritu akskahuiní.
10 Acxni ̱ xlá̱ úcxilhli ̱ Jesús, aḻis̱taḻh lakankoḻh yama̱ xlim̱aḵalhtahuákaṯ huaṉti ̱ makas̱
quilhtamacú̱ xtaḻatapu̱laḵoṉiṯ, chu̱ huanikoḻh laṉtla̱ xucxilhniṯ; xlacán xlip̱uhuamaḵó,̱
chu̱ luhua xtasamaḵó.̱ 11Huam̱pi ̱ acxni ̱María huanikoḻh pi ̱ Jesús xlakastakuananiṯ, chu̱
xlama̱ xastacná sam̱pi ̱maṉ xlakastapu̱ xliu̱cxilhniṯ, ni ̱ caṉajlanikoḻh xtachihuíṉ.

Jesús tasiyuniko̱y cha̱tuy xlim̱a̱kalhtahuáka̱t
(Lucas 24:13-35)

12 A̱lis̱taḻh na̱ tasiyunikoḻh chaṯuy liṯum xlim̱aḵalhtahuákaṯ, xlacán xtijiṯlaẖuamaḵó,̱
xamaḵó̱ caq̱uihuíṉ, tasiyunikoḻh laquim̱pi ̱ naucxilhkoy̱ pi ̱ xlama̱ xastacná. 13 Na̱
titaspitkoḻh xlacán, chu̱ ankoḻh liṯac̱hihuiṉankoy̱ am̱akapitziṉ lim̱aḵalhtahuákaṯ pi ̱
xlic̱aṉa̱ xlakastakuananiṯ. Huam̱pi ̱ni ̱pala chuná̱ caṉajlakoḻh.

Jesús tasiyuniko̱y xapóstoles, chu̱ ma̱xquiḵo̱y xtascújut tu̱ xlim̱a̱kantaxtiṯcán nahuán
(Mateo 28:16-20; Lucas 24:36-49; Juan 20:19-23)

14 A̱lis̱taḻh liṯum na̱ tasiyunikoḻh pacs kalhacaẖuitu xlim̱aḵalhtahuákaṯ luhua acxni ̱
xlacán xuilakó̱ c-mesa xuay̱amaḵó.̱ Xlá̱ lacaquilhniḵoḻh tzinú̱ sam̱pi ̱ luhua ni ̱ xcaṉajla-
putunkoy̱ pala xlic̱aṉa̱ xlama̱ xastacná, huata caj lia̱klhu̱huaṯnankoḻh acxni ̱ xlic̱hihui-̱
nancaniṯ pi ̱ xlakastakuananiṯ. 15 A̱lis̱taḻh chuná̱ huanikoḻh:

—Capítit xlic̱aṯlanca̱ caṯuxáẖuat, nalia̱kchihuiṉanikoy̱áṯit xlip̱acs caxanic̱ahua̱
xalaníṉ yuma̱ lip̱ax̱uhu quintachihuíṉ tu̱ mas̱tay̱ akapu̱táxtut. 16 Huaṉti ̱
naquilip̱aẖuankoy̱, chu̱ nataḵmunukoy̱ nalakmax̱tukoy̱ xlis̱tacnacán, huam̱pi ̱ huaṉti ̱
ni ̱ naquilip̱aẖuankoy̱, pus namakatzankaḵoy̱ xlis̱tacnacán c-xlacatiṉ Dios acxni ̱
namax̱okoṉiḵoc̱án niṯláṉ huaṉtu̱ tlahuakoṉiṯ. 17 Chu̱ laquim̱pi ̱ nacatzic̱án pi ̱ Dios
huí ̱ c-milatamaṯcán makapitzíṉ huaṉti ̱ naquilip̱aẖuankoy̱ namax̱quiḵoc̱án liṯlihuaka̱
pi ̱ tlaṉ namap̱acsakoy̱ huaṉti ̱ kalhiḵoy̱ cspiritu akskahuiní, chu̱ tlaṉ nalic̱hihuiṉankoy̱
tip̱aḻhu̱hua tachihuíṉ huaṉtu̱ xlacán ni ̱ catziḵoy̱. 18 Makapitzíṉ hasta tlaṉ nachipakoy̱
lu̱hua, chu̱ niṯú̱ catitlahuanikoḻh, usu lapi ̱ nahuakoy̱ pala tu̱ liṉic̱án, niṯú̱ catiliḻanikoḻh,
chu̱ makapitzíṉ caj xmacancán tlaṉ nalim̱ap̱acsakoy̱ taṯatlaníṉ.

Jesús an c-akapú̱n
(Lucas 24:50-53)

19 Chaṉchu̱ Quimpu̱chinacán, acxni ̱ aya xmaḵatsputuniṯ xtachihuíṉ, tzúculh tataḻh-
maṉiy̱, chu̱ alh c-akapú̱n antaṉi ̱ tahuilachá̱ c-xpax̱tu̱n Dios. 20 A̱lis̱taḻh, yama̱ xlim̱aḵalh-
tahuákaṯ taxtukoḻh, chu̱ canic̱ahuá̱ ankoḻh lia̱kchihuiṉankoy̱ xtachihuiṉ Cristo huaṉtu̱
mas̱tay̱ laktáxtut. Chaṉchu̱ pi ̱Dios xmaktay̱amaḵó,̱ xlacán xtlahuakoy̱ lhu̱hua̱ lactlanca
lic̱ac̱ni tatlahu laquim̱pi ̱chuná̱ nacatzic̱án pi ̱Dios xtaḻamaḵó̱ c-xlatamaṯcán, chu̱ xlic̱aṉa̱
xlic̱hihuiṉamaḵó̱ xtalacapas̱tacni.

Lip̱ax̱uhu tamac̱atziṉíṉ hua̱ laṉtlaṯa títzokli ̱ San Lucas
XATAPAJMUJUN TACHIHUIN:

San Lucas ni ̱ caj xmaṉ liu̱cxilha̱ Jesús la̱ xmaa̱kapu̱taxtiṉacan xnatac̱hiquiṉ israelitas,
huata xlá̱ lim̱acáṉ pi ̱ hua̱ xmaa̱kapu̱taxtiṉacan xlip̱acs tachixcuhuíṯat huaṉti ̱ huilakó̱
caṯuxáẖuat. Huan pi ̱ acxni ̱ xlá̱ tzúculh lacapas̱taca̱ laṉtla̱ natzoka̱ yuma̱ liḵalhtahuaka,
huaṉtu̱ lic̱hihuiṉán xlatamaṯ Jesús, luhua liẖuana̱ putzáṉalh, chu̱ kalhasquiníṉalh laṉtla̱
lacáchilh Quimpu̱chinacán, chu̱ laṉtla̱ luhua quiṯáxtulh c-xlatámaṯ. Chuná̱ tláhualh
laq̱uim̱pi ̱namaclacasquín chaṯumxamigo xuanicán Teófilo, chu̱ liẖuana̱ naakataḵsa̱ am̱a̱
tachihuíṉ xpaḻacata Cristo huaṉtu̱ aya xliṯaḵalhchihuiṉancaniṯ, chu̱ chuná̱ nataluloka̱ pi ̱
xlic̱aṉa̱ huaṉtu̱ huancán.

Yama̱ tachihuíṉ “Teófilo” c-xatachihuiṉ griego huamputún “Xam̱igo Dios”, huam̱pi ̱
xamaktum huí ̱ ti ̱ chuná̱ xlim̱ap̱ac̱uhuic̱án xtucuhuiṉí ̱ Teófilo, usuchí ̱ xamaktum pala
huata huá̱ xquilhchaṉimaḵó̱ xlip̱acs huaṉti ̱ aya xlip̱aẖuankoy̱ Dios, caj xpaḻacata̱ xtaca-̱
najlacán huaṉtu̱ xkalhiṉikoy̱ sam̱pi ̱ lip̱aẖuankoy̱, max̱ hua cahuá̱ huá̱ xlim̱ap̱ac̱uhuiḵoy̱,
usu xlim̱ax̱tukoy̱ “Xam̱igo Dios.”

Taḻa Teófilo:
1 Xlic̱aṉa̱ lip̱ax̱uhu ctzokniyáṉ yama̱ tachihuíṉ huaṉtu̱ lhu̱hua̱ ti ̱ tzaksakoṉiṯ liẖuana̱

akstiṯum xtzokputunkoy̱ huaṉtu̱ kantáxtulh c-xlatamaṯ Jesucristo, chu̱ luhua liẖua-
na̱ xmaḻactiṯumip̱utunkoy̱, 2 xtac̱huná̱ laṉtla̱ quinticam̱as̱iyunikóṉ huaṉti ̱ luhua maṉ
xlakastapucán tiliu̱cxilhkoḻh laṉtla̱ titzucuchá, chu̱ aḻis̱taḻh xlacán na̱ tzúculh lia̱kchi-
huiṉankoy̱ yuma̱ tachihuíṉ sam̱pi ̱ xcatziḵoy̱ pi ̱ xlic̱aṉa̱ huaṉtu̱ xlic̱hihuiṉankoy̱. 3 Quit
na̱ luhua liẖuana̱ cputzaṉaniṯ, chu̱ ckalhasquiniṉaniṯ xlip̱acs huaṉtu̱ tiakspúlalh hasta
laṉtla̱ luhua titzucuchá, chu̱ lam̱pala luhua tlaṉ cpuhuánpi ̱nactzokniyáṉ, chu̱ nacmaḻac-
tiṯumiṉiyáṉ xlip̱acs huaṉtu̱ akspulanit c-xlatamaṯ Quimpu̱chinacán, 4 laquim̱pi ̱ chuná̱
huix, talip̱aẖu Teófilo, lacatancs nacatziy̱a̱ huaṉtu̱ aya liṯaḵalhchihuiṉancaniṯa.

Cha̱tum xángel Dios án ma̱catziṉiṉán pi ̱ nalacachín Juan Bautista
5 Pus hua̱ chú̱ nacuaniyáṉ laṉtla̱ miniṯanchá̱ yuma̱ tachihuíṉ: Yama̱ makáṉ quilhta-

macú̱ acxni ̱ Herodes lig̱obernador xliẖui ̱ c-Judea, na̱ acxni ̱ xlama̱ chaṯum xpaḻijnican
judíos xuanicán Zacarías, xlá̱ antá̱ xtaṯapaksiḵoy̱ makapitziṉ paḻijni ̱ huaṉti ̱ makaṉ
quilhtamacú̱ timaḻacatzuquic̱há̱ Abías. Xpuscaṯ Zacarías xuanicán Elisabet, xlá̱ na̱
xamakaṉ xtlaṯcán xuaniṯ am̱a̱ huaṉti ̱ luhua xapu̱lh paḻi ̱ xuanicán Aarón. 6 Zacarías, chu̱
Ilisabet luhua akstiṯum xlamaḵó̱ c-xlacatiṉ Dios chu̱ pacs namaḵantaxtiḵoy̱ xlim̱ap̱aksiṉ
Quimpu̱chinacán; xlic̱aṉa̱ luhua tlaṉ xcatziḵoy̱. 7 Huam̱pi ̱ ni ̱ xkalhiḵoy̱ xcamancán,
sam̱pi ̱Elisabet ni ̱ lay xkalhiy̱ camán, xaẖuac̱hí ̱xlacxtumcán aya xkoḻumaḵó.̱

8 Maktum acxni ̱ lákchaḻh laṉtla̱ natlahuakoy̱ xtascujut lip̱aḻi ̱ am̱a̱ kampu̱tum paḻijni ̱
antaṉi ̱ xmaktapaksiy̱ Zacarías, pus huata antá̱ álh tlanca xtemplo Dios xalac Jerusalén.
9 Chu̱ laṉtla̱ xlis̱maniḵoṉiṯ paḻijni nalacsackoy̱ xtascujut chaṯunu, huá̱ lákchaḻh Zacarías
natanu̱y lacatum c-templo antaṉi ̱ nalhcuyuy lim̱aj̱iníṉ c-xlacatiṉ Dios. 10 Chaṉchu̱
xlim̱akua̱ clhcuma̱ lim̱aj̱iníṉ, xlip̱acs am̱akapitziṉ cac̱niṉaníṉ xtlahuanimaḵó̱ oración
Dios c-xaquilhtíṉ. 11Caj xamaktum chaṯum xangel quimpu̱chinacán tasiyúnilh Zacarías;
antá̱ titáy̱alh c-xpakstacat altar antaṉi ̱ c-xokspún clhcuma̱ lim̱aj̱iníṉ. 12 Acxni ̱ Zacarías
úcxilhli ̱yama̱ ángel, péc̱ualh, chu̱ pi ̱xaklituananiṯ niaḻh xcatziy̱ tu̱ natlahuay. 13Huampi ̱
ángel chuná̱ huánilh:

—Zacarías, ni ̱ capéc̱uanti; sam̱pi ̱ luhua lakatiy̱ Dios laṉtla̱ xakatliṉiṯa̱ c-mioración, xlá̱
aya kaxmatniṯ huaṉtu̱ huix squiniṯa, chu̱ mimpuscaṯ Elisabet namac̱hixcuhuiḻiy̱ chaṯum
actzu̱ skata, chu̱ huix nalim̱ap̱ac̱uhuiy̱a̱ Juan. 14 Huix luhua xlic̱aṉa̱ nalip̱ax̱uhuaya̱
minkahuasa, chu̱ na̱ chuná̱ am̱akapitziṉ xliḻhu̱hua̱ tachixcuhuíṯat nalip̱ax̱uhuakoy̱ acxni ̱
xlá̱ nalacachín; 15 sam̱pi ̱ yama̱ minkahuasa luhua xlic̱aṉa̱ tlanca tascújut nakalhiy̱

c-xlacatiṉ Dios, na̱ ni ̱ catíhualh cuchu, usu huaṉtu̱ liḵachic̱án; chu̱ kalhiy̱ nahuán
xliṯlihuaka Espíritu Santo hasta acxni ̱ ni ̱ aḻacachín nahuán. 16 Chaṉchu̱ lhu̱hua̱ mi-
natac̱hiquíṉ xala c-Israel huaṉti ̱ tamakatliṉikoṉiṯ pi ̱ niaḻh luhua lip̱aẖuankoy̱ Dios, xlá̱
namaa̱kataḵsniḵoy̱ pi ̱ xmaṉ huá̱ xliḻakataquilhputatcán, chu̱ chuná̱ xlacán akstiṯum
nalip̱aẖuampalakoy̱. 17 Yama̱ minkahuasa Juan napu̱laniy yama̱ Mimaa̱kapu̱taxtiṉacán
huaṉti ̱ kalhkalhip̱áṯit; chu̱ na̱ chuná̱ nakalhiy̱ xtalacapas̱tacni, chu̱ xliṯlihuaka huaṉtu̱
xkalhiy̱ xamakaṉ profeta Elías laquim̱pi ̱ nalakpaliṉikoy̱ xtalacapas̱tacnicán, xnacu̱can
xanatlaṯna laquim̱pi ̱ napax̱quiḵoy̱ xcamancán, chu̱ huaṉti ̱ luhua xalactzacaṯna̱ xta-
lacapas̱tacnicán, xlá̱ namas̱iyunikoy̱ laṉtla̱ nakalhakaxmatniṉán huaṉtu̱ Dios lim̱a-̱
paksip̱utunkoy̱. Chu̱ chuná̱ xlá̱ nam̱á̱ nacax̱tlahuanikoy̱ lhu̱hua̱ huaṉti ̱ chac̱atziy̱a̱
nakalhkalhiḵoy̱ Quimpu̱chinacán huaṉti ̱namín.

18 Zacarías kalhásquilh yama̱ ángel:
—Huam̱pi,̱ ¿láṉtla̱ chú̱ naclic̱atziy̱ lapi ̱ xlic̱aṉa̱ huaṉtu̱ quihuanípaṯ, sam̱pi ̱ quit aya

koḻutá, chu̱ na̱ chuná̱ quimpuscaṯ na̱ leṉá̱ xcaṯa, tzicaná?
19Yama̱ ángel chuná̱ kálhtiḻh:
—Quit quihuanicán Gabriel, chu̱ quit ctas̱cujma̱ Dios, xlá̱ quimaḻakachaṉiṯ laquim̱pi ̱

nacmináṉ xakatliy̱áṉ, chu̱ nacmac̱atziṉiy̱áṉ u̱ma̱ xatlaṉ tamac̱atziṉíṉ. 20 Pus chú̱ cumu
huix ni ̱ caṉajla̱ huaṉtu̱ cuanín, pus chú̱ koḵo nahuana; na̱ ni ̱ lama̱ catichihuíṉanti,
hasta niḻiẖuaya̱ naquiḵantaxtuy huaṉtu̱ cuaniniṯán, chu̱ nalacachín minkahuasa. Sam̱pi ̱
nakantaxtuy pacs huaṉtu̱ cuanín.

21 Chaṉchu̱ c-xaquilhtiṉ yama̱ tlanca templo antá̱ tachixcuhuíṯat xkalhkalhim̱aḵó̱
laquim̱pi ̱ nataxtuyac̱hi ̱ Zacarías; huam̱pi ̱ xlacán lanaj xlacahuamaḵó̱ pi ̱ makas̱ xmaka-
palama̱ c-templo. 22 Huam̱pi ̱ acxni ̱ chú̱ taxtuchi ̱ Zacarías, xkoḵoṉiṯ, chu̱ ni ̱ lay xchi-
huiṉán, huata caj xmacahuanikoy̱ acxni ̱ xkalhtip̱utún huaṉtu̱ xuanikoy̱. Pus acxnicú̱
catziḵoḻh pi ̱max̱ ni ̱tzankay̱ tu̱ xlim̱aḻacahuaṉic̱aniṯ c-xpu̱lacni templo. 23Acxni ̱lákchaḻh
quilhtamacú̱ laṉtla̱ maḵátziḻh xtascújut lip̱aḻi ̱ c-tlanca templo xala c-Jerusalén Zacarías
táspitli ̱c-xcac̱hiquíṉ nac xchic. 24Chiṉchu̱ Elisabet huaṉti ̱xpuscaṯ Zacarías, ni ̱xlim̱akas̱
tzúculh makcatziy̱ pi ̱ niaḻh xacstu xlama,̱ chu̱ max̱ pala akquitzis papá niaḻh niṉí ̱
álh. Chu̱ xlá̱ chuná̱ xpuhuán: 25 “Huá̱ chuná̱ quiliṯlahuaniṯ Quimpu̱chinacán laquim̱pi ̱
quinatac̱hiquíṉ niaḻh taji ̱naquiliḵalhakamaṉankoy̱ pi ̱ni ̱ lay kalhiy̱ camán.”

Cha̱tum ángel ma̱catziṉiṉán pi ̱ nalacachín Jesús
26 A̱lia̱kchax̱an papá̱ chú̱ timaḻakachap̱á̱ Dios xángel Gabriel c-aktum cac̱hiquíṉ antaṉi ̱

huanicán Nazaret c-xtamap̱aksiṉ Galilea. 27 Huá̱ álh lakapaxiaḻhnán chaṯum tzumaṯ
xuanicán María, yuma̱ tzumaṯ aya xliḵalhtiṉiṯ José pi ̱ nataṯapu̱chuhuay; yama̱ José
na̱ xmaq̱uilhtzuquiṉiṯanchá̱ xamakaṉ rey David. 28 Yama̱ ángel laktanu̱chá̱ antaṉi ̱ xuí ̱
María, chu̱ chuná̱ huánilh:

—¡Luhua caṉa̱ lip̱ax̱uhu clakchimáṉ huix tzumaṯ huaṉti ̱Dios lacsacniṯán! Dios Quim-
pu̱chinacán ankalhiṉá̱ taẖuilán, xaẖuachí ̱ aṯzinú̱ huix siculunaṯlahuaniṯán ni ̱ xahua̱
am̱akapitziṉ lacchaján.

29 Acxni ̱ María úcxilhli ̱ ángel, xlá̱ xlic̱aṉa̱ lanaj liḻacahua̱ tu̱ xlix̱akatlim̱a,̱ chu̱ xlá̱
xpuhuama̱ xatú̱ cahuá̱ chuná̱ xliẖuanima.̱ 30Huam̱pi ̱ ángel tuncán huanipá:̱

—María, ni ̱ capéc̱uanti sam̱pi ̱ Dios ucxilhlacachiniṯán, chu̱ lacsacniṯán laquim̱pi ̱
lip̱ec̱ua̱ nalakalhamanáṉ, 31 sam̱pi ̱ laṉchiyú̱ niaḻh miacstu huix, chu̱ namac̱hixcuhuiḻiy̱a̱
chaṯum skata, acxni ̱ yuma̱ quilhtamacú̱ nalacachín, huix nalim̱ap̱ac̱uhuiy̱a̱ Jesús. 32Xlá̱
tlanca̱ xcac̱ni ̱ nakalhiy̱, luhua talip̱aẖu chixcú nahuán, chu̱ naliṯapac̱uhuiy̱ xCam Dios
huaṉti ̱ tlanca xquilhtzúcut. Xaẖua̱ aḻis̱taḻh Quimpu̱chinacán Dios, na̱ tlanca Rey nali-̱
max̱tuy huaṉti ̱ xtac̱huná̱ nakalhiy̱ xlim̱ap̱aksíṉ laṉtla̱ tu̱ xkalhiy̱ xamakaṉ xquilhtzúcut
rey David 33 laquim̱pi ̱ namap̱aksiḵoy̱ xlip̱acs israelitas caxaniḻiẖuayaj xtihua,̱ xaẖuachí ̱
xlim̱ap̱aksíṉ niucxni ̱ catiláksputli. 34María kalhásquilh yama̱ ángel:

—Huam̱pi ̱ ¿láṉtla̱ chu̱ luhua naquiṯaxtuy yumá,̱ sam̱pi ̱quit niṯí ̱ ctaẖui ̱ chixcú?
35Xlá̱ kálhtiḻh:

—Espíritu Santo nalakmináṉ, chu̱ xliṯlihuaka Dios naakmiliyáṉ xtac̱huná̱ puclhni,
pus huá̱ xpalacata yama̱ xasaṉtujlani skata̱ huaṉti ̱ nalacachín, xla Dios nahuán, chu̱
luhua xCam Dios nalim̱ap̱ac̱uhuic̱án. 36Na̱ chuná̱ cacatzi ̱ pi ̱mintap̱uxnimat Elisabet na̱
namac̱hixcuhuiḻiy̱ chaṯum actzu̱ skata̱mas̱qui aya tzicaná. Pusmas̱qui chuná̱ huancán pi ̱
xlá̱ ni ̱lay kokaṉán, pus chú̱ aya lem̱a̱ xlia̱kchax̱an papá̱ laṉtla̱ niaḻh xacstu lama.̱ 37Sam̱pi ̱
xlip̱acs huaṉtu̱ xtalacasquin Dios ni ̱ lay catitamakáxtakli ̱pala ni ̱nakantaxtuy.

38Acxnitiyá̱ María chuná̱ huá:̱
—Quit c-xmacan Quimpu̱chinacan ctamakaxtaka, pus chuná̱ camaḵantáxtiḻh Dios c-

quilatámaṯ laṉtla̱ tu̱ huix quihuaniniṯa.
Acxni ̱ chuná̱ huankoḻh María, yama̱ ángel alhá.
María án lakapaxia̱lhnán Elisabet

39Ni ̱lim̱akas̱ María tácax̱li, chu̱ lacapala̱ tíalh c-xatiyat Judea hasta c-aktum cac̱hiquíṉ
huaṉtu̱ xuí ̱ cas̱ipijni. 40 Acxni ̱ chaḻh c-xchic Zacarías, tuncán tánu̱lh, chu̱ xakátliḻh
xtap̱uxnimat Elisabet. 41 Chu̱ acxni ̱ káxmatli ̱ Elisabet pi ̱ xakátliḻh María, tuncán
makcátziḻh pi ̱ tatzuhuájiḻh cskata̱ c-xpu̱lacni, chu̱ lákchilh xliṯlihuaka Espíritu Santo.
42 Chu̱ luhua pixtlanca̱ chuná̱ huá:̱

—¡Dios aṯzinú̱ huix ucxilhlacachiniṯán nalakalhamanáṉ ni ̱xahua̱ am̱akapitziṉ laccha-
ján, chu̱ na̱ chuná̱ ucxilhlacachiniṯ nalakalhamánminkahuasa huaṉti ̱nalacachín! 43 ¿Tú̱
quilakasi ̱quit laquim̱pi ̱namín quilakapaxiaḻhnán huaṉti ̱xtzi nahuán Quimpu̱chinacán?
44 Sam̱pi ̱ caj la̱ ckáxmatli ̱ pi ̱ quixákatli, yama̱ quiskata caj laṉtla̱ pax̱úhualh tatzuhuájiḻh
c-quimpu̱lacni. 45 Xlic̱aṉa̱ luhua lip̱ax̱uhu lápaṯ nahuán sam̱pi ̱ caṉajla̱ xtachihuíṉ tu̱
maḻacnu̱nín; pus luhua xlic̱aṉa̱ pi ̱ chuná̱ nakantaxtuy huaṉtu̱ mac̱atziṉiṉiṯán Quim-
pu̱chinacán.

46 A̱lis̱taḻh María na̱ tzúculh chihuiṉán, chuná̱ huá:̱
“Xlip̱acs quilis̱tacna̱ clim̱ax̱quiy̱ pax̱catcatzíṉit Dios;
47 chiṉchu̱ quinacú̱ luhua lip̱ax̱uhuay xpaḻacata Dios huaṉti ̱Quimaa̱kapu̱taxtiṉá.
48 Sam̱pi ̱xlá̱ quiucxilhlacachiniṯ quit mas̱qui luhua liḻakaputza̱ quit c-quilatámaṯ,
sam̱pi ̱cacatzi, chú̱ hasta naán quilhtamacú̱, xlip̱acs tachixcuhuíṯat naquilic̱hihuiṉankoy̱

laṉtla̱ Dios xlic̱aṉa̱ quisiculanaṯlahuaniṯ.
49Sam̱pi ̱Dios huaṉti ̱tlanca xlacatzúcut lactlanca lic̱ac̱ni tascújut tlahuaniṯ c-quilatámaṯ.
¡Luhua xlic̱aṉa̱ pi ̱ xmaṉhuá̱ tlaṉ catziy̱ xtapuhuáṉ!
50Ankalhíṉ nalakalhamankoy̱ huaṉti ̱ luhua xlic̱aṉa̱ akstiṯum lem̱putunkoy̱ xlatamaṯcán

c-xlacatíṉ.
51Mas̱iyuniṯ laṉtla̱ tlanca̱ xlacatzúcut
acxni ̱ makatlajakoḻh, chu̱ maa̱ctzuhuiḵoḻh huaṉti ̱ lactlanca, chu̱ lactalip̱aẖu xliṯax-

tuputunkoy̱.
52 Na̱ chuná̱ map̱aksiṉaníṉ huaṉti ̱ xacstucán luhua lactalip̱aẖu makcatziḵoc̱án, na̱

maa̱ctzuhuiḵoḻh,
chu̱ huata huaṉti ̱ niṯú̱ xliṯasiyukoy̱, chu̱ ni ̱ tlanca̱ xcatziḵoy̱, huata huá̱ chú̱ luhua

lactalip̱aẖu tlahuakoḻh.
53 Huaṉti ̱ laklim̱ax̱kaníṉ xtzincsnim̱aḵó,̱ xlá̱ max̱quiḵoḻh huaṉtu̱ xlacán xmacla-

casquimaḵó,̱
chu̱ hua̱ lacricujni, maklhtiḵoḻh huaṉtu̱ xkalhiḵoy̱, chu̱ caj macachuná̱ maḻakachaḵoḻh.
54Maktay̱akoḻh xcamán xala c-Israel huaṉti ̱ xlacsackoṉiṯ nascujnikoy̱,
chu̱ niucxni ̱ chunatá̱ makaxtakkoḻh, huata juerza lakalhamankoḻh.
55 Sam̱pi ̱ chuná̱ liṯay̱anikoṉiṯ xamakaṉ quintlaṯcan Abraham, chu̱ xlip̱acs am̱akapitziṉ

quilhtzúcut.
Timaḻacnu̱nikoḻh pi ̱naucxilhlacachaṉkoy̱ huaṉti ̱xquilhtzucut Abraham ti ̱ aḻis̱taḻh nala-

cachinkoy̱ caxaniḻiẖuayaj xtihua.̱”
56Pusmax̱ pala aktutupapá̱ taṯamakaxtakchá̱ xtap̱uxnimat Elisabet, chu̱ aḻis̱taḻhMaría

taspitpá̱ c-xchic.

Juan Bautista lacachín

57Ni ̱ lim̱akas̱ quilhtamacú̱ takátziḻh acxni ̱ Elisabet nataṯatlay, chu̱ maḻakatuncúhuiḻh
actzu̱ skata. 58 Xlip̱acs huaṉti ̱ xliṉataḻán, chu̱ huaṉti ̱ xtaḻacatzuníṉ, acxni ̱ catz-
iḵoḻh laṉtla̱ Quimpu̱chinacán xlakalhamaniṯ, chu̱ xmax̱quiṉiṯ chaṯum cskata, xlacán
quiḻakapaxiaḻhnankoḻh, chu̱ acxtum tap̱axuhuakoḻh. 59 Chaṉchu̱ lim̱ixtujún tilim̱in-
ca̱ skata c-xpu̱kalhtahuakacan judíos tu̱ xuí ̱ antá̱ laquim̱pi ̱ circuncidar natlahuacán,
usu nachucunicán actzu̱ xtiyatliẖua̱ laṉtla̱ xlis̱maniḵoṉiṯ judíos xtlahuakoy̱ xlip̱acs
cskatacán lakkahuasán. Na̱ acxni ̱ xmax̱quip̱utuncán xtucuhuiní ̱ skata; pus Zacarías
xlim̱ap̱acuhuip̱utuncán, huachá̱ xtucuhuiní ̱xtlaṯ. 60Huam̱pi ̱xtzi ̱ chuná̱ huá:̱

—Níṉta, ni ̱hua̱ xtucuhuiní nakalhiy̱, huata Juan nahuanicán.
61 Chaṉchu̱ xamigos huanikoḻh:
—¿Tú̱huan? Niṯí ̱ chaṯum miliṉataḻán pala ti ̱ chuná̱ huanicán.
62 Pus xtlaṯ Zacarías cumu akatap̱a, chu̱ koḵo xuaniṯ, caj tzúculh macahuanikoy̱ acxni ̱

xkalhasquimaḵó̱ tú̱ xlá̱ xlim̱ap̱ac̱uhuip̱utún actzu̱ kahuasa. 63 Xlá̱ squilh paktzu̱ tama
laquim̱pi ̱ antá̱ natzoknán, chu̱ antá̱ chuná̱ tzóknu̱lh: ‘Tama̱ kahuasa naliṯapac̱uhuiy̱
Juan.’ Chaṉchu̱ xlip̱acs huaṉti ̱ antá̱ xlayaḵó̱ luhua lanaj lacahuankoḻh acxni ̱ catziḵoḻh
pacs tu̱ xkantaxtuma.̱ 64Acxnitiyá̱ yama̱ quilhtamacú̱ cáx̱lalh csim̱akaṯ Zacarías, chu̱ tlaṉ
chihuiṉampá,̱ chu̱ tzúculh max̱quiy̱ pax̱catcatzíṉit Dios. 65 Xlip̱acs huaṉti ̱ antá̱ lacatzú̱
xuilakó,̱ cacs xliḻacahuankoy̱ sam̱pi ̱ ni ̱ xakataḵskoy̱ yuma̱ huaṉtu̱ xkantaxtuma, chu̱
xlip̱acs ti ̱ xuilakó̱ caḵas̱tiṉíṉ laṉtla̱ c-xtachipa Judea xlic̱hihuiṉankoy̱ laṉtla̱ xlacachiniṯ
yama̱ skata. 66 Chaṉchu̱ xlip̱acs huaṉti ̱ xcatziḵoy̱ laṉtla̱ quiṯaxtuniṯ xtzucukoy̱ lacapas̱-
tackoy̱, chu̱ chuná̱ xlic̱hihuiṉankoy̱: “¿Tú̱ cahuá̱ naliṯaxtuy yuma̱ actzu̱ kahuasa?” Huá̱
chuná̱ xliẖuankoy̱ sam̱pi ̱ xlic̱aṉa̱ xtasiyuy laṉtla̱ Quimpuchinacán csiculanaṯlahuama̱
yama̱ skata.

Zacarías pa̱xcatcatziṉiy hua̱ntu̱ tlahuaniṯ Dios
67 Espíritu Santo liṯatzamakoḻh xtalacapas̱tacni Zacarías huaṉti ̱ xtlaṯ yama̱ skata, chu̱

xla̱ tzúculh chuhuinán laṉtla̱ Espíritu Santo xmap̱uhuaṉim̱a,̱ chu̱ chuná̱ huá:̱
68 “¡Pax̱catcatzíṉilh Quimpu̱chinacan Dios huaṉti ̱ xmaṉ huá̱ lip̱aẖuanaẖu quin xala c-

Israel,
sam̱pi ̱ chú̱ xlá̱ quincau̱cxilhlacachiniṯán quin xlakskatáṉ laquim̱pi ̱ naquincaḻakmax̱-

tuyáṉ!
69Xlá̱ niaḻh makas̱ aya namacamín chaṯum luhua talip̱aẖu chixcú̱ huaṉti ̱ tlaṉ naquinca-̱

maa̱kapu̱taxtiy̱áṉ.
Yama̱ chixcú̱ ti ̱namín, xquilhtzúcut nahuán xamakaṉ rey David huaṉti ̱na̱ scujniniṯ Dios

c-xlatámaṯ.
70 Pus hasta laṉtlaṯa makas̱a quilhtamacú̱ chuná̱ lic̱hihuiṉankoṉiṯ
yama̱ profetas xpaḻacachihuiṉaniṉ Dios huaṉti ̱ xlá̱ tilacsackoḻh laquim̱pi ̱ naquin-

caẖuaniyáṉ,
71 pi ̱xlic̱aṉa̱ naquincam̱aḻaktaxtiy̱áṉ c-xmacancán huaṉti ̱quincaṯaḻaṯlahuayáṉ,
chu̱ xlip̱acs huaṉti ̱ni ̱ quincau̱cxilhputunkoy̱áṉ.
72 Pus chú̱ Dios maḵantaxtiṉiṯ huaṉtu̱ tihua̱ timaḻácnu̱lh
pi ̱ juerza nalakalhamankoy̱ xalakmakaṉ quinatlaṯnacán,
chu̱ nim̱pala maktum catipaṯzánkaḻh pi ̱ taṯlahuakoṉiṯ aktum talaccax̱lán.
73-74 Xlá̱ tihuánilh xamakaṉ quintlaṯcan Abraham pi ̱ naquincaḻakmax̱tuyáṉ quiṉ xla-

catzúcut c-xmacancán huaṉti ̱quintaḻaṯlahuanacáṉ,
laquim̱pi ̱ chuná̱ tlaṉ xmaṉ huá̱ nascujnaniyaẖu, chu̱ niṯí ̱ catilacapuhuanihu.
75 Chu̱ na̱ chuná̱ laquim̱pi ̱xaḻia̱nkalhíṉ akstiṯum naliḻatamay̱aẖu xlim̱ap̱aksíṉ,
chu̱ chuná̱ tlaṉ nascujnaniyaẖu xmaṉ hua̱ Quimpu̱chinacan Dios.
76Chiṉchu̱ huix koxuta actzu̱ kahuasa, naliṯaxtuya̱ tlanca xprofeta, usu xpaḻacachunuiṉa

Dios ti ̱ tlanca̱ xlacatzúcut;
sam̱pi ̱ huix pu̱lanitiḻhaya nahuán yama̱ ac̱haṯum Quimpu̱chinacán ti ̱ namín, laquim̱pi ̱

huix nacax̱tlahuaniya̱ xtiji.

77 Chu̱ na̱ namac̱atziṉiḵoy̱a̱ xcaman Dios laṉtla̱ xlá̱ namaṯzankaṉanikoy̱ xtalaḵalhiṉcán,
laquim̱pi ̱ chuná̱ tlaṉ namaa̱kapu̱taxtiḵoy̱ xlis̱tacnacán.
78 Sam̱pi ̱xlic̱aṉa̱ Dios quincap̱ax̱quiy̱áṉ, chu̱ quincaḻakalhamanáṉ,
pus yama̱ akapu̱táxtut tu̱ namacaminac̱há,̱ liṯaxtuy xtac̱huná̱ xmakaxkakaṉat chichiní ̱
huaṉtu̱ acxni ̱ natzucuy makaxkakaṉán namaṯzuquiy̱ aktum xasas̱ti quilhtamacú̱ c-

quilatamaṯcán;
79 chu̱ xlip̱acs huaṉti ̱ c-xacap̱aklhtu̱tá̱ lamaḵó,̱
sam̱pi ̱pec̱uanikoy̱ tu̱ naakspulakoy̱ acxni ̱naniḵoy̱.
Xlacán tlaṉ chú̱ natalacatzuhuiḵoy̱ antaṉi ̱huí ̱ yuma̱ xkakánat,
chu̱ chuná̱ xlá̱ namaq̱uilhanu̱koy̱ xtantu̱ncán c-xatiji tapax̱uhuáṉ, chu̱ tatancsni.”

80 Chaṉchu̱ álh quilhtamacú̱, chu̱ yama̱ actzu̱ kahuasa Juan; lacapala̱ xlacacatzim̱a,̱
cstacma̱ xtiyatliẖua, chu̱ na̱ chuná̱ xtalacapas̱tacni. A̱lis̱taḻh acxni ̱ cstacniṯtá xlá̱ álh
latamay̱ c-desierto antaṉi ̱ niṯú̱ staca, chu̱ niṯí ̱ lamac̱a.̱ Chu̱ acxni ̱ lákchaḻh quilhtamacú̱
xlá̱ tzúculh siyuj maḻakapasniḵoy̱ xliṉatac̱hiquiṉ israelitas xasas̱ti xtamac̱atziṉiṉ Dios tu̱
xlim̱inikoy̱.

2
Jesús lacachín c-Belén
(Mateo 1:18-25)

1 Na̱ acxnitiyá̱ yama̱ quilhtamacú̱ acxni ̱ xuí ̱ chaṯum gobierno c-Roma xuanicán
Augusto, xlá̱ luhua map̱aksíṉalh pi ̱nalay aktum censo, usu xtapu̱tlakan tachixcuhuíṯat,
chu̱ natatzoktanu̱koy̱ xlip̱acs tachixcuhuíṯat huaṉti ̱ xlá̱ xmap̱aksiḵoy̱. 2 Hua̱ yuma̱
xatatzoknu̱n censo, huacu xapu̱lana̱ tlahuacaniṯ acxni ̱Cirenio gobernador xuaniṯ c-Siria.
3Chaṯunu chixcuhuíṉ xlia̱natcánxuaniṯ c-xchuchutsipijcán antaṉi ̱xtapaksiḵoy̱ laquim̱pi ̱
antá̱ natatzoktanu̱koy̱ c-censo.

4 Pus huá̱ xpalacata José tácax̱li ̱ c-Nazaret, yuma̱ cac̱hiquíṉ xtapaksiy̱ c-Galilea, chu̱
álh c-aktum actzu̱ cac̱hiquíṉ xuanicán Belén xmunicipio Judea, antaṉi ̱ na̱ xlacachiniṯ
xamakaṉ reyDavid, sam̱pi ̱tama̱ José xquilhtzúcut xuaniṯ xamakaṉ reyDavid, pus na̱ antá̱
xtapaksiy̱ c-Belén. 5 José lacxtum táa̱lhMaría, hua̱ yama̱ tzumaṯ huaṉti ̱aya xliḵalhtiṉiṯ pi ̱
nataṯapu̱chuhuay, huam̱pi ̱chú̱ xlá̱ niaḻh xacstu xlama,̱ sam̱pi ̱xkalhkalhiṯim̱a̱ skata. 6Chu̱
luhua acxni ̱antá̱ xlamaḵó̱ c-Belén, lákchaḻh quilhtamacú̱ laṉtla̱ María xliṯaṯátlat xuaniṯ.
7 Cumu ni ̱ xtaḵskoṉiṯ xaní ̱ nalaktuncuhuikoy̱ c-mesón, huata antá̱ maḻakatuncúhuiḻh
yama̱ actzu̱ xkahuasa̱ antaṉi ̱ xmaṉu̱koc̱án takalhíṉ, chu̱ lip̱u̱máksuitli ̱ lhákaṯ, chu̱ antá̱
mám̱iḻh c-xpu̱huay̱ cahuay̱u̱.

Xángel Dios án xakatliḵo̱y makapitziṉ ma̱putxuaniṉaníṉ ti ̱ scacamaktakalhma̱kó̱ xcalhniḻu-
jcán

8Na̱ antá̱ lacatzú̱ c-Belén, caḻakuáṉ xlaktuncuhuimaḵó̱ makapitziṉ xmaktakalhnacan
borrego caṯuhuáṉ. 9 Caj xamaktum titasiyunikoḻh chaṯum xángel Quimpu̱chinacán;
chu̱ xlic̱aṯlanca̱ antaṉi ̱ xuilakó̱ tasíyulh xmakaxkakaṉat Quintlaṯican Dios. Xlacán
lip̱ec̱ua̱ tipec̱uankoḻh, 10 huam̱pi ̱ yama̱ ángel chuná̱ huanikoḻh: “Ni ̱ capec̱uántit sam̱pi ̱
cmimáṉ caẖuaniyáṉ aktum tachihuíṉ huaṉtu̱ luhua nalip̱ax̱uhuayáṯit huixín, chu̱
xlip̱acs lim̱acxtum tachixcuhuíṯat. 11 Pus laṉchiyú̱ c-Belén, antaṉi ̱ xchuchutsipi ̱ xu-
aniṯ yama̱ xamakaṉ rey David, lacáchilh Cristo huaṉti ̱ luhua xlic̱aṉa̱ Mimpu̱chinacán
huaṉti ̱ nacam̱aa̱kapu̱taxtiy̱áṉ. 12 Chu̱ laquim̱pi ̱ huixín luhua lacatancs nacaṉajlayáṯit
huaṉtu̱ ccaẖuanimáṉ antá̱ namaṉoklhuyáṯit actzu̱ skata, mam̱ic̱aniṯ nahuán c-xpu̱huay̱
cahuay̱u̱, chu̱ lim̱aksuitcaníṯ lhákaṯ.”

13 Caj xalán lhu̱hua̱ makapitziṉ liṯum ángeles xala c-akapú̱n minkoḻh antaṉi ̱ xlacán
xuilakó,̱ chu̱ luhua lip̱ax̱uhu tzúculh quilhtliḵoy̱, xmax̱quiḵoy̱ cac̱ni ̱ Dios, chuná̱ xquil-
huamaḵó:̱
14 “¡Lip̱ax̱uhu camax̱quiḵoḻh cac̱ni ̱Dios xlip̱acs ángeles ti ̱huilakoc̱há̱ taḻhmáṉ c-akapú̱n!
Na̱ chuná̱ u̱nú̱ caṯuxáẖuat caánalh tapax̱uhuáṉ c-xlakstip̱aṉcan tachixcuhuíṯat huaṉti ̱

pax̱catcatziṉikoy̱ xtalakalhamáṉ.”

15 Acxni ̱ ankoḻh ángeles c-akapú̱n, yama̱ xmaktakalhnaníṉ borrego chuná̱ tzúculh

laẖuanikoy̱:
—Caáhu c-Belén, caáhu ucxilhaẖu tú̱ kantaxtuniṯ huaṉtu̱ quincaq̱uim̱ac̱atziṉic̱hín

Quimpu̱chinacán.
16 Luhua chí ̱ lacapala̱ timinkoḻh, chu̱ caj puntzú̱ chaṉkoḻh, chu̱ xlic̱aṉa̱ ucxilhkoḻh

María, chu̱ José, chu̱ actzu̱ skata pi ̱xlic̱aṉa̱ antá̱ xmá̱ c-xpu̱huay̱ cahuay̱u̱. 17Acxni ̱xlacán
ucxilhkoḻh pi ̱ xlic̱aṉa,̱ pus xlacán tzúculh lic̱hihuiṉankoy̱ huaṉtu̱ ángeles xuanikoṉiṯ
laṉtla̱ xlacachiniṯ yama̱ skata. 18 Chaṉchu̱ xlip̱acscán huaṉti ̱ tikaxmatkoḻh, lanaj
tiliḻacahuankoḻh tu̱ xlacán xquilhuamaḵó.̱ 19Na̱ chuná̱ María luhua pacs xlacapas̱tacma̱
huaṉtu̱ xkantaxtuma,̱ chu̱ pacs xmaq̱uim̱a̱ c-xnacú̱. 20 A̱lis̱taḻh yama̱ xmap̱utxuaniṉaniṉ
borrego taspitkoḻh antaṉi ̱ xlacán xminkoṉiṯanchá;̱ xcac̱niṉanimaḵó,̱ chu̱ na̱ chuná̱
xpax̱catcatziṉimaḵó̱ caj xpaḻacata̱ pi ̱xlic̱aṉa̱ pacs chuná̱ xquiṯaxtuniṯ huaṉtu̱ xuanikoṉiṯ
ángeles.

Jesús huiliṉicán xtucuhuini ̱
21 Lim̱ixtujún áncaj circuncidar tlahuacán, usu chucunicán actzu̱ xtiyatliẖua̱ yama̱

actzu̱ kahuasa, chu̱ acxnicú̱ lim̱ap̱ac̱uhuic̱a̱ xtucuhuiní Jesús, sam̱pi ̱ángel chuná̱ xuaniniṯ
natlahuay María acxni ̱ xlá̱ cajcu xacstu xlama, tzumaṯcú̱ xuanit. 22 A̱lis̱taḻh acxni ̱
takátziḻh quilhtamacú̱ laṉtla̱ xuí ̱ xlim̱ap̱aksiṉ Moisés pi ̱ acxni ̱ nalacachín chaṯum skata,
caleṉica̱ Dios aktum lic̱ax̱tlahuáṉ laquim̱pi ̱ chuná̱ nachakam̱akán xtzi ̱ huaṉtu̱ xlix̱ca-
juaḻaniṯ u̱nú̱ xala caṯuxáẖuat. Laq̱uim̱pi ̱ na̱ namaḵantaxtiḵoy̱ yuma̱ lim̱ap̱aksíṉ, pus na̱
chuná̱ tlahuakoḻh José, chu̱ María, ankoḻh c-xacac̱hiquiṉ Jerusalén, chu̱ na̱ leṉkoḻh yama̱
actzu̱ kahuasa laquim̱pi ̱namacamax̱quic̱ánQuimpuchinacán ctlanca̱ templo antá. 23Hua̱
chuná̱ liṯlahuakoḻh sam̱pi ̱ c-xlim̱ap̱aksiṉ Dios chuná̱ tatzokniṯ: “Yama̱ kahuasa̱ huaṉti ̱
luhua pu̱lh nalacachín, xlá̱ Dios nalip̱u̱lhcac̱án.” 24Pus ni ̱luhua lhu̱hua̱ tu̱ xlacán leṉkoḻh,
caj xmaṉ hua̱ actzú̱ huaṉtu̱ nalic̱ax̱tlahuaṉankoy̱ chuná̱ laṉtla̱ talhcaṉiṯ c-xlim̱ap̱aksiṉ
Dios naleṉicán, pala tantuy caṉas̱pu̱n, usuchí ̱ tantuy paloma tu̱ namakniḵoy̱ c-xlacatiṉ
Dios.

25 Na̱ acxni ̱ yama̱ quilhtamacú̱ xuí ̱ c-Jerusalén chaṯum koḻutzíṉ xuanicán Simeón.
Yama̱ chixcú luhua tlaṉ xcatziy̱, chu̱ luhua akstiṯum xlama,̱ chu̱ xmaṉ hua̱ Dios
xlip̱aẖuán, xaẖuachí ̱ xlá̱ na̱ xkalhkalhim̱a̱ am̱a̱ quilhtamacú̱ laṉtla̱ Dios namacamín
ti ̱ nalakmax̱tunán c-xtíyat Israel. Espíritu Santo xuí ̱ c-xlatámaṯ Simeón, 26 chu̱ hua̱
xlá̱ xmac̱atziṉiṉiṯ pi ̱ xlá̱ ni ̱ catíniḻh hasta acxni ̱ luhua maṉ xlakastapu̱ naliu̱cxilha̱
yama̱ Cristo huaṉti ̱ Dios namacamín laquim̱pi ̱ nalakmax̱tukoy̱. 27Maktum quilhtamacú̱
Espíritu Santo map̱uhuáṉiḻh pi ̱ caalh c-tlanca templo tu̱ xuí ̱ c-Jerusalén, chu̱ acxnitiyá̱
yama̱ quilhtamacú̱ acxni ̱actzu̱ kahuasa Jesús xlim̱incaniṯ c-Jerusalén laquim̱pi ̱na̱ chuná̱
natlahuanikoy̱ huaṉtu̱ Dios xlacasquín hua̱ laṉtla̱ huan xlim̱ap̱aksiṉ Moisés. 28 Acxni ̱
Simeón úcxilhli ̱ yama̱ actzu̱ kahuasa, chax̱li, chu̱ tzúculh max̱quiy̱ pax̱catzíṉit Dios,
chuná̱ xquilhuama:̱
29 “Quintlaṯican Dios, chú̱ aya tlaṉ lip̱ax̱uhu naquilim̱akaxtaka̱ mas̱qui cacniḻh
sam̱pi ̱huix aya maḵantaxtiṉiṯa̱ chú̱ huaṉtu̱ quintimaḻacnu̱ni ̱quit liḻakaputza miscujni.
30 Sam̱pi ̱ quit luhua xlic̱aṉa̱ maṉ quilakastapu cliu̱cxilhma̱ lakmax̱tuná̱ huaṉti ̱ huix

macataniṯa.
31Uma̱ actzu̱ kahuasa̱ ti ̱namaḻaktaxtiḵoy̱ xlip̱acs caniẖua̱ xalaníṉ huaṉti ̱nalip̱aẖuankoy̱.
32 Na̱ hua̱ yuma̱ kahuasa ti ̱ naleṉikoy̱ yama̱ lakmax̱tuna mixkakánat xlip̱acs akmakat

chixcuhuíṉ huaṉti ̱ni ̱ judíos,
chu̱ na̱ nalim̱aḻacahuaṉiḵoy̱ tlanca mincac̱ni ̱milakskataṉ liI̱srael.”

33 José, chu̱ María luhua cacs xkaxmatmaḵó̱ huaṉtu̱ Simeón xquilhuama̱ xpaḻacata
yama̱ skata. 34Chaṉchu̱ Simeón, tisiculunaṯlahuakoḻh; chu̱ aḻis̱taḻh chuná̱ huánilh María
xtzi yama̱ skata:

—María, yuma̱ actzu̱minkahuasa, huá̱ lip̱u̱lhcac̱aniṯ pi ̱lhu̱hua̱ huaṉti ̱u̱nú̱ xala c-Israel
nalakmakankoy̱, chu̱ chuná̱ naliḻaktzankaḵoy̱; huam̱pi ̱ na̱ chuná liṯum lhu̱hua̱ huaṉti ̱
nalip̱aẖuankoy̱, chu̱ chuná̱ xlacán nalakmax̱tukoy̱ xlis̱tacnacán. 35 Chuná̱ naliṯasiyukoy̱

chaṯunu ac̱haṯunu̱ chixcuhuíṉ laṉtla̱ lacapas̱tackoy̱ c-xnacu̱cán; huam̱pi ̱hua̱ chú̱ tu̱ huix
mimpaḻacata, luhua tlanca talip̱uhuáṉ nahuán sam̱pi ̱ chuná̱ naquiṯaxtuniyáṉ xtac̱huná̱
laṉtla̱ aktum cuchilu̱ huaṉtu̱ namaḻaktaxtiḵoy̱ milis̱tacna.

36 Na̱ antá̱ xlaya̱ c-tlanca templo chaṯum puscaṯ huaṉti ̱ na̱ luhua xakataḵsa̱ xtalaca-
pas̱tacni Dios, yuma̱ puscaṯ xuanicán Ana; xtlaṯ xuanicán Fanuel, yuma̱ chixcú̱ antá̱
xtapaksiy̱ c-aktum cac̱hiquíṉ huaṉtu̱ xmaq̱uilhtzuquiṉiṯ yama̱ xamakaṉ koḻutzíṉ xu-
anicánAser. Ana, luhua tzicaná xuaniṯ; acxni ̱luhua tzumaṯcú xuaniṯ xlá̱ titapu̱chúhualh,
luhua tlaṉ aktujun caṯa̱ taḻatámaḻh xchixcú, huam̱pi ̱ xlá̱ niḻh, chu̱ chunatá̱ caṯa caj
xacstu xlama.̱ 37 Chu̱ aya xlem̱a̱ taṯip̱uxamataṯi caṯa̱ laṉtla̱ xnim̱akancaniṯ. Hua̱ u̱ma̱
tzicán niucxni ̱ xtapaṉu̱y c-tlanca templo, tantacú̱ tantascaca̱ antá̱ xlatanu̱ma̱ laṉtla̱
xlakataquilhpu̱tanán, chu̱ laṉtla̱ ni ̱ xlim̱akas̱na̱ namakalhkajnán su xkalhxtaknán, chu̱
natlahuay xoración. 38 Na̱ acxnitiyá̱ chilh Ana antaṉi ̱ xlacán xlayaḵó,̱ chu̱ na̱ tzúculh
pax̱catcatziṉiy Dios caj xpaḻacata yama̱ skata. A̱lis̱taḻh, caniẖuá̱ antaṉi ̱ xmaṉoklhukoy̱
huaṉti ̱ na̱ xkalhkalhim̱aḵó̱ laṉtla̱ Dios nalakmax̱tukoy̱ xcamán xala c-Jerusalén, hua
tuncán xlix̱akatliḵoy̱ yama̱ actzu̱ skata Jesús.

Jesús ta̱taspitcán c-Nazaret
39 Chaṉchu̱ aḻis̱taḻh pi ̱ timaḵantaxtiḵoḻh xlip̱acs yama̱ huaṉtu̱ xlacán xlis̱maniḵoṉiṯ

laṉtla̱ xtalhcaṉiṯ c-xlim̱ap̱aksiṉ Moisés, xlacán lacapala̱ taspitpalakoḻh c-Galilea antaṉi ̱
xuí ̱ xchuchutsipi Nazaret. 40 Chaṉchu̱ actzu̱ kahuasa, lacapala̱ xlacacatzim̱a,̱ chu̱
xtatlihuaklhma,̱ xaẖua̱ xkalhim̱a̱ lia̱kskálalh, sam̱pi ̱Dios csiculanaṯlahuama.̱

Jesús tamakaxtaka̱chá̱ c-tlanca templo xala c-Jerusalén
41 Xtlaṯ Jesús, xaẖua̱ xtzi luhua chuná̱ xlis̱maniḵoṉiṯ xankoy̱ caṯa caṯa c-Jerusalén

acxni ̱ xtaxtuy pas̱cua̱ xla taḵspuntzaḻíṉ. 42 Pus acxni ̱ Jesús maḵátziḻh xakcu̱tuy caṯa,
pu̱tum ankoḻh antá̱ c-pascua̱ laṉtla̱ xlis̱maniḵoṉiṯ. 43Acxni ̱chu̱ tikátsputli ̱pas̱cua,̱ xlacán
lacapala̱ tiquilhtay̱akoc̱há̱ tiji ̱ laquim̱pi ̱ nataspitkoy̱, huam̱pi ̱ Jesús tamakaxtakchá̱ c-
Jerusalén, chu̱ María ni ̱ xcatziy̱, ni ̱ pala josé. 44 Pus pi ̱ xlip̱acs liḻhu̱hua̱ xtaspitmaḵó̱ c-
xchuchutsipijcán, xlacán xpuhuankoy̱ pi ̱ max̱ antá̱ xmakmima̱ Jesús c-xlakstip̱aṉcán,
pus tantacú̱ liṯlaẖuankoḻh huam̱pi ̱ caḵoṯanú̱n acxni ̱ putzakoḻh, chu̱ kalhasquinkoḻh
huaṉti ̱ xliṉataḻán, chu̱ huaṉti xtaḻaḻakapasnicán, 45 ni ̱ pala chaṯum ti ̱ xkalhtasiyúnilh.
Chaṉchu̱ pi ̱ ni ̱ xtaḵskoy̱, huata lacapala̱ taspitpalakoḻh c-Jerusalén laquim̱pi ̱ antá̱ na-
putzakoy̱.

46 Xlia̱ktutu quilhtamacú̱ la̱ xputzamaḵó̱ acxni ̱ quiṯaḵskoḻh, antá̱ xlá̱ xlahui ̱ c-tlanca
templo xtaḵalhchihuiṉamaḵó̱ laktzokquiṉaníṉ, xlá̱ luhua cacs xkaxkmatnikoy̱, chu̱
xkalhasquinkoy̱ huaṉtu̱ xlá xcatzip̱utún. 47 Chaṉchu̱ xlip̱acs huaṉti ̱ xkaxmatnimaḵó̱
xtachihuíṉ, luhua xlic̱aṉa̱ lhpipak xliḻacahuankoy̱ xtastácat sam̱pi ̱xlic̱aṉa̱ xkalhiy̱ tlanca
xlis̱kálalh, sam̱pi ̱ pacs huaṉtu̱ xkalhasquincán luhua tancs xkalhtiṉán. 48 Acxni ̱ chu̱
lakchaṉkoḻh xtzi Jesús, chu̱ xtlaṯ, luhua lanaj tilacahuankoḻh caj xpaḻacata huaṉtu̱
xucxilhmaḵó,̱ huam̱pi ̱xtzí chuná̱ huánilh:

—Taṯa,̱ ¿tú̱huan chuná̱ nam̱á̱ quincaṯlahuaniṯa? Hua mintlaṯ, chu̱ quit ccap̱utzat-
laẖuanáṉ sam̱pi ̱ ccam̱akacuanáṉ pala tú̱ lánilh cpuhuamaẖu quin.

49Huam̱pi ̱ Jesús chuná̱ huanikoḻh:
—Huam̱pi ̱ ¿tú̱huan chú̱ xquilip̱utzapáṯit? ¿Láṉtla̱ pi ̱ ni ̱ catziy̱áṯit pi ̱ quit antá̱ u̱nú̱ c-

xtemplo quintlaṯ quiminiṉiy nactahuilay?
50Huam̱pi ̱huá̱ chú̱ xlacán, ni ̱ tiakataḵskoḻh huaṉtu̱ xlá̱ kalhtiḵoḻh.
51Xlá̱ ni ̱aklhu̱huáṯnalh, chu̱ lacapala̱ taṯaspitkoḻh, chu̱ acxtumá̱ tam̱inkoḻh c-Nazaret.

Jesús ankalhíṉ xlakachixcuhuiḵoy̱ xtlaṯ, chu̱ xtzi, chu̱ xlip̱acs huaṉtu̱ xlim̱ap̱aksic̱a̱ xlá̱
pacs xkalhakaxmatkoy̱. Huam̱pi ̱ María pacs xmaq̱uim̱a̱ c-xnacú̱ huaṉtu̱ xakspulama̱ c-
xlatamaṯ yama̱ actzu̱ kahuasa. 52 Jesús laṉtla̱ cstacma,̱ na̱ xkalhim̱a̱ tlaṉ talacapas̱tacni,
chu̱ xmakapax̱uhuay Dios c-xlatámaṯ, chu̱ na̱ chuná̱ xlip̱acs huaṉti ̱ xlakapaskoy̱ luhua
xpax̱quiḵoy̱.

Juan Bautista tzucuy akchihuiṉán c-desierto
(Mateo 3:1-12; Marcos 1:1-8; Juan 1:19-28)

1Acxni ̱aya akcu̱quitzis caṯa̱ xlem̱a̱ xlim̱ap̱aksiṉá̱ Tiberio c-Roma, chu̱ acxni ̱map̱aksiṉá
xliẖui ̱ Poncio Pilato c-Judea, chiṉchu̱ Herodes map̱aksiṉá xuaniṯ c-Galilea, chu̱ xtaḻa
Felipe, na̱ map̱aksiṉá xuaniṯ nac Iturea, chu̱ c-xtachipa Traconite; chu̱ Lisanías, na̱
map̱aksiṉá xuaniṯ c-xatiyat Abilinia. 2 Na̱ acxnitiya̱ yama̱ quilhtamacú̱ acxni ̱ Anás,
chu̱ Caifás lacxtum xanapuxcun paḻijni xuankoṉiṯ c-Jerusalén, na̱ acxnitiyá̱ ni ̱ makas̱
quilhtamacú̱ Dios mac̱atzíṉiḻh huaṉtu̱ xliṯláhuat Juan xkahuasa Zacarías, acxni ̱ xlá̱ antá̱
xlapu̱layac̱há̱ c-desierto antaṉi ̱ niṯí ̱ lamac̱a.̱ 3 Chu̱ chuná̱ xlá̱ Juan caḻakatzaḻakoḻh lactzu̱
cac̱hiquíṉ huaṉtu̱ xuilakó̱ c-xquilhtu̱n kalhtu̱choko̱ huanicán Jordán, chu̱ xlá̱ xlia̱kchi-
huiṉanimaḵó̱ chixcuhuíṉ, chu̱ xuanimaḵó̱ pi ̱ calakpaliḵoḻh xalix̱cajnit xlatamaṯcán, chu̱
xlá̱ naakmunukoy̱ laquim̱pi ̱ chuná̱ tlaṉ Dios namaṯzankaṉanikoy̱ xtalaḵalhiṉcán. 4Hua̱
chuná̱ liḵantáxtulh huaṉtu̱ xtzokniṯ c-xlibro profeta Isaías acxni ̱ chuná̱ huá:̱
“Takaxmata̱ xtachihuíṉ chaṯum ti ̱ caṯasama̱ c-desierto, chu̱ chuná̱ quilhuama:̱
‘Cacax̱tlahuanítit tiji ̱ antaṉi ̱ luhua tlaṉ nalacmín Quimpu̱chinacán;
camax̱tunítit kantum tiji huaṉtu̱ tzajua.
5 Sam̱pi ̱xlip̱acs antaṉi ̱ tapu̱lhmaṉiṯ, pacs natacax̱tumiy̱,
chu̱ na̱ chuná̱ antaṉi ̱ talhkahuiniṯ tiji, pacs namaṯzajuaniy̱áṯit
chu̱ na̱ chuná̱ antaṉi ̱ni ̱ cax̱tum, pacs namac̱ax̱tupiy̱áṯit.
6Na̱ chuná̱ xlic̱aṯlanca̱ caṯuxáẖuat naucxilhkoy̱ maa̱kapu̱taxtiṉá̱ ti ̱Dios macaminiṯ.’ ”

7 Luhua lhu̱hua̱ xlakminkoy̱ Juan laquim̱pi ̱ xlá̱ naakmunukoy̱, chu̱ makapitzíṉ chuná̱
xlá̱ xuanikoy̱: “¡Huixín luhua xtac̱huná̱ lapáṯit la̱ lakoy̱ yama̱ laclix̱cajnit xcananiṉ lu̱hua̱
acxni ̱ tzucukoy̱ tzaḻanikoy̱ lhcúyaṯ acxni ̱ cax̱koyumac̱a!̱ ¿Tí ̱ chú̱ cam̱ac̱atziṉíṉ pi ̱ caj
xman nataḵmunuyáṯit aya tlaṉ naakapu̱taxtuniyáṯit yama̱ tlanca tapaṯíṉ huaṉtu̱ Dios
nacam̱acaminiyáṉ? 8 Huata tu̱ tlaṉ nahuán pi ̱ akstiṯum calatapáṯit laquim̱pi ̱ chuná̱
stalanca naliṯasiyuyáṯit pi ̱ xlic̱aṉa̱ aya lakpaliṉiṯántit niṯlaṉ mintalacapas̱tacnicán.
Sam̱pi ̱ lapi ̱ huixín puhuanáṯit pi ̱ caj xpaḻacata xquilhtzucut Abraham huixín, ni ̱ lay tú̱
caticaa̱kspulán, pus niaḻh chuná̱ capuhuántit. Pus lapi ̱ huixín hua̱ lip̱aẖuanáṯit, quit
lacatancs ccaẖuaniyáṉ pi ̱ yuma̱ chíhuix Dios tlaṉ nalim̱ax̱tukoy̱ xquilhtzucut Abraham
lapi ̱ lacasquín. 9 Dios caḻip̱u̱lhcay̱áṉ xtac̱huná̱ laṉtla̱ akatum quihui, xlá aya chac̱atziy̱a̱
chipaniṯ xhacha laquim̱pi ̱ natancam̱iḵoy̱ yama̱ quihui huaṉtu̱ niaḻh lacuán. Sam̱pi ̱
akatum quihui ̱ huaṉtu̱ ni ̱ lacuán tahuacay xtahuácat tancam̱ic̱án, chu̱ map̱u̱cán c-
lhcúyaṯ.”

10Acxni ̱kaxmatkoḻh yuma̱ tachihuíṉ lhu̱hua̱ huaṉti ̱ chuná̱ kalhasquinkoḻh:
—¿Tú̱ chú̱ chá̱ quiliṯlahuatcán?
11 Chaṉchu̱ xlá̱ kalhtiḵoḻh:
—Huaṉti ̱ kalhiy̱ mactuy xtamaknu, catáq̱uiḻh mactum huaṉti ̱ niṯú̱ kalhiy̱ ni ̱ pala

mactum; chu̱ huaṉti ̱ akatax̱tunima̱ huaṉtu̱ huama,̱ pus catáẖualh huaṉti ̱ niṯú̱ kalhiy̱
huaṉtu̱ nahuay.

12Chu̱ na̱ chuná̱ makapitziṉ chixcuhuíṉ huaṉti ̱xmaṯaj̱iṉankoy̱ impuestos na̱ minkoḻh
laquim̱pi ̱na̱ nataḵmunukoy̱, xlacán chuná̱ kalhasquinkoḻh Juan:

—Maḵalhtahuakaṉá, ¿tú̱ quin quiliṯlahuatcán?
13 Chaṉchu̱ xlá̱ huanikoḻh:
—Ni ̱ luhua tapalax̱lá̱ camaṯaj̱iṉántit, chu̱ ni ̱ calacatzaḻátit huaṉtu̱ talim̱ap̱aksiṉiṯántit.
14Makapitziṉ tropa,̱ xlacán na̱ chuná̱ kalhasquinkoḻh:
—Chiṉchu̱ quin, ¿tú̱ quiliṯlahuatcán?
Juan chuná̱ kalhtiḵoḻh:
—Lapi ̱ tú̱ kalhiy̱ chaṯum chixcú ni ̱ aklakuá̱ timaklhtiy̱áṯit, xaẖuachí ̱ni ̱ camakaḵlhátit,

na̱ chuna liṯum niṯú̱ caliy̱aẖuátit taḵsaníṉ laquim̱pi ̱ chuná̱ tlaṉ namaḻacapu̱yáṯit, na̱
chuná̱ mintaskahucán, xatláṉ calip̱ax̱catcatziṯittá̱ huaṉtu̱ cam̱ax̱quic̱anáṯit.

15 Lhu̱hua̱ ti ̱ xlakminkoy̱ xkalhkalhim̱aḵó̱ yama̱ quilhtamacú̱ acxni ̱ namín Cristo

huaṉti ̱ nalakmax̱tukoy̱, xlacán xtzucuniṯtá̱ puhuankoy̱ xpaḻacata Juan Bautista, ¿chá̱
pala chú̱ huá̱ Cristo ti ̱naquincaḻakmax̱tuyáṉ? 16 Juan chuná̱ huanikoḻh yama̱ chixcuhuíṉ:
“Xlic̱aṉa̱ xlá̱ pi ̱ quit caj chúchut ccaḻia̱kmunumáṉ, huam̱pi ̱ niaḻh makas̱ quilhtamacú̱
mima̱ chaṯum chixcú̱ huaṉti ̱ nacaḻia̱kmunuyáṉ xliṯlihuaka Espíritu Santo, chu̱ lhcúyaṯ.
Xlá̱ xaliẖuacá̱ kalhiy̱ xlacatzúcut ni ̱ xahua̱ quit, nim̱pala tzinú̱ quiminiṉiy nacliṯaxtuy
hasta liḻakaputza xtasac̱ua nacuán laquim̱pi ̱ nacxcutniy xatasij xtatuhuanu. 17 Xlá̱
aya liẖuana̱ lacapas̱tacniṯ laṉtla̱ namap̱ap̱itzikoy̱ tachixcuhuíṯat, chuná̱ xlá̱ natlahuay
xtac̱huná̱ laṉtla̱ yama̱ huaṉti ̱ chac̱atziy̱a̱ chipaniṯ xliḻacsunucan xtrigo laquim̱pi ̱ na-
makaniy xapalhma, chu̱ acxni ̱aya lacsunukoṉiṯ nahuán, chú̱ yama̱ xlakstu xatalhtzi trigo
antá̱ namaq̱uiy̱ c-xchic, chu̱ yama̱ xapalhma antá̱ namap̱u̱y c-lhcúyaṯ huaṉtu̱ niucxni ̱
lakmixa.”

18Chu̱ na̱ chuná̱ lhu̱hua̱makapitziṉ tachihuíṉ huaṉtu̱ Juan xlix̱akatliḵoy̱ ti ̱xlakminkoy̱
laquim̱pi ̱ chuná̱ naakataḵskoy̱ yama̱ xasas̱ti tamac̱atziṉíṉ laṉtla̱ Dios xmaḻacnu̱nimaḵó̱
xtapáx̱quiṯ, chu̱ tlaṉ nalakmax̱tukoy̱. 19Huam̱pi ̱milh quilhtamacú̱ acxni ̱Juan tamacanu̱-
ca̱ c-pu̱lac̱hiṉ caj xpaḻacata̱ pi ̱ liẖuánilh yama̱ gobernador xuanicán Herodes pi ̱niṯláṉ la̱
xtaẖui ̱ Herodías xpuscaṯ xtaḻa Felipe, chu̱ na̱ chuná̱ liẖuánilh xlip̱acs huaṉtu̱ xlá̱ niṯláṉ
xtlahuaniṯ. 20Huam̱pi ̱yama̱ Herodes ni ̱pala tzinú̱ kalhakáxmatli ̱huaṉtu̱ huánilh, huata
xlá̱ tlahualhcú̱ huaṉtu̱ niṯláṉ sam̱pi ̱ caj xpaḻacata makasíṯziḻh maṯamacanu̱níṉalh c-
pu̱lac̱hiṉ Juan Bautista.

Ta̱kmunuy Jesús
(Mateo 3:13-17; Marcos 1:9-11)

21 Maktum acxni ̱ Juan ni ̱ xaṯamacanu̱cán c-pu̱lac̱hiṉ, chu̱ acxni ̱ lhu̱hua chixcuhuíṉ
xakmunumaḵó,̱ Jesús na̱ lákmilh laquim̱pi ̱ na̱ naakmunuy; chu̱ acxni ̱ taḵmunukoḻh,
tzúculh tlahuaniy oración Dios. Caj xamaktum talácquiḻh akapú̱n, 22 chu̱ Espíritu
Santo tac̱tachi ̱ c-xokspún xtac̱huná̱ tijtímpu̱t xatantum laquim̱pi ̱ pacs naucxilhcán. Na̱
takáxmatli ̱ aktum tachihuíṉ huaṉtu̱ minchá̱ c-akapú̱n, chu̱ chuná̱ huá:̱

—Huix quincam huaṉti ̱ luhua cpax̱quiy̱áṉ, luhua cpax̱uhuay caj mimpaḻacata.
Xatapu̱tlakán la̱ntla̱ pacs xalakmaka̱n xnatla̱tna Jesús
(Mateo 1:1-17)

23 Jesús xkalhiy̱ puxamacaẖu caṯa̱ acxni ̱ maṯzúquiḻh xtascújut. Cumu xpuhuancán
pi ̱ hua̱ xtlaṯ xuaniṯ José, xlá̱ xkalhiy̱ huaṉti ̱ xlim̱inkoṉiṯanchá̱ xalakmakaṉ xnatlaṯna,
chu̱ chuná̱ xuanikoc̱án: Xtlaṯ José xuanicán Elí, 24 xtlaṯ Elí xuanicán Matat, xtlaṯ Matat
xuanicán Leví, xtlaṯ Leví xuanicán Melqui, xtlaṯ Melqui xuanicán Jana, am̱á xtlaṯ Jana
xuanicán José, 25xtlaṯ José xuanicánMatatías, yuma̱ xtlaṯ Matatías xuanicán Amós, xtlaṯ
Amós xuanicán Nahum, xtlaṯ Nahum xuanicán Esli, xtlaṯ Esli xuanicán Nagai, 26 xtlaṯ
Nagai xuanicán Maat, xtlaṯ Maat xuanicán Matatías, xtlaṯ Matatías xuanicán Semei,
xtlaṯ Semei xuanicán José, xtlaṯ José xuanicán Judá, 27 xtlaṯ Judá xuanicán Joanán, xtlaṯ
Joanán xuanicán Resa, xtlaṯ Resa xuanicán Zorobabel, xtlaṯ Zorobabel xuanicán Salatiel,
xtlaṯ Salatiel xuanicán Neri, 28 xtlaṯ Neri xuanicán Melqui, xtlaṯ Melqui xuanicán Adi,
xtlaṯ Adi xuanicán Cosam, xtlaṯ Cosam xuanicán Elmadam, xtlaṯ Elmadam xuanicán Er,
29xtlaṯ Er xuanicán Josué, xtlaṯ Josué xuanicán Eliezer, xtlaṯ Eliezer xuanicán Jorim, xtlaṯ
Jorim xuanicán Matat, 30 xtlaṯ Matat xuanicán Leví, xtlaṯ Leví xuanicán Simeón, xtlaṯ
Simeón xuanicán Judá, xtlaṯ Judá xuanicán José, xtlaṯ José xuanicán Jonán, xtlaṯ Jonán
xuanicán Eliaquim, 31 xtlaṯ Eliaquim xuanicán Melea, xtlaṯ Melea xuanicán Mainán,
xtlaṯ Mainán xuanicán Matata, xtlaṯ Matata xuanicán Natán, 32 xtlaṯ Natán xuanicán
David, xtlaṯ David xuanicán Isaí, xtlaṯ Isaí xuanicán Obed, xtlaṯ Obed xuanicán Booz,
xtlaṯ Booz xuanicán Salmón, xtlaṯ Salmón xuanicán Naasón, 33 xtlaṯ Naasón xuanicán
Aminadab, xtlaṯ Aminadab xuanicán Aram, xtlaṯ Aram xuanicán Esrom, xtlaṯ Esrom
xuanicán Fares, xtlaṯ Fares xuanicán Judá, 34 xtlaṯ Judá xuanicán Jacob, xtlaṯ Jacob
xuanicán Isaac, xtlaṯ Isaac xuanicán Abraham, xtlaṯ Abraham xuanicán Taré, xtlaṯ Taré
xuanicán Nacor, 35 xtlaṯ Nacor xuanicán Serug, xtlaṯ Serug xuanicán Ragau, xtlaṯ Ragau

xuanicán Peleg, xtlaṯ Peleg xuanicán Heber, xtlaṯ Heber xuanicán Sala, 36 xtlaṯ Sala
xuanicán Cainán, xtlaṯ Cainán xuanicán Arfaxad, xtlaṯ Arfaxad xuanicán Sem, xtlaṯ
Sem xuanicán Noé, xtlaṯ Noé xuanicán Lamec, 37 xtlaṯ Lamec xuanicán Matusalén, xtlaṯ
Matusalén xuanicán Enoc, xtlaṯ Enoc xuanicán Jared, xtlaṯ Jared xuanicán Mahalaleel,
xtlaṯ Mahalaleel xuanicán Cainán, 38 xtlaṯ Cainán xuanicán Enoc, xtlaṯ Enoc xuanicán
Set, xtlaṯ Set xuanicán Adán, xtlaṯ Adán hua̱ Dios porque hua̱ Adán xapu̱lh chixcú ti ̱
tláhualh.

4
Akskahuiní ̱ ta̱la̱tzaksay ma̱tlahuiy̱ tala̱kalhíṉ Jesús
(Mateo 4:1-11; Marcos 1:12-13)

1 Acxni ̱ Jesús taḵmunukoḻh luhua xliṯaxajniṯ Espíritu Santo, chu̱ tácax̱li ̱ c-xquilhtu̱n
kalhtu̱choko̱ huaṉtu̱ xuanicán Jordán, chu̱ antá̱ álh c-desierto antaṉi ̱ niṯí ̱ lama,̱ sam̱pi ̱
chuná̱ map̱uhuáṉiḻh Espíritu Santo natlahuay. 2 Antá̱ xlamac̱há̱ tip̱uxam quilhtamacú̱
xacstu, chu̱ niṯú̱ huáy̱alh, huam̱pi ̱ tzúculh tzincsa. Minchá̱ akskahuiní, chú̱ tzúculh
toklha, 3 chu̱ chuná̱ huánilh:

—Lapi ̱ xlic̱aṉa̱ huix xCam Dios, pus chú̱ catiya̱ yuma̱ chíhuix, chu̱ calim̱ap̱aksíṉanti ̱
laquim̱pi ̱ caxtalaṉchuj cahuá.̱

4 Jesús chuná̱ kálhtiḻh:
—Nac Liḵalhtahuaka̱ chuná̱ tatzoktahuilaniṯ huan: ‘Ni ̱ luhua caj xmaṉ xlíẖuat catil-

iḻatámaḻh chaṯum, pus na̱ luhua xlacasquinca̱ naliḻatamay̱ am̱a̱ xtachihuiṉ Dios huaṉtu̱
xlá̱ lim̱ap̱aksiy̱.’

5 A̱lis̱taḻh yama̱ akskahuiní ̱ táa̱lh c-aktum tlanca kas̱tíṉ, chu̱ antá̱ caj puntzú̱ mau̱cxíl-
hniḻh xlip̱acs lactlanca cac̱hiquíṉ huaṉtu̱ huilakó̱ catuxáẖuat, chu̱ xlip̱acs laṉtla̱ tu̱
kalhiḵoy̱ liḻakátiṯ, chu̱ huaṉtu̱ xtapalh tumiṉ. 6Antá̱ yama̱ akskahuiní ̱ chuná̱ huánilh:

—Xlip̱acs yuma̱ lactlanca pu̱map̱aksíṉ huaṉtu̱ ucxílhpaṯ, quit quimax̱quic̱aniṯ, chu̱ na̱
chuná̱ ckalhiy̱ lim̱ap̱aksíṉ, chu̱ tlaṉ nacmacamax̱quiy̱ huaṉti ̱ quit chuná̱ nacpuhuaniy.
7 Pus hua̱ pala pi ̱ xquilakataquilhpu̱ta, chu̱ naquilakachixcuhuiy̱a̱ la̱ mimpu̱chiná, pacs
milá nahuán yumá.̱

8Huam̱pi ̱ Jesús chuná̱ kálhtiḻh:
—Huix akskahuiní luhua xlic̱aṉa̱ catlahua̱ liṯláṉ caquintapaṉu̱ni, sam̱pi ̱ c-xtachihuiṉ

Dios huaṉtu̱ tatzokniṯ c-Liḵalhtahuaka̱ chuná̱ huan: ‘Xmaṉ hua̱ Mimpu̱china Dios
nalakataquilhpu̱taya, chu̱ na̱ xmaṉ huá̱ huaṉti ̱nalakachixcuhuiy̱a.’

9 A̱lis̱taḻh liṯum yama̱ akskahuini ̱ táa̱lh Jesús c-xacac̱hiquiṉ Jerusalén, chu̱ antá̱
taṯahuácalh c-xakstiṉ xatorre tlanca templo, chu̱ chuná̱ huánilh:

—Pus hua̱ lapi ̱xlic̱aṉa̱ huix xCamDios, u̱nú̱ lhkan catamákuasti ̱hasta caṯu̱tzú̱. 10Sam̱pi ̱
c-xtachihuiṉ Dios huaṉtu̱ tatzoktahuilaniṯ c-Liḵalhtahuaka̱ chuná̱ huan:
‘Dios namap̱aksiḵoy̱ xángeles pi ̱nacuiṉtajtlahuayáṉ.
11 Xlacán lacapala̱ nalic̱hipapax̱tokkoy̱áṉ xmacancán laquim̱pi ̱ mintantú̱n nim̱pala ak-

tum chíhuix nalia̱kchakxa.’
12 Jesús tuncán kálhtiḻh:
—Huam̱pi ̱ na̱ luhua milic̱átziṯ pi ̱ huaṉtu̱ tatzoktahuilaniṯ xtachihuiṉ Dios, na̱ chuná̱

huan: ‘Niucxni ̱ caj chunatá̱ caliḵalhakamánanti ̱ Mimpu̱china Dios laquim̱pi ̱ natlahuay
huaṉtu̱ huix lacasquina catláhualh mintapax̱uhuáṉ huaṉtu̱ ni ̱pala tzinú̱ miniṉiyáṉ.’

13 Pus acxni ̱yama̱ akskahuiní ̱niaḻh cátziḻh xatú̱ luhua natiliṯlahuaniy tatoklhni Jesús,
pus huata xatláṉ caj tatampú̱xtulh, chu̱ luhua makas̱ quilhtamacú̱ lacatzáḻalh, chu̱ niaḻh
tzáksalh laquim̱pi ̱namaṯlahuiy̱ talaḵalhíṉ.

Jesús ma̱tzuquiy̱ xtascújut c-xatiyat Galilea
(Mateo 4:12-17; Marcos 1:14-15)

14 Acxni ̱ Jesús quiṯáspitli ̱ c-desierto, álh c-xatiyat Galilea, huam̱pi ̱ luhua xlic̱aṉa̱
xkalhiy̱ xliṯlihuaka Espíritu Santo, chu̱ caniẖuá̱ lacatum c-xlic̱aṯlanca̱ yama̱ tíyat xlic̱hi-
huiṉancán xtascújut huaṉtu̱ xlá̱ xtlahuay. 15 Caniẖuá̱ antaṉi ̱ xcháṉ actzu̱ cac̱hiquíṉ,

xtanu̱yac̱há̱ c-xpu̱kalhtahuakacan judíos, chu̱ xlix̱akatliḵoy̱ tachixcuhuíṯat xasas̱ti xta-
paksiṯ Dios, chu̱ xlip̱u̱tum huaṉti ̱ xkaxmatnikoy̱ luhua xlip̱ax̱uhuakoy̱ huaṉtu̱ xuan.

Jesús án c-xca̱chiquiṉ Nazaret
(Mateo 13:53-58; Marcos 6:1-6)

16 Ni ̱ lim̱akas̱ Jesús álh paxiaḻhnán c-Nazaret, hua̱ yama̱ xcac̱hiquíṉ antaṉi ̱ xlá̱
cstacniṯanchá. Chaṉchu̱ hua̱ laṉtlaṯa talis̱maníṉ, acxni ̱ chaḻh quilhtamacú̱ sábado,
acxni ̱ niṯí ̱ cscuja judíos, xlá̱ tánu̱lh c-xpu̱kalhtahuakacan judíos. Caj lip̱untzú̱ álh tay̱ay
calacán laquim̱pi ̱ naliḵalhtahuakay xtachihuiṉ Dios huaṉtu̱ tatzokniṯ c-Liḵalhtahuaka.
17Pus xmaktakalhna sinagogamáx̱quiḻhmactum libro huaṉtu̱ xtzokniṯ xamakaṉ profeta
Isaías, chu̱ acxni ̱maḻakapítzilh, luhua antá̱ maṉóklhulh antaṉi ̱ chuná̱ tatzokniṯ:
18 “Hua̱ cspiritu Quimpu̱chinacán huí ̱ c-quilatámaṯ,
huachá̱ quiliḻacsacuíliḻh laquim̱pi ̱naclix̱akatliḵoy̱
huaṉti ̱ laklim̱ax̱kaníṉ yama̱ lip̱ax̱uhu xasas̱ti xtamac̱atziṉíṉ.
Na̱ luhua huá̱ quilim̱acaminiṯ laquim̱pi ̱nacuanikoy̱ pi ̱huí ̱xlaktaxtutcánhuaṉti ̱xtac̱huná̱

la̱ tachíṉ lamaḵó̱ caj xpaḻacata xtalaḵalhiṉcán,
chu̱ na̱ chuna liṯum laquim̱pi ̱nacmaḻacahuaṉiḵoy̱ huaṉti ̱ lakatzíṉ lamaḵó,̱
chu̱ laquim̱pi ̱ tlaṉ nacmaḻaktaxtiḵoy̱ huaṉti ̱mac̱atzajuanim̱aḵoc̱a.̱
19 Quit luhua quimacaminiṯ laquim̱pi ̱ nacmakapax̱uhuakoy̱ tachixcuhuíṯat sam̱pi ̱

nacuanikoy̱ laṉtla̱ Dios xlic̱aṉa̱ lakalhamankoy̱.”
20Acxni ̱liḵalhtahuakakoḻh yama̱ tachihuíṉ maḻakachúhualh libro, chu̱ macamáx̱quiḻh

chixcú̱ huaṉti ̱ antá̱ xmaktay̱aniṉán c-pu̱kalhtahuaka, titahui.̱ Huam̱pi ̱ cumu xliḻhu̱hua
huaṉti ̱ antá̱ xuilakó̱ luhua cacs xlaklacaṉkoṉiṯ, 21 puschí ̱ tzúculh huanikoy̱:

—Chiyú̱ luhua c-milacatiṉcán kantaxtuniṯ yuma̱ xtachihuiṉ Dios huaṉtu̱ quit
ccaḻiḵalhtahuakaniniṯán.

22 Xlip̱acs huaṉti ̱ xkaxmatnimaḵó̱ xtachihuíṉ luhua xlic̱aṉa̱ xlakatiḵoy̱ huaṉtu̱ xuan,
chu̱ lanaj xliḻacahuankoy̱ sam̱pi ̱ yama̱ xtachihuíṉ huaṉtu̱ xlá̱ xuan luhua xlic̱aṉa̱ tlaṉ.
Huam̱pi ̱makapitzíṉ luhua caj xlia̱klhu̱huaṯnankoy̱, chu̱ chuná̱ xlaẖuanikoy̱:

—¿Láṉtla̱ lay yumá? ¿Pa̱ ni ̱hua̱ yuma̱ xcam quiliṯac̱hiquican José?
23 Jesús chuná̱ huanikoḻh yama̱ chixcuhuíṉ:
—Quit ccatziy̱ pi ̱ ni ̱ anán tamacpuhuáṉ huixín naquihuaniyáṯit yama̱ huaṉtu̱ chuná̱

huan: ‘Huix huaṉti ̱ tlaṉ cuchiṉana, pus chú̱ na̱ cacuchíc̱anti ̱ miacstu lapi ̱ tlaṉ.’ Chu̱
na̱ chuna liṯum naquihuaniyáṯit: ‘Quin ckaxmatniṯahu laṉtla̱ mat tlahuaniṯa̱ lactlanca
tascújut c-Capernaum, pus lapi ̱ xlic̱aṉa,̱ chiyú̱ na̱ chuná catlahua̱ u̱nú̱ c-mincac̱hiquíṉ
lapi ̱ tlaṉ.’

24Xlá̱ chunacú̱ xchihuiṉama,̱ chu̱ chuná̱ huanikoḻh:
—Luhua xlic̱aṉa̱ ccaẖuaniyáṉ, pi ̱ luhua tuhua naquiṯaxtuniy chaṯum profeta huaṉ-

ti ̱ lic̱hihuiṉama̱ xtalacapas̱tacni Dios pala xlic̱aṉa̱ nalip̱aẖuamputunkoy̱ ti ̱ xala c-
xcac̱hiquíṉ yama̱ tachihuiṉ huaṉtu̱ quilhuama.̱ 25Xaẖuachí ̱ luhua caj calacapas̱táctit pi ̱
na̱ chuná̱ akspúlalh xamakaṉ profeta Elías acxni ̱ u̱nú̱ c-quintiyatcan Israel luhua aktutu
caṯa aí̱taṯ ni ̱ pala tzinú̱ milh seṉ, chu̱ lalh tlanca tatzíncstat laṉtla̱ c-xlic̱aṯlanca̱ u̱nú̱ c-
quintiyatcán, chu̱ antá̱ xlamaḵó̱ lhu̱hua lacchaján huaṉti ̱ xnim̱akankoṉiṯ xchixcucán,
xlacán luhua lip̱ec̱ua̱ xpaṯim̱aḵó,̱ sam̱pi ̱ ni ̱ xkalhiḵoy huaṉtu̱ nahuakoy̱. 26 Huam̱pi ̱
Dios niṯú̱ lim̱ap̱áksiḻh Elías pi ̱ naán maktay̱akoy̱ am̱a̱ lacchaján xala c-Israel, pus huata
Dios maḻakáchaḻh Elías antaṉi ̱ chaṯum puscaṯ pu̱huaniṉí ̱ xuilachá̱ c-actzu̱ chuchutsipi ̱
huanicán Sarepta c-xtamap̱aksiṉ Sidón. 27 Na̱ chuna liṯum calacapas̱táctit acxni ̱
xlama̱ xamakaṉ profeta Eliseo, anta liṯum c-Israel xlamaḵó̱ lhu̱hua chixcuhuíṉ huaṉti ̱
xkalhiḵoy̱ yama̱ luhua lix̱cajnit tzitzi huanicán lepra, huam̱pi ̱yama̱ Eliseo ni ̱pala chaṯum
map̱acsakoḻh yama̱ taṯatlaníṉ, pus huata xlá̱ map̱ácsalh xmaṉ chaṯum chixcú xuanicán
Naamán luhua xala makat tíyat huaṉtu̱ huanicán Siria.

28 Acxni ̱ chuná̱ tikaxmatkoḻh yuma̱ tachihuíṉ huaṉtu̱ xlá̱ xquilhuama,̱ huaṉti ̱ xta-
makstokkoṉiṯ c-pu̱kalhtahuaka̱ luhua lip̱ec̱ua̱ tzúculh siṯziḵoy̱. 29 Lacapalaṯnankoḻh,
chipakoḻh Jesús, chu̱ titamacaxtukoḻh c-xquilhapaṉ cac̱hiquíṉ antaṉi ̱ xuí ̱ c-xuástat

laquim̱pi ̱ antá̱ namam̱akuasiḵoy̱, chu̱ laquim̱pi ̱ chuná tlaṉ namakniḵoy̱. 30Huam̱pi ̱ Jesús
titáxtulh, xlá̱ lakstip̱aṯanu̱koḻh xliḻhu̱hua̱ chixcuhuíṉ, antá̱ akxtakyaẖuakoḻh, chu̱ álh.

Jesús ma̱pacsay cha̱tum chixcú̱ hua̱nti ̱ xkalhiy̱ cspiritu akskahuiní
(Marcos 1:21-28)

31 A̱lis̱taḻh Jesús chaḻh c-xacac̱hiquiṉ Capernaum antá̱ c-xatiyat Galilea. Maktum
quilhtamacu̱ sábado, acxni ̱ pacs judíos jaxkoy̱, xlá̱ álh lia̱kchihuiṉán xtachihuiṉ Dios c-
xpu̱kalhtahuakacan judíos tu̱ xuí ̱ antá. 32 Na̱ lhpipak xliḻacahuankoy̱ huaṉti ̱ xkaxmat-
nimaḵó̱ xtamas̱iyún, sam̱pi ̱ pacs tu̱ xmas̱iyunikoy̱, chuná̱ xuanikoy̱ xtac̱huná̱ laṉtla̱ ti ̱
xlic̱aṉa̱ kalhiy̱ lim̱ap̱aksíṉ.

33 Antaṉi ̱ pu̱tum xtamakstokkoṉiṯ tachixcuhuíṯat huaṉti ̱ xkaxmatnimaḵó̱ xtachihuiṉ
Jesús, na̱ antá̱ xuí ̱ chaṯum chixcú̱ huaṉti ̱ xmax̱cajuaḻiṉiniṯ xtalacapas̱tacni cspiritu
akskahuiní. Xlá̱ chuná̱ quilhánilh:

34—Huix, Jesús xala c-Nazaret, ¿tú̱ xpaḻacata quincaḻaksokaḻiy̱a̱ antaṉi ̱quin clamaẖu?
¿Pa̱ huix caj taniṯa quincam̱as̱putuya? Catlahua̱ liṯláṉ caquincam̱akáxtakti, chu̱ niṯú̱
caquincaṯlahuani, sam̱pi ̱ quin ccaḻakapasáṉ, xaẖuachí ̱ quin ccatziy̱aẖu pi ̱ huix huaṉti ̱
Dios lacsacniṯ laquim̱pi ̱nascujnaniya.

35 Jesús kálhtiḻh yama̱ cspiritu akskahuiní, chu̱ chuná̱ huánilh:
—¡Cakátxtakti; xaẖuachí ̱ cataxtuni ̱ tama̱ chixcú!
Yama̱ cspiritu akskahuiní lic̱aṯálalh yama̱ chixcú, chu̱ lic̱aṯálalh caṯiyatna, chu̱ laṉtla̱

pu̱tum xucxilhmaḵó̱ makáxtakli ̱ yama̱ chixcú, huam̱pi ̱ ni ̱ pala tzinú̱ xmas̱ipáṉiḻh.
36Xlip̱acs huaṉti ̱ucxilhmaḵó,̱ pec̱uankoḻh, chu̱ chuná̱ xlaẖuanikoy̱:

—¿Xatú̱ ya̱ liṯlihuaka cahuá̱ kalhiy̱ xtachihuíṉ? Pus tama̱ chixcú̱ map̱aksiḵoy̱ cspiritu-
can akskahuiní, chu̱ cumu xlá̱ kalhiy̱ liṯlihuaka̱ xlacán tuncán taxtukoy̱.

37 Yama̱ lactlanca lic̱ac̱ni tascújut tu̱ xtlahuay Jesús caniẖuá̱ xlic̱hihuiṉancán c-
xlic̱aṯlanca̱ yama̱ tíyat.

Jesús ma̱pacsay xpu̱tiya̱tzi Simón Pedro
(Mateo 8:14-15; Marcos 1:29-31)

38 Acxni ̱ chu̱ táxtulh Jesús cpu̱kalhtahuaka̱ álh c-xchic Simón Pedro. Huam̱pi ̱
xpu̱tiyaṯzi Simón xtaṯatlay, luhua palha lhcúyaṯ xuaniṯ, puschí ̱ squinikoḻh liṯláṉ Jesús
pi ̱ xlá̱ camap̱ácsalh. 39Xlá̱ laktalacatzúhuiḻh, taquilhpú̱talh caṯu̱tzú̱ antaṉi ̱ xlá̱ xmá,̱ chu̱
huánilh yama̱ tajátat pi ̱ camakáxtakli. Chu̱ xlic̱aṉa̱ yama̱ lhcúyaṯ lacapala̱ makáxtakli.
Yama̱ puscaṯ laḻiẖuán táq̱uiḻh, chu̱ xlá̱ tzúculh cax̱tlahuay líẖuat huaṉtu̱ nataḻiẖuakoy̱.

Jesús ma̱pacsako̱y lhu̱hua ta̱tatlaníṉ
(Mateo 8:16-17; Marcos 1:32-34)

40 Acxni ̱ chú̱ aya xtzankay̱ chichiní, xlip̱acs huaṉti ̱ xkalhiy̱ xtaṯatlaníṉ, mas̱qui pala
tú̱ tajátat xkalhiy̱, huam̱pi ̱ lim̱inikoḻh antaṉi ̱ xuí ̱ Jesús. Xlá̱ lia̱cchipakoḻh xmacán
chaṯunu, chu̱ chuná̱ pacs map̱acsakoḻh. 41 Huam̱pi ̱ na̱ chuna liṯum lhu̱hua̱ taṯatlaníṉ
xmap̱acsakoy̱ huaṉti ̱ xkalhikoy cspiritu akskahuiní. Makapitzíṉ acxni ̱ xtamacataxtuy
ti ̱ xpaḻaktaju̱koṉiṯ, xtzucuy caṯasakoy̱, chu̱ chuná̱ xuanikoy̱:

—¡Huix xCam Dios!
Huam̱pi ̱ Jesús xmaq̱uilhcacsakoy̱, chu̱ ni ̱ xmax̱quiḵoy̱ talacasquín nachihuiṉankoy̱,

sam̱pi ̱ xlacán xcatziḵoy̱ pi ̱ Jesús xlic̱aṉa̱ hua̱ Cristo huaṉti ̱ xminiṯ lakmax̱tukoy̱ tachix-
cuhuíṯat.

Jesús án lia̱kchihuiṉantapu̱liy̱ xtachihuiṉ Dios caniẖuá̱
(Marcos 1:35-39)

42 Lic̱haḻí,̱ acxni ̱ titzúculh cax̱kakay, Jesús álh c-xquilhapaṉ am̱a̱ cac̱hiquíṉ antaṉi ̱
luhua caṯzeḵ, huam̱pi ̱ cumu lhu̱hua̱ huaṉti ̱ xputzamaḵó,̱ juerza lakchaṉkoḻh antaṉi ̱
xlá̱ xchaṉiṯ, chu̱ luhua juerza̱ xuanimaḵó̱ pi ̱ catachókolh antá, chu̱ ni ̱ caalh aḻacatanuj
cac̱hiquíṉ. 43Huam̱pi ̱ Jesús chuná̱ huanikoḻh:

—Huam̱pi ̱ na̱ chuna liṯum luhua xlacasquinca̱ quit nacán lix̱akatliḵoy̱ am̱akapitzíṉ

huaṉti ̱ huilakó̱ alacatanuj cac̱hiquíṉ yuma̱ luhua lip̱ax̱uhu xtachihuiṉ Dios laṉtla̱ xlá̱
maṯzuquip̱utún xasas̱ti xtapáksiṯ caṯuxáẖuat, sam̱pi ̱ luhua caj xmaṉ hua̱ tama̱ quin-
tascújut xlá̱ quilim̱acaminiṯ.

44 Pus chuná̱ Jesús xlatlaẖuán, xlia̱kchihuiṉampu̱lay xtachihuiṉ Dios xlip̱acs c-
xpu̱kalhtahuakacan judíos huaṉtu̱ xuilakó̱ yama̱ c-lactzu̱ cac̱hiquiṉ huaṉtu̱ xmap̱aksiḵoy̱
xamunicipio Judea.

5
Jesús kalhiy̱ tlanca liṯlihuaka, chu̱ luhua lhu̱hua̱ squiṯi ̱ma̱chipiḵo̱y makapitziṉ squiṯiṉaníṉ
(Mateo 4:18-22; Marcos 1:16-20)

1 Maktum Jesús antá̱ xlayac̱há, xakchihuiṉama̱ c-xquilhtu̱n taḵayaẖuaná̱ huanicán
Genesaret; luhua liḻhu̱hua̱ ti ̱ xliṯamacxtumiṉiṯ, hasta tzucukoḻh laḻacxquitiyaẖuakoy̱
sam̱pi ̱xkaxmatputunkoy̱ xtachihuíṉ. 2 Jesús úcxilhli ̱c-xquilhtu̱n chúchut pi ̱antá̱ xuilakó̱
aktuy pu̱tacutnu, huam̱pi ̱ xmaḻaṉacán niṯí ̱ xtajumaḵó,̱ pus xlacán xlakachakam̱aḵó̱
xtzaḻhcán. 3 Antá̱ xlá̱ táju̱lh c-aktum pu̱tacutnu, xmaḻaṉa yama̱ pu̱tacutnu xuanicán
Simón, chu̱ huánilh pi ̱ camaḻakamakátliḻh tzinú̱ c-xquilhtú̱n; chu̱ antá̱ culucs tahui,̱ chu̱
tzúculh xakatliḵoy̱ tachixcuhuíṯat. 4 Acxni ̱ maḵatspútulh xtaḵchihuíṉ chuná̱ huánilh
Simón:

—Chú̱ antaṉi ̱ tlak xapu̱lhmáṉ huí ̱ chúchut calip̱i ̱ mimpu̱tacutnu, laquim̱pi ̱ namu-
ju̱yáṯit mintzaḻhcán, chu̱ nachipayáṯit squiṯi.

5 Simón chuná̱ kálhtiḻh:
—Maḵalhtahuakaṉá, sam̱pi ̱tantascacatá̱ cscujniṯahu, chu̱ niṯú̱ cchipayaẖu; huam̱pi ̱caj

xpalacata pi ̱huix quihuanípaṯ, nacmacam̱palayaẖu quintzaḻhcán.
6 Acxni ̱ chú̱ macaṉkoḻh tzaḻh, lhu̱hua̱ squiṯi ̱ chipakoḻh, chu̱ aṯzinú̱ xuaniṯ aya xta-

lacaxtiṯputún xtzaḻhcán caj laṉtla̱ xliṯzinca̱ squiṯi. 7 Xlacán tzucukoḻh pakalhcatnikoy̱
am̱akapitziṉ xtas̱quiṯiṉaníṉ ti ̱xtaju̱maḵó̱ c-aa̱ktum pu̱tacutnu laquim̱pi ̱namincán mak-
tay̱akoc̱án. Xlacán lacapala̱ lim̱inkoḻh xpu̱tacutnucán, chu̱ lim̱aṯzamakoḻh squiṯi ̱ pacs
paṯuy pu̱tacutnu; huam̱pi ̱ luhua chí ̱ aya xlaktzankap̱utunkoy̱ c-chúchut caj xpaḻacata
xliṯzincacán.

8 Acxni ̱ úcxilhli ̱ Simón Pedro huaṉtu̱ xtlahuaniṯ, tilakatatzokóstalh Jesús, chu̱ chuná̱
huánilh:

—Quimpu̱chiná, luhua catlahua̱ liṯláṉ capit, sam̱pi ̱ quit luhua xlic̱aṉa̱ maklaḵalhiṉa̱
chixcú, ni ̱quiminiṉiy pala chuná̱ naquimaktay̱aya.

9 Huá̱ chuná̱ xliẖuán sam̱pi ̱ xlá̱ xpec̱uaxniṉiṯ, na̱ chuná̱ am̱akapitzíṉ huaṉti ̱ xucx-
ilhkoṉiṯ xpec̱uankoṉiṯ caj xpaḻacata̱ pi ̱ lim̱aḻacahuaṉiḵoḻh aktum tlanca lic̱ac̱ni tatlahu.
10 Na̱ chuná̱ xpec̱uamaḵó̱ makapitziṉ liṯum xtas̱quiṯiṉaniṉ Simón Pedro, huaṉti ̱ xu-
anikoc̱án Santiago, chu̱ Juan chaṯuy xcamanaṉ Zebedeo, huam̱pi ̱ Jesús chuná̱ huanipá:̱

—Ni ̱ capec̱uántit, sam̱pi ̱ chuná̱ laṉtla̱ huixín xuataju̱nanáṯit laquim̱pi ̱ nachipayáṯit
squiṯi, laṉchú̱ quit naccam̱as̱iyuniyáṉ laṉtla̱ naputzayáṯit yama̱ mintac̱hixcuhuiṉcán
huaṉti ̱ aktzankaṯamaḵoṉiṯ, ni ̱ xahua̱ squiṯi.

11 Pus yama̱ squiṯiṉaníṉ acxni ̱ lic̱hinkoḻh xpu̱tacutnucán c-xquilhtu̱n taḵayaẖuaná,
pu̱tum akxtakuiliḵoḻh, chu̱ staḻanikoḻh Jesús.

Jesús ma̱pacsay cha̱tum chixcú̱ hua̱nti ̱ xkalhiy̱ lepraj tzitzi
(Mateo 8:1-4; Marcos 1:40-45)

12Maktum tílalh pi ̱ acxni ̱ Jesús xchaṉiṯ c-aktum cac̱hiquíṉ, caj lip̱untzú̱ chilh chaṯum
chixcú, xlá̱ xtaṯatlay, chu̱ xkalhiy̱ aktum liḻakaputza tzitzi huanicán lepra. Acxni ̱ yama̱
chixcú̱ úcxilhli ̱ Jesús, xlá̱ laktalacatzúhuiḻh, chu̱ lakatatzokóstalh hasta caṯiyatna, chu̱
chuná̱ squínilh liṯláṉ:

—Quimpu̱chiná, lapi ̱huix chuná̱ lacasquina, pus caquimap̱acsani ̱u̱ma̱ lix̱cajnit quintz-
itzi.

13 Jesús lix̱amánilh xmacán c-xmacni ̱yama̱ chixcú, chu̱ chuná̱ huánilh:

—Chuná̱ clacasquín, laṉchuj tuncán capacsti.
Acxni ̱ chuná̱ huankoḻh Jesús, yama̱ chixcú̱ tuncán pácsnilh xtzitzi. 14 A̱lis̱taḻh Jesús

map̱áksiḻh yama̱ chixcú̱ pi ̱niṯí ̱nahuaniy laṉtla̱ pacsli, huam̱pi ̱chuná̱ huánilh huaṉtu̱ xlá̱
xliṯláhuat:

—Caj xmaṉ huá̱ tu̱ cuaniyáṉ, tuncán calakpimpi ̱ chaṯum paḻi ̱ laquim̱pi ̱ xlá̱ nacatziy̱ pi ̱
niaḻh tú̱ kalhiy̱áṉ mintajátat, xaẖuachí ̱ calis̱aẖuani ̱Dios milic̱ax̱tlahuáṉ xtac̱huná̱ laṉtla̱
tilim̱ap̱aksíṉalh Moisés namas̱taḵoy̱ huaṉti ̱ napacskoy̱ ti ̱ xkalhiḵoy̱ tama̱ tajátat, chu̱
laquim̱pi ̱ chuná̱ pu̱tum nacatzic̱án pi ̱xlic̱aṉa̱ aya pacsniṯa.

15 Huam̱pi ̱ xlic̱aṯlanca̱ yama̱ tíyat xtaḵahuanim̱a̱ laṉtla̱ xlic̱hihuiṉancán xtascujut
Jesús, chu̱ luhua lhu̱hua̱ xlakminkoy̱ laquim̱pi ̱nakaxmatnikoy̱ xtachihuíṉ, chu̱ namap̱ac-
sakoy̱ huaṉti ̱ xkalhiḵoy̱ tajátat. 16 Huam̱pi ̱ Jesús ankalhíṉ xtatampu̱xtunikoy̱, chu̱ antá̱
xán antaṉi ̱ tzilis̱ caẖuán, chu̱ niṯí ̱ lama,̱ laquim̱pi ̱ chuná̱ xlá̱ tlaṉ natlahuay xoración.

Jesús ma̱pacsay cha̱tum chixcú̱ hua̱nti ̱ ni ̱ lay xtla̱huán
(Mateo 9:1-8; Marcos 2:1-12)

17 Chaṉchu̱ tílalh maktum, acxni ̱ Jesús xmas̱iyuma̱ xtachihuiṉ Dios pi ̱ na̱ antá̱ xkax-
matnimaḵó̱ makapitziṉ fariseos, chu̱ laktzokniṉaníṉ, xlacán xminkoṉiṯanchá̱ c-lactzu̱
cac̱hiquíṉ huaṉti ̱ xmap̱aksiḵoy̱ Galilea, chu̱ Judea, chu̱ hasta makapitzíṉ xminkoṉiṯ xala
c-Jerusalén. Chu̱ caj laṉtla̱ xmap̱acsakoy̱ taṯatlaníṉ Jesús, pus antá̱ xliṯasiyuy xlip̱acs
xlim̱akatlihuaka Dios. 18 Chu̱ na̱ acxnitiyá̱ chinkoḻh makapitziṉ chixcuhuíṉ, xlacán
xpu̱lem̱aḵó̱ pu̱chaxna chaṯum chixcú sam̱pi ̱ xlic̱haṯumiṉica̱ xaníṉ xuaniṯ c-xnújut, chu̱
ni ̱ lay xtlaẖuán. 19 Huam̱pi ̱ xlacán ni ̱ lalh tanu̱koḻh sam̱pi ̱ luhua lhu̱hua̱ xtzamacán c-
máḻaccha. Huata tu̱ tlahuakoḻh, tahuacakoḻh c-xakstiṉ chiqui, acstix̱tatkoḻh; antá̱ chú̱
pu̱lacmaa̱ctiḵoḻh tu̱ xpu̱lacma̱ yama̱ taṯatlá, chu̱ mas̱qui lhu̱hua̱ xtzamacán, luhua antá̱
tzaj tac̱tachá̱ antaṉi ̱ xuí ̱ Jesús. 20 Acxni ̱ Jesús ucxilhkoḻh pi ̱ luhua xlic̱aṉa̱ xlip̱aẖuankoy̱
pi ̱xlá̱ tlaṉ namap̱acsay, chuná̱ huánilh taṯatlá:

—Chixcú, laṉtla̱ xlip̱acs mintalaḵalhíṉ cmaṯzankaṉaniyáṉ.
21 Huam̱pi ̱ yama̱ laktzokniṉaníṉ, xaẖua̱ fariseos, chuná̱ tzúculh puhuankoy̱: “¿Tú̱

xtáy̱at tama̱ chixcú? Pus caj xtachihuíṉ liḻacataq̱uim̱a̱ Dios, sam̱pi ̱ ni ̱ pala chaṯum anán
huaṉti ̱tlaṉ namaṯzankaṉaniṉán talaḵalhíṉ, lapi ̱ni ̱xmaṉ hua̱ Dios.” 22Huam̱pi ̱Jesús pacs
xcatziy̱ huaṉtu̱ xlacán xpuhuamaḵó,̱ chu̱ chuná̱ huanikoḻh:

—¿Tú̱huan chuná̱ laṉtamá̱ lacapas̱tacáṯit? 23 Caquihuanítit, ¿xatú̱ tlak tuhua̱ maḵan-
taxtic̱án? ¿Pi ̱acxni ̱nahuanicán chaṯum taṯatlá: ‘Mintalaḵalhíṉ pacs cmaṯzankaṉaniyáṉ’,
usuchí ̱ pala nahuanicán: ‘Lacapala̱ cataq̱ui, chu̱ catláẖuanti’? 24 Pus laṉchú̱ huixín
nacatziy̱áṯit pi ̱quit, Xatalacsacni Chixcú, chu̱ quimax̱quic̱aniṯ lim̱ap̱aksíṉ, chu̱ liṯlihuaka̱
laquim̱pi ̱ caj quintachihuíṉ tlaṉ naclim̱aṯzankaṉaniṉán talaḵalhíṉ u̱nú̱ ccaṯuxáẖuat.

Pus xlá̱ xakátliḻh yama̱ chixcú̱ huaṉti ̱ni ̱ lay xtlaẖuán, chu̱ chuná̱ huánilh:
—Huix cuanimáṉ, lacapala̱ cataq̱ui, casacti ̱mimpu̱chaxna, chu̱ capittá̱ c-mínchic.
25 Pus yama̱ chixcú lacapala̱ táq̱uiḻh, sacli ̱ xpu̱chaxna huaṉtu̱ xlá̱ xlacma,̱ chu̱ álh c-

xchic, xpax̱catcatziṉitiḻhama̱ Dios caj xpaḻacata pi ̱xmap̱acsaniṯ.
26 Pacs ti ̱ ucxilhkoḻh laṉtla̱ map̱ácsalh Jesús yama̱ chixcú, lanaj liḻacahuankoḻh

xtascújut, chu̱ na̱ tzucukoḻh pax̱catcatziṉiy Dios; chu̱ cumu tlaṉ xpec̱uankoṉiṯ chuná̱
tzucukoḻh laẖuanikoy̱:

—Xlic̱aṉa̱ laṉchú̱ cucxilhniṯahu lactlanca lic̱ac̱ni xtascujut Dios.
Jesús huaniy Leví casta̱lánilh
(Mateo 9:9-13; Marcos 2:13-17)

27 A̱lis̱taḻh Jesús táxtulh c-chiqui, chu̱ laṉtla̱ xtlaẖuama̱ c-tiji ̱ xlá̱ maṉóklhulh chaṯum
chixcú̱ huaṉti ̱ xmaṯaj̱iḵoy̱ chixcuhuíṉ laquim̱pi ̱ nalakaxokoṉanikoy̱ gobierno xala c-
Roma. Uma̱ chixcú̱ xuanicán Leví, antá̱ xlá̱ caj xuí ̱ c-xlacatiṉ chiqui ̱ antaṉi ̱ luhua
xlakaxokoṉancán. Jesús chuná̱ huánilh:

—Huix na̱ caquistaḻani.

28Yama̱ Leví tuncán táy̱alh, xlip̱acs huaṉtu̱ xlá̱ xlakahui ̱ akxtakuiliḵoḻh, chu̱ staḻánilh

Jesús. 29 A̱lis̱taḻh Leví tláhualh c-xchic aktum tacaṯani, laquim̱pi ̱ chuná̱ nalim̱akapax̱-
uhuay Jesús, huam̱pi ̱ na̱ chuná̱ lhu̱hua̱ xcompañeros minkoḻh huaṉti ̱ na̱ xmaṯaj̱iḵoy̱
tachixcuhuíṯat nalakaxokoṉankoy̱, chu̱ lhu̱hua̱ am̱akapitziṉ chixcuhuíṉ huaṉti ̱ judíos
xpuhuankoy̱ pi ̱ pacs xaktzankaḵoṉiṯ, chu̱ niṯú̱ xliu̱cxilhkoc̱án, xlacán na̱ antá̱ pu̱tum
xmakuilakó̱ c-pu̱huay̱. 30 Huam̱pi ̱ makapitziṉ fariseos, chu̱ laktzokniṉaníṉ huaṉti ̱ na̱
chuná̱ xtaḻic̱atziḵoy̱, acxni ̱ ucxilhkoḻh pu̱tum huaṉti ̱ xlá̱ xtaẖuay̱am̱aḵó̱ Jesús, xlacán
tzucukoḻh aksankoy̱, chu̱ chuná̱ huanikoḻh xlim̱aḵalhtahuakaṯ Jesús:

—¿Tú̱huan huixín taṯalakxtupiḵoy̱áṯit, chu̱ lacxtum taẖuay̱ankoy̱áṯit yama̱ xmaṯaj̱i-̱
naniṉ impuestos, xaẖua̱ tama̱ makapitziṉ lactlanca maklaḵalhiṉaniṉ chixcuhuíṉ?

31Huam̱pi ̱ Jesús xkaxmatma̱ huaṉtu̱ xlacán xquilhuamaḵó,̱ xlá̱ chuná̱ kalhtiḵoḻh:
—Niṯú̱ maclacasquimaḵó̱ mac̱uchiṉá̱ huaṉti ̱ tlaṉ lamaḵó,̱ huaṉti ̱ niṯú̱ kalhiḵoy̱ tajá-

tat; pus huata huá̱ maclacasquinkoy̱ mac̱uchiṉá̱ huaṉti taṯatlakoy̱. 32 Pus quit ni ̱
cminiṯ huanikoy̱ nalakpaliḵoy̱ xtalacapas̱tacnicán, chu̱ akstiṯum nalatamaḵoy̱ huaṉti ̱
puhuankoy̱ lacuan chixcuhuíṉ, pus huata huá̱ cminiṯ huanikoy̱ huaṉti ̱ catziḵoy̱ pi ̱ luhua
maklaḵalhiṉaníṉ laṉtla̱ akstiṯum nalatamaḵoy̱ c-xlacatiṉ Dios.

Jesús kalhasquincán la̱ntla̱ luhua lic̱a̱cniṉanicán Dios acxni ̱makalhkajnancán
(Mateo 9:14-17; Marcos 2:18-22)

33Maktum makapitzíṉ chuná̱ kalhasquinkoḻh Jesús:
—¿Tú̱huan huaṉti ̱ xlim̱aḵalhtahuakaṯ Juan Bautista, xaẖua̱ xlim̱aḵalhtahuakaṯ

fariseos ankalhíṉ makalhkajnankoy̱ su kalhxtaknankoy̱, chu̱ lhu̱hua̱ tlahuakoy̱ xoración
laquim̱pi ̱ chuná̱ liẖuana̱ nacac̱niṉanikoy̱ Dios, huam̱pi ̱ huaṉti ̱ huix milim̱aḵalhtahuákaṯ
ankalhíṉ huay̱am̱aḵó,̱ chu̱ ni ̱makalhkajnankoy̱?

34 Jesús chuná̱ kalhtiḵoḻh:
—¿Pi ̱ cahuá̱ tlaṉ namam̱akalhkajniḵoy̱áṯit makpax̱uhuaníṉ nacpu̱tapu̱chuhu acxni ̱

xlim̱akua taẖuilakoḻhcú̱ kahuasa liṯaṯahuílat? 35 Huam̱pi ̱ namín quilhtamacu̱ acxni ̱
nasputa̱ tacaṯani, chu̱ yama̱ kahuasa̱ namap̱aṉu̱cán, xtac̱huná̱ laṉtla̱ quit naquiakspulay;
pus acxnicú̱ am̱a̱ quilhtamacú̱ xlic̱aṉa̱ xlacán namakalhkajnankoy̱ mas̱qui niṯí ̱ calim̱a-̱
paksiḵoḻh.

36 Chu̱ na̱ lix̱akatliḵoḻh aktum takalhchihuíṉ laquim̱pi ̱ namaḻacatancsanikoy̱ huaṉtu̱
xlá̱ xuaniputunkoy̱, chu̱ chuná̱ huanikoḻh:

—Ni ̱ pala chaṯum lama̱ huaṉti ̱ xtiṯa̱ mactum sasas̱ti lhákaṯ laquim̱pi ̱ naliḻaktzapay
mactum xalakuan talhakáṉ; sam̱pi ̱ lapi ̱ chuná̱ natlahuay, caj namaḻaktzankay̱ xalakuan
talhakáṉ, xaẖuachí ̱ yama̱ xasas̱ti lhákaṯ naactzu̱huanán, chu̱ luhua niṯláṉ catitasíyulh
huaṉtu̱ nalaktzapacán. 37 Na̱ tiṉi ̱ muju̱y xasas̱ti vino c-xalakuan xmakxu̱hua borrego,
sam̱pi ̱huaṉtu̱ nalay, yama̱ vino natzucuy catlán, chu̱ namap̱ankay yama̱ xalakuan xu̱hua,
pus caj páx̱cat nahuán xu̱hua, chu̱ na̱ chuna vino. 38 Pus huata xatláṉ muju̱cán xaskata
vino c-xasas̱ti xmakxu̱hua borrego, chu̱ chuná̱ lacxtum natay̱anikoy̱. 39 Chaṉchu̱ na̱
chuna liṯum huaṉti ̱ lis̱maniṉiṯ ankalhíṉ huay xacatla vino, pus aḻis̱taḻh niaḻh huaputún
xaskata vino, chu̱ chuná̱ huan: ‘Luhua aṯzinú̱ tlaṉ xacatla vino.’

6
Xlim̱a̱kalhtahuaka̱t Jesús puxko̱y trigo sábado acxni ̱ niṯí ̱ scuja
(Mateo 12:1-8; Marcos 2:23-28)

1 Maktum quilhtamacú̱, sábado xuaniṯ, acxni ̱ pacs judíos xjaxkoy̱, Jesús xtiy̱apun-
taxtuma̱ antaṉi ̱ luhua tlaṉ xchancaniṯ trigo, huam̱pi ̱ xlim̱aḵalhtahuákaṯ tzucukoḻh
puxtiḻhakoy̱ xatahuacat trigo, xlakpakxkoy̱, chu̱ xuaniṉikoy̱ xatalhtzi. 2 Makapitziṉ
fariseos ucxilhkoḻh, chu̱ chuná̱ kalhasquinkoḻh:

—¿Tú̱huan huixín niṯú̱ liu̱cxilhniṉanáṯit sam̱pi ̱tlahuapáṯit tama̱ tascújut acxni ̱pu̱tum
quilij̱axatcán?

3 Jesús kalhtiḵoḻh:

—¿Pi ̱ hasta ni ̱ pala hua̱ yuma̱ aḻiḵalhtahuakayáṯit laṉtla̱ tiy̱ataxtuniṯ xamakaṉ quil-

htamacú̱? Luhua milic̱atziṯcán pi ̱ maktum tílalh acxni ̱ rey David xaẖua̱ xcompañeros
xtzincsnim̱aḵó,̱ 4xlá̱ tánu̱lh c-xtemplo Dios, chu̱ tiyakoḻh xatasiculanaṯlahu caxtalaṉchu̱,
chu̱ pu̱tum taẖuakoḻh compañerosmas̱qui yama̱ caxtalaṉchu̱ ni ̱xliẖuatcán xuaniṯ sam̱pi ̱
xmaṉ hua̱ paḻijni ̱xminiṉikoy̱ nahuakoy̱.

5 Jesús chuná̱ huanipalakoḻh yama̱ chixcuhuíṉ:
—Chu̱ na̱ chuná̱ milic̱atziṯcán pi ̱ quit, Xatalacsacni Chixcú, ckalhiy̱ lim̱ap̱aksíṉ

laquim̱pi ̱nacuanikoy̱ tachixcuhuíṯat huaṉtu̱ xliṯlahuatcán acxni ̱ lakchaṉiṯ sábado acxni ̱
pacs jaxkoy̱.

Jesús ma̱pacsay cha̱tum chixcú̱ hua̱nti ̱ xlu̱ntu̱nán xmacán
(Mateo 12:9-14; Marcos 3:1-6)

6 Ni ̱ lim̱akas̱ liṯum lakcham̱pá̱ yama̱ quilhtamacu̱ sábado acxni ̱ xliẖuancán pala tí ̱
nascuja, Jesús tanu̱chá̱ c-aktum xpu̱kalhtahuakacan judíos, antá̱ xlá̱ tzúculh lia̱kchi-
huiṉán xtachihuiṉ Dios. Na̱ antá̱ xtanu̱ma̱ chaṯum chixcú̱ huaṉti ̱ cscac̱nikoṉiṯ c-
xpakstacat xmacán. 7 Huam̱pi ̱ na̱ antá̱ xtanu̱maḵó̱ makapitziṉ fariseos, xaẖua̱ lakt-
zokniṉaníṉ, xlacán xmakskalamaḵó̱ Jesús laquim̱pi ̱naucxilhkoy̱ pala namap̱acsay yama̱
chixcú̱ acxni ̱ xliẖuancán pala ti ̱ nascuja, chu̱ laquim̱pi ̱ chuná̱ huij nahuán huaṉtu̱
nalis̱taẖuakoy̱. 8Huam̱pi ̱xcatziy̱ xlá̱ huaṉtu̱ xlacán xlacapas̱tacmaḵó,̱ pus huá̱ xpalacata̱
chuná̱ liẖuánilh yama̱ huaṉti ̱ cscac̱nikoṉiṯ xmacán:

—Catay̱a, catát, chu̱ u̱nú̱ catay̱a.
Yama̱ chixcú̱ laliẖuán suácaj táy̱alh, chu̱ talacatzúhuiḻh antaṉi ̱ xlaya̱ Jesús. 9 Jesús

chuná̱ huanikoḻh makapitziṉ chixcuhuíṉ:
—Uccaḵalhasquináṉ kalhtum tachihuíṉ: ¿Tú̱ puhuanáṯit tlak tlaṉ tlahuacán sábado

acxni ̱ jaxcán? ¿Pi ̱ huaṉtu̱ tlaṉ tatatlahu, usu huata huaṉtu̱ niṯláṉ? ¿Pi ̱ tlaṉ cahuá̱
namaktay̱ayaẖu pala tí ̱ luhua tatlajim̱a,̱ usu ni ̱maktay̱amaẖu mas̱qui caniḻh?

10 Jesús cacs lacaucxilhkoḻh pu̱tum huaṉti ̱ antá̱ xtanu̱maḵó̱ c-pu̱kalhtahuaka, chu̱
aḻis̱taḻh chuná̱ huánilh yama̱ chixcú:

—Castonkti ̱mimacán.
Yama̱ chixcú̱ chuná̱ stonkli, chu̱ acxnitiya tuncán cáx̱lalh laṉtla̱ xmacascac̱niṯ.

11 Huam̱pi ̱ yama̱ chixcuhuíṉ ni ̱ maṯlaṉiḵoḻh, chu̱ luhua tlaṉ siṯziḵoḻh, chu̱ tzucukoḻh
laḻix̱akatliḵoy̱ xatú̱ cahuá̱ tlaṉ natlahuanikoy̱ Jesús.

Jesús lacsacko̱y kalhacu̱tuy xapóstoles
(Mateo 10:1-4; Marcos 3:13-19)

12Ni ̱makas̱ liṯum maktum Jesús álh c-aktum kas̱tíṉ laquim̱pi ̱antá̱ natlahuay oración,
chu̱ tantascaca̱ antá̱ xakatliḻácaḻh Dios laṉtla̱ tláhualh xoración. 13 Acxni ̱ cax̱kakakoḻh,
Jesús tasanikoḻh calakminkoḻh pu̱tum huaṉti ̱ cstaḻanimaḵó,̱ chu̱ acxni ̱ pu̱tum minkoḻh
antá̱ xlá̱ lacsackoḻh kalhacu̱tuy huaṉti ̱ lim̱ap̱ac̱uhuiḵoḻh xapóstoles usu xtalakachaṉíṉ.
14 Yama̱ kalhacu̱tuy apóstoles huaṉti ̱ xlá̱ liḻhcaḵoḻh, chuná̱ xuanikoc̱án: Simón huaṉti ̱
Jesús lim̱ap̱ac̱úhuiḻh Pedro; Andrés xtaḻa Simón; Santiago, chu̱ Juan; Felipe, xaẖua̱
Bartolomé; 15Mateo, chu̱ Tomás; Santiago xkahuasa Alfeo; Simón huaṉti ̱ xtaṯapaksiḵoy̱
makapitziṉ chixcuhuíṉ xuanikoc̱án Cananistas; 16 Judas huaṉti ̱ xtaḻa Santiago; chu̱
ac̱haṯum Judas Iscariote huaṉti ̱ aḻis̱taḻh macamás̱taḻh Quimpu̱chinacan Jesús.

Jesús akchihuiṉaniko̱y lhu̱hua tachixcuhuíṯat
(Mateo 4:23-25)

17 Acxni ̱ Jesús takalhaju̱tahuilachi c-kas̱tíṉ, pu̱tum tam̱inkoḻh xlim̱aḵalhtahuákaṯ
c-aktum pu̱scan, huam̱pi ̱ liḻhu̱hua tachixcuhuíṯit caniẖuá̱ xalaníṉ antá̱ xminkoṉiṯ:
makapitzíṉ xala c-Judea, xala c-Jerusalén, xaẖua̱ huaṉti ̱ lahuilakó̱ c-xquilhtu̱n
taḵayaẖuaná c-tíyat huaṉtu̱ xuanikoc̱án Tiro, chu̱ Sidón. Pacs yuma̱ liḻhu̱hua̱ caj
xminkoṉiṯ kaxmatnikoy̱ xtachihuíṉ, chu̱ xaẖuachí ̱ laquim̱pi ̱ namap̱acsanicán xta-
jatatcán. 18 Jesús na̱ xmap̱acsakoy̱ xlip̱acs huaṉti ̱xpaḻaktaju̱koṉiṯ akskahuiní. 19Huam̱pi ̱

na̱ chuna liṯum pi ̱Jesús xkalhiy̱ liṯlihuaka c-xmacni, xlip̱acs c-xamaniputunkoy̱ c-lhákaṯ,
chu̱ caxatic̱ahuá̱ ti ̱macxamakoḻh, pacs pacskoḻh.

Jesús lic̱hihuiṉán hua̱ntu̱ luhua xaxlic̱a̱na̱ tapa̱xuhuá̱n
(Mateo 5:1-12)

20 A̱lis̱taḻh Jesús cacs lacaucxilhkoḻh antaṉi ̱ xuilakó̱ xlim̱aḵalhtahuákaṯ, chu̱ chuná̱
huanikoḻh:

“Luhua lip̱ax̱uhu cacam̱akcatzic̱ántit huixín huaṉti ̱ laṉchú̱ laklim̱axkaníṉ lapáṯit niṯú̱
kalhiy̱áṯit, sam̱pi ̱ namín quilhtamacú̱ acxni ̱ pacs huaṉtu̱ huilachá̱ antá̱ c-xtapaksiṯ Dios
nacaṯapaksiṉiyáṉ.

21 “Luhua lip̱ax̱uhu cacam̱akcatzic̱ántit huixín huaṉti ̱ laṉchú̱ tzincstamakampáṯit,
sam̱pi ̱namín quilhtamacú̱ acxni ̱huixín tlaṉ nakalhkasáṯit.

“Luhua lip̱ax̱uhu cacam̱akcatzic̱ántit huixín huaṉti ̱ laṉchú̱ tasayáṯit, sam̱pi ̱ namín
quilhtamacú̱ acxni ̱huixín luhua tlaṉ naliṯziṉáṯit.

22 “Luhua lip̱ax̱uhu cacam̱akcatzic̱ántit huixín acxni ̱nacas̱iṯziṉicanáṯit, acxni ̱calaẖua̱
nacaẖuanicanáṯit, chu̱ nacaḻakmakancanáṯit, chu̱ nacax̱cajnicanáṯit acxni ̱ nacaḻak-
makankoy̱áṉ, chu̱ acxni ̱naxcajnicán mintucuhuinicán xtac̱huná̱ pala niṯlaṉ chixcuhuíṉ
huixín caj xpaḻacata quilip̱aẖuanáṯit quit, Xatalacsacni Chixcú. 23 Huixín luhua ca-
pax̱uhuátit yama̱ quilhtamacú̱ acxni ̱ chuná̱ nacaṯlahuacanáṯit, chu̱ ni ̱ calip̱uhuántit,
sam̱pi ̱ c-akapú̱n huixín nacam̱as̱kahuic̱anáṯit; pus luhua caj calacapas̱táctit pi ̱ na̱ chuná̱
xalakmakaṉ xquilhtzucutcán tlahuanikoḻh profetas.

24 “Huam̱pi ̱ koxutaníṉ huixín maṯamacu̱naníṉ huaṉti ̱ huata huá̱ putzakoy̱ laṉtla̱
nalip̱ax̱uhuakoy̱ xtumiṉcán u̱nú̱ caṯuxáẖuat sam̱pi ̱ caj antiyá̱ naquiṯay̱ay mintapax̱-
uhuaṉcán.

25 “Koxutaníṉ huixín huaṉti ̱ laṉchú̱ lip̱ax̱uhuayáṯit pi ̱ kalhkaspáṯit, sam̱pi ̱ namín
quilhtamacú̱ acxni ̱natzincsáṯit.

“Koxutaníṉ huixín huaṉti ̱ laṉchú̱ lip̱ax̱uhuayáṯit pi ̱ luhua tlaṉ liṯziṉáṯit, sam̱pi ̱namín
quilhtamacú̱ acxni ̱ caj xpaḻacata mintalip̱uhuaṉcán tlaṉ natasayáṯit.

26 “Koxutaníṉ huixín huaṉti ̱ laṉchú̱ lakatiyáṯit pacs luhua lactlaṉ chixcuhuíṉ
nacaḻip̱u̱lhcac̱anáṯit acxni ̱ ni ̱ chuná̱ liṯaxtuyáṯit, sam̱pi ̱ calacapas̱táctit pi ̱ huaṉti ̱ xalak-
makaṉ minquilhtzucutcán na̱ chuná̱ xlip̱u̱lhcaḵoy̱ yama̱ makapitziṉ akskahuinaniṉ
profetas.

Jesús lic̱hihuiṉán la̱ntla̱ napa̱xquiy̱a̱ minta̱la̱tlahuaná
(Mateo 5:38-48; 7:12)

27 “Xlip̱acs huixín huaṉti ̱ kaxpatpáṯit quintachihuíṉ, pus luhua caakatáḵstit huaṉtu̱
naccaẖuaniyáṉ: Huixín luhua capax̱quiḵóṯit huaṉti ̱caṯaḻaṯlahuayáṉ, tlaṉ cacatziṉikóṯit,
mas̱qui huaṉti ̱ nacax̱cajnikoy̱áṉ. 28 Camaṯzankaṉanikóṯit, chu̱ tapax̱uhuáṉ cacax̱-
akatlíṯit huaṉti ̱ calaẖuá̱ nacaẖuaniyáṉ, chu̱ na̱ capaḻacasquinkóṯit c-mioración pi ̱ Dios
calakalhamankoḻh yama̱ huaṉti ̱ nacaḻiḵalhakamaṉankoy̱áṉ. 29 Lapi ̱ tí ̱ huix nalakx-
tiḵaxiyáṉ, ni ̱ catamakapu̱spitni, huata xatláṉ calakxtip̱inipala̱ miaḻakxtiṯu̱ laquim̱pi ̱
nalakxtiḵaxipalayáṉ lapi ̱ luhua chuná̱ puhuán. Chu̱ na̱ chuna liṯum lapi ̱ tí ̱namaklhtiy̱áṉ
mintamaknu, pus na̱ camax̱qui ̱ quilhtamacú̱ na̱ caleḻh mas̱qui hua̱ mincamisa,̱ ni ̱
tilakcatzana. 30 Lapi ̱ tú̱ nasquiniyáṉ chaṯum, pus lapi ̱ kalhiy̱a, camax̱qui; chu̱ lapi ̱ tí ̱
namaklhtiy̱áṉ huaṉtu̱ milá, ni ̱ caliẖuani. 31 Pus lacatancs ccaẖuaniyáṉ pi ̱ xlia̱nkalhíṉ
catlahuanikóṯit liṯláṉ am̱akapitzíṉ xtac̱huná̱ laṉtla huixín xlacasquíntit xcaṯlahuanikóṉ
liṯláṉ.

32 “Caquincaẖuanítit, lapi ̱ huixín caj xmaṉ huá̱ pax̱quiḵoy̱áṯit huaṉti ̱ na̱ ca-̱
pax̱quiḵoy̱áṉ, ¿tú̱ chú̱ ya̱ liṯláṉ tlahuapáṯit? Pus hasta mas̱qui huaṉti ̱ luhua laclix̱cájnit
xtapuhuaṉcán na̱ chuná̱ xlacán laṯaḻakoy̱. 33 Usuchí ̱ lapi ̱ huixín caj xmaṉ huá̱ tlaṉ
catziṉikoy̱áṯit huaṉti ̱ na̱ tlaṉ cac̱atziṉiyáṉ, ¿tú̱ cac̱ni ̱ naliḵalhiy̱áṯit? Pus na̱ chuná̱ la-̱
taḻakoy̱ huaṉti ̱luhua laclix̱cájnit xtapuhuaṉcán. 34Na̱ chuna liṯum lapi ̱huixín xmaṉ huá̱
mas̱ac̱uaniḵoy̱áṯit tumiṉ am̱á̱ huaṉti ̱ luhua catziṉiyáṯit pi ̱nacaḻakaxokoṉiy̱áṉ, ¿tú̱ cac̱ni ̱

naliḵalhiy̱áṯit? Pus na̱ chuná̱ xlacán lam̱as̱ac̱uaniḵoy̱ tumiṉ huaṉti ̱ luhua laclix̱cájnit
xtapuhuaṉcán, sam̱pi ̱lacatancs catziḵoy̱ pi ̱huí ̱tu̱ namax̱quiḵoc̱án aḻis̱taḻh. 35Chí ̱huam̱pi ̱
capax̱quiḵóṯit mas̱qui huaṉti ̱ luhua caṯaḻaṯlahuayáṉ, chu̱ luhua tlaṉ cacatziṉikóṯit;
chu̱ na̱ chuná̱ acxni ̱ pala tú̱ namas̱ac̱uaniḵoy̱áṯit lim̱ax̱kaníṉ, ni ̱ huá̱ calacapas̱tacnítit
pala tú̱ luhua nacaḻix̱okoṉanicanáṯit. Pus chuná̱ huixín tlaṉ namakamaklhtiṉanáṯit
mintatlajancán c-akapú̱n, chu̱ Quintlaṯican Dios nacaḻip̱u̱lhcay̱áṉ la̱ xlic̱aṉa̱ xcamán.
Sam̱pi ̱Dios luhua tlaṉ catziṉikoy̱ hasta mas̱qui huaṉti ̱niucxni ̱pax̱catcatziṉikoy̱ huaṉtu̱
xlá̱ max̱quiḵoy̱, chu̱ na̱ chuná̱ huaṉti ̱ luhua laclix̱cájnit xtapuhuaṉcán. 36 Pus na̱ chuná̱
huixín luhua tlaṉ cacatziṉikóṯit xlip̱acs tachixcuhuíṯat, na̱ xtac̱huná̱ laṉtla̱ Mintlaṯican
Dios luhua tlaṉ catziṉikoy̱ catiẖuá.̱

Ni ̱ caaksankó̱ a̱makapitzíṉ
(Mateo 7:1-5)

37 “Huixín ni ̱ ankalhíṉ caputzaṉanítit xtalaḵalhíṉ am̱akapitzíṉ laquim̱pi ̱ tlaṉ nal-
iẖuanikoy̱áṯit, laquim̱pi ̱ aḻis̱taḻh Dios na̱ ni ̱ chuná̱ nacaḻip̱utzaṉaniyáṉ xlip̱acs huaṉ-
tu̱ tlahuaniṯántit mintalaḵalhiṉcán, chu̱ na̱ chuná̱ chú̱ nacam̱ax̱okoṉiy̱áṉ. Cala-̱
maṯzankaṉanítit niṯláṉ tu̱ laṯlahuaniyáṯit laquim̱pi ̱ Dios na̱ nacam̱aṯzankaṉaniyáṉ
mintalaḵalhiṉcán. 38 Lapi ̱ huí ̱ chaṯum tú̱ quiṯzankaṉiy, chu̱ lapi ̱ huix kalhiy̱a, pus
camax̱qui, chu̱ chuná̱ Dios na̱ nacam̱ax̱quiy̱áṉ huaṉtu̱ huixín maclacasquináṯit. Xlá̱
tlaṉ xatapu̱lhcáṉ nacap̱u̱max̱quiy̱áṉ huaṉtu̱ tlancamimpu̱xtokocán, tlaṉ xatalhitjú̱n, na̱
xataxajni hasta natakalhmakán, chu̱ nacac̱hiquiju̱niyáṉ, sam̱pi ̱ chuná̱ laṉtla̱ xliḻhu̱hua̱
namax̱quiy̱áṯit am̱akapitzíṉ acxni ̱ tú̱ quiṯzankaṉimaḵó,̱ Dios na̱ chuná̱ nacam̱ax̱quiy̱áṉ
huaṉtu̱ caḻakchaṉáṉ.”

39 A̱lis̱taḻh Jesús lix̱akatlip̱alakoḻh aktum talacapas̱tacni, chu̱ chuná̱ huanikoḻh: “¿Lá̱
huixínpuhuanáṯit? ¿Pa̱ tlaṉ cahuá̱ chaṯum lakatzíṉ napakachipaléṉ chaṯumxtaḻakatzíṉ?
¿Pi ̱ni ̱ acxtum cahuá̱ catitantu̱huaskoḻh pu̱lhmáṉ pala naakchakxkoy̱ antaṉi ̱ caḻix̱cájnit?
40 Na̱ chuna liṯum, chaṯum huaṉti ̱ kalhtahuakamajcú̱ ni ̱ lay aṯzinu̱ liẖuacá̱ kalhiy̱
xlis̱kalala ni ̱ xahuá̱ huaṉti ̱ xmaḵalhtahuakaṉá, mas̱qui luhua xlic̱aṉa̱ acxni ̱ xlá̱ nakalh-
tahuakakoy̱ max̱ na̱ chuná̱ nakalhiy̱ xlis̱kalala xtac̱huná̱ laṉtla̱ xmaḵalhtahuakaṉá.

41 “¿Tú̱huan ucxilhniya̱ mintaḻá̱ palhma̱ tu̱ lacpiṯanu̱ma,̱ na̱ huata huix ni ̱ tzinú̱
makcatziy̱a̱ pala c-milakastapu̱ lacatanumáṉ tzinú̱ tlak tlanca palhma? 42 Usu ¿láṉtla̱
nahuaniya̱ mintaḻá: ‘Taḻá, cakalkhakalhi, ucmax̱tuniyáṉ palhma̱ tu̱ tu̱ lacpiṯanu̱máṉ,
na̱ ni ̱ cuiṉtaj tlahuaya̱ huix lhtacala̱ tu̱ lacpiṯanu̱máṉ’? ¡Aksniṉá! Pu̱lana̱ camax̱tu̱
lhtacala̱ tu̱ lacpiṯanu̱máṉ, laquim̱pi ̱ chuná̱ tlaṉ nalacahuanana, chuna chiṉchu̱ tlaṉ
namax̱tuniya̱ palhma̱ mintaḻá̱ tu̱ lacpiṯanu̱ma.̱ Pus cumu ni ̱ pala tzinú̱ catziy̱a̱ pi ̱ na̱ huí ̱
huaṉtu̱ lacatanu̱máṉ c-milakastapu, ¿láṉtla̱ chú̱ tlaṉ naliẖuaniya̱ chaṯummintaḻá: ‘Taḻá,
cakalhkalhi, uclacamax̱tuyáṉ tama̱ actzu̱ pokxni huaṉtu̱ lacatanu̱máṉ c-milakastapu’?
¡Pus huix luhua aksaniṉa̱ chixcú! Huata xatláṉ pu̱laná̱ calacamax̱tuca̱ huaṉtu̱ lacpi-̱
tanu̱máṉ, laquim̱pi ̱ chuná̱ tlaṉ naucxilha, chu̱ chuná chiṉchu̱ tlaṉ nalacamax̱tuya̱ yama̱
pokxni ̱huaṉtu̱ lacatanu̱ma̱ mintaḻá.̱

Caj xtahuácat akatum quihui lakapasa̱ pala tla̱n
(Mateo 7:17-20; 12:34-35)

43 “Pus na̱ chuna liṯum, caj caliḻacapas̱táctit xtahuacatcan akatunu quihui: ni ̱ pala
aktum quihui ̱ anán huaṉtu̱ luhua xlic̱aṉa̱ tlaṉ, pala natzucuy tahuacay xtahuácat
huaṉtu̱ ni ̱ lacuán; chu̱ ni ̱ pala akatum quihui huaṉtu̱ ni ̱ xatláṉ, chu̱ natzucuy tahuacay
huaṉtu̱ luhua xalacuan xtahuácat. 44 Pus caj laṉtla̱ akatunu quihui huá̱ liṯalakapaskoy̱
xtahuacatcán; sam̱pi ̱ni ̱pala maktum tahuacay higo caḻhtucu̱níṉ, ni ̱pala puxkoc̱án uvas
antaṉi ̱ lhnapakoṉiṯ huátzapu. 45 Pus na̱ chuná̱ chú̱ chixcuhuíṉ: huaṉti ̱ tlaṉ xtapuhuáṉ
chaṯum chixcú, pus hua̱ lic̱hihuiṉán huaṉtu̱ lacuan tachihuíṉ, sam̱pi ̱ pacs huá̱ huí ̱ c-
xnacú̱; huam̱pi ̱ huaṉti ̱ niṯláṉ xtapuhuáṉ, hua̱ xlá̱ lic̱hihuiṉán huaṉtu̱ luhua laclix̱cajnit
xtachihuíṉ, sam̱pi ̱pacs huan tu̱ lix̱cájnit huí ̱c-xnacú̱. Sam̱pi ̱huaṉtu̱ lix̱cájnit huí ̱c-xnacú̱
chaṯum chixcú, juerza nalic̱hihuiṉán c-xquilhni.

Jesús lic̱hihuiṉán tip̱a̱tuy quihui
(Mateo 7:24-27)

46 “¿Tú̱ xlakasi ̱ caj minquilhnicán quihuaniyáṯit, ‘Huix Quimpu̱chiná’, acxni ̱ ni ̱ pala
tzinú̱ tlahuayáṯit huaṉtu̱ quit ccaḻim̱ap̱aksiy̱áṉ? 47Chú̱ naccaẖuaniyáṉ huaṉtu̱ xtac̱huná̱
yama̱ chixcú̱ huaṉti ̱ quistaḻaniy, chu̱ liṯzaksay tlahuay huaṉtu̱ cuaniy: 48 pus luhua
xtac̱huná̱ quiṯaxtuy la̱ chaṯum chixcú̱ huaṉti ̱ tlahuay xchic, pu̱lana̱ huáxnalh pu̱lhmáṉ,
chu̱ liẖuana̱ lacslamahuíliḻh chíhuix antaṉi ̱ yáẖualh xtalayaẖu, chu̱ acxni ̱ lip̱ec̱ua̱ milh
tlancaná, yama̱ chiqui ̱ ni ̱ pala tzinú̱ lacpaḻeṉca,̱ pus ni ̱ lay nalacachiquiy sam̱pi ̱ pacs
chíhuix xlim̱aq̱uilhtzuquicanit xtalayaẖu. 49Huam̱pi ̱na̱ huilapalakoḻh makapitziṉ chix-
cuhuíṉ huaṉti ̱na̱ kaxmatkoy̱ huaṉtu̱ cuan huam̱pi ̱ni ̱liṯzaksakoy̱, xlacán luhua xtac̱huná
quiṯaxtuy la̱ yama̱ chixcú̱ huaṉti ̱ tláhualh xchic, chu̱ ni ̱ pala tlak pu̱lhmáṉ maṯíj̱u̱lh
xtalayaẖu, huam̱pi ̱ acxni ̱ lákchilh tlihuaka tlancaná, yama̱ chiqui ̱ lakapulonklhtámaḻh,
chu̱ niaḻh tzinú̱ tasíyulh pala antá̱ xyá̱ chiqui.”

7
Jesús ma̱pacsay cha̱tum cscujni xapuxcu tropa̱
(Mateo 8:5-13)

1 Chaṉchu̱ pi ̱ timaḵatspútulh xtachihuíṉ tu̱ xlic̱hihuiṉanimaḵó̱ am̱a̱ tachixcuhuíṯat,
xlá̱ alh c-Capernaum. 2 Antá̱ cac̱hiquíṉ xlama̱ chaṯum capitán huaṉti ̱ xpuxcucan tropa;̱
hua̱ yuma̱ tropa̱ xuí ̱ chaṯum cscujni huaṉti ̱ luhua xpax̱quiy̱, huam̱pi ̱ chú̱ am̱a̱ scujni ̱
luhua xtaṯatlay, snu̱n xuaniṯ, luhua aya xnip̱utún. 3 Acxni ̱ yama̱ tropa̱ makkáxmatli ̱
lic̱hihuiṉancán huaṉtu̱ xtlahuay Jesús, pus xlá̱ maḻakachaḵoḻh judíos lakkoḻún, pi ̱
naankoy̱ huanikoy̱ Jesús pi ̱ luhua catláhualh liṯláṉ camilh map̱acsay cscujni. 4 Chaṉchu̱
xlacán, acxni ̱ laktalacatzuhuiḵoḻh Jesús, lacapala̱ squinikoḻh liṯláṉ; huanikoḻh:

—Catlahua̱ liṯláṉ calakpi, sam̱pi ̱ tama̱ xapuxcu tropa̱ luhua miniṉiy pi ̱ namaktay̱aya.
5 Sam̱pi ̱ xlá̱ luhua akliẖuán ti ̱ quin judíos, chu̱ xaẖuachí ̱ hasta maṯlahuíṉalh aktum
quimpu̱kalhtahuakacán.

6 Jesús tlaṉ tláhualh huaṉtu̱ huanikoḻh, chu̱ staḻanikoḻh. Huam̱pi ̱acxni ̱aya xchaṉkoy̱á̱
c-chiqui, yama̱ xapuxcu tropa̱ macaminkoḻh makapitzíṉ xamigos pi ̱ namincán pax̱-
tokcán, chu̱ chuná̱ nahuanicán Jesús: “Quimpu̱chiná, xlic̱aṉa̱ huix luhua tlaṉ catziy̱a,
huam̱pi ̱ni ̱ caacchichíjuanti, sam̱pi ̱quit ni ̱pala tzinú̱ quiminiṉiy natanu̱yap̱i ̱ c-quínchic.
7 Pus hasta huá̱ xpalacata ni ̱ quit maṉ clakancháṉ. Pala xlic̱aṉa̱ quimaktay̱aputuna,
huata caj xmaṉ calim̱ap̱aksíṉanti ̱ laquim̱pi ̱ yama̱ quiscujni ̱ napacsa. 8 Sam̱pi ̱ luhua
quit ckalhiy̱ lactlanca quinapuxcún huaṉti ̱ ckalhakaxmatkoy̱ huaṉtu̱ quilim̱ap̱aksiḵoy̱,
huam̱pi ̱ na̱ chuná chú̱ quit na̱ huilakó̱ quintropa̱ huaṉti ̱ cmap̱aksiḵoy̱. Acxni ̱ cuaniy
chaṯum: ‘Capimpi ̱ aṉú̱’, xlá̱ naán; chu̱ lapi ̱ chaṯum cuanipalay: ‘Lacapala̱ u̱nú̱ catat’, xlá̱
namín; chu̱ lapi ̱ tú̱ naclim̱as̱cujuy chaṯum quintasac̱ua, xlá̱ chuná̱ natlahuay.”

9 Acxni ̱ káxmatli ̱ Jesús yuma̱ tachihuíṉ, cacs lacaucxilhkoḻh pu̱tum huaṉti ̱ cstaḻani-
maḵó,̱ chu̱ chuná̱ huanikoḻh:

—Luhua lacatancs pi ̱ laṉtla̱ xlic̱aṯlanca̱ yuma̱ xatiyat Israel, ni ̱ cam̱aṉoklhuy chaṯum
huaṉti ̱ luhua xlic̱aṉa̱ naquilip̱aẖuán xtac̱huná̱ laṉtla̱ quilip̱aẖuán yuma̱ chixcú.

10Yama̱ chixcuhuíṉ huaṉti ̱lacscujníṉ taspitkoḻh c-xchic xapuxcu tropa,̱ huam̱pi ̱acxni ̱
chaṉkoḻh ucxilhkoḻh pi ̱ aya xtatlaṉiṉiṯ yama̱ taṯatlá.

Jesús ma̱lakastakuaniy̱ c-liṉíṉ cha̱tum xkahuasa pu̱huaniṉi ̱ pusca̱t
11 A̱lis̱taḻh Jesús xama̱ c-aktum cac̱hiquíṉ huanicán Naín, pacs xtaa̱maḵó̱ xlim̱aḵalh-

tahuákaṯ, chu̱ na̱ chuná̱ cstaḻanimaḵó̱ lhu̱hua chixcuhuíṉ. 12Acxni ̱aya xchaṉkoy̱ lacatzú̱
cac̱hiquíṉ, úcxilhli ̱ pi ̱ xamac̱a̱ maa̱cnu̱cán chaṯum niṉ. Huaṉti ̱ xtzi ̱ yuma̱ niṉ puhuaniṉí ̱
xuaniṯ, xaẖuachí ̱ am̱a̱ puscaṯ caj luhua xmaṉ hua̱ chaṯum xkahuasa xuaniṯ. Luhua
lhu̱hua̱ ti ̱ xala yama̱ cac̱hiquiṉ cstaḻanimaḵó̱ yama̱ puscaṯ. 13 Acxni ̱ Quimpu̱chinacan
Jesús úcxilhli, xlic̱aṉa̱ luhua snu̱n lakalhámalh, chu̱ chuná̱ huánilh:

—Ni ̱ catasa.

14 Jesús talacatzúhuiḻh antaṉi ̱ xlem̱ac̱a̱ yama̱ páklhaṯ, chu̱ xámalh; chu̱ huaṉti ̱ xcu-
cakoṉiṯ tachokokoḻh. Jesús xakátliḻh yama̱ niṉ, chu̱ chuná̱ huánilh:

—Kahuasa, quit cuanimáṉ: ¡Calakastakuánanti! ¡Cataq̱ui!
15 Yama̱ kahuasa̱ huaṉti ̱ xniṉiṯ, tahui ̱ c-xpáklhaṯ, chu̱ tzúculh chihuiṉán. A̱lis̱taḻh

Jesús quip̱akatíyalh, chu̱ macamáx̱quiḻh xtzi. 16 Acxni ̱ pacs liḻhu̱hua̱ ucxilhkoḻh huaṉtu̱
tláhualh Jesús tlaṉ pec̱uaxniḵoḻh, chu̱ tzucukoḻh pax̱catcatziṉiy Dios, makapitzíṉ chuná̱
xuankoy̱:

—Luhua tlanca talip̱aẖu profeta yuma̱ chixcú̱ ti ̱ quincaṯaḻamáṉ.
Huam̱pi ̱ am̱akapitzíṉ chuná̱ xuankoy̱:
—Dios quincau̱cxilhlacachiniṯán quin xcamán, chu̱ macaminiṯ ti ̱ naquincaḻakmax̱-

tuyáṉ.
17 Puschí ̱ xlip̱acs xlic̱aṯlanca̱ c-xatiyat Judea, tuncán catzic̱a̱ lic̱ac̱ni tatlahu huaṉtu̱

tlahuaniṯ Jesús.
Xlim̱a̱kalhtahuaka̱t Juan Bautista kalhasquinko̱y Jesús pala huá̱ Cristo, ti ̱ xlim̱ínat xuaniṯ
(Mateo 11:2-19)

18 Juan Bautista cátziḻh laṉtla̱ xlic̱hihuiṉancán xtascujut Jesús, sam̱pi ̱ hua̱ xlim̱aḵalh-
tahuákaṯ chuná̱ lix̱akatliḵoḻh. Xlá̱ xtanu̱ma̱ c-pu̱lac̱hiṉ, chu̱ tasanikoḻh chaṯuy huaṉti ̱
xtaḻapu̱lakoṉiṯ, 19maḻakachaṉanikoḻh antaṉi ̱xlamac̱há̱ Jesús laquim̱pi ̱nakalhasquinkoy̱
lapi ̱ xlic̱aṉa̱ huá̱ Cristo, huaṉti ̱ xlim̱ínat xuaniṯ, usuchí ̱ natikalhiḵoy̱cú̱ pala namincú̱
ac̱haṯum. 20 Pus yama̱ chixcuhuíṉ acxni ̱ lakchaṉkoḻh, chuná̱ kalhasquinkoḻh:

—Quincam̱acamimáṉ Juan Bautista laquim̱pi ̱ naccaḵalhasquináṉ pala mat xlic̱aṉa̱
huix Cristo huaṉti ̱ namín quincaḻakmax̱tuyáṉ, usu natimincú̱ aḻis̱taḻh huaṉti ̱ luhua
xlic̱aṉa̱ Cristo.

21Huatiya̱ yuma̱ quilhtamacú̱ acxni ̱xlacán chinkoḻh, xlacán xucxilhmaḵó̱ laṉtla̱ Jesús
xmap̱acsamaḵó̱ lhu̱hua taṯatlaníṉ, chu̱ na̱ chuná̱ huaṉti ̱ xkalhiḵoy̱ pala tú̱ tasokaḻíṉ,
xaẖua̱ ti ̱ xpaḻaktaju̱koṉiṯ cspiritu akskahuiní, chu̱ chuna liṯum la̱ xmaḻacahuaṉim̱aḵó̱
lhu̱hua lakatzíṉ. 22 A̱lis̱taḻh acxni ̱ tlaṉ xucxilhkoṉiṯ lic̱ac̱ni ̱ xtascújut, pus chuná̱
huanikoḻh Jesús huaṉtu̱ luhua xcatziputunkoy̱:

—Capimpítit, chu̱ caliṯac̱hihuiṉántit Juan huaṉtu̱ huixín ucxílhtit, chu̱ huaṉtu̱ kax-
páttit. Luhua pacs camac̱atziṉíṯit Juan yuma̱ huaṉtu̱ ucxilhniṯántit, chu̱ kaxpatniṯántit:
pi ̱ huaṉti ̱ lakatziṉíṉ xlamaḵó̱ chú̱ tlaṉ lacahuaṉankoy̱; chu̱ huaṉti ̱ lu̱ntu̱nín xuankoṉiṯ
pacs tlaṉ tlaẖuankoy̱. Huaṉti ̱ xkalhiḵoy̱ yama̱ laclix̱cajnit tzitzi huanicán lepra chú̱
pacs pacsmaḵó;̱ na̱ chuná̱ huaṉti ̱ akatap̱a̱ xlamaḵó,̱ pacs tlaṉ kaxmatkoy̱; chu̱ hasta
makapitziṉ huaṉti ̱ aya xniḵoṉiṯ lakastakuanamaḵó̱ caḻiṉíṉ, chu̱ huaṉti ̱ laklim̱ax̱kaníṉ
lamaḵó̱ lia̱kchihuiṉanimaḵoc̱a̱ xtachihuiṉ Dios huaṉtu̱ nalakmax̱tunikoy̱ xlis̱tacnacán.
23Huam̱pi ̱na̱ cahuanítit pi ̱luhua lip̱ax̱uhunalatamay̱ yama̱ chixcú̱ huaṉti ̱ni ̱naxlajuanán
c-xtalip̱aẖuán acxni ̱ aya catziy̱ xatí ̱ luhua quit.

24Acxni ̱ankoḻhá̱ yama̱ chixcuhuíṉ huaṉti ̱Juan Bautista xmacaminkoṉiṯ, Jesús tzúculh
lic̱hihuiṉán xpaḻacata Juan, chuná̱ huanikoḻh liḻhu̱hua: “Acxni ̱ tiquiḻaklátit Juan antaṉi ̱
xakchihuiṉama̱ c-desierto, ¿tú̱ luhua tiquip̱utzátit, usu xatú̱ luhua quiu̱cxilhputúntit?
¿Pi ̱ quiu̱cxilhputúntit chaṯum chixcú̱ ti ̱ xtac̱huná̱ laṉtla̱ kantum káṯiṯ tu̱ ni ̱ tuhua̱
akxmu̱tyaẖuama̱ u̱n? 25 Pus lapi ̱ ni ̱ chuná,̱ ¿túcu chiṉchu̱ quiu̱cxilhputúntit? ¿Pi ̱
quiu̱cxilhputúntit chaṯum chixcú̱ huaṉti ̱ luhua lacuán lhákaṯ lhakaṉiṯ? Tamá̱ ni ̱ chuná,
sam̱pi ̱ huixín catziy̱áṯit pi ̱ huaṉti ̱ xalactapalax̱lá, chu̱ lacuan lhákaṯ lhakaḵoy̱, chu̱
luhua lakliḻakátiṯ tasiyukoy̱, pus xlacán antá̱ huilakó̱ c-xchiccan lactlanca map̱aksiṉaníṉ
antaṉi ̱ caṯláṉ nalatamaḵoy̱. 26 Xalán ¿xatú̱ chiṉchu̱ luhua quip̱utzátit? ¿Pa̱ hua̱
xucxilhputunáṯit chaṯum profeta? Lapi ̱ huá̱ quip̱utzátit, pus liẖuaca̱ tlaṉ sam̱pi ̱ quit
luhua lacatancs ccaẖuaniyáṉ pi ̱xlic̱aṉa̱ tama̱ akstiṯum chixcú̱ huaṉti ̱huixín quiu̱cxílhtit
aṯzinu̱ tlak tlanca xmax̱quic̱aniṯ xtascújut ni ̱ xahua̱ la̱ xmax̱quiḵoc̱aniṯ xtascujutcan
xlip̱acs xalakmakaṉ profetas. 27 Pus huatiya̱ tama̱ Juan Bautista huaṉti ̱ lic̱hihuiṉán Dios
c-xtachihuíṉ huaṉtu̱ tatzoktahuilaniṯ c-Liḵalhtahuaka̱ antaṉi ̱ chuná̱ huan:
‘Pu̱lana̱ nacmaḻakachay̱ chaṯum huaṉti ̱napu̱laniyáṉ

laquim̱pi ̱xlá̱ nacax̱tlahuanitiḻhayáṉ mintiji.’
28 Luhua xlic̱aṉa̱ quit ccaẖuaniyáṉ pi ̱ laṉtla̱ xlip̱u̱tum chixcuhuíṉ huaṉti ̱ lacachinkoṉiṯ
caṯuxáẖuat, ni ̱ pala chaṯum ananiṯ huaṉti ̱ maa̱cchaṉiṉiṯ xliṯlanca Juan Bautista caj
xpaḻacata tlanca xtascújut tu̱ xmax̱quic̱aniṯ; huam̱pi ̱mas̱qui chuná,̱ na̱ milic̱atziṯcán pi ̱
catiẖuá,̱ mas̱qui ti ̱ niṯu̱ xlakasi ̱ huaṉti ̱ Dios namakamaklhtiṉán c-xasas̱ti xtapaksiṯ tu̱
namín, pus huata namakatlajapalacán Juan sam̱pi ̱ xlá̱ aṯzinú̱ xaliẖuacá̱ naliṯapu̱tlakay
xtascújut tu̱ max̱quic̱aniṯ.”

29 Chaṉchu̱ xlip̱acs tachixcuhuíṯat, hasta mas̱qui xmaṯaj̱iṉaniṉ impuestos huaṉti ̱
kaxmatnikoḻh xtachihuiṉ Juan, chu̱ lacasquinkoḻh pi ̱naakmunukoy̱, chuná̱ lim̱as̱iyukoḻh
pi ̱ huaṉtu̱ Dios xlacasquín xpaḻacatacán luhua talulóktat. 30 Huampi ̱ hua̱ fariseos, chu̱
laktzokniṉaníṉ huaṉti ̱ni ̱xlacasquinkoy̱ naakmunukoc̱án, xlacán ni ̱maṯlaṉiḵoḻh huaṉtu̱
Dios xmaḻacnu̱nimaḵó.̱

31Huanipalakoḻh: “¿Tú̱ cahuá̱ tlaṉ nactam̱aḻacxtumiḵoy̱ yuma̱ tachixcuhuíṯat huaṉti ̱
laṉchiyu̱ quilhtamacú̱ lamaḵó?̱ Usuchí,̱ ¿xatú xtac̱huna̱ quiṯaxtuy? 32 Xlacán caj
xtac̱huná̱ liṯaxtukoy̱ laṉtla̱ yama̱ lactzu̱ camán huaṉti ̱ ni ̱ kalhakaxmatniṉankoy̱, chu̱
huaṉti ̱ kamaṉantahuilakoy̱ c-tlancaṯi,̱ chu̱ chuná̱ quilhanikoy̱ xtac̱amán: ‘Pus ¿tú̱ luhua
lacasquináṯit? Quin aya ccaḻis̱kolinín lís̱kolh xtatlaknicán huaṉtu̱ luhua laclip̱ax̱uhu
tantlíṉ, huam̱pi ̱ huixín ni ̱ tantliy̱áṯit; ccaḻiq̱uilhtliṉín aktum tatlíṉ tu̱ liṯliṉikoc̱án niṉíṉ,
huam̱pi ̱ huixín ni ̱ tasátit.’ 33 Luhua xtac̱huná̱ liṯaxtuyáṯit huixín, sam̱pi ̱ quiḻachi ̱ Juan
Bautista c-milakstip̱aṉcán, xlá̱ ni ̱xlakatiy̱ án antaṉi ̱xmakuay̱ancán usu xmakkotnancán,
chaṉchu̱ huixín huanáṯit pi ̱ xkalhiy̱ cspiritu akskahuiní. 34 Ni ̱ lim̱akas̱ quilhtamacú̱
cmimpá̱ quit, Xatalacsacni Chixcú, quit ctzúculh taṯalakxtumiḵoy̱ huaṉti ̱ lakatiḵoy̱
makuay̱ankoy̱, chu̱ makkotnankoy̱, huam̱pi ̱ huata chú̱ huixín huampalayáṯit pi ̱ quit
luhua tlanca xakotni, chu̱ caj luhua xmaṉ hua̱ clacapas̱taca̱ laṉtla̱ nacuay̱án, xaẖua̱
quiamigos nactlahuakoy̱ huaṉti ̱maṯaj̱iṉankoy̱ impuestos, chu̱ huaṉti ̱ luhua maklaḵalhi-̱
naniṉ chixcuhuíṉ. 35 Huam̱pi ̱ quit ccaẖuaniyáṉ pi ̱ laṉtla̱ huí ̱ xlis̱kalalh Dios, antá̱
lacatancs liṯasiyuma̱ xtascújut c-xlatámaṯ huaṉti ̱ xlic̱aṉa̱ akataḵsma.̱”

Jesús án lakapaxia̱lhnán cha̱tum fariseo huanicán Simón
36 Maktum chaṯum fariseo huánilh Jesús pi ̱ caalh c-xchic laquim̱pi ̱ antá̱

nataẖuay̱anac̱há. Jesús álh, chu̱ acxni ̱ chaḻh xlá̱ tahui ̱ c-pu̱huay̱. 37 Na̱ antá̱ cac̱hiquíṉ
xlama̱ chaṯum puscaṯ, huam̱pi ̱ xaaktzankaṯay̱án xuaniṯ. Acxni ̱ xlá̱ cátziḻh pi ̱ Jesús
xaniṯ lakapaxiaḻhnán yama̱ fariseo, am̱a̱ puscaṯ lacapala̱ mác̱ax̱li ̱ paṯum lumiṯa̱ xatlaṉ
perfume, chu̱ líc̱haḻh antaṉi ̱xuí ̱Jesús. 38Yama̱ koxuta puscaṯ lakatatzokóstalh c-xtantu̱n
Jesús, chu̱ tzúculh lakatasay caj laṉtla̱ xtalip̱uhuáṉ, chu̱ laṉtla̱ xtasama xlakpix̱tájat
xliḻakchakam̱a,̱ chu̱ xacchíxit xlim̱aḻacscac̱ama,̱ chu̱ tzúculh tantu̱tzu̱ca; chu̱ aḻis̱taḻh
liḻactlahuapú̱xtulh c-xtuhuán yama̱ xatlaṉ perfume. 39Uma̱ fariseo huaṉti ̱ xlakancaniṯ
c-xchic, xlá̱ xucxilhma̱ huaṉtu̱ xtlahuama̱ yama̱ puscaṯ, chuná̱ xla̱ acstulacapás̱tacli:
“Lapi ̱ xlic̱aṉa̱ cahuá̱ Jesús hua̱ Dios macaminiṯ, xlá̱ aya xcátziḻh xatú̱ ya̱ xtáy̱at yuma̱
puscaṯ huaṉti ̱ tantu̱xamama,̱ sam̱pi ̱ tama̱ puscaṯ luhua xaaktzankaṯay̱án, chu̱ catiẖua̱
chixcú̱ xakatliḵoy̱.” 40Huam̱pi ̱ Jesús chuná̱ huánilh yama̱ fariseo:

—Simón, huí ̱ actzu̱ tachihuíṉ huaṉtu̱ cuaniputunáṉ.
—Pus caquihuani, maḵalhtahuakaṉá —kalhtíṉalh.
41 Jesús chuná̱ huánilh:
—Maktum xuí ̱ chaṯum chixcú, maṯamacu̱nú, huaṉti ̱ xmas̱ac̱uaniṉán tumiṉ, chu̱

chaṯuy chixcuhuíṉ xmas̱ac̱uaniḵoṉiṯ xtumiṉ; chaṯum xlakahuilánilh akquitzis miḻh, chu̱
chaṯum xlakahuilanipá̱ akquitzis ciento. 42 Huam̱pi ̱ cumu yama̱ chixcuhuíṉ ni ̱ xanán
tu̱ nalix̱okoṉanikoy̱, am̱a̱ maṯamacu̱nú̱ maṯzankaṉanikoḻh, chu̱ niaḻh maṯaj̱iḵoḻh. Chú̱
huix, caquihuani, ¿xatí cahuá̱ aṯzinú̱ tlak napax̱quiy̱, napax̱catcatziṉiy yama̱ chixcú̱ caj
xpaḻacata maṯzankaṉanikoḻh?

43 Simón chuná̱ kálhtiḻh:
—Quit cpuhuán pi ̱max̱ hua̱ yama̱ chixcú̱ huaṉtu̱ aṯzinú̱ luhua lhu̱hua̱ xlakahuilánilh,

chu̱ maṯzankaṉánilh.

—Simón, luhua xlic̱aṉa̱ laṉtla̱ huana —kálhtiḻh Jesús.
44 Jesús cacs laklácaḻh yama̱ puscaṯ, chu̱ chuná̱ huanipá̱ Simón:
—Huix ucxílhpaṯ yuma̱ puscaṯ, huam̱pi,̱ ¿pi ̱ xlic̱aṉa̱ akatáḵspaṯ huaṉtu̱ tlahuaniṯ?

Hua̱ xlá̱ lhu̱hua̱ tu̱ quimpax̱catziṉima.̱ Huam̱pi ̱ ni ̱ chuná̱ huix, sam̱pi ̱ acxni ̱ cti-
tanu̱chi ̱ c-mínchic, ni ̱ pala tzinú̱ mas̱ta̱ chúchut tu̱ naclic̱hac̱hakán, huam̱pi ̱ xlá̱ aya
quilic̱hac̱hakaṉiṯ xlakpix̱tájat, chu̱ quilic̱hax̱acaniṯ xacchíxit. 45 Huix ni ̱ pala tzinú̱
púhuanti ̱ pala naquilacatzu̱ca̱ acxni ̱ cchilh, huam̱pi ̱ hasta acxni ̱ xlá̱ tanu̱niṯanchi ̱ c-
mínchic tzucuniṯ quilactzu̱ca̱ quintantú̱n.

46 Huix niṯú̱ quilia̱ctlahuápaṯ aceite c-quiakxeḵa; huam̱pi ̱ hua̱ u̱ma̱ puscaṯ quiliḻact-
lahuapú̱xtulh xalacuan perfume c-quintantú̱n. 47 Pus huá̱ xpalacata cliẖuaniyáṉ pi ̱
laṉtla̱ xlip̱u̱laclhu̱hua̱ huaṉtu̱ xlá̱ lim̱as̱iyuma̱ xtapax̱quíṉ, pus na̱ chuná̱ liṯasiyuma̱ pi ̱
laṉtla̱ xliḻhu̱hua̱ xtalaḵalhíṉ pacs maṯzankaṉanicaniṯ; huam̱pi ̱ huaṉti ̱ ni ̱ luhua lhu̱hua̱
xtalaḵalhíṉ maṯzankaṉanicán ni ̱ luhua lhu̱hua̱ lakalhamán, chu̱ lip̱ax̱catcatziṉiy huaṉti ̱
maṯzankaṉánilh.

48 Jesús chuná̱ huánilh yama̱ puscaṯ:
—Xlip̱acs mintalaḵalhíṉ, quit cmaṯzankaṉaniyáṉ.
49 Xlip̱acs huaṉti ̱ antá̱ xmakuay̱am̱aḵó̱ c-pu̱huay̱, xlacán chuná̱ tzúculh laẖuaniy

xacstucán:
—¿Tú̱ xlakasi tama̱ chixcú? ¿Tú̱huan chuná̱ quilhpaṯanu̱y pi ̱ tlaṉ maṯzankaṉán

talaḵalhíṉ?
50Huam̱pi ̱ Jesús huanipá̱ yama̱ puscaṯ:
—Luhua xlic̱aṉa̱ cuaniyáṉ, huix aya maa̱kapu̱taxtiniṯa̱ milis̱tacna sam̱pi ̱ quili-̱

paẖuaniṯa, pus laṉchú̱ luhua lip̱ax̱uhu capit c-mínchic.
8

Antá̱ u̱nú̱ lic̱hihuiṉancán xatí ̱ yama̱ lacchaján hua̱nti ̱ xmakta̱yako̱y Jesús
1 A̱lis̱taḻh Jesús álh latapu̱liy̱ yama̱ lhu̱hua lactzu̱ cac̱hiquíṉ huaṉtu̱ xuilakó̱ antá̱

lacatzú̱, xlia̱kchihuiṉampu̱lay laṉtla̱ Dios xuilip̱utún xasas̱ti xtapáksiṯ caṯuxáẖuat, chu̱
pacs xtaḻapu̱lakoy̱ xkalhacu̱tuycan xapos̱toles. 2 Huam̱pi ̱ na̱ xtaḻapu̱lakoy̱ makapitziṉ
lacchaján huaṉti ̱ xlá̱ xmap̱acsanikoṉiṯ xtajatatcán, chu̱ makapitzíṉ xcam̱ap̱acsaniṯ
acxni ̱ xpaḻaktaju̱koṉiṯ cspiritu akskahuiní. Antá̱ xmaklatlaẖuán María huaṉti ̱ xli-̱
map̱ac̱uhuic̱án Magdalena, hua̱ yuma̱ puscaṯ ti ̱ xkalhiy xapu̱lana̱ kalhatujun cspiritu
akskahuiní, huam̱pi ̱ Jesús xtamacaxtuniniṯ; 3 chu̱ Juana huaṉti ̱ xpuscaṯ xuaniṯ Chuza,
yuma̱ chixcú̱ hua̱ luhua xtas̱cuja gobernador Herodes, xaẖua̱ Susana, chu̱ lhu̱hua
makapitziṉ lacchaján huaṉti ̱ xlacán xlim̱aktayalem̱akoḻh pala tú̱ xlacán xkalhiḵoy̱.

Xatakalhchihuíṉ cha̱tum chana̱ná
(Mateo 13:1-9; Marcos 4:1-9)

4 Caniẖua̱ xalaníṉ huaṉti ̱ tamacxtumiḵoḻh laquim̱pi ̱ naucxilhkoy̱ Jesús, huam̱pi ̱
acxni ̱ luhua lhu̱huatá̱ xtastokkoṉiṯ xlá̱ caḻix̱akatliḵoḻh aktum takalhchihuíṉ, chu̱ chuná̱
huanikoḻh: 5 “Maktum chaṯum chanaṉá̱ álh chan xtalhtzi xlic̱hánat. Acxni ̱ xlá̱
cxpuyumakama̱ xlic̱hánat, makapitzíṉ tamaḵoc̱há̱ c-tiji, huam̱pi ̱ cumu luhua lhu̱hua̱
ti ̱ xtlaẖuankoy̱ antá, tlaṉ lactay̱amiḵoḻh, chu̱ na̱ mimpalakoc̱há̱ xlacán lactzu̱ spu̱n
sacuaquiḵoḻh. 6 Makapitziṉ xlic̱hánat tamaḵoc̱há̱ cac̱hihuixni; acxni ̱ xlacán pulhkoḻh,
ni ̱ tay̱anikoḻh, lacapálaj scac̱koḻh sam̱pi ̱ni ̱ xkalhiḵoy̱ chúchut huaṉtu̱ nalis̱takantay̱akoy̱
laquim̱pi ̱ tlaṉ nastackoy̱. 7Makapitziṉ xlic̱hánat tamaḵoc̱há̱ caḻhtacuníṉ, huam̱pi ̱ acxni ̱
xlá̱ pulhli, chu̱ stackoḻh lhtucú̱n, maa̱klankanu̱koḻh sam̱pi ̱ luhua lhu̱hua̱ am̱a̱ lhtucú̱n
huaṉtu̱ pulhkoḻh. 8 Huam̱pi ̱ makapitziṉ xlic̱hánat tamaḵoc̱há̱ c-xatlaṉ tíyat, chu̱ acxni ̱
stackoḻh, luhua lhu̱hua̱ tahuácalh xtahuacatcán; huí ̱ tu̱ xkalhiy̱ aktum ciento caj laṉtla̱
akatum quihui.”

Acxni ̱huankoḻh yuma̱ tachihuíṉ Jesús luhua pixtlanca̱ chuná̱ huanikoḻh tachixcuhuí-̱
tat: “¡Lapi ̱huixín kaxpatpáṯit quintachihuíṉ, pus caakatáḵstit huaṉtu̱ cuaniputún!”



SAN LUCAS 8:9 134 SAN LUCAS 8:21

Jesús huan xatú̱ xpa̱lacata̱ lic̱hihuiṉanko̱y caj la̱ lactzu̱ cuento
(Mateo 13:10-17; Marcos 4:10-12)

9 Caj lip̱untzú̱ xlim̱aḵalhtahuakaṯ Jesús kalhasquinkoḻh xatú̱ luhua xuaniputún yama̱
xaliu̱cxilhtiṯ takalhchihuíṉ. 10 Xlá̱ chuná̱ kalhtiḵoḻh: “Huixín xlic̱aṉa̱ pi ̱ Dios cam̱a-̱
catziṉip̱utunáṉ laquim̱pi ̱naakataḵsáṯit huaṉtu̱ niṯí ̱ ac̱atziy laṉtla̱ lacapas̱tacniṯ nahuiliy̱
xasas̱ti xtapáksiṯ u̱nú̱ caṯuxáẖuat, huam̱pi ̱ hua̱ am̱akapitziṉ tachixcuhuíṯat acxni ̱ cta-̱
maḻacastucniḵoy̱ huaṉtu̱ tzinu̱ tuhua̱ akataḵscán huam̱pi ̱ huaṉtu̱ xlacán lakapaskoy̱,
xlacánmas̱qui caucxilhkoḻh huaṉtu̱ nakantaxtuy chunatiyá̱ natamakaxtakkoy̱ xtac̱huná̱
la̱ niṯú̱ ucxilhmaḵó,̱ chu̱ acxni ̱nakaxmatkoy̱ quintachihuíṉ niṯí ̱ catiakataḵskoḻh.

Jesús ma̱akata̱ksniṉán xatú̱ luhua huaniputún xatakalhchihuiṉ chana̱ná
(Mateo 13:18-23; Marcos 4:13-20)

11 “Pus chú̱ luhua liẖuana̱ cuiṉtaj catlahuátit, hua̱ nam̱á̱ huaniputún am̱a̱ takalhchi-
huíṉ huaṉtu̱ ccaẖuanín: Yama̱ lic̱hánat, hua̱ huaniputún xtachihuiṉ Dios; 12 chu̱
yama̱ lic̱hánat huaṉtu̱ tamaḵoc̱há̱ c-tiji, hua̱ liṯaxtukoy̱ huaṉti ̱ kaxmatkoy̱ xtachihuiṉ
Dios, huam̱pi ̱ acxni ̱ minac̱há̱ akskahuiní, pacs map̱aṉu̱y yama̱ tachihuíṉ huaṉtu̱ xuí ̱
c-xnacu̱cán laquim̱pi ̱ ni ̱ nacaṉajlakoy̱, chu̱ chuná̱ ni ̱ naakapu̱taxtukoy̱ xlis̱tacnacán.
13 Chiṉchu̱ yama̱ lic̱hánat huaṉtu̱ tamaḵoc̱há̱ cac̱hihuixni, hua̱ liṯaxtukoy̱ yama̱ huaṉ-
ti ̱ acxni ̱ kaxmatkoy̱ xtachihuiṉ Dios, luhua xlic̱aṉa̱ aktum tapax̱uhuáṉ caṉajlakoy̱,
lakatiḵoy̱, chu̱ tlaṉ tlahuakoy̱, huam̱pi ̱ cumu ni ̱ pu̱lhmáṉ kalhiḵoy̱ xtankáxeḵa̱ c-tíyat,
chu̱ acxni ̱ huí ̱ tu̱ liṯalactuhuajkoy̱, huata mejor caj talacapaṉu̱koy̱. 14 Chiṉchu̱ yama̱
lic̱hánat huaṉtu̱ tamaḵoc̱há̱ caḻhtucu̱níṉ, huá̱ liṯaxtukoy̱ huaṉti ̱ kaxmatkoy̱ xtachihuiṉ
Dios, huam̱pi ̱ cumu tlaṉ c-xlatamaṯcán, chunatiyá̱ xmaṉ hua̱ liṯaḵatzankaḵoy̱ catu̱huá̱
huaṉtu̱ huí ̱xala caṯuxáẖuat, laṉtla̱ nakalhiḵoy̱ lhu̱hua tumiṉ, usuchí ̱laṉtla̱ xlacán aṯzinú̱
luhua tlaṉ lip̱ax̱uhu nalatamaḵoy̱, chu̱ na̱ chuná̱ chú̱ lim̱aa̱klankanu̱koy̱ tu̱ caṉajlakoṉiṯ
xtachihuiṉ Dios. 15 Huam̱pi ̱ yama̱ lic̱hánat huaṉtu̱ tamaḵoc̱há̱ c-xatlaṉ tíyat, pus
xlacán huá̱ liṯaxtukoy̱ yama̱ huaṉti ̱luhua xlip̱acs xnacu̱cán lic̱aṉajlakoy̱ xtachihuiṉ Dios,
huam̱pi ̱ na̱ chuná̱ luhua maktum liṯanu̱koy̱ pi ̱ namaḵantaxtiḵoy̱, chu̱ chuná̱ tzucukoy̱
liṯzaksakoy̱, chu̱ pi ̱ tlaṉ xtalacapas̱tacnicán, pus chuná̱ lim̱as̱taḵoy̱ lhu̱hua xtahuacatcán.

Xatakalhchihuiṉ aktum mákskot
(Marcos 4:21-25)

16 “Na̱ chuna liṯum, laṉtla̱ huixín catziy̱áṯit, ni ̱ pala chaṯum anán huaṉti ̱ la̱ nama-̱
pasiy̱ aktum mákskot pala nalia̱kpulonkxuiliy̱ tláminc, usu pala c-xtampiṉ pu̱tama̱
natamacanu̱y; huam̱pi ̱ huata tu̱ natlahuay, nahuiliy̱ antaṉi ̱ taḻhmáṉ laquim̱pi ̱ xlip̱acs
huaṉti ̱ natanu̱koy̱ c-chiqui naucxilhkoy̱ mákskot. 17 Na̱ chuná̱ niṯú̱ anán pala tú̱ caj
tzeḵ huí ̱ xpaḻacata xtapáksiṯ Dios pala ni ̱ juerza pacs nacatzic̱án, chu̱ na̱ chuná̱ pala
tu̱ tzeḵ liṯacatziy̱ hua̱ lapi ̱ ni ̱ huá̱ xpalacata lacatzucu̱ natacatziy̱, chu̱ pala ni ̱ caḻakuáṉ
natahuilay.

18 “Pus huá̱ ccaḻiẖuaniyáṉ, luhua xlic̱aṉa̱ cuiṉtaj catlahuátit huaṉtu̱ laṉchú̱
ccaẖuanimáṉ, sam̱pi ̱huaṉti ̱ laktzaksay akataḵsa̱ huaṉtu̱ kalhiy̱, aṯzinú̱ natimax̱quic̱ancú̱
taḵataḵsni; huam̱pi ̱ huaṉti ̱ ni ̱ tzaksaputún maclacasquín huaṉtu̱ kalhiy̱, xlá̱ namakl-
htiḵoc̱án hasta mas̱qui xmaṉ hua̱ huaṉtu̱ xlá̱ kalhiy̱.”

Jesús ma̱siyuy xatí ̱ luhua xtzi, chu̱ xnata̱lán
(Mateo 12:46-50; Marcos 3:31-35)

19 Maktum acxni ̱ Jesús xkalhchihuiṉama̱ c-aktum chiqui, chinkoḻh xtzi, xaẖua̱
xnataḻán, huam̱pi ̱xlacán ni ̱lay xtanu̱koy̱ac̱há̱ sam̱pi ̱luhua lhu̱hua̱ xtzamacán. 20Chaṯum
huánilh Jesús:

—Mintzí, xaẖua̱ minataḻán putzamaḵóṉ, sam̱pi ̱mat tac̱hihuiṉamputunkoy̱áṉ.
21 Jesús chuná̱ huanikoḻh huaṉti ̱ antá̱ xtaṯanu̱maḵó:̱
—Xlic̱aṉa̱ ccaẖuaniyáṉ pi ̱ xlip̱acs huaṉti ̱ kaxmatkoy̱ xtachihuiṉ Dios, chu̱ liṯzaksakoy̱

huaṉtu̱ xlá̱ lim̱ap̱aksiḵoy̱, pus xlic̱aṉa̱ hua̱ tamá̱ quintzí, xaẖua̱ quinataḻán.

Jesús ma̱cacsako̱y u̱n, chu̱ ta̱kaya̱huaná
(Mateo 8:23-27; Marcos 4:35-41)

22 Tílalh maktum pi ̱ Jesús taṯaju̱koḻh xlim̱aḵalhtahuákaṯ c-aktum pu̱tacutnu, sam̱pi ̱
xlá̱ huanikoḻh pi ̱ xamputún c-xaq̱uilhtu̱tu taḵayaẖuaná, chu̱ lacapala̱ tacax̱koḻh, chu̱
ankoḻh. 23 Chaṉchu̱ pi ̱ xlim̱akua xpaṯacutnamaḵó̱ c-chúchut, Jesús lhtatatámaḻh c-
pu̱tacutnu. Chu̱ acxni ̱ aya c-xítaṯ xankoy̱ac̱há̱ c-taḵayaẖuaná luhua palha u̱n tahuilachi ̱
hasta tzúculh taju̱y chúchut, chu̱ aṯzinú xuaniṯ aya xtakalhtzamay, chu̱ xlaktzankap̱utún
c-chúchut. 24Yama̱ xlim̱aḵalhtahuákaṯ lakankoḻh antaṉi ̱ xmá;̱ maḻakastakuaniḵoḻh, chu̱
chuná̱ huanikoḻh:

—¡Maḵalhtahuakaṉá, cataq̱ui sam̱pi ̱mu̱xtumaẖu!
Jesús táq̱uiḻh, chu̱ lim̱ap̱aksiḵoḻh yama̱ ú̱n, chu̱ taḵayaẖuaná̱ pi ̱ catácacsli, pus pu̱tum

cacs tahuilakoḻh, chu̱ na̱ luhua tácacsli ̱ chúchut.
25 Jesús chuná̱ huanikoḻh xlim̱aḵalhtahuákaṯ:
—¿Ní chú̱ álh mintacaṉajlacán pi ̱huixín huanáṯit pi ̱xlic̱aṉa̱ quilip̱aẖuanáṯit?
Huam̱pi ̱cumu xlacán luhua tlaṉ xpec̱uankoniṯ, caj cacs xliḻacahuankoy̱, chu̱ xacstucán

chuná̱ xlaḵalhasquinkoy̱:
—Pus ¿tú̱ cahuá̱ liṯlihuaka̱ kalhiy̱ yuma̱ chixcú̱ pi ̱ mas̱qui hua̱ u̱n, chu̱ taḵayaẖuaná

lakachixcuhuiḵoy̱ acxni ̱xlá̱ map̱aksiḵoy̱?
Cha̱tum chixcú̱ xala c-Gadara xma̱lakahuitiniṯ cspiritu akskahuiní
(Mateo 8:28-34; Marcos 5:1-20)

26 Acxni ̱ paṯacutkoḻh taḵayaẖuaná, chaṉkoḻh c-aktum tíyat huanicán Gadara, pi ̱
liq̱uilhtu̱án xuilachá xataḵayaẖuana Galilea. 27 Acxni ̱ Jesús tácutli ̱ c-pu̱tacutnu, tuncán
milh pax̱toka̱ chaṯum chixcú̱ antá̱ xalá. Yama̱ chixcú makas̱á laṉtla̱ xmaḻakahuitiṉiṯ
cspiritu akskahuiní, xaẖuachí ̱ xlá̱ ni ̱ xlhakaṉán, chu̱ ni ̱ pala maktum lacatum xtahuilay
c-aktum chiqui, huata caj xcaṯasatapu̱liy̱ c-xtampiṉ sipi ̱ antaṉi ̱ xmaa̱cnu̱koc̱án niṉíṉ.
28-29 Maklhu̱hua̱ tzaksakoḻh ti ̱ antá̱ xalaníṉ, xchiẖuilip̱utunkoy̱ am̱a̱ chixcú̱ laquim̱pi ̱
lacatum natahuilay, chu̱ xlic̱hiẖuiliḵoy̱ cadenas c-xcam̱acaníṉ, xaẖua̱ c-xcaṯantu̱niṉ,
huam̱pi ̱ cumu yama̱ cspiritu akskahuiní xmax̱quiy̱ xliṯlihuaka, pacs xlacputxkoy̱, chu̱
mákat xtzaḻay, xán c-desierto antaṉi ̱ tzilis̱ caẖuán. Acxni ̱ xlá̱ lákchaḻh Jesús, xlá̱
tuncán huánilh yama̱ cspiritu akskahuiní ̱ pi ̱ camakáxtakli ̱ yama̱ chixcú, huam̱pi ̱ xlá̱
lakatatzokóstalh Jesús, chu̱ chuná̱ huánilh:

—¿Tú̱ xpaḻacata quincaḻis̱okaḻiy̱a? Quit ccatziy̱ pi ̱huix Jesús xkahuasa tlanca xlacatzu-
cut Dios, xaẖuachí ̱ huix caj quincam̱ap̱aṯiṉip̱utuna; pus luhua catlahua̱ tlanca liṯláṉ ni ̱
caquincam̱ap̱aṯiṉi.

30 Jesús chuná̱ kalhásquilh yama̱ cspiritu akskahuiní:
—¿Tú̱ mintucuhuiní ̱kalhiy̱a?
Xlá̱ kalhtíṉalh:
—Quincaḻim̱ap̱ac̱uhuic̱anáṉ Legión.
Huá̱ chuná̱ xlá̱ liḵalhtíṉalh sam̱pi ̱ yama̱ cspiritu akskahuiní ̱ luhua clhu̱huacán

xuankoṉiṯ huaṉti ̱ xpuxcu̱nanikoṉiṯ yama̱ chixcú. 31 Yama̱ cspiritucan akskahuiní
squinikoḻh liṯláṉ Jesús pi ̱ ni ̱ namacaṉkoy̱ c-pu̱paṯíṉ. 32 Antá̱ lacatzú̱ c-kas̱tíṉ xputx-
uay̱antlaẖuankoy̱ lhu̱hua paxni, pus xlacán huanikoḻh pi ̱ camax̱quiḵoḻh talacasquín
napaḻaktaju̱koy̱ yama̱ paxni. Jesús max̱quiḵoḻh talacasquín. 33Maṉ hua̱ lacasquinikoḻh
Jesús, taxtukoḻh yama̱ lhu̱hua̱ cspiritu akskahuiní, aya paḻaktaju̱koḻh paxni, pero yuma̱
kampu̱tum paxni tzucukoḻh kosnankoy̱, ankoḻh lacatum antaṉi ̱ luhua c-xuástat, antá̱
chu̱ taju̱koc̱há̱ c-chúchut, chu̱ jicsuakoḻh c-taḵayaẖuaná. 34Chaṉchu̱ huaṉti ̱xmaktakalh-
maḵó̱ paxni, acxni ̱ ucxilhkoḻh huaṉtu̱ xlaniṯ, caj la̱ xtapec̱uacán takosú̱n tzaḻakoḻh, chu̱
catiẖuá̱ tzucukoḻh taḻic̱hihuiṉankoy̱ ti ̱xlacán xmaṉoklhukoy̱ cac̱hiquíṉ, chu̱ cap̱u̱cuxtú̱n.
35 Puschí ̱ lhu̱hua̱ ti ̱ ankoḻh ucxilhkoy̱ huaṉtu̱ xquiṯaxtuniṯ. Acxni ̱ xlacán chaṉkoḻh
antaṉi ̱ xuí ̱ Jesús, ucxilhkoḻh chixcú̱ ti ̱ xapu̱lana̱ xkalhiy̱ yama̱ kampu̱tum cspiritu
akskahuiní, antá̱ xlá̱ cajá xuí ̱ c-xtuhuan Jesús, tlaṉ xlhakaṉaniṯ, na̱ luhua actancsá xuí ̱
c-xtalacapas̱tacni. Huam̱pi ̱xlacán pec̱uankoḻh. 36Makapitzíṉ huaṉti ̱ luhua xucxilhkoṉiṯ

huaṉtu̱ xlaniṯ, tzucukoḻh lic̱hihuiṉankoy̱ laṉtla̱ Jesús xmap̱acsaniṯ chixcú̱ huaṉti ̱xkalhiy
cspiritu akskahuiní, chu̱ xpaḻacatacan paxni. 37 Pus huá̱ xpalacata, yama̱ chixcuhuíṉ
huaṉti ̱ xala c-Gadara squinikoḻh liṯláṉ Jesús pi ̱ catatampú̱xtulh c-xtiyatcán sam̱pi ̱ luhua
xpec̱uanikoy̱. Jesús juerza táju̱lh c-pu̱tacutnu, chu̱ álh aḻacatanu̱. 38 Chaṉchu̱ yama̱
chixcú̱ huaṉti ̱ xtaxtunikoṉiṯ akskahuiníṉ, huánilh Jesús pi ̱ camáx̱quiḻh talacasquín na̱
nastaḻaniy, huam̱pi ̱ Jesús lim̱ap̱áksiḻh pi ̱ catamakáxtakli,̱ chu̱ chuná̱ huánilh:

39—Huata xatláṉ huix catáspitti ̱c-mínchic, chu̱ catiẖuá̱ calix̱akatliḵó̱ xpaḻacata tlanca
liṯláṉ tu̱ tlahuaniniṯán Dios.

Yama̱ chixcú̱ xlá̱ álh, chu̱ catiẖuá̱ lix̱akatliḵoḻh laṉtla̱ Jesús xmap̱acsaniṯ.
Cha̱tum pusca̱t xamaniy xlhaka̱t Jesús, chu̱ pacsa
(Mateo 9:18-26; Marcos 5:21-43)

40 Acxni ̱ Jesús tacutpalachá̱ c-xaq̱uilhtu̱tu taḵayahuaná, laṉtla̱ xliḻhu̱hua tachix-
cuhuíṯat luhua chap̱ax̱uhuaṉa̱ quip̱ax̱tokkoḻh sam̱pi ̱ xlacán aya xkalhkalhim̱aḵó.̱ 41 Na̱
acxnitiyá̱ chilh chaṯum chixcú̱ xuanicán Jairo; yuma̱ chixcú̱ luhua talip̱aẖu xuaniṯ, chu̱
na̱ luhua xpuxcu̱nanikoy̱ c-xpu̱kalhtahuacan judíos huaṉtu̱ xuí ̱c-Capernaum. Acxni ̱xlá̱
lákchaḻh, lakatatzokóstalh c-xlacatiṉ Jesús, chu̱ huánilh pi ̱ catláhualh liṯláṉ catáa̱lh c-
xchic. 42 Sam̱pi ̱ xuí ̱ caj xmaṉ chas̱tum xtzumaṯ, xlá̱ cajcu̱ akcu̱tuy caṯa̱ xkalhiy̱, huam̱pi ̱
chú̱ xtaṯatlay, chu̱ luhua snu̱n xuaníṯ, xnim̱ajá.

Acxni ̱Jesús xtaa̱majá, luhua liḻhu̱hua̱ staḻanikoḻh c-tiji, chu̱ hasta xlaḻacxquititiḻhakoy̱.
43 Chaṉchu̱ na̱ antá̱ cstaḻama̱ chaṯum puscaṯ, huam̱pi ̱ xlá̱ xkalhiy̱ aktum tajátat, chu̱
cstajmakama̱ kalhni, max̱ pala aya xlem̱a̱ xlia̱kcu̱tuy caṯa̱ laṉtla̱ xlá̱ chuná̱ xtzucuniṯ, chu̱
pacs tu̱ xkalhiy̱ xtumiṉ aya xliḻactlahuamiḵoṉiṯ caj laṉtla̱ xmac̱uchim̱aḵó̱ mac̱uchiṉaníṉ;
huam̱pi ̱ ni ̱ pala chaṯumá̱ ti ̱ luhua xmap̱acsalh. 44 Yama̱ puscaṯ c-xchaḵaṉ Jesús tzeḵ
minchá,̱ chu̱ xamánilh c-xtampakstaṉ xlhákaṯ, pus acxnitiyá tuncán tachókolh laṉtla̱
xlá̱ cstajmakama̱ kalhni. 45 Jesús tachókolh, chu̱ chuná̱ kalhasquiníṉalh:

—¿Tí ̱xámalh quilhákaṯ?
Huam̱pi ̱ cumu ni ̱pala chaṯum kalhtasiyúnilh pala tí ̱ xámalh, Pedro chuná̱ huánilh:
—Maḵalhtahuakaṉá, huix ucxílhpaṯ pi ̱ luhua tzamacán, chu̱ laṉtla̱ xliḻhu̱hua̱ tachix-

cuhuíṯat lacatum lacatum toklhmaḵóṉ.
46Huam̱pi ̱ Jesús chuná̱ huá:̱
—Huam̱pi ̱ huí ̱ chaṯum huaṉti ̱ kas chuná̱ tzeḵ quintoklhniṯ, sam̱pi ̱ tlaṉ cmakcátziḻh pi ̱

huí ̱huaṉti ̱ clim̱ap̱ácsalh quiliṯlihuaka laṉchiyú̱.
47 Yama̱ puscaṯ acxni ̱ xlá̱ cátziḻh pi ̱ xmaṉoklhucaniṯ, laktalacatzúhuiḻh, huam̱pi ̱ caj

clhpipitiḻhay milh, lakatatzokóstalh c-xlacatiṉ Jesús, chu̱ talaksiyúnilh c-xlacatiṉcán
xlip̱acs tachixcuhuíṯat xatú̱ xpaḻacata̱ xlix̱amaniniṯ xlhákaṯ; chu̱ huánilh pi ̱ la̱ xamánilh
xlhákaṯ tuncán tatláṉiḻh. 48 Jesús chuná̱ huánilh:

—Naṉa,̱ huix aya tatlaṉiṉiṯa, sam̱pi ̱ luhua xlic̱aṉa̱ quilip̱áẖuanti, pus chu̱ luhua
chap̱ax̱uhuaṉa̱ capit c-mínchic.

49 Jesús chunacú̱ xchihuiṉama̱ acxni ̱ chilh chaṯum lacscujni, xlá̱ antá̱ minchá̱ c-xchic
Jairo, chu̱ chuná̱ huánilh:

—Huata max̱ niaḻh xmam̱akapali ̱Quimpu̱chinacán, sam̱pi ̱mintzumaṯ aya niḻh.
50Huam̱pi ̱káxmatli ̱ Jesús tu̱ xquilhuama,̱ chu̱ chuná̱ huánilh Jairo:
—Huix luhua xlic̱aṉa̱ caquilip̱áẖuanti, chu̱ ni ̱ capéc̱uanti, sam̱pi ̱ yama̱ mintzumaṯ

natatlaṉiy̱.
51 Acxni ̱ chaṉkoḻh cchiqui, tiṉi ̱ xatí ̱ lacasquínilh nataṯanu̱y, huata caj xmaṉ huá̱

taṯanu̱koḻh Pedro, Santiago, chu̱ Juan, xaẖua̱ xtzi, chu̱ xtlaṯ yama̱ tzumaṯ. 52 Laṉtla̱
xliḻhu̱hua̱ tachixcuhuíṯat pacs xtasamaḵó,̱ chu̱ xlip̱uhuamaḵó,̱ huam̱pi ̱ Jesús chuná̱
huanikoḻh:

—Ni ̱ catasátit sam̱pi ̱ tama̱ tzumaṯ niṯú̱ nim̱a,̱ pus xlá̱ caj lhtatama.̱
53Huam̱pi ̱ xlacán caj liḻiṯziṉkoḻh huaṉtu̱ huanikoḻh sam̱pi ̱ xlacán lacatancs xcatziḵoy̱

pi ̱xniṉiṯ. 54Acxni ̱chaḻh antaṉi ̱xlá̱ xmá̱ yama̱ tzumaṯ, xlá̱ macachípalh, chu̱ palha̱ chuná̱
huánilh:

—¡Tzumaṯ, cataq̱ui!
55Caj laṉtla xakátliḻh, yama̱ tzumaṯ lakastakuánalh, chu̱ tuncán táq̱uiḻh. A̱lis̱taḻh Jesús

huanikoḻh pi ̱camaẖuic̱a.̱ 56Chaṉchu̱ xtlaṯ, chu̱ xtzi, caj luhua cacs xliḻacahuankoy̱ huaṉ-
tu̱ xtlahuaniṯ, huam̱pi ̱ Jesús tilim̱ap̱aksiḵoḻh pi ̱ tiṉi ̱nahuanikoy̱ huaṉtu̱ xlá̱ xtlahuaniṯ.

9
Jesús án ma̱lacscujuko̱y kalhacu̱tuy xlim̱a̱kalhtahuáka̱t
(Mateo 10:5-15; Marcos 6:7-13)

1Maktum Jesúsmam̱akstokkoḻh kalhacu̱tuy xlim̱aḵalhtahuákaṯ, chu̱macamax̱quiḵoḻh
liṯlihuaka, chu̱ lim̱ap̱aksíṉ laquim̱pi ̱ tlaṉ namap̱acsakoy̱ tip̱aḻhu̱hua tajátat, chu̱ nata-
macaxtukoy̱ cspiritu akskahuiní c-xtiyatliẖuacan huaṉti ̱ xakchipakoṉiṯ xtalacapas̱-
tacnicán. 2 Huá̱ luhua lim̱aḻakachaḵoḻh laquim̱pi ̱ nalia̱kchihuiṉankoy̱ laṉtla̱ Dios
xmaṯzuquip̱utún xasas̱ti xtapáksiṯ caṯuxáẖuat, chu̱ laquim̱pi ̱namap̱acsakoy̱ pacs huaṉti ̱
taṯatlakoy̱. 3Acxni ̱ni ̱ xaa̱nkoy̱ chuná̱ huanikoḻh:

—Niṯú̱ tilip̱ináṯit huaṉtu̱ namaclacasquináṯit c-tiji, xtac̱huna̱ pala milix̱tokocán, na̱
ni ̱ pala mimpu̱xtokocán, ni ̱ pala huaṉtu̱ nahuayáṯit, ni ̱ pala mintumiṉcán. Caj xmaṉ
hua̱ calip̱ítit milhakaṯcán huaṉtu̱ lhakaṉiṯántit, chu̱ ni ̱ calip̱ítit macatiyú̱n. 4 Chu̱
antaṉi ̱ nachipináṯit c-aktum cac̱hiquíṉ caputzátit huixín aktum chiqui ̱ antaṉi ̱ naca-̱
maṉu̱canáṯit, antá̱ natamakaxtakáṯit hasta niḻiẖuayá̱ natacax̱palayáṯit napináṯit aḻa-
catanu̱. 5 Huam̱pi ̱ antaṉi ̱ ni ̱ nacam̱akamaklhtiṉancanáṯit, pus lacapala̱ cataxtútit yama̱
cac̱hiquíṉ, chu̱ acxni ̱ nataxtuyáṯit catincxmakántit pokxni ̱ huaṉtu̱ caḻactahuacán c-
mintantu̱ncán laquim̱pi ̱ chuná̱ naucxilhkoy̱ yama̱ chixcuhuíṉ pi ̱ niaḻh mincuentajcán
lapi ̱naaktzankaḵoy̱.

6Chaṉchu̱ xlacán tacax̱koḻh, chu̱ lacaxtumankoḻh c-lactzu̱ cac̱hiquíṉ, xlia̱kchihuiṉam-
pu̱lakoy̱ xtachihuiṉ Dios laṉtla̱ xlá̱ xlakmax̱tuputunkoy̱ tachixcuhuíṯat, chu̱ na̱ chuná̱
xmap̱acsakoy̱ catiẖuá̱ huaṉti ̱ xkalhiḵoy̱ caxatu̱cahua̱ tajátat.

Herodes lakapasputún xatí ̱ yama̱ Jesús
(Mateo 14:1-12; Marcos 6:14-29)

7 Milh quilhtamacú̱ acxni ̱ yama̱ tlanca map̱aksiṉa Herodes cátziḻh laṉtla̱ xlic̱hihui-̱
nancán lhu̱hua̱ lactlanca tascújut tu̱ xtlahuama̱ Jesús, huam̱pi ̱ xlá̱ ni ̱ xcatziy̱ xatú̱ luhua
nacaṉajlay sam̱pi ̱ huí ̱ ti ̱ xuan pi ̱ mat Juan Bautista xlakastakuananiṯ caḻiṉíṉ, 8 huam̱pi ̱
makapitzíṉ huí ̱ ti ̱ xuankoy̱ pi ̱mat huá̱ profeta Elías, xastacna xmimpalaniṯ caṯuxáẖuat,
chu̱ makapitzíṉ xuampalakoy̱ pi ̱ max̱ ni ̱ tzankay̱ tí ̱ profeta huaṉti ̱ xlamaḵó̱ xamakáṉ
quilhtamacú̱, huam̱pi ̱ chú̱ mat xlá̱ xlakastakuananiṯ caḻiṉíṉ. 9 Huam̱pi ̱ gobernador
Herodes chuná̱ xuán:

—Pus ¿tí ̱ cahuá̱ tama̱ chixcú huaṉti ̱ huancán pi ̱ mat luhua tlahuakoy̱ lactlanca, chu̱
lic̱ac̱ni tatlahu? Sampi ̱yama̱ Juan Bautista quit luhua maṉ cmap̱ixcaa̱ctiṉaniṯ xakxeka.

Chu̱ cumu Herodes ni ̱xlakapasa̱ Jesús, luhua juerza xlakapasputún.
Jesús ma̱huiḵo̱y liẖuaca akquitzis miḻh tachixcuhuíṯat
(Mateo 14:13-21; Marcos 6:30-44; Juan 6:1-14)

10 Acxni ̱ yama̱ kalhacu̱tuy apóstoles, usu tamaḻakacháṉ quiṯaspitkoḻh, tzucukoḻh
liṯaḵalhchihuiṉán Jesús pacs huaṉtu̱ xtlahuakoṉiṯ, chu̱ quiṯaxtukoṉiṯ, huam̱pi ̱ xlá̱
lacatanu̱ leṉkoḻh, caj c-xpaṉú̱tat, lacatum antaṉi ̱ tzilis̱ caẖuán, pus antá̱ chaṉkoḻh
lacatzú̱ c-aktum cac̱hiquíṉ huanicán Betsaida. 11Huam̱pi ̱acxni ̱xliḻhu̱hua tachixcuhuíṯat
catziḵoḻh antaṉi ̱ nachaṉkoy̱ staḻanikoḻh. Laṉtla̱ xlakchaṉtiḻhakoy̱ antaṉi ̱ xuí ̱ Jesús,
xlá̱ lip̱ax̱uhu xakatliḵoḻh, chu̱ tzúculh liṯac̱hihuiṉampalakoy̱ laṉtla̱ Dios xlacasquín
calatamaḵoḻh c-xasas̱ti xtapáksiṯ huaṉtu̱ nahuiliy̱ caṯuxáẖuat, chu̱ huaṉti ̱ lakminkoḻh
taṯatlaníṉ, xlá̱ map̱acsakoḻh. 12Acxni ̱chu̱ luhua aya xkoṯanu̱y, tilaktalacatzuhuiḵoḻh am̱a̱
kalhacu̱tuy xapóstoles, chu̱ chuná̱ huanikoḻh:

—Hua̱ u̱nú̱ antaṉi ̱ huilahu, tzilis̱ caẖuán, niṯú̱ yaḵó̱ chiqui, huata xatláṉ cahuanikó̱

yuma̱ tachixcuhuíṯat caankoḻhá̱ c-xchiccán, usuchí ̱ antaṉi ̱ huilakó̱ lactzu̱ cac̱hiquíṉ
laquim̱pi ̱ antá̱ namaklaktuncuhuikoy̱, chu̱ antá̱ naputzakoy̱ pala tú̱ nahuakoy̱.

13Huam̱pi ̱ Jesús huanikoḻh:
—Huata xatláṉ huixiná̱ camaẖuiḵóṯit.
—Huam̱pi ̱ na̱ ni ̱ pala quin niṯú̱ ckalhiy̱aẖu lhu̱hua caxtalaṉchu̱, caj xmaṉ macquitzis,

xaẖua̱ tantuy squiṯi. Maṉ chá̱ hua̱ lapi ̱ nacanaẖu tamaẖuayaẖu huaṉtu̱ nataẖuaḵoy̱aẖu
yuma̱ tachixcuhuíṯat —kalhtiṉankoḻh xlacán.

14Huá̱ chuná̱ xlacán liẖuanikoḻh sam̱pi ̱ luhua lhu̱hua tachixcuhuíṯat xuaniṯ, max̱ pala
akquitzis miḻh xmaṉ hua̱ chixcuhuíṉ, tanuj cuenta̱ lacchaján, chu̱ lactzu̱ camán. Huam̱pi ̱
Jesús chuná̱ huanikoḻh xlim̱aḵalhtahuákaṯ:

—Cahuanikóṯit pi ̱natahuilakoy̱ caj kampu̱tu kampu̱tu̱ pala itaṯna ciento kampu̱tunu.
15 Pus xlacán chuná tlahuakoḻh, chu̱ pacs tahuilakoḻh. 16 Chaṉchu̱ Jesús tíyalh

yama̱ macquitzis caxtalaṉchu̱, chu̱ tantuy squiṯi, lácaḻh c-akapú̱n, pax̱catcatzíṉilh Dios
xlíẖuat, chu̱ acxni ̱ lakchakakoḻh macamax̱quiḵoḻh xlim̱aḵalhtahuákaṯ laquim̱pi ̱ xlacán
namaa̱kpitzinikoy̱ tachixcuhuíṯat. 17 Pacs chí ̱ tihuay̱ankoḻh, na̱ tlaṉ tikalhkaskoḻh;
aḻis̱taḻh mam̱acxtumip̱alakoḻh huaṉtu̱ akatáx̱tulh, maṯzamakoḻh pac̱u̱tuy pakxu̱ xata-
lakchakatamáṉ caxtalaṉchu̱, chu̱ squiṯi.

Pedro lic̱hihuiṉán pi ̱ hua̱ Jesús, Cristo hua̱nti ̱miniṯ lakma̱xtunán.
(Mateo 16:13-19; Marcos 8:27-29)

18 Chaṉchu̱ tílalh maktum, acxni ̱ xacstutlahuama̱ xoración Jesús, antá̱ xtaẖuilakoy̱
xlim̱aḵalhtahuákeṯ, xamaktum xlá̱ tikalhasquinkoḻh huanikoḻh:

—¿Xatí ̱quit quiliq̱uilhankoy̱ tachixcuhuíṯat?
19Xlacán chuná̱ kalhtiḵoḻh:
—Huí ̱ ti ̱ huan pi ̱ mat huix Juan Bautista; am̱akapitzíṉ huankoy̱ pi ̱ mat huix profeta

Elías, huam̱pi ̱ am̱akapitzíṉ huampalakoy̱ pi ̱max̱ huix ti ̱ chaṯum profeta huaṉti ̱xlamaḵó̱
xamakaṉ quilhtamacú̱, huam̱pi ̱ chú̱ mat lakastakuananiṯa̱ caḻiṉíṉ.

20 —Tlaṉ, huam̱pi ̱ ¿chá̱ huixín? ¿Tí ̱ luhua quit quiliq̱uilhpináṯit! —kalhasquinkoḻh
Jesús.

Pedro chuná̱ kálhtiḻh:
—Quit ccatziy̱ pi ̱huix Cristo huaṉti ̱Dios lacsacniṯ pi ̱naquincaḻakmax̱tuyáṉ.
21 Chaṉchu̱ xlá̱ liẖuanikoḻh, na̱ lim̱ap̱aksiḵoḻh pi ̱ tiṉi ̱ nahuaniy yumá.̱ 22Na̱ chuná̱ xlá̱

huanipalakoḻh:
—Huixín na̱ cacatzíṯit pi ̱quit, Xatalacsacni Chixcú, xlacasquinca̱ pi ̱lhu̱hua̱ tu̱ nacpaṯiy̱,

chu̱ luhua maktum xlic̱aṉa̱ naquilakmakankoy̱ lakkoḻún, chu̱ xanapuxcun paḻijni, chu̱
laktzokniṉaníṉ. Naquimaknic̱án, huam̱pi ̱ xlia̱ktutu quilhtamacú̱ quit naclakastakuanán
caḻiṉíṉ.

Hua̱nti sta̱laniputún Jesús cacátziḻh tu̱ napa̱tiṉán
(Mateo 16:20-28; Marcos 8:30-9:1)

23 A̱lis̱taḻh xlip̱acscán chuná̱ huanikoḻh:
—Pus lapi ̱huí ̱ chaṯum huixín ti ̱ luhua xlic̱aṉa̱ maktum quistaḻaniputún, capaṯzánkaḻh

huaṉtu̱ xlá̱ xkalhiy̱ xtalacapas̱tacni, chu̱ niaḻh calacapás̱tacli ̱ tu̱ xacstutalacasquín, chu̱
caléḻh xcru̱z chaḻi ̱ chaḻí,̱ chu̱ caquistaḻánilh hasta mas̱qui chuna tlaṉ calim̱acamás̱taḻh
xlatámaṯ caj quimpaḻacata. 24Sam̱pi ̱caxatic̱ahuá̱ ti ̱puhuán namaḻaktaxtiy̱ xlatámaṯ u̱nú̱
caṯuxáẖuat, pus huata luhua lacatancs pi ̱ namakatzankay̱; huam̱pi ̱ caxatic̱ahuá̱ ti ̱ na-
maḻaktzankay̱ xlatámaṯ caj quimpaḻacata, huata xlá̱ chac̱atziy̱a̱ namaḻaktaxtiy̱ c-xlacatiṉ
Dios. 25Na̱ chuna liṯum, ¿tú̱ xtápalh quiṯaxtuniy chaṯum lapi ̱ tlaṉ xkálhiḻh pacs tu̱ anán
caṯuxáẖuat, huam̱pi ̱ lapi ̱ chuná̱ nalim̱akatzankay̱ xlatámaṯ c-xlacatiṉ Dios? 26 Pus na̱
chuna liṯum, lapi ̱ hua̱ chaṯum ti ̱ naquilim̱ax̱anán, usuchí ̱ nalim̱ax̱anán quintachihuíṉ,
na̱ chuná̱ quit, Xatalacsacni Chixcú, na̱ naclim̱ax̱anán acxni ̱ nacmimpalay ccaṯuxáẖuat
la̱ chaṯum lic̱ac̱ni rey, clim̱ímaj nahuán xlip̱acs xlim̱akatlihuaka Quintlaṯican Dios, xaẖua̱
xángeles. 27 Na̱ luhua xlic̱aṉa̱ ccaẖuaniyáṉ, pi ̱ makapitzíṉ huaṉti ̱ lamaḵó̱ laṉchiyú̱,

chu̱ huaṉti ̱ u̱nú̱ layaḵó,̱ hasta ni ̱ aṉiḵoy̱ nahuán acxni ̱ xlic̱aṉa̱ naucxilhkoy̱ laṉtla̱ Dios
nahuiliy̱ xasas̱ti xtapáksiṯ caṯuxáẖuat.

Jesús lim̱a̱lacahua̱niḵo̱y kalhatutu xlim̱a̱kalhtahuáka̱t pi ̱ kalhiy̱ tlanca liṯlihuaka
(Mateo 17:1-8; Marcos 9:2-8)

28Max̱ pala aktzayan quilhtamacú̱ xlacatzaḻaniṯ laṉtla̱ chuná̱ xtaḵalhchihuiṉankoṉiṯ
Jesús, taṯalacac̱xtukoḻh kalhatutu xlim̱aḵalhtahuákaṯ c-aktum kas̱tíṉ laquim̱pi ̱ antá̱
natlahuay oración, xmaṉ hua̱ taa̱nkoḻh Pedro, Santiago, chu̱ Juan. 29 Chaṉchu̱ xlim̱akua
xtlahuama̱ xoración, laṉtla̱ c-xlacán, luhua tanu̱ tasíyulh, xaẖuachí ̱ laṉtla̱ xliṯlanca
xlhákaṯ, luhua snapapa huankoḻh, chu̱ luhua stalanka xmakaxkakaṉán. 30 Acxnitiyá̱
caj xamaktum tasiyukoḻh chaṯuy chixcuhuíṉ huaṉti ̱ tzucukoḻh taḻax̱akatliḵoy̱; cha-̱
tum Moisés xuaniṯ, chu̱ chaṯum xamakaṉ profeta Elías. 31 Antaṉi ̱ xlacán xlayaḵó,̱
xlis̱tilikoṉiṯ aktum liḻakatiṯ xkakánat; hua̱ xlacán xlic̱hihuiṉamaḵó̱ laṉtla̱ napaṯiṉán
Jesús c-Jerusalén, chu̱ laṉtla̱ namaknic̱án. 32 Mas̱qui Pedro, chu̱ am̱akapitzíṉ, luhua
clhtataputuxniḵoy̱á, juerza lacatay̱anikoḻh, sam̱pi ̱xucxilhmaḵó̱ laṉtla̱ xkalhiy̱ liṯlihuaka
Jesús, xaẖua̱ am̱akapitzíṉ huaṉti ̱ xtaḻayaḵó.̱ 33 Chaṉchu̱ tílalh pi ̱ acxni ̱ yama̱ chixcuhuíṉ
aya xamaḵó,̱ Pedro chuná̱ huánilh Jesús:

—Maḵalhtahuakaṉá Jesús, ¡luhua xaliẖuaca̱ tlaṉ pi ̱ u̱nú̱ macxtum huiláhu! Uct-
lahuayaẖu aktutu lactzu̱ chiqui, aktum milá, aktum xla Moisés, chu̱ aktum xla Elías.

Hua̱ chuná̱ xlá̱ liẖua̱ Pedro sam̱pi ̱caj laṉtla̱ xpec̱uaxniḵoṉiṯ, ni ̱xcatziy̱ tu̱ xquilhuama.̱
34 Chunacú̱ xquilhuama̱ yumá,̱ acxni ̱minchá̱ c-akapú̱n luhua tlanca puclhni akmilikoḻh,
chu̱ hasta maḻakapaṯzeḵkoḻh; acxni ̱ xlacán catziḵoḻh pi ̱ xtanu̱maḵó̱ c-xlacni, luhua
pec̱uankoḻh. 35Chu̱ antá̱ c-xlacni puclhni kaxmatkoḻh xtachihuiṉ Dios, chuná̱ huá:̱ “Hua̱
yumá̱ quincam ti ̱ luhua cpax̱quiy̱, xmaṉ huá̱ cakalhakaxpáttit.”

36 A̱lis̱taḻh acxni ̱ niaḻh takáxmatli ̱ yuma̱ tachihuíṉ, ucxilhkoḻh pi ̱ caṯa xacstu Jesús
xlacahuaya.̱ A̱lis̱taḻh laṉtla̱ lacatzáḻalh quilhtamacú̱, am̱a̱ kalhatutu xlim̱aḵalhtahuákaṯ
niṯí ̱ liṯac̱hihuiṉankoḻh huaṉtu̱ xlacán xucxilhkoṉiṯ.

Jesús ma̱pacsay cha̱tum kahuasa hua̱nti ̱ xkalhiy cspiritu akskahuiní
(Mateo 17:14-21; Marcos 9:14-29)

37 Chaṉchu̱ tílalh lic̱haḻí,̱ acxni ̱ quiṯaspitkoḻh c-kas̱tíṉ, liḻhu̱hua̱ tachixcuhuíṯat
minkoḻh pax̱tokkoy̱ Jesús. 38Chaṯum chixcú̱ huaṉti ̱antá̱ xmakmima,̱ luhua palha tzúculh
quilhán, chu̱ chuná̱ huánilh Jesús:

—Maḵalhtahuakaṉa Jesús, luhua xlic̱aṉa̱ catlahua̱ liṯláṉ, camaktay̱a̱ quinkahuasa
sam̱pi ̱ luhua xmaṉ hua̱ chas̱tum quincám, 39 huam̱pi ̱ cspiritu akskahuiní ̱ niucxni ̱
makaxtaka, ankalhíṉ makatasay, mas̱nokniy̱ u̱n, chu̱ tzucuy kalhpupuy; ankalhíṉ
chuná̱ map̱aṯiṉim̱a,̱ chu̱ ni ̱ makaxtakma.̱ 40 Quit aya cuanikoḻh milim̱aḵalhtahuákaṯ pi ̱
catamacaxtúnilh tama̱ cspiritu akskahuiní, huam̱pi ̱ xlacán ni ̱ lay mam̱akaxtaknikoy̱.
41 Jesús chuná̱ kalhtíṉalh:

—Koxutaníṉ huixín huaṉti ̱ni ̱caṉajlaputunáṯit pi ̱quit ckalhiy̱ liṯlihuaka. ¿Hasta niajcu
liẖuayá̱ makcatzi nacticaṯap̱aṯiy̱áṉ laq̱uim̱pi ̱ huixín tlaṉ natlahuayáṯit aktum tascújut?
Lacapala̱ huix caliṯa̱ minkahuasa u̱nú.

42 Acxni ̱ yama̱ kahuasa tzúculh talacatzuhuiy̱, cspiritu akskahuiní tu̱ xpaḻaktaju̱ma̱
lic̱ás̱nokli ̱ caṯiyatna, chu̱ maḻactlahuániḻh u̱n, huam̱pi ̱ Jesús lim̱ap̱áksiḻh akskahuiní ̱ pi ̱
camakáxtakli, chu̱ yama̱ kahuasa̱ pacsli, chu̱ chuná̱ chú̱ macamáx̱quiḻh xtlaṯ. 43 Pus
xliḻhu̱hua̱ pax̱uhuakoḻh sam̱pi ̱xlacán xucxilhkoṉiṯ laṉtla̱ luhua xkalhiy̱ xlim̱akatlihuaka
Dios.

Jesús lic̱hihuiṉampalay pi ̱ namaknic̱án
(Mateo 17:22-23; Marcos 9:30-32)

Chunacú̱ luhua cacs xliṯamakaxtakkoṉiṯ tlanca lic̱ac̱ni ̱ tu̱ xtlahuaniṯ Jesús acxni ̱ xlá̱
chuná̱ huanikoḻh xlim̱aḵalhtahuákaṯ:

44—Luhua liẖuana̱ cakaxpáttit huaṉtu̱ naccaẖuaniyáṉ, chu̱ niucxni ̱ napaṯzankay̱áṯit,
pi ̱quit, Xatalacsacni Chixcú, naquimacamas̱tac̱án c-xlacatiṉcán huaṉti ̱naquimakniḵoy̱.

45Huam̱pi ̱xlacánniṯú̱ xakataḵskoy̱ huaṉtu̱ xlá̱ xuanimaḵó,̱ sam̱pi ̱Dios ni ̱xam̱ax̱quiḵoy̱
xtalacapas̱tacni ̱ huaṉtu̱ nalia̱kataḵskoy̱, xaẖuachí ̱ xmacpuhuanikoy̱ nakalhasquim-
palakoy̱ xatú̱ luhua xuaniputunkoy̱.

¿Xatí ̱ cahua̱ xlim̱a̱kalhtahuaka̱t Jesús a̱tzinú̱ tlak talip̱a̱hu?
(Mateo 18:1-5; Marcos 9:33-37)

46 Maktum xacstucan xlim̱aḵalhtahuakaṯ Jesús tzucukoḻh lic̱hihuiṉankoy̱ xatí ̱ cahuá̱
aṯzinú̱ tlak xkalhiy̱ xlakasi usu talip̱aẖu. 47 Acxni ̱ Jesús cátziḻh huaṉtu̱ xlacán xlaca-
pas̱tacmaḵó,̱ huaṉtu̱ xlá̱ tláhualh, tasánilh chaṯum actzu̱ kahuasa, chu̱ antá̱ yáẖualh c-
xpax̱tú̱n. 48 A̱lis̱taḻh xakatliḵoḻh xlim̱aḵalhtahuákaṯ, chu̱ chuná̱ huanikoḻh:

—Huaṉti ̱ni ̱lakmakán chaṯum actzu kahuasa ti ̱niṯu̱ xlakasi,̱ xtac̱huná̱ yumá, chu̱ luhua
xlic̱aṉa̱ napax̱quiy̱ caj xpaḻacata pi ̱ quit cpax̱quiy̱, pus liṯaxtuy pi ̱ lam̱pala quit quim-
pax̱quim̱a,̱ chu̱ na̱ chuna liṯum, huaṉti ̱ quit quimpax̱quiy̱, pus na̱ chuná̱ pax̱quim̱a̱ Dios
huaṉti ̱ quimacaminiṯ. Sam̱pi ̱ huaṉti ̱ natac̱tu̱ju̱y, chu̱ niṯú̱ naputzay laṉtla̱ namax̱quic̱án
cac̱ni, hua̱ xlá̱ ti ̱ tlak kalhiy̱ xlakasi, usu talip̱aẖu clim̱ax̱tuy c-milakstip̱aṉcán.

Hua̱nti ̱ kantiy̱ Jesús c-xtascújut, quiṯaxtuy pi ̱ma̱tla̱niy̱, chu̱ ta̱ta̱yay
(Marcos 9:38-40)

49 Caj lip̱untzú̱ Juan chuná̱ huánilh:
—Maḵalhtahuakaṉá, xacucxilhmaẖu chaṯum chixcú̱ huaṉti ̱ caj mintucuhuiní ̱ xliq̱uil-

hán, chu̱ tlaṉ xtamacaxtuy cspiritu akskahuiní, huam̱pi ̱ cliẖuanihu pi ̱ niaḻh tí ̱ chuná̱
calim̱ap̱ácsalh, sam̱pi ̱ni ̱ acxtum quincaṯaḻapu̱layáṉ.

50 Jesús chuná̱ huánilh:
—Ni ̱ xtiliẖuanítit, sam̱pi ̱ huaṉti ̱ quincam̱acastaḻayáṉ, pus huata na̱ lakatiy̱ huaṉtu̱

lis̱cujmaẖu, chu̱ quincaṯaṯay̱ayáṉ.
Jesús lacaquilhniḵo̱y Jacobo, chu̱ Juan

51Acxni ̱aya xtalacatzuhuim̱a̱ quilhtamacú̱ laṉtla̱ Jesús xliá̱nat xuaniṯ c-akapú̱n, xlá̱ ni ̱
pala tzinú̱ lakpéc̱ualh, huata xlá̱ aktum huíliḻh xtapuhuáṉ pi ̱ naán lakatay̱ay Jerusalén
huaṉtu̱ clhcaẖuiliṉicaniṯ. 52 Maḻakachaḵoḻh makapitziṉ xlacscujníṉ laquim̱pi ̱ na-
pu̱lanikoy̱, chu̱ naankoy̱ c-aktum actzu̱ cac̱hiquíṉ huaṉtu̱ xmap̱aksiy̱ Samaria laquim̱pi ̱
antá̱ naputzakoy̱ antaṉi ̱ nalaktuncuhuikoy̱. 53 Huam̱pi ̱ huaṉti ̱ xala yama̱ chuchutsipi ̱
acxni ̱ catziḵoḻh pi ̱ Jesús judío, chu̱ pi ̱ xama̱ c-Jerusalén, pus ni ̱ max̱quiḵoḻh talacasquín
antá̱ nalaktuncuhuikoy̱ c-xchuchutsipijcán. 54 Jacobo, chu̱ Juan, acxni ̱ chu̱ catziḵoḻh
laṉtla̱ xkalhtiṉankoṉiṯanchá,̱ xlacán siṯziḵoḻh, chu̱ acxni ̱ taspitkoḻh, chuná̱ huanikoḻh
Jesús:

—Quimpu̱chinacán, ¿pi ̱ lacasquina̱ pi ̱ naclim̱ap̱aksiṉanaẖu catáactalh lhcúyaṯ c-
akapú̱n laquim̱pi ̱huá̱ namas̱putukoy̱ xtac̱huná̱ laṉtla̱ titláhualh maktum profeta Elías?

55 Jesús cacs lacaucxilhkoḻh, chu̱ lacaquilhniḵoḻh sam̱pi ̱ chuná̱ huanikoḻh:
—Koxutaníṉ huixín, ni ̱ pala tzinú̱ catziy̱áṯit xatí ̱ luhua scujnipáṯit, chu̱ ca-̱

max̱quip̱utunáṉ tlaṉ mintalacapas̱tacnicán. 56 Sam̱pi ̱ quit ni ̱ caj cminiṯ maḻak-
tzankaṉikoy̱ xlis̱tacnacan tachixcuhuíṯat, pus huata caj cminiṯ lakmax̱tunikoy̱.

Jesús lacasquín casta̱lanica̱, hua̱mpi ̱ xa̱lia̱nkalhiṉ quilhtamacú̱
(Mateo 8:19-22)

57Acxni ̱xtlaẖuamaḵó̱ c-tiji, chaṯum chixcú̱ lákmilh Jesús, chu̱ chuná̱ huánilh:
—Quimpu̱chiná, quit na̱ cstaḻaniputunáṉ canic̱ahuá̱ antaṉi ̱huix napina.
58 Jesús chuná̱ kálhtiḻh:
—Xlip̱acs hueḵni ̱huaṉtu̱ lamaḵó̱ caq̱uihuíṉ kalhiḵoy̱ c-lhucucán antaṉi ̱ lhtatakoy̱, chu̱

lactzu̱ spu̱n na̱ kalhiḵoy̱ xmas̱akacán, huam̱pi ̱ quit, Xatalacsacni Chixcú, niṯú̱ ckalhiy̱
antaṉi ̱nacmaj̱axay quiakxeḵa̱ acxni ̱ ctlakuán.

59 Caj lip̱untzú̱ Jesús chuná̱ huánilh chaṯum chixcú:
—Huix na̱ caquistaḻani.
Huam̱pi ̱xlá̱ chuná̱ kálhtiḻh:

—Quimpu̱chiná, quit na̱ nacstaḻaniyáṉ, huam̱pi ̱ caquiliḵalhkalhi ̱ hasta acxni ̱ naniy̱
quintlaṯ laquim̱pi ̱nacmaa̱cnu̱taq̱uiy̱, chu̱ nacstaḻaniyáṉ.

60 Jesús chuná̱ kálhtiḻh:
—Camakáxtakti ̱ huaṉti ̱ la̱ xaníṉ lamaḵó̱ laquim̱pi ̱ hua̱ namaa̱cnu̱koy̱ xtaṉiṉiṉcán,

huam̱pi ̱ huix luhua miniṉiyáṉ nalix̱akatliḵoy̱a̱ tachixcuhuíṯat laṉtla̱ Dios namaṯzuquiy̱
xasas̱ti xtapáksiṯ caṯuxáẖuat.

61 Pus na̱ tihuanipá̱ ac̱haṯum:
—Quimpu̱chiná, quit xlá̱ luhua xlic̱aṉa̱ cstaḻaniputunáṉ, huam̱pi ̱ caquimax̱qui ̱ quilh-

tamacú̱ pu̱lana̱ nacán xakatliṯaq̱uiḵoy̱ huaṉti ̱ ctaẖuilakó̱ c-quínchic pi ̱ luhua maktum tu̱
xlic̱aṉa.̱

62 Chaṉchu̱ Jesús, huánilh:
—Huaṉti ̱ lakatay̱aniṯtá̱ xtascújut huaṉtu̱ Dios max̱quiṉiṯ, xlá̱ ni ̱ miniṉiy nalakcatza-

lacáṉ huaṉtu̱ xliḻama̱ xapu̱lana̱ xlatámaṯ, sam̱pi ̱xtac̱huná̱ liṯaxtuy laṉtla ti ̱liḻakuaxnama̱
arado, chu̱ pala puntzu̱ puntzú̱ talakaspita, ni ̱ lay tzajua catíscujli, xtac̱huná̱ pi ̱ tanu̱ tu̱
luhua liṯaḵatzankap̱utún, ni ̱ lay catimaḵantáxtiḻh yama̱ tascújut huaṉtu̱ max̱quic̱aniṯ.

10
Jesús án ma̱lacscujuko̱y tutumpuxamaca̱hu chixcuhuíṉ hua̱nti ̱ luhua xlip̱a̱huanko̱y

1 A̱lis̱taḻh Quimpu̱chinacan Jesús lacsackoḻh tutumpuxamacu̱tuy chixcuhuíṉ huaṉti ̱
luhua xlic̱aṉa̱ xlip̱aẖuankoy̱, chu̱ maḻakachaḵoḻh lic̱haṯiyú̱n c-lactzu̱ cac̱hiquíṉ antaṉi ̱xlá̱
xliá̱nat xuaniṯ aḻis̱taḻh.

2Na̱ xuanikoy̱: “Xlic̱aṉa̱ ccaẖuaniyáṉ pi ̱yuma̱mintascujutcánxtac̱huná̱ liṯaxtuy laṉtla̱
tlanca lix̱káṉat, huam̱pi ̱ hua̱ chú̱ ti ̱ scujmaḵó,̱ luhua ni ̱ pala tzinú̱ clhu̱huacán; huata
xatláṉ casquinítit Dios huaṉti ̱ xpu̱china yuma̱ huaṉtu̱ xalim̱áq̱uiṯ pi ̱ xlá̱ camacámilh
lhu̱hua̱ cscujníṉ laquim̱pi ̱ pacs namam̱acxtumiḵoc̱án lanáṉat. 3 Chiṉchu̱ huixín capítit
antaṉi ̱ ccam̱aḻakacham̱áṉ, huam̱pi ̱ na̱ cacatzíṯit pi ̱ ccam̱acam̱áṉ luhua xtac̱huná̱ lactzu̱
borrego c-xlakstip̱aṉcan laclip̱ec̱ua huananíṉ lap̱ániṯ. 4 Ni ̱ tilip̱ináṯit mimpu̱xtokocán,
ni ̱ pala antaṉi ̱ maq̱uiy̱áṯit mintumiṉcán, ni ̱ pala ap̱u̱tum mintatuhuanucán; chu̱ luhua
tiṯum cachipítit antaṉi ̱ pimpáṯit, chu̱ niṯú̱ natachokoyáṯit c-tiji ̱ pala tí ̱ natac̱hihui-̱
nanáṯit. 5 Acxni ̱ nachipináṯit c-aktum chiqui ̱ antaṉi ̱ huixín natahuilayáṯit, chu̱ acxni ̱
natanu̱yap̱ítit, chu̱ naxakatliy̱áṯit huaṉti ̱ xpu̱china chiqui, chuná̱ nahuaniyáṯit: ‘Dios
cacas̱iculanaṯlahuán huixín huaṉti ̱huilátit yuma̱ c-chiqui.’ 6Lapi ̱yama̱ c-chiqui, huilakó̱
huaṉti ̱ tlaṉ natlahuakoy̱ mintachihuiṉcán, pus xlic̱aṉa̱ Dios nasiculanaṯlahuakoy̱ chuná̱
laṉtla̱ huixín nahuanikoy̱áṯit, huam̱pi ̱lapi ̱ni ̱huí ̱ti ̱tlaṉ xtapuhuaṉcán, huata xatláṉ cata-
paṉu̱nikoḻh yama̱ tasiculanaṯlahu huaṉtu̱ lic̱hipinikóṯit. 7Antaṉi ̱ tlaṉ nacaṯlahuacanáṯit
c-aktum chiqui, pus antá̱ catamakaxtáktit, ni ̱ lacatum lacatum capítit c-akatunu chiqui;
chu̱ na̱ nahuay̱anáṯit, chu̱ capax̱catcatzíṯit huaṉtu̱ nacam̱ax̱quic̱anáṯit, sam̱pi ̱ huaṉti ̱
scujma̱ juerza lakcháṉ pi ̱namas̱kahuicán. 8Na̱ canic̱ahuá̱ antaṉi ̱nachipináṯit c-akatunu
chuchutsipi ̱ antaṉi ̱ nacam̱akamaklhtiṉancanáṯit, tlaṉ catlahuátit huam̱pi ̱ nahuayáṯit
huaṉtu̱ nacaḻakahuilic̱anáṯit. 9 Pacs namap̱acsayáṯit taṯatlaníṉ huaṉti ̱ antá̱ huilakó;̱
chuná̱ nahuanikoy̱áṯit tachixcuhuíṯat: ‘Chú̱ aya lakchaṉiṯ quilhtamacú̱ laṉtla̱ Dios
namaṯzuquiy̱ xasas̱ti xtapáksiṯ c-milakstip̱aṉcán.’ 10Huam̱pi ̱ lapi ̱ nachipináṯit c-aktum
cac̱hiquíṉ, chu̱ ni ̱ nacam̱akamaklhtiṉancanáṯit, cataxtútit c-xcaṯijiṉíṉ yama̱ cac̱hiquíṉ
laquim̱pi ̱ pacs nakaxmatkoy̱, chu̱ chuná̱ naquilhanikoy̱áṯit: 11 ‘Xlip̱acs huixín caucxíl-
htit laṉtla̱ ccaṯincxmakaniyáṉ pokxni ̱huaṉtu̱ quincaḻactahuacán c-minchuchutsipic̱án,
laquim̱pi ̱ huixín nacatziy̱áṯit pi ̱ niaḻh quincuiṉtajcán tu̱ nacao̱kspulayáṉ. Huam̱pi ̱
mas̱qui chuná, luhua caakatáḵstit huixín pi ̱ luhua caj hua̱ clim̱iniṯahu laquim̱pi ̱ nac-
caẖuaniyáṉ pi ̱ aya lakchaṉiṯ quilhtamacú̱ laṉtla̱ Dios namaṯzuquiy̱ xasas̱ti xtapáksiṯ c-
milakstip̱aṉcán.’ 12Xlic̱aṉa̱ ccaẖuaniyáṉ pi ̱yama̱ quilhtamacú̱ acxni ̱pacs tachixcuhuíṯat
namas̱taḵoy̱ cuenta̱ c-xlacatiṉ Dios, yama̱ cac̱hiquíṉ antaṉi ̱ ni ̱ nacam̱akamaklhtiṉan-
canáṯit, pus aṯzinú̱ luhua tlanca xtapaṯíṉ nalakcháṉ, ni ̱ xahua̱ huaṉtu̱ nalakchaṉkoy̱
yama̱ laclix̱cajnit tachixcuhuíṯat huaṉti ̱makáṉ xuilakó̱ c-xacac̱hiquiṉ Sodoma.

Jesús lic̱hihuiṉán la̱ntla̱ napa̱tiṉanko̱y hua̱nti ̱ ni ̱ kaxmatputún xtachihuíṉ
(Mateo 11:20-24)

13 “¡Koxutaníṉ huixín ti ̱ huilátit c-xacac̱hiquíṉ Corazín, chu̱ na̱ chuná̱ huixín huaṉti ̱
huilátit c-Betsaida! Sam̱pi ̱ lapi ̱ yuma̱ lactlanca quintascújut huaṉtu̱ ctlahuakoṉiṯ
c-milakstip̱aṉcán chuná̱ xtlahuakoc̱a̱ xamakaṉ quilhtamacú̱ c-xacac̱hiquiṉ Tiro, chu̱
Sidón, pus xlacán makas̱a quilhtamacú̱ xlakpaliḵoṉiṯ xalix̱cajnit xtalacapas̱tacnicán,
chu̱ xlim̱as̱iyukoḻh c-xlatamaṯcán, sam̱pi ̱xtiliḻhakaṉankoḻh xahuachichi xlhakaṯcán, chu̱
xtilia̱ctlahuakoc̱a̱ lhcaca̱ caj laṉtla̱ xtalip̱uhuaṉcán. 14Huam̱pi ̱ acxni ̱nalakcháṉ quilhta-
macú̱ laṉtla̱ Dios nataṯlahuakoy̱ cuenta̱ xlip̱acs tachixcuhuíṯat, pus huixín tlak luhua tlaṉ
napaṯiṉanáṯit ni ̱ xahua̱ yama̱ tachixcuhuíṯat huaṉti ̱makáṉ xuilakó̱ c-Tiro, chu̱ c-Sidón.
15 Chiṉchu̱ huixín huaṉti ̱ huilátit c-xacac̱hiquiṉ Capernaum, lapi ̱ luhua puhuanáṯit pi ̱
Dios caḻiḵalhim̱áṉ tlancamimpu̱tahuiḻhcán c-akapú̱n, pus luhua aktzankaṉiṯántit, sam̱pi ̱
huixín nacam̱acapincanáṯit c-pu̱paṯíṉ laquim̱pi ̱ antá̱ naxokoṉanáṯit.”

16 Jesús chuná̱ huanipalakoḻh xlim̱aḵalhtahuákaṯ: “Huaṉti ̱ huixín nacaḵaxmatniyáṉ
mintachuhuic̱án, pus xtac̱huná̱ liṯaxtuy la̱ quit quinkaxmatnima,̱ huam̱pi ̱ huaṉti ̱ caj
nacaḻakmakanáṉ, pus na̱ quit quilakmakama;̱ chu̱ huaṉti ̱ quit naquilakmakán, pus na̱
lakmakama̱ Quintlaṯ huaṉti ̱quimacaminiṯ.”

Quiṯaspitko̱y hua̱nti ̱ xma̱lakacha̱ko̱niṯ Jesús xakchuhuiṉaníṉ
17 Ni ̱ lim̱akas̱ quilhtamacú̱ yama̱ huaṉti ̱ xmacaṉkoṉiṯ Jesús tutumpuxamacu̱tuy

xakchihuiṉaníṉ, luhua chap̱ax̱uhuaṉa̱ quiṯaspitkoḻh, chu̱ chuná̱ huanikoḻh Jesús:
—Quimpu̱chinacán, luhua xlic̱aṉa̱ hasta mas̱qui cspiritu akskahuiní pacs xquin-

caḵalhakaxmatáṉ acxni ̱ c-mintucuhuiní ̱xaclim̱ap̱aksiḵoy̱aẖu xpaḻacata̱ cataxtukoḻh.
18 Jesús chuná̱ kalhtiḵoḻh:
—Xlic̱aṉa̱ sam̱pi ̱quit xacucxilha̱ akskahuiní xtac̱tamac̱hi ̱ cakapú̱n xtac̱huná̱ maklípit.

19 Pus quit ccam̱ax̱quiṉiṯán liṯlihuaka laquim̱pi ̱ tlaṉ namakatlajayáṯit xliṯlihuaka ak-
skahuiní huaṉti ̱ luhua cas̱iṯziṉiyáṉ, chu̱ xlá̱ niṯú̱ caticaṯlahuanín. 20 Huam̱pi ̱ ni ̱ caj hua̱
luhua calip̱ax̱uhuátit pi ̱ caḵalhakaxmatni ̱ cspiritucan akskahuiní, huam̱pi ̱ huata hua̱
calip̱ax̱uhuátit pi ̱ c-akapú̱n aya talhcaṉiṯanchitá̱ mintucuhuinicán.

Jesús ta̱chihuiṉán Dios
(Mateo 11:25-27; 13:16-17)

21 Acxnitiya tuncán Espíritu Santo máx̱quiḻh Jesús aktum tlanca tapax̱uhuáṉ, chu̱
chuná̱ kalhtahuakánilh Dios: “Tlaṯi Dios, huix ti ̱ xmaḻaṉa akapú̱n, chu̱ caṯiyatna,
cpax̱catcatziṉiyáṉ pi ̱ huix maa̱ktzeḵuiliṉi ̱ xatlaṉ mintalacapas̱taci ̱ huaṉti ̱ puhuankoy̱
pi ̱ luhua acastacaṉ chixcuhuíṉ, laquim̱pi ̱ xlacán ni ̱ naakataḵskoy̱, chu̱ lim̱akáxtakti ̱ pi ̱
naakataḵskoy̱ huaṉti ̱ caj xachunatá, chu̱ ni ̱ pala tú̱ talip̱aẖu makcatziḵoc̱án laquim̱pi ̱
xlacán nalip̱aẖuankoy̱áṉ. Luhua chuna tlaṉ, taṯa,̱ sam̱pi ̱ huix chuná̱ lacásquinti, chu̱
chuná̱ lalh.”

22 A̱lis̱taḻh chuná̱ huanikoḻh tachixcuhuíṯat: “Xlip̱acs catu̱hua̱ talacapas̱tacni ̱ tu̱ anán,
Quintlaṯ pacs quimacamax̱quiṉiṯ; quit xCam Dios, chu̱ niṯí ̱ luhua quilakapasa̱ xatí ̱ luhua
quit, huata caj xmaṉ hua̱ Dios catziy̱ pi ̱xlic̱aṉa̱ quit xCam; chu̱ na̱ chuna liṯum niṯí ̱ luhua
catziy̱ laṉtla̱ xlá̱ xtalacapas̱tacni Dios, caj xmaṉ quit ccatziy̱ sam̱pi ̱ quit xCam, chu̱ caj
xmaṉ hua̱ tlaṉ nalakapasa̱ huaṉti ̱ quit nacmaḻakapasnip̱utún.”

23 A̱lis̱taḻh caj tanu̱ xakatliḵoḻh Jesús xlim̱aḵalhtahuákaṯ, huanikoḻh: “Luhua caṉa̱
lip̱ax̱uhu huixín caj xpaḻacata tu̱ Dios cam̱au̱cxilhnim̱áṉ caḻim̱aḻacahuaṉim̱áṉ laṉchuj
quilhtamacú̱.” 24 Xlic̱aṉa̱ ccaẖuaniyáṉ pi ̱ lhu̱hua̱ xalakmakaṉ profetas, chu̱ lactlanca
reyes xucxilhputunkoy̱ huaṉtu̱ laṉchiyú̱ huixín ucxilhpáṯit, huam̱pi ̱ xlacán ni ̱ lay
ucxilhkoḻh, chu̱ na̱ xkaxmatputunkoy̱ huaṉtu̱ laṉchiyú̱ huixín kaxpatpáṯit, huam̱pi ̱
xlacán ni ̱ lay kaxmatkoḻh.

Xatakalhchihuiṉ cha̱tum samaritano ti ̱ luhua tla̱n xtapuhuá̱n
25 Maktum chaṯum acstaca̱ judío laktalacatzúhuiḻh Jesús laquim̱pi ̱ natac̱hihuiṉán,

huam̱pi ̱ caj xliḵalhtzaksama̱ sam̱pi ̱ chuná̱ kalhásquilh:

—Maḵalhtahuakaṉá, ¿xatú̱ luhua quiliṯláhuat laquim̱pi ̱ Dios naquimax̱quiy̱ yama̱
lip̱ax̱uhu laṯámaṯ xala c-akapú̱n huaṉtu̱ niucxni ̱nalaksputa?

26 Jesús chuná̱ kálhtiḻh:
—¿Lá̱ huan Liḵalhtahuaka antaṉi ̱ tatzoktahuilaniṯ xlim̱ap̱aksiṉ Dios? ¿Láṉtla̱ liḵalh-

tahuakaniṯa̱ xpaḻacata tu̱ quiliṯlahuatcán?
27Yama̱ acstaca̱ judío chuná̱ kálhtiḻh:
—Antá̱ chuná̱ tatzokniṯ: ‘Capax̱qui ̱ Mimpu̱china miDios xlip̱acs minacú̱, xlip̱acs

milis̱tacna, xlip̱acs miliṯlihuaka, chu̱ xlip̱acs mintalacapas̱tacni; chu̱ na̱ capax̱qui ̱huaṉti ̱
lacatzú̱ liṯaẖuila̱ laṉtlaṯa huix acstupax̱quic̱ana.’

28 Chaṉchu̱ huánilh Jesús:
—Luhua lacatancs la̱ huana. Lapi ̱huix chuná̱ natlahuaya̱ huaṉtu̱ chihuíṉanti, pus huix

nakalhiy̱a̱ yama̱ xaḻia̱nkalhiṉ latámaṯ c-xpax̱tu̱n Dios huaṉtu̱ huix putzápaṯ.
29Huam̱pi ̱hua̱ chú̱ xlá̱ pi ̱ tlaṉ xtaxtuputún, juerza kalhasquimpá̱ Jesús:
—¿Xatí ̱hua̱ yamá̱ ti ̱ lacatzú̱ cliṯaẖui, huachá̱ ti ̱ luhua quilip̱áx̱quiṯ?
30 Puschí ̱ chuná̱ kálhtiḻh Jesús:
—Luhua cuiṉtaj catlahua̱ yuma̱ takalhchihuíṉ huaṉtu̱ nacuaniyáṉ: Maktum cha-̱

tum chixcú̱ minchá̱ c-Jerusalén xama̱ c-Jericó, huam̱pi ̱ c-tiji ̱ lip̱aṯaxtukoḻh makapitziṉ
kalhaṉaníṉ. Makkalhankoḻh, hasta mas̱qui xlhákaṯ huaṉtu̱ xlá̱ xlhakaṉiṯ, pacs makl-
htiḵoḻh, tlaṉ akkaximiḵoḻh, chu̱ maḻakahuitikoḻh; aṯzinú̱ xuaniṯ aya xmakniḵoy̱ ac̱u
makaxtakkoḻh, chu̱ ankoḻh. 31 Huam̱pi ̱ na̱ antiyá̱ yama̱ c-tiji ̱ xlacmima̱ chaṯum paḻi ̱
judío, huam̱pi ̱ acxni ̱ xlá̱ úcxilhli antaṉi ̱ xmá,̱ huata caj pax̱tu̱tzáḻalh. 32 Huam̱pi ̱ caj
lip̱untzu̱ liṯum, na̱ antá̱ lácmilh chaṯum chixcú̱ huaṉti ̱ xtaṯapaksiḵoy̱ levitas; acxni ̱ xlá̱
na̱ ucxilhpá,̱ huata na̱ tiṯum álh. 33Huam̱pi ̱ hua̱ chaṯum chixcú xala c-Samaria na̱ antá̱
xlá̱ xlactlaẖuama̱ yama̱ c-tiji; acxni ̱xlá̱ úcxilhli, luhua kayaj catzánilh, chu̱ lakalhámalh.
34 Xlá̱ laktalacatzúhuiḻh antaṉi ̱ xmá̱ yama̱ chixcú̱ huaṉti ̱ xmas̱ipaṉic̱aniṯ; mac̱uchíṉilh
xtasipaṉíṉ, na̱ liṯláhualh aceite, chu̱ vino. Chu̱ aḻis̱taḻh kaẖuíliḻh c-xax̱nu̱, leḻh c-
aktum chiqui ̱ huaṉtu̱ xlá̱ sác̱ualh, chu̱ antá̱ maktákalhli. 35 Lic̱haḻí ̱ acxni ̱ xkákalh, yama̱
samaritano acxni ̱ aya xamajá, mac̱útulh okxtuy tumiṉ xla plata, máx̱quiḻh xpu̱china
yama̱ chiqui, chu̱ chuná̱ huánilh: ‘Luhua cuiṉtaj catlahua̱ yuma̱ koxuta chixcú, chu̱ pala
tú̱ huix nalim̱akasputacú̱, ni ̱calip̱úhuanti sam̱pi ̱quit nacxokoniyáṉ acxni ̱nacmimpalay.’
36 Pus chuná̱ yumá̱ titláhualh; chú̱ huix luhua caj caquihuani, laṉtla̱ xliḵalhatutucan
yama̱ chixcuhuíṉ, ¿xatí ̱cahuá̱ chú̱ luhua liú̱cxilhli ̱xtac̱huná̱ lacatzú̱ liṯaẖui ̱huaṉti ̱ luhua
xlip̱áx̱quiṯ yama̱ chixcú̱ huaṉti ̱ talip̱aṯáxtulh kalhaṉaníṉ?

37Yama̱ acstaca̱ judío chuná̱ kalhtíṉalh:
—Pus quit cpuhuán pi ̱max̱ huaṉti ̱ lakalhámalh, chu̱ maktáy̱alh.
—Pus huix na̱ chuná̱ catlahua,̱ chu̱ camaktay̱akó̱ mas̱qui catiẖua̱ mintac̱hixcú̱ huaṉti ̱

maclacasquimaḵóṉ —huánilh Jesús.
Jesús án paxia̱lhnán c-xchic Marta, chu̱ María

38 Jesús taṯacax̱palakoḻh xlim̱aḵalhtahuákaṯ, chu̱ tzúculh tlaẖuán c-tiji, chu̱ chaḻh c-
aktum actzu̱ cac̱hiquíṉ, antá̱ xuí ̱ chaṯum puscaṯ, xlá̱ luhua lip̱ax̱uhu makamaklhtíṉalh
c-xchic, yama̱ puscaṯ xuanicán Marta. 39Yama̱ Marta xuí ̱ chaṯum xtaḻá̱ xuanicán María,
chu̱ antaṉi ̱ xlá̱ tahui ̱ Jesús, na̱ antá̱ lacatzú̱ c-xtantú̱n táhui ̱ laquim̱pi ̱ xlá̱ nakaxmatniy
xtachihuíṉ huaṉtu̱ xlá̱ nalic̱hihuiṉán. 40 Chiṉchu̱ hua̱ Marta, hua̱ xlá̱ xliṯascújut
xlia̱cchichijuaniṯ. Pus xlá̱ laktalacatzúhuiḻh Jesús, chu̱ chuná̱ huánilh:

—Quimpu̱chiná, ¿tu̱ tzinú̱ puhuana̱ pi ̱ quit ctlahuama̱ tascújut huaṉtu̱ na̱ xliṯláhuat
quintaḻa María? Pus cahuani ̱ caquimaktáy̱alh.

41Huam̱pi ̱ Jesús chuná̱ kálhtiḻh:
—Marta, koxutá̱ huix Marta, huix xlic̱aṉa̱ luhua aẖuán miṉtascújut lia̱kapiniṯa, chu̱

catu̱huá̱ lia̱kalituananiṯa. 42Huam̱pi ̱ caj xmaṉ tip̱aṯu̱ huaṉtu̱ luhua aṯzinú̱ xlacasquinca,
hua̱ xlá̱ lacsacniṯ María, chu̱ niṯí ̱ catimaḻactláhuiḻh.

Jesús ma̱siyuy la̱ntla̱ natlahuacán oración
(Mateo 6:9-15; 7:7-11)

1Tílalhmaktum pi ̱xtlahuama̱ Jesús xoración lacatum, chu̱ acxni ̱timas̱pútulh, chaṯum
xlim̱aḵalhtahuákaṯ chuná̱ huánilh:

—Quimpu̱chinacán, caquincam̱as̱iyuni ̱ laṉtla̱ nactlahuayaẖu quioracioncán xtac̱huná̱
laṉtla̱ Juan Bautista mas̱iyunikoḻh huaṉti ̱ xkaxmatnikoy̱ xtachihuíṉ.

2 Jesús chuná̱ huanikoḻh:
—Acxni ̱huixín natlahuaniyáṯit oración Dios chuná̱ nahuaniyáṯit:

‘Quintlaṯicán huaṉti ̱huix huilapi ̱ c-akapú̱n,
caj xmaṉ huix miniṉiyáṉ namax̱quic̱án cac̱ni ̱xasaṉtujlani mintucuhuiní.
Camilh milim̱ap̱aksíṉ u̱nú̱ c-quilakstip̱aṉcán.
Chu̱ chuná̱ u̱nú̱ caṯiyatna cakantáxtulh milim̱ap̱aksíṉ, chuná̱ laṉtla kantaxtumac̱há̱ c-

akapú̱n.
3 Caquincam̱ax̱qui ̱quiliẖuatcán tu̱ nacliḻatamay̱aẖu chaḻi ̱ chaḻí.̱
4Na̱ caquincam̱aṯzankaṉani ̱quintalaḵalhiṉcán,
sam̱pi ̱quin na̱ cmaṯzankaṉanikoy̱aẖu huaṉti ̱quincaṯlahuaniyáṉ niṯláṉ.
Na̱ ni ̱ caquincam̱akáxtakti ̱pi ̱nactamakuasaẖu acxni ̱naquincaṯoklhcanáṉ,
huata caquincam̱ap̱aṉu̱ni ̱huaṉtu̱ juerza naquincam̱aṯlahuiy̱áṉ talaḵalhíṉ.’

5 Jesús huanipalakoḻh yuma̱ takalhchihuíṉ:
—Lapi ̱ chaṯum huixín kalhiy̱ chaṯum xamigo, chu̱ nascacalakcháṉ c-xitaṯ caṯzis̱ní ̱

xchic, chu̱ chuná̱ nahuaniy: ‘Amigo, catlahua̱ liṯláṉ caquimap̱aẖuani ̱ mactutu mincax-
talaṉchu̱, 6 sam̱pi ̱ quilákchilh chaṯum quiamigo tijiṯlaẖuani, na̱ quit niṯú̱ ckalhiy̱ tu̱
nactaẖuay.’ 7 Quit cpuhuán pi ̱ yama̱ xamigo huaṉti ̱ ancaniṯ makpaẖuacán caxtalaṉchu̱
ti ̱ xlá̱ antá̱ tanu̱ma̱ c-xchic, chuná̱ nakalhtiṉán c-xpu̱lacni chiqui: ‘Luhua xlic̱aṉa̱
catlahua̱ liṯláṉ ni ̱caquimaa̱katzanka, sam̱pi ̱quimáḻaccha̱ liẖuana̱ lacchuhuayá, xaẖuachí ̱
quintaḻhtatamaḵoḻhá̱ lactzu̱ quincamán c-pu̱tama, chu̱ ni ̱ lay nactaq̱uiy̱ laquim̱pi ̱ nac-
max̱quiy̱áṉ huaṉtu̱ huix quisquinípaṯ.’ 8Huam̱pi ̱ccaẖuaniyáṉ, pi ̱lapi ̱yama̱ chixcú huaṉ-
ti ̱ paẖuanama̱ ni ̱ makaxtaka, chunatiyá̱ lim̱aa̱katzankam̱a̱ xamigo, quit ccaẖuaniyáṉ pi ̱
mas̱qui ni ̱xtaq̱uip̱útulh laquim̱pi ̱namax̱quiy̱ huaṉtu̱ maclacasquima̱ xamigo, pus juerza
nataq̱uiy̱, chu̱ namax̱quiy̱ laquim̱pi ̱ niaḻh makcatzi namaa̱katzankay̱, chu̱ namax̱quiḵoy̱
xlip̱acs huaṉtu̱ xlá̱ namaclacasquín. 9 Quit ccaẖuaniyáṉ pi ̱ na̱ chuná̱ huixín catlahuátit:
Casquinítit Dios huaṉtu̱ maclacasquimpáṯit, xlá̱ nacam̱ax̱quiy̱áṉ; caputzátit huaṉtu̱
maclacasquináṯit, chu̱ nataḵsáṯit; calakatláktit máḻaccha, chu̱ xlá̱ nacam̱aḻacquiṉiyáṉ.
10 Sam̱pi ̱ xlip̱acs huaṉti ̱ yama̱ squin huaṉtu̱ maclacasquima,̱ namax̱quic̱án; chu̱ huaṉti ̱
putzay huaṉtu̱ quiṯzankaṉima,̱ nataḵsa; chu̱ huaṉti ̱ lakatlaka̱ máḻaccha, maḻacquiṉicán.

11 “Na̱ chuna liṯum xatí ̱ xatlaṯ huixín huaṉti ̱ kalhiḵoy̱ xcamancán, chu̱ pala hua̱ xcam
nasquiniy mactum caxtalaṉchu̱, ¿pi ̱namax̱quiy̱ aktum chíhuix? Usuchí ̱acxni ̱nasquiniy
tantum squiṯi, ¿pi ̱ nalia̱kskahuiy tantum lu̱hua? 12 Usuchí ̱ acxni ̱ nasquiniy aktum
káḻhuaṯ, ¿pi ̱ huata namax̱quiy̱ tantum staḻúcut? 13 Pus hua̱ pala pi ̱ hua̱ huixín chuná,̱ ni ̱
lacuán chixcuhuíṉ, catziy̱áṯit laṉtla̱ tu̱ tlaṉ max̱quiḵoy̱áṯit lacuan xtataq̱uiṉcán milak-
skataṉcán, ¿pi ̱ xaliẖuacá̱ chú̱ mintlaṯican Dios huaṉti ̱ huí ̱ c-akapú̱n ni ̱ catimax̱quiḵoḻh
xliṯlihuaka Espíritu Santo huaṉti ̱nasquinikoy̱?”

Makapitzíṉ huanko̱y pi ̱ Jesús ta̱scuja̱ akskahuiní
(Mateo 12:22-30; Marcos 3:20-27)

14 Maktum Jesús xtamacaxtunima̱ cspiritu akskahuiní ̱ chaṯum chixcú̱ huaṉti ̱ luhua
xmakatlajaniṯ, chu̱ xmaḵoḵoṉiṯ. Acxni ̱ yama̱ cspiritu akskahuiní ̱ táxtunilh yama̱ chixcú̱
huaṉti ̱xkoḵoṉiṯ tlaṉ tzúculh chihuiṉán. Xlip̱acs ti ̱ucxilhkoḻh, luhua cacs liḻacahuankoḻh
huaṉtu̱ Jesús xlá̱ xtlahuaniṯ. 15 Huam̱pi ̱ makapitzíṉ chuná̱ tzucukoḻh huankoy̱: “Uma̱
chixcú̱ hua̱ liṯamacaxtuy cspiritu akskahuiní ̱ sam̱pi ̱ Beelzebú huaṉti ̱ luhua xapuxcu
akskahuiní max̱quiṉiṯ xliṯlihuaka̱ pi ̱ chuná̱ tlaṉ natlahuay.”

16 Chaṉchu̱ makapitzíṉ, na̱ caj xmaktzaksamaḵó,̱ csquinikoy̱ pi ̱ catláhualh aktum

tlanca lic̱ac̱ni tascújut laquim̱pi ̱ chuná̱ tancs nalic̱atziḵoy̱ pi ̱ xlic̱aṉa̱ Dios macaminiṯ.
17 Chaṉchu̱ xlá̱ pi ̱ xcatziy̱ huaṉtu̱ xlacán xpuhuamaḵó,̱ xlá̱ chuná̱ huanikoḻh: “Huixín
catziy̱áṯit pi ̱ caxatic̱ahua̱ xanapuxcun map̱aksiṉaníṉ xala c-aktum tíyat, lapi ̱ xlacán caj
natapap̱itzikoy̱ huaṉti ̱ taṯay̱akoy̱, chu̱ xacstucán natzucuy laḻacatahuacakoy̱, pus chuná̱
ni ̱ lay tapalhiy̱ am̱a̱ pu̱map̱aksíṉ, huata caj nalaḻactlahuayaẖuakoy̱. Chu̱ na̱ chuná̱ lapi ̱ c-
aktum pu̱táhuiḻh antaṉi ̱ huí ̱ chaṯum chixcú, chu̱ huilakó̱ xcamán, chu̱ lapi ̱ caj natzucuy
laḻacataq̱uiy̱, pus ni ̱ lay makas̱ catitapálhiḻh huata caj xlip̱acs nalaḻactlahuayaẖuay.
18 Pus na̱ chuná̱ chú̱, pala akskahuiní, chu̱ huaṉti ̱ tas̱cujmaḵó̱ natapap̱itzikoy̱, chu̱
natzucuy laḻacatahuacakoy̱, ¿pi ̱ tlaṉ cahuá̱ chú̱ makas̱ nakalhiy̱ xliṯlihuaka? Huá̱ chuná̱
cliq̱uilhuama sam̱pi ̱huixín huanáṯit pi ̱quit ctamacaxtuy cspiritu akskahuiní sam̱pi ̱mat
quit ctas̱cujma,̱ chu̱ ckalhiy̱ xliṯlihuaka Beelzebú, chu̱ mat hua̱ xliṯlihuaka̱ cliṯamacax-
tukoy̱ cspiritu akskahuiní. 19 Pus hua̱ lapi ̱ xlic̱aṉa̱ quit ckalhiy̱ xliṯlihuaka Beelzebú,
chu̱ hua̱ xpaḻacata tlaṉ cliṯamacaxtuy cspiritu akskahuiní, ¿chá̱ huaṉti ̱ cas̱taḻanikoy̱áṉ,
chu̱ na̱ tamacaxtukoy̱ akskahuinaníṉ? ¿Tí ̱ chú̱ xmax̱quim̱aḵó̱ xliṯlihuaka̱ chuná̱ tlaṉ
naliṯlahuakoy̱? Huá̱ xpaḻacata̱ anta tuncán liṯaḵataḵsa pi ̱ ni ̱ pala tzinú̱ catziy̱áṯit
huaṉtu̱ aklakuá̱ huanáṯit. 20 Pus quit hua̱ xliṯlihuaka Dios ccaḻiṯamacaxtuy cspiritucan
akskahuiníṉ laquim̱pi ̱chuná̱ huixín nalic̱atziy̱áṯit pi ̱yama̱ xasas̱ti xtapaksiṯ Dios huaṉtu̱
nahuiliy̱ u̱nú̱ ccaṯiyatna, aya tzucuniṯ kantaxtuy c-milatamaṯcán.

21 “Huixín catziy̱áṯit pi ̱ chaṯum tlihuaka chixcú̱ huaṉti ̱ tlaṉ cax̱tahuilay sam̱pi ̱ kalhiy̱
luhua tlaṉ xliṯalaṯna, chuná̱ tlaṉ maktakalha̱ xchic, chu̱ ni ̱ makacuán pacs huaṉtu̱
kalhiy̱ c-xchic, sampi aktziyaj tahuilay. 22Huam̱pi ̱ pala nalakchín chaṯum liṯum chixcú̱
huaṉti ̱ aṯzinú̱ luhua tlihuaka ni ̱ xahua̱ xlá, chu̱ pala namakatlajay, pus chuná̱ tlaṉ
namakkalhankoy̱ huaṉtu̱ xlá̱ xkalhiy̱; pus na̱ xtac̱huná̱ laṉtla̱ quit ctlahuaniṯ akskahuiní.

23 “Na̱ chuná̱ chú̱ huaṉti ̱ ni ̱ quit quintaṯay̱ay, tamá̱ caj quilaksiṯziṉiy huaṉtu̱ quit,
clis̱cujma,̱ chu̱ na̱ chuná̱ huaṉti ̱ ni ̱ macxtum quintam̱am̱acxtumiḵoy̱ tachixcuhuíṯat
laquim̱pi ̱ quit naclakmax̱tukoy̱, pus huata xlá̱ caj map̱ap̱itzima̱ laquim̱pi ̱ liẖuacá̱ naak-
tzankaḵoy̱.

Hua̱nti ̱ xlim̱aktuy pa̱laktaju̱y cspiritu akskahuiní a̱tzinu̱ lix̱cájnit lic̱atziy̱
(Mateo 12:43-45)

24 “Acxni ̱ hua̱ cspiritu akskahuiní ̱ mam̱akaxtaknicán chaṯum chixcú, mákat án lata-
pu̱liy̱, chu̱ lacaputzay xaní ̱luhua najaxa; huam̱pi ̱acxni ̱ni ̱taḵsa, chuná̱ napuhuán: ‘Huata
xatláṉ uctaspitpalay c-quínchic antaṉi ̱ ctaxtuchá.’ 25 Acxni ̱ chú̱ nachín, maṉoklhuy
yama̱ chixcú xtac̱huná̱ la̱ aktum chiqui huaṉtu̱ luhua tlaṉ cax̱yaẖuacaniṯ, chu̱ liẖuana̱
cap̱alhcaniṯ. 26Chu̱ lacapala̱ xlá̱ naán tiyakoy̱ aḵalhatujun akskahuininíṉ huaṉti ̱na̱ luhua
laclix̱cájnit lic̱atziḵoy̱, chu̱ pu̱tum puxcu̱nanikoy am̱a̱ chixcú̱ huaṉti ̱ xlá̱ aya xtatlaṉiṉiṯ,
pus yama̱ chixcú aṯzinu̱ luhua lix̱cájnit huan xtapuhuáṉ ni ̱xahua̱ laṉtla̱ xakasiya̱ xuaniṯ.”

Hua̱nti ̱ luhua xlic̱a̱na̱ xalip̱a̱xuhu
27 Jesús chunacú̱ xchihuiṉama̱ acxni ̱chaṯum puscaṯ, huaṉti ̱antá̱ c-xlakstip̱aṉ liḻhu̱hua

xkaxmatma̱ xtachihuíṉ, palha̱ chuná̱ quilhminchá:
—¡Lip̱ax̱uhu lama̱ yama̱ puscaṯ huaṉti ̱ timac̱hixcuhuiḻíṉ, chu̱ maṯziquíṉ!
28Huam̱pi ̱xlá̱ chuná̱ kalhtíṉalh:
—Xlic̱aṉa̱ tu̱ huana, huam̱pi ̱xaliẖuaca lip̱ax̱uhu lamaḵó̱ huaṉti ̱kaxmatkoy̱ xtachihuiṉ

Dios, chu̱ maq̱uiḵoy̱ c-xnacu̱cán.
Hua̱nti ̱ ni ̱ ca̱najaniko̱y Jesús huaniko̱y pi ̱ catláhualh aktum tlanca lic̱a̱cni tascújut
(Mateo 12:38-42; Marcos 8:12)

29 Chaṉchu̱ pi ̱ lhu̱hua tachixcuhuíṯat xtamacxtumim̱aḵó̱ antaṉi ̱ xlaya̱ Jesús, xlá̱
chuná̱ tzúculh lix̱akatliḵoy̱: “Koxutaníṉ yama̱ tachixcuhuíṯat huaṉti ̱ lamaḵó̱ laṉchiyú̱
quilhtamacú̱ sam̱pi ̱ luhua laclix̱cájnit xtapuhuaṉcán, chu̱ ankalhíṉ quisquinimaḵó̱
cactláhualh aktum tlanca lic̱ac̱ni tascújut laquim̱pi ̱ naquilic̱aṉajlanikoy̱ pala xlic̱aṉa̱
Dios quimacaminiṯ; huam̱pi ̱huata xatláṉ naclim̱aḻacahuaṉiḵoy̱ aktum tascújut xtac̱huná̱

laṉtla̱ tu̱ Dios titláhualh makáṉ c-xlatamaṯ profeta Jonás. 30 Xlá̱ caj xlatámaṯ li-̱
maḻacahuaṉiḵoḻh yama̱ xalakmakaṉ tachixcuhuíṯat huaṉti ̱ xuilakó̱ c-Nínive pi ̱ xlic̱aṉa̱
Dios xmacaminiṯ; pus na̱ chuná̱ chú̱ quit, Xatalacsacni Chixcú, naclim̱aḻacahuaṉiḵoy̱
quilatámaṯ am̱a̱ tachixcuhuíṯat huaṉti ̱ lamaḵó̱ laṉchú̱ yuma̱ quilhtamacú̱ pi ̱xlic̱aṉa̱ Dios
quimacaminiṯ. 31Acxni ̱nalakcháṉ quilhtamacú̱ laṉtla̱ Dios nataṯlahuakoy̱ cuenta̱ xlip̱acs
tachixcuhuíṯat, yama̱ puscaṯ huaṉti ̱ la̱ reina xmap̱aksiṉán xamakáṉ c-xacac̱hiquiṉ Seba,
xlá̱ natay̱ay laquim̱pi ̱ nacam̱aḻacapu̱yáṉ c-xlacatiṉ Dios, huixín tachixcuhuíṯat huaṉti ̱
huilátit caḻaṉchu̱ quilhtamacú̱; sam̱pi ̱ xlá̱ mas̱qui luhua mákat xuaniṯ c-xcac̱hiquíṉ,
milh kaxmatniy xtachihuiṉ yama̱ acstaca̱ rey Salomón, huam̱pi ̱ caucxílhtit, huixín
ni ̱ quinkaxpatniyáṯit mas̱qui u̱nú̱ caṯac̱hihuiṉamáṉ chaṯum huaṉti ̱ tlak tlanca xla-
catzúcut, chu̱ tastácat ni ̱ xahua̱ rey Salomón. 32 Hua̱ tachixcuhuíṯat huaṉti ̱ makáṉ
xuilakó̱ c-xacac̱hiquiṉ Nínive, na̱ natay̱akoy̱, chu̱ nacam̱aḻacapu̱yáṉ c-xlacatiṉ Dios acxni ̱
nalakcháṉ quilhtamacú̱ acxni ̱ xlá̱ namax̱okoṉiḵoy̱ tachixcuhuíṯat, sam̱pi ̱ xlacán xlic̱aṉa̱
lakpaliḵoḻh xalix̱cajnit xtalacapas̱tacnicán acxni ̱ Jonás lix̱akatliḵoḻh xlim̱ap̱aksiṉ Dios,
huam̱pi ̱ huixín ni ̱ pala tzinú̱ quincaṉajlaniputunáṯit mas̱qui laṉchú̱ caṯac̱hihuiṉamáṉ
chaṯum ti ̱ tlak tlanca̱ xlacatzúcut ni ̱xahua̱ profeta Jonás.”

Quilakastapucán caj la̱ aktum mákskot
(Mateo 5:15; 6:22-23)

33 Jesús chuná̱ huampá:̱ “Huixín catziy̱áṯit pi ̱ niṯí ̱ anán huaṉti ̱ namap̱asiy̱ aktum
mákskot, chu̱ caj laṉtla̱ namap̱asiy̱ chú̱ namaṯzeḵa, usu nalia̱kpulonkxuiliy̱ aktum caju̱n,
pi ̱ huata antá̱ nahuiliy̱ taḻhmáṉ c-xpu̱táhuiḻh laquim̱pi ̱ huaṉti ̱ natanu̱koy̱ c-chiqui ̱ tlaṉ
naucxilhkoy̱ xkakánat. 34Mintiyatliẖuacán na̱ kalhiy̱ xlim̱aksko, pus hua̱ milakastapu.
Pala milakastapu̱ tlaṉ lacahuaṉán xlip̱u̱tum mintiyatliẖua̱ pacs tlaṉ sampi ̱ kalhiy̱
xkakánat, huam̱pi ̱ lapi ̱ milakastapu niṯláṉ lacahuaṉán, xlip̱acs tu̱ huí ̱ c-mintiyatliẖua̱
xalakapoklhua liḻama.̱ 35 Pus luhua cuiṉtaj catlahuátit yama̱ xkakánat huaṉtu̱ huanáṯit
pi ̱ liḻacahuaṉanáṯit laquim̱pi ̱ni ̱xamaktum xalakacap̱oklhua nahuán. 36Chunachí ̱pi ̱ lapi ̱
mimacni kalhiy̱ tlaṉ xmakaxkakáṉat, ni ̱ xalakapoklhua liḻama̱ nahuán, chu̱ chuná̱ tlaṉ
stalanca catu̱huá̱ naucxilha, xtac̱huná̱ laṉtla̱ aktummákskot acxni ̱map̱asic̱án, lacaxtum
lim̱akskoy xlip̱acs xmakaxkakáṉat.”

Jesús lhu̱hua̱ hua̱ntu̱ liy̱a̱huako̱y fariseos, chu̱ xma̱kalhtahuaka̱nacan judíos
(Mateo 23:1-36; Marcos 12:38-40; Lucas 20:45-47)

37 Acxni ̱ Jesús akchihuiṉankoḻh, chaṯum fariseo huánilh pi ̱ naán taẖuay̱án c-xchic.
Jesús álh, chu̱ acxni ̱ tanu̱chá̱ c-chiqui, tuncán tahui ̱ antaṉi ̱ xuí ̱ pu̱huay̱. 38 Yama̱
fariseo luhua xlic̱aṉa̱ caj cacs liḻacahua̱ acxni ̱úcxilhli ̱pi ̱ni ̱ chuná̱ xmaḵantaxtim̱a̱ laṉtla̱
xlis̱manic̱aniṯ xtlahuacán, sam̱pi ̱ xlip̱acs judíos pu̱lh xlim̱akachakankoy̱ tzinu̱ chúchut
acxni ̱ ni ̱ aẖuay̱ankoy̱. 39Huam̱pi ̱ Quimpu̱chinacán xcatziy̱ tu̱ xlacapas̱tacma,̱ chu̱ chuná̱
huánilh:

—Huixín fariseos luhua caj xmaṉ chakaḵoy̱áṯit c-xmacni mivasoc̱án, chu̱ mimpula-̱
tucán, huam̱pi ̱ c-mimpu̱lacnicán, antá̱ c-minacu̱cán luhua lix̱cájnit huilachá̱ caj xpaḻa-
cata̱ huaṉtu̱ tlahuayáṯit pala takalháṉ, usu pala laclix̱cajnit talacapas̱tacni. 40 Xlic̱aṉa̱
pi ̱ luhua xalactzacaṯna̱ huixín, ¿tú̱ catziy̱áṯit pi ̱ Dios, huaṉti ̱ tlahuaniṯ huaṉtu̱ chaka-̱
makanáṯit xala c-mimacnicán, na̱ huá̱ tlahuaniṯ xala c-mimpu̱lacnicán, chu̱ xlá̱ pacs
ucxilhma̱ huaṉtu̱ antá̱ kalhiy̱áṯit? 41 Huata tu̱ miliṯlahuatcán: xapu̱lh nachakay̱áṯit tu̱
huí ̱nac mimpu̱lacnicán hasta c-minacu̱cán, chu̱ hua̱ namacamax̱quiy̱áṯit Dios xtac̱huná̱
la̱ milim̱osnajcán, chu̱ xlip̱acs huaṉtu̱ kalhiy̱áṯit c-mimacnicán na̱ xatachakáṉ nahuán
c-xlacatiṉ Dios.

42 “Huam̱pi,̱ ¡koxutaníṉ huixín fariseos! Sam̱pi ̱ mas̱qui xlic̱aṉa̱ map̱ap̱itziyáṯit, chu̱
la̱ midiezmojcán max̱quiy̱áṯit Dios huaṉtu̱ huixín makalayáṯit pala yama̱ caca̱ huanicán
menta, chu̱ ruda, chu̱ tip̱aḻhu̱hua̱ yama̱ lactzu̱ tachanáṉ, chu̱ mat hua̱ midiezmojcán,
huam̱pi ̱ cumu ni ̱ pala tzinú̱ cuiṉtaj tlahuayáṯit huaṉtu̱ Dios caḻim̱ap̱aksip̱utunáṉ laṉtla̱

luhua akstiṯum nalatapay̱áṯit, pus huata hua̱ tamá̱ luhua xlic̱aṉa̱ miliṯlahuatcán, chu̱
mas̱qui na̱ ni ̱nalim̱akaxtakáṯit tlahuayáṯit hua̱ yamá̱ tu̱ am̱akapitzíṉ.

43 “¡Koxutaníṉ huixín fariseos! Sam̱pi ̱ antaṉi ̱ huixín tastokáṯit, lacasquináṯit pi ̱
nacam̱ax̱quic̱anáṯit xacalacan lactáhuiḻh, chu̱ xaẖua̱ lacasquináṯit pi ̱ luhua tlaṉ nacax̱-
akatlip̱ax̱tokcanáṯit c-tiji ̱ antaṉi ̱huixín tlaẖuanáṯit la̱ lactalip̱aẖu chixcuhuíṉ.

44 “Koxutaníṉ huixín laktzokquiṉaníṉ chu̱ fariseos sam̱pi ̱ luhua xaaksaniṉaníṉ,
xtac̱huná̱ liṯaxtuyáṯit la̱ aktum tahuaxni ̱antaṉi ̱maa̱cnu̱caniṯ chaṯum niṉ, huam̱pi ̱cumu
ni ̱ tasiyuy, chixcuhuíṉ ni ̱ catziḵoy̱ laṉtla̱ lactlaẖuankoy̱, chu̱ aklhtampuskoy̱ huaṉtu̱
niṯláṉ.”

45 Chaṯum xcatziṉa xlim̱ap̱aksiṉ Dios chuná̱ huánilh:
—Maḵalhtahuakaṉá, tamá̱ huaṉtu̱ huix quilhuámpaṯ, lam̱pala na̱ xa̱ pacs quin quin-

cam̱am̱ax̱anip̱utuna.
46 Jesús chuná̱ kálhtiḻh:
—¡Chu̱ xa̱ huixín maḵalhtahuakaṉaníṉ huaṉti ̱mas̱iyuyáṯit xlim̱ap̱aksiṉ Moisés! ¡Kox-

utaníṉ huixín, sam̱pi ̱ juerza maṯlahuip̱utunkoy̱áṯit tachixcuhuíṯat, chu̱ huanikoy̱áṯit
camaḵantaxtiḵoḻh c-xlacatiṉ Dios pacs lactzu̱ lactzú̱ tu̱ huan xlim̱ap̱aksíṉ liṯláhuat,
huam̱pi ̱huixín ni ̱pala tzinu̱ puhuanáṯit namaḵantaxtiy̱áṯit c-milatamaṯcán, chu̱ quiṯax-
tuy lactzinca tacuca huaṉtu̱ tu̱ huixín ni ̱ lacchaxputunáṯit!

47 “¡Koxutaníṉ huixín! Sam̱pi ̱ map̱ulhuyáṯit, chu̱ stlaṉ cax̱tlahuaṉaniyáṯit xpaṯzap-
scan antaṉi ̱ acnu̱koy̱ yama̱ profetas huaṉti ̱ makáṉ timacaminkoḻh Dios, chu̱ huaṉti ̱
makniḵoṉiṯ xalakmakaṉ minatlaṯnacán. 48 Xlic̱aṉa̱ catziy̱áṯit pi ̱ hua̱ xlacán makniḵoḻh,
chu̱ huá̱ xpaḻacata huixín lim̱ap̱ulhuyáṯit xpaṯzapscán antaṉi ̱ acnu̱koy̱, huam̱pi ̱ huata
c-milatamaṯcán luhua maklic̱atziy̱áṯit huaṉtu̱ xlacán tlahuakoṉiṯ.

49 “Huachá̱ yuma̱ xpaḻacata, hua̱ laṉtla̱ Dios makaaccháṉ xtastácat xlá̱ chuná̱ timaṯ-
zokníṉalh c-Liḵalhtahuaka: ‘Quit nacmacaṉikoy̱ profetas, chu̱ am̱akapitziṉ quilacscujníṉ
huaṉti ̱ namac̱atziṉiḵoy̱ quintalacapas̱tacni, huam̱pi ̱ xlacán makapitzíṉ namaknic̱án,
chu̱ makapitzíṉ naputzastaḻacán.’ 50 Xlic̱aṉa̱ ccaẖuaniyáṉ pi ̱ huixín maklic̱atziy̱áṯit tu̱
tlahuakoḻh, Dios chú̱ nacam̱ax̱okoṉiy̱áṉ huixín huaṉti ̱ lapáṯit laṉchiyú̱ yuma̱ quilh-
tamacú̱ caj xpaḻacata xlis̱tacnacan xlip̱acs profetas huaṉti ̱ makniḵoc̱aniṯ hasta laṉtla̱
tzucuniṯ caṯiyatna. 51 Lim̱acatzucuy Abel ti ̱ timaknic̱a,̱ chu̱ hasta laṉtla̱ timaknic̱a̱
Zacarías ti ̱ntíniḻh c-xlacatiṉ altar c-templo. Luhua chuná̱ ccaẖuaniyáṉ pi ̱natasquinkoy̱
cuiṉta̱ tachixcuhuíṯat xla yuma̱ quilhtamacú̱.

52 “¡Koxutaníṉ huixín xcatziṉaniṉ xlim̱ap̱aksiṉ Dios! Sam̱pi ̱ huixín maḻac-
chuhuanikoy̱áṯit máḻaccha̱ yama̱ huaṉti ̱ putzakoy̱ laṉtla̱ nalakapaskoy̱ xtalacapas̱tacni
Dios; na̱ ni ̱ pala huixín maḵantaxtip̱áṯit, chu̱ ni ̱ lacasquináṯit pala tí ̱ luhua nalitzaksay,
chu̱ namaḵantaxtiy̱ aṯanu̱ chixcuhuíṉ.”

53Acxni ̱Jesús chuná̱ huankoḻh yuma̱ tachihuíṉ, fariseos, chu̱ laktzokniṉaníṉ siṯziḵoḻh,
chu̱ catu̱huá̱ tzúculh kalhasquinkoy̱ huantu caj xlia̱kslokokoy̱. 54 Caj xliu̱cxilhputunkoy̱
pala tú̱ niṯláṉ nahuán, chu̱ huá̱ nalis̱taẖuakoy̱.

12
Jesús lic̱hihuiṉán pi ̱ niṯlá̱n aksaniṉancán

1Yama̱ quilhtamacú̱ luhua lhu̱hua tachixcuhuíṯat xtamacxtumiḵoṉiṯ laquim̱pi ̱nakax-
matnikoy̱ xtachihuiṉ Jesús; na̱ xchintiḻhakoy̱ hasta xlaḻacxquitiyaẖuamaḵó.̱ Huam̱pi ̱
Jesús tasanikoḻh xlim̱aḵalhtahuákaṯ sam̱pi ̱huí ̱ tu̱ xuaniputunkoy̱, chu̱ chuná̱ huanikoḻh:
“Caṉa̱ huixín, cuiṉtaj catlahuátit niṯú̱ nacam̱ap̱asiy̱áṉ niṯlaṉ xtay̱atcan yama̱ xalaka-
pu̱tiyu̱naniṉ fariseos, sam̱pi ̱ luhua xtac̱huná̱ caj laṉtla̱ levadura acxni ̱ cajcu actzú̱, chu̱
lakmacaṉcán xasquitit harina pacs max̱cutiy̱. 2 Sam̱pi ̱niṯú̱ anán huaṉtu̱ caj tzeḵ tatlahu,
usu talacapas̱tacni pala Dios ni ̱ caḻakuáṉ nahuiliy̱, chu̱ na̱ ni ̱ anán tu̱ caj tzeḵ lic̱atzic̱án
pala ni ̱ juerza caḻakuáṉ natamakaxtaka. 3 Huachá̱ milic̱atziṯcán pi ̱ huaṉtu̱ xlacán
mas̱qui tzeḵ lic̱hihuiṉankoy̱ pala caṯzis̱ní, xlic̱aṉa̱ pi ̱ nacatzic̱án, chu̱ nalic̱hihuiṉankoy̱
acxni ̱ cac̱uhuiní; chu̱ mas̱qui pala tú̱ caj luhua lacatzucu̱ xlic̱hihuiṉantanu̱maḵó̱ aktum

tachihuíṉ c-aktum chiqui, pus aḻis̱taḻh namín quilhtamacú̱ nacatzic̱án, chu̱ nalic̱aṯasacán
hasta c-xcaa̱kstiṉíṉ lactlanca taḻhmaṉ chiqui ̱ laquim̱pi ̱pacs nacatzic̱án.”

Hua̱nti ̱ luhua xlic̱a̱na̱ quilip̱ec̱uanitcán
(Mateo 10:26-31)

4 Jesús huanipalakoḻh: “Ccaẖuaniyáṉ huixín ti ̱ luhua ccap̱ax̱quiy̱áṉ: Ni ̱
tipec̱uanikoy̱áṯit huaṉti ̱ cam̱aknip̱utunáṉ, sam̱pi ̱ xlacán tlaṉ makniḵoy̱ xtiyatliẖua
chaṯum, huam̱pi ̱aḻis̱taḻh niaḻh lay tu̱ tlaṉ natitlahuanikoy̱. 5Huam̱pi ̱quit naccaẖuaniyáṉ
huaṉti ̱ luhua quilip̱ec̱uanitcán: Huata huá̱ capec̱uanítit Dios, sam̱pi ̱ xlá̱ laṉtla̱
namakniḵoy̱ mintiyatlihua kalhip̱alay liṯlihuaka̱ laquim̱pi ̱ namacáṉ milis̱tacnacán
c-pu̱paṯíṉ lapi ̱xlá̱ chuná̱ lacasquín, pus huata huá̱ luhua capec̱uanítit.

6 “Caj luhua caquihuanítit, ¿níṉtla̱ xtápalh tanquitzis lactzu̱ spu̱n? ¿Tú̱ chuná̱ pi ̱
caj okxtuy tumiṉ lis̱tac̱án? Huam̱pi ̱ mas̱qui chuná, ni ̱ pala tantum actzu̱ spu̱n pala
tapaṯzankaṉiṯ c-xlacatiṉ Dios. 7 Pus hua̱ aṉú̱ yuma̱ xpaḻacata̱ ccaḻiẖuaniyáṉ, pi ̱ niucxni ̱
tipec̱uanáṯit pala Dios ni ̱ cuiṉtaj tlahuama̱ tu̱ caa̱kspulayáṉ, sam̱pi ̱ c-xlacatiṉ Dios
hasta mas̱qui minchixitcán huaṉtu̱ yaḵó̱ c-miakxeḵacán, pacs tapu̱tlakayaẖuaniṯ laṉtla̱
kanatunu; chu̱ pi ̱ huixín xcamán, ni ̱ calip̱uhuántit sam̱pi ̱ tlak xaliẖuacá̱ kalhiy̱áṯit
mixtapalhcán ni ̱xahua̱ pacs yama̱ lactzu̱ spu̱n huaṉtu̱ kosmaḵó̱ cau̱̱níṉ.

Jesús lakatiy̱ acxni ̱ lip̱a̱xuhu liṯa̱yaya̱hu pi ̱ xlic̱a̱na̱ lip̱a̱huana̱hu
(Mateo 10:32-33; 12:32; 10:19-20)

8 “Na̱ luhua ccaẖuaniyáṉ pi ̱ caxatic̱ahuá̱ ti ̱ naliṯay̱ay c-xlakstip̱aṉcan liḻhu̱hua̱ pi ̱
xlic̱aṉa̱ quilip̱aẖuán, pus na̱ chuná̱ chú̱ quit na̱ nacliṯay̱ayac̱há̱ pi ̱xlic̱aṉa̱ huá̱ quilacscujni ̱
c-xlacatiṉ ángeles huaṉti ̱ taḻamaḵoc̱há̱ Dios c-akapú̱n. 9 Huam̱pi ̱ caxatic̱ahuá̱ ti ̱ ni ̱
naliṯay̱aputún c-xlacatiṉ liḻhu̱hua̱ pi ̱ xlic̱aṉa̱ quilip̱aẖuán, pus na̱ chuná̱ chú̱ quit ni ̱
cactiliṯay̱apútulh c-xlacatiṉ ángeles huaṉti ̱ taẖuilakoc̱há̱ Dios c-akapú̱n.

10 “Na̱ chuna liṯum caxatic̱ahuá̱ huaṉti ̱ calaẖuá̱ xquiliḵalhakamáṉalh quit, Xatalac-
sacni Chixcú, Dios namaṯzankaṉaniy xtalaḵalhíṉ, sam̱pi ̱ caj ni ̱ catziy̱; huam̱pi ̱ huaṉti ̱
calaẖuá̱ naliḵalhakamaṉán, chu̱ nalakmakán huaṉtu̱ xlá̱ luhua lacatancs catziy̱ pi ̱ hua̱
xtatlahu Espíritu Santo, xlá̱ ni ̱ lay catimaṯzankaṉanica̱ xtalaḵalhíṉ.

11 “Acxni ̱ huixín nacaḻip̱incanáṯit c-xpu̱kalhtahuakacan judíos, usu c-xlacatiṉcan
map̱aksiṉaníṉ, usu c-xlacatiṉcan xalactlanca napuxcún, ni ̱ caliḻakaputzátit xpaḻacata
laṉtla̱ nakalhtiṉanáṯit acxni ̱ natakalhmaktay̱ayáṯit. 12 Sam̱pi ̱ acxni ̱ nalakcháṉ yama̱
quilhtamacú̱ laṉtla̱ nachihuiṉanáṯit, Espíritu Santo nacam̱ac̱atziṉiy̱áṉ laṉtla̱ nakalhti-̱
nanáṯit.”

Hua̱nti ̱ma̱akstokuiliy̱ lhu̱hua tumiṉ ca̱tiyatna niṯú̱ naliḻay acxni ̱ niy̱
13 Chaṉchu̱ laṉtla̱ xtzamacán chaṯum chixcú̱ chuná̱ huánilh:
—Maḵalhtahuakaṉá, cahuani ̱ quintaḻá̱ pi ̱ luhua lacxtum caquintam̱ap̱ap̱itzínilh

makaanáṉat huaṉtu̱ quincam̱akaxtakniniṯán quintlaṯ.
14Huam̱pi ̱ Jesús chuná̱ kálhtiḻh:
—Chixcú, ¿tú̱ xpaḻacata quilip̱utzaya̱ quit? Usuchí ̱ ¿tí ̱ quihuiliṉiṯ lij̱uez c-

milakstip̱aṉcán laquim̱pi ̱naccam̱ap̱ap̱itziniyáṉ huaṉtu̱ caḻakchaṉáṉ makaanáṉat?
15Xlá̱ chuná̱ huanipalakoḻh:
—Luhua cuiṉtaj catlahuátit ni ̱ tiaktzankay̱áṯit, chu̱ nalakatiy̱áṯit nakalhip̱utunáṯit

luhua lhu̱hua tumiṉ; sam̱pi ̱ yama̱ xaxlic̱aṉa̱ lip̱ax̱uhu xlatamaṯ chaṯum, ni ̱ antá̱ liq̱uil-
htzucuy huaṉtu̱ xliḻhu̱hua xtumiṉ, usu xmakaanáṉat huaṉtu̱ kalhiy̱.

16 Na̱ lix̱akatliḵoḻh yuma̱ aktum xaliu̱cxílhtiṯ takalhchihuíṉ: “Maktum xuí ̱ chaṯum
chixcú, huam̱pi ̱ luhua xlic̱aṉa̱ maṯamacu̱nú xuaniṯ, xkalhiy̱ lakatum xpú̱cuxtu, huam̱pi ̱
luhua xcátziṯ xlanaṉán, chu̱ antaṉi ̱ chanáṉalh luhua tlak makalanáṉalh. 17 Chú̱ pi ̱ luhua
lhu̱hua̱ huaṉtu̱ xmakalanaṉaniṯ, am̱a̱ maṯamacu̱nú̱ chuná̱ tzúculh lacapas̱taca: ‘¿Tú̱
cahuá̱ nactlahuay, sam̱pi ̱ chú̱ niaḻh anán antaṉi ̱ nacmaq̱uiy̱ quimakalanáṉat?’ 18 Puschí ̱
chuná̱ puhua:̱ ‘Huata xatláṉ naclactilha̱ xpu̱tahuiḻh quimakalanáṉat, chu̱ tanu̱ nact-
lahuay huaṉtu̱ tlak tlanca laquim̱pi ̱ pacs antá̱ nacmaq̱uiy̱ quincuxi, chu̱ pu̱tum huaṉtu̱

ckalhiy̱. 19 Chaṉchu̱ aḻis̱taḻh chuná̱ nacuaniy quilis̱tacna: Chú̱ luhua lhu̱hua̱ kalhiy̱aẖu
tumiṉ huaṉtu̱ namaclacasquinaẖu aklhu̱hua caṯa, sam̱pi ̱ tlaṉ mas̱tokuiliḵoṉiṯahu. Niṯú̱
caliṯaḵatzanka, huata xatláṉ chú̱ caj cajaxui, tlaṉ cahuay̱ahu, chu̱ luhua lip̱ax̱uhu
calatamaẖu.’ 20Huam̱pi ̱Dios xakátliḻh yama̱ chixcú, chu̱ chuná̱ huánilh: ‘Xatzacaṯ chixcú̱
huix, ni ̱pala tzinú̱ catziy̱a̱ huaṉtu̱ naakspulayáṉ, huatiya yuma̱ caṯzis̱ní ̱naniy̱a, chiṉchu̱
laṉtla̱ xliḻhu̱hua̱ huaṉtu̱ maq̱uiṉiṯa, ¿tí ̱ chú̱ xlá̱ nahuán?’ 21 Pus xlic̱aṉa̱ chuná̱ nam̱a̱
akspulay huaṉti ̱ luhua lhu̱hua̱ acstumaa̱kstokuilip̱utún xtumiṉ u̱nú̱ caṯiyatna, huam̱pi ̱
c-xlacatiṉ Dios niṯú̱ kalhiy̱.”

Dios ankalhíṉ maktakalhko̱y xcamán
(Mateo 6:25-34)

22 A̱lis̱taḻh Jesús chuná̱ huanikoḻh xlim̱aḵalhtahuákaṯ: “Luhua caakatáḵstit huaṉtu̱
naccaẖuaniyáṉ: Ni ̱ luhua taji ̱ caliṯaḵatzankáṯit pala tu̱ nahuayáṯit chaḻi ̱ chaḻí ̱ laquim̱pi ̱
tlaṉ naliḻatapay̱áṯit, usu xpaḻacata mimacnicán pala tu̱ nalhakay̱áṯit. 23 Sam̱pi ̱ luhua
tlak lhu̱hua̱ xtápalh quilis̱tacnacán ni ̱ xahua̱ quilis̱takuancán, chu̱ tlak xlacasquinca̱
quintiyatliẖuacán ni ̱ xahua̱ quilhakaṯcán. 24 Caj luhua caucxílhtit lactzu̱ spu̱n huaṉtu̱
koskoy̱ taḻhmáṉ cau̱̱níṉ, xlacán ni ̱ chanaṉankoy̱, chu̱ na̱ ni ̱ pala xkaṉankoy̱, chu̱ na̱
ni ̱ pala tú̱ kalhiḵoy̱ xpu̱maq̱uic̱án; huam̱pi ̱ mas̱qui chuná̱ Dios ankalhíṉ maktay̱akoy̱,
chu̱ maẖuiḵoy̱. ¿A poco ni ̱ xaaḻiẖuaca lhu̱hua̱ xtápalh huixín ni ̱ xahua̱ lactzu̱ spu̱n?
25Caquihuanítit, ¿xatí ̱cahuá̱ huixín hua̱ caj xpaḻacata naliṯaa̱katzankay̱ tlaṉ namaṯlaṉiy̱
namaḻiẖuacay̱ caṉa̱ caj aktum hora xlatámaṯ pala aya nim̱ajá? 26Pus hua̱ lapi ̱ni ̱ lay maṯ-
laṉiy̱áṯit huaṉtu̱ luhua ni ̱ pala tuhuaj tuncán, ¿tú̱ chú̱ luhua liḻayáṯit lia̱cchichijuanáṯit
caṯa catu̱huá?̱

27 “Caj luhua caucxílhtit lakliḻakátiṯ xánat laṉtla̱ stackoy̱ cap̱u̱cuxtú̱n. Xlacán ni ̱ scu-
jkoy̱, ni ̱ pala tlahuakoy̱ huaṉtu̱ naliḻhakaṉankoy̱, huam̱pi ̱ luhua lacatancs ccaẖuaniyáṉ
pi ̱ hasta ni ̱ pala hua̱ yama̱ xamakaṉ rey Salomón, mas̱qui luhua lhu̱hua̱ huaṉtu̱ xkalhiy̱
lakliḻakatiṯ xliṯacax̱tay̱, niucxni ̱ chuná̱ liḻakátiṯ lhakáṉalh xtac̱huná̱ laṉtla̱ tasiyukoy̱
yuma̱ xaxanat cap̱u̱cuxtú̱n. 28 Pus chú̱ luhua capuhuántit, hua̱ lapi ̱ Dios chuná̱
cax̱yaẖuakoy̱ xánat, chu̱ xlip̱acs lactzu̱ tuhuáṉ huaṉtu̱ anankoy̱ caṯuhuáṉ, mas̱qui xlá̱
catziy̱ pi ̱ laṉchiyú̱ luhua lakliḻakátiṯ stakuanaya,̱ huam̱pi ̱ caj lic̱haḻí ̱ naxnakkoy, chu̱
namap̱u̱cán c-lhcúyaṯ, ¿tú̱ xaliẖuacá̱ chú̱ huixín huaṉti ̱xcamánni ̱caticam̱ax̱quíṉ huaṉtu̱
naliḻhakaṉanáṯit? ¿Tú̱ luhua xpaḻacata ni ̱ lay lip̱aẖuanáṯit? 29 Chuná̱ pi ̱ ni ̱ aẖuan huá̱
tiliḻakaputzayáṯit xpaḻacata tu̱ nahuayáṯit, usuchí ̱huaṉtu̱ naliḵotnanáṯit, chu̱ ni ̱ caj huá̱
tiliḻacapas̱tacáṯit, na̱ ni ̱ caj hua̱ tilia̱cchichijuananáṯit. 30 Sam̱pi ̱ xlip̱acs tachixcuhuíṯat
huaṉti ̱ lamaḵó̱ u̱nú̱ caṯuxáẖuat, chu̱ ni ̱ lip̱aẖuankoy̱ Dios, xlacán caj luhua xmaṉ huá̱
liṯaḵatzankam̱aḵó,̱ huam̱pi ̱ ni ̱ hua̱ huixín camaklhtastiḵóṯit huaṉtu̱ xlacán tlahuakoy̱,
sam̱pi ̱ huixín kalhiy̱áṯit chaṯum Mintlaṯicán huaṉti ̱ cam̱aktakalháṉ, xaẖuachí ̱ xlá̱ aya
catziy̱ huaṉtu̱ huixín caṯzankaṉimáṉ. 31 Huata xatláṉ tu̱ ccaẖuaniyáṉ, xapu̱lana̱ huá̱
caputzátit xlim̱ap̱aksiṉ Dios, chu̱ xlá̱ catziy̱ laṉtla̱ nacam̱aktakalháṉ, chu̱ nacam̱ax̱quiy̱áṉ
huaṉtu̱ namaclacasquináṯit.”

Hua̱ntu̱ tla̱n naleṉa̱hu c-akapú̱n
(Mateo 6:19-21)

32 Chuná̱ huanipalakoḻh: “Koxutaníṉ huixín quiamigos, ni ̱ camacpuhuántit, mas̱qui
ni ̱ milhu̱huacán, huam̱pi ̱ Mintlaṯican Dios luhua lip̱ax̱uhuay pi ̱ hua̱ nacam̱ap̱aksiy̱áṉ
xlia̱nkalhíṉ. 33 Pacs huaṉtu̱ kalhiy̱áṯit castáṯit, chu̱ xatumiṉ calim̱aktay̱akóṯit huaṉti ̱
luhua quiṯzankaṉikoy̱, chu̱ chuná̱ chú̱ huixín naliṯlahuayáṯit xtac̱huná̱ laṉtla̱ antaṉi ̱
namaq̱uiy̱áṯit mintumiṉcán huaṉtu̱ niucxni ̱ lakuán, chu̱ chuná̱ huixín nakalhiy̱áṯit
xtac̱huna la̱ mintamacu̱ncán huaṉtu̱ nalip̱ax̱uhuayáṯit c-akapú̱n, xaẖuachí ̱ niucxni ̱
catiláksputli, chu̱ ni ̱ pala kalhaṉá̱ tlaṉ catimaklhtíṉ, ni ̱ pala xalu̱hua catipásalh huaṉtu̱
namaḻaksputuy. 34 Sam̱pi ̱ anta̱ antani ̱ huixín nahuiliy̱áṯit mintapax̱uhuaṉcán, chuná̱
pala lhu̱hua mintumiṉcán mas̱tokquiy̱áṯit c-milatamaṯcán, pus na̱ antá̱ namakaxtakáṯit
milis̱tacnacán.”

Skálalh miliṯahuilatcán

35 Jesús chuná̱ huanipalakoḻh: “Luhua xlic̱aṉa̱ skálalh cataṯahuilátit xapasán mimak-
skotcán. 36 Xtac̱huná caliṯaxtútit la̱ yama̱ lacuan scujníṉ huaṉti ̱ kalhkalhim̱aḵó̱ xmaḻa-̱
nacán acxni ̱ naquiṯaspita̱ c-aktum pu̱tapu̱chuhu, laquim̱pi ̱ tuncán namaḻacquiṉikoy̱
acxni ̱ xlá̱ nachín, chu̱ natzucuy lakatlaka̱ máḻaccha. 37 Luhua xlic̱aṉa̱ namakapax̱-
uhuakoy̱ xmaḻaṉacan yama̱ scujníṉ huaṉti ̱chunatiyá̱ lacahuaṉamaḵó,̱ chu̱ niṯu̱ lhtatata-
maḵó̱ nacaḻakchincán; chu̱ huata hua̱ xmaḻaṉacán nahuanikoy̱ pi ̱ catahuilakoḻh antaṉi ̱
huí ̱ pu̱huay̱, chu̱ natzucuy lakahuiliḵoy̱ xliẖuatcán laquim̱pi ̱ acxtum nataẖuay̱ankoy̱.
38 Sam̱pi ̱ mas̱qui acxni ̱ xmilh acxni ̱ makcu̱tuy caṯzis̱ní, usu acxni ̱ aya xkakay cachilh,
huam̱pi ̱ hua̱ lapi ̱ xtaḵskoḻh pi ̱ niṯú̱ lhtatamaḵó,̱ pus luhua xlic̱aṉa̱ napax̱uhuakoy̱ yuma̱
scujníṉ. 39 Chu̱ na̱ chuna liṯum, luhua cacatzítit, pi ̱ lapi ̱ xcátziḻh xpu̱china chiqui
xatú̱ ya̱ quilhtamacú̱ nalaktanu̱y kalhaṉá, xlic̱aṉa̱ pi ̱ luhua skálalh xtahui,̱ chunatiyá̱
xlacahuaṉantahui,̱ chu̱ ni ̱clhtátalh laquim̱pi ̱ni ̱xmás̱taḻh talacasquín nalaktanu̱cán, chu̱
namakkalhaṉancán. 40 Pus na̱ chuná̱ chú̱ huixín, skálalh catahuilátit, sam̱pi ̱acxni ̱ luhua
ni ̱ lic̱atziẖuilátit nacmimpalay quit, Xatalacsacni Chixcú.”

Xatakalhchihuíṉ cha̱tuy scujníṉ
(Mateo 24:45-51)

41Acxni ̱ Jesús chihuiṉankoḻh, Pedro chuná̱ kalhásquilh:
—Quimpu̱chiná, yuma̱ takalhchihuíṉ huaṉtu̱ huix huanti, ¿pi ̱ caj xmaṉ quin quin-

caẖuanípaṯ huaṉti ̱ ccaṯaḻapu̱layáṉ, chipi ̱na̱ xaẖuá̱ huanipaḵó̱ catiẖuá?̱
42 Quimpu̱chinacán chuná̱ kálhtiḻh: “Pus quit pu̱tum cuanimaḵó̱ huaṉti ̱ tlaṉ xta-

puhuaṉcán, chu̱ huaṉti ̱ scujnimaḵó̱ Dios, na̱ luhua xtac̱huná̱ la̱ chaṯum maḻaṉá acxni ̱
map̱uxcu̱niy̱ chaṯum cscujni ̱ laquim̱pi ̱ xlá̱ namaktakalhkoy̱, chu̱ namaẖuiḵoy̱ acxni ̱
natzincskoy̱ am̱akapitziṉ scujníṉ, sam̱pi ̱ xlá̱ mákat antaṉi ̱ naán paxiaḻhnán. 43 Huam̱pi ̱
xlic̱aṉa̱ luhua lip̱ax̱uhu naquiṯaxtuniy yama̱ scujni acxni ̱nachín xmaḻaṉá, chu̱ chuná̱ xlá̱
maḵantaxtim̱a̱ yama̱ tascújut huaṉtu̱ tilim̱ap̱aksic̱a.̱ 44 Pus luhua lacatancs ccaẖuaniyáṉ
pi ̱ yama̱ xamaḻaṉá̱ huata huá̱ namac̱uiṉtajliḵoy̱ xlip̱acs huaṉtu̱ xlá̱ kalhiy̱ c-xchic.
45Huam̱pi ̱ luhua ni ̱pala tzinú̱ tlaṉ huaṉtu̱ naakspulay huaṉti ̱ niṯlaṉ xtapuhuaṉ chaṯum
scujni, xlá̱ napuhuán pi ̱ ni ̱ naj lacapala̱ catíchilh xmaḻaṉá sam̱pi ̱ max̱ namakapalay;
huata tu̱ xla̱ natlahuay caj natzucuymap̱aṯiṉiḵoy̱ makapitziṉ scujníṉ, na̱ chuná̱ squitiníṉ
lacchaján, xaẖuachí ̱caj natzucuy liẖuana̱ huay̱án, chu̱ natzucuy kota, chu̱ tlaṉ nakachiy̱.
46 Acxni ̱ yama̱ scujni chuná̱ xlá̱ lama,̱ yama̱ maḻaṉá caj xamaktum acxni ̱ xlá̱ nachín,
huam̱pi ̱cumu xlá̱ ni ̱pala tzinú̱ xpuhuán pala naminá, xlá̱ ni ̱xkalhim̱a,̱ chu̱ ni ̱xlia̱c̱atziẖui ̱
pala aya nalakchincán, pus chuná̱ xlá̱ namap̱aṯiṉic̱án xtac̱huná̱ laṉtla̱ map̱aṯiṉiḵoc̱án
pacs huaṉti ̱ kalhakaxmatmakankoy̱ Dios.

47 “Yama̱ scujni ̱ ti ̱ catziy̱ huaṉtu̱ lakatiy̱ xmaḻaṉá, huam̱pi ̱ na̱ ni ̱ skálalh huí,̱ xaẖuachí ̱
na̱ ni ̱ lis̱cujputún huaṉtu̱ xlá̱ lim̱ap̱aksic̱án, pus tlaṉ namap̱aṯiṉic̱án, chu̱ nalaksnokuil-
ic̱án. 48 Huam̱pi ̱ yama̱ scujni ̱ huaṉti ̱ ni ̱ catziy̱ pala niṯláṉ huaṉtu̱ tlahuama,̱ chu̱
natlahuay huaṉtu̱ miniṉiy nalim̱ap̱aṯiṉic̱án, pus ni ̱ luhua xtac̱huná̱ catilaksnokuilic̱a.̱
Sam̱pi ̱ yama̱ scujni huaṉti ̱ aṯzinú̱ lhu̱hua̱ max̱quic̱aniṯ talacapas̱tacni ̱ laquim̱pi ̱ tlaṉ
lhu̱hua̱ namam̱aktakalhnic̱án huaṉtu̱ xlá̱ nacuiṉtajlay, pus na̱ aṯzinú̱ luhua lhu̱hua̱
namakputzacán huaṉtu̱ xlá̱ namacamas̱tay̱.”

Lhu̱hua̱ ti ̱ caj naliṯapa̱pitziko̱y Jesús
(Mateo 10:34-36)

49 Jesús chuná̱ huanipalakoḻh: “Quit cminiṯ maḻacpasiy̱ lhcúyaṯ u̱nú̱ caṯiyatna, sam̱pi ̱
caj xpaḻacata quintachihuíṉ, chu̱ quintapáksiṯ naliṯzucuy tasiṯzi, chu̱ luhua clacasquín
xlacpasalhá̱ yuma̱ lhcúyaṯ. 50 Huam̱pi ̱ pu̱laná̱ naquiliu̱cxilhcán aktum tapaṯíṉ pala
xlic̱aṉa̱ nactay̱aniy, huam̱pi ̱ clip̱uhuán, chu̱ cpuhuán pi ̱ luhua caṉa̱ calakchaḻhá̱ am̱a̱
quilhtamacú̱ acxni ̱ pacs nakantaxtukoy̱. 51 Huixín max̱ puhuanáṯit pi ̱ quit cminiṯ
makaxtaka̱ tatancsni, chu̱ tapax̱uhuáṉ caṯuxáẖuat, pus huata luhua ccaẖuaniyáṉ pi ̱ ni ̱
chuná, sam̱pi ̱ caj quimpaḻacata̱ naliṯzucuy tasiṯzi, chu̱ natapap̱itzikoy̱ tachixcuhuíṯat.

52Sam̱pi ̱c-aktum chiqui ̱antaṉi ̱huilaca,̱ liḵalhaquitzis pu̱lactuy natapap̱itzikoy̱ caj quim-
paḻacata, pu̱lactum lic̱haṯuy, chu̱ pu̱lactum liḵalhatutu, chu̱ natzucuy lam̱akasiṯziḵoy̱,
chu̱ nalaḻacataq̱uiy̱ xacstucán. 53 Chaṯum kahuasa nataḻam̱akasiṯziy̱ xtlaṯ, chu̱ xatlaṯ
na̱ nataḻaḻacatahuacay xkahuasa; na̱ chuná chaṯum puscaṯ nataḻam̱akasiṯziy̱ xtzumaṯ,
chiṉchu̱ yama̱ tzumaṯ na̱ nataḻaḻacatahuacay xtzi; chu̱ chaṯum puscaṯ nataḻam̱akasiṯziy̱
xpuscaṯ xkahuasa, chiṉchu̱ yama̱ xapu̱huiti ̱na̱ nataḻaḻacataq̱uiy̱ xpu̱tiyaṯzí.”

Ni ̱ tuhua nacatzic̱án acxni ̱ namín seṉ, usu acxni ̱ tla̱n nachichinán
(Mateo 16:1-4; Marcos 8:11-13)

54 Jesús huanipalakoḻh tachixcuhuíṯat: “Acxni ̱ huixín ucxilháṯit pi ̱ tzucuy tapucsac̱há̱
antaṉi ̱ pulhac̱há̱ chichiní, chuná̱ huanáṯit: ‘Chú̱ luhua caj nasenán’, chu̱ caṉa̱ chuná̱
quiṯaxtuy. 55 Chu̱ acxni ̱ smilli minac̱há̱ xachichi u̱n paḵalhajú̱, huanáṯit: ‘Chú̱ luhua
tlaṉ nalhcac̱nán’, chu̱ caṉa̱ chuná̱ quiṯaxtuy. 56 ¡Aksaniṉaniṉ! ¡Lakapu̱tiyu̱naníṉ!
Lapi ̱ xlic̱aṉa̱ huixín tlaṉ maḻakchipiniyáṯit laṉtla̱ natahuilay tantacú̱ quilhtamacú̱ acxni ̱
talacayaẖuayáṯit, chu̱ ucxilháṯit laṉtla̱ tasiyuy akapú̱n, chu̱ caq̱uilhtamacú̱; cumu pala
xlic̱aṉa̱ tlaṉ akataḵsáṯit yumá,̱ ¿tú̱huan chá̱ mas̱qui ucxilháṯit huaṉtu̱ ccaḻim̱aḻac-
ahuaṉiy̱áṉ ni ̱ lic̱atziy̱áṯit liẖuana̱ naakataḵsáṯit huaṉtu̱ aya caḻakchiniṯán?”

Hua̱nti ̱ luhua siṯziṉiyá̱n minta̱chixcú, huata xatlá̱n cata̱la̱ma̱koxumixi
(Mateo 5:25-26)

57 Jesús huanipalakoḻh yama̱ tachixcuhuíṯat: “¿Tú̱huan chiṉchu̱ ni ̱ lip̱utzayáṯit huixín
huaṉtu̱ luhua xlic̱aṉa̱ xlíḻat c-milatamaṯcán? 58 Pus pala chaṯum mintac̱hixcú̱, catziy̱a̱
pi ̱ siṯziṉiyáṉ, chu̱ catziy̱a̱ pi ̱ aya namaḻacapu̱yáṉ c-xlacatiṉ map̱aksiṉaníṉ, huata xatlaṉ
huix lacapalaj tuncán cataḻaccax̱la,̱ xlim̱akua̱ ni ̱ am̱aḻacapu̱yáṉ c-pu̱map̱aksíṉ; laq̱uim̱pi ̱
ni ̱ huá̱ pala namakstuntlahuayáṉ nac xmacan juez, chaṉchu̱ hua̱ juez nac xmacán
máyu̱lh namacamas̱tay̱áṉ pi ̱ napaṯiṉana̱ c-pu̱lac̱hiṉ. 59 Luhua ccaẖuaniyáṉ pi ̱ pala antá̱
namaṉu̱cana, ni ̱ catitamacaxtuca̱ hasta ni ̱ liẖuaya̱ naxokoya̱ mimu̱lhta̱ huaṉtu̱ antá̱
nasquinicana.”

13
Jesús lacasquín pi ̱ tachixcuhuíṯat calakpaliḵo̱lh xalix̱cajnit xtalacapa̱stacnicán

1 Caj lip̱untzú̱ laktalacatzúhuiḻh antaṉi ̱ xyá̱ Jesús makapitziṉ chixcuhuíṉ huaṉti ̱ tzu-
cukoḻh lix̱akatliḵoy̱ laṉtla̱ gobernador Pilato xmam̱akniṉankoṉiṯ makapitziṉ chixcuhuíṉ
xala c-Galilea. Xlacán makniḵoc̱a̱ c-tlanca templo xala c-Jerusalén luhua antaṉi ̱ paḻijni ̱
xmakniḵoy̱ xtakalhiṉcán tu̱ lic̱ax̱tlahuaṉanikoy̱ Dios, chu̱ luhua lacxtum tamas̱tajakoḻh
xkalhnicán laṉtla̱ xla yama̱ chixcuhuíṉ, chu̱ xla lactzu̱ takalhíṉ.

2 Jesús chuná̱ kalhtiḵoḻh: “¿Huixínmax̱ puhuanáṯit pi ̱Dios huá̱ chuná̱ lim̱aa̱kspuliḵoḻh
yama̱ chixcuhuíṉ xala c-Galilea caj xpaḻacata xlacán tlak luhua lhu̱hua̱ xtalaḵalhiṉcán ni ̱
xahua̱ am̱akapitziṉ xtac̱hiquican xalac Galilea? 3 Pus luhua xlic̱aṉa̱ pi ̱ ni ̱ huá̱ xpaḻacata,
huam̱pi ̱ ccaẖuaniyáṉ pi ̱mas̱qui catiẖua̱ huixín, lapi ̱ ni ̱ nalakpaliy̱áṯit xalix̱cajnit minta-
lacapas̱tacnicán, na̱ chuná̱ nacaa̱kspulayáṉ napaṯiṉanáṯit milip̱acscán c-xlacatiṉ Dios.
4 Huixín na̱ catziy̱áṯit laṉtla̱ niḵoḻh yama̱ kalhacu̱tzayan chixcuhuíṉ acxni ̱ lacxticakoḻh
xapaṯzaps yama̱ torre xala c-Siloé. ¿Na̱ max̱ puhuanáṯit pi ̱ chuná̱ maa̱kspuliḵoḻh Dios
sam̱pi ̱ xlacán aṯzinú̱ luhua lhu̱hua̱ xkalhiḵoy̱ xtalaḵalhiṉcán, ni ̱ xachuná̱ makapitziṉ
xtac̱hiquicán huaṉti ̱ xuilakó̱ c-Jerusalén? 5 Pus ni ̱hua̱ chuná̱ lia̱kspulakoḻh, huam̱pi ̱ lapi ̱
huixín na̱ ni ̱nalakpaliy̱áṯit xalix̱cajnit mintalacapas̱tacnicán, pus milip̱acscán na̱ chuná
namín quilhtamacú̱ acxni ̱napaṯiṉanáṯit c-xlacatiṉ Dios.”

Xatakalhchihuiṉ akatum quihui hua̱ntu̱ ni ̱ tahuacay xtahuácat
6 Na̱ tihuanikoḻh yuma̱ takalhchihuíṉ: “Maktum chaṯum chixcú̱ xchaniṯ c-xpú̱cuxtu

akatum xaquihui higo, chu̱ caṯa caṯa̱ xan ucxilha̱ pala aya huaca̱ xtahuácat; huam̱pi ̱
acxni ̱ xlá̱ xquic̱háṉ niṯú̱ títaḵsli. 7Maktum huánilh xtasac̱ua̱ huaṉti ̱ xmaktakalha̱ yama̱
pú̱cuxtu: ‘Kahu, chiyú̱ aya xlia̱ktututa caṯa̱ laṉtla̱ xankalhíṉ cmin makputzay pala huaca̱
xtahuácat, huam̱pi ̱ niucxni ̱ ctaḵsnikoy̱. Huata xatláṉ maktum catancap̱i. ¿Tú̱huan

caj xmaṉ chuná̱ akchipaniṯ caṯiyatna?’ 8 Huam̱pi ̱ yama̱ chixcú̱ huaṉti ̱ xmaktakalhma̱
yama̱ pú̱cuxtu, chuná̱ kálhtiḻh: ‘Tlaṯi, huata xatláṉ camakaxtakkay̱a̱ caṉa̱ pi ̱ aẖuan huá̱
yuma̱ caṯa; nactantiẖuaxa, na̱ nacuiliṉiy xamasni palhma̱ tu̱ xatlaṉ tíyat. 9 Chicá̱ pala
xamaktum chuná̱ natahuacay xtahuácat, chu̱ ac̱aṯa̱ pala ni ̱ natahuacay xtahuácat, pus
tuncán nactancam̱iy̱.’ ”

Jesús ma̱pacsay cha̱tum aklhcha̱puncsua pusca̱t
10Aktum quilhtamacu̱ sábado, acxni ̱pacs judíos xjaxkoy̱, Jesús xmaḵalhtahuakam̱aḵó̱

tachixcuhuíṯat c-aktum xpu̱kalhtahuakacan judíos. 11 Pus na̱ antá̱ xtanu̱ma̱ chaṯum
puscaṯ, xlá̱ aya xkalhiy̱á̱ akcu̱tzayan caṯa̱ laṉtla̱ xmac̱hipiṉiṯ tajátat cspiritu akskahuiní,
chu̱ chunatiyá̱ xlama̱ ni ̱ lay xtac̱tzaja̱ laṉtla̱ aklhchap̱uncsua xuaniṯ. 12 Acxni ̱ úcxilhli ̱
Jesús, tasánilh, chu̱ chuná̱ huánilh:

—Puscaṯ, xlip̱acs mintajátat laṉchú̱ quit nacmap̱acsaniyáṉ.
13 Lim̱acachípalh xmacán, chu̱ tuncán yama̱ puscaṯ tlaṉ táactzajli, chu̱ pacsli; xlá̱

tzúculh pax̱catcatziṉiy Dios huaṉtu̱ xtlahuaniṯ xpaḻacata. 14 Chaṉchu̱ xapuxcu xala
c-pu̱kalhtahuaka tisíṯziḻh xpaḻacata̱ pi ̱ xmap̱acsananiṯ Jesús yama̱ quilhtamacú̱ acxni ̱
xlip̱acs judíos xjaxkoy̱, chu̱ chuná̱ huanikoḻh ti ̱ antá̱ tamakstokkoṉiṯ:

—Kalhiy̱áṯit akchax̱an quilhtamacú̱ acxni ̱ pacs tlaṉ nascujaẖu, huata xatláṉ acxni ̱
natanáṯit laquim̱pi ̱tlaṉ nacam̱ap̱acsacanáṯit mintajatatcán, chu̱ ni ̱huata acxni ̱natanáṯit
acxni ̱ lakchaṉiṯ quilhtamacú̱ acxni ̱ jaxcán.

15Huam̱pi ̱Quimpu̱chinacán chuná̱ kálhtiḻh:
—¡Lakapu̱tiyu̱naníṉ pacs huixín huaṉti ̱ chuná̱ lacapas̱tacáṯit! Chú̱ caquihuanítit, ¿pi ̱

ni ̱ xcutáṯit huixín miax̱nujcán, usu mintorojcán acxni ̱ lakchaṉiṯ quilhtamacu̱ sábado
acxni ̱ niṯí ̱ scuja laquim̱pi ̱ namaḵotniy̱áṯit? 16 Pus chú̱ liẖuana̱ calacapas̱táctit, sam̱pi ̱
yuma̱ puscaṯ na̱ hua̱ xquilhtzucut xamakaṉ quintlaṯcanAbrahamxtac̱huná̱ laṉtla̱ huixín,
huam̱pi ̱xlá̱ aya xkalhiy̱ akcu̱tzayan caṯa laṉtla̱ cspiritu akskahuiní ̱xmakapaṯim̱a,̱ ¿láṉtla̱
pi ̱ niṯláṉ chú̱ quit nacxcutmakaniy xliṯlihuaka akskahuiní ̱ yuma̱ quilhtamacú̱ acxni ̱
liẖuancán pala tí ̱nascuja?

17 Acxni ̱ chuná̱ huankoḻh tachihuíṉ, yama̱ chixcuhuíṉ huaṉti ̱ xtaḻaṯlahuamaḵó̱ Jesús,
luhua tlaṉ xmam̱ax̱aniḵoṉiṯ; huam̱pi ̱ laṉtla̱ xliḻhu̱hua̱ tachixcuhuíṯat, luhua tzucukoḻh
lip̱ax̱uhuakoy̱ huaṉtu̱ xlá̱ xtlahuama̱ lactlanca̱ xtascújut.

Xatakalhchihuiṉ xatalhtzi mostaza
(Mateo 13:31-32; Marcos 4:30-32)

18 Chuná̱ xla̱ huanipalakoḻh: “¿Tú̱ luhua xtac̱huná̱ tlaṉ natam̱aḻacastucaẖu xasas̱ti
xtapaksiṯ Dios huaṉtu̱ maṯzuquip̱utún caṯiyatna? Usu ¿tú̱ ya̱ takalhchihuíṉ tlaṉ
tam̱aḻacxtumiy̱aẖu? 19Max̱ luhua xtac̱huná̱ naquiṯaxtuy laṉtla̱ acxni ̱ chaṯum chixcú̱ án
chan c-xlip̱acán aktum xatalhtzi mostaza. Laṉtla̱ xlip̱acs quihui ̱hua̱ xlá̱ tlak luhua actzú̱
mas̱tay̱ xtalhtzi, huam̱pi ̱ xlá̱ acxni ̱ tzucuy staca, luhua tlanca quihui huan, chu̱ lhu̱hua
lactzu̱ spu̱n huaṉtu̱ koskoy̱ cau̱̱níṉ, c-xakaníṉ tlaṉ tlahuakoy̱ xmas̱akacán.”

Xatakalhchihuiṉ levadura
(Mateo 13:33)

20 Tihuampá̱ am̱aktum: “¿Tú̱ cahuá̱ tlaṉ natam̱aḻacxtumiy̱aẖu xasas̱ti xtapaksiṯ Dios
huaṉtu̱ xlá̱ maṯzuquim̱a?̱ 21 Max̱ xtac̱huná̱ nataḵahuaniy̱ laṉtla̱ lay actzu̱ levadura
acxni ̱ chaṯum puscaṯ taḻakkochipas̱pita̱ lhu̱hua̱ xcaxtalas̱quítit tu̱ tipú̱lhcaḻh paṯutu;
yama̱ levadura lacatzucu̱ tzucuy tlahuay xtascújut hasta acxni ̱ namaḻhu̱huiḵoy̱ xlip̱acs
xliṯlanca̱ yama̱ xatalakmun xcaxtalas̱quítit.”

Hua̱nti ̱ lip̱a̱huanko̱y Jesús caj la̱ntla̱ta catanu̱ko̱chá̱ c-xatiṯzu̱ ma̱laccha
(Mateo 7:13-14, 21-23)

22 A̱lis̱taḻh acxni ̱Jesús xtijiṯlaẖuama̱ xama̱ c-Jerusalén, laṉtla̱ c-akatunu cac̱hiquíṉ, chu̱
antaṉi ̱ xuilakoḻh lactzu̱ caṯuhuáṉ antaṉi ̱ xlá̱ xlactlaẖuama,̱ xlá̱ xlix̱akatliḵoy̱ xtapaksiṯ
Dios huaṉti ̱ antá̱ xuilakó.̱ 23Maktum chaṯum chixcú̱ chuná̱ kalhásquilh:

—Tlaṯi, ¿pi ̱ni ̱ luhua lhu̱hua̱ huaṉti ̱ catilakmax̱tukoḻh xlis̱tacnacán c-xlacatiṉ Dios?
Jesús chuná̱ huanikoḻh liḻhu̱hua̱ ti ̱ xliṯamakstokkoṉiṯ:
24 —Luhua lacatancs ccaẖuaniyáṉ, pi ̱ huaṉti ̱ lakmax̱tuputún xlis̱tacna, luhua

juerza catlahuánilh, catzáksalh antá̱ nalactanu̱y c-xatiṯzu̱ maḻaccha, sam̱pi ̱ xlic̱aṉa̱
ccaẖuaniyáṉ pi ̱lhu̱hua̱ huaṉti ̱natanu̱putunkoy̱, huam̱pi ̱ni ̱lay catimaṯlaṉiḵoḻh. 25Sam̱pi ̱
acxni ̱xapu̱china xala c-chiqui ̱namaḻacchuhuaymaḻaccha, niaḻh lay catitanú̱tit. Chaṉchu̱
huixín huaṉti ̱ layáṯit nahuán c-quilhtíṉ nalakatlakáṯit máḻaccha, chu̱ chuná̱ nahuanáṯit:
‘Tlaṯi, catlahua̱ liṯláṉ caquincam̱aḻacquiṉi.’ Huam̱pi ̱ xlá̱ chuná̱ nacaḵalhtiy̱áṉ: ‘Quit ni ̱
pala tzinú̱ ccaḻakapasáṉ xatí ̱ huixín.’ 26 Chaṉchu̱ huixín chuná̱ natzucuyáṯit huaniyáṯit:
‘Quin lacxtum ccaṯaẖuay̱aniṯán, chu̱ na̱ xackaxmataẖu mintachihuíṉ acxni ̱ huix cx-
akatlip̱aḵó̱ tachixcuhuíṯat c-quinchuchutsipijcán.’ 27 Huam̱pi ̱ xlá̱ chuná̱ nacaḵalhtiy̱áṉ:
‘¡Catatampu̱xtútit u̱nú̱ xlip̱acs huixín huaṉti ̱ lis̱cujpáṯit huaṉtu̱ niṯláṉ! Aya ccaẖuanín pi ̱
ni ̱ ccaḻakapasáṉ pala quilip̱aẖuanáṯit.’ 28Antaṉi ̱ huixín nacam̱acapincanáṯit, nalaḻiḻacx-
cay mintatzancán caj xpaḻacata tlanca tapaṯíṉ, chu̱ antá̱ pu̱tum natasayáṯit acxni ̱
aḻim̱ákat naucxilháṯit yama̱ xalakmakaṉ minquilhtzucutcan Abraham, Isaac, Jacob, chu̱
xlip̱acs profetas, xlacán antá̱ huilakoc̱há nahuán c-xpax̱tu̱n Dios c-akapú̱n, chiṉchu̱
huixín caṯamacaxtucaniṯántit nahuán c-quilhtíṉ. 29 Chaṉchu̱ na̱ chuná̱ nalip̱uhuanáṯit
acxni ̱ huixín naucxilháṯit c-akapú̱n tip̱aḻhuhua tachixcuhuíṯat xala caniẖua̱ xlic̱aṯ-
lanca caṯuxáẖuat chaṉkoṉiṯ nahuán, laquim̱pi ̱ antá̱ quilhxtum namaktahuilakoy̱ c-
pu̱makcaṯani ̱ tu̱ natlahuacán c-akapú̱n antaṉi ̱map̱aksiṉama̱ Dios c-xtapáksiṯ. 30Antacú̱
luhua lhu̱hua tachixcuhuíṯat huaṉti ̱ laṉchiyú̱ niṯú̱ xlakasicán yunú̱ caṯiyatna, luhua
lactalip̱aẖuá̱ naliṯaxtukoy̱ac̱há̱ c-xlacatiṉ Dios, chu̱ na̱ chuna liṯum, lhu̱hua̱ huaṉti ̱
laṉchiyú̱ luhua lactalip̱aẖu u̱nú̱ caṯiyatna, huam̱pi ̱ c-xlacatiṉ Dios niṯú̱ xlakasicán
catiliṯaxtukoḻh.

Jesús laktasako̱y hua̱nti ̱ huilakó̱ c-Jerusalén
(Mateo 23:37-39)

31 Huatiya̱ acxni ̱ yama̱ quilhtamacu̱ tichinkoḻh makapitziṉ lif̱ariseos, chu̱ chuná̱
huanikoḻh Jesús:

—Huata xatláṉ nahuán catatampu̱xtu, capit aḻacatanu cac̱hiquíṉ, sam̱pi ̱ rey Herodes
maknip̱utunáṉ.

32Huam̱pi ̱xlá̱ chuná̱ kalhtiḵoḻh:
—Huata xatláṉ caquiẖuanipítit tama̱ akskalalh akskahuina chixcú̱ pi ̱ laṉchú̱ quit

hua̱ laṉtlaṯa cmakaaccháṉ makcatzi nactamacaxtunikoy̱ cspiritu akskahuiní ̱ huaṉti ̱
paḻaktaju̱koṉiṯ, chu̱ na̱ chuná̱ nacmap̱acsakoy̱ huaṉti ̱taṯatlakoy̱, xlim̱akua laṉchiyú̱ tlaṉ,
sam̱pi ̱ chaḻí ̱ tu̱xama̱ cmaḵatsputuniṯ nahuán xlip̱acs quintascújut. 33 Huam̱pi ̱ cumu
xlacasquinca̱ naccháṉ antaṉi ̱ cama,̱ pus huá̱ xpaḻacata laṉchú̱, chu̱ chaḻí,̱ chu̱ hasta
max̱ tu̱xama̱ ctlaẖuama̱ nahuán laquim̱pi ̱ naccháṉ c-Jerusalén, sam̱pi ̱ mat ni ̱ lakcháṉ
namaknic̱án chaṯum profeta xtac̱huná̱ laṉtla̱ quit lapi ̱ni ̱ juerza antá.

34 Jesús tzúculh lip̱uhuán c-xnacú̱, chu̱ chuná̱ chihuíṉalh: “¡Jerusalén! ¡Koxutá̱
quincac̱hiquíṉ Jerusalén! Antá̱ u̱nú̱makniḵoc̱aniṯ lhu̱hua luhua lactalip̱aẖu profetas, chu̱
na̱ actalamakniḵoc̱aniṯ lhu̱hua̱ xakchihuiṉaníṉ huaṉti ̱ Dios xmacaminkoṉiṯ. Quit makl-
hu̱hua̱ ctzaksaniṯ cmam̱acxtumip̱utunkoy̱ c-quimpax̱tú̱n laquim̱pi ̱ tlaṉ nacmaktay̱akoy̱
xlip̱acs huaṉti ̱ u̱nú huilakó,̱ xtac̱huná̱ laṉtla̱ lactzu̱ xalakskata xtiḻaṉ pu̱skokakoy̱ xtzi ̱
c-xtampiṉ xpakan, huam̱pi ̱ xlacán niucxni ̱ lacasquinkoḻh. 35 Pus hua̱ chú̱ niaḻh makas̱
quilhtamacú̱ huata c-tlanca templo antá̱ xalá, caṯa caj chunatá̱ natamakaxtaka, chu̱ niaḻh
tí ̱ tanu̱maj catiẖua̱ antá. Huá̱ chuná̱ ccaḻiẖuaniyáṉ pi ̱chú̱ laṉtla̱ naán quilhtamacú̱ niaḻh
caquintiucxílhtit huixín huaṉti ̱ u̱nú̱ huilátit hasta acxni ̱ nalakcháṉ quilhtamacú̱ laṉtla̱
huixín nahuanáṯit: ‘¡Luhua lip̱ax̱uhu cmakamaklhtim̱aẖu huaṉti ̱ Quimpu̱chinacan Dios
quincam̱aḻakachaṉiniṯán!’ ”

14
Jesús ma̱pacsay cha̱tum chixcú̱ hua̱nti ̱ xlaccuntahuilaniṯ

1 Chaṉchu̱ tílalh pi ̱ aktum quilhtamacu̱ lij̱áxat, Jesús alh makuay̱án c-xchic chaṯum
xapuxcu fariseo; huam̱pi ̱makapitziṉ liṯum fariseos xmakskalamaḵó̱ pala namap̱acsanán
yama̱ quilhtamacú̱. 2 Pus antá̱ lacatzú̱ xlakahui ̱ Jesús chaṯum chixcú ti ̱ xkalhiy̱ tzalhua
tajátat, chu̱ xlic̱haṯumiṉica̱ c-xmacni xcunkoṉiṯ. 3 Jesús xcatziy̱ huaṉtu̱ xlacán xpuhua-
maḵó,̱ chu̱ chuná̱ kalhasquinkoḻh fariseos, chu̱ laktzokniṉaníṉ huaṉti ̱antá̱ xlatanu̱maḵó:̱

—¿Lá̱ huixín huanáṯit? ¿Pi ̱ xlíḻat cahuá̱ pi ̱ tlaṉ namap̱acsacán chaṯum taṯatlá̱ acxni ̱
lakchaṉiṯ quilhtamacú̱ laṉtla̱ jaxcán, usu niṯláṉ?

4 Huam̱pi ̱ yama̱ fariseos cacs tahuilakoḻh, niaḻh chihuiṉankoḻh. Puschí ̱ xlá̱ lim̱acchí-
palh xmacán yama̱ taṯatlá, acxni ̱ tuncán xlá̱ pacsli. A̱lis̱taḻh huánilh pi ̱ caalhá̱ c-xchic.
5 Chaṉchu̱ yama̱ fariseos chuná̱ huanipalakoḻh:

—Chú̱ caquihuanítit, pala huixín kalhiy̱áṯit miax̱nu̱, usu mihuác̱ax, chu̱ pala nata-
ju̱yac̱há̱ cap̱u̱lhmáṉ, ¿a poco ni ̱ lacapálaj tuncán catimac̱utútit laquim̱pi ̱ ni ̱ najicsuay,
chu̱ naniy̱, mas̱qui luhua lakchaṉiṯ quilhtamacu̱ sábado acxni ̱ liẖuancán pala tí ̱nascuja?

6Huam̱pi ̱xlacán ni ̱ catziḵoḻh laṉtla̱ nakalhtiṉankoy̱.
Acxni ̱ pala tí ̱ natlahuay aktum taca̱tani, hua̱ cata̱hua̱yanko̱lh hua̱nti ̱ catziy̱ pi ̱ ni ̱ lay

catilakxokónilh
7 Acxni ̱ Jesús ucxilhkoḻh makapitzíṉ huaṉti ̱ minkoṉiṯ makuay̱ankoy̱, laṉtla̱ xlacán

xlacsacmaḵó̱ xalacuan pu̱táhuiḻh antaṉi ̱ xyaẖuacaniṯ mesa, xlá̱ max̱quiḵoḻh aktum
tastacyaẖu, chuná̱ huanikoḻh:

8—Quit luhua lacatancs ccaẖuaniyáṉ, acxni ̱ huixín nacaṯasanicanáṯit laquim̱pi ̱ nap-
ináṯit c-aktum pu̱makcaṯani antaṉi ̱ tapu̱chuhuamac̱a,̱ huix ni ̱ calacán camaktahuila̱
antaṉi ̱ huilakoḻh xalacuan pu̱táhuiḻh, sam̱pi ̱ chá̱ pala xamaktum nachín chaṯum liṯum
huaṉti ̱ tlak liḻakapascán, usu kalhiy̱ xcac̱ni ̱ ni ̱ xahua̱ huix. 9 Yama̱ chixcú̱ huaṉti ̱
tasaniniṯán nalakpina, aya naminac̱háṉ huaniyáṉ: ‘Catlahua̱ liṯláṉ catay̱a laṉtla̱ huila,
chu̱ camax̱qui ̱milactáhuiḻh u̱ma̱ chaṯum liṯum ti ̱na̱ ctasaniniṯ.’ Chaṉchu̱ huix cham̱ax̱-
aná̱ natay̱aya, juerza napina lactahuilaya̱ huaṉtu̱ aẖuatiyá̱ huilachá̱ lactáhuiḻh c-xkaṉ.
10 Huata xatláṉ acxni ̱ xtasanica̱ c-pu̱makcaṯani, capit, huam̱pi ̱ antá̱ catahuila̱ huaṉtu̱
mákat huilakoc̱há̱ lactáhuiḻh laquim̱pi ̱ acxni ̱ namín huaṉti ̱ huaniniṯán pi ̱ nalakpina̱
c-pu̱makcaṯani, chu̱ chuná̱ nahuaniyáṉ: ‘Amigo, catlahua̱ liṯláṉ, catalacatzuhui, chu̱
calacán catahuila̱ antaṉi ̱ huí ̱ tlak tlaṉ lactáhuiḻh.’ Pus huata huix na̱ luhua talip̱aẖu
nalim̱ax̱tukoy̱áṉ huaṉti ̱ huilakó̱ c-pu̱huay̱. 11 Hua̱ chuná̱ ccaḻiẖuanimáṉ sam̱pi ̱ huaṉti ̱
caj xacstu putzama̱ laṉtla̱ namaṯlanquic̱án xalán ni ̱ makas̱ tamam̱ax̱aniy̱, chu̱ ma-̱
tu̱tzuhuic̱án; huata huaṉti ̱ niṯú̱ putzama̱ mas̱qui caj laṉtla̱ niṯu̱ xlakasi liṯaxtuma,̱ huata
huá̱ chú̱ luhua talip̱aẖu liṯaxtuy aḻis̱taḻh.

12 Chu̱ yama̱ xapuxcu fariseo huaṉti ̱ xtasaniniṯ nalakán c-xchic, chuná̱ máx̱quiḻh
tastacyaẖu:

—Acxni ̱ tlahuaya̱ tacaṯani, usu tahuay̱, ni ̱ hua̱ cahuanikó̱ calakminkóṉ caj xmaṉ
mintalakapasni, usu pala minataḻán, usu miliṉataḻán, usu pala miamigos huaṉti ̱ lacatzú̱
liṯaẖuilakó,̱ chu̱ huaṉti ̱ na̱ maṯamacu̱naníṉ xtac̱huná̱ la̱ huix, sam̱pi ̱ acxni ̱ xlacán
natlahuakoy̱ aktum tacaṯani ̱ pus na̱ nahuanikoy̱áṉ pi ̱ calakpinkó, chu̱ chuná̱ chú̱ huix
namakapu̱xokocana. 13 Huam̱pi ̱ acxni ̱ huix natlahuaya̱ tacaṯani, xatláṉ huá̱ cahuanikó̱
huaṉti ̱ lim̱ax̱kaníṉ, huaṉti ̱ ni ̱ lay scujkoy̱, huaṉti ̱ luntuníṉ, xaẖua̱ xlip̱acs huaṉti ̱
lakatzíṉ lamaḵó.̱ 14 Chuna chí ̱ Dios aktziyaj namaḻatamaṉiy̱áṉ; sam̱pi ̱ ni ̱ lama̱ xlacán
catixokoṉanikóṉ, huam̱pi ̱ Dios ucxilhmáṉ, chu̱ huá̱ namax̱quiy̱áṉ mintaskahu acxni ̱
nalakcháṉ yama̱ quilhtamacú̱ laṉtla̱ xlá̱ namaḻakastakuaniḵoy̱ caḻiṉíṉ xlip̱acs xcamán
huaṉti ̱ tlaṉ xtapuhuaṉcán.

Cha̱tum chixcú̱ ma̱pu̱chuhuay xkahuasa hua̱mpi ̱ni ̱ lakminko̱lh hua̱nti ̱ tasaniko̱ca̱
(Mateo 22:1-10)

15Chaṯumchixcú̱ huaṉti ̱antá̱macxtumxtaẖuilakó̱ c-pu̱huay̱, acxni ̱chuná̱ kaxmatkoḻh
yuma̱ tachihuíṉ, chuná̱ huánilh Jesús:

—Huam̱pi ̱ luhua caṉa̱ aktziyaj lama̱ huaṉti ̱ tlaṉ natac̱aṯanikoy̱ ti ̱ nachaṉkoy̱ c-

xtapaksiṯ Dios antaṉi ̱map̱aksiṉamac̱há̱ c-akapú̱n.
16Huam̱pi ̱ Jesús chuná̱ kálhtiḻh, usu huánilh aktum caj takalhchihuíṉ:
—Maktum xuí ̱ chaṯum chixcú, tláhualh tlanca tacaṯani, na̱ luhua lhu̱hua̱ ti ̱ timac̱aṯz-

iṉiḵoḻh pi ̱ caminkoḻh. 17 Acxni ̱ aya acchaṉá̱ xuí ̱ xtahuay̱, maḻakachaṉanikoḻh xlacscujni,
pi ̱ naancán huanikoc̱án huaṉti ̱ mac̱atziṉiḵoc̱aniṯ pi ̱ lacapala̱ caminkoḻhá̱ sam̱pi ̱ pacsá
xalanitá̱ xuí ̱ tahuay̱. 18 Huam̱pi ̱ huaṉti ̱ quiḻaklakoc̱a̱ tzucukoḻh talhtaṉiḵoy̱, pacs
tzucukoḻh squinkoy̱ xmaṯzankaṉanicacán. Chaṯum huaṉti ̱ xakasiya̱ lakchaṉca̱ chuná̱
huá:̱ ‘Luhua xlic̱aṉa̱ cahuanipi ̱ pi ̱ catláhualh liṯláṉ caquimaṯzankaṉánilh, huam̱pi ̱ ac̱u
ctamáẖualh aktum pú̱cuxtu, pus laṉchú̱ xlacasquinca̱ nacán ucxilha.’ 19 Chaṯum liṯum
chuná̱ huampá:̱ ‘Puntzujcú̱ ctamaẖuakoḻh pu̱quitzis quintoro,̱ laṉchú̱ nacán liṯzaksakoy̱
nacucxilha̱ pala tlaṉ lakuaxnankoy̱, luhua hasta csquiniyáṉ pi ̱caquimaṯzankaṉani sam̱pi ̱
ni ̱ lay canac̱há.’ 20 Chaṉchu̱ ac̱haṯum chuná̱ huampá:̱ ‘Luhua ctapu̱chuhualhcú̱, chu̱
xlic̱aṉa̱ ni ̱ lay chú̱ clakanac̱háṉ, pus caquimaṯzankaṉani.’ 21 Acxni ̱ táspitli ̱ lacscujni,
pacs huánilh xmaḻaṉá̱ laṉtla̱ huanicanchá. Yama̱ xmaḻaṉá̱ tlaṉ síṯziḻh, chu̱ chuná̱
huánilh xlacscujni: ‘Lacapala̱ capimpi ̱ c-xlic̱aṯlanca cac̱hiquíṉ, chu̱ caṯlancaṯijni, chu̱
mas̱qui caḻhkaṉaṯijni, na̱ caliṯankó̱ lim̱ax̱kaníṉ, chu̱ ti ̱ ni ̱ lay scujkoy̱, chu̱ lu̱ntu̱níṉ, chu̱
lakatziṉíṉ.’ 22 Caj lip̱untzú̱ acxni ̱ yama̱ xlacscujni quiṯáspitli, chuná̱ huánilh xmaḻaṉá:
‘Tlaṯi, chuná̱ chú̱ ctláhualh laṉtla̱ huix quihuani, huam̱pi ̱ luhua lhu̱huacú̱ tzankay̱
huaṉti ̱ tlaṉ xuay̱ankoḻh.’ 23 Yama̱ xmaḻaṉá̱ chuná̱ huanipá̱ xlacscujni: ‘Pus capimpalapi ̱
caṯijíṉ, chu̱ c-xquilhapaṉ cac̱hiquíṉ, mas̱qui antaṉi ̱caj actzu̱ tiji, chu̱ juerza cacaẖuanítit
am̱akapitziṉ catiẖuá̱ ti ̱ nataḵskoy̱a̱ pi ̱ caminkoḻh laquim̱pi ̱ chuná̱ pacs naliṯahuilakoc̱án
xlic̱aṯlanca c-quínchic. 24 Sam̱pi ̱xlic̱aṉa̱ ccaẖuaniyáṉ pi ̱niaḻh clacasquín ni ̱pala chaṯum
huaṉti ̱quit xapu̱lana̱ ctimac̱atziṉiḵoḻh pi ̱ caquilakminkoḻh, chu̱ niaḻh catihuakoḻh yuma̱
quintahuay̱ huaṉtu̱ quit laṉchiyú̱ ccax̱tlahuaniṯ.’

Hua̱nti ̱ sta̱laniputún Jesús maktum capa̱tzánka̱lh xlatáma̱t
(Mateo 10:37-38)

25 Maktum acxni ̱ luhua lhu̱hua̱ cstaḻanimaḵó̱ Jesús c-tiji, Jesús huata maktum xlá̱
lacatancs huanikoḻh: 26 “Lapi ̱ huí ̱ ti ̱ luhua quistaḻaniputún, chu̱ quilacscujni nahuán,
luhua xlic̱átziṯ pi ̱ lapi ̱ ni ̱ aktum catziy̱ pi ̱ tlak naquilakcatzán ni ̱ xahua̱ xtlaṯ, chu̱ xtzi,
usu xpuscaṯ, usu xcamán, usu xnataḻán, usu hasta catu̱huá̱ tu̱ tlaṉ xkálhiḻh c-xlatámaṯ,
ni ̱lay catiliṯánu̱lh la̱ quilim̱aḵalhtahuákaṯ. 27Chu̱ huaṉti ̱ni ̱aktumcatziy̱ chaḻi ̱chaḻí ̱naléṉ
xcruz, chu̱ naquistaḻaniy, xlá̱ ni ̱ lay liṯapu̱lhcay̱ la̱ quilim̱aḵalhtahuákaṯ. 28Huata pu̱lana̱
tlaṉ calacapás̱tacli ̱ huaṉti ̱ quistaḻaniputún, na̱ luhua xtac̱huná̱ quiṯaxtuy acxni ̱ chaṯum
chixcú̱ tlahuaputún aktum tlanca xchic, huata pu̱lana̱ natahuilay laquim̱pi ̱ natlahuay
xcuenta̱ pala namakaaccháṉ xtumiṉ huaṉtu̱ nalim̱aa̱kasputuy. 29 Huá̱ chuná̱ liṯlahuay
laquim̱pi ̱ ni ̱ aḻis̱taḻh acxni ̱ aya map̱ulhuniṯtá nahuán xpáṯzaps niaḻh lay catimaa̱kaspú-
tulh, chu̱ xlip̱acs huaṉti ̱ naucxilhkoy̱ caj naliḵalhkamaṉankoy̱. 30 Chuná̱ nahuankoy̱:
‘Tama̱ chixcú, luhua tlaṉ timaṯzúquiḻh xpáṯzaps, huam̱pi ̱ chú̱ niaḻh lay maa̱kasputuy
xchic.’ 31 Chu̱ na̱ chuna liṯum pala chaṯum gobierno nataṯlahuacán guerra, chu̱ mima̱
chaṯum gobierno aḻacatanuj xalá, ¿tú̱ pu̱lana̱ tlaṉ nalacapas̱taca̱ lapi ̱tlaṉ nalim̱akatlajay
caj akcaẖu miḻh tropa̱ huaṉtu̱ xlá̱ kalhiy̱, sam̱pi ̱ huaṉti ̱ mima̱ xlá̱ lim̱ín akpuxam
miḻh? 32 Chu̱ lapi ̱ xlá̱ lacatancs nacatziy̱ pi ̱ ni ̱ lay catimakatlájalh, pus acxni ̱ makatcú̱
mimac̱há nahuán huaṉti ̱ mímaj lacataq̱uiy̱ tasiṯzi, huata am̱a̱ gobierno namacaṉkoy̱
xlacscujni ̱ laquim̱pi ̱ naancán huanicán huaṉti ̱ mima:̱ ‘Huata xatláṉ caláclalh tasiṯzi,
acxtum calaccax̱lahu, chu̱ ni ̱calas̱iṯziṉihu.’ 33Puschí ̱na̱ chuná̱ chú̱ huixín huaṉti ̱xlic̱aṉa̱
quistaḻaniputún, pu̱lana̱ lacatancs cacatzíṯit pi ̱huaṉti ̱ni ̱namakaxtaka̱ huaṉtu̱ kalhiy̱ u̱nú̱
nac caṯiyatna, pus ni ̱ lay liṯapac̱uhuiy̱ luhua xlic̱aṉa̱ quilim̱aḵalhtahuákaṯ.

Acxni ̱ pu̱lactum mátzat nia̱lh skoko, niṯú̱ liḻacán, caj makancán
(Mateo 5:13; Marcos 9:50)

34 “Huixín catziy̱áṯit pi ̱ mátzat, luhua tlaṉ sam̱pi ̱ lim̱as̱koḵaṉancán, huam̱pi ̱ hua̱ lapi ̱

tama̱ mátzat cspútnilh xlis̱koko, niaḻh tú̱ catiliḻaca,̱ ¿láṉtla̱ cahuá̱ chú̱ natilim̱as̱koka-̱
nancán? 35 Pus niaḻh tí ̱ tu̱ liḻay, ni pala mas̱qui luhua tíyat niaḻh xuay, usu abono. Pus
pi ̱ niaḻh tú̱ liḻacán, luhua lacatancs pi ̱ caj namakancán. ¡Huixín huaṉti ̱ liḵaxpatpáṯit
mintakeṉcán, luhua caakatáḵstit quintachihuíṉ!”

15
Tantum borrego hua̱ntu̱ xmakatzanka̱caniṯ luhua lip̱a̱xuhu acxni ̱ ta̱kscán
(Mateo 18:10-14)

1 Antaṉi ̱ xakchihuiṉán Jesús, lhu̱hua̱ huaṉti ̱ xminkoy̱ kaxmatnikoy̱ xtachihuíṉ, xma-̱
taj̱iṉaniṉ impuestos, xaẖua̱ makapitziṉ chixcuhuíṉ huaṉti ̱ judíos xpuhuankoy̱ pi ̱ luhua
aṯzinú̱ maklaḵalhiṉaníṉ xuankoṉiṯ. 2 Caj luhua huá̱ xpaḻacata,̱ yama̱ fariseos, chu̱
laktzokniṉaníṉ xlia̱ksankoy̱, chu̱ chuná̱ xuankoy̱:

—Uma̱ chixcú̱ pacs taṯalakxtumiḵoy̱ mas̱qui huaṉti ̱ maklaḵalhiṉaníṉ, xaẖuachí ̱ acx-
tum taẖuay̱ankoy̱.

3 Jesús xcatziy̱ tu̱ xlia̱ksamaḵó,̱ chu̱ laquim̱pi ̱ naakataḵskoy̱ xatú̱ xpaḻacata̱ xlá̱ tlaṉ
xtaḻakoy̱ yama̱ chixcuhuíṉ, Jesús lix̱akatliḵoḻh u̱ma̱ aktum takalhchihuíṉ: 4 “Lapi ̱chaṯum
chixcú̱ kalhiy̱ aktum ciento xborrego, na̱ pala xamaktum namakatzankay̱ tantum, ¿xatú
cahuá̱ natlahuay? ¿Tú̱ catimakaxtakkoḻh lacatum am̱akapitziṉ taṯipuxamacu̱najaṯza̱
laquim̱pi ̱ tuncán lacapala̱ naán putzay yama̱ koxuta borrego huaṉti ̱ makatzankaṉiṯ,
chu̱ ni ̱ catitáspitli ̱ c-xchic hasta niḻiẖuaya̱ nataḵsa? 5 Acxni ̱ chú̱ naquiṯaḵsa, antá̱ c-
xaklhtampixni nahuiliy̱, chu̱ chap̱ax̱uhuaṉa̱ naléṉ. 6 Chaṉchu̱ acxni ̱ nacháṉ c-xchic pu̱-
tum namas̱tokkoy̱ xamigos, chu̱ huaṉti ̱ lacatzú̱ liṯaẖuilakó,̱ chu̱ chuná̱ nahuanikoy̱: ‘Cat-
lahuátit liṯláṉ, caquintap̱ax̱uhuátit laṉchú̱ pi ̱ ctaḵsniṯ quinborrego huaṉti ̱ xtzankaṉiṯ.’
7 Pus xlic̱aṉa̱ ccaẖuaniyáṉ, pi ̱ na̱ chuná̱ quiṯaxtuy c-akapú̱n acxni ̱ lamaḵó̱ caṯuxáẖuat
aktum ciento xlakskataṉ Dios, chu̱ pala chaṯum nachipay huaṉtu̱ ni ̱ xatlaṉ tiji antaṉi ̱
nalaktzankay̱, acxni ̱ talakaspittay̱aniy xtalaḵalhíṉ, chu̱ lip̱aẖuampalay Dios, antá̱ c-
akapú̱n luhua lhu̱hua̱ anán tapax̱uhuáṉ caj xpaḻacata yuma̱ chaṯum huaṉti ̱ quiṯáspitli ̱
antaṉi ̱ niṯláṉ, ni ̱ xahua̱ caj xpaḻacatacán yama̱ huaṉti ̱ xataṯipuxamacu̱najaṯza̱ huaṉti ̱
tlaṉá̱ xtapuhuaṉcán.

Xatakalhchihuiṉ cha̱tum pusca̱t hua̱nti ̱ ta̱ksa̱ tumiṉ tu̱ makatzanka̱niṯ
8 “Pus na̱ chuna liṯum acxni ̱ chaṯum puscaṯ kalhiy̱ xtapixnu tu̱ liṯatlahuaniṯ okxcaẖu

tumiṉ xla plata tu̱ luhua lakcatzán, chu̱ pala namakatzankay̱ okxtum, ¿lá̱ huixín
puhuanáṯit, tú̱ catimap̱ásiḻh cahuá̱ xpu̱maksko, chu̱ luhua liẖuana̱ napalhnán, chu̱
naputzay c-xlic̱aṯlanca chiqui ̱ hasta niḻiẖuaya̱ naquiṯaḵsa? 9 Acxni ̱ chú̱ nataḵsa, pu̱tum
namam̱akstoka̱ xamigos huaṉti ̱ lacatzú̱ liṯaẖuilakó,̱ chu̱ chuná̱ nahuanikoy̱: ‘Luhua cat-
lahuátit liṯláṉ, caquintap̱ax̱uhuátit sam̱pi ̱ aya ctaḵsniṯ yama̱ paktum quintumiṉ huaṉtu̱
xacmakatzankaṉiṯ.’ 10 Pus quit ccaẖuaniyáṉ, pi ̱ xtac̱huná̱ anán tapax̱uhuáṉ c-xlacatiṉ
xangeles Dios xpaḻacata̱ chaṯum maklaḵalhiṉá̱ huaṉti ̱ talakaspittay̱aniy xtalaḵalhíṉ.”

Xatakalhchihuiṉ cha̱tum kahuasa̱ hua̱nti ̱ xchipaniṯ lix̱cajnit talacapa̱stacni
11 Jesús na̱ lix̱akatlip̱alakoḻh yuma̱ aktum takalhchihuíṉ, tihua:̱ “Chaṯum chixcú,

xkalhiḵoy̱ chaṯuy xlakkahuasán. 12 Maktum xatajú̱ chuná̱ huánilh xtlaṯ: ‘Tlaṯi, huata
cumu laṉchú̱ tlaṉcú̱ lápaṯ, xatláṉ caquimax̱quitá̱ mimakaanáṉat huaṉtu̱ quit quilakcháṉ
naquimax̱quiy̱a.’ Yama̱ koḻutzíṉ maṯláṉiḻh huaṉtu̱ huánilh, chu̱ map̱ap̱itzinikoḻh
xlakkahuasán xmakaanáṉat. 13 Ni ̱ lim̱akas̱ quilhtamacu̱ yama̱ xataju xkahuasa̱ sta-̱
makankoḻh huaṉtu̱ xmax̱quic̱aniṯ xmakaanáṉat, chu̱ yama̱ tumiṉ huaṉtu̱ xlá̱ maka-
maklhtíṉalh, acxni ̱ stáṉalh, alh liḻacahuantapu̱liy̱ mákat aḻacatanu̱ cac̱hiquíṉ. Antá̱
lactlahuamiḵoḻh, sam̱pi ̱ luhua caj xalix̱cajnit tapuhuáṉ chípalh. 14 Acxni ̱ aya xlact-
lahuamiḵoṉiṯ xtumiṉ, huatiya yama̱ cac̱hiquíṉ antaṉi ̱ xlá̱ xchaṉiṯ, milh aktum tlihuaka
tatzíncstat, chu̱ sputkoḻh huaṉtu̱ xuacán, chu̱ yama̱ kahuasa na̱ tzúculh paṯiṉán sam̱pi ̱
niaḻh tú̱ xkalhiy̱ huaṉtu̱ naliẖuay̱án. 15 Huata xlá̱ alh putzay tascújut, chu̱ lákchaḻh

chaṯum chixcú̱ antá̱ xala yama̱ cac̱hiquíṉ, chaṉchu̱ xlá̱ antá̱ maḻakáchaḻh c-xpú̱cuxtu
laquim̱pi ̱ namaktakalhniy xpaxni. 16 Xlá̱ aya xtzincsniy̱, xpuhuán caj u̱cú xliḵálhkasli ̱
talhtzi huaṉtu̱ xuakoy̱ paxni ̱ huaṉtu̱ xmax̱quic̱án, huam̱pi ̱ xlá̱ ni ̱ pala huá̱ xmax̱quic̱án
talacasquín nahuay. 17 Pus yama̱ kahuasa̱ tiakáchilh huaṉtu̱ xatláṉ, chu̱ chuná̱ tzúculh
lacapas̱taca: ‘Nac xchic quintlaṯ lhu̱hua̱ scujníṉ, xlacán pacs kalhiḵoy̱ huaṉtu̱ nahuakoy̱,
chu̱ hasta akatax̱tunimaḵó,̱ ¡chiṉchu̱ quit u̱nú, aya cniy̱, ctzincstamakama̱ hasta niṯú̱
cuay! 18Huata xatláṉ nactacax̱taq̱uiy̱, nacampalay c-xchic quintlaṯ, chu̱ acxni ̱ naccháṉ,
chuná̱ nacuaniy: Tlaṯi, luhua lhu̱hua quintalaḵalhíṉ huaṉtu̱ clim̱akalip̱uhuaniṯ Dios,
chu̱ na̱ chuná̱ huix na̱ cmakalip̱uhuaniṯán. 19 Caj huá̱ xpalacata quit niaḻh quiminiṉiy
naquilip̱u̱lhcay̱a̱ la̱ minkahuasa, huata xatláṉ laṉchú̱ caquimas̱cuju, chu̱ caquilip̱u̱lhca̱ la̱
chaṯum mintasac̱ua.’ 20Xlic̱aṉa̱ yama̱ kahuasa tacax̱táq̱uiḻh, chu̱ ampá̱ c-xchic xtláṯ.

“Acxni ̱ yama̱ kahuasa̱ makatcú̱ xminachá, yama̱ koḻutzíṉ úcxilhli pi ̱ mima̱ xkahuasa.
Xlic̱aṉa̱ luhua kayaj catzánilh, chu̱ takosú̱n alh pax̱toka; acxni ̱ lákchaḻh aklhchac̱hípalh,
chu̱ lacátzu̱cli. 21 Chaṉchu̱ xkahuasa huánilh: ‘Tlaṯi, luhua lhu̱hua̱ quintalaḵalhíṉ
huaṉtu̱ clim̱akalip̱uhuaniṯ Dios, chu̱ na̱ chuná̱ huix na̱ cmakalip̱uhuaniṯán; pus quit niaḻh
quiminiṉiy naquilip̱u̱lhcay̱a la̱ minkahuasa.’ 22Huam̱pi ̱ yama̱ koḻutzíṉ chuná̱ huanikoḻh
cscujníṉ: ‘Lacapala̱ camac̱utútit aṯzinu̱ xatlaṉ lhákaṯ, chu̱ camaḻhakáṯit quinkahuasa. Na̱
camam̱akanú̱tit aktum xaṉiy̱u̱ c-xmacán, chu̱ na̱ camaṯuhuanú̱tit czapato. 23 Xaẖuachí ̱
lacapala̱ caliṯántit xakon quintoro,̱ camakníṯit, sam̱pi ̱ laṉchú̱ nahuay̱anaẖu, chu̱ nat-
lahuayaẖu tapax̱uhuáṉ. 24 Sam̱pi ̱ hua̱ yuma̱ quinkahuasa, quit xaclip̱u̱lhcay̱ lam̱pala
xniṉiṯ, chu̱ aya lakastakuananiṯ, chu̱ mimpalaniṯ caṯuxáẖuat; sam̱pi ̱ xacmakatzankaṉiṯ,
chu̱ laṉchú̱ aya ctaḵsniṯ.’ Chu̱ ni ̱pala makas̱ tzucuca̱ pax̱uhuacán c-xchic yama̱ koḻutzíṉ.

25 “Hua̱ chú̱ hua̱ xapuxcu xkahuasa, xlá̱ scujmac̱há̱ c-pú̱cuxtu. Acxni ̱ aya xtaspitma,̱
chu̱ xcham̱a̱ c-xchic, káxmatli ̱ pi ̱ luhua lip̱ax̱uhu xtlaknamac̱a,̱ chu̱ xtantlim̱aḵoc̱a.̱
26 Tasánilh chaṯum tasac̱ua, chu̱ kalhásquilh: ‘¿Tú̱ xpaḻacata liṯlahuamac̱a̱ tapax̱uhuáṉ
c-quínchic?’ 27 Chaṉchu̱ xlá̱ huánilh: ‘Huá̱ lip̱as̱cuajnamac̱a̱ sam̱pi ̱ luhua chunatiyá̱
tlaṉ quiṯáspitli ̱ mintaḻá̱ huaṉti ̱ xaktzankaṯay̱aniṯ, niṯú̱ laniniṯ, chu̱ caj huá̱ xpaḻacata̱
lim̱ap̱aksíṉalh mintlaṯ laquim̱pi ̱ namaknic̱án xakon xtoro.’ 28 Huam̱pi ̱ yama̱ xapuxcu
kahuasa luhua lip̱ec̱ua̱ síṯziḻh, chu̱ pi ̱ ni ̱ xtanu̱putún c-xchic, juerza taxtuchi ̱ xtlaṯ, chu̱
maklhu̱hua̱ huánilh pi ̱ catánu̱lh. 29 Huata yama̱ kahuasa̱ chuná̱ huánilh xtlaṯ: ‘Huix
stalanca catziy̱a̱ laṉtla̱ lhu̱hua caṯa̱ xankalhíṉ ctas̱cujmáṉ, chu̱ ni ̱ pala maktum caj chu-
natá̱ xackalhakaxmatmakán, huam̱pi ̱huix ni ̱pala maktum xquimax̱qui ̱caṉa̱ caj tantum
xaskata minborrego laquim̱pi ̱ nacmakniy̱, chu̱ nactaḻic̱aṯanikoy̱ quiamigos. 30 Huam̱pi ̱
acxni ̱ lakchiniṯán hua̱ yuma̱ quintajú̱ huaṉti ̱ tam̱aḻaksputukoṉiṯ xaaktzankaṯay̱aniṉ
lacchaján mimakaanáṉat, mam̱akniṉiṉani ̱xakon toro,̱ chu̱ tlahuápaṯ tapax̱uhuáṉ.’

31 “Huam̱pi ̱ yama̱ koḻutzíṉ chuná̱ huánilh xkahuasa: ‘Tlaṯi, huix ankalhiṉá̱ u̱nú̱
lacxtum quintaẖuila, chu̱ xlip̱acs huaṉtu̱ ckalhiy̱ na̱ pacs milá. 32Huam̱pi ̱ laṉchú̱ luhua
xlic̱aṉa̱ xlacasquinca̱ pi ̱ juerza napax̱uhuayaẖu, chu̱ nacaṯaniyaẖu sam̱pi ̱ tama̱ mintajú̱
quiṯaxtuy xtac̱huná̱ lam̱pala xniṉiṯ, na̱ lakastakuanampalaniṯ; lam̱pala xmakatzankaṉi-̱
tahu, huam̱pi ̱ laṉchú̱ aya taḵsniṯahu.’ ”

16
Takalhchihuíṉ xla cha̱tum sculujua scujni ̱ ti ̱ akskáhuilh xma̱la̱ná

1 Maktum Jesús lix̱akatliḵoḻh xlim̱aḵalhtahuákaṯ yuma̱ takalhchihuíṉ: “Xuí ̱ chaṯum
chixcú, luhua maṯamacu̱nú xuaniṯ. Hua̱ yuma̱ chixcú̱ xkalhiy̱ chaṯum xapuxcu xtasac̱ua̱
huaṉti ̱ luhua xlip̱aẖuán, chu̱ pacs huá̱ xmam̱aktakalhniy̱ xlip̱acs huaṉtu̱ xlá̱ xkalhiy̱.
Huam̱pi ̱maktumáncaj huanicánpi ̱yama̱ xapuxcuxtasac̱ua lhu̱hua̱ antá̱ xakskahuixtuni-
ma̱ xtumiṉ. 2Pus yama̱ chixcú̱ tasánilh xtasac̱ua, chu̱ chuná̱ huánilh: ‘¿Pa̱ xlic̱aṉa̱ huaṉtu̱
quihuanimac̱a̱ pi ̱mat huix akskahuixtúpaṯ quintumiṉ? Pus laṉchú̱ caquimax̱quiḵó̱ cuen-
ta̱ huaṉtu̱ xlakáyaṯ tascújut milip̱uxcu, chu̱ huaṉti ̱ quilakahuilanikoḻh, sam̱pi ̱ chú̱ niaḻh
cactimax̱quíṉ tascújut xpaḻacata huix nacuiṉtajlaya̱ pu̱tum laṉtla̱ xapuxcu tasac̱ua.’
3Pus hua̱ chú̱ yuma̱ xapuxcu tasac̱ua, chuná̱ tzúculh puhuán: ‘¿Tú̱ cahuá̱ chú̱ nactlahuay

pi ̱ huá̱ quimaḻaṉá̱ naquimaklhtiy̱ quintascújut? Sam̱pi ̱ quit niaḻh ckalhiy̱ liṯlihuaka pi ̱
nacmakcuxtuy, chu̱ na̱ chuná̱ cmax̱anán pala caj nacsquihuay̱antaḵchokoy. 4 ¡Huam̱pi ̱
aya ccátziḻh huaṉtu̱ nactlahuay! Nactaḻaccax̱lay huaṉti ̱ lakahuilanikoḻh quimaḻaṉá̱
laquim̱pi ̱xlacán naquimaktay̱akoy̱ acxni ̱quit naquimaklhtic̱án yama̱ quintascújut.’ 5Pus
chuná̱ xlá̱ tláhualh, chu̱ chaṯunu chaṯunu̱ tzúculh tasanikoy̱ huaṉti ̱ xlakahuilanikoḻh
xmaḻaṉá. Huaṉti ̱pu̱lana̱milh kalhásquilh: ‘¿Níṉtla̱ lip̱iniya̱ quimaḻaṉá?’ 6Xlá̱ kalhtíṉalh:
‘Pus quit clakahuilánilh aktum ciento barril aceite.’ Yama̱ xapuxcu tasac̱ua̱ chuná̱
huánilh: ‘Xlic̱aṉa̱ huana, sam̱pi ̱ chuná̱ talhcaṉiṯ c-mirecibo huaṉtu̱ firmartlahuaniṯa;
huata xatláṉ calácxtiṯti ̱ huaṉtu̱ aya firmartlahuaniṯa, chu̱ tanu̱ catlahua̱ antaṉi ̱ nahuán
pi ̱caj ítaṯ ciento barril lakahuilani.’ 7 A̱lis̱taḻh kalhasquimpá̱ ac̱haṯum: ‘¿Chá̱ huix, níṉtla̱
lip̱iniya̱ quimaḻaṉá?’ Yama̱ chixcú̱ kalhtíṉalh: ‘Aktum ciento cúxtaḻh trigo.’ Yama̱
xapuxcu tasac̱ua̱ huánilh: ‘Xlic̱aṉa,̱ sam̱pi ̱ huilachá̱ mirecibo, lacapala̱ calácxtiṯti, chu̱
tanu̱ catlahua̱ laquim̱pi ̱ antá̱ nahuán pi ̱ caj taṯipuxam cúxtaḻh lip̱iniya.’ 8 Acxni ̱ cátziḻh
xmaḻaṉá huaṉtu̱ xtlahuama,̱ xlic̱aṉa̱ hasta luhua cacs liḻacahua̱ caj laṉtla̱ luhua akskálalh
tu̱ xtlahuaniṯ acxni ̱pútzalh laṉtla̱ tlaṉ nalatamay̱ aḻis̱taḻh yama̱ akskahuina tasac̱ua. Pus
xlic̱aṉa̱ lhu̱hua̱ huaṉti ̱xala caṯuxáẖuat, luhua lakskalalán huankoy̱ acxni ̱laṉtla̱ putzakoy̱
pala tú̱ niṯláṉ natlahuakoy̱ hasta luhuamakatlajakoc̱án huaṉti ̱ luhua akstiṯum scujmaḵó̱
cxkakanat Dios.”

9Pus Jesús chuná̱ na̱ huanikoḻh xlim̱aḵalhtahuákaṯ: “Ccaẖuaniyáṉ pi ̱tlaṉ naputzayáṯit
laṉtla̱ nakalhiy̱áṯit miamigoscán ti ̱ nacam̱aktay̱ayáṉ huam̱pi ̱ ni ̱ chuná̱ huaṉtu̱ ni ̱ aksti-̱
tum, sam̱pi ̱ lapi ̱ hua̱ mintamacú̱n tu̱ kalhiy̱áṯit yunú̱ caṯuxáẖuat, antaṉi ̱ lhu̱hua̱ anán
talaḵalhiṉ, nalim̱aktay̱akoy̱áṯit am̱akapitzíṉ, xlic̱aṉa̱ lhu̱huamiamigoscán nakalhiy̱áṯit ti ̱
nacam̱aklhtiṉanáṉ c-xasas̱ti mimpu̱tahuiḻhcán tu̱ nakalhiy̱áṯit c-akapú̱n antaṉi ̱ xlip̱aá̱n
natahuilayáṯit.

10 “Sam̱pi ̱ huaṉti ̱ mac̱uiṉtajlic̱án huaṉtu̱ ni ̱ luhua lhu̱hua tamacú̱n usu tascújut,
chu̱ pala xlá̱ luhua akstiṯum cuiṉtaj natlahuay, chuná̱ lim̱as̱iyuy pi ̱ talip̱aẖu laquim̱pi ̱
acxni ̱ namam̱aktakalhnic̱án huaṉtu̱ luhua lhu̱hua tumiṉ, pus na̱ huá̱ luhua akstiṯum
cuiṉtaj natlahuay; huam̱pi ̱ huaṉti ̱ luhua ni ̱ cuiṉtaj tlahuay huaṉtu̱ mas̱qui ni ̱ lhu̱hua
tumiṉ huaṉtu̱ mam̱aktakalhnic̱án, pus na̱ chuná̱ ni ̱ liẖuana̱ catimaktákalhli ̱ acxni ̱ pala
namax̱quic̱án lhu̱hua xlim̱aktakálhat. 11 Pus pala huixín ni ̱ tlaṉ maktakalháṯit huaṉtu̱
namac̱uiṉtajlic̱anáṯit tamacú̱n xala u̱nú̱ caṯuxáẖuat mas̱qui huaṉtu̱ ni ̱ luhua lhu̱hua,
¿pa̱ liẖuacá̱ chú̱ tlaṉ namaktakalháṯit huaṉtu̱ Dios nacam̱ax̱quiy̱áṉ xtalacapas̱tacni?
12Na̱ chuna liṯum, pala huixín niṯláṉ namaktakalháṯit huaṉtu̱ Dios cam̱ac̱uiṉtajliṉiṯán,
chu̱ ni ̱ milacán, ¿pi ̱ liẖuacá̱ chú̱ nacam̱ax̱quiy̱áṉ huaṉtu̱ xlá̱ aya laclhcaẖuiliṉiṯ pi ̱
nacam̱ax̱quiy̱áṉ chaṯunu̱ huixín?

13 “Huixín catziy̱áṯit pi ̱ ni ̱ pala chaṯum scujni ̱ maṯlaṉiy̱ natas̱cujkoy̱ chaṯuy xmaḻaṉá
aktuma quilhtamacú̱, sam̱pi ̱ acxni ̱ nakalhakaxmata̱ chaṯum, huá̱ chú̱ achaṯum liṯum
juerza nalakmakán; usuchí ̱ acxni ̱ natlahuaputún huaṉtu̱ nalim̱ap̱aksiy̱ chaṯum, juerza
nakalhakaxmatmakán achaṯum. Pus quit clacasquín luhua liẖuana̱ caakatáḵstit huaṉtu̱
cuaniputún: Chaṯum chixcú̱ ni ̱ lay lip̱aẖuán Dios xlip̱acs xnacú̱, chu̱ na̱ huatiya̱ yama̱
quilhtamacú̱ luhua nalip̱aẖuán xtumiṉ pi ̱huá̱ tlaṉ catu̱huá̱ nalim̱aṯlaṉiy̱.”

14 Makapitziṉ fariseos huaṉti ̱ na̱ antá̱ xlayaḵó,̱ pacs xkaxmatmaḵó̱ huaṉtu̱ xlá̱
xquilhuama,̱ huata tzúculh liḵalhakamaṉankoy̱ Jesús sam̱pi ̱ xlacán luhua xlakatiḵoy̱
nakalhiḵoy̱ lhu̱hua tumiṉ. 15Huata Jesús chuná̱ huanikoḻh: “Huixín huaṉti ̱c-xlacatiṉcan
chixcuhuíṉ liṯasiyuputunáṯit xtac̱huná̱ laṉtla̱ huaṉti ̱ luhua lactlaṉ chixcuhuíṉ, huam̱pi ̱
Dios pacs lakapasa̱ huaṉtu̱ xalix̱cájnit huí ̱ c-minacu̱cán. Sam̱pi ̱ na̱ luhua milic̱atziṯcán
pi ̱ huaṉtu̱ huixín puhuanáṯit pi ̱ luhua lhu̱hua xtápalh c-xlakstip̱aṉcan tachixcuhuíṯat,
xlic̱aṉa̱ ccaẖuaniyáṉ pi ̱Dios ni ̱ucxilhputún, huata xlá̱ lakmakán.

La̱ntla̱ ta̱talacastuca xalakmaka̱n xlim̱a̱paksiṉ Dios xasa̱sti xtama̱catziṉiṉ Juan Bautista
16 “Acxni ̱ Juan Bautista ni ̱ xam̱aṯzuquiy̱ xtascújut caj xmaṉ hua̱ tlaṉ xkalhiy̱áṯit xli-̱

map̱aksiṉ Moises naliḵalhtahuakayáṯit, chu̱ namaḵantaxtiy̱áṯit, chu̱ huaṉtu̱ xtzokkoṉiṯ

c-xlibrojcan xalakmakaṉ profetas; huam̱pi ̱ acxni ̱ Juan tzúculh lic̱hihuiṉán yama̱ xasas̱ti
xtamac̱atziṉiṉ Dios laṉtla̱ xlá̱ namaṯzuquiy̱ xasas̱ti xtapaksiṯ caṯuxáẖuat, chu̱ acxnitiyá̱
yama̱ quilhtamacú̱ lhu̱hua̱ tachixcuhuíṯat juerza tzaksamaḵó̱ namaklhtiṉankoy̱ yama̱
laktáxtut huaṉtu̱ xlá̱ maḻacnu̱y.

17 “Huam̱pi ̱ quit luhua lacatancs ccaẖuaniyáṉ pi ̱ akapú̱n, chu̱ caṯuxáẖuat tlaṉ xlak-
tzánkaḻh, huam̱pi ̱ huaṉtu̱ xamakáṉ tatzoktahuilaniṯtá̱ xtachihuiṉ Dios c-Liḵalhtahuaka
ni ̱pala pu̱lactum caj chunatá̱ catitamakáxtakli ̱pala ni ̱ juerza nakantaxtuy.

Jesús lic̱hihuiṉán pi ̱ hua̱nti ̱ natapu̱chuhuako̱y, niṯlá̱n pala tí ̱ nala̱makaxtakko̱y
(Mateo 19:1-12; Marcos 10:1-12)

18 “Pala chaṯum chixcú̱ makaxtaka̱ xpuscaṯ caj xpaḻacata pi ̱ tanu̱ huaṉti ̱ nataṯa-
pu̱chuhuay, pus tama̱ chixcú̱ tlahuay tlanca talaḵalhíṉ c-xlacatiṉ Dios; chu̱ yama̱ chixcú̱
huaṉti ̱chú̱ nataṯapu̱chuhuayyama̱ puscaṯ huaṉti ̱makaxtakcanit, na̱ chuná̱ luhua lhu̱hua
talaḵalhíṉ tlahuay.”

Xatakalhchihuiṉ cha̱tum chixcú̱ ma̱tamacu̱nú, chu̱ cha̱tum chixcú lim̱a̱xkan
19 Jesús na̱ huanikoḻh yuma̱ takalhchihuíṉ: “Maktum xuí ̱ chaṯum chixcú huam̱pi ̱

luhua maṯamacu̱nú xuaniṯ. Niṯú̱ xtzankaṉiy pala tú̱ namaclacasquín, chu̱ huaṉtu̱ luhua
xalacuan lhákaṯ xlá̱ xliḻhakaṉán, chu̱ ankalhíṉ xtlahuay tacaṯani, huam̱pi ̱pacs xalacuan
líẖuat huaṉtu̱ xlá̱ xuakoy. 20 Chu̱ na̱ antiyá̱ yama̱ cac̱hiquíṉ xlama̱ chaṯum chixcú
huam̱pi ̱luhua snu̱n lim̱ax̱kan xuaniṯ, xlá̱ huanicán Lázaro. Yuma̱ koxuta chixcú̱ xlip̱u̱nu̱y
xlic̱haṯumiṉica̱ c-xmacni ̱ xtzitzi, antá̱ xlá̱ xan tahuilay caṯiyatna, c-xtanquilhtiṉ xchic
yama̱ maṯamacu̱nú. 21 Caj u̱cu tlaṉ xliḵálhkasli ̱ xpuhuán huaṉtu̱ natamakuasa̱ c-xmesa
maṯamacu̱nú huaṉtu̱ xlá̱ xkalhxtakmakama,̱ huam̱pi ̱ ni ̱ pala actzú̱ caj xtaẖuacán, pus
hasta huata xatláṉ chichix̱ni ̱ xminkoy̱ macslipikoy̱ laṉtla̱ xkaḻhiy̱ xtzitzi. 22 Chaṉchu̱
tílalh pi ̱yama̱ koxuta lim̱ax̱kan Laẕaro niḻh, huata xángeles Dios luhua lip̱ax̱uhu leṉkoḻh
c-xpax̱tu̱n Abraham antaṉi ̱ xlá̱ huilachá̱ c-akapú̱n. Chu̱ ni ̱ lim̱akas̱ quilhtamacú̱ yama̱
maṯamacu̱nú̱ na̱ tíniḻh, chu̱ timaa̱cnu̱ca.̱

23 “Acxni ̱ antá̱ xuilachá̱ c-xpu̱tahuiḻhcan niṉíṉ, luhua lip̱ec̱ua̱ laṉtla̱ xpaṯiṉama,̱ tala-
cayáẖualh c-akapú̱n, úcxilhli ̱xuí ̱c-xpu̱tahuiḻh Abraham, chu̱ Lázaro antá̱ xuí ̱c-xpax̱tú̱n.
24 Acxnicú̱ chú̱ pixtlanca̱ tzúculh caṯasay, chu̱ chuná̱ quilhánilh: ‘Tlaṯi Abraham, luhua
catlahua̱ liṯláṉ, caquinkalhiṉi ̱ talakalhamáṉ, camacatampi ̱ Lázaro laquim̱pi ̱ namas̱tajay
c-xokspun xmacán, chu̱ na̱ camilh mas̱kahuihuiy̱ quisim̱ákaṯ, sam̱pi ̱ luhua lip̱ec̱ua̱
ctatlakajma̱ u̱nú̱ c-lhcúyaṯ.’ 25 Huam̱pi ̱ Abraham chuná̱ kálhtiḻh: ‘Amigo, luhua xlic̱aṉa̱
calacapás̱tacti ̱pi ̱ luhua tlaṉ huix xlápaṯ c-mintalatamáṉ, chu̱ niṯú̱ xtzankaṉiyáṉ huaṉtu̱
xmaclacasquina, chiṉchu̱ yuma̱ koxuta Lázaro luhua xlic̱aṉa̱ xlá̱ niṯú̱ xkalhiy̱. Pus laṉchú̱
xlá̱ luhua lip̱ax̱uhu lama,̱ chaṉchu̱ huix tatlakájpaṯ. 26Xaẖua̱ masqui chuná, huí ̱ lacatum
pu̱lhmáṉ, luhua cau̱̱níṉ huaṉtu̱ quincas̱tokopitziyáṉ, caj huá̱ xpalacata ni ̱ lay ankoy̱ac̱há̱
huaṉti ̱ yunú̱ huilakó,̱ chu̱ na̱ ni ̱pala huaṉti ̱huilakoc̱há̱ tanú, ni ̱ lay minkoy̱ u̱nú.’

27 “Yama̱ chixcú̱ huaṉti ̱ maṯamacu̱nú xuaniṯ, chuná̱ huanipá:̱ ‘Lapi ̱ ni ̱ lay puhuana̱
huaṉtu̱ csquiniyáṉ, pus caṉa̱ caj camaḻakachap̱i ̱ Lázaro c-xchic quintlaṯ, 28 sam̱pi ̱
kalhaquitzis ckalhiy̱ quinataḻán, chu̱ clacasquín pi ̱ luhua namaa̱kataḵsniḵoy̱ laquim̱pi ̱
xlacán ni ̱ naminkoy̱ u̱nú, sam̱pi ̱ luhua xlic̱aṉa̱ lip̱ec̱ua̱ laṉtla̱ huí ̱ tapaṯíṉ.’ 29 Abraham
chuná̱ kalhtip̱á:̱ ‘Xlacán aya kalhiḵoy̱ xlim̱ap̱aksíṉ huaṉtu̱ títzokli ̱Moisés, chu̱ makapi-
tziṉ profetas c-Liḵalhtahuaka, pus huata xatláṉ huá̱ camaḵantax̱tiḵoc̱há.’ 30 Chaṉchu̱
yama̱ maṯamacu̱nú̱ huá:̱ ‘Quintlaṯican Abraham, luhua xlic̱aṉa̱ huaṉtu̱ huix quil-
huámpaṯ, huam̱pi ̱ lapi ̱ nalakankoy̱ huaṉti ̱ aya quiṯaspitniṯtá̱ caḻiṉíṉ, chac̱atziy̱a̱ xlacán
natalakaspittay̱akoy̱, chu̱ nalakpaliḵoy̱ xalix̱cajnit xtalacapas̱tacnicán.’ 31 ‘Hua̱ lapi ̱
xlacán ni ̱ kalhakaxmatnikoy̱ huaṉtu̱ tzokkoṉiṯ Moisés, chu̱ xlip̱acs profetas, ¿pi ̱ liẖuacá̱
chú̱ nakaxmatnikoy̱ lapi ̱nalakastakuanán chaṯum niṉ caḻiṉíṉ?’, kálhtiḻh Abraham.”

Hua̱nti ̱ nama̱tlahuiṉanko̱y tala̱kalhíṉ laquim̱pi ̱ naaktzanka̱ta̱yako̱y a̱makapitzíṉ, lip̱ec̱ua̱
la̱ntla naxoko̱nán

(Mateo 18:6-7, 21-22; Marcos 9:42)
1-2 Maktum Jesús chuná̱ huanikoḻh xlim̱aḵalhtahuákaṯ: “Unú̱ caṯuxáẖuat ankalhíṉ

lamaḵó̱ nahuán huaṉti ̱ namaṯlahuiṉankoy̱ talaḵalhíṉ, huam̱pi ̱ koxutá̱ yamá̱ huaṉti ̱
chuná̱ natlahuay laquim̱pi ̱ namaḵtzankay̱aẖuay huaṉti ̱ aya tzucuniṯ quintalip̱aẖuán.
Huata xaliẖuacá̱ tlaṉ xuá,̱ acxni ̱ ni ̱ aṯlahuay, pi ̱ xpixchiẖuacaca̱ aktum tlanca xachihuix
pu̱squiti, chu̱ xmacaṉca̱ c-taḵayaẖuaná̱ laquim̱pi ̱antá̱ nalaktzankay̱. 3 ¡Pus luhua cuiṉtaj
catlahuátit pi ̱ni ̱ chuná̱ natlahuayáṯit!

“Pus lapi ̱ niṯláṉ tu̱ xtlahuanín mintaḻá, acxni ̱ tuncán caliẖuani; na̱ lapi ̱ xtalakaspit-
táy̱alh, chu̱ nahuán pi ̱ niaḻh chuná̱ catitláhualh, pus huix camaṯzankaṉani ̱ huaṉtu̱
tlahuanín. 4Mas̱qui hasta maktujún laṉtla̱ tantacú̱ catlahuanín huaṉtu̱ niṯláṉ, chu̱ pala
maktujún namináṉ huaniyáṉ: ‘Chú̱ niaḻh chuná̱ cactitláhualh’, huix camaṯzankaṉani ̱
huaṉtu̱ tlahuanín.”

Luhua kalhiy̱ liṯlihuaka̱ lapi ̱ akstiṯum naca̱najlaya̱ pi ̱Dios nama̱xquiy̱á̱n tu̱ nasquiniya
5Maktum xlim̱aḵalhtahuákat chuná̱ huanikoḻh Jesús:
—Caquincam̱as̱iyuni ̱ laṉtla̱ nakalhiy̱aẖu tlihuaka̱ quintacaṉajlacán laquim̱pi ̱ liẖuana̱

nalip̱aẖuanaẖu Dios.
6 Puschí ̱huanikoḻh Quimpu̱chinacán:
—Hua̱ lapi ̱ caj xtzucútit kalhiy̱áṯit mintacaṉajlacán caṉa̱ caj laṉtla̱ xlia̱ctiṉá̱ laṉtla̱

xatalhtzi mostaza, chu̱ caj laṉtla̱ huixín xuanítit u̱ya̱ akatum tlanca quihui: ‘Catapulhu̱
la̱ u̱yaṯ, chu̱ capit tatij̱u̱tay̱aya̱ c-xlaquitaṯ taḵayaẖuaná’, chu̱ quit tancs ccaẖuaniyáṉ pi ̱
yama̱ quihui xcaḵalhakaxmatni ̱huaṉtu̱ xlim̱ap̱aksíṯit.

Cha̱tum tasa̱cua ni ̱ catipu̱hua̱ pi ̱ luhua lip̱a̱xcatcatzíṉit hua̱ntu̱ caj xliṯláhuat
7 “Lapi ̱huí ̱chaṯum caj tasac̱ua ti ̱acxni ̱naquiṯaspita̱ caṯuhuáṉ pala antá̱ xlakuaxnama,̱

usuchí ̱ xmaktakalhnimaḵó̱ xuac̱ax xmaḻaṉá, acxni ̱ xlá̱ nachín, ¿pi ̱ puhuanáṯit huixín
pi ̱ chuná̱ nahuaniy: ‘Tlaṉ pi ̱ taniṯa, catanu, catahuila̱ laṉtla̱ u̱yá̱ mesa laq̱uim̱pi ̱
nacmax̱quiy̱áṉ tu̱ nahuaya’? 8 Pus quit lacatancs ccaẖuaniyáṉ pi ̱ xmaḻaṉá̱ ni ̱ chuná
catihuánilh, huata chuná̱ nahuaniy: ‘Lacapala̱ catanu, chu̱ cacax̱tlahua̱ tu̱ nacuay,
na̱ calakpalíṉanti ̱ laquim̱pi ̱ tlaṉ naquimuju̱niya̱ quilíẖuat. A̱lis̱taḻh acxnicú̱ niḻiẖuaya̱
cuay̱ankoṉiṯ nahuán, acxnicú̱ chú̱ na̱ nahuay̱ana̱ huix.’ 9 Mas̱qui xlic̱aṉa̱ tama̱ tasac̱ua
luhua tlaṉ scujniṯ tantacú, huam̱pi ̱ni ̱capuhuántit pala xliḻakcháṉat napax̱catcatziṉicán
huaṉtu̱ xlá̱ quiḻís̱cujli, sam̱pi ̱ xlá̱ luhua caj xmáṉ hua̱ tlaṉ maḵantaxtiṉiṯ huaṉtu̱
xliṯláhuat xuaniṯ. 10 Pus na̱ chuná̱ huixín, acxni ̱natlahuakoy̱áṯit aktum tascújut huaṉtu̱
Dios nacam̱aṯlahuiy̱áṉ, na̱ chuná̱ cahuántit: ‘Quin caj liḻakaputza scujníṉ huaṉti ̱ ni ̱ pala
tzinú̱ quincam̱iniṉiyáṉ naquincap̱ax̱catcatziṉicanáṉ huaṉtu̱ xlis̱cujmaẖu, caj xmaṉ huá̱
cmaḵantaxtiṉiṯahu huaṉtu̱ quiliṯlahuatcán xuaniṯ.’ ”

Jesús ma̱pacsako̱y kalhaca̱hu chixcuhuíṉ hua̱nti ̱ xkalhiḵo̱y lepra̱ tzitzi
11 Chaṉchu̱ tílalh pi ̱ maktum laṉtla̱ xtlaẖuama̱ c-tiji, tiṯum xama̱ c-Jerusalén, chu̱

xpuntaxtumaḵó̱ lacalhu̱hua lactzu̱ cac̱hiquíṉ huaṉtu̱ map̱aksiḵoy̱ Samaria, chu̱ Galilea,
12 chaḻh c-aktum actzu̱ cac̱hiquíṉ antaṉi ̱ ucxilhkoḻh kalhacaẖu chixcuhuíṉ huaṉti ̱
xpasakoṉiṯ pu̱lactum lix̱cajnit tzitzi ̱ huanicán lepra,̱ xlacán caj lakamákat tay̱akoc̱há.
13Huata caj taquílhmilh, chu̱ chuná̱ huanikoḻh:

—¡Luhua xlic̱aṉa̱ catlahua̱ tlanca liṯláṉ caquincaḻakalhámanti!
14Acxni ̱xlá̱ ucxilhkoḻh, chuná̱ huanikoḻh:
—Tlaṉ, huam̱pi ̱ lacapala̱ chú̱ capítit mas̱iyuniyáṯit mimacnicán chaṯum paḻi ̱ c-templo

laquim̱pi ̱xlá̱ namaḻuloka̱ pi ̱ aya cam̱akaxtakniṯán mintajatatcán.
Acxni ̱ xlacán kaxmatkoḻh huaṉtu̱ huanikoc̱a̱ lacapala̱ ankoḻh, huam̱pi ̱ acxni ̱ xtlaẖua-

maḵó̱ c-tiji pacsnikoḻh tuncán yama̱ xtajatatcán huaṉtu̱ xkalhiḵoy̱. 15 Chaṉchu̱ chaṯum
xlacán, huaṉti ̱ xala c-Samaria, xlá̱ ni ̱ judío xuaniṯ, acxni ̱ makcátziḻh pi ̱ aya xtatlaṉiṉiṯ,

huata lacapala̱ talákspitli, chu̱ luhua pixtlanca̱ laṉtla̱ xcaṯasatiḻhay xpax̱catcatziṉima̱
Dios. 16 Yama̱ samaritano acxni ̱ chaḻh c-xlacatiṉ Jesús lakatatzokóstalh laquim̱pi ̱ chuná̱
napax̱catcatziṉiy, chu̱ taquilhpú̱talh hasta líc̱haḻh xlacán caṯiyatna. 17 Huam̱pi ̱ Jesús
chuná̱ chihuíṉalh:

—¿Tú̱ kalhacaẖu xuankoṉiṯ huaṉti ̱ xkalhiḵoy̱ yama̱ lix̱cajnit tajátat, chu̱ pacs pac-
skoḻh? ¿Ní chú̱ yaḵó̱ am̱akapitziṉ kalhanajaṯza? 18 ¿Láṉtla̱ pi ̱caj xmaṉ hua̱ yuma̱ chixcú̱,
huaṉti ̱ni ̱ judío, huata huá̱ táspitli ̱ laquim̱pi ̱napax̱catcatziṉiy Dios?

19 A̱lis̱taḻh chuná̱ lim̱ap̱aksíḻh yuma̱ chixcú:
—Cataq̱ui, chu̱ capittá̱ lip̱ax̱uhu c-mínchic. Huix luhua xlic̱aṉa̱ pacsniṯa̱ sam̱pi ̱ chuná̱

quilip̱áẖuanti.
Acxni ̱nachín xasa̱sti xtapaksiṯ Dios ca̱tuxá̱huat, ni ̱ catitasíyulh tuncán
(Mateo 24:23-28, 36-41)

20 Maktum makapitziṉ fariseos kalhasquinkoḻh Jesús niḻiẖuaya̱ luhua nachín yama̱
xtapaksiṯ Dios huaṉtu̱ namaṯzuquiy̱.

Xlá̱ chuná̱ kalhtiḵoḻh:
—Acxni ̱nachín xtapaksiṯ Dios ni ̱capuhuántit naucxilhcán pala tú̱ tlanca xaliu̱cxílhtiṯ.

21 Chu̱ na̱ ni ̱ nacaṉajlayáṯit pala tí ̱ nacaẖuaniyáṉ: ‘Unú̱ huí’̱, usuchí ̱ ‘A̱huilachá’; sam̱pi ̱
yama̱ xtapaksiṯ Dios huaṉtu̱ clic̱hihuiṉaniṯ aya antiyá̱ lama̱ c-milakstip̱aṉcán.

22 A̱lis̱taḻh xlá̱ chuná̱ huanikoḻh xlim̱aḵalhtahuákaṯ:
—Nalakcháṉ quilhtamacú̱ acxni ̱ huixín naucxilhputunáṯit nap̱i ̱makstum laṉtla̱ quit,

Xatalacsacni Chixcú̱, nacmimpalay laquim̱pi ̱ nactzucuy map̱aksiṉán, huam̱pi ̱ ni ̱ naj
caquintiucxílhtit. 23 Huí ̱ ti ̱ nacaa̱kskahuiputunáṉ acxni ̱ nacaẖuaniyáṉ: ‘Unú̱ huí’̱, usu
nacaẖuanicanáṯit: ‘Ajtiyán huilachá’, huam̱pi ̱ huixín ni ̱ titap̱ináṯit putzayáṯit, chu̱ na̱
ni ̱ nacaṉajlayáṯit. 24 Sam̱pi ̱ na̱ xtac̱huná̱ laṉtla̱ caj xamaktum xlic̱aṯlanca̱ c-xtampiṉ
akapú̱n tasiyuy xmakaxkakaṉat maklípit, pus na̱ chuná̱ chú̱ quit, Xatalacsacni Chixcú,
caj xalán nalakcháṉ quilhtamacú̱ acxni ̱nacmimpalay. 25Huam̱pi ̱xapu̱laná̱ xlacasquinca̱
lip̱ec̱ua nacpaṯiṉán u̱nú̱ caṯiyatna, sam̱pi ̱ yuma̱ tachixcuhuíṯat huaṉti ̱ lamaḵó̱ laṉchiyu̱
quilhtamacú̱ maktum naquilakmakankoy̱. 26 Na̱ xtac̱huná̱ laṉtla̱ akspulakoḻh tachix-
cuhuíṯat yama̱ quilhtamacú̱ acxni ̱ xlama̱ Noé, chu̱ sputca̱ caṯiyatna, pus na̱ luhua
xtac̱huná̱ nalakcháṉ yama̱ quilhtamacú̱ acxni ̱ nacmimpalay. 27 Yama̱ tachixcuhuíṯat
luhua lip̱ax̱uhu xlamaḵó,̱ xuay̱am̱aḵó,̱ makapitzíṉ xcaṯanimaḵó,̱ xtapu̱chuhuamaḵó,̱ chu̱
xmacamas̱tam̱aḵó̱ xlactzumajancán, hasta acxni ̱ lákchaḻh quilhtamacú̱ laṉtla̱ Noé táju̱lh
c-páklhaṯ huaṉtu̱ huanicán arca, chu̱ chuná tílalhmuncác̱lat, chu̱ xlip̱acs tachixcuhuíṯat
tiniḵoḻh. 28 Chu̱ na̱ xtac̱huná̱ tilapá̱ acxni ̱ xlama̱ Lot: xlip̱acs huaṉti ̱ xlamaḵó̱ c-Sodoma,
luhua lip̱ax̱uhu xlamaḵó,̱ xuay̱am̱aḵó,̱ xkotnamaḵó,̱ xtamaẖuanamaḵó,̱ xyaẖuamaḵó̱
xchiccán, chu̱ xchanaṉamaḵó.̱ 29 Huam̱pi ̱ acxni ̱ chú̱ titaxtuchá̱ Lot c-Sodoma, sam̱pi ̱
chuná̱ xuaniniṯ Dios catláhualh, pus tac̱tachi ̱ lhcúyaṯ c-akapú̱n, chu̱ azufre huaṉtu̱
clhcuma,̱ chu̱ pu̱tum pacs makniḵoḻh tachixcuhuíṯat. 30 Pus na̱ chuná̱ chú̱ ni ̱ chac̱atziy̱a̱
nalatamaḵoy̱ tachixcuhuíṯat am̱a̱ quilhtamacú̱ acxni ̱quit, Xatalacsacni Chixcú, nacmim-
palay.

31 “Acxni ̱ nalakcháṉ yama̱ quilhtamacú̱, pala tí ̱ huacachá nahuán c-xakstiṉ taḻhmaṉa
chiqui, chu̱ lapi ̱antá̱ huiliṉiṯ nahuán c-xpu̱lacni xchic xmaclacasquínat, niaḻh calacapás̱-
tacli ̱ pala tú̱ namín tamacaxtuy, huata xatláṉ caj catzáḻalh; chu̱ pala tí ̱ lam̱ac̱há nahuán
caṯuhuáṉ, niaḻh catáspitli ̱ c-xchic. 32 Caj luhua calacapas̱táctit huaṉtu̱ lánilh xpuscaṯ
Lot, caj xpaḻacata pi ̱xlaklip̱uhuán huaṉtu̱ xakxtakmakaniṯ. 33Sam̱pi ̱huaṉti ̱laklip̱uhuán,
chu̱ luhua nalakmax̱tuputún xlatámaṯ u̱nú̱ caṯiyatna, pus huata aktum cacátziḻh pi ̱
namakatzankay̱, huam̱pi ̱huaṉti ̱namakatzankay̱ xlatámaṯ huata huá̱ nalakmax̱tuy.

34“Quit xlic̱aṉa̱ ccaẖuaniyáṉ pi ̱acxni ̱yama̱ caṯzis̱ní, chaṯuyhuaṉti ̱lhtatamaḵó̱ nahuán
c-aktuma pu̱tama, chaṯum naleṉcán, chu̱ hua̱ ac̱haṯum namakaxtakcán. 35 Chaṯuy
lacchaján, lacxtum squitimaḵó̱ nahuán; hua̱ chaṯum naleṉcán, chiṉchu̱ hua ac̱haṯum,
namakaxtakcán. 36 Chaṯuy chixcuhuíṉ, lacxtum scujmaḵó̱ nahuán c-aktuma pú̱cuxtu;
hua̱ chaṯum naleṉcán, chiṉchu̱ hua̱ ac̱haṯum namakaxtakcán.”

37 Yama̱ xlim̱aḵalhtahuákaṯ acxni ̱ chuná̱ kaxmatkoḻh yuma̱ tachihuíṉ huaṉtu̱ Jesús

huá,̱ chuná̱ kalhasquinkoḻh:
—¿Ní liẖuaya̱ chuná̱ nakantaxtuy huaṉtu̱ quilhuámpaṯ?
Xlá̱ chuná̱ kalhtiḵoḻh:
—Huixín catziy̱áṯit pi ̱ antaṉi ̱ niy̱ tantum takalhíṉ, pacs tuncán catziḵoy̱, chu̱ tamacx-

tumiḵoy̱ chu̱n, pus na̱ chuná̱ chu̱ acxni ̱nacmimpalay, tuncán caniẖuá̱ nacatzic̱án.
18

Xatakalhchihuíṉ cha̱tum puhuaniṉi ̱ pusca̱t, chu̱ cha̱tum juez
1Maktum Jesús lix̱akatliḵoḻh aktum takalhchihuíṉ xpaḻacata oración, pi ̱xlacasquinca

xliṯatláhuat ankalhíṉ, huam̱pi ̱ ni ̱ nalakachaṉikoy̱. 2 Xlá̱ chuná̱ huanikoḻh: “Maktum
xuí ̱ chaṯum juez c-aktum cac̱hiquíṉ, xlá̱ ni ̱ pala tzinú̱ xlacapuhuaniy Dios, xaẖuachí ̱ xlá̱
niṯí ̱ xmax̱quiy̱ cac̱ni. 3 Chu̱ na̱ antiyá̱ yama̱ cac̱hiquíṉ xuí ̱ chaṯum puhuaniṉi ̱ puscaṯ,
xlá̱ ankalhíṉ xlakán yama̱ juez laquim̱pi ̱ natlahuaniy justicia sam̱pi ̱ xlá̱ xkalhiy̱ aktum
xtalakapútzit, pus huata xlacasquín nakalhmaktay̱acán c-xlacatíṉ huaṉti ̱ xtaḻaṯlahuay.
4 Huam̱pi ̱ laṉtla̱ ni ̱ xlim̱akliṯ xquiḻaklacaniṯtá, yama̱ juez ni ̱ xtlahuaputún huaṉtu̱
xlim̱aḵatzankam̱a̱ puscaṯ. Huam̱pi ̱ aḻis̱taḻh xlá̱ chuná̱ lacapás̱tacli: ‘Mas̱qui xlic̱aṉa̱ ni ̱
cpec̱uaniy Dios, chu̱ na̱ ni ̱ quincuiṉta̱ huaṉtu̱ akspulakoy̱ tachixcuhuíṯat, 5 huam̱pi ̱
xaliẖuacajcú̱ hua̱ yuma̱ puscaṯ, pi ̱ tzap̱u̱ quimaa̱katzankaṯlaẖuán, huata xatláṉ nacmak-
tay̱ay laquim̱pi ̱ chuná̱ niaḻh namín quimaa̱klhu̱huiy̱, chu̱ taji ̱naquimaa̱cchichijuiy̱.’ ”

6 Jesús chuná̱ huanipalakoḻh xlim̱aḵalhtahuákaṯ: “Mas̱qui yama̱ Juez luhua ni ̱ pala
tzinú̱ tlaṉ xtapuhuáṉ, fuerza chuná̱ tlahuánilh yama̱ puscaṯ laquim̱pi ̱ niaḻh namaa̱c-
chichijuiy̱. 7 Pus lapi ̱ tama̱ juez maktáy̱alh yama̱ puscaṯ, tlahuánilh justicia, ¿láṉtla̱
pi ̱ ni ̱ lay chú̱ caṉajlayáṯit pi ̱ Dios namaktay̱akoy̱ xcamán huaṉti ̱ xlá̱ lacsackoṉiṯ, acxni ̱
tzap̱u̱ squinikoy̱ xtamaktay̱ tantacú tantascaca? Usu ¿pi ̱huata chá̱ puhuanáṯit pi ̱nama-̱
makapaliḵoy̱ tzinú̱? 8 Pus quit luhua lacatancs ccaẖuaniyáṉ pi ̱ lacapala̱ namaktay̱akoy̱,
ni ̱ catimam̱akapaliḵoḻh. Huam̱pi ̱ hua̱ acxni ̱ quit, Xatalacsacni Chixcú, nacmimpalay
caṯiyatna, ¿pi ̱nactaḵsa cahuá̱ huaṉti ̱ xlic̱aṉa̱ caṉajlakoy̱ nahuán?”

Xatakalhchihuiṉ cha̱tum fariseo, chu̱ cha̱tum xma̱ta̱jiṉa impuestos
9 Cumu Jesús xcatziy̱ pi ̱ makapitzíṉ huaṉti ̱ antá̱ xkaxmatnimaḵó̱ xtachihuíṉ, xlacán

xpuhuankoy̱ pi ̱ luhua tlaṉ xtapuhuaṉcán, chu̱ huata niṯú̱ xliu̱cxilhkoy̱ am̱akapitzíṉ, pus
caj huá̱ xpaḻacata̱ Jesús lix̱akatliḵoḻh u̱ma̱ takalhchihuíṉ: 10 “Maktum chaṯuy chixcuhuíṉ
ankoḻh tlahuakoy̱ xoracioncán c-tlanca templo c-Jerusalén. Chaṯum, fariseo xuaniṯ
huaṉti ̱xliṯaxtuy luhua tlaṉ judío sam̱pi ̱pacs xmaḵantaxtiy̱ xlim̱ap̱aksiṉ Moisés, chiṉchu̱
hua̱ ac̱haṯum caj xmaṯaj̱iṉa impuestos, chu̱ huá̱ xpalacata̱ xlip̱uhuanicán pi ̱ xlá̱ ni ̱ tlaṉ
judío xuaniṯ. 11 Yama̱ fariseo antá̱ xlacahuaya̱ lacatzú̱ antaṉi ̱ luhua lakataquilhpu̱tacán
Dios, chu̱ chuná̱ xtlahuanima̱ oración Dios: ‘Quintlaṯican Dios, luhua cpax̱catcatziṉiyáṉ
pi ̱ quit luhua tlaṉ chixcú, chu̱ ni ̱ chuná̱ clic̱atziy̱ laṉtla̱ yama̱ huaṉti ̱ kalhaṉán, chu̱
huaṉti ̱luhua laclix̱cajnit xtapuhuaṉcán, usuchí ̱laṉtla̱ huaṉti ̱xakatliḵoy̱ tanuj lacchaján,
xaẖuachí ̱ quit ni ̱ lix̱cájnit clama̱ ni ̱ xtac̱huná̱ laṉtla̱ u̱laya̱ xmaṯaj̱iṉa impuestos. 12 Quit
maktuy cmakalhkajnán su kalhxtaknán aktum semana laquim̱pi ̱chuná̱ clic̱ac̱niṉaniyáṉ,
chu̱ quit pacs cmas̱tay̱ huaṉtu̱ quilim̱ás̱taṯ diezmo xla lhu̱hua quintumiṉ huaṉtu̱ ctlajay.’
13Chaṉchu̱ yama̱ chaṯum chixcú huaṉti ̱xpu̱quiṉa impuestos, huata xlá̱mákat quilhpu̱taj
táy̱alh, hasta ni ̱ pala tzinú̱ xtalacayaẖuaputún taḻhmáṉ, chu̱ chuná̱ xtlahuama̱ oración,
xquilhuama:̱ ‘Tlaṯi Dios, catlahua̱ liṯláṉ caquilakalhámanti, chu̱ caquimaṯzankaṉani
sam̱pi ̱ luhua maklaḵalhiṉá̱ cmakcatzic̱án, caj xpaḻacata lhu̱hua̱ huaṉtu̱ ctlahuaniṯ quin-
talaḵalhíṉ.’ ”

14 Jesús huanikoḻh liḻhu̱hua̱ huaṉti ̱ antá̱ xkaxmatmaḵó̱ xtachihuíṉ: “Xlic̱aṉa̱
ccaẖuaniyáṉ pi ̱ yama̱ chixcú̱ huaṉti ̱ xpu̱quiṉa impuestos, acxni ̱ yama̱ quilhtamacú̱ xlá̱
chilh c-xchic, Dios aya xmaṯzankaṉaniniṯ xtalaḵalhíṉ huaṉtu̱ xlá̱ xtlahuaniṯ, chu̱ ni ̱
xahua̱ yama̱ fariseo huaṉti ̱caj tlanca̱ xcatziy̱ c-xlacatiṉ Dios. Sam̱pi ̱huaṉti ̱luhua xlic̱aṉa̱

tlaṉ cristiano lim̱ax̱tucán xacstu, huata xlá̱ nalakmakancán; huam̱pi ̱ huaṉti ̱ liṯay̱ay pi ̱
niṯu̱ xlakasi, chu̱ kalhapalay pi ̱ maklaḵalhiṉá, huata xlá̱ namaṯlanquic̱án. Huá̱ chuná̱
ccaḻiẖuanimáṉ sam̱pi ̱ huaṉti ̱ caj xacstu putzama̱ laṉtla̱ natatlanquiy̱ c-xlacatiṉ Dios
xalán ni ̱ makas̱ tamam̱ax̱aniy̱, chu̱ maṯu̱tzuhuic̱án; huam̱pi ̱ huaṉti ̱ niṯú̱ putzama̱ laṉtla̱
natalacatlaṉiy̱ huata caj liṯay̱ay pi ̱niṯu̱ xlakasi, huata huá̱ chú̱ ti ̱Dios namaṯlanquiy̱.”

Jesús siculana̱tlahuako̱y lactzu̱ camán
(Mateo 9:13-15; Marcos 10:13-16)

15Maktum makapitzíṉ xlim̱inikoy̱ lactzu̱ xcamancán laquim̱pi ̱ Jesús naokspu̱huiliḵoy̱
xmacán, chu̱ nasiculanaṯlahuakoy̱; huam̱pi ̱ acxni ̱ xlim̱aḵalhtahuákaṯ ucxilhkoḻh, tzu-
cukoḻh lacaquilhniḵoy̱ huaṉti ̱ xlim̱imaḵó.̱ 16 Huam̱pi ̱ Jesús tasanikoḻh lactzu̱ camán pi ̱
calakminkoḻh, chu̱ chuná̱ huanikoḻh xlim̱aḵalhtahuákaṯ:

—Luhua xlic̱aṉa̱ catlahuátit liṯláṉ, ni ̱ caliẖuanikóṯit tama̱ lactzu̱ camán naquilak-
minkoy̱; sam̱pi ̱ Dios caj xmaṉ huá̱ max̱quiḵoy̱ talacasquín natapaksiṉikoy̱ c-xasas̱ti
xtapáksiṯ huaṉti ̱ kalhiḵoy̱ xtalacapas̱tacnicán xtac̱huná̱ laṉtla̱ lactzu̱ camán. 17 Luhua
xlic̱aṉa̱ ccaẖuaniyáṉ, pi ̱caxatic̱ahuá̱ huaṉti ̱niṯláṉ xtláhualh namap̱aksiy̱ Dios la̱ chaṯum
xasmaḻhua actzu̱ kahuasa, ni ̱ lay xlá̱ catitapaksíṉilh c-xasas̱ti xtapáksiṯ tu̱ huilip̱utún
caṯiyatna.

Cha̱tum ma̱tamacu̱nu chixcú̱ ta̱chihuiṉán Jesús
(Mateo 19:16-30; Marcos 10:17-31)

18Maktum chaṯum luhua talip̱aẖu chixcú̱ kalhásquilh Jesús:
—Maḵalhtahuakaṉá, huix luhua xlic̱aṉa̱ tlaṉ catziy̱a, ¿tú̱ luhua tlaṉ tatlahu quil-

iṯláhuat laquim̱pi ̱ tlaṉ nackalhiy̱ yama̱ lip̱ax̱uhu latámaṯ c-akapú̱n huaṉtu̱ niucxni ̱
nalaksputa?

19 Chaṉchu̱ Jesús huánilh:
—¿Tú̱huan quihuaniya̱ pi ̱quit luhua tlaṉ ccatziy̱? ¿Tú̱ catziy̱a̱ pi ̱ u̱nú̱ niṯí ̱ anán huaṉti ̱

xlic̱aṉa̱ tlaṉ huata caj xmaṉ chaṯum, huá̱ Dios? 20 ¿Tú̱huan chiṉchu̱ quiliḵalhasquina̱
xpaḻacata tú̱ miliṯláhuat? Sam̱pi ̱huix catziy̱atá̱ laṉtla̱ huí ̱kampac̱aẖu lim̱ap̱aksíṉ huaṉtu̱
Dios macamáx̱quiḻh Moisés; chuná̱ huan: ‘Ni ̱ caxakatli ̱ tanuj puscaṯ lapi ̱huí ̱mimpuscaṯ;
niucxni ̱ tí ̱ timakniy̱a; niucxni ̱ tí ̱ tiliy̱aẖuaya̱ taḵsaníṉ; niucxni ̱ tí ̱ timakkalhaṉana; na̱
camax̱quiḵó̱ cac̱ni ̱mintzí, xaẖua̱ mintlaṯ.’

21Yama̱ chixcú chuná̱ kalhtíṉalh, huá:̱
—Xlip̱acs tama̱ huaṉtu̱ huix quihuanípaṯ, hasta laṉtla̱ actzu̱cú̱ xacuaniṯ ctzucuniṯ

maḵantaxtiy̱.
22Acxni ̱káxmatli ̱ Jesús yumá,̱ chuná̱ huánilh:
—Tlaṉ laṉtla̱ huana, huam̱pi ̱huí ̱aḵampaṯum huaṉtu̱ tzankaṉimáṉ miliṯláhuat, castaṯ

xlip̱acs tu̱ kalhiy̱a, chu̱ camax̱quiḵó̱ mintumiṉ huaṉti ̱ laklim̱ax̱kaníṉ, laquim̱pi ̱ chuná̱
huix nakalhiy̱a̱ lhu̱hua̱ mintamacú̱n c-akapú̱n. Acxni ̱ chú̱ chuná̱ natlahuakoy̱a, tuncán
natana laquim̱pi ̱xlip̱aá̱n naquistaḻaniya.

23Huam̱pi ̱acxni ̱xlá̱ káxmatli ̱huaṉtu̱ huánilh Jesús, yama̱ chixcú̱ luhua lip̱uhua,̱ sam̱pi ̱
luhuamaṯamacu̱nú xuaniṯ. 24Acxni ̱úcxilhli ̱Jesús pi ̱lip̱ec̱ua̱ xtalip̱uhuaṉiṉiṯ, chuná̱ huá:̱

—¡Caṉa̱ lip̱ec̱ua̱ tuhua̱ xpalacata̱ huaṉti ̱ maṯamacu̱nú̱ natanu̱y c-xtapaksiṯ Dios!
25Huata ni ̱xatuhua̱ xtánu̱lh tantum camello c-xlhucu liṯzapan, ni ̱caj laṉtla̱ pala chaṯum
maṯamacu̱nú̱ ti ̱ lakcatzán xtumiṉ tlaṉ natanu̱y c-xtapaksiṯ Dios.

26Makapitzíṉ ti ̱ xkaxmatkoy̱ huaṉtu̱ xlá̱ huá,̱ chuná̱ quilhtzucukoḻh:
—Lapi ̱ chuná, ¿tí ̱ chú̱ luhua naakapu̱taxtuy?
27 Jesús chuná̱ huanikoḻh:
—Xlic̱aṉa,̱ huaṉtu̱ xpaḻacatacan chixcuhuíṉ, ni ̱ lay maṯlaṉiḵoy̱ huaṉtu̱ quit cquilhua-

ma,̱ huam̱pi ̱ huaṉtu̱ xpaḻacata Dios, pacs maṯlaṉiy̱ xlip̱acs huaṉtu̱ puhuán natlahuay,
niṯú̱ tuhua̱ xpalacata.

28 Pedro chuná̱ huánilh:
—Quimpu̱chinacán, quin pacs cakxtakmakaniṯahu huaṉtu̱ xackalhiy̱aẖu caj xpaḻacata

ccas̱taḻanimáṉ.

29 Puschí ̱ Jesús chuná̱ kálhtiḻh:
—Xlic̱aṉa̱ ccaẖuaniyáṉ pi ̱ xlip̱acs huaṉti ̱ naakxtakmakán xchic, usu xtlaṯ, chu̱ xtzi,

usu xnataḻán, usuchí ̱ xpuscaṯ, usu pala xcamán, caj xpaḻacata kalhakaxmatputún Dios
c-xtapáksiṯ, 30 pus huata tlak luhua lhu̱hua̱ huaṉtu̱ namax̱quic̱án ni ̱ xahua̱ la̱ tu̱ xkalhiy̱
u̱nú̱ caṯiyatna, chu̱ na̱ namax̱quic̱án yama̱ latámaṯ c-akapú̱n huaṉtu̱ niucxni ̱nalaksputa.

Jesús lic̱hihuiṉampalay pi ̱ namaknic̱án
(Mateo 20:17-19; Marcos 10:32-34)

31 Maktum Jesús caj tánu̱ taa̱nkoḻh kalhacu̱tuy xlim̱aḵalhtahuákaṯ, chu̱ chuná̱
huanikoḻh: “Huixín catziy̱áṯit pi ̱ laṉchú̱ amaẖu c-Jerusalén laquim̱pi ̱ antá̱ nakantax-
tuyac̱há̱ xlip̱acs huaṉtu̱ tilic̱hihuiṉankoḻh profetas acxni ̱ titzokkoḻh c-Liḵalhtahuaka̱
huaṉtu̱ naquiakspulay quit, Xatalacsacni Chixcú. 32 Pus antá̱ naquimacamas̱-
tac̱án c-xmacancan chixcuhuíṉ huaṉti ̱ aḻacatanuj xalaníṉ huaṉti ̱ ni ̱ judíos; xlacán
naquiliḵalhakamaṉankoy̱, chu̱ calaẖuá̱ naquintlahuanikoy̱ hasta naquilacachujmaniḵoy̱.
33 Tlaṉ naquihuiliṉikoy̱, chu̱ aḻis̱taḻh naquimakniḵoy̱; huam̱pi ̱ caj xlia̱ktutu quilhtamacú̱
naclakastakuanán caḻiṉíṉ.”

34 Yama̱ xlim̱aḵalhtahuakaṯ Jesús niṯú̱ xatú̱ xakataḵskoy̱ huaṉtu̱ xuaniputún xtachi-
huíṉ; xaẖuachí ̱ hasta ni ̱ pala tzinú̱ xcatziḵoy̱ xatú̱ xpaḻacata̱ chuná̱ xliṯac̱hihuiṉamaḵó,̱
sam̱pi ̱yama̱ xtakalhchihuíṉ caj la̱ xatzeḵ tachihuíṉ quiṯaxtunikoḻh.

Jesús ma̱lacatla̱niy̱ cha̱tum lakatzíṉ xala c-Jericó
(Mateo 20:29-34; Marcos 10:46-52)

35 Acxni ̱ Jesús lacatzuhuá̱ xlatiḻhay c-xacac̱hiquiṉ Jericó, chaṯum lakatzíṉ xuí ̱ c-
xquilhpaṉ tiji, csquinimaḵó̱ limosna huaṉti ̱ antá̱ xlactlaẖuankoy̱. 36 Acxni ̱ xlá̱ káxmatli ̱
pi ̱ luhua liḻhu̱hua̱ xtlaẖuamaḵó,̱ kalhasquiníṉalh xatú̱ tlaṉ xlama.̱ 37 Pus huanica̱ pi ̱
Jesús xala c-Nazaret antá̱ xlactlaẖuama.̱ 38 Acxni ̱ xlá̱ káxmatli ̱ huaṉtu̱ huanica,̱ chuná̱
quilhánilh:

—¡Jesús, xquilhtzucut xamakaṉ rey David, caquinkalhiṉi ̱ talakalhamáṉ!
39Huaṉti ̱xpu̱latiḻhakoy̱ c-tiji ̱ tzucukoḻh lacaquilhniḵoy̱ laquim̱pi ̱nakatxtaka. Huam̱pi ̱

xlá̱ aṯzinú̱ luhua liẖuacá̱ tzúculh quilhaniy:
—¡Jesús, xquilhtzucut xamakaṉ rey David, catlahua̱ liṯláṉ caquilakalhámanti!
40 Jesús tachókolh, chu̱ maṯiyíṉalh c-xlacatíṉ. Acxni ̱ antiyá̱ lacatzú̱ xlakalaya,̱ chuná̱

kalhásquilh:
41—¿Tú̱ lacasquina̱ nactlahuay mimpaḻacata?
Xlá̱ chuná̱ huánilh:
—Quimpuchiná, quit clacasquín xaclacahuáṉalh.
42 Jesús chuná̱ huánilh:
—¡Pus laṉchuj tuncán calacahuáṉanti! Huix aya talacatlaṉiṉiṯa̱ sam̱pi ̱xlic̱aṉa̱ caṉajla,

chu̱ quilip̱áẖuanti pi ̱ tlaṉ nacmap̱acsayáṉ.
43 Pus acxni tuncán yama̱ lakatzíṉ tlaṉ lacahuáṉalh, chu̱ staḻánilh Jesús, xpax̱catcatz-

iṉitiḻhay Dios. Xlip̱acs ti ̱ucxilhkoḻh xtascujut Jesús na̱ chuná̱ xpax̱catcatziṉimaḵó̱ Dios.
19

Cha̱tum chixcú xuanicán Zaqueo xlakapasputún Jesús
1 Jesús chaḻh c-Jericó, chu̱ antá̱ xtip̱u̱lacpuntaxtuma̱ cac̱hiquíṉ. 2 Na̱ antá̱ yama̱

cac̱hiquíṉ xuí ̱chaṯum chixcú, luhuamaṯamacu̱nú, xuanicán Zaqueo. Hua̱ xlá̱ xpuxcucán
xuaniṯ huaṉti ̱ xmaṯaj̱iṉankoy̱ impuestos. 3 Xlá̱ luhua xlakapasputún Jesús, huam̱pi ̱ ni ̱
lay xucxilha sam̱pi ̱ luhua lhu̱hua̱ xtzamacán, xaẖuachí ̱ Zaqueo actzu̱ chixcú xuaniṯ.
4 Huata laquim̱pi ̱ tlaṉ xlá̱ naucxilha, takosú̱n pú̱lalh, chu̱ lacapala̱ tahuácalh c-akatum
quihui antaṉi ̱ xlá̱ natiṯaxtuy Jesús. 5 Acxni ̱ luhua antá̱ xtiṯaxtuma̱ Jesús yama̱ lacatum,
titalacayáẖualh c-xakan quihui, lim̱ap̱ac̱úhuiḻh xtucuhuiní, chu̱ chuná̱ huánilh:

—Zaqueo, lacapala̱ catac̱ta, sam̱pi ̱ luhua xlacasquinca̱ pi ̱ chiyú̱ antá̱ naclaktuncuhuiy
c-mínchic.

6 Chaṉchu̱ xlá̱ lacapala̱ tác̱talh, chu̱ luhua chap̱ax̱uhuaṉa̱ táa̱lh Jesús c-xchic.
7 Makapitziṉ chixcuhuíṉ, acxni ̱ ucxilhkoḻh tzucukoḻh aksankoy̱ Jesús, chu̱ chuná̱ xu-
ankoy̱: “Aniṯ lakapaxiaḻhnán yama̱ lix̱cajnit chixcú̱ huaṉti ̱ni ̱maḵantaxtim̱a̱ xlim̱ap̱aksíṉ
Moisés c-xlatámaṯ.” 8 A̱lis̱taḻh c-xchic acxni ̱ xuay̱am̱aḵó,̱ Zaqueo táy̱alh, chu̱ chuná̱
huánilh Jesús:

—Quimpu̱chiná, huaṉti ̱ laklim̱ax̱kaníṉ, ítaṯ nacmap̱ap̱itzinikoy̱ quimakaanáṉat; chu̱
lapi ̱huí ̱ ti ̱ caṯa catu̱huá̱ cakskahuimaklhtiṉiṯ, pus laṉchú̱ aa̱ctaṯi naclip̱u̱xokoniy.

9 Chaṉchu̱ Jesús huánilh:
—Chú̱ u̱nú̱ c-chiqui chiniṯ akapu̱táxtut, sam̱pi ̱ yuma̱ chixcú caj xpaḻacata tu̱ maḻac-

nu̱niṯ tlahuay liṯasiyuy pi ̱ xlá̱ na̱ luhua miniṉiy tapaksiṉikoy̱ judíos ti ̱ luhua xaxlic̱aṉa̱
liṯapac̱uhuiḵoy̱ xquilhtzucut Abraham. 10 Sam̱pi ̱ quit, Xatalacsacni Chixcú, cminiṯ
putzay, chu̱ cminiṯ maa̱kapu̱taxtiḵoy̱ huaṉti ̱ aya xaktzankaṯay̱akoṉiṯ la̱ yuma̱ chixcú.

Xatakalhchihuiṉ okxca̱hu tumiṉ
(Mateo 25:14-30)

11 Pus aya xtalacatzuhuim̱a̱ c-xacac̱hiquiṉ Jerusalén, chu̱ tachixcuhuíṯat xpuhuankoy̱
pi ̱ max̱ ni ̱ lim̱akas̱ xlá̱ antá̱ namaḻacatzuquiy̱ xasas̱ti xtapaksiṯ Dios tu̱ xlá̱ ankalhíṉ
xlix̱akatlim̱aḵó.̱ 12 Pus chí ̱ tihua:̱ “Chaṯum chixcú̱ ti ̱ luhua xkalhiy̱ xcac̱ni, tialh c-aktum
tíyat luhuata mákat, laquim̱pi ̱ naán kalhiy̱ aktum lim̱ap̱eksíṉ, na̱ namimpalay. 13 Acxni ̱
aya xamajá,̱ tasanikoḻh kalhacaẖu cscujníṉ, chu̱ chaṯunu̱ max̱quiḵoḻh lhu̱hua tumiṉ
laquim̱pi ̱ xlacán namas̱cujukoy̱, chu̱ chuná̱ huanikoḻh: ‘Calis̱cújtit yuma̱ quintumiṉ,
chu̱ camas̱katíṯit hasta acxni ̱ quit nacmimpalay.’ 14 Huam̱pi ̱ lhu̱hua chixcuhuíṉ huaṉti ̱
xnatac̱hiquíṉ, ni ̱ xucxilhputunkoy̱, luhua csiṯziṉikoy̱. Acxni ̱ xlá̱ alh na̱ pu̱tum ankoḻh
yama̱ cac̱hiquíṉ antaṉi ̱xtapaksiy̱ xtiyatcán laquim̱pi ̱nahuankoy̱: ‘Ni ̱clacasquinaẖu huá̱
nalakcháṉ lig̱obierno laquim̱pi ̱naquincam̱ap̱aksiy̱áṉ.’

15 “Huam̱pi ̱ xlá̱ niṯú̱ lim̱akatlajaca,̱ chu̱ huá̱ juerza lákchaḻh lig̱obierno; chu̱ ni ̱
lim̱akas̱ xlá̱ táspitli ̱ c-xcac̱hiquíṉ. Chu̱ acxni ̱ xlá̱ chilh maṯasaniṉankoḻh yama̱ cscujníṉ
huaṉti ̱xmax̱quiḵoṉiṯ xtumiṉ laquim̱pi ̱xlá̱ nacatziy̱ niṉtla̱ xmaṯlajiḵoṉiṯ laṉtla̱ chaṯunu.
16 Huaṉti ̱ xakasiya̱ chilh tiṯum lákchaḻh, chu̱ chuná̱ huánilh: ‘Tlaṯi, yama̱ mintumiṉ
huaṉtu̱ quintimax̱qui, laṉchú̱ max̱ makcaẖu ac̱huná̱ laṉtla̱ cmas̱katiṉiṯ.’ 17 Yama̱
gobierno chuná̱ huánilh: ‘Liẖuacá̱ tlaṉ, huix luhua xlic̱aṉa̱ tlaṉ scujni; pus hua̱ chú̱
pi ̱ luhua tlaṉ cuiṉtaj tlahua̱ huaṉtu̱ ni ̱ luhua lhu̱hua, pus laṉchú̱ quit nacuiliy̱áṉ
ligobernador laquim̱pi ̱ namap̱aksiḵoy̱a̱ akcaẖu cac̱hiquíṉ.’ 18 Na̱ mimpá̱ xlic̱haṯuy
cscujni, chu̱ chuná̱ huánilh: ‘Tlaṯi, mintumiṉ huaṉtu̱ quintimax̱qui, makquitzis ac̱huná̱
cmas̱katiṉiṯ.’ 19 Yama̱ gobierno chuná̱ huánilh: ‘Pus huix na̱ nacuiliy̱áṉ lig̱obernador
namap̱aksiḵoy̱a̱ akquitzis cac̱hiquíṉ.’

20 “Mimpá̱ ac̱haṯum, chu̱ chuná̱ huánilh: ‘Tlaṯi, u̱huí ̱ chú̱ mintumiṉ huaṉtu̱ quin-
timax̱qui. Quit niṯú̱ cmas̱cujuniṯ, huata caj cmáq̱uiḻh laquim̱pi ̱ ni ̱ natzankay̱, c-
quiaktlápat liẖuana̱ xacchiṉiṯ. 21 Pus quit cpec̱uanín sam̱pi ̱ ccatziy̱ pi ̱ huix scalajua̱
mintáy̱at, chu̱ ccatziy̱ laṉtla̱ akchipakoy̱a̱ huaṉtu̱ ni ̱ milá, chu̱ c-xkaṉana̱ antaṉi ̱ huix
niṯú̱ chanaṉaniṯa. 22 Yama̱ gobierno chuná̱ huánilh: ‘Huix luhua xlic̱aṉa̱ niṯlaṉ scujni,
caj tuncán mintachihuíṉ miacstu liṯalacapu̱ya, pus pala xlic̱aṉa̱ xcatziy̱a̱ pi ̱ quit luhua
scalajua̱ quintáy̱at, chu̱ pala xcatziy̱a̱ pi ̱ cakchipay huaṉtu̱ ni ̱ quilá, chu̱ na̱ cxkaṉán
antaṉi ̱ quit niṯú̱ chanaṉaniṯ, 23 ¿tú̱huan chá̱ ni ̱ huata xatláṉ pit liẖuiliy̱a̱ quintumiṉ c-
banco laquim̱pi ̱ acxni ̱ quit xactímilh xquintiakxokonica̱ acxni ̱ xactíalh tiyay?’ 24 Yama̱
gobierno chuná̱ huanikoḻh huaṉti ̱ antá̱ xlayaḵó:̱ ‘Lacapala̱ camaklhtíṯit tumiṉ, chu̱
huata hua̱ camax̱quíṯit huaṉti ̱ kalhiy̱ okxcaẖu.’ 25 Xlacán chuná̱ huanikoḻh: ‘Tlaṯi,
huam̱pi ̱xlá̱ aya kalhiy̱ okxcaẖu tumiṉ.’ 26Yama̱ gobierno chuná̱ kalhtíṉalh: ‘Pus xlic̱aṉa̱
ccaẖuaniyáṉ pi ̱huaṉti ̱lhu̱hua̱ kalhiy̱ huaṉtu̱maclacasquín, aṯzinú̱ liẖuacá̱ namax̱quic̱án,
huam̱pi ̱ huaṉti ̱ ni ̱ lhu̱hua̱ kalhiy̱ huaṉtu̱ maclacasquín namaklhtiḵoc̱án hasta mas̱qui ni ̱
lhu̱hua̱ huaṉtu̱ xlá̱ kalhiy̱. 27 Xaẖuachí ̱ yama̱ chixcuhuíṉ huaṉti ̱ quisiṯziṉikoy̱ huaṉti ̱
ni ̱ xlacasquinkoy̱ quit nactahuilay lig̱obierno, lacapala̱ caliṯankóṯit, chu̱ antá̱ u̱nú̱ c-
quilacatíṉ camakniḵóṯit.’ ”

Jesús cha̱n c-xaca̱chiquiṉ Jerusalén
(Mateo 21:1-11; Marcos 11:1-11; Juan 12:12-19)

28 Acxni ̱ chuná̱ huankoḻh yuma̱ tachihuíṉ, Jesús tay̱apá̱ c-tiji ̱ laquim̱pi ̱ tiṯum nacháṉ
c-xacac̱hiquiṉ Jerusalén. 29 Acxni ̱ aya xtalacatzuhuiḵoṉiṯ yama̱ aktuy lactzu̱ cac̱hiquíṉ
huanikoc̱án Betfagé, chu̱ Betania, lacatzú̱ yama̱ c-kas̱tíṉ huaṉtu̱ xuanicán monte de los
Olivos, xlá̱ maḻakachaḵoḻh chaṯuy xlim̱aḵalhtahuákaṯ, 30 chu̱ chuná̱ huanikoḻh:

—Capítit c-actzu̱ cac̱hiquíṉ antaṉi ̱ calacán huí;̱ chu̱ acxni ̱ antá̱ nachipináṯit naucx-
ilháṯit tantum ax̱nu̱, xlá̱ antá̱ chiy̱aẖuacaniṯ, chu̱ ni ̱ pala chaṯum chixcú̱ aḵaṯahuilay.
Huixín naxcutáṯit, chu̱ naliṯanáṯit. 31 Na̱ palapi ̱ huí ̱ ti ̱ nacaḵalhasquináṉ: ‘¿Tú̱ liḻayáṯit
xcutáṯit?’, huixín cahuanikóṯit pi ̱hua̱ Mimpu̱chinacán maclacasquimputún.

32Yama̱ xlim̱aḵalhtahuákaṯ ankoḻh, chu̱ xlic̱aṉa̱ chuná̱ maṉoklhukoḻh hua̱ laṉtla̱ Jesús
xuanikoṉiṯ. 33 Acxni ̱ luhua xcutmaḵó̱ yama̱ actzu̱ ax̱nu̱, taxtuchi ̱ huaṉti ̱ xpu̱chiná, chu̱
chuná̱ kalhasquinkoḻh:

—¿Tú̱huan lix̱cutpáṯit tama̱ quiax̱nu̱?
34Kalhtiṉankoḻh xlacán:
—Sam̱pi ̱Quimpu̱chinacán maclacasquimputún.
35 Puschí ̱ yama̱ xpu̱china ax̱nu̱, niaḻh tú̱ huanikoḻh, chu̱ xlacán leṉikoḻh antaṉi ̱

xuilachá̱ Jesús, taliḵaṯlápalh clhakaṯcán, chu̱ kaẖuiliḵoḻh Jesús. 36-37 Acxni ̱ tzucukoḻh
takalhaju̱nankoy̱ yama̱ kas̱tíṉ huanicán monte de los Olivos lhu̱hua̱ tachixcuhuíṯat
huaṉti ̱ cstonkmim̱aḵó̱ clhakaṯcán c-tiji ̱ laquim̱pi ̱ antá̱ nalactlaẖuán Jesús, chu̱ xlip̱acs
huaṉti ̱ xcaṉajlanikoṉiṯ Jesús tzucukoḻh pax̱catcatziṉikoy̱ Dios caj xpaḻacata lactlanca
lic̱ac̱ni xtatlahu huaṉtu̱ xlacán xucxilhkoṉiṯ, chu̱ xlacán tzucukoḻh tliṉikoy̱. 38 Chuná̱
xuankoy̱:

—¡Tlaṉ caquiṯaxtúnilh yuma̱ tlanca Quireycán huaṉti ̱ laṉchú̱ quincam̱acamininiṯán
Quimpu̱chinacan! Caánalh tapax̱uhuáṉ c-akapú̱n, chu̱ xlip̱acs cacac̱niṉanica̱ Dios huaṉti ̱
huí ̱ taḻhmáṉ c-akapú̱n.

39Makapitziṉ fariseos huaṉti ̱na̱ antá̱ xmakstaḻamaḵó̱ c-xlakstip̱aṉcan tachixcuhuíṯat,
chuná̱ tzúculh huanikoy̱ Jesús:

—Maḵalhtahuakaṉá, catlahua̱ liṯláṉ, cahuanikó̱ milim̱aḵalhtahuákaṯ pi ̱ niaḻh chuná̱
cahuankoḻh.

40Xlá̱ chuná̱ kalhtiḵoḻh:
—Xlic̱aṉa̱ ccaẖuaniyáṉ pi ̱ lapi ̱ xkatxtakkoḻh xlacán, pus yuma̱ chíhuix huaṉtu̱ maḵó̱

c-xpax̱tu̱n tiji ̱ xtzucukoḻh caṯasakoy̱ xpu̱xokocán.
Jesús laktasay Jerusalén

41 Chaṉchu̱ chaḻh Jesús antaṉi ̱ tancs laklacachaṉcán c-Jerusalén, acxni ̱ úcxilhli ̱ yama̱
tlanca cac̱hiquíṉ luhua lip̱uhua,̱ chu̱ tzúculh tasay. 42 Laṉtla̱ xtasáma̱ chuná̱ huá:̱
“¡Koxutaníṉ huixín huaṉti ̱ huilapítit antá̱ c-Jerusalén! ¡Lap̱i ̱ akataḵsáṯit cahuá̱ caṉa̱
caj xmaṉ hua̱ laṉchú̱ yuma̱ quilhtamacú̱ pi ̱ caḻakchiniṯán huaṉtu̱ xlic̱aṉa̱ xcam̱ax̱quíṉ
yama̱ xacacsua latámaṯ huaṉtu̱ Dios cam̱ax̱quip̱utunáṉ! Huam̱pi ̱ cumu huixín ni ̱
ucxilhputunáṯit huaṉtu̱ Dios cam̱au̱cxilhnip̱utunáṉ, niaḻh ucxni ̱ catiucxílhtit. 43 Sam̱pi ̱
nacaḻakchaṉáṉ quilhtamacú̱ hua̱ acxni ̱ huixín lip̱ec̱ua̱ laṉtla̱ nacam̱ap̱aṯiṉic̱anáṯit caj
luhua mimpaḻacatacán, sam̱pi ̱ ni ̱ makas̱ huaṉti ̱ luhua cas̱iṯziṉikoy̱áṉ caniẖuá̱ natax-
tukoy̱ac̱hi, chu̱ nacam̱akstilihuiliḵoy̱áṉ laquim̱pi ̱ niṯí ̱ natzaḻay, 44 chu̱ maktum naca-̱
mas̱putukoy̱áṉ pacs huixín huaṉti ̱ huilátit c-Jerusalén. Na̱ caṯu̱tzú̱ namaḻacaṉiḵoy̱
xapaṯzaps minchiccán, chu̱ ni ̱ pala aktum chíhuix catitamakáxtakli ̱ antaṉi ̱ xuiliḵoc̱aniṯ
huaṉtu̱ xliṯlahuakoc̱aniṯ chiqui. Huam̱pi ̱ mas̱qui chuná, pacs huixín lip̱ináṯit cuenta,̱
sam̱pi ̱ni ̱akataḵsputunáṯit pi ̱Dios cam̱acamininiṯán laṉchú̱ huaṉti ̱nacaḻakmax̱tukoy̱áṉ.”

Jesús tlakaxtuko̱y hua̱nti ̱ csta̱nama̱kó̱ c-tlanca templo xala c-Jerusalén
(Mateo 21:12-17; Marcos 11:15-19; Juan 2:13-22)

45 Acxni ̱ luhua chaḻh Jesús c-Jerusalén, tanu̱chá̱ c-xalip̱acan tlanca templo, chu̱

chaḻh lacatum antaṉi ̱ xuilakó̱ huaṉti ̱ cstaṉamaḵó.̱ Xlá̱ tlakaxtukoḻh yama̱ huaṉti ̱ antá̱
cstaṉamaḵó,̱ chu̱ xtamaẖuanamaḵó.̱ 46 Chuná̱ huanikoḻh:

—Nac Xasaṉtujlani Liḵalhtahuaka antaṉi ̱tatzokniṯ xtachihuiṉ Dios chuná̱ nam̱á̱ huan:
‘Hua̱ quínchic, caj xmaṉ huá̱ luhua nalim̱ax̱tucán laquim̱pi ̱ antá̱ tlaṉ naminkoy̱ quint-
lahuanikoy̱ oración xlip̱acs tachixcuhuíṯat caniẖua̱ xalaníṉ’, huam̱pi ̱chiṉchu̱ huixín aya
lim̱ax̱tuniṯántit xtac̱huná̱ la̱ xpu̱tatzeḵnican kalhaṉaníṉ.

47 A̱lis̱taḻh Jesús chaḻi ̱ chaḻí ̱ xmin xakatliḵoy̱ tachixcuhuíṯat c-tlanca templo; huam̱pi ̱
xanapuxcunpaḻijni, chu̱ laktzokniṉaníṉ, chu̱ na̱ xaẖua̱ huaṉti ̱xanapuxcun judíos, xlacán
aya xputzamaḵó̱ laṉtla̱ natlahuakoy̱ laquim̱pi ̱ tlaṉ namakniḵoy̱. 48 Huam̱pi ̱ mas̱qui
chuná, xlacán ni ̱ lay xmaṯlaṉiḵoy̱ laṉtla̱ natlahuakoy̱ sam̱pi ̱ lhu̱hua tachixcuhuíṯat cacs
xkaxmatnikoy̱, chu̱ luhua xlakatiḵoy̱ huaṉtu̱ xlá̱ xlic̱hihuiṉán.

20
Huí ̱ ti ̱ niṯú̱ liu̱cxilhko̱y xlim̱a̱paksiṉ Jesús
(Mateo 21:23-27; Marcos 11:27-33)

1Maktum Jesús xlia̱kchihuiṉanimaḵó̱ tachixcuhuíṯat lip̱ax̱uhu xtamaḻacnu̱n Dios laṉt-
la̱ maa̱kapu̱taxtip̱utunkoy̱ huaṉti ̱nalip̱aẖuankoy̱, na̱ acxni ̱chinkoḻh xanapuxcun paḻijni,
chu̱ laktzokniṉaníṉ, xaẖua̱ lakkoḻun map̱aksiṉaníṉ. 2Xlacán chuná̱ kalhasquinkoḻh:

—Catlahua̱ liṯláṉ, caquincaẖuani ̱ xatú̱ xpaḻacata huix u̱nú̱ liṯanu̱niṯanchita̱ c-templo,
chu̱ tlakaxtukoṉiṯa̱ huaṉti ̱ staṉankoy̱. ¿Tú̱ ya̱ lim̱ap̱aksíṉ huix kalhiy̱a? Usuchí ̱ ¿tí ̱
max̱quiṉiṯán tama̱ lim̱ap̱aksíṉ?

3 Jesús chuná̱ kalhtiḵoḻh:
—Tlaṉ naccaẖuaniyáṉ, huam̱pi ̱ pu̱laná̱ na̱ huí ̱ huaṉtu̱ ccaḵalhasquimputunáṉ, chu̱

huixín caquihuanítit: 4 ¿Tí ̱ máx̱quiḻh lim̱ap̱aksíṉ Juan Bautista pi ̱ tlaṉ naakmunu̱nán?
¿Pi ̱hua̱ Dios, usuchí ̱huí ̱ chaṯum chixcú̱ ti ̱máx̱quiḻh?

5Xlacán ni ̱naj tuncán kalhtiṉankoḻh, huata caj xacstucán tzucukoḻh laḻiṯaḵalhchihui-̱
nankoy̱, xlaḵalhasquinkoy̱, chu̱ xlaẖuanikoy̱: “Lapi ̱ nahuaniyaẖu pi ̱ hua̱ Dios macámilh,
xlá̱ naquincaẖuaniyáṉ: ‘¿Tú̱huan chá̱ ni ̱ ticaṉajlanítit?’ 6 Chí ̱ lapi ̱ nahuaniyaẖu pi ̱
hua̱ chixcuhuíṉ xlim̱ap̱aksiḵoṉiṯ, xlacán max̱ naquincaa̱ctalamaknip̱utunkoy̱áṉ, sam̱pi ̱
xlacán catziḵoy̱ pi ̱ Juan Bautista huá̱ xlia̱kchihuiṉantlaẖuán huaṉtu̱ xaxlic̱aṉa̱ xtala-
capas̱tacni Dios.” 7 Huam̱pi ̱ huata xatláṉ xlacán kalhtiṉankoḻh pi ̱ ni ̱ xcatziḵoy̱ xatí ̱
xlim̱ap̱aksiṉiṯ Juan pi ̱naakmunu̱nán. 8 Jesús na̱ chuná̱ huanikoḻh:

—Pus lapi ̱huixín ni ̱catziy̱áṯit huaṉtu̱ ccaḵalhasquimáṉ, na̱ ni ̱pala quit cacticaẖuanín
xatí ̱quimax̱quiṉiṯ lim̱ap̱aksíṉ caj xpaḻacata huaṉtu̱ quit ctlahuay.

Xatakalhchihuíṉ hua̱nti ̱ niṯla̱n xtapuhua̱ncan scujníṉ
(Mateo 21:33-44; Marcos 12:1-11)

9 A̱lis̱taḻh Jesús tzucupaj taḵalhchihuiṉankoy̱ tachixcuhuíṯat, chu̱ caḻix̱akatliḵoḻh yuma̱
takalhchihuíṉ: “Maktum xuí ̱chaṯum chixcú̱ huaṉti ̱chalh c-xpú̱cuxtu̱ lhu̱hua xalic̱hanat
uvas, chu̱ aḻis̱taḻh xlá̱ a medias rentajmax̱quiḵoḻh makapitzíṉ cscujníṉ, sam̱pi ̱ xlá̱ álh
latamay̱ mákat caḻacatanu̱ cac̱hiquíṉ, chu̱ luhuamakas̱ antá̱ xlamac̱há. 10Acxni ̱lákchaḻh
quilhtamacú̱ laṉtlaṯa tzucuy chaḵoy̱ uvas, am̱a̱ pu̱chiná̱ mácaḻh chaṯum cscujni ̱laquim̱pi ̱
naancán squinikoc̱án ti ̱ xlis̱cujmaḵó̱ cau̱vasna̱ huaṉtu̱ xlá̱ xlakcháṉ nachipay xatachitni
uvas. Huam̱pi ̱ xlacán huata caj chipakoḻh, chu̱ tlaṉ huiliṉikoḻh, caj chunatá̱ macaṉkoḻh,
chu̱ niṯú̱ maḻeṉiḵoḻh. 11 Chu̱ huaṉti ̱ xpu̱china yama̱ tachanáṉ macam̱pá̱ ac̱haṯum liṯum
cscujni; xlá̱ na̱ chuná̱ tlahuakoḻh, calaẖuá̱ huanikoḻh, chu̱ na̱ huiliṉikoḻh, chu̱ niṯú̱
maḻeṉiḵoḻh. 12 Pus yama̱ chixcú juerza macam̱pá̱ xliḵalhatutu cscujni, huam̱pi ̱ am̱a̱
niṯlaṉ chixcuhuíṉ huaṉti ̱ antá̱ cscujmaḵó̱ yama̱ c-xpú̱cuxtu, snu̱n mas̱ipaṉiḵoḻh, lhkan
tamacaxtukoḻh, chu̱ niṯú̱ max̱quiḵoḻh huaṉtu̱ xlakminiṯ.

13 “Chu̱ huaṉti ̱ xpu̱chiná̱ yama̱ tachanáṉ xlá̱ chuná̱ lacpuhua:̱ ‘¿Tú̱ chú̱ nactlahuay?
Huata xatláṉ nacmacáṉ quinkahuasa̱ huaṉti ̱ luhua cpax̱quiy̱, chá̱ pala acxni ̱ xlacán
naucxilhkoy̱ max̱ tzinú̱ nalacapuhuanikoy̱, chu̱ nakalhakaxmatkoy̱ huaṉtu̱ nahuanikoy̱.’

14 Pus maḻakachac̱há̱ xkahuasa, huam̱pi ̱ yama̱ xmaktakalhnaniṉ cau̱vasna̱ acxni ̱ ucx-
ilhkoḻh, chuná̱ tzúculh laẖuanikoy̱: ‘Hua̱ yumá̱ xkahuasa̱ huaṉti ̱ xpu̱chiná yuma̱
tachanáṉ, pus huá̱ naakatax̱tunicán xlip̱acs huaṉtu̱ quin laṉchú̱ lis̱cujmaẖu, huata tu̱
natlahuayaẖu camakniẖu laquim̱pi ̱ pacs quin naquincaṯamakaxtakniyáṉ.’ 15 Pus chuná̱
tlahuakoḻh, tamacaxtukoḻh c-xquilhapaṉ pú̱cuxtu, chu̱ antá̱ makniḵoḻh.”

Jesús chuná̱ kalhasquinkoḻh huaṉti ̱ xkaxmatmaḵó:̱
—¿Tú̱ chú̱ huixín puhuanáṯit natlahuanikoy̱ xpu̱china pú̱cuxtu̱ am̱a̱ huaṉti ̱ niṯlaṉ

xtapuhuaṉcan scujníṉ? 16Pus luhuaxlic̱aṉa̱ pi ̱namín, chu̱ namakniḵoy̱ pacs yama̱ huaṉti ̱
ni ̱ lacuan scujníṉ, chu̱ huata huá̱ namacamax̱quiḵoy̱ xpú̱cuxtu̱ am̱akapitziṉ cscujníṉ
huaṉti ̱ akstiṯum scujkoy̱.

Makapitzíṉ huaṉti ̱ xakataḵsmaḵó̱ huaṉtu̱ luhua xuaniputún xtakalhchihuíṉ, acxni ̱
kaxmatkoḻh chuná̱ tzúculh huanikoy̱:

—¡Ni ̱ calacásquilh Dios pala chuná̱ naquiṯaxtuy!
17 Jesús cacs lacaucxilhkoḻh, chu̱ chuná̱ huanikoḻh:
—Pus cumu pala huixín ni ̱ caṉajlayáṯit pi ̱ chuná̱ naquiṯaxtuy, caquihuanítit: ¿Tú̱ chá̱

chí ̱ huaniputún c-xasaṉtujlani Liḵalhtahuaka? Sam̱pi ̱ lacatum antaṉi ̱ tatzokniṯ chuná̱
huan:
‘Yama̱ chíhuix huaṉtu̱ tzapsnaníṉ lakmakankoḻh, tipuhuankoḻh pi ̱niṯu̱ xlakasi,
aḻis̱taḻh huata huá̱ aṯzinú̱ luhua kálhiḻh xlakasi sam̱pi ̱ antá̱
liṯzincas̱nankoṉiṯ laṉtla̱ xliṯlanca chiqui.’
18 Caxatic̱ahuá̱ huaṉti ̱ xtamákuasli, xtahuacachá̱ c-xokspun yuma̱ chíhuix, lactzu̱ lactzu̱
nahuán; huam̱pi ̱hua̱ caxatic̱ahuá̱ ti ̱ xactahui ̱ chíhuix, xtac̱huná̱ pokxni natlahuay.

19 Yama̱ xanapuxcun paḻijni, chu̱ laktzokniṉaníṉ xchiḻem̱putunkoy̱ Jesús pi ̱ xakataḵ-
skoṉiṯ pi ̱ caj huá̱ xpalacatacán mas̱qui chuná̱ xlá̱ xlix̱akatliḵoṉiṯ yama̱ takalhchihuíṉ.
Huam̱pi ̱niṯú̱ tlahuanipalakoḻh chú̱, sam̱pi ̱xpec̱uanikoy̱ laṉtla̱ xliḻhu̱hua̱ tachixcuhuíṯat,
chicá̱ xamaktum nalaksiṯziḵoy̱.

Kalhasquincán Jesús lapi ̱ tla̱n lakaxoko̱nancán impuestos
(Mateo 22:15-22; Marcos 12:13-17)

20Cumu xlacán ni ̱xmaṯlaṉiḵoṉiṯ, pusmacaṉkoḻhmakapitziṉ chixcuhuíṉ huaṉti ̱luhua
lacuan chixcuhuíṉ xliṯaxtuputunkoy̱ laquim̱pi ̱nakalhputzaṉanikoy̱, chu̱ pala tú̱ ni ̱ tancs
nakalhtiṉán, chuná̱ chú̱ nakalhiḵoy̱ tu̱ nalis̱taẖuakoy̱ c-xlacatiṉ gobernador romano.
21Acxni ̱ lakchaṉkoḻh, chuná̱ kalhasquinkoḻh:

—Maḵalhtahuakaṉá, quin ccatziy̱aẖu pi ̱huixmas̱iyuya̱ huaṉtu̱ luhua xlic̱aṉa̱ akstiṯum
talacapas̱tacni, chu̱ ni ̱ pala tzinú̱ lia̱klhu̱huaṯnana̱ mas̱qui lhu̱hua̱ huaṉti ̱ ni ̱ liu̱cxilh-
putunkoy̱áṉ, huata huix lacasquina̱ xlip̱acs tachixcuhuíṯat nalakapaskoy̱ laṉtla̱ Dios
lacasquín nalatamaḵoy̱. 22Pus clacasquinaẖu laṉchú̱ xquincaẖuani, ¿pi ̱tlaṉ cahuá̱ laṉtla̱
clakaxokoṉanimaẖu xapuxcu map̱aksiṉa romano, usuchí ̱niṯláṉ?

23 Jesús cátziḻh pi ̱ caj chunatá̱ xliḵalhputzamaḵó,̱ chu̱ chuná̱ huanikoḻh:
—¿Xatú̱ xpaḻacata huatiyá̱ chuná quiliḵalhputzayáṯit? 24 Caquimas̱iyunítit okxtum

tumiṉ. ¿Xatí ̱xlacapú̱n kalhiy̱ yuma̱ tumiṉ? Chu̱ ¿xatí ̱xtucuhuiní ̱yuma̱ huaṉtu̱ talhcaṉiṯ
c-tumiṉ?

Xlacán chuná̱ kalhtiṉankoḻh:
—Hua̱ tama̱ xlacapu̱n tlanca map̱aksiṉa gobierno romano.
25 Jesús huanipalakoḻh:
—Pus huata huá̱ camacamax̱quíṯit gobierno huaṉtu̱ map̱aksiy̱ gobierno; chu̱ na̱ chuna

liṯum huá̱ camacamax̱quíṯit Dios huaṉtu̱ lakcháṉ namacamax̱quiy̱áṯit.
26 Yama̱ chixcuhuíṉ cacs lacahuankoḻh, chu̱ nia̱lh lalh catu̱huá̱ tu̱ kalhasquinkoḻh,

sam̱pi ̱pacs huaṉtu̱ xlá̱ xkalhasquincán Jesús, luhua tancs huaṉtu̱ xkalhtiṉán. Chu̱ laṉtla̱
xliḻhu̱hua tachixcuhuíṯat caj xlip̱ax̱uhuakoy̱ huaṉtu̱ xlá̱ xlix̱akatliḵoy̱.

Kalhasquincán Jesús pala lakastakuananko̱y niṉíṉ
(Mateo 22:23-33; Marcos 12:18-27)

27 A̱lis̱taḻh lakchinkoḻh antaṉi ̱ xlaya̱ Jesús makapitziṉ chixcuhuíṉ huaṉti ̱ xuanikoc̱án

laktzokniṉaníṉ (xlacán ni ̱xcaṉajlakoy̱ pala xlic̱aṉa̱ lakastakuanankoy̱ niṉíṉ caḻiṉíṉ), chu̱
chuná̱ huanikoḻh:

28 —Maḵalhtahuakaṉá, hua̱ Moisés, quincam̱akaxtakniniṯán c-xlim̱ap̱aksíṉ pi ̱ lapi ̱
chaṯum chixcú̱ naniy̱ naakxtakmakán xpuscaṯ, chu̱ lapi ̱ niṯú̱ kalhiḵoḻh xcamancán,
pus pala huí ̱ chú̱ xtaḻa kahuasa yama̱ chixcú, xlá̱ tlaṉ nataṯahuilay xyas̱tá puhuaniṉi ̱
puscaṯ, laquim̱pi ̱ chuná̱ niucxni ̱ nalaksputa̱ xtucuhuiní ̱ xtaḻá huaṉtu̱ aya niṉiṯ. 29 Pus
maktum xuilakó̱ kalhatujun lakkahuasán, pacs liṉataḻán. Chaṉchu̱ huaṉti ̱ xapuxcu,
tapu̱chúhualh, huam̱pi ̱ ni ̱ lim̱akas̱ niḻh, chu̱ akxtakmákalh xpuscaṯ, chu̱ ni ̱ pala chaṯum
kalhiḵoḻh xcamancán. 30 Huaṉti ̱ xlic̱haṯuy xtaḻá̱ taṯahuílalh xyas̱tá, na̱ ni ̱ makas̱ liṯum
xlá̱ na̱ nip̱á,̱ chu̱ na̱ ni ̱ pala huá̱ taḵálhiḻh xcamancán. 31 Xliḵalhatutu xtaḻá̱ na̱ chuná̱
taṯahuílalh xyas̱tá, chu̱ laṉtla̱ xam̱akapitzíṉ, pacs chuná̱ tlahuakoḻh, chu̱ pacs niḵoḻh
xkalhatujuncán, chu̱ ni ̱ pala chaṯum ti ̱ luhua taḵálhiḻh xcamancán. 32 Chu̱ ni ̱ lim̱akas̱
yama̱ puscaṯ, na̱ niḻh. 33 Pus chiṉchu̱ acxni ̱ nalakastakuanankoy̱ niṉíṉ caḻiṉíṉ, ¿xatí ̱
cahuá̱ luhua xpuscaṯ nahuán, pus pacs xkalhatujuncán xpuscaṯcán xtlahuakoṉiṯ yama̱
puscaṯ?

34 Jesús chuná̱ kalhtiḵoḻh:
—Huixín catziy̱áṯit pi ̱ u̱nú̱ caṯuxáẖuat, chixcuhuíṉ, chu̱ lacchaján tapu̱chuhuakoy̱.

35Huam̱pi ̱chú̱ huaṉti ̱Dios lacsackoṉiṯ laquim̱pi ̱nakalhiḵoy̱ am̱a̱ xasas̱ti latámaṯ huaṉtu̱
niucxni ̱ nasputa, acxni ̱ nalakastakuanankoy̱ caḻiṉíṉ, xlacán niaḻh catitapu̱chuhuakoḻh,
chu̱ ni ̱ pala catiánalh tapu̱chúhuat. 36Huata xlacán nalatamaḵoy̱ caxaniḻiẖuaya̱ xtac̱hu-
nata laṉtla̱ ángeles, sam̱pi ̱ xlic̱aṉa̱ hua̱ xcaman Dios nahuankoy̱ pi ̱ huá̱ namaḻakas-
takuaniḵoy̱ caḻiṉíṉ. 37Hua̱ chú̱ caj xpaḻacata̱ pala nalakastakuanankoy̱ niṉíṉ, pus luhua
calacapas̱táctit pi ̱hasta hua̱ Moisésmaḻúlokli ̱acxni ̱xlá̱ tzokli ̱la̱ tac̱hihuíṉalh Dios antaṉi ̱
xakxkotay̱ama̱ pu̱kalhtum huátzapu, sam̱pi ̱xlá̱ lic̱hihuíṉalh Dios pi ̱huá̱ xDios Abraham,
xaẖua̱ xla Isaac, chu̱ xla Jacob, chu̱ xlip̱acs am̱akapitzíṉ huaṉti ̱ niḵoṉiṯtá. 38 Pus antá̱
huaniputún pi ̱ Dios lim̱ax̱tukoy̱ yama̱ chixcuhuíṉ xtac̱huná̱ laṉtla̱ xastacná̱ xlamaḵó̱
mas̱qui aya xniḵoṉiṯtá; pus caj huaṉtu̱ xlá̱ xpaḻacata, niṯú̱ lama̱ pala ni ̱pacs xastacná.

39 Chaṉchu̱ chaṯum saduceo chuná̱ huánilh:
—Maḵalhtahuakaṉá, luhua lacatancs huaṉtu̱ huix quilhuámpaṯ.
40 Pus niaḻh pala tí ̱ tlahuánilh takalhputzáṉ.
¿Xatí ̱ luhua xquilhtzúcut nahuán Cristo acxni ̱ namín?
(Mateo 22:41-46; Marcos 12:35-37)

41Xlim̱akua antá̱ xlayakó̱ pacs yama̱ tachixcuhuíṯat, Jesús kalhasquinkoḻh:
—¿Pa̱ kalhiḵoy̱ talulóktat tu̱ huankoy̱mimaḵalhtahuakaṉacán acxni ̱huankoy̱ pi ̱Cristo

huaṉti ̱ namináṉ caḻakmax̱tuyáṉ, mat huá̱ xquilhtzúcut nahuán xamakaṉ rey David?
42 Sam̱pi ̱maktum, huatiya David chuná̱ nam̱á̱ títzokli ̱ c-Salmos xpaḻacata Cristo:
‘Quimpu̱china Dios chuná̱ huánilh chaṯum liṯum ti ̱na̱ Quimpu̱chiná:
Catahuila̱ c-quimpax̱tú̱n laquim̱pi ̱naquintam̱ap̱aksiṉana,
43 hasta acxni ̱ nactimakatlajakoy̱ xlip̱acs huaṉti ̱ siṯziṉikoy̱áṉ laquim̱pi ̱ lim̱acxtum

nalakachixcuhuiḵoy̱áṉ.’
44 ¿Pus laṉtla̱ chú̱ tlaṉ napuhuanáṯit pi ̱ huaṉti ̱ namín Cristo, xquilhtzúcut nahuán rey
David acxni ̱huatiya̱ David xcac̱niṉaniy, xlim̱ap̱ac̱uhuiy̱ Quimpu̱chiná?

Jesús lhu̱hua̱ hua̱ntu̱ liy̱a̱huako̱y xcatziṉaniṉ xlim̱a̱paksiṉ Dios
(Mateo 23:1-36; Marcos 12:38-40; Lucas 11:37-54)

45 Chaṉchu̱ xkaxmatnimaḵó̱ tachixcuhuíṯat, chuná̱ huanikoḻh xlim̱aḵalhtahuákeṯ:
46 “Luhua cuiṉtaj catlahuátit ni ̱ chuná̱ huixín natzaksayáṯit la̱ lic̱atziḵoy̱ laktzokni-̱
naníṉ. Xlacán luhua lakatiḵoy̱ lhakaḵoy̱ chaḻhmaṉ clhakaṯcán, chu̱ na̱ lacasquinkoy̱
pi ̱ luhua nacac̱niṉanicán c-tlancaṯi ̱ acxni ̱ xakatlip̱ax̱tokkoc̱án. Na̱ acxni ̱ ankoy̱ c-
mimpu̱kalhtahuakacán tzucukoy̱ lacsackoy̱ xalacuan pu̱táhuiḻh, chu̱ huaṉtu̱ calacán
huilakó,̱ na̱ lacasquinkoy̱ pi ̱ pu̱lh huá̱ namaẖuiḵoc̱án c-pu̱makcaṯani. 47 Chu̱ huaṉti ̱

nim̱akankoc̱aniṯ lacchaján akskahuimaklhtiḵoy̱ xchiccán, chu̱ laquim̱pi ̱niṯí ̱mat nacatziy̱
laṉtla̱ xtay̱atcán, caj maclhcaṯlahuakoy̱ laclhmaṉ xoracioncán. Huam̱pi ̱ ni ̱ pala tzinú̱
catziḵoy̱ pi ̱hua̱ xlacán ti ̱ tlak liẖuacá̱ nalip̱aṯiḵoy̱ xtaḵastacyaẖuan Dios.”

21
Xlimosna tu̱ ma̱sta̱y cha̱tum lim̱a̱xkan puhuaniṉi ̱ pusca̱t
(Marcos 12:41-44)

1Maktum acxni ̱Jesús xucxilhma̱ laṉtla̱ maṯamacu̱naníṉ xmuju̱maḵó̱ luhua lhu̱huaṯna
xtumiṉcán antaṉi ̱ huilakó̱ xpu̱muju̱can ofrenda c-tlanca templo c-Jerusalén. 2 Caj
lip̱untzú̱ na̱ chilh chaṯum lim̱ax̱kan puhuaniṉi ̱ puscaṯ, xlá̱ na̱ múju̱lh okxtuy tumiṉ xla
cobre, niṯú̱ xtápalh xuaniṯ. 3 Jesús chuná̱ huanikoḻh xlim̱aḵalhtahuákaṯ:

—Xlic̱aṉa̱ ccaẖuaniyáṉ pi ̱ c-xlacatiṉ Dios, yuma̱ koxuta lim̱ax̱kan puscaṯ, aṯzinu tlak
lhu̱hua̱ muju̱niṯ xtumiṉ, ni ̱xahua̱ am̱akapitzíṉ huaṉti ̱ luhua lhu̱hua̱ muju̱koṉiṯ. 4 Sam̱pi ̱
makapitzíṉ hua̱ mas̱tam̱aḵó̱ xofrendacán huaṉtu̱ aya xakatax̱tunikoṉiṯ, pus huata xlá̱
huá̱ xpaḻacata xtalim̱áx̱kat mas̱taṉiṯ am̱a̱ actzu̱ tumiṉ huaṉtu̱ xtiliẖuáy̱alh laquim̱pi ̱tlaṉ
nalatamay̱.

Jesús lic̱hihuiṉán la̱ntla̱ nalactilhmiḵo̱cán a̱ma̱ liḻakatiṯ xtemplojcan judíos c-Jerusalén
(Mateo 24:1-2; Marcos 13:1-2)

5 Maktum yama̱ xlim̱aḵalhtahuakaṯ Jesús xlic̱hihuiṉamaḵó̱ tlanca templo laṉtla̱ lac-
suan chíhuix xtalic̱ax̱tlahuaniṯ, chu̱ lakliḻakatiṯ tataq̱uíṉ tu̱ xlic̱ax̱yaẖuacaniṯ. Huam̱pi ̱
huata Jesús chuná̱ huanikoḻh:

6 —Xlip̱acs yuma̱ lakliḻakatiṯ chíhuix, chu̱ tlanca páṯzaps huaṉtu̱ huixín ucxilhpáṯit,
aya talacatzuhuim̱a̱ quilhtamacú̱ acxni ̱ nalakpaklhmic̱án, chu̱ niaḻh pala aktum chíhuix
catitahui ̱ antaṉi ̱ xuilic̱aniṯ, sam̱pi ̱pacs namaḻaksputucán.

La̱ntla̱ luhua naquiṯaxtuy acxni ̱ aya nasputcán
(Mateo 24:3-28; Marcos 13:3-23)

7Huata xlacán chuná̱ kalhasquinkoḻh:
—Maḵalhtahuakaṉá, ¿ní ̱ liẖuaya̱ luhua nakantaxtuy huaṉtu̱ quincaẖuanípaṯ laṉchú̱?

¿Tú̱ xaliu̱cxílhtiṯ luhua natasiyuy laquim̱pi ̱nacatzic̱án pi ̱aya kantaxtuma̱mintachihuíṉ?
8 Jesús chuná̱ kalhtiḵoḻh: “Huixín xlic̱aṉa̱ luhua skálalh calatapáṯit, chu̱ niṯí ̱ nacaa̱k-

skahuiyáṉ, sam̱pi ̱ luhua lhu̱hua̱ naminkoy̱ huaṉti ̱ naakskahuinankoy̱, chu̱ xtac̱huná̱
la̱ quit naliṯaxtuputunkoy̱, chu̱ nahuankoy̱: ‘Quit huaṉti ̱ nacaḻakmax̱tuyáṉ’, usuchí ̱
nahuankoy̱: ‘Lanchú̱ aya lakchaṉiṯ quilhtamacú̱ laṉtla̱ nasputcán.’ Huam̱pi ̱ huixín
ni ̱ nalip̱aẖuankoy̱áṯit. 9 Chu̱ acxni ̱ huixín nacatziy̱áṯit pi ̱ caniẖuá̱ lama̱ laṯaḻaṯlahu,
chu̱ laṉtla̱ lam̱aknim̱aḵó̱ tachixcuhuíṯat, huixín ni ̱ capec̱uántit, sam̱pi ̱ ni ̱ naj acxni ̱
catisputca.̱” 10 Jesús chuná̱ huanipalakoḻh: “Huaṉti ̱ huilakó̱ c-aktum tlanca cac̱hiquíṉ
nataḻam̱akniḵoy̱ huaṉti ̱ huilakó̱ aṯanuj cac̱hiquíṉ, chu̱ laṉtla̱ xliḻhu̱hua̱ cac̱hiquiṉíṉ
nalas̱iṯziṉikoy̱, chu̱ nalaḻacataq̱uiḵoy̱, natlahuakoy̱ guerra. 11 Unú̱ caṯiyatna̱ luhua la-
calhu̱hua̱ antaṉi ̱natachiquiy tíyat, chu̱ nalaktzankaṉán, chu̱ lacaxtum nalay tatzíncstat,
tip̱aḻhu̱hua tajátat, chu̱ pucsnú̱ huaṉtu̱ namín. Chiṉchu̱ c-akapú̱n catu̱huá̱ tu̱ laclip̱ec̱ua,
chu̱ tu̱ makaḵlhanán natasiyuy, chu̱ na̱ lhu̱hua̱ huaṉtu̱ ni ̱ pala tzinú̱ lic̱aṉajlaputu̱
natasiyuy.

12 “Huam̱pi ̱ acxni ̱ ni ̱ aṯiṯaxtuy huaṉtu̱ laṉchú̱ ccaẖuanimáṉ; huixín nacap̱utzas-
taḻacanáṯit, chu̱ nacac̱hipacanáṯit, antá̱ nacam̱aḵalhapalic̱anáṯit c-xpu̱tamakstoknican
judíos, nacaṯamacanu̱canáṯit c-pu̱lac̱hiṉ, chu̱ caj quimpaḻacata̱ nacaḻip̱incanáṯit c-
xlacatiṉcan map̱aksiṉaníṉ. 13 Pus chuná̱ chú̱ huixín naliḵalhiy̱áṯit quilhtamacú̱
laquim̱pi ̱ tlaṉ naquilic̱hihuiṉanáṯit pi ̱ xlic̱aṉa̱ quilip̱aẖuanáṯit. 14 Xaẖuachí ̱ huixín
ni ̱ caaḻiṯaḵatzankáṯit xpaḻacata laṉtla̱ nakalhtiṉanáṯit, naliṯakalhmaktay̱ayáṯit acxni ̱
nacam̱aḵalhapalic̱anáṯit. 15 Sam̱pi ̱ quit ti ̱ naccam̱ax̱quiy̱áṉ talacapas̱tacni ̱ laquim̱pi ̱
huaṉtu̱ huixín nachihuiṉanáṯit niṯí ̱ lay caticaḵalhtip̱ax̱tokni, usuchí ̱ nacaṯaḻaẖuaniyáṉ.
16Makapitzíṉ la̱ huixín huaṉti ̱ quilip̱aẖuanáṯit nacaḻia̱kskahuinancanáṯit, hasta mas̱qui

mintlaṯcán nacam̱acamas̱tay̱áṉ, usuchí ̱ huaṉti ̱ mintaḻacán, usu huaṉti ̱ miliṉataḻancán,
usu miamigo; chu̱ huí ̱makapitzíṉ huixín ti ̱nacam̱aknic̱anáṯit. 17Xlip̱acs tachixcuhuíṯat
nacax̱cajnikoy̱áṉ caj quimpaḻacata. 18 Huam̱pi ̱ ni ̱ calip̱uhuántit, sam̱pi ̱ Dios pacs catziy̱
huaṉtu̱ akspulayáṯit, chu̱ ni ̱ pala kantum miacchixitcán huaṉtu̱ yá̱ c-miakxeḵacán
catitzánkaḻh pala xlá̱ ni ̱ nalacasquín. 19 Pus acxni ̱ yama̱ quilhtamacú̱, akstiṯum cali-̱
paẖuántit Dios laquim̱pi ̱ chuná̱ tlaṉ namaḻaktaxtiy̱áṯit milis̱tacnacán.

20 “Acxni ̱ naucxilháṯit pi ̱ luhua lhu̱hua tropa̱ stilihuiliḵoṉiṯ nahuán Jerusalén, pus
luhua lacatancs chú̱ cacatzíṯit pi ̱ acxni ̱ namas̱putucán. 21 Pus huá̱ chú̱ ti ̱ huilakoḻh
nahuán c-xatiyat Judea, catzaḻakoḻh, chu̱ caankoḻh caḵas̱tiṉíṉ. Huaṉti ̱ huilakó̱ nahuán
c-xacac̱hiquiṉ Jerusalén, huata xatláṉ cataxtukoḻh, chu̱ mákat caankoḻh, chu̱ huaṉti ̱
scujmaḵó̱ nahuán c-xpú̱cuxtu, xatláṉ niaḻh cataspitkoḻh c-xchiccán. 22 Sam̱pi ̱ acxni ̱
yama̱ quilhtamacú̱ Dios namap̱aṯiṉiḵoy̱ tachixcuhuíṯat laquim̱pi ̱ naxokoṉankoy̱ xli-̱
pacs huaṉtu̱ niṯláṉ tlahuakoṉiṯ, chu̱ na̱ acxni ̱ nakantaxtuy xtachihuiṉ Dios huaṉtu̱
tatzoktahuilaniṯ c-Liḵalhtahuaka caj huaṉtu̱ xpaḻacata Jerusalén. 23 ¡Koxutaníṉ lac-
chaján huaṉti ̱ acxni ̱ yama̱ quilhtamacú̱ taṯatlakoy̱ nahuán, usuchí ̱ maṯziquiṉankoy̱
nahuán! Sam̱pi ̱ acxni ̱ xlic̱aṉa̱ naanán lhu̱hua tapaṯíṉ u̱nú̱ c-mintiyatcán, chu̱ acxni ̱
lhu̱hua̱ tu̱ namap̱aṯiṉic̱án huaṉti ̱ huilakó̱ u̱nú̱ c-xacac̱hiquiṉ Jerusalén. 24 Lhu̱hua̱ xala
u̱nú̱ tachixcuhuíṯat nalim̱akniḵoc̱án espada, chu̱ makapitzíṉ nachipakoc̱án, chu̱ tachíṉ
naleṉkoc̱án caniẖua̱ aḻacatanuj cac̱hiquíṉ. Yama̱ chixcuhuíṉ aḻacatanuj xalaníṉ huaṉti ̱
ni ̱ judíos, chu̱ ni ̱ caṉajlanikoy̱ Dios naliḵamaṉankoy̱ xacac̱hiquiṉ Jerusalén hasta acxni ̱
pacs nakantaxtukoy̱ laṉtla̱ lhcaẖuiliṉiṯ Dios napaṯiṉankoy̱.

Jesús lic̱hihuiṉán la̱ntla̱ namimpalay a̱maktum ca̱tuxá̱huat
(Mateo 24:29-35, 42-44; Marcos 13:24-37)

25 “Yama̱ quilhtamacú̱ acxni ̱ nacmimpalay, catu̱huá̱ natasiyuy c-chichiní huaṉtu̱ ni-
ucxni ̱ tasiyuniṯ, chu̱ c-papá, xaẖua̱ c-stacu; chu̱ xlip̱utum tachixcuhuíṯat huaṉti ̱huilakó̱
c-xlic̱aṯlanca caṯuxáẖuat naaklituanankoy̱, chu̱ napec̱uankoy̱, sam̱pi ̱ c-taḵayaẖuaná̱
lip̱ec̱ua̱ laṉtla natzucuy macasaṉán, chu̱ laṉtla̱ tanakamín. 26 Lhu̱hua̱ caj laṉtla̱
xtapec̱uacán nalakahuitikoy̱ acxni ̱ nacatziḵoy̱ pi ̱ lhu̱hua tapaṯíṉ namín caṯiyatna, pus
hasta xlip̱acs huaṉtu̱ huí ̱ c-akapú̱n lacuilha̱ nalay. 27 Acxnicú̱ chú̱ natasiyuy laṉtla̱ quit,
Xatalacsacni Chixcú, ctac̱tamac̱hi nahuán c-akapú̱n c-xlacni aktum puclhni, chu̱ na̱
clim̱ímaj nahuán xlip̱acs quilim̱akatlihuaka, chu̱ tlanca xkakánat. 28Acxni ̱chuná̱ natzu-
cuy kantaxtuy huaṉtu̱ ccaẖuanimáṉ, huixín ni ̱ calip̱uhuántit, huata calam̱aa̱kpuhuan-
tiṉíṯit, chu̱ lip̱ax̱uhu catalacayaẖuátit, sam̱pi ̱ acxnitiyá̱ lakchaṉiṯ nahuán quilhtamacú̱
laṉtla̱ nacmináṉ caṯiyayáṉ laquim̱pi ̱naccaḻakmax̱tuyáṉ.”

Acxni ̱ akaskatán quihui, aya talacatzuhuim̱a̱ ca̱lhca̱cni.
(Mateo 24:32-35; Marcos 13:28-31)

29 Jesús liṯaḵalhchihuiṉampalakoḻh aktum talacapas̱tacni, chu̱ chuná̱ huanikoḻh: “Pus
caj luhua caucxilhkóṯit laṉtla̱ catu̱yaẖua̱ quihui. 30Acxni ̱ ucxilháṯit akayuja̱ makapitziṉ
quihui, chu̱ tzucuy akaskatampalay, huixín catziy̱áṯit pi ̱aya talacatzuhuim̱a̱ quilhtamacú̱
laṉtla̱ natzucuy lhcac̱nán. 31 Pus na̱ chuna liṯum acxni ̱ chuná̱ huixín naucxilháṯit
pi ̱ kantaxtumaj nahuán huaṉtu̱ laṉchú̱ ccaẖuanimáṉ, pus cacatzíṯit pi ̱ aya lakchaṉiṯ
quilhtamacú̱ laṉtla̱ Dios laclhcaẖuiliṉiṯ nacaḻakmax̱tuyáṉ.

32 “Na̱ luhua xlic̱aṉa̱ ccaẖuaniyáṉ pi ̱ makapitzíṉ huaṉti ̱ laṉchú̱ lamaḵó,̱ ni ̱ aṉiḵoy̱
catihuankoḻh acxni ̱ natzucuy kantaxtuy huaṉtu̱ laṉchú̱ ccaẖuanimáṉ. 33 Pacs huaṉtu̱
anán c-akapú̱n, chu̱ c-tíyat tlaṉ nalaksputkoy̱; huam̱pi ̱ hua̱ quintachihuíṉ, ni ̱ chunatá̱
catitamakáxtakli ̱pala ni ̱nakantaxtuy.

34 “Luhua xlic̱aṉa̱ cuiṉtaj catlahuátit minquilhtamacujcán, niṯú̱ tilim̱akaxtakáṯit mi-
nacu̱cán pi ̱ hua̱ nacam̱akatlajayáṉ huaṉtu̱ xalaclix̱cajnit tapuhuáṉ, ni ̱ caj naakkotta-
pay̱áṯit, xaẖuachí ̱ ni ̱ caṯa catu̱huá̱ calakatíṯit huaṉtu̱ u̱nú̱ xala caṯiyatna, huata skálalh
calatapáṯit laquim̱pi ̱acxni ̱quit nacmimpalay, niṯú̱ nacaḻakchináṉ acxni ̱ni ̱lic̱atziẖuilátit.
35 Sam̱pi ̱ niṯláṉ pala chuná̱ nacaq̱uiṯaxtuniyáṉ yama̱ quilhtamacú̱ la̱ akspulay tantum

takalhíṉ acxni ̱ tahuacayac̱há̱ c-aktum lia̱ksiyún, acxni ̱ catziy̱, aya paṯiṉiṯ, pus na̱ chuná̱
c-xlic̱aṯlanca̱ caṯuxáẖuat ni ̱ lic̱atziẖuilakoḻh nahuán tachixcuhuíṯat acxni ̱ nalakcháṉ
yama̱ quilhtamacú̱ laṉtla quit nacmimpalay. 36 Chí ̱ huam̱pi ̱ skálalh catahuilátit;
ankalhíṉ nasquiniyáṯit Dios c-mioracioncán pi ̱ nacam̱ax̱quiy̱áṉ liṯlihuaka̱ laquim̱pi ̱ tlaṉ
namacalayáṯit tlanca tapaṯíṉ huaṉtu̱ namín, xaẖuachí ̱ni ̱anán tu̱ nacam̱akstuntlahuayáṉ
tu̱ niṯláṉ tlahuayáṯit acxni ̱quit nacmimpalay.”

37 Jesús ankalhíṉ acxni ̱ cac̱uhuiní ̱ cxakatliḵoy̱ tachixcuhuíṯat, chu̱ caṯzis̱ní ̱ xan lak-
tuncuhuiy c-kas̱tíṉ huaṉtu̱ huanicán monte de los Olivos. 38 Na̱ chaḻi ̱ chaḻí ̱ sokcú tzis̱a̱
xchinkoy̱ c-tlanca templo laquim̱pi ̱nakaxmatnikoy̱ xtachihuíṉ.

22
Liḻacchihuiṉancán la̱ntla̱ tla̱n nachipacán Jesús
(Mateo 26:1-5, 14-16; Marcos 14:1-2, 10-11; Juan 11:45-53)

1 Aya xtalacatzuhuim̱a̱ quilhtamacu̱ laṉtla̱ nalakcháṉ xapas̱cua̱ taḵspuntzaḻíṉ, acxni ̱
xlip̱u̱tum judíos xuakoy̱ caxtalaṉchu̱ huaṉtu̱ niṯú̱ kalhiy̱ lim̱ax̱cutiṉ levadura. 2 Yama̱
xanapuxcun paḻijni, xaẖua̱ laktzokniṉaníṉ aya xputzamaḵó̱ laṉtla̱ namakniḵoy̱ Jesús.
Huam̱pi ̱ cumu luhua lhu̱hua̱ ti ̱ xlip̱aẖuankoy̱, xlacán xpec̱uanikoy̱ pala nasiṯziṉikoy̱.

3Huam̱pi ̱akskahuiní ̱tánu̱lh c-xtalacapas̱tacni Judas Iscariote; hua̱ yuma̱ Judas na̱ xta-̱
tapaksiḵoy̱ xliḵalhacu̱tuy xlim̱aḵalhtahuakaṯ Jesús. 4 Xlá̱ lacapala̱ álh xakatliḵoy̱ xana-
puxcun paḻijni, chu̱ huaṉti ̱xmap̱aksiṉankoy̱ c-tlanca templo, laquim̱pi ̱nataḻaccax̱lakoy̱,
chu̱ namacamax̱quiḵoy̱ Jesús. 5Acxni ̱xlacán catziḵoḻh huaṉtu̱ xmaḻacnu̱nimaḵoc̱a,̱ luhua
lip̱ax̱uhuakoḻh, chu̱ taṯlahuakoḻh tachihuíṉ namax̱quiḵoy̱ tumiṉ. 6 Judas na̱ tlaṉ tláhualh,
chu̱ tzúculh putzay laṉtla̱ tlaṉ namacamax̱quiḵoy̱ Jesús, huam̱pi ̱ acxni ̱ ni ̱ nacatziḵoy̱
tachixcuhuíṯat.

Jesús a̱huatiya ta̱hua̱yanko̱y xlim̱a̱kalhtahuáka̱t
(Mateo 26:17-29; Marcos 14:12-25; Juan 13:21-30; 1 Corintios 11:23-26)

7 Acxni ̱ lákchaḻh quilhtamacú̱ c-xapas̱cua̱ taḵspuntzaḻíṉ, acxni ̱ pu̱tum judíos xuakoy̱
caxtalaṉchu̱ huaṉtu̱ niṯú̱ taṯlahuacaniṯ levadura, chu̱ na̱ acxni ̱ xmakniḵoc̱án xalactzu̱
borrego huaṉtu̱ nahuacán, laquim̱pi ̱ chuná̱ naliḻakachixcuhuiṉancán yama̱ c-pas̱cua.̱
8 Pus Jesús maḻakachaḵoḻh Pedro, chu̱ Juan, huanikoḻh:

—Lacapala̱ capimpítit, caquic̱ax̱tlahuátit quiliẖuatcán huaṉtu̱ nahuayaẖu laṉchú̱
caṯzis̱ní ̱ c-xapascua̱ taḵspuntzaḻíṉ.

9—¿Ní ̱ lacasquina̱ nacanaẖuá cax̱tlahuayaẖu! —kalhtiṉankoḻh xlacán.
10 Jesús chuná̱ kalhtiḵoḻh:
—Acxni ̱ huixín nachipináṯit cac̱hiquíṉ, naucxilháṯit chaṯum chixcú̱ cucalem̱a̱ paṯum

stu̱n chúchut. Huixín castaḻanítit hasta c-chiqui ̱ antaṉi ̱ xlá̱ natanu̱yac̱há, 11 chu̱
chuná̱ nahuaniyáṯit xpu̱china chiqui: ‘Huan Quimpu̱chinacán: ¿Ni ̱ huí ̱ yama̱ pu̱lac-
tum chiqui antaṉi ̱ nactaẖuay̱ankoy̱ quilim̱aḵalhtahuákaṯ u̱ma̱ catzis̱ní ̱ c-xapas̱cua̱ taḵ-
spuntzaḻíṉ?’ 12 Chu̱ antá̱ nacam̱as̱iyunicanáṯit pu̱lactum chiqui ̱ tzinú̱ tlak caḻaktlanca
c-xliq̱uilhmactuy chiqui, antá̱ aya liẖuana̱ mac̱aq̱uic̱aniṯ; pus antá̱ cacax̱tlahuátit quil-
iẖuatcán.

13 Xlacán lacapala̱ ankoḻh, chu̱ xlic̱aṉa̱ chuná̱ maṉoklhukoḻh xtac̱huná̱ laṉtla̱ Jesús
xuanikoṉiṯ, chu̱ antá̱ cax̱tlahuakoḻh líẖuat huaṉtu̱ huacán acxni ̱xapas̱cua̱ taḵspuntzaḻíṉ.

14 Caḵoṯanú̱n acxni ̱ ácchaḻh hora, Jesús chu̱ xapóstoles pu̱tum chaṉkoḻh; chu̱ acxni ̱
tahuilakoḻh c-mesa 15 Jesús chuná̱ huanikoḻh:

—Maklhu̱huatá̱ cpuhuaniṯ pi ̱ pu̱tum lacxtum naccaṯaẖuay̱anáṉ acxni ̱ yuma̱ xapas̱cua̱
taḵspuntzaḻíṉ xlim̱akua ni ̱ caṉiy̱. 16 Sam̱pi ̱ xlic̱aṉa̱ lacatancs ccaẖuaniyáṉ pi ̱ niaḻh
maktumchuná̱ cactihuáy̱alh hasta acxni ̱pacs kantaxtukoṉiṯ nahuánhuaṉtu̱ huaniputún
c-xtapaksiṯ Dios.

17 A̱lis̱taḻh tíyalh paṯum vaso̱ xchuchut uva, pax̱catcatzíṉilh Dios, xlíẖuat, chu̱ chuná̱
huanikoḻh:

—Cahuapítit yumá̱ acatzuníṉ, chu̱ milip̱acscán caliṯakatzíṯit. 18 Sam̱pi ̱ xlic̱aṉa̱

ccaẖuaniyáṉ pi ̱ niaḻh cactiliḵótnalh xchuchut uva hasta acxni ̱ nalakcháṉ quilhtamacú̱
acxni ̱niḻiẖuaya̱ Dios huiliṉiṯ nahuán xtapáksiṯ c-xlic̱aṯlanca.

19 A̱lis̱taḻh tíyalh caxtalaṉchu̱, pax̱catcatzíṉilh Dios, chu̱ lakchákalh, max̱quiḵoḻh
xlim̱aḵalhtahuákaṯ, chu̱ chuná̱ huanikoḻh:

—Hua̱ yuma̱ caxtalaṉchu̱ liṯaxtuy quintiyatliẖua huaṉtu̱ cmacamas̱tay̱ caj mimpaḻa-
catacán laquim̱pi ̱ chuná̱ tlaṉ naccaḻakmax̱tuyáṉ. Chuná̱ huixín catlahuapítit huaṉtu̱
laṉchiyú̱ ctlahuama̱ laquim̱pi ̱ ankalhiṉá̱ naquiliḻacapas̱tacáṯit.

20 Chu̱ na̱ chuná̱ tlahuapá̱ acxni ̱ pi ̱ xuay̱ankoṉiṯtá, tíyalh yama̱ pu̱kotnu huaṉtu̱
xpu̱taju̱ma̱ xchuchut uva, chu̱ chuná̱ huanikoḻh:

—Hua̱ yuma̱ xchuchut uva, ankalhíṉ nacam̱aḻacapas̱tacayáṉ pi ̱ Dios caṯaṯlahuaniṯán
aktum xasas̱ti talaccax̱lán laṉtla̱ nalakmax̱tukoy̱ tachixcuhuíṯat, sam̱pi ̱yama̱ quinkalhni ̱
huaṉtu̱ nastajtamakán, caj mimpaḻacatacán luhua namaḻuloka̱ pi ̱ xlic̱aṉa.̱ 21Huam̱pi ̱ la-
catancs cacatzíṯit pi ̱yama̱ chixcú̱ huaṉti ̱naquimacamas̱tay̱, laṉchú̱ lacxtummacahuácaj
quintaẖui ̱ c-mesa. 22 Sam̱pi ̱ quit nacniy̱ chuná̱ laṉtla̱ Dios laclhcaẖuiliṉiṯ quimpaḻacata,
huam̱pi ̱koxutá̱ yama̱ chixcú huaṉti ̱naquimacamastay̱.

23 Yama̱ xlim̱aḵalhtahuákaṯ tzúculh laḵalhasquinkoy̱ xacstucán, chu̱ chuná̱
xlaẖuanikoy̱:

—¿Xatí ̱ cahuá̱ namacamas̱tay̱?
Xlim̱a̱kalhtahuáka̱t lia̱klhu̱hua̱tnanko̱y xatí ̱ a̱tzinú̱ tlak talip̱a̱hu

24 A̱lis̱taḻh xlacán tzúculh laḻia̱kslokokoy̱ caj xpaḻacata xatí ̱ aṯzinú̱ tlak talip̱aẖu
naliṯaxtuy, chu̱ namap̱aksiḵoy̱ am̱akapitzíṉ. 25 Jesús xkaxmatma̱ xtachihuiṉcán, chu̱
chuná̱ huanikoḻh: “Huixín catziy̱áṯit pi ̱ c-xlakstip̱aṉcán ti ̱ ni ̱ lip̱aẖuankoy̱ Dios, lact-
lanca xreyescán tlanca̱ catziṉikoy̱ huaṉti ̱ map̱aksiḵoy̱, chu̱ huaṉti ̱ puxcunkoy̱, mas̱qui
xaliḵamáṉ tlahuakoy̱ huaṉti ̱map̱aksiḵoy̱, xlacán liṯaxtuputunkoy̱ lam̱pala luhua lacuan
cristianos huaṉti ̱ xlic̱aṉa̱ tlahuakoy̱ liṯláṉ. 26 Huam̱pi ̱ huixín huaṉti ̱ quilip̱aẖuanáṯit,
ni ̱ chuná̱ caticaq̱uiṯaxtunín, sam̱pi ̱ huaṉti ̱ tlak leṉá̱ quilhtamacu̱, chu̱ aṯzinú̱ talip̱aẖuá̱
makcatzic̱án huata xatláṉ xtac̱huná̱ caliṯáxtulh ti ̱ tatlajiy̱cú; chu̱ huaṉti ̱ luhua map̱ak-
siṉán huata xlá̱ xtac̱huná cahuá̱ laṉtla̱ chaṯum caj scujni. 27 Na̱ chuná̱ laṉtla̱ huixín
catziy̱áṯit pi ̱ yama̱ huaṉti ̱ talip̱aẖu chixcú, acxni ̱ tahuilay c-mesa laquim̱pi ̱ nahuay̱án,
lhu̱hua̱ xtasac̱ua̱ antá̱ yaḵó̱ laquim̱pi ̱ namuju̱nikoy̱ xlíẖuat, chu̱ nalis̱cujkoy̱. Huam̱pi ̱
huata tu̱ quit quimpaḻacata, ni ̱ chuná quiṯaxtuma,̱ sam̱pi ̱ quit clama̱ c-milakstip̱aṉcán
laṉtla̱ huaṉti ̱ xlic̱aṉa̱ caḻis̱cujmáṉ.

28 “Pacs huaṉtu̱ quit quiakspulama,̱ chu̱ huaṉtu̱ cliḻip̱uhuán, huixín ankalhíṉ quin-
taḻapu̱layáṯit, chu̱ na̱ quintap̱aṯip̱áṯit. 29 Huá̱ xpaḻacata ccaḻiẖuaniyáṉ, xtac̱huná̱
laṉtla̱ Quintlaṯ quimax̱quiy̱ quintapáksiṯ laquim̱pi ̱ naclim̱ap̱aksiḵoy̱ xlakskatáṉ, pus
na̱ chuná̱ naccam̱ax̱quiy̱áṉ mintapáksiṯ huaṉtu̱ nalim̱ap̱aksiṉanáṯit, 30 laquim̱pi ̱ antá̱
lacxtum naquincaṯaniyáṯit, naquintap̱ax̱uhuayáṯit c-quimpu̱map̱aksíṉ, chu̱ laquim̱pi ̱na̱
natahuilayáṯit chaṯunu̱ c-mimpu̱map̱aksiṉcán antaṉi ̱ namakmap̱aksiy̱áṯit yama̱ pu̱lac-
cu̱tuy xquilhtzucut Israel.”

Jesús lic̱hihuiṉán pi ̱ Pedro nahuán pi ̱ni ̱ lakapasa
(Mateo 26:31-35; Marcos 14:27-31; Juan 13:36-38)

31 A̱lis̱taḻh quimpu̱chinacan Jesús chuná̱ huánilh Pedro:
—Simón, huix luhua cakáxpatti ̱huaṉtu̱ cuanimáṉ, sam̱pi ̱akskahuiní ̱aya max̱quic̱aniṯ

quilhtamacú̱ laquim̱pi ̱ chú̱ naliu̱cxilháṉ c-milatámaṯ lapi ̱ caṉa̱ quilip̱aẖuana, chu̱ tlaṉ
nacaḻactincxáṉ milip̱acscán xtac̱huná̱ la̱ tlahuacán trigo acxni ̱ lacsacmakanicán palhma̱
tu̱ kalhiy̱ laquim̱pi ̱ xlakstu trigo natamakaxtaka. 32 Huam̱pi ̱ quit cpaḻacasquiniṯán c-
quioración laquim̱pi ̱ yama̱ mintacaṉajlac̱án huaṉtu̱ quinkalhiṉiyáṯit niucxni ̱ natatla-
jiy̱, chiṉchu̱ acxni ̱ huix aya laktaxtuniniṯatá nahuán huaṉtu̱ xlia̱ktzankaṯay̱ápaṯ, pus
chú̱ huata camaktay̱aḵó̱ am̱akapitziṉ mintac̱aj̱laníṉ acxni ̱ xlacán na̱ natoklhkoc̱án c-
xlatamaṯcán xtac̱huná̱ laṉtla̱ huix toklhcaniṯatá nahuán.

33 Simón chuná̱ huánilh:
—Maḵalhtahuakaṉá, quit luhua aktum ccatziy̱, mas̱qui lacxtum caquintaḻip̱inca̱ c-

pu̱lac̱hiṉ, chu̱ mas̱qui lacxtum quintam̱aknic̱a.̱
34 Jesús chuná̱ kálhtiḻh:
—Pedro, huata luhua lacatancs cuaniputunáṉ, laṉchú̱ acxni ̱ ni ̱ aṯasay nahuán pu̱yu̱

huix aya huaniṯatá nahuán xlim̱aktutu pi ̱ni ̱quilakapasa acxni ̱nakalhasquincana.
Talacatzuhuiy̱ quilhtamacú̱ acxni ̱ Jesús napa̱tiṉán

35 Jesús chuná̱ kalhasquinkoḻh xlim̱aḵalhtahuákaṯ:
—Acxni ̱ yama̱ quilhtamacú̱ cticam̱aḻakacháṉ lic̱haṯiyú̱n, na̱ ni ̱ ccam̱aḻeṉíṉ xpu̱muju̱-

canmintumiṉcán, chu̱ ni ̱pala hua̱ mimpu̱xtokocán, chu̱ ni ̱pala hua̱ mintatuhuanu̱ncán,
¿pi ̱huí ̱ tu̱ ticaq̱uiṯzankaṉín?

—Niṯú̱ quincaṯzankaṉiniṯán —kalhtiṉankoḻh xlacán.
36 —Puschí ̱ ccaẖuaniyáṉ laṉchú̱, pi ̱ huaṉti ̱ kalhiy̱ xpu̱muju̱can xtumiṉ caleḻh, chu̱

huaṉti ̱ kalhiy̱ xpú̱xtoko, pus huata na̱ caleḻh; chu̱ huaṉti ̱ niṯú̱ kalhiy̱ xcuchiḻu̱,
catamáẖualh, hasta mas̱qui luhua xlacasquinca̱ castaḻh xtamaknu laquim̱pi ̱ chuná̱
nakalhiy̱ tumiṉ, chu̱ natamaẖuay huaṉtu̱ tzankaṉima.̱ 37 Sam̱pi ̱ lacatancs ccaẖuaniyáṉ
pi ̱ laṉchiyú̱ nakantaxtuy c-quilatámaṯ huaṉtu̱ tatzoktahuilaniṯ c-Liḵalhtahuaka̱ antaṉi ̱
chuná̱ huan: ‘Chuná̱ lim̱ax̱tuca̱ xtac̱huná̱ la̱ chaṯum makniṉa chixcú, chu̱ xliṯamakl-
htúmiṯ.’ Pus chuná̱ pacs nakantaxtuy huaṉtu̱ tatzoktahuilaniṯ c-xtachihuiṉ Dios caj
quimpaḻacata.

38Xlacán chuná̱ kalhtiṉankoḻh:
—Quimpu̱chinacán, u̱huí ̱kantuy cuchiḻu̱.
Huata xlá̱ kalhtiḵoḻh:
—Aya tlaṉ, calaẖuantama.̱
Jesús tlahuay oración c-aktum ca̱quihuíṉ huanicán Getemaní
(Mateo 26:36-46; Marcos 14:32-42)

39 A̱lis̱taḻh Jesús táxtulh c-xacac̱hiquiṉ Jerusalén, chu̱ antá̱ álh c-monte de los Olivos
laṉtla̱ maklhu̱huatá̱ chuná̱ xla̱ xlis̱maniṉiṯ, chu̱ na̱ staḻanikoḻh xlim̱aḵalhtahuákaṯ.
40Acxni ̱ antá̱ chaṉkoḻh, chuná̱ huanikoḻh:

—Clacasquín pi ̱ chú̱ pacs natlahuaniyáṯit oración Dios, chu̱ casquinítit pi ̱ ni ̱ natatla-
jiy̱áṯit acxni ̱ cam̱akatlajaputunáṉ niṯlaṉ tapuhuáṉ.

41 Jesús aya titapaṉu̱nikoḻh, tzinú̱ álh tlak lakamákat, chu̱ antá̱ tatzokóstalh laquim̱pi ̱
natlahuaniy oración Dios. 42 Chuná̱ kalhtahuakánilh, huánilh: “Tlaṯi Dios, lapi ̱ huix
chuná̱ lacasquina, pus huata catlahua̱ liṯláṉ caquimap̱aṉu̱ni ̱ yuma̱ tapaṯíṉ huaṉtu̱ quit
naquiakspulay. Huam̱pi ̱ ni ̱ huá̱ calalh quintalacasquín, huata xatláṉ huá̱ cakantáxtulh
mintalacasquín.”

43 Chu̱ acxnitiyá̱ titasiyúnilh chaṯum ángel xala c-akapú̱n laquim̱pi ̱ namaṯlihuaklha.
44 Chu̱ acxni ̱ luhua lip̱ec̱ua̱ laṉtla̱ xlip̱uhuama aṯzinú̱ tlak liṯlihuaka xtlahuaniy oracióṉ
Dios; hasta tzúculh xunuy, chu̱ cxúnut tu̱ stajtamákalh la̱ xkalhni ̱chaklh chaklh xtac̱tama̱
hasta caṯiyatna.

45 Acxni ̱ chuná̱ tlahuanikoḻh oración Dios, táy̱alh, chu̱ lakankoḻh xlim̱aḵalhtahuákaṯ,
pus pacs xalhtatán maṉoklhukoḻh sam̱pi ̱ luhua xmakatlajakoṉiṯ xtalip̱uhuaṉcán.
46 Puschí ̱huanikoḻh:

—¿Tú̱huan luhua lhtatapáṯit? Lacapala̱ cataq̱uíṯit, chu̱ makcatzi catlahuanítit oración
Dios laquim̱pi ̱ni ̱natatlajiy̱áṯit acxni ̱nacam̱akatlajaputunáṉ niṯlaṉ talacapas̱tacni.

Tachíṉ leṉcán Jesús
(Mateo 26:47-56; Marcos 14:43-50; Juan 18:2-11)

47 Chunacú xchihuiṉama̱ Jesús acxni ̱ pu̱tum táchilh lhu̱hua tachixcuhuíṯat. Huá̱
xpu̱lanitiḻhakoy̱ Judas huaṉti ̱ na̱ xtaṯapaksiḵoy̱ xliḵalhacu̱tuycan xlim̱aḵalhtahuakaṯ
Jesús. Xlá̱ laktalacatzúhuiḻh laquim̱pi ̱ naxakatliy̱, chu̱ tlaṉ nalacatzu̱ca. 48 Acxni ̱ chuná̱
tlahuakoḻh, Jesús huánilh:

—Judas, ¿caj laṉtla̱ huix quilacátzu̱cti, huá̱ chuná̱ quilim̱acamas̱táp̱aṯ quit, Xatalac-

sacni Chixcú?
49Chu̱ huaṉti ̱antá̱ pu̱tumxtay̱aḵó̱ Jesús, acxni ̱xlacán ucxilhkoḻh huaṉtu̱ xlama,̱ chuná̱

huanikoḻh:
—Quimpu̱chinacán, ¿lá̱ huix huana, pá̱ clim̱as̱ipaṉiṉanaẖu quispadac̱án?
50 Judas ni ̱xaḵalhtiṉán acxni ̱ chaṯum xlim̱aḵalhtahuakaṯ Jesús, lacapala̱ xtat máx̱tulh

cspaḏa,̱ chu̱ caa̱ctíṉilh xtakaṉ chaṯum xcscujni xapuxcu paḻi.̱ 51Huam̱pi ̱ Jesús huánilh:
—Caj antá̱ catamakaxtáktit, niaḻh tú̱ catlahuátit.
Chaṉchu̱ xlá̱ xamánilh xtakáṉ yama̱ cscujnican paḻijni, chu̱ maa̱kapácsalh. 52 A̱lis̱taḻh

Jesús cacs lacaucxilhkoḻh yama̱ xanapuxcun paḻijni,̱ chu̱ mayu̱lhnu̱ huaṉti ̱ xmaktakalh-
nankoy̱ c-tlanca templo, xaẖua̱ lakkoḻutziṉni map̱aksiṉaníṉ huaṉti ̱xminkoṉiṯ chipakoy̱,
chu̱ chuná̱ huanikoḻh:

—¿Pi ̱ chaṯum tlanca makkalhaṉa̱ chixcú̱ quit, laṉtla̱ liṯanáṯit spada huaṉtu̱ naquil-
ic̱hipayáṯit xtac̱huná̱ la̱ chaṯum kalhaṉá? 53Acxni ̱quit xaccaṯaḻamáṉ chaḻi ̱chaḻí ̱c-tlanca
templo, huixín ni ̱pala maktum xquinchipátit, huam̱pi ̱hua̱ chú̱ hua̱ huixín caḻakchaṉáṉ
tu̱ natlahuayáṯit, sam̱pi ̱ caṯzis̱ní ̱ cam̱aktay̱ayáṉ.

Pedro huan pi ̱ni ̱ lakapasa Jesús
(Mateo 26:57-58, 69-75; Marcos 14:53-54, 66-72; Juan 18:12-18, 25-27)

54 Chaṉchu̱ chipaca̱ Jesús, tachíṉ leṉca̱ antá̱ c-xchic xapuxcu paḻi,̱ chu̱ Pedro cstaḻan-
itiḻhay tzinú̱ tlak lakamákat. 55 Acxni ̱ antá̱ chaṉkoḻh c-pu̱chihuíṉ, antá̱ maḻhcuyuca̱
c-xtanquilhtiṉ chiqui, chu̱ pacs policías tahuilakoḻh c-xliḵalhtlanca̱ am̱a̱ lhcúyaṯ, chu̱
na̱ antá̱ maktahui ̱ Pedro. 56 Caj puntzú̱ aya milh chaṯum tzumaṯ maksquití, acxni ̱ xlá̱
úcxilhli ̱ pi ̱ antá̱ xmaklahui ̱ antaṉi ̱ xmaḻhcuyucaniṯ, cacs lacaúcxilhli ̱ puntzú̱, chu̱ chuná̱
huanikoḻh am̱akapitzíṉ:

—Huá̱ chicá̱ yuma̱ chixcú̱ na̱ xtaḻatlaẖuán Jesús.
57Huata Pedro ni ̱kalhtasiyunikoḻh, chu̱ chuná̱ huánilh:
—Puscaṯ, quit lacatancs cuaniyáṉ pi ̱ni ̱pala tzinú̱ clakapasa̱ huaṉti ̱huix huanípaṯ.
58 Caj tzinú̱ chú̱ aḻis̱taḻh, tiucxilhpá̱ ac̱haṯum, chu̱ na̱ lakápasli, chuná̱ huánilh:
—Xlic̱aṉa̱ cuan huix na̱ xtaḻapu̱laya̱ yama̱ chixcu Jesús.
Huam̱pi ̱Pedro huánilh:
—Huix aktzankaṉiṯa, sam̱pi ̱ni ̱quit xlá̱ tamá.̱
59 Cajcu max̱ aktum hora xlacatzaḻaniṯ, acxni ̱xmaḻulokmap̱á̱ ac̱haṯum, xquilhuama:̱
—Luhua xlic̱aṉa̱ pi ̱ na̱ xaẖua̱ yuma̱ chixcú, na̱ lacxtum xtaḻapu̱lay Jesús, pus tuncán

talakapasa, sam̱pi ̱xlá̱ na̱ xtac̱huná̱ chihuiṉán laṉtla̱ ti ̱ xala c-Galilea.
60 Chaṉchu̱ Pedro tuncán kálhtiḻh:
—Huam̱pi ̱xlic̱aṉa̱ cuaniyáṉ pi ̱ni ̱pala tzinú̱ ccatziy̱ huaṉtu̱ lic̱hihuiṉámpaṯ.
Acxnitiya̱ am̱á,̱ acxni ̱ Pedro xchihuiṉamajcú, tásalh tantum pu̱yu̱. 61 Chaṉchu̱

Quimpu̱chinacán ti ̱ mas̱qui xtanu̱ma̱ c-chiqui, laktalakáspitli ̱ antaṉi ̱ xyá,̱ chu̱ laṉtla̱
xliḻakamákat lacú̱cxilhli ̱Pedro, chu̱ huata xlá̱ lacapás̱tacli ̱huaṉtu̱ xlá̱ xuaniníṯ: “Acxni ̱ni ̱
aṯasay nahuán pu̱yu̱, huix aya huaniniṯatá nahuán maktutu pi ̱ni ̱ quilakapasa.” 62 Pedro
lacapala̱ táxtulh c-quilhtíṉ, chu̱ caj chaḻip̱uhuaṉa̱ antá̱ tzúculh tasay.

Liḵama̱nancán Jesús
(Mateo 26:67-68; Marcos 14:65)

63Huá̱ chú̱ chixcuhuíṉ huaṉti ̱xmaktakalhmaḵó̱ Jesús tzúculh liḵamaṉankoy̱, chu̱ tlaṉ
huiliṉikoḻh. 64 Liḻakachiḵoḻh mactum lhákaṯ, chu̱ tzúculh lakasnokkoy̱ c-xlacán, chu̱
chuná̱ xuanikoy̱:

—Cahuanti ̱ tí ̱huiliṉín.
65 Chu̱ lhu̱hua̱ catu̱huá̱ huaṉtu̱ xuanikoy̱ caj laṉtla̱ xliḵalhkamaṉankoy̱.
Xanapuxcun judíos ma̱kalhapaliḵo̱y Jesús
(Mateo 26:59-66; Marcos 14:55-64; Juan 18:19-24)

66 Acxni ̱ chu̱ tituncúhuilh, pacs tamakstokkoḻh xalakkoḻun map̱aksiṉaníṉ, chu̱ xana-
puxcun paḻijni, xaẖua̱ laktzokniṉaníṉ, c-xpu̱map̱aksiṉcán; antá̱ chú̱ leṉca̱ Jesús c-
xlacatiṉcán, chu̱ xlacán chuná̱ kalhasquinkoḻh:

67 —Caquincaẖuani, ¿pi ̱ xlic̱aṉa̱ huix yama̱ Cristo huaṉti ̱ quin judíos kalhkalhim̱aẖu
namín quincaḻakmax̱tuyáṉ?

Xlá̱ chuná̱ kalhtiḵoḻh:
—Hua̱ lapi ̱ naccaẖuaniyáṉ pi ̱ xlic̱aṉa,̱ huixín ni ̱ caticaṉajlátit. 68 Chu̱ na̱ lapi ̱

quit naccaṯlahuaniyáṉ aktum takalhasquiníṉ huaṉtu̱ quit xacliṯamaktáy̱alh, huixín
ni ̱ caquintikalhtíṯit, chu̱ ni ̱ pala caquintimakaxtáktit. 69 Huam̱pi ̱ aya talacatzuhuim̱a̱
quilhtamacú̱ acxni ̱ quit, Xatalacsacni Chixcú, cuilachá nahuán c-xpax̱tu̱n Quintlaṯican
Dios, huaṉti ̱ tlanca xlacatzúcut, laquim̱pi ̱ lacxtum nactam̱ap̱aksiṉán.

70 Chaṉchu̱ xlip̱acscán, chuná̱ kalhasquinkoḻh:
—Acxni ̱ chuná̱ huana, ¿pi ̱hua̱ liẖuamputuna̱ pi ̱ xlic̱aṉa̱ huix xCam Dios?
—Xlic̱aṉa̱ quit xCam Dios chuná̱ laṉtla̱ huixín quilhuampáṯit —kalhtiḵoḻh Jesús.
71Xlacán chuná̱ huankoḻh:
—¿Tú̱ taji ̱ tilacasquinaẖu maḻuloknaníṉ, sam̱pi ̱ chú̱ quin maṉ kalhakaxmatniṯahu

laṉtla̱ liḵalhakamaṉaniṯ Dios?
23

Jesús lic̱ha̱ncán c-xlacatiṉ Pilato
(Mateo 27:1-2, 11-14; Marcos 15:1-5; Juan 18:28-38)

1 A̱lis̱taḻh pu̱tum pacs tay̱akoḻh, chu̱ leṉkoḻh Jesús c-xlacatiṉ map̱aksiṉa Pilato. 2Acxni ̱
antá̱ chaṉkoḻh, catu̱huá̱ tzucukoḻh lis̱taẖuakoy̱, chu̱ chuná̱ xuankoy̱:

—Quin cmaṉoklhuniṯahu yuma̱ chixcú̱ acxni ̱ xlá̱ xmaḻakaspityaẖuamaḵó̱ tachix-
cuhuíṯat, xlá̱ huan pi ̱ mat niṯláṉ laṉtla̱ clakaxokoṉanimaẖu gobierno xala c-Roma,
xaẖuachí ̱huampalay pi ̱mat huá̱ maḻaktaxtiṉá, huá̱ liṯaxtuputún yama̱ rey huaṉti ̱namín
quincam̱ap̱aksiy̱áṉ quin judíos.

3 Chaṉchu̱ Pilato chuná̱ kalhásquilh:
—¿Pi ̱xlic̱aṉa̱ chuná̱ laṉtla̱ huankoy̱ pi ̱huix xreycan judíos liṯaxtuputuna?
—Xlic̱aṉa̱ tlaṉ lapi ̱ chuná cahuá̱ laṉtla̱ huix huana —kálhtiḻh Jesús.
4 Pilato huanikoḻh xanapuxcun paḻijni, chu̱ xlip̱acs tachixcuhuíṯat huaṉti ̱ antá̱ xyaḵó:̱
—Quit niṯú̱ ctaḵsniy xtalaḵalhíṉ huaṉtu̱ nacliy̱aẖuay yuma̱ chixcú.
5 Pus huata xlacán aṯzinú̱ luhua palha tzucukoḻh quilhanikoy̱:
—Huam̱pi ̱ tama̱ chixcú̱ quilhcax̱yaẖuakoy̱ tachixcuhuíṯat caj xpaḻacata huaṉtu̱ xlá̱

lia̱kchihuiṉanimaḵó,̱ chunatá̱ laṉtla̱ timaṯzuquic̱há̱ c-Galilea, chu̱ aya chiniṯ u̱nú.
Jesús lic̱ha̱ncán c-xlacatiṉ Herodes

6 Acxni ̱ Pilato káxmatli ̱ huaṉtu̱ xlacán xquilhuamaḵó,̱ kalhasquiníṉalh lapi ̱ xlic̱aṉa̱
Jesús xala c-Galilea xuaniṯ. 7 Chaṉchu̱ acxni ̱ huanic̱a̱ pi ̱ xlic̱aṉa̱ Jesús xala c-Galilea
xuaniṯ, huata xlá̱ huá̱ maḻakacháṉilh rey Herodes laquim̱pi ̱ huata huá̱ namaḵalhapaliy̱,
sam̱pi ̱ hua̱ xlá̱ xuí ̱ ligobernador c-Galilea, huam̱pi ̱ acxni ̱ yama̱ quilhtamacú̱ xlá̱ xminiṯ
paxiaḻhnán c-Jerusalén. 8 Yama̱ rey Herodes aya xkaxmatniṯ laṉtla̱ xlic̱hihuiṉancán
xtascujut Jesús, chu̱ acxni ̱ chú̱ úcxilhli, luhua pax̱úhualh sam̱pi ̱ xlá̱ xlacasquín pi ̱ antá̱
c-xlacatiṉ natlahuay aktum tlanca lic̱ac̱ni tascújut. 9 Catu̱huá̱ huaṉtu̱ xlá̱ kalhásquilh,
huam̱pi ̱ Jesús niṯú̱ kálhtiḻh. 10 Chu̱ na̱ antá̱ xuilakó̱ xanapuxcún paḻijni, chu̱ lakt-
zokniṉaníṉ huaṉti ̱ caṯa catu̱hua̱ xlim̱aḻacapu̱maḵó.̱ 11 Chiṉchu̱ yama̱ Herodes tzúculh
siṯziṉiy, xaẖua̱ xlip̱utum xtropa̱ huaṉti ̱ na̱ tzucukoḻh liḵalhakamaṉankoy̱; chu̱ laṉtla̱
liḵamaṉankoḻh maḻhakaḵoḻh mactum xatlaṉ lhákaṯ xtac̱huná̱ la̱ xla rey; chu̱ aḻis̱taḻh
Herodes maḻakachaṉipá̱ Pilato. 12 Puschí ̱ huatiyá̱ yama̱ quilhtamacú̱ rey Herodes,
chu̱ gobernador Pilato luhua xlic̱aṉa̱ amigos laṯlahuapalakoḻh sam̱pi ̱ xalip̱u̱lana̱ luhua
xlam̱akasiṯziy̱, chu̱ ni ̱xlau̱cxilhputún.

Liḻhca̱cán Jesús pi ̱ namaknic̱án
(Mateo 27:15-26; Marcos 15:6-15; Juan 18:39-19:16)

13 Chaṉchu̱ Pilato, tasanikoḻh, mam̱akstokkoḻh xanapuxcun paḻijni, chu̱ huaṉti ̱ xma-̱
paksiḵoy̱ judíos, chu̱ tachixcuhuíṯat xala cac̱hiquíṉ. 14 Chuná̱ huanikoḻh:

—Huixín quilim̱ininiṯántit yuma̱ chixcú, sam̱pi ̱ huanáṯit pi ̱ maḻakaspityaẖuakoy̱
tachixcuhuíṯat; huam̱pi ̱ quit aya ckalhputzaṉaniniṯ c-milacatiṉcán, chu̱ niṯú̱ cmakl-
htaḵsniṯ talaḵalhíṉ laṉtla̱ tu̱ huixín lis̱taẖuayáṯit. 15 Pus na̱ chuná̱ Herodes, na̱ niṯú̱
táḵsnilh xtalaḵalhíṉ huaṉtu̱ naliy̱aẖuay, pus hua̱ quincaḻim̱aḻakachaṉipalán. Pus antá̱
chú̱ lacatancs liṯasiyuy pi ̱yuma̱ chixcú̱ niṯú̱ tlahuaniṯ huaṉtu̱ niṯláṉ, chu̱ huaṉtu̱ miniṉiy
naclim̱am̱akniṉiṉán. 16 Chí ̱ huam̱pi ̱ tu̱ nactlahuay nacmap̱aṯiṉiy̱ tzinú̱, chu̱ acxni ̱
nakas̱nokkoc̱án, nacmakaxtaka.

17-18 Huam̱pi ̱ acxni ̱ xlacán kaxmatkoḻh pi ̱ namakaxtaka̱ Jesús xlip̱acscán quilhxtum
ankoy̱ tzucukoḻh quilhanikoy̱, huankoy̱:

—¡Tama̱ chixcú, camakni! ¡Huata xatláṉ caquincam̱akaxtakni ̱Barrabás!
Pus acxni ̱ makatunu xlay xpas̱cuajcan judíos xla taḵspuntzaḻíṉ, gobernador Pilato,

ankalhíṉ caṯa caṯa̱ xmakaxtaknikoy̱ tachixcuhuíṯat chaṯum tachíṉ, sam̱pi ̱ xlacán luhua
chuná̱ csquinikoy̱. 19 Yama̱ Barrabás, xlá̱ xtamacanu̱caniṯ c-pu̱lac̱hiṉ sam̱pi ̱ huá̱ xlá̱
xlacataq̱uiṉaniṯ, chu̱ na̱ makniṉá xuaniṯ. 20 Pilato juerza xmakaxtakputún Jesús,
chu̱ xakatlip̱alakoḻh am̱aktum tachixcuhuíṯat. 21 Huam̱pi ̱ huata xlacán aṯzinú̱ palha̱
tzucukoḻh caṯasapalakoy̱, huankoy̱:

—¡Capakaxtokohuaca̱ c-cruz! ¡Capakaxtokohuaca̱ c-cruz!
22Xlim̱aktutu̱ Pilato chuná̱ huanipalakoḻh:
—Huam̱pi ̱ ¿tú̱ talaḵalhíṉ tlahuaniṯ? Sam̱pi ̱ quit niṯú̱ ctaḵsniy pala tú̱ naclim̱aḻulokniy

pi ̱ tlaṉ nacmakniy̱. Huata caj nacakastacyaẖuay puntzú̱, chu̱ nacmakaxtaka.
23Huam̱pi ̱xlacán niṯláṉ tlahuakoḻh, chu̱ cax̱ pixtlanca̱ caṯasakoḻh, fuerza csquinimaḵó̱

pi ̱ Jesús capakaxtokohuacaca̱ c-cruz; chu̱ na̱ chuná̱ xquilhuamaḵó̱ xanapuxcún paḻijni,
laquim̱pi ̱ tlaṉ cakantáxtulh huaṉtu̱ xlacán xlacasquinkoy̱. 24 Acxni ̱ niaḻh cátziḻh tu̱
natlahuay, Pilato lim̱ap̱aksíṉalh natlahuacán huaṉtu̱ xlacán csquimaḵó.̱ 25 Puschí ̱
huá̱ makaxtaknikoḻh yama̱ chixcú̱ huaṉti ̱ xtanu̱ma̱ c-pu̱lac̱hiṉ xuanicán Barrabás, caj
lacataq̱uiṉá xuaniṯ, chu̱ xmakniṉaniṯ, chiṉchu̱ huata macamax̱quiḵoḻh Jesús laquim̱pi ̱
natlahuaniko̱ huaṉtu̱ xlacapas̱tacnikoṉit.

Jesús pakaxtokohuacacán c-cruz
(Mateo 27:32-44; Marcos 15:21-32; Juan 19:17-27)

26 Acxni ̱ tropa̱ xlem̱aḵó̱ Jesús laquim̱pi ̱ napakaxtokohuacakoy̱, c-tiji ̱ pax̱tokkoḻh cha-̱
tum chixcú̱ xala c-Cirene, xuanicán Simón; xlá̱ quíḻalh caṯuhuáṉ, chipakoḻh tropa,̱ chu̱
juerza tlahuanikoḻh, map̱akxtu̱kokaḵoḻh pi ̱nataḻéṉ Jesús xcruz c-xkaṉ.

27 Lhu̱hua tachixcuhuíṯat cstaḻamaḵó̱ antaṉi ̱namaknic̱án Jesús, chu̱ lhu̱hua lacchaján
xtasamaḵó̱ caj laṉtla̱ xlaklip̱uhuamaḵó.̱ 28 Chaṉchu̱ talakaspitnikoḻh Jesús, huanikoḻh:

—Huixín lacchaján xala c-Jerusalén, ni ̱ caquilaktasátit quit, huata xatláṉ miac-
stucán cacaḻaklip̱uhuancántit, chu̱mincamancán, caj xpaḻacata̱ huaṉtu̱ nacaa̱kspulayáṉ.
29 Sam̱pi ̱ namín quilhtamacú̱ acxni ̱ nahuancán: ‘Chap̱ax̱uhuaṉa̱ lamaḵó̱ huaṉti ̱ niṯú̱
kalhiḵoy̱ xcamancán, yama̱ lacchaján huaṉti ̱ luhua caj chuná̱ ni ̱ lalh maḻakatuncuhuí-̱
nalh, chu̱ huaṉti ̱ ni ̱maṯziquiṉankoḻh.’ 30 Sam̱pi ̱ acxni ̱ yama̱ quilhtamacú̱ lhu̱hua̱ huaṉti ̱
nahuankoy̱: ‘Huata xatláṉ xquincaa̱ktalamín kas̱tiṉíṉ, usuchí ̱ xquincam̱atzékni ̱ tlanca
sipi ̱ laquim̱pi ̱ni ̱naquincaḻakchaṉáṉ yama̱ tapaṯíṉ huaṉtu̱ talacatzuhuim̱a.̱’ 31 Pus luhua
caj caucxílhtit, lapi ̱ chuná̱ quimap̱aṯiṉic̱án quit ti ̱ niṯú̱ ctlahuaniṯ tu̱ niṯláṉ, ¿tú ni ̱
natlahuanikoy̱ huaṉti ̱niṯláṉ tu̱ tlahuakoṉiṯ?

32 Na̱ xtaḻem̱ac̱a̱ ac̱haṯuy makniṉaníṉ laquim̱pi ̱ lacxtum natap̱akaxtokohuacakoc̱án
Jesús. 33Acxni ̱ lic̱haṉkoc̱a̱ c-aktum kas̱tíṉ huanicán La Calavera; antá̱ pakaxtokohuacaca̱
Jesús, xaẖua̱ yama̱ chaṯuy chixcuhuíṉ, chaṯum c-xpakstácat, chiṉchu̱ hua̱ ac̱haṯum c-
xpakxuqui. 34Acxni ̱ luhua xpakaxtokohuacamac̱a̱ Jesús, xlá̱ chuná̱ huá:̱

—Tlaṯi Dios, camaṯzankaṉanikó̱ huaṉtu̱ quintlahuanimaḵó,̱ sam̱pi ̱ xlacán ni ̱ catziḵoy̱

tlanca talaḵalhíṉ huaṉtu̱ laṉchiyú̱ maḵantaxtim̱aḵó.̱
Yama̱ tropa̱ tzucukoḻh caj lim̱acaṉkoy̱ suerte xatí ̱luhua nalakcháṉ naléṉ xlhakaṯ Jesús.

35Lhu̱hua tachixcuhuíṯat antá̱ xucxilhmaḵó,̱ chu̱ hasta na̱ chuná̱ am̱a̱ xanapuxcun judíos
xminkoṉiṯ liḵalhakamaṉankoy̱, chu̱ chuná̱ xuankoy̱:

—Tama̱ chixcú, mat tlaṉ lakmax̱tukoṉiṯ lhu̱hua am̱akapitzíṉ, pus huata chú̱ xacstu
calakmax̱tuca,̱ chu̱ catáactalh c-cruz lapi ̱xlic̱aṉa̱ chú̱ hua̱ yamá̱ lakmax̱tuná, usu Mesías
huaṉti ̱ lacsacniṯ Dios naquincaḻakmax̱tuyáṉ.

36 Na̱ chuná̱ tropa̱ xaliḵamáṉ xtlahuakoy̱; xlaktalacatzuhuiḵoy̱ laquim̱pi ̱ naliḵalh-
toklhkoy̱ namaẖuiḵoy̱ vinagre. 37 Chuná̱ xuanikoy̱:

—Hua̱ lapi ̱xlic̱aṉa̱ huix xreycan judíos, pus chiyú̱ caacstulakmax̱tuca.
38Nac xacpu̱n cruz antaṉi ̱ xuaca̱ Jesús, cxtokohuacacaniṯ tiṯzu̱ tama, antá̱ xtzokcaniṯ

xatachihuiṉ hebreo, latín, chu̱ griego, chu̱ chuná̱ xuan: “Hua̱ yuma̱ chixcú, xreycan
judíos.”

39 Chaṉchu̱ chaṯum ti ̱ antá̱ lacxtum xtap̱akaxtokohuacacaniṯ, xlacaquilhniẖuacama,̱
xuanima:̱

—¡Hua̱ lapi ̱ xlic̱aṉa̱ huix yuma̱ Cristo huaṉti ̱ namín quincaḻakmax̱tuyáṉ, pus chú̱
caacstulakmax̱tuca, chu̱ na̱ caquincaḻakmax̱tu!

40Huam̱pi ̱kalhtíṉalh ac̱haṯum, quílhniḻh; huánilh:
—¿Pi ̱ni ̱tzinú̱ huix lacapuhuaniya̱ Dios, mas̱qui na̱ antá̱ maṉ tap̱aṯiṉámpaṯ, chu̱ níp̱aṯ?

41 Quin mas̱qui chuná̱ paṯiṉamaẖu luhua catziy̱aẖu pi ̱ chuná̱ quincam̱iniṉiyáṉ, sam̱pi ̱
chuná̱ lix̱okoṉamaẖu huaṉtu̱ tlahuaniṯahu, huam̱pi ̱ yuma̱ chixcú̱ niṯú̱ tlahuama̱ pala tú̱
niṯláṉ.

42Xlá̱ laklácaḻh Jesús, chu̱ chuná̱ huánilh:
—Quimpu̱china Jesús, xtlahua̱ tlanca liṯláṉ xquilacapas̱tacpi ̱ acxni ̱ huix natzucuya̱

map̱aksiṉana̱ c-akapú̱n.
43 Jesús kálhtiḻh:
—Luhua xlic̱aṉa̱ cuaniyáṉ, pi ̱ chuj tuncán yuma̱ quilhtamacú̱ lacxtum quintaẖuilapi

nahuán yama̱ caḻiḻakátiṯ pu̱táhuiḻh antaṉi ̱huí ̱Dios.
Jesús niy̱ c-cruz
(Mateo 27:45-56; Marcos 15:33-41; Juan 19:28-30)

44 Max̱ pala caṯastúnut xuaniṯ acxni ̱ titapaklhtú̱tiḻh xlic̱aṯlanca̱ caṯuxáẖuat, hasta
pala cam̱aktutu hora caḵoṯanú̱n. 45 Tama̱ chichiní, titalakapaklhtú̱tiḻh, chu̱ yama̱ tlanca
lhákaṯ tu̱ xliḻakatlapaṉancán c-tlanca templo pu̱makatuy tihua̱ laṉtla̱ titalácxtiṯli ̱xacstu.
46 Chu̱ luhua acxni ̱ Jesús chuná̱ tásalh:

—¡Tlaṯi Dios, chú̱ antá̱ c-mimacán cmakaxtaka̱ quilis̱tacna!
Acxni ̱ chuná̱ tichihuiṉankoḻh, aya niḻh.
47Yama̱ capitán romano, acxni ̱úcxilhli ̱huaṉtu̱ xquiṯaxtuniṯ, xlá̱ lacapás̱tacli ̱Dios, chu̱

chuná̱ huá:̱
—Xlic̱aṉa̱ yuma̱ chixcú̱ niṯú̱ xkalhiy̱ cuenta.̱
48 Xlip̱acs liḻhu̱hua̱ huaṉti ̱ antá̱ xlayaḵó,̱ chu̱ huaṉti ̱ ucxilhkoḻh pacs tu̱ xkantaxtuniṯ,

lacapala̱ tapaṉu̱koḻh, taspitkoḻh c-xchiccán, chu̱ caj laṉtla̱ xtalip̱uhuaṉcán xcuxmu̱kax-
itiḻhakoc̱án. 49 Hua̱ chú̱ xlip̱acs xtaḻaḻakapasníṉ, chu̱ makapitziṉ lacchaján ti ̱ lacxtum
ctam̱inkoṉiṯanchá̱ c-Galilea, xlacán antá̱ tzinu̱ tlak lakamákat xlacayaḵó,̱ chu̱ xucxilh-
maḵó̱ pacs huaṉtu̱ xquiṯaxtuma.̱

Ma̱acnu̱cán xtiyatliẖua̱ Jesús
(Mateo 27:57-61; Marcos 15:42-47; Juan 19:38-42)

50 Antá̱ xlama̱ chaṯum chixcú̱ huaṉti ̱ na̱ xtaṯapaksiḵoy̱ judíos huaṉti ̱ xmakmap̱aksi-̱
nankoy̱ c-Jerusalén, xlá̱ luhua tlaṉ xcatziy̱, chu̱ luhua akstiṯum xlama̱ c-xlacatiṉ Dios,
xlá̱ xuanicán José xala c-Arimatea, u̱ma̱ cac̱hiquíṉ antá̱ xtapaksiy̱ c-Judea. 51Hua̱ yuma̱
chixcú̱ niṯláṉ tláhualh huaṉtu̱ xtam̱akmap̱aksiṉaníṉ xtlahuanikoṉiṯ Jesús, sam̱pi ̱ xlá̱ na̱
aya xkalhkalhim̱a̱ acxni ̱laṉtla̱ Dios namaṯzuquiy̱ xasas̱ti xtapáksiṯ caṯuxáẖuat. 52Pus hua̱

chú̱ tzaj lákalh Pilato, chu̱ squínilh liṯláṉ pi ̱ camacamáx̱quiḻh xtiyatliẖua Jesús laquim̱pi ̱
namaa̱cnu̱y. 53Pilato tlaṉ tláhualh huaṉtu̱ huánilh, chu̱ xlá̱ álh antaṉi ̱cxtokohuacacaniṯ,
chu̱ acxni ̱ maa̱ctiḵoḻh c-cruz, pu̱máksuitli ̱ mactum tlanca lhákaṯ, chu̱ leḻh c-aktum
tahuaxni ̱antaṉi ̱niṯí ̱xam̱aṉu̱cán niṉ. Yama̱ tahuaxni, c-xlacan chíhuix xpaklhcaniṯ, chu̱
antá̱ pu̱huíliḻh xtiyatliẖua̱ Jesús. 54Hua̱ yama̱ quilhtamacú̱ acxni ̱chuná̱ tiṯáxtulh viernes
xuaniṯ, caḵoṯanú̱n acxni ̱ aya xlakcham̱a̱ quilhtamacú̱ laṉtla̱ jaxcán.

55Chaṉchu̱ hua̱ lacchaján huaṉti ̱xtam̱inkoṉiṯanchá̱ Jesús c-Galilea, xlacán staḻanikoḻh
José, chu̱ ucxilhkoḻh antaṉi ̱ maa̱cnu̱ca̱ xtiyatliẖua. 56 Acxni ̱ chu̱ quiṯapu̱spitkoḻh,
chinkoḻh c-chiqui, chu̱ antá̱ lakcax̱tlahuakoḻh xamu̱clhun líc̱uchun, chu̱ perfume, chu̱
lic̱haḻí ̱ jaxkoḻh sam̱pi ̱ luhua chuná̱ xuí ̱ lim̱ap̱aksíṉ.

24
Jesús lakastakuanán ca̱liṉíṉ
(Mateo 28:1-10; Marcos 16:1-8; Juan 20:1-10)

1 Luhua tzis̱acu domingo, yama̱ lacchaján lacapala̱ ankoḻh c-lhucu̱ antaṉi ̱ xmaa̱c-
nu̱caniṯ niṉ, chu̱ xlem̱aḵó̱ xamu̱clhun líc̱uchun tu̱ xlakcax̱tlahuakoṉiṯ. 2 Acxni ̱ antá̱
chaṉkoḻh c-lhucu, ucxilhkoḻh pi ̱ antaṉi ̱ xuilic̱aniṯ niaḻh antá̱ xuí ̱ yama̱ chíhuix huaṉtu̱
xliḻakatalacaniṯ. 3Xlacán lacapala̱ tanu̱koḻh c-lhucu, huam̱pi ̱niṯú̱ ucxilhkoḻh xtiyatliẖua
Quimpuchinacan Jesús. 4 Xlacán xpec̱uaxniḵoṉiṯ, chu̱ hasta ni ̱ xcatziḵoy̱ xatú̱ luhua
xlaniṯ, caj xalán acxni ̱ laṉtla̱ lakatay̱akoc̱hi ̱ chaṯuy chixcuhuíṉ, huam̱pi ̱ luhua laksnapa-
pán, chu̱ lakstalankán xlhaḵaṯcán huaṉtu̱ xlhakaḵoṉiṯ. 5 Caj laṉtla̱ xlacán xtapec̱uacán
lakatatzokostakoḻh hasta caṯiyatna, huam̱pi ̱yama̱ chixcuhuíṉ chuná̱ huanikoḻh:

—¿Tú̱ xpaḻacata putzayáṯit c-xlakstip̱aṉcan niṉíṉ huaṉti ̱ lama̱ xastacná? 6 Jesús u̱nú̱
xlá̱ niṯí ̱ acxnu̱y, sam̱pi ̱ lakastakuananiṯ caḻiṉíṉ. ¿Láṉtla̱ pi ̱ niaḻh lacapas̱tacáṯit huaṉtu̱
xlá̱ caẖuanín acxni ̱ lacxtum xcaṯaḻamáṉ c-Galilea? 7Xlá̱ ticaẖuanín pi ̱namacamas̱tac̱án
c-xmacancan laclix̱cajnit chixcuhuíṉ. Xlacán napakaxtokohuacakoy̱ c-cruz, huam̱pi ̱ caj
xliaktutu quilhtamacú̱ xlá̱ nalakastakuanán caḻiṉíṉ.

8Yama̱ lacchaján acxnicú̱ chú̱ lacapas̱tackoḻh xtachihuiṉ Jesús. 9Acxni ̱quiṯaspitkoḻh c-
lhucu, tuncán tzucukoḻh liṯac̱hihuiṉankoy̱ xkalhacaẖuitucan apóstoles, chu̱ am̱akapitzíṉ
xpaḻacata xlip̱acs huaṉtu̱ xquiu̱cxilhkoṉiṯ. 10Hua̱ yuma̱ lacchaján huaṉti ̱ankoḻhmac̱atz-
iṉiḵoy̱ apóstoles huaṉtu̱ xlacán xquiu̱cxilhkoṉiṯ chuná̱ xuanikoc̱án: María Magdalena,
Juana, María xtzi Santiago, chu̱ am̱akapitziṉ lacchaján. 11 Huam̱pi ̱ huata xapóstoles
Jesús, ni ̱pala tzinú̱ caṉajlakoḻh huaṉtu̱ xlacán xquilhuamaḵó,̱ sam̱pi ̱xpuhuankoy̱ pi ̱max̱
caj xakuitikoṉiṯ.

12 Huata Pedro lacapala̱ táxtulh, chu̱ takosú̱n álh c-lhucu̱ antaṉi ̱ xmaṉu̱caniṯ xtiy-
atliẖua Jesús. Acxni ̱ talacánu̱lh c-xpu̱lacni, niṯú̱ úcxilhli ̱ xachaṯumiṉica Jesús, caj xmaṉ
huá̱ xmaḵó̱ lhákaṯ huaṉtu̱ xlim̱aksuitcaniṯ. Luhua chí ̱ lanaj lacahuaniṯ taspitpá̱ c-chiqui,
luhua xlacapas̱tactiḻhay huaṉtu̱ xkantaxtuniṯ.

Nac xatiji Emaús Jesús tasiyuniko̱y cha̱tuy xlim̱a̱kalhtahuáka̱t
(Marcos 16:12-13)

13 Huatiya̱ yama̱ quilhtamacú̱, chaṯuy huaṉti ̱ xlip̱aẖuankoy̱ Jesús, xtijiṯlaẖuamaḵó̱
xamaḵó̱ c-aktumactzu̱ cac̱hiquíṉ antaṉi ̱huanicán Emaús, juerza tzinu̱ lakamákat xuaniṯ,
max̱ pala akcaẖuitu kilómetro hasta laṉtla̱ c-Jerusalén. 14Xlacán huá̱ xliḵalhchihuiṉan-
tiḻhakoy̱ yama̱ catu̱huá̱ huaṉtu̱ xlaniṯ. 15Tílalh pi ̱ laṉtla̱ xlacán xKalhchihuiṉantiḻhakoy̱,
luhua huatiyá̱ Jesúsmaṯax̱tuckoḻh, chu̱ lacxtum tzúculh taṯlaẖuankoy̱. 16Huam̱pi ̱mas̱qui
xucxilhmaḵó,̱ ni ̱ lalh lakapaskoḻh pi ̱hua Jesús. 17 Puschí ̱ Jesús chuná̱ kalhasquinkoḻh:

—¿Tú̱ tachihuíṉ yumá̱ huaṉtu̱ huixín laḻix̱akatliṯiḻhayáṯit? ¿Túcu liḻip̱uhuampáṯit?
18 Chaṉchu̱ chaṯum huaṉti ̱ xuanicán Cleofas, chuná̱ kálhtiḻh:
—Xlip̱acs catzic̱án huaṉtu̱ laniṯ ni ̱ naj mákas̱ c-Jerusalén. ¿Láṉtla̱ pi ̱ caṯa caj miacstu

chú̱ antá̱ tampi, chu̱ ni ̱ catziy̱a̱ huaṉtu̱ antá̱ lic̱hihuiṉamac̱a?̱
19 Jesús huanikoḻh:
—Huam̱pi ̱ caquihuanítit, ¿tú̱ chiṉchu̱ laniṯ?

Xlacán chuná̱ huanikoḻh:
—Huaṉtu̱ akspúlalh Jesús xala c-Nazaret. Quin xaclip̱u̱lhcay̱aẖu laṉtla̱ xlic̱aṉa̱ tlanca,

chu̱ talip̱aẖu xakchihuiṉa Dios, caj xpaḻacata̱ pi ̱ luhua lacatancs xchihuiṉán, chu̱
na̱ xkalhiy̱ liṯlihuaka, chu̱ tlaṉ xtlahuakoy̱ lactlanca lic̱ac̱ni tatatlahu c-xlacatiṉcan
tachixcuhuíṯat. 20 Huam̱pi ̱ xanapuxcun paḻijni, chu̱ quimap̱aksiṉacán maḻacapu̱koḻh
laquim̱pi ̱ namap̱aṯiṉic̱án, chu̱ chuná̱ namaknic̱án, chu̱ hasta tu̱xamata viernes laṉtla̱
pakaxtokohuacaca̱ c-cruz. 21 Quin luhua xaclip̱aẖuanaẖu, sam̱pi ̱ xacpuhuanaẖu pi ̱ hua̱
Cristo huaṉti ̱naquincaḻakmax̱tuyáṉ xlip̱acs quin huaṉti ̱xala c-Israel. 22Mas̱qui chá̱ hu-
atiya̱ yuma̱ quilhtamacu̱ acxni ̱spalh cax̱kakakoḻh,makapitziṉ lacchajánhuaṉti ̱quiḻakoḻh
c-lhucu̱ antaṉi ̱ xmac̱nu̱caniṯ Jesús, tlaṉ quincam̱akaḵlhán. 23 Sam̱pi ̱ acxni ̱ quiṯaspitkoḻh
quincaẖuanín pi ̱mat niṯú̱ xtanu̱ma̱ xtiyatliẖua Jesús, chu̱ xaẖuachí ̱mat chaṯuy ángeles
xtasiyunikoṉiṯ, hua̱ chú̱ chuná̱ huanikoḻh pi ̱mat xlama xastacná̱ Jesús. 24Na̱ caj lip̱untzú̱
quiḻakoḻh makapitzíṉ quintac̱aṉajlaniṉcán hasta c-lhucu̱ antaṉi ̱ maṉu̱ca̱ xtiyatliẖua,̱
huam̱pi ̱xlic̱aṉa̱ chuná̱ maṉoklhukoḻh laṉtla̱ xuankoṉiṯ yama̱ lacchaján, huam̱pi ̱hua̱ chú̱
Jesús, niṯí ̱ ucxilhkoḻh.

25 Chaṉchu̱ Jesús chuná̱ huanikoḻh yama̱ xlim̱aḵalhtahuákaṯ.
—¡Koxutaníṉ huixín, luhua xlic̱aṉa̱ lhu̱hua̱ caṯzankaṉiyáṉ talacapas̱tacni! Xlic̱aṉa̱ pi ̱

ni ̱lay caṉajlayáṯit huaṉtu̱ tilic̱hihuiṉankoḻh xalakmakaṉ profetas acxni ̱tzokkoḻh huaṉtu̱
naakspulay tama̱ Xatalacsacni Chixcú. 26 ¿Láṉtla̱ pi ̱ ni ̱ catziy̱áṯit pi ̱ luhua xlacasquinca
xuaniṯ chuná̱ nalakcháṉ yama̱ Cristo huaṉti ̱ namináṉ caḻakmax̱tuyáṉ? Sam̱pi ̱ chuná̱
xlaclhcaẖuilic̱aniṯ pi ̱ xlá̱ pu̱laná̱ napaṯiy̱ huaṉtu̱ aya páṯiḻh, chú̱ laquim̱pi ̱ chuná̱ tlaṉ
namacamax̱quic̱án yama̱ tlanca pu̱táhuiḻh c-akapú̱n huaṉtu̱ nakalhiy̱.

27 Chaṉchu̱ tzúculh maḻactiṯumiṉikoy̱ huaṉtu̱ huan c-Liḵalhtahuaka̱ antaṉi ̱ lic̱hi-
huiṉán xlatamaṯ ti ̱ namín Cristo, maṯzuquiṉikoḻh c-xlibro Moisés, chu̱ lim̱as̱putunikoḻh
huaṉtu̱ huankoy̱ c-xtalaktzokquiṉcan xalakmakaṉ profetas xpaḻacata. 28Acxni ̱chaṉkoḻh
c-Emaús, Jesús kas tlahuanikoḻh lam̱pala tiṯumxama.̱ 29Huam̱pi ̱xlacán fuerza squinikoḻh
pi ̱ cataṯamakaxtakkoḻh, chu̱ chuná̱ huanikoḻh:

—Catlahua̱ liṯláṉ, caquincaṯaṯamakáxtakti ̱ u̱nú̱ cac̱hiquíṉ, sam̱pi ̱ laṉchú̱ aya koṯanu̱y,
aya aniṯ quilhtamacú̱.

Puschí ̱ xlá̱ taṯanu̱koḻh c-chiqui ̱ antaṉi ̱ nalaktuncuhuikoy̱. 30 Chaṉchu̱ tílalh, pi ̱ acxni ̱
tahuilakoḻh c-pu̱huay̱, Jesús tíyalh mactum caxtalaṉchu̱, pax̱catcatzíṉilh Dios xlíẖuat,
lakchákalh, chu̱ max̱quiḵoḻh. 31 Luhua acxnitiyá̱ xlakastapucán actancs tiliḻacahuá-̱
nankoḻh, chu̱ lakapaskoḻh pi ̱ hua̱ Jesús; huam̱pi ̱ acxnitiyá̱ xlá̱ caj xalán niaḻh tasíyulh.
32Xacstucán chuná̱ tzucukoḻh laẖuanikoy̱ chaṯunu chaṯunu:

—Luhua xlic̱aṉa̱ pi ̱ c-quinacu̱cán hasta aktziyaj xcatzán acxni ̱ xlá̱ xquincax̱akatliṯiḻ-
hayáṉ c-tiji, chu̱ xquincam̱aḻacatancsaniyáṉ huaṉtu̱ tatzoktahuilaniṯ xtachihuiṉ Dios c-
Liḵalhtahuaka. 33 Chaṉchu̱ niṯú̱ makakalhiḵoḻh, lacapala̱ titacax̱koḻh huatiya̱ am̱a̱ hora,
chu̱ ampalakoḻh c-Jerusalén, chu̱ antá̱ lakchaṉkoḻh antaṉi ̱ xtamakstokkoṉiṯ xakalha-
caẖuitu̱ apóstoles, chu̱ am̱akapitzíṉ huaṉti ̱ xlip̱aẖuankoy̱ Jesús. 34 Huata xlacán chuná̱
huanikoḻh:

—Xlic̱aṉa̱ pi ̱ lakastakuananiṯ caḻiṉíṉ Quimpu̱chinacán sam̱pi ̱ tasiyúnilh Simón Pedro.
35 Chaṉchu̱ yama̱ chaṯuy huaṉti ̱ ac̱u chaṉkoḻh c-Jerusalén, na̱ tzucukoḻh huankoy̱

laṉtla̱ taṯanoklhkoḻh c-tiji ̱ chaṯum chixcú, chu̱ na̱ huankoḻh laṉtla̱ lakapaskoḻh Jesús
acxni ̱xlá̱ lakchákalh caxtalaṉchu̱.

Jesús tasiyuniko̱y kalhaca̱huitu xapóstoles
(Mateo 28:16-20; Marcos 16:14-18; Juan 20:19-23)

36 Xlacán chunacú̱ xchihuiṉamaḵó̱ acxni ̱ Jesús ítaṯ caḻakatay̱achá,̱ chu̱ chuná̱
xakatliḵoḻh:

—¡Cakalhíṯit huixín tapax̱uhuáṉ!
37 Pacs lip̱ec̱ua̱ tipec̱uankoḻh, xpuhuankoy̱ pi ̱ max̱ caj niṉ xucxilhmaḵó.̱ 38 Huam̱pi ̱

Jesús chuná̱ huanikoḻh:

—¿Tú̱huan aklituananiṯántit, chu̱ lhpipak layáṯit? ¿Tú̱huan ni ̱ lay lic̱aṉajlayáṯit mi-

nacu̱cán pi ̱ quit clama̱ xastacná? 39 Xaẖuachí ̱ caucxílhtit quimacán, chu̱ quintuhuaníṉ,
pi ̱ xlic̱aṉa̱ quit. Mas̱qui luhua caquixamátit, chu̱ caquiucxílhtit sam̱pi ̱ chaṯum niṉ niṯú̱
kalhiy̱ xliẖua, ni ̱pala xlúcut laṉtla̱ ucxilháṯit quit ckalhiy̱.

40Acxni ̱ chuná̱ huanikoḻh, mas̱iyunikoḻh xmacaníṉ, chu̱ xtuhuaníṉ laquim̱pi ̱ nacaṉa-
jlakoy̱ pi ̱xlic̱aṉa̱ xastacná. 41Huam̱pi ̱caj laṉtla̱ xlacán xpax̱uhuamaḵó,̱ ni ̱lay xcaṉajlakoy̱
huaṉtu̱ xucxilhmaḵó,̱ Jesús kalhasquinkoḻh:

—¿Tú̱ kalhiy̱áṯit u̱nú̱ pala tú̱ actzu̱ líẖuat?
42 Puschí ̱ chaṯum máx̱quiḻh actzu̱ xataxpupu squiṯi, chu̱ pakchu̱ cera.̱ 43 Xlá̱ maklhtí-̱

nalh, chu̱ antá̱ c-xlacatiṉcán hualh. 44 A̱lis̱taḻh chuná̱ huanikoḻh:
—Umá̱ huaṉtu̱ quit quiakspulaniṯ, pus hasta huatiyá̱ yamá̱ huaṉtu̱ cticaẖuanín acxni ̱

lacxtum xaccaṯaḻapu̱layáṉ, xpaḻacata̱ pi ̱ juerza xliḵantáxtut xuaniṯ huaṉtu̱ tatzok-
tahuilaniṯ caj quimpaḻacata c-xtatzoknu̱n Moisés, chu̱ c-xlibrojcan profetas, xaẖua̱ c-
Salmos.

45 Chaṉchu̱ pacs maa̱kataḵsniḵoḻh huaṉtu̱ xtatzoktahuilaniṯ xtachihuiṉ Dios c-
Liḵalhtahuaka̱ xpaḻacata. 46 A̱lis̱taḻh chuná̱ huanikoḻh:

—Pus chuná̱ tatzoktahuilaniṯ c-Liḵalhtahuaka̱ pi ̱ quit Cristo, juerza quilíṉiṯ xuaniṯ,
huam̱pi ̱ caj xliaktutu quilhtamacú̱ naclakastakuanán caḻiṉíṉ. 47 Chu̱ na̱ chuná̱ tat-
zokniṯ pi ̱ namaa̱kahuanic̱án quintachihuíṉ c-xlic̱aṯlanca̱ caṯuxáẖuat, namaṯzuquic̱án c-
Jerusalén. Nalia̱kchihuiṉancán pi ̱ xlacasquinca̱ pacs tachixcuhuíṯat nalakpaliḵoy̱ xal-
ix̱cajnit xtalacapas̱tacnicán laquim̱pi ̱ chuná tlaṉ namaṯzankaṉanikoc̱án xtalaḵalhiṉcán.
48Huixín testigos, chu̱ namaḻulokáṯit caniẖuá̱ pi ̱ xlic̱aṉa̱ chuná̱ quiṯaxtuniṯ. 49Xaẖuachí ̱
quit nacmacamín c-milatamaṯcán huaṉtu̱ Quintlaṯ maḻacnu̱niṯ; huam̱pi ̱ni ̱napináṯit aḻa-
catanu̱ cac̱hiquíṉ, antá̱ u̱nú̱ c-Jerusalén natamakaxtakáṯit hasta acxni ̱namaklhtiṉanáṯit
yama̱ tlanca liṯlihuaka̱ huaṉtu̱ naminac̱há̱ c-akapú̱n.

Jesús án c-akapú̱n
(Marcos 16:19-20)

50 A̱lis̱taḻh Jesús leṉkoḻh c-Betania, chu̱ acxni ̱ antá̱ chaṉkoḻh xlá̱ chaxli ̱ xmacán
laquim̱pi ̱ nasiculanaṯlahuakoy̱. 51 Chaṉchu̱ tílalh pi ̱ laṉtla̱ csiculanaṯlahuamaḵó̱ tzúculh
tataḻhmaṉiy̱, chu̱ leṉca̱ c-akapú̱n. 52 A̱lis̱taḻh acxni ̱ xlacán xcac̱niṉanikoṉiṯtá, tita-
pu̱spitkoḻh c-Jerusalén, huam̱pi ̱ luhua xpax̱uhuamaḵó.̱ 53 Ankalhíṉ xankoy̱ c-tlanca
templo laquim̱pi ̱ antá̱ natastokkoy̱, chu̱ xankalhin macxtum xmakapax̱uhuakoy̱ Dios.

Lip̱ax̱uhu tamac̱atziṉíṉ hua̱ laṉtlaṯa títzokli ̱ San Juan
XATAPAJMUJUN TACHIHUIN:

Xlip̱acs pu̱lactaṯi evangelio huaṉtu̱ tatzoktahuilaniṯ xmaṉ hua̱ San Juan juerza̱ tzinú̱
tanu̱ huaṉtu̱ lic̱hihuiṉán sam̱pi ̱lakpaliṉiṯ ni ̱xahua̱ laṉtla̱makapitzíṉ. San Juan lacasquín
nacatziy̱aẖu xatí ̱ ya̱ chixcú̱ tama̱ Jesús, chu̱ ni ̱ caj xmaṉ huá̱ nacatziy̱aẖu xatú̱ lactlanca
tatlahu tlahuaniṯ c-xlatámaṯ. Mas̱qui xlic̱aṉa̱ pi ̱ ni ̱ luhua lactuhuaj tachihuíṉ huaṉtu̱
xlá̱ lic̱hihuiṉán, huam̱pi ̱ lhu̱hua talacapas̱tacni ̱ huaṉtu̱ antá̱ quincaḻim̱as̱iyuniputunáṉ.
Antiyá̱ lim̱aṯzuquiy̱ xtakalhchihuíṉ huaṉtu̱ liṯaquilhanu̱y yuma̱ Liḵalhtahuaka̱ antaṉi ̱
huan pi ̱ Jesús hua̱ yama̱ Tachihuíṉ, usu Xtachihuíṉ Dios huaṉti ̱ quiṯachixcuhuilic̱hi ̱
caṯuxáẖuat, chu̱ quiḻatamac̱hi ̱ c-quilakstip̱aṉcán.

Xaẖuachí ̱ San Juan lacasquín pi ̱ xlip̱acs yama̱ tachixcuhuíṯat huaṉti ̱ naliḵalh-
tahuakakoy̱ yuma̱ “evangelio”, usu “lip̱ax̱uhu tamac̱atziṉíṉ” lacatancs natalulokkoy̱
pi ̱ hua̱ Jesús yama̱ quimaa̱kapu̱taxtiṉacán huaṉti ̱ Dios maḻacnu̱niniṯ, chu̱ acxni ̱ luhua
akstiṯum nalip̱aẖuankoy̱ xlacán na̱ namaklhtiṉankoy̱ c-xlacatiṉ Dios laktáxtut xaẖua̱
yama̱ latámaṯ huaṉtu̱ niucxnicú̱ laksputa.

Jesucristo hua̱nti ̱ huanicán Tachihuíṉ
1 Acxni ̱ ni ̱ naj tú̱ xanán, yama̱ huaṉti ̱ huanicán Tachihuíṉ na̱ xlamajá, pus yama̱

Tachihuíṉ na̱ lacxtum xtaḻama̱ Quintlaṯican Dios, sam̱pi ̱ xlá̱ na̱ Dios. 2 Pus acxnicú̱
pacs pu̱tum quilhtzúculh, xlá̱ antiyá̱ lacxtum xtaḻama̱ Dios. 3 Xlá̱ pacs maktlahuaniṯ
huaṉtu̱ anán, chu̱ niṯú̱ anán lapi ̱ xlá̱ ni ̱ maktlahuaniṯ huaṉtu̱ maḻacatzucuniṯ Dios.
4 Hua̱ tama̱ Tachihuíṉ, caj huá̱ xpaḻacata mas̱qui kalhiḵoḻh latámaṯ caxatu̱cahuá̱ tu̱
xanán, chu̱ huatiya̱ tamá̱ ti ̱más̱taḻh aktum lis̱tacna̱ liṯáxtulh xkakánat ti ̱namakskonikoy̱
tachixcuhuíṯat laquim̱pi ̱ xaxlic̱aṉa̱ naliḻacahuaṉankoy̱ c-xlatamaṯcán. 5Xlá̱ milh taḻata-
maḵoy̱ huaṉti ̱ cap̱aklhtu̱tá̱ xlamaḵó̱ laquim̱pi ̱ namakskonikoy̱ cxkakánat, huata xlacán
tzaksakoḻh xmam̱ixiputunkoy̱, huam̱pi ̱ni ̱ lay mam̱ixikoḻh.

6 Dios macámilh yuma̱ cscujni ̱ huaṉti ̱ xuanicán Juan, 7 laquim̱pi ̱ xlá̱ nalic̱hihuiṉán
tama̱ xkakánat, chu̱ laquim̱pi ̱huaṉti ̱nakaxmatnikoy̱ xtachihuíṉ nacaṉajlanikoy̱ huaṉtu̱
nahuanikoy̱. 8 Juan ni ̱ huá̱ lím̱ilh pi ̱ la̱ xkakánat naliṯaxtuy caṯuxáẖuat, pus xlá̱ caj
xmaḻakachac̱aniṯ laquim̱pi ̱ nalic̱hihuiṉán yama̱ xkakánat huaṉti ̱ namín laquim̱pi ̱ pacs
nalakapaskoy̱. 9 Hua̱ tama̱ Tachihuíṉ huaṉti ̱ xlic̱aṉa̱ kalhiy̱ yama̱ xkakánat huaṉtu̱
max̱quiḵoy̱ stalanca talacapas̱tacni ̱xlip̱acs tachixcuhuíṯat, hua̱ xlá̱ ti ̱xmima̱ caṯuxáẖuat.
10 Antá̱ caṯuxáẖuat xlama,̱ huam̱pi ̱ mas̱qui huá̱ titláhualh caṯuxáẖuat, huam̱pi ̱ chu-
natá ni ̱ tilakapaskoḻh huaṉti ̱ xala caṯuxáẖuat. 11 Chaṉchu̱ yama̱ cac̱hiquíṉ huaṉtu̱
xlacsacniṯ laquim̱pi ̱ antá̱ nalacachín, huaṉti ̱ antá̱ xuilakó,̱ huachá̱ ti ̱ xnatac̱hiquíṉ, ni ̱
makamaklhtiṉankoḻh c-xnacu̱cán. 12 Huam̱pi ̱ yama̱ makapitzíṉ huaṉti ̱ lip̱aẖuankoḻh
xtachihuíṉ, chu̱max̱quiḵoḻh xpu̱táhuiḻh c-xlis̱tacnacán, xtac̱huná̱ pala lacachimpalakoḻh
am̱aktum, chu̱ chuná̱ luhua xcaman Dios lim̱ax̱tukoḻh. 13Hua̱ yumá̱ huaṉti ̱ lacachinkoḻh
xlim̱aktuy laquim̱pi ̱xcaman Dios nahuankoy̱, huá̱ chuná̱ liḻacachinkoḻh xlim̱aktuy sam̱pi ̱
huá̱ Dios max̱quiḵoḻh aktum xasas̱ti xlatamaṯcán huaṉtu̱ chú̱ kalhiḵoy̱, huam̱pi ̱ ni ̱
xtac̱huná̱ quiṯáxtulh la̱ acxni ̱ xtzi, chu̱ xtlaṯcán max̱quiḵoḻh xlatamaṯcán huaṉtu̱ xala
yuma̱ caṯuxáẖuat.

14Yama̱ Tachihuíṉ quiṯachixcuhuilic̱hi ̱xtac̱huná̱ chaṯum skata, chu̱ c-quilakstip̱aṉcán
quiḻatamac̱hi ̱laṉtla̱ caj chaṯum chixcú, xlá̱ quim̱as̱iyuchi ̱c-xlatámaṯ xtalakalhamáṉ Dios,
chu̱ laṉtla̱ luhua talip̱aẖu xlá. Chaṉchu̱ quin cucxilhui ̱ tlanca xlic̱ac̱ni ̱ tu̱ xkalhiy̱, chu̱
ccatziy̱aẖu pi ̱hua̱ Diosmax̱quiṉiṯ yuma̱ xlic̱ac̱ni ̱xtac̱huná̱ laṉtla̱ tu̱miniṉiy kalhiy̱ huaṉti ̱
xmaṉ hua̱ xtas̱tum xCam Dios. 15 Juan maktum acxni ̱ xlic̱hihuiṉama̱ c-xlacatiṉcan
tachixcuhuíṯat, acxni ̱ úcxilhli ̱ xmima̱ Jesús, pixtlanca̱ quílhalh, chu̱ nam̱á̱ huá:̱ “Hua̱
tama̱ chixcú̱ huaṉti ̱ xaclic̱hihuiṉama̱ acxni ̱ chuná̱ cuá:̱ ‘A̱lis̱taḻh mima̱ ac̱haṯum ti ̱ tlak

kalhiy̱ tlanca xlacatzúcut ni ̱xahua̱ la̱ quit, sam̱pi ̱xlá̱ aya xlama̱ hasta acxni ̱quit ni ̱naj tí ̱
xaclama.̱’ ”

16 Caj xpaḻacata yama̱ tlanca xtalakalhamáṉ, chu̱ xtapáx̱quiṯ tu̱ xkalhiy̱ lip̱ec̱ua̱
quincam̱aktay̱aniṯán laṉtla̱ lip̱ax̱uhu, chu̱ aktziyaj quincaẖuiliṉiṯán c-quilatamaṯcán,
chu̱ ni ̱cajmaktumsam̱pi ̱caj xpaḻacata tlanca xtalakalhamáṉmakcatzi xquincas̱iculanaṯ-
lahuatiḻhayáṉmaklhu̱hua. 17Hua̱ xamakaṉMoisés quincaṯzoktaq̱uiṉiniṯán yama̱ lip̱ec̱ua
xlim̱ap̱aksiṉ Dios laquim̱pi ̱ mas̱qui tuhua̱ quin liẖuana̱ quilim̱aḵantaxtiṯcán xuaniṯ,
huam̱pi ̱ Jesucristo quincaḻim̱ininiṯán xtapax̱quiṯ Dios laṉtla̱ quincaḻakalhamamputunáṉ
chu̱ quincam̱aṯzankaṉaniputunáṉ quintalaḵalhiṉcán. 18 Na̱ chuná̱ mas̱qui ni ̱ pala
chaṯum au̱cxilha Dios, huam̱pi ̱huí ̱ti ̱quincam̱aḻakapasniṉiṯán, hua̱ tama̱ chas̱tum xCam,
sam̱pi ̱xlá̱ na̱ Dios, chu̱ luhua lacxtumucxlaṯa taḵalhiy̱ xtalacapas̱tacni Quintlaṯican Dios.

Juan Bautista lic̱hihuiṉán Cristo
(Mateo 3:11-12; Marcos 1:7-8; Lucas 3:15-17)

19 Yamá̱ xanapuxcun judíos xala c-Jerusalén maḻakachaḵoḻh makapitziṉ xpaḻijnican
judíos, xaẖuá̱ huaṉti ̱ huanikoc̱án levitas laquim̱pi ̱ nakalhasquinkoy̱ Juan xatú̱ xlá̱
xliṯaxtuy. 20Xlá̱ niṯú̱ kalhtátzeḵli, huata luhua lacatancs huanikoḻh:

—Quit ni ̱huá̱ Cristo huaṉti ̱huixín kalhkalhip̱áṯit.
21Xlacán tikalhasquimpalakoḻh:
—¿Tí ̱ chá̱ chí ̱huix? ¿Pi ̱huix chí ̱yama̱ ti ̱ xamakaṉ profeta Elías xuaniṯ?
Juan nam̱á̱ huanikoḻh:
—Ni ̱quit.
Xlacán kalhasquimpalakoḻh:
—Pus, ¿pi ̱huix yama̱ profeta ti ̱pu̱lana̱ xlim̱ínat laquim̱pi ̱ aḻis̱taḻh namín Cristo?
—Ni ̱quit.
22Xlacán nam̱á̱ huanipalakoḻh:
—Pus ¿tí ̱ chí ̱ huix? Huaṉti ̱ quincam̱aḻakachaṉiṯán nacatzip̱utunkoy̱ tí ̱ huix. ¿Lá̱ huix

huana̱ mimpaḻacata?
23 Juan kalhtiḵoḻh:
—Quit yama̱ huaṉti ̱ tilic̱hihuíṉalh profeta Isaías acxni ̱nam̱á̱ títzokli ̱ xlibro:̱ ‘Natakax-

mata̱ c-desierto la̱ naakchihuiṉán chaṯum chixcú, chu̱ nam̱á̱ nahuán: Cacax̱tlahuanítit
kantum tiji ̱huaṉtu̱ luhua tzajua̱ antaṉi ̱nalactlaẖuán Quimpu̱chinacán ti ̱namín.’

24 Yama̱ chixcuhuíṉ huaṉti ̱ xmaḻakachaḵoṉiṯ fariseos, acxni ̱ kaxmatkoḻh xtachihuiṉ
Juan, 25 kalhasquimpalakoḻh:

—Pala ni ̱ huix Cristo, ni ̱ pala tama̱ xamakaṉ Elías, chu̱ ni ̱ pala yama̱ profeta huaṉti ̱
namín, ¿tú̱ xpaḻacata chá̱ lia̱kmunupaḵó̱ tachixcuhuíṯat?

26 Juan chuná̱ huanikoḻh:
—Quit caj xmaṉ hua̱ quintascújut pi ̱ clia̱kmunu̱nán chúchut, huam̱pi ̱ u̱nú̱ c-

milakstip̱aṉcán caṯaḻamáṉ chaṯum chixcú̱ huaṉti ̱ni ̱ lakapasáṯit. 27Xlá̱ ac̱u̱ namaṯzuquiy̱
xtascújut, chu̱ tlak luhua tlanca xlacatzúcut ni ̱ xahua̱ quit; pus quit niṯú̱ quilakasi hasta
ni ̱quiminiṉiy nacliṯaxtuy xtasac̱ua nacuán huaṉti ̱naxcutniy xatasi ̱ xtatuhuanu.

28 Pacs yuma̱ antá̱ quiṯáxtulh lacatzú̱ c-xacac̱hiquiṉ huanicán Betania, aḻiq̱uilhtu̱an
kalhtu̱choko̱ Jordán antaṉi ̱ xakmunumaḵó̱ tachixcuhuíṯat Juan.

Jesús liṯaxtuy xta̱chuná̱ la̱ yama̱ lim̱akniṯ borrego hua̱nti ̱ naxoko̱nán xpa̱lacata tala̱kalhíṉ
29 Chaṉchu̱ lic̱haḻí ̱ yama̱ quilhtamacú̱ Juan úcxilhli ̱ Jesús pi ̱ xlaktalacatzu̱huim̱a,̱ chu̱

chuná̱ huanikoḻh huaṉti ̱antá̱ xtay̱aḵó:̱ “Caucxílhtit, hua̱ ay̱a̱ chixcú̱ ti ̱mima,̱ xlá̱ liṯaxtuy
xtac̱huná̱ la̱ yama̱ lim̱akniṯ borrego huaṉti ̱ Dios lacasquín naxokoṉán xpaḻacata̱ ta-
laḵalhíṉ, chu̱ chuná̱ nalic̱hakam̱akanikoy̱ tachixcuhuíṯat xlip̱acs xtalaḵalhiṉcán huaṉtu̱
tlahuakoṉiṯ. 30Hua̱ tama̱ chixcú̱ huaṉti ̱ quit xaclic̱hihuiṉama̱ acxni ̱ chuná̱ ctiliq̱uílhalh:
‘A̱lis̱taḻhmima̱ ac̱haṯumhuaṉti ̱tlak kalhiy̱ tlanca xlacatzúcut ni ̱xahua̱ quit, sam̱pi ̱xlá̱ aya
xlama̱ acxni ̱ quit ni ̱ naj xacaḻacachín.’ 31 Xlic̱aṉa̱ xlá̱ pi ̱ xapu̱lana̱ ni ̱ pala quit xaccatziy̱
xatú̱ naliṯaxtuy yamá̱ ti ̱Dios macaminiṯ, mas̱qui quit quimacaminca̱ pi ̱naclia̱kmunu̱nán

chúchut laquim̱pi ̱ nacmac̱atziṉiṉán pi ̱ huí ̱ ti ̱mima,̱ chu̱ acxni ̱ naccatziy̱ xatí ̱ xlá, chuna
chí ̱nacmaḻakapasniḵoy̱ ti ̱ xala c-Israel.”

32Chaṉchu̱ Juan tzúculh huanikoy̱ laṉtla̱ xucxilhniṯ acxni ̱Espíritu Santo xtac̱tamac̱hi ̱
c-akapú̱n la̱ actzu̱ paloma, chu̱ antá̱ tahuilachi ̱c-xokspun Jesús, chu̱ tapaksíṉilh. 33Chuná̱
huanikoḻh: “Quit xapu̱lana̱ ni ̱ naj xaccatziy̱ xatí ̱ luhua xlá̱ nahuán, huam̱pi ̱ Dios acxni ̱
quimacámilh laquim̱pi ̱ naclia̱kmunu̱nán chúchut, chuná̱ quihuánilh: ‘Acxni ̱ naucxilha̱
Espíritu Santo tac̱tamac̱hi ̱ c-xokspun chaṯum chixcú, chu̱ antá̱ natamakaxtaka, pus hua̱
tamá̱ ti ̱ nalia̱kmunu̱nán xliṯlihuaka Espíritu Santo.’ 34 Pus quit aya cucxilhniṯ, chu̱
cmaḻuloka̱ pi ̱ xlic̱aṉa̱ huá̱ xCam Dios.”

Hua̱nti ̱ xapu̱lh xlim̱a̱kalhtahuaka̱t Jesús
35Lic̱haḻi ̱tuncán Juan xtaḻayaḵó̱ chaṯuy xlim̱aḵalhtahuákaṯ. 36Chaṉchu̱ pi ̱antá̱ lacatzú̱

xtiṯaxtuma̱ Jesús, Juan cacs laklácaḻh, chu̱ chuná̱ huanikoḻh:
—Caucxílhtit, hua̱ yama̱ chixcú̱ ti ̱ tiṯaxtuma,̱ xlá̱ liṯaxtuy xtac̱huná̱ la̱ yama̱ borrego

huaṉti ̱Dios lacasquín naxokoṉán xpaḻacata talaḵalhíṉ.
37Yama̱ chaṯuy xlim̱aḵalhtahuakaṯ Juan acxni ̱kaxmatkoḻh huaṉtu̱ xlá̱ huá,̱ staḻanikoḻh

Jesús. 38 Chaṉchu̱ acxni ̱ talakáspitli ̱ Jesús, chu̱ acxni ̱ ucxilhkoḻh pi ̱ cstaḻanimac̱a,̱ chuná̱
huanikoḻh:

—¿Tú̱ putzapáṯit?
Xlacán kalhtiṉankoḻh:
—Maḵalhtahuakaṉá, ¿ní ̱huilapi?
39 Jesús kalhtiḵoḻh:
—Catántit, caẖu laquim̱pi ̱nalakapasnanáṯit.
Xlacán taa̱nkoḻh Jesús, chu̱ pi ̱ koṯanu̱ya xuaniṯ acxni ̱ chaṉkoḻh, max̱ pala cam̱aktaṯi

hora, yama̱ chixcuhuíṉ antá̱ tamakaxtakkoc̱há.
40Yama̱ chixcuhuíṉ huaṉti ̱kaxmatkoḻh xtachihuiṉ Juan, chu̱ huaṉti ̱staḻanikoḻh Jesús,

chaṯum xuanicán Andrés, xtaḻa Simón Pedro. 41 Huata Andrés pu̱lh alh putzay xtaḻa
Simón, chu̱ nam̱á̱ huánilh:

—¡Ctaḵsniṯahu Mesías huaṉti ̱naquincaḻakmax̱tuyáṉ!
42 Andrés tuncán leḻh Simón antaṉi ̱ xuilachá̱ Jesús, chu̱ acxni ̱ Jesús úcxilhli, chuná̱

huánilh:
—Huix huanicana̱ Simón xkahuasa Jonás, huam̱pi ̱ quit naclim̱ap̱ac̱uhuiy̱áṉ Cefas

(yuma̱ c-xatachihuiṉ arameo huamputún Pedro, usu chíhuix).
Felipe, chu̱ Natanael na̱ sta̱laniko̱y Jesús

43 Lic̱haḻí ̱ Jesús alh c-xatiyat Galilea, chu̱ antá̱ taṯanoklhchá̱ Felipe, chu̱ nam̱á̱ huánilh:
—Caquistaḻani.
44 Hua̱ yuma̱ Felipe, antá̱ xala c-Betsaida xuaniṯ, antaṉi ̱ na̱ xuilakoc̱há̱ Andrés, chu̱

Pedro.
45 Chaṉchu̱ Felipe, tuncán alh putzay Natanael, chu̱ acxni ̱ taḵsli chuná̱ huánilh:
—Cucxilhniṯahu yama̱ chixcú̱ huaṉti ̱ tilic̱hihuiṉankoḻh xalakmakaṉ profetas, xaẖua̱

Moisés, xlá̱ huanicán Jesús xkahuasa José xala c-Nazaret.
46Natanael kalhtíṉalh:
—Ni ̱ pala tzinú̱ ccaṉajlay. ¿Láṉtla̱ nalay chú̱ pi ̱ huí ̱ ti ̱ tlaṉ nataxtuyac̱há̱ chaṯum

talip̱aẖu chixcú̱ yama̱ c-liḻakaputza cac̱hiquiṉ Nazaret?
Huam̱pi ̱ Felipe chuná̱ huanipá:̱
—Pus catat ucxilha̱ laquim̱pi ̱nacaṉajlaya.
47Acxni ̱úcxilhli ̱ Jesús pi ̱xlaktalacatzuhuim̱a̱ Natanael, nam̱á̱ huá:̱
—U̱mín chaṯum chixcú̱ huaṉti ̱ xlic̱aṉa̱ luhua miniṉiy liṯapac̱uhuiy̱ israelita sam̱pi ̱ xlá̱

niucxni ̱nahuaniyáṉ taḵsaníṉ.
48 Puschí ̱kalhásquilh Natanael:
—¿Láṉtla̱ quilakapasa?
Jesús huánilh:
—Quit pu̱lh cucxilhni ̱acxni ̱xyaṯ c-xtampiṉ xaquihui higo, acxni ̱ni ̱xaṯasaniyáṉ Felipe.



SAN JUAN 1:49 185 SAN JUAN 2:15
49 Pus Natanael huánilh:
—Maḵalhtahuakaṉá, ¡xlic̱aṉa̱ huix xCamDios! ¡Huix yama̱ tlanca quireycán ti ̱xlim̱ínat

xuaniṯ laquim̱pi ̱naquincam̱ap̱aksiy̱áṉ quin huaṉti ̱ xala c-Israel!
50 Jesús kálhtiḻh:
—Huix quincaṉajlaniya̱ caj xpaḻacata̱ pi ̱ cuanín pi ̱ pu̱lh quit cucxilhni ̱ acxni ̱ xyaṯ c-

xtampiṉ xaquihui higo. Pus namín quilhtamacú̱ acxni ̱ naucxilha̱ huix aṯzinú̱ lactlanca
lic̱ac̱ni tascújut huaṉtu̱ nactlahuay, ni ̱xahua̱ huaṉtu̱ káxpatti ̱ caḻaṉchú̱.

51 Jesús chuná̱ huampá:̱
—Cacaṉajlátit tu̱ ccaẖuaniyáṉ pi ̱nalakcháṉ quilhtamacú̱ acxni ̱huixín naucxilháṯit pi ̱

lacquiy̱ nahuán akapú̱n, chu̱ xangelesDios tac̱tamaḵoc̱hi, chu̱ tahuacamap̱alakoy̱ nahuán
laṉtla̱ naquilakataquilhpu̱takoy̱ quit Xatalacsacni Chixcú.

2
Jesús an c-aktum pu̱tapu̱chuhu

1 Chaṉchu̱ liṯu̱xama,̱ c-xacac̱hiquíṉ huanicán Caná c-xmunicipio Galilea, titlahuaca̱
aktum tacaṯani ̱ c-pu̱tapuchuhu. Xtzi Jesús na̱ xaniṯ 2 chú̱ tapu̱chuhuanín, na̱ xtasaniko-̱
caniṯ Jesús, xaẖua̱ xlim̱aḵalhtahuákaṯ. 3 Chaṉchu̱ acxni ̱makasputkoḻh xvinoc̱án huaṉtu̱
xliḵoṯnamaḵó,̱ xtzi Jesús chuná̱ huánilh:

—Niaḻh tú̱ xvinoc̱án huaṉtu̱ nahuakoy̱.
4 Jesús chuná̱ kálhtiḻh:
—Naṉ, ¿tú̱huan chuná̱ quiliẖuaniya? Pus quit ni ̱lay tú̱ nactlahuay xpaḻacatacán sam̱pi ̱

ni ̱ aḻakcháṉ quilhtamacú̱ laṉtla̱ nacmaṯzuquiy̱ quintascújut.
5Huam̱pi ̱xtzi Jesús chuná̱ huanikoḻh huaṉti ̱ xmacascujmaḵó:̱
—Pala tú̱ nacaḻim̱as̱cujuyáṉ, pacs cakalhakaxpáttit.
6 Antá̱ lacatzú̱ xuilakó̱ pac̱hax̱án lactlanca pu̱akxkatuilíṉ xla chíhuix tu̱ xliẖuilakó̱

laṉtla̱ xtahuilatcan judíos xlim̱akachakankoy̱ c-xlacatiṉ Dios xpaḻacata̱ pala tu̱ niṯláṉ
xpasakoṉiṯ xala caṯuxáẖuat. Tlaṉ xtaju̱y paṯunu̱ max̱ liẖuaca itaṯ ciento litro chúchut.
7 Jesús chuná̱ huanikoḻh macascujníṉ:

—Calim̱aṯzamátit chúchut tama̱ tláminc.
Chaṉchu̱ xlacán lim̱aṯzamakoḻh hasta c-xkalhni. 8 Jesús huanipalakoḻh:
—Chú̱ camac̱utútit tzinú̱, chu̱ calip̱inipítit huaṉti ̱ map̱uxcu̱nic̱aniṯ yuma̱ c-

pu̱makcaṯani.
Xlacán chuná̱ tlahuakoḻh. 9 Chaṉchu̱ acxni ̱ kalhuáṉalh puxcu̱ná yama̱ chúchut tu̱

xlakpalic̱aniṯ xatlaṉ vino xtlahuacaniṯ; ni ̱ xcatziy̱ antaṉi ̱ xlim̱incaniṯanchá, caj xmaṉ
huá̱ macascujníṉ xcatziḵoy̱ sam̱pi ̱ hua̱ xlacán xmac̱utukoṉiṯ yama̱ chúchut. Chaṉchu̱
tasánilh kahuasa̱ huaṉti ̱ xtapu̱chuhuama.̱ 10 Chuná̱ nam̱á̱ huánilh:

—Caniẖuá̱ antaṉi ̱ pas̱cuajnancán pu̱lana̱ hua̱ xatlaṉ vino taẖuanancán, chu̱ acxni ̱
lhu̱huatá̱ huakoṉiṯ, acxnicú̱ aẖuatiyá taẖuanancán yama̱ vino huaṉtu̱ caj pai̱taṯ xatláṉ.
Huam̱pi ̱huix huata aẖuatá̱ mas̱táp̱aṯ yama̱ vino huaṉtu̱ tlak xatláṉ.

11 Hua̱ yuma̱ chúchut huaṉtu̱ lakpáliḻh Jesús c-Caná c-xtapáksiṯ Galilea, huaṉtu̱
luhua pu̱lh tláhualh tlanca lic̱ac̱ni xtatlahu, chu̱ hua̱ yumá̱ tzúculh lim̱as̱iyuy pi ̱ tlanca
xlacatzúcut, chu̱ yama̱ xlim̱aḵalhtahuákaṯ caṉajlanikoḻh pi ̱ xlic̱aṉa̱ xlá̱ Cristo huaṉti ̱
xminiṯ lakmax̱tukoy̱.

12 A̱lis̱taḻh Jesús taa̱nkoḻh xtzi, chu̱ xliṉataḻán, xaẖua̱ xlim̱aḵalhtahuákaṯ c-aktum
cac̱hiquíṉ xuanicán Capernaum, huam̱pi ̱ni ̱ luhua makas̱ quilhtamacú̱ antá̱ xlamaḵoc̱há.

Jesús pu̱tlakako̱y sta̱naníṉ c-tlanca xtemplo̱ Dios hua̱ntu̱ xyá̱ c-Jerusalén
(Mateo 21:12-13; Marcos 11:15-18; Lucas 19:45-46)

13 Acxni ̱ xtalacatzuhuim̱ajá̱ xpas̱cuajcan judíos xla taḵspuntzaḻíṉ, Jesús alh c-
xacac̱hiquiṉ Jerusalén. 14 Acxni ̱ tanu̱chá̱ c-tlanca xtemplo̱ Dios maṉoklhukoḻh c-
xtanquilhtíṉ huaṉti ̱ cstaṉamaḵó̱ huác̱ax, chu̱ borrego, chu̱ paloma, xaẖuá̱ huaṉti ̱ antá̱
xuilakó̱ ti ̱ xlakpaliṉikoy̱ xtumiṉcan tachixcuhuíṯat. 15 Acxni ̱ ucxilhkoḻh Jesús, liẖuana̱
cax̱tláhualh kantum tasí,̱ chu̱ tzúculh liṯlakaxtukoy̱ pu̱tum staṉaníṉ, na̱ chuná̱ lactzu̱

xborregojcán, chu̱ xuac̱axcán; chaṉchu̱ huaṉti ̱ xlakpaliḵoy̱ tumiṉ maa̱kpu̱spitnikoḻh
xmesajcán, chu̱ caṯiyatna̱ makanikoḻh xtumiṉcán. 16 Chaṉchu̱ huaṉti ̱ cstam̱aḵó̱ paloma
chuná̱ huanikoḻh:

—Pu̱tum tamá̱ catamacaxtukóṯit u̱nú, chu̱ ni ̱ calim̱ax̱tútit xchic Quintlaṯ xtac̱huná̱
aktum pu̱stáṉ. 17 Puschí ̱ xlim̱aḵalhtahuákaṯ lacapas̱tackoḻh huaṉtu̱ huan lacatum c-
Liḵalhtahuaka̱ antaṉi ̱ chuná̱ huan: “Xlip̱acs quinacú̱ cliḻakcatzán tlanca templo xala
c-Jerusalén sam̱pi ̱ huá̱ mínchic antaṉi ̱ huila, chu̱ ni ̱ cmaṯlaṉiy̱ pala tú̱ niṯláṉ antá̱
tlahuacán.”

18 Chaṉchu̱ makapitziṉ xanapuxcun judíos kalhasquinkoḻh:
—¿Xatú̱ ya̱ tlanca lic̱ac̱ni xaliu̱cxílhtiṯ tlaṉ natlahuaya̱ huaṉtu̱ nacucxilhaẖu laquim̱pi ̱

naccatziy̱aẖu pi ̱xlic̱aṉa̱ kalhiy̱a̱ lim̱ap̱aksíṉ xpaḻacata̱ huaṉtu̱ tlahua?
19 Jesús kalhtiḵoḻh:
—Camaḻaksputútit yuma̱ xtemplo̱ Dios, na̱ caj xlia̱ktutu quilhtamacú̱ quit nactlahua-

palay tanu̱, xasas̱ti.
20 Entonces yama̱ xanapuxcun judíos huanikoḻh:
—Tip̱uxamachax̱án caṯa̱ lim̱akapalacaniṯ laṉtla̱ tlahuamac̱a̱ yuma̱ tlanca xtemplo̱ Dios.

¿Ní ̱nchú̱ huix natzucuniya̱ pi ̱ caj aktutu quilhtamacú̱ naliṯlahuaya̱ tanu̱ xasas̱ti?
21 Huam̱pi ̱ xlacán ni ̱ akataḵskoḻh, sam̱pi ̱ yama̱ templo huaṉtu̱ xlá̱ xlic̱hihuiṉama̱

Jesús pus xlá̱ xtiyatliẖua xuaniṯ. 22 Pus acxnicú̱ Jesús niḻh, chu̱ lakastakuánalh caḻiṉíṉ
xlim̱aḵalhtahuákaṯ lacapas̱tackoḻh yuma̱ tachihuíṉ, chu̱ caṉajlakoḻh, sam̱pi ̱ luhua chuná̱
xquiḵantaxtuniṯ xtac̱huná̱ laṉtla̱ xuanikoṉiṯ, chu̱ na̱ chuná̱ laṉtla̱ huan c-Liḵalhtahuaka̱
huaṉtu̱ tatzoktahuilaniṯ xpaḻacata.

Jesús pacs lakapasko̱y cha̱tunu̱ tachixcuhuíṯat
23Acxni ̱Jesús xlamac̱hacú̱ c-Jerusalén c-xapas̱cua taḵspuntzaḻíṉ, lhu̱hua̱ caṉajlanikoḻh

sam̱pi ̱ ucxilhnikoḻh lactlanca lic̱ac̱ni xtascújut huaṉtu̱ xlá̱ xtlahuama.̱ 24 Huam̱pi ̱ hua̱
Jesús xpaḻacata, cumu xlá̱ xlakapaskoy̱ chaṯunu̱ laṉtla̱ xtapuhuaṉcán, ni ̱ pacs xcaṉajlay
laṉtla̱ xlacán xuanikoy̱. 25 Xlá̱ pacs xlakapaskoy̱ laṉtla̱ xlacán xtay̱atcán chaṯunu, pus
Jesús ni ̱xlacasquima̱ pala tí ̱naliṯac̱hihuiṉán laṉtla̱ xlacán xtapuhuaṉcán.

3
Nicodemo an lakapaxia̱lhnán Jesús

1 Xuí ̱ chaṯum chixcú lif̱ariseo, xuanicán Nicodemo. Xlá̱ luhua talip̱aẖu chixcú c-
xlakstip̱aṉcan judíos. 2 Aktum tzis̱ní ̱ Nicodemo alh lakapaxiaḻhnán Jesús, chu̱ chuná̱
huánilh:

—Maḵalhtahuakaṉá, quin ccatziy̱aẖu pi ̱ Dios macaminiṯán, sam̱pi ̱ ni ̱ pala chaṯum ti ̱
tlaṉ mas̱iyuy lactlanca lic̱ac̱ni tascújut xtac̱huná̱ laṉtla̱ huix tlahuakoy̱a̱ pala ni ̱hua̱ Dios
xmax̱quiy̱ xliṯlihuaka.

3 Jesús huánilh:
—Xlic̱aṉa̱ cuaniyáṉ, pala tí ̱ni ̱nasas̱tiṯachixcuhuip̱alay am̱aktum ni ̱lay catimakcátziḻh

xtapaksiṯ Dios laṉtla̱ maḻaṉama̱ nahuán c-xlatámaṯ.
4 Chaṉchu̱ huánilh Nicodemo:
—Huam̱pi ̱ ¿láṉtla̱ pi ̱ tlaṉ nalay nasas̱tiṯachixcuhuip̱alay chaṯum chixcú pala aya

koḻutá? ¿Láṉtla̱ chá̱ pi ̱ tlaṉ natanu̱palay c-xpu̱lacni ̱xtzi ̱ laquim̱pi ̱natachixcuhuip̱alay?
5 Jesús kalhtip̱á:̱
—Xlic̱aṉa̱ cuaniyáṉ, huaṉti ̱ ni ̱ naliḻacachín chúchut, xaẖua̱ xEspíritu Dios, ni ̱ lay

catimaktapáksiḻh huaṉtu̱ Dios tlahuama.̱ 6 Sam̱pi ̱ yama̱ huaṉti ̱ lacachín caj xpaḻacata pi ̱
xtzi, chu̱ xtlaṯ max̱quiḵoy̱ xtiyatliẖua, pus xlá̱ chuná̱ kalhiy̱ xtalacapas̱tacni xtac̱huná̱
laṉtla̱ tu̱ kalhiḵoy̱ huaṉti ̱ xala yuma̱ caṯuxáẖuat; huam̱pi ̱ huaṉti ̱ liḻacachín cspiritu
Dios, pus xlá̱ chuná̱ kalhiy̱ xtalacapas̱tacni ̱ xtac̱huná̱ laṉtla̱ tu̱ kalhiy̱ cspiritu Dios.
7 Ni ̱ calip̱éc̱uanti ̱ huaṉtu̱ cuanimáṉ huam̱pi ̱ milic̱atziṯcán pi ̱ Dios luhua lacasquín pi ̱
pacs tachixcuhuíṯat nasas̱tiḻacachimpalakoy̱ c-xlatam̱aṯcán. 8 Yumá̱ huaṉtu̱ cuanimáṉ
xtac̱huná̱ quiṯaxtuy acxni ̱ huix kaxpata̱ macasaṉán u̱n, huam̱pi ̱ ni ̱ catziy̱a̱ xaní ̱ luhua

ama,̱ chu̱ xaní ̱ luhua mimac̱há sam̱pi ̱ ni ̱ tasiyuy. Pus na̱ chuná̱ yama̱ xlip̱acs ti ̱ Dios
max̱quiḵoy̱ xasas̱ti xtalacapas̱tacni ̱ acxni ̱ liḻacachín xEspíritu.

9Nicodemo kalhasquimpá:̱
—Luhua ni ̱ cakataḵsa̱ laṉtla̱ luhua naquiṯaxtuy tamá.̱
10 Jesús huánilh:
—Huix luhua skálalh maḵalhtahuakaṉá̱ u̱nú̱ xala c-Israel, ¿chu̱ ni ̱ akataḵsa̱ huaṉtu̱

cuanimáṉ? 11 Xlic̱aṉa̱ cuaniyáṉ, quit cliṯac̱hihuiṉamáṉ huaṉtu̱ ccatziy̱, chu̱ cmaḻuloka̱
huaṉtu̱ cucxilhniṯ, huam̱pi ̱ huix ni ̱ caṉajlaya̱ huaṉtu̱ quit cuanimáṉ. 12 Lapi ̱ huixín
judíos ni ̱ caṉajlayáṯit acxni ̱ ccaḻiṯaḵalhchihuiṉanáṉ huaṉtu̱ anán u̱nú̱ caṯuxáẖuat, ¿pi ̱
liẖuacá̱ chú̱ nacaṉajlayáṯit lapi ̱ naccaḻiṯaḵalhchihuiṉanáṉ huaṉtu̱ anán c-akapú̱n? 13 C-
akapú̱n niṯí ̱ catziy̱ laṉtla̱ tasiyuy tu̱ anán antá, caj xmaṉ quit Xatalacsacni Chixcú̱
ccatziy̱ sam̱pi ̱ c-akapú̱n cminiṯanchá. 14 Huixín catziy̱áṯit pi ̱ makaṉ quilhtamacú̱
acxni ̱quinatlaṯnacán xlamaḵó̱ c-tlanca desierto, Moisés xtokohuácalh c-kantum quihui
tantum lu̱hua xla bronce, chu̱ maṯij̱u̱yáẖualh laquim̱pi ̱ pacs yama̱ taṯatlaníṉ huaṉti ̱
naucxilhkoy̱ ni ̱catíniḻh, pus na̱ chuná̱ chú̱ quit Xatalacsacni Chixcú̱ naquixtokohuacacán
taḻhmáṉ 15 laquim̱pi ̱xlip̱acs huaṉti ̱naquilip̱aẖuán ni ̱catilaktzánkaḻh huata nakalhiy̱ac̱há̱
yama̱ lip̱ax̱uhu latámaṯ huaṉtu̱ niucxni ̱nalaksputa.

Dios pa̱xquiḵo̱y pacs tachixcuhuíṯat xala ca̱tuxá̱huat
16 “Sam̱pi ̱ Dios luhua pax̱quiḵoḻh tachixcuhuíṯat, pus huá̱ tilim̱acamás̱taḻh xmaṉ

chas̱tum xCam laquim̱pi ̱ napaḻacaniḵoy̱, chu̱ chuná, catiẖuá̱ huaṉti ̱ nalip̱aẖuán, ni ̱
catíniḻh xlis̱tacna huata nakalhiy̱ac̱há̱ c-xpax̱tu̱n Dios yama̱ lip̱ax̱uhu latámaṯ huaṉtu̱
niucxni ̱ nalaksputa. 17 Sam̱pi ̱ Dios ni ̱ huá̱ lim̱acámilh xCam caṯuxáẖuat pala caj
namaḻaktzankaṉán, huata lim̱acámilh laquim̱pi ̱nalakmax̱tunán.

18“Huaṉti ̱lip̱aẖuán xCamDios niucxni ̱catitamaklhtúmiḻh laquim̱pi ̱fuerza̱ naxokoṉán
xpaḻacata xtalaḵalhíṉ, huam̱pi ̱ huaṉti ̱ ni ̱ lip̱aẖuamputún fuerza̱ tamakstuntlahuaniṯ
sam̱pi ̱ ni ̱ caṉajlaniputún yamá̱ huaṉti ̱ xmaṉ hua̱ chas̱tum xCam Dios. 19 Huaṉti ̱
ni ̱ caṉajlaniputunkoy̱ xtachihuíṉ hua̱ yumá̱ liṯamakstuntlahuakoṉiṯ pi ̱ milh xkaká-
nat caṯuxáẖuat, chu̱ xlacán tlak lakatiḵoḻh latapu̱liḵoy̱ c-xacap̱aklhtu̱tá̱ ni ̱ xahua̱ c-
xacax̱kakánat, laquim̱pi ̱ niṯí ̱ nacatziy̱ pala lix̱cájnit huaṉtu̱ xtlahuamaḵó.̱ 20 Sam̱pi ̱
xlip̱acs huaṉti ̱ niṯláṉ xtalacapas̱tacnicán ni ̱ ucxilhputunkoy̱ xkakánat laquim̱pi ̱ ni ̱ nal-
iṯasiyukoy̱ xtay̱atcán, chu̱ ni ̱ laktalacatzuhuiḵoy̱. 21 Huam̱pi ̱ huaṉti ̱ tlaṉ xtalacapas̱tac-
nicán, chu̱ tlahuakoy̱ huaṉtu̱ catziḵoy̱ pi ̱ akstiṯum tatlahu, talacatzuhuiḵoy̱ cax̱kakaná,
laquim̱pi ̱naliṯasiyukoy̱ pi ̱Dios taḻamaḵó̱ c-xlatámaṯ, chu̱ tlaṉ huaṉtu̱ tlahuamaḵó.̱”

Juan Bautista lic̱hihuiṉampalay Jesús
22 A̱lis̱taḻh Jesús, chu̱ xlim̱aḵalhtahuákaṯ tacax̱koḻh c-Jerusalén, chu̱ ankoḻh lacatum

c-xatiyat Judea antaṉi ̱ tlaṉ naakmunukoy̱ tachixcuhuíṯat, chu̱ fuerza̱ makas̱ tzinú̱ antá̱
xlamaḵoc̱há. 23 Juan na̱ antá̱ lacatzú̱ xakmunu̱nama̱ c-xacac̱hiquiṉ Enón, xtaḻacaxtum
Salim, sam̱pi ̱ antá̱ lhu̱hua̱ xuí ̱ chúchut. Antá̱ xminkoy̱ lhu̱hua̱ tachixcuhuíṯat, chu̱
xtaḵmunukoy̱. 24 Pacs yuma̱ chuná̱ quiṯáxtulh acxni ̱ni ̱xaṯamacanu̱cán c-pu̱lac̱hiṉ Juan.

25Yama̱ quilhtamacú̱ xlim̱aḵalhtahuakaṯ Juan, chu̱ aṯanu̱ judío tzucukoḻh lia̱klhu̱huaṯ-
nankoy̱ xpaḻacata̱ laṉtla̱ tlak xatláṉ nachakam̱akán chaṯum huaṉtu̱ lix̱cajuaḻay u̱nú̱
caṯuxáẖuat. 26 A̱lis̱taḻh lakminkoḻh Juan, chu̱ chuná̱ huanikoḻh:

—Maḵalhtahuakaṉá, yama̱ chixcú̱ huaṉti ̱ maktum quiḻaklán c-xaḻakapu̱tu xakalhtu̱-
choko̱ Jordán, huaṉti ̱ huix lic̱hihuíṉanti ̱ pi ̱ miniṯán quincaḻakmax̱tuyáṉ, chú̱ na̱ aya
akmunu̱nama,̱ na̱ pacs huá̱ chú̱ lakankoy̱.

27 Pus Juan chuná̱ huanikoḻh:
—Ni ̱ pala chaṯum lay tu̱ kalhiy̱ lapi ̱ ni ̱ hua̱ Dios namax̱quiy̱. 28 Sam̱pi ̱ huixín luhua

lacatancs kaxpatniṯántit acxni ̱ chuná̱ cuá:̱ ‘Quit ni ̱ yama̱ Cristo huaṉti ̱ kalhkalhip̱áṯit.’
Pus quit yama̱ chixcú̱ huaṉti ̱ maḻakachac̱a̱ laquim̱pi ̱ nacpu̱laniy Cristo, chu̱ nacaḻim̱a-̱
catziṉiḵoy̱ tachixcuhuíṯat pi ̱ mimajá. 29 Huixín catziy̱áṯit pi ̱ c-aktum pu̱tapu̱chuhu
yama̱ kahuasa̱ huaṉti ̱ taṯahui ̱ tzumaṯ, pus huá̱ tapu̱chuhuama,̱ chu̱ yama̱ chaṯum liṯum

huaṉti ̱ antá̱ lacatzú̱ tahui ̱ xlá̱ caj xamigo, chu̱ luhua lip̱ax̱uhu kalhakaxmata̱ huaṉtu̱ xlá̱
lic̱hihuiṉama.̱ Pus na̱ chuná̱ chú̱ quit luhua clip̱ax̱uhuay pi ̱ pacs huá̱ staḻanimaḵó̱ Jesús.
30 Chaḻi ̱ chaḻí ̱ xlá̱ aṯzinú̱ lhu̱hua̱ nalip̱aẖuancán, chu̱ luhua aṯzinu̱ talip̱aẖu nahuán, chu̱
quit niaḻh tú̱ cactiliṯáxtulh, huata chaḻi ̱ chaḻí ̱nacliṯatu̱tzuhuiy̱.

Jesús c-akapú̱n miniṯanchá
31 Jesucristo xCam Dios huaṉti ̱miniṯanchá̱ c-akapú̱n huá̱ xtas̱tum ti ̱ kalhiy̱ xlacatzú-

cut. Yamá̱ huaṉti ̱ u̱nú̱ lacachinkoṉiṯ caṯiyatna, pus xlacán xmaṉ huá̱ tlaṉ lic̱hihuiṉán
huaṉtu̱ anán caṯiyatna, chu̱ maṉ huaṉtu̱ lakapaskoy̱. Huam̱pi ̱ huaṉti ̱ miniṯanchá̱ c-
akapú̱n xlá̱ akspuntzaḻakoy̱ xtalacapas̱tacnicán sam̱pi ̱ tlaṉ mas̱tay̱ talulóktat huaṉtu̱
anán antá. 32 Hua̱ xlá̱ lic̱hihuiṉán huaṉtu̱ ucxnilhniṯ, chu̱ kaxmatniṯ; huam̱pi ̱ mas̱qui
chuná, huaṉtu̱ xlá̱ lic̱hihuiṉán, lhu̱hua̱ ti ̱ ni ̱ tlaṉ tlahuay xtachihuíṉ. 33 Huam̱pi ̱ yama̱
makapitzíṉ huaṉti ̱ caṉajlanikoy̱ chuná̱ xlacán maḻulokkoy̱ c-xlatamaṯcán pi ̱ xlic̱aṉa̱
xtalacapas̱tacni Dios huaṉtu̱ xlá̱ lic̱hihuiṉama.̱ 34Pus yama̱ chixcú̱ huaṉti ̱Diosmacámilh
caṯiyatna̱ laquim̱pi ̱xlá̱ naquincam̱ac̱atziṉiy̱áṉ tachihuíṉ, xmaṉ hua̱ xlá̱ tlaṉ lic̱hihuiṉán
xtalacapas̱tacni, sam̱pi ̱ Dios ni ̱ caj talhcáṉ max̱quiṉiṯ xEspíritu. 35 Quintlaṯicán Dios
pax̱quiy̱ xCam Jesucristo, chu̱ xlip̱acs catu̱huá̱ tu̱ anán, xlá̱ pacs macamax̱quiṉiṯ pi ̱
namap̱aksiḵoy̱. 36 Huaṉti ̱ lip̱aẖuán xCam Dios maklhtiṉán yama̱ lip̱ax̱uhu latámaṯ
huaṉtu̱ xaḻiankalhíṉ kalhim̱a̱ nahuán, huam̱pi ̱ huaṉti ̱ ni ̱ kalhakaxmatputún laquim̱pi ̱
nalip̱aẖuán, xlá̱ niucxni ̱ catikálhiḻh yama̱ latámaṯ, huata juerza̱ napaṯiy̱ yama̱ lip̱ec̱ua
tapaṯíṉ chuná̱ laṉtla̱ Dios lhcaẖuiliṉiṯ nalakcháṉ.

4
Jesús ta̱chihuiṉán cha̱tum pusca̱t samaritana

1 Acxni ̱ Jesús cátziḻh pi ̱ fariseos kaxmatkoṉiṯ pi ̱ tlak lhu̱hua̱ cstaḻanimaḵó̱ Jesús,
xaẖuachí ̱ tlak lhu̱hua̱ xakmunu̱namaḵó̱ xlim̱aḵalhtahuákaṯ ni ̱ xahua̱ Juan, 2 (mas̱qui
xlic̱aṉa̱ pi ̱ ni ̱ hua̱ Jesús xakmunukoy̱, pus huata xlim̱aḵalhtahuákaṯ xakmunu̱nankoy̱).
3 Acxni ̱ Jesús cátziḻh yumá,̱ huata xatláṉ tácax̱li ̱ c-xatiyat Judea laquim̱pi ̱ naampalay c-
Galilea.

4Huam̱pi ̱ yama̱ tiji ̱ nim̱a̱ chípalh xtiṯaxtuy c-aktum tíyat huanicán Samaria. 5 Laṉtla̱
xtlaẖuama̱ Jesús chaḻh c-aktum actzu̱ cac̱hiquíṉ tu̱ xmap̱aksiy̱ Samaria huanicán
Sicar, lacatzú̱ c-pú̱cuxtu̱ huaṉtu̱ xmap̱aksiy̱ xamakaṉ koḻutziṉ Jacob huaṉtu̱ xakatax̱-
tuniniṯ xkahuasa José. 6 Na̱ antá̱ yuma̱ c-pú̱cuxtu̱ xuí ̱ pu̱lhmaṉ chuchut taxtunú̱ tu̱
tipu̱huaxácxtulh tama̱ xamakaṉ koḻutziṉ Jacob. Max̱ pala tastúnut xuaniṯ, chu̱ pi ̱ luhua
xchichinama,̱ Jesús xmakatlakuaniṯtá̱ tiji, pus huata xlá̱ antá̱ tahui ̱ c-xquilhpaṉ pozo
xacstu. 7-8 Pus xlim̱aḵalhtahuákaṯ xankoṉiṯ cac̱hiquíṉ laquim̱pi ̱ natamaẖuakoy̱ huaṉtu̱
nahuakoy̱. Lip̱untzú̱ chilh chaṯum puscaṯ samaritana laquim̱pi ̱ namac̱utuy chúchut.
Chaṉchu̱ Jesús chuná̱ huánilh:

—Xtlahua̱ liṯláṉ xquintaẖua̱ actzu̱ minchúchut.
9Huam̱pi ̱yama̱ puscaṯ samaritana chuná̱ kálhtiḻh:
—¿Tú̱ xpaḻacata quit quilis̱quiniya̱ chúchut pi ̱ ni ̱ judía quit? Pus quit antá̱ xala u̱nú̱

c-Samaria.
Huá̱ chuná̱ liẖuánilh sam̱pi ̱ judíos ni ̱xtaḻaḻeṉkoy̱ samaritanos. 10 Jesús chuná̱ kálhtiḻh:
—Xlic̱aṉa̱ pi ̱ huix ni ̱ tzinú̱ catziy̱a̱ tu̱ Dios max̱quip̱utunáṉ, chu̱ na̱ ni ̱ pala catziy̱a̱ xatí ̱

ya̱ chixcú̱ huaṉti ̱ squinimáṉ chúchut. Sam̱pi ̱ lapi ̱ huix xcatzi, tancs cuaniyáṉ pi ̱ csquini ̱
yama̱ chúchut huaṉtu̱ mas̱tay̱ aktum xataluloktat latámaṯ.

11Yama̱ puscaṯ chuná̱ huánilh:
—Huam̱pi ̱ ni ̱ pala xlim̱ac̱utucan chúchut kalhiy̱a, chiṉchu̱ yuma̱ taxtunú luhua

pu̱lhmáṉ, ¿láṉtla̱ chú̱ natlahuaya̱ laquim̱pi ̱ tlaṉ naquimax̱quiy̱a̱ yama̱ chúchut huaṉtu̱
mas̱tay̱ tama̱ latámaṯ tu̱ lic̱hihuiṉámpaṯ? 12 Yuma̱ pu̱lhmaṉ chúchut huaṉtu̱ taju̱ma̱
u̱nú̱ c-pozo xlic̱aṉa̱ pi ̱ luhua tlaṉ sam̱pi ̱ hua̱ xamakaṉ quintlaṯcan Jacob huaṉti ̱ quinca-̱
makaxtakniniṯán. Antá̱ xlá̱ xkotnán, xaẖua̱ xlip̱acs xcamán, chu̱ xlip̱acs xtakalhíṉ antá̱
xmaḵotniḵoy̱. Chiṉchu̱ huix, ¿pi ̱ aṯzinú̱ luhua tlak talip̱aẖu liṯaxtuputuna̱ ni ̱ xahua̱ xlá?

13 Jesús chuná̱ kálhtiḻh:
—Caxatic̱ahuá̱ ti ̱ liḵotnankoy̱ yuma̱ chúchut ni ̱ lim̱akas̱ tzucupalay kalhpu̱tiḵoy̱,

14huam̱pi ̱huaṉti ̱naliḵotnán yuma̱ chúchut huaṉtu̱ quit cmas̱tay̱ xlip̱aá̱n niaḻh catikalh-
pu̱tiḵoḻh. Huam̱pi ̱ hua̱ chúchut huaṉtu̱ quit cmas̱tay̱, antá̱ c-xnacú̱ natapalhiṉiy
xtac̱huná̱ chuchut taxtunú̱ hua̱ laṉtla̱ panktaxtuma̱ nahuán laquim̱pi ̱ chuná̱ nakalhiy̱
aktum xasas̱ti latámaṯ huaṉtu̱ niucxnicú̱ nalaksputa.

15Yamá̱ puscaṯ chuná̱ huánilh:
—Pus luhua catlahua̱ liṯláṉ, caquintaḻiḵótnanti ̱ tama̱ chúchut laquim̱pi ̱niaḻh nackalh-

pu̱tiy̱, chu̱ laquim̱pi ̱niaḻh nacmín tiyay chúchut u̱nú̱ c-pozo.
16 Jesús chuná̱ huanipá:̱
—Huata xatláṉ pu̱lh caquiṯasani ̱minchixcú, chu̱ acxtum nataṯana.
17 Chaṉchu̱ yama̱ puscaṯ chuná̱ huánilh:
—Quit niṯí ̱ quinchixcú.
Chaṉchu̱ Jesús kálhtiḻh:
—Luhua xlic̱aṉa̱ laṉtla̱ huana̱ pi ̱ niṯí ̱minchixcú, 18 sam̱pi ̱ aya kalhaquitzis chixcuhuíṉ

huaṉti ̱ huix taṯahuilakó, chu̱ huaṉti ̱ taẖuilán laṉchiyú̱ na̱ ni ̱ taṯapu̱chuhua, hua̱ yumá̱
luhua talulóktat huaṉtu̱ chihuiṉaniṯa.

19Acxni ̱yama̱ puscaṯ káxmatli ̱ yuma̱ tachihuíṉ, chuná̱ huánilh:
—Pus hasta laṉchú̱ ccatzim̱a̱ pi ̱huix luhua tlanca talip̱aẖu profeta. 20Pus xtlahua̱ liṯláṉ

xquihuani ̱ aktum tachihuíṉ huaṉtu̱ quit ccatzip̱utún: xalakmakaṉ quinatlaṯnacán quin
samaritanos xminkoy̱ lakataquilhpu̱takoy̱ Dios antá̱ u̱nú̱ c-kas̱tíṉ, huam̱pi ̱huixin judíos
huanáṯit pi ̱xmaṉ huá̱ miniṉiy pi ̱ antá̱ c-Jerusalén nalakataquilhpu̱tayaẖu Dios.

21 Jesús kálhtiḻh:
—Puscaṯ, cacatzi ̱ huix chú̱ pi ̱ talacatzuhuim̱a̱ quilhtamacú̱ acxni ̱ huixín tlaṉ

nalakataquilhpu̱tayáṯit Quintlaṯican Dios mas̱qui ni ̱ catántit u̱nú̱ c-kas̱tíṉ, chu̱ mas̱qui
ni ̱ capítit c-Jerusalén. 22 Huixín samaritanos ni ̱ pala tzinú̱ catziy̱áṯit xtapuhuáṉ huaṉti ̱
lakataquilhpu̱tayáṯit, sam̱pi ̱ xmaṉ hua̱ quin judíos ccatziy̱aẖu laṉtla̱ puhuaniṯ Dios
nalakmax̱tukoy̱ xlis̱tacnacan tachixcuhuíṯat. 23 Huam̱pi ̱ hua̱ quilhtamacú̱ nalakcháṉ,
chu̱ laṉchiyú̱ huá̱ aya lakchaṉiṯ, acxni ̱huaṉti ̱xlic̱aṉa̱ lakataquilhpu̱taputunkoy̱ Dios, tlaṉ
caniẖuá̱ natlahuakoy̱, huam̱pi ̱ luhua xlic̱aṉa̱ akstiṯum xtac̱huná̱ la̱ namaḻacapas̱tacniḵoy̱
Espíritu Santo, sam̱pi ̱ Dios putzamaḵó̱ huaṉti ̱ nalakataquilhpu̱takoy̱ laṉtla̱ cuanimáṉ.
24 Dios huá̱ xlaklim̱aṉ spíritu, chu̱ ni ̱ caj lacatum huí ̱ laṉtla̱ huixín puhuanáṯit, huá̱
xpaḻacata, xmaṉ hua̱ laṉtla̱maṉ cspiritu Dios namas̱iyuniyáṉ laṉtla̱ xlá̱ xlic̱aṉa̱ lacasquín
tlaṉ akstiṯum nalakataquilhpu̱taya.̱

25Yama̱ puscaṯ chuná̱ huánilh:
—Quit ccatziy̱ pi ̱namín chaṯum huaṉti ̱ quincam̱aḻacnu̱niniṯán Dios laquim̱pi ̱naquin-

caḻakmax̱tuyáṉ, huaṉti ̱huanicán Cristo usu maa̱kapu̱taxtiṉá, chu̱ acxni ̱xlá̱ namín, pacs
naquincam̱aa̱kataksniyáṉ huaṉtu̱ quilic̱atziṯcán xpaḻacata Dios.

26 Jesús huanipi ̱yama̱ puscaṯ:
—Pus chú̱ luhua lacatancs cuaniyáṉ pi ̱quit tama̱ chixcú̱ huaṉti ̱huix lic̱hihuiṉámpaṯ.
27Huam̱pi ̱acxnitiyá̱ chuná̱ xchihuiṉamaḵoḻh chinkoḻh xlim̱aḵalhtahuákaṯ, chu̱ xlacán

cacs tilacahuankoḻh acxni ̱ ucxilhkoḻh Jesús pi ̱ xtac̱hihuiṉama̱ yama̱ puscaṯ samaritana.
Huam̱pi ̱ ni ̱ pala chaṯum xkalhásquilh xatú̱ xlacasquín, usuchí ̱ xatú̱ xlic̱hihuiṉamaḵó.̱
28Chaṉchu̱ puscaṯ, antá̱ akxtakuíliḻh xaksáẖuat, chu̱ lacapala̱ alh c-xcac̱hiquíṉ, chu̱ antá̱
chuná̱ huanikoḻh xnatac̱hiquíṉ:

29 —Catántit ucxilháṯit chaṯum chixcú, xlá̱ luhua lacatancs quihuaniniṯ xlip̱acs tu̱
ctlahuaniṯtá̱ c-quilatámaṯ. ¿Chá̱ huixín, la̱ huanáṯit, ni ̱ hua cahuá̱ Cristo huaṉti ̱ namín
quincaḻakmax̱tuyáṉ?

30 Puschí ̱ yama̱ chixcuhuíṉ lacapala̱ minkoc̱há̱ cac̱hiquíṉ, chu̱ ankoḻh antaṉi ̱ xuilachá̱
Jesús. 31 Chaṉchu̱ antá̱ c-pozo lim̱aḵalhtahuakaṯ tzucukoḻh lim̱aa̱katzankaḵoy̱ Jesús pi ̱
nahuay̱án, chu̱ chuná̱ xuanimaḵó:̱

—Maḵalhtahuakaṉá, cahuáy̱anti.



SAN JUAN 4:32 190 SAN JUAN 4:50
32Huam̱pi ̱xlá̱ chuná̱ kalhtiḵoḻh:
—Quit aya ckalhiy̱ huaṉtu̱ nacuay, chu̱ huixín ni ̱ lakapasáṯit.
33 Chaṉchu̱ xlim̱aḵalhtahuákaṯ xacstucán chuná̱ tzucukoḻh laẖuanikoy̱:
—¿Pi ̱ cahuá̱ huí ̱ ti ̱ lim̱ininiṯ pala tú̱ líẖuat?
34Huam̱pi ̱ Jesús huanikoḻh:
—Acxni ̱ quit ctlahuay xtalacasquin Dios lam̱pala quilíẖuat clim̱ax̱tuy hasta acxni ̱

nacmas̱putuy. 35 Acxni ̱ huixín ucxilháṯit xatahuacat tachanáṉ, huanáṯit: ‘Mas̱qui ni ̱
luhua calacapalahu sam̱pi ̱ tzankay̱cú̱ aktaṯi papi ̱ laṉtla̱ tlaṉ naxkaṉancán’; huam̱pi ̱
quit ccaẖuaniyáṉ pi ̱ calacapítit, chu̱ na̱ caucxilhkóṯit antaṉi ̱ huilakó̱ aṯanu̱ tachanáṉ,
antá̱ aya lhmucucumaḵó,̱ chu̱ tlaṉá̱ natzucuyáṯit xkaṉanáṯit. 36 Pus huixín huaṉti ̱
namakxkaṉanáṯit na̱ nacam̱as̱kahuic̱anáṯit, chu̱ yamá̱ huaṉtu̱ namam̱acxtupiy̱áṯit huá̱
xlis̱tacnacán huaṉti ̱ caxaniḻiẖuayá̱ kalhim̱a̱ nahuán lip̱ax̱uhu latámaṯ c-akapú̱n. Tanu̱
huilakó̱ huaṉti ̱ chankoṉiṯ yuma̱ tachanáṉ, chu̱ huixín chú̱ namam̱acxtupiy̱áṯit laquim̱pi ̱
huixín chu̱ xlacán acxtum nalip̱ax̱uhuayáṯit. 37 Chu̱ luhua lacatancs chuná̱ caq̱uiṯax-
tunimáṉ yama̱ tachihuíṉ huaṉtu̱ chuná̱ huan: ‘Tanu̱ chixcú̱ huaṉti ̱ chanaṉán, chu̱
tanu̱ huaṉti ̱ xkaṉán.’ 38 Quit ccam̱aḻakacham̱áṉ huixín laquim̱pi ̱ namam̱acxtupiy̱áṯit
xatahuácat yama̱ tachanáṉ huaṉtu̱ tichankoḻh yuma̱ aṯanu̱ chixcuhuíṉ, pus tanu̱ huaṉti ̱
lis̱cujkoṉiṯ, chiṉchu̱ huixín caṯa caj mam̱acxtupiy̱áṯit huaṉtu̱ xlacán lis̱cujkoṉiṯ.

39 Puschí ̱ lhu̱hua̱ samaritanos huaṉti ̱ antá̱ xuilakó̱ c-xacac̱hiquíṉ Sicar na̱ tzucukoḻh
caṉajlanikoy̱ Jesús pi ̱ xlic̱aṉa̱ xlá̱ yama̱ Cristo huaṉti ̱ xkalhkalhim̱aḵó̱ caj xpaḻacata̱
huaṉtu̱ xuaniniṯ yama̱ puscaṯ acxni ̱ xlá̱ huanikoḻh pi ̱ xuaniniṯ xlip̱acs huaṉtu̱ xlá̱
xtlahuaniṯtá̱ c-xlatámaṯ. 40 Chuná̱ pi ̱ aḻis̱taḻh yama̱ samaritanos lakchinkoḻh Jesús,
tac̱hihuiṉankoḻh, chu̱ huanikoḻh pi ̱ catamakáxtakli ̱ c-xcac̱hiquiṉcán. Xlá̱ maṯláṉiḻh, chu̱
taṯamakaxtakkoḻh aktuy quilhtamacú̱. 41 Chaṉchu̱ na̱ tlak lhu̱hua̱ antá̱ ticaṉajlanikoḻh
xpaḻacata̱ huaṉtu̱ luhua xtachihuiṉ Cristo. 42 A̱lis̱taḻh chuná̱ huanikoḻh yama̱ puscaṯ:

—Hua̱ chú̱ quin na̱ ccaṉajlayaẖu ni ̱ xpaḻacata̱ pi ̱ caj huix quincaḻiṯac̱hihuiṉaniṯa,
huam̱pi ̱ maṉ quintakaṉcán quin cliḵaxmatniṯahu, chu̱ quin ctalulokaẖu pi ̱ luhua mak-
tum xlic̱aṉa̱ huá̱ Cristo ti ̱ xmaa̱kapu̱taxtiṉacán tachixcuhuíṯat.

Jesús ma̱pacsay xkahuasa cha̱tum xapuxcu ma̱paksiṉá
43Acxni ̱aḻia̱ktuy quilhtamacú̱, titacax̱chá̱ antá, chu̱ quilhtay̱api ̱xtiji ̱ laquim̱pi ̱nacháṉ

c-xatiyat Galilea. 44Mas̱qui xapu̱lana̱ chuná̱ tihua̱ Jesús pi ̱chaṯumprofeta ni ̱lip̱aẖuancán
huaṉtu̱ lic̱hihuiṉán c-xcac̱hiquíṉ antaṉi ̱ stacniṯ 45huam̱pi ̱ni ̱ ankalhíṉ chuná̱ quiṯáxtulh
sam̱pi ̱ acxni ̱ cham̱pi ̱ c-lactzu̱ cac̱hiquíṉ huaṉtu̱ xcam̱ap̱aksiy̱ Galilea caniẖuá̱ luhua
lip̱ax̱uhu makamaklhtiṉankoḻh ti ̱ antá̱ xalaníṉ, sam̱pi ̱ lhu̱hua̱ xlacán na̱ xquiḻakoṉiṯ c-
xapas̱cua taḵspuntzaḻíṉ c-Jerusalén, chu̱ xlacán pacs xucxilhkoṉiṯ huaṉtu̱ antá̱ Jesús
xtlahuaniṯ lactlanca lic̱ac̱ni tascújut.

46 Laṉtla̱ xtijiṯlaẖuama̱ Jesús timimpi ̱ cac̱hiquíṉ huanicán Caná tu̱ map̱aksiy̱ Galilea,
antaṉi ̱ maktum caj chúchut tilakpáliḻh luhua xatlaṉ vino titláhualh. Antá̱ xlamac̱há̱
chaṯum luhua talip̱aẖu chixcú̱ huaṉti ̱ na̱ luhua lacxtum xtam̱ap̱aksiṉán Rey, xlá̱ antá̱
xuilachá̱ c-Capernaum, chu̱ xkalhiy̱ chaṯum xkahuasa huaṉti ̱ luhua xtaṯatlay. 47Hua̱ xlá̱
acxni ̱ cátziḻh pi ̱ Jesús xminiṯanchá̱ c-Judea, chu̱ xchiniṯ c-Galilea, lacapala̱ alh squiniy
liṯláṉ pi ̱catáa̱lh c-xchic, chu̱ camap̱ácsalh xkahuasa sam̱pi ̱aṯzinú̱ cstacnama,̱ aya xnim̱a.̱
48 Jesús chuná̱ huánilh:

—Huixín ni ̱ luhua quilip̱aẖuanáṯit lapi ̱ ni ̱ pu̱lh naucxilháṯit aktum luhua lic̱ac̱ni
tascújut huaṉtu̱ ctlahuay.

49Huam̱pi ̱yama̱ talip̱aẖu cscujni gobierno chuná̱ huánilh:
—Tlaṯi, luhua xlic̱aṉa̱ catlahua̱ liṯláṉ, lacapala̱ caquintap̱i ̱c-quínchic xlim̱akua̱ ni ̱aṉiy̱

quinkahuasa.
50Huam̱pi ̱huata Jesús huánilh:
—Luhua lip̱ax̱uhu capiṯ c-mínchic sam̱pi ̱yama̱ minkahuasa̱ aya pacsniṯ.

Chaṉchu̱ chixcú̱ caṉájlalh huaṉtu̱ huánilh Jesús, chu̱ lacapala̱ alh c-xchic. 51Acxni ̱aya

xcham̱a̱ c-xchic lacapala̱ minkoḻh pax̱tokkoy̱ makapitzíṉ cscujníṉ, chu̱ chuná̱ huanikoḻh:
—Minkahuasa̱ aya pacsniṯ, luhua tlaṉa huí.̱
52Xlá̱ kalhasquinkoḻh xatú̱ hora tzucuniṯ tatlaṉiy̱ xkahuasa. Xlacán chuná̱ huanikoḻh:
—Koṯaná̱ max̱ pala cam̱aktum hora xuaniṯ acxni ̱makáxtakli ̱ lhcúyaṯ.
53 Pus lacapás̱tacli ̱ xtlaṯ pi ̱ huatiya̱ yuma̱ hora acxni ̱ Jesús huánilh: “Minkahuasa̱

aya tatlaṉiṉiṯ”; chu̱ yuma̱ chixcú̱ lip̱aẖua̱ Jesús xaẖua̱ xlip̱u̱tum huaṉti ̱ xala c-xchic na̱
lic̱aṉajlánilh caj xpaḻacata lic̱ac̱ni huaṉtu̱ tláhualh.

54 Pus huá̱ chú̱ yuma̱ xlia̱ktuy lactlanca lic̱ac̱ni xtatlahu huaṉtu̱ tláhualh Jesús acxni ̱
quiṯalákspitli c-Judea, chu̱ chimpi ̱ c-Galilea.

5
Jesús ma̱pacsay cha̱tum chixcú̱ hua̱nti ̱ ni ̱ lay xtla̱huán

1 Ni ̱ lim̱akas̱ quilhtamacú̱ xtaxtuma̱ aktum xpas̱cuajcan judíos c-Jerusalén, chu̱ Jesús
na̱ alh c-pas̱cua.̱ 2 C-lacatum máḻaccha̱ antaṉi ̱ xlactanu̱cán cac̱hiquíṉ xuanicán Puerta
de las Ovejas, antá̱ lacatzú̱ xuí ̱ aktum tlanca taxtunú, c-xatachihuiṉ hebreo xuanicán
Betesda, antá̱ chú̱ xlim̱akstiliyaẖuacaniṯ akquitzis tamakantíṉ. 3 Antá̱ chu̱ c-xtampiṉ
tamakantíṉ, luhua liḻhu̱hua̱ xmaḵó̱ taṯatlantíṉ, lakatziṉíṉ, lu̱ntu̱níṉ, xascac̱níṉ, ti ̱
xkalhkalhim̱aḵó̱ natanakay chúchut. 4 Sam̱pi ̱ huancán pi ̱ caj nicu liẖuaya̱ xtac̱tayac̱hi ̱
chaṯum ángel c-piḻa,̱ chu̱ xlacuilhay chúchut, na̱ mat huaṉti ̱xapu̱lana̱ xtaju̱y c-piḻa̱ acxni ̱
xtanakama̱ chúchut pus tuncán xpacsa̱ mas̱qui catu̱cahua̱ tajátat xkalhiy̱. 5Pus antá̱ xmá̱
chaṯum chixcú, xlá̱ aya xlem̱a̱ xlip̱uxamacu̱tzayán caṯa̱ laṉtla̱ xtaṯatlay. 6 Acxni ̱ úcxilhli ̱
Jesús pi ̱ antá̱ xmá̱ yama̱ chixcú, chu̱ cátziḻh pi ̱ makas̱a quilhtamacú̱ laṉtla̱ xlá̱ xpaṯim̱a,̱
pus huá̱ chuná̱ liḵalhásquilh:

—¿Pi ̱huix na̱ pacsputuna?
7Yama̱ taṯatlá̱ kalhtíṉalh:
—Tlaṯi, luhua cpacsputún huam̱pi ̱ niṯí ̱ huaṉti ̱ naquimaktay̱ay naquimuju̱y c-chúchut

acxni ̱tzucuy tanakay. Laṉtla̱ makatunu̱ ctaju̱putún tanuja tuncán huaṉti ̱quilakataju̱niṯ.
8Huam̱pi ̱ Jesús huánilh:
—Cataq̱ui, casacti ̱mixtícat, chu̱ catláẖuanti.
9 Puschí ̱ acxni tuncán pacsli ̱ yuma̱ chixcú, na̱ máq̱uiḻh xtícat, chu̱ tzúculh tlaẖuán.

Huam̱pi ̱ cumu sábado xuaniṯ yama̱ quilhtamacú̱, xliẖuancán pala tí ̱ nascuja̱ usu pala
tú̱ nacucaléṉ. 10 Huá̱ xpaḻacata c-tiji ̱ makapitziṉ judíos huaṉti ̱ ucxilhkoḻh pi ̱ xcucaniṯ
cxtícat, chuná̱ huanikoḻh:

—Sam̱pi ̱yuma̱ quilhtamacú̱ luhua caj lij̱áxat, chú̱ ni ̱milic̱úcat mixtícat.
11Huam̱pi ̱yama̱ chixcú̱ kalhtiḵoḻh:
—Huaṉti ̱quimap̱ácsalh quihuánilh: ‘Casacti ̱mixtícat, chu̱ catláẖuanti.’
12 Puschí ̱xlacán kalhasquimpalakoḻh:
—¿Xatí ̱ yama̱ chixcú̱ huaṉti ̱huanín: ‘Casacti ̱mixtícat, chu̱ catláẖuanti’?
13Huam̱pi ̱ huaṉti ̱ xpacsniṯ ni ̱ kalhtíṉalh sam̱pi ̱ ni ̱ xcatziy̱ xatí,̱ sam̱pi ̱ Jesús xlakstip̱a-̱

tanu̱niṯ antaṉi ̱luhua lhu̱hua̱ xlayaḵó̱ chixcuhuíṉ. 14 A̱lis̱taḻh Jesúsmaṉoklhuchá̱ c-tlanca
xtemplo̱ Dios, chu̱ chuná̱ huánilh:

—Caṉa̱ huix, luhua tlaṉ pi ̱ aya pacsniṯa, huam̱pi ̱ chú̱ niaḻh catlahua̱ talaḵalhíṉ
xtac̱huná̱ laṉtla̱ xtlahuaya̱ xapu̱lana,̱ laquim̱pi ̱ niaḻh nachipayáṉ hasta luhua tlak
xalip̱ec̱ua̱ tajátat.

15 Yama̱ chixcú pi ̱ aya xcatziy̱ xatí ̱ ya̱ chixcú̱ huaṉti ̱ xmap̱acsaniṯ, huata xlá̱ lacapala̱
alh huanikoy̱ xanapuxcun judíos pi ̱ Jesús xuanicán yama̱ chixcú̱ huaṉti ̱ xmap̱acsaniṯ.
16 Puschí ̱ yuma̱ xmap̱aksiṉaniṉ judíos tzucukoḻh putzakoy̱ laṉtla̱ nataḻaṯlahuakoy̱ Jesús
caj xpaḻacata̱ pi ̱ xtlahuay catu̱huá̱ ná̱ yuma̱ tascújut acxni ̱ quilhtamacu̱ lij̱áxat. 17 Pero
pala tí ̱ xkalhasquín Jesús xatú̱ xpaḻacata chuná̱ xtlahuay, nam̱á̱ xkalhtiy̱:

—Dios huaṉti ̱ luhua xlic̱aṉa̱ quintlaṯ, mas̱qui catu̱hua̱ quilhtamacú̱ scujma̱ xlá̱ laṉtla̱
maktay̱akoy̱ tachixcuhuíṯit, chu̱ na̱ chuná̱ quit xaḻia̱nkalhíṉ cscujma.̱

18Huá̱ xpaḻacata yuma̱ xanapuxcun judíos xlim̱aknip̱utunkoy̱, sam̱pi ̱ni ̱caj xmaṉ pi ̱ni ̱

xcac̱niṉaniy yama̱ quilhtamacú̱ acxni ̱ jaxcán, huam̱pi ̱na̱ pacs xa̱ huatiyá̱ xpaḻacata̱ pi ̱na̱
luhua Dios xliṯapu̱lhcay̱ acxni ̱xuan pi ̱huá̱ luhua xtlaṯ.

Jesús kalhiy̱ tlanca liṯlihuaka
19 Jesús na̱ chuná̱ huanikoḻh yama̱ xanapuxcun judíos: “Xlic̱aṉa̱ quit xCam Dios, chu̱

luhua lacatancs ccaẖuaniyáṉ pi ̱ni ̱lay pala tú̱ ctlahuay huaṉtu̱ caj quiacstu quimpaḻacata,
huata caj xmaṉ huá̱ ctlahuay huaṉtu̱ cmakucxilha̱ tlahuay Dios sam̱pi ̱ huá̱ quintlaṯ;
sam̱pi ̱ xlip̱acs huaṉtu̱ xlá̱ tlahuay, na̱ hua̱ yumá̱ macxtum ctaṯlahuay. 20 Dios luhua
xlic̱aṉa̱ quimpax̱quiy̱ sam̱pi ̱ quit xCam, chu̱ quimas̱iyuniy xlip̱acs tu̱ xlá̱ tlahuama;̱
chu̱ naquintimas̱iyuniycú̱ aṯzinú̱ tlak lactlanca tascújut huaṉtu̱ quit nactlahuay hasta
lhpipak naliḻacahuanáṯit. 21Pus chuná̱ laṉtla̱ Dios quintlaṯmaḻakastakuaniḵoy̱ niṉíṉ, chu̱
max̱quiḵoy̱ latámaṯ, pus na̱ chuná̱ chú̱ quit na̱ tlaṉ nacmax̱quiy̱ sas̱ti latámaṯ huaṉti ̱quit
nacmax̱quip̱utún. 22Dios quintlaṯ niṯí ̱putzaṉanima,̱ chú̱ squinima̱ cuenta xpaḻacata xta-
laḵalhíṉ, huam̱pi ̱ huá̱ quit xCam quimax̱quiṉiṯ lim̱ap̱aksíṉ pi ̱ quit nacsquinikoy̱ cuenta̱
xpaḻacata xtalaḵalhiṉcan tachixcuhuíṯat. 23 Chuná̱ laclhcaẖuiliṉiṯ Dios laquim̱pi ̱ xlip̱acs
tachixcuhuíṯat naquincac̱niṉanikoy̱ quit xCam Dios xtac̱huná̱ laṉtla̱ cac̱niṉanicán Dios
huaṉti ̱ luhua Quintlaṯ. Huaṉti ̱ ni ̱ quincac̱niṉaniy quit xCam Dios quiṯaxtuy pi ̱ na̱ ni ̱
xlic̱aṉa̱ cac̱niṉanima̱ Quintlaṯ huaṉti ̱quimacaminiṯ.

24 “Luhua xlic̱aṉa̱ tu̱ ccaẖuaniyáṉ pi ̱ huaṉti ̱ quinkaxmatniy huaṉtu̱ clia̱kchihuiṉama,̱
chu̱ na̱ chuna liṯum chú̱ caṉajalaniniṯ huaṉti ̱ quimacaminiṯ, xlá̱ maklhtiṉán yama̱ latá-
maṯ xasas̱ti ̱ huaṉtu̱ caxaniḻiẖuayá̱ nakalhiy̱. Xlá̱ niaḻh ucxni ̱ catimap̱aṯiṉic̱a̱ xpaḻacata
xtalaḵalhíṉ, pus xlá̱ tiṯaxtuniṯ c-xatiji caḻiṉíṉ, chu̱ aya tzucuniṯ chú̱ lactlaẖuán c-xatiji
xaḻia̱nkalhiṉ latámaṯ. 25 Luhua xlic̱aṉa̱ ccaẖuaniyáṉ pi ̱ lakcham̱a̱ quilhtamacú̱, chu̱ la̱
chiyuhuá̱ aya lakchaṉiṯ acxni ̱ yama̱ huaṉti ̱ xtac̱huná̱ niṉíṉ latamaḵó,̱ la̱ nakaxmatkoy̱
xtachihuiṉ xCamDios, chu̱ nalip̱aẖuankoy̱, xaḻia̱nkalhíṉ lip̱ax̱uhu nalatamaḵoy̱. 26Sam̱pi ̱
xtac̱huná̱ laṉtla̱ Quintlaṯ Dios xacstu kalhiy̱ liṯlihuaka̱ namas̱tay̱ yuma̱ xasas̱ti latámaṯ
sam̱pi ̱tlanca xlacatzúcut, pus na̱ chuná̱ chú̱ quit xCam quimax̱quiṉiṯ liṯlihuaka̱ laquim̱pi ̱
nacmas̱tay̱ yama̱ latámaṯ. 27 Na̱ chuna liṯum quimax̱quiṉiṯ yama̱ liṯlihuaka̱ laquim̱pi ̱
quit nactaṯlahuakoy̱ac̱há̱ taxokóṉ tachixcuhuíṯat caj xpaḻacata xtalaḵalhiṉcán chaṯunu,
sam̱pi ̱ quit xlic̱aṉa̱ Xatalacsacni Chixcú. 28 Ni ̱ lhpipak caliḻacahuántit yuma̱ huaṉtu̱
ccaẖuanimáṉ, sam̱pi ̱ luhua xlic̱aṉa̱ namín quilhtamacu̱ acxni ̱ xlip̱acs niṉíṉ ti ̱ acnu̱koy̱,
naquinkaxmatnikoy̱ quintachihuíṉ, 29 chu̱ chaṯunu̱ natac̱xtukoy̱ac̱hi ̱ antaṉi ̱ xmaa̱c-
nu̱koc̱aniṯ. Huaṉti ̱ tlaṉ xuaniṯ xtapuhuaṉcán nalakastakuanankoy̱ caḻiṉíṉ laquim̱pi ̱
nakalhiḵoy̱ lip̱ax̱uhu latámaṯ, huam̱pi ̱ huaṉti ̱ niṯlaṉ xtapuhuaṉcán xuankoṉiṯ, xlacán
nalakastakuanankoy̱ caḻiṉíṉ laquim̱pi ̱xastacná̱ namax̱okoṉiḵoc̱án xlip̱acs huaṉtu̱ niṯláṉ
tlahuakoṉiṯ.

Jesús ma̱siyuy pi ̱ xlic̱a̱na̱ kalhiy̱ lim̱a̱paksíṉ
30 “Quit ni ̱ lay pala tú̱ ctlahuay huaṉtu̱ caj quiacstu quimpaḻacata, huata acxni ̱ quit

cpu̱tzaṉaniy chixcuhuíṉ huaṉtu̱ niṯláṉ tlahuakoṉiṯ, luhua akstiṯum quintaputzáṉ sam̱pi ̱
chuná̱ ctlahuay la̱ quilim̱ap̱aksiṉiṯ Quintlaṯ huaṉti ̱ quimacaminiṯ. 31 Lapi ̱quit caj xacac-
stutatlánquiḻh c-xlacatiṉ tachixcuhuíṯat, luhua xlic̱aṉa̱ pi ̱ niṯú̱ xlakasi ̱ quintachihuíṉ,
chu̱ tlaṉ ni ̱ xcaṉajlátit. 32 Huam̱pi ̱ huí ̱ chaṯum ti ̱ quimaṯlanquiy̱, chu̱ quintaṯay̱ay, chu̱
quit stalanca ccatziy̱ pi ̱ huaṉtu̱ xlá̱ huan caj quimpaḻacata lic̱aṉájlat sam̱pi ̱ talulóktat.
33Huixín quim̱aḵalhasquiniṉántit Juan Bautista caj quimpaḻacata, chu̱ huaṉtu̱ xlá̱ kalhti-̱
nanchá̱ luhua xlic̱aṉa̱ chuná. 34Huam̱pi ̱quit ni ̱ liḻacáṉ pala tú̱ nahuán chaṯum chixcú̱ caj
quimpaḻacata, usuchí ̱pala tú̱ namas̱iyuy; huata quit caj ccam̱aḻacapas̱tacamáṉ taluloktat
tu̱ mas̱taḻh Juan quimpaḻacata̱ laquim̱pi ̱ naquilip̱aẖuanáṯit, chu̱ namaa̱kapu̱taxtiy̱áṯit
milis̱tacnacán. 35Xtachihuiṉ Juan Bautista, liṯáxtulh xtac̱huná̱ la̱ mákskot laquim̱pi ̱ xlá̱
nacam̱akskoniyáṉ, chu̱ huixín luhua aktum tapax̱uhuáṉ makamaklhtiṉántit cxkakánat,
huam̱pi ̱ ni ̱ luhua makas̱ quilhtamacú̱. 36 Juan más̱taḻh talulóktat pi ̱ Dios quimacaminiṯ,
huam̱pi ̱ huilapi ̱ chú̱ huaṉtu̱ tlak tlaṉ nacam̱aḻulokniyáṉ ni ̱ xahua̱ xtachihuiṉ Juan,

pus huá̱ cuaṉim̱a̱ yama̱ lic̱ac̱ni quintatlahu huaṉtu̱ quit ctlahuakoy̱. Pus pacs yuma̱
lactlanca tatlahu huaṉtu̱ quilim̱aṯlahuiṉiṯ Quintlaṯ laquim̱pi ̱ nacmaḵantaxtiy̱, pus caj
yuma̱ xlic̱aṉa̱ liṯasiyuy pi ̱huá̱ Quintlaṯ Dios quimacaminiṯ. 37Chu̱ na̱ chuna liṯumhuatiya
Quintlaṯ huaṉti ̱ quimacaminiṯ aya mas̱taṉiṯ talulóktat caj quimpaḻacata, mas̱qui chá̱
niucxni ̱ a̱ lacania̱ xakatliṉiṯántit, chu̱ nim̱pala maktum au̱cxilháṯit. 38Huam̱pi ̱ huá̱ liḻay
sam̱pi ̱ xtachihuíṉ ni ̱ ac̱háṉ c-minacu̱cán, sam̱pi ̱ ni ̱ caṉajlaputunáṯit pi ̱ xlic̱aṉa̱ Quintlaṯ
Dios, chu̱ pi ̱ huá̱ quimacaminiṯ. 39 Huixín luhua ankalhíṉ liẖuana̱ liḵalhtahuakayáṯit
huaṉtu̱ tatzokniṯ c-Liḵalhtahuaka, sam̱pi ̱ huixín puhuanáṯit pi ̱ antá̱ tlaṉ nataḵsáṯit
xlaktáxtut milis̱tacnacán, huam̱pi ̱ ni ̱ lay akataḵsáṯit pi ̱ quit yama̱ huaṉti ̱ lic̱hihuiṉama̱
xtachihuiṉ Dios pi ̱ tlaṉ nacam̱ax̱quiy̱áṉ huaṉtu̱ putzapáṯit. 40Huá̱ chú̱ xpaḻacata, huixín
ni ̱quilaktalacatzuhuip̱utunáṯit laquim̱pi ̱nakalhiy̱áṯit laktáxtut c-milis̱tacnacán.

41 “Acxni ̱ chuná̱ ccax̱akatliy̱áṉ ni ̱ cuiṉtaj ctlahuay pi ̱ naquilis̱iṯziṉiyáṯit. 42 Sam̱pi ̱ quit
ccaḻakapasáṉ, chu̱ ccatziy̱ pi ̱ ni ̱ kalhiy̱áṯit xtapax̱quiṯ Dios c-minacu̱cán 43 Quit cmini-̱
tanchá̱ c-xpax̱tu̱n Quintlaṯ laquim̱pi ̱ chuná̱ tlaṉ naclic̱hihuiṉán xtachihuíṉ, huam̱pi ̱
huata huixín ni ̱ quilip̱aẖuanáṯit; huam̱pi ̱ pala tanu̱ ti ̱ xcaḻakmín huaṉti ̱ xlic̱hihuiṉanca̱
caj xacstu xpaḻacata, huata huá̱ luhua lacapala̱ xcaṉajlanítit, chu̱ xmakamaklhtiṉántit.
44 Lapi ̱ huixín caj xmaṉ huá̱ putzayáṯit tlahuayáṯit huaṉtu̱ nacaḻim̱aṯlanquiy̱áṉ a-̱
makapitziṉ chixcuhuíṉ, na̱ ni ̱tzinú̱ putzayáṯit tlahuayáṯit huaṉtu̱ nalim̱akapax̱uhuayáṯit
yama̱ xtas̱tum miDioscán, ¿láṉtla̱ chaṉú̱ naquilip̱aẖuanáṯit? 45 Huam̱pi ̱ ni ̱ capuhuántit
pala quit naccas̱taẖuayáṉ c-xlacatiṉ Dios; huí ̱ xlá̱ tanu̱ huaṉti ̱ chuná̱ natlahuay, hua̱
xamakaṉMoisés xuaniṯ, mas̱qui huixín huanáṯit pi ̱huá̱ lip̱aẖuanáṯit xtachihuíṉ, huam̱pi ̱
ni ̱xlic̱aṉa.̱ 46Pus pala xlic̱aṉa̱ huixín xcaṉajlátit huaṉtu̱ Moisés títzokli ̱c-Liḵalhtahuaka,
na̱ xquincaṉajlanítit quit, sam̱pi ̱ c-Liḵalhtahuaka̱ xlá̱ títzokli ̱ quimpaḻacata. 47 Huam̱pi ̱
cumu ni ̱ luhua xlic̱aṉa̱ caṉajlayáṯit huaṉtu̱ xlá̱ tzokniṯ, ¿pá̱ liẖuacá̱ chú̱ nacaṉajlayáṯit
huaṉtu̱ quit ccaẖuanimáṉ?”

6
Jesús ma̱huiḵo̱y akquitzis miḻh chixcuhuíṉ
(Mateo 14:13-21; Marcos 6:30-44; Lucas 9:10-17)

1-4 A̱lis̱taḻh acxni ̱ niaḻh makas̱ quilhtamacu̱ xtzankay̱ laṉtla̱ nalakcháṉ xpas̱cuajcan
judíos xla taḵspuntzaḻíṉ, Jesús paṯácutli ̱ aḻiq̱uilhtu̱tu xataḵayaẖuana Galilea, usuchí ̱ na̱
huanicán xataḵayaẖuana Tiberias, sam̱pi ̱huí ̱ ti ̱ chuná̱ xlim̱ap̱ac̱uhuiḵoy̱. Chaṉchu̱ acxni ̱
antá̱ chaḻh talacaacxtutahui ̱ c-aktum kas̱tíṉ, chu̱ antá̱ taṯahuilakoḻh xlim̱aḵalhtahuákaṯ.
Huam̱pi ̱ antaṉi ̱ xan Jesús luhua lhu̱hua cstaḻanikoy̱ sam̱pi ̱ xlakatiḵoy̱ xucxilhkoy̱ lact-
lanca lic̱ac̱ni tatlahu huaṉtu̱ xlá̱ xlim̱aḻacahuaṉiḵoy̱ acxni ̱ xmap̱acsakoy̱ taṯatlaníṉ.
5Chaṉchu̱ pi ̱xalán talacayáẖualh, úcxilhli ̱pi ̱ luhua lhu̱hua̱ tachixcuhuíṯat xlakminkoṉiṯ
antaṉi ̱ xlá̱ xuí.̱ Pus chuná̱ huánilh Felipe:

—Felipe, ¿ní ̱ chú̱ natamaẖuayaẖu lhu̱hua caxtalaṉchu̱ laquim̱pi ̱ nataẖuakoy̱aẖu xli-̱
pacs yuma̱ ti ̱minkoṉiṯ?

6 Jesús caj chunatá̱ huánilh laquim̱pi ̱ naliu̱cxilha̱ laṉtla̱ nahuán, sam̱pi ̱ xlá̱ luhua
lacatancs xcatziy̱á̱ huaṉtu̱ natlahuay. 7 Felipe chuná̱ kálhtiḻh:

—Mas̱qui luhua aktuy ciento denario tumiṉ xliṯamaẖuahu caxtalaṉchu̱, ni ̱catiácchaḻh
laquim̱pi ̱nalim̱aẖuiḵoy̱aẖu xlip̱acs yuma̱ tachixcuhuíṯat.

8 Chaṯum liṯum xlim̱aḵalhtahuákaṯ xuanicán Andrés, xtaḻa Simón, chuná̱ huánilh:
9 —Unú̱ na̱ miniṯ chaṯum kahuasa, xlá̱ lim̱ín macquitzis caxtalaṉchu̱, xaẖua̱ tantuy

squiṯi, huam̱pi ̱ ¿tú̱ chuj chá̱ xtápalh yuma̱ xpaḻacata liḻhu̱hua?
10Huam̱pi ̱ Jesús chuná̱ huanikoḻh:
—Cahuanikóṯit tachixcuhuíṯat pi ̱pacs natahuilakoy̱.
Na̱ Luhua cas̱akatna xuaniṯ yama̱ lacatum, pus antá̱ tahuilakoḻh max̱ pala akquitzis

miḻh chixcuhuíṉ. 11 Jesús tíyalh yama̱ caxtalaṉchu̱ tu̱ lim̱ilh kahuasa, pax̱catcatzíṉilh
Dios, lakchákalh, chu̱max̱quiḵoḻh xlim̱aḵalhtahuákaṯ laquim̱pi ̱xlacán namaa̱kpitzinikoy̱
xlip̱acs huaṉti ̱antá̱ xuilakó.̱ Chu̱ na̱ chuna liṯum tlahuakoḻh yama̱ tantuy squiṯi, chu̱ pacs

max̱quic̱a̱ pacs tu̱ xlacán huaputunkoḻh. 12 Acxni ̱ aya tlaṉ xkalhkaskoṉiṯ Jesús chuná̱
huanikoḻh xlim̱aḵalhtahuákaṯ:

—Chú̱ camam̱acxtupíṯit caxtalaṉchu̱ huaṉtu̱ akatáx̱tulh ap̱akatzuníṉ laquim̱pi ̱ niṯú̱
páx̱cat nahuán.

13 Xlacán mam̱acxtumiḵoḻh, chu̱ maṯzamakoḻh pac̱u̱tuy pakxu xatalakchakatamaṉ
caxtalaṉchu̱ tu̱ xkatxtakmakankoṉiṯ xla yama̱ macquitzis caxtalaṉchu̱ xla cebada.
14 Chaṉchu̱ xlip̱acs yama̱ liḻhu̱hua̱ acxni ̱ ucxilhkoḻh yuma̱ tlanca lic̱ac̱ni tatlahu huaṉtu̱
Jesús tláhualh, chuná̱ quilhtzucukoḻh:

—Hua̱ yuma̱ chixcú̱ luhua maktum xlic̱aṉa̱ hua̱ profeta huaṉti ̱ xlim̱ínat xuaniṯ
caṯuxáẖuat.

15 Chaṉchu̱ pi ̱ Jesús cátziḻh huaṉtu̱ xlacán xtlahuaputunkoy̱ pi ̱ naleṉkoy̱ aḻif̱uerza
laquim̱pi ̱ xreycán natlahuakoy̱, huata xatláṉ xlá̱ tatampú̱xtulh, chu̱ xtas̱tum áksputli ̱
aṯzinú̱ xataḻhmáṉ yama̱ kas̱tíṉ.

Jesús kalhtla̱huán ta̱kaya̱huaná
(Mateo 14:22-27; Marcos 6:45-52)

16 Acxni ̱ koṯánu̱lh, xlim̱aḵalhtahuakaṯ Jesús takalhaju̱tahuilakoc̱hi ̱ c-xquilhtu̱n
taḵahuahuaná. 17 Huam̱pi ̱ cumu chú̱ aya xtzis̱uaniṯtá, chu̱ Jesús ni ̱ naj xaq̱uiṯaspita,
huata xlacán taju̱koḻh c-aktum pu̱tacutnu, chu̱ tzúculh maṯlaẖuaniḵoy̱ laquim̱pi ̱ antá̱
nachaṉkoy̱ c-Capernaum huaṉtu̱ xuí ̱ c-xaq̱uilhtu̱tu taḵayaẖuaná. 18 Huam̱pi ̱ ni ̱ pala
makas̱ tlihuaka tzúculh u̱nán, chu̱ lip̱ec̱ua̱ tzúculh taḵayaẖuay chúchut. 19 Max̱ aya
xankoṉiṯtá̱ pala akquitzis, usu akchax̱an kilómetro acxni ̱ ucxilhkoḻh Jesús pi ̱ xtala-
catzuhuim̱a̱ c-pu̱tacutnu, xlá̱ xkalhtlaẖuantiḻhay chúchut, huata xlim̱aḵalhtahuákaṯ ni ̱
xlakapasmaḵó,̱ chu̱ lip̱ec̱ua̱ tzucukoḻh pec̱uankoy̱. 20Huam̱pi ̱xlá̱ chuná̱ caṯasanikoḻh:

—¡Ni ̱ capec̱uántit sam̱pi ̱quit Jesús, tacamac̱há!
21 Xlacán kalhiḵoḻh taḵpuhuantíṉ, chu̱ acxni ̱ chaḻh taṯaju̱koḻh c-pu̱tacutnu; na̱ luhua

acxnitiyá̱ aya chaṉkoḻh c-tíyat antaṉi ̱ xamaḵó.̱
Luhua liḻhu̱hua̱ putzama̱kó̱ Jesús

22 Yana̱ liḻhu̱hua tachixcuhuíṯat ti ̱ xtamakaxtakkoṉiṯanchá̱ c-xaq̱uilhtu̱tu
taḵayaẖuaná, xcatziḵoy̱ pi ̱ xlim̱aḵalhtahuákaṯ xpu̱ankoṉiṯ xmaṉ huaṉtu̱ xuí ̱ aktum
pu̱tacutnu, huam̱pi ̱ na̱ xcatziḵoy̱ pi ̱ Jesús ni ̱ xtaa̱nkoṉiṯ. Huam̱pi ̱ lic̱haḻí ̱ 23 chinkoḻh
tanuj pu̱tacutnu, antá̱ minkoc̱há̱ c-aktum cac̱hiquíṉ huanicán Tiberias, chu̱ antá̱ xuilakó̱
c-chúchut lacatzú̱ antaṉi ̱ Jesús xmaḻhu̱huiṉiṯ caxtalaṉchu̱, acxni ̱ pu̱lh pax̱catcatzíṉilh
Dios yama̱ líẖuat. 24 Pus cumu niṯí ̱ xlama̱ antá̱ Jesús, ni ̱ pala xlim̱aḵalhtahuákaṯ, yama̱
liḻhu̱hua huata lacapala̱ taju̱koḻh c-pu̱tacutnu̱ tu̱ xminkoṉiṯ, chu̱ ankoḻh putzakoy̱ Jesús
c-xaḻakapu̱tu̱ c-Capernaum.

Jesús huá̱ xlic̱a̱na̱ xta̱chuná̱ liṯaxtuy la̱ quinliẖuatcán usu caxtala̱nchu̱ tu̱ lis̱takuanana̱hu
25 Acxni ̱ xlacán chaṉkoḻh c-xaḻakapu̱tu taḵayaẖuaná̱ antá̱ maṉoklhukoḻh Jesús, chu̱

chuná̱ kalhasquinkoḻh:
—Maḵalhtahuakaṉá, ¿ni ̱ liẖuayajá̱ chita̱ u̱nú?
26 Jesús kalhtiḵoḻh:
—Liẖuana̱ cakaxpáttit huaṉtu̱ naccaẖuaniyáṉ: huixín quimputzapáṯit sam̱pi ̱ koṯana̱

tlaṉ huay̱ántit, chu̱ tlaṉ kalhkástit, huam̱pi ̱ ni ̱ huá̱ quilip̱utzapáṯit laquim̱pi ̱ naquil-
ip̱aẖuanáṯit acxni ̱ ucxilháṯit ctlahuakoy̱ lactlanca quintatlahu. 27 Ni ̱ caj luhua huá̱
calis̱cujtamakántit xlis̱takuán mintiyatlihuacán huaṉtu̱ laksputa, huata xatláṉ huá̱ cal-
is̱cújtit xliẖuatmilis̱tacnacán huaṉtu̱ niucxni ̱laksputa̱ laquim̱pi ̱chuná̱ naliḻatapay̱áṯit c-
xpax̱tu̱n Dios xaḻiankalhiṉ quilhtamacú̱. Quit Xatalacsacni Chixcú̱ tlaṉ naccam̱ax̱quiy̱áṉ
yama̱ lihuaṯ, sam̱pi ̱ Quintlaṯ Dios luhua caj huá̱ quiliḻacsacniṯ laquim̱pi ̱ chuná̱ nacca-̱
max̱quiy̱áṉ.

28Xlacán chuná̱ kalhasquinkoḻh:
—¿Tú̱ quiliṯlahuatcán laquim̱pi ̱ nacmaḵantaxtiy̱aẖu huaṉtu̱ Dios lacasquín nact-

lahuayaẖu?

29 Jesús kalhtiḵoḻh:
—Huaṉtu̱ xlá̱ lacasquín Dios natlahuayáṯit, caj xmaṉ cacaṉajlanítit huaṉti ̱ xlá̱

macaminiṯ, huachá̱ quit.
30-31Huam̱pi ̱xlacán kalhasquimpalakoḻh:
—¿Xatú̱ ya̱ lic̱ac̱ni tatlahu chá̱ huix natlahuaya̱ laquim̱pi ̱ nacliu̱cxilhaẖu pi ̱ xlic̱aṉa̱

Dios macaminiṯán, chu̱ laquim̱pi ̱ chuná̱ tlaṉ naccac̱aṉajlaniyáṉ? Cucxilhputunaẖu
pala tlaṉ namaḻakchaṉiy̱a yama̱ lactlanca tatlahu huaṉtu̱ titláhualh kolutziṉ Moisés.
Sam̱pi ̱ xalakmakaṉ quinatlaṯnacán tihuakoḻh yama̱ líẖuat, xtac̱huná̱ lactzu̱ caxtalaṉchu̱
huanicán maná antá̱ c-desierto chuná̱ laṉtla̱ tatzokniṯ c-Liḵalhtahuaka̱ antaṉi ̱ nam̱á̱
huan: ‘Moisés max̱quiḵoḻh laquim̱pi ̱nahuakoy̱ caxtaláṉchu̱ xala c-akapú̱n.’

32 Jesús chuná̱ kalhtiḵoḻh:
—Luhua xlic̱aṉa̱ tancs ccaẖuaniyáṉ pi ̱ ni ̱ hua̱ Moisés max̱quiḵoḻh yama̱ líẖuat xala

c-akapú̱n tu̱ lic̱huhuiṉanáṯit, hua̱ Quintlaṯ, chu̱ huata hua̱ Quintlaṯ huaṉti ̱ chiyú̱ ca-̱
max̱quip̱utunáṉ aktum huaṉtu̱ luhua xaxlic̱aṉa̱ líẖuat xala c-akapú̱n. 33 Sam̱pi ̱ yama̱
líẖuat huaṉtu̱ Dios mas̱tay̱ pus hua̱ yamá̱ huaṉti ̱ tac̱taniṯanchi ̱ c-akapú̱n laquim̱pi ̱
namax̱quiḵoy̱ latámaṯ tachixcuhuíṯat huaṉtu̱ niucxni ̱ laksputa.

34Yama̱ chixcuhuíṉ chuná̱ huanikoḻh:
—Tlaṯi, catlahua̱ liṯláṉ xlia̱nkalhiṉá̱ caquincam̱ax̱qui ̱yama̱ líẖuat.
35 Jesús chuná̱ huanikoḻh:
—Quit yama̱ líẖuat huaṉtu̱ mas̱tay̱ xaxlic̱aṉa̱ latámaṯ. Yamá̱ huaṉti ̱ quilakmín, chu̱

quiliẖuay̱án, niaḻh ucxni ̱ catítzincsli, chu̱ huaṉti ̱ luhua quincaṉajlaniy niucxni ̱ catikalh-
pú̱tiḻh. 36 Huam̱pi ̱ chuná̱ la̱ ccaẖuaniniṯaná, huixín ni ̱ quincaṉajlaniputunáṯit mas̱qui
aya ucxilhniṯántit huaṉtu̱ quit ctlahuay. 37 Laṉtla̱ xlip̱acs huaṉti ̱ quimax̱quiṉiṯ quintlaṯ
laquim̱pi ̱ naquilip̱aẖuankoy̱, pacs quilakchinkoy̱ laquim̱pi ̱ xankalhíṉ naquistaḻanikoy̱;
chu̱ pacs chá̱ huaṉti ̱ quit naquilakminkoy̱ niucxni ̱ cactilakmákalh. 38 Xaẖuachí,̱ quit
cminiṯ caṯuxáẖuat laquim̱pi ̱ nactlahuaniy xtalacasquin Quintlaṯ huaṉti ̱ quimacaminiṯ,
chu̱ ni ̱ caj huá̱ clim̱iniṯ laquim̱pi ̱ nactlahuay huaṉtu̱ caj quiacstu quintapax̱uhuáṉ.
39 Huaṉtu̱ xlá̱ xtalacasquin Quintlaṯ huaṉti ̱ quimacaminiṯ, xlá̱ lacasquín pi ̱ liẖuana̱
nacmaktakalhkoy̱ laquim̱pi ̱ ni ̱ pala chaṯum nalaktzankay̱ huaṉti ̱ xlá̱ quimacamax̱quiṉiṯ
naquilip̱aẖuán, laquim̱pi ̱ acxni ̱ nalakcháṉ quilhtamacú̱ laṉtla̱ xlá̱ laclhcaẖuiliṉiṯ, quit
pacs nacmaḻakastakuaniḵoy̱ caḻiṉíṉ. 40 Pus xlic̱aṉa̱ huá̱ luhua xtalacasquin Quintlaṯ
pi ̱ xlip̱acs huaṉti ̱ naakataḵsa̱ xatí ̱ luhua quit, chu̱ naquincaṉajlaniy pi ̱ quit xCam,
xaḻia̱nkalhíṉ nakalhiḵoy̱ yama̱ lip̱ax̱uhu latámaṯ huaṉtu̱ niucxni ̱ nalaksputa, chu̱ hua̱
xlacán huaṉti ̱nacmaḻakastakuaniḵoy̱ acxni ̱nalakcháṉ yama̱ aẖuatiya quilhtamacú̱.

41Acxni ̱ yama̱ liḻhu̱hua judíos kaxmatkoḻh xtachihuíṉ tzucukoḻh xlia̱klhu̱huaṯnankoy̱
Jesús sam̱pi ̱ xlá̱ chuná̱ huá:̱ “Quit yama̱ caxtalaṉchu̱ huaṉtu̱ tac̱taniṯanchi ̱ c-akapú̱n.”
42Xlacán chuná̱ huankoḻh:

—¿Tú̱ hua̱ yuma̱ Jesús, xkahuasa José? Pus quin lakapasaẖu xtzi, chu̱ xtlaṯ. ¿Láṉtla̱
chá̱ xlá̱ huán pi ̱miniṯanchá̱ c-akapú̱n?”

43 Jesús chuná̱ huanikoḻh:
—Luhua xlic̱aṉa̱ ni ̱ calia̱klhu̱huaṯnántit quintachihuíṉ. 44 Sam̱pi ̱ ni ̱ pala chaṯum

tlaṉ natzucuputún quilip̱aẖuankoy̱, lapi ̱ ni ̱ pu̱lh huá̱ namap̱uhuaṉiy̱ Quintlaṯ huaṉ-
ti ̱ quimacaminiṯ. Chu̱ huaṉti ̱ naquilip̱aẖuankoy̱, xlacán mas̱qui naniḵoy̱ quit nac-
maḻakastakuaniḵoy̱ acxni ̱ nalakcháṉ aẖuatiya quilhtamacú̱ xla taputzáṉ. 45 Lacatum
c-Liḵalhtahuaka̱ chaṯum profeta tzokli ̱ laṉtla̱ Dios tihua̱ maktum pi ̱ namas̱iyunikoy̱
xtalacapas̱tacni ̱ xlip̱acs ti ̱ nakaxmatputunkoy̱. Pus yama̱ tachihuíṉ xlic̱aṉa̱ huaniṯ
quimpaḻacata sam̱pi ̱xlip̱acs huaṉti ̱nakaxmatnikoy̱ Quintlaṯ Dios huaṉtu̱ xlá̱ huanimaḵó,̱
chu̱ antá̱ nacháṉ c-xnacu̱cán yama̱ tachihuíṉ, pus huá̱ chú̱ xlacán na̱ naquilip̱aẖuankoy̱.

46 “Huam̱pi ̱ ni ̱ huá̱ huamputún pala tí ̱ ucxilhniṯ Dios, huata caj xmaṉ quit cucxilhniṯ,
sam̱pi ̱ antá̱ quit cminiṯanchá̱ c-xpax̱tú̱n. 47 Cacaṉajlátit tu̱ ccaẖuaniyáṉ, sam̱pi ̱ huaṉti ̱
quilip̱aẖuán, xlá̱ aya kalhiy̱ yama̱ latámaṯ huaṉtu̱ xaḻia̱nkalhíṉ. 48 Sam̱pi ̱ quit yama̱
xaxlic̱aṉa̱ caxtalaṉchu̱ huaṉtu̱ mas̱tay̱ xlip̱aá̱n latámaṯ. 49 Xalakmakaṉ minatlaṯnacán

huakoṉiṯ yama̱ lihuaṯ huanicán maná tu̱ Dios maẖuiḵoḻh acxni ̱ xlapu̱lakoy̱ c-desierto,
huam̱pi ̱mas̱qui chuná, fuerza̱ koḻunkoḻh, chu̱ niḵoḻh. 50 Huam̱pi ̱ ni ̱ chuná̱ yuma̱ caxta-
laṉchu̱ huaṉtu̱ clic̱hihuiṉama,̱ xlá̱ tac̱taniṯanchi ̱ c-akapú̱n, laquim̱pi ̱ huaṉti ̱ xlá̱ nahuay
niaḻh ucxni ̱ catíniḻh xlis̱tacna. 51 Pus aya ccaẖuanín pi ̱ quit yama̱ caxtalaṉchu̱ huaṉtu̱
tac̱taniṯanchi ̱ c-akapú̱n, chu̱ huaṉtu̱ mas̱tay̱ huaṉtu̱ xaxlic̱aṉa̱ latámaṯ. Huaṉti ̱ nahuay
yuma̱ lihuaṯ xlic̱aṉa̱ pi ̱ xlip̱aá̱n nalatamay̱. Yama̱ lihuaṯ huaṉtu̱ quit ccam̱aḻacnu̱niyáṉ
pus huatiya̱ huá̱ quintiyatliẖua, nacmas̱tay̱ quit nacniy̱ xpaḻacatacan tachixcuhuíṯat xala
caṯuxáẖuat laquim̱pi ̱ chuná̱ nakalhiḵoy̱ xlip̱aá̱n latámaṯ.”

52Chaṉchu̱ yama̱ judíos, xacstucán tzucukoḻh aklhuhuaṯnankoy̱, hua̱ chuná̱ tzucukoḻh
huankoy̱:

—¿Láṉtla̱ natlahuay laquim̱pi ̱ tlaṉ naquincam̱aẖuiy̱áṉ xtiyatliẖua?
53 Jesús chuná̱ huanikoḻh:
—Luhua xlic̱aṉa̱ ccaẖuaniyáṉ pi ̱ quit Xatalacsacni Chixcú, chu̱ lapi ̱ huixín ni ̱ nal-

iẖuay̱anáṯit quintiyatliẖua, chu̱ lapi ̱ ni ̱ naliḵotnanáṯit quinkalhni, ni ̱ catikalhíṯit yama̱
xaxlic̱aṉa̱ latámaṯ c-milis̱tacnac̱án huaṉtu̱ clic̱hihuiṉán. 54 Huaṉti ̱ nahuay quintiy-
atliẖua, chu̱ naliḵotnán quinkalhni nakalhiy̱ latámaṯ huaṉtu̱ niucxni ̱ laksputa, chu̱
chuná̱ mas̱qui naniy̱ quit nacmaḻakastakuaniy̱ caḻiṉíṉ acxni ̱nalakcháṉ xlia̱ẖuatiya̱ yama̱
quilhtamacú̱ acxni ̱ nasputa̱ caṯuxáẖuat. 55 Sam̱pi ̱ hua̱ quintiyatliẖua̱ tu̱ c-mas̱tay̱ acxni ̱
naccap̱aḻacaniy̱áṉ, luhua xaxlic̱aṉa̱ caxtalaṉchu̱, chu̱ quinkalhni ̱tu̱ nastajtamakánmim-
paḻacatacán, luhua xaxlic̱aṉa̱ liḵotna̱ tu̱ lis̱takuanánmilis̱tacnacán. 56Huaṉti ̱naliẖuay̱án
quintiyatliẖua, chu̱ naliḵotnán quinkalhni, liṯaxtuy lam̱pala macxtum quintaẖuaniṯ,
chu̱ quit na̱ huá̱ macxtum ctaẖuaniṯ. 57 Hua̱ Quintlaṯ huaṉti ̱ quimacaminiṯ, ni ̱ kalhiṉiṯ
xquilhtzúcut, ankalhíṉ ucxlaṯa xastacná láma, chu̱ xastacná lámaj nahuán, chu̱ yama̱
xaxlic̱aṉa̱ latámaṯ huaṉtu̱ kalhiy̱, na̱ huá̱ quimax̱quiṉiṯ laquim̱pi ̱ quit na̱ ankalhíṉ cliḻá-
maj nahuán, pus na̱ chuná̱ chú̱ huaṉti ̱ naquiliẖuay̱án, chu̱ naquiliḵalhkasa̱ c-xlis̱tacna,
quit nacmax̱quiy̱ yama̱ xaxlic̱aṉa̱ latámaṯ tu̱ quit ckalhiy̱. 58Huá̱ luhua ccaẖuaniputunáṉ
pi ̱quit yama̱ xaxlic̱aṉa̱ caxtalaṉchu̱ huaṉtu̱ tac̱taniṯanchi ̱c-akapú̱n. Yuma̱ lihuaṯ ni ̱huá̱
xtac̱huná̱ laṉtla̱ yama̱ maná huaṉtu̱ tihuakoḻh xalakmakaṉ minatlaṯnacán c-desierto,
sam̱pi ̱ xlacán mas̱qui chaḻi ̱ chaḻí ̱ xuatiḻhakoy̱ fuerza̱ koḻunkoḻh niḵoḻh, huam̱pi ̱ huaṉti ̱
naliḵalhkasa̱ yuma̱ caxtalaṉchu̱ huaṉtu̱ quintiyatliẖua, xlip̱aá̱n nalatamay̱.

59 Jesús chuná̱ lix̱akatliḵoḻh yuma̱ tachihuíṉ acxni ̱ xliḻhu̱huacán judíos xtanu̱maḵó̱ c-
aktum xpu̱kalhtahuakacán c-xacac̱hiquiṉ Capernaum.

Xtachihuiṉ Jesús ma̱sta̱y xaxlic̱a̱na̱ latáma̱t
60Acxni ̱kaxmatkoḻh huaṉtu̱ huanikoc̱a,̱ lhu̱hua̱ xlacán huaṉti ̱cstaḻaniputunkoy̱ Jesús

chuná̱ huankoḻh:
—Yumá̱ huaṉtu̱ xlá̱ quilhuama,̱ luhua xlic̱aṉa̱ luhua tuhua̱ maṯlaṉic̱án, ¿tí ̱ chá̱ luhua

tlaṉ natlahuaniy, chu̱ tí ̱ chá̱ luhua nakaxmatniy xtachihuíṉ?
61 Huam̱pi ̱ Jesús xcatziy̱ pi ̱ xlacán xlia̱klhuhuaṯnamaḵó̱ yama̱ chixcuhuíṉ huaṉtu̱ xlá̱

xuanikoṉiṯ, pus chuná̱ kalhasquinkoḻh:
—Lapi ̱ yumá̱ huaṉtu̱ ccaẖuanín ni ̱ luhua lic̱aṉajlaputu mimpaḻacatacán 62 pus ¿láṉtla̱

chú̱ luhua xquiṯáxtulh pala xquiucxílhtit quit Xatalacsacni Chixcú̱ ctaspitmap̱i ̱ cahuá̱ c-
akapú̱n antaṉi ̱ pu̱lh xacuilachá? 63 Chuná̱ quiṯaxtuy sam̱pi ̱ xmaṉ hua̱ cspiritu Dios tlaṉ
nacam̱ax̱quiy̱áṉ yuma̱ xlip̱aá̱n latámaṯ tu̱ clic̱hihuiṉama.̱ Laṉtla̱ xlip̱acs milis̱kalalacán
tu̱ caj xla̱ chixcuhuíṉ kalhiy̱áṯit ni ̱ lay cam̱aktay̱ayáṉ naakataḵsáṯit xlip̱acs tu̱ quit
ccaẖuaniniṯán sam̱pi ̱ pacs huá̱ xtalacapas̱tacni cspiritu Dios, chu̱ xmaṉ huá̱ xlá̱ naca-̱
max̱quiy̱áṉ yama̱ xasas̱ti milatamaṯcán, chu̱ mintalacapas̱tacnicán tu̱ nalia̱kataḵsáṯit.
64 Huachá̱ xpaḻacata mas̱qui catu̱cahuá̱ xaccaẖuanín xpaḻacata yumá,̱ ccatziy̱ pi ̱ huijcu
nahuán makapitziṉ huixín ti ̱nalakmakanáṯit, chu̱ ni ̱ caticaṉajlaputúntit.

Huá̱ chuná̱ Jesús liẖuanikoḻh sam̱pi ̱ xlá̱ xcatziy̱ tuncán huaṉti ̱ ni ̱ xcaṉajlaniy, chu̱ na̱
chuná̱ xcatziy̱ huaṉti ̱ aḻis̱taḻh nalia̱kskahuinán, chu̱ namacamas̱tay̱. 65 A̱lis̱taḻh chuná̱
huá:̱

—Pus huachá̱ xpaḻacata quit ccaḻiẖuaniniṯán pi ̱ ni ̱ pala chaṯum tlaṉ naquilip̱aẖuam-

putunkoy̱ lapi ̱ni ̱hua̱ Quintlaṯ pu̱lh namap̱uhuaṉiy̱.
66 Hasta acxnitiyá̱ yama̱ quilhtamacú̱ lhu̱hua̱ huaṉti ̱ cstaḻanimaḵó̱ Jesús, tita-

lakaspittay̱akoḻh, chu̱ niaḻh acxtum xtaḻatlaẖuankoy̱. 67 Huá̱ xpaḻacata, Jesús nam̱á̱
kalhasquinkoḻh yama̱ kalhacu̱tuy xlim̱aḵalhtahuákaṯ huaṉti ̱ xaḻiankalhíṉ xtaḻapu̱lakoy̱:

—¿Chá̱ huixín? ¿Pi ̱na̱ quiakxtakmakamputunáṯit?
68Huam̱pi ̱huata Simón Pedro chuná̱ kálhtiḻh:
—Quimpu̱chinacán, ¿xatí ̱chú̱ aṯanu̱ luhua nactilakanaẖu? Sam̱pi ̱xmaṉ hua̱ mintachi-

huíṉ maḻacnu̱y yama̱ xaxlic̱aṉa̱ latámaṯ huaṉtu̱ ankalhíṉ nakalhiy̱aẖu c-xpax̱tu̱n Dios.
69 Quin aya ccac̱aṉajlaniniṯán sam̱pi ̱ ccatziy̱aẖu pi ̱ huix Xatalacsacni xCam Dios huaṉti ̱
naquincaḻakmax̱tuya.

70 Jesús chuná̱ kalhtiḵoḻh:
—Huixín catziy̱áṯit pi ̱ maṉ quit ccaḻacsacniṯán laquim̱pi ̱ ankalhíṉ naquintaḻata-

pu̱liy̱áṯit, huam̱pi ̱ mas̱qui chuná, c-milakstip̱aṉcán huí ̱ chaṯum huaṉti ̱ makatlajaniṯ
xtalacapas̱tacni ̱ akskahuiní.

71 Acxni ̱ chuná̱ huá̱ Jesús, huá̱ xlá̱ xlic̱hihuiṉama̱ Judas Iscariote xkahuasa Simón,
sam̱pi ̱ hua̱ Judas ti ̱ namacamas̱tay̱, mas̱qui xlá̱ acxtum xtaṯapaksiḵoy̱ xliḵalhacu̱tuy
xlim̱aḵalhtahuákaṯ.

7
Xliṉata̱lán Jesús ni ̱ xca̱najlaniko̱y

1 A̱lis̱taḻh Jesús antá̱ xlapu̱lay c-xatiyat Galilea. Xlá̱ ni ̱ xtahuilaputunac̱há̱ c-Judea
sam̱pi ̱ xanapuxcun judíos xmaknip̱utunkoy̱. 2 Huam̱pi ̱ acxni ̱ aya xtalacatzuhuim̱ajá̱
xpas̱cuajcan judíos, acxni ̱ lip̱as̱cuajnanca̱ pu̱niḻhca̱ chiqui. 3 huaṉti ̱ xliṉataḻan Jesús
chuná̱ huanikoḻh:

—Niaḻh catamakáxtakti ̱ u̱nú, huata xatláṉ na̱ capit makpas̱cuajnana̱ c-Judea antaṉi ̱
tzamacán laquim̱pi ̱ chuná̱ lhu̱hua̱ namau̱cxilhniḵoy̱a̱ tlanca̱ lic̱ac̱ni tatlahu huaṉtu̱ huix
tlaṉ tlahuaya, chu̱ nastaḻanikoy̱áṉ. 4 Lapi ̱ xlic̱aṉa̱ lacasquina̱ huix pacs nalakapascana,
pus niṯú̱ caj lakatzeḵ catlahua̱ catu̱huá.̱ Pus lapi ̱ huix xlic̱aṉa̱ tlaṉ tlahuakoy̱a̱ catu̱hua̱
lactlanca lic̱ac̱ni tatlahu, chuná̱ antá̱ catlahuakó̱ laquim̱pi ̱pacs naucxilhcán.

5 Sam̱pi ̱ hasta mas̱qui huaṉti ̱ luhua xnataḻán, ni ̱ xcaṉajlanikoy̱. 6 Jesús chuná̱
huanikoḻh:

—Ni ̱naj aḻakcháṉ quilhtamacú̱ acxni ̱antá̱ nacán, huam̱pi ̱huaṉtu̱ huixín mimpaḻacat-
acán, xaḻia̱nkalhíṉ tlaṉ natlahuayáṯit huaṉtu̱ napuhuanáṯit. 7 Xaẖuá̱ huixín niṯí ̱ cas̱iṯz-
iṉiyáṉ, huam̱pi ̱ quit lhu̱hua̱ ni ̱ quiucxilhputunkoy̱, sam̱pi ̱ quit ni ̱ cliq̱uilhpuhuanikoy̱,
chu̱ lacatancs cmaḻaksiyunikoy̱, cuanikoy̱ huaṉtu̱ ni ̱ tlaṉ tlahuakoy̱. 8 Huata capimpítit
huixín c-pas̱cua,̱ quit ni ̱naj cama,̱ sam̱pi ̱ni ̱ aḻakcháṉ quilhtamacú̱.

9 Chaṉchu̱ acxni ̱ huanikoḻh yumá,̱ xlacán ankoḻh c-pas̱cua,̱ chu̱ Jesús tamakáxtakli ̱ c-
Galilea.

Jesús tzeḵ an c-pa̱scua̱
10Huam̱pi ̱acxni ̱xankoṉittá̱ xnataḻáṉ, Jesús na̱ alh c-pas̱cua,̱ mas̱qui xlá̱ ni ̱tasiyunikoḻh

xliḻhu̱hua̱ tachixcuhuíṯat, huata caj tzeḵ xlapu̱lay. 11Xanapuxcun judíos xlacaputzamaḵó̱
c-pas̱cua,̱ chicá̱ pala na̱ xaniṯ, xlacán xkalhasquiniṉánkoy̱, chicá̱ pala tí ̱ xucxilhniṯ, chu̱
chuná̱ xuankoy̱:

—¿Ní ̱ lama̱ cahuá̱ yama̱ chixcú?
12 Na̱ luhua lhu̱hua̱ huaṉti ̱ catu̱huá̱ xlia̱ksamaḵó,̱ chu̱ chuná̱ xuankoy̱: “Tama̱ chixcú̱

luhua tlaṉ xtapuhuáṉ”; huam̱pi ̱ am̱akapitzíṉ chuná̱ xuankoy̱: “Tama̱ chixcú̱ ni ̱ xlic̱aṉa̱
luhua tlaṉ catziy̱, sam̱pi ̱ caj akskahuimiḵoy̱ tachixcuhuíṯat.” 13Huam̱pi ̱ tiṉi ̱ siyuj chuná̱
xlic̱hihuiṉán xpaḻacata, pi ̱xpec̱uanikoy̱ xanapuxcun judíos.

14 Acxni ̱ aya xitaṯlaniṯ pas̱cua̱ Jesús tánu̱lh c-tlanca xtemplo̱ Dios xala c-Jerusalén,
chu̱ tzúculh akchihuiṉanikoy̱ liḻhu̱hua̱ huaṉti ̱ antá̱ xtanu̱maḵó.̱ 15 Yama̱ xanapuxcun



SAN JUAN 7:16 198 SAN JUAN 7:31

judíos huaṉti ̱antá̱ xkaxmatnimaḵó̱ xtachihuíṉ, luhua caj cacs xliḻacahuankoy̱, chu̱ chuná̱
xuankoy̱:

—¿Ní ̱xlá̱ luhua catzíṉilh yuma̱ tu̱ mas̱iyuy, sam̱pi ̱xlá̱ ni ̱ kalhtahuakaniṯ?
16Huá̱ chu̱ pi ̱ Jesús kalhakaxmatkoḻh, chuná̱ kalhtiḵoḻh:
—Yuma̱ quintachihuíṉ huaṉtu̱ quit cmas̱iyuma,̱ ni ̱ caj quiacstu quintalacapas̱tacni,

pus huá̱ xtalacapas̱tacni ̱yama̱ huaṉti ̱quimacaminiṯ. 17 Lapi ̱huí ̱ ti ̱huixín xtlahuapútulh
xtalacasquin Dios huaṉtu̱ xlá̱ lacasquín, pus huata xlá̱ naakataḵsa̱ yuma̱ talacapas̱tacni ̱
huaṉtu̱ quit cquilhuama,̱ lapi ̱ huá̱ Dios macamimac̱há, usuchí ̱ lapi ̱ caj quiacstu quin-
talacapas̱tacni. 18 Yama̱ chixcú̱ huaṉti ̱ lic̱hihuiṉán huaṉtu̱ caj xacstu xtalacapas̱tacni,
hua̱ xlá̱ chuná̱ liṯlahuay laquim̱pi ̱ luhua nacac̱niṉanikoy̱ tachixcuhuíṯat; huam̱pi ̱ cumu
quit xmaṉ huá̱ cliṯaḵatzankay̱ pi ̱ nacac̱niṉanicán Dios huaṉti ̱ quimacaminiṯ, pus chuná̱
clim̱as̱iyuy pi ̱talulóktat huaṉtu̱ cquilhuama,̱ chu̱ niṯú̱ caj caksaniṉama.̱ 19Mas̱qui huixín
pacs catziy̱áṯit pi ̱Moisés huá̱ caḻim̱ax̱quíṉ xlim̱ap̱aksiṉ Dios laquim̱pi ̱namaḵantaxtiy̱áṯit,
huam̱pi ̱mas̱qui chuná̱ ni ̱ pala chaṯum huixín ti ̱ luhua liṯzaksapáṯit laquim̱pi ̱ namaḵan-
taxtiy̱áṯit. Sam̱pi ̱pala chuná cahuá,̱ ¿tú̱ huan quimpuhuaniyáṯit naquimakniy̱áṯit?

20Xlacán chuná̱ kalhtiḵoḻh:
—Akskahuiní ̱kalhiy̱a. ¿Tí ̱ chú̱ puhuaniyáṉ namakniy̱áṉ?
21 Jesús chuná̱ huanikoḻh:
—Maktum quilhtamacú̱ acxni ̱ pacs jaxcán, quit ctláhualh aktum luhua tlaṉ tatlahu,

na̱ pacs lhpipak liḻacahuaniṯántit, chu̱ hasta chunacú̱ tilia̱klhu̱huaṯnampáṯit. 22 Huixín
huá̱ circuncidar liṯlahuakoy̱áṯit lactzu̱ milakkahuasancán sam̱pi ̱ chuná̱ ticaḻim̱ap̱aksíṉ
Moisés (mas̱qui chá̱ luhua xlic̱aṉa̱ pi ̱ ni ̱ hua̱ Moisés maq̱uilhtzuquiṉiṯanchá̱ yuma̱
huaṉtu̱ lic̱ac̱niṉaniyáṯit Dios, huam̱pi ̱ huá̱ xamakaṉ mintlaṯcan Abraham), huam̱pi ̱
huixín fuerza̱ mac̱huquiṉanáṯit actzu̱ xtiyatliẖua̱ lactzu̱ milakkahuasancán acxni ̱ ac̱u
lacachinkoy̱ mas̱qui acxni ̱ lakchaṉiṯ sábado acxni ̱ liẖuancán pala tí ̱ nascuja. 23 Pus
lapi ̱ huixín caj xpaḻacata ni ̱ lacatzaḻaputunáṯit xlim̱ap̱aksíṉ Moisés, pus circuncidar
tlahuakoy̱áṯit lactzu̱ lakkahuasánmas̱qui sábado acxni ̱niṯí ̱scuja, ¿tú̱huan chiṉchu̱ luhua
quilis̱iṯziṉiyáṯit acxni ̱pi ̱ cmap̱ácsalh chaṯum taṯatlá̱ acxni ̱yama̱ quilhtamacú̱ liẖuancán
pala tí ̱ nascuja? 24 Ni ̱ luhua caj aklakuá̱ caquimputzaṉanítit huaṉtu̱ ctlahuay. Acxni ̱
pala naquimputzaṉaniputunáṯit huaṉtu̱ ctlahuaniṯ, huam̱pi ̱ huaṉtu̱ luhua akstiṯum
catlahuátit.

Jesús lic̱hihuiṉán hua̱ntu̱ luhua xquilhtzúcut
25 Chaṉchu̱ makapitzíṉ huaṉti ̱ xuilakoc̱há̱ c-Jerusalén acxni ̱ kaxmatkoḻh yuma̱ tachi-

huíṉ, chuná̱ tzúculh kalhasquiniṉankoy̱:
—¿Tú̱ hua̱ yumá̱ ti ̱ putzamac̱a̱ laquim̱pi ̱ namaknic̱án? 26 Pus caucxílhtit laṉtla̱ siyuj

akchihuiṉama,̱ na̱ niṯí ̱pala tí ̱xaklhu̱huáṯnalh. Max̱ luhua akataḵskoṉiṯ quinapuxcuncán
pi ̱ yuma̱ chixcú̱ hua̱ Cristo ti ̱ naquincaḻakmax̱tuyáṉ. 27 Huam̱pi ̱ quin catziy̱aẖu ní ̱ xlá̱
miniṯanchá, chu̱ na̱ catziy̱aẖuá̱ antaṉi ̱ lacachiniṯ. Pus ni ̱ chuná̱ catiquiṯáxtulh acxni ̱
Cristo namín caṯuxáẖuat, sam̱pi ̱niṯí ̱ caticátziḻh ní ̱ luhua xlá̱ naminachá.

28 Chaṉchu̱ Jesús, maktum laṉtla̱ xmas̱iyuma̱ c-templo, palha̱ tzúculh chihuiṉán,
chuná̱ xquilhuama:̱

—Huixín huanáṯit pi ̱ quilakapasáṯit quit, na̱ mat catziy̱áṯit antaṉi ̱ xalá̱ quit, huam̱pi ̱
huí ̱ kampaṯum huaṉtu̱ ni ̱ catziy̱áṯit: quit ni ̱ caj quiacstu quimpaḻacata̱ mas̱qui cminiṯ,
sam̱pi ̱huí ̱chaṯum huaṉti ̱quimacaminiṯ, chu̱ huá̱ xlá̱ luhua talip̱aẖu xtachihuíṉ, huam̱pi ̱
huixín ni ̱lakapasáṯit. 29Quit xlá̱ clakapasa, sam̱pi ̱antá̱ c-xpax̱tú̱n cminchá, chu̱ xaẖuachí ̱
xlá̱ quimacaminiṯ.

30 Pus hua chí ̱ xlip̱uhuanikoy̱ nachipakoy̱, huam̱pi ̱ ti ̱ ni ̱ xatí ̱ mácaḻh xmacán, sam̱pi ̱
ni ̱ naj chuná̱ xlakcháṉ quilhtamacú̱ laṉtla̱ xlá̱ namaknic̱án. 31Huam̱pi ̱ yuma̱ liḻhu̱hua̱ ti ̱
xkaxmatnimaḵó̱ xtachihuiṉ, na̱ lhu̱hua̱ huaṉti ̱ticaṉajlanikoḻh, chaṉchu̱ chuná̱ xuankoy̱:

—Chiṉchu̱ acxni ̱ namín Cristo quimaa̱kapu̱taxtiṉacán, ¿pi ̱ tlak xaliẖuaca̱ lactlanca
lic̱ac̱ni tatlahu natlahuay ni ̱xahua̱ tu̱ tlahuay yuma̱ chixcú?



SAN JUAN 7:32 199 SAN JUAN 7:49

Fariseos maca̱nko̱y makapitziṉ policías laquim̱pi ̱ nachiḻeṉcán Jesús
32 Yama̱ chixcuhuíṉ huaṉti ̱ xuanikoc̱án fariseos, chu̱ xanapuxcun xpaḻijnican judíos,

xlacán tzucukoḻh kaxmatkoy̱ laṉtla̱ xlic̱hihuiṉankoy̱ tachixcuhuíṯat huaṉtu̱ xlá̱ xtlahuay
Jesús, huata xlacán macaṉkoḻh makapitziṉ policías c-tlanca templo laquim̱pi ̱ tachíṉ
naleṉkoy̱ Jesús. 33Xlacán ankoḻh huam̱pi ̱ Jesús chuná̱ huanikoḻh:

—Niaḻh luhua makas̱ quilhtamacú̱ ccaṯaḻamáṉ quit, sam̱pi ̱ nactaspitpalay c-xpax̱tu̱n
huaṉti ̱ quimacaminiṯ. 34 Yama̱ quilhtamacú̱ huixín naquimputzayáṯit, huam̱pi ̱ niaḻh
caquintitáḵstit, sam̱pi ̱huixín ni ̱ lay catipítit antaṉi ̱ quit nactahuilayac̱há.

35Yama̱ xanapuxcun judíos xacstucán tzucukoḻh laḵalhasquinkoy̱:
—¿Ní ̱ chú̱ naán yumá̱ pi ̱ ni ̱ nataḵsaẖu? ¿Pi ̱ cahuá̱ huá̱ nalakankoy̱ judíos ti ̱ makat

huilakoc̱há̱ c-xtiyatcan griegos, laquim̱pi ̱ huá̱ naxakatliḵoy̱? 36 ¿Tú̱ chú̱ luhua hua-
niputún acxni ̱ chuná̱ quincaẖuanín: ‘Huixín naquimputzayáṯit, huam̱pi ̱ niaḻh caquin-
titáḵstit, sam̱pi ̱huixín ni ̱ lay catipítit antaṉi ̱ quit nactahuilayac̱há’?

Espíritu Santo liṯaxtuy xta̱chuná̱ la̱ntla̱ chúchut hua̱ntu̱ ma̱sta̱y xlip̱a̱án latáma̱t
37 Acxnitiyá̱ yama̱ quilhtamacú̱, c-xliḵatsputni pas̱cua,̱ acxni ̱ aṯzinú̱ luhua lhu̱hua̱

xtatzamacán, Jesús táy̱alh lacatum antaṉi ̱ tlaṉ naakchihuiṉanikoy̱ tachixcuhuíṯat, chu̱
chuná̱ pixtlanca̱ tzúculh quilhanikoy̱:

—Lapi ̱huí ̱ti ̱kalhpu̱tim̱a̱ c-xlatámaṯ, caquilákmilh, chu̱ quit nacmaḵotniy̱. 38Pus chuná̱
naliḵantaxtuy huaṉtu̱ tatzoktahuilaniṯ c-Liḵalhtahuaka̱ antaṉi ̱ chuná̱ huan pi ̱ c-xnacu̱
huaṉti ̱ naquilip̱aẖuán natahuilay xtac̱huná̱ la̱ aktum taxtunú antaṉi ̱ ankalhíṉ taxtuma̱
nahuán chúchut tu̱ mas̱tay̱ xaxlic̱aṉa̱ latámaṯ.

39Caj xpaḻacata̱ yuma̱ xtachihuíṉ, Jesús xlim̱ax̱tuma̱ yama̱ taxtunú̱ chú̱ Espíritu Santo:
hua̱ xlá̱ xuaniputún pi ̱ huaṉti ̱ nalip̱aẖuán namaklhtiṉán xliṯlihuaka Espíritu Santo;
mas̱qui yama̱ quilhtamacú̱ ni ̱xam̱ín sam̱pi ̱Jesús ni ̱xac̱ham̱palay c-akapú̱n antaṉi ̱xapu̱lh
xuí.̱

Lhu̱hua̱ ti ̱ tapa̱pitziko̱y caj xpa̱lacata Jesús
40 Chaṉchu̱ makapitziṉ liḻhu̱hua̱ acxni ̱ kaxmatkoḻh xtachihuíṉ, chuná̱ tzucukoḻh

huankoy̱:
—Luhuamaktumxlic̱aṉa,̱ hua̱ tama̱ chixcú̱ profeta huaṉti ̱xlim̱ínat xuaniṯ caṯuxáẖuat.
41Huam̱pi ̱ am̱akapitzíṉ chuná̱ xuankoy̱:
—Ni ̱xlic̱aṉa,̱ sam̱pi ̱hua̱ Cristo huaṉti ̱miniṯán quincam̱aa̱kapu̱taxtiy̱áṉ.
Huí ̱ ti ̱ xuampalay:
—Huam̱pi ̱ ¿láṉtla̱ nataxtuyac̱há̱ c-xatiyat Galilea huaṉti ̱ luhua xlic̱aṉa̱ Cristo? 42 C-

xtachihuiṉ Dios huaṉtu̱ tatzokniṯ huan pi ̱ tama̱ Cristo xquilhtzúcut nahuán yama̱
xamakaṉ rey David, chu̱ xala c-Belén nahuán sam̱pi ̱ antá̱ xchuchutsipij xuaniṯ David.

43 Puschí ̱ caj xpaḻacata Jesús liḻhu̱hua̱ huaṉti ̱ xkaxmatnimaḵó̱ xtachihuíṉ
tapap̱itzikoḻh.

44 Huata makapitziṉ xchipaputunkoy̱ Jesús c-pu̱lac̱hiṉ, huam̱pi ̱ ni ̱ chaṯum huaṉti ̱
chípalh.

Xanapuxcun xpa̱lijnican judíos ni ̱ xlip̱a̱huanko̱y Jesús
45 Yama̱ policías taspitpalakoḻh, chu̱ antá̱ ampalakoḻh antaṉi ̱ xtamacxtumiḵoṉiṯ

xanapuxcun paḻijni, chu̱ acxni ̱ chaṉkoḻh, chuná̱ kalhasquinkoc̱a:̱
—¿Tú̱huan ni ̱ liṯanáṯit?
46Xlacán kalhtiṉankoḻh:
—Ti ̱ni ̱ chaṯum chixcú̱ ac̱hihuiṉán xtac̱huná̱ laṉtla̱ yuma̱ chixcú̱ chihuiṉama.̱
47Huata yama̱ fariseos chuná̱ huanikoḻh:
—¿Láṉtla̱ pi ̱ na̱ aya taḵskahuitittá̱ huixín? 48 ¿Pi ̱ huí ̱ ti ̱ caṉajlaniniṯ makapitzíṉ

quinapuxcuncán, xaẖua̱ lif̱ariseos? 49Huam̱pi ̱hua̱ yumá̱ ti ̱caj xalacchunatá, ti ̱ni ̱akataḵ-
skoy̱ huaṉtu̱ huamputún xtachihuiṉ Dios huaṉtu̱ tatzoktahuilaniṯ c-Liḵalhtahuaka pus
calaṉtlaḻakoḻh.

50 Chiṉchu̱ Nicodemo huachá̱ ti ̱ maktum caṯzis̱ní ̱ tiquiḻakapaxiáḻhnalh Jesús, xlá̱ na̱

fariseo xuaniṯ, chuná̱ huanikoḻh:
51 —Pus laṉtla̱ tatzoktahuilaniṯ xlim̱ap̱aksiṉ Moisés, huan pi ̱ ni ̱ pala chaṯum tlaṉ

catimaḻacapu̱hu pala ni ̱ pu̱lh catiputzaṉanihu, chu̱ liẖuana̱ nacatziy̱aẖu huaṉtu̱ xlá̱
tlahuaniṯ.

52Huam̱pi ̱huata xlacán caj liḵalhakamaṉankoḻh, chu̱ chuná̱ kalhtiṉankoḻh:
—¿Pi ̱na̱ liḻakaputza galileo huix? Pus huata luhua liẖuana̱ caliḵalhtahuaka̱ yama̱ libros

antaṉi ̱ tatzoktahuilaniṯ xtachihuiṉ Dios, antá̱ calacputza, chu̱ niucxni ̱ catítaḵsti ̱ antaṉi ̱
huan pala chaṯum profeta miniṯanchá̱ c-Galilea.

53 Pus acxni ̱ chuná̱ chihuiṉankoḻh yama̱ fariseos chaṯunu̱ chaṯunu̱ alh c-xchic.
8

Cha̱tum la̱kalhiṉa̱ pusca̱t ma̱tzanka̱naniy Jesús
1 Chaṉchu̱ yama̱ caḵoṯanú̱n, Jesús táspitli ̱ c-xakas̱tíṉ huaṉtu̱ huanicán Cerro de los

olivos. 2 Liṯzis̱a̱ liṯum acxni ̱ tzúculh xkakay, tiampi ̱ c-tlanca templo, na̱ luhua lhu̱hua̱
tachixcuhuíṯat laktalacatzúhuiḻh, chu̱ xlá̱ titahui ̱ laquim̱pi ̱ namas̱iyunipalakoy̱ xtachi-
huiṉ Dios. 3 Laṉtla̱ xchihuiṉama̱ makapitzíṉ fariseos, chu̱ makatzoknaníṉ lim̱inkoḻh
chaṯum puscaṯ huaṉti ̱ xmaṉoklhukoṉiṯ cxakatlim̱a,̱ xtaṯanu̱ma̱ huaṉti ̱ ni ̱ hua̱ xchixcú.
Antá̱ xlacán yaẖuakoḻh c-xlacatiṉcan xlip̱acs yama̱ liḻhu̱hua̱ luhua antaṉi ̱ xuí ̱ Jesús.
4Xlacán chuná̱ huanikoḻh Jesús:

—Maḵalhtahuakaṉá, yuma̱ puscaṯ cmaṉoklhuniṯahu acxni ̱ luhua cxakatlim̱a̱ tanuj
chixcú, chu̱ xakskahuima̱ xchixcú. 5 C-xlim̱ap̱aksiṉ Moisés, quincaḻim̱ap̱aksiy̱áṉ pala tí ̱
chuná̱ puscaṯ nacmaṉoklhuyaẖu, tlaṉ naclia̱ctalamakniḵoy̱aẖu chíhuix. Chaṉchu̱ huix
¿lá̱ huana? ¿Pi ̱ tlaṉ chuná̱ nactlahuayaẖu?

6 Na̱ chí ̱ xlacán caj chunatá̱ xliḵalhputzamaḵó̱ laquim̱pi ̱ pala tú̱ xlá̱ ni ̱ tancs
nakalhtiṉán, chu̱ chuná chú̱ tlaṉ nalis̱taẖuakoy̱. Huata Jesús taquilhpú̱talh, chu̱ tzúculh
liṯzoknán kantum actzu̱ xmacán caṯiyatna. 7 Chaṉchu̱ pi ̱ yama̱ chixcuhuíṉ makcatzi
xkalhasquimaḵó,̱ puschí ̱ Jesús táactzajli, chu̱ chuná̱ huanikoḻh:

—Laṉtla̱ macxtum yáṯit, pala taxtuyac̱há̱ chaṯum huaṉti ̱ niṯú̱ tlahuaniṯ talaḵalhíṉ,
pus huata hua̱ xlá̱ luhua miniṉiy casacli ̱ aktum chíhuix, chu̱ camacapú̱lalh laquim̱pi ̱
naactalamakniy̱áṯit tama̱ puscaṯ.

8 Jesús taquilhpu̱tapi ̱caṯu̱tzú̱, chu̱ tzucupaj tzoknán c-tíyat. 9Acxni ̱xlacán kaxmatkoḻh
yama̱ tachihuíṉ niṯú̱ kalhtiṉankoḻh, huata lacatzucu̱ tzucukoḻh tzaḻakoy̱, chaṯunu̱ cha-̱
tunu̱ ankoḻh, macatzucukoḻh ti ̱ tlakaya lakkoḻún, chu̱ aḻis̱taḻh ankoḻh huaṉti ̱ tlakcu
lakkahuasán. Acxni ̱ ankoḻh, caja xtas̱tum Jesús tamakáxtakli, chu̱ yama̱ puscaṯ.

10Acxni ̱chu̱ taquilhpú̱quiḻh Jesús, niaḻh tí ̱úcxilhli, caj xmaṉ hua̱ yama̱ puscaṯ xyá,̱ xlá̱
chuná̱ huánilh:

—Puscaṯ, ¿ní ̱ chú̱ yaḵó̱ ti ̱ cstaẖuamaḵóṉ? ¿Tú̱ aḻh ti ̱makstuntlahuayáṉ?
11Xlá̱ chuná̱ kalhtíṉalh:
—Quimpu̱chinacán, niaḻh tí ̱quimaḻacapu̱ma.̱
Chaṉchu̱ Jesús chuná̱ huánilh:
Pus na̱ ni ̱ pala quit clacasquín nacmakstuntlahuayáṉ caj xpaḻacata̱ huaṉtu̱ niṯláṉ

tlahuaniṯa̱ mintalaḵalhíṉ. Laṉchú̱ capittá̱ c-mínchic, chu̱ niaḻh makcatzi timaklaḵalhi-̱
nana.

Jesús hua̱ xkakánat hua̱ntu̱ liḻacahua̱nana̱hu
12 Chaṉchu̱ Jesús tzúculh xakatlip̱alakoy̱ tachixcuhuíṯat, huanikoḻh:
—Quit cliṯaxtuy xkakánat huaṉtu̱makaxkakaṉán caṯuxáẖuat; huaṉti ̱quilip̱aẖuán, chu̱

quistaḻaniy, nakalhiy̱ xkakánat c-xlatámaṯ, chu̱ niucxni ̱ catilatámaḻh cap̱aklhtu̱tá.̱
13Makapitziṉ fariseos chuná̱ huanikoḻh:
—Caj huix ti ̱acstulic̱hihuiṉampac̱a,̱ caj huá̱ xpaḻacata tama̱ mintachihuíṉ niṯu̱ xlakasi,

chu̱ ni ̱ lay ccaṉajlayaẖu.
14 Jesús chuná̱ kálhtiḻh:

—Quit ni ̱cakskahuinán, mas̱qui luhua caj cacstulic̱hihuiṉanca,̱ huam̱pi ̱quintachihuíṉ

kalhiy̱ xlakasi ̱ sam̱pi ̱ quit ccatziy̱ antaṉi ̱ cminchá, chu̱ na̱ ccatziy̱ antaṉi ̱ naccham̱-
palay. Huam̱pi ̱ huixín ni ̱ catziy̱áṯit antaṉi ̱ cminchá, chu̱ na̱ ni ̱ pala catziy̱áṯit antaṉi ̱
naccham̱palay. 15 Huixín aklakuá̱ quimakstuntlahuayáṯit sam̱pi ̱ xtac̱huná̱ putzaṉanáṯit
laṉtla̱ lis̱maniḵoṉiṯ putzaṉankoy̱ ti ̱ caj catiẖua̱ chixcuhuíṉ ti ̱ lacachinkoṉiṯ caṯuxáẖuat.
Huata quit niṯí ̱ aklakuá̱ nacmakstuntlahuay, 16 huam̱pi ̱ lapi ̱ xacmaḻacapu̱koḻh mintay̱-
atcán, huaṉtu̱ xaccaẖuanín pacs xlic̱aṉa,̱ sam̱pi ̱ quit ni ̱ quiacstu̱ pala tí ̱ cputzaṉaniy
xtalaḵalhíṉ, huata huá̱ Quintlaṯ huaṉti ̱ quimacaminiṯ quimax̱quiy̱ xtalacapas̱tacni ̱ xatú̱
nacliy̱aẖuayáṉ. 17 C-xlim̱ap̱aksiṉ Moisés huaṉtu̱ ticam̱akaxtaknín, antá̱ tatzokniṯ pi ̱
acxni ̱ chaṯuy testigo ti ̱ mas̱tay̱ talulóktat, luhua acxtum nachihuiṉankoy̱, pus nacaṉa-
jlanikoc̱án. 18Quit ti ̱ cacstumas̱taṉicán talulóktat, chu̱ na̱ quimas̱taṉiy talulóktat Xatlaṯ
ti ̱ quimaḻakáchaḻh yunú.

19Xlacán chuná̱ kalhasquinkoḻh:
—¿Ní ̱huilachá̱ mintlaṯ?
Jesús huanikoḻh:
—Huixín ni ̱ lakapasáṯit Quintlaṯ, sam̱pi ̱ ni ̱ catziy̱áṯit xatí ̱ ya̱ chixcú̱ quit; lapi ̱ xcatzíṯit

xatí ̱ ya̱ chixcú̱ quit na̱ xlakapástit quintlaṯ.
20 Jesús chuná̱ tac̱hihuiṉankoḻh yama̱ fariseos acxni ̱ xlá̱ xakchihuiṉama̱ lacatzú̱ c-

xamaḻaccha tlanca templo antaṉi ̱ xpu̱muju̱cán limosna, huam̱pi ̱ niṯí ̱ chípalh laquim̱pi ̱
naleṉcán c-pu̱lac̱hiṉ sam̱pi ̱ni ̱ xaḻakcháṉ xquilhtamacú̱ la̱ namacamas̱tac̱án.

Jesús lic̱hihuiṉán pi ̱ lakama̱ Xtla̱t
21 A̱lis̱taḻh Jesús huanipalakoḻh yuma̱ tachihuíṉ:
—Quit cama̱ aḻacatanu̱, chu̱ naquimputzayáṯit, huam̱pi ̱ huixín ni ̱ caquintitáḵstit,

pus antaṉi ̱ quit naccháṉ huixín ni ̱ lay catipítit, sam̱pi ̱ mas̱qui naniy̱áṯit, chunacú̱ ni ̱
am̱aṯzankaṉanicaniṯántit nahuán mintalaḵalhiṉcán.

22 Chaṉchu̱ yama̱ xanapuxcun judíos chuná̱ tzúculh laẖuanikoy̱:
—Yuma̱ chixcú̱ max̱ caj naacstumaknic̱án, huá̱ chuná̱ liẖuán pi ̱ni ̱lay catichaẖu antaṉi ̱

xlá̱ nacháṉ.
23 Chaṉchu̱ Jesús huanikoḻh:
—Huixín kalhiy̱áṯit mimpu̱tahuiḻhcán antá̱ u̱nú̱ caṯu̱tzú̱, huam̱pi ̱ quimpu̱táhuiḻh huí ̱

taḻhmáṉ; huixín u̱nú̱ xala caṯuxáẖuat, huam̱pi ̱ quit ni ̱ antá̱ u̱nú̱ xala caṯuxáẖuat.
24 Huachá̱ xpaḻacata̱ ccaḻiẖuanín pi ̱ chunacú kalhiy̱áṯit mintalaḵalhíṉ naniy̱áṯit; sam̱pi ̱
lapi ̱ni ̱xcaṉajlátit pi ̱quit yama̱ ti ̱nacaḻakmax̱tuyáṉ, chunacú ni ̱am̱aṯzankaṉanicaniṯán-
tit nahuán acxni ̱naniy̱áṯit.

25Xlacán chuná̱ huanikoḻh:
—Xlic̱aṉa,̱ ¿xatí ̱ ya̱ chixcú̱ huix?
Jesús kalhtiḵoḻh:
—Huixín catziy̱áṯit pi ̱ hasta laṉtlaṯa xakasiyaj tuncán ccaẖuaniniṯán xatí ̱ quit. 26Quit

tlaṉ lhu̱hua̱ xaccaḻic̱hihuiṉán, chu̱ xaccaḻiy̱aẖuán huaṉtu̱ niṯláṉ tlahuayáṯit, huam̱pi ̱
huata huá̱ naccam̱as̱iyuniyáṉ, huixín ti ̱ xala caṯuxáẖuat, huaṉtu̱ lacasquín huaṉti ̱
quimacaminiṯ, chu̱ huaṉtu̱ ckaxmatniniṯ; pus xlá̱ luhua akstiṯum xtalacapas̱tacni.

27Huam̱pi ̱ xlacán ni ̱ akataḵskoḻh pi ̱ Jesús xlix̱akatlim̱aḵó̱ Dios huaṉti ̱Xtlaṯ, 28 chu̱ huá̱
chuná̱ liẖuanipalakoḻh:

—Hasta acxni ̱ huixín naquimaṯaḻhmaṉiy̱áṯit quit Xatalacsacni Chixcú̱ c-cruz, pus
acxnicú̱ luhua naakataḵsáṯit xatí ̱ quit; chu̱ na̱ acxnicú̱ nacatziy̱áṯit pi ̱ quit niṯú̱ ctlahuay
huaṉtu̱ caj quiacstu quimpaḻacata, huata caj xmaṉ huá̱ cuan huaṉtu̱ quimas̱iyuniniṯ
Quintlaṯ. 29 Sam̱pi ̱ Dios, huaṉti ̱ quit quimacaminiṯ, ankalhíṉ quintaḻapu̱lay, niucxni ̱
naquiakxtakmakán sam̱pi ̱ ankalhíṉ quit ctlahuay huaṉtu̱ xlá̱ lakatiy̱.

Jesús tla̱n lakma̱xtuko̱y hua̱nti ̱ xtachiṉcán tlahuako̱niṯ tala̱kalhíṉ
30 Acxni ̱ chuná̱ chihuiṉankoḻh Jesús, luhua lhu̱hua̱ ti ̱ caṉajlanikoḻh, chu̱ cstaḻa-

niputunkoy̱. 31Huam̱pi ̱ Jesús chuná̱ huanikolh huaṉti ̱ xcaṉajlanikoṉiṯ:

—Pus lapi ̱huixín luhua akstiṯumá̱ namaḵantaxtiy̱áṯit huaṉtu̱ ccaḻim̱ap̱aksiy̱áṉ, chuná̱

tlaṉ naliṯaxtuyáṯit la̱ xaxlic̱aṉa̱ quilim̱aḵalhtahuákaṯ. 32 Chu̱ chuná̱ huixín tlaṉ nalaka-
pasáṯit huaṉtu̱ xtaluloktat xtalacapas̱tacni Dios, chu̱ hua̱ yama̱ talacapas̱tacni ̱ naca-̱
max̱quiy̱áṉ laktáxtut, sam̱pi ̱ caj la̱ tachíṉ huixín lapáṯit.

33Makapitzíṉ chuná̱ kalhtiḵoḻh:
—Yama̱ kolutziṉ Abraham huaṉti ̱ makaṉ quilhtamacú̱ xlama̱ xatalip̱aẖu quinquil-

htzucutcán xuaniṯ quin, chu̱ niucxni ̱ aq̱uincac̱hic̱anáṉ laquim̱pi ̱ pala tí ̱ caj la̱ tachíṉ
naquincam̱as̱cujuyáṉ. ¿Láṉtla̱ chú̱ huix huana̱ pi ̱nackalhiy̱aẖu laktáxtut?

34 Jesús huanikoḻh:
—Xlic̱aṉa̱ ccaẖuaniyáṉ pi ̱ xlip̱acs huaṉti ̱ tlahuakoy̱ talaḵalhíṉ, xlacán liṯaxtukoy̱

xtac̱huná̱ la̱ xtasac̱uacan talaḵalhíṉ, usuchí ̱ la̱ xtachiṉcán. 35 Chaṯum tasac̱ua̱ huaṉti ̱ caj
la̱ tachíṉ mas̱cujucán, xlá̱ ni ̱ lay tlahuay tu̱ lacasquín, huata huá̱ tlahuay huaṉtu̱ huaniy
xmaḻaṉá, huam̱pi ̱ quit xCam Dios niṯí ̱ quimas̱cujuy la̱ xtachíṉ. 36 Huá̱ ccaḻiẖuaniyáṉ,
lapi ̱ quit xCam Dios ccam̱ax̱quiy̱áṉ laktáxtut, yama̱ talaḵalhíṉ niaḻh lay caticam̱as̱cujún
xtac̱huná̱ la̱ xtachíṉ. 37 Xlic̱aṉa̱ aya ccatziy̱ pi ̱ huixín minquilhtzucutcán xuaniṯ yama̱
xamakaṉ kolutziṉ Abraham, huam̱pi ̱ chunacú̱ huixín quimaknip̱utunáṯit sam̱pi ̱ ni ̱
maṯlaṉiy̱áṯit huaṉtu̱ quit ccaẖuaniyáṉ. 38Quit ckalhiy̱ xtalacapas̱tacni Quintlaṯ, chu̱ huá̱
clic̱hihuiṉán huaṉtu̱ quimas̱iyuniniṯ, huam̱pi ̱huixín kalhiy̱áṯit tanu̱mintlaṯcán, chu̱ huá̱
tlahuayáṯit huaṉtu̱ xlá̱ cam̱as̱iyuniniṯán.

39Xlacán chuná̱ kalhtiṉankoḻh:
—Quin hua̱ quintlaṯcán xuaniṯ yama̱ xamakaṉ Abraham.
Jesús chuná̱ huanikoḻh:
—Lapi ̱ xlic̱aṉa̱ huixín xcamán cahuá̱ kolutziṉ Abraham, pus na̱ chuná̱ xmacastaḻáṯit

la̱ xlá̱ tilatámaḻh caṯuxáẖuat. 40Mas̱qui quit aya ccaẖuanín yama̱ talacapas̱tacni ̱huaṉtu̱
Dios quimas̱iyuniniṯ, huixín ni ̱ caṉajlayáṯit, chu̱ fuerza̱ quimaknip̱utunáṯit. Abraham
niucxni ̱ xtlahuay huaṉtu̱ huixín tlahuayáṯit. 41 Huixín huá̱ tlahuayáṯit huaṉtu̱ tlahuay
huaṉti ̱ xlic̱aṉa̱ mintlaṯcán.

Xlacán chuná̱ huanipalakoḻh:
—Ni ̱xlic̱aṉa,̱ sam̱pi ̱quin caj xmaṉ chaṯum quintlaṯicán huí,̱ hua̱ Dios.
42 Jesús chuná̱ huanikoḻh:
—Lapi ̱ xlic̱aṉa̱ cahuá̱ Dios mintlaṯicán, huixín xquimpax̱quíṯit, sam̱pi ̱ antá̱ cmini-̱

tanchá̱ c-xpax̱tú̱n antaṉi ̱ xlá̱ huilachá. Pus quit ni ̱ caj quintapax̱uhuáṉ mas̱qui cminiṯ
u̱nú̱ caṯuxáẖuat, huata huá̱ quimacaminiṯ Dios huaṉti ̱ Quintlaṯ. 43 ¿Tú̱huan huixín ni ̱
lay akataḵsáṯit huaṉtu̱ ccaẖuaniyáṉ? Huá̱ liḻay sam̱pi ̱huixín ni ̱kaxpatputunáṯit huaṉtu̱
quit quintachihuíṉ. 44Hua̱ huixín mintlaṯcán akskahuiní; huixín huá̱ tapaksiṉiyáṯit, chu̱
huá̱ tlahuaputunáṯit huaṉtu̱ xlá̱ lakatiy̱. Tama̱ akskahuiní ̱ luhua ankalhíṉ xamakniṉá̱
xkalhiy̱ xtapuhuáṉ hasta laṉtla̱ xquilhtzucut caṯuxáẖuat. Xlá̱ niucxni ̱ lakatiṉiṯ huaṉtu̱
talulóktat, chu̱ ni ̱ pala huaṉtu̱ lacatiṯum. Acxni ̱ xlá̱ maṯzuquiy̱ xtaḵsaníṉ, anta tuncán
liṯasiyuy huaṉtu̱ xlá̱ xtapuhuáṉ, sam̱pi ̱ luhua xaaksaniṉá, chu̱ hua̱ xlá̱ xtlaṯcan pacs
aksaniṉaníṉ. 45 Hua̱ xpaḻacata, mas̱qui quit cuan luhua xlic̱aṉa̱ talulóktat, huixín
ni ̱ lay quincaṉajlaniyáṯit. 46 Caquihuanítit, ¿xatí ̱ huixín tlaṉ naquilim̱akstuntlahuay
mas̱qui pala tú̱ talaḵalhíṉ? Huam̱pi ̱ mas̱qui catziy̱áṯit pi ̱ quit ankalhíṉ clic̱hihuiṉaniṯ
xtalacapas̱tacni Dios, ¿Tú̱ chú̱ xpaḻacata ni ̱ quilic̱aṉajlaniyáṯit? 47 Huaṉti ̱ xlic̱aṉa̱
lip̱aẖuankoy̱ Dios, chu̱ tapaksiṉikoy̱, xlacán kaxmatnikoy̱ xtachihuíṉ, huam̱pi ̱ cumu
huixín ni ̱ tapaksiṉiyáṯit Dios, huá̱ ni ̱ liḵaxpatputunáṯit xtachihuíṉ.

Cristo xapu̱lh xlamajá, ni ̱ xahua̱ kolutziṉ Abraham
48 Chaṉchu̱ yama̱ xanapuxcun judíos chuná̱ huanikoḻh:
—Luhua actancs acxni ̱ cuanaẖu pi ̱ huix kalhiy̱a̱ niṯlaṉ mintáy̱at la̱ huaṉti ̱ xala c-

Samaria. Ni ̱ cakskahuinanaẖu acxni ̱ cuanahu pi ̱ makatlajaniṯán xtalacapas̱tacni ak-
skahuiní.

49Kalhtíṉalh Jesús:

—Quit ni ̱ quimakatlajama̱ xtalacapas̱tacni akskahuiní, huata yama̱ lactlanca tatlahu

huaṉtu̱ quit ctlahuakoy̱, chuná̱ clim̱ax̱quim̱a̱ cac̱ni ̱ Quintlaṯ, huam̱pi ̱ huata huixín ni ̱
tzinú̱ quilim̱ax̱quiy̱áṯit cac̱ni ̱ tu̱ quiliy̱aẖuayáṯit. 50 Huam̱pi ̱ ni ̱ huá̱ huamputún pi ̱ quit
luhua clacasquima̱ pi ̱ pacs naquincac̱niṉanicán, mas̱qui xlic̱aṉa̱ huí ̱ chaṯum huaṉti ̱
lacasquín naquincac̱niṉanicán, chu̱ xlá̱ akstiṯum naputzaṉanikoy̱, chu̱ namaksquinkoy̱
cuenta̱ huaṉti ̱ ni ̱ quilip̱aẖuamputunkoy̱. 51 Luhua xlic̱aṉa̱ tu̱ ccaẖuaniyáṉ, pi ̱ huaṉti ̱
nacuiṉtajtlahuay huaṉtu̱ quit clic̱hihuiṉán, xlá̱ niucxni ̱ catíniḻh xlis̱tacna.

52Xlacán huanipalakoḻh:
—Xlic̱aṉa̱ laṉchú̱ luhua ctalulokaẖu pi ̱ caṉa̱ makatlajaniṯán xtalacapas̱tacni ak-

skahuiní, sam̱pi ̱ hua̱ xalakmakaṉ profetas, chu̱ yama̱ huaṉti ̱ quinquilhtzucutcan Abra-
ham, xlacán pacs niḵoṉiṯ; chiṉchu̱ huix huana̱ pi ̱ huaṉti ̱ nacuiṉtajtlahuay huaṉtu̱ huix
lic̱hihuiṉana, niucxni ̱catíniḻh xlis̱tacna. 53¿Pi ̱xaliẖuacá̱ chú̱ huix tlanca̱milacatzúcut, ni ̱
xahua̱ la̱ yama̱ xamakaṉ quintlaṯcan Abraham? Sam̱pi ̱ xlá̱ na̱ niḻh, chu̱ xlip̱acs profetas.
¿Tí ̱ chú̱ huix liṯaxtuputuna?

54Kalhtíṉalh Jesús:
—Lapi ̱ caj quit cacstulacasquín pi ̱ naquincac̱niṉaniyáṯit, yama̱ quintachihuíṉ huaṉ-

tu̱ quit xaccaẖuanín niṯú̱ xtápalh. Huam̱pi ̱ huata huí ̱ chaṯum huaṉti ̱ lacasquín pi ̱
naquincac̱niṉaniyáṯit, pus hua̱ quintlaṯ, huatiya̱ tamá̱ huaṉti ̱huixín lim̱ax̱tuyáṯit pi ̱huá̱
miDioscán. 55 Mas̱qui luhua chuná̱ chú̱ huixín ni ̱ lakapasáṯit xtalacapas̱tacni, huam̱pi ̱
quit xlá̱ clakapasa. Lapi ̱ xackalhtátzeḵli, xacuá̱ pi ̱ni ̱ clakapasa, pus na̱ luhua xaaksaniṉá̱
xacliṯáxtulh xtac̱huná̱ la̱ huixín. Huam̱pi ̱ cumu quit xlic̱aṉa̱ clakapasa, huá̱ cliṯlahuakoy̱
huaṉtu̱ xlá̱ quilim̱ap̱aksiy̱. 56 Hua̱ yama̱ Abraham huaṉti ̱ xamakaṉ minquilhtzucutcán,
xlic̱aṉa̱ luhua lip̱ax̱úhualh acxni ̱ xlá̱ cajcu xpuhuama̱ pi ̱ quit nacmín caṯuxáẖuat, huata
xlic̱aṉa̱ xlá̱ ucxilhlacáchilh yuma̱ quilhtamacú̱ c-xtalacapas̱tacni, chu̱ luhua lip̱ax̱úhualh.

57Yuma̱ judíos chuná̱ huanikoḻh Jesús:
—Huam̱pi ̱huix ni ̱naj pala kalhiy̱a̱ itaṯ ciento caṯa̱ laṉtla̱ lápaṯ, ¿láṉtla̱ chiṉchu̱ huana̱

pi ̱ucxilhniṯa̱ yama̱ xamakaṉ quinquilhtzucutcan Abraham?
58 Jesús chuná̱ kalhtiḵoḻh:
—Xlic̱aṉa̱ luhua lacatancs ccaẖuaniyáṉ, pi ̱ hasta laṉtla̱ ni ̱ naj tí ̱ xlama̱ Abraham, quit

xacuijá.
59 Puschí ̱ yama̱ judíos huakaj sacquiḵoḻh chíhuix laquim̱pi ̱ nalia̱ctalanchipakoy̱ Jesús;

huam̱pi ̱ xlá̱ tátzeḵli ̱ c-tlanca templo, tilakstip̱aṯaxtukoḻh tachixcuhuíṯat, chu̱ tatampú̱x-
tulh.

9
Jesús ma̱pacsay cha̱tum chixcú̱ hua̱nti ̱ luhua chuna tuncán lakatzíṉ tilacáchilh

1 Hua̱ laṉtla̱ xtiṯaxtuma̱ Jesús c-tiji, úcxilhli ̱ chaṯum chixcú pi ̱ luhua chuna tuncán
lakatzíṉ xlacachiniṯ. 2Xlim̱aḵalhtahuákaṯ chuná̱ kalhasquinkoḻh:

—Maḵalhtahuakaṉá, ¿láṉtla̱ luhua lakatziṉ tuncán liḻacachiniṯ yuma̱ chixcú? ¿Xatí ̱
cahuá̱ luhua tlahuaniṯ talaḵalhíṉ, pi ̱ hua cahuá̱ xtlaṯ, usuchí ̱ luhua maṉ xtalaḵalhíṉ pi ̱
chuná̱ lakatzíṉ lacachiniṯ?

3 Jesús chuná̱ huanikoḻh:
—Ni ̱ caj huá̱ xpaḻacata xtalaḵalhíṉ, chu̱ ni ̱ pala xtalaḵalhiṉcan xtlaṯ, huata caj

luhua chuná̱ laniṯ laquim̱pi ̱ antá̱ naliṯasiyuy laṉtla̱ tu̱ tlaṉ tlahuay Dios. 4 Xlim̱akua
cac̱uhuinicú̱, catlahuanihu xtascújut huaṉti ̱ quimacaminiṯ, sam̱pi ̱ aya talacatzuhuim̱a̱
caṯzis̱ní ̱ acxni ̱ niaḻh lay catiscujca.̱ 5 Quit cliṯaxtuy xkakánat huaṉtu̱ liḻacahuaṉankoy̱
tachixcuhuíṯat, chu̱ xlim̱akua̱ clama̱ caṯuxáẖuat nacmas̱tay̱ quixkakánat.

6Acxni ̱huá̱ yumá,̱ Jesús chujli ̱caṯiyatna, chu̱ huá̱ liṯláhualh actzu̱ pu̱tlú̱n xchújut, chu̱
aḻis̱taḻh liḻacpiṯláhualh c-xlakastapu̱ yama̱ lakatzíṉ. 7 Chaṉchu̱ huánilh:

—Lacapala̱ capit lakachakana̱ c-taxtunú̱ antaṉi ̱ huí ̱ tlanca pila̱ huaṉtu̱ huanicán Siloé
(yuma̱ tachihuíṉ c-xatachihuiṉ hebreo huamputún: “Tamaḻakacháṉ”).

Yama̱ lakatzíṉ lacapala̱ alh, chu̱ lakachákalh; acxni ̱ chú̱ aya quiṯáspitli, tlaṉá̱ xlac-

ahuaṉán. 8Huaṉti ̱ xlakapaskoy̱, chu̱ huaṉti ̱ xtaḻacatzuníṉ, chuná̱ tzúculh huankoy̱:
—¿Pi ̱ni ̱hua̱ yuma̱ chixcú̱ huaṉti ̱ xtahuilay laquim̱pi ̱nasquihuay̱án?
9Makapitzíṉ xuankoy̱:
—Xlic̱aṉa̱ cuan, huá.
Chaṉchu̱ am̱akapitzíṉ xuankoy̱:
—Ni ̱huá,̱ huam̱pi ̱ luhua xtac̱huná̱ tasiyuy.
Huam̱pi ̱huata yama̱ chixcú̱ maṉ xuanikoy̱:
—Xlic̱aṉa̱ pi ̱ quit yama̱ chixcú̱ huaṉti ̱ xacsquihuay̱án.
10 Pus xlacán kalhasquinkoḻh:
—¿Láṉtla̱ chiṉchu̱ tlaṉ lacahuaṉana?
11Xlá̱ chuná̱ huanikoḻh:
—Yama̱ chixcú̱ huaṉti ̱ huanicán Jesús caj xchújut liṯláhualh actzu̱ pu̱tlú̱n, chu̱ quil-

iḻacpiṯláhualh c-quilakastapu, chu̱ chuná̱ quihuánilh: ‘Lacapala̱ capiṯ lakachakana̱ c-pila̱
huaṉtu̱ huanicán Siloé.’ Quit xlá̱ calh, chu̱ acxni ̱clakachakankoḻh, aya tlaṉ clacahuáṉalh.

12 Chaṉchu̱ kalhasquimpalakoḻh:
—¿Ní ̱ chú̱ huí ̱yuma̱ chixcú?
—Ni ̱ ccatziy̱ —huanikoḻh xlá.
Fariseos ma̱kalhapaliḵo̱y yama̱ chixcú̱ ti ̱ lakatzíṉ xuaniṯ

13-14 Sam̱pi ̱ yama̱ quilhtamacu̱ sábado acxni ̱ Jesús tláhualh actzu̱ pu̱tlú̱n, chu̱ huá̱
lim̱ap̱ácsalh yama̱ lakatzíṉ, pus luhua acxni ̱ xliẖuancán pala tí ̱ nascuja, huá̱ xpaḻacata
liḻeṉca̱ c-xlacatiṉcan fariseos yama̱ chixcú̱ huaṉti ̱ xmaḻacahuaṉiṉiṯ. 15 Yama̱ fariseos
tzúculh kalhasquinkoy̱ laṉtla̱ chú̱ tlaṉá̱ xliḻacahuaṉán. Xlá̱ chuná̱ huanikoḻh:

—Chaṯum chixcú̱ quiliḻacpiṯláhualh actzu̱ pu̱tlú̱n, chu̱ acxni ̱clakachákalh, tuncán aya
tlaṉ clacahuaṉán.

16Makapitziṉ fariseos chuná̱ huankoḻh:
—Yama̱ chixcú̱ huaṉti ̱chuná̱ tláhualh, ni ̱Dios tapaksiṉiy, sam̱pi ̱xlá̱ ni ̱cac̱niṉaniy yama̱

quilhtamacú̱ acxni ̱ jaxcán.
Huam̱pi ̱makapitzíṉ xuankoy̱:
—Lapi ̱ caṉa̱ maklaḵalhiṉa cahuá,̱ ¿láṉtla̱ chú̱ tlaṉ tlahuakoy̱ lactlanca lic̱ac̱ni tatlahu?
Huata xlacán luhua lakapu̱tiyu̱ tahuilakoḻh. 17 Huanipalakoḻh yama̱ chixcú̱ huaṉti ̱

lakatzíṉ xuaniṯ:
—¿Chá̱ huix, lá̱ huana̱ xpaḻacata̱ yama̱ chixcú̱ huaṉti ̱maḻacahuaṉíṉ?
—Quit cpuhuán pi ̱max̱ profeta —kalhtíṉalh xlá.
18Huam̱pi ̱yama̱ xanapuxcun judíos ni ̱ luhua xcaṉajlaputunkoy̱ lapi ̱xlic̱aṉa̱ hua̱ yuma̱

chixcú̱ huaṉti ̱ lakatzíṉ xuaniṯ, chu̱ xmaḻacahuaṉic̱aniṯ; hasta acxni ̱ maṯasaniṉankoḻh
xtlaṯ, chu̱ xtzi. 19 Chuná̱ kalhasquinkoḻh:

—¿Pi ̱ hua̱ yuma̱ minkahuasacán huaṉti ̱ huanáṯit pi ̱ lakatzíṉ lacachiniṯ? ¿Láṉtla̱ chú̱
tlaṉá̱ lacahuaṉán?

20Xtlaṯ, chu̱ xtzi ̱ yama̱ chixcú̱ chuná̱ kalhtiṉankoḻh:
—Xlic̱aṉa̱ ccatziy̱aẖu pi ̱ huá̱ quinkahuasacán, chu̱ ccatziy̱aẖu pi ̱ lakatzíṉ tilacáchilh.

21 Huam̱pi ̱ hua̱ laṉtla̱ lacahuáṉalh chú̱, usu xatí ̱ maḻacahuáṉiḻh na̱ ni ̱ ccatziy̱aẖu. Xlá̱
kalhiy̱á̱ xcaṯa, huata xatláṉ huá̱ maṉ cakalhasquíntit, huá̱ luhua maṉ nacaẖuaniyáṉ.
22 Huá̱ chuná̱ xlacán liḵalhtíṉankoḻh sam̱pi ̱ luhua xpec̱uanikoy̱ xanapuxcun judíos, pi ̱
xlacán aya xlic̱hihuiṉankoṉiṯ maktum pi ̱ natlakaxtukoy̱ c-xpu̱kalhtahuakacán xlip̱acs
huaṉti ̱ naliṯay̱akoy̱ pi ̱ Jesús hua̱ Cristo huaṉti ̱ xminiṯ lakmax̱tukoy̱. 23 Huá̱ xpaḻacata
chuná̱ liḵalhtiṉankoḻh: “Xlá̱ kalhiy̱á̱ xcaṯa, huata xatláṉ huá̱ maṉ cakalhasquíntit.”

24 Puschí ̱ yama̱ xanapuxcun judíos tasanipalakoḻh chixcú̱ huaṉti ̱ xapu̱lana̱ lakatzíṉ
xuaniṯ, chu̱ chuná̱ huanikoḻh:

—Luhua xlic̱aṉa̱ caquincaẖuani ̱huaṉtu̱ talulóktat c-xlacatiṉ Dios, sam̱pi ̱quin stalanca
ccatziy̱aẖu pi ̱ tama̱ chixcú, laḵalhiṉá.̱

25Xlá̱ chuná̱ kalhtiḵoḻh:

—Pus tamá̱ quit ni ̱ ccatziy̱ lapi ̱ tláhualh talaḵalhíṉ, usuchí ̱ ni ̱ tláhualh talaḵalhíṉ.

Xmaṉ huaṉtu̱ quit ccatziy̱ pi ̱xapu̱lh lakatzíṉ xacuaniṯ, chu̱ laṉchú̱ aya tlaṉ clacahuaṉán.
26Xlacán kalhasquimpalakoḻh:
—¿Tú̱ luhua tlahuanín? ¿Láṉtla̱ xlá̱ tláhualh laquim̱pi ̱huix tlaṉ nalacahuaṉana?
27Xlá̱ kalhtip̱alakoḻh:
—Quit aya ccaẖuanín, huam̱pi ̱ ni ̱ quincaṉajlaniyáṯit. ¿Tú̱huan chiṉchu̱ lacasquináṯit

nacuampalay am̱aktum? ¿Pi ̱na̱ staḻaniputunáṯit huixín?
28Xlacán lix̱cájnit laṉtla̱ tzucukoḻh lacaquilhniḵoy̱, chu̱ chuná̱ huanikoḻh:
—Huixmax̱ nastaḻaniya̱ yama̱ chixcú, huam̱pi ̱quin huá̱ cstaḻaniyaẖu xtapaksiṯ Moisés.

29Quin stalanca ccatziy̱aẖu pi ̱Dios titac̱hihuíṉalh Moisés, huam̱pi ̱ tama̱ chixcú, hasta ni ̱
pala tzinú̱ ccatziy̱aẖu ní ̱ luhua miniṯanchá.

30Yama̱ chixcú̱ chuná̱ kalhtiḵoḻh:
—Pus luhua ni ̱cakataḵsa̱ yuma̱ mintachihuiṉcán, sam̱pi ̱huanáṯit pi ̱ni ̱catziy̱áṯit ní ̱xlá̱

miniṯanchá, huam̱pi ̱ huixín ucxilhpáṯit pi ̱ quit mas̱qui lakatzíṉ xacuaniṯ tlaṉ quimaḻac-
ahuáṉiḻh. 31 Quin catziy̱aẖu pi ̱ hua̱ Dios, ni ̱ kaxmatnikoy̱ huaṉti ̱ maklaḵalhiṉaníṉ; pus
huata caj xmaṉ huá̱ max̱quiḵoy̱ xliṯlihuaka̱ huaṉti ̱ lip̱aẖuankoy̱, lakachixcuhuiḵoy̱, chu̱
tlahuakoy̱ huaṉtu̱ xlá̱ xtalacasquín. 32 La̱ makas̱á̱ ni ̱ pala chaṯum huaṉti ̱ xuanca̱ pi ̱ tlaṉ
maḻacahuaṉiḵoy̱ huaṉti ̱ tuncán lakatzíṉ xlacachiniṯ. 33 Lapi ̱ xlic̱aṉa̱ tama̱ chixcú̱ ni ̱Dios
cahuá̱ macaminiṯ, ni ̱ lama̱ pala tú̱ xtláhualh lactlanca lic̱ac̱ni tatlahu.

34Yama̱ fariseos siṯziṉikoḻh, chu̱ chuná̱ huanikoḻh:
—¡Huix luhua xlakstumintalaḵalhíṉ kalhiy̱a̱ hasta laṉtla̱ tilacachita̱ caṯiyatna; huam̱pi ̱

huata huix chú̱ quincam̱ax̱quip̱utuna̱ tastacyaẖu!
Acxni ̱ chuná̱ huanikoḻh yama̱ fariseos tlakaxtukoḻh c-xpu̱kalhtahuakacán.
Hua̱nti ̱ huanko̱y pi ̱ tla̱n lacahua̱nanko̱y tlak lhu̱hua̱ kalhiḵo̱y xtala̱kalhiṉcán

35 Jesús cátziḻh pi ̱luhuamaktumxtamacaxtucaniṯ yama̱ chixcú̱ huaṉti ̱lakatzíṉ xuaniṯ,
chu̱ acxni ̱xlá̱ taṯánoklhli ̱ chuná̱ huánilh:

—¿Pi ̱huix caṉajlaniya̱ xatalacsacni chixcú?
36Yama̱ chixcú̱ huánilh:
—Tlaṯi, caquihuani ̱ tí ̱ yama̱ Xatalacsacni Chixcú̱ laquim̱pi ̱quit naccaṉajlaniy.
37 Jesús kálhtiḻh:
—Pus huix aya ucxilhniṯa, sam̱pi ̱ quit yama̱ Xatalacsacni Chixcú̱ huaṉti ̱ tac̱hihui-̱

namáṉ laṉchú̱.
38Yama̱ chixcú̱ lakatatzokóstalh c-xlacatiṉ Jesús, chu̱ chuná̱ huánilh:
—Quimpu̱chiná, quit xlic̱aṉa̱ ccaṉajlaniyáṉ.
39 Chaṉchu̱ Jesús chuná̱ huánilh:
—Quit cminiṯ u̱nú̱ caṯuxáẖuat laquim̱pi ̱nacputzaṉanikoy̱ xcuentajcan tachixcuhuíṯat,

chu̱ laquim̱pi ̱ huaṉti ̱ lakatzíṉ lamaḵó,̱ tlaṉ nalacahuaṉankoy̱, chu̱ huaṉti ̱ puhuankoy̱ pi ̱
luhua xlic̱aṉa̱ lacahuaṉankoy̱, xlacán tlaṉ naliṯasiyuy laṉtla̱ lamaḵó̱ xtac̱huná̱ la̱ lakatzíṉ.

40 Makapitziṉ fariseos huaṉti ̱ antá̱ xlayaḵó,̱ acxni ̱ chuná̱ kaxmatkoḻh xtachihuíṉ,
chuná̱ kalhasquinkoḻh:

—¿Láṉtla̱ pi ̱na̱ lakatziṉíṉ chú̱ quin?
41 Jesús chuná̱ kalhtiḵoḻh:
—Lapi ̱ luhua caṉa̱ lakatziṉ cahuá̱ huixín, ni ̱ lip̱ináṯit cahuá̱ cuenta̱ xpaḻacata minta-

laḵalhiṉcán huaṉtu̱ tlahuaniṯántit, huam̱pi ̱ hua̱ chú̱ pi ̱ huanáṯit pi ̱ lacahuaṉanáṯit, pus
tlaṉ kalhiy̱áṯit mintalaḵalhiṉcán.

10
Xatakalhchihuiṉ xlip̱acancan borrego

1 A̱lis̱taḻh Jesús huanikoḻh yuma̱ takalhchihuíṉ: “Luhua xlic̱aṉa̱ ccaẖuaniyáṉ pi ̱huaṉti ̱
ni ̱nalactanu̱y c-xamaḻaccha, huam̱pi ̱huata nakalhpaḵosa, usu lacatanu̱ antaṉi ̱xlá̱ nalac-
tanu̱y xlip̱acan borrego, pus huata tama̱ xlá̱ caj kalhaṉá. 2Huam̱pi ̱yamá̱ huaṉti ̱ lactanu̱y
c-xamáḻaccha, xlic̱aṉa̱ xlá̱ pi ̱ huá̱ xmaktakalhna borrego. 3 Yamá̱ huaṉti ̱maktakalhnán

c-xlacan máḻaccha, maḻacquiṉiy máḻaccha̱ huaṉti ̱ xpu̱china borrego laquim̱pi ̱ natanu̱y,
chu̱ yama̱ borrego aya kalhlakapaskoy̱á̱ xtachihuíṉ, xlá̱ caj xtucuhuiní ̱ liṯasanikoy̱
xborrego, chu̱ tamacaxtukoy̱ antaṉi ̱ caḻakuáṉ. 4 Acxni ̱ chú̱ pi ̱ aya tamacaxtukoṉiṯ
xlip̱acs xborrego, tzucuy pu̱lanikoy̱, yama̱ borrego staḻanikoy̱ sam̱pi ̱aya kalhlakapaskoy̱á̱
xtachihuiṉ xpu̱chinacán. 5Huam̱pi ̱ lapi ̱ aṯanu̱ natasanikoy̱ huaṉti ̱ ni ̱ lakapaskoy̱, xlacán
ni ̱ staḻanikoy̱ huata caj tzaḻanikoy̱ sam̱pi ̱ lakapaskoy̱á̱ huaṉti ̱ xmaktakalhnacán.”

6 Jesús chuná̱ lix̱akatliḵoḻh yuma̱ xaliu̱cxilhtiṯ takalhchihuíṉ, huam̱pi ̱ xlacán ni ̱
akataḵskoḻh huaṉtu̱ xuaniputunkoy̱.

Jesús liṯaxtuy xatla̱n xmaktakalhna borrego
7 Puschí ̱ Jesús tzucupaj huanikoy̱ yuma̱ takalhchihuíṉ: “Luhua xlic̱aṉa̱ ccaẖuaniyáṉ,

quit na̱ xtac̱huná̱ cliṯaxtuy la̱ tama̱ máḻaccha̱ antaṉi ̱ nalactanu̱koy̱ borrego. 8 Hasta
laṉchú̱ lhu̱hua̱ huaṉti ̱ xtac̱huná̱ la̱ kalhaṉaníṉ quiḻakoṉiṯanchi,̱ huam̱pi ̱ huata qui-
borrego ni ̱ staḻanikoḻh, chu̱ ni ̱ kaxmatnikoḻh xtachihuíṉ. 9 Quit xtac̱huná̱ cliṯaxtuy
yama̱ máḻaccha̱ antaṉi ̱ lactanu̱cán c-lip̱acán. Huaṉti ̱ nalactanu̱y yuma̱ c-máḻaccha̱
tu̱ quit cliṯaxtuy, nakalhiy̱ laktáxtut. Xtac̱huná̱ borrego nakalhiḵoy̱ antaṉi ̱ jaxkoy̱,
niṯú̱ macpuhuankoy̱, laquim̱pi ̱ tzis̱a̱ tlaṉ nataxtukoy̱ antaṉi ̱ nataḵskoy̱ lis̱takuán, chu̱
natanu̱palakoy̱.

10 “Huaṉti ̱ xlá̱ caj kalhaṉá, huata caj xmaṉ min kalhankoy̱, makniḵoy̱, chu̱ na-
maḻaksputuy huaṉtu̱ tanu̱maḵó̱ c-lip̱acán, huam̱pi ̱ quit cminiṯ laquim̱pi ̱ nacmax̱quiḵoy̱
xaxlic̱aṉa̱ latámaṯ, chu̱ laquim̱pi ̱ niṯú̱ nacaṯzankaṉiyáṉ laṉtla̱ akstiṯum, chu̱ lip̱ax̱uhu
naliḻatapay̱áṯit. 11 Quit xatlaṉ map̱utxuaniṉá. Huaṉti ̱ xlic̱aṉa̱ xatlaṉ map̱utxuaniṉá,
paḻacamas̱taḵoy̱ xlis̱tacna̱ xborrego. 12 Huam̱pi ̱ yama̱ tasac̱ua huaṉti ̱ caj makscujma̱
laquim̱pi ̱natlajay tumiṉ, chu̱ mac̱uiṉtajlic̱án, acxni ̱xlá̱ ucxilha̱ pi ̱mima̱ huakoy̱ lap̱ániṯ,
xlá̱ natzaḻamakankoy̱ yama̱ borrego; chu̱ yama̱ lap̱ániṯ tzucuy pu̱tlakakoy̱, chu̱ huakoy̱,
chu̱ huá̱ chuná̱ liṯlahuay sam̱pi ̱ yama̱ chixcú̱ ni ̱ huá̱ luhua xpu̱chinacan borrego, chu̱ ni ̱
lay tlaṉ xmaktakalhnacán nahuán. 13 Yuma̱ chixcú̱ huaṉti ̱ caj huá̱ lim̱akscujma̱ sam̱pi ̱
tlajaputún tumiṉ, xlá̱ tzaḻamakán borrego, sam̱pi ̱ni ̱ xlá, huá̱ chú̱ ni ̱ liḻakcatzán.

14-15 “Quit xtac̱huná̱ cliṯaxtuy huaṉti ̱ yama̱ luhua xaxlic̱aṉa̱ xatlaṉ xmap̱utxuaniṉa
borrego. Xtac̱huná̱ laṉtla̱ quilakapasa̱ quintlaṯ, chu̱ quit na̱ chuná̱ clakapasa,̱ pus na̱
chuná̱ clakapaskoy̱ tanatunu̱ quiborrego; xlacán na̱ quilakapaskoy̱, chu̱ quilip̱aẖuankoy̱.
Quit cpax̱quiḵoy̱ quiborrego, chu̱ huá̱ naclim̱as̱tay̱ quilatámaṯ, nacniy̱ caj xpaḻacatacan
quiborrego pala talacasquín. 16 Huam̱pi ̱ ccaẖuaniyáṉ pi ̱ na̱ ckalhiḵoy̱ makapitziṉ
tanu̱ quiborrego huaṉti ̱ ni ̱ naj antá̱ u̱nú̱ caṯaṯapaksiy̱áṉ c-lip̱acán. Huam̱pi ̱ xlacán na̱
naclim̱inkoy̱ u̱nú, laquim̱pi ̱ acxni ̱ nakaxmatkoy̱ quintachihuíṉ naquilakapaskoy̱ pi ̱ quit
xpu̱chinacán laquim̱pi ̱pu̱lactumá̱ nahuanáṯit, chu̱ na̱ chaṯumá̱ huaṉti ̱nacam̱aktakalháṉ.

17 “Huá̱ luhua quilip̱ax̱quiy̱ Quintlaṯ sam̱pi ̱ quit cmacamas̱tay̱ quilatámaṯ laquim̱pi ̱
nacniy̱ caj mimpaḻacatacán, huam̱pi ̱ ni ̱ lim̱akas̱ nackalhip̱alay. 18 Niṯí ̱ luhua fuerza̱
quimaklhtim̱a̱ quilatámaṯ, huata caj luhua quintapax̱uhuáṉ nacmacamas̱tay̱. Sam̱pi ̱
quit ckalhiy̱ liṯlihuaka̱ nacmacamas̱tay̱, chu̱ na̱ chuná̱ ckalhiy̱ liṯlihuaka̱ laquim̱pi ̱
nacliḵalhip̱alay, sam̱pi ̱ chuná̱ quimax̱quiṉiṯ liṯlihuaka̱ Quintlaṯ.”

19Acxni ̱kaxmatkoḻh yuma̱ tachihuíṉ, yama̱ chixcuhuíṉ ti ̱xkaxmatnimaḵó̱ xtachihuíṉ
xacstucán tapap̱itzipalakoḻh. 20 Lhu̱hua̱ huaṉti ̱ xuankoy̱:

—¿Tú̱huan lic̱aṉajlaniyáṯit, sam̱pi ̱ xlá̱ caj ni ̱ accatziy̱, pi ̱ huá̱ makatlajaniṯ xtalacapas̱-
tacni ̱ akskahuiní?

21Huam̱pi ̱makapitzíṉ chuná̱ xuankoy̱:
—Lapi ̱ chaṯum kalhiy̱ cspiritu akskahuiní, ¿láṉtla̱ pi ̱ luhua tlaṉ lacatiṯum kalhchi-

huiṉán? Xaẖuachí,̱ ¿pi ̱ tlaṉ maḻacahuaṉiy̱ chaṯum huaṉti ̱ lakatzíṉ yama̱ cspiritu
akskahuiní?

Xanapuxcun judíos lakmakanko̱y Jesús
22 Yama̱ quilhtamacu̱ luhua xlonknama,̱ chu̱ antá̱ c-Jerusalén xmap̱as̱cuajnim̱ac̱a̱

tlanca xtemplo̱ Dios. 23 Jesús antá̱ xpaxiaḻhnama̱ c-xalip̱acan templo lacatum antaṉi ̱

chuná̱ huanicán Pórtico de Salomón. 24 Pus liṯamacxtumiḵoḻh makapitzíṉ, chu̱ chuná̱
kalhasquinkoḻh:

—¿Hasta niajcu liẖuaya̱ naquincam̱am̱acpuhuaṉiy̱a? Lapi ̱ luhua xlic̱aṉa̱ huix Cristo
huaṉti ̱naquincaḻakmax̱tuyáṉ, luhua maktumá̱ lacatzaj caquincaẖuani.

25 Jesús chuná̱ kalhtiḵoḻh:
—Ni ̱ caj maktum ccaẖuanín, huam̱pi ̱ huixín ni ̱ quincaṉajlanítit. Xaẖuachí ̱ yama̱

lactlanca tatlahu huaṉtu̱ quit ccaḻim̱aḻacahuaṉiy̱áṉ, pus hua̱ tlaṉ cliṯlahuay caj xpaḻacata
liṯlihuaka̱ tu̱ quimax̱quiṉiṯ quintlaṯ Dios, chu̱ na̱ luhua hua liṯum lacatancs maḻulokkoy̱
xatí ̱ya̱ chixcú̱ quit. 26Huixín ni ̱quincaṉajlaniyáṯit sam̱pi ̱ni ̱huá̱ acxtum taṯapaksikoy̱áṯit
quiborrego huaṉti ̱ quit cmaktakalhkoy̱. 27Yamá̱ huaṉti ̱ quit clim̱ax̱tukoy̱ la̱ quiborrego,
luhua clakapaskoy̱, chu̱ xlacán na̱ quilakapaskoy̱, acxni ̱kaxmatkoy̱ quintachihuíṉ tuncán
quistaḻanikoy̱. 28 Chaṉchu̱ pi ̱ quilip̱aẖuankoy̱, quit cmax̱quiḵoy̱ yama̱ sas̱ti latámaṯ
huaṉtu̱ luhua xaḻiankalhiṉá̱ nakalhiḵoy̱, chu̱ niucxnicú̱ catzankaḵoḻh, sam̱pi ̱ ni ̱ pala
chaṯum tí ̱caquintimáklhtiḻh. 29Quintlaṯ huaṉti ̱quimax̱quiḵoḻh niṯí ̱laymakatlajay sam̱pi ̱
luhua tlanca xlacatzúcut, chu̱ pi ̱hua̱ Quintlaṯ quimacamax̱quiṉiṯ yuma̱ quiborrego, niṯí ̱
lay quimaklhtiy̱, na̱ chuná̱ cumu la̱ quintlaṯ niṯí ̱ lay maklhtiy̱ huaṉtu̱ xlá̱ kalhiy̱. 30 Sam̱pi ̱
Quintlaṯ, chu̱ quit aktuma latámaṯ ckalhiy̱aẖu.

31 Puschí ̱ yama̱ judíos tisacquip̱alakoḻh chíhuix laquim̱pi ̱ nalia̱ctalamakniḵoy̱ Jesús.
32Huam̱pi ̱xlá̱ chuná̱ huanikoḻh:

—Quintlaṯ huaṉti ̱kalhiy̱ tlanca liṯlihuaka, xlá̱ quimaṯlahuiṉiṯ lhu̱hua lactlanca tatlahu
laquim̱pi ̱ nalic̱ac̱niy̱áṯit; ¿xatú̱ ya̱ tatlahu ni ̱ lakatiy̱áṯit huaṉtu̱ ctláhualh quilia̱ctala-
maknip̱utunáṯit?

33Yama̱ chixcuhuíṉ chuná̱ kalhtiḵoḻh:
—Ni ̱ caj xpaḻacata lacuan mintatlahu naccaḻia̱ctalamakniy̱áṉ, huá̱ naccaḻia̱ctala-

makniy̱áṉ sam̱pi ̱huix laḻacataq̱uiṉiṯa̱ Dios acxni ̱huana̱ pi ̱huix luhua lacxtum tam̱ap̱ak-
siṉana, mas̱qui huix caj catiẖua̱ chixcú.

34 Jesús huanikoḻh:
—Lacatum c-Liḵalhtahuaka̱ antaṉi ̱ na̱ tatzokniṯ lim̱ap̱aksíṉ tu̱ Dios cam̱ax̱quiṉiṯán,

xlá̱ chuná̱ huan: ‘Quit dioses ccaḻim̱ax̱tuyáṉ.’ 35 Quin stalanca catziy̱aẖu pi ̱ huaṉtu̱
tatzoktahuilaniṯ xtachihuiṉ Dios c-Liḵalhtahuaka, pacs luhua xlic̱aṉa,̱ chu̱ acxni ̱ Dios
chuná̱ lim̱ax̱tukoy̱ la̱ dioses yama̱ xlakskatáṉ huaṉti ̱ xlá̱ lakmacachinkoṉiṯ xtachihuíṉ,
pus fuerza̱ quilic̱aṉajlatcán. 36 Quit ccaẖuaniniṯán pi ̱ Dios huá̱ quiliḻacsacniṯ, chu̱
quimacaminiṯ caṯuxáẖuat; pus lapi ̱ chuná ¿tú̱huan chiṉchu̱ liẖuanáṯit pi ̱ clacataq̱uiṉiṯ
acxni ̱ cuá̱ pi ̱ quit Xcam Dios? 37 Lapi ̱ quit ni ̱ ctlahuama̱ yama̱ lactlanca tatlahu huaṉtu̱
huata Dios tlaṉ tlahuay, entonces tlaṉ ni ̱ caquincaṉajlanítit. 38 Huam̱pi ̱ chú̱ pi ̱ aya
ucxilhnitántit pi ̱huá̱ ctlahuama,̱ mas̱qui luhua ni ̱ lay caj quintachihuíṉ lic̱aṉajlayáṯit pi ̱
quimacaminiṯ Dios, pus huá̱ cacam̱akacaṉajlán yama̱ lactlanca tascújut huaṉtu̱ ctlahuay.
Huata huaṉtu̱ clacasquín pi ̱ luhua liẖuana̱ cacatzíṯit pi ̱Quintlaṯ Dios lama̱ c-quilatámaṯ,
chu̱ quit na̱ antá̱ clama̱ c-xlatámaṯ.

39 Xlacán siṯziḵoḻh, chu̱ xlem̱putunkoy̱ c-pu̱lac̱hiṉ, huam̱pi ̱ Jesús tzaḻanikoḻh, 40 chu̱
alh c-xaq̱uilhtu̱tu kalhtu̱choko̱ huanicán Jordán, lacatum antaṉi ̱ Juan xapu̱lana̱ xak-
munumaḵó̱ tachixcuhuíṯat, chu̱ antá̱ xlá̱ tamakáxtakli. 41 Luhua liḻhu̱hua̱ xankoy̱
ucxilhkoy̱ huaṉtu̱ xlá̱ xtlahuay xtascújut, chu̱ chuná̱ xuankoy̱:

—Xlic̱aṉa̱ mas̱qui Juan niṯú̱ tlahualh lactlanca lic̱ac̱ni tascújut, huam̱pi ̱ huaṉtu̱ xlá̱
xlic̱hihuiṉama̱ caj xpaḻacata yuma̱ chixcú, xlic̱aṉa̱ pacs chuná̱ kantaxtuma.̱

42 Chaṉchu̱ antá̱ luhua lhu̱hua̱ lip̱aẖuankoḻh, chu̱ caṉajlanikoḻh Jesús pi ̱ huá̱ xlim̱iniṯ
lakmax̱tukoy̱.

11
Xamigo Jesús xuanicán Lázaro liṉiy̱ xtajátat

1-2 C-aktum cac̱hiquíṉ huanicán Betania antá̱ xuí ̱María, yuma̱ puscaṯ huaṉti ̱ aḻis̱taḻh
liṯlahuapú̱xtulh Jesús xalacuan perfumes, chu̱ na̱ lim̱aḻacscác̱alh xacchíxit. Antá̱ xlá̱

lacxtum xtaẖuilakó̱ xnataḻán, chaṯum xuanicán Marta, chu̱ chaṯum xtaḻacan kahuasa
xuanicán Lázaro. Jesús luhua xpax̱quiy̱ yama̱ Lázaro, huam̱pi ̱ chú̱ luhua csnu̱naniṯ
xpaḻacata xtajátat, chu̱ luhua xtaṯatlay. 3Yuma̱ lactzumaján Marta, chu̱ María macáṉilh
tachihuíṉ Jesús laquim̱pi ̱ chuná̱ nahuanicán:

—Quimpu̱chinacan Jesús, miamigo Lázaro luhua snu̱n taṯatlay.
4Acxni ̱ Jesús chuná̱ huanikoc̱a̱ yuma̱ tachihuíṉ, xlá̱ chuná̱ huá:̱
—Mas̱qui snu̱n taṯatlay Lázaro ni ̱ huá̱ lia̱kspulama̱ laquim̱pi ̱ caj xamaktum naliniy̱,

huata caj xpaḻacata yuma̱ xtajátat, Dios huá̱ nalim̱as̱iyuy laṉtla̱ xlá̱ kalhiy̱ tlanca
xliṯlihuaka, chu̱ laquim̱pi ̱ caj xpaḻacata, quit xCam, naliu̱cxilhcán tlanca quilacatzúcut.

5 Jesús luhua xlakalhamankoy̱ Marta, chu̱ xtaḻá, chu̱ Lázaro, 6huam̱pi ̱acxni ̱huanica̱ pi ̱
taṯatlay xlá̱ tamakaxtakchacú̱ aktuy quilhtamacú̱ yama̱ lacatum antaṉi ̱ xuí.̱ 7Xmaṉ hua̱
acxni ̱ tiṯáxtulh yuma̱ aktuy quilhtamacú̱, huanikoḻh xlim̱aḵalhtahuákaṯ:

—Laṉchú̱ naanaẖu c-Judea.
8Huanikoḻh xlim̱aḵalhtahuákaṯ:
—Maḵalhtahuakaṉá, ¿tú̱ chú̱ luhua lakpina̱ antá? Sam̱pi ̱ luhua ni ̱ naj pala makas̱

quilhtamacú̱ yama̱ xanapuxcun judíos huaṉti ̱ antá̱ xalaníṉ xlia̱ctalamaknip̱utunkoy̱áṉ
chíhuix.

9 Jesús chuná̱ huanikoḻh:
—Huixín catziy̱áṯit pi ̱ aktum quilhtamacú̱ kalhiy̱ akcu̱tuy hora acxni ̱ cax̱kakaná̱

nalatamac̱án, chu̱ huaṉti ̱ latamay̱ cac̱uhuiní ̱ liẖuana̱ cau̱cxilha̱ antaṉi ̱ tlaẖuán laquim̱pi ̱
ni ̱ naakchakxa, sam̱pi ̱ xlá̱ liḻacahuaṉán xkakánat nim̱a̱ mas̱tay̱ chichiní. 10 Huam̱pi ̱
yama̱ huaṉti ̱ latamay̱ caṯzis̱ní fuerza̱ akchakxa, sam̱pi ̱ luhua cap̱oklhua, chu̱ tzankaṉiy
xkakánat tu̱ naliḻacahuaṉán.

11 A̱lis̱taḻh Jesús chuná̱ huanikoḻh:
—Xaẖuachí ̱yama̱ quiamigoc̱án Lázaro aya lhtataniṯ, huam̱pi ̱quit nacán mas̱tacniy̱.
12-13 Yama̱ lim̱aḵalhtahuákaṯ xpuhuankoy̱ pi ̱ max̱ caj luhua lacatiṯum clhtatama̱

Lázaro, pus huá̱ xpaḻacata̱ liẖuanikoḻh Jesús:
—Quimpu̱chinacán, lapi ̱ Lázaro lhtatama̱ pus max̱ tatlaṉim̱a,̱ chu̱ napacsa.
Xlacán luhua ni ̱ tzinú̱ akataḵskoḻh huaṉtu̱ xlá̱ xuaniputún pi ̱ Lázaro aya xniṉiṯ, 14 pus

huá̱ xpaḻacata Jesús luhua lacatancs huanikoḻh:
—Lázaro aya niṉiṯ.
15Chu̱ quit luhua clip̱ax̱uhuay pi ̱ni ̱antá̱ xacuilachá̱ acxni ̱xlá̱ niḻh laquim̱pi ̱chú̱ huixín

naucxilháṯit huaṉtu̱ nacam̱aktay̱ayáṉ aṯzinú̱ tlaṉ naquincaṉajlaniyáṯit. Huam̱pi ̱ laṉchuj
tuncán caahu lakatay̱ayaẖu.

16 Chaṉchu̱ chaṯum xlim̱aḵalhtahuakaṯ Jesús huaṉti ̱ xuanicán Tomás, chu̱ xlim̱a-̱
pac̱uhuiḵoy̱ Dídimo, chuná̱ huanikoḻh am̱akapitziṉ xtaḻim̱aḵalhtahuákaṯ:

—Na̱ cataá̱hu quin quimaḵalhtahuakaṉacán laquim̱pi ̱ mas̱qui antá̱ lacxtum
cataṉic̱haẖu lapi ̱ chuná̱ naquiṯaxtuy.

Hua̱ Jesús ti ̱ma̱lakastakuaniṉán ca̱liṉíṉ
17-19Laṉtla̱ c-Jerusalén hasta c-Betania ucxla̱ lacatzú̱ xuaniṯ, max̱ pala aktuy kilómetro

aí̱taṯ. Pus huá̱ xpaḻacata luhua lhu̱hua̱ judíos xankoṉiṯ lakatay̱akoy̱ Marta, xaẖua̱ María
laquim̱pi ̱ namaa̱ktziyajkoy̱, sam̱pi ̱ xniṉiṯ xtaḻacan Lázaro. Acxni ̱ Jesús chaḻh c-Betania
aya xlem̱a̱ xlia̱ktaṯi quilhtamacú̱ laṉtla̱ xmaa̱cnu̱caniṯ Lázaro. 20 Acxni ̱ huanica̱ Marta
pi ̱ xchima̱ Jesús c-chiqui, xlá̱ lacapala̱ alh pax̱toka, huam̱pi ̱ María antá̱ tamakáxtakli ̱ c-
chiqui. 21Acxni ̱ lákchaḻh antaṉi ̱ xyá̱ Jesús, Marta chuná̱ huánilh:

—Quimpu̱chinacán, pala huix u̱nú̱ huila cahuá,̱ quintaḻá̱ ni ̱ xtíniḻh. 22Huam̱pi ̱mas̱qui
chuná, ccatziy̱cú̱ pi ̱xlip̱acs huaṉtu̱ csquini ̱Dios, namax̱quiy̱áṉ.

23 Jesús chuná̱ huánilh:
—Mintaḻa Lázaro nalatamap̱alay caṯuxáẖuat.
24Marta chuná̱ kálhtiḻh:
—Xlic̱aṉa̱ xlá̱ pi ̱ nalatamap̱alay, huam̱pi ̱ acxni ̱ nalakastakuanankoy̱ xlip̱acs niṉíṉ

caḻiṉíṉ acxni ̱nalakcháṉ aẖuatiya yama̱ quilhtamacú̱.

25 Chaṉchu̱ acxnitiyá̱ Jesús chuná̱ huánilh:
—Quit huaṉti ̱ cmaḻakastakuaniṉán caḻiṉíṉ, chu̱ na̱ quit huaṉti ̱ xlic̱aṉa̱ mas̱tay̱ sas̱ti

latámaṯ huaṉti ̱ naquilip̱aẖuán mas̱qui caniḻh, huam̱pi ̱ quit nacmax̱quip̱alay xlatámaṯ.
26 Chu̱ xlip̱acs yama̱ huaṉti ̱ lamajcú̱ xastacná, chu̱ pala lip̱aẖuán quintachihuíṉ, quit
nacmax̱quiy̱ xasas̱ti latámaṯ laquim̱pi ̱ niaḻh ucxni ̱ catíniḻh. Chiṉchu̱ huix, ¿pi ̱ quinca-̱
najlaniya̱ cahuá̱ huaṉtu̱ quit cliṯac̱huhiṉaniṯán! —huánilh Jesús.

27Xlá̱ chuná̱ kálhtiḻh:
—Quimpu̱chiná, quit luhua xlic̱aṉa̱ ccaṉajlay pi ̱huix Cristo xCamDios huaṉti ̱xlim̱ínat

xuaniṯ caṯuxáẖuat laquim̱pi ̱naquincaḻakmax̱tuyáṉ.
Jesús tasay anta̱ni ̱ xma̱acnu̱caniṯ Lázaro

28Acxni ̱ tihua̱ yumá,̱ Marta lacapala̱ alh tasaniy xtaḻa María, chu̱ chuná̱ tzeḵ huánilh:
—A̱cu luhua chilh Quimpu̱chinacan Jesús, mat calakpi ̱ sam̱pi ̱ tac̱hihuiṉamputunáṉ.
29Acxni ̱ chuná̱ kaxmatkoḻh huanica,̱ María lacapala̱ táy̱alh, chu̱ lákalh Jesús. 30 Sam̱pi ̱

ni ̱ xaṯanu̱yac̱há̱ cac̱hiquíṉ, huata xlá̱ antacú̱ xlaya̱ antaṉi ̱ xtaṯanoklhniṯanchá̱ Marta.
31 Chaṉchu̱ judíos huaṉti ̱ xminkoṉiṯ lakatay̱akoy̱ laquim̱pi ̱ namaa̱ktziyajkoy̱, acxni ̱
ucxilhkoḻh pi ̱ luhua lacapala̱ xtacax̱taq̱uiṉiṯ María, na̱ xtaxtuniṯ, xlacán staḻanikoḻh,
sam̱pi ̱ xpuhuankoy̱ pi ̱ max̱ caj xama̱ tasay antaṉi ̱ xmaa̱cnu̱caniṯ xtaḻá. 32 Acxni ̱ chaḻh
María antaṉi ̱ xyá̱ Jesús, xlá̱ lakatatzokóstalh c-xlacatíṉ, chu̱ chuná̱ huánilh:

—Quimpu̱chinacán, lapi ̱huix u̱nú̱ huila cahuá,̱ quintaḻá̱ ni ̱ xtíniḻh.
33 Acxni ̱ Jesús úcxilhli ̱ pi ̱ tzúculh tasay María, xaẖua̱ yama̱ lactalip̱aẖu judíos huaṉti ̱

macxtum xlakminkoṉiṯ, xlá̱ luhua lip̱ec̱ua̱ makcátziḻh c-xnacú̱, taḻip̱uhuankoḻh, na̱
aklituánalh. 34 A̱lis̱taḻh chuná̱ kalhasquinkoḻh:

—¿Ní ̱ luhua maa̱cnu̱niṯántit?
Xlacán chuná̱ kalhtiḵoḻh:
—Quimpu̱chinacán, catat laquim̱pi ̱naccam̱as̱iyuniyáṉ antaṉi ̱ cmac̱nu̱niṯahu.
35 Tzúculh ktasay Jesús. 36 Makapitziṉ judíos huaṉti ̱ antá̱ xlayaḵó,̱ chuná̱ tzúculh

huankoy̱:
—Caucxílhtit laṉtla̱ luhua xlic̱aṉa̱ xpax̱quiy̱.
37Huam̱pi ̱makapitzíṉ chuná̱ xuampalakoy̱:
—Hua̱ yuma̱ chixcú̱ huaṉti ̱ timaḻacahuáṉiḻh chaṯum lakatzíṉ, ¿láṉtla̱ pi ̱ ni ̱ lay chú̱

xtitláhualh aktum tlanca xtatlahu laquim̱pi ̱ni ̱ xtíniḻh Lázaro?
Lázaro lakastakuanán ca̱liṉíṉ

38 Antaṉi ̱ xmaa̱cnu̱caniṯ Lázaro caj xlacahuaxcaniṯ lacapáṉ, chu̱ antá̱ xliḻakatalacaniṯ
tlanca chíhuix. Chú̱ pi ̱ chunatá̱ Jesús luhua xlip̱uhuama,̱ antá̱ xlá̱ talacatzúhuiḻh, 39 chu̱
chuná̱ huanikoḻh huaṉti ̱ xlayakó:̱

—Camap̱aṉú̱tit tama̱ chíhuix huaṉtu̱ liḻakatalacaniṯ.
Chaṉchu̱ Maṟta, huacha̱ xtaḻa̱ ti ̱ xniṉiṯ, huánilh:
—Quimpu̱chinacán, quincalayá, aya taṯim̱ajá̱ laṉtla̱ tíniḻh.
40Huam̱pi ̱ Jesús huánilh:
—¿Pi ̱niaḻh lacapas̱taca̱ pi ̱cuanín, lapi ̱xlic̱aṉa̱ quilip̱aẖuana, pus naucxilha̱ xliṯlihuaka

Dios?
41Huata niaḻh tí ̱aklhu̱huáṯnalh, chu̱map̱aṉu̱koḻh yama̱ chíhuix. Jesús lácaḻh c-akapú̱n,

chu̱ chuná̱ huánilh xDios:
—Tlaṯi, cpax̱catcatziṉiyáṉ pi ̱ huix kaxpatniṯa̱ quintachihuíṉ. 42 Quit ccatziy̱ pi ̱

xaḻia̱nkalhíṉ quinkaxpatniya, chu̱ tlahuaya̱ huaṉtu̱ csquiniyáṉ, huam̱pi ̱ huá̱ xpaḻacata
clix̱akatlim̱áṉ laquim̱pi ̱ yuma̱ liḻhu̱hua̱ ti ̱ yunú̱ yaḵó̱ nakaxmatkoy̱, chu̱ nacaṉajlakoy̱ pi ̱
xlic̱aṉa̱ huix quimacataniṯa.

43Acxni ̱xuankoṉiṯtá̱ yama̱ tachihuíṉ, pixtlanca̱ chuná̱ quilhánilh yama̱ niṉ:
—¡Lázaro, cataxtuchitá̱ antaṉi ̱ tanú̱paṯ!
44 Chaṉchu̱ huaṉti ̱ yuma̱ xniṉiṯ taxtuchi, chunatiyá̱ laṉtla̱ timaa̱cnu̱ca̱ liẖuana̱ liṯa-

maksnattamaṉiṯ lactiṯzu̱ lhákaṯ, laṉtla̱ c-xmacaníṉ hasta xtuhuaníṉ, chu̱ c-xlacán na̱
xtalakatlapaniṯ. Jesús chuná̱ huanikoḻh:

—Lacapala̱ caxcúttit laquim̱pi ̱ tlaṉ naán cxchic.
Liḵalhchihuiṉancán la̱ntla̱ natlahuacán laquim̱pi ̱ namaknic̱án Jesús
(Mateo 26:1-5; Marcos 14:1-2; Lucas 22:1-2)

45 Puschí ̱ lhu̱hua̱ judíos ti ̱ xankoṉiṯ lakapaxiaḻhnán María, lhu̱hua̱ huaṉti ̱ caṉajlánilh
Jesús acxni ̱xlacán ucxilhkoḻh la̱ maḻakastakuániḻh Lázaro caḻiṉíṉ. 46Huam̱pi ̱makapitzíṉ
huaṉti ̱ ucxilhkoḻh huaṉtu̱ xlaniṯ lacapala̱ lakankoḻh fariseos, chu̱ huanikoḻh huaṉtu̱
xtlahuaniṯ Jesús. 47Xlip̱acs fariseos, chu̱ xanapuxcunpaḻijni ̱lam̱as̱tokkoḻh chu̱ tzucukoḻh
lic̱hihuiṉankoy̱ xatú̱ natlahuanikoy̱ Jesús, nam̱á̱ huankoḻh:

—¿Tú̱ natlahuayaẖu? Sam̱pi ̱ tama̱ chixcú̱ luhua lhu̱hua lactlanca tatlahu tlahua-
ma.̱ 48 Lapi ̱ quin niṯú̱ nahuanaẖu, chu̱ caj chunatiyá̱ namakaxtakaẖu calatamaḵaḻh,
aṯzinu̱ luhua lhu̱hua̱ ti ̱ nalip̱aẖuankoy̱, chu̱ yama̱ map̱aksiṉaniṉ romanos naminkoy̱
laquim̱pi ̱naquincaḻakpaklhnikoyáṉ tlanca quintemploc̱án, chu̱ naquincam̱as̱putu̱canáṉ
quin judíos, sam̱pi ̱xlacán napuhuankoy̱ pi ̱ caj taḻaḻacatahuacamaḵoẖu.

49 Huam̱pi ̱ chaṯum huaṉti ̱ antá̱ xtaṯamakstokkoṉiṯ, huanicán Caifás huatiyá̱ huaṉti ̱
xapuxcu paḻi ̱ xliẖui ̱ yama̱ caṯa, huata xlá̱ chuná̱ huanikoḻh:

—Huixín ni ̱ tzinú̱ akataḵsáṯit tu̱ miliṯlahuatcán, 50 sam̱pi ̱ xaliẖuaca̱ tlaṉ caniḻh yuma̱
chaṯum chixcú, chu̱ ni ̱huá̱ xlip̱u̱tum judíos xala yuma̱ tíyat naniy̱aẖu.

51Huam̱pi ̱Caifás ni ̱huá̱ xacstu xtalacapas̱tacni mas̱qui chuná̱ chihuíṉalh, sam̱pi ̱cumu
huá̱ xapuxcu paḻi ̱ xliẖui ̱ acxni ̱ yama̱ caṯa, mas̱qui ni ̱ xcatziy̱ huá̱ xtalacapas̱tacni Dios
tiaḻim̱ac̱atziṉíṉalh, sam̱pi ̱ xlic̱aṉa̱ pi ̱ Jesús namaknic̱án laquim̱pi ̱ chuná̱ xmaṉ judíos
naliḻakmax̱tukoy̱. 52Huam̱pi ̱na̱ catziy̱aẖu pi ̱ni ̱ caj xpaḻacatacan huaṉti ̱ judíos, huata na̱
huá̱ xpaḻacatacán xlip̱acs xlakskataṉ Dios huaṉti ̱mas̱qui nacaxanic̱ahuá̱ xtahuilakoḻh c-
xlic̱aṯlanca̱ caṯuxáẖuat, laquim̱pi ̱chuná̱ maṉa huatiya̱ kampu̱tum natlahuakoy̱. 53Chuná̱
pi ̱hasta acxnitiyá̱ yama̱ quilhtamacú̱ yama̱ xanapuxcun judíos luhua lacxtum lic̱atziḵoḻh,
chu̱ tzucukoḻh putzakoy̱ laṉtla̱ natlahuakoy̱ laquim̱pi ̱namakniḵoy̱ Jesús.

54 Huata xlá̱ tatampú̱xtulh c-xatiyat Judea, chu̱ alh lacatzú̱ c-desierto c-aktum actzu̱
cac̱hiquíṉ huanicán Efraín, chu̱ antá̱ xtaḻamaḵoc̱há̱ xlim̱aḵalhtahuákaṯ, chu̱ niaḻh siyuj
xliḻatamaṉikoy̱ antaṉi ̱ tzamacán, usu pu̱tum yaḵó̱ judíos.

55Niaḻh makas̱ aya xtalacatzuhuim̱a̱ xpas̱cuajcan judíos huanicán taḵspuntzaḻíṉ, chu̱
luhua lhu̱hua̱ xamaḵó̱ c-Jerusalén laquim̱pi ̱ namaḵantaxtiḵoy̱ huaṉtu̱ xlis̱maniḵoṉiṯ;
chu̱ makapitzíṉ luhua lacapala̱ xcham̱putunkoy̱ xlim̱akua ni ̱xaḻakcháṉ pas̱cua̱ laquim̱pi ̱
nasiculunac̱hakanikoc̱án pacs tu̱ xpasakoṉiṯ xala caṯuxáẖuat. 56-57 Yama̱ fariseos, chu̱
xanapuxcun paḻijni ̱ xlim̱ap̱aksiṉankoṉiṯ pi ̱ lapi ̱ huí ̱ ti ̱ xcatziy̱ ní ̱ huí ̱ Jesús, camac̱atziṉí-̱
nalh laquim̱pi ̱ xlacán tlaṉ nachipakoy̱, chu̱ natamacanu̱koy̱ c-pu̱lac̱hiṉ. Lhu̱hua̱ huaṉti ̱
xlacaputzamaḵó̱ Jesús acxni ̱ antá̱ xuilakó̱ c-tlanca templo, chu̱ chaṯunu makapitzíṉ
xlaḵalhasquinkoy̱:

—¿Láṉtla̱ huixín puhuanáṯit, pi ̱namín cahuá̱ Jesús c-pas̱cua,̱ usu ni ̱ catímilh?

12
Cha̱tum pusca̱t liṯantu̱tlahuay perfume Jesús
(Mateo 26:6-13; Marcos 14:3-9)

1 Akchax̱an quilhtamacú̱ xtzankay̱ laṉtla̱ nalakcháṉ pas̱cua̱ c-Jerusalén, Jesús alh c-
Betania antaṉi ̱ xcac̱hiquiṉ Lázaro huaṉti ̱ xmaḻakastakuaniṉiṯ caḻiṉíṉ. 2 Antá c-xchic
Lázaro acxtum taẖuáy̱alh Jesús, Marta xmuju̱nimaḵó̱ xliẖuatcán. 3 Caj xamaktum María
lím̱ilh paṯum tlanca lumiṯa̱ xatlaṉ perfume xla nardo xánat, luhua tapalax̱lá xuaniṯ
xtápalh yama̱ perfume; xlá̱ lic̱haṯlahuapú̱xtulh c-xtuhuan Jesús, chu̱ aḻis̱taḻh tzúculh
lic̱hax̱acay xacchíxit, chu̱ laṉtla̱ xlic̱aṯlanca chiqui ̱ tzúculh lic̱am̱u̱clhún yuma̱ perfume.
4 Chaṯum xlim̱aḵalhtahuákaṯ, huatiya̱ ti ̱ aḻis̱taḻh macamás̱taḻh, huaṉti ̱ xuanicán Judas
Iscariote xkahuasa Simón, xlá̱ chuná̱ huanikoḻh am̱akapitzíṉ:

5 —¿Láṉtla̱ caj páx̱cat liṯlahuaca̱ yuma̱ perfume? Huata xatláṉ caj cstac̱a,̱ xtápalh

xuaniṯ max̱ cumu aktutu ciento tumiṉ xla plata, laquim̱pi ̱ huá̱ xtilim̱aktay̱akoc̱a̱ huaṉti ̱
laklim̱ax̱kaníṉ.

6Huam̱pi ̱ni ̱xpaḻacata̱ pala luhuaxlic̱aṉa̱ Judas xlakalhamankoy̱ lim̱ax̱kaníṉ hua̱ chuná̱
lic̱hihuíṉalh, pus huata hua̱ chuná̱ lic̱hihuíṉalh sam̱pi ̱ kalhaṉá, na̱ luhua xlakcatzán,
chu̱ xlakatiy̱ tumiṉ, xaẖuachí ̱cumu huá̱ xmac̱uiṉtajlic̱án pú̱xtoko̱ huaṉtu̱ xpu̱maq̱uic̱án
tumiṉ, chu̱ antá̱ xlá̱ tzeḵ xmac̱ututiḻhay. 7 Jesús chuná̱ huánilh:

—Ni ̱ chuná̱ cahuani, sam̱pi ̱ xlá̱ aya aḻic̱ax̱tlahuama̱ laṉtla̱ xmam̱u̱clhunic̱a̱ quimacni ̱
acxni ̱quit xquimaa̱cnu̱ca.̱ 8Na̱ chuna liṯum yama̱ huaṉti ̱ luhua lim̱ax̱kaníṉ, xaḻia̱nkalhíṉ
taḻapaḵóṯit nahuán, chu̱ huixín tlaṉ namaktay̱akoy̱áṯit acxni ̱ chuná̱ napuhuanáṯit,
huam̱pi ̱quit niaḻh luhua makas̱ quilhtamacú̱ ccaṯaḻamáṉ.

Lic̱hihuiṉancán pi ̱na̱ namaknic̱án Lázaro
9 Chaṉchu̱ lhu̱hua judíos huaṉti ̱ aya xchaṉkoṉiṯtá̱ c-xapas̱cua c-Jerusalén, antá̱

catziḵoc̱há̱ pi ̱ Jesús xchiniṯ c-Betania, antá̱ pu̱tum ankoḻh laquim̱pi ̱ naucxilhkoy̱, chu̱
na̱ naucxilhkoy̱ yama̱ Lázaro huaṉti ̱ xlá̱ xmaḻakastakuaniṉiṯ caḻiṉíṉ. 10 Puschí ̱ yama̱
xanapuxcun paḻijni ̱ lacxtum lic̱atziḵoḻh pi ̱ na̱ namakniḵoy̱ Lázaro, 11 sam̱pi ̱ na̱ huá̱
xpaḻacata̱ mas̱qui luhua lhu̱hua huaṉti ̱ na̱ xanapuxcun xtapap̱itzikoṉiṯ niaḻh acxtum
xlic̱atziḵoy̱ sam̱pi ̱huata huá̱ xcaṉajlakoy̱ pi ̱ Jesús xlic̱aṉa̱ Dios xmacaminiṯ.

Jesús luhua ma̱xquic̱án ca̱cni ̱ a̱cxni ̱ xa̱huatiyá̱ tanu̱chá̱ c-xaca̱chiquiṉ Jerusalén
(Mateo 21:1-11; Marcos 11:1-11; Lucas 19:28-40)

12 Chaṉchu̱ lic̱haḻí,̱ yama̱ liḻhu̱hua̱ huaṉti ̱ xminkoṉiṯ c-pas̱cua,̱ acxni ̱ kaxmatkoḻh
pi ̱ xcham̱a̱ Jesús c-Jerusalén, 13 tzucukoḻh caḵoy̱ pakatunu paḻhma,̱ chu̱ huá̱ ankoḻh
lip̱ax̱tokkoy̱. Laṉtla̱ xtlaẖuama̱ c-tiji ̱ xlacán chuná̱ tzucukoḻh caṯasakoy̱:

—¡Capax̱catcatziṉiẖu Dios xpaḻacata tu̱ tlahuama!̱ ¡Dios casiculanaṯláhualh yuma̱
Quimpu̱chinacán huaṉti ̱ xlá̱ macamima!̱ ¡Xaḻiankalhíṉ xatasiculanaṯlahu cahuá̱ yuma̱
chixcú̱ huaṉti ̱ tlanca Quireycán nahuán u̱nú̱ c-Israel! 14 Jesús xpu̱mín tantum actzu̱
ax̱nu̱ huaṉtu̱ csac̱uaniṯ, chuná̱ xlá̱ lim̱aḵantáxtiḻh huaṉtu̱ xtatzokniṯ xpaḻacata̱ c-
Liḵalhtahuaka̱ antaṉi ̱ chuná̱ huan:
15 “Ni ̱ capec̱uántit huixín huaṉti ̱huilátit c-Jerusalén;
huata mejor capax̱uhuátit, chu̱ caucxílhtit mireycán huaṉti ̱nacam̱ap̱aksiy̱áṉ;
xlá̱ pu̱mima̱ tantum ax̱nu̱ tu̱ kaṯahuilaniṯ.”

16 Xlim̱aḵalhtahuákaṯ Jesús ni ̱ tzinú̱ xakataḵsmaḵó̱ huaṉtu̱ luhua xquiṯaxtuma,̱
huam̱pi ̱acxni ̱aya xlakastakuananiṯ caḻiṉíṉ ac̱u luhua akataḵskoḻh sam̱pi ̱acxnicú̱ xlacán
lacapas̱tackoḻh pi ̱ chuná̱ xtatzoktahuilaniṯ huaṉtu̱ xlá̱ naakspulay Jesús, chu̱ luhua
xlic̱aṉa̱ chuná̱ xquiṯaxtuniniṯ.

17 Yamá̱ huaṉti ̱ xquiḻakoṉiṯ c-Betania, chu̱ na̱ antá̱ xtay̱aḵó̱ Jesús acxni ̱ xlá̱ xmaḻakas-
takuaniṉiṯ caḻiṉíṉ Lázaro, xtasaxtuniṯ c-xtahuaxni antaṉi ̱xmaa̱cnu̱caniṯ, xlacán caniẖuá̱
xlic̱hihuiṉankoṉiṯ c-Jerusalén huaṉtu̱ xquiu̱cxilhkoṉiṯ. 18 Huachá̱ xpaḻacata luhua
lhu̱hua̱ ankoḻh lip̱ax̱tokkoy̱, sam̱pi ̱ aya xliṯac̱hihuiṉankoc̱aniṯ huaṉtu̱ xlá̱ xtlahuaniṯ
tlanca xtatlahu, chu̱ xcac̱niṉaniputunkoy̱. 19 Puschí ̱ yama̱ fariseos xlacán ni ̱ lakatiḵoḻh,
chu̱ chuná̱ tzucukoḻh laẖuanikoy̱:

—Luhua caj caucxílhtit la̱ quin niaḻh tú̱ catiliṯaxtuhu, sam̱pi ̱ pacs huá̱ takokakoy̱, chu̱
lip̱aẖuankoy̱ tama̱ chixcú.

Makapitziṉ griegos ta̱chihuiṉamputunko̱y Jesús
20 Luhua lhu̱hua judíos huaṉti ̱ xminkoṉiṯanchá̱ c-aktum makat tíyat huanicán Grecia

na̱ antá̱ xminkoṉiṯ lakataquilhpu̱tanankoy̱ c-Jerusalén xlim̱akua xlama̱ xapas̱cua taḵ-
spuntzaḻíṉ. 21Xlacán laktalacatzúhuiḵoḻh Felipe, huachá̱ ti ̱ xala c-Betsaida tu̱ map̱aksiy̱
Galilea. Squinikoḻh liṯláṉ, huanikoḻh:

—Chixcú, clakapasputunaẖu, chu̱ ctac̱hihuiṉamputunaẖu Jesús.
22 Felipe liṯac̱hihuíṉalh Andrés, chu̱ xchaṯuycán ankoḻh huanikoy̱ Jesús huaṉtu̱

xlacasquinkoy̱ yama̱ chixcuhuíṉ, 23 Jesús chuná̱ huanikoḻh:

—Laṉchú̱ acchaṉiṯtá̱ quilhtamacú̱ acxni ̱ quit Xatalacsacni Chixcú̱ nacniy̱ laquim̱pi ̱

nacmas̱iyupalayac̱há̱ yama̱ cac̱ni ̱ tu̱ xapu̱lana̱ xackalhiy̱. 24 Sam̱pi ̱ xlic̱aṉa̱ ccaẖuaniyáṉ,
pi ̱ acxni ̱nacniy̱, xtac̱huná̱ naliṯaxtuy la̱ akspulay aktum xatalhtzi trigo huaṉtu̱ chancán,
acxni ̱ tamay̱ac̱há̱ caṯiyatna, xlic̱aṉa̱ pi ̱ naniy̱ c-xnacú̱, huam̱pi ̱ xlá̱ aḻis̱taḻh naakpún, chu̱
luhua lhu̱hua̱ nahuán xtahuácat. Huam̱pi ̱ lapi ̱ ni ̱ xtamac̱há̱ caṯiyatna, chu̱ ni ̱ xniḻh c-
xnacú̱, niucxnicú̱ catimás̱taḻh lhu̱hua xtahuácat. 25Yamá̱ huaṉti ̱luhua xlic̱aṉa̱ lakcatzán,
chu̱ ni ̱makatzankap̱utún xlatámaṯ, huata xlá̱ namakatzankay̱ huaṉtu̱ lakcatzán; huam̱pi ̱
huaṉti ̱ni ̱nalakcatzán xlatámaṯ pala namakatzankay̱ u̱nú̱ caṯuxáẖuat, huata xlá̱ namaka-
maklhtiṉán yama̱ xaxlic̱aṉa̱ latámaṯ huaṉtu̱ niucxni ̱ laksputa. 26 Lapi ̱ huí ̱ huaṉti ̱ luhua
xlic̱aṉa̱ quiscujnaniputún, chu̱ aktum catziy̱ naquilip̱aẖuán, pus akstiṯum caquistaḻánilh
c-xlatámaṯ, laquim̱pi ̱yama̱ tiji ̱tu̱ quit clactlaẖuama,̱ na̱ antá̱ xlá̱ nalactlaẖuán; chu̱ huaṉti ̱
chuná̱ naquiscujnaniy c-xlatámaṯ, Quintlaṯ na̱ luhua napax̱quiy̱.

Jesús lic̱hihuiṉán pi ̱ namaknic̱án
27 “Hua̱ chú̱ luhua xlic̱aṉa̱ aklituananiṯ quinacú̱. ¿Pi ̱ tlaṉ cahuá̱ pi ̱ xacuánilh chuná̱

Dios: ‘Tlaṯi Dios, xtlahua̱ tlanca liṯláṉ, xquilakmax̱tu̱ laquim̱pi ̱ ni ̱ xacpáṯiḻh huaṉtu̱
laṉchú̱ naquiakspulay’? ¡Huam̱pi ̱ ni ̱ lay chuná̱ nacuán sam̱pi ̱ luhua huá̱ quilim̱acaminiṯ
u̱nú̱ caṯuxáẖuat! 28 Huam̱pi ̱ huaṉtu̱ xmaṉ huá̱ clacasquín pi ̱ mas̱qui catu̱hua̱ xquiak-
spúlalh huam̱pi ̱huá̱ caliṯatlánquiḻh mintucuhuiní.”

Acxnitiyá̱ yama̱ takáxmatli ̱ aktum tachihuíṉ huaṉtu̱ minchá̱ c-akapú̱n, chu̱ chuná̱
huá:̱ “Quit cmas̱iyuniṯ pi ̱ caj mimpaḻacata aya liṯatlanquiṉíṯ, chu̱ na̱ caj xpaḻacata tu̱
natiakspulayáṉ naliṯatlanquip̱alay.”

29Chaṉchu̱ hua̱ liḻhu̱hua̱ ti ̱kaxmatkoḻh yuma̱ tachihuíṉ, tzucukoḻh huankoy̱ pi ̱mat caj
jílilh, chu̱ makapitzíṉ xuankoy̱ pi ̱ chaṯum xángel Dios xtac̱hihuiṉaniṯ. 30 Huam̱pi ̱ Jesús
chuná̱ huanikoḻh:

—Huixín cam̱acatanicántit yama̱ tachihuíṉ laquim̱pi ̱ nakaxpatáṯit, sam̱pi ̱ ni ̱ huá̱
liṯakáxmatli ̱ quimpaḻacata. 31 Sam̱pi ̱ hua̱ chú̱ aya lakchaṉiṯ quilhtamacú̱ acxni ̱ xlip̱acs
tachixcuhuíṯat xala u̱nú̱ caṯuxáẖuat namax̱okoṉic̱án xpaḻacata xtalaḵalhiṉcán, chu̱
yama̱ akskahuiní ̱ huaṉti ̱ luhua map̱aksiḵoy̱ huaṉti ̱ xalaktzankáṉ latamaḵoy̱ caṯuxáẖuat
chú̱ luhua aya lakchaṉiṯ hora acxni ̱xlá̱ maktum tu̱ namaklhtic̱án xlim̱ap̱aksíṉ. 32Na̱ aya
lakcham̱a̱ quilhtamacú̱ acxni ̱quit naquixtokohuacacán taḻhmáṉ c-cruz, huam̱pi ̱ caj huá̱
xpaḻacata yuma̱ cruz luhua lhu̱hua̱ ti ̱naquiliḻakminkoy̱, chu̱ naquilip̱aẖuankoy̱.

33 Caj laṉtla̱ huaṉtu̱ xlá̱ xlic̱hihuiṉama,̱ antá̱ xlim̱aa̱kataḵsniṉán laṉtla̱ namaknic̱án.
34Huam̱pi ̱yama̱ chixcuhuíṉ chuná̱ kalhtiḵoḻh:

—Lapi ̱ huix xlic̱aṉa̱ Cristo ti ̱ naquincaḻakmax̱tuyáṉ, ¿láṉtla̱ huix quincaẖuaniya pi ̱
namaknic̱ana̱ c-cruz? Sam̱pi ̱ quin ccatziy̱aẖu pi ̱ c-xtachihuiṉ Dios huaṉtu̱ tatzok-
tahuilaniṯ c-Liḵalhtahuaka, antá̱ huan pi ̱yama̱ Cristo huaṉti ̱namín quincaḻakmax̱tuyáṉ
xlia̱nkalhíṉ nalatamay̱. Huam̱pi ̱huana̱ pi ̱huix Xatalacsacni Chixcú̱ namaknic̱ana, usuchí ̱
¿xatí ̱ ya̱ chixcú̱ yama̱ huaṉti ̱huix lic̱hihuiṉámpaṯ?

35Huanikoḻh Jesús:
—Quit nacticaḻim̱aḻacahuaṉiy̱aṉcú̱ yuma̱ quixkakánat, huam̱pi ̱ niaḻh luhua makas̱

quilhtamacú̱; pus huá̱ xpaḻacata ccaḻiẖuaniyáṉ, xlim̱akua̱ huí ̱ xkakánat, luhua cali-̱
paẖuántit, chu̱ liẖuana̱ catlaẖuántit, laquim̱pi ̱ niṯú̱ napuhuanáṯit sam̱pi ̱ acxni ̱ namín
hora la̱ nacap̱oklhuán, xlip̱acs huaṉti ̱ tlaẖuankoy̱ acxni ̱ cap̱ucsua, xlacán ni ̱ lay taḵskoy̱
tiji. 36 Xlim̱akua kalhiy̱áṯit xkakánat, luhua xlic̱aṉa̱ calip̱aẖuántit laquim̱pi ̱ huixín tlaṉ
namakskonikoy̱áṯit am̱akapitzíṉ mintac̱hixcucán.

Acxni ̱ chuná̱ tihuanikoḻh Jesús akxtakyaẖuakoḻh, chu̱ tatzeḵnikoḻh.
Maká̱n aya xlic̱hihuiṉaniṯ profeta Isaías hua̱nti ̱ ni ̱ catilip̱a̱huanko̱lh Jesús

37 Mas̱qui luhua lhu̱hua̱ lactlanca lic̱ac̱ni tascújut huaṉtu̱ xlim̱aḻacahuaṉiḵoṉiṯ Jesús
huaṉtu̱ xlá̱ tlaṉ xtlahuakoy̱, yama̱ xanapuxcun judíos ni ̱ luhua xcaṉajlanikoy̱. 38 Pus
fuerza̱ xliḵantáxtut xuaniṯ huaṉtu̱ tilic̱hihuíṉalh profeta Isaías xpaḻacatacán huaṉti ̱
chuná̱ kalhiḵoy̱ xtay̱atcán, sam̱pi ̱xlá̱ chuná̱ titzóknu̱lh c-Liḵalhtahuaka:

“Quimpu̱chinacán, ¿tí ̱ chú̱ luhua caṉajlay huaṉtu̱ quin clic̱hihuiṉanaẖu?
Lhu̱hua̱ lactlanca tascújut huaṉtu̱ huix lim̱aḻacahuaṉiḵoṉiṯa, huam̱pi ̱ni ̱caṉajlanikoy̱áṉ.”

39 Alacatanu̱ c-Liḵalhtahuaka̱ profeta Isaías lacatancs tihua̱ xatú̱ xpaḻacata ni ̱ lay
lip̱aẖuankoy̱ acxni ̱nam̱á̱ tichihuíṉalh xpaḻacatacán:
40 “Dios lim̱ax̱tukoḻh xtac̱huná̱ caj la̱ lakatzíṉ calatamaḵoc̱há,
na̱ lim̱akaxtakkoḻh laquim̱pi ̱ catzacaṯlakoḻh c-xnacu̱cán,
chu̱ laquim̱pi ̱mas̱qui luhua kalhiḵoy̱ xlakastapucán, ni ̱ catiliḻacahuaṉankoḻh,
na̱ nim̱pala catilia̱kataḵskoḻh c-xnacu̱cán,
chu̱ na̱ ni ̱ caquintilakminkoḻh laquim̱pi ̱quit nacmap̱acsakoy̱ xlis̱tacnacán.”

41 Chuná̱ xlá̱ titzóknu̱lh profeta Isaías mas̱qui luhua makaṉ quilhtamacú̱ tilic̱hihuí-̱
nalh, huam̱pi ̱ xlá̱ aya xucxilhlacachima̱ lactlanca tascújut huaṉtu̱ natlahuay Jesús.
42 Huam̱pi ̱ mas̱qui chuná, ni ̱ luhua pacs maḵantaxtiḵoḻh yuma̱ tachihuíṉ, sam̱pi ̱
makapitziṉ lactalip̱aẖu judíos caṉajlanikoḻh Jesús, huam̱pi ̱ ni ̱ luhua maktum xu-
ankoy̱ pala xlip̱aẖuankoy̱ sam̱pi ̱ xpec̱uanikoy̱ fariseos, pala natamacaxtukoc̱án c-
xpu̱kalhtahuakacán. 43 Sam̱pi ̱ yuma̱ chixcuhuíṉ huata tlak xlakatiḵoy̱ luhua lactalip̱aẖu
chixcuhuíṉ calim̱ax̱tukoc̱a̱ c-xlacatiṉcan tachixcuhuíṯit, huam̱pi ̱ ni ̱ luhua xputzakoy̱
laṉtla̱ Dios nalim̱ax̱tukoy̱ luhua lactalip̱aẖu c-xlacatíṉ.

Hua̱nti ̱ ni ̱ ca̱najlay xtachuhuiṉ Jesús naacstutamaklhtumiḵo̱y
44Maktum Jesús luhua palha̱ chuná̱ huanikoḻh tachixcuhuíṯat: “Acxni ̱ chaṯum quili-̱

paẖuán, ni ̱ caj xmaṉ hua̱ quit quilip̱aẖuama,̱ huata quiṯaxtuy pi ̱ na̱ lacxtum lip̱aẖuama̱
quintlaṯ huaṉti ̱ quimacaminiṯ. 45 Na̱ chuna liṯum, yama̱ huaṉti ̱ quit quiucxilha, pus na̱
chunatiyá̱ ucxilhma̱ laṉtla̱ Quintlaṯ huaṉti ̱ quimacaminiṯ. 46 Quit xtac̱huná̱ la̱ xkaká-
nat cliṯaxtuniṯ caṯuxáẖuat laquim̱pi ̱ nacmaḻacahuaṉiḵoy̱ tachixcuhuíṯat, chu̱ laquim̱pi ̱
xlip̱acs huaṉti ̱ naquilip̱aẖuankoy̱ niaḻh c-xalakacap̱ucsua catitamakaxtakkoḻh. 47 Yamá̱
huaṉti ̱ nakaxmata̱ quintachihuíṉ, huam̱pi ̱ ni ̱ natlahuay huaṉtu̱ antá̱ clim̱ap̱aksiy̱, pus
ni ̱ quit cactimakstuntláhualh, sam̱pi ̱ quit niṯú̱ caj cminiṯ maḻaktzankaṉán caṯuxáẖuat,
huata caj cminiṯ lakmax̱tunán. 48 Huam̱pi ̱ yama̱ huaṉti ̱ niṯú̱ quiliu̱cxilha, chu̱ caj lak-
makánhuaṉtu̱ kaxmata̱ quintachihuíṉ, pus xlá̱ aya huí ̱huaṉtu̱ namakstuntlahuay, sam̱pi ̱
huata huá̱ quintapáksiṯ huaṉtu̱ kaxmatniṯ chu̱ ni ̱caṉajlaputún namakstuntlahuay acxni ̱
nalakcháṉ yama̱ aẖuatá̱ quilhtamacú̱ laṉtla̱ naputzaṉanicán xcueṉta.̱ 49Xlip̱acs huaṉtu̱
ccaẖuaniniṯán pacs huá̱ quintlaṯ chuná̱ quilim̱ap̱aksiṉiṯ naccaẖuaniyáṉ, huá̱ xpaḻacata
niṯú̱ cchihuiṉama̱ huaṉtu̱ caj quiacstu quintalacapas̱tacni. 50 Quit ccatziy̱ pi ̱ xlip̱acs
huaṉtu̱ Quintlaṯ lim̱ap̱aksiṉán natlahuacán, chu̱ nacaṉajlacán luhua xlic̱aṉa̱ mas̱tay̱
yama̱ lip̱ax̱uhu latámaṯ c-xpax̱tú̱n huaṉtu̱ niucxni ̱nalaksputa, pus huá̱ xpaḻacata, acxni ̱
cchihuiṉán quit xmaṉ huá̱ cuan huaṉtu̱ quimac̱atziṉiṉiṯ Quintlaṯ pi ̱ chuná̱ nacuán.”

13
Jesús tantu̱chaka̱ko̱y xlim̱a̱kalhtahuáka̱t

1 A̱huatiya̱ yama̱ quilhtamacu̱ xkoṯanu̱ma̱ sam̱pi ̱aya xlakcháṉ xapas̱cua taḵspuntzaḻíṉ,
Jesús stalanca xcatziy̱ pi ̱ aya xlakchaṉiṯ hora laṉtla̱ natapaq̱uiy̱ caṯuxáẖuat laquim̱pi ̱
nalakampalay Xtlaṯ. Xlá̱ luhua xlic̱aṉa̱ xpax̱quiḵoṉiṯ huaṉti ̱ xlacsackoṉiṯ caṯuxáẖuat,
chu̱ na̱ luhua ankalhíṉ pax̱quiḵoḻh, chu̱ chunatá̱ maktay̱akoḻh hasta acxni ̱ niḻh.
2-4 Huam̱pi ̱ huata xkahuasa Simón Iscariote xuanicán Judas, xlá̱ aya xmap̱uhuaṉiṉiṯ
akskahuiní ̱ pi ̱ namacamas̱tay̱ Jesús c-xmacán huaṉti ̱ xtasiṯziṉiy. Jesús stalanca xcatziy̱
pi ̱ xlip̱acs xliṯlihuaka, chu̱ xlim̱ap̱aksíṉ huaṉtu̱ xlá̱ xkalhiy̱, pacs huá̱ xmax̱quiṉiṯ Dios,
sam̱pi ̱antá̱ c-xpax̱tú̱n xminiṯanchá, chu̱ antiyá̱ nalakampalay antaṉi ̱huilachá̱ c-akapú̱n.
Huam̱pi ̱ luhua aṯzinú̱ xmas̱iyuniputunkoy̱ pi ̱ luhua xpax̱quiḵoy̱, aẖuatiya̱ yama̱ caṯzis̱ní ̱
acxni ̱ xlacán xuay̱amaḵó,̱ Jesús táy̱alh c-pu̱huay̱, tapú̱xtulh xtakaṉu, chu̱ tampu̱lak-
tahui ̱ mactum lim̱acaxaca lhákaṯ. 5 A̱lis̱taḻh múju̱lh chúchut c-paktum ácsmu̱lh, chu̱
tzúculh tantu̱chakaḵoy̱ xlim̱aḵalhtahuákaṯ, chu̱ lic̱hax̱acatiḻhakoy̱ yama̱ toalla huaṉtu̱

xtampu̱lakui.̱ 6Acxni ̱ lákmilh Simón Pedro xtantu̱chakap̱utún huam̱pi ̱xlá̱ ni ̱ lacásquilh,
chu̱ chuná̱ huánilh:

—Quimpu̱chinacán, ¿láṉtla̱ chu̱ yuma̱ quiṯaxtuy, huix quimaḵalhtahuakaṉacán, chu̱
huata quincaḻakchakáp̱aṯ?

7 Jesús chuná̱ kálhtiḻh:
—Huaṉtu̱ quit ctlahuama,̱ laṉchú̱ huix ni ̱ lay akataḵsa, huam̱pi ̱ aḻis̱taḻh namín

quilhtamacú̱ acxni ̱huix luhua naakataḵsa.
8 Pedro huanipá:̱
—Pus quit luhua ni ̱ clacasquín naquintantu̱chakay̱a̱ sam̱pi ̱ ni ̱ quiminiṉiy huata huix

naquilis̱cuja.
Jesús huanipá:̱
—Lapi ̱ ni ̱ lacasquina̱ nactantu̱chakay̱áṉ, huix ni ̱ lay tú̱ caquintitaḵalhi ̱ tu̱ miliḻakchá-̱

nat.
9—Lapi ̱ chuná̱ naquiṯaxtuy, huata ni ̱ caj xmaṉ quintantú̱n, huam̱pi ̱na̱ xaẖua̱ cachaka̱

quimacaníṉ, chu̱ quiakxeḵa —huánilh Pedro.
10Huata xlá̱ chuná̱ kalhtip̱á:̱
—Huaṉti ̱ac̱u paxkoṉiṯ, ni ̱xafuerza̱ tuncán napaxpalay, huata caj xmaṉ talacasquín pi ̱

natantu̱chakán, sam̱pi ̱ laṉtla̱ xliṯlanca̱ c-xmacni, luhua xachakanitá, mas̱qui xlic̱aṉa̱ ni ̱
na̱ luhua milip̱acscán.

11 Jesús luhua stalanca xcatziy̱ ti ̱ namacamas̱tay̱, pus huá̱ chuná̱ caḻiẖuánilh: “Mas̱qui
xlic̱aṉa̱ ni ̱ luhua milip̱acscán.”

12 Acxni ̱ tantu̱chakaḵoḻh xlim̱aḵalhtahuákaṯ, Jesús lhakap̱i ̱ xtakaṉu, tahuilapi ̱ c-
pu̱huay̱, chu̱ chuná̱ huanikoḻh:

—¿Pi ̱ akataḵsáṯit xatú̱ luhua xpaḻacata̱ ccaḻiṯantu̱chakaṉiṯán? 13 Huixín huanáṯit
pi ̱ quit mimaḵalhtahuakaṉacán, chu̱ mimpu̱chinacán. Luhua xlic̱aṉa̱ huaṉtu̱ huixín
huanáṯit sam̱pi ̱ quit mimpu̱chinacán. 14 Pus lapi ̱ quit, hua̱ mimpu̱chinacán, chu̱
na̱ mimaḵalhtahuakaṉacán, ni ̱ hua̱ xpaḻacata pala aṯzinu̱ cliṯlancac̱atziṉiṯ, chu̱ hasta
caṯantu̱chakaṉiṯán, huixín huaṉti ̱caj quilim̱aḵalhtahuákaṯ, pus chu̱ na̱ chuná̱ chu̱ huixín
luhua cam̱iniṉiyáṉ nalaḻis̱cujap̱ítit chaṯunu am̱akapitzíṉ calaṯantu̱chakap̱ítit. 15 Sam̱pi ̱
xaliu̱cxílhtiṯ ccam̱akaxtakniniṯán, laquim̱pi ̱ laṉtla̱ quit ctlahuaniṯ, na̱ chuná̱ huixín
natlahuayap̱ítit. 16 Xlic̱aṉa̱ lacatancs ccaẖuaniyáṉ, pi ̱ ni ̱ pala chaṯum caj tasac̱ua,
napuhuán pi ̱aṯzinú̱ xlá̱ namax̱quic̱án cac̱ni ni ̱xahua̱ xmaḻaṉá; chu̱ na̱ chuna liṯum yama̱
lacscujni ̱huaṉti ̱maḻeṉim̱ac̱a̱ aktum luhuaxlacasquinca tachihuíṉ, ni ̱napuhuánpi ̱aṯzinú̱
xlá̱ namax̱quic̱án cac̱ni ni ̱ xahua̱ huaṉti ̱ maḻakachaṉama.̱ 17 Lapi ̱ akataḵsáṯit huaṉtu̱
quit ctlahuaniṯ, chu̱ naliṯzaksayáṯit yuma̱ quilim̱ap̱aksíṉ, luhua xlic̱aṉa̱ aktziyaj lapáṯit
nahuán.

18 “Ni ̱milip̱acscán caḻakchaṉáṉ yumá̱ huaṉtu̱ quit ccaẖuanimáṉ, sam̱pi ̱ quit stalanca
ccatziy̱ xatí ̱ luhua clacsacniṯ sam̱pi ̱ clakapasa̱ huaṉtu̱ huí ̱ c-minacu̱cán chaṯum cha-̱
tum, huam̱pi ̱ juerza̱ nakantaxtuy c-quilatámaṯ huaṉtu̱ tatzoktahuilaniṯ c-Liḵalhtahuaka̱
antaṉi ̱ chuná̱ huan: ‘Yama̱ chaṯum huaṉti ̱ lacxtum xquintaẖuay̱ama,̱ naquimacamas̱-
tay̱.’ 19 Ccaḻiṯac̱hihuiṉamáṉ huaṉtu̱ naquiakspulay laquim̱pi ̱ acxni ̱ pacs nakantaxtukoy̱,
pus huixín nacatziy̱áṯit pi ̱ quintachihuíṉ, pacs talulóktat huaṉtu̱ ccaẖuaniniṯán caj
quimpaḻacata. 20 Chu̱ luhua ccaẖuaniyáṉ pi ̱ huaṉti ̱ namakamaklhtiṉán yama̱ huaṉti ̱
quit nacmacáṉ laquim̱pi ̱nalic̱hihuiṉán quintachihuíṉ, pus xtac̱huná̱ quiṯaxtuy lam̱pala
quit quimakamaklhtiṉama,̱ chu̱ yama̱ huaṉti ̱ quit quimakamaklhtiṉán na̱ quiṯaxtuma̱
lam̱pala Quintlaṯ makamaklhtiṉama̱ huaṉti ̱quimacaminiṯ.”

Jesús lic̱hihuiṉampalay pi ̱ Judas namacama̱sta̱y
(Mateo 26:20-25; Marcos 14:17-21; Lucas 22:21-23)

21 Acxni ̱ tihua̱ yuma̱ Jesús, luhua xlic̱aṉa̱ aklituánalh c-xnacú, huata xlá̱ chuná̱ luhua
lacatancs lacatzaj huanikoḻh xlim̱aḵalhtahuákaṯ:

—Xlic̱aṉa̱ luhua clip̱uhuán caj xpaḻacata huaṉtu̱ ccaẖuanimáṉ pi ̱ laṉtla̱ milip̱u̱tumcán
chaṯum huaṉti ̱naquimacamas̱tay̱.

22Huata yama̱ xlim̱aḵalhtahuákaṯ tzucukoḻh laḻacaucxilhkoy̱ chaṯunu chaṯunu, xlacán

ni ̱ xcatziḵoy̱ xatí ̱ xliq̱uilhama.̱ 23 Chaṉchu̱ yama̱ xlim̱aḵalhtahuakaṯ Jesús huaṉti ̱ luhua
xpax̱quiy̱, luhua lacxtum xpax̱tu̱hui ̱ xtaẖuay̱ama.̱ 24 Huata Simón Pedro tzeḵ tzúculh
lim̱acahuán xmacán laquim̱pi ̱ nakalhasquín xatí ̱ luhua xliq̱uilhama.̱ 25 Chaṉchu̱ yama̱
xlim̱aḵalhtahuákaṯ tzinú̱ sij lákalh antaṉi ̱ xuí,̱ chu̱ chuná̱ kalhásquilh:

—Quimpu̱chinacán, ¿xatí ̱huix luhua lic̱hihuiṉámpaṯ?
26 Jesús chuná̱ kálhtiḻh:
—Hua̱ yumá̱ huaṉti ̱quit nacmax̱quiy̱ caxtalaṉchu̱ xatamún.
Xlá̱ chuná̱ tláhualh líḻupli ̱liḵotna̱ actzu̱ caxtalaṉchu̱, chu̱ huá̱máx̱quiḻh Judas Iscariote

xkahuasa Simón. 27 Acxni ̱ Judas maklhtíṉalh yama̱ caxtalaṉchu̱, xlá̱ hualh, chu̱ acxnicú̱
akskahuiní ̱ tánu̱lh c-xnacú̱, chu̱ Jesús chuná̱ huánilh:

—¡Lacapala̱ catlahua̱ huaṉtu̱ milim̱aḵantáxtiṯ!
28 Huam̱pi ̱ xlip̱acs am̱akapitzíṉ huaṉti ̱ xmakuay̱amaḵó̱ c-pu̱huay̱, niṯí ̱ akátaḵsli ̱ xatú̱

xpaḻacata liẖuánilh yumá.̱ 29Chaṉchu̱ pi ̱ Judas tesorero xlim̱ax̱tucaniṯ, huá̱ xmax̱quiḵoy̱
tumiṉ, makapitzíṉ puhuankoḻh pi ̱ max̱ huá̱ xuaniputún laquim̱pi ̱ catamáẖualh pala tú̱
namaclacasquincán c-pas̱cua,̱ usuchí ̱pala tú̱ nataq̱uiḵoy̱ lim̱ax̱kaníṉ.

30Acxni ̱Judasmaklhtiṉankoḻh caxtalaṉchu̱, xlá̱ lacapala̱ táxtulh. Na̱ caṯzis̱nitá xuaniṯ.
Jesús lic̱huhuiṉán xasa̱sti lim̱a̱paksíṉ

31 Chaṉchu̱ acxni ̱xtaxtuniṯtá̱ Judas, Jesús chuná̱ huanikoḻh xlim̱aḵalhtahuákaṯ:
—Laṉchiyú̱ aya lakchaṉiṯ quilhtamacú̱ acxni ̱xlip̱acs tachixcuhuíṯat naucxilhkoy̱ yama̱

tlanca quiliṯlihuaka̱ huaṉtu̱ quit Xatalacsacni Chixcú̱ ckalhiy̱, Dios na̱ namas̱iyuy yama̱
tlanca xliṯlihuaka̱ antá̱ c-quilatámaṯ. 32Chí ̱lapi ̱quit cmas̱iyuma̱ nahuán xliṯlihuaka Dios,
xlá̱ na̱ acxnitiyá̱ mas̱iyuma̱ nahuán huaṉtu̱ quit ckalhiy̱ quiliṯlihuaka̱ acxni ̱ nacpaṯiṉán,
chu̱ niaḻh pala makas̱ laṉtla̱ xlá̱ namas̱iyuy. 33 Koxutaníṉ huixín quincamán, chú̱ luhua
niaḻh makas̱ ccaṯaḻamáṉ. Huixín naquimputzayáṯit, huam̱pi ̱ niaḻh caquintiucxílhtit;
na̱ chuná̱ chú̱ ccaẖuaniyáṉ, xtac̱huná̱ la̱ cuanikoṉiṯ xanapuxcun judíos, pi ̱ huixín ni ̱
lay catipítit antaṉi ̱ quit cama.̱ 34 Chú̱ pi ̱ nacán, huixín stalanca catziy̱áṯit laṉtla̱ quit
ccap̱ax̱quiṉiṯán, pus huá̱ yumá̱ ccaḻim̱ax̱quiy̱áṉ xasas̱ti quilim̱ap̱aksíṉ pi ̱ calap̱ax̱quíṯit
chaṯunu chaṯunu̱ xlip̱acs minacu̱cán xtac̱huná̱ laṉtla̱ quit ccap̱ax̱quiṉiṯán. 35 Lapi ̱
huixín nalap̱ax̱quiy̱áṯit chuná̱ cumu laṉtla̱ ccaẖuaniniṯán, chuná̱ xlip̱acs am̱akapitzíṉ
naliṯalulokkoy̱ pi ̱ xlic̱aṉa̱ huixín quilim̱aḵalhtahuákaṯ huaṉti ̱ quistaḻanimaḵó,̱ chu̱ quili-̱
paẖuankoy̱.

Jesús lic̱hihuiṉán pi ̱ Pedro nahuán pi ̱ni ̱ lakapasa
(Mateo 26:31-35; Marcos 14:27-31; Lucas 22:31-34)

36—Quimpu̱chinacán, ¿ní ̱ luhua chipímpaṯ! —kalhásquilh Pedro.
—Antaṉi ̱quit cama,̱ huix ni ̱lay chú̱ caquintistaḻani; naquistaḻaniya, huam̱pi ̱aḻis̱taḻhcú

—kálhtiḻh Jesús.
37Quimpu̱chinacán, ¿tú̱ chú̱ xpaḻacata̱ ni ̱ lay cstaḻaniyáṉ laṉchú̱? Xlic̱aṉa̱ quit aktum

ccatziy̱ mas̱qui xacmacamás̱taḻh quilatámaṯ caj mimpaḻacata —huampi ̱Pedro.
38 Chaṉchu̱ Jesús chuná̱ huánilh:
—Pedro, ¿pi ̱luhua xlic̱aṉa̱ aktumcatziy̱a̱mas̱qui xmacamas̱ta̱milatámaṯ caj quimpaḻa-

cata? Pus chú̱ luhua xlic̱aṉa̱ cuaniyáṉ pi ̱ huatiya̱ yuma̱ tzis̱ní, acxni ̱ ni ̱ aṯasay nahuán
pu̱yu̱ huix maktutu̱ huaniṯa nahuán pi ̱ni ̱quilakapasa̱ acxni ̱nakalhasquincana.

14
Jesús liṯaxtuy xta̱chuná̱ tiji ̱ hua̱ntu̱ lic̱ha̱ncán c-xpa̱xtu̱n Dios

1 A̱lis̱taḻh Jesús chuná̱ huanikoḻh xlim̱aḵalhtahuákaṯ:
—Ni ̱ caaklituánalh minacu̱cán, calip̱aẖuántit Dios, chu̱ na̱ chuná̱ caquilip̱aẖuántit.

2 Quit lacatancs ccaẖuaniyáṉ pi ̱ c-xchic Quintlaṯ, luhua lhu̱hua̱ huilakó̱ pu̱táhuiḻh
antaṉi ̱ tlaṉ tahuilacán; hua̱ pala pi ̱ ni ̱ chuná̱ cahuá̱ quit lacatancs xacticaẖuanín.
Pero luhua lacatancs sam̱pi ̱ quit niṯu̱ ccaa̱kskahuimáṉ, pus chú̱ quit cama̱ laquim̱pi ̱

naccac̱ax̱tlahuaniyáṉ aktum pu̱táhuiḻh antaṉi ̱ natahuilayáṯit. 3 Chaṉchu̱ acxni ̱ aya
naccax̱tlahuakoy̱ quit nacmimpalay am̱aktum laquim̱pi ̱chú̱ naccaḻeṉáṉ, pus antaṉi ̱quit
nactahuilay huixín na̱ antá̱ natahuilayáṯit. 4Huixín aya catziy̱áṯit antaṉi ̱ quit naccháṉ,
xaẖuachí ̱ aya lakapasáṯit xatiji ̱huaṉtu̱ lic̱haṉcán.

5Huata Tomás chuná̱ huánilh:
—Quimpu̱chinacán, quin ni ̱ ccatziy̱aẖu antaṉi ̱ huix nachipina, ¿láṉtla̱ tlaṉ chú̱

naclic̱atziy̱aẖu xatiji ̱huaṉtu̱ lichaṉcán?
6 Jesús chuná̱ kálhtiḻh:
—Quit hua̱ tiji, chu̱ hua̱ xlic̱aṉa,̱ chu̱ hua̱ latámaṯ; niṯí ̱ catilákmilh Xatlaṯ pala ni ̱

quimpaḻacata. 7 Acxni ̱ ni ̱ xaq̱uilakapasáṯit, na̱ ni ̱ luhua xlakapasáṯit Quintlaṯ, huam̱pi ̱
cumu huixín quilakapasáṯit quit cpuhuán pi ̱ luhua lacatancs lakapasáṯit chú̱, sam̱pi ̱
ankalhiṉá̱ ucxilhpáṯit.

8 —Quimpu̱chinacán, pus caṉa̱ caj Mintlaṯ Dios caquincam̱aḻakapasni, naccap̱ax̱cat-
catziṉiyáṉ —huánilh Felipe.

Hua̱nti ̱ lakapasa̱ Jesús na̱ lakapasa̱ Dios xala̱ntla̱ xlá̱
9 Jesús kálhtiḻh:
—Felipe, caṉa̱ makas̱a quilhtamacú̱ laṉtla̱ ccaṯaẖuilán, chu̱ ¿pi ̱ luhua ni ̱ naj quilaka-

pasa? Huaṉti ̱ quit quiucxilha, pus na̱ huatiya̱ ucxilhma̱ laṉtla̱ quintlaṯ, ¿tú̱huan
chiṉchu̱ quiliẖuaniya̱ caccam̱aḻakapasníṉ Quintlaṯ? 10 ¿Láṉtla̱ pi ̱ ni ̱ lay caṉajlaya̱ pi ̱
quit lacxtum ctaḻama̱ Quintlaṯ, chu̱ na̱ chuná̱ pi ̱ xlá̱ antá̱ lama̱ c-quilatámaṯ? Pacs
huaṉtu̱ ccaḻim̱ap̱aksiy̱áṉ ni ̱ caj quiacstu quintapuhuáṉ mas̱qui chuná̱ cuan, pus huata
huá̱ xlá̱ lama̱ c-quilatámaṯ, chu̱ quimaclacasquima̱ laquim̱pi ̱ nactlahuay xtascújut.
11 Pus caṉa̱ caj cacaṉajlátit pi ̱ quit lacxtum ctaḻama̱ Quintlaṯ, chu̱ xlá̱ na̱ antá̱ lama̱ c-
quilatámaṯ, xaẖuachí ̱pala luhua ni ̱ lay caj quintachihuíṉ lic̱aṉajlayáṯit, pus caṉa̱ mas̱qui
caj huá̱ calic̱aṉajlátit yama̱ lactlanca quintascújut huaṉtu̱ quit tlahuay c-milacatiṉcán.
12 Xlic̱aṉa̱ ccaẖuaniyáṉ pi ̱ huaṉti ̱ naquilip̱aẖuán, yama̱ chixcú̱ xlá̱ na̱ natlahuakoy̱
lactlanca tatlahu huaṉtu̱ quit ctlahuay, chu̱ hasta aṯzinú̱ xlá̱ tlak lactlanca lic̱ac̱ni
tatlahu natlahuakoy̱ c-quimpú̱xoko sam̱pi ̱ quit cama̱ antaṉi ̱ huilachá̱ Quintlaṯ, chu̱ antá̱
nactamakaxtaka. 13 Na̱ caxatu̱cahuá̱ tu̱ nasquiniyáṯit Quintlaṯ c-quintucuhuiní, usu caj
xpaḻacata quilip̱aẖuanáṯit, quit naccam̱akchihuiṉanac̱háṉ laquim̱pi ̱ chuná̱ naliṯasiyuy
xliṯlihuaka Dios caj quimpaḻacata. 14Quit luhua ccaḻim̱aa̱katzankay̱áṉ pi ̱casquinítit Dios
huaṉtu̱ huixín maclacasquimpáṯit, chu̱ caxatu̱cahuá̱ tu̱ nasquiniyáṯit c-quintucuhuiní ̱
quit naccam̱ax̱quiy̱áṉ.

Jesús ma̱lacnu̱y pi ̱ namacamín Espíritu Santo
15 “Lapi ̱ huixín xlic̱aṉa̱ quimpax̱quiy̱áṯit, camaḵantaxtíṯit c-milatamaṯcán huaṉtu̱

chú̱ ccaḻim̱ap̱aksiṉiṯán. 16 Acxni ̱ quit naclakcháṉ Quintlaṯ, nacxakatliy̱ laquim̱pi ̱
xlá̱ nacam̱acaminiyáṉ yama̱ ac̱haṯum Maktay̱aná̱ huaṉti ̱ xlip̱aá̱n nacaṯaḻatamay̱áṉ c-
milatamaṯcán. 17 Pus hua̱ tamá̱ Maktay̱ana Espíritu xlá̱ nacam̱aa̱kataḵsniḵoy̱áṉ huaṉtu̱
xtalulóktat xpaḻacata Dios. Huam̱pi ̱ huaṉti ̱ xala caṯuxáẖuat ni ̱ quilip̱aẖuankoy̱, xlacán
ni ̱ lay maklhtiṉán laquim̱pi ̱ namaḻaṉán c-xlatamaṯcán sam̱pi ̱ ni ̱ lay lakapaskoy̱, usu
liḻacahuaṉankoy̱ lactlanca xtascújut. Huixín aya lakapasáṯit sam̱pi ̱ caḻaṉchú̱ xlá̱ aya
caṯaḻamáṉ c-milatamaṯcán, huam̱pi ̱ namín quilhtamacú̱ acxni ̱ luhua namaḻaṉán c-
minacu̱cán caxaniḻiẖuaya̱ quilhtamacú̱.

18 “Acxni ̱ nacán, ni ̱ xlip̱aá̱n caj lim̱ax̱kania̱ cacticaa̱kxtakmakán, huata nacmimpalay
laquim̱pi ̱ naccaṯaṯahuilapalayáṉ. 19 Niaḻh makas̱ quilhtamacú̱, huaṉti ̱ xala caṯuxáẖuat,
chu̱ ni ̱quilip̱aẖuankoy̱, xlacán niaḻh makcatzi caquintiucxilhkoḻh sam̱pi ̱nacniy̱, huam̱pi ̱
huixín naquiucxilhpalayáṯit sam̱pi ̱ nackalhip̱alay latámaṯ; chu̱ cumu quit naclatama-̱
palay xastacná, huixín na̱ nakalhip̱alayáṯit latámaṯ acxni ̱naniy̱áṯit. 20Yama̱ quilhtamacú̱
acxni ̱ naclatamap̱alay, huixín naakataḵsáṯit pi ̱ Dios ni ̱ quiakxtakmakaniṯ, ankalhíṉ
quintaḻatamaṉiṯ. Huixín na̱ chuná̱ ankalhíṉ lacxtum quintaḻapáṯit nahuán, chu̱ quit

ccaṯaḻamáṉ nahuán huixín. 21 Yamá̱ huaṉti ̱ xlic̱aṉa̱ quimpax̱quiy̱, xlá̱ liṯzaksay c-
xlatámaṯ huaṉtu̱ quit clim̱ap̱aksiṉán, chu̱ huaṉti ̱ quit quimpax̱quiy̱, Quintlaṯ na̱ luhua
napax̱quiy̱, xaẖuachí ̱ quit nacmam̱akcatziṉiy̱ c-xnacú̱ pi ̱ luhua xlic̱aṉa̱ ctaḻama̱ c-
xlatámaṯ.”

22 Chu̱ chaṯum liṯum xlim̱aḵalhtahuákaṯ huaṉti ̱ na̱ xuanicán Judas, huam̱pi ̱ ni ̱ hua̱
Iscariote, xlá̱ chuná̱ huánilh:

—Quimpu̱chinacán, ¿tú̱huan huana̱ pi ̱ xmaṉ hua̱ quin luhua naquincam̱as̱iyuniya̱ pi ̱
quincaṯaḻápaṯ? ¿Láṉtla̱ pi ̱ ni ̱ huata huá̱ catitasiyunikó̱ am̱akapitziṉ tachixcuhuíṯat xala
caṯuxáẖuat?

23 Jesús kálhtiḻh:
—Sam̱pi ̱ quit huata nactasiyunikoy̱ yama̱ huaṉti ̱ quimpax̱quiḵoy̱. Pus Quintlaṯ na̱

luhua napax̱quiḵoy̱, sam̱pi ̱ quit, chu̱ Quintlaṯ lacxtum nacminaẖu taḻatamaḵoy̱aẖu c-
xlatamaṯcán. 24 Yamá̱ huaṉti ̱ ni ̱ quimpax̱quiḵoy̱, pus xlacán ni ̱ catitlahuakoḻh huaṉtu̱
quit ccaḻim̱ap̱aksiy̱; lacatancs cacatzíṯit pi ̱ yuma̱ tachihuíṉ huaṉtu̱ huixín laṉchú̱ kax-
patpáṯit, ni ̱ caj quiacstu quilá, pus huata huá̱ xtachihuiṉ Quintlaṯ huaṉti ̱quimacaminiṯ.

25 “Xlim̱akuacú̱ pi ̱cticaṯaḻamáṉ, huá̱ chuná̱ ccaḻiẖuanimáṉ yuma̱ tachihuíṉ; 26huam̱pi ̱
yama̱ quilhtamacú̱ acxni ̱ quit aya caniṯ nahuán, Quintlaṯ c-quimpú̱xoko̱ namacamín
Espíritu Santo laquim̱pi ̱ xlá̱ nacam̱aktay̱ayáṉ, huam̱pi ̱ ni ̱ caj xmaṉ huá,̱ sam̱pi ̱ xlá̱
na̱ luhua liẖuana̱ nacam̱aḻacapas̱tacayáṉ xlip̱acs quintapáksiṯ huaṉtu̱ ccam̱ax̱quiṉiṯán
u̱nú̱ ccaṯuxáẖuat, xaẖuachí ̱ lhu̱hua̱ huaṉtu̱ nacam̱aa̱kataḵsniy̱áṉ huaṉtu̱ huixín ni ̱
akataḵsáṯit laṉchú̱.

27 “Huaṉtu̱ aktziyaj naliḻatapay̱áṯit ccam̱akaxtakniyáṉ, hua̱ quintapax̱uhuáṉ cca-̱
max̱quiy̱áṉ; ni ̱ huá̱ ccam̱ax̱quiy̱áṉ huaṉtla̱ mas̱tay̱ tachixcuhuíṯit. Ni ̱ caaklituánalh
minacucán, na̱ ni ̱ camacpuhuántit. 28 Huixín aya kaxpatniṯántit huaṉtu̱ ccaẖuanín
pi ̱ quit camajá cam̱akaxtakáṉ, huam̱pi ̱ na̱ catziy̱áṯit pi ̱ nacmimpalay laquim̱pi ̱ acxtum
naccaṯaḻatamay̱áṉ. Lapi ̱ luhua xlic̱aṉa̱ xquimpax̱quíṯit aya xtilip̱ax̱uhuátit pi ̱ cama̱
antaṉi ̱ huilachá̱ Quintlaṯ, sam̱pi ̱ chuná̱ xtalacasquín, chu̱ xlá̱ aṯzinú̱ tlanca xlacatzúcut
ni ̱ xahua̱ quit. 29 Quit ccaa̱ḻiẖuanimáṉ yuma̱ xlim̱akua ni ̱ aḻay, laquim̱pi ̱ acxni ̱ chuná̱
nakantaxtuy acxnitiyá̱ naquilip̱aẖuanáṯit.

30 “Huá̱ chuná̱ ccaḻiẖuanimáṉ sam̱pi ̱ niaḻh lay makas̱ cacticaṯac̱hihuiṉán, sam̱pi ̱
aya talacatzuhuim̱a̱ quilhtamacú̱ acxni ̱ akskahuiní ̱ huaṉti ̱ u̱nú̱ luhua map̱aksiṉán ca-̱
tuxáẖuat lip̱ec̱ua̱ naquisokaliy̱, mas̱qui chuná̱ chú̱, xlá̱ niṯú̱ kalhiy̱ liṯlihuaka̱ laquim̱pi ̱
tlaṉ naquimakatlajay huaṉtu̱ quit quimpaḻacata. 31 Huam̱pi ̱ fuerza̱ chuná̱ nakantaxtuy
huaṉtu̱ quilim̱acamincaniṯ laquim̱pi ̱ xlip̱acs tachixcuhuíṯat xala caṯuxáẖuat nacatziḵoy̱
pi ̱ xlic̱aṉa̱ quit cpax̱quiy̱ Quintlaṯ, chu̱ pacs ckalhakaxmatma̱ huaṉtu̱ xlá̱ quintilim̱ap̱ák-
siḻh.”

A̱lis̱taḻh Jesús lim̱ap̱aksiḵoḻh xlim̱aḵalhtahuákaṯ:
—Lacapala̱ catay̱átit, chu̱ caahuá.

15
Jesús liṯaxtuy la̱ pu̱kalhtum tachaná̱n xla uva

1 A̱lis̱taḻh Jesús tzucupaj xakatliḵoy̱, chu̱ chuná̱ huanikoḻh: “Quit cliṯaxtuy xtac̱huná̱
la̱ pu̱kalhtum xaquihui uvas, chiṉchu̱ hua̱ Quintlaṯ liṯaxtuy xtac̱huná̱ huaṉti ̱ chaniṯ,
chu̱ maktakalha̱ yama̱ tachanáṉ. 2 Chu̱ xlip̱acs huaṉti ̱ kaxmatkoṉiṯ quintachihuíṉ
clim̱ax̱tukoy̱ la̱ quimpakaníṉ. Xlip̱acs quimpakaníṉ tu̱ ni ̱ tahuacay xtahuácat, caa̱ctiy̱,
makán; chiṉchu̱ huaṉtu̱ yamá̱ tahuacay xtahuácat, luhua pax̱uhuay cuchiy̱, akmakaniy
huaṉtu̱ sokaḻiy̱ laquim̱pi ̱ aṯzinu̱ luhua lhu̱hua̱ natahuacay xtahuácat. 3Huixín xtac̱huná̱
liṯaxtuyáṯit laṉtla̱ quiakán huaṉtu̱ tahuacay xtahuácat, chu̱ huá̱ caḻic̱uchic̱aniṯántit
quintachihuíṉ huaṉtu̱ aya kaxpatniṯántit. 4 Huixín catziy̱áṯit pi ̱ kantum xakan akatum
tachanáṉ ni ̱ lay tahuacay xtahuácat lapi ̱ ni ̱ natapalhiy̱ laṉtla̱ quilhtay c-xachaṯlanca
xaquihui, pus na̱ chuná̱ chú̱ huixín ni ̱ lay catikalhíṯit mintahuacatcán lapi ̱ ni ̱ ankalhíṉ
lacxtum naquintaḻatapáy̱atit xtac̱huná̱ laṉtla̱ quit ankalhíṉ ccaṯaḻamáṉ.

5 “Quit na̱ xtac̱huná̱ yama̱ pu̱kalhtum xaquihui uva, chu̱ huixín quimpakaníṉ. Huaṉti ̱

quintapalhiṉiy laṉtla̱ luhua xlic̱aṉa̱ quilip̱aẖuán, chu̱ lacxtum quintaḻama,̱ quit na̱ antá̱
lacxtum ctaḻama,̱ chuná̱ luhua lhu̱hua̱ natahuacay mintahuacatcán, sam̱pi ̱ lapi ̱ ni ̱ quit
naquilip̱aẖuanáṯit, huixín ni ̱ lay pala tú̱ acstutlahuayáṯit. 6Huaṉti ̱ naquilakmakán, chu̱
ni ̱naquilip̱aẖuán laquim̱pi ̱lacxtumnaquintaḻatamay̱, chuná̱ xlá̱ naquiṯaxtuniy xtac̱huná̱
la̱ tlahuacán kantum xpakan tachanáṉ acxni ̱ niaḻh tahuacay xtahuácat, chu̱ scac̱a; xlá̱
sacquic̱án, chu̱ map̱u̱cán c-lhcúyaṯ laquim̱pi ̱nalhcuy.

7 “Lapi ̱ huixín luhua naquintapalhiṉiyáṯit laṉtla̱ akstiṯum naquilip̱aẖuanáṯit, chu̱ ni ̱
napaṯzankay̱áṯit yama̱ quintapáksiṯ huaṉtu̱ aya ccam̱ax̱quiṉiṯán, pus acxni ̱ chú̱ huixín
pala tú̱ nasquiniyáṯit Dios, xlá̱ pacs nacam̱ax̱quiy̱áṉ. 8Lapi ̱lacasquináṯit pi ̱xlic̱aṉa̱ xatal-
ip̱aẖu quilim̱aḵalhtahuákaṯ naliṯaxtuyáṯit, chu̱ pi ̱ nalic̱ac̱niṉanicán Dios milatamaṯcán,
pus huá̱ cakalhíṯit lhu̱hua lacuanmintahuacatcán. 9Quit luhua xlic̱aṉa̱ ccap̱ax̱quiy̱áṉ na̱
chuná̱ la̱ Quintlaṯ quimpax̱quiy̱, pus huixín na̱ ankalhíṉ calap̱ax̱quip̱ítit xtac̱huná̱ laṉtla̱
quit ccam̱as̱iyuniniṯán quintapáx̱quiṯ. 10 Lapi ̱ huixín namaḵantaxtiy̱áṯit quintapáksiṯ c-
milatamaṯcán, pus chuná̱ huixín nalim̱as̱iyuyáṯit pi ̱ xlic̱aṉa̱ quimpax̱quiy̱áṯit, na̱ chuná̱
acxni ̱quit ckalhakaxmata̱ xtapaksiṯ Quintlaṯ, chuná̱ quit clim̱as̱iyuy pi ̱xlic̱aṉa̱ cpax̱quiy̱.

11 “Huá̱ chuná̱ ccaḻix̱akatlim̱áṉ laquim̱pi ̱ lacxtum naquintap̱ax̱uhuayáṯit, chu̱ luhua
tlanca tapax̱uhuáṉ nakalhiy̱áṯit. 12Hua̱ yuma̱ quintapáksiṯ huaṉtu̱ quit luhua clacasquín
namaḵantaxtiy̱áṯit c-milatamaṯcán, pi ̱ nalap̱ax̱quiy̱áṯit chaṯunu chaṯunu̱ chuná̱ laṉtla̱
chú̱ catziy̱áṯit pi ̱quit ccap̱ax̱quiṉiṯán. 13 Lapi ̱chaṯum chixcú̱ kalhiy̱ xamigo, chu̱ mas̱iyu-
niputún pi ̱ luhua xlic̱aṉa̱ pax̱quiy̱, xlá, lapi ̱ talacasquín, hasta namacamas̱tay̱ xlatámaṯ
laquim̱pi ̱ tlaṉ nalakmax̱tuy, 14 pus chuná̱ quit ccaḻim̱ax̱tuyáṉ xtac̱huná̱ la̱ quiamigos
huaṉti ̱ luhua ccap̱ax̱quiy̱áṉ, lapi ̱ huixín namaḵantaxtiy̱áṯit quilim̱ap̱aksíṉ. 15 Quit niaḻh
ucxni ̱ cacticaḻim̱ax̱tún laṉtla̱ caj catiẖua̱ quiscujníṉ, sam̱pi ̱ chaṯum ti ̱ caj catiẖua̱ scujni,
usu tasac̱ua ni ̱ catziy̱ pacs tu̱ yama̱ tlahuay xpuxcu, sam̱pi ̱ ni ̱ huaniy̱, huata xlá̱ caj ma-̱
paksic̱án huaṉtu̱ natlahuay. Huata huixín ccaḻim̱ax̱tuyáṉ la̱ xatalip̱aẖu quiamigos sam̱pi ̱
quit pacs ccam̱ac̱atziṉiṉiṯán huaṉtu̱ ckaxmátnilh Quintlaṯ. 16 Huixín ni ̱ maṉ quilac-
sacniṯántit quit, huata quit ccaḻacsacniṯán laquim̱pi ̱ luhua lhu̱hua̱ nakalhiy̱áṯit lacuan
mintahuacatcán huaṉtu̱ xaḻiankalhíṉ naliḻatapay̱áṯit c-milatamaṯcán, chu̱ laquim̱pi ̱
chuná̱ acxni ̱ huixín pala tú̱ nasquiniyáṯit Dios c-quintucuhuiní,̱ usu xpaḻacata quili-̱
paẖuanáṯit, Quintlaṯ xlá̱ pacs nacam̱ax̱quiy̱áṉ. 17 Pus huá̱ yuma̱ quilim̱ap̱aksíṉ huaṉtu̱
quit ccam̱ax̱quiy̱áṉ pi ̱xaḻiankalhíṉ calap̱ax̱quíṯit calaḻakalhamántit.

Hua̱nti ̱ xala ca̱tuxá̱huat siṯzim̱akanko̱y Jesús xa̱hua̱ xlim̱a̱kalhtahuáka̱t
18 “Lapi ̱ lhu̱hua̱ ti ̱ xala caṯuxáẖuat xlic̱aṉa̱ luhua nacas̱iṯzim̱akanáṉ, pus huixín na̱

calacapas̱táctit pi ̱ pu̱lana̱ quit quilakmakankoṉiṯ, chu̱ quisitziṉikoḻh. 19 Huá̱ chuná̱
nacaḻiṯlahuacanáṯit sam̱pi ̱ huixín ni ̱ antá̱ u̱nú̱ tapaksiy̱áṯit caṯuxáẖuat sam̱pi ̱ quit huá̱
ccaḻiḻacsacxtuniṯán laquim̱pi ̱ tanu̱ talacapas̱tacni ̱ nakalhiy̱áṯit ni ̱ xahua̱ tu̱ kalhiḵoy̱ ti ̱
xala caṯuxáẖuat; sam̱pi ̱ lapi ̱ huixín na̱ chuná̱ xlic̱atzíṯit, chu̱ na̱ chuná̱ xmacastaḻakóṯit
xtlahuátit huaṉtu̱ xlacán tlahuakoy̱ huaṉti ̱ xala caṯuxáẖuat, xlacán xcap̱ax̱quíṉ pi ̱ na̱
taṯapaksiḵoy̱áṯit. 20 Caj luhua liẖuana̱ calacapas̱táctit yama̱ tachihuíṉ huaṉtu̱ quit
ccaẖuaniniṯán pi:̱ ‘Ni ̱ pala chaṯum ti ̱ caj cscujni chaṯum xmaḻaṉá̱ napuhuán pi ̱ aṯzinú̱
xlá̱ talip̱aẖu ni ̱ xahua̱ xmaḻaṉá.’ Yumá̱ huamputún pi ̱ lapi ̱ quit Mimpu̱chinacán luhua
quisiṯziṉicán, chu̱ hasta lix̱cájnit quisokaḻic̱aniṯ, pus na̱ chuná̱ chú̱ huixín huaṉti ̱
quilip̱aẖuanáṯit fuerza̱ nacas̱iṯziṉicanáṯit, chu̱ nacas̱okaḻic̱anáṯit. Huam̱pi ̱ na̱ chuna
liṯum pi ̱ luhua lhu̱hua̱ ti ̱ kalhakaxmatkoṉiṯ quintachihuíṉ, pus na̱ chuná̱ luhua lhu̱hua̱
huaṉti ̱ nacaḵaxmatniyáṉ mintachihuiṉcán huaṉtu̱ huixín nahuanáṯit. 21Huá̱ xpaḻacata
chuná̱ lix̱cájnit nacaḻiṯlahuacanáṯit sam̱pi ̱ catzic̱án pi ̱ quilip̱aẖuanáṯit, xaẖuachí ̱ xlacán
ni ̱ lakapaskoy̱ huaṉti ̱quimacaminiṯ.

22“Lapi ̱quit ni ̱xactímilh xakatliḵoy̱ tachixcuhuíṯat u̱nú̱ caṯuxáẖuat pi ̱lix̱cájnit huaṉtu̱
xlacán kalhiḵoy̱ xtapuhuaṉcán, max̱ ni ̱ leṉkoy̱ cahuá̱ cuenta,̱ sam̱pi ̱ni ̱ catziḵoy̱. Huam̱pi ̱
cumu quit cuanikoṉiṯ huaṉtu̱ niṯláṉ tlahuakoy̱ niaḻh lay tí ̱ nahuán pi ̱ ni ̱ xcatziy̱ acxni ̱

naakastacyahuakocán. 23 Yamá̱ huaṉti ̱ quit quisiṯzim̱akankoy̱, na̱ chuná̱ siṯzim̱akankoy̱
Quintlaṯ huaṉti ̱ quimacaminiṯ. 24 Lapi ̱ quit ni ̱ xactilim̱aḻacahuaṉiḵoḻh yama̱ lactlanca
lic̱ac̱ni tatlahu huaṉtu̱ ni ̱ pala chaṯum chixcú̱ tlaṉ tlahuakoy̱, max̱ niṯú̱ leṉkoy̱ cahuá̱
xcuentajcán, sam̱pi ̱ ni ̱ quilip̱aẖuankoy̱; huam̱pi ̱ mas̱qui quit aya clim̱aḻacahuaṉiḵoḻh
lhu̱hua lactlanca lic̱ac̱ni tascújut, xlacán luhua lhu̱hua̱ kalhiḵoy̱ xtalaḵalhiṉcán sam̱pi ̱
chunacú̱ quisiṯzim̱akankoy̱ chu̱ na̱ siṯzim̱akankoy̱ Quintlaṯ. 25 Xlacán nim̱pala tzinú̱
catziḵoy̱ pi ̱ huá̱ fuerza̱ maḵantaxtim̱aḵó̱ yama̱ tachihuíṉ huaṉtu̱ tatzoktahuilaniṯ c-
Liḵalhtahuaka̱ huaṉtu̱ xlacán kalhiḵoy̱. Pus lacatum antaṉi ̱ chuná̱ huan: ‘Xlacán
quisiṯzim̱akankoy̱ mas̱qui ni ̱ kalhiy̱ xquilhtzúcut pala chuná̱ xquilix̱cajnikoḻh.’

26 “Huam̱pi ̱ niaḻh makas̱ quilhtamacú̱ tzankay̱ acxni ̱ nacmacaminac̱há̱ c-xpax̱tu̱n
Quintlaṯ yama̱ Maktay̱ana Espíritu huaṉti ̱ nacam̱aa̱kataḵsniy̱áṉ huaṉtu̱ xtaluloktat xta-
lacapas̱tacni xpaḻacata Dios, xaẖuachí ̱xlá̱ huá̱ nalic̱hihuiṉán huaṉtu̱ quit quimpaḻacata.
27 Huixín na̱ naquilic̱hihuiṉanáṯit c-xlacatiṉcan xlip̱acs tachixcuhuíṯat sam̱pi ̱ huixín
ankalhíṉ quintaḻatapu̱liṉiṯántit hasta acxni ̱quit ctimaṯzúquiḻh quintascújut.

16
1 “Hua̱ yuma̱ catu̱huá̱ ccaḻix̱akatliṉiṯán laquim̱pi ̱ ni ̱ nalip̱uhuanáṯit, chu̱ na-

macpuhuanáṯit quimpaḻacata. 2Pus huixín nacaṯamacaxtucanáṯit c-xpu̱kalhtahuakacan
judíos, chu̱ hasta nacháṉ quilhtamacú̱ acxni ̱ nacam̱aknic̱anáṯit caj quimpaḻacata,
xaẖuachí ̱ yama̱ huaṉti ̱ nacam̱akniy̱áṉ xlá̱ hasta napuhuán pi ̱ chuná̱ tlahuanima̱ aktum
liṯláṉ Dios. 3 Na̱ hua̱ yumá̱ chuná̱ nacaḻiṯlahuakoy̱áṉ, sam̱pi ̱ xlacán ni ̱ lakapaskoy̱
Quintlaṯican Dios, chu̱ ni ̱ pala quit quilakapaskoy̱ pala caṉa̱ quit xCam. 4 Huam̱pi ̱ huá̱
chuná̱ ccaḻix̱akatlim̱áṉ yuma̱ tachihuíṉ laquim̱pi ̱ acxni ̱ nalakcháṉ quilhtamacu̱ acxni ̱
chuná̱ nakantaxtuy, huixín nalacapas̱tacáṯit pi ̱quit aya aḻis̱ok ccam̱ac̱atziṉiṉiṯán laṉchú̱.

Xtascujut Espíritu Santo hua̱ntu̱ tlahuay c-quilatama̱tcán
“Xapu̱lana̱ quit niṯú̱ ccaẖuanín sam̱pi ̱lacxtumxaccaṯaḻamáṉ, chu̱ quitmaṉ xaccam̱ak-

takalhmáṉ. 5 Huam̱pi ̱ hua̱ chú̱ fuerza̱ ccaẖuanimáṉ sam̱pi ̱ aya lakchaṉiṯ quilhtamacú̱
acxni ̱ quit camap̱i ̱ antaṉi ̱ huilachá̱ quintlaṯ huaṉti ̱ quimacaminiṯ. Huam̱pi ̱ nim̱pala
chaṯum huixín xquinkalhásquilh xaní ̱ luhua cama,̱ 6 sam̱pi ̱ c-minacu̱cán luhua xlic̱aṉa̱
liḻip̱uhuampáṯit caj xpaḻacata huaṉtu̱ quit laṉchú̱ ccaẖuanín. 7 Luhua xlic̱aṉa̱ lacatancs
ccaẖuaniyáṉ pi ̱ lapi ̱ quit ni ̱ nacán c-akapú̱n, niucxnicú̱ caticaḻakmín yama̱ Maktay̱ana
Espíritu huaṉti ̱ nacam̱aẖuixcaṉiy̱áṉ c-milatamaṯcán, pus huá̱ ccaḻiẖuaniyáṉ pi ̱ luhua
xlacasquinca̱ quit nacán laquim̱pi ̱ naccam̱acaminiyáṉ huaṉti ̱ xaḻiankalhíṉ mimak-
tay̱anacáṉ nahuán. 8 Chaṉchu̱ acxni ̱ xlá̱ namín maṯzuquiy̱ xtascújut c-milatamaṯcán,
xlá̱ na̱ luhua lacatancs namaa̱kataḵsniḵoy̱ tachixcuhuíṯat xala caṯuxáẖuat laṉtla̱ taḵ-
skahuikoṉiṯ xpaḻacata̱ talaḵalhíṉ, chu̱ xpaḻacata̱ ti ̱ xlic̱aṉa̱ akstiṯum lamaḵó̱ c-xlacatiṉ
Dios, chu̱ xpaḻacata laṉtla̱ Dios namax̱okoṉiṉán talaḵalhíṉ. 9 Xlá̱ na̱ namaa̱kataḵsniṉán
laṉtla̱ luhua tlanca talaḵalhíṉ kalhiḵoy̱ huaṉti ̱ni ̱quilip̱aẖuamputunkoy̱; 10chu̱ xpaḻacata̱
huaṉti ̱kalhiḵoṉiṯ talulóktat, sam̱pi ̱quit xlic̱aṉa̱ antiyá̱ naclakampalay Quintlaṯ, na̱ niaḻh
makcatzi caquintiucxílhtit; 11 chu̱ xpaḻacata taputzáṉ, sam̱pi ̱ aya putzaṉanicaniṯ, chu̱
liḻhcac̱aniṯtá̱ laṉtla̱ namax̱okoṉic̱án tlanca puxcu xala yuma̱ caṯuxáẖuat.

12 “Luhua lhu̱huacú̱ huí ̱huaṉtu̱ quit ccaḻiṯac̱hihuiṉamputunáṉ, huam̱pi ̱huixín ni ̱pacs
catiakataḵskóṯit laṉchú̱. 13 Huata laṉchú̱ ni ̱ naj cacticaẖuanín, xatláṉ cakalhkalhíṯit
hasta acxni ̱ namín yama̱ Maktay̱ana Espíritu huaṉti ̱ nacam̱as̱iyuniyáṉ xlip̱acs huaṉtu̱
talulóktat xpaḻacata Dios huaṉtu̱ huixín catzip̱utunáṯit. Xlá̱ ni ̱catichihuíṉalh huaṉtu̱ caj
xacstu paḻacsacxtucaṉiṯ, pus huata xlá̱ huá̱ nahuán huaṉtu̱ kaxmatniṯ c-xpax̱tu̱n Quint-
laṯican Dios, xaẖua̱ nacam̱ac̱atziṉiy̱áṉ makapitzíṉ huaṉtu̱ nalay aḻis̱taḻh caṯuxáẖuat.
14 Hua̱ yuma̱ Maktay̱ana Espíritu namas̱iyuniyáṉ laṉtla̱ xlic̱aṉa̱ luhua tlanca cac̱ni,
chu̱ lacatzúcut ckalhiy̱, sam̱pi ̱ luhua caj xmaṉ huá̱ huaṉtu̱ quintalacapas̱tacni naca-̱
maa̱kataḵsniḵoy̱áṉ. 15 Milic̱atziṯcán pi ̱ xlip̱acs yama̱ liṯlihuaka, chu̱ tlanca xlacatzúcut
huaṉtu̱ kalhiy̱ Quintlaṯ na̱ quit kalhiy̱, pacs lacxtum ckalhiy̱aẖu, pus huá̱ xpaḻacata

ccaḻiẖuaniyáṉ pi ̱yama̱ Maktay̱ana Espíritu caj luhua xmaṉ huá̱ huaṉtu̱ quinkaxmatniniṯ
quintalacapas̱tacni ̱nacam̱aa̱kataḵsniḵoy̱áṉ.

16 “Niaḻh luhua makas̱ quilhtamacú̱ quit aya caniṯtá nahuán, chu̱ huixín niaḻh caquin-
tiucxílhtit, huam̱pi ̱ni ̱makas̱ liṯum quilhtamacú̱ chú̱ am̱aktum naquiucxilhpalayáṯit.”

Yama̱ xtalip̱uhua̱ncán, luhua aktum tapa̱xuhuá̱n naquiṯaxtuy
17 Chaṉchu̱ makapitziṉ xlim̱aḵalhtahuákaṯ ni ̱ akataḵskoḻh xtachihuíṉ, chu̱ xacstucán

tzucukoḻh laḵalhasquinkoy̱:
—¿Láṉtla̱ nalay yuma̱ tu̱ luhua quincaẖuaniputunáṉ? Huan pi ̱ caj xamaktum niaḻh

catiucxilhui, chu̱ ni ̱ lim̱akas̱ chú̱ mat naucxilhpalayaẖu, chu̱ na̱ huan pi ̱ xlá̱ mat naán
antaṉi ̱ huilachá̱ xtlaṯ. 18 Puschí ̱ ¿xatú̱ luhua huaniputún, huan pi ̱ caj puntzú̱ niaḻh
catiucxilhui? Ni ̱pala tzinú̱ akataḵsaẖu huaṉtu̱ xlá̱ quincaḻiṯac̱hihuiṉamáṉ.

19 Jesús tuncán cátziḻh pi ̱huí ̱ tu̱ xkalhasquimputunkoy̱ sam̱pi ̱xlacán ni ̱xakataḵsmaḵó̱
tu̱ xlix̱akatlim̱aḵó,̱ pus huá̱ chuná̱ liẖuanikoḻh:

—Quit aya ccaẖuanín pi ̱ niaḻh makas̱ quilhtamacú̱ niaḻh caquintiucxílhtit, huam̱pi ̱
chú̱ ni ̱ lim̱akas̱ liṯum naquiucxilhpalayáṯit. ¿Pá̱ hua̱ yumá̱ huixín catzip̱utunáṯit laṉtla̱
luhua naquiṯaxtuy? 20 Luhua xlic̱aṉa̱ ccaẖuaniyáṉ pi ̱ huixín luhua natasayáṯit, chu̱
nalip̱uhuanáṯit, huam̱pi ̱ am̱akapitzíṉ huaṉti ̱ ni ̱ quilip̱aẖuankoy̱ xlacán nalip̱ax̱uhuakoy̱
huaṉtu̱ quit naquiakspulay. Huam̱pi ̱mas̱qui huixín luhua snu̱n lip̱uhuampáṯit nahuán,
acxni ̱ chú̱ naquiucxilhpalayáṯit, yama̱ mintalip̱uhuaṉcán luhua aktum tapax̱uhuáṉ
naquiṯaxtupalay. 21Chaṯumpuscaṯ luhua xlic̱aṉa̱ lip̱uhuán acxni ̱namaḻakatuncuhuiṉán,
sam̱pi ̱ xlá̱ stalanca catziy̱ pi ̱ aya lakchaṉiṯ quilhtamacú̱ laṉtla̱ natzucuy map̱aṯiṉiy̱
yama̱ xtacatzanajua; huam̱pi ̱ chú̱ aḻis̱taḻh acxni ̱ lacachiniṯtá̱ actzu̱ cskata, yama̱ puscaṯ
napaṯzankaḵoy̱ xtacatzanajua̱ huaṉtu̱ tlaṉ map̱aṯíṉiḻh, xpaḻacata̱ xtapax̱uhuáṉ pi ̱xlá̱ aya
huí ̱actzu̱ skata caṯuxáẖuat. 22Pus na̱ chuná̱ chú̱ huixín tlaṉ nalip̱uhuanáṯit chú̱, huam̱pi ̱
quit naccaṯasiyunipalayáṉ am̱aktum, chu̱ yama̱minacu̱cán nakalhiy̱ aktum tapax̱uhuáṉ,
chu̱ yama̱ mintapax̱uhuaṉcán niṯí ̱ lay caticam̱aḻactlahuíṉ.

23 “Acxni ̱ nalakcháṉ yama̱ quilhtamacú̱, huixín niaḻh tú̱ caquintikalhasquíntit laṉtla̱
quinkalhasquimpáṯit u̱nú̱ xlim̱akua ccaṯaḻamáṉ, huam̱pi ̱xlic̱aṉa̱ ccaẖuaniyáṉ pi ̱quintlaṯ
pacs nacam̱ax̱quiy̱áṉ huaṉtu̱ nasquiniyáṯit c-quintucuhuiní, usu caj xpaḻacata quili-̱
paẖuanáṯit. 24 Hasta chu̱, huixín niṯú̱ as̱quiniyáṯit Quintlaṯ c-quintucuhuiní; pus quit
ccaẖuaniyáṉ pi ̱chuná̱ chú̱ catlahuátit laquim̱pi ̱acxni ̱pala tú̱ nasquiniyáṯit, xlic̱aṉa̱ pi ̱na-
maklhtiṉanáṯit laquim̱pi ̱ chuná̱ huixín aṯzinú̱ tlaṉ nalip̱ax̱uhuayáṯit pi ̱quilip̱aẖuanáṯit.

Jesús makatlajako̱niṯ hua̱ntu̱ ma̱aktzanka̱nán ca̱tuxá̱huat
25 “Quit ni ̱ ccatziy̱ pala huixín pacs akataḵspáṯit huaṉtu̱ ccaẖuanimáṉ sam̱pi ̱ ni ̱

pacs ccam̱aḻacatancsanimáṉ, huata caj catu̱huá̱ ccaṯam̱aḻacastucnimáṉ, chu̱ chuná̱ ni ̱
luhua lacapala̱ akataḵsáṯit; huam̱pi ̱ namín quilhtamacú̱ acxni ̱ niaḻh luhua xlacasquinca̱
chuná̱ nacticaḻiṯac̱hihuiṉanáṉ sam̱pi ̱ quit huaṉtu̱ luhuata lacatancs naccaḻiṯac̱hihui-̱
nanáṉ huaṉtu̱ xla luhua xlakstu Quintlaṯ. 26 Acxni ̱ yama̱ quilhtamacú̱, cumu huixín
quintapaksiṉiyáṯit tlaṉ c-quintucuhuiní ̱ nasquiniyáṯit Quintlaṯ tu̱ squimputunáṯit, xlá̱
nacam̱ax̱quiy̱áṉ, chu̱ niaḻh xlacasquinca̱ pi ̱ quit naccap̱aḻacasquináṉ huaṉtu̱ mimpaḻa-
catacán, sam̱pi ̱ xlá̱ pacs lakapaskoy̱ huaṉti ̱ quit quilip̱aẖuankoy̱. 27 Quintlaṯicán luhua
cap̱ax̱quiy̱áṉ sam̱pi ̱huixín na̱ quimpax̱quiy̱áṯit quit, xaẖuachí ̱huixín caṉajlayáṯit pi ̱quit
cminiṯanchá̱ c-xpax̱tú̱n. 28Quit antá̱ ctacax̱niṯanchá̱ c-akapú̱n laquim̱pi ̱nacmín latamay̱
u̱nú̱ caṯuxáẖuat, huam̱pi ̱ chú̱ nacmakaxtaka̱ yuma̱ caṯuxáẖuat laquim̱pi ̱ naclakampalay
antaṉi ̱huilachá̱ Quintlaṯ.”

29Xlim̱aḵalhtahuákaṯ chuná̱ huanikoḻh:
—Chú̱ xlá̱ luhua lacatancs quincaṯac̱hihuiṉámpaṯ, chu̱ ni ̱ pala caj tú̱ tam̱aḻacastúcpaṯ

mintachihuíṉ huaṉtu̱ luhua ni ̱ lay clia̱kataḵsaẖu. 30 Ccatzim̱aẖu chú̱ pi ̱ catziy̱a̱ xlip̱acs
catu̱huá,̱ chu̱ ni ̱ xafuerza pala tí ̱ naliṯzaksayáṉ pala tú̱ nakalhasquimputunáṉ chicá̱ pala
tú̱ ni ̱ catziy̱a. Pus hasta huá̱ chú̱ luhua lacatancs cliṯalulokaẖu, clic̱aṉajlayaẖu pi ̱xlic̱aṉa̱
huix antá̱ taniṯampi ̱ c-xpax̱tu̱n Dios.

31 Jesús kalhtiḵoḻh:
—Pus ¿pi ̱ luhua xlic̱aṉa̱ hasta ac̱u caṉajlayáṯit? 32Huam̱pi ̱cacatzíṯit pi ̱ lakcham̱a̱ quil-

htamacú̱, chu̱ laṉchuhuá aya lakchaṉiṯ hora acxni ̱ huixín pacs naquintzaḻamakanáṯit,
chaṯunu chaṯunu nachipay xtiji, chu̱ natzaḻayáṯit, xlic̱aṉa̱ hasta quiacstu naquimakax-
takáṯit; huam̱pi ̱ ni ̱ luhua quiacstu cactitamakáxtakli ̱ sam̱pi ̱Quintlaṯ xliankalhíṉ lama̱ c-
quilatámaṯ. 33 Hua̱ yumá̱ chuná̱ ccaḻix̱akatliṉiṯán laquim̱pi ̱ acxni ̱ namín huaṉtu̱ naca-̱
makalip̱uhuamputunáṉ, huixín tlaṉ namaklhtiṉanáṯit tlanca taḵtziyajni, caj xpaḻacata
pi ̱ quilip̱aẖuanáṯit. Unú̱ caṯuxáẖuat ni ̱ tzankay̱ tí ̱ nacam̱ap̱aṯiṉiy̱áṉ, nacap̱utzaniyáṉ
taḵlhu̱huaṯna, huam̱pi ̱ catahuixcaṉíṯit sam̱pi ̱ quit aya clactlahuaniṯ xliṯlihuaka̱ huaṉti ̱
maṯlahuiṉán talaḵalhíṉ u̱nú̱ caṯuxáẖuat.

17
Jesús huaniy Dios camaktakalhko̱lh ti ̱ lip̱a̱huanko̱y

1 Acxni ̱ chuná̱ tac̱hihuiṉankoḻh Jesús xlim̱aḵalhtahuákaṯ, lácaḻh c-akapú̱n, xakatliḻá-
caḻh xTlat: “Tlaṯi, quit mincam, aya lakchaṉiṯ quilhtamacú̱ acxni ̱ quit nacpaṯiṉán, pus
miniṉiy pi ̱ chú̱ camas̱iyunikó̱ xlip̱acs tachixcuhuíṯat laṉtla̱ quit na̱ ckalhiy̱ tlanca quila-
catzúcut, chu̱ quiliṯlihuaka, laquim̱pi ̱ chuná̱ pacs nacac̱niṉanikoy̱áṉ caj quimpaḻacata.
2 Sam̱pi ̱ xlic̱aṉa̱ huix quimax̱quiṉiṯa̱ lim̱ap̱aksíṉ, chu̱ liṯlihuaka̱ laquim̱pi ̱ nacmax̱quiḵoy̱
yama̱ xasas̱ti latámaṯ huaṉtu̱ niucxni ̱ laksputa̱ xlip̱acs huaṉti ̱ huix lacsacniṯa̱ laquim̱pi ̱
naquilip̱aẖuankoy̱. 3 Huam̱pi ̱ lapi ̱ huí ̱ ti ̱ lakcham̱putún yama̱ latámaṯ huaṉtu̱ niucxni ̱
laksputa, luhua xlic̱aṉa̱ xlacasquinca̱ pi ̱pu̱lana̱ nalakapasáṉ, chu̱ nacaṉajlay pi ̱caj xmaṉ
miacstu̱ huix Dios huaṉti ̱ lápaṯ, niṯí ̱ ac̱haṯum, chu̱ na̱ chuna liṯum naquilakapasa, chu̱
nacaṉajlay pi ̱quit yama̱ Jesucristo, maa̱kapu̱taxtiṉá̱ huaṉti ̱huix macataniṯa.

4 “Quit aya cmas̱iyuniṯ c-xlacatiṉcan tachixcuhuíṯat yama̱ tlanca liṯlihuaka̱ huaṉtu̱
huix kalhiy̱a, sam̱pi ̱ quit aya cmaḵantaxtiḵoṉiṯ yama̱ quintascújut huaṉtu̱ huix quintil-
im̱acata̱ nactlahuay. 5Hua̱ chú̱, Tlaṯi, caquimax̱quip̱ala̱ antá̱ c-mimpax̱tú̱n yama̱ tlanca
liṯlihuaka̱ huaṉtu̱ quit xackalhiy̱ acxni ̱ antá̱ xactaḻamac̱háṉ hasta acxni ̱ ni ̱ naj tú̱ xanán
tuncán caṯuxáẖuat.

6 “Quit cmac̱atziṉiṉiṯ yuma̱ milakskatáṉ pacs huaṉtu̱ huix kalhiy̱a̱ mintalacapas̱tacni;
xlacán aya xaktzankaṯay̱akoṉiṯ u̱nú̱ caṯuxáẖuat, huam̱pi ̱ huix lacsackó, chu̱ lakmax̱-
tukó, huix chú̱ quimacamax̱qui ̱ laquim̱pi ̱ nacmaktakalhnikoy̱áṉ, chú̱ pi ̱ huix luhua
xpu̱chinacán, xlacán kalhakaxmatkoṉiṯ mintachihuíṉ. 7 Xlacán aya catziḵoy̱ pi ̱ xlip̱acs
quiliṯlihuaka, chu̱ quintalacapas̱tacni, antá̱ miniṯanchá̱ c-akapú̱n antaṉi ̱ huix huilapi.
8 Quit liẖuana̱ cmas̱iyunikoṉiṯ yama̱ mintachihuíṉ huaṉtu̱ huix quimax̱quiṉiṯa, xlacán
luhua aktum tapax̱uhuáṉ maklhtiṉankoṉiṯ, xaẖuachí ̱ xlacán luhua caṉajlakoṉiṯ pi ̱ quit
cminiṯanchá̱ antaṉi ̱huix huilapi, chu̱ pi ̱huix quimacataniṯa.

9 “Quit luhua xlic̱aṉa̱ csquiniyáṉ pi ̱ camaktay̱akó̱ huaṉti ̱ huix quintimax̱qui ̱ laquim̱pi ̱
naquilip̱aẖuankoy̱, quit niṯú̱ csquiniyáṉ xpaḻacatacán huaṉti ̱ xala caṯuxáẖuat lak-
makankoy̱áṉ. 10 Clacasquín pi ̱ nacatzic̱án pi ̱ pacs huaṉti ̱ huix map̱aksiy̱a, quit na̱ chuná̱
tlaṉ cmap̱aksiy̱, laquim̱pi ̱ chuná̱ c-xlatamaṯcán ti ̱ quilip̱aẖuankoy̱ stalanca tasiyuma̱
nahuán laṉtla̱ quit na̱ ckalhiy̱ yama̱ tlanca liṯlihuaka, chu̱ lic̱ac̱ni tu̱ huix kalhiy̱a.

11 “Quit niaḻh makas̱ cactilatámaḻh u̱nú̱ caṯuxáẖuat sam̱pi ̱ clakamac̱háṉ antaṉi ̱ huix
huilapi, huam̱pi ̱ hua̱ xlacán, antacú̱ u̱nú̱ natamakaxtakkoy̱ caṯuxáẖuat. Tlaṯi Dios,
huix ankalhíṉ tlaṉ kalhiy̱a̱ mintapuhuáṉ, quit xlip̱acs quinacú̱ clis̱quiniyáṉ pi ̱ huix
calim̱aktakalhkó̱ miliṯlihuaka, huatiya̱ yama̱ liṯlihuaka̱ tu̱ huix quimax̱quiniṯa, laquim̱pi ̱
luhua lakxtum calakoc̱há̱ c-xtapax̱quiṯcán, lam̱pala chaṯumá̱ cahuankoc̱há̱ xtac̱huná̱ la̱
huix, chu̱ quit luhua lakxtum lamaẖu sam̱pi ̱ luhua lap̱ax̱quiy̱aẖu. 12Acxni ̱ quit lacxtum
xactaḻamaḵó̱ u̱nú̱ caṯuxáẖuat, yuma̱ milakskatáṉ huaṉti ̱ huix quimac̱uiṉtajliṉiṯa, quit
liẖuana̱ cmaktakalhkoḻh, chu̱ ni ̱ pala chaṯum aktzánkaḻh, caj xmaṉ huá̱ aktzánkaḻh
yama̱ huaṉti ̱ aya xlia̱ktzánkaṯ xuaniṯ, laquim̱pi ̱ chuná̱ xliḵantáxtulh huaṉtu̱ makáṉ
tilic̱hihuiṉankoḻh profetas, chu̱ chuná̱ tzokkoṉiṯ c-Liḵalhtahuaka.



SAN JUAN 17:13 222 SAN JUAN 18:2
13 “Hua̱ chú̱ quit aya camac̱há̱ antaṉi ̱ huix huilapi, huam̱pi ̱ huá̱ xpaḻacata chuná̱

cliẖuanimáṉ xlim̱akua clamajcú̱ u̱nú̱ caṯuxáẖuat laquim̱pi ̱ xlacán nakaxmatkoy̱, chu̱
lacxtum naquintap̱ax̱uhuakoy̱ yama̱ tlanca tapax̱uhuáṉ huaṉtu̱ quit ckalhiy̱. 14 Quit
clix̱akatlikoṉiṯ mintachihuíṉ, xlacán luhua aya tapax̱uhuáṉ kaxmatkoṉiṯ, huá̱ xpaḻacata̱
lis̱iṯziṉikoc̱án u̱nú̱ caṯuxáẖuat sam̱pi ̱ xlacán niaḻh antá̱ u̱nú̱ tapaksiḵoy̱ xtac̱huná̱ la̱
quit na̱ ni ̱ u̱nú̱ xala caṯuxáẖuat. 15 Quit ni ̱ cuanimáṉ pala caj catamacaxtukó̱ u̱nú̱
caṯuxáẖuat, huata caj xmaṉ clacasquín camaktakalhkó, chu̱ camaktay̱akó, laquim̱pi ̱ ni ̱
namakatlajakoy̱ akskahuiní, chu̱ ni ̱ namaṯlahuiḵoy̱ talaḵalhíṉ. 16 Xtac̱huná̱ laṉtla̱ quit
ni ̱ chuná̱ ckalhiy̱ quintalacapas̱tacni ̱ laṉtla̱ chú̱ kalhiḵoy̱ huaṉti ̱ u̱nú̱ xala caṯuxáẖuat,
pus xlacán na̱ niaḻh chuná̱ kalhiḵoy̱ xtalacapas̱tacnicán. 17 Camas̱iyunikó̱ laṉtla̱ aksti-̱
tum naleṉkoy̱ xtalacapas̱tacnicán c-milacatíṉ, sam̱pi ̱ caj xmaṉ hua̱ mintachihuíṉ tlaṉ
nalim̱as̱iyunikoy̱a̱ xanim̱a̱ tlaṉ tiji, sam̱pi ̱ mintachihuíṉ xlic̱aṉa̱ talulóktat. 18 Chuná̱
laṉtla̱ huix quimacataniṯa̱ u̱nú̱ caṯuxáẖuat c-xlakstip̱aṉcán huaṉti ̱ ni ̱ lakapaskoy̱áṉ, na̱
chuná̱ chú̱ quit cmacaṉkoy̱ c-xlakstip̱aṉcan yama̱ tachixcuhuíṯat ti ̱ ni ̱ lakapaskoy̱áṉ.
19 Chu̱ caj xpaḻacatacán mas̱qui quit cmacamax̱quiṉiṯán quilatámaṯ laquim̱pi ̱ na̱ chuná̱
xlacán maktum pi ̱ namacamax̱quiḵoy̱áṉ xlatamaṯcán laquim̱pi ̱ luhua milá nahuán,
sam̱pi ̱xlacán aya lakapaskoy̱ huaṉtu̱ xlic̱aṉa̱ xatlaṉ mintalacapas̱tacni.

20 “Na̱ chuna liṯum ni ̱ xmaṉ huaṉti ̱ aya quilip̱aẖuankoy̱, huam̱pi ̱ csquiniyáṉ tlanca
liṯláṉ xpaḻacata xlip̱acscán huaṉti ̱ ac̱u naquilip̱aẖuankoy̱ acxni ̱ nakaxmatkoy̱ xtachi-
huiṉcán huaṉti ̱naquilia̱kchihuiṉankoy̱. 21Tlaṯi Dios, quit csquiniyáṉ liṯláṉ xpaḻacata xli-̱
pacs huaṉti ̱quit naquilip̱aẖuankoy̱ laquim̱pi ̱ luhua lakxtum calakoc̱há̱ c-xtapax̱quiṯcán,
xtac̱huná̱ lam̱pala chaṯumá̱ cahuankoc̱há̱ na̱ chuná̱ laṉtla̱ huix, chu̱ quit luhua lakxtum
lamaẖu sam̱pi ̱ luhua lap̱ax̱quiy̱aẖu. Xlic̱aṉa̱ luhua camaḻakxtumiḵoc̱há̱ yama̱ tapáx̱quiṯ,
laquim̱pi ̱ huaṉti ̱ xaktzankáṉ lamaḵó̱ caṯuxáẖuat naucxilhkoy̱ huaṉtu̱ quit ctlahuaniṯ c-
xlatamaṯcán, chu̱ laquim̱pi ̱ chuná̱ nacatziḵoy̱ pi ̱ xlic̱aṉa̱ huix quimacataniṯa. 22 Quit
aya luhua lacatancs cuanikoṉiṯ laṉtla̱ huí ̱ xatlaṉ talacapas̱tacni ̱ huaṉtu̱ huix, chu̱ quit
kalhiy̱aẖu, laquim̱pi ̱chuná̱ xlacán luhua aktuma latámaṯ nakalhikoy̱, chu̱ nalap̱ax̱quiḵoy̱
xtac̱huná̱ laṉtla̱ quin aktuma latámaṯ kalhiy̱aẖu. 23Xlic̱aṉa̱ quin ankalhíṉ luhua lacxtum
catziy̱aẖu, quit na̱ chuná̱ ctaḻamaḵó̱ nahuán pala xlacán luhua aktumá̱ natlahuakoy̱
tapáx̱quiṯ, chu̱ yama̱ huaṉti ̱ xaktzankáṉ lamaḵó̱ caṯuxáẖuat, acxni ̱ xlacán naucxilhkoy̱
huaṉtu̱ quit ctlahuaniṯ c-xlatamaṯcán, acxnicú̱ xlacán nacatziḵoy̱ pi ̱ xlic̱aṉa̱ huix
quimacataniṯa, chu̱ na̱ nacatziḵoy̱ pi ̱ xlic̱aṉa̱ huix luhua pax̱quiḵoy̱a̱ na̱ chuná̱ la̱ quit
quimpax̱quiy̱a.

24 “Tlaṯi Dios, hua̱ yama̱ milakskatáṉ ti ̱ huix quimacamax̱quiṉiṯa̱ laquim̱pi ̱ xlacán
naquilip̱aẖuankoy̱, pus quit clacasquín pi ̱ antaṉi ̱ quit nactahuilay c-quimpu̱map̱aksíṉ,
na̱ antá̱ xlacán lacxtum xquintaṯahuilakoc̱há̱ laquim̱pi ̱ naucxilhkoy̱ yama̱ tlanca quil-
iṯlihuaka̱ huaṉtu̱ quit nackalhip̱alay. Huá̱ xpaḻacata huix quilim̱ax̱qui ̱ sam̱pi ̱ luhua
xlic̱aṉa̱ quimpax̱quiy̱a, na̱ ankalhíṉ quimpax̱quiṉiṯa̱ hasta acxni ̱ni ̱xam̱aḻacatzuquiy̱aẖu
caṯuxáẖuat. 25 Tlaṯi Dios, xlic̱aṉa̱ huix luhua tlaṉ catziy̱a, huam̱pi ̱ huaṉti ̱ xaktzankáṉ
lamaḵó̱ u̱nú̱ caṯuxáẖuat, xlacán ni ̱ lakapaskoy̱áṉ, huam̱pi ̱ quit clakapasáṉ, chu̱ yuma̱
quilim̱aḵalhtahuákaṯ xlacán aya catziḵoy̱ pi ̱ huix quimacataniṯa. 26 Quit aya cmas̱iyu-
nikoṉiṯ huaṉtu̱ luhua xalacuan mintalacapas̱tacni, chu̱ quit chunacú̱ nactimas̱iyunikoy̱
huaṉtu̱ huix lakatiy̱a, laquim̱pi ̱ yama̱ tlanca tapáx̱quiṯ huaṉtu̱ quin kalhiy̱aẖu na̱ chuná̱
xlacán nakalhiḵoy̱, chu̱ laquim̱pi ̱quit tlaṉ nacpuxcu̱nán c-xnacu̱cán.”

18
Tachíṉ leṉ Jesús
(Mateo 26:47-56; Marcos 14:43-50; Lucas 22:47-53)

1 Acxni ̱ xuaniṯtá̱ yuma̱ tachihuíṉ Jesús taṯaxtukoḻh xlim̱aḵalhtahuákaṯ, chu̱ ankoḻh
liq̱uilhtu̱an pu̱xka̱ huanicán Cedrón. Antá̱ lacatzú̱ xuí ̱ aktum pú̱cuxtu, chu̱ antá̱ xchan-
caniṯ lhu̱hua quihui, huata antá̱ xlá̱ taṯanu̱koc̱há. 2 Chaṉchu̱ Judas ti ̱ namacamas̱tay̱

Jesús, xlá̱ na̱ xlakapasnán yama̱ lacatum sam̱pi ̱ Jesús maklhu̱hua̱ antá̱ xtaṯamacxtu-
miḵoṉiṯ xlim̱aḵalhtahuákaṯ. 3 Caj lip̱untzú̱ Judas kampu̱tum tac̱hinkoḻh tropa̱ xaẖua̱
policías huaṉti ̱ xmaḻakacham̱aḵoc̱há̱ xanapuxcun paḻijni, chu̱ fariseos, yama̱ tropa̱
pacs xlim̱inkoy̱ mákskot, chu̱ xcajac̱ tu̱ xlim̱akskoankoy̱, chu̱ tu̱ nalim̱acapaẖuankoy̱.
4 Chaṉchu̱ pi ̱ Jesús aya xcatziy̱ huaṉtu̱ xlá̱ naakspulay, acxni ̱ xlacán ni ̱ xaḻakchaṉkoy̱
ankoḻh lakapax̱tokkoy̱, chu̱ chuná̱ kalhasquinkoḻh:

—¿Tí ̱putzayáṯit?
5-6Xlacán kalhtiṉankoḻh:
—Cputzamaẖu Jesús xala c-Nazaret.
Jesús huanikoḻh:
—Quit tama̱ chixcú̱ huaṉti ̱huixín putzapáṯit.
Acxni ̱ Jesús huanikoḻh: “Quit tama̱ chixcú̱ huaṉti ̱ huixín putzapáṯit”, xlacán tzinú̱

tampu̱nia̱ ankoḻh, chu̱ talic̱as̱nokkoḻh. Chaṉchu̱ yama̱ Judas huaṉti ̱ xlia̱kskahuinama̱
Jesús, xlá̱ na̱ antá̱ xmaklaya,̱ chu̱ pacs xucxilhma̱ huaṉtu̱ xakspulama.̱ 7 Huata Jesús
kalhasquimpalakoḻh:

—¿Pus tí ̱ luhua putzapáṯit?
Xlacán chuná̱ kalhtiḵoḻh:
—Cputzamaẖu Jesús xala c-Nazaret.
8 Jesús huanikoḻh:
—Pus aya ccaẖuanín pi ̱ quit tama̱ chixcú̱ huaṉti ̱ huixín putzayáṯit. Pus lapi ̱ xlic̱aṉa̱

quit quimputzayáṯit, pus camax̱quiḵóṯit talacasquín yuma̱ chixcuhuíṉ huaṉti ̱ quit
quintaḻapu̱lakoy̱ pi ̱ caankoḻh.

9 Chuná̱ liḵantáxtulh yama̱ tachihuíṉ huaṉtu̱ tihua̱ Jesús acxni ̱ xkalhtahuakanima̱
Dios, chu̱ chuná̱ huánilh: “Tlaṯi Dios, huaṉtu̱ huix quimac̱uiṉtajliṉiṯa, liẖuana̱ cmak-
takalhkoḻh, chu̱ ni ̱ pala chaṯum xlacán aktzánkaḻh.” 10 Huata Simón Pedro xmaktay̱a-
putún Jesús, xlá̱ xtátxtulh cspada, chu̱ maktum tankapic̱áa̱ctiḻh xtakaṉ chaṯum chixcú
xuanicánMalco; yuma̱ chixcú na̱ hua̱ cscujni xuaniṯ xapuxcu paḻi.̱ 11 Jesús huánilh Pedro:

—Camaṉu̱pala̱ mispada c-xpu̱tanu̱n. Huá̱ pala Quintlaṯ Dios chuná̱ lacasquín pi ̱ quit
nacmaklhtiṉán pu̱tum yama̱ tapaṯíṉ huaṉtu̱ xlá̱ laclhcaẖuiliṉiṯ caj quimpaḻacata, ¿tu̱ lay
chiṉchu̱ cactipáṯiḻh?

Jesús lic̱ha̱ncán c-xlacatiṉ xapuxcu xpa̱lijcán judíos
(Mateo 26:57-58; Marcos 14:53-54; Lucas 22:54)

12 Chaṉchu̱ yama̱ kampu̱tum tropa,̱ chu̱ xpuxcucán, chu̱ xmayu̱lhnucan judíos,
chipakoḻh Jesús, macachiḵoḻh, chu̱ tachíṉ leṉkoḻh. 13Anta tiṯum lic̱haṉkoḻh c-xchic Anás;
huá̱ yuma̱ Anás xpu̱tiyaṯlaṯ xuaniṯ Caifás, chu̱ luhua acxni ̱xliẖui ̱xapuxcupaḻi ̱acxni ̱yama̱
caṯa. 14 Chu̱ na̱ huatiya liṯum tama̱ Caifás huaṉti ̱ chuná̱ timax̱quiḵoḻh tastacyaẖu judíos:
“Xaliẖuaca̱ tlaṉ pi ̱ caj chaṯum chixcú̱ naniy̱, chu̱ ni ̱xlip̱u̱tum judíos catiláksputli.”

Pedro ni ̱ liṯa̱yay pala lakapasa̱ Jesús
(Mateo 26:69-70; Marcos 14:66-68; Lucas 22:55-57)

15 Simón Pedro, chu̱ chaṯum liṯum xlim̱aḵalhtahuakaṯ Jesús lacatzú̱ cstaḻanitiḻhakoy̱,
huam̱pi ̱ yama̱ chaṯum liṯum xlim̱aḵalhtahuákaṯ fuerza̱ tzinú̱ xtaḻaḻakapasa̱ yama̱ xa-
puxcu paḻi,̱ pus xlá̱max̱quic̱a̱ talacasquín na̱ natanu̱yac̱há̱ acxni ̱maṉu̱ca̱ Jesús. 16Huam̱pi ̱
hua̱ Pedro, xlá̱ ni ̱max̱quic̱a̱ talacasquín natanu̱y, chu̱ antá̱ xlaya̱ c-xaquilhtiṉ máḻaccha.
Caj lip̱untzú̱ yama̱ xlim̱aḵalhtahuakaṯ Jesús táxtulh laquim̱pi ̱ natac̱hihuiṉán huaṉti ̱
xapuxcu squití ̱ huaṉti ̱ xmaktakalhnama̱ c-máḻaccha, chu̱ taṯánu̱lh Pedro. 17 Chaṉchu̱
yama̱ squití, acxni ̱úcxilhli ̱Pedro chuná̱ huánilh:

—Caj lam̱pala na̱ xlim̱aḵalhtahuákaṯ huix yama̱ chixcú̱ huaṉti ̱ lic̱hinca̱ laṉchú̱.
Huata Pedro kálhtiḻh:
—Ni ̱quit.
18 Chaṉchu̱ pi ̱ yama̱ quilhtamacú̱ xlonknama̱ caṯzis̱ní, yama̱ policías, xaẖua̱ pu̱tum

scujníṉ huaṉti ̱antá̱ cscujmaḵó̱ xmaḻhcuyukoṉiṯ, chu̱ antá̱ pu̱tum cskomaḵó,̱ huata Pedro
na̱ antá̱ tachókolh, chu̱ tzúculh tas̱konkoy̱ c-lhcúyaṯ.

Xanapuxcun pa̱lijni ̱ma̱kalhapaliḵo̱y Jesús
(Mateo 26:59-66; Marcos 14:55-64; Lucas 22:66-71)

19 C-xpu̱lacni chiqui ̱ antaṉi ̱ xtamacanu̱caniṯ Jesús, yama̱ xapuxcu paḻi ̱ tzúculh
maḵalhapaliy̱, chu̱ kalhásquilh xpaḻacata̱ xlim̱aḵalhtahuákaṯ, chu̱ xatú̱ xlá̱ xmas̱iyunikoy̱
tachixcuhuíṯat. 20 Jesús chuná̱ kálhtiḻh:

—Pacs huaṉtu̱ cmas̱iyunikoṉiṯ tachixcuhuíṯit ni ̱ tzeḵ cuanikoṉiṯ, pus cchihuiṉaniṯ c-
pu̱kalhtahuaka̱ antaṉi ̱ tzamacán, chu̱ c-tlanca templo u̱nú̱ c-Jerusalén antaṉi ̱ tamacx-
tumiḵoy̱ lhu̱hua tachixcuhuíṯat. 21 ¿Tú̱huan chú̱ quit quiliḵalhasquina? Huata xatlaṉ
huá̱ cakalhasquinkóṯit huaṉti ̱quinkaxmatnikoṉiṯ quintachihuíṉ, chu̱ huá̱ cacaẖuanikóṉ
huaṉtu̱ quit clic̱hihuiṉaniṯ.

22 Chaṯum policía, acxni ̱ xlá̱ káxmatli ̱ huaṉtu̱ kalhtíṉalh Jesús, maktum loks la-
catláhualh, chu̱ chuná̱ huánilh:

—Laquim̱pi ̱ aḻim̱aktum niaḻh ucxni ̱ chuná̱ nakalhtiy̱a̱ chaṯum xapuxcu paḻi.̱
23 Jesús chuná̱ kálhtiḻh:
—Lapi ̱ niṯláṉ tu̱ cuaniṯ, caquihuani, huam̱pi ̱ lapi ̱ tancs huaṉtu̱ quit cchihuíṉalh,

¿tú̱huan quiliẖuiliṉiya?
24 Jesús xtamacachiṉiṯ acxni ̱ maḵalhapáliḻh Anás, chu̱ chunacú̱ xtamacachiṉiṯ

maḻakacháṉilh Caifás huaṉti ̱na̱ xapuxcu paḻi ̱ xuaniṯ.
Pedro huan xlim̱aktutu̱ pi ̱ ni ̱ lakapasa̱ Jesús
(Mateo 26:71-75; Marcos 14:69-72; Lucas 22:58-62)

25 Pedro antacú̱ xlaya̱ antaṉi ̱ xmaḻhcuyumac̱a,̱ chu̱ antá̱ pu̱tum cskomaḵó,̱ chu̱ caj
xamaktum chuná̱ kalhasquinkoḻh:

—¿Tú̱ huix xlim̱aḵalhtahuakaṯ yama̱ chixcú̱ huaṉti ̱ tachíṉ lic̱hinca?̱
Pedro kalhtátzeḵli, chu̱ chuná̱ huanikoḻh:
—Ni ̱quit.
26 Chaṉchu̱ antá̱ xlaya̱ chaṯum cscujni xapuxcu paḻi,̱ xlá̱ xliṯaḻá̱ xuaniṯ yama̱ chixcú̱

huaṉti ̱ xcaa̱ctiṉicaniṯ xtakáṉ, xlá̱ chuná̱ huánilh:
—Huam̱pi ̱ ¿tú̱ na̱ xa̱ huix? ¿Tú̱ cucxilhni ̱ acxni ̱ antá̱ pu̱tum xtaḻayap̱ítit c-lip̱acán?

27 Pus chuná̱ liḵalhtatzeḵpi ̱ Pedro, chu̱ huá̱ pi ̱ ni ̱ xlakapasa. Acxnitiyá̱ tásalh tantum
pu̱yu̱.

Jesús ma̱kalhapaliy̱ Pilato
(Mateo 27:1-2, 11-14; Marcos 15:1-5; Lucas 23:1-5)

28 Aya xtzucuniṯtá̱ xkakay acxni ̱ tamacaxtuca̱ Jesús c-xchic Caifás, chu̱ leṉca̱ c-
xpu̱map̱aksiṉ gobernador romano xuanicán Pilato. Yama̱ xanapuxcun judíos ni ̱
tanu̱koḻh c-xpu̱map̱aksíṉ laquim̱pi ̱ mat ni ̱ naxcajuaḻakoy̱, sam̱pi ̱ chuná̱ xlis̱maniḵoṉiṯ,
chu̱ laquim̱pi ̱chuná̱ tlaṉ nahuakoy̱ xliẖuatcán huaṉtu̱ nalic̱ac̱niṉanikoy̱ Dios caḵoṯanú̱n
c-xapas̱cua taḵspuntzaḻíṉ. 29 Pus chí ̱ huata huá̱ Pilato maṉ taxtuchi, chu̱ chuná̱
huanikoḻh:

—¿Tú̱ lim̱aḻacapu̱yáṯit yuma̱ chixcú?
30Xlacán kalhtiṉankoḻh:
—Lapi ̱ xlá̱ ni ̱ tlahuaniṯ cahuá̱ tlanca talaḵalhíṉ ni ̱ xacticaḻim̱inín laquim̱pi ̱ huix maṉ

nahuana̱ laṉtla̱ napaṯiṉán.
31 Pilato huanipalakoḻh:
—¿Tú̱ lim̱ap̱aksíṉ huixín kalhiy̱áṯit huaṉtu̱ quilhpaq̱uiy̱áṯit? Pus calip̱impalátit, chu̱

maṉ camap̱aṯiṉíṯit huixín.
Yama̱ judíos kalhtiṉankoḻh:
—Xlic̱aṉa̱ ckalhiy̱aẖu quilim̱ap̱aksiṉcán, chu̱ quin clacasquinaẖu pi ̱ naniy̱ yuma̱

chixcú, huam̱pi ̱ quin judíos ni ̱ ckalhiy̱aẖu tiji ̱ pala tí ̱ nacmakniy̱aẖu lapi ̱ ni ̱ huix chuná̱
nalim̱ap̱aksiṉana.

32 Pus chuná̱ liḵantáxtulh huaṉtu̱ xapu̱lana̱ xlic̱hihuiṉaniṯ Jesús laṉtla̱ luhua na-
paṯiṉán, chu̱ namaknic̱án. 33 Pilato tanu̱pi ̱ c-xpu̱map̱aksíṉ, tasánilh Jesús, chu̱ chuná̱
kalhásquilh:

—¿Pi ̱xlic̱aṉa̱ huix xreycan judíos?
34 Jesús kálhtiḻh:
—¿Pi ̱ caj mintapuhuáṉ mas̱qui chuná̱ quinkalhasquímpaṯ, usuchí ̱ caj huí ̱ tanu̱ huaṉti ̱

liṯac̱hihuiṉaniṯán?
35 Pilato kálhtiḻh:
—¿Pi ̱na̱ judío quit? Huaṉti ̱mintac̱hiqui, chu̱ xanapuxcun paḻijni ̱huaṉti ̱ lim̱inkoṉiṯán

u̱nú. ¿Tú̱ talaḵalhíṉ tlahuaniṯa?
36 Jesús kálhtiḻh:
—Quimpu̱map̱aksíṉ ni ̱ antá̱ u̱nú̱ xala caṯuxáẖuat, lapi ̱ antá cahuá,̱ huaṉti ̱ quili-̱

paẖuankoy̱ xquintimaklhtiṉankoḻh, chu̱ ni ̱ xmas̱taḵoḻh quilhtamacú̱ naquinchipacán;
mas̱qui luhua xlic̱aṉa̱ quit Rey huam̱pi ̱quimpu̱map̱aksíṉ ni ̱ antá̱ u̱nú̱ xala caṯuxáẖuat.

37 Puschí ̱huánilh Pilato:
—¿Pi ̱huix chaṉú̱ rey?
Jesús kálhtiḻh:
—Pala quit rey cahuá̱ laṉtla̱ catzip̱utuna, tlaṉ quiṯaxtuy. Huam̱pi ̱ huata huá̱ clím̱ilh

skatán u̱nú̱ caṯuxáẖuat laquim̱pi ̱nacmac̱atziṉiṉán huaṉtu̱ talulóktat, chu̱ pu̱tum huaṉti ̱
kalhakaxmatputunkoy̱ huaṉtu̱ tlaṉ talacapas̱tacni, xlacán tlaṉ tlahuakoy̱ huaṉtu̱ cuan.

38 Pilato huánilh:
—¿Tú̱ huamputún talulóktat?
Liḻhca̱cán Jesús pi ̱ namaknic̱án
(Mateo 27:15-31; Marcos 15:6-20; Lucas 23:13-25)

Acxni ̱ huá̱ yumá,̱ Pilato tuncán táxtulh, chu̱ ampi ̱ tac̱hihuiṉankoy̱ judíos, chu̱ chuná̱
huanikoḻh:

—Ni ̱ ctaḵsniy talaḵalhíṉ huaṉtu̱ nacliy̱aẖuay yuma̱ chixcú.
39 Huam̱pi ̱ huixín judíos lis̱maniṉiṯántit quisquiniyáṯit caṯa caṯa̱ nacmakaxtaka̱ cha-̱

tum tachíṉ c-xapas̱cua taḵspuntzaḻíṉ, pus lapi ̱huixín lacasquináṯit uccam̱akaxtakniyáṉ
xreycan judíos.

40Huam̱pi ̱yama̱ chixcuhuíṉ pu̱tum quilhminkoc̱há, chu̱ chuná̱ huanikoḻh:
—Ni ̱ camakáxtakti ̱huá; huata huá̱ camakáxtakti ̱Barrabás.
Yama̱ Barrabás kalhaṉá xuaniṯ, xaẖua̱ makniṉá.

19
Jesús tla̱n liḵalhakama̱nancán

1 Pilato lim̱ap̱aksiḵoḻh tropa̱ pi ̱ naaklhchas̱nokcán Jesús. 2Huam̱pi ̱ huata yama̱ tropa̱
aṯzinú̱ tlaṉ liḵamaṉankoḻh, kalhstilikoḻh lhtucú̱n xtac̱huná̱ la̱ corona, acuiliḵoḻh, chu̱
maḻhákaḻhmactumxatlaṉ lhákaṯ xatzutzoko, xtac̱huná̱ la̱ xla Rey. 3Laktalacatzuhuiḵoḻh,
chu̱ chuná̱ tzucukoḻh liḵalhakamaṉankoy̱:

—¡Caxaniḻiẖuayá̱ calatámaḻh xreycan judíos!
Na̱ chaṯunu̱ laktalacatzuhuiḵoḻh, chu̱ lakalokskoḻh.
4 Chaṉchu̱ Pilato laktaxtupi ̱ judíos, chu̱ chuná̱ huanikoḻh:
—Quit nactamacaxtupalayac̱hi ̱ yuma̱ chixcú̱ laquim̱pi ̱ nacatziy̱áṯit pi ̱ ni ̱ ctaḵsnima̱

xtalaḵalhíṉ huaṉtu̱ nacliy̱aẖuay.
5 Puschí ̱ titáxtulh Jesús quilhtíṉ, xacui ̱ corona̱ xla lhtucú̱n, chu̱ na̱ chuná̱ clhakaṉiṯ

yama̱ lhákaṯ xatzutzoko. Chaṉchu̱ huanikoḻh Pilato:
—Pus u̱huí ̱ chú̱ yuma̱ chixcú, quit ccam̱acamax̱quiy̱áṉ.
6 Huam̱pi ̱ yama̱ xanapuxcun paḻijni, chu̱ xmayu̱lhnucán, acxni ̱ ucxilhkoḻh, palha̱

tzucukoḻh caṯasakoy̱, chu̱ chuná̱ xquilhuamaḵó:̱
—¡Capakaxtokohuaca̱ c-cruz! ¡Capakaxtokohuaca̱ c-cruz!
Pilato kalhtiḵoḻh:
—Huata calip̱ítit, chu̱ maṉ capakaxtokohuacátit huixín, sam̱pi ̱ quit niṯú̱ ctaḵsniy

huaṉtu̱ nacliy̱aẖuay.
7Yama̱ judíos kalhtiṉampá:̱

—Pus xlic̱aṉa̱ chuná̱ xlíḻat sam̱pi ̱ c-lim̱ap̱aksíṉ huaṉtu̱ quin quilhpaq̱uiy̱aẖu antá̱

quincaẖuaniyáṉ pi ̱ yuma̱ chixcú̱ fuerza̱ naniy̱ sam̱pi ̱xlá̱ taḻaḻacataq̱uiṉiṯ Dios, sam̱pi ̱xlá̱
huan pi ̱mat huá̱ xCam Dios.

8Acxni ̱ Pilato káxmatli ̱ yuma̱ tachihuíṉ, cax̱ péc̱ualh. 9Huata tamacanu̱palachá̱ Jesús
c-xpu̱lacni xpu̱map̱aksíṉ, chu̱ antá̱ chuná̱ kalhásquilh:

—Luhua xlic̱aṉa̱ caquihuani ̱xatí ̱huix, chu̱ ní ̱ taniṯampi. ¿Ní ̱xalá̱ huix?
Huam̱pi ̱niṯú̱ kálhtiḻh Jesús. 10 Pilato chuná̱ huanipá:̱
—Quit ni ̱ pala tzinú̱ quinkalhtip̱utuna. ¿Tú̱ catziy̱a̱ pi ̱ quit ckalhiy̱ lim̱ap̱aksíṉ tlaṉ

naclim̱ap̱aksiṉán pi ̱ camakaxtakca,̱ usuchí ̱ capakaxtokohuacaca̱ c-cruz lapi ̱ quit chuná̱
naclacasquín?

11 Jesús chuná̱ kálhtiḻh:
—Huix ni ̱ kalhiy̱a cahuá̱ tama̱ lim̱ap̱aksíṉ lapi ̱ ni ̱ hua̱ Dios xtimax̱quíṉ. Huam̱pi ̱ ya-

ma̱ chixcuhuíṉ huaṉti ̱ quilim̱inkoṉiṯ c-mimpu̱map̱aksíṉ laquim̱pi ̱ naquimaḵalhapaliy̱a,
aṯzinú̱ xlacán luhua lhu̱hua̱ kalhiḵoy̱ xtalaḵalhiṉcán ni ̱xahua̱ huix.

12 Puschí ̱acxni ̱káxmatli ̱Pilato xtachihuiṉ Jesús, xlá̱ timakaxtakpútulh, huam̱pi ̱yama̱
judíos chuná̱ quilhanikoḻh:

—¡Lapi ̱ huix namakaxtaka̱ tama̱ chixcú̱ ni ̱ xlic̱aṉa̱ luhua taḻaḻip̱ina̱ quintlancap̱uxcu-
can Cesar, sam̱pi ̱caxatic̱ahuá̱ ti ̱nahuán pi ̱na̱ Rey liṯaxtuputún, pus xlá̱ caj xtaḻaṯlahuana
gobierno!

13 Acxni ̱ káxmatli ̱ pi ̱ huí ̱ huaṉtu̱ xliṯamaktay̱akoy̱ judíos, maṯamacaxtuniṉampi ̱ Jesús
c-quilhtíṉ, chu̱ Pilato tahui ̱ c-xpu̱táhuiḻh antaṉi ̱ xlaccax̱tlahuakoy̱ huaṉtu̱ xmaḻaca-
pu̱koc̱án, yuma̱ pu̱map̱aksíṉ c-xatachihuiṉ hebreo xuanicánGabata, chu̱ yuma̱ tachihuíṉ
huamputún Caṯalaktzapsni. 14Max̱ pala caṯastúnut xuaniṯ yama̱ quilhtamacú̱ xtamaḵo-̱
taniṉ xapas̱cua taḵspuntzaḻíṉ, acxni ̱Pilato chuná̱ huanikoḻh yama̱ chixcuhuíṉ:

—¡Caucxílhtit chú̱ mireycán!
15Huam̱pi ̱ judíos chuná̱ kalhtiṉankoḻh:
—¡Camakni! ¡Capakaxtokohuaca̱ c-cruz!
Pilato huanipalakoḻh:
—Huam̱pi ̱ ¿láṉtla̱ chú̱ naclip̱akaxtokohuacay mireycán?
Huata xanapuxcun paḻijni ̱ kalhtiṉankoḻh:
—¡Quin xmaṉ huá̱ ckalhiy̱aẖu chaṯum Rey, hua̱ Cesar!
16 Pilato niaḻh cátziḻh laṉtla̱ nakalhtiḵoy̱, chu̱ macamax̱quiḵoḻh Jesús laquim̱pi ̱ na-

pakaxtokohuacakoy̱, chu̱ tropa̱ leṉkoḻh.
Jesús pakaxtokohuacacán c-cruz
(Mateo 27:32-44; Marcos 15:21-32; Lucas 23:26-43)

17 Xlacán tamacaxtukoḻh tuncán Jesús, chu̱ xmac̱uquiḵoṉiṯ kantum tzinca cruz, chu̱
antá̱ leṉca̱ c-aktum kas̱tíṉ huanicán C-xaclucut Niṉ. (Yuma̱ kes̱tíṉ cxatachuihuiṉ hebreo
xlim̱ap̱ac̱uhuic̱án Gólgota.) 18 Chaṉchu̱ antá̱ tipakaxtokohuacaca̱ Jesús c-cruz, na̱ xaẖua̱
ac̱haṯuy paṯiṉaníṉ, chaṯum pax̱tu̱tu pax̱tu̱tu. 19 Pilato map̱aksíṉalh catzokca̱ aktum
tamac̱atziṉíṉ, chu̱ caxtokohuacaca̱ c-xacpu̱n xcruz Jesús, chu̱ antá̱ chuná̱ xtatzokniṯ:
“Hua̱ yuma̱ Jesús xala c-Nazaret, xreycan judíos.” 20 Cumu yama̱ kas̱tíṉ antaṉi ̱ pakax-
tokohuacaca̱ Jesús lacatzú̱ xuaniṯ c-xacac̱hiquiṉ Jerusalén, lhu̱hua judíos xtiṯaxtumaḵó̱
antá;̱ chu̱ pacs tlaṉ liḵalhtahuakakoḻh yama̱ tamac̱atziṉíṉ sam̱pi ̱ tzokca̱ c-xatachihuiṉ
hebreo, latín, chu̱ griego 21Yama̱ xanapuxcun paḻijni ̱ni ̱maṯlaṉiḵoḻh laṉtla̱maṯzokníṉalh
Pilato, huata lacapala̱ lakankoḻh, chu̱ chuná̱ huanikoḻh:

—Ni ̱ chuná̱ xtítzokti ̱ pi ̱ xreycan judíos; huata xatláṉ xtítzokti ̱ pi ̱ xreycan judíos
xliṯaxtuputún.

22Kalhtíṉalh Pilato:
—Huaṉtu̱ cmaṯzokníṉalh niṯí ̱ catilactláhualh, chunatiyá̱ natamakaxtaka.

23 A̱lis̱taḻh yama̱ tropa̱ acxni ̱ pi ̱ xpakaxtokohuacacaniṯtá̱ Jesús, sacnikoḻh clhákaṯ, pu̱-

makataṯi tlahuanikoḻh, chu̱ lam̱ap̱ap̱itzínilh chaṯunu chaṯunu. Huaṉtu̱ xmactahuaca̱ ni ̱
caj xtatzapatis̱tokniṯ, caj xlip̱acs xamactumiṉica. 24Xlacán chuná̱ tzucukoḻh laẖuanikoy̱:

—Niaḻh calacxtiṯui, huata xatláṉ caj caliṯlahuahu suerte xatí ̱ luhua nalakcháṉ.
Chuná̱ liḵantáxtulh huaṉtu̱ xtatzokniṯ c-Liḵalhtahuaka̱ antaṉi ̱ chuná̱ huan: “La-̱

maa̱kpitzinikoḻh quilhákaṯ, chu̱ liṯlahuakoḻh suerte quintamaknu̱ xatí ̱luhua nalakcháṉ.”
Pus xlic̱aṉa̱ pi ̱ chuná̱ tlahuakoḻh tropa.̱

25 Lacatzú̱ c-xtantu̱n cruz xyaḵó̱ xtzi Jesús, chu̱ xnapa, xaẖua̱ María xpuscaṯ Cleofas,
chu̱MaríaMagdalena. 26Acxni ̱úcxilhli ̱Jesús pi ̱antá̱ xyaḵó̱ c-xtantu̱n cruz xtzi, chu̱ yama̱
xlim̱aḵalhtahuákaṯ huaṉti ̱ luhua xpax̱quiy̱, chuná̱ huánilh xtzi:

—¡Naṉ! Huá̱ chu̱ tamá,̱ la̱ minkahuasa̱ nalip̱u̱lhcay̱a.
27Na̱ tuncán huánilh chú̱ hua̱ xlim̱aḵalhtahuákaṯ:
—Huá̱ chú̱ tamá̱ la̱ mintzí ̱namaktakalha.
Puschí ̱ hasta acxnitiya yama̱ quilhtamacú̱ yuma̱ xlim̱aḵalhtahuákaṯ cuiṉtájlalh xtzi

Jesús.
Jesús acniṯahuacay c-cruz
(Mateo 27:45-56; Marcos 15:33-41; Lucas 23:44-49)

28 A̱lis̱taḻh aya xcatziy̱ pi ̱ pacs xmaḵantaxtiḵoṉiṯ huaṉtu̱ xtatzoktahuilaniṯ c-
Liḵalhtahuaka̱ xpaḻacata, huam̱pi ̱ laquim̱pi ̱niṯú̱ nataḵxtaktahuilay chuná̱ huá:̱

—Ckalhpu̱tim̱a.̱
29 Chaṉchu̱ pi ̱ antá̱ lacatzú̱ xyaẖuacaniṯ paṯum xaḻu̱ stap xuí ̱ xaxcuta vino, pus chí ̱

chaṯum lim̱únulh panámac̱, tiquincamaẖuacakoḻh kantum actzu̱ lasasa la̱ káṯiṯ huanicán
hisopo, chu̱ lip̱akcháṉilh c-xquilhni Jesús. 30 Acxni ̱ xlá̱ hualh actzu̱ xaxcuta vino chuná̱
huá:̱

—Chú̱ aya pacs kantaxtuniṯ.
Acxnitiyá̱ quilhpu̱taj tláhualh xakxeḵa, chu̱ niḻh.
Cha̱tum tropa̱ ta̱pa̱lhtucuy Jesús

31 Yama̱ quilhtamacú̱, viernes, xtamaḵoṯaníṉ xuaniṯ xapas̱cua taḵspuntzaḻíṉ, chu̱
xaẖuachí ̱pi ̱ lic̱haḻí ̱nalakcham̱palay sábado acxni ̱pacs judíos xjaxkoy̱, yama̱ xanapuxcun
paḻijni ̱ ni ̱ xlacasquinkoy̱ antá̱ natahuacakoy̱ niṉ c-cruz sam̱pi ̱ luhua tlanca quilhtamacú̱
xlim̱ax̱tukoy̱, pus huá̱ xpaḻacata squinikoḻh Pilato calim̱ap̱aksíṉalh laquim̱pi ̱ naancán
caḻactucxuacacán c-cruz huaṉti ̱ xpakaxtokohuacakoc̱aniṯ laquim̱pi ̱ lacapala̱ naniḵoy̱,
chu̱ chuná̱ tlaṉ namaa̱cnu̱koc̱án xtiyatliẖuacán. 32 Pus yama̱ tropa̱ ankoḻh, chu̱
lactucxkoḻh huaṉtu̱ xapu̱lana̱ xuacachi, chu̱ huaṉti ̱ xuacapi ̱ pax̱tu̱tu, huaṉti ̱ lacxtum
xtap̱akaxtokohuacakoc̱aniṯ Jesús. 33 Huam̱pi ̱ acxni ̱ laktalacatzuhuiḵoḻh Jesús, chu̱
ucxilhkoḻh pi ̱ xaniṉá, ni ̱ tilactucxnikoḻh xlá̱ xtuhuaníṉ. 34 Huam̱pi ̱ chaṯum tropa̱
liṯap̱aḻhtúculh xlanza c-xtap̱aṉ Jesús, chu̱ antaṉi ̱ lhtucúnilh taxtuchi ̱ xkalhni, xaẖua̱
chúchut. 35Pus quit huaṉti ̱clic̱hihuiṉama̱ yuma̱ huaṉtu̱ ctzokniṯ, luhua lacatancs ccatziy̱
sam̱pi ̱ quit maṉ cucxilhniṯ huaṉtu̱ tiakspúlalh Jesús, chu̱ luhua lacatancs maḻuloka̱
sam̱pi ̱ xlá̱ catziy̱ pi ̱ xlic̱aṉa̱ huaṉtu̱ tzokli ̱ laquim̱pi ̱ huixín na̱ nacaṉajlayáṯit. 36 Pus huá̱
chuná̱ liṯlahuaca̱ Jesús laquim̱pi ̱ chuná̱ xliḵantáxtulh huaṉtu̱ xtatzoktahuilaniṯ lacatum
c-Liḵalhtahuaka̱ antaṉi ̱chuná̱ tatzokniṯ: “Ni ̱pala kantumxlúcut catilactucxnica.̱” 37Chu̱
lacatum liṯum chuná̱ tatzokniṯ: “Naucxilhcán huaṉti ̱ tap̱aḻhtucucaniṯ.”

Jesús ma̱acnu̱cán
(Mateo 27:57-61; Marcos 15:42-47; Lucas 23:50-56)

38 A̱lis̱taḻh acxni ̱ chuná̱ kantaxtukoḻh, chaṯum chixcú xala c-Arimatea, xuanicán
José, xlá̱ na̱ xlip̱aẖuán Jesús huam̱pi ̱ caj xatzeḵ sam̱pi ̱ luhua xpec̱uanikoy̱ xanapuxcun
judíos. Huam̱pi ̱ acxni ̱ maknic̱a,̱ lacapala̱ lákalh Pilato, squínilh talacasquín pi ̱ naléṉ
xtiyatliẖua Jesús. Pilato tlaṉ tláhualh huaṉtu̱ huánilh, chu̱ José alh maa̱ctiy̱. 39 A̱lis̱taḻh
na̱ antá̱ chaḻh Nicodemo, huatiya̱ yama̱ talip̱aẖu chixcú̱ huaṉti ̱ tiquiḻakapaxiáḻhnalh
Jesús maktum tzis̱ní. Xlá̱ xlim̱ín lhu̱hua xalacuan xatalakcax̱tlahu xalacmu̱clhun mirra,

chu̱ áloes, pala puxamacaẖu kilo huaṉtu̱ xleṉ laquim̱pi ̱ naliṯlahuakoy̱ xtiyatliẖua Jesús.
40 Puschí ̱ xchaṯuycán liṯlahuapu̱xtukoḻh yuma̱ xalacmu̱clhun líc̱uchun, chu̱ liẖuana̱
lip̱u̱maksuitkoḻh lactlanca lhákaṯ, huaṉtu̱ xlim̱inkoṉiṯ sam̱pi ̱ luhua chuná̱ xlis̱maniḵoṉiṯ
xmaa̱cnu̱koy̱ xniṉcán judíos. 41 Antaṉi ̱ pakaxtokohuacaca̱ Jesús, lacatzú̱ xuí ̱ aktum
pú̱cuxtu, antá̱ luhua lhu̱hua̱ xchancaniṯ quihui, chu̱ na̱ antá̱ xlacahuaxcaniṯ c-sipi ̱aktum
lhucu̱ antaṉi ̱namaa̱cnu̱cán niṉ, huam̱pi ̱niṯí ̱xam̱aacnu̱cán antá̱ niṉ. 42Pus cumu lacatzú̱
xuí ̱ yama̱ tahuaxni, antá̱ maa̱cnu̱koḻh xtiyatliẖua Jesús, fuerza̱ lacapalakoḻh sam̱pi ̱ aya
koṯanu̱yá̱ xuaniṯ, chu̱ aya xlakchaṉiṯ quilhtamacú̱ acxni ̱najaxkoy̱ judíos.

20
Jesús lakastakuanán ca̱liṉíṉ
(Mateo 28:1-10; Marcos 16:1-8; Lucas 24:1-12)

1 Liṯu̱xamatá̱ xmaa̱cnu̱caniṯ, luhua domingo tzis̱a̱ acxni ̱ cap̱aklhtu̱tajcú xuaniṯ, María
Magdalena quíḻalh antaṉi ̱ xmaa̱cnu̱caniṯ Jesús. Xlá̱ úcxilhli ̱ pi ̱ niaḻh antá̱ xuí ̱ yama̱
chíhuix huaṉtu̱ xliḻakatalacaniṯ tahuaxni. 2 Puschí ̱ huata xlá̱ takosú̱n alh antaṉi ̱
xuilakoc̱há̱ Pedro, chu̱ yama̱ xlim̱aḵalhtahuakaṯ Jesús huaṉti ̱ luhua xpax̱quiy̱, chu̱ chuná̱
huanikoḻh:

—Quim̱ax̱tucaniṯ c-lhucu̱ antaṉi ̱ xmaa̱cnu̱caniṯ xtiyatliẖua Quimpu̱chinacán, chu̱ ni ̱
ccatziy̱aẖu antaṉi ̱ leṉcaniṯ.

3 Pus Pedro, chu̱ yama̱ ac̱haṯum xlim̱aḵalhtahuákaṯ takosú̱n taxtukoḻh, chu̱ ankoḻh
antaṉi ̱xmaa̱cnu̱caniṯ Jesús. 4Acxtumxtankosnamaḵó̱ xchaṯuycán; huam̱pi ̱hua̱ ac̱haṯum
aṯzinú̱ lacapala̱ tzúculh kosnán, akapú̱lalh Pedro, chu̱ xapu̱lh huá̱ chaḻh c-lhucu. 5Acxni ̱
antá̱ chaḻh xlá̱ taquilhpú̱talh laquim̱pi ̱ tlaṉ natalacanu̱y, úcxilhli ̱ pi ̱ antá̱ xmaḵó̱ lactiṯzu̱
lhákaṯ caṯiyatna, huam̱pi ̱ ni ̱ tánu̱lh. 6 Caj lip̱untzú̱ aya chaḻh Simón Pedro, xlá̱ tuncán
tánu̱lh c-lhucu, chu̱ na̱ ucxilhkoḻh lactiṯzu̱ lhákaṯ huaṉtu̱ antá̱ xmaḵó.̱ 7 Chuj chí ̱ na̱
úcxilhli ̱ yama̱ lhákaṯ tu̱ xlia̱ktlapacaniṯ Jesús, xlá̱ ni ̱ antá̱ lacxtum xtam̱a̱ yama̱ lactiṯzu̱
lhákaṯ, huata tanu̱ xuilic̱aniṯ, chu̱ liẖuana̱ xkapscaniṯ. 8 Yama̱ lim̱aḵalhtahuákaṯ huaṉti ̱
pu̱lh xchaṉiṯ, xlá̱ na̱ tánu̱lh c-lhucu, chu̱ acxni ̱ úcxilhli ̱ huaṉtu̱ xakspulaniṯ acxnicú̱
caṉájlalh pi ̱ niaḻh antá̱ xmá̱ xtiyatliẖua Jesús sam̱pi ̱ xlakastakuananiṯ. 9 Sam̱pi ̱ hasta
acxni ̱ yama̱ quilhtamacú̱ ni ̱ xaa̱kataḵskoy̱ huaṉtu̱ xtatzoktahuilaniṯ c-Liḵalhtahuaka̱
antaṉi ̱ huan pi ̱ Cristo huaṉti ̱ namín lakmax̱tukoy̱, pi ̱ xlacasquinca̱ xlá̱ nalakastakuanán
caḻiṉíṉ. 10 A̱lis̱taḻh yama̱ chaṯuy lim̱aḵalhtahuákaṯ taspitkoḻh c-chiqui ̱ antaṉi ̱ xuilakó̱
am̱akapitzíṉ.

Jesús tasiyuniy María Magdalena
(Marcos 16:9-11)

11 María Magdalena taspitpi ̱ c-tahuaxni ̱ antaṉi ̱ xmaa̱cnu̱caniṯ, chu̱ antá̱ táy̱alh c-
xtanquilhtíṉ, tzúculh tasay. Chaṉchu̱ laṉtla̱ xtasama,̱ taquilhpú̱talh laquim̱pi ̱ natala-
canu̱y c-xpu̱lacni tahuaxni. 12Antá̱ ucxilhkoḻh chaṯuy ángeles, luhuamaksnapapán laṉt-
la̱ xlhakaṉankoṉiṯ, antá̱ xuilakó̱ antaṉi ̱xmam̱ic̱aniṯ xtiyatliẖua Jesús, chaṯum xuí ̱antaṉi ̱
xacleṉcaniṯ Jesús, chu̱ chaṯum antaṉi ̱ xtantu̱leṉcaniṯ. 13Yama̱ ángeles kalhasquinkoḻh:

—Puscaṯ, ¿tú̱huan tasaya?
—Huá̱ cliṯasama sam̱pi ̱ leṉca̱ Quimpu̱chinacán, chu̱ ni ̱ ccatziy̱aẖu antaṉi ̱ lic̱haṉcaniṯ

—kalhtiḵoḻh xlá.
14 Chaṉchu̱ acxni ̱huá̱ yumá,̱ talakáspitli ̱ c-xkaṉ, úcxilhli ̱ Jesús, na̱ aṉú̱ xyá;̱ huam̱pi ̱ni ̱

lakápasli ̱ lapi ̱hua̱ Jesús. 15Xlá̱ chuná̱ kalhásquilh:
—Puscaṯ, ¿tú̱huan tasápaṯ? ¿Tí ̱putzápaṯ?
Chaṉchu̱ xlá̱ xpuhuán pi ̱ huá̱ chixcú̱ huaṉti ̱ xmaktakalha̱ yama̱ caq̱uihuíṉ antaṉi ̱

xchankoc̱aniṯ quihui, pus huá̱ chuná̱ liẖuánilh:
—Catlahua̱ liṯláṉ, lapi ̱ huix lip̱iniṯa̱ xtiyatliẖua, pus caquihuani ̱ xaní ̱ lic̱hipiniṯa̱

laquim̱pi ̱nacán tiyay.
16 Jesús chuná̱ huánilh yuma̱ tachihuíṉ:
—¡María!

Xlá̱ lacapala̱ laktalakáspitli, chu̱ c-xatachihuiṉ hebreo chuná̱ huánilh:
—¡Rabuni! (Yuma̱ tachihuíṉ huamputún: “Maḵalhtahuakaṉá”.)
17 Jesús huánilh:
—Ni ̱ caquixama, chu̱ ni ̱ caquimac̱hoko, sam̱pi ̱ ni ̱ cac̱háṉ c-akapú̱n antaṉi ̱ huilachá̱

quintlaṯ. Xaẖuachí ̱lacapala̱ capimpi huanikoy̱a̱ am̱akapitziṉ quinataḻán pi ̱quit ni ̱cac̱háṉ
c-akapú̱n antaṉi ̱ huilachá̱ Quintlaṯ, na̱ huatiya̱ yama̱ huaṉti ̱ huixín na̱ Mintlaṯicán;
huaṉti ̱quit quiDios, na̱ huá̱ miDioscán huixín.

18Pus María Magdalena takosú̱n alh putzakoy̱ yama̱ lim̱aḵalhtahuákaṯ, chu̱ liṯac̱hihui-̱
nankoḻh laṉtla̱ xlá̱ xucxilhniṯ Quimpu̱chinacán, chu̱ na̱ huanikoḻh pi ̱ huá̱ xuaniniṯ pacs
yama̱ tachihuíṉ.

Jesús tasiyuniko̱y xlim̱a̱kalhtahuáka̱t
(Mateo 28:16-20; Marcos 16:14-18; Lucas 24:36-49)

19Huatiya̱ yama̱ quilhtamacú̱ aya xtzisuama̱ domingo, xlim̱aḵalhtahuákaṯ xtamacxtu-
miḵoṉiṯ, chu̱ luhua liẖuana̱ xchaḵax̱tucukoṉiṯ máḻaccha antaṉi ̱xtanu̱maḵó̱ sam̱pi ̱ luhua
xpec̱uanikoy̱ xanapuxcun judíos. Huam̱pi ̱ mas̱qui niṯí ̱ maḻacquíṉilh, Jesús laktanu̱chá,
ítaṯ lakatay̱akoc̱há̱ antaṉi ̱ xuilakó,̱ chu̱ chuná̱ huanikoḻh:

—Aktziyaj catahuilátit.
20 Acxni ̱ huá̱ yumá,̱ mas̱iyunikoḻh xmacaníṉ, chu̱ xtap̱áṉ. Xlacán luhua xlic̱aṉa̱

pax̱uhuakoḻh acxni ̱ucxilhkoḻh Quimpu̱chinacán. 21Xlá̱ huanipalakoḻh:
—Aktziyaj catahuilátit. Xtac̱huná̱ laṉtla̱ quimacaminiṯ Quintlaṯ laquim̱pi ̱ naclic̱hi-

huiṉán xtachihuíṉ, pus na̱ chuná̱ chú̱ quit ccam̱acaṉáṉ laquim̱pi ̱naquilic̱hihuiṉaniyáṯit
quintachihuíṉ.

22Acxni ̱huá̱ yumá,̱ jalhmaniḵoḻh c-xokspuncán, na̱ chuná̱ huanikoḻh:
—¡Camaklhtiṉántit huixín xliṯlihuaka Espíritu Santo! 23 Huaṉti ̱ huixín nahuaniyáṯit

pi ̱ xlic̱aṉa̱ Dios maṯzankaṉanikoṉiṯ xtalaḵalhiṉcán, cacatziḵoḻh pi ̱ xlic̱aṉa̱ tamaṯzanka-̱
nanikoṉiṯ nahuán, chu̱ huaṉti ̱ chuná̱ nahuaniyáṯit pi ̱ chunacú̱ kalhiḵoy̱ xtalaḵalhiṉcán,
na̱ chunacú̱ kalhim̱aḵó̱ nahuán.

Tomás ucxilha̱ pi ̱ xlic̱a̱na̱ lakastakuana̱niṯ Jesús
24 Acxni ̱ Jesús tasiyunikoḻh xlim̱aḵalhtahuákaṯ, chaṯum huaṉti ̱ xuanicán Tomás, chu̱

xlim̱ap̱ac̱uhuiḵoy̱ Gemelo, xlá̱ ni ̱ antá̱ lacxtum xtaẖuilakó̱ am̱akapitzíṉ. 25 Acxni ̱ xlá̱
chilh, liṯac̱hihuiṉanikoḻh laṉtla̱ xucxilhkoṉiṯ xastacná̱ Quimpu̱chinacán, chu̱ chuná̱
huanikoḻh:

—Xlic̱aṉa̱ cucxilhniṯahu xastacná̱ Quimpu̱chinacán.
Huam̱pi ̱Tomás chuná̱ kalhtiḵoḻh:
—Quit ni ̱ pala tzinú̱ ccaṉajlay, chu̱ ni ̱ cacticaṉájlalh hasta acxni ̱ maṉ quilakastapu

nacliu̱cxilha̱ antá̱ c-xmacán laṉtla̱ tap̱aḻhtucucaniṯ.
26 Chaṉchu̱ lim̱ixtujún, xlim̱aḵalhtahuakaṯ Jesús xtamacxtumip̱alakoṉiṯ c-aktum

chiqui, huam̱pi ̱ chú̱ na̱ xmaktastokniṯ Tomás. Chu̱ mas̱qui liẖuana̱ xchaḵax̱tucucaniṯ
máḻaccha, Jesús tanu̱chá, ítaṯ tay̱anikoḻh, chu̱ acxni ̱xakatlikoḻh chuná̱ huanikoḻh:

—Aktziyaj catahuilátit.
27Huánilh tuncán Tomás:
—Cumu huix ni ̱ luhua caṉajla̱ pala quit clama̱ xastacná, pus chú̱ caliṯa̱ mimacán, chu̱

catamacanu̱ u̱nú̱ antaṉi ̱ quilim̱akaxtokocaniṯ clavos, chu̱ na̱ catamacanu̱pala̱ mimacán
c-quintap̱áṉ antaṉi ̱ quintap̱aḻhtucucaniṯ; niaḻh taji ̱ calia̱klhu̱huáṯnanti, huata xatláṉ
cacaṉajla.

28—¡Xlic̱aṉa,̱ huix Quimpu̱chiná, chu̱ quiDios! —kalhtíṉalh Tomás.
29 Jesús huánilh:
—Tomás, laṉchú̱ huix caṉajla̱ sam̱pi ̱ ucxilhniṯa̱ pi ̱ xlic̱aṉa̱ clama̱ xastacná, huam̱pi ̱

aṯzinú̱ luhua lip̱ax̱uhu nalatamaḵoy̱ huaṉti ̱ naquincaṉajlanikoy̱, chu̱ naquilip̱aẖuankoy̱
mas̱qui niucxni ̱quiucxilhkoṉiṯ nahuán.

Hua̱ntu̱ xpa̱lacata̱ liṯzokcaniṯ yuma̱ libro

30 Lhu̱hua lactlanca tascújut huaṉtu̱ tlahuaniṯ Jesús c-xlacatiṉcan xlim̱aḵalhtahuákaṯ,

huam̱pi ̱ ni ̱ pacs tatzokniṯ u̱nú̱ c-libro. 31Huam̱pi ̱ yuma̱ huaṉtu̱ lacsacxtucaniṯ laquim̱pi ̱
natzokcán, chuná̱ tzokcaniṯ laquim̱pi ̱ huixín, huaṉti ̱ naliḵalhtahuakayáṯit, luhua naca-̱
najlayáṯit pi ̱ Jesús hua̱ xCam Dios, xaẖuachí ̱ hua̱ Cristo huaṉti ̱ xmaḻacnu̱caniṯ laquim̱pi ̱
naquincaḻakmax̱tuyáṉ, chu̱ pu̱tum huaṉti ̱ nalip̱aẖuankoy̱ nakalhiḵoy̱ yama̱ latámaṯ
huaṉtu̱ niucxni ̱ laksputa.

21
Jesús tasiyuniko̱y xlim̱a̱kalhtahuáka̱t acxni ̱ csquiṯiṉama̱kó̱

1 Ni ̱ xlim̱akas̱ quilhtamacú̱ Jesús tasiyunipalakoḻh xlim̱aḵalhtahuákaṯ c-xquilhtu̱n
xataḵayaẖuana Tiberias. Acxni ̱ tasiyunikoḻh chuná̱ quiṯáxtulh: 2 Luhua macxtum
xuilakó̱ Simón Pedro, chu̱ Tomás huaṉti ̱ xlim̱ap̱ac̱uhuiḵoy̱ Gemelo, xaẖua̱ Natanael xala
c-Caná tu̱ map̱aksiy̱ Galilea, chu̱ xcaman Zebedeo, xaẖua̱ ac̱haṯuy liṯum xlim̱aḵalh-
tahuakaṯ Jesús. 3 Simón Pedro huanikoḻh am̱akapitzíṉ:

—Quit cama̱ squiṯiṉán.
—Pus lapi ̱pímpaṯ quin naccaṯaa̱náṉ —kalhtiḵoḻh am̱akapitzíṉ.
Lacapala̱ taju̱koḻh c-aktum pu̱tacutnu, chu̱ ankoḻh. Huam̱pi ̱ laṉtla̱ tantascaca̱ squiṯi-̱

nankoḻh niṯú̱ chipakoḻh. 4 Acxni ̱ luhua aṯzinú̱ aya cxkakay, Jesús tasiyunikoḻh c-
xquilhtu̱n chúchut, huam̱pi ̱ cumu ni ̱ naj luhua liẖuana̱ xcatziḵoy̱ yama̱ lim̱aḵalh-
tahuákaṯ, ni ̱ lakapaskoḻh pala huá̱ Jesús. 5Xlá̱ chuná̱ kalhasquinkoḻh:

—Chixcuhuíṉ, ¿pi ̱ tu̱ chipátit squiṯi?
—Niṯú̱ cchipahu —kalhtiṉankoḻh xlacán.
6—Pus camacapítitmintzaḻhcán c-xpakstacat pu̱tacutnu, chu̱ chuná̱ tlaṉ nachipayáṯit.
Pus chí ̱ xlacán macaṉkoḻh, chu̱ lhu̱hua squiṯi ̱ chipakoḻh, hasta niaḻh lay xmac̱utukoy̱

xtzaḻhcán c-chúchut. 7 Chaṉchu̱ yama̱ xlim̱aḵalhtahuakaṯ Jesús huaṉti ̱ luhua xpax̱quiy̱,
xlá̱ cátziḻh huaṉti ̱ cxakatliḵoṉiṯ, chu̱ chuná̱ huánilh Pedro.

—¡Tamá̱ huaṉti ̱quincax̱akatliṉiṯán, huá̱ Quimpu̱chinacán!
Acxni ̱ káxmatli ̱ Pedro pi ̱ huá̱ Quimpu̱chinacán, xlá̱ lacapala̱ lhakáṉalh, sam̱pi ̱ xta-

pu̱xtunaniṯ, lhkan alh c-chúchut, tzúculh paxtacuta. 8 Max̱ pala aktum ciento metro
xliḻakamákat hasta c-xquilhtú̱n antaṉi ̱ xuilakoc̱há, chu̱ am̱akapitziṉ lim̱aḵalhtahuákaṯ
lacatzucu̱ tixuatalim̱inkoḻh xtzaḻhcán sam̱pi ̱ lhu̱hua̱ xtaju̱ma̱ squiṯi, chu̱ chunatiyá̱
xtaju̱maḵó̱ c-pu̱tacutnu̱ hasta lic̱haṉkoḻh c-xquilhtú̱n. 9 Acxni ̱ xlacán chaṉkoḻh c-
xquilhtú̱n ucxilhkoḻh pi ̱xmaḻhcuyuniṯ, chu̱ cxpupumaḵó̱ tantum squiṯi, chu̱ na̱ antá̱ xuí ̱
mactum caxtalaṉchu̱. 10 Jesús chuná̱ huanikoḻh:

—Caliṯántit caṉa̱ caj stantuy squiṯi ̱huaṉtu̱ ac̱u chipátit huixín.
11 Simón Pedro lacapala̱ taju̱pi ̱ c-pu̱tacutnu, chu̱ xuatacútulh yama̱ tzaḻh hasta c-

xquilhtu̱n chúchut; pacs lactlanca squiṯi, hasta aktum ciento aṯip̱uxamacu̱tutu, huam̱pi ̱
mas̱qui luhua lhu̱hua squiṯi xuaniṯ, yama̱ tzaḻh ni ̱ talacáxtiṯli.

12—¡Calacapalátit, u̱nú̱ catántit huay̱anáṯit! —huanikoḻh Jesús.
Pus lakankoḻh antaṉi ̱ xlá̱ xuí,̱ huam̱pi ̱ ni ̱ pala chaṯum xlim̱aḵalhtahuákaṯ xpuhua̱

nakalhasquín pala xlá̱ xlic̱aṉa̱ Quimpu̱chinacán xuaniṯ yama̱ chixcú, sam̱pi ̱ xlacán
xcatziḵoy̱ pi ̱xlic̱aṉa̱ huá.̱ 13 Jesús talacatzúhuiḻh c-lhcúyaṯ, tíyalh yama̱ caxtalaṉchu̱, chu̱
max̱quiḵoḻh laquim̱pi ̱nahuakoy̱, chu̱ na̱ chuna liṯum max̱quiḵoḻh yama̱ squiṯi.

14 Chuná̱ yuma̱ xlim̱aktutu̱ tasiyunikoḻh Jesús xlim̱aḵalhtahuákaṯ hasta acxni ̱ tilakas-
takuánalh caḻiṉíṉ.

Jesús maktutu kalhasquín Pedro lapi ̱ xlic̱a̱na̱ pa̱xquiy̱
15 Chaṉchu̱ acxni ̱huay̱ankoḻh, Jesús kalhásquilh Simón Pedro:
—Simón, xcam Jonas, ¿pi ̱tlak quimpax̱quiy̱a̱ ni ̱xahua̱ laṉtla̱ u̱huilakó̱ quimpax̱quiḵoy̱?
Pedro kálhtiḻh:
—Quimpu̱chinacán, huix catziy̱a̱ pi ̱ cpax̱quiy̱áṉ.
Jesús huánilh:
—Pus camaktakalhkó̱ huaṉti ̱quit clim̱ax̱tukoy̱ xtac̱huná̱ laṉtla̱ lactzu̱ quiborrego.

16Xlim̱aktuy kalhasquimpá:̱
—Simón, xcam Jonas, ¿pi ̱ luhua xlic̱aṉa̱ chiṉchu̱ quimpax̱quiy̱a?
Xlá̱ kálhtiḻh:
—Quimpu̱chiná, huix catziy̱a̱ pi ̱ xlic̱aṉa̱ quit cpax̱quiy̱áṉ, chu̱ ni ̱ caj cliẖuanimáṉ.
Xlá̱ huanipá:̱
—Pus camaktakalhkó̱ quiborrego.
17Xlim̱aktutu̱ huanipá:̱
—Simón xkahuasa Jonas, ¿xlic̱aṉa̱ chiṉchu̱ quimpax̱quiy̱a?
Pedro luhua lip̱uhua̱ sam̱pi ̱ aya xlim̱aktutu̱ laṉtla̱ xkalhasquima̱ lapi ̱ luhua xlic̱aṉa̱

xpax̱quiy̱, xlá̱ chuná̱ huánilh:
—Quimpu̱chiná, huix pacs catziy̱a, chu̱ luhua stalanca catziy̱a̱ pi ̱ quit cpax̱quiy̱áṉ.
Jesús huanipá:̱
—Lapi ̱ xlic̱aṉa̱ laṉtla̱ quihuaniya, pus luhua liẖuana̱ camaktakalhkó̱ quiborrego.

18Xlic̱aṉa̱ lacatancs cuaniyáṉ pi ̱ acxni ̱ huix kahuasacú̱ xuaniṯa, luhua maṉ liẖuana̱ xta-
cax̱tay̱aya, xpina̱ antaṉi ̱ huix xpuhuana, chu̱ niṯí ̱ xliẖuaniyáṉ, huam̱pi ̱ acxni ̱ nakoḻuna,
maṉ nachaxa̱mimacán, chu̱ tanu̱ huaṉti ̱nahuiliṉiyáṉmilhákaṯ, chu̱ naleṉáṉ antaṉi ̱huix
ni ̱pimputuna.

19Acxni ̱ chuná̱ huánilh yuma̱ tachihuíṉ, xlá̱ luhua lacatancs xuaniputún laṉtla̱ Pedro
naniy̱ caj xpaḻacata Jesús, chu̱ chuná̱ nalim̱aṯlanquiy̱ Dios, chu̱ na̱ chuná̱ nalim̱as̱iyuy pi ̱
xlic̱aṉa̱ xlip̱aẖuán. Chu̱ acxni ̱ chuná̱ huanikoḻh chuná̱ huanipá:̱

—Huix ankalhiṉá̱ caquistaḻani, chu̱ caquilip̱áẖuanti.
Jesús lic̱hihuiṉán yama̱ xlim̱a̱kalhtahuáka̱t hua̱nti ̱ luhua xpa̱xquiy̱

20 Acxni ̱ xtlaẖuamaḵó,̱ Pedro talakáspitli, chu̱ úcxilhli ̱ pi ̱ na̱ cstaḻanitiḻhay yama̱ xli-̱
maḵalhtahuakaṯ Jesús huaṉti ̱ luhua xpax̱quiy̱, huatiya̱ yama̱ xlim̱aḵalhtahuákaṯ huaṉti ̱
lacxtum xtaẖui ̱c-xpax̱tú̱n acxni ̱aẖuatiyá̱ titaẖuay̱ankoḻh xlim̱aḵalhtahuákaṯ, xlá̱ chuná̱
tikalhásquilh: “Quimpu̱chinacán, ¿xatí ̱ namacamas̱tay̱áṉ?” 21 Pus acxni ̱ hua̱ yumá̱
úcxilhli ̱Pedro cstaḻanima,̱ kalhásquilh Jesús:

—Quimpu̱chinacán, ¿chá̱ hua̱ yumá,̱ tú̱ xlá̱ naakspulay acxni ̱naniy̱?
22 Jesús huánilh:
—Lapi ̱ cahuá̱ xaclacásquilh pi ̱ calatámaḻh xastacná̱ hasta acxni ̱ quit nacmimpalay,

tamá̱ huix ni ̱mincuenta;̱ huatiya̱ huix pi ̱ caquistaḻani, chu̱ caquilip̱áẖuanti.
23Yama̱ quilhtamacú̱ lhu̱hua̱ huaṉti ̱xlip̱aẖuankoṉiṯtá̱ Jesús tzucukoḻhmaa̱kahuaniḵoy̱

tachihuíṉ pi ̱ yama̱ xlim̱aḵalhtahuákaṯ niucxni ̱ catíniḻh. Huam̱pi ̱ Jesús ni ̱ huá̱ pala pi ̱ ni ̱
catíniḻh, huata xlá̱ chuná̱ huá:̱ “Lapi ̱quit xaclacásquilh calatámaḻh xastacná̱ hasta acxni ̱
quit nacmimpalay, tamá̱ huix ni ̱mincuenta.̱”

24 Pus quit yuma̱ xlim̱aḵalhtahuakaṯ Jesús huaṉti ̱ xpuhuancán pi ̱ ni ̱ catíniḻh, chu̱
na̱ quit ctzokniṯ yuma̱ libro huaṉtu̱ huixín liḵalhtahuakátit, chu̱ chuná̱ lacatancs
clic̱hihuiṉán huaṉtu̱ quit maṉ cucxilhniṯ c-xlatamaṯ Jesús. Xaẖuachí ̱ quit stalanca
ccatziy̱ pi ̱xlic̱aṉa̱ huaṉtu̱ cuan, chu̱ niṯu̱ caksaniṉama.̱ 25 Luhua lhu̱hua̱ lactlanca lic̱ac̱ni
tatlahu huaṉtu̱ tlahuaniṯ Jesús, huam̱pi ̱ni ̱pacs tzokuilicaniṯ, huam̱pi ̱ lapi ̱pacs xtátzokli ̱
tip̱aṯu tipatu, cpuhuán pi ̱ hasta max̱ ni ̱ anán antaṉi ̱ xuilic̱a̱ caṯuxáẖuat yama̱ xliḻhu̱hua
libro huaṉtu̱ xtzokkoc̱a.̱

Xtascujutcan Após̱toles
TAPAJMUJUN TACHIHUIN:

Yuma̱ liḵalhtahuaka̱ huaṉtu̱ lic̱hihuiṉán xtascujutcan apóstoles, huá̱ na̱ tzokniṯ San
Lucas. Makapitzíṉ lim̱ap̱ac̱uhuiḵoy̱ yuma̱ libro: “Xtascujut Espíritu Santo”, sam̱pi ̱ u̱nú̱
c-liḵalhtahuaka̱ lic̱hihuiṉán laṉtla̱ Espíritu Santo xmaktay̱akoy̱ c-xlatamaṯcán yama̱
xapu̱lh caṉajlaníṉ huaṉti ̱ aya xlip̱aẖuankoy̱ Cristo, chu̱ laṉtla̱ xmaṯlahuiḵoy̱ lhu̱hua̱
lactlanca xtascujutcán. Na̱ antiya̱ u̱nú̱ c-libro̱ lic̱hihuiṉán laṉtla̱ apóstoles San Pedro,
chu̱ San Pablo akstiṯum cscujnimaḵó̱ Cristo, chu̱ tancs xmaḻulokmaḵó̱ xtachuhuíṉ
c-xlacatiṉcan tachixcuhuíṯat huaṉti ̱ ni ̱ xlakapaskoy̱. Mas̱qui xlic̱aṉa̱ pi ̱ hua̱ yuma̱
apóstoles cscujmaḵó,̱ huam̱pi ̱ luhua liẖuana̱ tuncán xtasiyuy pi ̱ hua̱ Espíritu Santo
luhua xmaṯlihuaklhmakó,̱ sam̱pi ̱ u̱nú̱ c-liḵalhtahuaka̱ liẖuacá̱ ítaṯ ciento laṉtla̱ tataḵsa̱
xtucuhuini Espíritu Santo antaṉi ̱ lic̱hihuiṉán huaṉtu̱ xtlahuama̱ c-xlatamaṯcan huaṉti ̱
xlip̱aẖuankoy̱ Cristo. Unú̱ hua̱ luhua lic̱hihuiṉama̱ yama̱ huaṉti ̱ luhua maṉ xtaḻata-
pu̱liḵoṉiṯ Jesús c-xtascújut, chu̱ na̱ xucxilhmaḵó̱ acxni ̱ maknic̱a̱ c-cruz, xaẖua̱ laṉtla̱
xastacná̱ xlatamap̱alay acxni ̱ lakastakuánalh caḻiṉíṉ. Lic̱hihuiṉán laṉtla̱ xlacán caniẖuá̱
xankoy̱ maḻulokkoy̱ pi ̱ xlic̱aṉa,̱ Cristo mas̱qui niḻh, huam̱pi ̱ aḻis̱taḻh lakastakuánalh, chu̱
latamap̱á.̱ Xlacán caniẖuá̱ maa̱kahuaniḵoḻh yuma̱ lacuan tamac̱atziṉíṉ xpaḻacata laṉtla̱
Jesúsmas̱tay̱ akapu̱táxtut, tzucukoḻh c-Jerusalén, chu̱ ni ̱lim̱akas̱ c-xatiyat Judea, aḻis̱taḻh
aṯzinú̱ mákat ankoḻh c-Samaria, chu̱ hasta c-xlip̱acs cac̱hiquíṉ huaṉtu̱ xmap̱aksiḵoy̱
Roma.

Jesús huan pi ̱namín Espíritu Santo
1Huix talip̱aẖu quiamigo Teófilo:
Yama̱ liḵalhtahuaka̱ huaṉtu̱ pu̱lh ctilaccax̱tláhualh ctítzokli,̱ chu̱ ctimaḻakachaṉicháṉ,

antá̱ quit clic̱hihuiṉama̱ pacs huaṉtu̱ tláhualh, chu̱ mas̱íyulh Jesús u̱nú̱ caṯuxáẖuat,
hasta acxni ̱laṉtla̱ timaṯzúquiḻh xtascújut, 2-3chu̱ hasta yama̱ quilhtamacú̱ acxni ̱titataḻh-
máṉiḻh, alh c-akapú̱n. Huix catziy̱a̱ laṉtla̱ maknic̱a,̱ huam̱pi ̱ xlá̱ lakastakuánalh caḻiṉíṉ,
chu̱ tip̱uxam quilhtamacú̱ latamaḻhcú̱, chu̱ ankalhíṉ tasiyunikoḻh xapóstoles laquim̱pi ̱
xlacán naucxilhkoy̱, hua̱ yumá̱ tu̱ liẖuana̱ lim̱aḻacatancsakoḻh pi ̱ xlic̱aṉa̱ lama̱ xastacná.
Acxni ̱ ni ̱ xaá̱n c-akapú̱n, xlá̱ liẖuana̱ taḵalhchihuiṉankoḻh xapóstoles, huanikoḻh laṉtla̱
nakantaxtuy c-xlatamaṯcán yama̱ xtapaksiṯ Dios huaṉtu̱ xlá̱ xminiṯ maq̱uilhtzuquiy̱
caṯuxáẖuat; chu̱ Espíritu Santo pacs xmaa̱kataḵsniḵoy̱ huaṉtu̱ xuanimaḵó.̱

4Maktum, acxni ̱xlá̱ tasiyunipalakoḻh, chuná̱ huanikoḻh xapóstoles:
—¡Ni ̱ naj niṉí ̱ tipináṯit, ni ̱ cataxtútit c-xacac̱hiquiṉ Jerusalén! Antá̱ yunú̱ catamakax-

táktit hasta acxni ̱ nakantaxtuy huaṉtu̱ maḻacnu̱niṯ Quintlaṯ Dios, chu̱ na̱ huatiya̱ yamá̱
huaṉtu̱ quit ccaḻiṯac̱hihuiṉaniṯán. 5 Pus huixín catziy̱áṯit pi ̱ Juan Bautista caj chúchut
tilia̱kmunú̱nalh, huam̱pi ̱caj ni ̱lim̱akas̱ quilhtamacú̱ huixín naliṯaḵmunuyáṯit xliṯlihuaka
Espíritu Santo.

Jesús an c-akapú̱n
6Maktum liṯum acxni ̱xlá̱ tasiyunipalakoḻh xapóstoles, xlacán chuná̱ kalhasquinkoḻh:
—Quimpu̱chinacán, ¿pá̱ huatiya chuj quilhtamacú̱ huix maḻakchipiniṯa̱ acxni ̱naquin-

caḻakmax̱tuya̱ quin huaṉti ̱ u̱nú̱ xala c-Israel, laquim̱pi ̱quiacstucán nactapaksip̱alayaẖu?
7 Jesús kalhtiḵoḻh:
—Xlic̱aṉa̱ ccaẖuaniyáṉ pi ̱ huixín ni ̱ cam̱iniṉiyáṉ nacatziy̱áṯit xatú̱ ya̱ hora namaḵan-

taxtiy̱ Dios huaṉtu̱ xlá̱ aya liẖuana̱ laclhcaẖuiliṉiṯ huaṉtu̱ natlahuay. 8 Huam̱pi ̱ acxni ̱
huixín namakamaklhtiṉanáṯit Espíritu Santo c-milatamaṯcán entonces nakalhiy̱áṯit
liṯlihuaka̱ laquim̱pi ̱ liẖuana̱ nalic̱hihuiṉanáṯit quimpaḻacata. Unú̱ c-Jerusalén na-
maṯzuquiy̱áṯit, chu̱ aḻis̱taḻh napináṯit xlic̱aṯlanca c-xatiyat Judea, chu̱ aṯzinu̱ mákat c-
Samaria, chu̱ hasta nalic̱hipináṯit aẖuatiyá̱ c-xtankaṉa caṯuxáẖuat.

9 Acxni ̱ chu̱ xlic̱hihuiṉankoṉiṯtá̱ yumá,̱ caj xamaktum tzúculh tataḻhmaṉiy̱ c-

xlacatiṉcán, alh c-akapú̱n, chu̱ laṉtla̱ xtamakatlim̱a,̱ xalán milh aktum puclhni ̱
map̱áṯzeḵli, chu̱ niaḻh tasíyulh. 10Huam̱pi ̱ laṉtla̱ cacs xlacaṉkoṉiṯ taḻhmáṉ, ni ̱pala catz-
iḵoḻh laṉtla̱ tasiyukoc̱há̱ chaṯuy chixcuhuíṉ, xlacán luhua snapapa xlhakaṯcán huaṉtu̱
xliḻhakaṉankoṉiṯ, chu̱ antá̱ lakatay̱akoc̱hi ̱ antaṉi ̱ xlacán xyaḵó.̱ 11 Chuná̱ huanikoḻh:

—Chixcuhuíṉ xala c-Galilea, ¿tú̱ tlahuayáṯit chunacú̱ lacapiniṯántit c-akapú̱n? Huixín
ucxilhniṯántit laṉtla̱ Jesús aniṯ c-akapú̱n, huam̱pi ̱ niṯú̱ capuhuántit sam̱pi ̱ luhua chuná̱
laṉtla̱ ucxílhtit aniṯ, na̱ chuna liṯum naucxilhpalayáṯit namimpalay am̱aktum.

Matías lacsaccán laquim̱pi ̱ nascuja̱ la̱ntla̱ apóstol xpu̱xoko̱ Judas Iscariote
12 Yama̱ apóstoles antá̱ xtamacxtumiṉiṯanchá̱ c-xakas̱tíṉ antaṉi ̱ huanicán Monte de

los Olivos, taspitkoḻh c-Jerusalén, max̱ pala caj akcu̱quitzis minuto tlahuakoḻh. 13 Acxni ̱
chú̱ chaṉkoḻh c-chiqui ̱ antaṉi ̱ xlaktuncuhuikoy̱, tahuacakoḻh c-xliq̱uilhactuy piso. Antá̱
u̱nú̱ xuilakó̱ Pedro, Juan, Santiago, Andrés, Felipe, Bartolomé, Mateo, ac̱haṯum Santiago
huaṉti ̱ xkahuasa Alfeo, Simón huaṉti ̱ xapu̱lh xtaṯapaksiḵoy̱ yama̱ chixcuhuíṉ huaṉti ̱
xuanikoc̱án cananistas, xaẖua̱ Judas xtaḻa Santiago. 14Xlacán ankalhíṉ xtamacxtumiḵoy̱
laquim̱pi ̱ lim̱acxtum tlahuakoy̱ oración, na̱ ankalhíṉ xminkoy̱ xnataḻan Jesús, xaẖua̱
María xtzi, chu̱ lhu̱hua makapitziṉ lacchaján huaṉti ̱ xmaktay̱akoṉiṯ Jesús acxni ̱ xtaḻa-
maḵolhcú̱.

15Ankalhíṉ chuná̱ xtamacxtumiḵoy̱ xtlahuakoy̱ oración, maktum acxni ̱ chuná̱ macx-
tum xuilakó̱ huaṉti ̱ xlip̱aẖuankoṉiṯ Jesús, max̱ pala aktum ciento aḵalhapuxam xlacán,
Pedro táy̱alh, chuná̱ nam̱á̱ tixakatliḵoḻh: 16-17 “Nataḻaníṉ, xlic̱aṉa̱ pi ̱ xliḵantáxtut xuaniṯ
huaṉtu̱ xamakaṉ quilhtamacú̱ Espíritu Santo maḻacpuhuáṉiḻh rey David pi ̱ catzokli ̱ c-
xasaṉtujlani Liḵalhtahuaka, huaṉtu̱ natlahuay Judas Iscariote, huaṉti ̱ mas̱qui na̱ antá̱
u̱nú̱ xquincaṯaṯapaksiy̱áṉ, chu̱ na̱ huá̱ xliḻacsaccaniṯ naquincaṯam̱aḵantaxtiy̱áṉ yuma̱
tascújut, xlá̱ pu̱laleṉkoḻh yama̱ chixcuhuíṉ antaṉi ̱ xuí ̱ Jesús laquim̱pi ̱ nachipakoy̱, chu̱
nachiḻeṉkoy̱. 18 Pus hua̱ yuma̱ chixcú, cumu macamás̱taḻh Quimpu̱chinacán, max̱quic̱a̱
tumiṉ, chu̱ yama̱ tumiṉ huaṉtu̱ lim̱as̱kahuic̱a̱ liṯamaẖuaca̱ lakatum pú̱cuxtu. Huam̱pi ̱¡tú̱
chú̱ tlaṉ quiḻiṯaxtúnilh, sam̱pi ̱xacstu̱ tapixchia̱kánu̱lh, huam̱pi ̱acxni ̱lhapok tamákuasli,̱
páp̱ankli, chu̱ taxtunikoḻh xpaḻu̱hua! 19 Huaṉtu̱ akspúlalh Judas Iscariote tuncán catz-
iḵoḻh pacs huaṉti ̱ xuilakó̱ c-Jerusalén, chu̱ yama̱ pú̱cuxtu̱ lim̱ap̱ac̱uhuiḵoḻh Acéldama,
huaṉtu̱ c-xatachihuiṉ arameo huamputún: ‘Pú̱cuxtu̱ huaṉtu̱ pasaniṯ kalhni.’ 20 Sam̱pi ̱c-
xalibro Salmos chuná̱ tatzokniṯ xpaḻacata huaṉti ̱chuná̱ xtláhualh, lacatum chuná̱ huan:
‘Caj chunatá̱ catáy̱alh xchic,
chu̱ niaḻh tí ̱ catahui ̱ antá.’
Chu̱ na̱ huampalay lacatum:
‘Na̱ tanu̱ huaṉti ̱ calakatáy̱alh xtascújut.’

21 “Huá̱ chuná̱ ccaḻiẖuaniyáṉ sam̱pi ̱ lhu̱hua chixcuhuíṉ huilakó̱ c-quilakstip̱aṉcán
huaṉti ̱xquincaṯaḻapu̱layáṉ acxni ̱xlama̱ Quimpu̱chinacan Jesús. 22Xlacán na̱ ucxilhkoṉiṯ
laṉtla̱ tilatámaḻh, chunatá̱ hasta laṉtla̱ Juan Bautista tiakmunuchá̱ hasta acxni ̱ xlá̱
ampá̱ c-akapú̱n. Quit cpuhuán pi ̱ xlacasquinca̱ pi ̱ nalacsacaẖu chaṯum xlacán huaṉti ̱
naquincaṯaḻatapu̱liy̱áṉ laquim̱pi ̱naquincaṯam̱aḻulokáṉ pi ̱ Jesús xlic̱aṉa̱ lakastakuananiṯ,
chu̱ lama̱ xastacná.”

23Pus chí ̱xlacán lacsackoḻh chaṯuy chixcuhuíṉ huaṉti ̱aṯzinú̱ tlak lactalíp̱aẖu, chaṯum
xuanicán José huaṉti ̱ na̱ xliḻakapascán Barsabás (chu̱ na̱ xkalhiy̱ xliṯip̱aṯuy xtucuhuiní ̱
Justo), chu̱ ac̱haṯum xuanicán Matías. 24 A̱Lis̱taḻh chú̱ squinikoḻh liṯláṉ Dios, chuná̱
huankoḻh c-xoracioncán: “Quimpu̱chinacan Dios, huix pacs catziy̱a̱ huaṉtu̱ huí ̱ xtala-
capas̱tacnican chaṯunu̱ c-xnacu̱cán, laṉtla̱ xlic̱haṯuy yuma̱ chixcuhuíṉ, huix xquinca-̱
mac̱atziṉi ̱ xatí ̱ luhua lacsacniṯa, 25 laquim̱pi ̱ xlá̱ naliṯanu̱y apóstol, chu̱ namaḵantaxtiy̱
yama̱ tascújut huaṉtu̱ ni ̱ maḵantáxtiḻh Judas acxni ̱ tláhualh talaḵalhíṉ, chu̱ alh antaṉi ̱
naxokoṉán laṉtla̱ miniṉiy.”

26 A̱lis̱taḻh lacsackoḻh huaṉti ̱ nalakcháṉ natas̱cujkoy̱ la̱ apóstol. Huata huá̱ titaxtuchá̱

tilákchaḻh Matías, chu̱ acxnitiyá̱ chú̱ yama̱ quilhtamacú̱ xlá̱ tzúculh tas̱cujkoy̱ xaḵalha-
caẖuitu apóstoles.

2
Hua̱nti ̱ lip̱a̱huanko̱y Jesús lakminko̱y Espíritu Santo c-xlatama̱tcán

1Acxni ̱chú̱ lákchaḻh xpas̱cuajcan judíos huaṉtu̱ xuanicán Pentecostés, xlip̱acs huaṉti ̱
xlip̱aẖuankoy̱ Jesús macxtum xuilakó̱ c-chiqui ̱ antaṉi ̱ xtamacxtumiḵoy̱. 2 Antá̱ xtanu̱-
maḵó̱ acxni ̱ caj xamaktum takáxmatli ̱ laṉtla̱ macasáṉalh c-akapú̱n xtac̱huná̱ laṉtla̱
minac̱há̱ lip̱ec̱ua̱ palha ú̱n; xunn laktanu̱koḻh, chu̱ antá̱ huankaxáḻalh c-xlip̱u̱lactlanca
chiqui ̱ antaṉi ̱ xuilakó.̱ 3 Acxni ̱ tuncán tasiyunikoḻh xtac̱huná̱ la̱ sim̱ákaṯ xla lhcúyaṯ
huaṉtu̱ taḵpitzinikoḻh, titay̱anikoḻh c-xokspun xakxeḵacán chaṯunu. 4 Pacs chí ̱ chaṯunu̱
lakminkoḻh Espíritu Santo c-xlatamaṯcan xlip̱acs yama̱ tachixcuhuíṯat, chu̱ na̱ acxnitiyá̱
tzucukoḻh lic̱hihuiṉankoy̱ tip̱aḻhu̱hua tanu̱ tachihuíṉ huaṉtu̱ xmac̱atziṉiḵoy̱ chuná̱
nachihuiṉankoy̱.

5Acxni ̱yama̱ quilhtamacú̱ c-Jerusalén xminkoṉiṯ max̱quiḵoy̱ cac̱ni ̱Dios lhu̱hua judíos,
huaṉti ̱ xminkoṉiṯanchá̱ caniẖua̱ xalaníṉ laṉtla̱ xliṯip̱aḻhu̱hua makat tíyat. 6 Acxni ̱
takáxmatli ̱ yamá̱ huaṉtu̱ lip̱ec̱ua̱ macasáṉalh, liḻhu̱hua̱ lacapala̱ tamacxtumiḵoḻh c-
xlacatiṉ chiqui ̱ antaṉi ̱ xtanu̱maḵó,̱ huam̱pi ̱ acxni ̱ chaṉkoḻh luhua cacs lacahuankoḻh
sam̱pi ̱ chaṯunu̱ xlacán kaxmatkoḻh laṉtla̱ yamá̱ huaṉti ̱ xlip̱aẖuankoy̱ Jesús xlic̱hihuiṉa-
maḵó̱ xtachuhuíṉ huaṉtu̱ xchihuiṉancán c-xtiyatcán. 7 Ni ̱ xcaṉajlaputunkoy̱ huaṉtu̱
xkaxmatmaḵó,̱ chu̱ chuná̱ xlaẖuanikoy̱:

—¿Tú̱ akspulamaḵó̱ yumá?̱ Yuma̱ chixcuhuíṉ pacs xala c-Galilea, 8 huam̱pi ̱ ¿láṉtla̱
chaṉú̱ quin kaxmatnikoy̱aẖu chaṯunu̱ huaṉtu̱ luhua lis̱tacniṯahu quintachihuiṉcán,
xlacan na̱ tlaṉ lic̱hihuiṉankoy̱? 9 Sam̱pi ̱ makapitziṉ quin huaṉti ̱ layaẖu, miniṯanchaẖu
lakamakatna cac̱hiquiṉíṉ: makapitzíṉ minkoṉiṯanchá̱ c-Partia, Media, xala c-Elam,
Mesopotamia; makapitzíṉ xala c-Judea, usu xala c-Capadocia, Ponto, Asia, 10 Frigia, Pan-
filia, Egipto; makapitzíṉ xala c-Libia antaṉi ̱map̱aksiy̱ yama̱ cac̱hiquíṉ huanicán Cirene,
chu̱ hastamakapitzíṉ taminiṯanchá̱ c-Roma. 11Lhu̱huamakapitzíṉ huaṉti ̱minkoṉiṯ u̱nú,
judíos, sam̱pi ̱ luhua chuná̱ lacachinkoṉiṯ; huam̱pi ̱ na̱ minkoṉiṯ makapitzíṉ huaṉti ̱ ni ̱
judíos, huam̱pi ̱chú̱ na̱ chunatiyá̱ lakataquilhpu̱takoy̱ Dios xtac̱huná̱ la̱ tlahuakoy̱ judíos,
na̱ huí ̱ ti ̱ minkoṉiṯanchá̱ c-Creta, xaẖua̱ c-Arabia. ¡Huam̱pi ̱ hua̱ laṉtla̱ yumá,̱ ni ̱ pala
tzinú̱ lic̱aṉajlaputu̱ laṉtla̱ xlacán lic̱hihuiṉankoy̱ c-quintachihuiṉcán yama̱ tlanca lic̱ac̱ni
tascújut huaṉtu̱ Dios tlahuama̱ c-xlatamaṯcán!

12Pacs lanaj xliḻacahuankoṉiṯ, chu̱ ni ̱xcaṉajlaputunkoy̱, huata xlaḵalhasquimpalakoy̱:
—Huam̱pi ̱ ¿láṉtla? ¿Xatú̱ huamputún yumá?̱
13Huam̱pi ̱huí ̱ ti ̱ caj xliḵalhakamaṉankoy̱, chu̱ chuná̱ xuankoy̱:
—¡Ni ̱ catlahuanikóṯit cuenta,̱ tama̱ chixcuhuíṉ caj kachiḵoy̱!
Pedro lix̱akatliḵo̱lh tachixcuhuíṯat hua̱ntu̱ kantaxtuniṯ c-xlatama̱tcán

14 Chaṉchu̱ pacs xkalhacu̱tuycan apóstoles antá̱ tay̱akoḻh c-xlacatiṉcan liḻhu̱hua, chu̱
Pedro pixtlanca̱ tzúculh chihuiṉán, chuná̱ huanikoḻh: “¡Catlahuátit liṯláṉ, caquinkax-
patnítit huaṉtu̱ naccaẖuaniyáṉ huixín huaṉti ̱ u̱nú̱ huilátit c-Jerusalén, xaẖua̱ huixín
huaṉti ̱ taniṯampítit aḻacatanuj cac̱hiquíṉ! 15 Makapitziṉ huixín huanáṯit pi ̱ quin mat
caj ckachiy̱aẖu; huam̱pi,̱ ¿láṉtla̱ chuná̱ huanáṯit, sam̱pi ̱ laṉchiyú̱ cajcu cam̱aknajaṯza
hora tzis̱a?̱ 16Huata huixín cacatzíṯit pi ̱ laṉchú̱ kantaxtuma̱ huaṉtu̱ makaṉ quilhtamacú̱
timac̱atziṉíṉalh profeta Joel c-Liḵalhtahuaka̱ acxni ̱chuná̱ tzokli ̱xpaḻacata̱ huaṉtu̱ nalay
aḻis̱taḻh:
17 ‘Chuná̱ huan Dios:
Acxni ̱nalakcháṉ yama̱ aẖuatiya quilhtamacú̱,
quit xataxajni nacmax̱quiḵoy̱ xlip̱acs tachixcuhuíṯat quispíritu.
Lakkahuasán, xaẖua̱ lactzumaján huaṉti ̱mincamancán,

nalic̱hihuiṉankoy̱ huaṉtu̱ quit quintalacapas̱tacni.
Lakkahuasán huaṉti ̱ cajcu stacmaḵó,̱ xlacán lhu̱hua̱ huaṉtu̱ naclim̱aḻacahuaniḵoy̱.
18Xlip̱acs chixcuhuíṉ, xaẖua̱ lacchaján huaṉti ̱naquiscujnanikoy̱
nacmacaminikoy̱ quispíritu̱ acxni ̱yama̱ quilhtamacú̱,
laquim̱pi ̱namac̱atziṉiṉankoy̱ quintalacapas̱tacni.
19 C-akapú̱n lhu̱hua lic̱ac̱ni tatlahu nacmau̱cxilhniṉán,
chu̱ tu̱tzú̱ caṯiyatna, lhu̱hua̱ liu̱cxílhtiṯ natasiyuy
xtac̱huná̱ la̱ kalhni, lhcúyaṯ, chu̱ lhu̱hua jini ̱xtac̱huná̱ la̱ tzitzaka puclhni ̱natasiyuy.
20Acxni ̱yama̱ quilhtamacú̱ chichiní ̱nalakapoklhuanán,
papá̱ tzutzoko nahuán, natasiyuy xtac̱huná̱ pala kalhni ̱kalhiy̱.
Pus pacs yumá̱ nakantaxtuy yama̱ aẖuatiya quilhtamacú̱ acxni ̱ ni ̱ am̱ín nahuán Quim-

pu̱chinacán,
sam̱pi ̱ acxni ̱namín, xlic̱aṉa̱ tlanca, chu̱ lic̱ac̱ni quilhtamacú̱ nahuán.
21 Huam̱pi ̱ na̱ chuná̱ nalay acxni ̱ yama̱ quilhtamacú̱, pi ̱ caxatic̱ahuá̱ ti ̱ xlip̱acs xlis̱tacna̱

naliq̱uilhanikoy̱ Dios pi ̱ calakalhamankoḻh,
xlic̱aṉa̱ pi ̱nalakalhamankoy̱, chu̱ chuná̱ nalakmax̱tukoy̱ xlis̱tacnacán.’ ”

22 Chaṉchu̱ Pedro pi ̱ tiṯum xyaẖuaniṯ xtakalhchuhuíṉ, chuná̱ huanipalakoḻh tachix-
cuhuíṯat: “¡Chixcuhuíṉ xala c-Israel, cakaxpáttit, chu̱ luhua liẖuana̱ caakatáḵstit huaṉtu̱
naccaẖuaniyáṉ! Huixín stalanca catziy̱áṯit laṉtla̱ tilatámaḻh tama̱ chixcú̱ huanicán Jesús
xala c-Nazaret. Dios xlacsacniṯ, chu̱ xmax̱quiṉiṯ xliṯlihuaka̱ laquim̱pi ̱chuná̱ natlahuakoy̱
lactlanca lic̱ac̱ni tascújut c-milakstip̱aṉcán, chu̱ laquim̱pi ̱ chuná̱ huixín naucxilháṯit pi ̱
xlá̱ xkalhiy̱ tlanca xliṯlihuaka Dios. 23Hasta laṉtla̱ makaṉ quilhtamacú̱ Dios aya liẖuana̱
xlaclhcaẖuiliṉiṯ huaṉtu̱ huixín natlahuayáṯit, huá̱ xpaḻacata caḻim̱ax̱quíṉ quilhtamacú̱
laquim̱pi ̱ namaḻacapu̱yáṯit c-xlacatiṉcan map̱aksiṉaniṉ romanos, chu̱ huixín maca-
max̱quiḵóṯit huaṉti ̱ luhua maklaḵalhiṉaniṉ chixcuhuíṉ laquim̱pi ̱ huá̱ napakaxtokohua-
cakoy̱ c-cruz, chu̱ chuná̱ chú̱ makníṯit. 24 Huam̱pi ̱ Dios maḻakastakuániḻh, sam̱pi ̱ xlá̱
máx̱quiḻh xliṯlihuaka, chu̱ yama̱ caḻiṉíṉ ni ̱ lay makatlájalh. 25 Caj calacapas̱táctit laṉtla̱
xamakaṉ quilhtamacú̱ acxni ̱ rey David tzokli ̱ kampaṯum Salmo, chu̱ antá̱ lic̱hihuíṉalh
huaṉtu̱ naakspulay Jesús, chuná̱ huá:̱
‘Quit ankalhíṉ cucucxilhma̱ Quimpu̱chinacán laṉtla̱ lacatzú̱ quintaḻama;̱
sam̱pi ̱ c-quimpakstácat huí ̱ laquim̱pi ̱ni ̱nacmacpuhuán.
26Huá̱ xpaḻacata luhua xlip̱ax̱uhuay quinacú̱,
chu̱ clim̱as̱iyuy tapax̱uhuáṉ c-quinquilhni.
Chu̱ na̱ chuná̱ quintiyatliẖua, nakalhkalhiṯiy̱áṉ,
27 Sam̱pi ̱quit ccatziy̱ pi ̱huix ni ̱namakaxtaka̱ quilis̱tacna̱ caḻiṉíṉ.
Na̱ ni ̱ pala tilacasquina̱ pi ̱ quit xasaṉtujlani mincám namasa̱ quintiyatliẖua̱ c-pu̱tac̱nú̱n

acxni ̱nacniy̱.
28Huix quimaḻakapasni ̱xatiji ̱ tlaṉ latámaṯ.
chu̱ quimax̱quiy̱a̱ tlanca tapax̱uhuáṉ caj xpaḻacata laṉtla̱ ccatziy̱ pi ̱ankalhíṉ quintaḻápaṯ

nahuán.’
29 “Nataḻaníṉ, acxni ̱ tama̱ xamakaṉ quintlaṯican rey David tichihuíṉalh yuma̱ tachi-

huíṉ ni ̱ xacstulic̱hihuiṉamac̱a,̱ sam̱pi ̱ acxni ̱ niḻh timac̱nu̱ca̱ la̱ mac̱nu̱koc̱án catiẖua̱
chixcú, chu̱ antiyá̱ acnu̱y xtiyatliẖua̱ c-tahuaxni, xaẖuachí ̱ pacs catziy̱aẖu antaṉi ̱
huí.̱ 30 Huam̱pi ̱ tama̱ rey David profeta xuaniṯ, chu̱ acxni ̱ chuná̱ huantáq̱uiḻh, hua̱
xlá̱ xlic̱hihuiṉama̱ chaṯum xquilhtzúcut huaṉti ̱ Dios lacatancs xmaḻacnu̱niniṯ pi ̱ acxni ̱
xlá̱ naniy̱ fuerza̱ aḻis̱taḻh nataxtuyac̱há̱ chaṯum xquilhtzúcut huaṉti ̱ napaḻacahuiliy̱
lim̱ap̱aksiṉá, huam̱pi ̱ hua̱ Mesías, usu tlanca maḻaktaxtiṉá nahuán. 31 Huá̱ xpaḻacata
hasta laṉtla̱ xamakaṉ quilhtamacú̱ xtac̱huná̱ lam̱pala aya xucxilhma̱ rey David, chu̱
xlic̱hihuiṉamajá̱ laṉtla̱ naniy̱, chu̱ nalakastakuanán yuma̱ quimaa̱kapu̱taxtiṉacán, chu̱
huá̱ pi ̱ xlá̱ ni ̱ maktum pi ̱ catitac̱nu̱támaḻh xtiyatliẖua̱ c-xtahuaxni, chu̱ na̱ ni ̱ pala
catilacpucsantáacnu̱lh. 32 Pus chú̱ quit tlaṉ cmaḻulokaẖu pi ̱ hua̱ tama̱ Jesús huaṉti ̱
xamakaṉ quilhtamacú̱ xlic̱hihuiṉamac̱a,̱ Dios maḻakastakuaniṉiṯ caḻiṉíṉ, pacs quin

cucxilhniṯahu pi ̱ lama̱ xastacná. 33 A̱lis̱taḻh chú̱ xastacná̱ maṯaḻhmaṉic̱a,̱ leṉca̱ c-akapú̱n
antaṉi ̱ lacxtum natam̱ap̱aksiṉán Dios, chu̱ antá̱ makamaklhtíṉalh yama̱ Espíritu Santo
huaṉtu̱ Xtlaṯ Dios xmaḻacnu̱niniṯtá̱ namax̱quiy̱, laquim̱pi ̱xlá̱ chú̱ naquincam̱acaminiyáṉ.
Chu̱ huá̱ chú̱ hasta c-milacatiṉcán maṉ ucxilhniṯántit laṉtla̱ xlá̱ quincam̱acamininiṯán
xliṯlihuaka Espíritu Santo. 34 David acxni ̱ tzokli ̱ c-Liḵalhtahuaka̱ xpaḻacata chaṯum
ti ̱ nalakastakuanán caḻiṉíṉ, chu̱ xastacná̱ naán c-akapú̱n, ni ̱ xacstulic̱hihuiṉamac̱a,̱
na̱ tuncán liṯaluloka̱ pi ̱ chuná̱ acxni ̱ aḻacatanu̱ c-Liḵalhtahuaka̱ chuná̱ nam̱á̱ títzokli ̱
xpaḻacata Jesús:
‘Hua̱ Pu̱chiná̱ chuná̱ huánilh Quimpu̱chiná:
Unú̱ caquimpax̱tu̱tahuila̱ c-quimpakstácat,
35hasta niḻiẖuaya̱ quit cmakatlajakoṉiṯ nahuán xlip̱acs huaṉti ̱ taḻaṯlahuakoy̱áṉ,
chu̱ laquim̱pi ̱pacs nalakachixcuhuiḵoy̱áṉ.’

36“Huá̱ xpaḻacata ccaḻiẖuaniyáṉ pi ̱xlip̱acs huaṉti ̱xala c-Israel cacatziḵoḻh pi ̱hua̱ tama̱
Jesús huaṉti ̱ huixín pakaxtokohuacátit c-cruz, quit cmaḻulokaẖu pi ̱huá̱ Dios lim̱ax̱tuniṯ
Quimpu̱chinacan xaẖua̱ Cristo huaṉti ̱ kalhkalhip̱áṯit namináṉ quincaḻakmax̱tuyáṉ.”

37 Acxni ̱ chú̱ xlacán kaxmatkoḻh huaṉtu̱ Pedro liḵalhchihuíṉalh xlacán tzu-
cukoḻh lip̱uhuankoy̱ hasta c-xnacu̱cán caj xpaḻacata̱ huaṉtu̱ xtlahuakoṉiṯ, chu̱ chuná̱
kalhasquinkoḻh Pedro, chu̱ xaẖua̱ am̱akapitziṉ apóstoles:

—Nataḻaníṉ, ¿tú̱ chiṉchu̱ quin quiliṯlahuatcán?
38 Pedro kalhtiḵoḻh:
—Catalakaspittay̱átit laquim̱pi ̱xmaṉ hua̱ Dios nalakachixcuhuiy̱áṯit, chu̱ catamunútit

c-xtucuhuini Jesucristo laquim̱pi ̱ huá̱ chú̱ natapaksiṉiyáṯit, chu̱ chuná̱ chú̱ xlá̱ naca-̱
maṯzankaṉaniyáṉ xlip̱acs mintalaḵalhiṉcán, chu̱ na̱ nacam̱ax̱quiy̱áṉ Espíritu Santo.
39 Sam̱pi ̱ yama̱ Espíritu Santo huaṉtu̱ Dios timaḻácnu̱lh, xlic̱aṉa̱ huixín ticam̱aḻac-
nu̱nicántit, xaẖua̱ xlip̱acs mincamancán, chu̱ na̱ chuná̱ nacam̱ax̱quic̱án yama̱ akmakat
tachixcuhuíṯat xala c-caniẖua̱ makat cac̱hiquíṉ huaṉti ̱ Dios laṉchú̱ tasanikoy̱ cali-̱
paẖuankoḻh.

40 Na̱ lhu̱hua am̱akapitziṉ tachihuíṉ tu̱ xlim̱aḻacatancsanán laṉtla̱ stacyaẖuakoḻh pi ̱
calakpaliḵoḻh niṯlaṉ xtalacapas̱tacnicán, nam̱á̱ huanikoḻh:

—Huixín Catamakatliṉikóṯit yuma̱ xaaktzankaṯay̱aniṉ tachixcuhuíṯit xla yuma̱ quil-
htmacú̱, laquim̱pi ̱ni ̱ xalán natax̱okoṉankoy̱áṯit c-xlacatíṉ Dios.

41 Pus lhu̱hua̱ xlacán caṉajlakoḻh huaṉtu̱ xuanimaḵó̱ Pedro, chu̱ lip̱aẖuankoḻh Jesús,
chu̱ chaṯunu chaṯunu̱ taḵmunukoḻh acxni ̱ yama̱ quilhtamacú̱, pala aktutu miḻh chix-
cuhuíṉ laṉtla̱ xlip̱acscán. 42 Yama̱ huaṉti ̱ xlip̱aẖuankoṉiṯ Quimpu̱chinacan Jesús luhua
ankalhíṉ xtamacxtumiḵoy̱ laquim̱pi ̱ apóstoles namas̱iyunikoy̱ xtachihuiṉ Jesús, na̱
chuná̱ luhua xlakatiḵoy̱ macxtum xtamacxtumiḵoy̱ laquim̱pi ̱ macxtum nalakchakakoy̱
caxtalaṉchu̱ huaṉtu̱ naliḻacapas̱tackoy̱ xliṉiṉ Jesús, chu̱ laquim̱pi ̱ lacxtum natlahuakoy̱
oración.

Xlatama̱tcán hua̱nti ̱ luhua pu̱lh lip̱a̱huanko̱lh Jesús
43 Yama̱ apóstoles, Dios maṯlahuiḵoḻh lhu̱hua lactlanca lic̱ac̱ni tatlahu, chu̱ laṉtla̱

xliḻhu̱hua tachixcuhuíṯat lanaj xliḻacahuankoy̱ huaṉti ̱ ucxilhkoḻh huaṉtu̱ xlacán xt-
lahuakoy̱. 44 Yama̱ huaṉti ̱ aya xlip̱aẖuankoṉiṯ Jesús luhua lacxtum xlaḻakalhamankoy̱,
chu̱ pacs pu̱tum xlakoy̱ c-xtacaṉajlacán, chu̱ lapi ̱ chaṯum huí ̱ tu̱ xquiṯzankaṉima,̱
lim̱acxtum xlim̱aktay̱akoy̱. 45 Lhu̱hua xlacán staḵoḻh huaṉtu̱ xkalhiḵoy̱, chu̱ yama̱
xatumiṉ huaṉtu̱ maklhtiṉankoḻh xllam̱aḵpitzinikoy̱ laṉtlaṯa xmaclacasquin chaṯunu.
46 Chaḻi ̱ chaḻí ̱ cax̱ xakpuhuantiḵoy̱ laṉtla̱ xtamacxtumiḵoy̱ c-tlanca xtemploc̱án judíos
xala c-Jerusalén laquim̱pi ̱macxtum nalakataquilhpu̱takoy̱ Dios, huam̱pi ̱ na̱ xtamacxtu-
miḵoy̱ c-akatunu chiqui ̱ laquim̱pi ̱ macxtum chap̱ax̱uhuaṉa̱ nalaṯaẖuay̱ankoy̱ xtac̱huná̱
la̱ liṉataḻán. 47 Chaṉchu̱ laṉtla̱ xlacán xlakachixcuhuiḵoy̱ Dios c-xlatamaṯcán, xlip̱acs
huaṉti ̱ xala cac̱hiquíṉ xucxilhmaḵó,̱ chu̱ xmaṯlaṉiḵoy̱ huaṉtu̱ xucxilhmaḵó.̱ Chu̱ chaḻi ̱
chaḻí ̱ Dios xmaḻiẖuacaṯiḻhamaḵó̱ huaṉti ̱ tzucukoḻh lip̱aẖuankoy̱ Jesús, puschí ̱ chuná̱
lhu̱hua̱ ti ̱naakapu̱taxtutiḻhakoy̱.

Ma̱pacsacán cha̱tum chixcú̱ hua̱nti ̱ ni ̱ lay xtla̱huán
1 Maktum Pedro, chu̱ Juan, acxtum xamaḵó̱ c-tlanca templo c-Jerusalén, max̱ pala

cam̱aktutu hora, sam̱pi ̱ acxni ̱ yama̱ hora acxni ̱ xtamacxtumiḵoy̱ xlip̱acs tachixcuhuíṯat
laquim̱pi ̱natlahuakoy̱ oración. 2Chaḻi ̱chaḻí ̱xtahuilay c-máḻaccha̱ chaṯum chixcú̱ huaṉti ̱
luhua chuna tuncán lu̱ntu̱ xlacachiniṯ. Luhua antá̱ xancán lakaxtakcán c-xamáḻaccha̱
huaṉtu̱ xuanicán La Hermosa laquim̱pi ̱ huaṉti ̱ natanu̱koy̱ c-templo xlá̱ nasquinikoy̱
limosna. 3 Huá̱ chú̱ yumá,̱ acxni ̱ ucxilhkoḻh Pedro, chu̱ Juan pi ̱ natanu̱koy̱ c-templo,
chuná̱ huanikoḻh:

—¡Xtlahuátit liṯláṉ xquimax̱quíṯit actzu̱ limosna!
4Xlacán laklacaṉkoḻh, chu̱ Pedro chuná̱ huánilh:
—¡Liẖuana̱ caquincaḻacú̱cxilhti!
5Yama̱ chixcú̱ cacs lacú̱cxilkoḻh, xpuhuán pi ̱max̱ namax̱quic̱án actzu̱ tumiṉ. 6Huam̱pi ̱

Pedro chuná̱ huanipá:̱
—Niṯú̱ ckalhiy̱ tumiṉ xla plata su xla oro, huam̱pi ̱ huaṉtu̱ ckalhiy̱ nacmax̱quiy̱áṉ: c-

xtucuhuini Jesucristo xala c-Nazaret, clacasquín pi ̱ chuj tuncán catay̱a, chu̱ catláẖuanti.
7 Chaṉchu̱ Pedro chipánilh xmacan c-xpakstácat, chu̱ laṉtla̱ xmaq̱uim̱a̱ tuncán

tatláṉiḻh xchax̱paṉiṉ chu̱ xtuhuapixan. 8 Chu̱ maktum laṉtla̱ lit táy̱alh laṉtla̱ kosli, chu̱
tzúculh tlaẖuán. Taṯanu̱koḻh Pedro, chu̱ Juan c-templo, xtlaẖuama,̱ chu̱ xtaḵapu̱yaẖu-
atiḻhama̱ laṉtla̱ xmax̱quim̱a̱ pax̱catcatzíṉit Dios. 9Chaṉchu̱ xlip̱acs tachixcuhuíṯat huaṉ-
ti ̱aya xtanu̱maḵó̱ c-templo ucxilhkoḻh laṉtla̱ xtlaẖuama,̱ chu̱ xmax̱quim̱a̱ pax̱catcatzíṉit
Dios, 10 chu̱ lakapaskoḻh pi ̱ hua̱ yama̱ chixcú̱ huaṉti ̱ ankalhiṉá̱ csquihuay̱án. Luhua
cacs liḻacahuankoḻh, chu̱ tlaṉ pec̱uankoḻh sam̱pi ̱ni ̱xcatziḵoy̱ laṉtla̱ chuná̱ xquiḻiṯaxtuniṯ
c-xlatámaṯ yama̱ chixcú̱ sam̱pi ̱ xlacán liẖuana̱ xlakapaskoy̱ pi ̱ hua̱ yamá̱ ti ̱ chaḻi ̱ chaḻí ̱
xtahuilay c-xamaḻaccha templo huanicán La Hermosa.

Pedro lia̱kchihuiṉán hua̱nti ̱ma̱pácsalh yama̱ chixcu lu̱ntu
11 Yama̱ chixcú̱ huaṉti ̱ lu̱ntu̱ xuaniṯ, ni ̱ xmakaxtakmaḵó̱ Pedro, chu̱ Juan, chunatiyá̱

cstaḻanitlaẖuankoy̱. Xlip̱acs huaṉti ̱ antá̱ xlatanu̱maḵó̱ c-templo, acxni ̱ ucxilhkoḻh,
lacapala̱ tzucukoḻh liṯamacxtumiḵoy̱ antaṉi ̱ xlacán tay̱akoc̱há, lacatum antaṉi ̱huanicán
Pórtico de Salomón, laquim̱pi ̱ naucxilhkoy̱ xatú̱ xakspulanit c-xlatámaṯ. 12 Acxni ̱
úcxilhli ̱ Pedro pi ̱ luhua lhu̱hua̱ ti ̱ xliṯamacxtumiḵoṉiṯ, tzúculh lix̱akatliḵoy̱, chuná̱
huanikoḻh: “Huixín quinatac̱hiquíṉ xala c-Israel, ¿tú̱huan lhpipak liḻacahuanáṯit caj
xpaḻacata̱ huaṉtu̱ caḻaṉchú̱ kantaxtuniṯ? Chú̱ na̱ chuna liṯum, ¿tú̱huan huatiyá̱ quin
quincaḻic̱ac̱niṉaniyáṯit xtac̱huná̱ lam̱pala quin cmap̱acsaniṯahu yuma̱ chixcú? ¿Pá̱
puhuanáṯit pi ̱quin ckalhiy̱aẖu tlanca liṯlihuaka, usu tlanca quilakasicán c-xlacatiṉ Dios,
chu̱ huá̱ tlaṉ clim̱aṯlaẖuaniẖu yuma̱ chixcú? 13 Huata quit lacatancs ccaẖuaniyáṉ pi ̱
huatiya tama̱ Dios huaṉti ̱ lip̱aẖuankoḻh xamakaṉ minquilhtzucutcan Abraham, Isaac,
chu̱ Jacob, xaẖua̱ xlip̱acs xalakmakaṉ quinatlaṯnacán, huá̱ lim̱ap̱acsaniṯ yuma̱ chixcú.
Huá̱ chuná̱ liṯlahuaniṯ laquim̱pi ̱ huixín namax̱quiy̱áṯit cac̱ni ̱ xCam Jesús, hua̱ yama̱
Jesús huaṉti ̱ huixín macamas̱táṯit c-xlacatiṉ gobernador Pilato̱ laquim̱pi ̱ namakniy̱,
chu̱ acxni ̱ xlá̱ xmakaxtakputún, cumu niṯú̱ xtaḵsniy xtalaḵalhíṉ, huixín ni ̱ lacasquíntit.
14 Acxni ̱milic̱hihuiṉatcán xuaniṯ pi ̱ nasquináṯit pi ̱ camakáxtakli ̱ yama̱ xasaṉtujlani chu̱
akstiṯum chixcú̱, huata huá̱ squíntit cacam̱akaxtaknicántit huaṉti ̱ xtanu̱ma̱ c-pu̱lac̱hiṉ
chaṯummakniṉá. 15Chu̱ hasta chuná huixín tlahuátit, makníṯit yama̱ chixcú̱ huaṉti ̱tlaṉ
quincam̱ax̱quiy̱áṉ xaxlic̱aṉa̱ latámaṯ. Huam̱pi ̱ mas̱qui chuná̱ tlahuátit, makníṯit, Dios
maḻakastakuániḻh caḻiṉíṉ, chu̱ quin cmaḻulokaẖu pi ̱ xlic̱aṉa̱ lama̱ xastacná. 16 Pus na̱
huatiyá̱ chú̱ tama̱ Jesús huaṉti ̱maṯlaṉiṉiṯ, chu̱ maḻaktlihuaklhniṯ c-xlacni ̱ yuma̱ chixcú̱
huaṉti ̱ lu̱ntu xuaniṯ; xlá̱ pacsli ̱ sam̱pi ̱ quin clip̱aẖuanaẖu, ccaṉajlayaẖu pi ̱ xlic̱aṉa̱ Jesús
kalhiy̱ tlanca liṯlihuaka, pus hasta chú̱ aya maṉ ucxilhpáṯit.

17 “Nataḻán, quit aya ccatziy̱ pi ̱mas̱qui huixín, chu̱ xanapuxcun paḻijni ̱makníṯit Jesús,
caj miliṯu̱ntujcán sam̱pi ̱ ni ̱ xcatziy̱áṯit xatí ̱ yamá̱ huaṉti ̱ xmaknip̱áṯit. 18 Huam̱pi ̱ huata

huaṉtu̱ huixín tlahuanítit, chuná̱ Dios lim̱aḵantáxtiḻh huaṉtu̱ xamakaṉ quilhtamacú̱
xcaḻim̱ac̱atziṉiṉiṯtá̱ profetas xpaḻacata laṉtla̱ naakspulay xtapaṯiṉ Cristo huaṉti ̱ xlá̱
namacamín laquim̱pi ̱ nalakmax̱tukoy̱ tachixcuhuíṯat. 19 Huá̱ xpaḻacata ccaḻiẖuaniyáṉ,
catalakaspittay̱átit, chu̱ calakpalíṯit xalix̱cajnit mintalacapas̱tacnicán, laquim̱pi ̱ tlaṉ
natalacatzuhuiṉiyáṯit Dios, chu̱ xlá̱ tlaṉ nacax̱apaniyáṉ xlip̱acs mintalaḵalhiṉcán. Lapi ̱
huixín chuná̱ natlahuayáṯit, Dios nacam̱acaminiyáṉ taḵtziyajni ̱ c-milatamaṯcán, 20 chu̱
aḻis̱taḻh na̱ nacam̱acaminiyáṉ xlim̱aktuy Jesús huaṉti ̱ hasta makaṉ quilhtamacú̱ tima-̱
catziṉiṉanca̱ namín caḻakmax̱tuyáṉ. 21 Mas̱qui xlic̱aṉa̱ pi ̱ Jesucristo ni ̱ naj lacapala̱
catímilh, huata makas̱cú̱ natilatamay̱ac̱há̱ c-akapú̱n hasta acxni ̱ Dios liẖuana̱ nacax̱t-
lahuakoy̱ huaṉtu̱ talaḵalhiṉiṯ xtac̱huná̱ cumu la̱ xamakaṉ quilhtamacú̱ laclhcaẖuiliṉiṯ
chuná̱ la̱ tilic̱hihuiṉankoḻh profetas xamakaṉ quilhtamacú̱ natlahuay. 22Xamakaṉ quil-
htamacú̱ Moisés na̱ tilic̱hihuiṉanchá̱ Jesús acxni ̱ maktum nam̱á̱ lix̱akatliḵoḻh xamakaṉ
quinatlaṯnacán: ‘Nalakcháṉ quilhtamacú̱ acxni ̱ Quimpu̱chinacan Dios nacam̱ax̱quiy̱áṉ
chaṯum talip̱aẖu xpaḻacachihuiṉá̱ ti ̱ napuxcu̱nán c-milakstip̱aṉcán huixín israelitas
xtac̱huná̱ laṉtla̱ quit cpuxcu̱nama̱ chú̱. Xlic̱aṉa̱ pi ̱ yamá,̱ tlak xlacasquinca̱ pi ̱ huá̱
cakalhakaxpatpítit xlip̱acs huaṉtu̱ nacaḻix̱akatliy̱áṉ ni ̱ xahua̱ quit. 23 Huá̱ chuná̱
ccaḻiẖuaniyáṉ sam̱pi ̱xlip̱acs yamá̱ huaṉti ̱ni ̱nakalhakaxmata̱ huaṉtu̱ xlá̱ nalim̱ap̱aksiṉán
yama̱ talip̱aẖu xpaḻacachihuiṉa Dios ti ̱namacamín, xlic̱aṉa̱ pi ̱niaḻh lay catitaṯapaksiḵoḻh
xcaman Dios, huata maktum natalakmakán.’

24 “Tancs ccaẖuaniyáṉ pi ̱ profeta Samuel, chu̱ xlip̱acs huaṉti ̱ hasta xamakaṉ quilhta-
macú̱ timinkoc̱há̱ xpaḻacachihuiṉaniṉ Dios, na̱ tilic̱hihuiṉankoc̱há̱ huaṉtu̱ laṉchú̱ ucxil-
háṯit quiṯaxtuma.̱ 25Diosmacaminkoḻh pacs yama̱ profetas laquim̱pi ̱namac̱atziṉiḵoy̱mi-
natlaṯnacán yama̱ xatlaṉ xtamaḻacnú̱n pi ̱ namín quilhtamacú̱ acxni ̱ nacam̱acaminiyáṉ
chaṯum huaṉti ̱ nacam̱aa̱kapu̱taxtiy̱áṉ; xlic̱aṉa̱ pi ̱ huixín huaṉti ̱ laṉchú̱ lapáṯit luhua
ucxilhpáṯit laṉtla̱ Dios maḵantaxtim̱a̱ yama̱ xamakaṉ talaccax̱lán usu tamaḻacnú̱n tu̱
taṯlahuakoḻh. Huixín huaṉti ̱ caḻakchaṉáṉ yama̱ huaṉtu̱ xamakáṉ timaḻacnu̱nica̱ ko-̱
lutziṉ Abraham acxni ̱ makáṉ chuná̱ huánilh: ‘Xlip̱acs tachixcuhuíṯat xala caṯuxáẖuat
naclakalhamankoy̱, chu̱ nacsiculanaṯlahuakoy̱ caj xpaḻacata yama̱ minquilhtzucutcán
huaṉti ̱ aḻis̱taḻh nalatamaḵoy̱ac̱há̱ caṯuxáẖuat.’ 26 Acxni ̱ Dios maḻakastakuániḻh xCam
caḻiṉíṉ, pu̱lh caḻakmacachín huixín judíos laquim̱pi ̱ huixín nalakpaliy̱áṯit xalix̱cajnit
mintalacapas̱tacnicán, chu̱ akstiṯum nalip̱aẖuanáṯit laṉtla̱ xlá̱ lakatiy̱.”

4
Pedro, chu̱ Juan tamacanu̱ko̱cán c-pu̱la̱chiṉ

1Pedro, chu̱ Juan ac̱u xtaḵalhchihuiṉamaḵó̱ tachixcuhuíṯat acxni ̱chinkoḻhmakapitziṉ
paḻijni, chu̱ xapuxcu maktakalhna xala c-templo, xaẖua̱ makapitziṉ saduceos, chu̱
tzucukoḻh kaxmatnikoy̱ xtakalhchihuiṉcán. 2 Acxni ̱ kaxmatkoḻh xuanimaḵoc̱a̱ pi ̱
niṉíṉ fuerza̱ nalakastakuanankoy̱ caḻiṉíṉ, sam̱pi ̱ aya xquincaḻip̱u̱laniniṯán Jesús, xlá̱
lakastakuánalh caḻiṉíṉ, chu̱ lama̱ xastacná, xlacán lis̱iṯziḵoḻh huaṉtu̱ xquilhuamac̱a.̱
3Chipakoc̱a,̱ chu̱ tiṯum leṉkoc̱a̱ hasta c-pu̱lac̱hiṉ, sam̱pi ̱acxni ̱chipakoc̱a aya xkoṯanu̱ma,̱
chu̱ antá̱ lakaxkakatanu̱koḻh c-pu̱lac̱hiṉ. 4Huam̱pi ̱ lhu̱hua̱ huaṉti ̱ kaxmatnikoḻh xtachi-
huiṉcan Pedro, chu̱ Juan caṉajlakoḻh, chu̱ laṉtla̱ xliḻhu̱huacan, caj xlim̱aṉ chixcuhuíṉ
takatziḵoḻh pala akquitzis miḻh huaṉti ̱ xlip̱aẖuankoṉiṯ Jesús.

5Lic̱haḻí ̱pu̱tum tamacxtumiḵoḻh c-Jerusalén xanapuxcunmap̱aksiṉaniṉ judíos, xaẖua̱
lakkoḻutzíṉ, chu̱ xmaḵalhtahuakaṉacan. 6 Na̱ antá̱ xmaktanu̱maḵó̱ huaṉti ̱ luhua tlanca
xapuxcu paḻi ̱xuaniṯ, xuanicán Anás, xaẖua̱ xliṉataḻán Caifás, Juan, chu̱ Alejandro, xaẖua̱
xlip̱acs am̱akapitziṉ huaṉti ̱ xliṉataḻán yama̱ xapuxcu paḻi.̱ 7 Xlacán map̱aksiḵoḻh pi ̱
caanca̱ tamacaxtucán Pedro, chu̱ Juan c-pu̱lac̱hiṉ laquim̱pi ̱ namaḵalhapaliḵoc̱án. Acxni ̱
chú̱ lic̱hinkoc̱a̱ c-xlacatiṉcán, chuná̱ tzucukoḻh kalhasquinkoy̱:

—¿Láṉtla̱ yumá̱ maḻacastúctit? ¿Tí ̱ cam̱ax̱quiṉiṯán liṯlihuaka, usu tí ̱ xtucuhuiní ̱
liq̱uilhpítit laquim̱pi ̱ tlaṉ lim̱ap̱acsáṯit yuma̱ chixcú?

8Cumu Pedro xkalhiy̱ xliṯlihuaka Espíritu Santo, ni ̱ caj quilhpéc̱ualh, huata xlá̱ chuná̱

kalhtiḵoḻh:
—Huixín xanapuxcun lakkoḻutzíṉ, chu̱ xlip̱acs huixín huaṉti ̱ map̱aksiṉanáṯit c-

quilakstip̱aṉcán: 9 Huixín quincam̱aḵalhapalip̱áṯit caj xpaḻacata catzip̱utunáṯit laṉtla̱
ctlahuaniṯahu pi ̱ pacsli ̱ yuma̱ chixcú̱ huaṉti ̱ ni ̱ lay xtlaẖuán. 10 Pus cacatzíṯit huixín,
chu̱ xlip̱acs tachixcuhuíṯat xala c-Israel, pi ̱ yuma̱ chixcú̱ huaṉti ̱ laṉchú̱ tlaṉ tay̱aniṯ c-
milacatiṉcán, xlá̱ pacsniṯ sam̱pi ̱ Jesucristo xala c-Nazaret kalhiy̱ tlanca liṯlihuaka, hu-
atiya̱ tama̱ chixcú̱ huaṉti ̱ huixín makníṯit acxni ̱ pakaxtokohuacátit c-cruz; huam̱pi ̱Dios
maḻakastakuániḻh caḻiṉíṉ. 11 Jesús liṯaxtuy la̱ yama̱ tlanca chíhuix huaṉtu̱ lic̱hihuiṉancán
c-Liḵalhtahuaka, huaṉtu̱ xliṯáy̱at c-xchas̱tu̱n chiqui ̱ laquim̱pi ̱ huá̱ nachipax̱nankoy̱, chu̱
nalij̱axa̱ xlip̱acs xakstíṉ, huam̱pi ̱huata huixín tzapsnaníṉ lakmakántit. Huam̱pi ̱mas̱qui
chuná̱ lakmakántit, xlá̱ liṯaxtuniṯ tlanca talip̱aẖu chíhuix. 12 Na̱ niṯi ̱ ac̱haṯum mas̱tay̱
akapu̱táxtut lapi ̱ ni ̱ hua̱ Jesús, sam̱pi ̱ yunú̱ caṯuxáẖuat, c-xlakstip̱aṉcan tachixcuhuíṯat
Dios niṯí ̱ ac̱haṯum lim̱ax̱tuniṯ huaṉti ̱naquincam̱aḻaktaxtiy̱áṉ c-xlacatíṉ, xmaṉ hua̱ xlá.

13 Acxni ̱ yama̱ map̱aksiṉaníṉ ucxilhkoḻh laṉtla̱ ni ̱ anán tamacpuhuáṉ xchihuiṉankoy̱
Pedro, chu̱ Juan, na̱ xcatziḵoy̱ pi ̱ xlacán caj xalacchunata chixcuhuíṉ xuankoṉiṯ, ni ̱
xakalhtahuakaníṉ, lhpipak liḻacahuankoḻh. Akataḵskoḻh pi ̱ ni ̱ caj chunatá̱ quiḻaniṯanchi ̱
Jesús, huam̱pi ̱ luhua akstiṯum cstacyaẖuakoṉiṯ xlim̱aḵalhtahuákaṯ. 14 Xaẖuachí ̱ ni ̱ lay
xkalhtatzeḵkoy̱ pala nahuankoy̱ pi ̱ ni ̱ xlic̱aṉa,̱ sam̱pi ̱ antá̱ xlaya̱ yama̱ chixcú̱ huaṉti ̱
xpacsniṯ. 15 Huata caj map̱aksiṉankoḻh pi ̱ catamacaxtukoc̱a̱ Pedro, chu̱ Juan, chu̱
xacstucán map̱aksiṉaníṉ tzucukoḻh laḻiṯac̱hihuiṉankoy̱. 16 Chuná̱ xuankoy̱:

—¿Tú̱ natlahuanikoy̱aẖu yuma̱ chaṯuy chixcuhuíṉ? Sam̱pi ̱ laṉtla̱ xlic̱aṯlanca̱ u̱nú̱ c-
xacac̱hiquiṉ Jerusalén, pacsá̱ catzic̱án pi ̱ xlacán huaṉti ̱ maṯlaṉiḵoḻh yuma̱ chixcú, chu̱
quin ni ̱ lay nakalhtatzeḵaẖu pala nahuanaẖu pi ̱ ni ̱ xlic̱aṉa.̱ 17 Xlim̱akuacú̱ laquim̱pi ̱
ni ̱ natalakatumiy̱ yuma̱ xasas̱ti tacaṉajla yunú̱ c-chuchutsipi,̱ caliẖuanikoẖu pi ̱ niaḻh
pala tí ̱ nalix̱akatliḵoy̱ xpaḻacata tlanca liṯlihueke huaṉtu̱ huankoy̱ kalhiy̱ Jesús, chu̱ lapi ̱
natlahuakoy̱ namap̱aṯiṉiḵoy̱aẖu.

18 Pus tasanikoc̱a̱ Pedro, chu̱ Juan, lim̱ap̱aksiḵoc̱a̱ pi ̱ niaḻh tí ̱ caliṯac̱hihuiṉankoḻh
xlim̱ap̱aksiṉ Jesús, chu̱ na̱ niaḻh cahuankoḻh pala xlic̱aṉa̱ huá̱ kalhiy̱ tlanca liṯlihuaka.
19Huam̱pi ̱Pedro, chu̱ Juan chuná̱ kalhtiṉankoḻh:

—Caquincaẖuanítit, ¿Ti ̱ xatláṉ nakaxmatniyaẖu tu̱ quincaḻim̱ap̱aksiy̱áṉ
nactlahuayaẖu? ¿Pá̱ hua̱ Dios, usu huixín? 20 Quin ni ̱ lay ctamakaxtakniyaẖu pi ̱
niaḻh naclic̱hihuiṉanaẖu huaṉtu̱ maṉ cucxilhniṯahu, chu̱ huaṉtu̱ ckaxmatniniṯahu
acxni ̱ lacxtum xquincaṯaḻamáṉ Jesús.

21 Puschí ̱ yama̱ map̱aksiṉaníṉ tlaṉ lacaquilhniḵoḻh, chu̱ liẖuanikoḻh pi ̱ lapi ̱ ni ̱ kax-
matkoy̱ huí ̱tu̱ natlahuanikoc̱án; aḻis̱taḻh chú̱makaxtakkoc̱a,̱ sam̱pi ̱niṯú̱ tlanca talaḵalhíṉ
huaṉtu̱ naliy̱aẖuakoy̱, xaẖuachí ̱ fuerza̱ xlakpec̱uanikoy̱ xliḻhu̱hua̱ tachixcuhuíṯat, sam̱pi ̱
luhua lip̱ec̱ua̱ xlic̱hihuiṉankoy̱, chu̱ xpax̱catcatziṉikoy̱ Dios huaṉtu̱ xlá̱ xmaḵantaxtiṉiṯ
c-xlatamaṯcán. 22 Sam̱pi ̱ Dios xmap̱acsaniṯ yama̱ chixcú̱ huaṉti ̱ aya xlem̱a̱ xliṯip̱uxam
caṯa̱ laṉtla̱ ni ̱ lay xtay̱ay.

Xlip̱acs hua̱nti ̱ lip̱a̱huanko̱y Jesús, squiniko̱y Dios cama̱huixca̱niḵo̱lh
23Acxni ̱ chu̱ makaxtakkoc̱a̱ Pedro, chu̱ Juan, lacapala̱ lakankoḻh xtac̱aṉajlaníṉ huaṉti ̱

aya lip̱aẖuankoṉiṯ Jesús, chu̱ liṯaḵalhchihuiṉankoḻh huaṉtu̱ xtlahuanikoṉiṯ yama̱ xana-
puxcun paḻijni, xaẖua̱ puxcu̱naniṉ lakkoḻutzíṉ. 24 Chaṉchu̱ xlacán, acxni ̱ kaxmatkoḻh
huaṉtu̱ huanca,̱ tuncán tzucukoḻh quilhanikoy̱ Dios c-xoracioncán: “Quimpu̱chinacan
Dios, luhua tlanca milacatzúcut, huix Dios tlahuaniṯa̱ akapú̱n, tíyat, taḵayaẖuaná, chu̱
pacs tu̱ ananikoy̱. 25Makas̱a quilhtamacú̱ huix c-xquilhnimiscujni rey David chuná̱ nam̱á̱
tilíẖuant:
‘¿Tú̱huan kahuakoy̱ yama̱ chixcuhuíṉ xala caṯuxáẖuat,
Chu̱ huaṉtu̱ niṯu̱ xlakasi ̱ lacapas̱tackoṉiṯ laṉtla̱ naquintaḻaṯlahuakoy̱?
26 Lactlanca napuxcun map̱aksiṉaníṉ, chu̱ reyes xala caṯuxáẖuat,

macxtum tlahuakoy̱ xliṯlihuakacán, chu̱ xalix̱cajnit xtalacapas̱tacnicán,
laquim̱pi ̱macxtum nataḻaḻacataq̱uiḵoy̱ Quimpu̱chinacan Dios, xaẖua̱ Cristo usu maa̱ka-

pu̱taxtiṉá̱ huaṉti ̱ xlá̱ maṉ lacsacniṯ.’
27“Sampi ̱luhua xlic̱aṉa̱ antá̱ yunú̱ yuma̱ c-chuchutsipi ̱chuná̱ quiṯaxtuniṯ, sam̱pi ̱yama̱

rey Herodes, chu̱ gobernador Poncio Pilato, chu̱ akmakat chixcuhuíṉ ti ̱nip̱aẖuankoy̱áṉ,
chu̱ u̱nú̱ xalaníṉ xala c-Israel. Xlacán luhua acxtum lic̱atziḵoḻh laṉtla̱ maa̱kspuliḵoḻh
xasaṉtujlani mincam Jesús huaṉti ̱ huix maṉ xlacsacniṯa̱ laquim̱pi ̱ huá̱ naquincam̱aa̱ka-
pu̱taxtiy̱áṉ. 28 Xlacán ni ̱ xcatziḵoy̱ huaṉtu̱ xmaḵantaxtim̱aḵó,̱ huam̱pi ̱ chuná̱ tancs
lim̱aḵantax̱tiḵoḻh huaṉtu̱ hasta xamakasa quilhtamacú̱ huix xlaclhcaẖuiliṉiṯa̱ pi ̱nakan-
taxtuy. 29Hua̱ chú̱, Tlaṯi, aya kaxpatniṯa̱ laṉtla̱ tama̱ chixcuhuíṉ quincam̱akaḵlhaputu-
niṯán, huam̱pi ̱huata quin ccas̱quiniyáṉ liṯláṉ pi ̱caquincam̱ax̱qui ̱liṯlihuaka, xlip̱acs quin
huaṉti ̱ maḵantaxtim̱aẖu huaṉtu̱ huix quincaḻakayaẖuaniṯa̱ mintascújut, laquim̱pi ̱ tlaṉ
nlic̱hihuiṉanaẖu mintachihuíṉ canic̱ahuá,̱ chu̱ niṯí ̱ nacpec̱uaniyaẖu. 30 Chu̱ caj laṉtla̱
mintalakalhamáṉ caquincam̱ax̱qui ̱miliṯlihuaka laquim̱pi ̱ quin tlaṉ nacmap̱acsakoy̱aẖu
taṯatlaníṉ, chu̱ nactlahuayaẖu lactlanca lic̱ac̱ni tascújut, chu̱ chuná̱ xlip̱acs catiẖuá̱
nacatziḵoy̱ pi ̱xatalacsacni milacscujni Jesús kalhiy̱ tlanca liṯlihuaka.”

31 Acxni ̱ chuná̱ tlahuakoḻh xoracioncán, yama̱ chiqui ̱ antaṉi ̱ macxtum xuilakó̱ xalán
tachíquilh tíyat, chu̱ pacs catziḵoḻh pi ̱ Dios xataxajni xmax̱quip̱alakoṉiṯ xliṯlihuaka Es-
píritu Santo, chu̱ niaḻh pala tzinú̱ quilhpec̱uankoḻh tzucukoḻh lic̱hihuiṉankoy̱ xtachihuiṉ
Dios antaṉi ̱ xtzamacán.

Pacs hua̱ntu̱ xkalhiḵo̱y, lim̱acxtum la̱lim̱akta̱yako̱y
32 Xlip̱acs huaṉti ̱ xlip̱aẖuankoṉiṯ Jesús xtac̱huná̱ pi ̱ huatiyá̱ aktum xtalacapas̱tac-

nicán xkalhiḵoy̱, chu̱ pacs huaṉtu̱ xkalhiḵoy̱, pacs acxtum xlacán xlim̱ax̱tukoy̱, chu̱
macxtum xlam̱aa̱kpitzinikoy̱, chu̱ pala tí ̱ ni ̱ xacchaṉiy xlam̱ax̱quiḵoy̱ tu̱ quiṯzankaṉikoy̱.
33 Chaṉchu̱ yama̱ kalhacu̱tuy apóstoles kalhtum xmaḻulokkoy̱ pi ̱ xlic̱aṉa̱ xlakastakua-
naniṯ Jesús caḻiṉíṉ, chu̱ xlama̱ xastacná, chu̱ lhu̱hua̱ huaṉti ̱xkaxmatnikoy̱ xtachihuiṉcán
xcaṉajlakoy̱ huaṉtu̱ xlacán xuankoy̱, chu̱ Dios xaliẖuacá̱ xmaktay̱akoy̱ xlip̱u̱tum laṉtla̱
xlap̱ax̱quiḵoy̱. 34 Laṉtla̱ xlip̱acscán huaṉti ̱ aya xlip̱aẖuaniṯ Jesús, ni ̱ pala chaṯum xlama̱
pala ni ̱ anán tú̱ xliṯamaẖuanán, sam̱pi ̱ lhu̱hua̱ huaṉti ̱ xkalhiḵoy̱ xpu̱cuxtucán, usuchí ̱
xchiccán, cstaḵoy̱, xlim̱inkoy̱ xtumiṉcán, 35 chu̱ xmacamax̱quiḵoy̱ apóstoles laquim̱pi ̱
xlacán namaa̱kpitzinikoy̱ hua̱ laṉtlaṯa maclacasquimaḵó̱ chaṯunu chaṯunu. 36 Xlic̱aṉa,̱
sam̱pi ̱ chuná̱ titláhualh chaṯum chixcu levita, xuanicán José; yuma̱ chixcú̱ xapu̱lh
xlama̱ c-Chipre, huam̱pi ̱ hua̱ apóstoles lim̱ap̱ac̱uhuiḵoḻh Bernabé (yuma̱ tachihuíṉ c-
xtachihuiṉcán huamputún: “Huaṉti ̱ maa̱kpuhuantiṉiṉán”). 37 Pus xlá̱ xkalhiy̱ aktum
pú̱cuxtu, huam̱pi ̱ huata xatláṉ staḻh, lím̱ilh xatumiṉ, chu̱ macamax̱quiḵoḻh apóstoles
laquim̱pi ̱xlacán namaa̱kpitzikoy̱.

5
Ananías, chu̱ Safira sta̱ko̱y xpú̱cuxtu, chu̱ ma̱aklhtzeḵputún actzu̱ tumiṉ

1 Maktum quilhtamacú̱ chaṯum chixcú̱ xuanicán Ananías, xpuscaṯ xuanicán Safira,
xlacán na̱ xkalhiḵoy̱ aktum pú̱cuxtu, huam̱pi ̱ na̱ staḵoḻh. 2 Huata tu̱ xlacán tlahuakoḻh,
acxtum lic̱atziḵoḻh laquim̱pi ̱ caj namaa̱klhpaṯzeḵkoy̱ ítaṯ xtápalh, chu̱ ítaṯ naleṉikoy̱
apóstoles, chu̱ huanikoḻh pi ̱ xlic̱aṉa̱ chuná̱ xlis̱taḵoṉiṯ. 3 Cumu Pedro cátziḻh huaṉtu̱
xlacán xtlahuakoṉiṯ, chuná̱ huánilh:

—Ananías, ¿tú̱ xpaḻacata max̱qui ̱ talacasquín namakatlajayáṉ xtalacapas̱tacni ak-
skahuiní? Huixín max̱ tipuhuántit pi ̱ tlaṉ naakskahuiya̱ Espíritu Santo, sam̱pi ̱ tancs
cuaniyáṉ pi ̱ yuma̱ tumiṉ ni ̱ xatakatzíṉ liṯámpaṯ laṉtla̱ xlip̱acs xokonica̱ mimpú̱cuxtu.
4Acxni ̱ ni ̱ naj xtastaṉiṯ, ¿tú̱ milá xuaniṯ? Chu̱ cumu chuná̱ chú̱ tlahua, staṯ, pus na̱ huix
miacstu̱ xmap̱aksiy̱a̱ mintumiṉ, chu̱ tlaṉ xquintimax̱qui ̱ laṉtla̱ huix chuná̱ púhuanti;
huam̱pi ̱ ni ̱ chuná̱ xtilacapás̱tacti ̱ pi ̱ naakskahuixtuya̱ ítaṯ. Huix max̱ tipúhuanti ̱ pi ̱ caj
xmaṉ hua̱ chixcuhuíṉ naakskahuikoy̱a, huam̱pi ̱huata Dios ni ̱ lay akskahui.

5 Acxni ̱ chuná̱ kaxmatkoḻh yuma̱ tachihuíṉ, Ananías lhkan tamac̱há̱ c-tíyat xaníṉ.

Xlip̱acscán huaṉti ̱ catziḵoḻh huaṉtu̱ akspúlalh Ananías tlaṉ pec̱uankoḻh. 6 Chaṉchu̱ caj
lip̱untzú̱ tanu̱koc̱hi ̱ makapitziṉ lakkahuasán, xlacán lim̱aksuitkoḻh sábana xtiyatliẖua,
chu̱ ankoḻh maa̱cnu̱koy̱.

7Acxni ̱chú̱ lacatzáḻalh pala aktutu hora, na̱ tanu̱chi ̱xpuscaṯ Ananías, xlá̱ ni ̱xcatziy̱ tu̱
xlaniṯ. 8Huá̱ xpaḻacata Pedro chuná̱ liḵalhásquilh:

—¿Pá̱ xlic̱aṉa̱ chunatá̱ la̱ yumá̱ xtápalh lis̱táṯit mimpu̱cuxtucán?
—Chuná̱ clis̱taẖu —kalhtíṉalh.
9 Pedro chuná̱ huanipá:̱
—¿Tú̱huan luhua lacxtum lic̱atzíṯit pi ̱ naakskahuiputunáṯit xEspíritu Quimpu̱chi-

nacán? Antá̱ quilhtiṉ latiḻhakoy̱ yama̱ lakkahuasán huaṉti ̱ quim̱aa̱cnu̱koḻh minchixcú,
pus na̱ chuná̱ huix xaníṉ naleṉkoy̱áṉ.

10 Chú̱ na̱ acxnitiyá̱ yama̱ puscaṯ, lacaṉtáy̱alh, chu̱ tlaṉ xaníṉ tamac̱há̱ lacatzú̱ c-
xtantu̱n Pedro. Acxni ̱ yama̱ lakkahuasán tanu̱koc̱há, ucxilhkoḻh pi ̱ xaníṉ xmá.̱ Lacapala̱
tamacaxtukoḻh, chu̱ ankoḻhmaa̱cnu̱koy̱ lacatzú̱ antaṉi ̱xmaa̱cnu̱koṉiṯ xchixcú. 11Xlip̱acs
huaṉti ̱ xlip̱aẖuankoy̱ Jesús, chu̱ ti ̱ xliḻhu̱hua̱ catziḵoḻh huaṉtu̱ xakspulaniṯ Ananías, chu̱
Safira, lip̱ec̱uankoḻh huaṉtu̱ xakspulanit.

Lhu̱hua lactlanca lic̱a̱cni tatlahu hua̱ntu̱ tlahuako̱y apóstoles
12 Lhu̱hua lactlanca lic̱ac̱ni tascújut xtlahuay Dios c-xlatamaṯcan yama̱ apóstoles antá̱

cac̱hiquíṉ. Xlip̱acs huaṉti ̱ xlip̱aẖuankoṉiṯ Jesús ankalhíṉ ni ̱ xtachokokoy̱ xtamacxtu-
miḵoy̱ c-tlanca templo xala c-Jerusalén, lacatumc-xatanquilhtíṉ huanicán Pórtico de Sa-
lomón. 13Mas̱qui luhua lhu̱hua̱ xala yama̱ cac̱hiquíṉ huaṉti ̱ tlaṉ xlic̱hihuiṉankoy̱ sam̱pi ̱
xlakatiḵoy̱ laṉtla̱ xlamaḵó,̱ huam̱pi ̱ ni ̱ xtaṯamacxtumiḵoy̱ caj xpaḻacata xpec̱uankoy̱
pala tú̱ nalanikoy̱. 14 Huam̱pi ̱ mas̱qui chuná, chaḻi ̱ chaḻí ̱ xtaliẖuaquiṯiḻhakoy̱ huaṉti ̱
xlip̱aẖuankoy̱ Jesús, chuná̱ laṉtla̱ chixcuhuíṉ, xaẖua̱ lacchaján. 15 Caniẖuá̱ antaṉi ̱
xcatzic̱án pi ̱ natiṯaxtuy Pedro, xtamacaxtukoc̱án c-tlancaṯi ̱ xlip̱acs huaṉti ̱ xtaṯatlakoy̱,
laquim̱pi ̱ caṉa̱ caj xmas̱táleḵ natahuacaniyac̱há,̱ chu̱ chuná̱ napacsa. 16 Liḻhu̱hua̱
huaṉti ̱ xuilakoc̱há̱ c-lactzu̱ cac̱hiquíṉ xlim̱inkoy̱ xtaṯatlacán c-Jerusalén, xaẖua̱ huaṉti ̱
xkalhiḵoy̱ xalix̱cajnit xtalacapas̱tacnicán akskahuiní, chu̱ pacs xmap̱acsakoy̱.

Pedro, chu̱ Juan tamacanu̱palako̱cán c-pu̱la̱chiṉ
17 Chaṉchu̱ tilacataq̱uíṉalh xapuxcu paḻi,̱ chu̱ na̱ pacs ti ̱ acxtum xtaḻic̱atziḵoy̱, xaẖua̱

huaṉti ̱xkalhiḵoy̱ tacaṉajla xla saduceos, sam̱pi ̱xtaskahuinikoy̱ apóstoles, xmakasiṯziḵoy̱
tu̱ xtlahuakoy̱. 18 Map̱aksiṉankoḻh pi ̱ cachipapalakoc̱a̱ apóstoles Pedro, chu̱ Juan, chu̱
catamacanu̱ca̱ c-pu̱lac̱hiṉ. 19 Huam̱pi ̱ acxni ̱ yuma̱ catzis̱ní ̱ Quimpu̱chinacán macámilh
chaṯum xángel, xlá̱ maḻácquiḻh xamaḻaccha pu̱lac̱hiṉ, tamacaxtukoḻh quilhtíṉ, chu̱
chuná̱ huanikoḻh: 20 “Lacapala̱ capítit c-tlanca templo, chu̱ ni ̱ capec̱uántit, huixín
antá̱ calix̱akatliḵóṯit tachixcuhuíṯat yuma̱ sas̱ti latámaṯ huaṉtu̱ kalhiy̱áṯit.” 21 Acxni ̱
chuná̱ huanikoc̱a,̱ lacapala̱ ankoḻh, chu̱ lic̱haḻí ̱ lacatzis̱a̱ ankoḻh c-templo chu̱ tzucukoḻh
mas̱iyukoy̱ xtachihuiṉ Jesús laṉtla̱ xlim̱ap̱aksic̱aniṯ.

Na̱ acxnitiyá̱ chú̱ lacatzis̱a̱ yama̱ xapuxcu paḻi ̱pacs mam̱acxtumiḵoḻh lakkoḻún huaṉti ̱
xtam̱ap̱aksiṉankoy̱. Acxni ̱chú̱ aya macxtum xuilakó,̱ map̱aksiṉankoḻh pi ̱caquiṯamacax-
tukoc̱a̱ c-pu̱lac̱hiṉ Pedro, chu̱ Juan laquim̱pi ̱namaḵalhapaliḵoc̱án. 22Makapitziṉ mayu̱l-
hnu̱ ankoḻh c-pu̱lac̱hiṉ laquim̱pi ̱ nalim̱inkoy̱, huam̱pi ̱ acxni ̱ chaṉkoḻh niṯí ̱ xtanu̱maḵó̱ c-
pu̱lac̱hiṉ. Xlacán lacapala̱ taspitkoḻh, huanikoḻh map̱aksiṉaníṉ huaṉtu̱ xquic̱atziḵoṉiṯ,
23 chu̱ chuná̱ huankoḻh:

—Quin cquiḻahu c-pu̱lac̱hiṉ, yama̱ tropa̱ huaṉti ̱ xmaktakalhnamaḵó̱ c-quilhtíṉ chu-
nacú̱ xyaḵó,̱ na̱ chuná̱ xamaḻaccha pu̱lac̱hiṉ liẖuana̱ liḵapicaniṯ candado, huam̱pi ̱ acxni ̱
cmaḻacquiẖu, niṯí ̱ xtanu̱maḵó̱ yama̱ tachíṉ.

24 Yama̱ xapuxcu paḻi,̱ xaẖua̱ huaṉti ̱ xtam̱ap̱aksiṉankoy̱ c-templo, acxni ̱ chuná̱
kaxmatkoḻh huaṉtu̱ huanikoc̱a̱ luhua cacs lacahuankoḻh, chu̱ xacstucán tzucukoḻh

laẖuanikoy̱: “¿Ní ̱ cahuá̱ naquiḻaksputa̱ xlip̱acs yumá̱ tu̱ akspulama?̱” 25 Chunacú̱
xchihuiṉamaḵó̱ acxni ̱ chilh chaṯum chixcú̱ huaṉti ̱ chuná̱ huanikoḻh:

—Yama̱ chixcuhuíṉ huaṉti ̱ timaṯamacanu̱niṉankóṯit c-pu̱lac̱hiṉ, xlacán antá̱
taḵalhchihuiṉamaḵó̱ tachixcuhuíṯat c-templo.

26 Chaṉchu̱ xapuxcu̱ ti ̱ cuiṉtaj xtlahuana templo, chu̱ mayu̱lhnu̱ ankoḻh putzakoy̱
antaṉi ̱ xlamaḵoc̱há̱ Pedro, chu̱ Juan. Acxni ̱ taḵskoc̱a,̱ chipakoc̱a,̱ chu̱ lim̱inkoc̱a,̱ huam̱pi ̱
niṯú̱ huiliṉikoc̱a,̱ lacatiṯum leṉkoc̱a,̱ sam̱pi ̱ xpec̱uanikoy̱ laṉtla̱ xliḻhu̱hua tachixcuhuíṯat
pala nasiṯziḵoy̱, chu̱ naactalakoy̱. 27 Acxni ̱ lic̱haṉkoc̱a̱ c-xlacatiṉcan map̱aksiṉaníṉ,
xapuxcu paḻi ̱ chuná̱ huanikoḻh:

28 —Quin cticaḻim̱ap̱aksíṉ pi ̱ niaḻh tí ̱ nalix̱akatliy̱áṯit xpaḻacata̱ yuma̱ chixcu Jesús;
huam̱pi ̱ huixín huata caj chunatá̱ quincaḵalhakaxpatmakaniṯántit huaṉtu̱ ccaḻim̱ap̱ak-
síṉ, chu̱ huá̱ chú̱ aya maḻakapuntupiṉiṯántit mintamas̱iyuncán xlic̱aṯlanca̱ Jerusalén.
Hua̱ chuná̱ liṯlahuayáṯit sam̱pi ̱ huixín quincaḻiy̱ahuaputunáṯit pi ̱ quin cmakniẖu tama̱
chixcu Jesús.

29 Pedro, xaẖua̱ am̱akapitziṉ apóstoles kalhtiṉankoḻh:
—Quin cpuhuanaẖu pi ̱ aṯzinú̱ quincam̱iniṉiyáṉ pu̱lh huá̱ nackalhakaxmataẖu Dios,

chu̱ ni ̱ huá̱ huaṉtu̱ naquincaḻim̱ap̱aksiy̱áṉ catiẖua̱ chixcuhuíṉ. 30 Xlic̱aṉa̱ pi ̱ hua̱ tama̱
tlanca xlacatzucut Dios huaṉti ̱ lip̱aẖuankoṉiṯ xalakmakaṉ quinatlaṯnacán, na̱ huatiyá̱
chú̱ huaṉti ̱ maḻakastakuániḻh Jesús caḻiṉíṉ, yama̱ chixcú̱ huaṉti ̱ huixín makníṯit acxni ̱
pakaxtokohuacátit c-cruz. 31 Pus huatiya̱ yuma̱ Dios huaṉti ̱max̱quiṉiṯ tlanca liṯlihuaka̱
Jesús laquim̱pi ̱ xlá̱ tlanca quimpuxcucán nahuán, chu̱ na̱ chuná̱ tlaṉ naquincaḻakmax̱-
tuyáṉ quin xala c-Israel huaṉti ̱ natalakaspittay̱ayaẖu, chu̱ nalaktalacatzuhuip̱alayaẖu,
chu̱ chuná̱ Dios tlaṉ naquincam̱aṯzankaṉaniyáṉ xlip̱acs quintalaḵalhiṉcán. 32 Quin
chuná̱ tlaṉ cmaḻulokaẖu pi ̱ chuná̱ akspulaniṯ c-quilatamaṯcán, xaẖua̱ Espíritu Santo na̱
huatiyá̱ maḻuloka, sam̱pi ̱hua̱ Dios macaminikoḻh pacs yama̱ huaṉti ̱ liṯzaksay huaṉtu̱ xlá̱
quincaḻim̱ap̱aksiṉiṯán.

33 Acxni ̱ yama̱ map̱aksiṉaníṉ kaxmatkoḻh huaṉtu̱ huanikoḻh apóstoles, xlic̱aṉa̱ pi ̱
lip̱ec̱ua̱ siṯziḵoḻh, chu̱ hasta tuncán xmaknip̱utunkoy̱. 34 Huam̱pi ̱ antá̱ c-xlakstip̱aṉcan
map̱aksiṉaníṉ xuí ̱ chaṯum fariseo xuanicán Gamaliel, xmaḵalhtahuakeṉa xla xli-̱
map̱eksiṉ Dios, luhua xkalhiy̱ cacni, chu̱ pacs huaṉti ̱ xkaxmatnikoy̱ xtachihuíṉ luhua
cuiṉtaj xtlahuakoy̱ huaṉtu̱ xuan. Pus xlá̱ map̱aksíṉalh catamacaxtukoc̱a̱ puntzú̱ yama̱
apóstoles, 35 chu̱ chuná̱ chú̱ huanikoḻh xtam̱ap̱aksiṉaníṉ:

—Napuxcun map̱aksiṉaníṉ xala c-Israel: xlic̱aṉa̱ pi ̱ luhua cuiṉtaj catlahuátit huaṉtu̱
huixín natlahuaniputunkoy̱áṯit yuma̱ chixcuhuíṉ. 36 Sam̱pi ̱ caj luhua calacapas̱táctit
laṉtla̱ quin huilahu c-quintiyatcán, chu̱ ni ̱ naj luhua aklhu̱hua caṯa̱ lacatzaḻaniṯ laṉt-
la̱ titaxtuchá̱ chaṯum chixcú̱ xuanicán Teudas, xlá̱ tiliṯaxtupútulh la̱ chaṯum puxcu
chixcú̱ ti ̱ xkalhiy̱ xlakasi; xlic̱aṉa̱ pi ̱ lip̱aẖuankoḻh max̱ pala aktaṯi ciento chixcuhuíṉ.
Huam̱pi ̱ ni ̱ lim̱akas̱ quilhtamacú̱ maknic̱a̱ Teudas, chu̱ xlip̱acs huaṉti ̱ xlip̱aẖuankoy̱
talactilhtamaḵoḻh, chu̱ antiyá̱ láksputli ̱ huaṉtu̱ xmaḻacatzuquiṉiṯ. 37 Caj ni ̱ lim̱akas̱,
acxni ̱ titlahuaca̱ aktum xatatzoknu̱n censo, titaxtupalachá̱ xlá̱ Judas xala c-Galilea, na̱
luhua lhu̱hua̱ ti ̱ lip̱aẖuankoḻh, chu̱ staḻanikoḻh, huam̱pi ̱ ni ̱ makas̱ maknic̱a̱ Judas, chu̱
na̱ chuná̱ huaṉti ̱ tiquilhcaṉajlakoḻh taḵahuaniḵoḻh, chu̱ na̱ antiyá̱ láksputli ̱ xtascújut
huaṉtu̱ xmaḻacatzuquiṉiṯ. 38 Pus huá̱ xpaḻacata ccaḻiẖuaniyáṉ pi ̱ ni ̱ cataḻaṯlahuakóṯit
tama̱ chixcuhuíṉ huaṉti ̱ lic̱hihuiṉamaḵó̱ yama̱ chixcu Jesús, sam̱pi ̱ lapi ̱ caj xacstucán
chuná̱ lamaḵó,̱ ni ̱makas̱ catimakapalakolh, xacstucán nalaclatay̱akoy̱. 39Na̱ chuna liṯum
luhua cuiṉtaj catlahuátit minquilhtamacu̱cán, sam̱pi ̱ lapi ̱ yuma̱ tascújut huaṉtu̱ xlacán
tlahuamaḵó̱ hua̱ Dios maḻacatzuquiṉiṯ, pus tancs ccaẖuaniyáṉ pi ̱ ni ̱ pala huixín, na̱
ni ̱ pala aṯanu̱ catimaḻactlahuiḵoḻh huaṉtu̱ xlacán tlahuamaḵó.̱ Xaẖuachí,̱ ¿xalán pala
huixín maṉ taḻaḻacataq̱uip̱áṯit Dios?

Yama̱ tachihuíṉ huaṉtu̱ huanikoḻh koḻutziṉ Gamaliel pacs tlaṉ tlahuakoḻh. 40 Pus
tamacanu̱palakoc̱a̱ c-xpu̱lacni pu̱chihuíṉ yama̱ apóstoles, kas̱nokmiḵoc̱a,̱ chu̱ aḻis̱taḻh
lim̱ap̱aksiḵoc̱a̱ pi ̱ niaḻh calic̱hihuiṉankoḻh xtamas̱iyun Jesús, chu̱ makaxtakkoc̱a̱ pi ̱



LOS HECHOS 5:41 243 LOS HECHOS 6:14
caankoḻh. 41Pedro, chu̱ Juan chap̱ax̱uhuaṉa̱ taxtukoḻh c-xlacatiṉcan yama̱map̱aksiṉaníṉ
sam̱pi ̱caj xpaḻacata Jesús mas̱qui chuná̱ xmap̱aṯiṉim̱aḵó.̱ 42Xlacán ni ̱ tamakaxtaknikoḻh
pi ̱ nalic̱hihuiṉankoy̱ xtachihuiṉ Dios, mas̱qui luhua xliẖuanikoc̱aniṯ, huata chaḻi ̱ chaḻí ̱
xmas̱iyunikoy̱ tachixcuhuíṯat yama̱ lacuan xtamaḻacnu̱n Jesús pi ̱ namaḻaktaxtiḵoy̱ xli-̱
pacs ti ̱ nalip̱aẖuankoy̱. Caniẖua̱ xlic̱hihuiṉankoy̱ Jesús ni ̱ xmaṉ antá̱ c-tlanca templo,
huam̱pi ̱na̱ xaẖua̱ c-akatunu chiqui.

6
Lacsacko̱cán kalhatujun diáconos hua̱nti ̱ namakta̱yako̱y apóstoles

1 Acxni ̱ yama̱ quilhtamacú̱ luhua chaḻi ̱ chaḻí ̱ xtaliẖuaquim̱aḵó̱ huaṉti ̱ xlip̱aẖuankoy̱
Jesús, pus cumu luhua lhu̱huatá xuankoṉiṯ, tzucukoḻh siṯziḵoy̱ judíos huaṉti ̱ xchi-
huiṉankoy̱ xatachihuiṉ griego, xuankoy̱ pi ̱ mat yama̱ lacchaján huaṉti ̱ xnim̱akanko-̱
caniṯ, ni ̱ chuná̱ xmaa̱kpitzinikoc̱án xlá̱ xliẖuatcán xtac̱huná̱ laṉtla̱ xmax̱quiḵoc̱án yama̱
puhuaniṉiṉ lacchaján judíos huaṉti ̱ xlic̱hihuiṉankoy̱ xatachihuiṉ hebreo. 2 Yama̱
kalhacu̱tuy apóstoles mam̱acxtumiḵoḻh xlip̱acs huaṉti ̱ xlip̱aẖuankoy̱ Jesús, chu̱ chuná̱
huanikoḻh:

—Nataḻaníṉ, quin ni ̱ lay clim̱akaxtakaẖu nalic̱hihuiṉanaẖu xtachihuiṉ Dios caj xpaḻa-
cata naccuiṉtajlayaẖu, usu pala quin nacmaa̱kpitziyaẖu chaḻi ̱ chaḻí ̱ huaṉtu̱ namacla-
casquinkoy̱ nataḻaníṉ. 3 Huá̱ xpaḻacata ccaḻiẖuaniyáṉ pi ̱ huixín maṉ calacsackóṯit
kalhatujun chixcuhuíṉ huaṉti ̱ aya akstiṯum lamaḵó,̱ xaẖua̱ pacs lip̱aẖuancán, chu̱
huaṉti ̱ kalhiḵoy̱ xtalacapas̱tacni Espíritu Santo laquim̱pi ̱ huá̱ namac̱uiṉtajliḵoy̱aẖu
yuma̱ tascújut; 4 laquim̱pi ̱ chuná̱ quin, ni ̱ anán tasokaḻíṉ akstiṯum naclic̱hihuiṉanaẖu
xtachihuiṉ Dios, chu̱ nacsquiniyaẖu Dios mimpaḻacatacán.

5 Xlip̱acs huaṉti ̱ antá̱ macxtum xuilakó,̱ pacs maṯlaṉiḵoḻh huaṉtu̱ huanikoc̱a,̱ chu̱
pu̱lh huá̱ lacsacca̱ Esteban. Yuma̱ chixcú̱ akstiṯum xlama,̱ chu̱ c-xlatámaṯ xliṯasiyuy pi ̱
xkaḻhiy̱ xliṯlihuaka Espíritu Santo. Xlic̱haṯuy lacsacca̱ Felipe, Prócoro, Nicanor, Timón,
Parmenas, xaẖua̱ Nicolás xala c-Antioquía, yuma̱ chixcú̱ ni ̱ judío xuaniṯ, huam̱pi ̱aḻis̱taḻh
na̱ taṯapaksiḵoḻh judíos, chu̱ na̱ caṉajlánilh Jesús. 6Pacs talacatzuhuiḵoḻh antaṉi ̱xuilakó̱
apóstoles, chu̱ xlacán lia̱cchipakoḻh xmacancán, chu̱ tlahuakoḻh oración xpaḻacatacan
yama̱ chixcuhuíṉ.

7 Xtachihuíṉ Quimpu̱chinacán makcatzi xtalakatumim̱a̱ c-Jerusalén, chu̱ na̱ luhua
lhu̱hua̱ xtalhu̱huim̱aḵó̱ huaṉti ̱ xlip̱aẖuamaḵó̱ Jesús, chu̱ hasta makapitziṉ xpaḻijnican
judíos, na̱ xcaṉajlanimaḵó̱ Jesús.

Esteban chipacán, chu̱ tamacanu̱cán c-pu̱la̱chiṉ
8 Cumu Dios csiculanaṯlahuay Esteban c-xtascújut, chu̱ xmax̱quiṉiṯ liṯlihuaka, xlá̱

xtlahuakoy̱ lactlanca lic̱ac̱ni tatlahu, chu̱ xmaṯlaṉiḵoy̱ lhu̱hua taṯatlaníṉ c-xlacatiṉcan
tachixcuhuíṯat. 9 Maktum xlix̱akatlim̱aḵó̱ Jesús makapitziṉ chixcuhuíṉ huaṉti ̱ an-
tá̱ xmaktapaksiḵoy̱ c-xpu̱kalhtahuakacan judíos huaṉtu̱ xlim̱ap̱ac̱uhuic̱án xpu̱kalh-
tahuakacan Esclavos Libertados, xaẖua̱ makapitziṉ chixcuhuíṉ huaṉti ̱ xminkoṉiṯ c-
Jerusalén xala c-Cirene, Alejandría, Cilicia, chu̱ Asia, xlacán tzucukoḻh taḻaẖuanikoy̱
Esteban. 10 Huam̱pi ̱ cumu Esteban xkalhiy̱ xtalacapas̱tacni Espíritu Santo, ni ̱ lay
makatlajakoy̱ laṉtla̱ xchihuiṉán. 11 Xlacán ni ̱ maṯlaṉiḵoḻh laṉtla̱ makatlajakoḻh, chu̱
putzakoḻh makapitzíṉ, kalhxokokoḻh laquim̱pi ̱xlacán nahuankoy̱ pi ̱xkalhakaxmatkoṉiṯ
Esteban pi ̱ xliḵalhakamaṉama̱ Dios, xaẖua̱ yama̱ lim̱ap̱aksíṉ huaṉtu̱ timás̱taḻh xamakaṉ
quilhtamacú̱ Moisés. 12 Pacs caṉajlakoḻh huaṉtu̱ yama̱ chixcuhuíṉ xquilhuamaḵó,̱ chu̱
hasta makapitziṉ lakkoḻún, chu̱ xmaḵalhtahuakaṉacan judíos chipakoḻh, chu̱ leṉkoḻh
c-xlacatiṉcan map̱aksiṉaníṉ. 13 Xaẖuachí ̱ maa̱kapaksiḵoc̱a̱ huaṉti ̱ xkalhxokokoc̱aniṯ pi ̱
namax̱tunikoy̱ taḵsaníṉ, chu̱ chuná̱ huankoḻh:

—Yuma̱ chixcú̱ ni ̱ jaxa̱ laṉtla̱ liḵalhkamaṉán yuma̱ xasaṉtujlani xtemplo̱ Dios xala
c-Jerusalén, chu̱ na̱ chuná̱ liḵalhkamaṉán huaṉtu̱ huí ̱ xlim̱ap̱aksiṉ Moisés. 14 Quin
na̱ ckalhakaxmatniṯahu acxni ̱ huan pi ̱ mat Jesús xala c-Nazaret nalactlahuakoy̱ yuma̱

tlanca templo, chu̱ na̱ huan pi ̱ mat niaḻh tú̱ xlakasi ̱ yama̱ quintahuilatcán huaṉtu̱
quincam̱ax̱quiṉiṯán Moisés laquim̱pi ̱namaḵantaxtiy̱aẖu.

15 Yama̱ map̱aksiṉaníṉ huaṉti ̱ xmaḵalhapalim̱aḵó,̱ luhua cacs lacahuankoḻh acxni ̱
laklacaṉkoḻh Esteban, sam̱pi ̱ ucxilhkoḻh pi ̱ lip̱ec̱ua̱ laṉtla̱ xlakskoma̱ xlacán, xtac̱huná̱
la̱ chaṯum ángel.

7
Esteban lic̱hihuiṉán la̱ntla̱ minko̱niṯanchá̱ xalakmaka̱n xquilhtzucutcan judíos

1Xapuxcu paḻi ̱ kalhásquilh Esteban:
—¿Pá̱ xlic̱aṉa̱ huaṉtu̱ liy̱aẖuamaḵóṉ yuma̱ chixcuhuíṉ?
2 Esteban kalhtiḵoḻh, chu̱ chuná̱ tzúculh huanikoy̱: “Nataḻaníṉ, xaẖua̱ huixín natlaṯna̱

huaṉti ̱ laṉchú̱ quincaḵaxpatnipáṯit, xlic̱aṉa̱ pi ̱ luhua cuiṉtaj catlahuátit huaṉtu̱ laṉchú̱
naccaẖuaniyáṉ: Tama̱ xamakaṉ quintlaṯcan Abraham, acxni ̱ xlama̱ c-Mesopotamia,
chu̱ ni ̱ xaá̱n c-Harán, tasiyúnilh yama̱ lic̱ac̱ni quiDioscán. 3 Chaṉchu̱ chuná̱ tihuánilh:
‘Caakxtakmákanti pacs tu̱ kalhiy̱a, xaẖua̱ miliṉataḻán, chu̱ antá̱ capit c-tíyat antaṉi ̱
quit nacmas̱iyuniyáṉ.’ 4 Abraham lacapala̱ tácax̱li ̱ c-xatiyat Caldea, chu̱ antá̱ alh
tahuilay c-Harán. Antá̱ chú̱ xlamac̱há̱ hasta acxni ̱ niḻh xtlaṯ. A̱lis̱taḻh chú̱ Dios lím̱ilh
u̱nú̱ c-tíyat antaṉi ̱ chú̱ huixín caḻaṉchú̱ huilátit. 5 Huam̱pi ̱ acxni ̱ u̱nú̱ xlama̱ Dios ni ̱
máx̱quiḻh Abraham mas̱qui caṉa̱ caj paktzu̱ xpú̱cuxtu̱ huaṉtu̱ luhua maṉ namap̱aksiy̱
u̱nú; huata caj maḻacnu̱nipá,̱ chu̱ huánilh pi ̱fuerza̱ aḻis̱taḻh acxni ̱makas̱ xniṉiṯtá nahuán,
xtac̱huná̱ la̱ catam̱akaxtaknikoc̱há̱ xquilhtzúcut huaṉti ̱ac̱u nalacachinkoy̱ laquim̱pi ̱huá̱
xmakaanaṉatcán nahuán (mas̱qui xlic̱aṉa̱ pi ̱ acxni ̱ chuná̱ huanica,̱ Abraham ni ̱ naj tí ̱
xuankoṉiṯ xcamancán). 6Xaẖuachí ̱Dios na̱ huánilhAbrahampi ̱laṉtla̱ aniṯ nahuánquilh-
tamacú̱, yama̱ lhu̱hua xquilhtzúcut la̱ xaaníṉ natahuilakoy̱ c-aktummakat tíyat antaṉi ̱la̱
tachíṉ c-tascújut nalim̱ax̱tukoc̱án, chu̱ namap̱aṯiṉiḵoc̱anac̱há̱ laṉtla̱ nakas̱nokuacakoc̱án
c-tascújut, luhua aktaṯi ciento caṯa chuná̱ namas̱cujukoc̱án. 7 Huam̱pi ̱ Dios na̱ huanipá̱
pi ̱ xlá̱ namap̱aṯiṉiḵoy̱ yama̱ chixcuhuíṉ huaṉti ̱ chuná̱ namas̱cujukoy̱ac̱há, aḻis̱taḻh chú̱
xlacán nataspitpalakoy̱ huaṉtu̱ luhua c-xtiyatcán nahuán laquim̱pi ̱ antá̱ ankalhiṉá̱ tlaṉ
xmaṉ huá̱ nascujnanikoy̱ Dios. 8Cumu Dios ni ̱xlacasquín napaṯzankac̱án huaṉtu̱ xlá̱ xli-̱
taḻaccax̱laniṯ Abraham, huatamap̱aksíṉalh pi ̱circuncidar catlahuakoc̱a,̱ usu huaniputún
pi ̱cachucunikoc̱a̱ actzu̱ xtiyatliẖuacán xlip̱acs xalakskataṉ xlakkahuasán. Huá̱ xpaḻacata
acxni ̱ lacáchilh xkahuasa huaṉti ̱ lim̱ap̱ac̱úhuiḻh Isaac, na̱ lim̱ixtujún chucunica̱ actzu̱
xtiyatliẖua. Chu̱ acxni ̱ xlá̱ na̱ lacáchilh xkahuasa Isaac huaṉti ̱ lim̱ap̱ac̱úhuiḻh Jacob, xlá̱
na̱ chuná̱ tlahuaca̱ laquim̱pi ̱ nalakachixcuhuiṉán. Chu̱ Jacob, acxni ̱ ac̱u xlacachinkoṉiṯ
xlakkahuasán, na̱ chuná̱ tlahuanikoḻh pacs xkalhacu̱tuycán, huaṉti ̱ liṯaxtukoḻh yama̱
natlaṯna̱ ti ̱ maḻacatzuquiḵoṉiṯanchá̱ yama̱ pu̱laccu̱tuy quilhtzúcut huaṉtu̱ quin xala c-
Israel xlix̱la̱ tapaksiṉiyaẖu.

Esteban lic̱hihuiṉán la̱ntla̱ ma̱paksiṉá̱ lim̱a̱xtuca̱ José c-Egipto
9 “Chaṉchu̱ yuma̱ xakasiya̱ quinatlaṯnacán, tzucukoḻh taskahuinikoy̱ xataju xtaḻacán

huaṉti ̱ xuanicán José, sam̱pi ̱ xlá̱ luhua skálalh xuaniṯ, chu̱ caj huá̱ lakcatzanikoḻh,
huata xatláṉ stam̱akankoḻh, chu̱ antá̱ c-aktum makat tíyat huaṉtu̱ huanicán Egipto,
lic̱haṉca.̱ Huam̱pi ̱ Dios niṯú̱ xakxtakmakaniṯ José, huata xlá̱ ankalhíṉ xmaktakalhma,̱
10 chu̱ xalán lákchaḻh quilhtamacú̱ acxni ̱ maḻaksputunikoḻh xtalip̱uhuáṉ, sam̱pi ̱ aṯzinú̱
máx̱quiḻh xlis̱kalala, chu̱ hasta yama̱ rey Faraón huaṉti ̱ xmap̱aksiṉán c-Egipto lakátiḻh
laṉtla̱ xkalhiy̱ xtalacapas̱tacni, chu̱ xlis̱kalala, huata xlá̱ lim̱áx̱tulh gobernador nahuán
c-Egipto, chu̱ na̱ mac̱uiṉtájliḻh pacs xmakaanáṉat huaṉtu̱ xlá̱ xkalhiy̱.

11 “Acxnitiyá̱ chú̱ yama̱ caṯa̱ lalh tlanca tatzíncstat u̱nú̱ c-Canaán, chu̱ c-Egipto. Tlaṉ
lalh tapaṯíṉ, hasta niaḻh xcatziḵoy̱ tú̱ natlahuakoy̱ xamakaṉ quinatlaṯnacán, sam̱pi ̱ niṯú̱
xuakoy̱. 12 Huam̱pi ̱ cumu xlamajcú̱ koḻu Jacob, xlá̱ cátziḻh pi ̱ c-Egipto lhu̱hua̱ xanán
trigo,̱ lacapala̱ maḻakachaḵoc̱há̱ xlakkahuasán laquim̱pi ̱ naankoy̱ tamaẖuakoy̱ trigo.̱
Acxni ̱ yuma̱ luhua xapu̱lana̱ quiḻakoṉiṯ, 13 xlacán ni ̱ pala tzinú̱ xcatziḵoy̱ lapi ̱ xchaṉiṯ

lim̱ap̱aksiṉá̱ yama̱ xtaḻacán huaṉti ̱maṉ cstaḵoṉiṯ. Huam̱pi ̱huata acxni ̱ chú̱ ampalakoḻh
tamaẖuakoy̱ trigo̱ xlim̱aktuy, José liṯac̱hihuiṉankoḻh pi ̱ huá̱ xnataḻán, chu̱ laṉtla̱ xmini-̱
tanchá. Chu̱ Faraón rey xala c-Egipto, na̱ acxnicú̱ cátziḻh xaní ̱ luhua xminiṯanchá̱
tama̱ José. 14 José maṯiyíṉalh koḻutziṉ xtlaṯ Jacob, chu̱ xlip̱acs xliṉataḻán, chu̱ chuná̱
chaṉkoḻh c-Egipto pala xtutumpuxamacu̱quitziscán xuankoṉiṯ xlip̱u̱tumcán. 15 Chu̱ alh
quilhtamacú̱, chu̱ antá̱ chú̱ xuilakoc̱há̱ c-Egipto, chu̱ antá̱ chú̱ nic̱há̱ Jacob, chu̱ na̱ chuná̱
chaṯunu̱ tzucukoḻh niḵoy̱ xakasiya̱ quinatlaṯnacán. 16 Huam̱pi ̱ xtiyatliẖuacan Jacob ni ̱
antá̱ xlip̱aá̱n maa̱cnu̱koc̱anchá̱ c-Egipto sam̱pi ̱ aḻis̱taḻh leṉcanchá̱ c-xacac̱hiquiṉ Siquem
laquim̱pi ̱ antá̱ c-xatiyat Canaán namaa̱cnu̱koc̱anac̱há̱ c-aktum pú̱cuxtu̱ huaṉtu̱ makáṉ
xmaktamaẖuakoṉiṯanchá̱ koḻutziṉ Abraham xcaman Hamor c-xacac̱hiquín Siquem.

Lacachín Moisés hua̱nti ̱ napuxcuniko̱y israelitas acxni ̱ natza̱lako̱y
17 “Acxni ̱ chú̱ aya xtalacatzuhuim̱a̱ quilhtamacú̱ acxni ̱ Dios namaḵantaxtiy̱ huaṉtu̱

timaḻacnu̱nichá̱ Abraham, acxni ̱ huánilh pi ̱ nalakmax̱tukoy̱ yama̱ xamakaṉ quinatlaṯ-
nacán antaṉi ̱ tachíṉ xlim̱ax̱tukoc̱aniṯ c-Egipto, cumu luhua makas̱á̱ laṉtla̱ xchaṉkoṉiṯ
antá, luhua lip̱ec̱ua̱ laṉtla̱ xtalhu̱huiḵoṉiṯtá, chu̱ luhua xlhu̱huacán xuankoṉiṯ. 18Huam̱pi ̱
cumu makas̱ aniṯ quilhtamacú̱ tzúculh map̱aksiṉán c-Egipto chaṯum rey huaṉti ̱ ni ̱
xcatziy̱ xpaḻacata José. 19 Hua̱ yuma̱ rey ni ̱ xucxilhputunkoy̱ quinatlaṯnacán, chu̱
xaliḵamáṉ tlahuakoḻh laṉtla̱ cam̱ap̱aṯiṉiḵoḻh, caj xcaṯasiṯzi ̱ lim̱ap̱aksíṉalh pi ̱ caakxtak-
makankoḻh makat caq̱uihuíṉ cskatacán huaṉti ̱ ac̱u lacachintiḻhama̱ laquim̱pi ̱ naniḵoy̱,
chu̱ niaḻh xcátziṯ natalhu̱huiḵoy̱ judíos. 20Yama̱ quilhtamacú̱ acxni ̱chuná̱ xtlahuamaḵo-̱
ca̱ quinatlaṯnacán, lacáchilh Moisés huaṉti ̱ Dios xlacsacniṯ nanamaclacasquín. Xtzi,
xaẖua̱ xtlaṯ, luhua aktutu papá̱ caj tzeḵ maktakalhkoḻh. 21Huam̱pi ̱cumu xlakpec̱uankoy̱
pala nacatzic̱án pi ̱ xmaṯzeḵkoṉiṯ, huata xatláṉ na̱ akxtakmakankoḻh. Huam̱pi ̱ Dios
xmaktakalhma,̱ sam̱pi ̱ hua̱ xtzumaṯ rey taḵsli, chu̱ leḻh c-xchic antaṉi ̱ xlá̱ makástacli ̱
xtac̱huná̱ luhua xkahuasa. 22 Huá̱ xpaḻacata Moisés akskálalh huá,̱ chu̱ na̱ mas̱iyunica̱
pacs tu̱ xcatziṉikoy̱, chu̱ xtlahuakoy̱ egipcios, chu̱ luhua talip̱aẖu huá̱ acxni ̱xchihuiṉán.

23“Acxni ̱Moisésmaḵátziḻh xtip̱uxam caṯa, tzúculh puhuán pi ̱xliḻakapaxiáḻhnat xuaniṯ
xliṉataḻan judíos laquim̱pi ̱ nacatziy̱ laṉtla̱ xlamaḵó.̱ 24 Acxni ̱ antá̱ chaḻh, úcxilhli ̱ pi ̱
chaṯum egipcio xuiliṉima̱ chaṯum judío, Moisés ni ̱ lay páṯiḻh huaṉtu̱ xtlahuanimac̱a̱
yama̱ chixcú; huata xlá̱ maktum mákniḻh yama̱ egipcio. 25 Moisés chuná̱ xpuhuán:
‘Tlaṉ pi ̱ cmákniḻh yuma̱ egipcio laquim̱pi ̱ yuma̱ quiliṉataḻan judíos nacatziḵoy̱ pi ̱ Dios
quimacamima̱ laquim̱pi ̱ quit nactamacaxtukoy̱ c-xatiyat Egipto.’ 26 Huam̱pi ̱ ni ̱ chuná̱
quiṯáxtulh sam̱pi ̱ lic̱haḻí ̱ acxni ̱ xlá̱ lakapaxiaḻhnampalakoḻh, úcxilhli ̱ pi ̱ xlaḵaximaḵoḻh
chaṯuy israelitas; xlá̱ tilam̱am̱akaxtakaputunkoḻh, chu̱ chuná̱ huanikoḻh: ‘Huixín li-̱
nataḻán, ¿tú̱huan laḻiẖuiliṉipáṯit? Luhua niṯláṉ huaṉtu̱ tlahuapáṯit.’ 27 Huam̱pi ̱ yama̱
chixcú̱ huaṉti ̱ xkaxima̱ xtai̱sraelita, lhkan mácaḻh Moisés, chu̱ chuná̱ huánilh: ‘¿Tí ̱
huix tasaniniṯán? Usu ¿tí ̱ liẖuiliṉiṯán map̱eksiṉá̱ laquim̱pi ̱ naquincaẖuaniya̱ huaṉtu̱
quiliṯlahuatcán? 28 Usuchí ̱ ¿pa̱ na̱ chuná̱ quimaknip̱utuna̱ laṉtla̱ makni ̱ koṯaná̱ chaṯum
egipcio?’ 29 Acxni ̱ káxmatli ̱ yuma̱ tachihuíṉ Moisés, tzáḻalh, antá̱ alh c-aktum makat
tíyat huanicán Madián; chu̱ antá̱ chú̱ xmakuilachá, huam̱pi ̱ tapu̱chúhualh, chu̱ antá̱
lacachinkoḻh chaṯuy xlakkahuasán.

Moisés ta̱taxtuko̱y israelitas c-Egipto
30“Xtiṯaxtuniṯtá tip̱uxam caṯa̱ laṉtla̱ xlapu̱lay c-desierto lacatzú̱ c-aktum kas̱tíṉ huaṉ-

tu̱ huanicán Sinaí. Antá̱ maktum caj xalán úcxilhli ̱pu̱kalhtum huátzapu xakxkotay̱ama,̱
chu̱ antá̱ c-xlacni lhcúyaṯ tasiyúnilh chaṯum xangel Dios. 31 Acxni ̱ Moisés úcxilhli,
lhpipak liḻacahua̱ tu̱ xucxilhma.̱ Acxni ̱tzúculh talacatzuhuiy̱ laquim̱pi ̱liẖuana̱ naucxilha̱
huaṉtu̱ xlakpasama,̱ aya káxmatli ̱ xtachihuiṉ Quimpu̱chinacan Dios, chuná̱ huánilh:
32 ‘Quit yama̱ Dios huaṉti ̱ xamakaṉ quilhtamacú̱ lip̱aẖuankoḻh xamakaṉ minatlaṯna
Abraham, Isaac, chu̱ Jacob.’ Acxni ̱ Moisés káxmatli ̱ yama̱ tachihuíṉ, péc̱ualh, huata
xlá̱ quilhpu̱taj táy̱alh, chu̱ niaḻh xlaklacam̱putún. 33 Chaṉchu̱ huánilh Quimpu̱chinacán:
‘Catatu̱xtu̱ mintatu̱nu, sam̱pi ̱ yuma̱ tíyat huaṉtu̱ huix lactay̱ápaṯ xatasiculanaṯlahuán,

sam̱pi ̱ quit chuná̱ ctlahuaniṯ. 34 Quit cminiṯ lakmax̱tukoy̱ xlip̱acs quincamán huaṉti ̱
huilakoc̱há̱ c-Egipto, sam̱pi ̱ pacs ckaxmatniṯ xtalip̱uhuaṉcán, chu̱ cucxilhniṯ laṉtla̱ ma-̱
paṯiṉim̱aḵoc̱a,̱ chu̱ cakáxpatti ̱ huaṉtu̱ cuanimáṉ sam̱pi ̱ hua̱ huix clacsacniṯán laquim̱pi ̱
napina lakmax̱tukoy̱a̱ c-Egipto.’

35 “Hua̱ u̱ma̱ Moisés huaṉti ̱ xuanikoṉiṯ: ‘¿Tí ̱ huix tasaniniṯán? Usu ¿tí ̱ huiliṉiṯán
lim̱ap̱aksiṉá̱ laquim̱pi ̱naquincaẖuaniya̱ huaṉtu̱ quiliṯlahuatcán?’ Huam̱pi ̱fuerza̱ táspitli ̱
c-Egipto, sam̱pi ̱ hua̱ Dios chuná̱ xlim̱ap̱aksiṉiṯ laquim̱pi ̱ napuxcu̱nanikoy̱ israelitas
acxni ̱ natamacaxtukoy̱ac̱há̱ antá, sam̱pi ̱ yama̱ xángel huaṉti ̱ tasiyúnilh c-pu̱kalhtum
huátzapu̱ huaṉtu̱ xaclhcutay̱ama̱ huaṉti ̱namaktay̱ay. 36Moisés puxcu̱nanikoḻh israelitas
laquim̱pi ̱ natzaḻakoy̱ac̱há̱ c-Egipto, antá̱ xlá̱ tlahuachá̱ lactlanca lic̱ac̱ni tascújut, chu̱ na̱
chuná̱ tláhualh c-taḵayaẖuaná huanicán Mar Rojo, huá̱ xpaḻacata tlaṉ lip̱aṯacutkoḻh,
chu̱ chuná̱ xtaḻapu̱lakoy̱ c-desierto tip̱uxam caṯa. 37 Na̱ huatiyá̱ yuma̱ Moisés huaṉti ̱
tihuanikoḻh yama̱ israelitas huaṉti ̱ cstaḻanipu̱lakoy̱: ‘Nalakcháṉ quilhtamacú̱ acxni ̱
Dios nalacsacxtuyac̱há̱ chaṯum talip̱aẖu profeta c-xlakstip̱aṉ miliṉataḻán huaṉti ̱aḻis̱taḻh
nalacachinkoy̱ac̱há,̱ luhua natlahuayáṯit huaṉtu̱ xlá̱ nacaḻim̱ap̱aksiy̱áṉ.’ 38 Acxni ̱ xtaḻa-
pu̱lakoy̱ kampu̱tum xamakaṉ quinatlaṯnacán c-desierto, chu̱ chaṉkoḻh c-kas̱tíṉ huaṉtu̱
huanicán Sinaí, na̱ hua liṯum Moisés huaṉti ̱ quix̱akátliḻh ángel yama̱ c-kas̱tíṉ, chu̱ xlá̱
má.̱xquiḻh xlim̱ap̱aksiṉ Dios laquim̱pi ̱ chuná̱ nalatamaḵoy̱ laṉtla̱ xlá̱ lacasquín.

Xamaka̱n judíos lakataquilhpu̱tako̱y xatatlahuamakxtu xdioscán.
39 “Huam̱pi ̱ xalakmakaṉ quinatlaṯnacán ni ̱ pacs tlaṉ tlahuakoḻh huaṉtu̱ Moisés

lim̱ap̱aksiḵoḻh, huata caj lakmakankoḻh huaṉtu̱ huanikoḻh, chu̱ xtaspitputumpalakoy̱
c-Egipto. 40 Huá̱ xpaḻacata chuná̱ huanikoḻh Aarón: ‘Quin clacasquinaẖu xquincaṯ-
lahuani ̱chaṯumquisaṉtujcánhuaṉtu̱ nalakataquilhpu̱tayaẖu la̱ quimpu̱chinacán, huaṉti ̱
naquincam̱aktay̱ayáṉ, chu̱ naquincap̱u̱laleṉáṉ, sam̱pi ̱ tama̱ Moisés huaṉti ̱ quincaṯaṯza-
̱lataxtucháṉ chú̱ aya makas̱á̱ niaḻh catziy̱aẖu tú̱ tlaṉ akspulaniṯ.’ 41 Pus yama̱ Aarón
tlaṉ tláhualh, chu̱ tlahuanikoḻh chaṯum csaṉtujcán la̱ actzu̱ toro;̱ aḻis̱taḻh chú̱ makniḵoḻh
lactzu̱ xtakalhiṉcán laquim̱pi ̱ nalic̱ac̱niṉanikoy̱, chuná̱ chú̱ yamá̱ tlaṉ lip̱ax̱uhuakoḻh
huaṉtu̱ maṉ xmacaniṯlahuakoṉiṯ. 42 Huá̱ xpaḻacata Dios lim̱akalip̱uhuankoḻh, chu̱
talacapaṉu̱nikoḻh, makaxtakkoḻh pi ̱ huá̱ calakataquilhpu̱takoḻh akatunu yama̱ liḻhu̱hua̱
stacu̱ tu̱ anán c-akapú̱n. Yama̱ xamakaṉ profeta Amós títzokli ̱ huaṉtu̱ Dios tihuanikoḻh
yama̱ israelitas, xlá̱ chuná̱ titzóknu̱lh c-Liḵalhtahuaka:
‘Koxutaníṉ huixín israelitas,
tip̱uxam caṯa̱ laṉtla̱ ccap̱u̱laléṉ c-desierto,
huam̱pi,̱ ¿ní ̱makliṯ xquiliḻakataquilhpu̱tátit pala lactzu̱ lim̱akniṯ mintakalhiṉcán?
43 ¡Xlic̱aṉa̱ pi ̱ni ̱pala maktum!
Huam̱pi ̱huata lacapala̱ tlahuanítit actzu̱ xchic mimpu̱chinacan Moloc,
xaẖua̱ yama̱ stacu huaṉtu̱ huanicán Renfán, laquim̱pi ̱nacucataḵchokoyáṯit.
Huam̱pi ̱ tama̱ misaṉtujcán huaṉtu̱ huixín maṉ macaniṯlahuaniṯántit, ni ̱ stacnankoy̱,
mas̱qui luhua lakataquilhpu̱tayáṯit.
Huá̱ xpaḻacata quit naccam̱acamas̱tay̱áṉ laquim̱pi ̱nacaḻip̱incanáṯit la̱ tachíṉ
c-aktum makat tíyat huanicán Babilonia.’

44 “Acxni ̱quinatlaṯnacán xlamaḵó̱ c-desierto xkalhiḵoy̱ xtemploc̱an xla lhákaṯ huaṉtu̱
xuanicán tabernáculo. Antá̱ xmaq̱uiḵoy̱ xaliu̱cxílhtiṯ huaṉtu̱ xmaḻuloka̱ pi ̱ Dios antá̱
xuí ̱ c-xlakstip̱aṉcán. Yama̱ xapu̱lh templo luhua chuná̱ xtlahuacaniṯ xtac̱huná̱ laṉtla̱
Dios tilim̱ap̱áksiḻhMoisés natlahuay. 45Chuná̱ laṉtla̱ xniṯiḻhakoy̱ israelitas, quilhacatunu
tastacni ̱makaxtaktaq̱uiṯiḻhakoḻh yama̱ templo xla lhákaṯ huaṉti ̱ aya xlacachintiḻhakoy̱.
Huá̱ xpaḻacata acxni ̱ Josué tzúculh puxcu̱nanikoy̱, caniẖuá̱ antaṉi ̱ ankoḻh israelitas
leṉkoḻh yama̱ templo xla lhákaṯ. Dios luhua maktay̱akoḻh laquim̱pi ̱ natay̱anikoy̱
acxni ̱ tlahuanikoḻh guerra, chu̱ tamacaxtukoḻh huaṉti ̱ xuilakó̱ c-xatiyat Canaán huaṉtu̱
xmaḻacnu̱niṯ namax̱quiḵoy̱. Acxni ̱ chú̱ Dios max̱quiḵoḻh yuma̱ tíyat, lim̱inkoḻh yama̱
templo xla lhákaṯ u̱nú. Chuná̱ chú̱ xliḻamaḵoc̱há̱ hasta acxni ̱ tzúculh puxcu̱nanikoy̱

rey David. 46 Dios luhua ankalhíṉ maktáy̱alh rey David c-xlatámaṯ, chu̱ huá̱ xpaḻacata
lis̱quínilh liṯláṉ, lapi ̱ xlá̱ chuná̱ lacasquín, xtlahuánilh aktum tlanca xtemplo̱ xla
páṯzaps antaṉi ̱ ankalhiṉá̱ nalakataquilhpu̱takoy̱ israelitas. 47Mas̱qui xlic̱aṉa̱ huá̱ chuná̱
xlacapas̱tacniṯ David natlahuaniy aktum xasas̱ti xtemplo̱ Dios xla páṯzaps, ni ̱ chuná̱
kantáxtulh, sam̱pi ̱ hua̱ xkahuasa huaṉti ̱ xuanicán Salomón, acxni ̱ tzúculh map̱aksiṉán,
xlá̱ tlahuánilh yama̱ xasas̱ti templo. 48Huam̱pi ̱mas̱qui tlahuanica̱ xtemplo,̱ yama̱ tlanca
xlacatzucut quiDioscán ni ̱ caj lacatum huí ̱ c-aktum templo huaṉtu̱ macaniṯlahuakoṉiṯ
chixcuhuíṉ, sam̱pi ̱ chaṯum profeta acxni ̱ titzóknu̱lh c-Liḵalhtahuaka̱ xpaḻacata, chuná̱
huá:̱
49-50 ‘Maṉ quit, Dios, cmaḻacatzuquiṉiṯ pacs tu̱ anán,
akapú̱n xtac̱huná̱ clim̱ax̱tuy quimpu̱map̱aksíṉ,
chu̱ caṯiyatna̱ antaṉi ̱ cmaj̱axay quintantú̱n.
Pus ¿xatú̱ chú̱ ya̱ chiqui ̱huixín puhuanáṯit naquintlahuaniyáṯit?
Usuchí ̱ ¿xaní ̱puhuanáṯit naquintlahuaniyáṯit antaṉi ̱nacjaxa?’

Esteban lia̱ctalamaknic̱án chíhuix
51 “¡Luhua xalactzacaṯna huixín! Niṯú̱ xtápalh caḻim̱aktay̱ayáṉ mas̱qui kalhiy̱áṯit

mintakaṉcán, xaẖua̱ minacu̱cán, sam̱pi ̱ luhua map̱alhiy̱áṯit, chu̱ chuná̱ lapáṯit xtac̱huná̱
laṉtla̱ yamá̱ huaṉti ̱ ni ̱ lakapaskoy̱ Dios. Luhua mintac̱hunacán xalakmakaṉ minat-
laṯnacán, sam̱pi ̱ ankalhíṉ talhtaṉiṉiyáṯit Espíritu Santo, ni ̱ kaxpatputunáṯit huaṉtu̱
xlá̱ cam̱ac̱atziṉip̱utunáṉ. 52 Acxni ̱ xlamaḵó̱ xalakmakaṉ quinatlaṯnacán, chu̱ Dios
xmacaminikoy̱ profetas laquim̱pi ̱ nalix̱akatliḵoy̱ chaṯum Xatalacsacni Chixcú̱ huaṉti ̱
namín lakmax̱tukoy̱, ni ̱ chaṯum huaṉti ̱ xlacán ni ̱ taḻaṯlahuakoḻh, chu̱ hasta makapitzíṉ
makniḵoḻh; chu̱ luhua mintac̱hunacán xalakmakaṉ minatlaṯnacán, sam̱pi ̱ acxni ̱ chú̱
milh yama̱ xaakstiṯum chixcú̱ huaṉti ̱ Dios lácsacli ̱ namín quincaḻakmax̱tuyáṉ, huixín
siṯziṉítit, max̱tunítit taḵsaníṉ, chu̱ makníṯit. 53 Mas̱qui Dios timacaminkoḻh ángeles
laquim̱pi ̱nacaḻim̱iniyáṉ xlim̱ap̱aksíṉ, huam̱pi ̱huata huixín caj kalhakaxpatmakántit.”

54 Acxni ̱ yama̱ chixcuhuíṉ kaxmatkoḻh xtachihuíṉ liẖuacá̱ siṯziḵoḻh, chu̱ hasta
xlaḻiḻacxcay xtatzancán caj xpaḻacata. 55 Huam̱pi ̱ Esteban cumu xkalhiy̱ xliṯlihuaka
Espíritu Santo, talacayáẖualh c-akapú̱n, úcxilhli ̱ laṉtla̱ kalhiy̱ xlic̱ac̱ni ̱ Dios, chu̱ na̱
úcxilhli ̱pi ̱ Jesús antá̱ xyá̱ c-xpakstácat. 56 Esteban chuná̱ huanikoḻh yama̱ chixcuhuíṉ:

—Tlaṉ cahuá̱ lapi ̱ caj xlacapítit, chu̱ xucxílhtit laṉtla̱ quit cucxilhma̱ laṉtla̱ lacquiy̱
akapú̱n, chu̱ yama̱ Xatalacsacni Chixcu Jesús antá̱ yá̱ c-xpakstacat Quintlaṯican Dios.

57 Huam̱pi ̱ yama̱ chixcuhuíṉ pi ̱ ni ̱ xkaxmatputunkoy̱ huaṉtu̱ xuanimaḵó,̱ xlacán
pixtlanca tzucukoḻh caṯasakoy̱, na̱ akachipakoc̱a,̱ chu̱ lim̱acxtum lhkan lakankoḻh, chu̱
chipakoḻh. 58 Leṉkoḻh hasta c-xquilhapaṉ cac̱hiquíṉ, chu̱ acxni ̱ antá̱ lic̱haṉkoḻh, yama̱
huaṉti ̱ luhua cstaẖuakoṉiṯ c-xlacatiṉcanmap̱aksiṉaníṉ, xlacán takax̱tukoḻh xtakaṉucán
laquim̱pi ̱ aṯzinu̱ liṯlihuaka̱ niṯú̱ sokaḻiḵoy̱ naactalakoy̱, chu̱ huá̱ mac̱uiṉtajliḵoḻh xl-
hakaṯcán chaṯum kahuasa xuanicán Saulo; aḻis̱taḻh chú̱ tzucukoḻh lia̱ctalakoy̱ chíhuix.

59 Xlim̱akua̱ chú̱ xactalamaknim̱ac̱a̱ Esteban, xlá̱ chuná̱ xquilhanilacam̱a̱ Jesús:
“¡Quimpu̱china Jesús, camakamaklhtiṉampi ̱ quilis̱tacna!” 60 A̱lis̱taḻh tatzokóstalh caṯiy-
atna, chu̱ xlip̱acs xliṯlihuaka chuná̱ caṯásalh: “Quimpu̱chiná, camaṯzankaṉanikó̱ yumá̱
huaṉtu̱ tlahuamaḵó̱ chixcuhuíṉ.”

Acxni ̱ chuná̱ huankoḻh tuncán niḻh.
8

Saulo putzasta̱lako̱y hua̱nti ̱ lip̱a̱huanko̱y Jesús
1 Yama̱ kahuasa Saulo huaṉti ̱ antá̱ xyá,̱ xucxilhma̱ acxni ̱ xmaknim̱ac̱a̱ Esteban,

na̱ luhua xmaklic̱atziy̱ pi ̱ camaknic̱a.̱ 2 Huam̱pi ̱ ni ̱ lim̱akas̱ makapitziṉ chixcuhuíṉ
huaṉti ̱ tlaṉ xcatziḵoy̱, minkoḻh, leṉkoḻh xtiyatliẖua Esteban, tlaṉ laktasakoḻh laṉtla̱
xmap̱aṯiṉic̱aniṯ, chu̱ aḻis̱taḻh chú̱ maa̱cnu̱koḻh la̱ xlíḻat xuaniṯ.

3 Huatiyá̱ chú̱ yama̱ quilhtamacú̱ tzucúcaj putzastaḻakoc̱án xlip̱acs huaṉti ̱ aya xli-̱
paẖuankoṉiṯ Jesús c-Jerusalén. Pacs tilh laclakoḻh, chu̱ tzaḻakoḻh. Huí ̱ ti ̱ ankoḻh c-lactzu̱

cac̱hiquiṉíṉ huaṉtu̱ xmap̱aksiḵoy̱ Judea, chu̱ makapitzíṉ ankoḻh c-Samaria. A̱huatiya
xacstucan apóstoles tamakaxtakkoḻh c-Jerusalén. Huá̱ chú̱ Saulo, xputzastaḻamaḵó̱
huaṉti ̱ aya xlip̱aẖuankoṉiṯ Jesús; xlá̱ xlakkostanu̱koy c-xchiccán, chu̱ cxuataxtukoy̱,
chixcuhuíṉ, xaẖua̱ lacchaján, chu̱ xleṉkoy̱ na̱ xtamacanu̱koy̱ c-pu̱lac̱hiṉ.

C-Samaria na̱ lic̱hihuiṉancán xtachihuiṉ Cristo
4Huam̱pi ̱ huá̱ chú̱ ti ̱ tzaḻakoc̱há̱ c-Jerusalén, xlacán tzucukoḻh lic̱hihuiṉankoy̱ xtachi-

huiṉ Jesús huaṉtu̱ mas̱tay̱ laktáxtut caxanic̱ahuá̱ antaṉi ̱ xchaṉkoy̱. 5 Chaṉchu̱ chaṯum
huaṉti ̱na̱ xtzaḻaniṯ xuanicán Felipe, xlá̱ antá̱ chaḻh c-aktumcac̱hiquíṉ huaṉtu̱ xmap̱aksiy̱
Samaria, chu̱ tzúculh lic̱hihuiṉán Jesús. 6Luhua lhu̱hua̱ tachixcuhuíṯat xtamacxtumiḵoy̱,
chu̱ luhua cacs xkaxmatkoy̱ huaṉtu̱ Felipe xlic̱hihuiṉama,̱ sam̱pi ̱ maṉ xlakastapucán
xliu̱cxilhkoy̱ yama̱ lactlanca lic̱ac̱ni tascújut huaṉtu̱ xlá̱ xtlahuakoy̱. 7 Sam̱pi ̱ lhu̱hua̱
huaṉti ̱ xtaṯatlakoy̱ xmap̱acsakoy̱, huaṉti ̱ ni ̱ lay xtay̱akoy̱ xlakniṉikoṉiṯ c-xnujutcán,
chu̱ ti ̱ xluncxnankoy na̱ chuná; huaṉti ̱ xkalhikoy̱ xtalacapas̱tacnican akskahuiní, pacs
xmaṯlaṉiḵoc̱án, acxni ̱ xtamacaxtunikoc̱án cspiritu akskahuiní, luhua palha xcaṯasakoy̱.
8 Puschí ̱ xlip̱acs huaṉti ̱ xala yama̱ cac̱hiquíṉ xlip̱ax̱uhuakoy̱, chu̱ xlakatiḵoy̱ huaṉtu̱
xtlahuay Felipe.

Cha̱tum scuhuaná̱ tama̱huaputún xliṯlihuaka Espíritu Santo
9Huam̱pi ̱ antá̱ yama̱ cac̱hiquíṉ xuí ̱ chaṯum scuhuaná̱ huaṉti ̱ xuanicán Simón. Luhua

makas̱a quilhtamacú̱ xakskahuikoṉiṯ lhu̱hua tachixcuhuíṯat c-Samaria, sam̱pi ̱ xlá̱ xu-
anikoy̱ pi ̱xkalhiy̱ tlanca liṯlihuaka, chu̱ luhua tlanca xlakasi ̱xliṯaxtuniṯ. 10Huá̱ xpaḻacata
xlip̱acs tachixcuhuíṯat cacs xkaxmatnikoy̱ huaṉtu̱ xlá̱ xlic̱hihuiṉán, chu̱ xlip̱aẖuankoy̱,
xaẖuachí ̱ xuankoy̱ pi ̱ Simón xkalhiy̱ tlanca xliṯlihuaka Dios. 11 Makas̱a quilhtamacú̱
laṉtla̱ chuná̱ xlia̱kskahuimiḵoṉiṯ huaṉtu̱ xlá̱ xcatziy̱ xtlahuay, huá̱ chú̱ xlic̱aṉajlanikoy̱.
12Huam̱pi ̱ acxni ̱ chú̱ Felipe alh c-xcac̱hiquíṉ, chu̱ tzúculh lic̱hihuiṉanikoy̱ tachixcuhuí-̱
tat yama̱ lip̱ax̱uhu xtachihuiṉ Dios laṉtla̱ lacasquín calatamakoḻh tachixcuhuíṯat c-
xasas̱ti xtapáksiṯ tu̱ xuilim̱a,̱ lhu̱hua chixcuhuíṉ, xaẖua̱ lacchaján, caṉajlakoḻh, chu̱ taḵ-
munukoḻh. 13 Chu̱ hasta huatiyá̱ chú̱ Simón na̱ caṉájlalh, chu̱ taḵmúnulh, acxnitiyá̱ chú̱
yama̱ quilhtamacú̱ tzúculh taá̱n Felipe caniẖuá̱ antaṉi ̱ xán laquim̱pi ̱ lanaj naliḻacahuán
yama̱ lactlanca lic̱ac̱ni tascújut huaṉtu̱ xtlahuay.

14 Acxni ̱ apóstoles huaṉti ̱ xtamakaxtakkoṉiṯanchá̱ c-Jerusalén catziḵoḻh pi ̱ yama̱
huaṉti ̱ xuilakoc̱há̱ c-Samaria xlacán na̱ aya xmakamaklhtiṉankoṉiṯ xtachihuiṉ Dios,
xlacán maḻakachaḵoḻh Pedro, chu̱ Juan laquim̱pi ̱ namaktay̱akoy̱ Felipe. 15 Acxni ̱ chu̱
xlacán chankoḻh c-Samaria squinkoḻh c-xlacatiṉ Dios xpaḻacatacán ti ̱ aya lip̱aẖuankoṉiṯ
Jesús pi ̱ camacaminikoḻh Espíritu Santo, 16 sam̱pi ̱ ni ̱ pala chaṯum xala yama̱ cac̱hiquíṉ
xaḻakminkoy̱ Espíritu Santo laquim̱pi ̱ xaḻia̱nkalhíṉ natahuilay c-xlatamaṯcán, mas̱qui
makapitzíṉ xlacaṉ aya xtaḵmunukoṉiṯ c-xtucuhuini Quimpu̱chinacan Jesús. 17Huam̱pi ̱
acxni ̱ chaṉkoḻh antá̱ Pedro, chu̱ Juan xlacán lia̱cchipakoḻh xmacancán xlip̱acs huaṉti ̱
aya xtaḵmunukoṉiṯ, chu̱ xlip̱aẖuankoṉiṯ Jesús, chu̱ pacs lakchinkoḻh xliṯlihuaka Espíritu
Santo.

18Yama̱ Simón huaṉti ̱ cscuhuanán, úcxilhli ̱ laṉtla̱ Espíritu Santo xchin c-xokspuncan
chaṯunu acxni ̱ apóstoles xlia̱cchipakoy̱ xmacancán. Huata xlá̱ maḻacnu̱nikoḻh tumiṉ,
19 chu̱ chuná̱ huanikoḻh:

—Na̱ caquimax̱quíṯit quit tama̱ tlanca liṯlihuaka̱ laquim̱pi ̱ acxni ̱ quit naclia̱cchipay
quimacán chaṯum, xlá̱ nalakmín xliṯlihuaka Espíritu Santo.

20Huata Pedro chuná̱ kálhtiḻh:
—Lacxtum cataḻáksputti ̱mintumiṉ caḻiṉíṉ, ¿láṉtla̱ huix puhuana̱ pi ̱tlaṉ liṯamaẖuacán

tumiṉ huaṉtu̱ Diosmas̱tay̱ xliṯlihuaka? 21Dios ni ̱laymax̱quiy̱áṉ huaṉtu̱ squinípaṯ, sam̱pi ̱
huix lix̱cájnit kalhiy̱a̱ mintalacapas̱tacni, chu̱ niṯláṉ huaṉtu̱ lacapas̱tacniṯa̱ c-minacú̱.
22 Huata xatláṉ catalakaspittay̱a, calakmákanti ̱ xalix̱cajnit mintalacapas̱tacni ̱ huaṉtu̱
kalhiy̱a̱ c-minacú̱, chu̱ casquini ̱ liṯláṉ pi ̱ camaṯzankaṉanín mintalaḵalhíṉ. 23 Sam̱pi ̱
pacs xalaclix̱cajnit mintapuhuáṉ kalhiy̱a, chu̱ mintalaḵalhíṉ xtac̱huná̱ la̱ xatachíṉ
maḻamaṉíṉ, luhua smanip̱asaniṯa, xatláṉ cahuani ̱Dios camaṯzankaṉanín.

24 Simón kalhtíṉalh:
—¡Catlahuátit liṯláṉ, casquinítit Dios quimpaḻacata̱ laquim̱pi ̱ niṯú̱ chuná̱ naquima-̱

paṯiṉiy̱ laṉtla̱ huixín quihuaniniṯántit!
25Acxni ̱Pedro, chu̱ Juan maḵantaxtiḵoḻh huaṉtu̱ xlim̱acaminkoc̱aniṯ yama̱ cac̱hiquíṉ,

titaspitpalakoḻh c-Jerusalén, na̱ caniẖua̱ cac̱hiquíṉ xala c-Samaria antaṉi ̱ xtiṯaxtukoy̱,
xlic̱hihuiṉankoy̱ yama̱ lip̱ax̱uhu tamac̱atziṉíṉ xpaḻacata laṉtla̱ Jesús lakmax̱tunán.

Felipe akmunuy cha̱tum chixcú̱ xala c-Etiopía
26 Maktum quilhtamacú̱ chaṯum xangel Quimpu̱chinacán lákmilh antaṉi ̱ xuí ̱ Felipe,

chu̱ chuná̱ huánilh: “Huí ̱kantum tiji ̱huaṉtu̱ antá̱ tzucuy c-Jerusalén, tiṯaxtuy c-desierto,
chu̱ antá̱ chaṉ c-aktum cac̱hiquíṉ huaṉtu̱ huanicán Gaza. Lacapala̱ catácax̱ti, chu̱ capit
chipaya̱ yama̱ tiji.” 27 Chaṉchu̱ Felipe lacapala̱ tacax̱táq̱uiḻh, chu̱ alh quilhtay̱a̱ yama̱
tiji. Antá̱ chú̱ xtlaẖuama̱ acxni ̱ taṯanoklhchá̱ chaṯum chixcú̱ xala c-xatiyat Etiopía,
yama̱ chixcú̱ luhua map̱aksiṉá xuaniṯ c-xtíyat sam̱pi ̱ xtam̱ap̱aksiṉán reina Candace,
xlip̱u̱lhcaṉiṯ liṯesorero c-Etiopía; xlá̱ antá̱ quiḻakataquilhpu̱tánalh c-Jerusalén. 28 Chu̱
aya xtaspitma̱ c-xcac̱hiquíṉ; xlá̱ caj xuí ̱ c-xpu̱tlaẖu la̱ xcarreta huaṉtu̱ clhtancaleṉkoy̱
tantuy cahuay̱u̱, na̱ xliḵalhtahuakatiḻhay libro̱ nim̱a̱ makaṉ quilhtamacú̱ títzokli ̱profeta
Isaías.

29 Espíritu Santo chuná̱ map̱uhuáṉiḻh Felipe: “Lacapala̱ catláẖuanti, chu̱ camaṯáx̱tucti ̱
yama̱ carreta.”

30Acxni ̱ liẖuana̱ talacatzúhuiḻh, xlá̱ káxmatli ̱ pi ̱ huá̱ xliḵalhtahuakama̱ xlibro̱ profeta
Isaías, chu̱ chuná̱ kalhásquilh:

—¿Pá̱ akataḵsa̱ huix huaṉtu̱ lic̱hihuiṉama̱ tama̱ libro?
31Yama̱ chixcú̱ kálhtiḻh:
—Huam̱pi ̱ ¿láṉtla̱ naclia̱kataḵsa̱ hua̱ palapi ̱ tiṉi ̱ quimaḻacatancsaniy huaṉtu̱ luhua

huamputún?
Huata yama̱ chixcú̱ huánilh Felipe pi ̱ catahuácalh c-pu̱tlaẖu, chu̱ catahui ̱ c-xpax̱tú̱n.

32Yama̱ c-libro̱ tu̱ xliḵalhtahuakatiḻhay chuná̱ huan:
“Xtac̱huná̱ la̱ tantum maṉtzu̱ borrego leṉca̱ antaṉi ̱namaknic̱án,
ni ̱pala tzinú̱ tatlancáṉiḻh acxni ̱maknic̱a.̱
Chu̱ na̱ xtac̱huná̱ la̱ actzu̱ borrego ni ̱ tasay acxni ̱maksitcán,
na̱ ni ̱pala huá̱ tásalh c-xlacatiṉcán huaṉti ̱map̱aṯiṉiḵoḻh.
33 Luhua lim̱ax̱aná̱ laṉtla̱ map̱aṯiṉic̱a̱ acxni ̱max̱okoṉic̱a̱ huaṉtu̱ ni ̱xtlahuaniṯ,
chu̱ ni ̱pala chaṯum tí ̱xkalhmaktáy̱alh;
ni ̱pala tzinú̱ lic̱hihuiṉamputu̱ huaṉtu̱ tlahuanikoḻh huaṉti ̱ xliṯac̱hiqui.
¿Xatí ̱cahuá̱ nahuán pi ̱ luhua makas̱ tilatámaḻh? Pus maktummaknic̱a,̱ chu̱ maḻaksputu-

nica̱ xlatámaṯ caṯiyatna.”
34Yama̱ chixcú̱ xala c-Etiopía chuná̱ kalhásquilh Felipe:
—Catlahua̱ liṯláṉ, caquihuani ̱ laṉtla̱ yuma̱ quiṯaxtuy. ¿Tí ̱ lic̱hihuiṉama̱ yuma̱ profeta?

¿Pá̱ caj xacstu̱ lic̱hihuiṉamac̱a,̱ usuchí ̱pi ̱huí ̱ tanuj chixcú̱ huaṉti ̱ xlic̱hihuiṉama?̱
35—Pus nacmaḻacatancsaniyáṉ huaṉtu̱ huaniputún —huánilh Felipe.
Huá̱ lim̱aq̱uilhtzuquíṉilh yama̱ tatzokni xla profeta Isaías huaṈtu̱ xlá̱ xliḵalhtahuaka-

ma,̱ chu̱ liẖuana̱ mas̱iyúnilh yama̱ tamac̱atziṉíṉ xpaḻacata laṉtla̱ Jesús lakmax̱tunán
xlip̱acs huaṉti ̱ nalip̱aẖuankoy̱. 36 Lip̱untzú̱ chú̱ acxni ̱ luhua xtiḻacatzaḻamaḵó̱ lacatum
antaṉi ̱mima̱ chúchut, yama̱ chixcú̱ huánilh Felipe:

—Unú̱ huí ̱ chúchut, ¿pá̱ huí ̱ tu̱ quisokaḻiy̱ pala niṯláṉ nactaḵmunuy?
37—Lapi ̱xlip̱acs minacú̱ lic̱aṉajlaya, tlaṉ nataḵmunuya.
Yama̱ chixcú̱ kálhtiḻh:
—Quit ccaṉajlay pi ̱ Jesucristo hua̱ xCam Dios.
38 Puschí ̱ yama̱ chixcú̱ map̱aksíṉalh pi ̱ camac̱hokoca̱ carreta, chu̱ xchaṯuycán tac̱-

takoḻh, ankoḻh antaṉi ̱xuí ̱chúchut, antá̱ chú̱ c-chúchut Felipe akmúnulh yama̱map̱aksiṉa
chixcú̱ xala c-Etiopía. 39Acxni ̱chú̱ aya tacutkoḻh c-chúchut, chu̱ paṯaxtukoḻh tiji, cspiritu
Quimpu̱chinacán leḻh Felipe aḻacatanu̱, chu̱ yama̱ chixcú̱ niaḻh úcxilhli, huam̱pi ̱ huata

xlá̱ luhua lip̱ax̱uhu táspitli ̱ c-xcac̱hiquíṉ. 40 Chaḻh Felipe c-xacac̱hiquiṉ Azoto, chu̱ acxni ̱
taxtuchá, xlá̱ caniẖuá̱ antaṉi ̱ xtiṯaxtuy tzúculh lic̱hihuiṉán yama̱ xasas̱ti tamac̱atziṉíṉ
xpaḻacata laṉtla̱ Jesús mas̱tay̱ laktáxtut, chuná̱ xlic̱hihuiṉantiḻhay c-lactzu̱ cac̱hiquíṉ
hasta chaḻh c-Cesarea.

9
Jesús tasiyuy, chu̱ ta̱chihuiṉán Saulo
(Hechos 22:6-16; 26:12-18)

1 C-Jerusalén yama̱ Saulo ni ̱ xtaxlajanim̱a̱ laṉtla̱ xmakaḵlhakoy̱ laṉtla̱ namakniḵoy̱
huaṉti ̱ xlip̱aẖuankoy̱ Quimpu̱chinacan Jesús. Hasta alh tac̱hihuiṉán xapuxcu paḻi,̱ 2 chu̱
squínilh liṯláṉ pi ̱ camax̱quic̱a̱ lim̱ap̱aksíṉ, chu̱ catzoknica,̱ cafirmartlahuanica̱ mactum
cápsnat huaṉtu̱ namacamas̱tay̱ c-xpu̱kalhtahuakacan judíos c-xacac̱hiquiṉ Damasco
laquim̱pi ̱ tlaṉ naputzakoy̱, chu̱ naxuataxtukoy̱ xlip̱acs chixcuhuíṉ, chu̱ lacchaján huaṉti ̱
xliṯzaksamaḵó̱ yuma̱ xasas̱ti latámaṯ tu̱ xlaclhcaẖuiliṉiṯ Jesús, chu̱ tachíṉ nalim̱inkoy̱
hasta c-Jerusalén. 3 Pacs maṯláṉiḻh, chu̱ tácax̱li ̱ alh, huam̱pi ̱ laṉtla̱ xama̱ c-tiji,
xchaṯiḻhayá̱ c-Damasco, caj xamaktum minchá̱ aktum tlanca xkakánat c-akapú̱n, chu̱
lip macaxkakaṉanikoḻh c-xtuntamacni antaṉi ̱ xmima.̱ 4 Saulo tilic̱as̱nokli, chu̱ lhkan
tamac̱há̱ caṯiyatna, na̱ acxni ̱ tuncán káxmatli ̱ pi ̱ chuná̱ huanica:̱ “Saulo, Saulo, ¿tú̱huan
quintaḻaṯlahuaya?”

5 Saulo kalhasquiníṉalh: “Tlaṯi, ¿tí ̱huix huaṉti ̱quixakatlíp̱aṯ?” Yama̱ huaṉti ̱cxakatli-̱
ma̱ chuná̱ huánilh: “Quit Jesús huaṉti ̱huix siṯziṉiya, chu̱ taḻaṯlahuaya. ¿Tú̱ luhua tuhua̱
mimpaḻacata laṉtla̱ lactay̱apax̱toka̱ tu̱ lhtucustaḻanimáṉ? 6Lacapala̱ cataq̱ui, chu̱ cachipi ̱
c-Damasco, chu̱ antá̱ nahuanicana̱ tu̱ miliṯláhuat.”

7 Chaṉchu̱ chixcuhuíṉ ti ̱ xtaa̱maḵó,̱ caj lhpipak lakoḻh, sam̱pi ̱ na̱ kaxmatkoḻh yama̱
tachihuíṉ, huam̱pi ̱ ni ̱ ucxilhkoḻh huaṉti ̱ xchihuiṉama.̱ 8 Saulo lacatzucu̱ tzúculh tay̱ay,
chu̱ map̱ajlácquiḻh xlakastapu, huam̱pi ̱ ni ̱ lay lacahuáṉalh sam̱pi ̱ lakatzíṉ tihua.̱ Huata
huaṉti ̱ xtam̱inkoy̱ pakachipaleṉkoḻh hasta c-Damasco. 9 Antá̱ tamakáxtakli ̱ aktutu
quilhtamacú̱ ni ̱ lay xlacahuaṉán, na̱ ni ̱pala xuay̱ama,̱ chu̱ ni ̱xkotnama.̱

10 C-Damasco xuí ̱ chaṯum chixcú̱ huaṉti ̱ xlip̱aẖuán Jesús, xlá̱ xuanicán Ananías.
Quimpu̱chinacan Jesús tasiyúnilh, chu̱ chuná̱ huánilh: “¡Ananías!” Xlá̱ kalhtíṉalh:
“Quimpu̱chiná, u̱cuí ̱pala tú̱ quiliḻaya.”

11 Quimpu̱chinacán chuná̱ huánilh: “Lacapala̱ catácax̱ti, capit c-tlancaṯi ̱ antaṉi ̱
liṯapac̱uhuiy̱ Derecha. Cakalhasquiníṉanti ̱ xaní ̱ yá̱ xchic Judas, antá̱ huí ̱ chaṯum chixcú̱
xala c-Tarso huanicán Saulo. Yuma̱ chixcú̱ laṉchiyú̱ tlahuama̱ oración, 12 sam̱pi ̱ quit
clim̱aḻacahuaṉiṉiṯ c-xtalakapalajuán pi ̱ laktanu̱chá̱ chaṯum chixcú̱ ti ̱ huanicán Ananías,
chu̱ xlá̱ lia̱cchípalh xmacán laquim̱pi ̱ tlaṉ nalacahuaṉampalay.”

13 Acxni ̱ chuná̱ kaxmatkoḻh yuma̱ tachihuíṉ, Ananías chuná̱ kálhtiḻh: “Quimpu̱chiná,
quit ni ̱ clakamputún tama̱ chixcú, sam̱pi ̱ lhu̱hua̱ huaṉti ̱ quiliṯac̱hihuiṉaniṯtá̱ laṉtla̱ xlá̱
map̱aṯiṉiḵoy̱ huaṉti ̱ lip̱aẖuankoy̱áṉ c-Jerusalén. 14 Xaẖuachí ̱ ccatziy̱aẖu pi ̱ miniṯ u̱nú̱
c-Damasco laquim̱pi ̱ nachipakoy̱ xlip̱acs huaṉti ̱ lakataquilhpu̱takoy̱áṉ laquim̱pi ̱ tachíṉ
naleṉkoy̱ c-Jerusalén, sam̱pi ̱hua̱ xanapuxcun paḻijni ̱ chuná̱ max̱quiḵoṉiṯ lim̱ap̱aksíṉ.”

15 Huam̱pi ̱ Jesús huánilh: “Huix catlahua̱ huaṉtu̱ quit clim̱ap̱aksim̱áṉ, sam̱pi ̱ quit
clacsacniṯ tama̱ chixcú̱ laquim̱pi ̱naquilic̱hihuiṉán c-xlacatiṉcan xlip̱acs huaṉti ̱ni ̱ judíos
huaṉti ̱ xala caxanic̱ahua̱ aḻacatanuj tíyat, xaẖua̱ c-xlacatiṉcan lactlanca map̱aksiṉaníṉ,
chu̱ na̱ chuná̱ naquilic̱hihuiṉán c-xlacatiṉcan israelitas. 16Xaẖuachí ̱ quit nacmas̱iyuniy
pi ̱ xlacasquinca̱ lhu̱hua̱ huaṉtu̱ nalim̱ap̱aṯiṉic̱án caj quimpaḻacata.” 17Ananías tláhualh
huaṉtu̱ lim̱ap̱áksiḻh Jesús, chu̱ alh antaṉi ̱ xuí ̱ Saulo. Acxni ̱ chaḻh, tánu̱lh c-chiqui, xlá̱
lia̱cchípalh xmacán, chu̱ chuná̱ huánilh:

—Taḻa Saulo, hua̱ Quimpu̱chinacan Jesús huaṉti ̱ tasiyunín c-tiji ̱ acxni ̱ yunú̱ xtámpaṯ,
xlá̱ quimacamima̱ laquim̱pi ̱ huix tlaṉ nalacahuaṉampalaya, chu̱ nakalhiy̱a̱ xliṯlihuaka
Espíritu Santo.



LOS HECHOS 9:18 251 LOS HECHOS 9:33
18Acxni ̱ tuncán makcátziḻh Saulo pi ̱ lacatác̱talh huaṉtu̱ xlacahuaca,̱ chu̱ tlaṉ lacahua-̱

nampá,̱ chu̱ tuncán taḵmúnulh. 19Acxni ̱ chú̱ taḵmunukoḻh xlá̱ pax̱úhualh, huáy̱alh, chu̱
kálhiḻh liṯlihuaka, chu̱ antá̱ taṯamakaxtakkoḻh c-Damascohuaṉti ̱aya xcaṉajlanikoy̱ Jesús.

Saulo tzucuy lic̱hihuiṉán Jesús c-Damasco
20 Ni ̱ lim̱akas̱ quilhtamacú̱ Saulo alh c-akatunu xpu̱kalhtahuakacan judíos, chu̱ antá̱

tzúculh akchihuiṉán, xuanikoy̱ tachixcuhuíṯat pi ̱ Jesús xlic̱aṉa̱ hua̱ xCam Dios huaṉti ̱
naquincaḻakmax̱tuyáṉ. 21Xliḻhu̱hua̱ huaṉt xkaxmatnimaḵó̱ lhpipak xliḻacahuankoy̱, chu̱
chuná̱ xlaẖuanikoy̱:

—¿Tú̱ hua̱ yuma̱ chixcú̱ ti ̱ huanicán Saulo, huaṉti ̱ xputzastaḻatlaẖuankoy̱ huaṉti ̱
xlakataquilhpu̱takoy̱ Jesús? Chu̱ na̱ hua liṯum tamá̱ huaṉti ̱ xminiṯ yunú̱ c-Damasco
laquim̱pi ̱ nachipakoy̱, chu̱ tachíṉ naleṉkoy̱ c-Jerusalén, chu̱ namacamas̱taḵoy̱ c-
xlacatiṉcan xanapuxcun paḻijni.

22Huam̱pi ̱Saulo ni ̱xquilhpec̱uán huata cax̱ xtahuixcaṉiy̱ laṉtla̱ xlá̱ kalhtum xuan, chu̱
xmaḻuloḵa̱ pi ̱ xlic̱aṉa̱ hua̱ yuma̱ Jesús, luhua hua̱ Cristo maa̱kapu̱taxtiṉá, hasta lhu̱hua
judíos huaṉti ̱ xuilakó̱ c-Damasco niaḻh xcatziḵoy̱ tu̱ nalikalhtiḵoy̱.

Saulo tza̱laniko̱y judíos hua̱nti ̱ xmaknip̱utunko̱y
23Chaṉchu̱ pi ̱tiṯáxtulhmakas̱ quilhtamacú̱, pusmakapitziṉ judíos liḻacchihuiṉankoḻh,

chu̱ acxtum lic̱atziḵoḻh pi ̱ namakniḵoy̱ Saulo, 24 huam̱pi ̱ xlá̱ tuncán cátziḻh. Tantacú̱,
chu̱ tantascaca̱ xmakskalamaḵó̱ c-xamaḻaccha̱ huaṉtu̱ xkalhiy̱ tlanca páṯzaps huaṉtu̱
cstilimpacaniṯ yama̱ cac̱hiquíṉ, chu̱ antaṉi ̱ pacs xlactaxtucán, laquim̱pi ̱ pala antá̱
natzaḻaputún Saulo namakniḵoy̱. 25 Huam̱pi ̱ aktum tzis̱ní ̱ yama̱ huaṉti ̱ xlip̱aẖuankoy̱
Jesús maktay̱akoḻh Saulo laquim̱pi ̱ tlaṉ natzaḻay, muju̱koḻh c-paktum tlanca pakxu,
chu̱ antá̱ pu̱lacmaa̱ctiḵoḻh c-tlanca xapaṯzaps cac̱hiquíṉ, huam̱pi ̱ antaṉi ̱ niṯí ̱ naucxilha.
Chuná̱ chú̱ tlaṉ tzáḻalh Saulo.

Saulo cha̱n c-Jerusalén
26 Acxni ̱ Saulo chaḻh c-Jerusalén, xlá̱ xpuhuán nalakankoy̱ xtac̱aṉajlaníṉ, huam̱pi ̱

huata xlacán caj xpec̱uanikoy̱, sam̱pi ̱ni ̱xcaṉajlakoy̱ pala Saulo xlic̱aṉa̱ na̱ aya xlip̱aẖuán
Jesús. 27Huata Bernabé táa̱lh c-xlacatiṉcan apóstoles laquim̱pi ̱xlacán nalakapaskoy̱. Xlá̱
liṯac̱hihuiṉankoḻh tu̱ xakspulaniṯ Saulo laṉtla̱ tasiyúnilh Quimpu̱chinacán c-tiji ̱ antaṉi ̱
xtlaẖuama,̱ chu̱ laṉtla̱ lim̱ap̱áksiḻh huaṉtu̱ xlá̱ natlahuay, chu̱ na̱ liṯac̱hihuiṉankoḻh laṉtla̱
Saulo ni ̱caj xquilhpec̱uán xlia̱kchihuiṉaniṯ c-Damasco xtachihuiṉ Jesús. 28Cumu xlacán
caṉajlakoḻh xtachihuíṉ Bernabé, antá̱ chú̱ taṯamakaxtakkoḻh Saulo, chu̱ lacxtum xtaḻat-
apu̱liḵoy̱ apóstoles, chu̱ xlá̱ ni ̱xquilhpec̱uán, huata luhua tancs xlic̱hihuiṉán xtachihuiṉ
Jesús antá c-Jerusalén. 29 Chu̱ pi ̱ tlaṉ xchihuiṉán xatachihuiṉ griego, xlá̱ xlix̱akatliḵoy̱
xtachihuiṉ Jesús yama̱ judíos huaṉti ̱ griego xtachihuiṉcán, chu̱ lakachuníṉ hasta
xtaḻaẖuanikoy̱ laṉtla̱ xliṯzaksakoḻh xmac̱aṉajlip̱utunkoy̱. Huam̱pi ̱ yama̱ judíos huaṉti ̱
griego xtachihuiṉcán, ni ̱ xmaṯlaṉiḵoy̱ huaṉtu̱ xlá̱ xlix̱akatliḵoy̱, huata liṯachihuiṉiḻiḵoḻh
namakniḵoy̱. 30 Huam̱pi ̱makapitziṉ xtac̱aṉajlaníṉ catziḵoḻh huaṉtu̱ xlacapas̱tacnicaniṯ
Saulo, xlacán huanikoḻh pi ̱ catzáḻalh, chu̱ leṉkoḻh c-xacac̱hiquiṉ Cesarea, antá̱ chú̱
timaḻakachaḵoḻh naán c-xacac̱hiquiṉ Tarso.

31 Chuná alh quilhtamacú̱, chu̱ yama̱ huaṉti ̱ xlip̱aẖuankoy̱ Jesús xala c-xatiyat Judea,
Galilea, chu̱ Samaria, niaḻh tí ̱ xputzastaḻamaḵó,̱ chu̱ luhua anán tatancsni aktziyaj xla-
maḵó.̱ Chaḻi ̱chaḻí ̱xtalhu̱huim̱aḵó̱ huaṉti ̱tzucukoḻh lip̱aẖuankoy̱ Jesús, pacs xputzamaḵó̱
laṉtla̱ namakapax̱uhuakoy̱ Dios c-xlatamaṯcaṉ, chu̱ xtatlihuaklhmaḵó̱ c-xtacaṉajlacán
sam̱pi ̱hua̱ Espíritu Santo luhua xmaktay̱akoy̱.

Pedro ma̱pacsay cha̱tum chixcú̱ hua̱nti ̱ xuanicán Eneas
32 Maktum acxni ̱ Pedro xlakapaxiaḻhnantlaẖuaṉkoy̱ huaṉti ̱ xlip̱aẖuankoy̱ Jesús

caniẖuá̱ c-lactzu̱ cac̱hiquíṉ, xlá̱ lakankoḻh yama̱ huaṉti ̱ xuilachá̱ c-xacac̱hiquiṉ Lida.
33Antá̱ maṉoklhuchá̱ chaṯum chixcú̱ xuanicán Eneas, aya xlem̱a̱ xliaktzayan caṯa̱ laṉtla̱

xkeṯama̱ c-pu̱tama, sam̱pi ̱ cumu xaníṉ xuaniṯ c-xnújut xlu̱ntu̱huanankoṉiṯ, chu̱ ni ̱ lay
xtlaẖuán. 34 Chaṉchu̱ huánilh Pedro:

—Eneas, hua̱ Jesucristo laṉchiyuj tuncán camap̱acsán, chu̱ quit clim̱ap̱aksiy̱áṉ pi ̱
lacapala̱ cataq̱ui, na̱ casmili, chu̱ camaq̱ui ̱mixtícat.

Yama̱ Eneas lacapalaj tuncán táy̱alh. 35 Lhu̱hua̱ huaṉti ̱ xuilakó̱ c-Lida, chu̱ antá̱
yama̱ cap̱u̱scan huanicán Sarón, acxni ̱ucxilhkoḻh yuma̱ lu̱ntu̱ laṉtla̱ chú̱ xapacsni lama,̱
lip̱aẖuankoḻh Quimpu̱chinacán.

Dorcas lakastakuanán ca̱liṉíṉ
36 Lacatzú̱ c-Lida xuí ̱ aktum actzu̱ cac̱hiquíṉ xuanicán Jope, antá̱ chú̱ xlama̱ chaṯum

puscaṯ huaṉti ̱ na̱ luhua xlip̱aẖuaniṯtá̱ Jesús, xlá̱ xuanicán Tabita (c-xatachihuiṉ griego
xuanicán Dorcas). Yuma̱ puscaṯ tlaṉ xcatziy̱, chu̱ ankalhíṉ xmaktay̱akoy̱ laklim̱ax̱kaníṉ,
chu̱ luhua xlakalhamankoy̱. 37 Acxni ̱ yamá̱ quilhtamacú̱ Dorcas chípalh tajátat, chu̱
lacapala̱ niḻh. Acxni ̱ chú̱ paxiḵoc̱a̱ la̱ xlis̱maniḵoṉiṯ judíos, maḻakpaliṉic̱a,̱ chu̱ leṉca̱ c-
xliq̱uilhmactuy chiqui, chu̱ antá̱ chú̱ mam̱ic̱a.̱ 38 Yama̱ caṉajlaníṉ catziḵoḻh pi ̱ c-Lida
xminiṯ Pedro, xlacán maḻakachaḵoḻh chaṯuy chixcuhuíṉ laquim̱pi ̱nahuanikoy̱ pi ̱tuncán
camilh c-Jope, chu̱ ni ̱ camakapálalh.

39 Acxni ̱ lakchaṉkoḻh, Pedro lacapala̱ tam̱inkoḻh. Acxni ̱ chú̱ chaṉkoḻh c-Jope, tuncán
leṉca̱ c-chiqui ̱ antaṉi ̱ xmac̱há̱ yama̱ niṉ. Acxni ̱ tánu̱lh Pedro, lhu̱hua puhuaniṉiṉ
lacchaján liṯamakstokkoḻh, pacs xlaktasamaḵó,̱ laṉtla̱ mas̱iyunikoḻh xlhakaṯcán huaṉtu̱
Dorcas xtaq̱uiḵoṉiṯ acxni ̱ xlá̱ xlamajcú. 40Huata xlá̱ lim̱ap̱aksiḵoḻh pi ̱ pacs cataxtukoḻh,
aḻis̱taḻh chú̱ lakatatzokóstalh Pedro yama̱ niṉ, chu̱ tzúculh tlahuay oración. A̱lis̱taḻh
xakátliḻh yama̱ niṉ, chu̱ chuná̱ huánilh:

—¡Tabita, lacapala̱ cataq̱ui!
Yama̱ puscaṯ lakastakuánalh, lacahuáṉalh, chu̱ úcxilhli ̱ Pedro, taḵxpáq̱uiḻh. 41 Xlá̱

pakachípalh, chu̱ yáẖualh. A̱lis̱taḻh chú̱ tasanikoḻh xlip̱acs caṉajlaníṉ, xaẖua̱ puhuaniṉiṉ
lacchaján laquim̱pi ̱ naucxilhkoy̱ Dorcas xastacná. 42 Yuma̱ tlanca lic̱ac̱ni tatlahu
huaṉtu̱ tláhualh Pedro, xlic̱aṯlanca̱ c-Jope catzic̱a,̱ chu̱ lhu̱hua̱ huaṉti ̱ lip̱aẖuankoḻh
Quimpu̱chinacan Jesús. 43 Pedro ni ̱ lacapala̱ alh, huata antá̱ tamakáxtakli ̱ c-Jope, chu̱
xlaktuncuhuiy c-xchic chaṯum chixcú̱ xuanicán Simón huaṉti ̱ xlis̱cuja̱ xmam̱asakoy̱
xmakxu̱hua catu̱hua̱ takalhíṉ.

10
Pedro an c-xchic cha̱tum xapuxcu tropa̱ xuanicán Cornelio

1 Lacatzú̱ c-Jope xuí ̱ aktum cac̱hiquíṉ xuanicán Cesarea. Antá̱ xuí ̱ chaṯum sol-
dado xuanicán Cornelio. Yuma̱ chixcú̱ capitán xuaniṯ, sam̱pi ̱ huá̱ xpuxcu̱nanikoy̱
yama̱ kampu̱tum tropa̱ xala c-Roma huaṉtu̱ xuanicán Italiana. 2 Hua̱ yuma̱ chixcú,
mas̱qui ni ̱ judío xuaniṯ, huam̱pi ̱ xlá, chu̱ xlip̱acs ti ̱ xala c-xchic luhua xlip̱aẖuankoy̱
Dios, chu̱ xliṯzaksamaḵó̱ laṉtla̱ naliḻakachixcuhuiḵoy̱ c-xlatamaṯcán. Xlá̱ luhua tlaṉ
xcatziy̱, chu̱ ankalhíṉ xmaktay̱akoy̱ lim̱ax̱kaniṉ judíos huaṉti ̱ niṯú̱ xkalhiḵoy̱ huaṉtu̱
namaclacasquinkoy̱, xaẖuachí ̱ankalhíṉ xtlahuaniy xoración Dios. 3Maktum, max̱ cumu
cam̱aktutu hora xuaniṯ, luhua acxni ̱ xlá̱ xtlahuama̱ oración, tancs úcxilhli ̱ acxni ̱ lak-
tanu̱chá̱ chaṯumxangel Dios antaṉi ̱xlá̱ xtlahuama̱ oración, chu̱ chuná̱ xakátliḻh, huánilh:
“¡Cornelio!” 4 Cornelio luhua péc̱ualh acxni ̱ xakátliḻh ángel, chu̱ luhua cacs lacáṉilh,
aḻis̱taḻh chuná̱ kalhásquilh: “Quimpu̱chiná, u̱cuí ̱ pala tú̱ huix quiliḻaya.” Huata ángel
chuná̱ kálhtiḻh: “Dios luhua maṯlaṉiṉiṯ laṉtla̱ huix squiniya, chu̱ na̱ luhua lakatiy̱ laṉtla̱
huix maktay̱akoy̱a̱ yama̱ laklim̱ax̱kaníṉ huaṉti ̱ niṯú̱ kalhiḵoy̱ huaṉtu̱ maclacasquinkoy̱.
5Huá̱ xpaḻacata lim̱ap̱aksiy̱áṉ pi ̱ camaḻakachaḵó̱ chaṯuy chixcuhuíṉ c-xacac̱hiquiṉ Jope
laquim̱pi ̱ naquiṯiyakoy̱ chaṯum chixcú̱ huaṉti ̱ huanicán Simón, na̱ Pedro xliṯip̱aṯuy
xtucuhuiní. 6 Antá̱ xlá̱ makui ̱ c-xchic chaṯum chixcú̱ huaṉti ̱ na̱ huanicán Simón, yuma̱
chixcú̱ huá̱ luhua xtascújut tlahuaniṯ laṉtla̱ mam̱asakoy̱ xmakxu̱hua catu̱hua̱ takalhíṉ,
chu̱ antá̱ yá̱ xchic lacatzú̱ c-xquilhtu̱n taḵayaẖuaná. Pus huá̱ chú̱ tama̱ Simón Pedro
nacaẖuaniyáṉ huaṉtu̱ huixín miliṯlahuatcán.”

7Acxni ̱ aya alh ángel huaṉti ̱ tac̱hihuíṉalh Cornelio, xlá̱ tasánilh chaṯuy cscujníṉ, chu̱

chaṯum soldado huaṉti ̱ na̱ luhua tlaṉ xtapuhuáṉ xuaniṯ, chu̱ luhua xlip̱aẖuán Dios.
8 Acxni ̱ pacsá̱ xlix̱akatliḵoṉiṯ huaṉtu̱ xlá̱ úcxilhli ̱ acxni ̱ maḻacahuaṉic̱a,̱ maḻakachaḵoḻh
c-Jope.

9-10 Lic̱haḻí ̱ max̱ pala caṯastúnut xuaniṯ, yama̱ chixcuhuíṉ aya xtalacatzuhuim̱aḵó̱
c-Jope huam̱pi ̱ antacú̱ c-tiji xlatiḻhakoy̱, na̱ luhua huatiyá̱ yama̱ hora acxni ̱ Pedro
tzúculh makcatziy̱ pi ̱ tzincsma.̱ Xlim̱akua xcax̱tlahuanimac̱a̱ xlíẖuat xlá̱ tahuácalh
c-xakstiṉ chiqui, sam̱pi ̱ yama̱ chiqui ̱ xaakstic̱emento xuaniṯ, chu̱ antá̱ chú̱ tzúculh
tlahuay xoración. Huam̱pi ̱ tlak liẖuacá̱ xtzincsma,̱ chu̱ caj u̱cu xuáy̱alh xmakcatziy̱,
caj xamaktum acxni ̱ lakapalajuánalh. 11 Ucxilhli ̱ pi ̱ talácquiḻh akapú̱n, chu̱ tzúculh
taac̱tayac̱hi ̱ paktum tlanca lhákaṯ, xtachiṉiṯ pacs chas̱tu̱taṯi. 12 Antá̱ chú̱ yama̱ c-
paktlanca lhákaṯ xtaju̱maḵó̱ tip̱aḻhu̱hua takalhíṉ huaṉtu̱ xliẖuanikoc̱án judíos pala
nahuakoy̱, lhu̱hua̱ huaṉtu̱ xatantu̱kantaṯi, chu̱ huaṉtu̱ caj taxuataṉkoy̱ caṯiyatna, chu̱ na̱
huaṉtu̱ koskoy̱ cau̱̱níṉ. 13Acxnitiyá̱ káxmatli ̱pi ̱chuná̱ huanica:̱ “Pedro, lacapala̱ camakni ̱
mas̱qui catu̱hua̱ yuma̱ takalhíṉ, chu̱ caliẖuáy̱anti.”

14 Pedro kalhtíṉalh: “Quimpu̱chinacán, ni ̱ chuná̱ cahuanti, ni ̱ cactiliẖuáy̱alh, sam̱pi ̱
quit ni ̱pala maktum caẖuay catu̱hua̱ ná̱ yumá̱ ni ̱ liu̱cxilhputu takalhíṉ huaṉtu̱ naclix̱ca-
juaḻay, chu̱ huaṉtu̱ quincaḻiẖuanicanáṉ quin judíos pala nacuayaẖu.” 15 Huam̱pi ̱ yama̱
huaṉti ̱ xchihuiṉama̱ huanipá:̱ “¡Xlip̱acs huaṉtu̱ Dios huaniṯ pi ̱ ni ̱ namax̱cajuaḻiy̱áṉ, chu̱
xlá̱ maṯlaṉiṉiṯ, huix ni ̱ lix̱cájnit calim̱ax̱tu!”

16 Maktutu̱ chuná̱ lim̱aḻacahuaṉic̱a̱ Pedro pi ̱ lim̱aa̱katzankam̱ac̱a̱ camákniḻh, chu̱
caliẖuáy̱alh yama̱ takalhiṉíṉ, aḻis̱taḻh chú̱ yama̱ paktlanca lhákaṯ tataḻhmaṉip̱á̱ c-akapú̱n.
17 Chaṉchu̱ Pedro, xlim̱akua xmacpuhuama̱ xpaḻacata yumá̱ tu̱ xlim̱aḻacahuaṉic̱aniṯ c-
xcaṯalakapalajuán, chu̱ xpuhuama̱ xatú̱ huamputún, luhua acxnitiyá̱ chinkoḻh yama̱
chixcuhuíṉ ti ̱ xmaḻakachaḵoṉiṯ Cornelio, sam̱pi ̱ c-tiji ̱ xkalhasquiniṉantiḻhakoy̱ xaní ̱ yá̱
xchic Simón. 18Acxni ̱ antá̱ chinkoḻh, tay̱akoḻh c-máḻaccha, chu̱ kalhasquiniṉankoḻh lapi ̱
xlic̱aṉa̱ antá̱ xmakui ̱ chaṯum chixcú̱ huaṉti ̱ xuanicán Simón, chu̱ na̱ xlim̱ap̱ac̱uhuic̱án
Pedro.

19-20 Huam̱pi ̱ c-xakstiṉ chiqui ̱ Pedro chunacú̱ xlacapas̱tacma̱ xatú̱ luhua xuaniputún
yama̱ talacahuáṉ huaṉtu̱ xlim̱aḻakapalajuic̱aniṯ, chu̱ Espíritu Santo chuná̱ huánilh:
“Caakpúhuanti, lacapala̱ catac̱ta, sam̱pi ̱ kalhatutu chixcuhuíṉ minkoṉiṯán putzakoy̱áṉ.
Huix ni ̱ timacpuhuana, huata tuncán castaḻanikó̱ antaṉi ̱ xlacán naleṉkoy̱áṉ, sam̱pi ̱ quit
cmaḻakachaḵoṉiṯ naminkoy̱.” 21 Pedro lacapala̱ táactalh caṯu̱tzú̱, chu̱ lakminkoḻh yama̱
kalhatutu chixcuhuíṉ huaṉti ̱ xmacaminkoṉiṯ Cornelio, chu̱ chuná̱ huanikoḻh:

—Quit yama̱ chixcú̱ huaṉti ̱huixín putzapáṯit. ¿Xatú̱ quiliḻaktaniṯántit?
22Xlacán kalhtiṉankoḻh:
—Quin huá̱ quincam̱aḻacscujumáṉ chaṯum capitán huaṉti ̱ huanicán Cornelio. Tama̱

chixcú̱ luhua tlaṉ catziy̱, xlá̱ mas̱qui ni ̱ judío liṯzaksama̱ laquim̱pi ̱ namaḵantaxtiy̱ c-
xlatámaṯ xlim̱ap̱aksiṉ Dios, chu̱ xlip̱acs judíos xala c-Cesarea luhua pax̱quiḵoy̱. Koṯaná
max̱ pala cam̱aktutu hora̱ acxni ̱ xlá̱ xtlahuama̱ xoración, tasiyúnilh chaṯum ángel, chu̱
huánilh pi ̱ mat namaṯasaniṉanáṉ laquim̱pi ̱ huix napina̱ c-xchic, chu̱ liẖuana̱ akstiṯum
natac̱hihuiṉana̱ laquim̱pi ̱naakataḵsa̱ huaṉtu̱ huix nahuaniya.

23 Pedro liḵalhtiḵoḻh pi ̱nataa̱nkoy̱ huam̱pi ̱huanikoḻh pi ̱antá̱ catamakaxtakkoḻh yama̱
tzis̱ní. Lic̱haḻí ̱ tzis̱a̱ tacax̱koḻh c-Jope, chu̱ Pedro staḻanikoḻh yama̱ xlacscujniṉ Cornelio,
chu̱ na̱ taa̱nkoḻh makapitziṉ caṉajlaníṉ xala c-Jope. 24Huam̱pi ̱ hasta lic̱haḻicú̱ chaṉkoḻh
c-Cesarea. Cornelio xkalhkalhim̱aḵó,̱ chu̱ na̱ xmam̱acxtumiḵoṉiṯ xliṉataḻán, xaẖua̱
lactalip̱aẖu xamigos laquim̱pi ̱ nalakapaskoy̱ Pedro. 25 Acxni ̱ chaḻh c-xchic Cornelio,
xlá̱ tuncán taxtuchi, milh pax̱tokkoy̱ laquim̱pi ̱ namakamaklhtiṉankoy̱, huam̱pi ̱ acxni ̱
lákchilh Pedro, lakatatzokóstalh c-xlacatíṉ laquim̱pi ̱ nalakataquilhpu̱tay. 26 Huam̱pi ̱
Pedro tuncán yáẖualh, chu̱ chuná̱ huánilh:

—Catlahua̱ liṯláṉ ni ̱caquilakatatzokosta, sam̱pi ̱quit ni ̱Dios, quit na̱ caj chaṯum chixcú̱
laṉtla̱ huix.

27 Cornelio táy̱alh, chu̱ chuná̱ chú̱ xkalhchihuiṉantiḻhakoy̱ acxni ̱ tanu̱koc̱há̱ c-

xpu̱lacni chiqui ̱ antaṉi ̱ macxtum xuilakó̱ am̱akapitziṉ liḻhu̱hua̱ huaṉti ̱ xtamacxtu-
miḵoṉiṯ. 28 Pedro chuná̱ huanikoḻh:

—Quit ni ̱ pala maktum caa̱niṯ lakatay̱akoy̱ c-xchiccan yamá̱ huaṉti ̱ ni ̱ judíos, sam̱pi ̱
la̱ huixín catziy̱áṯit hua̱ xlim̱ap̱aksiṉcan judíos ni ̱ quincam̱ax̱quiy̱áṉ talacasquín pi ̱
naccaṯaṯalakxtumiy̱aẖu, sam̱pi ̱mat clix̱cajuaḻatay̱ayaẖu; huam̱pi ̱ huá̱ chú̱ pi ̱ luhua maṉ
hua̱ Dios quimac̱atziṉiṉiṯ pi ̱ ni ̱ lix̱cájnit caclim̱ax̱tukoḻh huaṉti ̱ xlá̱ aya maṯlaṉiḵoṉiṯ,
29 pus huá̱ xpaḻacata quit lacapalaj tuncán ccaḻakmín acxni ̱ huixín quimaṯasaniṉántit,
chu̱ ni ̱pala tzinú̱ cpuhua,̱ usuchí ̱xacuá̱ pala ni ̱cactímilh. Huam̱pi ̱ luhua xtlahuátit liṯláṉ
xquihuanítit, ¿xatú̱ quiliḻayáṯit, quimaṯasaniṉaniṯántit naccaḻakmináṉ?

30 Chaṉchu̱ Cornelio chuná̱ kálhtiḻh:
—Aktaṯita quilhtamacú̱, max̱ pala ná̱ chuj liṯum pala cam̱aktutu hora xuaniṯ acxni ̱

quit clis̱maniṉiṯ ctlahuay quioración, quit xactlahuama̱ quioración u̱nú̱ c-quínchic,
caj xamaktum quintasiyúnilh chaṯum chixcú, huam̱pi ̱ luhua slipua̱ xkalhiy̱ xlhákaṯ.
31Chuná̱ quihuánilh: ‘¡Cornelio! Dios luhuamaṯlaṉiṉiṯ laṉtla̱ huix squiniya̱ c-mioración,
chu̱ na̱ luhua lakatiy̱ laṉtla̱ huix maktay̱akoy̱a̱ yama̱ laklim̱ax̱kaníṉ huaṉti ̱niṯú̱ kalhiḵoy̱
huaṉtu̱ maclacasquinkoy̱. 32 Huá̱ xpaḻacata clim̱ap̱aksiy̱áṉ pi ̱ camacapinkó̱ makapitziṉ
milacscujni ̱c-xacac̱hiquiṉ Jope laquim̱pi ̱nakalhasquiniṉankoy̱ xaní ̱makui ̱Simónhuaṉti ̱
na̱ lim̱ap̱ac̱uhuic̱án Pedro, antá̱ xlá̱ makui ̱ c-xchic chaṯum chixcú̱ huaṉti ̱ na̱ huanicán
Simón, yuma̱ chixcú̱ huá̱ luhua xtascújut tlahuaniṯ laṉtla̱ mam̱asay xmakxu̱hua catu̱hua̱
takalhíṉ, chu̱ antá̱ yá̱ xchic lacatzú̱ c-xquilhtu̱n taḵayaẖuaná. Pus huá̱ chú̱ tama̱ Simón
Pedro nacaẖuaniyáṉ huaṉtu̱ huixín miliṯlahuatcán.’ 33 Acxni ̱ chuná̱ quihuanikoḻh, quit
tuncán cmacaṉkoc̱há̱ quilacscujni ̱ huaṉti ̱ naputzakoy̱áṉ, chu̱ natam̱inkoy̱áṉ, chu̱ quit
luhua cpax̱uhuay pi ̱huix na̱ tuncán quincaḻakta̱ u̱nú̱ c-quínchic. Chú̱ clacasquinaẖu huix
xquincaẖuani ̱huaṉtu̱ quin quiliṯlahuatcán, sam̱pi ̱luhua ccatziy̱aẖu pi ̱hua̱ Dios chuná̱ li-̱
map̱aksiṉiṯán, xaẖuachí ̱quit laṉchú̱ luhua aktumá ctlahuaniṯahu quintalacapas̱tacnicán
c-xlacatiṉ Dios.

Pedro akchihuiṉán c-xchic Cornelio
34 Chaṉchu̱ tzúculh chihuiṉán Pedro, chu̱ chuná̱ huanikoḻh:
—Hasta laṉchujcú̱ quit cakataḵsma̱ pi ̱ Dios ni ̱ caj lacsacpax̱quiṉán, chu̱ ni ̱ caj

xmaṉ huá̱ lakalhamankoy̱ huaṉti ̱ judíos, 35 huata xlá̱ na̱ lakalhamankoy̱ caxatic̱ahua̱
tachixcuhuíṯat huaṉti ̱ c-xlic̱aṯlanca̱ caṯuxáẖuat lip̱aẖuankoy̱, chu̱ tlaṉ lem̱aḵó̱ xta-
puhuaṉcán. 36Huixín max̱ catziy̱áṯit laṉtla̱ Dios timaḻacnu̱nikoḻh xalakmakaṉ quinatlaṯ-
na̱ israelitas pi ̱ naquincam̱acaminiyáṉ chaṯum xtalacsacni ̱ huaṉti ̱ naquincam̱ax̱quiy̱áṉ
tapax̱uhuáṉ, chu̱ tatancsni c-quilatamaṯcán, chu̱ c-xlacatiṉ Dios; pus hua̱ Jesucristo
huaṉti ̱ chuná̱ xmaḻacnu̱niṯanchá, sam̱pi ̱ xlic̱aṉa̱ pi ̱ hua̱ tama̱ Quimpu̱chinacán xlip̱acs
quin ti ̱ nalip̱aẖuanaẖu. 37 Huixín stalanca catziy̱áṯit huaṉtu̱ kantaxtuniṯ c-xtiyatcan
judíos, lim̱acatzucuniṯ c-Galilea acxni ̱ Juan Bautista tzúculh lia̱kchihuiṉanikoy̱ tachix-
cuhuíṯat pi ̱ xlacasquinca xuaniṯ pi ̱ calakmakankoḻh xalix̱cajnit xtalacapas̱tacnicán, chu̱
cataḵmunukoḻh. 38 Huixín max̱ na̱ catziy̱áṯit xpaḻacata Jesús xala c-Nazaret, laṉtla̱
aḻis̱taḻh, acxni ̱ taḵmúnulh, Dios lix̱ajmakánilh xliṯlihuaka Espíritu Santo, chu̱ chuná̱
xlá̱ tlahuanikoḻh tlanca liṯláṉ lhu̱hua tachixcuhuíṯat, sam̱pi ̱ pacs map̱acsakoḻh huaṉti ̱
xtaṯatlakoy̱, chu̱ huaṉti ̱xmax̱cahuaḻiṉikoṉiṯ xtalacapas̱tacnicán akskahuiní. 39Quin tlaṉ
cmaḻulokaẖu pi ̱xlic̱aṉa̱ xlá̱ tlahuakoṉiṯ lactlanca tascújut, sam̱pi ̱quit xactaḻapu̱layaẖu c-
xatiyat Judea, chu̱ c-Jerusalén. Huixín na̱ catziy̱áṯit laṉtla̱ antá̱ pakaxtokohuacaca̱ c-cruz,
chu̱ maknic̱a,̱ 40huam̱pi ̱caj liṯu̱xama̱ Dios maḻakastakuániḻh caḻiṉíṉ, laquim̱pi ̱naquinca-̱
mas̱iyuniyáṉ pi ̱xlic̱aṉa̱ xastacná lama.̱ 41Huam̱pi ̱ni ̱xlip̱acs tachixcuhuíṯat tasiyunikoḻh,
caj xmaṉ quin huaṉti ̱ xlá̱ xquincaḻacsacniṯán Dios laquim̱pi ̱ quin nacmaḻulokaẖu pi ̱
xlic̱aṉa̱ Dios maḻakastakuániḻh caḻiṉíṉ; chu̱ laquim̱pi ̱ ni ̱ caj nacmacpuhuanac̱haẖu
xlá̱ hasta luhua maṉ quincaṯaẖuay̱ampalán, chu̱ ctalulokui ̱ pi ̱ Jesús lama̱ xastacná.
42 A̱lis̱taḻh chú̱ quincaḻim̱ap̱aksíṉ pi ̱ cacahu c-xlip̱acs cac̱hiquiṉíṉ laquim̱pi ̱ lim̱acaxtum
naclia̱kchihuiṉanaẖu pi ̱ Dios lim̱ax̱tuniṯ Jesús yamá̱ chaṯum tlanca juez huaṉti ̱ acxni ̱

nalakcháṉ quilhtamacú̱ namax̱okoṉiḵoy̱ xtalaḵalhiṉcán xlip̱acs tachixcuhuíṯat huaṉti ̱
mas̱qui stacnankoy̱cú̱ nahuán, usuchí ̱huaṉti ̱aya niḵoṉiṯ nahuán. 43Xlip̱acs xalakmakaṉ
profetas tancs xlic̱hihuiṉankoṉiṯanchá̱ xlatamaṯ Jesús acxni ̱huankoṉiṯ pi ̱xlip̱acs huaṉti ̱
nalip̱aẖuankoy̱ la̱ xlakmax̱tunacán xlá̱ namaṯzankaṉanikoy̱ xlip̱acs xtalaḵalhiṉcán.

Hua̱nti ̱ ni ̱ judíos makamaklhtiṉanko̱y xliṯlihuaka Espíritu Santo
44 Chunacú̱ xchihuiṉama̱ Pedro acxni ̱ caj xamaktum tac̱tachi ̱ Espíritu Santo c-

xokspuncán chaṯunu chaṯunu̱ huaṉti ̱ macxtum xuilakó,̱ xkaxmatnimaḵó̱ xtachihuín
Pablo. 45 Yuma̱ caṉajlaniṉ judíos xala c-Jope huaṉti ̱ xtam̱inkoṉiṯ Pedro, luhua cacs
lacahuankoḻh, chu̱ ni ̱ lay xakataḵskoy̱ xatú̱ xpaḻacata̱ na̱ xmax̱quim̱aḵoc̱a̱ xliṯlihuaka
Espíritu Santo yamá̱ huaṉti ̱ ni ̱ judíos xuankoṉiṯ. 46 Huam̱pi ̱ xcaṉajlakoy̱ pi ̱ huá̱ xlak-
minkoṉiṯ Espíritu Santo sam̱pi ̱xkaxmatmaḵó̱ laṉtla̱ xlacán xlic̱hihuiṉamaḵó̱ tip̱aḻhu̱hua
tanuj tachihuíṉ, chu̱ xpax̱catcatziṉimaḵó̱ Dios huaṉtu̱ tlahuaniṯ. 47 Pedro huanikoḻh:

—Yuma̱ chixcuhuíṉ maklhtiṉankoṉiṯ xliṯlihuaka Espíritu Santo na̱ chuná̱ la̱ maklhti-̱
naniṯahu quin. ¿Tí ̱ cahuá̱ naquincaḻiẖuaniyáṉ pala chú̱ na̱ naakmunukoy̱aẖu?

48 Puschí ̱ Pedro map̱aksíṉalh pi ̱ caakmunukoc̱a̱ c-xtucuhuini Jesucristo. A̱lis̱taḻh chú̱
Cornelio, xaẖua̱ am̱akapitzíṉ huanikoḻh Pedro pi ̱ cataṯamakaxtakkoḻh mas̱qui ni ̱makas̱
quilhtamacú̱.

11
Pedro liẖuanicán pi ̱ lakapaxia̱lhnanko̱y hua̱nti ̱ ni ̱ judíos

1 Xlip̱acs judíos huaṉti ̱ xlip̱aẖuankoṉiṯ Jesús xala c-Jerusalén, xaẖua̱ apóstoles, li-̱
taḵalhchihuiṉankoc̱a̱ pi ̱ yama̱ huaṉti ̱ ni ̱ judíos, xlacán na̱ aya xmakamaklhtiṉankoṉiṯ
xtachihuiṉ Dios. 2Huam̱pi ̱ acxni ̱ Pedro chaḻh c-Jerusalén, makapitziṉ judíos tzucukoḻh
liẖuanikoy̱, 3 chu̱ chuná̱ huanikoḻh:

—¿Tú̱ xpaḻacata liṯaṯalakxtupiḵó̱ yama̱ huaṉti ̱ni ̱ judíos, lakapaxiaḻhnankó̱ c-xchiccán,
chu̱ hasta lacxtum taẖuay̱ankó?

4 Entonces Pedro tzúculh liṯaḵalhchihuiṉankoy̱ huaṉtu̱ xlá̱ xakspulaniṯ, lacatzucu̱
maḻacatancsanikoḻh, chu̱ chuná̱ huanikoḻh:

5 —Acxni ̱ quit xacuilachá̱ c-Jope, maktum acxni ̱ xactlahuama̱ quioración, caj xam-
aktum quimaḻacahuaṉic̱a̱ c-quintalakapalajuán, chu̱ cúcxilhli ̱ paktum xtac̱huná̱ tlanca
lhákaṯ xtac̱tamac̱hi ̱ c-akapú̱n, xtastonkniṯ, pacs xtachiṉiṯ c-xchas̱tu̱níṉ, chu̱ hasta antá̱
tancs xquilakchima̱ antaṉi ̱ xacyá.̱ 6 Acxni ̱ luhua liẖuana̱ claklácaḻh, cúcxilhli ̱ xatú̱ antá̱
xtaju̱ma:̱ antá̱ xtaju̱maḵó̱ tip̱aḻhu̱hua aṉimaḻhna, xuí ̱ huaṉtu̱ xala caq̱uihuíṉ, xaẖua̱
lhu̱hua̱ huaṉtu̱ taxuataṉkoy̱ caṯiyatna, chu̱ xlip̱acs yama̱ takalhíṉ huaṉtu̱ koskoy̱ cau̱̱níṉ,
chu̱ huaṉtu̱ quincaḻiẖuanicanáṉ quin judíos pala nahuayaẖu. 7 Na̱ acxnitiyá̱ ckáxmatli ̱
pi ̱ chuná̱ quihuanica:̱ ‘Pedro, lacapala̱ camakni ̱ mas̱qui catu̱hua̱ yuma̱ takalhíṉ, chu̱
caliẖuáy̱anti.’ 8 Huam̱pi ̱ quit chuná̱ ckálhtiḻh: ‘Quimpu̱chinacán, ni ̱ chuná̱ cahuanti, ni ̱
cactiliẖuáy̱alh, sam̱pi ̱ quit ni ̱ pala maktum caẖuay catu̱hua̱ lix̱cajnit takalhíṉ ná̱ yumá̱
huaṉtu̱ naclix̱cajuaḻay, chu̱ huaṉtu̱ quincaḻiẖuanicanáṉ quin judíos pala nacuayaẖu.’
9 Huam̱pi ̱ yama̱ huaṉti ̱ xchihuiṉamac̱há̱ c-akapú̱n chuná̱ quihuanipá:̱ ‘Xlip̱acs huaṉtu̱
Dios huaniṯ pi ̱ ni ̱ namax̱cajuaḻiy̱áṉ, chu̱ xlá̱ maṯlaṉiṉiṯ nahuaya, ni ̱ chuná̱ lix̱cajnit
calim̱ax̱tu.’ 10 Yuma̱ tu̱ cuanimáṉ, maktutu̱ chuná̱ quilim̱aḻacahuaṉic̱a,̱ aḻis̱taḻh chú̱
yama̱ paktlanca lhákaṯ, chu̱ xlip̱acs huaṉtu̱ antá̱ xtaju̱ma̱ tataḻhmáṉiḻh c-akapú̱n. 11Quit
luhua cacs xacuí,̱ xaclacapas̱tacma̱ xatú̱ cahuá̱ xuaniputún huaṉtu̱ xacucxilhniṯ sam̱pi ̱
ni ̱ lay xacakataḵsa, acxni ̱ chinkoḻh kalhatutu chixcuhuíṉ antaṉi ̱ xacmakui,̱ xlacán antá̱
xmacaminkoc̱aniṯanchá̱ c-xacac̱hiquiṉ Cesarea laquim̱pi ̱ naquimputzakoy̱. 12 Chaṉchu̱
Espíritu Santo quimap̱uhuáṉiḻh pi ̱ cactaa̱nkoḻh yama̱ chixcuhuíṉ, chu̱ na̱ quintaa̱nkoḻh
kalhachax̱an nataḻán xala c-Jope. Acxni ̱ antá̱ cchaẖu ctanu̱hu c-xchic chaṯum chixcú̱.
13 Quincaḻiṯaḵalhchihuiṉán laṉtla̱ xtasiyuniniṯ chaṯum ángel c-xchic acxni ̱ xlá̱ xtlahua-
ma̱ xoración, chu̱ chuná̱ huánilh: ‘Camaḻakachaḵó̱ c-xacac̱hiquiṉ Jope makapitziṉ
chixcuhuíṉ huaṉti ̱ naankoy̱ huanikoy̱ chaṯum chixcú̱ huaṉti ̱ huanicán Simón, chu̱ na̱



LOS HECHOS 11:14 256 LOS HECHOS 11:30
lim̱ap̱ac̱uhuic̱án Pedro, laquim̱pi ̱ namináṉ caṯaḵalhchihuiṉanáṉ, 14 laquim̱pi ̱ xlá̱ huá̱
nahuaniyáṉ huaṉtu̱ luhua miliṯlahuatcán laquim̱pi ̱ nalaktaxtuya̱ huix, chu̱ xlip̱acs
huaṉti ̱ xala c-mínchic.’ 15 Pus quit cajcu xactzucuniṯ liṯaḵalhchihuiṉankoy̱ xtachihuiṉ
Jesús acxni ̱ milh Espíritu Santo c-xokspuncán xtac̱huná̱ laṉtla̱ acxni ̱ quin xapu̱lana̱
timaklhtiṉahu. 16Acxni ̱ tuncán quit clacapás̱tacli ̱yama̱ tachihuíṉ huaṉtu̱ quincaẖuanín
Quimpu̱chinacan Jesús: ‘Huixín catziy̱áṯit pi ̱Juan Bautista caj chúchut xlá̱ lia̱kmunú̱nalh,
huam̱pi ̱ namín quilhtamacú̱ acxni ̱ xlip̱acs huixín naliṯaḵmunuyáṯit Espíritu Santo.’
17Pus luhua liẖuana̱ calacapas̱táctit yuma̱ tachihuíṉ huaṉtu̱ naccaẖuaniyáṉ: Hua̱ palapi ̱
hua̱ Dios huaṉti ̱ quincam̱ax̱quíṉ Espíritu Santo laquim̱pi ̱ xaḻia̱nkalhíṉ namaḻaṉán c-
quilatamaṯcán acxni ̱ quin caṉajlanihu, chu̱ lip̱aẖuahu Jesús, chu̱ xlá̱ na̱ chuná̱ max̱qui-̱
maḵó̱ yama̱ huaṉti ̱ ni ̱ judíos, ¿xatú̱ quit quilakasi ̱ pala nacliẖuaniy Dios huaṉtu̱ xlá̱
tlahuama̱ u̱nú̱ caṯuxáẖuat?

18 Acxni ̱ chú̱ kaxmatkoḻh xtachihuiṉ Pedro, yama̱ nataḻaníṉ xala c-Jerusalén huaṉtu̱
xliẖuanikoṉiṯ tu̱ xtlahuaniṯ c-xlakstip̱aṉcán huaṉti ̱ ni ̱ judíos, niaḻh pala chaṯum xatú̱
huánilh, huata caj tzucukoḻh pax̱catcatziṉikoy̱ Dios, chu̱ chuná̱ huankoḻh:

—Pus catziy̱aẖu chú̱ pi ̱ Dios na̱ max̱quiḵoṉiṯ quilhtamacú̱ yamá̱ huaṉti ̱ ni ̱ judíos pi ̱
natalacatzuhuiṉikoy̱ laquim̱pi ̱ xlá̱ namaṯzankaṉanikoy̱ xtalaḵalhiṉcán, chu̱ chuná̱ tlaṉ
nakalhiḵoy̱ yama̱ latámaṯ huaṉtu̱ niucxni ̱ laksputa c-akapú̱n.

Antá̱ c-xaca̱chiquiṉ Antioquía na̱ lhu̱hua̱ hua̱nti ̱ ni ̱ judíos lip̱a̱huanko̱y Jesús
19Yama̱ huaṉti ̱ tzaḻakoḻh c-Jerusalén caj xpaḻacata tasokaḻíṉ tu̱ tzúculh aḻis̱taḻh acxni ̱

xmaknic̱aniṯ Esteban, lhu̱hua̱ ti ̱ xlip̱aẖuankoy̱ Jesús chaṉkoḻh c-xacac̱hiquiṉ Fenicia,
Chipre, chu̱ Antioquía, chu̱ antá̱ tzucukoḻh lia̱kchihuiṉankoy̱ xtachihuiṉ Jesús tu̱ mas̱tay̱
laktáxtut, huam̱pi ̱ xmaṉ hua̱ c-xlakstip̱aṉcan huaṉti ̱ judíos, sam̱pi ̱ ni ̱ xlip̱acs tachix-
cuhuíṯat xliṯaḵalhchihuiṉancán. 20 Huam̱pi ̱ makapitziṉ nataḻaníṉ xala c-Chipre, chu̱
Cirene chinkoḻh c-xacac̱hiquiṉ Antioquía, chu̱ xlacán tzucukoḻh lix̱akatliḵoy̱ xtachihuiṉ
Jesús yama̱ huaṉti ̱ ni ̱ judíos, chu̱ laṉtla̱ xlá̱ maḻacnu̱nikoy̱ namaa̱kapu̱taxtiḵoy̱ catiẖua̱
huaṉti ̱ nalip̱aẖuankoy̱. 21 Na̱ xkalhiḵoy̱ xtamaktay̱ Quimpu̱chinacán; luhua lhu̱hua̱ chú̱
talakaspittay̱akoḻh ticaṉajlanikoḻh Quimpu̱chinacán. 22 Chaṉchu̱ nataḻaníṉ ti ̱ xuilakó̱
c-Jerusalén catziḵoḻh huaṉtu̱ xakspulama̱ c-Antioquía, chu̱ maḻakachaḵoḻh Bernabé
laquim̱pi ̱namaktay̱akoy̱. 23Acxni ̱chaḻh Bernabé, lip̱ec̱ua̱ pax̱úhualh acxni ̱úcxilhli ̱huaṉ-
tu̱ Dios xtlahuaniṯ c-xlakstip̱aṉcan yama̱ nataḻaníṉ xala c-Antioquía. Xlá̱ stacyaẖuakoḻh
xlip̱acscán pi ̱mas̱qui lhu̱hua̱ tu̱ niṯláṉ caaokspulakoḻh, ni ̱cataxlajuaniḵoḻh laṉtla̱ xlip̱acs
xnacu̱cán nalip̱aẖuankoy̱ Quimpu̱chinacan Jesús. 24 Bernabé luhua tlaṉ xcatziy̱, chu̱
akstiṯum xlip̱aẖuán Dios, chu̱ luhua lacatancs xtasiyuy c-xlatámaṯ pi ̱ Espíritu Santo
xmaktay̱ay huaṉtu̱ xlá̱ xtlahuay, xaẖuachí ̱ acxni ̱ xlá̱ xtaḵalhchihuiṉankoy̱ tachixcuhuí-̱
tat, lhu̱hua̱ ti ̱ xmaa̱kataḵsniḵoy̱ laṉtla̱ nalip̱aẖuankoy̱ Quimpu̱chinacan Jesús.

25Ni ̱ lim̱akas̱ quilhtamacú̱ Bernabé alh putzay Saulo c-Tarso. Acxni ̱ chú̱ maṉóklhulh
huánilh pi ̱catáa̱lh c-Antioquía. 26 Luhua aktum caṯa̱ chú̱ antá̱ latamaḵoḻh, xmas̱iyumaḵó̱
xtachihuiṉ Jesús c-xlakstip̱aṉcan yama̱ lhu̱hua̱ huaṉti ̱ xlip̱aẖuankoy̱. Na̱ antá̱ chú̱ c-
Antioquía tzucúcaj caḻim̱ap̱ac̱uhuic̱án “cristianos” huaṉti ̱ xlip̱aẖuankoy̱ Cristo.

27 Antacú̱ u̱nú̱ c-Antioquía xlamaḵó̱ Bernabé, chu̱ Saulo acxni ̱ chinkoḻh makapitziṉ
profetas huaṉti ̱ xminkoṉiṯanchá̱ c-Jerusalén. 28 Maktum acxni ̱ xlip̱acs caṉajlaníṉ xta-
macxtumiḵoṉiṯ c-siculán, chaṯum profeta huaṉti ̱ xuanicán Agabo táy̱alh c-xlacatiṉcán,
chu̱ aḻim̱ac̱atziṉiḵoḻh pi ̱ xtalacatzuhuim̱a̱ quilhtamacú̱ acxni ̱ nalay tlanca tatzíncstat
laṉtla̱ xlic̱aṯlanca̱ c-xatiyat Israel, sam̱pi ̱ Espíritu Santo xmaa̱cxcatziṉiṉiṯ pi ̱ chuná̱
nalay. Xlic̱aṉa̱ pi ̱ chuná̱ kantáxtulh sam̱pi ̱ acxni ̱ xuí ̱ lim̱ap̱aksiṉá̱ Claudio lalh yuma̱
tlanca tatzíncstat. 29 Acxni ̱ kaxmatkoḻh huaṉtu̱ chihuíṉalh profeta Agabo, yama̱
caṉajlaníṉ xala c-Antioquía luhua lacxtum lic̱atziḵoḻh pi ̱ namas̱tokkoy̱ acatzuníṉ hua̱
laṉtla̱ xtapax̱uhuaṉ chaṯunu laquim̱pi ̱ namaktay̱akoy̱ yama̱ xnataḻaniṉcan huaṉti ̱ na̱
xlip̱aẖuankoy̱ Jesús xala c-Judea. 30Chunachí ̱tlahuakoḻh, chu̱ aḻis̱taḻh Bernabé, chu̱ Saulo

lim̱ax̱tukoc̱a̱ pi ̱ huá̱ naleṉkoy̱ yama̱ actzu̱ tamaktay̱ huaṉtu̱ xmaa̱kstokkoṉiṯ, chu̱ huá̱
namacamax̱quiḵoy̱ yama̱ puxcu̱naniṉ lakkoḻún xala c-Judea.

12
Rey Herodes ma̱makniṉiṉán Santiago, chu̱ ma̱ma̱nu̱niṉán c-pu̱la̱chiṉ Pedro

1 Yama̱ quilhtamacú̱ rey Herodes tzucupaj siṯziṉikoy̱, chu̱ taḻaṯlahuakoy̱ makapitzíṉ
huaṉti ̱ xlip̱aẖuankoy̱ Jesús. 2 Mac̱hipíṉalh Santiago xtaḻa Juan, chu̱ map̱aksíṉalh
pi ̱ camaknic̱a.̱ 3 Cumu xlá̱ úcxilhli ̱ pi ̱ judíos luhua lakatiḵoḻh huaṉtu̱ tláhualh, pus
huata na̱ mac̱hipíṉalh Pedro, huam̱pi ̱ cumu luhua acxni ̱ yama̱ quilhtamacú̱ xlakchaṉiṯ
laṉtla̱ taxtuy xpas̱cuajcan judíos xla taḵspuntzaḻíṉ, acxni ̱ xlip̱acs xuakoy̱ caxtalaṉchu̱
huaṉtu̱ niṯú̱ kalhiy̱ levadura, 4 xatláṉ caj maṯamacanu̱níṉalh c-pu̱lac̱hiṉ laquim̱pi ̱ acxni ̱
naakasputa̱ pas̱cua,̱ tlaṉ namaḵalhapaliy̱ c-xlacatiṉcan xlip̱acs tachixcuhuíṯat. Acxni ̱
chú̱ tamacanu̱ca̱ c-pu̱lac̱hiṉ lim̱ap̱aksíṉalh pi ̱camaktakalhkoḻh kalhacu̱chax̱an soldados.
5Xlim̱akua Pedro chuná̱ xtanu̱ma̱ c-pu̱lac̱hiṉ, kampu̱tum caṉajlaníṉ c-Jerusalén, xlacán
ni ̱ anán xjáxat laṉtla̱ xtlahuamaḵó̱ xoracioncán pi ̱niṯú̱ calánilh c-pu̱lac̱hiṉ.

Dios lakma̱xtuy Pedro c-pu̱la̱chiṉ
6 Huatiya̱ yuma̱ tzis̱ní ̱ lic̱haḻí ̱ nacax̱kakay acxni ̱ rey Herodes namaḵalhapaliy̱ c-

xlacatiṉcan xlip̱acs tachixcuhuíṯat, Pedro tlaṉ clhtatama̱ mas̱qui hasta kantuy cadena
xlic̱hiẖuilic̱aniṯ, chu̱ chaṯuy tropa̱ xpax̱tu̱huilakó,̱ chu̱ am̱akapitzíṉ antá̱ xmaktakalh-
namaḵó̱ c-xlacan xamaḻaccha pu̱lac̱hiṉ. 7 Nim̱pala tzinú̱ tí ̱ xlic̱atziy̱ caj xalán laṉtla̱
¡lam tanu̱koc̱há̱ xkakánat c-pu̱lac̱hiṉ! Quimpu̱chinacan Dios xmaḻakachaṉiṯ chaṯum
ángel, yama̱ ángel tap̱áṯoklhli ̱ Pedro, mas̱tácniḻh, chu̱ chuná̱ huánilh: “¡Lacapala̱
cataq̱ui!” Pedro tuncán táy̱alh, chu̱ yama̱ cadenas huaṉtu̱ xlic̱hiẖuilic̱aniṯ xacstu̱ tzúculh
tamakuaskoy̱ hasta caṯiyatna. 8 Yama̱ ángel chuná̱ huanipá:̱ “Lacapala̱ calhakáṉanti,
catatu̱nu̱ mintatu̱nu, chu̱ camactahuaca̱ xala c-xkalhni milhákaṯ, chu̱ lacapala̱ caquis-
taḻani.”

9 Pedro tzúculh staḻaniy ángel, huam̱pi ̱ xlá̱ ni ̱ xcatziy̱ hua̱ lapi ̱ luhua xlic̱aṉa̱ huaṉtu̱
xakspulama,̱ sam̱pi ̱xlá̱ xpuhuánpi ̱caj lakapalajuanama.̱ 10Huam̱pi ̱tiḻacatzaḻakoḻh huaṉ-
tu̱ xapu̱lana̱ xyá̱ máḻaccha, chu̱ cham̱palakoḻh xlia̱ktuy antaṉi ̱ na̱ xmaktakalhnamaḵó̱
soldados. A̱lis̱taḻh chaṉkoḻh c-xatlanca maḻaccha xla lic̱áṉ antaṉi ̱ lactaxtucán c-tiji, xlá̱
maṉ tzúculh talacquiy̱ xacstu, chu̱ taxtukoc̱há̱ c-tlancaṯi.̱ Akchú̱ tlaẖuankoḻh, chu̱ yama̱
ángel antá̱ makáxtakli ̱Pedro.

11Hasta antacú̱ luhua liẖuana̱ akátaḵsli ̱ Pedro pi ̱ xlic̱aṉa̱ huaṉtu̱ xucxilhma,̱ chu̱ niṯú̱
caj xmaṉixnama.̱ Entonces acstutzúculh chihuiṉán, chu̱ chuná̱ huá:̱ “Hasta laṉchu-
jcú̱ ctalulokma̱ pi ̱ xlic̱aṉa̱ Quintlaṯicán macámilh xángel laquim̱pi ̱ naquilakmax̱tuy c-
xmacan rey Herodes, chu̱ pacs tu̱ xquintlahuaniputunkoy̱ judíos.”

12 Acxni ̱ chu̱ akátaḵsli ̱ tu̱ xakspulaniṯ, antá̱ alh c-xchic María xtzi Juan huaṉti ̱ na̱
xlim̱ap̱ac̱uhuic̱án Marcos, sam̱pi ̱ xcatziy̱ pi ̱ antá̱ xtamacxtumiḵoṉiṯ lhu̱hua xtac̱aṉa-
jlaníṉ, xtlahuamaḵó̱ xoracioncán. 13 Acxni ̱ antá̱ chaḻh lakátlakli ̱ máḻaccha, chaṯum
tzumaṯ xuanicán Rode alh ucxilha̱ tí ̱ xchihuiṉama.̱ 14 Huam̱pi ̱ acxni ̱ kalhlakápasli ̱ pi ̱
hua̱ Pedro, yama̱ tzumaṯ luhua lip̱ec̱ua̱ laṉtla̱ kálhiḻh tapax̱uhuáṉ, hasta lip̱aṯzánkaḻh
namaḻacquiṉiy, huata caj takosú̱n alh huanikoy̱ am̱akapitzíṉ pi ̱ Pedro antá̱ xyá̱ c-
máḻaccha. 15 Pus chí ̱huata xlacán huanikoḻh:

—¡Huix max̱ caj akuitípaṯ!
Huam̱pi ̱yama̱ tzumaṯ xmaḻuloka̱ pi ̱ xlic̱aṉa.̱ Entonces xlacán huanipalakoḻh:
—Xlic̱aṉa̱ pi ̱ni ̱hua̱ Pedro, huam̱pi ̱max̱ hua̱ xángel.
16 Chaṉchu̱ c-tanquilhtíṉ Pedro chunacú̱ xlakatlakma̱ máḻaccha, hasta acxni ̱ maḻac-

quiṉica.̱ Xlá̱ laktanu̱koḻh, chu̱ acxni ̱ ucxilhkoḻh lip̱ec̱ua̱ pec̱uankoḻh, chu̱ ni ̱ luhua
xcaṉajlakoy̱ pala huá̱ antá̱ xyá.̱ 17 Huam̱pi ̱ xlá, lim̱acahuanikoḻh xmacán pi ̱ cacs
caquilhuankoḻh, chu̱ lacatzucu̱ tzúculh liṯaḵalhchihuiṉankoy̱ laṉtla̱ Quintlaṯican Dios
xlakmax̱tuniṯ c-pu̱lac̱hiṉ. Xaẖuachí ̱ chuná̱ lim̱ap̱aksiḵoḻh:

—Na̱ caliṯaḵalhchihuiṉankóṯit Santiago yuma̱ huaṉtu̱ akspulaniṯ, xaẖua̱ am̱akapitziṉ

quintac̱aṉajlanicán u̱nú̱ c-Jerusalén.
Acxni ̱ chuná̱ huanikoḻh xlá̱ ampá̱ aḻacatanu̱.
18 Xmaṉ huá̱ chú̱ acxni ̱ cac̱uhuiní ̱ huá,̱ yama̱ tropa̱ huaṉti ̱ xmaktakalhmaḵó̱ tzu-

cukoḻh acchilij tamaḵoḻh, lhpipak lakoḻh, sam̱pi ̱ ni ̱ xcatziḵoy̱ xatú̱ tlaṉ akspúlalh Pedro.
19 Cac̱uhuiní ̱ acxni ̱ rey Herodes map̱aksíṉalh pi ̱ calim̱inica̱ c-xlacatíṉ Pedro, huam̱pi ̱
cumu ni ̱ pala chaṯum huaṉti ̱ quip̱utzakoḻh taḵskoḻh c-pu̱lac̱hiṉ, luhua lip̱ec̱ua̱ síṯziḻh,
lacaxtummap̱utzíṉalh. Acxni ̱ni ̱taḵsca,̱ map̱aksíṉalh pi ̱camakniḵoc̱a̱ yama̱ tropa̱ huaṉti ̱
xmaktakalhkoṉiṯ Pedro c-pu̱lac̱hiṉ, sam̱pi ̱ xuan pi ̱ huá̱ xcuentajcán mas̱qui tzaḻaniṯ.
A̱lis̱taḻh rey Herodes antá̱ alh tahuilay c-xacac̱hiquiṉ Cesarea.

Rey Herodes niy̱ c-xaca̱chiquiṉ Cesarea
20 Rey Herodes xtaḻam̱akasiṯziḵoṉiṯ huaṉti ̱ xala c-Tiro, chu̱ xala c-Sidón. Huam̱pi ̱

huá̱ chú̱ tu̱ titlahuakoḻh xlacán luhua lacxtum lic̱hihuiṉankoḻh pi ̱ nalakankoy̱ laquim̱pi ̱
nataḻaccax̱lakoy̱ pi ̱ caláclalh tasiṯzi. Huam̱pi ̱ pu̱lana̱ huá̱ tac̱hihuiṉankoḻh Blasto; yuma̱
chixcú̱ cscujni xuaniṯ Herodes, chu̱ luhua tlanca liṯláṉ squinikoḻh pi ̱ aktum tapax̱uhuáṉ
cataḻaccax̱lakoḻh. Sam̱pi ̱ xlip̱acs xliẖuatcán huaṉtu̱ xmaclacasquinkoy̱ ti ̱ xala c-Tiro,
chu̱ Sidón, fuerza̱ pacs xmaṉ antá̱ tlaṉ xtamaẖuakoy̱ cac̱hiquiṉíṉ huaṉtu̱ xmap̱aksiḵoy̱
Herodes. 21 Rey Herodes maṯláṉiḻh huaṉtu̱ xlacasquinkoy̱ yama̱ chixcuhuíṉ, chu̱
liḻhcaṉikoḻh aktum quilhtamacú̱ acxni ̱ nataḵalhchihuiṉankoy̱. Acxni ̱ lákchaḻh yama̱
quilhtamacú̱ laṉtla̱ nataḻaccax̱lakoy̱, Herodes liẖuana̱ tacax̱táy̱alh, chu̱ lhákaḻh xlhákaṯ
huaṉtu̱ luhua xatapalax̱lá, hua̱ laṉtlaṯa xla rey, chu̱ tahui ̱ c-xpu̱táhuiḻh xpu̱map̱aksíṉ,
tzúculh xakatliḵoy̱. 22 Chaṉchu̱ pi ̱ Herodes luhua tancs xtaḵalhchihuiṉankoṉiṯ yama̱
chixcuhuíṉ, xlacán lakatiḵoḻh xtachihuíṉ, chu̱ huá̱ xpaḻacata chuná̱ tzucukoḻh quilhan-
tiḻhakoy̱: “¡Hua̱ xtachihuíṉ Dios kaxmataẖu, huam̱pi ̱ni ̱hua̱ xtachihuiṉ chaṯum chixcú!”
23 Acxni ̱ chuná̱ káxmatli ̱ Herodes huaṉtu̱ xquilhuamaḵó̱ tachixcuhuíṯat, luhua ni ̱ anán
tu̱ xtac̱huná̱ lip̱ax̱úhualh, huam̱pi ̱ acxni ̱ tuncán chaṯum xangel Quimpu̱chinacan Dios
mac̱hípiḻh aktum tajátat, pásalh lactzu̱ lu̱hua̱ huaṉtu̱ huamakankoḻh xpu̱lacni, ni ̱makas̱
makapálalh, tuncán niḻh. Huá̱ chuná̱ lia̱kspúlalh sam̱pi ̱ tlaṉ makcátziḻh nalim̱ax̱tucán la̱
chaṯum acstaca̱ Dios, chu̱ ni ̱máx̱quiḻh cac̱ni ̱Dios huaṉti ̱ xmax̱quiṉiṯ xtastácat.

24 Huam̱pi ̱ huata yama̱ xasas̱ti xtachihuiṉ Dios tu̱ mas̱tay̱ akapu̱táxtut, cax̱ lip̱ec̱ua̱
laṉtla̱ xtalakapuntumim̱a,̱ chu̱ caniẖua̱ lactzu̱ cac̱hiquiṉíṉ xlia̱kchihuiṉamac̱a,̱ chu̱
lhu̱hua̱ huaṉti ̱xtaliẖuaquim̱aḵó̱ huaṉti ̱xlip̱aẖuankoy̱ Jesús. 25Acxni ̱Bernabé, chu̱ Saulo
maḵantaxtiḵoḻhá̱ yama̱ tascújut huaṉtu̱ xlia̱nkoṉiṯ c-Jerusalén, xlacán taspitpalakoḻh c-
Antioquía, chu̱ na̱ taa̱nkoḻh Juan huaṉti ̱ xkalhiy̱ xliṯip̱aṯuy xtucuhuiní ̱Marcos.

13
Bernabé chu̱ Saulo anko̱y lic̱hihuiṉanko̱y xtachihuiṉ Jesús

1 C-xlakstip̱aṉcan ti ̱ xlip̱aẖuankoy̱ Jesús c-Antioquía xuilakó̱ makapitziṉ akskalalan
maḵalhtahuakaṉaníṉ, chu̱ akchihuiṉaníṉ huaṉti ̱na̱ xuanikoc̱án profetas. Xlacán chuná̱
xlim̱ap̱ac̱uhuiḵoc̱án: Bernabé, Simón huaṉti ̱ xlim̱ap̱ac̱uhuic̱án El Negro, Lucio xala c-
Cirene, Manaén (yuma̱ chixcú̱ lacxtum xtas̱tacniṯ Herodes huaṉti ̱maktum xmap̱aksiṉán
c-Galilea), xaẖua̱ Saulo. 2 Chaṉchu̱ maktum, acxni ̱ yuma̱ chixcuhuíṉ xkatxtaknankoṉiṯ,
chu̱ xtamacxtumiḵoṉiṯ laquim̱pi ̱ nalakataquilhpu̱takoy̱ Dios, Espíritu Santo chuná̱
huanikoḻh: “Niaḻh tú̱ caliḻhcaḵóṯit Bernabé, chu̱ Saulo, huata caquimax̱quiḵóṯit laquim̱pi ̱
xlacán namaḵantaxtiḵoy̱ aktum tascújut huaṉtu̱ quit cliḻacsackoṉiṯ.” 3Ni ̱ lim̱akas̱ quilh-
tamacú̱ acxni ̱ aya xtacax̱maḵó̱ Bernabé, chu̱ Saulo, xlip̱acs makalhkajnampalakoḻh, chu̱
tamacxtumiḵoḻh laquim̱pi ̱natlahuakoy̱ oración xpaḻacatacán. Makapitzíṉ lia̱cchipakoḻh
xmacancán, chu̱ aya maḻakachaḵoc̱a̱ c-xtascujutcán.

Bernabé, chu̱ Saulo lic̱hihuiṉanko̱y xtachihuiṉ Dios c-Chipre
4 Espíritu Santo map̱uhuaṉiḵoḻh Bernabé, chu̱ Saulo pi ̱ pu̱lh antá̱ caankoḻh c-

xacac̱hiquiṉ Seleucia. Acxni ̱ antá̱ chaṉkoḻh, xlacán taju̱koḻh c-aktum pu̱tacutnu̱ huaṉtu̱

nacháṉ c-aktum isla huanicán Chipre. 5 Antá̱ chaṉkoḻh c-aktum cac̱hiquíṉ huaṉtu̱
xmap̱aksiy̱ Chipre xuanicán Salamina, chu̱ antá̱ xlic̱hihuiṉankoy̱ xtachihuiṉ Dios c-
xpu̱kalhtahuakacan judíos. Na̱ xmaktay̱atlaẖuankoy̱ Juan Marcos.

6 A̱lis̱taḻh lacatzucu̱ lakatzaḻakoḻh xlip̱acs lactzu̱ cac̱hiquíṉ huaṉtu̱ xuilakó̱ c-Chipre
hasta chaṉkoḻh c-aktum cac̱hiquíṉ huanicán Pafos. Antá̱ maṉoklhukoḻh chaṯum judío
xuanicán Barjesús, yuma̱ chixcú̱ scuhuaná xuaniṯ. Xlá̱ luhua xaaksaniṉá xuaniṯ sam̱pi ̱
xakskahuikoy̱ xuanikoy̱ tachixcuhuíṯat pi ̱Dios xmaḻakachaṉiṯ laquim̱pi ̱xpaḻacachihuiṉa
nahuán ti ̱ nalic̱hihuiṉán xtalacapas̱tacni. 7 Yuma̱ scuhuaná luhua xam̱igo̱ xtlahuaniṯ
gobernador xuanicán Sergio Paulo, mas̱qui xlá̱ luhua acstaca̱ chixcú̱ xuaniṯ, ankalhíṉ
xlis̱tacyaẖuay laṉtla̱ tlaṉ namap̱aksiṉán. Huam̱pi ̱ mas̱qui chuná, yuma̱ map̱aksiṉá̱
maṯasaniṉankoḻh Bernabé, chu̱ Saulo pi ̱ natac̱hihuiṉankoy̱ sam̱pi ̱ xlá̱ na̱ xkaxmatputún
xtachihuiṉ Dios. 8Huam̱pi ̱acxni ̱xlacán xtaḵalhchihuiṉamaḵó,̱ yama̱ scuhuaná, huaṉti ̱c-
xatachihuiṉ griego xlim̱ap̱ac̱uhuic̱án Elimas, xlá̱ kalhpax̱tokkoḻh laquim̱pi ̱ni ̱nacaṉajlay
gobernador yama̱ xtachihuiṉcán huaṉtu̱ xlix̱akatlim̱aḵó.̱ 9 Chaṉchu̱ Saulo, huaṉti ̱ c-
xatachihuiṉ griego xlim̱ap̱ac̱uhuic̱án Pablo, xkalhiy̱ xliṯlihuaka Espíritu Santo, cacs
laklácaḻh yama̱ scuhuaná, 10 chu̱ chuná̱ huánilh:

—¡Cacs caquílhuanti ̱ huix aksaniṉa̱ chixcú, huix xtac̱huná̱ kalhiy̱a̱ mintáy̱at la̱ kalhiy̱
akskahuiní, sam̱pi ̱ xmaṉ huá̱ cuiṉtaj tlahuaniṯa̱ natlahuaya̱ huaṉtu̱ niṯláṉ! ¿Hasta niaj-
culiẖuaya̱ aktziyaj namakaxtakkoy̱a̱ huaṉti ̱ xlic̱aṉa̱ lip̱aẖuamputunkoy̱ Dios? 11Huam̱pi ̱
huá̱ chú̱ Dios namax̱okoṉiy̱áṉ xlip̱acs mintalaḵalhíṉ, huix laṉchú̱ lakatzíṉ nahuana, chu̱
makas̱ ni ̱ catiúcxilhti ̱ cxkakanat chichiní.

Yama̱ Elimas acxni ̱ tuncán lakapoklhuánalh xlakastapu, chu̱ tzúculh huanikoy̱ huaṉti ̱
antá̱ xlayaḵó̱ pi ̱ capakachipaleṉkoḻh laquim̱pi ̱ ni ̱ natac̱uacay sam̱pi ̱ ni ̱ lay xlacahuaṉán.
12 Yama̱ gobernador acxni ̱ úcxilhli ̱ huaṉtu̱ akspúlalh Elimas, xlá̱ caṉájlalh xtachihuíṉ
Dios sam̱pi ̱ akátaḵsli ̱pi ̱ xtalulóktat huaṉtu̱ xlic̱hihuiṉamac̱a̱ Quimpu̱chinacan Jesús.

Pablo chu̱ Bernabé lic̱hihuiṉanko̱y Jesús c-xaca̱chiquiṉ Antioquía hua̱ntu̱ ma̱paksiy̱ Pisidia
13 Antá̱ yanú̱ c-Pafos, Pablo, Bernabé, chu̱ Marcos taju̱koḻh c-aktum pu̱tacutnu, chu̱

ankoḻh c-aktum cac̱hiquíṉ huanicán Perge xtamap̱aksiṉ Panfilia. Huam̱pi ̱huata c-Perge
tachokotáy̱alh Marcos, chu̱ taspitpá̱ c-Jerusalén. 14 Huam̱pi ̱ huata Pablo, chu̱ Bernabé
tacax̱koḻh c-Perge, chu̱ paṯacutkoḻh ankoḻh c-Antioquía, huam̱pi ̱ huaṉtu̱ huí ̱ lacatzú̱ c-
xacac̱hiquiṉ Pisidia. Acxni ̱ chaḻh quilhtamacú̱ sábado, acxni ̱ judíos lakataquilhpu̱takoy̱
Dios, chu̱ jaxkoy̱, xlacán tanu̱koḻh c-xpu̱kalhtahuakacán, chu̱ tahuilakoḻh. 15 Acxni ̱
huí ̱ ti ̱ xliḵalhtahuakaniṯtá̱ tzinú̱ c-Liḵalhtahuaka̱ antaṉi ̱ tatzoktanu̱niṯ xlim̱ap̱aksiṉ
Moisés, chu̱ xtachihuiṉcan profetas, yama̱ huaṉti ̱ xanapuxcun lakataquilhpu̱tananíṉ
quilhanikoḻh Pablo, chu̱ Bernabé, chuná̱ huanikoḻh:

—Nataḻaníṉ, lapi ̱ huí ̱ actzu̱ tachihuíṉ huaṉtu̱ huixín quincaḻis̱tacyaẖuaputunáṯit, pus
cahuántit.

16 Pablo táy̱alh, chaxli ̱ xmacán pi ̱pacs cacs caquilhuankoḻh, chu̱ chuná̱ huanikoḻh:
—Pacs huixín nataḻaniṉ israelitas huaṉti ̱ laṉchú̱ quincaḵaxpatniyáṯit, chu̱ xlip̱acs

huixín huaṉti ̱ lakataquilhpu̱tayáṯit Dios mas̱qui ni ̱ judíos huixín, cakaxpáttit quin-
tachihuíṉ: 17 Yama̱ Quintlaṯican Dios huaṉti ̱ quin israelitas lip̱aẖuanaẖu, hua̱ xlá̱
tilacsackoc̱há̱ xalakmakaṉ quinatlaṯnacán huaṉti ̱ quin quinquilhtzucutcán, chu̱ acxni ̱
caj xmakuilakó̱ c-Egipto maktay̱akoḻh laquim̱pi ̱ luhua lip̱ec̱ua̱ laṉtla̱ nalhu̱huankoy̱,
aḻis̱taḻh maṉ tamacaxtupalakoc̱há̱ c-Egipto sam̱pi ̱ xlá̱ kalhiy̱ tlanca liṯlihuaka. 18 Dios ni ̱
akxtakmakankoḻh mas̱qui lakachuníṉ xlacán ni ̱ xkalhakaxmatputunkoy̱ huaṉtu̱ xlim̱a-̱
paksiḵoy̱, chu̱ chuná̱ maktakalhkoḻh, chu̱ cam̱aẖuiḵoḻh tip̱uxam caṯa̱ laṉtla̱ xlapu̱lakoy̱
c-desierto, chu̱ pacs tipax̱uhuaṉaḻeḻh, tap̱aṯiḵoḻh huaṉtu̱ niṯláṉ xtlahuamaḵó.̱ 19 Hasta
xlá̱ mas̱putukoḻh huaṉti ̱ xuilakó̱ c-pu̱lactujun cac̱hiquíṉ huaṉtu̱ xmap̱aksiḵoy̱ Canaán
laquim̱pi ̱ namaklhtiḵoy̱ xtiyatcán, chu̱ antá̱ nalatamaḵoy̱ xalakmakaṉ quinatlaṯnacán.
Aktaṯi ciento caṯa aí̱taṯ chuná̱ liḵalhiḵoḻh Dios.

20 “Chaṉchu̱ aḻis̱taḻh acxni ̱ xuilakó̱ c-Canaán, Dios xlacsactiḻhakoy̱ makapitziṉ chix-
cuhuíṉ huaṉti ̱ napuxcu̱nanikoy̱, chu̱ xlim̱ap̱ac̱uhuiḵoc̱án jueces, hasta aẖuatiyá̱ chuná̱

map̱aksíṉalh, puxcú̱nalh yama̱ talip̱aẖu profeta Samuel. 21 A̱lis̱taḻh yama̱ xalakmakaṉ
israelitas fuerza̱ squinikoḻh Dios pi ̱ xlacasquinkoy̱ chaṯum talip̱aẖu rey huaṉti ̱ nama-̱
paksiḵoy̱. Dios tlaṉ tláhualh huaṉtu̱ xlacán xlacasquinkoy̱, chu̱ macamax̱quiḵoḻh Saúl
xkahuasa Cis laquim̱pi ̱ namap̱aksiṉán la̱ xreycán. Yuma̱ chixcú̱ antá̱ xmaktapaksiy̱
c-xlakstip̱aṉcan yama̱ liṉataḻán huaṉti ̱ pacs xquilhtzucutcán xuaniṯ yama̱ xamakaṉ
koḻutziṉ Benjamín. Rey Saúl map̱aksíṉalh tip̱uxam caṯa. 22 A̱lis̱taḻh acxni ̱ Dios niaḻh
lacásquilh namap̱aksiṉán Saúl, xlá̱ macamax̱quiḵoḻh David laquim̱pi ̱huá̱ namap̱aksiṉán
cumu rey, sam̱pi ̱Dios chuná̱ lic̱hihuíṉalh David: ‘Hua̱ yuma̱ David xkahuasa Isaí, huaṉti ̱
luhua clakatiy̱ sam̱pi ̱ xlá̱ tlaṉ xtapuhuáṉ, chu̱ xlip̱acs xtapax̱uhuáṉ natlahuay huaṉtu̱
quit clacasquín.’ 23 Dios timaḻacnú̱nilh xamakaṉ quilhtamacú̱ rey David pi ̱ aḻis̱taḻh,
acxni ̱ tiṯaxtuniṯ nahuán quilhaclhu̱hua tastacni, nalacachín chaṯum luhua talip̱aẖu
xquilhtzúcut huaṉti ̱ naquincaḻakmax̱tuyáṉ quin judíos, pus huatiyá̱ chú̱ tama̱ Jesús
huaṉti ̱ quiḻatamac̱hi ̱ c-quilakstip̱aṉcán, xlic̱aṉa̱ pi ̱ huá̱ quimaa̱kapu̱taxtiṉacán xuaniṯ
huaṉti ̱xmaḻacnu̱niṯ Dios namacamín. 24Chaṉchu̱ acxni ̱ni ̱xam̱aṯzuquiy̱ xtascújut Jesús,
Dios pu̱lh huá̱máx̱quiḻh xtascújut Juan Bautista pi ̱caalh lia̱kchihuiṉanikoy̱ xlip̱acs ti ̱xala
c-Israel pi ̱ catalakaspittay̱akoḻh, chu̱ akstiṯum calip̱aẖuampalakoḻh Dios. 25 Acxni ̱ aya
xtalacatzuhuim̱a̱ quilhtamacú̱ laṉtla̱ Juan Bautista xmaḵantaxtim̱aḵó̱ xtascújut huaṉtu̱
xlim̱acamincaniṯ, chu̱ xlá̱ aya natapaq̱uiy̱ caṯuxáẖuat, xlá̱ chuná̱ huá:̱ ‘Quit ni ̱ hua̱
yama̱ Cristo la̱ huixín puhuanáṯit, huam̱pi ̱ aḻis̱taḻh mima,̱ huá̱ xlá̱ xlic̱aṉa̱ kalhiy̱ tlanca
xlacatzúcut, chu̱ laṉtla̱ xlá̱ kalhiy̱ xlakasi, niṯú̱ xliḻacán quit, sam̱pi ̱ quit hasta ni ̱ pala
tzinú̱ quiminiṉiy pi ̱nacxcutniy xatasij xtatuhuanu la̱ chaṯum xtasac̱ua.’

Pablo lic̱hihuiṉán la̱ntla̱ Jesús lakma̱xtuko̱y caxatic̱ahuá̱ ti ̱ nalip̱a̱huán
26 “Nataḻaníṉ, la̱ huixín judíos huaṉti ̱ xquilhtzucut Abraham, chu̱ na̱ xaẖuá̱ huixín ti ̱

ni ̱ judíos huam̱pi ̱ lip̱aẖuanáṯit Dios, caquinkaxpatnítit tu̱ naccaẖuaniyáṉ, sam̱pi ̱ mili-̱
catziṯcán pi ̱huixín tamá̱ huaṉti ̱ caḻakmacatancaniṯántit yama̱ laktáxtut huaṉtu̱ mas̱tay̱
Jesús. 27 Sam̱pi ̱ makapitzíṉ huaṉti ̱ xuilakó̱ c-Jerusalén xanapuxcun paḻijni, chu̱ lactali-̱
paẖu xmap̱aksiṉacán ni ̱ lakapaskoḻh xatí ̱ ya̱ chixcú̱ xliṯaxtuy Jesús, chu̱ na̱ ni ̱ pala tzinú̱
lim̱aktay̱akoḻh mas̱qui xlim̱ixatujunáṉ sábado liḵalhtahuakakoy̱ xtachihuiṉcan profetas
c-xpu̱kalhtahuakacán, sam̱pi ̱ acxni ̱ liḻhcaḵoḻh pi ̱ maktum namaknic̱án Jesús, ni ̱ tzinú̱
catziḵoḻh pi ̱tancs maḵantaxtiḵoḻh yama̱ tachihuíṉ huaṉtu̱ xamakaṉ quilhtamacú̱ xlic̱hi-
huiṉankoṉiṯanchá̱ xalakmakaṉ profetas pi ̱ chuná̱ namaknic̱án. 28Mas̱qui luhua xlic̱aṉa̱
pi ̱ ni ̱ pala kampaṯum maḻuloknikoḻh xtalaḵalhíṉ huaṉtu̱ xliy̱aẖuamaḵó,̱ huam̱pi ̱ fuerza̱
maḻacapu̱koḻh c-xlacatiṉ map̱aksiṉa Pilato̱ laquim̱pi ̱ xlá̱ namam̱akniṉiṉán. 29 Acxni ̱
chú̱ aya xmakniḵoṉiṯ, chu̱ xmaḵantaxtiḵoṉiṯ huaṉtu̱ xlic̱hihuiṉankoṉiṯ profetas nat-
lahuanicánCristo acxni ̱namín, huí ̱ti ̱maa̱ctiḵoḻh c-cruz, chu̱maa̱cnu̱koḻh. 30Huam̱pi ̱hua̱
Dios maḻakastakuániḻh caḻiṉíṉ, 31 chu̱ fuerza̱ makas̱ quilhtamacú̱ antá̱ xlama̱ xastacná,
chu̱ ni ̱ caj maktum tasiyunikoḻh yama̱ chixcuhuíṉ huaṉti ̱ aẖuata xtam̱inkoṉiṯanchá̱ c-
Galilea, chu̱ xtaḻatapu̱liḵoy̱ c-Jerusalén. Pus huá̱ chú̱ yuma̱ chixcuhuíṉ huaṉti ̱ maṉ
ucxilhkoṉiṯ huaṉtu̱ kantaxtuniṯ c-xlatamaṯ Jesús, xlacán lic̱hihuiṉankoy̱ xtachihuíṉ, chu̱
xtalacapas̱tacni.

32 “Pus laṉchú̱ quin cminiṯahu cam̱ac̱atziṉiy̱áṉ yuma̱ lip̱ax̱uhu tamac̱atziṉíṉ pi ̱ Dios
maḵantaxtiṉiṯtá̱ c-quilakstip̱aṉcán huaṉtu̱ xamakaṉ quilhtamacú̱ timaḻacnu̱nikoc̱há̱
quinatlaṯnacán quin judíos. 33 Sam̱pi ̱ chú̱ quin cucxilhniṯahu laṉtla̱ Dios maḻakas-
takuániḻh Jesús, pus antá̱ chú̱ yumá̱ huamputún pi ̱ Dios acxni ̱ maḻakastakuániḻh
na̱ luhua acxnicú̱ xmaḵantaxtim̱a̱ xtachihuíṉ laṉtla̱ tatzokniṯ c-xliḵampaṯuy Salmo:
‘Huix quincam, chu̱ quit mintlaṯ, sam̱pi ̱ huá̱ chú̱ chuná̱ clim̱ax̱tuyáṉ.’ 34 Dios aya
xlaclhcaẖuiliṉiṯtá̱ pi ̱ namaḻakastakuaniy̱ yama̱ Xatalacsacni Chixcú̱ caḻiṉíṉ laquim̱pi ̱
niaḻh ucxni ̱ nanip̱alay, sam̱pi ̱ luhua chuná̱ quincam̱aḻacnu̱nín natlahuay acxni ̱ chuna̱
nam̱á̱ huan c-Liḵalhtahuaka: ‘Quit nacmaḵantaxtiy̱ yama̱ lip̱ax̱uhu tamaḻacnú̱n huaṉ-
tu̱ lacatancs cmaḻacnú̱nilh David.’ 35 Huachá̱ aḻacatum liṯum c-Liḵalhtahuaka̱ tlak
lacatancs liṯatzokniṯ acxni ̱ chuná̱ huampalay: ‘Huix ni ̱ catimas̱ta̱ talacasquín pi ̱ hua̱
xasaṉtujlani mincam namasa̱ xtiyatliẖua c-tahuaxni.’ 36Huixín max̱ puhuanáṯit pi ̱ huá̱

xlic̱hihuiṉancán xtiyatliẖua David acxni ̱ chuná̱ huanca,̱ huam̱pi ̱ ni ̱ chuná̱ quiṯaxtuy
sam̱pi ̱ mas̱qui xlic̱aṉa̱ xlá̱ pi ̱ David lis̱cujkoḻh, yama̱ xtac̱hixcuhuíṉ huaṉti ̱ xtaḻamaḵó̱
yama̱ makaṉ quilhtamacú̱, chuná̱ laṉtla̱ Dios xlim̱ap̱aksiṉiṯ nascujniy, huam̱pi ̱ acxni ̱
kóḻulh, niḻh, maa̱cnu̱ca,̱ chu̱ alh taṯalakxtumiḵoy̱ xlip̱acs xnatlaṯna̱ ti ̱ na̱ xniḵoṉiṯ, chu̱
na̱ chuná̱ masli ̱ xtiyatliẖua̱ c-xtahuaxni laṉtla̱ am̱akapitzíṉ. 37 Ni ̱ huá̱ xlic̱hihuiṉancán
David, huata huá̱ xlic̱hihuiṉancán yama̱ chaṯum chixcu Jesús huaṉti ̱ Dios xlacsacniṯ,
hua̱ xlá̱ ti ̱ Dios maḻakastakuániḻh caḻiṉíṉ laquim̱pi ̱ ni ̱ xlip̱aá̱n namastamay̱ xtiyatliẖua.
38Nataḻaníṉ, chaṯunu̱ huixín lacatancs cacatzíṯit pi ̱ caj xpaḻacata tu̱ páṯiḻh yama̱ chixcu
Jesús, tlaṉ lim̱ac̱atziṉiṉancán pi ̱ Dios laṉchú̱ cam̱aḻacnu̱niyáṉ pi ̱ nacam̱aṯzankaṉaniyáṉ
xlip̱acs mintalaḵalhiṉcán. 39 Sam̱pi ̱ huaṉti ̱ lip̱aẖuán Jesús, niaḻh tú̱ lacléṉ c-xlacatin
Dios sam̱pi ̱ pacs huá̱ xokoṉaniṯ. Chuná̱ Cristo maṯlaṉiṉiṯ maṯax̱tuca̱ c-quilatamaṯcán
huaṉtu̱ xlim̱ap̱eksiṉ Dios niucxnicú̱ lay maṯax̱tuca mas̱qui liẖuana̱ naliṯzaksayaẖu
pac̱s namaḵantaxtiy̱aẖu tu̱ liẖuaniy pi ̱ quiliṯláhuatcán. 40 Caṉa̱ huixín, luhua cuiṉtaj
catlahuátit pala tí ̱ huixín ni ̱ luhua caṉajlayáṯit huaṉtu̱ clic̱hihuiṉamaẖu, sam̱pi ̱ ni ̱
clacasquín pala huixín nalim̱aḵantaxtiy̱áṯit c-milatamaṯcán huaṉtu̱ tilic̱hihuiṉankoḻh
profetas acxni ̱ chuná̱ huankoḻh:
41 ‘Caucxílhtit quintascújut huixín huaṉti ̱niṯú̱ liu̱cxilhniṉanáṯit,
miacstucán caaktzankáṯit mas̱qui cacs liḻacahuanáṯit huaṉtu̱ ctlahuama.̱
Sam̱pi ̱quit nactlahuakoy̱ lactlanca lic̱ac̱ni tascújut c-milatamaṯcán,
chu̱ hasta ni ̱pala tzinú̱ xcaṉajlaputúntit pala caj tí ̱ xcaḻiṯaḵalhchihuiṉán.’ ”

42 Acxni ̱ chihuiṉankoḻh Pablo, chu̱ xtaṯaxtuma̱ Bernabé c-pu̱kalhtahuaka, lhu̱hua̱ ti ̱
xakatliḵoḻh, chu̱ huanikoḻh pi ̱lim̱ixtujun quilhtamacú̱ sábado calakampalakoḻh laquim̱pi ̱
nalix̱akatlip̱alakoy̱ tu̱ huatiya̱ tachihuíṉ. 43 A̱lis̱taḻh acxni ̱ pacsá xtaxtukoṉiṯ tachix-
cuhuíṯat, chu̱ aya xamaḵó,̱ lhu̱hua̱ huaṉti ̱ judíos, xaẖua̱ makapitzíṉ huaṉti ̱ ni ̱ judíos
huam̱pi ̱ luhua xlip̱aẖuankoy̱ Dios xtac̱huná̱ laṉtla̱ judíos, xlacán staḻanikoḻh Pablo, chu̱
Bernabé. Cumu aya xtzucuniṯ caṉajlakoy̱ xtachihuiṉcán, xlacán tzucukoḻh stacyaẖuakoy̱
pi ̱ akstiṯum calip̱aẖuankoḻh Dios, chu̱ capax̱catcatziṉikoḻh yuma̱ akapu̱táxtut tu̱ caj
xpaḻacata xtapax̱quíṉ liḻakalhamankoṉiṯ.

44 Chaṉchu̱ lim̱ixtujun sábado, ay̱uj xlip̱acs tachixcuhuíṯat xala yama̱ cac̱hiquíṉ
tamacxtumiḵoḻh c-pu̱kalhtahuaka̱ laquim̱pi ̱nakaxmatkoy̱ yuma̱ xasas̱ti xtachihuiṉ Dios
xpaḻacata Jesús. 45Huam̱pi ̱ acxni ̱ yama̱ xanapuxcun judíos ucxilhkoḻh pi ̱ yama̱ liḻhu̱hua
tachixcuhuíṯat, huá̱ xminkoṉiṯ kaxmatnikoy̱ xtachihuiṉ Pablo, xlacán caj taskahuikoḻh,
siṯziḵoḻh, chu̱ tzucukoḻh lakapax̱tokkoy̱ huaṉtu̱ xuan Pablo, na̱ taḻaẖuanikoḻh, chu̱
liḵalhkamaṉankoḻh. 46 Huam̱pi ̱ Pablo, chu̱ Bernabé ni ̱ caj cacs kaxmatkoḻh huaṉtu̱
xuanimaḵoc̱a,̱ chu̱ xlacán chuná̱ kalhtiḵoḻh:

—Xlic̱aṉa̱ pi ̱luhua chuná̱ xquincaḻakchaṉiṯán pi ̱huixín judíos naccaḻia̱kchihuiṉaniyáṉ
xtachihuiṉ Dios, huam̱pi ̱ cumu huixín niṯláṉ tlahuayáṯit, chu̱ ni ̱ maṯlaṉiy̱áṯit laṉtla̱
quin ccaḻix̱akatliy̱áṉ yama̱ xaxlic̱aṉa̱ latámaṯ huaṉtu̱ xaḻia̱nkalhíṉ nakalhiy̱áṯit, pus
pala chuná̱ tlahuayáṯit huá̱ chú̱ quin huá̱ naclia̱kchihuiṉanikoy̱aẖu huaṉti ̱ ni ̱ judíos.
47 Sam̱pi ̱hasta na̱ chuná̱ quincaḻim̱ap̱aksiṉiṯán Quintlaṯican Dios acxni ̱ chuna̱ nam̱á̱ huá̱
c-Liḵalhtahuaka:
‘Quit cliẖuiliṉiṯán caṯuxáẖuat la̱ xkakánat huaṉtu̱ naliḻacahuaṉankoy̱ xlip̱acs tachix-

cuhuíṯat mas̱qui huaṉti ̱ni ̱ judíos.
Laquim̱pi ̱ caj mimpaḻacata̱ xlip̱acs tachixcuhuíṯat caniẖua̱ xalaníṉ
naliḵalhiḵoy̱ yama̱ akapu̱táxtut tu̱ quit cmax̱quip̱utunkoy̱,
mas̱qui huaṉti ̱huilakoc̱há̱ laṉtla̱ xlic̱aṯlanca, hasta c-xtankaṉa tíyat.’

48 Yama̱ huaṉti ̱ ni ̱ judíos xuankoṉiṯ, acxni ̱ xlacán kaxmatkoḻh huaṉtu̱ xlic̱hihuiṉama̱
Pablo, xlacán luhua liẖuacá̱ pax̱uhuakoḻh, na̱ tzucukoḻh pax̱catcatziṉikoy̱ Dios huaṉtu̱
xlá̱ xlaclhcaẖuiliṉiṯ caj huaṉtu̱ xpaḻacatacán. Lhu̱hua̱ xlacán huaṉti ̱ aya xlacsackoṉiṯ
Dios pi ̱namakamaklhtiṉankoy̱ yama̱ xaxlic̱aṉa̱ latámaṯ huaṉtu̱ xaḻia̱nkalhíṉ nakalhiḵoy̱.
49 Chuná chiṉchu̱ nam̱á̱ xtaḵahuanim̱a̱ xtachihuiṉ Quimpu̱chinacán, chu̱ cax̱ xtal-
iẖuaquim̱a̱ huaṉti ̱ xkaxmatmaḵó̱ laṉtla̱ xlic̱aṯlanca̱ yama̱ c-tíyat. 50 Huam̱pi ̱ yama̱

xanapuxcun judíos, liẖuacá̱ siṯziṉikoḻh Pablo, chu̱ Bernabé, huata xlacán chihuiṉa-
max̱quiḵoḻh makapitziṉ lactalip̱aẖu lacchaján huaṉti ̱ mas̱qui ni ̱ judíos xlip̱aẖuankoy̱
Dios, chu̱ makapitziṉ napuxcun chixcuhuíṉ; stacyaẖuakoḻh laquim̱pi ̱ maktum pi ̱ ca-
pu̱tlakaleṉkoḻh c-xtiyatcán. 51 Acxni ̱ Pablo, chu̱ Bernabé taxtukoḻh yama̱ cac̱hiquíṉ,
xlacán tzucukóc̱aj lactincxkoc̱án pokxni ̱ huaṉtu̱ xpasakoṉiṯ c-xcac̱hiquiṉcán laquim̱pi ̱
chuná̱ nalim̱as̱iyukoy̱ pi ̱ xlacán niaḻh xcuentajcán lapi ̱ naaktzankaḵoy̱. 52Huam̱pi ̱ yama̱
huaṉti ̱ tamakaxtakkoḻh c-Antioquía xlip̱aẖuankoṉiṯ Jesús, xlacán luhua chap̱ax̱uhuaṉa̱
tamakaxtakkoḻh, chu̱ Espíritu Santo luhua xmaktay̱akoy̱ c-xlatamaṯcán.

14
Pablo, chu̱ Bernabé tza̱lako̱y sa̱mpi ̱ xmaknip̱utunko̱cán

1 Chaṉkoḻh c-xacac̱hiquiṉ Iconio, chu̱ acxni ̱ lákchaḻh sábado tanu̱koḻh c-
xpu̱kalhtahuakacan judíos, na̱ chuná̱ antá̱ cumu luhua tancs laṉtla̱ xmas̱iyunikoy̱
xtachihuiṉ Jesús huaṉtu̱ mas̱tay̱ akapu̱táxtut, lhu̱hua̱ huaṉti ̱ judíos, xaẖua̱ huaṉti ̱
ni ̱ judíos, caṉajlakoḻh. 2 Huam̱pi ̱ makapitziṉ judíos huaṉti ̱ ni ̱ xcaṉajlaputunkoy̱
huaṉtu̱ xlic̱hihuiṉankoy̱, tzucukoḻh quilhcax̱yaẖuakoy̱ makapitzíṉ huaṉti ̱ ni ̱ judíos,
chu̱ lactlahuanikoḻh xtapuhuaṉcán pi ̱ ni ̱ cacaṉajlakoḻh huaṉtu̱ Pablo xlic̱hihuiṉanikoy̱
nataḻán. 3 Huam̱pi ̱ mas̱qui chuná, yuma̱ chaṯuy apóstoles titamakaxtakkoḻh makas̱
quilhtamacú̱ antá̱ c-Iconio, chu̱ cumu xlip̱aẖuankoy̱ pi ̱ Quimpu̱chinacan Jesús
namaktakalhkoy̱, ni ̱ xpec̱uankoy̱ laṉtla̱ xlacán xlic̱hihuiṉankoy̱ xtachihuiṉ xla
akapu̱táxtut. Chu̱ Dios xmaḻuloknikoy̱ huaṉtu̱ xlacán xlic̱hihuiṉankoy̱ xpaḻacata
xtalakalhamáṉ, sam̱pi ̱ xmax̱quiḵoy̱ liṯlihuaka̱ laquim̱pi ̱ tlaṉ natlahuakoy̱ lactlanca
lic̱ac̱ni tascújut. 4 Huam̱pi ̱ cumu huaṉti ̱ xala cac̱hiquíṉ kampu̱tuy xuilakó̱ sam̱pi ̱
makapitzíṉ huaṉti ̱ xtaṯay̱akoy̱ judíos, chu̱ makapitzíṉ xtaṯay̱akoy̱ apóstoles. 5 Puschí ̱
maktum makapitziṉ yama̱ judíos, xaẖua̱ huaṉti ̱ ni ̱ judíos lacxtum tac̱atziḵoḻh
map̱aksiṉaníṉ antá̱ xalaníṉ pi ̱ nataḻaṯlahuakoy̱, chu̱ naactalamakniḵoy̱. 6 Huam̱pi ̱
acxni ̱ catziḵoḻh xlacán, huata xatláṉ tu̱ tlahuakoḻh, tzaḻakoḻh, chu̱ ankoḻh scujkoy̱ c-
aktum tíyat huanicán Licaonia. Antá̱ chaṉkoḻh c-xacac̱hiquiṉ Listra, xaẖua̱ c-Derbe, chu̱
na̱ paxiaḻhnankoḻh c-lactzu̱ cac̱hiquíṉ huaṉtu̱ xuilakó̱ c-xtuntamacnicán. 7 Antá̱ xlacán
lacaxtum xlia̱kchihuiṉantlaẖuankoy̱ xatlaṉ tamac̱atziṉíṉ huaṉtu̱ mas̱tay̱ akapu̱táxtut.

Akpaklhchipacán Pablo c-Listra
8 Maktum c-Listra Pablo xlia̱kchihuiṉama̱ xtachihuiṉ Jesús, chu̱ antá̱ xuí ̱ chaṯum

chixcú̱ huaṉti ̱ luhua chunata xlacachiniṯ pi ̱ ni ̱ lay xtlaẖuán. 9 Huá̱ chú̱ yuma̱ chixcú,
luhua cuiṉtaj xtlahuaniṯ huaṉtu̱ xlic̱hihuiṉamac̱a,̱ chu̱ Pablo úcxilhli ̱ pi ̱ antá̱ xuí,̱ chu̱
na̱ úcxilhli ̱ pi ̱ xcaṉajlanima̱ xtachihuíṉ pi ̱ Dios tlaṉ namap̱acsay. 10 Pablo pixtlanca̱
quilhánilh, chu̱ chuná̱ huánilh:

—¡Huix cuanimáṉ, lacapala̱ actancs caliṯay̱a̱ mintuhuán, chu̱ catláẖuanti!
Yama̱ chixcú̱ tuncán taḵapu̱yáẖualh, táq̱uiḻh, xtac̱huná̱ pala niṯú̱ xlaniy, chu̱ tzúculh

tlaẖuán. 11 Acxni ̱ liḻhu̱hua̱ ucxilhkoḻh huaṉtu̱ xtlahuaniṯ Pablo, xlacán chuná̱ aklhmaṉ
tzucukoḻh huankoy̱ c-xatachihuíṉ huaṉtu̱ xlic̱hihuiṉankoy̱ ti ̱ xala antá:

—¡Chiyú̱ tac̱taniṯanchi ̱ quidioscán huaṉti ̱ lakataquilhpu̱tayaẖu, huam̱pi ̱ huata xmac-
nicán na̱ luhua xtac̱huná̱ la̱ quimacnicán!

12Yuma̱ chixcuhuíṉ xlakataquilhpu̱takoy̱ lhu̱hua xatatlahuamakxtu csaṉtujcán huaṉ-
ti ̱xlim̱acaṉkoy̱ xdioscán, pus lim̱ax̱tukoḻh Bernabé la̱ xdioscan Júpiter, chu̱ Pablo xlim̱ax̱-
tukoy̱ la̱ xdioscan Mercurio, sam̱pi ̱ huá̱ luhua xakchihuiṉán. 13 Yuma̱ tachixcuhuíṯat
huaṉti ̱ chuná̱ xlip̱aẖuankoy̱ yuma̱ xdioscán, antaṉi ̱ lactanu̱cán cac̱hiquíṉ xyá̱ csicu-
lancán antaṉi ̱ xlakataquilhpu̱takoy̱, chu̱ yama̱ xpaḻi ̱ xdioscan Júpiter lacapala̱ lim̱inkoḻh
xánat lic̱ax̱tlahuáṉ, xaẖua̱ toro,̱ sam̱pi ̱ xlip̱u̱tum tachixcuhuíṯat xmaknip̱utunkoy̱ yama̱
toro̱ laquim̱pi ̱ nalic̱ax̱tlahuaṉanikoy̱ Pablo, chu̱ Bernabé. 14 Huam̱pi ̱ acxni ̱ yama̱ após-
toles catziḵoḻh pi ̱ huá̱ nalakataquilhpu̱takoy̱, maktum laṉtla̱ xtiṯ tlahuakoḻh xlhakaṯcán

caj laṉtla̱ lis̱iṯziḵoḻh, lacapala̱ lakstip̱aṯanu̱koḻh liḻhu̱hua, chu̱ chuná̱ pixtlanca̱ tzucukoḻh
huanikoy̱:

15 —¡Xlip̱acs huixín, liẖuana̱ cakaxpáttit! ¿Tú̱huan huixín quincaḻip̱u̱lhcay̱áṯit la̱
dioses? Quin na̱ caj chixcuhuíṉ xtac̱huná̱ la̱ huixín, chu̱ quin caj cminiṯán caẖuaniyáṉ
pi ̱calakmakántit xlip̱acs mintasmaniṉcán huaṉtu̱ tlahuayáṯit sam̱pi ̱niṯú̱ xlakasi, chu̱ caj
xmaṉ huá̱ calip̱aẖuántit yama̱ chas̱tumDios xastacná̱ huaṉti ̱maḻacatzuquiḵoṉiṯ akapú̱n,
caṯiyatna, xaẖua̱ taḵayaẖuaná, chu̱ xlip̱acs huaṉtu̱ ananiy. 16 Hasta laṉtla̱ makas̱a
quilhtamacú̱ yama̱ huaṉti ̱ chas̱tum Dios lama,̱ lim̱akaxtakkoḻh xlip̱acs tachixcuhuíṯat
huaṉti ̱ ni ̱ luhua xlakapaskoy̱ pi ̱ calatamaḵoḻh, chu̱ calakataquilhpu̱takoḻh catu̱huá̱ tu̱
xlacán chuná̱ xpuhuankoy̱. 17 Huam̱pi ̱ huata xlá̱ ankalhíṉ lim̱ac̱atziṉip̱utunkoḻh pi ̱
xlá̱ Dios huaṉti ̱ luhua tlaṉ catziy̱, sam̱pi ̱ huá̱ quincam̱acaminiyáṉ seṉ, chu̱ luhua
tlaṉ quincas̱iculanaṯlahuaniyáṉ huaṉtu̱ chanaẖu, chu̱ tlaṉ makalanaṉanaẖu laquim̱pi ̱
nakalhiy̱aẖu lis̱takuán huaṉtu̱ naliẖuay̱anaẖu, chu̱ lip̱ax̱uhu nalatamay̱aẖu.

18Huam̱pi ̱mas̱qui Pablo, chu̱ Bernabé chuná̱ lix̱akatliḵoḻh yama̱ chixcuhuíṉ, takalaná̱
maḻactlahuiḵoḻh pi ̱ni ̱ camakniḵoḻh yama̱ toro̱ laquim̱pi ̱nalic̱ax̱tlahuaṉanikoy̱.

19 Acxni ̱ yuma̱ quilhtamacú̱ chinkoḻh c-Listra makapitziṉ judíos huaṉti ̱ xminkoṉi-̱
tanchá̱ c-Antioquía, chu̱ c-Iconio, chu̱ tzucukoḻh maḻakaspityaẖuakoy̱ liḻhu̱hua̱ pi ̱ niaḻh
calip̱aẖuankoḻh huaṉtu̱ xlic̱hihuiṉán Pablo, chu̱ camakniḵoḻh. Pus yama̱ chixcuhuíṉ siṯz-
iṉikoḻh Pablo, chu̱ lia̱ctalakoḻh chíhuix; acxni ̱aya cacs támaḻh Pablo, xlacán puhuankoḻh
pi ̱max̱ aya xmakniḵoṉiṯ, xuataleṉkoḻh hasta c-xquilhapaṉ cac̱hiquíṉ. 20Huam̱pi ̱aḻis̱taḻh
acxni ̱ liṯamacxtumiḵoḻh huaṉti ̱ aya xlip̱aẖuankoṉiṯ Jesús, Pablo lacatzucu̱ tzúculh tay̱ay
xtac̱huná̱ pala niṯú̱ xlaniniṯ, chu̱ tanu̱pá̱ cac̱hiquíṉ. Chaṉchu̱ lic̱haḻí ̱ taṯácax̱li ̱ Bernabé,
chu̱ ankoḻh c-xacac̱hiquiṉ Derbe.

21Antá̱ c-Derbe lia̱kchihuiṉankoḻh xatlaṉ xtamac̱atziṉiṉ Jesús huaṉtu̱ mas̱tay̱ laktáx-
tut, chu̱ luhua lhu̱hua̱ huaṉti ̱ lip̱aẖuankoḻh Quimpu̱chinacán la̱ xmaa̱kapu̱taxtiṉacán.
A̱lis̱taḻh chú̱ tacax̱palakoḻh pi ̱ antá̱ tapu̱spitpalakoḻh xtijicán antaṉi ̱ xminkoṉiṯanchá̱
c-Listra chu̱ Iconio, chu̱ cham̱palakoḻh c-xacac̱hiquiṉ Antioquía. 22 Antá̱ huaṉti ̱
xlip̱aẖuankoy̱ Jesús, xlacán xmaṯlihuaklhmakó,̱ chu̱ xmaa̱katancsamaḵó̱ xtaḵpuhuan-
tiṉcán; stacyaẖuakoy̱ laṉtla̱ natapalhiṉikoy̱ c-xtacaṉajlacán, xuanikoy̱ pi ̱ huaṉtu̱ aksti-̱
tum calip̱aẖuankoḻh Quimpu̱chinacan Jesús mas̱qui lhu̱hua̱ huaṉtu̱ caakspulakoḻh, chu̱
huaṉtu̱ xlim̱ap̱aṯiṉiḵoc̱a,̱ sam̱pi ̱ xlip̱acs huaṉti ̱ aktum catziy̱ nalakmax̱tuy xlis̱tacna c-
xlacatiṉ Dios, chu̱ natanu̱y c-xasas̱ti xtapáksiṯ huaṉtu̱ nahuiliy̱ c-akapú̱n, pus lhu̱hua̱
huaṉtu̱ nalip̱aṯiy̱ u̱nu̱ caṯuxáẖuat. 23 C-akatunu yuma̱ cac̱hiquíṉ xlacán lacsackoḻh
makapitziṉ lakkoḻún laquim̱pi ̱ huá̱ napuxcu̱nanikoy̱ huaṉti ̱ aya xlip̱aẖuankoṉiṯ Jesús,
chu̱ acxni ̱ pu̱tum xkalhxtaknankoṯlahuakoḻh oración, squinikoḻh Dios pi ̱ huá̱ camak-
tay̱akoḻh c-xtascujutcán huaṉtu̱ xmac̱uiṉtajliḵoc̱aniṯ yuma̱ lakkoḻún.

Pablo, chu̱ Bernabé taspitpalako̱lh c-Antioquía hua̱mpi ̱hua̱ntu̱ xma̱paksiy̱ Siria
24 A̱lis̱taḻh tiṯaxtukoḻh c-xatiyat Pisidia, chu̱ chaṉkoḻh c-xatiyat Panfilia. 25 Acxni ̱

chaṉkoḻh c-Perge antá̱ lic̱hihuiṉampalakoḻh xtachihuiṉ Dios, chu̱ hasta aḻis̱taḻh chaṉkoḻh
c-Atalia. 26 Antá̱ c-Atalia taju̱koḻh c-aktum pu̱tacutnu, chu̱ chuná̱ paṯacutkoḻh hasta
chaṉkoḻh c-Antioquía, antaṉi ̱ xapu̱lana̱ nataḻaníṉ xala yama̱ cac̱hiquíṉ, acxni ̱ maq̱uil-
hanu̱koḻh, squinikoḻh liṯláṉ Dios pi ̱ namaktakalhkoy̱ c-xtascujutcán huaṉtu̱ xlá̱ xliḻac-
sackoṉiṯ, chu̱ huaṉtu̱ chú̱ aya xquim̱aḵantaxtiḵoṉiṯ. 27 Acxni ̱ chu̱ tichaṉkoḻh, tima-̱
makstokkoḻh kampu̱tum caṉajlaníṉ, na̱ tilic̱hihuiṉankoḻh huaṉtu̱ xtlahuanikoṉot Dios
lactlanca lic̱ac̱ni, cu̱ laṉtla̱ xkalhiṉikoṉiṯ liṯláṉ xakmakat chixcuhuíṉ, pi ̱na̱ nakalhiṉikoy̱
tacaṉajla. 28 Antá̱ chú̱ titaṯamakaxtakkoḻh lim̱aḵalhtahuákeṯ makas̱ quilhtamacú̱
laquim̱pi ̱namaktay̱akoy̱ yama̱ caṉajlaníṉ xala c-Antioquía.

15
Xlip̱acs apóstoles tamacxtumiḵo̱y c-Jerusalén

1 Hua̱ chú̱ makapitzíṉ judíos ti ̱ xminkoṉiṯanchá̱ c-Judea, xmakacaṉajlaputunkoy̱

nataḻaníṉ huaṉti ̱ ni ̱ judíos, xuanikoy̱ pi ̱ hua̱ lapi ̱ ni ̱ circuncidar nalakoy̱ xtac̱huná̱ laṉtla̱
huan Xlim̱ap̱eksiṉ Moisés, ni ̱catiakapu̱taxtukoḻhcú̱ c-xlacatiṉ Dios. 2Pablo chu̱ Bernabé
tzucukoḻh taḻaẖuanikoy̱ yuma̱ chixcuhuíṉ sam̱pi ̱ ni ̱ xmaṯlaṉiḵoy̱ huaṉtu̱ xmakacaṉajla-
putunkoy̱. Pus cumu timaḵampaq̱uiḵoḻh tapap̱ítzit chu̱ taḵslokóṉ luhua tlihueke, laṉtla̱
xliḻhu̱hua̱ xlacán lacxtum lic̱atziḵoḻh, chu̱ nam̱á̱ laẖuanikoḻh: “Xatláṉ camacaṉkoẖu
makapitziṉ chixcuhuíṉ laquim̱pi ̱ xlacán naankoy̱ c-Jerusalén, chu̱ nakalhasquinkoy̱
apóstoles, chu̱ puxcu̱naniṉ lakkoḻún huaṉtu̱ quin quiliṯlahuatcán.” Huam̱pi ̱ huata
huá̱ liḻhcaḵoc̱a̱ caankoḻh Pablo, Bernabé, chu̱ makapitziṉ chixcuhuíṉ huaṉti ̱ luhua
lactalip̱aẖu xuankoṉiṯ c-xlakstip̱aṉcán. 3Chaṉchu̱ xlacán pi ̱xmaq̱uilhanu̱koṉiṯtá̱ xlip̱acs
caṉajlaníṉ, huá̱ chipakoḻh tiji ̱ huaṉtu̱ xtiṯaxtuy c-Fenicia, chu̱ Samaria. Caniẖua̱ antaṉi ̱
xtiṯaxtukoy̱ xlic̱hihuiṉankoy̱ laṉtla̱ yama̱ huaṉti ̱ ni ̱ judíos xlakmakankoṉiṯ xalakmakaṉ
xtasmaniṉcán, chu̱ laṉtla̱ xlip̱aẖuankoṉiṯ Dios. Xlip̱acs nataḻaníṉ huaṉti ̱ xkaxmatkoy̱
laṉtla̱ Dios xtlahuama̱ xtascújut c-xnacu̱cán ti ̱ ni ̱ judíos luhua xlip̱ax̱uhuakoy̱. 4 Acxni ̱
Pablo, chu̱ Bernabé chaṉkoḻh c-Jerusalén, kampu̱tum tamacxtumiḵoḻh huaṉti ̱ xpuxcu̱-
nanikoy̱ huaṉti ̱xlip̱aẖuankoy̱ Jesús, xaẖua̱ apóstoles, chu̱ puxcu̱naniṉ lakkoḻuún. Xlacán
tzucukoḻh huankoy̱ laṉtla̱ Dios xtlahuaniṯ c-xlatamaṯcán lactlanca tascújut. 5 Huam̱pi ̱
huá̱ chú̱ makapitziṉ fariseos huaṉti ̱ na̱ aya xcaṉajlakoṉiṯ, xlacán tay̱akoḻh, chu̱ chuná̱
chihuiṉankoḻh:

—Quin cpuhuanaẖu pi ̱ yama̱ huaṉti ̱ ni ̱ judíos lacachinkoṉiṯ, chu̱ aya lip̱aẖuankoṉiṯ
Jesús, max̱ xlacasquinca nachucunikoc̱án actzu̱ xtiyatliẖuacán laquim̱pi ̱ chuná̱ na-
maḵantaxtiḵoy̱ xlim̱ap̱aksiṉ Moisés.

6 Puschí ̱ yama̱ apóstoles, xaẖua̱ lakkoḻutziṉ puxcu̱naníṉ macxtum lakoḻh pi ̱ xatláṉ
natamacxtumip̱alakoy̱ laquim̱pi ̱ liẖuana̱ nalic̱hihuiṉankoy̱ laṉtla̱ nacax̱tlahuakoy̱ yuma̱
taḵlhú̱huiṯ. 7 Acxni ̱ tamacxtumip̱alakoḻh, makas̱ xliḵalhchihuiṉamaḵó̱ sam̱pi ̱ ni ̱ xcatz-
iḵoy̱ laṉtla̱ miniṉiy natlahuakoy̱. Huam̱pi ̱maktum Pedro táy̱alh, chu̱ chuná̱ huanikoḻh:

—Nataḻaníṉ, huixín catziy̱áṯit laṉtla̱ Dios quilácsacli ̱ quit laṉtla̱ makas̱a quilhtamacú̱
laquim̱pi ̱nacán lia̱kchihuiṉanikoy̱ yama̱ huaṉti ̱ni ̱ judíos laṉtla̱ Dios lakmax̱tuputunkoy̱
lapi ̱ xlacán nalip̱aẖuankoy̱ Jesús xtac̱huná̱ laṉchú̱ quin lip̱aẖuanaẖu. 8 Sam̱pi ̱ Dios pacs
lakapasa̱ chaṯunu chaṯunu̱ xnacu̱cán tachixcuhuíṯat, chu̱ xlá̱ luhua tancs quincam̱ac̱atz-
iṉíṉ pi ̱ acxtum lakalhamankoy̱ mas̱qui ti ̱ ni ̱ judíos, pus huá̱ lim̱aḻuloknikoḻh acxni ̱ na̱
max̱quiḵoḻh xliṯlihuaka Espíritu Santo xtac̱huná̱ la̱ quincam̱ax̱quíṉ quin. 9Dios ni ̱pala tú̱
tapap̱ítzit xtláhualh xpaḻacatacán chu̱ quin, chú acxtum lakchakanikoy̱ xtalaḵalhiṉcán
xtac̱huná̱ laṉtla̱ quin tlaṉ quincax̱apaniniṯán quinacu̱cán quin acxni ̱ lip̱aẖuahu Jesús.
10 Pus huá̱ chú̱, ¿tú̱huan huixín caj lia̱klhu̱huaṯnanáṯit huaṉtu̱ Dios tlahuaniṯ? ¿Tú̱
xpaḻacata lim̱aṯlahuip̱utunkoy̱áṯit huaṉti ̱ aya lip̱aẖuankoṉiṯ Jesús yama̱ tuhua̱ tatlahu
huaṉtu̱ ni ̱ pala quin, chu̱ ni ̱ pala chaṯum judío hasta laṉchú̱ pala tlaṉ macalaniṯahu
xmaḵantaxtiẖu? 11 Chí ̱ huam̱pi ̱ huata quin catziy̱aẖu, caj xtalakalhamáṉ Quimpu̱chi-
nacan Jesús, huá̱ quincaḻim̱aḵapu̱taxtiy̱áṉ, lacxtum la̱ quin chu̱ xlacán laquim̱pi ̱ tlaṉ
naquincam̱aṯzankaṉaniyáṉ quintalaḵalhiṉcán, pus na̱ chuná̱ chú̱ yama̱ huaṉti ̱ni ̱ judíos,
caj liṯláṉ, lacxtum lakalhamankoṉiṯ xtac̱huná̱ la̱ quin.

12 Puschí ̱ pacs katxtakkoḻh liḻhu̱hua, huata hua̱ kaxmatnikoḻh Bernabé, chu̱ Pablo
laṉtla̱ xlic̱hihuiṉankoy̱ lactlanca lic̱ac̱ni, xhu̱ xaliucxílhti ̱ xtlahuaniṯ Dios xpaḻacatacán
c-xlakstip̱aṉcán xakmakat chixcuhuíṉ. 13 Acxni ̱ chu̱ xlacán chihuiṉankoḻh, Santiago
táy̱alh, chu̱ chuná̱ huanikoḻh:

—Nataḻaníṉ, catlahuátit liṯláṉ, liẖuana̱ cakaxpáttit, chu̱ caakatáḵstit yuma̱ actzu̱ tachi-
huíṉ huaṉtu̱ naccaẖuaniyáṉ: 14 Simón Pedro aya quincaḻiṯac̱hihuiṉaniṯán laṉtla̱ Dios
huacu luhua lakalhamankoṉiṯ huaṉti ̱ni ̱judíos lacachinkoṉiṯ laṉtla̱ quin, chu̱ lacsackoṉiṯ
laquim̱pi ̱ na̱ xcamán nahuankoy̱. 15 Xlip̱acs tu̱ quiṯaxtuniṯ tancs liḵantaxtuniṯ huaṉtu̱
titzokkoḻh xalakmakaṉ profetas c-Liḵalhtahuaka̱ antaṉi ̱ chuná̱ huan:
16 ‘Mas̱qui cakxtakmakankoṉiṯ nalakcháṉ quilhtamacú̱ acxni ̱quit nacmimpalay,

chu̱ liẖuana̱ nacmaḵantaxtiṉikoy̱ yama̱ talaccax̱lán huaṉtu̱ hasta xamakaṉ quilhtamacú̱

ctaṯlahuakoḻh rey David, chu̱ xliṉataḻan judíos,
huam̱pi ̱aya talaklaḵalhiṉiṯ sam̱pi ̱ni ̱maḵantaxtip̱utunkoṉiṯ huaṉtu̱ xlakchaṉkoy̱ xlacán

namaḵantaxtiḵoy̱.
17 Laquim̱pi ̱ chuná̱ xlip̱acs am̱akapitziṉ tachixcuhuíṯat caniẖua̱ xalaníṉ,
na̱ tlaṉ lacxtum naputzakoy̱ laṉtla̱ akstiṯum nalip̱aẖuankoy̱ Xpu̱chinacán,
chu̱ laquim̱pi ̱huaṉti ̱ni ̱ judíos na̱ pacs xcamán nahuamputunkoy̱.
18 Chuná̱ mac̱atziṉiṉán Quimpu̱chinacan Dios
huaṉti ̱ laṉchú̱ mas̱iyuy
huaṉtu̱ xlaclhcaẖuiliṉiṯ yama̱ makaṉ quilhtamacú̱.’

19“Pus cpuhuánpi ̱tama̱ chixcuhuíṉ huaṉti ̱ni ̱judíos huam̱pi ̱laṉchú̱ aya lip̱aẖuankoṉiṯ
Dios, chu̱ lakmakankoṉiṯ huaṉtu̱ niṯú̱ xlakasi ̱caj xtahuilatcán, ni ̱quincam̱iniṉiyáṉ fuerza̱
namaṯlahuiḵoy̱aẖu huaṉtu̱ huan c-xlim̱ap̱aksiṉ Moisés pi ̱ na̱ chuná̱ namaḵantaxtiḵoy̱
pacs yama̱ lactzu̱ tahuílat huaṉtu̱ quin judíos lis̱maniṉiṯahu maḵantaxtiy̱aẖu. 20 Chí ̱
huam̱pi ̱ caj catzoknikoẖu aktum carta̱ antaṉi ̱ nahuanikoy̱aẖu pi ̱ ni ̱ cahuakoḻh catu̱hua̱
líẖuat huaṉtu̱ lic̱ax̱tlahuaṉanicaniṯ huaṉtu̱ caj xatatlahuamakxtu dios, chu̱ ni ̱ cax-
akatliḵoḻh catiẖua̱ puscaṯ pala huí ̱ xpuscaṯcán, chu̱ ni ̱ miniṉikoy̱ liẖuay̱ankoy̱ takalhíṉ
huaṉtu̱ ni ̱ stajmakankoṉiṯ xkalhni, chu̱ ni ̱ pala huaṉtu̱ caj jicsuakoṉiṯ, xaẖuachí ̱ na̱ ni ̱
pala hua̱ kalhni ̱cahuakoḻh. 21 Sam̱pi ̱ luhua quiliḻacapas̱tacatcán pi ̱hasta laṉtla̱ xamakaṉ
quilhtamacú̱ acxni ̱ xlim̱ixatujunáṉ sábado lia̱kchihuiṉancaniṯ xlim̱ap̱aksiṉ Moisés c-
akatunu quimpu̱kalhtahuakacán, hua̱ yuma̱ tip̱aṯu̱ tu̱ tlak liẖuancánpi ̱ni ̱quiliṯlahuatcán
quin judíos.”

Xcartajcan apóstoles hua̱ntu̱ maca̱niko̱lh nata̱laníṉ xala c-Antioquía
22 Xlip̱acs apóstoles, puxcu̱naniṉ lakkoḻún, chu̱ xlip̱acs kampu̱tum caṉajlaníṉ xala

c-Jerusalén, tlaṉ tlahuakoḻh huaṉtu̱ Santiago huanikoḻh, xlacán lacsacxtukoḻh chaṯuy
lactalip̱aẖu chixcuhuíṉ huaṉti ̱ lacxtum nataa̱nkoy̱ Pablo, chu̱ Bernabé c-Antioquía
laquim̱pi ̱ naleṉkoy̱ yama̱ carta. Yuma̱ chixcuhuíṉ huaṉti ̱ lacsackoc̱a̱ xuanikoc̱án Judas
huaṉti ̱ na̱ xkalhiy̱ xliṯip̱aṯuy xtucuhuiní ̱ Barsabás, xaẖua̱ Silas. 23 Huá̱ chú̱ maḻeṉiḵoc̱a̱
carta̱ tu̱ nam̱á̱ xuan:

“Quin apos̱toles, chu̱ puxcu̱naniṉ lakkoḻún, xaẖua̱ xlip̱acs huaṉti ̱ clip̱aẖuanaẖu Jesús
u̱nú̱ c-Jerusalén, luhua caṉa̱ lip̱ax̱uhu ccax̱akatliḻacam̱ac̱háṉ yuma̱ c-carta̱ xlip̱acs huixín
nataḻaníṉ huaṉti ̱ ni ̱ judíos, chu̱ huilátit c-xacac̱hiquiṉ Antioquía, chu̱ huixín huaṉti ̱
huilátit xlic̱aṯlanca̱ c-xatiyat Siria, chu̱ Cilicia. 24 Quin ccatziṉiṯahu pi ̱ hua̱ makapitziṉ
chixcuhuíṉ u̱nú̱ xalaníṉ quiḻakoc̱há̱ antá, chu̱ xlacán caḻaksokaḻiṉín mintacaṉajlacán,
sam̱pi ̱ caḻim̱ap̱aksim̱áṉ pi ̱ xlacasquinca nachucunicanáṯit actzu̱ mintiyatliẖuacán, chu̱
xlip̱acs xlim̱ap̱aksiṉ Moisés namaḵantaxtiy̱áṯit huaṉtu̱ huan. Huam̱pi ̱ tama̱ huaṉti ̱
chuná̱ lic̱hihuiṉamaḵó,̱ quin niṯú̱ cmax̱quiḵoṉiṯahu talacasquín, chu̱ hasta niṯú̱ quin-
caḵalhasquimáṉ. 25 Huá̱ xpaḻacata quin cliḻacsackoṉiṯahu chaṯuy chixcuhuíṉ laquim̱pi ̱
xlacán nacaḻakanac̱háṉ, chu̱ nacaḻiṯaḵalhchihuiṉanáṉ huaṉtu̱ quin nacuanikoy̱aẖu, huá̱
lacxtum nataa̱nkoy̱ac̱há̱ Pablo, chu̱ Bernabé. 26 Hua̱ yama̱ nataḻaníṉ huaṉti ̱ lhu̱hua̱
tu̱ lip̱aṯiṉankoḻhá̱ caj xpaḻacata̱ pi ̱ huá̱ lic̱hihuiṉamaḵó̱ xtachihuiṉ Quimpu̱chinacan
Jesucristo. 27 Chu̱ yama̱ nataḻaníṉ huaṉti ̱ quin ccam̱aḻakachaṉimáṉ huanikoc̱án Judas,
chu̱ Silas. Xlacán liẖuana̱ nacaḻix̱akatliy̱áṉ huaṉtu̱ huixín miliṯlahuatcán. 28 Sam̱pi ̱
hua̱ Espíritu Santo quincam̱ap̱uhuaṉíṉ pi ̱ ni ̱ naccam̱aṯlahuiy̱áṉ caṯa lhu̱hua tascújut
huaṉtu̱ quin judíos cmaḵantaxtiy̱aẖu. Hua̱ yumá̱ huaṉtu̱ huixín miliṯlahuatcán: 29 ni ̱
cahuátit líẖuat huaṉtu̱ lic̱ax̱tlahuaṉanicaniṯ tu̱ caj xatatlahuamakxtu csaṉtujcán huaṉti ̱
ni ̱ lip̱aẖuankoy̱ ti ̱ xtas̱tum quiDioscán, na̱ ni ̱ pala huá̱ cahuátit xaliẖuay̱ lactzu̱ takalhíṉ
huaṉtu̱ ni ̱ tastajmakaniṯ xkalhni, na̱ ni ̱pala huá̱ cahuátit huaṉtu̱ jicsuakoṉiṯ, chu̱ kalhni ̱
ni ̱ nahuayáṯit; na̱ chuna liṯum, ni ̱ caxakatlíṯit catiẖua̱ puscaṯ lapi ̱ huí ̱ mimpuscaṯ. Lapi ̱
huixín chuná̱ namaḵantaxtiy̱áṯit huaṉtu̱ ccaẖuanimáṉ luhua akstiṯum lapáṯit nahuán.
Catatlihuáklhtit caliṯzaksátit.”

30Acxni ̱maq̱uilhanu̱koc̱a,̱ yuma̱ talakacháṉ chipakoḻh tiji, chu̱ ni ̱lim̱akas̱ quilhtamacú̱

chaṉkoḻh c-Antioquía. Xlip̱acs nataḻaníṉ antá̱ xalaníṉ tamacxtumiḵoḻh; acxni ̱ chu̱ aya
pu̱tum xuilakó̱ xlacán macamas̱taḵoḻh yama̱ carta̱ huaṉtu̱ xmaḻeṉiḵoc̱án. 31 Acxni ̱
chú̱ liḵalhtahuakanikoc̱a̱ huaṉtu̱ xtatzokniṯ yama̱ c-carta̱ yama̱ huaṉti ̱ ni ̱ judíos luhua
maa̱ktziyajkoḻh huaṉtu̱ antá̱ xuan sam̱pi ̱ liẖuacá̱ maa̱kpuhuantiṉiḵoḻh c-xtacaṉajlacán.
32 Chaṉchu̱ Judas, chu̱ Silas, pi ̱ na̱ makaacchaṉkoy̱ talacapas̱tacni, xlacán tzucukoḻh
maa̱kpuhuantiṉiḵoy̱ yama̱ nataḻaníṉ, chu̱ maa̱kataḵsniḵoḻh laṉtla̱ luhua lacasquín Dios
akstiṯum nalatamaḵoy̱. 33-34 Acxni ̱ chú̱ aya fuerza̱ makas̱á̱ xlamaḵó̱ c-Antioquía, Judas,
chu̱ Silas taspitpalakoḻh c-Jerusalén, pus yama̱ nataḻaníṉ luhua aktum tapax̱uhuáṉ
makaxtakkoḻh pi ̱ naankoy̱, chu̱ huanikoḻh Dios caleṉkoḻh. 35 Chiṉchu̱ hua̱ Pablo,
chu̱ Bernabé, antá̱ tamakaxtakkoḻh, chu̱ xtaḻam̱aktay̱akoy̱ yama̱ huaṉti ̱ xpuxcu̱nankoy̱
xlia̱kchihuiṉankoy̱ xtachihuíṉ Quimpu̱chinacan Jesús.

Pablo xlim̱aktuy chipay tiji ̱ laquim̱pi ̱ nalic̱hihuiṉantla̱huán xtachihuiṉ Dios
36 Chuná̱ makas̱ cscujmaḵó̱ antá, chu̱ maktum Pablo huánilh Bernabé:
—Chú̱ xtacax̱palahu, chu̱ xahu lakapaxiaḻhnampalakoy̱aẖu yama̱ nataḻaníṉ c-lactzu̱

xcac̱hiquiṉcán antaṉi ̱ lia̱kchihuiṉankoṉiṯahu xtachihuiṉ Dios laquim̱pi ̱naquiu̱cxilhaẖu
laṉtla̱ huilakó.̱

37Bernabé xtaa̱mputún Pablo huam̱pi ̱na̱ xlacasquín pi ̱nataa̱nkoy̱ Juan huaṉti ̱xkalhiy̱
xliṯip̱aṯuy xtucuhuini Marcos.

38Huam̱pi ̱Pablo ni ̱maṯláṉiḻh pi ̱nataa̱nkoy̱ Marcos, chu̱ chuná̱ huánilh:
—Quit ni ̱ clacasquín naquincas̱taḻaniyáṉ. ¿Tú̱huan aklhtachokoniṯ c-Panfilia na̱ niaḻh

xquincaṯaa̱mputunáṉ c-tascújut?
39Makas̱ laṉtla̱ xlaḻia̱klhu̱huaṯnamaḵó,̱ chu̱ ni ̱ lay acxtum xcatziḵoy̱.
—Lapi ̱ huix ni ̱ lacasquina̱ naquincas̱taḻaniyáṉ, huata xatláṉ lacatanu̱ quit nactaá̱n —

kálhtiḻh Bernabé.
Puschí ̱ Bernabé taṯáju̱lh c-pu̱tacutnu̱ Marcos, chu̱ akxtákmiḻh Pablo, chu̱ ankoḻh c-

Chipre. 40 Chiṉchu̱ hua̱ Pablo, hua̱ xlá̱ taṯalakxtúmiḻh Silas. Acxni ̱ xlip̱acs nataḻaníṉ
tlahuakoḻh oración squinkoḻh Dios pi ̱huá̱ camaktakalhkoḻh, chu̱ camaktay̱akoḻh, xlacán
quilhtay̱akoḻh xtijicán, ankoḻh. 41 Pu̱lh antá̱ tiṯaxtukoḻh c-xatiyat Siria, chu̱ Cilicia,
chu̱ caniẖuá̱ antaṉi ̱ xchaṉkoy̱ xuilakó̱ huaṉti ̱ xlip̱aẖuankoy̱ Jesús, xtaḵalhchihuiṉankoy̱
laquim̱pi ̱namaa̱kpuhuantiṉiḵoy̱.

16
Timoteo sta̱laniko̱y Pablo, chu̱ Silas

1 Pablo, chu̱ Silas chaṉkoḻh c-aktum cac̱hiquíṉ xuanicán Derbe, chu̱ aḻis̱taḻh chaṉkoḻh
Listra. Antá̱ maṉoklhukoḻh chaṯum kahuasa xuanicán Timoteo. Yuma̱ kahuasa, chu̱
na̱ chuná̱ xtzi ̱ huaṉti ̱ judía xuaniṯ, xlip̱aẖuankoy̱ Jesús, huam̱pi ̱ xtlaṯ griego xuaniṯ.
2 Xlip̱acs nataḻaníṉ xala c-Listra, chu̱ xala c-Iconio xpax̱quiḵoy̱ Timoteo. 3 Pus huá̱
xpaḻacata liẖuánilh Pablo pi ̱castaḻanikoḻh caniẖuá̱ antaṉi ̱xlacán xtiamaḵoḻhcú̱. Huam̱pi ̱
pu̱lh circuncidar tlahuaca̱ laquim̱pi ̱ ni ̱ nalakmakankoy̱, usu nalis̱iṯziḵoy̱ judíos huaṉti ̱
xuilakó̱ yama̱ cac̱hiquiṉíṉ antaṉi ̱naankoy̱ lic̱hihuiṉankoy̱ Jesús, sam̱pi ̱xlip̱acs xcatzic̱án
pi ̱ ni ̱ judío xuaniṯ xtlaṯ. 4 A̱lis̱taḻh ni ̱ lim̱akas̱ xlacán tacax̱koḻh, chu̱ caniẖuá̱ antaṉi ̱
xlacán xtiṯaxtukoy̱ xliṯac̱hihuiṉankoy̱ cristianos huaṉtu̱ xlaccax̱tlahuakoṉiṯ tapáksiṯ
yama̱ apóstoles, chu̱ lakkoḻún huaṉti ̱xpuxcu̱nankoy̱ c-Jerusalén xpaḻacatacan nataḻaníṉ
huaṉti ̱ ni ̱ judíos. Na̱ huankoḻh pi ̱ luhua xminiṉikoy̱ namaḵantaxtiḵoy̱ xlip̱acs yuma̱
lactzu̱ xtapaksiṯcán. 5 Chuná̱ chú̱ kampaṯunu caṉajlaníṉ xlic̱aṉa̱ xliṯahuixcaṉim̱aḵó,̱
chu̱ xtaḵatancsamaḵó̱ c-xtacaṉajlacán, na̱ chaḻi ̱ chaḻí ̱ xtaliẖuaquiṯiḻhama̱ huaṉti ̱ xli-̱
paẖuankoy̱ Quimpu̱chinacan Jesús.

Pablo lim̱a̱lakapalajuanic̱án cha̱tum chixcú̱ xala c-xatiyat Macedonia
6 Espíritu Santo map̱uhuaṉiḵoḻh Pablo, Silas, chu̱ Timoteo pi ̱ ni ̱ calia̱kchihuiṉankoḻh

xtachihuiṉ Jesús c-xatiyat Asia, huata caj tiḻacatzaḻahuiliḵoḻh, chu̱ na̱ caj tiṯaxtukoḻh

c-xatiyat Frigia, chu̱ Galacia. 7 A̱lis̱taḻh chaṉkoḻh antaṉi ̱ tzucuy map̱aksiṉán aktum
tíyat huaṉtu̱ xuanicán Misia, chu̱ antá̱ xtiṯaxtuputunkoy̱ c-xatiyat Bitinia, huam̱pi ̱
cspiritu Jesús ni ̱ max̱quiḵoḻh talacasquín antá̱ nalacankoy̱. 8 Huata c-Misia na̱ caj
tiṯum tiṯaxtukoḻh, chu̱ chaṉkoḻh c-xacac̱hiquiṉ Troas. 9 Huatiya yama̱ tzis̱ní, c-Troas,
Pablo maḻakapalajuanic̱a,̱ xlá̱ úcxilhli ̱ chaṯum chixcú̱ xala c-Macedonia, antá̱ xlakalaya,̱
chu̱ chuná̱ csquinima̱ liṯláṉ, xuanima:̱ “Catlahua̱ liṯláṉ, capaṯacútnanti, caquincaḻakta̱
u̱nú̱ c-Macedonia, chu̱ caquincam̱aktay̱a.” 10 Acxni ̱ chuná̱ lim̱aḻacahuaṉic̱a̱ Pablo,
quin lacapala̱ ctzucuhu tacax̱aẖu laquim̱pi ̱ nacanaẖu lia̱kchihuiṉanaẖu yama̱ lip̱ax̱uhu
tamac̱atziṉíṉ laṉtla̱ Jesús lakmax̱tunán c-Macedonia, sam̱pi ̱ xaccatziy̱aẖu pi ̱ hua̱ Dios
antá̱ xquincam̱acam̱putunáṉ.

Pablo chu̱ Silas lic̱hihuiṉanko̱y Jesús c-Filipos
11C-Troas ctaju̱hu c-aktum pu̱tacutnu, chu̱ tzaj ctacutnahu hasta cchaẖu c-aktum isla

huanicán Samotracia, chaṉchu̱ hasta lic̱haḻí ̱ cchaẖu c-xacac̱hiquiṉ Neápolis. 12 A̱lis̱taḻh
chú̱ cchaẖu c-xacac̱hiquiṉ Filipos, antá̱ u̱nú̱ lhu̱hua̱ xuilakó̱ tachixcuhuíṯat romanos,
xaẖuachí ̱ hua̱ yuma̱ cac̱hiquíṉ huaṉtu̱ tlak tlanca ni ̱ xahua̱ xlip̱acs cac̱hiquíṉ huaṉtu̱
xmap̱aksiḵoy̱ Macedonia. Unú̱ fuerza̱ ctamakaxtakui ̱ tzinu̱ quilhtamacú̱. 13 Sábado
acxni ̱ xlip̱acs judíos xjaxkoy̱, cahu c-xquilhtu̱n kalhtu̱choko̱ huaṉtu̱ lacatzú̱ xtiṯaxtuy
cac̱hiquíṉ, sam̱pi ̱ quincaḻiṯaḵalhchihuiṉancán pi ̱ antá̱ xtamacxtumiḵoy̱ judíos laquim̱pi ̱
natlahuakoy̱ xoracioncán. Antá̱ xtamacxtumiḵoṉiṯ makapitziṉ lacchaján. Quin
ctahuilahu, chu̱ ctzucuhu liṯaḵalhchihuiṉankoy̱aẖu Jesús laṉtla̱ lakmax̱tunán. 14 C-
xlakstip̱aṉcan yama̱ lacchaján xuí ̱ chaṯum puscaṯ xala c-Tiatira xuanicán Lidia, xlá̱
cstaḵoy̱ xalacuan lhákaṯ. Yuma̱ puscaṯ mas̱qui ni ̱judía xlacachiniṯ luhua xmax̱quiy̱ cac̱ni ̱
Dios, chu̱ acxni ̱ xkaxmatnima̱ xtachihuiṉ Pablo, Quimpu̱chinacán lakpalíṉilh xnacú̱
laquim̱pi ̱ nacaṉajlay pacs huaṉtu̱ xlic̱hihuiṉama.̱ 15 Acxnitiya̱ yama̱ quilhtamacú̱ Lidia
taḵmúnulh, xaẖua̱ xlip̱acs xcamán, chu̱ ti ̱ xtaẖuilakó̱ c-xchic. A̱lis̱taḻh Lidia chuná̱
quincaẖuanín:

—Lapi ̱ xlic̱aṉa̱ huixín talulokáṯit pi ̱ quin clip̱aẖuanaẖu Quimpu̱chinacan Jesús, pus
lacapala̱ caquincaṯap̱ítit laquim̱pi ̱ antá̱ nahuay̱anáṯit, chu̱ natamakaxtakáṯit caṉa̱ caj
akapu̱tzu̱ quilhtamacú̱.

Mas̱qui quin ni ̱xacamputunaẖu, fuerza̱ quincaḻéṉ c-xchic.
16 Antá̱ u̱nú̱ cac̱hiquíṉ xuí ̱ chaṯum tzumaṯ huaṉti ̱ xmax̱cajuaḻiṉiniṯ xtalacapas̱tacni ̱

chaṯum cspiritu akskahuiní ̱ huaṉti ̱ xmac̱hihuiṉiy̱, chu̱ chuná̱ xmaḻakchaṉiṉikoy̱, xmax̱-
tunikoy̱ csuertejcan tachixcuhuíṯat, chu̱ pi ̱ xlá̱ xatastaṉ tasac̱ua xuaniṯ, xmaḻaṉaníṉ
tapalax̱lá̱ xmaṯaj̱iṉankoy̱, chu̱ lip̱ec̱ua̱ xmaṯlajiḵoṉiṯ tumiṉ. Maktum acxni ̱ xacamaẖu
tlahuayaẖu quioracioncán c-xquilhtu̱n kalhtu̱choko,̱ cmaṉoklhuhu yama̱ tzumaṯ. 17Xlá̱
tzúculh quincas̱taḻaniyáṉ, chu̱ chuná̱ xquilhuama̱ laquim̱pi ̱pacs nakaxmatkoy̱:

—¡Yuma̱ chixcuhuíṉ huá̱ lacscujnanimaḵó̱ Dios huaṉti ̱ xtas̱tum kalhiy̱ tlanca xla-
catzúcut, chu̱ miniṯ caḻia̱kchihuiṉaniyáṉ xasas̱ti latámaṯ laquim̱pi ̱ tlaṉ nalakmax̱tuyáṯit
milis̱tacnacán!

18Ankalhíṉ chuná̱ xuan acxni ̱antá̱ xactiṯaxtuyaẖu, chu̱maktumniaḻh pax̱uhuaṉaḻem̱-
pútulh, lacapala̱ laktáspitli, chu̱ chuná̱ huánilh yama̱ spíritu huaṉtu̱ xmakatlajaniṯ:

—¡C-xtucuhuini Quimpu̱chinacan Jesucristo clim̱ap̱aksiy̱áṉ pi ̱ camakáxtakti ̱ tama̱
tzumaṯ!

Acxni ̱ tuncán yama̱ xaxcajuaḻa cspiritu akskahuiní ̱makáxtakli.
19 Huam̱pi ̱ huata xmaḻaṉaniṉ yama̱ tzumaṯ, acxni ̱ catziḵoḻh huaṉtu̱ xtlahuanicaniṯ,

lip̱ec̱ua̱ laṉtla̱ siṯziḵoḻh sam̱pi ̱ niaḻh lay catiliṯlajakoḻh tumiṉ, hua̱ xpaḻacata̱ lic̱hipakoḻh
Pablo, chu̱ Silas, chu̱ leṉkoc̱a̱ c-pu̱map̱aksíṉ, c-xlacatiṉ map̱aksiṉaníṉ. 20 Acxni ̱
lic̱haṉkoḻh c-xlacatiṉcan jueces, chuná̱ tzucukoḻh lim̱aḻacapu̱koy̱:

—¡Yuma̱ chixcuhuiṉ judíos, xlacán caj minkoṉiṯ maḻakaspityaẖuakoy̱ tachixcuhuíṯat
huaṉti ̱ u̱nú̱ huilakó̱ c-quincac̱hiquiṉcán! 21 Xlacán mas̱iyukoy̱ tanu̱ tahuílat laṉtla̱
luhua xliḻatamaṯcán, huam̱pi ̱ quin ni ̱ cmaṯlaṉiy̱aẖu huaṉtu̱ xlacán huankoy̱ sam̱pi ̱ quin
romanos.

22Lhu̱hua̱ huaṉti ̱na̱ xtaṯamacxtumiḵoṉiṯ talacatzuhuiḵoḻh c-pu̱map̱aksíṉ chu̱ lacxtum
kalhmaktay̱akoḻh yamá̱ huaṉti ̱ xtalacapu̱maḵó.̱ Chaṉchu̱ map̱aksiṉaníṉ lim̱ap̱aksi-̱
nankoḻh pi ̱ camap̱u̱xtunikoc̱a̱ xlhakaṯcán, chu̱ calis̱nokkoc̱a̱ tzaṯzu̱ quihui. 23 A̱lis̱taḻh
acxni ̱tlaṉ snokkoc̱a,̱ tamacanu̱koc̱a̱ c-pu̱lac̱hiṉ. Lim̱ap̱aksic̱a̱ chaṯum tropa̱ huaṉti ̱xmak-
takalhnán c-pu̱lac̱hiṉ pi ̱ luhua cuiṉtaj catlahuakoḻh pi ̱ ni ̱ namakatzaḻakoy̱ sam̱pi ̱ huata
huá̱ namap̱aṯiṉic̱án. 24 Acxni ̱ chuná̱ lim̱ap̱aksic̱a,̱ yama̱ tropa̱ huaṉti ̱ xmaktakalhnán c-
pu̱lac̱hiṉ liẖuacá̱ tamacanu̱koc̱há̱ hasta c-xtankáṉ, sam̱pi ̱xpec̱uán pala namakatzaḻakoy̱,
chu̱ na̱ maṯantu̱nu̱koc̱a̱ xtantu̱ncán lactu̱tlanca lhtacala̱ huaṉtu̱ xuanicán cepo, sam̱pi ̱
luhua chuná̱ xliḻakxquitinu̱nikoc̱án xtantu̱n tachíṉ.

25 Huam̱pi ̱ acxni ̱ luhua caṯaṉcánat, Pablo, chu̱ Silas xtlahuamaḵó̱ xoracioncán, chu̱
xtliṉimaḵó̱ xcac̱ni ̱Dios, chu̱ am̱akapitziṉ tachíṉ caj cacs xkaxmatnimaḵó.̱ 26Chuná̱ yumá̱
xquilhtlim̱aḵó̱ acxni ̱ caj xamaktum tachíquilh tíyat, chu̱ xamaḻaccha yuma̱ pu̱lac̱hiṉ
xacstucán talacquiḵoḻh, na̱ chuná̱ cadenas huaṉtu̱ xliṯuhuachic̱aniṯ xacstucán lhkan
tamakuaskoḻh laṉtla̱ taxcutkoḻh xlip̱acs tachíṉ. 27 Yama̱ tropa̱ huaṉti ̱ xmaktakalhnán
c-pu̱lac̱hiṉ, acxni ̱xlá̱ stácnalh, chu̱ úcxilhli pi ̱pacs xamaḻaccha pu̱lac̱hiṉ xtalacquiḵoṉiṯ,
xtat tláhualh cspada, chu̱ xacstu̱ xmaknip̱utuncán sam̱pi ̱ xlá̱ xpuhuán pi ̱ yama̱ tachiṉíṉ
pacs xtzaḻakoṉiṯ, chu̱ huá̱ namax̱okoṉic̱án. 28Huam̱pi ̱Pablo úcxilhli ̱huaṉtu̱ xtlahuama,̱
tuncán pixtlanca quilhánilh, chu̱ chuná̱ huánilh:

—¡Ni ̱ caacstumaknic̱a,̱ sam̱pi ̱niṯú̱ ctzaḻamaẖu, u̱nú̱ pu̱tum cuilahu!
29 Yama̱ tropa̱ map̱aksíṉalh pi ̱ calim̱inica̱ aktum mákskot; acxni ̱ max̱quic̱a̱ tokosú̱n

tánu̱lh c-pu̱lac̱hiṉ, huam̱pi ̱ laṉtla̱ xpec̱uama̱ lip̱ec̱ua̱ clhpipima,̱ chu̱ acxni ̱ lakchaṉkoḻh
Pablo, chu̱ Silas, tuncán lakatatzokóstakoḻh c-xlacatiṉcán. 30 A̱lis̱taḻh tamacaxtukoḻh
quilhtíṉ, chu̱ antá̱ chuná̱ kalhasquinkoḻh:

—¿Tú̱ quit quiliṯláhuat pi ̱ tlaṉ naakapu̱taxtuy quilis̱tacna̱ c-xlacatiṉ Dios?
31 —Calip̱áẖuanti ̱ Quimpu̱chinacan Jesucristo laquim̱pi ̱ chuná̱ nacaḻakmax̱tucanáṯit,

huix, chu̱ xlip̱acs ti ̱ taẖuilakóṉ c-mínchic —kalhtiṉankoḻh Pablo, chu̱ Silas.
32Mas̱qui luhua itaṯ caṯzisní ̱ xuaniṯ, yama̱ xamaktakalhna tropa̱ leṉkoḻh c-xchic, chu̱

antá̱ Pablo, chu̱ Silas tzúculh lix̱akatliḵoy̱ xtachihuiṉ Quimpu̱chinacan Jesús laṉtla̱ xlá̱
lakmax̱tunán, na̱ xkaxmatnimaḵó̱ xlip̱acs huaṉti ̱ antá̱ xtaẖuilakó̱ c-xchic. 33 Chaṉchu̱
pi ̱ xlip̱acs lip̱aẖuankoḻh Jesús, huatiya̱ yama̱ caṯzis̱ní ̱ yama̱ chixcú, chu̱ xlip̱acs huaṉti ̱
xtaẖuilakó̱ c-xchic taḵmunukoḻh. 34 A̱lis̱taḻh yama̱ tropa̱ leṉkoḻh c-xchic, chu̱maẖuiḵoḻh,
chu̱ xlá,̱ xaẖua̱ pu̱tum ti ̱ xala c-chiqui luhua lip̱ec̱ua̱ laṉtla̱ xpax̱uhuamaḵó̱ pi ̱ na̱ aya
xlip̱aẖuankoṉiṯ Jesús. 35 Liṯzis̱a,̱ yama̱ map̱aksiṉaníṉ lim̱ap̱aksiṉankoḻh pi ̱ caankoḻh
makapitziṉ policías laquim̱pi ̱nahuanikoy̱ yama̱ tropa̱ huaṉti ̱xmaktakalhnán c-pu̱lac̱hiṉ
pi ̱ catamacaxtukoḻhá,̱ chu̱ camakaxtakkoḻh huaṉti ̱ xchiḵoc̱aniṯ. 36 Chaṉchu̱ xmak-
takalhna pu̱lac̱hiṉ, lákalh Pablo, chu̱ chuná̱ huánilh:

—Quimacaminikoḻh lim̱ap̱aksíṉ jueces pi ̱caccam̱akaxtakni, pus chú̱ aya tlaṉ lip̱ax̱ahu
napináṯit.

37Huam̱pi ̱huata Pablo chuná̱ huanikoḻh policías:
—Quin tancs ccaẖuaniyáṉ pi ̱ni ̱caj chunatá̱ catu̱huá̱ huaṉtu̱ quincaṯlahuanicán, sam̱pi ̱

na̱ ciudadanos romanos quin; sam̱pi ̱pu̱lana̱ tlaṉ quincas̱nokcán c-xlacatiṉcan xliḻhu̱hua,
chu̱ ni ̱pu̱lh quincap̱utzaṉanicán pala tú̱ ctlahuaniṯahu, aḻis̱taḻh chú̱ quincaṯamacanu̱cán
c-pu̱lac̱hiṉ, chu̱ hua̱ chú̱ lacasquinkoy̱ pi ̱ tzeḵ cactaxtuhu laquim̱pi ̱niṯí ̱ nacatziy̱. ¡Huata
xatláṉ quin clacasquinaẖu pi ̱maṉ caminkoḻh quincaṯamacaxtuyáṉ!

38 Acxni ̱ policías huanikoḻh yama̱ map̱aksiṉaníṉ pi ̱ Pablo, chu̱ Silas na̱ ciudadanos
romanos xuankoṉiṯ, xlacán luhuapec̱uankoḻh. 39Chaṉchu̱ fuerza̱ lakminkoḻh, squinikoḻh
liṯláṉ pi ̱ namaṯzankaṉanikoy̱ pala aktzankaḵoḻh, chu̱ caankoḻh aḻacatanuj cac̱hiquíṉ.
40Acxni ̱chú̱ xlacán taxtukoḻh c-pu̱lac̱hiṉ, tiṯum ankoḻh c-xchic Lidia, chu̱ xlip̱acs huaṉti ̱
aya xlip̱aẖuankoy̱ Jesús tamacxtumiḵoḻh, xlacán maa̱kpuhuantiṉikoḻh, huanikoḻh pi ̱
ni ̱ cataxlajuaniḵoḻh c-xtacaṉajlacán, chu̱ aṯzinú̱ tlak catahuixcaṉiḵoḻh. Acxni ̱ chuná̱
taḵalhchihuiṉankoḻh, tacax̱koḻh c-Filipos, chu̱ ankoḻh.

C-Tesalo̱nica tamacanu̱cán Jasón c-pu̱la̱chiṉ xpa̱lacata Pablo
1 Acxni ̱ chú̱ taxtukoc̱há̱ c-Filipos, Pablo, chu̱ Silas tiṯaxtukoḻh c-Anfípolis, chu̱ Apolo-

nia, chu̱ chaṉkoḻh c-Tesalónica. Antá̱ yama̱ cac̱hiquíṉ xyá̱ aktum xpu̱kalhtahuakacan
judíos antaṉi ̱ xlacán mixatujunaṉ sábado xlakataquilhpu̱takoy̱ Dios. 2 Cumu Pablo
na̱ chuná̱ xlis̱maniṉiṯ, acxni ̱ lákchaḻh sábado na̱ antá̱ alh. Huam̱pi ̱ xlá̱ tzúculh li-̱
taḵalhchihuiṉankoy̱ Jesús laṉtla̱ lakmax̱tunán; na̱ luhua maktutu̱ xlim̱ixatujunáṉ acxni ̱
sábado xlá̱ luhua liẖuana̱ xmaḻacatansanimakó̱ huaṉtu̱ tatzoktahuilaniṯ c-Liḵalhtahuaka̱
xpaḻacata, 3 chu̱ xuanikoy̱ pi ̱ luhua fuerza̱ xlip̱áṯiṯ xuaniṯ Cristo huaṉti ̱ xkalhkalhim̱aḵó̱
namín maa̱kapu̱taxtiḵoy̱ c-xlacatiṉ Dios, chu̱ acxni ̱namaknic̱án c-cruz, aḻis̱taḻh nalakas-
takuanán caḻiṉiṉ. Chuná̱ huanikoḻh:

—Yama̱ Cristo huaṉti ̱Dios timaḻácnu̱lh makaṉ quilhtamacú̱ pi ̱namín cam̱aa̱kapu̱tax-
tiy̱áṉ, xlic̱aṉa̱ pi ̱huatiya̱ yuma̱ Jesús huaṉti ̱quit ccaḻix̱akatliy̱áṉ.

4 Makapitzíṉ huaṉti ̱ kaxmatnikoḻh xtachihuíṉ lip̱aẖuankoḻh Quimpu̱chinacan Jesús,
chu̱ macxtum taḻakoḻh chú̱ Pablo, chu̱ na̱ chuná̱ huaṉti ̱ ni ̱ judíos huaṉti ̱ na̱ antá̱
xminkoṉiṯ lakataquilhpu̱takoy̱ Dios, xaẖua̱ lhu̱hua̱ xpuscatcan huaṉti ̱ luhua lactalip̱aẖu
chixcuhuíṉ xala yama̱ cac̱hiquíṉ. 5 Huam̱pi ̱ huata xanapuxcun judíos huaṉti ̱ ni ̱ xmaṯ-
laṉiḵoy̱ huaṉtu̱ xlic̱hihuiṉama̱ Pablo, xlacán akasiṯziḵoḻh acxni ̱ucxilhkoḻh yama̱ lhu̱hua̱
huaṉti ̱ macxtum taḻakoṉiṯ, huaṉtu̱ tlahuakoḻh quilhsac̱uakoḻh makapitziṉ chixcuhuíṉ
huaṉti ̱ caj xala caṯijíṉ xuilakoḻh. Chaṉchu̱ pu̱tum quiḻakoḻh c-xchic Jasón, quip̱utzakoḻh
Pablo, chu̱ Silas laquim̱pi ̱ naxuataxtukoy̱, chu̱ chuná̱ namacamas̱taḵoy̱ c-xlacatiṉcan
map̱aksiṉaníṉ. 6 Tanu̱koḻh c-chiqui, huam̱pi ̱ cumu ni ̱ taḵskoḻh antá̱ Pablo, huata Jasón
xuataxtukoḻh, chu̱ makapitziṉ huaṉti ̱ na̱ xlip̱aẖuankoy̱ Jesús, leṉkoḻh c-xlacatiṉcan
map̱aksiṉaníṉ, chu̱ pixtlanca̱ antá̱ tzucukoḻh maḻacapu̱koy̱, chuná̱ xuankoy̱:

—Yama̱ chixcuhuíṉ huaṉti ̱ huanikoc̱án Pablo, chu̱ silas, luhua maḻakaspityaẖuamaḵó̱
tachixcuhuíṯat xlic̱aṯlanca̱ caṯuxáẖuat, chu̱ lia̱kchihuiṉanikoy̱ aktum xasas̱ti talaca-
pas̱tacni, huam̱pi ̱ chú̱ aya chinkoṉiṯ yunú̱ c-quincac̱hiquiṉcán. 7 Huam̱pi ̱ hua̱ yuma̱
Jasón max̱quiḵoṉiṯ quilhtamacú̱ nachinkoy̱ c-xchic, chu̱ xaẖuachí ̱ liṯum xlip̱acs huaṉti ̱
maktanu̱koy̱, niaḻh maṯlaṉiḵoy̱ laṉtla̱ huí ̱ xlim̱ap̱aksiṉ tlanca quimap̱aksiṉacan romano,
sam̱pi ̱ xlacán huankoy̱ pi ̱ mat huilapá̱ chaṯum tanuj rey huaṉti ̱ map̱aksiḵoy̱, huanicán
Jesús.

8 Acxni ̱ chuná̱ kaxmatkoḻh yuma̱ tachihuíṉ huaṉtu̱ xlacán xquilhuamaḵó,̱ xlip̱acs
liḻhu̱hua̱ xlhpipak laclakoḻh, chu̱ na̱ chuná̱ map̱aksiṉaníṉ, sam̱pi ̱ xlacán ni ̱ xmaṯlaṉiḵoy̱
pala natahuilay aṯanuj rey. 9 Huam̱pi ̱ acxni ̱ chuná̱ maḵalhapaliḵoc̱a̱ Jasón, chu̱ a-̱
makapitziṉ nataḻaníṉ, xokokoḻh chaṯunu xmu̱lhtajcán, chu̱ makaxtakkoc̱a.̱

Pablo, chu̱ Silas anko̱y c-xaca̱chiquiṉ Berea
10 A̱lis̱taḻh, huaṉti ̱ xlip̱aẖuankoy̱ Jesús c-Tesalónica maḻacapaliḵoḻh Pablo, chu̱ Silas,

huanikoḻh pi ̱ huatiyá̱ yama̱ tzis̱ní ̱ cascacaankoḻh c-xacac̱hiquiṉ Berea. Acxni ̱ chaṉkoḻh
c-Berea, antá na̱ tuncán ankoḻh c-xpu̱kalhtahuakacan judíos laquim̱pi ̱antá̱ tlaṉ naakchi-
huiṉankoy̱. 11 Yuma̱ judíos huaṉti ̱ antá̱ xuilakó̱ c-Berea, xlacán tlak tlaṉ xcatz-
iḵoy̱ ni ̱ xahua̱ huaṉti ̱ xuilakó̱ c-Tesalónica, sam̱pi ̱ xlacán luhua lip̱ax̱uhu xlakatiḵoy̱
xkaxmatnikoy̱ huaṉtu̱ xliṯaḵalhchihuiṉamaḵó̱ Pablo, chu̱ acxni ̱ xkaxmatnikoy̱, tuncán
xtzucukoy̱ liḵalhtahuakakoy̱ huaṉtu̱ tatzoktahuilaniṯ xtachihuiṉ Dios c-Liḵalhtahuaka,
xucxilhputunkoy̱ lapi ̱ xlic̱aṉa̱ chuná̱ huan huaṉtu̱ xliḵalhchihuiṉanikoc̱án. 12 Pus ni ̱ li-̱
makas̱ quilhtamacú̱ lhu̱hua̱ huaṉti ̱lip̱aẖuankoḻh Jesús; chu̱ hastamakapitzíṉ lactalip̱aẖu
lacchaján, chu̱ chixcuhuíṉ xala yama̱ cac̱hiquíṉ huaṉti ̱ ni ̱ judíos na̱ lip̱aẖuankoḻh Jesús.
13 Huam̱pi ̱ acxni ̱ catziḵoḻh judios xala c-Tesalónica pi ̱ antá̱ xaniṯ Pablo lia̱kchihuiṉán
xtachihuíṉ Dios c-Berea, lacapala̱ antá̱ ankoḻh, chu̱ tzucukoḻh maḻakaspityaẖuakoy̱
tachixcuhuíṯat sam̱pi ̱ caj csiṯziḵoy̱. 14 Huam̱pi ̱ huata huaṉti ̱ xlip̱aẖuankoy̱ Jesús c-
Berea huanikoḻh Pablo pi ̱ tuncán catácax̱li, chu̱ caalh pakán c-taḵayaẖuaná, huam̱pi ̱
huata Silas, chu̱ Timoteo ni ̱ tzaḻakoḻh, chu̱ antá̱ xlacán titamakaxtakkoḻh c-Berea.

15 Chaṉchu̱ nataḻaníṉ huaṉti ̱ ankoḻh lakaxtakkoy̱ Pablo tac̱haṉkoḻh c-aktum cac̱hiquíṉ
huaṉtu̱ huanicán Atenas. Acxni ̱xlacán aya nataspitkoy̱ c-Berea, Pablo chuná̱ huanikoḻh:

—Catlahuátit liṯláṉ cahuanikóṯit Silas, chu̱ Timoteo pi ̱ tuncán caquilakminkoḻh u̱nú̱
c-Atenas.

Pablo lia̱kchihuiṉán xtachihuiṉ Dios c-Atenas
16 Acxni ̱ Pablo xkalhkalhim̱aḵó̱ Timoteo, chu̱ Silas c-Atenas, lip̱ec̱ua̱ xlá̱ luhua lak-

lip̱uhuankoḻh huaṉti ̱ antá̱ xalaníṉ sam̱pi ̱ lacaxtum xucxilhkoy̱ c-xlic̱aṯlanca cac̱hiquíṉ
laṉtla̱ xcac̱niṉanikoy̱ huaṉtu̱ caj xatatlahuamakxtu xdioscán. 17 Huam̱pi ̱ cumu na̱ xyá̱
antá̱ aktum xpu̱kalhtahuakacan judíos, antá̱ xlá̱ xan xakatliḵoy̱, chu̱ na̱ chuná̱ griegos
huaṉti ̱ na̱ antá̱ xankoy̱ lakataquilhpu̱takoy̱ Dios, chu̱ na̱ luhua chaḻi ̱ chaḻí ̱ xtaḵalhchi-
huiṉankoy̱ huaṉti ̱ caj chunatá̱ xlatahuilakoy̱ chu̱ xmaṉoklhukoy̱ c-plaza. 18 Maktum
xliṯaḵalhchihuiṉamaḵó̱ laṉtla̱ Jesús lakastakuánalh caḻiṉíṉ, huam̱pi ̱makapitziṉ acasta-
caṉ chixcuhuíṉ huaṉti ̱xliḵalhtahuakakoy̱ xtalacapas̱tacni huaṉti ̱xuanikoc̱án epicúreos,
xaẖua̱ makapitzíṉ huaṉti ̱ xuanikoc̱án estoicos, acxni ̱ xlacán kaxmatnikoḻh huaṉtu̱
xlic̱hihuiṉama,̱ caj tzucukoḻh taḻaẖuanikoy̱; makapitzíṉ caj xliḵalhkamaṉamaḵó,̱ chu̱
chuná̱ xuanikoy̱:

—Tama̱ aksaniṉa̱ chixcú̱ stlaṉ chihuiṉán, huam̱pi ̱ ni ̱ tacatziy̱ xatú̱ luhua quincaẖua-
niputunáṉ.

Huam̱pi ̱makapitzíṉ chuná̱ xuankoy̱:
—Tama̱ chixcú̱ caj miniṯ lic̱hihuiṉán aṯanuj dios huaṉti ̱quin ni ̱ lakapasaẖu.
Hua̱ chuná̱ xlacán xliẖuankoy̱ sam̱pi ̱ Pablo xlia̱kchihuiṉama̱ Jesús laṉtla̱ maa̱kapu̱-

taxtiḵoy̱ tachixcuhuíṯat, chu̱ laṉtla̱ lakastakuánalh caḻiṉíṉ. 19 Xalán chu̱ huanikoḻh
Pablo pi ̱ cataa̱nkoḻh lacatum antaṉi ̱ huanicán Areópago, sam̱pi ̱ antá̱ xlis̱maniḵoṉiṯ
xtamacxtumiḵoy̱ huaṉti ̱xliḵalhchihuiṉankoy̱ huaṉtu̱ natlahuakoy̱. Acxni ̱antá̱ chaṉkoḻh
chuná̱ kalhasquinkoḻh:

—Quin ni ̱ luhua liẖuana̱ cakataḵsui ̱ huaṉtu̱ huix xquincaḻiṯaḵalhchihuiṉámpaṯ, ¿pá̱
ni ̱ tlaṉ cahuá̱ pala antá̱ u̱nú̱ luhua lacatzucu̱ xquincam̱aḻacatancsani ̱ tama̱ xasas̱ti
talacapas̱tacni ̱huaṉtu̱ huix catziy̱a? 20Sam̱pi ̱lhu̱hua̱ huaṉtu̱ quin ni ̱clakapasaẖu huaṉtu̱
huix xquincaḻiṯaḵalhchihuiṉámpaṯ, huam̱pi ̱ quin na̱ luhua ccatzip̱utunaẖu laṉtla̱ tamá̱
luhua quiṯaxtuy.

21Hua̱ chuná̱ liẖuanikoḻh sam̱pi ̱ xlip̱acs huaṉti ̱ antá̱ xalaníṉ, xaẖua̱ huaṉti ̱ xminkoṉiṯ
paxiaḻhnankoy̱ yama̱ cac̱hiquíṉ huanicán Atenas, caj luhua xmaṉ huá̱ xlakatiḵoy̱ xlic̱hi-
huiṉankoy̱ pala tí ̱tlak xaliẖuaca̱ talacapas̱tacni ̱huaṉtu̱ xlacán ni ̱xcatziḵoy̱. 22Pus antiyá̱
yama̱ c-Areópago Pablo táy̱alh c-xlacatiṉcan yama̱ acastacaṉ chixcuhuiṉ, chu̱ chuná̱
huanikolh:

“Huixín xala c-Atenas, luhua liẖuana̱ xkaxpáttit huaṉtu̱ naccaẖuaniyáṉ. Quit ccau̱cx-
ilháṉ pi ̱ ni ̱ anán ti ̱ xtac̱huná̱ laṉtla̱ catu̱huá̱ huaṉtu̱ caṉajlanikoy̱áṯit, chu̱ lakataquilh-
pu̱tayáṯit huaṉtu̱ caj xatatlahuamakxtu misaṉtujcán, chu̱ huaṉtu̱ lip̱u̱lhcaḵoy̱áṯit la̱
midioscán. 23Luhua lacalhu̱hua̱ tlahuanikoṉiṯántit lactzu̱ xpu̱tay̱cán antaṉi ̱lakataquilh-
pu̱tayáṯit, chu̱ acxni ̱ quit xacucxilhtlaẖuankoy̱ cchaḻh lacatum antaṉi ̱ tlahuaniṯántit
aktum xpu̱tay saṉtu̱, huam̱pi ̱ antá̱ niṯú̱ tanu̱ma,̱ huata antá̱ caj chuná̱ talhcaṉiṯ, huan:
‘Unú̱ lakataquilhpu̱tacán yama̱ Dios huaṉti ̱hua̱ lapi ̱lámaj cahuá,̱ ni ̱lakapascán.’ Pus hua̱
tama̱ Dios huaṉti ̱ huixín cac̱niṉaniyáṯit mas̱qui ni ̱ lakapasáṯit, pus huá̱ chú̱ xtachihuíṉ
quit clic̱hihuiṉama,̱ chu̱ cminiṯán caḻia̱kchihuiṉaniyáṉ.

24 “Xlic̱aṉa̱ pi ̱ hua̱ yuma̱ Dios huaṉti ̱ tlanca xlacatzúcut, sam̱pi ̱ huá̱ tlahuakoṉiṯ
caṯuxáẖuat, chu̱ xlip̱acs laṉtla̱ tu̱ ananiy, huá̱ xpu̱chinacán akapú̱n, chu̱ caṯiyatna;
xaẖuachí ̱ xlá̱ ni ̱ antá̱ luhua huí ̱ c-aktum siculán huaṉtu̱ macaniṯlahuakoṉiṯ chixcuhuíṉ.
25 Na̱ ni ̱ pala xlá̱ maclacasquima̱ pala tí ̱ caliḻakaputzakoḻh huaṉtu̱ xlá̱ niṯú̱ kalhiy̱
pala huaṉtu̱ nahuay, usu huaṉtu̱ naliḵotnán, sam̱pi ̱ xlic̱aṉa̱ pi ̱ huá̱ quincam̱ax̱quiy̱áṉ
pacs tu̱ quin maclacasquimaẖu, quincam̱ax̱quiy̱áṉ quilatamaṯcán, chu̱ lhu̱hua̱ huaṉtu̱
quincam̱ax̱quiy̱áṉ tu̱ lis̱takuananaẖu chaḻi ̱ chaḻí.̱

26 “Hua̱ yuma̱ Dios huaṉti ̱ maḻacatzúquiḻh xapu̱lh chixcú̱ huaṉti ̱ xuanicán Adán,
chu̱ chuná̱ xlá̱ tzúculh lhu̱huán, chu̱ talakapuntumiḵoḻh c-xlic̱aṯlanca caṯuxáẖuat;
huam̱pi ̱ pacs huá̱ xlaclhcaẖuiliṉiṯ xatú̱ ya̱ tíyat nalatamaḵoy̱ laṉtla̱ pu̱lacatunu̱ xli-̱
pacs tachixcuhuíṯat. 27 Dios huá̱ lim̱aḻacatzuquiḵoḻh tachixcuhuíṯat laquim̱pi ̱ pacs
naputzakoy̱, chu̱ mas̱qui lakachuníṉ la̱ lakatzíṉ lamaḵó,̱ fuerza̱ tlaṉ nacatziḵoy̱ ti ̱
luhua xpu̱chinacán, sam̱pi ̱ xlic̱aṉa̱ pi ̱ Dios ni ̱mákat quincaḻhkam̱akaniṯán, huata luhua
lacatzú̱ quincaṯaḻamáṉ chaṯunu̱ quin. 28 Sam̱pi ̱ caj xpaḻacata xliṯlihuaka lia̱nanaẖu, chu̱
ankalhíṉ xastacná̱ kalhim̱aẖu latámaṯ, chu̱ tlaṉ tatzuhuajiy̱aẖu. Unú̱ c-milakstip̱aṉcán
xcaṯaḻamáṉ chaṯum poeta huaṉti ̱ xacstu̱ cátziḻh huaṉtu̱ xtapuhuaṉ Dios, chu̱ chuná̱
huá:̱ ‘Quilip̱acscán xcaman Dios.’ 29 Xlic̱aṉa̱ huaṉtu̱ huá̱ yama̱ poeta, sam̱pi ̱ quin
xcaman Dios, pus lapi ̱chuná̱ chú̱ quiṯaxtuy, ¿tú̱huan quin liḻakataquilhpu̱tayaẖu huaṉtu̱
caj tatlahuamakxtu, huaṉtu̱ caj xtapuhuaṉ chaṯum lhpitná lim̱acaniṯlahuaniṯ oro,
plata, usu chíhuix, chu̱ lim̱acaṉaẖu pi ̱ huá̱ Dios? 30 Laṉtla̱ alh quilhtamacú̱, hua̱
Dios, caj pax̱uhuaṉáḻeḻh xlip̱acs xtalaḵalhiṉcan tachixcuhuíṯat huaṉtu̱ titlahuakoḻh
sam̱pi ̱ caj ni ̱ xcatziḵoy̱ huaṉtu̱ xtlahuamaḵó,̱ huam̱pi ̱ huá̱ chú̱ mac̱atziṉim̱aḵó̱ xlip̱acs
chixcuhuíṉ caxaniẖua̱ xalaníṉ, pi ̱ calakpaliḵoḻh xalix̱cajnit xtalacapas̱tacnicán, chu̱
calakapaskoḻh xatí ̱ luhua xDioscán. 31 Sam̱pi ̱ fuerza̱ nalakcháṉ quilhtamacú̱ acxni ̱
Dios liḻhcaṉiṯ, laṉtla̱ xlip̱acs tachixcuhuíṯat, akstiṯum nataṯlahuakoy̱ taḵastacyaẖuán c-
xlacatiṉ chaṯum huaṉti ̱ xlá̱ maṉ lacsacniṯ, chu̱ laquim̱pi ̱ xlip̱acs nacatziḵoy̱ pi ̱ xlic̱aṉa̱
huá̱ lim̱aḻakastakuániḻh caḻiṉíṉ.”

32 Acxni ̱ Pablo huá̱ pi ̱ Dios maḻakastakuániḻh caḻiṉíṉ chaṯum chixcú, makapitzíṉ caj
tzucukoḻh liḵalhakamaṉankoy̱, chu̱ makapitzíṉ chuná̱ huanikoḻh:

—Calakaḻh xatú̱ ya̱ quilhtamacú̱ naquincaḻix̱akatlip̱alaya̱ mintachihuíṉ.
33 Pablo niaḻh tú̱ huanikoḻh huata caj tapaṉu̱nikoḻh, chu̱ alhá. 34 Huam̱pi ̱ huí ̱ ti ̱

caṉajlakoḻh huaṉtu̱ xlic̱hihuiṉama,̱ chu̱ staḻanikoḻh laquim̱pi ̱ liẖuana̱ naliṯaḵalhchihui-̱
nankoy̱. Chu̱ hasta na̱ caṉájlalh chaṯum huaṉti ̱ xmakmap̱aksiṉán cac̱hiquíṉ xuanicán
Dionisio, chu̱ na̱ caṉájlalh chaṯum puscaṯ xuanicán Dámaris, chu̱ lhu̱hua am̱akapitzíṉ.

18
Pablo akchihuiṉán c-Corinto

1 A̱lis̱taḻh chú̱ Pablo tácax̱li ̱ c-Atenas, chu̱ alh c-aktum cac̱hiquíṉ huanicán Corinto.
2 Antá̱ taṯánoklhli ̱ chaṯum chixcú̱ huaṉti ̱ xlacachiniṯ c-xatiyat huaṉtu̱ huanicán Ponto;
yuma̱ chixcú̱ xuanicán Aquila, chu̱ xpuscaṯ xuanicán Priscila. Ni ̱ naj makas̱ xminkoṉi-̱
tanchá̱ c-Italia sam̱pi ̱ antá̱ xuilakoc̱há; huá̱ lim̱inkoḻh sam̱pi ̱ yama̱ tlanca map̱aksiṉá̱
xuanicán Claudio lim̱ap̱aksíṉalh pi ̱ xlip̱acs huaṉti ̱ judíos cataxtukoḻh c-Roma, chu̱ niaḻh
antá̱ catahuilakoḻh. Pus maktum quilhtamacú̱ Pablo alh lakapaxiaḻhnankoy̱ c-xchiccán,
3 chaṉchu̱ pi ̱ Pablo na̱ huatiyá̱ xlis̱cuja̱ huaṉtu̱ na̱ xlis̱cuja̱ Aquila, xtlahuakoy̱ lactzu̱
chiqui xla xu̱hua̱ c-xakstíṉ huaṉtu̱ tlaṉ xpu̱cas̱nancán caniẖuá.̱ Pus cumu aktuma
tascújut xkalhiḵoy̱, xlá̱ antá̱ taṯamakaxtakkoḻh c-Corinto laquim̱pi ̱ lacxtum nascujkoy̱.
4 Chaṉchu̱ xlim̱ixatujunaṉ sábado Pablo xan akchihuiṉán c-xpu̱kalhtahuakacan judíos,
huam̱pi ̱ xlá̱ luhua xliṯaḵatzankay̱ pi ̱ liẖuana̱ camaa̱kataḵsniḵoḻh huaṉti ̱ xtaḵalhchihui-̱
namaḵó,̱ chu̱ calip̱aẖuankoḻh Jesús yama̱ huaṉti ̱ judíos, xaẖua̱ huaṉti ̱ni ̱ judíos.

5Ni ̱ lim̱akas̱ quilhtamacú̱ Silas, chu̱ Timoteo tacax̱koḻh c-Macedonia, chu̱ lakchaṉkoḻh
Pablo c-Corinto. Entonces niṯú̱ tu̱ aṯip̱aṯu̱ xlis̱cuja, huata caj luhua xmaṉ huá̱ liṯa-
makáxtakli ̱ nalia̱kchihuiṉán xtachihuiṉ Dios, chu̱ namaḻuloka̱ pi ̱ hua̱ Jesús yamá̱ huaṉti ̱
quimaa̱kapu̱taxtiṉacán xquincam̱aḻacnu̱nicaniṯ. 6Huam̱pi ̱acxni ̱huaṉti ̱judíos niaḻh kax-
matniputunkoḻh, caj makcatzi calaẖuá̱ tzucukoḻh liḵalhkamaṉankoy̱, chu̱ xtaḻaẖuanikoy̱,
Pablo tamákxtulh xala c-xkalhni xlhákaṯ, chu̱ c-xlacatiṉcán tzúculh tincxa, chu̱ chuná̱
huanikoḻh:

—Quit aya cmaḵantaxtiṉiṯ quintascújut c-milakstip̱aṉcán, huá̱ xpaḻacata
ccaḻiẖuaniyáṉ pi ̱ niaḻh quincuentajcán huata miacstucán lip̱ináṯit cuenta̱ lapi ̱

nalaktzankay̱áṯit, cumu huixín ni ̱ kaxpatputunáṯit hasta huá̱ chú̱ quit clakamaḵó̱
huaṉti ̱ni ̱ judíos laquim̱pi ̱naclia̱kchihuiṉanikoy̱ xtachihuiṉ Jesús.

7 Acxni ̱ chú̱ táxtulh c-pu̱kalhtahuaka, tiṯum alh c-xchic Ticio Justo; yuma̱ chixcú̱
ni ̱ judío huam̱pi ̱ na̱ xlip̱aẖuán Dios, chu̱ antá̱ xyá̱ xchic lacatzú̱ c-xpu̱kalhtahuakacan
judíos. 8 Huam̱pi ̱ ni ̱ xlip̱acs judíos lakmakankoḻh xtachihuíṉ sam̱pi ̱ chaṯum chixcú̱
huaṉti ̱ na̱ xmakpuxcún c-xpu̱kalhtahuakacán xuanicán Crispo, chu̱ xlip̱acs xliṉataḻán
lip̱aẖuankoḻh Quimpu̱chinacan Jesús; chu̱ na̱ chuná̱ lhu̱hua̱ makapitzíṉ antá̱ xala c-
Corinto, acxni ̱kaxmatkoḻh xtachihuiṉ Jesús, lip̱aẖuankoḻh, chu̱ taḵmunukoḻh. 9Maktum
caṯzis̱ní ̱ Quimpu̱chinacan Jesús maḻacapalajuániḻh Pablo, chu̱ chuná̱ huánilh: “Ni ̱
capéc̱uanti, chunacú̱ calia̱kchihuíṉanti ̱ quintachihuíṉ, ni ̱ cakátxtakti. 10 Sam̱pi ̱ quit
cmaktakalhmáṉ, chu̱ ni ̱pala chaṯum catimaṯláṉiḻh pala tú̱ natlahuaniputunáṉ; catahuix-
caṉi, calic̱hihuíṉanti ̱ quintachihuíṉ sam̱pi ̱ luhua lhu̱hua̱ huaṉti ̱ huilakó̱ u̱nú̱ cac̱hiquíṉ
huaṉti ̱ quit clacsackoṉiṯ laquim̱pi ̱ naquilip̱aẖuankoy̱.” 11 Pablo pacs kalhakáxmatli ̱
huaṉtu̱ huánilh Jesús, chu̱ antá̱ c-Corinto latámaḻh aktum caṯa aí̱taṯ, chu̱ chuná̱ tancs
xlic̱hihuiṉán xtachihuiṉ Dios.

12 Huam̱pi ̱ milh quilhtamacú̱ acxni ̱ titánu̱lh xlim̱ap̱aksiṉá̱ Galión c-xatiyat Acaya tu̱
map̱aksiy̱ Corinto. Chaṉchu̱ yuma̱ lhu̱hua judíos huaṉti ̱ ni ̱ xucxilhputunkoy̱ Pablo, li-̱
macxtum chipakoḻh, chu̱ leṉkoḻh c-xpu̱map̱aksiṉ gobernador laquim̱pi ̱namaḻaksiyukoy̱
c-xlacatíṉ. 13 Chuná̱ huankoḻh:

—Hua̱ yumá̱ chixcú, makacaṉajlakoy̱ tachixcuhuíṯat tanuj xasas̱ti talacapas̱tacni ̱
laṉtla̱ luhua tlaṉ nacac̱niṉanikoy̱ Dios, huam̱pi ̱ caj lactay̱amim̱aḵó̱ yama̱ lim̱ap̱aksíṉ
huaṉtu̱ quincam̱ax̱quic̱aniṯán.

14Aya xchihuiṉamputún Pablo, huam̱pi ̱Galión chuná̱ huanikoḻh yama̱ judíos:
—Lapi ̱ yuma̱ chixcú̱ huij cahuá̱ huaṉtu̱ niṯláṉ tlahuaniṯ pala xtimakníṉalh, usu hua̱

pala xtikalháṉalh, quit xackaxmatkoḻh huaṉtu̱ huixín judíos xquincaẖuanítit, chu̱ quit
maṉ xacmaḵalhapáliḻh. 15 Chí ̱ hua̱ palapi ̱ caj xpaḻacata xtachihuíṉ, chu̱ tastacyaẖu
huaṉtu̱ xlá̱ lic̱hihuiṉán huixín ni ̱ maṯlaṉiy̱áṯit sam̱pi ̱ ni ̱ kaxpatputunáṯit huaṉtu̱ miliṯ-
lahuatcán, pus tamá̱ quit ni ̱quincuiṉta,̱ huata maṉ cataḻaccax̱tlahuapítit.

16 Pus chí ̱ acxni ̱ chuná̱ huanikoḻh, tamacaxtukoḻh c-pu̱map̱aksíṉ. 17 Huam̱pi ̱ yama̱
lhu̱hua am̱akapitzíṉ huaṉti ̱na̱ antá̱ xminkoṉiṯ, chipakoḻh chaṯum judíohuaṉti ̱xmakpux-
cu̱nán c-xpu̱kalhtahuakacán huanicán Sóstenes, chu̱ anta tuncán c-pu̱map̱aksíṉ tzu-
cukoḻh huiliṉikoy̱. Huam̱pi ̱huata Galión ni ̱hua̱ cuiṉtaj tláhualh huaṉtu̱ xlacán xtlahua-
maḵó.̱

Pablo ampalay c-Antioquía
18 Chaṉchu̱ Pablo, aklhu̱hua quilhtamacú̱ latamajcú̱ antá̱ c-Corinto, huam̱pi ̱ aḻis̱taḻh

huanikoḻh huaṉti ̱ xlip̱aẖuankoṉiṯ Jesús pi ̱ aya naán, entonces taṯaju̱koḻh Aquila, chu̱
Priscila c-aktum pu̱tacutnu, chu̱ ankoḻh c-xatiyat Siria. Acxni ̱ chaṉkoḻh c-aktum
cac̱hiquíṉ huanicán Cencrea, tac̱takoḻh c-pu̱tacutnu̱ sam̱pi ̱ lacásquilh Pablo pi ̱ antá̱
caaksitca̱ laquim̱pi ̱chuná̱ tlaṉ nalim̱aḵantaxtiy̱ huaṉtu̱ xmaḻacnu̱niniṯ Dios naliḻakachix-
cuhuiy̱. 19 A̱lis̱taḻh taju̱palakoḻh c-aktum pu̱tacutnu, chu̱ ampalakoḻh. Acxni ̱ chaṉkoḻh c-
Efeso, tacutkoḻh c-pu̱tacutnu̱ huam̱pi ̱ Pablo makaxtakkoḻh Priscila, chu̱ Aquila, sam̱pi ̱
xacstu̱ xamputún lakapaxiaḻhnankoy̱ judíos huaṉti ̱ antá̱ xalaníṉ. Acxni ̱ lákchaḻh
sábado alh c-xpu̱kalhtahuakacán laquim̱pi ̱nataḵalhchihuiṉankoy̱ huaṉti ̱antá̱ xtamacx-
tumiḵoṉiṯ. 20 Makapitzíṉ lakatiḵoḻh xtachihuíṉ, chu̱ huanikoḻh pi ̱ catamakáxtakli ̱ c-
xcac̱hiquiṉcán caṉa̱ caj aḵamputzu̱ quilhtamacú̱. 21 Huata Pablo ni ̱ tamakaxtakpútulh,
chu̱ na̱ huanikoḻh: “Huá̱ chú̱ ni ̱ lay ccaṯaṯamakaxtakáṉ, huam̱pi ̱ lapi ̱ Dios lacasquín,
naccaḻakmimpalayáṉ ni ̱makas̱ quilhtamacú̱.”

A̱lis̱taḻh chú̱ tacax̱pá,̱ táju̱lh c-pu̱tacutnu, chu̱ alh Cesarea. 22 Acxni ̱ chu̱ tíchaḻh c-
xacac̱hiquiṉ Cesarea, tiṯum chípalh tiji huaṉtu̱ an c-Jerusalén antaṉi ̱lakapaxiaḻhnankoḻh
huaṉti ̱ xlip̱aẖuankoy̱ Jesús antá. Ni ̱ lim̱akas̱ chú̱ taspitpá̱ c-xcac̱hiquiṉ Antioquía.
23 Chaṉchu̱ pi ̱ xmakapalaniṯtá̱ antá̱ tzinu̱ quilhtamacú̱, aḻis̱taḻh chú̱ tacax̱pá̱ laquim̱pi ̱
lakatzaḻakoy̱ lactzu̱ cac̱hiquíṉ c-xatiyat Galacia, chu̱ Frigia. Caniẖuá̱ antaṉi ̱ xchaṉ xlá̱

xmaẖuixcaṉiḵoy̱, chu̱ xmaa̱kpuhuantiṉiḵoy̱ caṉajlaníṉ, chu̱ liẖuana̱ xmas̱iyunikoy̱ laṉtla̱
luhua xliḻatamaṯcán huaṉti ̱ xlic̱aṉa̱ xlip̱aẖuankoy̱ Quimpu̱chinacan Jesús.

Apolos lic̱hihuiṉán xtachihuiṉ Jesús c-Efeso
24 Xlim̱akua xuilakó̱ Aquila, chu̱ Priscila c-Efeso, chilh antá̱ chaṯum chixcú̱ judío xala

c-Alejandría xuanicán Apolos. Hua̱ yama̱ chixcú, luhua acstaca̱ laṉtla̱ xakchihuiṉán,
na̱ luhua tlaṉ xlim̱aḵalhtahuakac̱aniṯ xtachihuiṉ Dios huaṉtu̱ makáṉ tatzoktahuilaniṯ
c-Liḵalhtahuaka. 25 Xlá̱ na̱ xkaxmatniṯ xpaḻacata xtamas̱iyun Quimpu̱chinacán Jesús
laṉtla̱ lacásquilh nalatamaḵoy̱ huaṉti ̱ lip̱aẖuankoy̱, mas̱qui xmaṉ huá̱ xcatziy̱ laṉtla̱
xmaṯzuquiṉiṯ xtascújut c-xlakstip̱aṉcan judíos, chu̱ luhua xkalhiy̱ taḵpuhuantíṉ laṉtla̱
caniẖuá̱ xlia̱kchihuiṉán xatú̱ xpaḻacata xlim̱iniṯ caṯuxáẖuat, huam̱pi ̱ cumu xmaṉ huá̱
xmac̱atziṉic̱aniṯ huaṉtu̱ xlic̱hihuiṉaniṯ Juan Bautista acxni ̱ xakmunu̱nama,̱ pus ni ̱ naj
xcatziy̱ pacs tu̱ kantaxtulhcú̱ aḻis̱taḻh c-xlatamaṯ Jesús. 26 Acxni ̱ chaḻh c-Efeso ni ̱
xquilhpuhuán tzúculh akchihuiṉán c-xpu̱kalhtahuakacan judíos, huam̱pi ̱ Priscila, chu̱
Aquila xkaxmatniniṯ huaṉtu̱ xlá̱ xlic̱hihuiṉama,̱ pus huata xlacán maktay̱aputunkoḻh c-
xtalacapas̱tacni. Pus acxni ̱ táxtulh c-pu̱kalhtahuaka̱ leṉkoḻh c-xchiccán, chu̱ liẖuana̱
liṯaḵalhchihuiṉankoḻh pacs huaṉtu̱ xkantaxtuniṯ c-xlatamaṯ Jesús. 27 A̱lis̱taḻh acxni ̱
Apolos huanikoḻh caṉajlaníṉ xala c-Efeso pi ̱ xlá̱ xamputún c-Acaya, xlacán tzoknikoḻh
mactum carta̱ yamá̱ huaṉti ̱ na̱ xlip̱aẖuankoy̱ Jesús antá̱ xalaníṉ, laquim̱pi ̱ acxni ̱nacháṉ
lip̱ax̱uhu nakaxmatnikoy̱. Acxni ̱ chú̱ xlá̱ chaḻh c-Acaya, luhua maktay̱akoḻh huaṉti ̱ antá̱
xalaníṉ huaṉti ̱ Dios xlakalhamankoṉiṯ, chu̱ na̱ aya xlip̱aẖuankoy̱ Jesús. 28 Sam̱pi ̱ Dios
máx̱quiḻh liṯlihuaka̱ laquim̱pi ̱ tlaṉ namaḻuloknikoy̱ judíos pi ̱ xlic̱aṉa̱ hua̱ Jesús yama̱
Cristo, usu maa̱kapu̱taxtiṉá̱ huaṉti ̱ xlic̱hihuiṉankoṉiṯ xalakmakaṉ profetas, chu̱ huaṉti ̱
namín laquim̱pi ̱ nalakmax̱tukoy̱ tachixcuhuíṯat; hasta yama̱ judíos cacs xlacahuankoy̱
huaṉti ̱ xtaḻaẖuaniputunkoy̱.

19
Pablo cha̱n c-Efeso

1 Chaṉchu̱ tílalh, laṉtla̱ xlim̱akua Apolos xuí ̱ c-Corinto, Pablo xchihuiṉantlaẖua-
ma̱ c-xatiyat Acaya antaṉi ̱ tlakaya kaṉu̱y, chu̱ chaḻh c-Efeso antaṉi ̱ taṯanoklhkoḻh
makapitziṉ chixcuhuíṉ huaṉti ̱ mat na̱ aya xlip̱aẖuankoy̱ Jesús. 2 Chaṉchu̱ Pablo chuná̱
kalhasquinkoḻh:

—Acxni ̱ caṉajlanítit Jesús, ¿pá̱ makamaklhtiṉántit xliṯlihuaka Espíritu Santo?
—Hasta ni ̱ pala tzinú̱ ccatziy̱aẖu xatú̱ huamputún makamaklhtiṉancán tama̱ Espíritu

Santo —kalhtiṉankoḻh xlacán.
3 Chuná̱ xlá̱ kalhasquimpalakoḻh:
—Chiṉchu̱ acxni ̱ caa̱kmunucántit, ¿tí ̱ caẖuanín pi ̱ chuná̱ natlahuayáṯit?
—Quin huá̱ cliṯaḵmunuhu sam̱pi ̱ ccaṉajlahu huaṉtu̱ xlic̱hihuiṉama̱ Juan Bautista —

kalhtiṉankoḻh xlacán.
4 Chaṉchu̱ Pablo chuná̱ huanikoḻh:
—Xlic̱aṉa̱ Juan Bautista xlia̱kmunukoy̱ chúchut yamá̱ huaṉti ̱ xlakmakankoy̱ xalix̱-

cajnit xlatamaṯcán, huam̱pi ̱ na̱ xuanikoy̱ ti ̱ xala c-Israel pi ̱ huaṉti ̱ luhua xlacasquinca̱
nalip̱aẖuankoy̱ pi ̱ hua̱ yama̱ chixcú̱ huaṉti ̱ aḻis̱taḻh namín lakmax̱tukoy̱. Pus huá̱ chú̱
quit tancs ccaẖuaniyáṉ pi ̱hua̱ Jesús am̱á̱ huaṉti ̱ quincaq̱uiḻakmax̱tuchín.

5 Acxni ̱ kalhakaxmatkoḻh huaṉtu̱ huanikoḻh, yama̱ chixcuhuíṉ taḵmunukoḻh c-
xtucuhuini Quimpu̱chinacan Jesús. 6 A̱lis̱taḻh chú̱ acxni ̱ Pablo lia̱cchipakoḻh xmacán,
Espíritu Santo tac̱tachi ̱ c-xokspuncán, chu̱ aṯanuj tachihuíṉ tzucukoḻh lic̱hihuiṉankoy̱
hasta huaṉtu̱ xlacán ni ̱ xlakapaskoy̱, chu̱ na̱ tzucukoḻh paḻacachihuiṉankoy̱ Dios aktum
xasas̱ti tamac̱atziṉíṉ huaṉtu̱ xmax̱quim̱aḵó.̱ 7 Yama̱ chixcuhuíṉ huaṉti ̱ taḵmunukoḻh
xkalhacu̱tuycán xlip̱acscán.

8 Aktutu papá̱ maḵátziḻh laṉtla̱ xlim̱ixatujunaṉ sábado xama̱ c-xpu̱kalhtahuakacan
judíos xala c-Efeso, chu̱ antá̱ tancs xmaa̱kataḵsnim̱aḵó̱ tachixcuhuíṯat xpaḻacata xtapak-
siṯ Dios, laṉtla̱ maḻaṉamputún c-quilakstip̱aṉcán. 9 Huam̱pi ̱ mas̱qui liẖuana̱ liṯzáksalh

makacaṉajlaputunkoḻh, xuilakó̱ makapitziṉ xalactzacaṯna̱ ti ̱ ni ̱ xkalhakaxmatputunkoy̱,
chu̱ luhua c-xlacatiṉcán ti ̱xtamacxtumiḵoy̱, chu̱ xlip̱aẖuankoy̱ Jesús, calaẖuá̱ xliḵalhchi-
huiṉankoy̱ yuma̱ xasas̱ti latámaṯ tu̱ xlic̱hihuiṉán Jesús. Pablo niaḻh lay xtap̱aṯiḵoy̱, chu̱
pu̱tum taṯaxtukoḻh huaṉti ̱ xcaṉajlanikoṉiṯ Jesús, chu̱ antá̱ leṉkoḻh c-aktum tlanca xchic
chaṯum chixcú̱ huanicán Tirano, huaṉtu̱ la̱ xapu̱taḵchihuiṉ chiqui xmaclacasquincán.
10 Aktuy caṯa̱ latámaḻh Pablo c-Efeso, chu̱ huaṉti ̱ xuilakoc̱há̱ c-xlic̱aṯlanca̱ yama̱ tlanca
xatiyat huanicán Asia, ni ̱ pala chaṯum tamakáxtakli ̱ huaṉti ̱ ni ̱ káxmatli ̱ xtachihuiṉ
Quimpu̱chinacán, chuná̱ la̱ judíos, chu̱ huaṉti ̱ni ̱judíos. 11Dios xmax̱quiy̱ liṯlihuaka̱ Pablo
laquim̱pi ̱ natlahuakoy̱ lactlanca lic̱ac̱ni tatlahu, chu̱ lhu̱hua̱ ti ̱ map̱acsakoḻh. 12 Hasta
mas̱qui caj aktlápat, usuchí ̱ laṉtla̱ tu̱ ya̱ lhákaṯ huaṉtu̱ xtoklhniṯ Pablo, huá̱ xleṉikoc̱án
taṯatlaníṉ, chu̱ acxni ̱ xlacán xlim̱acspalhkoc̱án, tuncán xtatlaṉiḵoy̱; chu̱ na̱ chuná̱
xaxcajuaḻa cspiritu akskahuiní, tuncán xmakaxtakkoy̱ huaṉti ̱ xliṯlahuakoc̱án xlhakaṯ
Pablo. 13-14 Huam̱pi ̱ cumu xlamaḵó̱ antá̱ c-Efeso makapitziṉ chixcuhuíṉ huaṉti ̱ mat
tlaṉ xtlakaxtukoy̱ akskahuiníṉ, na̱ xuí ̱ chaṯum huaṉti ̱ xacstulim̱ap̱ac̱uhuic̱án xapuxcu
paḻi ̱ xuanicán Esceva, xlá̱ xuilakó̱ kalhatujun xlakkahuasán. Pus huá̱ chú̱ xlakkahuasan
Esceva, yama̱ chixcuhuiṉ na̱ xuankoy̱ pi ̱ xcatziṉankoy̱, chu̱ xpaxiaḻhnantlaẖuankoy̱ c-
lactzu̱ cac̱hiquíṉ laquim̱pi ̱ namap̱acsakoy̱ huaṉti ̱ xmakatlajakoṉiṯ cspiritu akskahuiní.
Cumu xlacán xliṯac̱hihuiṉankoc̱aniṯtá̱ pi ̱ Pablo xliq̱uilhán xtucuhuini Jesús, chu̱ pacs
taṯatlaníṉ xtatlaṉiḵoy̱, pus xlacán na̱ liṯzaksaputunkoḻh pala xlic̱aṉa̱ tlaṉ chuná̱ nat-
lakaxtukoy̱ akskahuiníṉ. Pus maktum quilhtamacú̱ acxni ̱maṉoklhukoḻh chaṯum huaṉ-
ti ̱ xmakatlajaniṯ cspiritu akskahuiní, chuná̱ huanikoḻh: “¡C-xtucuhuini Jesús huaṉti ̱
lia̱kchihuiṉán Pablo quin ccaḻim̱ap̱aksiy̱áṉ pi ̱ camakaxtáktit tama̱ chixcú!” 15 Huam̱pi ̱
yama̱ akskahuiní ̱chuná̱ kalhtiḵoḻh: “Quit clakapasa̱ Jesús, chu̱ na̱ ccatziy̱ xatí ̱tama̱ Pablo,
huam̱pi ̱huixín, ¿tú̱ milakasicán pala tlaṉ naquincam̱ap̱aksiy̱áṯit?”

16 Pus huá̱ chú̱ yama̱ chixcú̱ ti ̱ xpaḻaktaju̱niṯ xaxcajuaḻa cspiritu akskahuiní, lhkan
lakankoḻh, na̱ chipakoḻh, tlak macálalh ni ̱ xahua̱ xlacán. Pus chí ̱ tzaḻakoḻh yama̱
c-chiqui, caja huá̱ macxtiṯpu̱xtukoc̱aniṯ xlhakaṯcán, aṯakalán tzaḻataxtukoḻh c-chiqui ̱
xamakxlihuakán, chu̱ na̱ tlaṉ xatasipaṉíṉ. 17 Xlip̱acs huaṉti ̱ xuilakó̱ c-Efeso huaṉti ̱ ni ̱
judíos, chu̱ huaṉti ̱judíos, catziḵoḻh huaṉtu̱ xakspulakoṉiṯ yama̱ catziṉaniṉ lakkahuasán,
chu̱ pec̱uankoḻh, chu̱ huá̱ xpaḻacata xlic̱aṯlanca yama̱ tíyat xlic̱hihuiṉancán laṉtla̱ xkalhiy̱
liṯlihuaka̱ xtucuhuini Jesús.

18 Lhu̱hua̱ huaṉti ̱ aya xlip̱aẖuankoṉiṯ xtachihuiṉ Jesús huam̱pi ̱ laṉtla̱ xapu̱lana̱
calaẖuá̱ xlic̱atziḵoy̱, chu̱ xlaksokaḻiḵoy̱ am̱akapitzíṉ, pu̱tum xminkoy̱, chu̱ c-xlacatiṉcan
tachixcuhuíṯat xkalhapalakoy̱ huaṉtu̱ niṯláṉ xtlahuakoṉiṯ. 19 Chu̱ na̱ chuná̱ lhu̱hua̱ ti ̱
xcatziṉankoy̱, usu cscuhuanankoy̱, lim̱inkoḻh xlibrojcán huaṉtu̱ xlis̱cuhuanankoy̱, chu̱
macxtum antá̱ c-xlacatiṉ liḻhu̱hua̱ lhcuyukoḻh. A̱lis̱taḻh tlahuanikoḻh xcuiṉtajcán laṉtla̱
xtápalh, liẖuacá̱ tip̱uxamacaẖu miḻh tumiṉ xla plata tiquiṯáxtulh. 20 Chuná̱ chú̱ c-
xlic̱aṯlanca yama̱ tíyat luhua anán liṯlihuaka̱ laṉtla̱ liẖuacá̱ xtaḵahuanim̱a̱ xtachihuiṉ
Jesús, chu̱ xtaliẖuaquim̱aḵó̱ huaṉti ̱ xlip̱aẖuankoy̱.

21Alh tzinú̱ quilhtamacú̱, chu̱ Pablo aktum cátziḻh pi ̱nalakapaxiaḻhnampalakoy̱ yama̱
caṉajlaníṉ huaṉti ̱ xuilakó̱ c-Macedonia, chu̱ Acaya, chu̱ na̱ xlacapas̱tacniṯ pi ̱ nacháṉ
c-Jerusalén, chu̱ hasta c-Roma. 22 Huam̱pi ̱ cumu xlacasquinca pi ̱ xlá̱ natamakaxtaka̱
aṯzinuj quilhtamacú̱ antá̱ c-xatiyat Asia, huanikoḻh Timoteo, chu̱ Erasto pi ̱ capu̱lakoḻhá̱
c-Macedonia, chu̱ aḻis̱taḻh xlá̱ antá̱ nalakchaṉkoy̱.

Lacatzucuy tlanca tasiṯzi ̱ c-Efeso
23 Acxni ̱ yama̱ quilhtamacú̱ c-Efeso makapitziṉ chixcuhuíṉ tzucukoḻh lis̱iṯziḵoy̱, chu̱

lia̱klhu̱huaṯnankoy̱ caj xpaḻacata yama̱ xasas̱ti latámaṯ huaṉtu̱ xlic̱hihuiṉama̱ Pablo
caniẖuá.̱ 24 Huá̱ maa̱ctzúquiḻh chaṯum chixcú̱ xuanicán Demetrio; yuma̱ chixcú̱ xt-
lahuakoy̱, xla plata, lactzu̱ la̱ siculán antaṉi ̱ xtanu̱ma̱ xatatlahuamakxtu Diana huaṉti ̱
xdioscán xlim̱ax̱tukoṉiṯ yama̱ cac̱hiquíṉ sam̱pi ̱ lhu̱hua̱ tachixcuhuíṯat xcac̱niṉanikoy̱;
chu̱ Demetrio chaḻu̱hua cscujníṉ huaṉti ̱ xmas̱cujukoy̱, chu̱ lhu̱hua tumiṉ xtlajakoy̱

huaṉtu̱ xtlahuakoy̱. 25 Pus huá̱ xpaḻacata̱ lim̱am̱acxtumiḵoḻh cscujníṉ, chu̱ xlip̱acs
am̱akapitziṉ chixcuhuíṉ huaṉti ̱ na̱ huá̱ xlis̱cujkoy̱ huaṉtu̱ xlá̱ xtlahuay, chu̱ chuná̱
huanikoḻh: “Chixcuhuíṉ xala c-Efeso, huixín catziy̱áṯit pi ̱ yuma̱ tascújut tlaṉ liḻata-
may̱aẖu sam̱pi ̱ antá̱ mima̱ huaṉtu̱ liẖuay̱amaẖu chaḻi ̱ chaḻí.̱ 26 Huam̱pi ̱ chú̱ maṉ huixín
ucxilhpáṯit, chu̱ kaxpatpáṯit laṉtla̱ yama̱ chixcu Pablo chihuiṉamax̱quiḵoy̱ tachixcuhuí-̱
tat, chu̱ lim̱aa̱kataḵsniḵoṉiṯ pi ̱ yama̱ tascújut huaṉtu̱ macaniṯlahuakoṉiṯ chixcuhuíṉ,
chu̱ lim̱acaṉkoy̱ xdioscán, niṯú̱ xlakasi, sam̱pi ̱ mat ni ̱ xlic̱aṉa̱ Dios. Lhu̱hua̱ huaṉti ̱
maa̱kataḵsniḵoṉiṯtá̱ u̱nú̱ c-Efeso, huam̱pi ̱ ni ̱ caj xmaṉ antá̱ u̱nú, huam̱pi ̱ na̱ chuná̱
ay̱uj xliḻakatlanca̱ c-xatiyat Asia. 27 Xlic̱aṉa̱ pi ̱ luhua tuhua,̱ chu̱ lip̱ec̱ua̱ naquincaq̱ui-̱
taxtuniyáṉ sam̱pi ̱ niaḻh tí ̱ quinticam̱aktamaẖuanán, chu̱ na̱ chuna liṯum yama̱ tlanca
siculán antaṉi ̱tanu̱ma̱ quimpax̱catzican Diana lhu̱hua̱ huaṉti ̱nalakmakankoy̱, chu̱ niaḻh
tí ̱ catilakataquilhpú̱talh xlip̱acs huaṉti ̱ huilakó̱ c-xatiyat Asia, chu̱ na̱ chuná̱ yuma̱
chixcuhuíṉ huaṉti ̱huilakó̱ c-xlic̱aṯlanca̱ niaḻh catimax̱quiḵoḻh cac̱ni.”

28 Acxni ̱ yama̱ chixcuhuíṉ kaxmatkoḻh huaṉtu̱ liṯaḵalhchihuiṉankoḻh Demetrio,
xlacán luhua siṯziḵoḻh, chu̱ chuná̱ tzucukoḻh caṯasakoy̱: “¡Caxaniḻiẖuayá̱ cacac̱niṉanica̱
quimpax̱catzican Diana huaṉti ̱map̱aksiṉán yunú̱ c-Efeso!”

29 Caj lip̱untzú̱ lhu̱hua̱ huaṉti ̱ xala yama̱ cac̱hiquíṉ tamacxtumiḵoḻh, chu̱ lip̱ec̱ua̱
laṉtla̱ tzucukoḻh aklhu̱huaṯnankoy̱, lacapalaṯnankoḻh; chipakoḻh chaṯuy chixcuhuíṉ
xala c-Macedonia huaṉti ̱ xtaḻapu̱lakoy̱ Pablo, xlacán xuanikoc̱án Gayo, chu̱ Aristarco,
chu̱ xuataleṉkoḻh lacatum caḻakuáṉ antaṉi ̱ xuí ̱ xapu̱lakastaṉ campo laquim̱pi ̱ antá̱ na-
maḵalhapaliḵoc̱án. 30 Pablo xtanu̱putún antaṉi ̱ pacs xtamacxtumiḵoṉiṯ tachixcuhuíṯat
laquim̱pi ̱ nataḵalhchihuiṉankoy̱, huam̱pi ̱ huaṉti ̱ xlip̱aẖuankoy̱ Jesús ni ̱ lacasquinikoḻh
nalaktanu̱koy̱. 31 Xaẖuachí ̱ makapitziṉ map̱aksiṉaniṉ romanos huaṉti ̱ xamigos xu-
ankoṉiṯ Pablomacaminikoḻh tachihuíṉ pi ̱ni ̱calaktanu̱koḻh c-pu̱chihuíṉ sam̱pi ̱nitlan xli-̱
catziḵoy̱ ti ̱antá̱ tamakstokkoṉiṯ. 32Antaṉi ̱xlic̱haṉkoc̱aniṯ Gayo, chu̱ Aristarco, xlip̱acs ti ̱
xtamacxtumiḵoṉiṯ lip̱ec̱ua̱ laṉtla̱ xcaṯasamaḵó,̱ chu̱ tanuj tanu̱ xuankoy̱ chaṯum chaṯum,
chu̱ makapitzíṉ na̱ chuná̱ xmakquilhuamaḵó̱ mas̱qui ni ̱ xcatziḵoy̱ xatú̱ xpaḻacata luhua
xliṯamakstokkoṉiṯ. 33 Makapitziṉ judíos huaṉti ̱ na̱ antá̱ xmaktanu̱maḵó,̱ ucxilhkoḻh
chaṯum talip̱aẖu judío xuanicán Alejandro, xlacán macaṉkoḻh calacatin, chu̱ huanikoḻh
pi ̱ cataḵalhchihuiṉankoḻh. Xlá̱ chaxli ̱ xmacán c-xlacatiṉcán pi ̱ cataquilhcacskoḻh tzinú̱,
xmax̱quip̱utunkoy̱ talulóktat xatú̱ luhua quiṯaxtuma.̱ 34Huam̱pi ̱ acxni ̱ huaṉti ̱ siṯziḵoṉiṯ
catziḵoḻh pi ̱ na̱ judío yama̱ chixcú̱ huaṉti ̱ xmac̱acsaputunkoy̱, pus liẖuaca̱ palha tzu-
cukoḻh caṯasakoy̱, max̱ pala aktuy hora chuná̱ acchilij xuilaca,̱ chu̱ chuná̱ xquilhuamaḵó:̱
“¡Caxaniḻiẖuayá̱ cacac̱niṉanica̱ Diana xpax̱catzican ti ̱ xala c-Efeso!”

35 Acxni ̱ chilh chaṯum csecretario map̱aksiṉá̱ antá̱ xalá, yama̱ tachixcuhuíṯat
huanikoḻh pi ̱ cakatxtakkoḻh, chu̱ acxni ̱ chú̱ katxtakkoḻh tzinú̱, xlá̱ chuná̱ huanikoḻh:
“Chixcuhuíṉ xala c-Efeso, huixín catziy̱áṯit pi ̱ acxni ̱ miniṯanchá̱ c-akapú̱n quimpax̱-
catzican Diana u̱nú̱ quincaḻakchín la̱ aktum xatatlahuamakxtu saṉtu̱ xla chíhuix, huá̱
xpaḻacata̱ antá̱ u̱nú̱ yá̱ tlanca csiculán laquim̱pi ̱ nalakataquilhpu̱tayaẖu, chu̱ namak-
takalhaẖu. 36 Huixín catziy̱áṯit pi ̱ ni ̱ pala chaṯum ti ̱ catiẖua̱ pala ni ̱ xlic̱aṉa.̱ ¿Tú̱huan
chiṉchu̱ huixín lia̱klhu̱huaṯnanáṯit? Huata xatláṉ caj cacs calacahuántit, chu̱ niṯú̱
titlahuayáṯit hua̱ pala tú̱ caj xaaklakuá.̱ 37 Sam̱pi ̱ yuma̱ chixcuhuíṉ huaṉti ̱ huixín
u̱nú̱ liṯankoṉiṯántit niṯú̱ liḵalhakamaṉamaḵó̱ tlanca csiculan quidioscan Diana, chu̱
na̱ ni ̱ pala huá̱ Diana̱ calaẖuá̱ lic̱hihuiṉankoy̱. 38 Chí ̱ hua̱ palapi ̱ hua̱ Demetrio, chu̱
am̱akapitzíṉ ti ̱ na̱ huatiya̱ tascújut lis̱cujmaḵó,̱ pala tú̱ lim̱akasiṯziḵoc̱aniṯ, usu pala tú̱
niṯláṉ tlahuanikoc̱aniṯ, pus huaṉtu̱ lacatiṯum camaḻacapu̱koḻh c-xlacatiṉcan map̱aksi-̱
naníṉ, sam̱pi ̱huá̱ xlacán lakahuilakó̱ laquim̱pi ̱natlahuakoy̱ justicia, chu̱ namax̱okoṉiḵoy̱
huaṉti ̱ chuná̱ miniṉiy. 39 Chí ̱ lapi ̱huí ̱ tu̱ aṯip̱aṯu̱ tu̱ lacasquináṯit xcaṯlahuanicanáṯit, pus
huaṉtu̱ lacatiṯum catastóktit c-pu̱map̱aksíṉ laquim̱pi ̱ antá̱ nacaḻaccax̱tlahuanicanáṯit.
40 Huá̱ xpaḻacata chuná̱ quit ccaḻihuanimáṉ, sam̱pi ̱ pala huá̱ lactalip̱aẖu map̱aksiṉaniṉ
romanos nacatziḵoy̱ pi ̱ huixín pu̱tum tastokniṯántit, chu̱ huilhaj lapáṯit, natzucucanáṉ
quincaḻiy̱aẖuacanáṉ pi ̱maḻacatzuquim̱aẖu guerra, acxni ̱ chú̱ naquincaḵalhasquincanáṉ

xatú̱ xpaḻacata xliṯastokniṯahu, chu̱ xatú̱ xlia̱klhu̱huaṯnanaẖu, ¿láṉtla̱ chú̱ nahuanaẖu
nakalhtiṉanaẖu?” 41 Acxni ̱ chuná̱ taḵalhchihuiṉankoḻh yuma̱ secretario, xlip̱acscán
akataḵsnikoḻh huaṉtu̱ xuanimaḵó,̱ chu̱ aḻis̱taḻh pacs ankoḻhá̱ c-xchiccán.

20
Pablo an c-Macedonia, chu̱ c-Grecia

1 Acxni ̱ chu̱ yama̱ huaṉti ̱ csiṯziḵoṉiṯ tacacskoḻh, Pablo mas̱tokkoḻh xlip̱acs huaṉti ̱
xlip̱aẖuankoy̱ Jesús laquim̱pi ̱ namaa̱kpuhuantiṉiḵoy̱, acxni ̱ chu̱ taḵalhchihuiṉankoḻh,
lacapala̱ tzúculh tacax̱a, chu̱ macachipakoḻh, huanikoḻh pi ̱ aya xama,̱ chu̱ taquil-
hánu̱lh, alh c-xatiyat Macedonia. 2 Xlip̱acs lactzu̱ cac̱hiquíṉ antaṉi ̱ xlá̱ tiy̱atáxtulh
taḵalhchihuiṉankoḻh huaṉti ̱ aya xlip̱aẖuankoṉiṯ Jesús, chu̱ chuná̱ anchá̱ hasta c-xatiyat
Grecia. 3 Aktutu papá̱ antá̱ latámaḻh, chu̱ acxni ̱ chú̱ aya xtacax̱niṯ, aya nataju̱y c-
pu̱tacutnu̱ laquim̱pi ̱ naán c-Siria acxni ̱ cátziḻh pi ̱ xanapuxcun judíos xlic̱hihuiṉankoṉiṯ
pi ̱ nachipakoy̱ c-pu̱tacutnu, chu̱ namakniḵoy̱. Puschí ̱ ni ̱ fuerza̱ tlahuánilh antá̱ na-
pu̱án c-pu̱tacutnu, huata xatláṉ chípalh xatiji Macedonia, chu̱ antá̱ natiṯaxtupalay
laquim̱pi ̱tlaṉ nacháṉ. 4Taa̱nkoḻh Pablomakapitziṉ nataḻaníṉ, chaṯum xuanicán Sópater
xkahuasa Pirro xala c-Berea, Aristarco, chu̱ Segundo xala c-Tesalónica, Gayo xala c-
Derbe, Timoteo, Tíquico xala c-Asia. 5 Yuma̱ chixcuhuíṉ pu̱lakoḻh laquim̱pi ̱ antá̱
naquincaḵalhiy̱ac̱háṉ c-Troas. 6 Chaṉchu̱ quin, acxni ̱ xtiṯaxtuniṯtá̱ xpas̱cuajcan judíos
laṉtla̱ huakoy̱ caxtalaṉchu̱ huaṉtu̱ niṯú̱ kalhiy̱ levadura, antá̱ c-Filipos ctaju̱hu c-aktum
pu̱tacutnu, chu̱ akquitzis quilhtamacú̱ ctacutnahu c-chúchut hasta cchaẖu c-Troas
antaṉi ̱ clakchaṉkoẖu yamá̱ huaṉti ̱ aya xpu̱lakoṉiṯ. Chaṉchu̱ antá̱ clatamaẖu aktujun
quilhtamacú̱.

Pablo ma̱lakastakuaniy̱ cha̱tum kahuasa huanicán Eutico
7 Acxni ̱ chaḻh domingo caḵoṯanú̱n, tamacxtumiẖu laquim̱pi ̱ Pablo naquin-

caḻakchakaniyáṉ caxtalaṉchu̱ huaṉtu̱ naclim̱ax̱quiy̱aẖu cac̱ni ̱ Jesús, chu̱ cumu aya naán
lic̱haḻí,̱ huá̱ xpaḻacata Pablo luhua makas̱ xlia̱kchihuiṉanimaḵó̱ nataḻaníṉ, hasta chaḻh
taṉcánat ni ̱ xam̱aḵatsputuy laṉtla̱ xlix̱akatlim̱aḵó̱ xtachihuiṉ Dios. 8 C-cuarto antaṉi ̱
xactamacxtumiṉiṯahu, taḻhmaṉa chiqui xuaniṯ, chu̱ hasta xquilhmactutu xacuilachaẖu,
aklhu̱hua lim̱aksko̱ xmap̱asic̱aniṯ huaṉtu̱ xaclim̱akskomaẖu. 9 Aya xlacatzaḻaniṯ itaṯ
tzis̱ní, chu̱ Pablo chunacú̱ xchihuiṉama,̱ chu̱ chaṯum kahuasa antá̱ xuí ̱ c-ventana
xkaxmatnima̱ xtachihuiṉ Pablo, huam̱pi ̱ acxni ̱ niaḻh lay lacatay̱ánilh talhtata, maktum
laṉtla̱ lhcat lacahua,̱ lhkanminchá, chu̱ poklh tamákuasli ̱hasta c-tiji, xaníṉ quis̱acquic̱a.̱
10 Pablo lacapala̱ táactalh c-xataḻhmaṉ chiqui; acxni ̱ chilh antaṉi ̱ xmá̱ kahuasa, snat
tláhualh, chu̱ chuná̱ huanikoḻh am̱akapitzíṉ:

—¡Ni ̱ capec̱uántit! Yuma̱ kahuasa stacnamajcú, niṯú̱ nim̱a.̱
11-12 Xlic̱aṉa̱ xlá,̱ acxni ̱ aya kátsputli, yama̱ kahuasa leṉca̱ c-xchic xtac̱huná̱ lam̱pala

niṯú̱ xlaniniṯ, chu̱ xlip̱acs huaṉti ̱ ucxilhkoḻh luhua lip̱ax̱uhuakoḻh. A̱lis̱taḻh Pablo
tahuacapá̱ c-cuarto antaṉi ̱ xtamacxtumiḵoṉiṯ, lakchakanikoḻh caxtalaṉchu̱ huaṉtu̱ li-̱
max̱quiḵoḻh cac̱ni ̱ Jesús, chu̱ acxni ̱ pacs macxtum xuay̱ankoṉiṯ xlá̱ tzucupaj maḻhmaṉiy̱
xtachihuíṉ xakchihuiṉama̱ hasta xkakakoḻh. Acxni ̱ chu̱ xkakakoḻh yama̱ quilhtamacú̱,
Pablo tácax̱li,̱ chu̱ chípalh xatiji Aso.

Pablo cha̱n c-Mileto
13Quin cpu̱lahu, ctaju̱hu c-aktum pu̱tacutnu, chu̱ cpaṯacutui cahu c-xacac̱hiquiṉ Aso

laquim̱pi ̱ antá̱ nactiṯiy̱aẖu Pablo, sam̱pi ̱ ni ̱ taju̱pútulh c-pu̱tacutnu, huata caj tlaẖuáalh.
14 Acxni ̱ chú̱ antá̱ ctaṯanoklhchaẖu, lacxtum ctaju̱palahu c-pu̱tacutnu, chu̱ cahu c-
Mitilene. 15Antá̱ chú̱ ctacax̱palahu, chu̱ lic̱haḻí ̱c-pu̱tacutnu̱ ctiṯaxtuhu c-xlacatiṉ aktum
cac̱hiquíṉ huanicán Quio, xliṯu̱xama̱ cchaẖu c-Samos, chu̱ liṯaṯim̱á̱ cchaẖu c-Mileto.
16 Mas̱qui luhua lacatzú̱ xuí ̱ xacac̱hiquiṉ Efeso, ni ̱ lacásquilh nacchaṉaẖu hasta antá,
sam̱pi ̱ ni ̱ xlacasquín namam̱akapalic̱án, usu makas̱ nalatamay̱ c-xatiyat Asia, huata

xatláṉ tiṯum xcham̱putún c-Jerusalén laquim̱pi ̱ xquilhta nacháṉ acxni ̱ taxtuy xapas̱cua
huanicán Pentecostés.

Pablo stacya̱huako̱y lakko̱lun puxcu̱naníṉ c-siculán xala c-Efeso
17 Huata huaṉtu̱ tláhualh Pablo acxni ̱ xacuilahu c-Mileto, xlá̱ macaṉikoḻh tachi-

huíṉ yama̱ lakkoḻún huaṉti ̱ xpuxcu̱nanikoy̱ nataḻaníṉ c-Efeso pi ̱ calakminkoḻh c-
Mileto sam̱pi ̱ xtaḵalhchihuiṉamputunkoy̱. 18 Acxni ̱ xlacán chinkoḻh, chuná̱ huanikoḻh:
“Huixín stalanca catziy̱áṯit laṉtla̱ xaccaṯaḻamáṉ acxni ̱ pu̱lana̱ ctiquiḻachi ̱ u̱nú̱ c-xatiyat
Asia. 19 Huixín catziy̱áṯit pi ̱ niucxni ̱ xactlancac̱atziy̱, xaḻia̱nkalhíṉ xatac̱tu̱jú̱n xaclis̱-
cujnanima̱ Quimpu̱chinacán, maklhu̱hua̱ ccaḻaktasán, chu̱ ccam̱aa̱kpuhuantíṉ acxni ̱
xlaclatay̱ayáṯit, chu̱ lhu̱hua talip̱uhuáṉ quilákchilh, xaẖua̱ tapaṯíṉ caj xpaḻacata huaṉ-
tu̱ xquintlahuaniputunkoy̱ judíos. 20 Huam̱pi ̱ mas̱qui chuná, quit ni ̱ pala caj hua̱
tamá̱ cliṯamakaxtáknilh, pus ankalhíṉ ccaḻiṯaḵalhchihuiṉán xlim̱ap̱aksiṉ Dios huaṉtu̱
luhua xcaṯzankaṉiyáṉ akstiṯum nalatapay̱áṯit antaṉi ̱ c-milacatiṉcan liḻhu̱hua, xaẖua̱
c-akatunu minchiccán. 21 Xacmaḻacatancsanimaḵó̱ ni ̱ xmaṉ huaṉti ̱ judíos, huam̱pi ̱
na̱ xaẖua̱ huaṉti ̱ aṯanuj chixcuhuíṉ pi ̱ catalakaspittay̱akoḻh laq̱uim̱pi ̱ xmaṉ hua̱ Dios
nalakachixcuhuiḵoy̱, chu̱ cacaṉajlanikoḻh pi ̱ xtas̱tum Jesucristo tlaṉ namaa̱kpu̱taxtiḵoy̱.
22 Pus huá̱ chú̱ quit cama̱ c-Jerusalén sam̱pi ̱ hua̱ Espíritu Santo chuná̱ quimac̱atziṉim̱a,̱
huam̱pi ̱ ni ̱ pala tzinú̱ ccatziy̱ tu̱ antá̱ naquiakspulayac̱há. 23 Caj xmaṉ pu̱lactum
quit ccatziy̱, sam̱pi ̱ hua̱ Espíritu Santo quimac̱atziṉiy̱ akatunu cac̱hiquíṉ antaṉi ̱ caniṯ,
huan pi ̱ ankalhíṉ quinkalhkalhiy̱ pu̱lac̱hiṉ, xaẖua̱ lhu̱hua tapaṯíṉ. 24 Huam̱pi ̱ niṯú̱
quimakaḵlhay, chu̱ ni ̱ pala huá̱ quilatámaṯ clakcatzán mas̱qui cacniḻh, huata caj xmaṉ
huá̱ quit cliṯaḵatzankay̱ pi ̱ xacmaḵantáxtiḻh quintascújut huaṉtu̱ Quimpu̱chinacán
quimac̱uiṉtajliṉiṯ laquim̱pi ̱ naclix̱akatliḵoy̱ tachixcuhuíṯat laṉtla̱ Dios lakalhamankoy̱,
chu̱ maktay̱aputunkoy̱.

25“Pus laṉchú̱ quit tancs ccaẖuaniyáṉ pi ̱xlip̱acs huixín huaṉti ̱ccaḻia̱kchihuiṉaniniṯán
la̱ lacasquín Dios nalatapay̱áṯit c-xtapáksiṯ, chu̱ niaḻh pala maktum caquintiucxílhtit.
26 Pus huá̱ xpaḻacata ccaḻiẖuaniyáṉ pala tí ̱ caj naaktzankaṯay̱ay, quit ni ̱ quincuenta.̱
27 Sam̱pi ̱ quit niṯú̱ ccam̱aa̱ktzeḵuiliṉiniṯán, huata tancs ccaḻix̱akatliṉiṯán huaṉtu̱ Dios
lacasquín nacatziy̱áṯit xpaḻacata xlaktaxtut milis̱tacnacán. 28 Chú̱ quit ccaẖuaniyáṉ pi ̱
miacstucán cuiṉtaj cacaṯlahuacántit, chu̱ na̱ chuná̱ luhua cuiṉtaj catlahuakóṯit yamá̱
huaṉti ̱ lip̱aẖuamputunkoy̱ Dios, chu̱ huaṉti ̱ xlá̱ lacsackoṉiṯ nalakmax̱tukoy̱. Sam̱pi ̱
hua̱ Espíritu Santo caḻim̱ax̱tuniṯán la̱ xanapuxcún huaṉti ̱namaktakalhkoy̱ yamá̱ huaṉti ̱
Quimpu̱chinacan Jesús lim̱acamás̱taḻh xlatámaṯ, chu̱ stajmákalh xkalhni ̱laquim̱pi ̱nalak-
max̱tukoy̱, chu̱ ni ̱ caticaṯap̱aṯíṉ pala caj mimpaḻacatacán naaktzankaṯay̱akoy̱. 29 Quit
stalanca ccatziy̱ pi ̱ acxni ̱ aya caniṯtá nahuán, ni ̱ tzankay̱ laclix̱cajnit chixcuhuíṉ huaṉti ̱
naminkoy̱ caa̱kskahuiyáṉ laquim̱pi ̱nalaclatay̱ayáṯit c-mintacaṉajlacán, xlacán xtac̱huná̱
la̱ xahuananiṉ lap̱ániṯ acxni ̱ lakchinkoy̱ borrego maḻaksputuputunkoy̱. 30 Luhua skálalh
catahuilátit sam̱pi ̱ hasta huaṉti ̱ lacxtum caṯaṯamacxtumiḵoy̱áṉ laṉchú̱, makapitziṉ na-
talakaspittay̱akoy̱, chu̱ nalakmakankoy̱ xtalacapas̱tacni Dios, chu̱ natzucukoy̱ mas̱iyukoy̱
tanuj talacapas̱tacni ̱ huaṉtu̱ caj taḵsaníṉ, chu̱ lhu̱hua̱ nalip̱aẖuankoy̱. 31 Huixín luhua
liẖuana̱ calacapas̱táctit laṉtla̱ quit ccam̱aktakalhni, ccam̱aktay̱án, ccaḻaklip̱uhuán, hasta
na̱ luhua tatasa̱ xaccaḻis̱tacyaẖuaniṯán kotanu̱ma̱ tuncuhuima̱ hasta cmaḵátziḻh aktutu
caṯa, huam̱pi ̱niucxni ̱ ccaḻiṯlakuán.

32 “Huá̱ chú̱ nataḻaníṉ, quit ankalhíṉ nacsquiniy liṯláṉ Dios caj mimpaḻacatacán
laquim̱pi ̱ niucxnicú̱ nacaṯzankaṉiyáṉ xtalakalhamáṉ, chu̱ xtapáx̱quiṯ, chu̱ cachaḻh xta-
lacapas̱tacni hasta c-minacu̱cán laquim̱pi ̱ ni ̱ natatlajiy̱áṯit c-mintacaṉajlacán, laquim̱pi ̱
na̱ namaklhtiṉankoy̱áṯit xlip̱acs huaṉtu̱ xlá̱ maḻacnu̱nikoṉiṯ namax̱quiḵoy̱ xlakskatáṉ
huaṉti ̱ nalip̱aẖuankoy̱. 33 Quit niucxni ̱ xaclakatiḻacaṉiṯ, usu xacpuhua̱ pala na̱ tlaṉ
xackálhiḻh huaṉtu̱ huixín kalhiy̱áṯit, pala xalacuan milhakaṯcán, usuchí ̱ hua̱ mintu-
miṉcán. 34 Huixín stalanca catziy̱áṯit pi ̱ quit ankalhíṉ quimacán xaclis̱cujma̱ laquim̱pi ̱
nactlajay huaṉtu̱ nacliẖuay̱anaẖu, quit, chu̱ yumá̱ huaṉti ̱ankalhíṉ quintaḻamakó.̱ 35Quit
tancs ccam̱as̱iyunín pi ̱ xlacasquinca̱ nascujáṯit laquim̱pi ̱ tlaṉ namaktay̱alip̱inkoy̱áṯit

huaṉti ̱ ni ̱ lay scujkoy̱, usu huaṉti ̱ luhua maclacasquimaḵó̱ tamaktay̱; sam̱pi ̱ luhua caj
calacapas̱táctit xtachihuiṉ Quimpu̱chinacan Jesús acxni ̱ chuná̱ huá:̱ ‘Xaliẖuaca̱ tlaṉ
aktziyaj naliḻatapay̱a̱ tu̱ nataq̱uiṉana, ni ̱xahuá̱ tu̱ namakamaklhtiṉana.’ ”

36 Acxni ̱ chuná̱ lix̱akatliḵoḻh yuma̱ tachihuíṉ, Pablo, chu̱ yama̱ lakkoḻún, tat-
zokostakoḻh, chu̱ lacxtum tlahuakoḻh xoracioncán. 37 Pacs xtasamaḵó̱ acxni ̱ chaṯunu
chaṯunu̱ laktalacatzúhuiḻh Pablo, snatkoḻh, chu̱ lacatzu̱ckoḻh yama̱ lakkoḻutzíṉ, chu̱
huanikoḻh hasta chaḻí.̱ 38 Pacs luhua liṯalip̱uhuaṉiḵoḻh tachihuíṉ huaṉtu̱ huanikoḻh, pi ̱
niaḻh ucxni ̱ catiucxilhpalakoḻh. Huata caj cacs lacahuankoḻh niaḻh tí ̱ chihuíṉalh, chu̱
ankoḻh lakaxtakkoy̱ c-pu̱tacutnu.

21
Pablo cha̱n c-Jerusalén

1 Acxni ̱ chú̱ ctaju̱hu c-pu̱tacutnu, akxtakyaẖuakoẖu yama̱ nataḻaníṉ c-Efeso, tiṯum
ctacutnahu hasta cchaẖu c-aktum cac̱hiquíṉ huanicán Cos, chu̱ lic̱haḻí ̱ cchaẖu c-Rodas,
liṯu̱xama̱ chú̱ cchaẖu c-Pátara. 2Acxni ̱ antá̱ cchaẖu, cucxilhui ̱ aktum pu̱tacutnu̱ huaṉtu̱
xama̱ c-Fenicia, antá̱ ctaju̱hu laquim̱pi ̱huá̱ nacpu̱anaẖu. 3 Laṉtla̱ chú̱ tlaẖuama̱ pu̱tacut-
nu̱ huaṉtu̱ xacpu̱amaẖu, aḻim̱ákat cucxilhui ̱isla de Chipre, huam̱pi ̱ni ̱ctachokohu, huata
c-pakxuqui ̱cakapaḻhkam̱akahu, chu̱ tiṯum cahu c-chúchut hasta c-xatiyat Siria. Huam̱pi ̱
yama̱ pu̱tacutnu̱ huaṉtu̱ xacpu̱amaẖu xlim̱akaxtákat xuaniṯ tacuca̱ c-xacac̱hiquiṉ Tiro,
pus hasta antá̱ quincaḻeṉcán. 4 Acxni ̱ cchaẖu, ctac̱tahu c-pu̱tacutnu, chu̱ clakapax-
iaḻhnankoẖu huaṉti ̱ xala yama̱ cac̱hiquíṉ huaṉti ̱ xlip̱aẖuankoy̱ Jesús, chu̱ aktujun
quilhtamacú̱ antá̱ xaclamaẖu. Antá̱ makapitzíṉ nataḻaníṉ huanikoḻh Pablo pi ̱ ni ̱ fuerza̱
catlahuánilh naán c-Jerusalén sam̱pi ̱ chuná̱ xmac̱atziṉiḵoṉiṯ Espíritu Santo. 5Acxni ̱chu̱
quiá̱cchaḻh quilhtamacú̱ laṉtla̱ antá̱ xaclamaẖu fuerza̱ ctacax̱ui, chu̱ cquilhtay̱ahu tiji,
na̱ pacs huaṉti ̱ xlip̱aẖuankoy̱ Jesús quincaṯaa̱nkóṉ, chuná̱ chixcuhuíṉ, xlacchajancán,
chu̱ xcamancán hasta c-xquilhtu̱n taḵayaẖuaná. Antá̱ chú̱ macxtum ctatzokostahu,
chu̱ ctlahuahu oración. 6 A̱lis̱taḻh chú̱ macxtum clam̱acatiyahu, chu̱ claẖuanihu hasta
chaḻí;̱ quin ctaju̱hu c-pu̱tacutnu, chu̱ xlacán tapu̱spitkoḻh, ankoḻhá̱ c-xchiccán. 7 Acxni ̱
chú̱ ctacax̱ui ̱ c-Tiro, cchaẖu c-Tolemaida. Antá̱ chú̱ ctac̱tahu c-pu̱tacutnu, chu̱ antá̱
na̱ clakapaxiaḻhnankoẖu huaṉti ̱ na̱ xlip̱aẖuankoy̱ Jesús, huam̱pi ̱ caj aktum quilhtamacú̱
antá̱ ctamakaxtakui. 8 Lic̱haḻí,̱ Pablo, chu̱ quin ti ̱ lacxtum xactaḻapu̱layaẖu ctacax̱ui ̱ c-
Tolemaida, chu̱ ctlaẖuanaẖu hasta c-aktum liṯum cac̱hiquíṉ huanicán Cesarea. Antá̱
chú̱ clakapaxiaḻhnahu Felipe huaṉti ̱ na̱ xlia̱kchihuiṉán xtachihuiṉ Jesús. Hua̱ yuma̱
Felipe huaṉti ̱ xtaṯapaksiḵoy̱ yama̱ kalhatujun chixcuhuíṉ huaṉti ̱ lacsackoḻh apóstoles
laquim̱pi ̱ namaktay̱aniṉankoy̱ c-xliṯascujutcán c-Jerusalén. Antá̱ chú̱ ctamakaxtakui ̱ c-
xchic. 9 Felipe xkalhiy̱ kalhataṯi xlactzumaján huaṉti ̱ ni ̱ xaṯapuchuhuakoy̱, chu̱ Dios
xmax̱quiḵoṉiṯ xtalacapas̱tacni ̱ laquim̱pi ̱ nalia̱kchihuiṉankoy̱. 10 Unú̱ cmakapalahu ni ̱
lhu̱hua quilhtamacú̱ acxni ̱ maktum minchá̱ c-Judea chaṯum profeta huaṉti ̱ na̱ catziy̱
xtalacapas̱tacni Dios xuanicán Agabo. 11 Milh quincaḻakapaxiaḻhnanáṉ, chu̱ acxni ̱
quincaḻakchínmáklhtiḻh xliṯampac̱hi Pablo, cumu lhmaṉ xuaniṯ liẖuana̱ acstuliḻakchic̱a,̱
chu̱ lim̱acachic̱a,̱ chu̱ chuná̱ huá:̱

—Espíritu Santo quimac̱atzíṉiḻh pi ̱ naccaẖuaniyáṉ pi ̱ c-Jerusalén yama̱ xanapuxcun
judíos chuná̱ nachiḵoy̱ xpu̱china yuma̱ liṯampac̱hi, chu̱ aḻis̱taḻh namacamas̱taḵoy̱ c-
xlacatiṉcan map̱aksiṉaniṉ romanos.

12Acxni ̱ ckaxmatui ̱yumá,̱ xlip̱acs huaṉti ̱xlip̱aẖuankoy̱ Jesús c-Cesarea, chu̱ na̱ chuná̱
quin huaṉti ̱xactaḻapu̱layaẖu, luhua tlanca liṯláṉ csquinihu Pablo pi ̱ni ̱caalh c-Jerusalén;
caj laṉtla̱ clip̱uhuahu hasta ctasahu. 13Huam̱pi ̱Pablo chuná̱ quincaḵalhtíṉ:

—¿Tú̱ xpaḻacata quiliḻaktasayáṯit, chu̱ liẖuacá̱ quilim̱akalip̱uhuanáṯit? Quit ni ̱
cpec̱uán, aktum ccatziy̱ mas̱qui caquintamacanu̱ca̱ c-pu̱lac̱hiṉ, usuchí ̱ mas̱qui
caquimaknic̱a̱ c-Jerusalén caj xpaḻacata Quimpu̱chinacan Jesús.

14Chaṉchu̱ pi ̱ni ̱ lalh cmaa̱kataniẖu pi ̱ni ̱caalh c-Jerusalén, pus chunatá̱ cmakaxtakui,
chu̱ cuanihu:

—Calalh xtalacasquin Quimpu̱chinacan Dios.
15Caj lip̱untzú̱ ctzucuhu tacax̱aẖu, chu̱ cchipahu xatiji Jerusalén. 16Na̱ quincas̱taḻanín

makapitziṉ caṉajlaníṉ xala c-Cesarea, chu̱ acxni ̱ cchaẖu c-Jerusalén quincaḻeṉkóṉ c-
xchic chaṯum chixcú̱ xuanicán Mnasón laquim̱pi ̱antá̱ naclaktuncuhuiyaẖu c-xchic; hua̱
yuma̱ chixcú̱ xlá̱ xapu̱lana̱ xuí ̱ c-Chipre, chu̱ na̱ makas̱á̱ xlip̱aẖuaniṯ Quimpu̱chinacan
Jesús.

Pablo lakapaxia̱lhnán Santiago
17 Acxni ̱ cchaẖu c-Jerusalén, lhu̱hua̱ nataḻaníṉ luhua lip̱ax̱uhu minkoḻh quinca-̱

macatiyayáṉ, chu̱ quincax̱akatlíṉ. 18 Chaṉchu̱ lic̱haḻí,̱ quinticaṯaá̱n Pablo acxni ̱ alh laka-
paxiaḻhnán Santiago, chu̱ antá̱ pu̱tum xtamakstokkoṉiṯ pu̱tum puxcu̱naniṉ lakkoḻún.
19Acxni ̱chú̱ macatiyakoḻh Pablo, tzúculh liṯaḵalhchihuiṉankoy̱ laṉtla̱ Dios xmaktay̱aniṯ,
chu̱ xmaṯlahuiṉiṯ lactlanca lic̱ac̱ni tascújut c-xlakstip̱aṉcan xaakmakat chixcuhuíṉ
huaṉti ̱ ni ̱ judíos. 20 Acxni ̱ yama̱ lakkoḻún kaxmatnikoḻh xtachihuiṉ Pablo, xlacán pacs
pax̱catcatziṉikoḻh Dios huaṉtu̱ xtlahuaniṯ. Huam̱pi ̱ aḻis̱taḻh chuná̱ huanikoḻh:

—Huix catziy̱a, taḻa, pi ̱ lhu̱hua judíos xala u̱nú̱ na̱ lip̱aẖuankoṉiṯ Quimpu̱chinacan
Jesús, huam̱pi ̱ xlacán chunatá̱ lakatiḵoy̱ maḵantaxtiḵoy̱ huaṉtu̱ lis̱maniḵoṉiṯ, chu̱
xlacasquinca̱ pi ̱ xlacán lia̱kaankoy̱, chu̱ liẖuana̱ maḵantaxtiḵoy̱ xlip̱acs huaṉtu̱ huan
c-xlim̱ap̱aksiṉ Moisés. 21 Chu̱ aya lix̱akatliḵoc̱aniṯ pi ̱ huix mas̱iyunikoy̱a̱ xlip̱acs
judíos huaṉti ̱ makattá̱ huilakoc̱há, mat huix huanikoy̱a̱ pi ̱ niaḻh cuiṉtaj catlahuakoḻh
pi ̱ namaḵantaxtiḵoy̱ xlim̱ap̱aksiṉ Moisés, xaẖuachí ̱ mat niaḻh cachucunikoc̱a̱ actzu̱
xtiyatliẖuacán xalakskataṉ xlakkahuasán, chu̱ niaḻh catlahuakoḻh xlip̱acs huaṉtu̱ quin
ckalhiy̱aẖu quintasmaniṉcán. 22 Pus ¿tú̱ chú̱ natlahuayaẖu? Ni ̱ catiláclalh, xlip̱acs
tachixcuhuíṯat nacatziḵoy̱ pi ̱ huix chitaniṯa̱ u̱nú̱ c-Jerusalén, chu̱ catu̱huá̱ nahuankoy̱,
chu̱ lhu̱hua̱ huaṉtu̱ naliy̱aẖuakoy̱áṉ. 23 Huam̱pi ̱ niṯú̱ capúhuanti, tlaṉ nalaccax̱t-
lahuayaẖu, sam̱pi ̱ u̱nú̱ huilakó̱ kalhataṯi chixcuhuíṉ huaṉti ̱ aya liṯay̱anikoṉiṯ Dios tu̱
fuerza̱ namaḵantaxtiḵoy̱. 24 Huata xatláṉ huá̱ lacxtum catap̱inkó, chu̱ catac̱ac̱niṉankó,
xaẖuachí ̱ huix capaḻakaxokokó̱ xlip̱acs huaṉtu̱ namaṯaj̱iḵoc̱án laṉtla̱ c-tlanca templo
nasiculanac̱hakankoy̱, laquim̱pi ̱ aḻis̱taḻh tlaṉ acxtum naaksitkoc̱anáṯit. Lapi ̱ chuná̱
natlahuaya, naucxilhkoy̱ judíos pi ̱ ni ̱ xlic̱aṉa̱ huaṉtu̱ liṯaḵalhchihuiṉankoc̱aniṯ, chu̱
tlaṉ natalulokkoy̱ pi ̱ huix na̱ maḵantaxtiy̱a̱ huaṉtu̱ quin quintasmaniṉcán, chu̱ ni ̱
lakmakana, huata na̱ maḵantaxtíp̱aṯ huaṉtu̱ huan xlim̱ap̱aksiṉ Moisés. 25 Chiṉchu̱
yama̱ huaṉti ̱ ni ̱ judíos, huam̱pi ̱ aya lip̱aẖuankoṉiṯ Jesús, niaḻh cahuanikoẖu pala fuerza̱
camaḵantaxtiḵoḻh xlim̱ap̱aksiṉ Moisés, caj xmaṉ huá̱ camaḵantaxtiḵoḻh huaṉtu̱ aya
ctzoknikoṉiṯahu c-mactum carta, chu̱ cmacaṉikoṉiṯaẖu, chu̱ antá̱ cliẖuanikoṉiṯahu pi ̱
ni ̱ cahuakoḻh xaliẖuay̱ lactzu̱ takalhíṉ huaṉtu̱ ni ̱ stajmakancaniṯ xkalhni, na̱ ni ̱pala huá̱
cahuakoḻh huaṉtu̱ jicsuaniṯ, chu̱ kalhni, ni ̱ nahuakoy̱, na̱ chuna liṯum niṯí ̱ caxakátliḻh
aṯanuj puscaṯ pala huí,̱ usu ni ̱kalhiy̱ xpuscaṯ.

A̱tzinú̱ aya xmaknic̱án Pablo c-tlanca templo xala c-Jerusalén
26Pablo tlaṉ tláhualh huaṉtu̱ huanikoḻh lakkoḻún, chu̱ lic̱haḻí ̱ taa̱nkoḻh yama̱ kalhataṯi

chixcuhuíṉ laquim̱pi ̱ nasiculanac̱hakankoy̱ c-tlanca templo, huam̱pi ̱ acxni ̱ ni ̱ xaṯanu̱y
antá, pu̱lh maḵantaxtiḵoḻh pacs tu̱ lactzu̱ lactzu̱ xtalacasquín natlahuakoy̱, chu̱ aḻis̱taḻh
chú̱ tanu̱koḻh laquim̱pi ̱ namac̱atziṉiṉankoy̱, usu naliṯay̱akoy̱ pi ̱ lim̱ixtujún naleṉkoy̱
xlic̱ax̱tlahuaṉcán chaṯunu̱ huaṉtu̱ nalip̱ax̱catcatziṉikoy̱ Dios.

27 Xlim̱ixtujún acxni ̱ aẖuata naankoy̱ lakachixcuhuiṉankoy̱ c-tlanca templo,
makapitziṉ judíos huaṉti ̱ xminkoṉiṯanchá̱ c-xatiyat Asia ucxilhkoḻh Pablo pi ̱ xtanu̱ma,̱
tzucukoḻh chihuiṉamax̱quiḵoy̱ tachixcuhuíṯat pi ̱ nasiṯziṉikoy̱ Pablo, chuná̱ chú̱ pu̱tum
aclanaj tamaḵoḻh, na̱ chipakoḻh Pablo. 28 Chuná̱ tzucukoḻh caṯasakoy̱: “¡Huixín
chixcuhuíṉ xala c-Israel catlahuátit liṯláṉ, caquincam̱aktay̱átit! Pu̱tum cachipahu
yuma̱ chixcú̱ sam̱pi ̱ hua̱ yumá̱ huaṉti ̱ akchihuiṉantlaẖuán caniẖua̱ tíyat, catu̱hua̱ tu̱
niṯláṉ lic̱hihuiṉán xpaḻacata quiliṯac̱hiquicán, chu̱ mas̱iyunikoy̱ tachixcuhuíṯat pi ̱ niaḻh
camaḵantaxtiḵoḻh huaṉtu̱ quinticaḻim̱ap̱aksíṉ Moisés, chu̱ na̱ chuna liṯum, huan pi ̱mat

niaḻh tu̱ xlakasi ̱ nalakataquilhpu̱tananaẖu u̱nú̱ c-tlanca xtemplo̱ Dios xala c-Jerusalén.
Chu̱ na̱ maṉu̱koṉiṯ makapitzíṉ huaṉti ̱ ni ̱ judíos u̱nú̱ c-templo, chu̱ chuná̱ max̱cajuaḻiṉiṯ
yuma̱ lacatum luhua xasaṉtujlani.” 29 Hua̱ chuná̱ xliq̱uilhuamaḵó̱ sam̱pi ̱ makapitzíṉ
xaliṯzis̱a̱ xucxilhkoṉiṯ c-Jerusalén pi ̱ xtaḻapu̱lay chaṯum chixcú̱ xala c-Efeso xuanicán
Trófimo, chu̱ xpuhuankoy̱ pi ̱ Pablo xmaṉu̱niṯ chú̱ c-tlanca templo yama̱ chixcú̱ huaṉti ̱
ni ̱ judío.

30 Puschí ̱ xlip̱acs judíos huaṉti ̱ kaxmatkoḻh huaṉtu̱ xliy̱aẖuamac̱a̱ Pablo luhua siṯz-
iḵoḻh, pu̱tum chinkoḻh antaṉi ̱ xlá̱ xyá,̱ chu̱ macxtum chipakoḻh, xuataxtukoḻh c-
templo, chu̱ maḻacchuhuakoḻh c-xamáḻaccha̱ antaṉi ̱ xlactanu̱cán huaṉtu̱ xlip̱acahuili-̱
caniṯ. 31 A̱tzinú̱ xuaniṯ aya xmakniḵoy̱ acxni ̱ chaṯum alh huaniy xacomandante tropa̱
pi ̱ xlip̱acs tachixcuhuíṯat acchilij xmaḵó̱ sam̱pi ̱ chipakoḻh chaṯum chixcú, chu̱ xuiliṉi-
maḵó.̱ 32 Tuncán mam̱acxtumiḵoḻh makapitziṉ xtropa,̱ chu̱ takosú̱n tac̱haṉkoḻh antaṉi ̱
xtzamacán, chu̱ acxni ̱ yama̱ chixcuhuíṉ ucxilhkoḻh pi ̱ chaṉkoḻh tropa,̱ niaḻh huiliṉikoḻh
Pablo. 33 Acxni ̱ chilh comandante map̱aksíṉalh pi ̱ cachipaca̱ Pablo, chu̱ calim̱acachic̱a̱
kantuy cadena, aḻis̱taḻh chú̱ kalhasquinkoḻh yama̱ chixcuhuíṉ xaní ̱ xminiṯanchá̱ yama̱
chixcú, chu̱ xatú̱ tlahuaniṯ, chu̱ tú̱ xuanicán. 34 Huam̱pi ̱ liḻhu̱hua, huí ̱ ti ̱ tanu̱ xuankoy̱,
chu̱ makapitzíṉ tanu̱ xuankoy̱, xcaṯasakoy̱. Chaṉchu̱ pi ̱ xakataḵsa̱ comandante huaṉtu̱
xliy̱aẖuamaḵó̱ xpaḻacata laṉtla̱ acchilij xmaḵó,̱ pus map̱aksíṉalh pi ̱ caleṉca̱ c-cuartel
antaṉi ̱ xuilakó̱ tropa.̱ 35 Actzú̱ xtzankay̱ aya xchaṉkoy̱ antaṉi ̱ lactanu̱cán c-cuartel
acxni ̱ xliḻhu̱hua chixcuhuíṉ pu̱tum lhuilak tahuacanikoc̱há̱ yama̱ tropa̱ huaṉti ̱ xlem̱aḵó̱
Pablo, huam̱pi ̱huata xlacánmaktum laṉtla̱ chax tlahuakoḻh hasta taḻhmáṉ laquim̱pi ̱niṯú̱
natlahuanikoy̱. 36 Xlip̱acs liḻhu̱hua̱ luhua csiṯziḵoṉiṯ, chu̱ palha̱ chuná̱ xquilhuamaḵó:̱
“¡Maktum camakniẖu, camakniẖu!”

Pablo ta̱kalhchihuiṉanko̱y liḻhu̱hua̱ ti ̱ csiṯziḵo̱niṯ
37 Chaṉchu̱ acxni ̱ Pablo aya xmaṉu̱mac̱a̱ c-cuartel, Pablo chuná̱ kalhásquilh coman-

dante:
—¿Pá̱ naquimax̱quiy̱a̱ quilhtamacú̱, caj tzinú̱ ctac̱hihuiṉamputunáṉ?
Chu̱ pi ̱ c-xatachihuiṉ griego xakátliḻh, yama̱ comandante chuná̱ kálhtiḻh:
—¿Láṉtla? ¿Pá̱ tlaṉ huix chihuiṉana̱ c-xatachihuiṉ griego? 38 Quit xacpuhuán pi ̱

max̱ huix yama̱ chixcú̱ xala c-Egipto huaṉti ̱ni ̱naj makas̱ quilhtamacú̱ timaḻacatzúquiḻh
tasiṯzi, xlá̱ maḵás̱tokli ̱ aktaṯi miḻh chixcuhuíṉ, pacs makniṉaníṉ, chu̱ pu̱tum taa̱nkoḻh
c-desierto. ¿Pus pi ̱ni ̱huix?

39 Pablo chuná̱ huánilh:
—Ni ̱quit huaṉti ̱huix huanípaṯ. Quit xlá̱ judío, clacachiniṯ c-aktum talip̱aẖu cac̱hiquíṉ

huanicán Tarso c-xtapaksiṉ Cilicia. Huam̱pi ̱ ¿tú̱ naquimax̱quiy̱a̱ talacasquín pala
xactac̱hihuiṉankoḻh yuma̱ chixcuhuíṉ?

40 Comandante máx̱quiḻh talacasquín pi ̱ catac̱hihuiṉankoḻh yama̱ liḻhu̱hua, pus xlá̱
tahuácalh c-xataḻhmaṉ escalón, chu̱ chaxli ̱ xmacán pi ̱ catacacskoḻh. Acxni ̱ chú̱ pu̱tum
tacacskoḻh xlá̱ tzúculh liṯac̱hihuiṉankoy̱ c-xatachihuiṉ hebreo, chu̱ chuná̱ huanikoḻh:

22
1 “Xlip̱acs huixín nataḻaníṉ, chu̱ lakkoḻún huaṉti ̱ quinkaxmatnipáṯit, cuiṉtaj cat-

lahuátit, chu̱ caakatáḵstit huaṉtu̱ naccaẖuaniyáṉ laquim̱pi ̱ tlaṉ nactamaktay̱ay c-
milacatiṉcán.” 2 Acxni ̱ yama̱ judíos kaxmatkoḻh pi ̱ c-xatachihuiṉ hebreo xchihui-̱
nama,̱ puschí ̱ cax̱ tacacskoḻh laquim̱pi ̱ nakaxmatnikoy̱ huaṉtu̱ nahuán, chu̱ Pablo
chuná̱ huanikoḻh: 3 “Hua̱ quit, na̱ judío chuná̱ la̱ huixín, quincac̱hiquíṉ huanicán
Tarso c-xtapaksiṉ Cilicia, huam̱pi ̱ antá̱ u̱nú̱ c-Jerusalén quimakastaccaniṯ, xaẖuachí ̱
antá̱ ckalhtahuakaniṯ c-scuela antaṉi ̱ xmaḵalhtahuakaṉán koḻutziṉ Gamaliel, huá̱ xlá̱
quimas̱iyúnilh tancs nacmaḵantaxtiy̱ pacs yama̱ lim̱ap̱aksíṉ huaṉti ̱ Dios timax̱quiḵoḻh
xalakmakaṉ quinatlaṯnacán. Hasta acxni tuncán quit ctzucuniṯ liṯzaksay laṉtla̱ tlaṉ nac-
scujnaniyDios xlip̱acs xliṯlihuaka quinacú̱, chu̱ na̱ chuná̱ laṉtla̱ huixín chiyú̱ liṯzaksapáṯit
tlahuayáṯit. 4Xapu̱lh quit xacputzatlaẖuankoy̱ sam̱pi ̱ xacmaknip̱utunkoy̱ xlip̱acs judíos

huaṉti ̱ xchipakoṉiṯ yama̱ xasas̱ti tacaṉajla tu̱ más̱taḻh Jesús, quilhpax̱tum xacsiṯziṉikoy̱,
chuná chixcuhuíṉ, cumu la̱ lacchaján, xacxuataxtukoy̱ c-xchiccán, chu̱ xactamacanu̱koy̱
c-pu̱lac̱hiṉ. 5 Xanapuxcun paḻijni, chu̱ lakkoḻun mimap̱aksiṉaniṉcán stalanca catziḵoy̱
xlacán huaṉtu̱ quit ctlahuatiḻhaniṯ, sam̱pi ̱hua̱ quiṯ csquinikoḻh lim̱ap̱aksíṉ, chu̱ caquifir-
martlahuanikoḻhmactum oficio laquim̱pi ̱nacmax̱quiḵoy̱ac̱há̱ xanapuxcun judíos huaṉti ̱
xlamaḵoc̱há̱ c-Damasco. Chu̱ maktum antá̱ xacama̱ laquim̱pi ̱ nacputzakoy̱ antá̱ yama̱
huaṉti ̱ xlip̱aẖuankoy̱ Jesús, nacchipakoy̱, chu̱ naclim̱inkoy̱ u̱nú̱ c-Jerusalén laquim̱pi ̱
nacmap̱aṯiṉiḵoy̱aẖu.

Pablo lic̱hihuiṉán la̱ntla̱ lakpáliḻh xalix̱cajnit xtapuhuá̱n
(Hechos 9:1-19; 26:12-18)

6 “Huam̱pi ̱ acxni ̱ xactlaẖuama̱ c-xatiji Damasco, chu̱ aya xactalacatzuhuiṯiḻhay
cac̱hiquíṉ, luhua tastúnut xuaniṯ, caj xamaktum acxni ̱ lam minchá̱ c-akapú̱n aktum
xkakánat quintiliṯamácstucli.̱ 7 Acxni ̱ cúcxilhli ̱ yama̱ xkakánat, maktum laṉtla̱ lhkan
ctamákuasli ̱ c-quincahuay̱u̱, chu̱ ctamac̱há̱ caṯiyatna. Na̱ acxnitiyá̱ ckáxmatli ̱ pi ̱ xquix-
akatlim̱ac̱a,̱ chu̱ chuná̱ xquihuanima:̱ ‘¡Saulo, Saulo! ¿Tú̱huan quilip̱utzastaḻatlaẖuana?’
8 ‘¿Tí ̱ huix huaṉti ̱ quixakatlíp̱aṯ?’ ckalhásquilh. Chú̱ yama̱ tachihuíṉ chuná̱ quihuanipá:̱
‘Quit Jesús xala c-Nazaret huaṉti ̱ huix luhua siṯziṉiya, chu̱ ni ̱ ucxilhputuna, chu̱ hasta
putzastaḻápaṯ.’ 9Yama̱ chixcuhuíṉ huaṉti ̱ xquintaa̱maḵó,̱ acxni ̱ucxilhkoḻh yama̱ xkaká-
nat, na̱ pec̱uankoḻh, huam̱pi ̱ xlacán ni ̱ akataḵskoḻh xtachihuíṉ huaṉti ̱ xquixakatlim̱a.̱
10 Quit ckalhasquimpá:̱ ‘Quimpu̱chiná, ¿tú̱ chiṉchu̱ quit quiliṯláhuat?’ Xlá̱ chuná̱
quihuanipá:̱ ‘Lacapala̱ cataq̱ui, chu̱ fuerza̱ cachipi ̱ c-Damasco antaṉi ̱ xpímpaṯ. Antá̱
nahuanicanap̱i ̱ huaṉtu̱ huix miliṯláhuat.’ 11 Huam̱pi ̱ cumu yama̱ xkakánat huaṉtu̱
cúcxilhli ̱ lip̱ec̱ua̱ laṉtla̱ quimaḻakachix̱ikoḻh chunatá̱ pi ̱ quimaḻakátziḻh, huata caj quim-
pakachipaleṉkoḻh c-Damasco huaṉti ̱ xquintaa̱nkoy̱.

12 “Antá̱ xuí ̱ chaṯum chixcú̱ xuanicán Ananías huaṉti ̱ luhua xlip̱aẖuán Dios,
chu̱ xmaḵantaxtim̱a̱ c-xlatámaṯ xlim̱ap̱aksiṉ Moisés; xlip̱acs judíos huaṉti ̱ xuilakó̱
c-Damasco lip̱ax̱uhu xlic̱hihuiṉankoy̱ pi ̱ tlaṉ xtapuhuáṉ xuaniṯ, chu̱ xpax̱quiḵoy̱.
13 Maktum quilhtamacú̱ Ananías quilákmilh antaṉi ̱ quit xacuí,̱ chu̱ acxni ̱ quilákchilh,
chuná̱ quihuánilh: ‘Quintaḻa Saulo, laṉchiyuj tuncán huix calacahuaṉampala, cacáx̱lalh
milakastapu̱ chuná̱ la̱ xlacahuaṉana̱ xapu̱lh.’ Acxni tuncán quit xkakay clacahuaṉampá,̱
chu̱ cúcxilhli ̱ yama̱ Ananías. 14 Chaṉchu̱ xlá̱ quihuánilh: ‘Hua̱ yama̱ Quintlaṯican
Dios huaṉti ̱ tilip̱aẖuankoḻh xalakmakaṉ quinatlaṯnacán, xlá̱ lacsacniṯán laquim̱pi ̱ huix
nalakapasa̱ huaṉtu̱ xlá̱ xtalacapas̱tacni, chu̱ xtalacasquín, chu̱ naucxilha̱ yama̱ akstiṯum
chixcú̱ huaṉti ̱ xlacsacniṯ naquincaḻakmax̱tuyáṉ, chu̱ maṉ nakaxpatniya̱ xtachihuíṉ.
15 Xlá̱ lacsacniṯán laquim̱pi ̱ huix napina lic̱hihuiṉana̱ caniẖua̱ tíyat, chu̱ cac̱hiquíṉ
huaṉtu̱ maṉ ucxilhniṯa, chu̱ kaxpatniṯa. 16 Pus huá̱ xpaḻacata̱ chú̱ quit cliẖuaniyáṉ
pi ̱ niaḻh camam̱akapali ̱ quilhtamacú̱, chu̱ cataḵmunu, chu̱ acxnicú̱ naquilhchipiniya̱
Quimpu̱chinacan Jesús, nahuaniya̱ pi ̱ lip̱aẖuana̱ laquim̱pi ̱ xlá̱ nalacxapanikoy̱áṉ xlip̱acs
mintalaḵalhíṉ huaṉtu̱ tlahuaniṯa.’

Pablo lic̱hihuiṉán la̱ntla̱ maca̱nca̱ c-xlacatiṉcan hua̱nti ̱ ni ̱ judíos
17 “Ni ̱ lim̱akas̱ quilhtamacú̱ quit ctáspitli ̱ c-Jerusalén, chu̱ acxni ̱ chú̱ calh c-tlanca

xtemplo̱ Dios laquim̱pi ̱ nactlahuay quioración, caj xamaktum quimaḻakapalajuániḻh
xtac̱huná̱ laṉtla̱ camam̱ixnampi. 18Cúcxilhli ̱Quimpu̱china Jesús, chu̱ chuná̱ quihuánilh:
‘Lacapalaj tuncán catácax̱ti sam̱pi ̱u̱nú̱ c-Jerusalén niṯí ̱catikaxmatniputúnmintachihuíṉ
acxni ̱nalic̱hihuiṉana̱ quimpaḻacata.’ 19Quit ckálhtiḻh: ‘Quimpu̱chiná, ¿láṉtla̱ ni ̱ caquin-
tikaxmatniputunkoḻh? Pus xlacán pacs catziḵoy̱ laṉtla̱ quit xaclic̱atziy̱, xacán caniẖua̱
cac̱hiquíṉ, chu̱ quimpu̱kalhtahuakacán, chu̱ xacchipakoy̱, xacchiẖuiliḵoy̱, chu̱ xacleṉkoy̱
c-pu̱lac̱hiṉ xlip̱acs huaṉti ̱ xlip̱aẖuankoy̱áṉ. 20 Chu̱ na̱ chuná liṯum acxni ̱ maknic̱a̱
Esteban, yama̱ tlaṉ chixcú̱ huaṉti ̱ xlic̱hihuiṉanáṉ, pus quit na̱ luhua cmaklic̱átziḻh
acxni ̱ maknic̱a,̱ sam̱pi ̱ hasta cmaktakalhnikoḻh xlhakaṯcán yama̱ chixcuhuíṉ huaṉti ̱
lia̱ctalamakniḵoḻh chíhuix.’ 21Huam̱pi ̱ Quimpu̱china Jesús quihuánilh: ‘Quit clacasquín

pi ̱ lacapala̱ catácax̱ti, sam̱pi ̱mákat nacmaḻakachay̱áṉ hasta c-xtiyatcan huaṉti ̱ ni ̱ judíos
laquim̱pi ̱xlacán na̱ nakaxmatkoy̱ quintachihuíṉ.’ ”

Xapuxcu tropa̱ ma̱kalhapaliy̱ Pablo
22 Acxni ̱ chuná̱ huankoḻh Pablo, yama̱ chixcuhuíṉ niaḻh kaxmatniputunkoḻh huata

caj lip̱ec̱ua̱ tzucukoḻh caṯasakoy̱, chu̱ chuná̱ xuankoy̱: “¡Tama̱ chixcú̱ ni ̱ pala tzinú̱
miniṉiy nalatamay̱, xatláṉ maktum camakniẖu!” 23 Yama̱ chixcuhuíṉ luhua lip̱ec̱ua̱
laṉtla̱ csiṯziḵoṉiṯ, calaẖuá̱ xquilhuamaḵó,̱ chu̱ na̱ xmaa̱kapu̱yaẖuakoy̱ xlhakaṯcán, chu̱
pokxni hasta lhkan lhkanxmaḵosukoy̱ cau̱̱níṉ. 24Chaṉchu̱ xapuxcu tropa,̱ pi ̱xcatzip̱utún
xatú̱ xpaḻacata chuná̱ luhua xcátziṯ xlis̱iṯziṉikoṉiṯ Pablo, maṯamacanu̱níṉalh c-xpu̱lacni
cuartel, chu̱ lim̱ap̱aksíṉalh pi ̱ cakes̱nokca̱ laquim̱pi ̱ nahuán xatú̱ niṯláṉ xtlahuaniṯ
pi ̱ chuná̱ nalis̱iṯziḵoy̱, chu̱ lip̱ec̱ua̱ nalic̱aṯasakoy̱. 25 Huam̱pi ̱ acxni ̱ chú̱ aya liẖuana̱
xmacachic̱aniṯ laquim̱pi ̱nakes̱nokcán, chu̱ pi ̱antá̱ xlakaya̱ chaṯum capitán, Pablo chuná̱
huánilh:

—¿Pá̱ kalhiy̱áṯit huixín lim̱ap̱aksíṉ pi ̱ nakes̱nokáṯit chaṯum ciudadano romano hasta
mas̱qui ni ̱ pu̱lh namaḵalhapaliy̱áṯit laquim̱pi ̱ nacatziy̱áṯit xatú̱ xpaḻacata lim̱aḻacapu̱-
caniṯ?

26Acxni ̱yama̱ capitán kaxmátnilh xtachihuiṉ Pablo lacapala̱ lákalh comandante, chu̱
chuná̱ huánilh:

—Yama̱ chixcú̱ huaṉti ̱ huix namaḵes̱nokniṉana, xlá̱ na̱ ciudadano romano, pus huá̱
xpaḻacata quit cliẖuaniyáṉ pi ̱ luhua cuiṉtaj catlahua̱ huaṉtu̱ huix natlahuaniya.

27 Pus comandante lacapala̱ lákalh Pablo, chu̱ chuná̱ kalhásquilh:
—Caquihuani, ¿pá̱ xlic̱aṉa̱ mat na̱ ciudadano romano huix?
Pablo kálhtiḻh:
—Xlic̱aṉa̱ xlá, quit ciudadano romano.
28 Comandante huanipá:̱
—¡Max̱ chuná! Quit na̱ ciudadano romano, huam̱pi ̱ luhua lhu̱hua tumiṉ cxokónilh

gobierno laquim̱pi ̱nactapaksiy̱ c-Roma.
Pablo kalhtip̱á:̱
—Max̱ chuná xlá, huam̱pi ̱huix; huata hasta acxni ̱ quit ctilacáchilh romano quilimax̱-

tuca̱ sam̱pi ̱quintlaṯ, quintzí na̱ chuná̱ xuankoṉiṯ.
29 Acxni ̱ yama̱ tropa̱ catziḵoḻh pi ̱ Pablo na̱ ciudadano romano xuaniṯ lacatzucu̱ tzu-

cukoḻh tapaṉu̱koy̱, chu̱ niaḻh kes̱nokkoḻh, chu̱ na̱ chuná̱ comandante tzúculh lakpec̱uán
chicá̱ pala naliẖuanicán laṉtla̱ xlic̱hiṉiṯ cadena, chu̱ xkes̱nokputún.

Pablo takalhmakta̱yay c-xlacatiṉcan xanapuxcun judíos
30 Lic̱haḻí ̱ yama̱ comandante mam̱acxtumiḵoḻh xanapuxcun paḻijni, chu̱ xlip̱acs

lakkoḻun judíos huaṉti ̱ xmap̱aksiṉankoy̱, sam̱pi ̱ xlá̱ luhua xcatzip̱utún xatú̱ xpaḻacata̱
xlis̱iṯziṉikoy̱ Pablo. Entonces map̱aksíṉalh pi ̱ camax̱tunikoc̱a̱ cadenas huaṉtu̱ xli-̱
macachic̱aniṯ, chu̱ calim̱inica̱ c-xlacatiṉcán laquim̱pi ̱namaḵalhapaliḵoy̱.

23
1 Pablo chaṯunu chaṯunu̱ laklacaṉkoḻh yama̱ makmap̱aksiṉaníṉ huaṉti ̱ xmap̱aksiḵoy̱

judíos, chu̱ huaṉti ̱ chú̱ namaḵalhapaliḵoy̱, aḻis̱taḻh chuná̱ huanikoḻh:
—Nataḻaníṉ, quit akstiṯum cuiliṉiṯ quintalacapas̱tacni ̱ c-xlacatiṉ Dios, chu̱ niṯú̱ tu̱

aṯuyá̱ xacpuhua.̱
2Hasta ni ̱ pala chihuiṉankoḻh acxni ̱ yama̱ xapuxcu paḻi ̱ huanicán Ananías map̱áksiḻh

chaṯum huaṉti ̱ lacatzú̱ xlakalaya̱ Pablo pi ̱ caloksquilhtláhualh laquim̱pi ̱ nalic̱atziy̱.
3Huam̱pi ̱Pablo chuná̱ huánilh:

—¡Dios naquilhmax̱quiy̱áṉ huaṉtu̱ huix luhua quilhlacasquímpaṯ, aksaniṉa̱ chixcú,
sam̱pi ̱ ni ̱ maḵantaxtíp̱aṯ xlim̱ap̱aksiṉ Dios huaṉtu̱ títzokli ̱ Moisés! Huix tanú̱ huilapi ̱ la̱
juez laquim̱pi ̱ lacatiṯum naquimputzaṉaniya̱ huaṉtu̱ niṯláṉ ctlahuaniṯ, ¿xatú̱ xpaḻacata
lim̱ap̱aksiṉámpaṯ naquinquilhlascán?

4 —¡Cacs caquílhuanti! ¿Tú̱huan chuná̱ liḵalhtip̱ax̱toka̱ chaṯum xapuxcu paḻi ̱ huaṉti ̱
Dios lacsacniṯ pi ̱nascujnaniy! —huánilh chaṯum huaṉti ̱ lacatzú̱ xlakaya̱ Pablo.

5Kalhtíṉalh Pablo:
—Nataḻaníṉ, caquimaṯzankaṉanítit huaṉtu̱ cuá,̱ sam̱pi ̱ quit ni ̱ xaccatziy̱ pala huá̱

tlanca xapuxcu paḻi.̱ Sam̱pi ̱ c-xtachihuiṉ Dios huaṉtu̱ tatzoktahuilaniṯ c-Liḵalhtahuaka,
chuná̱ huan: ‘Ni ̱ caliḵalhkamáṉanti ̱map̱aksiṉá̱ huaṉti ̱puxcu̱naniṯ c-milakstip̱aṉcán.’

6Chaṉchu̱ cumu cátziḻh Pablo pi ̱yama̱ chixcuhuíṉ huaṉti ̱xtamacxtumiḵoṉiṯ, lakapu̱tu̱
xlacán hua̱ saduceos, chiṉchu̱ hua̱ lakapu̱tu̱ hua̱ fariseos, pus xlá̱ xakatliḵoḻh, chu̱ palha
chuná̱ huanikoḻh:

—Nataḻaníṉ, quit fariseo sam̱pi ̱ quintlaṯ, chu̱ xlip̱acs quiliṉataḻán, pacs fariseos
xuankoṉiṯ, pus caj huá̱ xpaḻacata quilim̱aḻacapu̱caniṯ sam̱pi ̱ quit ccaṉajlay pi ̱ xlic̱aṉa̱
niṉíṉ nalakastakuanankoy̱ caḻiṉíṉ.

7 Acxni ̱ chú̱ yama̱ chixcuhuíṉ catziḵoḻh pi ̱ Pablo na̱ fariseo xuaniṯ, fariseos, chu̱
saduceos xacstucán tzucukoḻh laṯaa̱klhu̱huaṯnankoy̱, chu̱ tanuj tanu̱ xuankoy̱, pacs
tapap̱itzikoḻh. 8 Sam̱pi ̱hua̱ saduceos, ni ̱caṉajlakoy̱ pala niṉíṉ lakastakuanankoy̱ caḻiṉíṉ,
chu̱ na̱ huankoy̱ pi ̱mat niṯí ̱anán ángeles, chu̱ ni ̱pala huá̱ espíritu lama;̱ huam̱pi ̱ fariseos
pacs caṉajlakoy̱ pi ̱ xlic̱aṉa̱ niṉíṉ lakastakuanankoy̱ caḻiṉíṉ. 9 Pus hasta makapitzíṉ
tzucukoḻh caṯasakoy̱. Caj xalán tay̱akoḻh makapitziṉ xmaḵalhtahuakaṉacan judíos
huaṉti ̱ xtaṯay̱akoy̱ fariseos, tzucukoḻh kalhmaktay̱akoy̱ Pablo, chu̱ chuná̱ huankoḻh:

—Yuma̱ chixcú̱ niṯú̱ tlahuaniṯ pala tú̱ niṯláṉ. ¿Tú̱ chú̱ liḻayáṯit lis̱iṯziṉiyáṯit, chu̱ hasta
maḻacapu̱yáṯit caj xpaḻacata cumu pala tac̱hihuíṉalh chaṯum ángel, usu pala chaṯum
espíritu?

10 Chaṉchu̱ pi ̱ tiánalh tlanca tapap̱ítzit, chu̱ ni ̱ taḵátaḵsli ̱ huaṉtu̱ huanikoc̱a,̱ huata
caj liẖuacá̱ csiṯziḵoṉiṯ, yama̱ comandante péc̱ualh pala namakniḵoy̱ Pablo, pus huá̱
xpaḻacata lim̱ap̱aksiḵoḻh xtropa̱ pi ̱caquiṯiyaca̱ Pablo antaṉi ̱xyá,̱ chu̱ camaṉu̱ca̱ c-cuartel.

11 Acxni ̱ chu̱ lic̱haḻí ̱ caṯzis̱ní, Quimpu̱chinacan Jesús tasiyúnilh Pablo, chu̱ chuná̱
huánilh: “Catahuixcaṉi ̱ Pablo, ni ̱ capéc̱uanti. Pus xtac̱huná̱ laṉtla̱ quilic̱hihuiṉaniṯa̱
u̱nú̱ c-Jerusalén, na̱ chuná̱ naquilic̱hihuiṉanap̱i ̱ c-Roma c-xlacatiṉcan lactlanca map̱ak-
siṉaníṉ.”

Liḻacchihuiṉancán la̱ntla̱ namaknic̱án Pablo
12 Lic̱haḻí ̱ chú̱ acxni ̱ tuncúhuilh, titastokkoḻh makapitziṉ judíos, chu̱ lacxtum lic̱atz-

iḵoḻh pi ̱ namakniḵoy̱ Pablo, kalhtum liṯay̱akoḻh pi ̱ ni ̱ pala kalhtum líẖuat catihuakoḻh,
chu̱ na̱ ni ̱ pala catikotnankoḻh hasta acxni ̱ naucxilhkoy̱ pi ̱ má̱ xaníṉ Pablo. 13 Max̱
liẖuaca̱ xtip̱uxamcán huaṉti ̱ yumá̱ chuná̱ xliṯay̱akoṉiṯ natlahuakoy̱. 14 Acxni ̱ chú̱ chuná̱
laccax̱lakoḻh, lacapala̱ lakankoḻh xanapuxcun paḻijni,̱ chu̱ lakkoḻun map̱aksiṉaníṉ, chu̱
chuná̱ huanikoḻh:

—Laṉtla̱ chaṯunu̱ quin cliṯay̱aniṯahupi ̱ni ̱cactihuay̱ahuhasta niḻiẖuaya̱ nacmakniy̱aẖu
Pablo. 15 Pus huá̱ chú̱ ccaḻiḻakmimáṉ laquim̱pi ̱ caṉa̱ caj tzinú̱ xquincam̱aktay̱átit,
xuanítit comandante pi ̱chaḻí ̱ calím̱ilh Pablo u̱nú̱ c-mimpu̱map̱aksiṉcán sam̱pi ̱huí ̱actzu̱
tachihuíṉ huaṉtu̱ kalhasquimpu̱tunáṯit laquim̱pi ̱ luhua liẖuana̱ nacatziy̱áṯit huaṉtu̱
lis̱iṯziṉicán, chu̱ huaṉtu̱ liy̱aẖuamac̱a.̱ Huam̱pi ̱ acxni ̱ chú̱ ni ̱ ac̱hinkoy̱ nahuán quin
naclip̱aṯaxtukoy̱aẖu c-tiji, chu̱ anta tuncán nacmakniy̱aẖu.

16Huam̱pi ̱xpuxnimit Pablo, xkahuasa xtaḻa tzumaṯ, cátziḻh huaṉtu̱ xlaclhcaẖuiliḵoṉiṯ
yama̱ judíos, xlá̱ lacapala̱ alh c-cuartel laquim̱pi ̱ nahuaniy xcucu̱ huaṉtu̱ xcatziy̱.
17 Pablo tuncán tasánilh chaṯum capitán, chu̱ huánilh pi ̱ caleḻh xpuxnímit c-xlacatiṉ
comandante, sam̱pi ̱ xlá̱ xcatziy̱ aktum tachihuíṉ huaṉtu̱ xlá̱ xliṯaḵalhchihuiṉamputún.
18Yama̱ capitán leḻh yama̱ kahuasa c-xlacatiṉ comandante chuná̱ la̱ huánilh Pablo. Acxni ̱
chú̱ líc̱haḻh c-xpu̱map̱aksíṉ, chuná̱ huánilh comandante:

—Yama̱ chixcú̱ huaṉti ̱ tanu̱ma̱ c-pu̱lac̱hiṉ huanicán Pablo quihuánilh pi ̱ caclim̱inín
yuma̱ kahuasa sam̱pi ̱ mat catziy̱ aktum tachihuíṉ huaṉtu̱ liṯac̱hihuiṉamputunáṉ.
19Comandante pakachípalh yama̱ kahuasa, táa̱lh lacatum antaṉi ̱niṯí ̱nakalhakaxmatkoy̱
huaṉtu̱ nalic̱hihuiṉankoy̱, chu̱ antá̱ kalhásquilh:

—¿Tú̱ ya̱ tachihuíṉ xquihuaniputuna?
20Yama̱ kahuasa kálhtiḻh:
—Makapitziṉ judíos luhua lacxtum taḻaccax̱lakoṉiṯ xanapuxcun paḻijni ̱ pi ̱ chaḻí ̱

nahuanikoy̱áṉ camaḻip̱iníṉanti ̱ Pablo c-xpu̱map̱aksiṉcán laquim̱pi ̱ nalim̱aḵalhputza-
̱niḵoy̱ aktum tachihuíṉ huaṉtu̱ catzip̱utunkoy̱ caj xpaḻacata huaṉtu̱ lim̱aḻacapu̱caniṯ.
21 Huam̱pi ̱ hua̱ huix, ni ̱ tiquilhcaṉajlakoy̱a, sam̱pi ̱ liẖuacá̱ tip̱uxam chixcuhuíṉ tzeḵ
kalhkalhim̱aḵoj nahuán c-tiji sam̱pi ̱ liṯay̱akoṉiṯ pi ̱ ni ̱ catihuay̱ankoḻh, chu̱ ni ̱ catikot-
nankoḻh hasta niḻiẖuaya̱ namakniḵoy̱ Pablo. Xlacán aya liẖuana̱ lic̱atziḵoy̱ huaṉtu̱
nahuanikoy̱áṉ xmaṉ huá̱ lacasquimaḵó̱ pi ̱huix caliḵalhtiḵó̱ huaṉtu̱ nasquinikoy̱áṉ.

22 Acxni ̱ chú̱ chuná̱ kalhchihuiṉankoḻh, yama̱ comandante huánilh yama̱ kahuasa̱ pi ̱
niṯí ̱ caliṯac̱hihuíṉalh huaṉtu̱ xlá̱ xcatziy̱, aḻis̱taḻh chú̱ huánilh pi ̱ caalhá̱ c-xchic.

Pablo ma̱lakacha̱cán c-xlacatiṉ gobernador
23Yama̱ comandante tasanikoḻh chaṯuy capitán, chu̱ huanikoḻh pi ̱camac̱ax̱koḻh aktuy

ciento tropa̱ huaṉti ̱ caj natlaẖuaankoy̱, na̱ aktuy ciento huaṉti ̱ naleṉkoy̱ xlanzac̱án,
chu̱ tutumpuxamacaẖu huaṉti ̱ mac̱ahuay̱ujnaníṉ laquim̱pi ̱ huatiyá̱ yama̱ quilhtamacú̱
cam̱aknajaṯza hora xala caṯzis̱ní ̱ nataxtukoy̱, chu̱ naankoy̱ c-Cesarea. 24 Chu̱ pi ̱ na̱
huanikoḻh pi ̱camac̱ax̱nikoḻh tantum cahuay̱u̱ huaṉtu̱ napu̱án Pablo sam̱pi ̱ni ̱xlacasquín
pala tú̱ nalanitay̱ay c-tiji ̱laquim̱pi ̱tlaṉ nalic̱haṉcán c-xlacatiṉ gobernador Felix. 25Acxni ̱
chú̱ aya tacax̱koḻh, maḻeṉiḵoḻh mactum carta̱ antaṉi ̱ chuná̱ xuan:

26 “Quit Claudio Lisias huaṉti ̱ ctzoknanimáṉ huix talip̱aẖu gobernador Felix: Luhua
caṉa̱ lipax̱uhu cxakatliḻacam̱ac̱háṉ. 27 Hua̱ yuma̱ chixcú̱ huaṉti ̱ cmaḻakachaṉimáṉ
xchipakoṉiṯ judíos, chu̱ xmaknip̱utunkoy̱á, max̱ xtimakniḵoṉiṯ huam̱pi ̱cumu quit ccátz-
iḻh, lacapala̱ ctaa̱nkoḻh quintropa,̱ chu̱ cmaklhtiḵoḻh. Acxni ̱ chú̱ quit clíc̱hilh c-cuartel,
xlá̱ quihuánilh pi ̱na̱ luhua ciudadano romano xlá. 28 A̱lis̱taḻh chú̱ quit cmam̱acxtumiḵoḻh
xlip̱acs map̱aksiṉaniṉ judíos laquim̱pi ̱ hua̱ xlacán namaḵalhapaliḵoy̱. 29 Acxni ̱ chú̱
quit clic̱haṉikoḻh c-xlacatiṉcán, ccátziḻh pi ̱ huá̱ xlis̱iṯziṉikoy̱, chu̱ xmaḻacapu̱koṉiṯ caj
xpaḻacata ni ̱maṯlaṉiḵoy̱ laṉtla̱ xlá̱ lakataquilhpu̱takoy̱ xDioscán, huam̱pi ̱quit ni ̱ctaḵsniy
xtalaḵalhíṉ pala miniṉiy namaknic̱án, usu natamacanu̱cán c-pu̱lac̱hiṉ. 30 Huam̱pi ̱ chú̱
quit ccátziḻh pi ̱ makapitziṉ judíos luhua lacxtum lic̱atziḵoṉiṯ pi ̱ namakniḵoy̱, pus huá̱
chú̱ xpaḻacata huix clim̱aḻakachaṉimac̱háṉ laquim̱pi ̱ cstaẖuananíṉ antá̱ c-milacatíṉ
camaḻacapu̱koḻh yuma̱ chixcú̱ xlip̱acs huaṉtu̱ u̱nú̱ liy̱aẖuamaḵó.̱”

31 Xtac̱huná̱ laṉtla̱ xlim̱ap̱aksiḵoc̱aniṯ, yama̱ tropa̱ cam̱aknajaṯza hora mac̱ax̱koḻh
Pablo, scacatlaẖuankoḻh, hasta c-Antípatris lakaxkakakoc̱há. 32Antá̱ chú̱ yama̱ cac̱hiquíṉ
aktaṯi ciento tropa̱ huaṉti ̱ caj xtlaẖuaamaḵó̱ taspitkoḻh c-cuartel xala c-Jerusalén, caj
xmaṉ huá̱ huaṉti ̱ mac̱ahuay̱ujnaníṉ leṉkoc̱há̱ Pablo. 33 Acxni ̱ chu̱ chaṉkoḻh c-Cesarea,
lakchaṉkoḻh gobernador, macamax̱quiḵoḻh carta, chu̱ na̱ antá̱ macamas̱taḵoḻh Pablo.

34Acxni ̱ chu̱ liḵalhtahuakakoḻh carta, gobernador kalhásquilh Pablo:
—¿Ní ̱xalá̱ huix?
Pablo kálhtiḻh:
—Quit xala c-Cilicia.
Chaṉchu̱ gobernador acxni ̱aya cátziḻh pi ̱xala c-Cilicia xuaniṯ Pablo, 35 chuná̱ huánilh:
—Hasta acxni ̱nachinkoy̱ huaṉti ̱maḻacapu̱maḵóṉ nackaxmatniyáṉ huaṉtu̱ huix naqui-

huaniya.
A̱lis̱taḻh chú̱ lim̱ap̱aksíṉalh pi ̱ catamacanu̱ca̱ yama̱ c-tlanca chiqui huaṉtu̱ xyaẖuaniṯ

Herodes, huam̱pi ̱na̱ huá̱ pi ̱ camaktakalhkoḻh tropa̱ laquim̱pi ̱ni ̱natzaḻay.

24
Pablo chihuiṉán c-xlacatiṉ gobernador Felix

1 Liq̱uitzis̱má̱ chinkoḻh c-Cesarea makapitziṉ lakkoḻun map̱aksiṉaniṉ judíos, chu̱
Ananías xapuxcu paḻi,̱ na̱ xtam̱inkoṉiṯ chaṯum chixcú̱ licenciado ti ̱ xquilhachihuiṉacán

nahuán huanicán Tértulo. Antá̱ xlacán tiṯum lakchaṉkoḻh gobernador laquim̱pi ̱ nas-
taẖuakoy̱ Pablo. 2Acxni ̱ chú̱ lim̱inca̱ Pablo, Tértulo alh c-xlacatiṉ gobernador laquim̱pi ̱
natalacapu̱y, chu̱ chuná̱ tzúculh chihuiṉán:

—Luhua xlic̱aṉa̱ cpax̱catcatziṉiyáṉ, huix gobernador Felix, caj xpaḻacata huaṉtu̱
tlahuaniṯa̱ c-quimpaḻacatacán. 3Xlip̱acs quin judíos ccap̱ax̱quiy̱áṉ sam̱pi ̱lhu̱hua̱ huaṉtu̱
huix quincaṯaq̱uiṉiṯa. 4 Pus huá̱ xpaḻacata̱ chú̱ hasta luhua liṯláṉ csquiniyáṉ pi ̱
xquincaḵaxpatni ̱caṉa̱ caj puntzú̱ quintalaksiyutcán huaṉtu̱ cliy̱aẖuamaẖu tama̱ chixcú.
5 Sam̱pi ̱hua̱ yama̱ chixcú̱ xmaḵampaq̱uiṉa tataḻaṯlahuán, chu̱ tapap̱ítzit c-xlakstip̱aṉcan
xlip̱acs judíos laṉtla̱ xlic̱aṯlanca̱ caṯuxáẖuat, chu̱ na̱ huá̱ xpuxcu̱nacan ti ̱ staḻanikoy̱
yuma̱ calaẖua̱ tacaṉajla̱ tu̱ kalhiy̱oy̱ yama̱ pu̱tum tachixcuhuíṯat huanikoc̱án nazarenos.
6 Acxni ̱ chú̱ chaḻh c-Jerusalén, na̱ chuná̱ antá̱ max̱cajuaḻip̱útulh tlanca quintemploc̱án,
huam̱pi ̱ acxni ̱ quin cucxilhui ̱ huaṉtu̱ xlá̱ xtlahuama,̱ cchipahu, chu̱ xacmap̱aṯiṉip̱utu-
naẖu chuná̱ la̱ huan c-xlim̱ap̱aksiṉ Moisés. 7 Huam̱pi ̱ quincaḻakchín comandante
Claudio Lisias, xlá̱ quincam̱am̱akaxtakán, quin ni ̱ xacmacamax̱quip̱utunaẖu huam̱pi ̱
luhua xafuerza quincam̱aklhtíṉ. 8Xlá̱ quincaẖuanín pi ̱ lapi ̱huí ̱ tu̱ quin clim̱aḻacapu̱yaẖu
yuma̱ chixcú, pus mat huix caccaḻakmín laquim̱pi ̱ naccaṯalacapu̱niyáṉ. Pus chú̱ huix
camaḵalhapali ̱ laquim̱pi ̱huix maṉ naakataḵsa̱ pi ̱xlic̱aṉa̱ huaṉtu̱ quin clim̱aḻacapu̱maẖu.

9 Xlip̱acs judíos huaṉti ̱ xtam̱inkoṉiṯ, na̱ luhua maḻulokkoḻh pi ̱ xlic̱aṉa̱ huaṉtu̱ xchi-
huiṉaniṯ yama̱ xaquilhachihuiṉa licenciado. 10Gobernador Felix pakalhcátnilh Pablo pi ̱
cakalhtíṉalh xlip̱acs huaṉtu̱ xlim̱aḻacapu̱mac̱a,̱ pala xlic̱aṉa,̱ usu ni ̱ caṉa.̱ Pablo táy̱alh
chu̱ chuná̱ tihua:̱

—Quit luhua caṉa̱ lip̱ax̱uhu nactaḵalhchihuiṉanáṉ laquim̱pi ̱ nactakalhmaktay̱ay, chu̱
ni ̱ caj cquilhpec̱uán. Liẖuacá̱ ckalhiy̱ tapax̱uhuáṉ nacchihuiṉán c-milacatíṉ, gober-
nador Felix, sam̱pi ̱ ccatziy̱ pi ̱ huix makas̱á̱ yunú̱ map̱aksiṉámpaṯ, chu̱ luhua akstiṯum
lip̱ímpaṯ milim̱ap̱aksíṉ. 11Huam̱pi ̱ luhua taputzáṉ natlahuaya, nacatziy̱a̱ pi ̱ xtalulóktat
huaṉtu̱ nacuaniyáṉ. Laṉchiyú̱ kalhiy̱ akcu̱tuy quilhtamacú̱ laṉtla̱ ctíchilh c-Jerusalén
laquim̱pi ̱ naclakataquilhpu̱tay Dios c-tlanca xtemplo.̱ 12Huam̱pi ̱ niṯí ̱ cchihuiṉamax̱qui-̱
ma̱ cahuíliḻh tasiṯzi, usu acchilij cmam̱im̱aḵó̱ tachixcuhuíṯat, usu cmaḻakaspitmaḵó̱
c-tlanca templo xala c-Jerusalén, na̱ ni ̱ pala c-xpu̱kalhtahuakacan judíos, chu̱ na̱ ni ̱
pala aḻacatanu̱ c-Jerusalén. 13 Huá̱ xpaḻacata̱ cliẖuán pi ̱ yuma̱ chixcuhuíṉ ni ̱ lay
caquintimaḻuloknikoḻh xlip̱acs huaṉtu̱ quiliy̱aẖuamaḵó.̱ 14Huam̱pi ̱huí ̱pu̱lactumhuaṉtu̱
cliṯay̱ay c-milacatíṉ, pi ̱xlic̱aṉa̱ quit chunacú̱ clip̱aẖuán, chu̱ clacscujnima̱ yama̱ xastacna
Dios huaṉti ̱ tilakataquilhpu̱takoḻh xalakmakaṉ quinatlaṯnacán, chu̱ ccaṉajlay xlip̱acs
huaṉtu̱ tilic̱hihuiṉankoḻh xalakmakaṉ profetas, xaẖua̱ xlim̱ap̱aksiṉ Moisés, na̱ xtac̱huná̱
laṉtla̱ xlacán caṉajlakoy̱; huam̱pi ̱mas̱qui chuná̱ ctlahuama,̱ yuma̱ chixcuhuíṉ huankoy̱
pi ̱ quit claktzankaṯay̱aniṯ caj xpaḻacata̱ pi ̱ quit na̱ chuná̱ cliṯzaksama̱ yuma̱ xasas̱ti
tiji, usu liḻatámaṯ tu̱ makaxtaktáq̱uiḻh Jesús huaṉtu̱ xlacán calaẖua̱ tacaṉajla lim̱a-̱
pac̱uhuiḵoy̱. 15 Quit na̱ huá̱ ccaṉajlay, chu̱ ckalhkalhiṯim̱a̱ huaṉtu̱ xlacán caṉajlakoy̱, pi ̱
Dios namaḻakastakuaniḵoy̱ xlip̱acs tachixcuhuíṯat caḻiṉíṉ, chu̱ antá̱ natasiyukoy̱ huaṉti ̱
lacuán, chu̱ huaṉti ̱ ni ̱ lacuán. 16 Pus hua̱ quit yumá̱ xpaḻacata clip̱utzay nactlahuay
lacuan tascújut laquim̱pi ̱ chuná̱ niṯú̱ nacliṯamakuastay̱ay c-xlacatiṉ Dios, chu̱ ni ̱ pala c-
xlacatiṉcan tachixcuhuíṯat.

17 “Makas̱á quilhtamacú̱ alh, quit ctácax̱li ̱ c-Jerusalén, chu̱ calh latapu̱liy̱ caḻacatanuj
cac̱hiquiṉíṉ, huam̱pi ̱chú̱ ctitáspitli ̱ laquim̱pi ̱nacmas̱tay̱ actzu̱ limosna̱ huaṉtu̱ nalim̱ak-
tay̱akoc̱án judíos huaṉti ̱ laklim̱ax̱kaníṉ chu̱ niṯú̱ kalhiḵoy̱, chu̱ laquim̱pi ̱naclakataquilh-
pu̱tanán c-tlanca xtemplo̱ Dios xala c-Jerusalén. 18-19 Acxni ̱ xaclakataquilhpu̱tananiṯtá,̱
chu̱ xacmaḵantaxtiṉiṯtá̱ huaṉtu̱ lactzu̱ lactzú̱ clis̱maniṉiṯahu quin judíos, antá̱ xacla-
tanu̱ma̱ c-templo, huam̱pi ̱ niṯú̱ cliḵalhkamaṉama,̱ chu̱ ni ̱ aklhu̱huaṯnama,̱ na̱ ni ̱ pala
ctatlancaṉim̱a.̱ Chuná̱ chú̱ quit xactlahuama̱ acxni ̱makapitziṉ judíos huaṉti ̱ xminkoṉi-̱
tanchá̱ c-Asia quiucxilhkoḻh c-templo, pus pala huí ̱ huaṉtu̱ niṯláṉ ctlahuanikoṉiṯ, usu
cliṯláhualh talaḵalhíṉ, pus hua̱ tama̱ chixcuhuíṉ caminkoḻh quistaẖuakoy̱. 20 Huam̱pi ̱
cumu xlacán niṯí ̱ minkoṉiṯ, pus quit clacasquín pi ̱ hua̱ yuma̱ chixcuhuíṉ cahuanikóṉ

pala tú̱ niṯláṉ cuanikoḻh, usu tú̱ talaḵalhíṉ quimaḻuloknikoḻh acxni ̱ quimaḵalhapaliḵoḻh
lakkoḻun map̱aksiṉaníṉ c-Jerusalén. 21 Caj xmaṉ hua̱ aktum huí ̱ tachihuíṉ huaṉtu̱ quit
luhua palha cuanikoḻh, chu̱ max̱ ni ̱ maṯlaṉiḵoḻh; chuná̱ cuanikoḻh: ‘Huixín quimaḻaca-
pu̱páṯit caj xpaḻacata̱ pi ̱ ccaṉajlay pi ̱Dios namaḻakastakuaniḵoy̱ niṉ caḻiṉíṉ.’ ”

22Gobernador Felix xcatziy̱ xpaḻacata̱ yama̱ tachixcuhuíṯat huaṉti ̱xchipakoṉiṯ xasas̱ti
liḻatámaṯ huaṉtu̱ xlaclhcaẖuiliṉiṯ Jesús, chu̱ na̱ xcatziy̱ pi ̱xlacánni ̱xlakatiḵoy̱ tasiṯzi, huá̱
xpaḻacata chuná̱ huanikoḻh yama̱ judíos:

—Max̱ ni ̱ cacticaḻaccax̱tlahuanín yumá̱ tu̱ liṯalaksiyuyáṯit laṉchiyú̱. Huata xatláṉ
caminkaḻh comandante Lisias laquim̱pi ̱ tancs naquiliṯaḵalhchihuiṉán laṉtla̱ luhua qui-̱
taxtuniṯ.

23 A̱lis̱taḻh Felix map̱áksiḻh capitán pi ̱ tachíṉ cahuilic̱a̱ Pablo, huam̱pi ̱ camax̱quic̱a̱
talacasquín pala tú̱ natlahuay. Pala naminkoy̱ lakapaxiaḻhnankoy̱ xamigos catac̱hihui-̱
nankoḻh, chu̱ na̱ ni ̱ caliẖuanikoc̱a̱ pala tú̱ nalim̱inikoy̱ huaṉtu̱ namaclacasquín.

24Ni ̱lim̱akas̱ quilhtamacú̱ Felix maṯasaníṉalh Pablo laquim̱pi ̱xlá̱ naliṯaḵalhchihuiṉán
laṉtla̱ luhua lip̱aẖuancán Jesús, chu̱ lacxtum xlacasquín nataḵalhchihuiṉancán xpuscaṯ
huaṉti ̱ xuanicán Drusila, yuma̱ puscaṯ na̱ judía xuaniṯ. 25 Pablo tzúculh liṯaḵalhchi-
huiṉankoy̱ xtachihuiṉ Jesús, huam̱pi ̱ acxni ̱maa̱kataḵsniḵoḻh laṉtla̱ luhua xliḻatamaṯcán
ti ̱ lip̱aẖuankoy̱, pi ̱ nalakmakankoy̱ xlip̱acs huaṉtu̱ lix̱cajnit xtalacapas̱tacni, chu̱ acxni ̱
huanikoḻh laṉtla̱ Dios fuerza̱ namax̱okoṉiḵoy̱ xtalaḵalhiṉcán huaṉti ̱ ni ̱ lakmakam-
putunkoy̱, gobernador Felix niaḻh xkaxmatputún sam̱pi ̱xmakaḵlhama̱ xtachihuiṉ Pablo
xpaḻacata̱ laṉtla̱ napaṯiṉán lapi ̱ni ̱nalakpaliy̱ niṯlaṉ xlatámaṯ. Pus huánilh Pablo:

—Aya tlaṉ cahuanká̱ mintachihuíṉ. Acxni ̱ naquilim̱akuaniy nacuaniyáṉ laquim̱pi ̱
naquiliṯaḵalhchihuiṉampalaya.

26 Huam̱pi ̱ huata Felix xlacasquín pi ̱ Pablo camaḻacnú̱nilh tumiṉ laquim̱pi ̱ namakax-
taka, huá̱ xpaḻacata maklhu̱hua̱ lim̱aṯasaníṉalh laquim̱pi ̱ nalax̱akatliḵoy̱. 27 Aktuy caṯa̱
lacatzáḻalh laṉtla̱ xtachiṉiṯ Pablo, chu̱ maktum quilhtamacú̱ yama̱ cac̱hiquíṉ talakpáliḻh
map̱aksiṉá, táxtulh lig̱obernador Felix, chu̱ huá̱ chú̱ tipaḻacatánu̱lh Porcio Festo. Chu̱
Felix pi ̱xlim̱akapax̱uhuaputunkoy̱ judíos, mas̱qui paṯiṉá̱ tilim̱akáxtakli ̱Pablo.

25
Pablo ni ̱ lacasquín huá̱ nama̱kalhapaliy̱ Porcio Festo

1 Chaṉchu̱ liṯu̱xama quilhtamacú̱ laṉtla̱ Porcio Festo xmaklhtiṉaniṯ xlim̱ap̱aksíṉ c-
Cesarea, acxni ̱ chú̱ tácax̱li, chu̱ alh c-Jerusalén. 2 Antá̱ xanapuxcun paḻijni, lakkoḻun
map̱aksiṉaníṉ, chu̱ xala c-talip̱aẖu judíos, acxni ̱ catziḵoḻh pi ̱ Porcio Festo xminiṯ c-
Jerusalén, xlacán lacapala̱ ankoḻh maḻacapu̱koy̱ Pablo. 3 Tlanca liṯláṉ squinikoḻh pi ̱
camap̱aksíṉalh caleṉca̱ Pablo c-Jerusalén laquim̱pi ̱antá̱ namaḵalhapalic̱anac̱há, huam̱pi ̱
huata xlacán aya liẖuana̱ xliḻacchihuiṉankoṉiṯ pi ̱ c-tiji ̱ namakniṯay̱akoy̱. 4 Festo chuná̱
huanikoḻh:

—Pablo antiyá̱ tanu̱mac̱há̱ c-pu̱lac̱hiṉ c-Cesarea, chu̱ niaḻh makas̱ quilhtamacú̱
nacanac̱há̱ antá. 5 Huá̱ xpaḻacata ccaḻiẖuaniyáṉ pi ̱ huaṉti ̱ map̱aksiṉankoy̱ c-
milakstip̱aṉcán, caquistaḻanikoḻh acxni ̱aya nacán c-Cesarea, laquim̱pi ̱pala huí ̱ tu̱ niṯláṉ
tlahuaniṯ yama̱ chixcú, pus xlacán antá̱ namaḻacapu̱koy̱ac̱há.

6 Xliṯzim̱á,̱ usu xlia̱kcaẖu quilhtamacú̱ laṉtla̱ makapálalh Festo c-Jerusalén, aḻis̱taḻh
chú̱ táspitli ̱ c-Cesarea. Lic̱haḻij tuncán chú̱ tánu̱lh c-xpu̱map̱aksíṉ antaṉi ̱ xlaccax̱t-
lahuakoy̱ huaṉti ̱ xmaḻacapu̱koc̱aniṯ, acxni ̱ tuncán chú̱ yamá̱ map̱aksíṉalh pi ̱ calim̱inica̱
Pablo. 7 Acxni ̱ chú̱ lic̱hinca̱ Pablo c-pu̱map̱aksíṉ, yama̱ judíos huaṉti ̱ xminiṯanchá̱
c-Jerusalén lhu̱hua̱ catu̱huá̱ huaṉtu̱ tzucukoḻh liy̱aẖuakoy̱, mas̱qui ni ̱ xmaḻuloknikoy̱
huaṉtu̱ xlim̱aḻacapu̱maḵó.̱ 8Huam̱pi ̱Pablo chuná̱ xlá̱ huánilh gobernador:

—Quit niṯú̱ ctlahuaniṯ pala tú̱ niṯláṉ, niṯú̱ cliḵalhkamaṉama̱ tlanca xtemplo̱ Dios xala c-
Jerusalén, na̱ ni ̱pala huá̱ xlim̱ap̱aksiṉ Moisés, na̱ niṯú̱ cmaẖuixcaṉim̱aḵó̱ tachixcuhuíṯat
pi ̱ cataḻaḻacataq̱uiḵoḻh map̱aksiṉa romano.

9Chaṉchu̱ Festo, pi ̱xlacasquín pi ̱ankalhíṉ cataṯay̱akoḻh, chu̱ ni ̱casiṯziḵoḻh yama̱ judíos

xala c-Jerusalén, chuná̱ kalhásquilh Pablo:
—¿Pá̱ lacasquina̱ naccaḻeṉáṉ c-Jerusalén laquim̱pi ̱ antá̱ namaḵalhapaliḵoy̱áṉ xatú̱

luhua tlahuaniṯa?
10 Pablo kálhtiḻh:
—¡Pus ni ̱ clacasquín! Huá̱ clacasquín pi ̱ natlahuaya̱ huaṉtu̱ xlíḻat pi ̱ caquimaḻakachá̱

c-xlacatiṉ emperador romano c-Roma laquim̱pi ̱huá̱ naquimaḵalhapaliy̱, sam̱pi ̱quit ciu-
dadano romano. Sam̱pi ̱ hasta huix stalanca catziy̱a̱ pi ̱ niṯú̱ ctlahuanikoṉiṯ yuma̱ judíos.
11 Sam̱pi ̱ lapi ̱ quit xaccátziḻh pi ̱ xlic̱aṉa̱ huí ̱ tu̱ niṯláṉ ctlahuaniṯ, chu̱ quiminiṉiy hasta
xquilim̱aknic̱a̱ caj huá̱ xpaḻacata, pus ni ̱ pala tzinú̱ xactatlancáṉiḻh, maktum xactamás̱-
taḻh caquimakníṯit, huam̱pi ̱cumu niṯú̱ ctlahuama̱ pala tú̱ niṯláṉ huaṉtu̱ quiliy̱aẖuamaḵó̱
yuma̱ chixcuhuíṉ, pus ni ̱pala chaṯum chixcú̱ kalhiy̱ derecho pala naquimacamas̱tay̱áṯit
c-xlacatiṉcan judíos laquim̱pi ̱ naquimakniḵoy̱. Huata xatláṉ chuná calalh xtac̱huná̱
laṉtla̱ quit clacasquín pi ̱ huá̱ caquimaḵalhapáliḻh emperador romano. 12 Gobernador
Festo taḵalhchihuiṉankoḻhmakapitziṉ huaṉti ̱xtam̱ap̱aksiṉankoy̱ xpaḻacata laṉtla̱ luhua
natlahuakoy̱, aḻis̱taḻh chú̱ chuná̱ huánilh Pablo:

—Liẖuacá̱ tlaṉ, pi ̱ luhua caṉa̱ lakpimputuna̱ emperador, pus antá̱ chú̱ nac-
maḻakachay̱áṉ c-xpu̱map̱aksíṉ laquim̱pi ̱huá̱ maṉ namaḵalhapaliy̱áṉ.

Festo liṯa̱chihuiṉán rey Agripa xtalakaputziṯ Pablo
13 Ni ̱ lim̱akas̱ quilhtamacú̱ yama̱ rey Agripa, chu̱ xtaḻa tzumaṯ Berenice, chinkoḻh c-

Cesarea laquim̱pi ̱ nalakapaxiaḻhnankoy̱ Festo. 14 Fuerza̱ aklhu̱hua quilhtamacú̱ antá̱
makapálalh Agripa c-Cesarea, chu̱ maktum Festo lix̱akátliḻh Agripa xpaḻacata̱ Pablo, chu̱
chuná̱ huánilh:

—Acxni ̱ la̱ u̱táxtulh Felix, xlá̱ quintam̱akáxtakli ̱ chaṯum tachíṉ c-pu̱lac̱hiṉ laquim̱pi ̱
quit naclaccax̱tlahuay tu̱ lim̱aḻacapu̱mac̱a.̱ 15Acxni ̱ chú̱ quit huacu cquíḻalh c-Jerusalén,
yama̱ xanapuxcun xpaḻijnican judíos, chu̱ lakkoḻun xmap̱aksiṉacán quintalaksiyunikoḻh
laquim̱pi ̱ quit cacmam̱akniṉíṉalh. 16 Huam̱pi ̱ quit ckalhtiḵoḻh pi ̱ quilim̱ap̱aksiṉcán
quin romanos ni ̱ mas̱tay̱ talacasquín pala tí ̱ namaknic̱án chaṯum tachíṉ lapi ̱ ni ̱ pu̱lh
namaḵalhapalic̱án, chu̱ nataḻaẖuanikoy̱ huaṉti ̱ maḻacapu̱maḵó̱ pala xlic̱aṉa,̱ usuchí ̱
ni ̱ caṉa.̱ 17 Pus acxni ̱ chú̱ xlacán minkoḻh u̱nú̱ c-Cesarea, quit ni ̱ cmam̱akapáliḻh
quilhtamacú̱, lic̱haḻij tuncán ctánu̱lh c-quimpu̱map̱aksíṉ, chu̱ cmaṯiyíṉalh yama̱ chixcú̱
laquim̱pi ̱ nacmaḵalhapaliy̱. 18 Acxni ̱ tzucukoḻh maḻacapu̱koy̱ quit xacpuhuama̱ pi ̱ max̱
naliy̱aẖuakoy̱ tamakníṉ, usu takalháṉ. 19Xmaṉ huá̱ xlim̱aḻacapu̱maḵó̱ sam̱pi ̱ Pablo mat
niaḻh tancs caṉajlay huaṉtu̱ luhua xlic̱aṉajlatcan xlip̱acs judíos, chu̱ pi ̱ maḻuloka̱ pi ̱
yama̱ chixcú̱ xala c-Nazaret huaṉti ̱ xuanicán Jesús, chu̱ huaṉti ̱ xmaknic̱aniṯ c-Jerusalén
lama̱ xastacná. 20 Quit ni ̱ ccátziḻh laṉtla̱ naclaccax̱tlahuay yuma̱ tu̱ xlim̱aḻaksiyumac̱a,̱
huata xatláṉ ckalhásquilh Pablo pala xlá̱ xmaṯlaṉiy̱ nacmacáṉ c-Jerusalén laquim̱pi ̱antá̱
namaḵalhapalic̱anac̱há. 21Huata xlá̱ chuná̱ quinkálhtiḻh: ‘Huata xatláṉ caquimaḻakachá̱
c-xlacatiṉ emperador romano laquim̱pi ̱huá̱ naquimaḵalhapaliy̱.’ Quit clim̱ap̱aksíṉalh pi ̱
tachíṉ catahui ̱hasta acxni ̱nacmaḻakachay̱ c-Roma.

22Acxni ̱ chihuiṉankoḻh Festo, Agripa chuná̱ huánilh:
—Xacúcxilhli ̱ tama̱ chixcú̱ laquim̱pi ̱xackaxmátnilh xtachihuíṉ.
—Pus tlaṉ, chaḻij tuncán nacmaḻakapasniy̱áṉ laquim̱pi ̱ naucxilha, chu̱ nakaxpatniya̱

xtachihuíṉ —kálhtiḻh Festo.
23 Lic̱haḻí ̱ tzis̱a̱ minkoḻh c-pu̱map̱aksíṉ rey Agripa, chu̱ Berenice, luhua liẖuana̱

xcax̱yaḵó,̱ chu̱ na̱ pu̱tum tac̱hinkoḻh makapitziṉ lactalip̱aẖu chixcuhuíṉ, chu̱ xanapux-
cun tropa.̱ Gobernador Festo maṯiyíṉalh Pablo, 24 chu̱ chuná̱ huanikoḻh huaṉti ̱macxtum
xuilakó:̱

—Huix talip̱aẖu rey Agripa, chu̱ xlip̱acs huixín huaṉti ̱ laṉchú̱ quinkaxpatnipáṯit, hua̱
yuma̱ chixcú̱ huaṉti ̱ laṉchú̱ huixín ucxilhpáṯit, lhu̱hua judíos maḻacapu̱koṉiṯ, catu̱huá̱
tu̱ liy̱aẖuakoy̱, chuná̱ c-Jerusalén, chu̱ u̱nú̱ c-Cesarea. Xlacán lacasquinkoy̱ pi ̱ cacma-̱
makniṉíṉalh, 25huam̱pi ̱quit niṯú̱ ctaḵsniy talaḵalhíṉ huaṉtu̱ naclim̱acamas̱tay̱ laquim̱pi ̱

namaknic̱án. Huam̱pi ̱ cumu xlá̱ maṉ quihuánilh pi ̱ lacasquín huá̱ camaḵalhapáliḻh
emperador Augusto, pus chú̱ max̱ fuerza̱ nacmaḻakachay̱ c-Roma. 26 Huam̱pi ̱ quit ni ̱
ccatziy̱ xatú̱ nactzokniy quimpuxcucan emperador xpaḻacata huaṉtu̱ lim̱aḻacapu̱mac̱a̱
yuma̱ chixcú, sam̱pi ̱ fuerza̱ pi ̱ nactam̱aḻakachay̱ mactum carta, pus huá̱ xpaḻacata
ccaḻim̱am̱acxtumiṉiṯán xlip̱acs huixín, chu̱ na̱ chuná̱ huix rey Agripa, laquim̱pi ̱ maṉ
namaḵalhapaliy̱a, chu̱ chuná̱ chú̱ huij nahuán huaṉtu̱ nactzokniy tlanca̱ quimpuxcucan
emperador Augusto. 27 Sam̱pi ̱ quit ccatziy̱ pi ̱ ni ̱ lay cmaḻakachaṉiy emperador chaṯum
tachíṉ lapi ̱ni ̱nacuán huaṉtu̱ lim̱aḻacapu̱mac̱a.̱

26
Pablo huaniy Agripa hua̱ntu̱ lim̱a̱lacapu̱ma̱ca̱

1 Chaṉchu̱ rey Agripa chuná̱ huánilh Pablo:
—Pus cachihuíṉanti ̱ laquim̱pi ̱nackaxmataẖu huaṉtu̱ huix akspulamáṉ.
Xlá̱ stonkli ̱xmacán la̱ xlis̱manic̱án acxni ̱akchihuiṉancán, chu̱ chuná̱ huanikoḻh: 2“Rey

Agripa, caṉa̱ lip̱ax̱uhu makcatziy̱ quinacú̱ pi ̱ tlaṉ nacchihuiṉán c-milacatíṉ laquim̱pi ̱
nactamaktay̱ay sam̱pi ̱ xlic̱aṉa̱ pi ̱ luhua lhu̱hua̱ huaṉtu̱ quiliy̱aẖuamaḵó̱ taḵsaníṉ tama̱
judíos. 3 Huix stalanca catziy̱a̱ laṉtla̱ kalhiḵoy̱ xtay̱atcán, chu̱ aya catziy̱a̱ huaṉtu̱
quin clia̱klhu̱huaṯnamaẖu, pus huá̱ chú̱ xpaḻacata̱ clim̱aa̱katzankay̱áṉ, chu̱ csquiniyáṉ
liṯláṉ pi ̱ luhua liẖuana̱ xquinkaxpatni ̱ quintachihuíṉ laquim̱pi ̱ naakataḵsa̱ huaṉtu̱ quit
nacuaniyáṉ.

Pablo lic̱hihuiṉán la̱ntla̱ xlama̱ acxni ̱ ni ̱ xa̱lip̱a̱huán Jesús
4 “Xlip̱acs judíos catziḵoy̱ laṉtla̱ quit xaclama̱ acxni ̱actzu̱cú̱ xacuaniṯ c-quincac̱hiquiṉ

Tarso, chu̱ c-Jerusalén antaṉi ̱ cstactapu̱liḵoḻh. 5 Lhu̱hua̱ xlacán quilakapaskoy̱, chu̱ lapi ̱
xuamputunkoḻh tlaṉ maḻulokkoy̱ pi ̱ quit xaccaṉajlay huaṉtu̱ caṉajlakoy̱ tama̱ fariseos,
sam̱pi ̱ xlacán huaṉti ̱ tancs maḵantaxtiḵoy̱ huaṉtu̱ quincaḻim̱ap̱aksiy̱áṉ c-xlim̱ap̱aksiṉ
Moisés. 6 Huam̱pi ̱ huá̱ chú̱ quilim̱aḻacapu̱caniṯ quilis̱taẖuacaniṯ caj xpaḻacata̱ sam̱pi ̱
ccaṉajlay pi ̱ Dios namaḵantaxtiy̱ yama̱ xtachihuíṉ huaṉtu̱ timaḻacnu̱nikoc̱há̱ xalak-
makaṉ quinatlaṯnacán, pi ̱ namín quilhtamacú̱ acxni ̱ xlá̱ namaḻakastakuaniḵoy̱ xlip̱acs
xcamán caḻiṉíṉ. 7 Lhu̱hua judíos huaṉti ̱ mintiḻhakoṉiṯanchá̱ xquilhtzucutcán yama̱
kalhacu̱tuy xalakmakaṉ lactalip̱aẖu quinatlaṯnacan quin judíos, na̱ chuná̱ caṉajlakoṉiṯ,
chu̱ lip̱ax̱uhu kalhkalhiṯiḵoy̱ pi ̱ Dios namaḵantaxtiṉikoy̱ yama̱ xtamaḻacnú̱n, chu̱ huá̱
xpaḻacata lic̱ac̱niṉanikoṉiṯ, chu̱ putzakoṉiṯ laṉtla̱ nalakachixcuhuiḵoy̱, huam̱pi ̱ caj huá̱
chú̱ xpaḻacata lhu̱hua judíos quilim̱aḻacapu̱maḵó̱ pi ̱ quit ccaṉajlay pi ̱ Dios namaḻakas-
takuaniḵoy̱ niṉ caḻiṉíṉ. 8 Chiṉchu̱ huixín, ¿lá̱ puhuanáṯit? ¿Pá̱ tuhuaj cahuá,̱ usu ni ̱
lic̱aṉajlaputu̱ pi ̱Dios tlaṉ maḻakastakuaniḵoy̱ niṉ caḻiṉíṉ?

Pablo lic̱hihuiṉán la̱ntla̱ xapu̱lh xputzasta̱lako̱y hua̱nti ̱ xlip̱a̱huanko̱y Jesús
9 “Xapu̱lana̱ acxni ̱ quit xaaktzankáṉ xaclama,̱ xacpuhuán pi ̱ xafuerza̱ nacmaḻak-

sputukoy̱ yama̱ huaṉti ̱ aya xlip̱aẖuankoy̱ Jesús xala c-Nazaret. 10 C-Jerusalén lhu̱hua̱
huaṉti ̱ctamacanu̱koḻh c-pu̱lac̱hiṉ, chu̱ caj xaclip̱ax̱uhuay acxni ̱xmakniḵoc̱ánmakapitz-
iṉ caṉajlaníṉ; chuná̱ quit xactlahuay sam̱pi ̱hua̱ xanapuxcun paḻijni ̱xquilim̱ap̱aksiḵoṉiṯ.
11Chu̱ na̱ ankalhíṉ, xacmap̱aṯiṉiḵoy̱ c-quimpu̱kalhtahuakacán laquim̱pi ̱calakmakankoḻh
Jesús huaṉti ̱ aya xlip̱aẖuankoy̱; luhua lip̱ec̱ua̱ xacsiṯziṉikoy̱ sam̱pi ̱ hasta mas̱qui lhu̱hua̱
tzaḻakoḻh caḻacatanuj cac̱hiquiṉíṉ, quit ni ̱ cmakaxtakkoḻh caankoḻh huata cputzas-
taḻakoḻh laquim̱pi ̱nacmap̱aṯiṉiḵoy̱.

Pablo lic̱hihuiṉán la̱ntla̱ Jesús xakatlip̱á̱xtokli ̱ c-tiji
(Hechos 9:1-19; 22:6-16)

12 “Na̱ maktum csquinikoḻh liṯláṉ xanapuxcun paḻijni ̱pi ̱caquimax̱quiḵoḻh talacasquín
nacán chipakoy̱ yama̱ caṉajlaníṉ huaṉti ̱ xlamaḵoc̱há̱ c-xacac̱hiquiṉ Damasco. 13 Antá̱
chú̱ xacama̱ quit, chu̱ am̱akapitziṉ ti ̱ quintaa̱makó,̱ actzú̱ xuaniṯ aya xacchaṉaẖu, pala
caṯastúnut xuaniṯ, acxni ̱ caj xamaktum lam minchá̱ xkakánat c-akapú̱n, chu̱ quincaḻa-
catahuacakóṉ yama̱ xkakánat, luhua tlihuaka xuaniṯ ni ̱ xahua̱ la̱ chichiní. 14 Quit,

chu̱ xlip̱acs huaṉti ̱ xactaa̱maḵó̱ lhkan ctamakuasui, chu̱ ctamac̱haẖu c-tíyat, acxnitiyá̱
ckáxmatli ̱ pi ̱ xquilix̱akatlim̱ac̱a̱ c-xatachihuiṉ hebreo, chu̱ chuná̱ xquihuanima:̱ ‘Saulo,
Saulo, ¿tú̱ xpaḻacata quilip̱utzastaḻápaṯ? Xtac̱huná̱ liṯaxtuya̱ toro̱ huaṉtu̱ acstuliṯalaka-
putziy̱ acxni ̱ lakapax̱toka̱ tzaṯzu̱ quihui ̱huaṉtu̱ lhtucustaḻanimac̱a.̱’ 15Quit ckalhásquilh:
‘¡Tlaṯi! ¿Tí ̱ huix huaṉti ̱ quintac̱hihuiṉámpaṯ?’ Quimpu̱chinacán quinkálhtiḻh: ‘Quit
Jesús huaṉti ̱huix putzastaḻápaṯ. 16Huam̱pi ̱ lacapala̱ cataq̱ui, sam̱pi ̱huá̱ cliṯasiyuniniṯán
pi ̱ naquilacscujniya, huix nalic̱hihuiṉana̱ c-xlacatiṉ tachixcuhuíṯat huaṉtu̱ ucxilhniṯa̱
laṉchú̱, chu̱ huaṉtu̱ naucxilhacú̱ aḻis̱taḻh huaṉtu̱ quit nacmas̱iyuniyáṉ. 17 Quit nacmak-
tay̱ayáṉ laquim̱pi ̱ niṯú̱ natlahuanikoy̱áṉ judíos, chu̱ huaṉti ̱ ni ̱ judíos, sam̱pi ̱ quit nac-
maḻakachay̱áṉ c-xcac̱hiquiṉcán. 18 Xlacán xtac̱huná̱ c-xacap̱aklhtu̱tá̱ lamaḵó,̱ huam̱pi ̱
huix nalakpinkoy̱a, chu̱ naliṯaḵalhchihuiṉankoy̱a̱ quintachihuíṉ, namaḻacahuaṉiḵoy̱a,
chu̱ niaḻh calatamaḵoḻh xalakacap̱ucsua, huata cakalhiḵoḻh xkakánat; chu̱ na̱ chuna liṯum
huix namaktay̱akoy̱a̱ laquim̱pi ̱niaḻh huá̱ natlahuanikoy̱ xtapax̱uhuaṉ akskahuiní, huata
huá̱ natlahuakoy̱ xtapax̱uhuaṉ Dios; chu̱ tancs namas̱iyunikoy̱a̱ pi ̱ caquilip̱aẖuankoḻh,
laquim̱pi ̱ chuná̱ tlaṉ namaṯzankaṉanikoc̱án xtalaḵalhiṉcán, chu̱ nalakchaṉkoy̱ tu̱ tlaṉ
laṉtla̱ nataṯapaksiḵoy̱ yama̱ pu̱tum tachixcuhuíṯat huaṉti ̱ Dios lacsackoṉiṯ xcamán
nahuankoy̱.’

Pablo huan pi ̱ pacs tláhualh hua̱ntu̱ Dios huánilh
19 “Tancs cuaniyáṉ, rey Agripa, pi ̱ quit ni ̱ caj clakachixcuhuim̱ákalh yama̱ xtachi-

huiṉ Jesús huaṉtu̱ minchá̱ c-akapú̱n. 20 Huam̱pi ̱ huaṉtu̱ ctláhualh, pu̱lana̱ antiyá̱ c-
Damasco ctzuculh liṯaḵalhchihuiṉankoy̱ judíos antá̱ xalaníṉ pi ̱ catalakaspittay̱akoḻh
chu̱ calakpaliḵoḻh xalix̱cajnit xtalacapas̱tacnicán laquim̱pi ̱tlaṉ nalakachixcuhuiḵoy̱ Dios
laṉtla̱ xlá̱ lacasquín, chu̱ tancs calatamaḵoḻh laquim̱pi ̱ natasiyukoy̱ pi ̱ xlic̱aṉa̱ lak-
makankoṉiṯ huaṉtu̱ niṯláṉ. A̱lis̱taḻh chú̱ calh c-Jerusalén, chu̱ na̱ antá̱ caniẖuá̱ ctzúculh
lia̱kchuhuiṉanikoy̱ yuma̱ lip̱ax̱uhu tamac̱atziṉíṉ xpaḻacata̱ laṉtla̱ Jesús lakmax̱tunán
yamá̱ huaṉti ̱antá̱ xuilakó,̱ chu̱ aḻis̱taḻh huaṉti ̱xuilakó̱ xlic̱aṯlanca c-xatiyat Judea, xlip̱acs
cliṯac̱hihuiṉankoḻh mas̱qui ti ̱ ni ̱ judíos. 21 Caj xpaḻacata̱ chuná̱ xactlahuama,̱ maktum
acxni ̱ xaclatanu̱ma̱ c-tlanca templo c-Jerusalén tama̱ judíos pu̱tum quinchipakoḻh, chu̱
hasta xquimaknip̱utunkoy̱. 22 Huam̱pi ̱ xlic̱aṉa̱ pi ̱ hua̱ Dios quimaktay̱aniṯ, chu̱ niṯú̱
quiakspulaniṯ hasta u̱cyá̱ chú̱, pus huá̱ makcatzi cliṯaa̱nima̱ hasta chú, ni ̱ cquilhpec̱uán
clic̱hihuiṉán xtachihuiṉ Dios c-xlacatiṉcan tachixcuhuíṯat, chuná̱ huaṉti ̱ lactalíp̱aẖu,
cumu la̱ huaṉti ̱ niṯú̱ xlakasicán. Na̱ ni ̱ pala tú̱ aṯip̱aṯu̱ cmac̱atziṉim̱aḵó̱ huaṉtu̱ pala ni ̱
chuná̱ tilic̱hihuíṉalh Moisés, xaẖua̱ xalakmakaṉ profetas huaṉtu̱ fuerza̱ nakantaxtuy,
23 pi ̱ hua̱ Cristo, huaṉti ̱ xlim̱ínat xuaniṯ, fuerza̱ namap̱aṯiṉic̱án, chu̱ hasta namaknic̱án,
huam̱pi ̱ acxni ̱ namakniḵoc̱án, fuerza̱ nalakastakuanán caḻiṉíṉ, hua̱ xlá̱ nalic̱hihuiṉán
aktum laktáxtut, chu̱ pi ̱aya xlakastakuananiṯtá nahuán, pus ni ̱xmaṉ hua̱ judíos, huam̱pi ̱
xlip̱acs tachixcuhuíṯat caniẖua̱ xalaníṉ nalakchaṉkoy̱ yuma̱ laktáxtut huaṉtu̱ xtac̱huná̱
naliṯaxtunikoy̱ aktum tlanca xkakánat tu̱ naliḻacahuaṉankoy̱.”

Pablo xma̱akata̱ksnip̱utún Agripa pi ̱ calip̱a̱hua̱ Jesús
24 Acxni ̱ Pablo chuná̱ chihuiṉankoḻh yuma̱ tachihuíṉ, gobernador Festo chuná̱ quil-

hánilh:
—¡Pablo, huix max̱ caj niaḻh acstalanca lápaṯ! Sam̱pi ̱ caj xpaḻacata xliḻhu̱hua̱

mintakalhtahuaka̱ maa̱kuitimáṉ.
25 Chaṉchu̱ Pablo chuná̱ kálhtiḻh:
—Talip̱aẖu gobernador Festo, quit niṯú̱ cakuitima,̱ sam̱pi ̱xlip̱acs huaṉtu̱ cchihuiṉaniṯ

tancs taḵataḵsa, chu̱ huá̱ xtalulóktat.
26 Pablo laklácaḻh antaṉi ̱ xuí ̱ rey Agripa, chu̱ chuná̱ huánilh:
—Huix talip̱aẖu rey Agripa, luhua liẖuana̱ lakapasa̱ huaṉtu̱ quin ckalhiy̱aẖu quin-

tasmaniṉcán, pus caj huá̱ xpaḻacata luhua ni ̱ pala tzinú̱ cquilhpuhuán cchihuiṉán c-
milacatíṉ, sam̱pi ̱ccatziy̱ pi ̱pacs catziy̱a̱ huaṉtu̱ akspulaniṯ c-quintiyatcán, sam̱pi ̱huaṉtu̱
antá̱ akspulaniṯ niṯú̱ caj tzeḵ laniṯ. 27 Rey Agripa, huí ̱ tu̱ ckalhasquimputunáṉ: ¿pá̱

caṉajlaya̱ huix huaṉtu̱ tilic̱hihuiṉankoḻh xalakmakaṉ profetas? Quit ccatziy̱ pi ̱ huix
caṉajlaya.

28Rey Agripa kálhtiḻh:
—Huata xatláṉ cacs caquílhuanti. ¿Huix max̱ puhuana̱ pi ̱ naquimaa̱kataḵsniy̱a̱ pi ̱

caclip̱aẖua̱ Jesús caj cumu luhua tancs chihuiṉaniṯa?
29 Pablo huanipá:̱
—Pus lapi ̱ tancs, usu ni ̱ tancs cchihuiṉaniṯ, Dios xlacásquilh pi ̱ xkalhíṯit, huixín

chaṯunu chaṯunu̱ huaṉti ̱ quinkaxmatnipáṯit, yuma̱ tapax̱uhuáṉ huaṉtu̱ quit ckalhiy̱ caj
xpaḻacata clip̱aẖuán Jesús, mas̱qui huixín ni ̱chuná̱ xcaḻim̱acachic̱ántit cadenas xtac̱huná̱
laṉtla̱ quit.

30 Rey Agripa táy̱alh, chu̱ Berenice, xaẖua̱ gobernador Festo, chu̱ taxtukoḻh, na̱
pu̱tum taxtukoḻh huaṉti ̱ antá̱ xmaklahuilakó.̱ 31 A̱lis̱taḻh Festo, chu̱ Agripa lacatanu̱ tzeḵ
tzucukoḻh lic̱hihuiṉankoy̱ yuma̱ taḵlhú̱huiṯ, chu̱ chuná̱ xlaẖuanikoy̱:

—Xlic̱aṉa̱ pi ̱ tama̱ chixcú̱ niṯú̱ tlahuaniṯ talaḵalhíṉ, ni ̱pala tzinú̱ lakcháṉ namaknic̱án,
chu̱ ni ̱pala c-pu̱lac̱hiṉ miniṉiy natanu̱y.

32Agripa huánilh Festo:
—Hasta tlaṉ xtimakaxtakui ̱ yuma̱ chixcú̱ pala ni ̱ hua̱ maṉ xtihua̱ pi ̱ xatláṉ lacasquín

maṉ camaḵalhapáliḻh tlanca quimpuxcucan emperador c-Roma.
27

Pablo ma̱lakacha̱cán c-xaca̱chiquiṉ Roma
1 Acxni ̱ xlaccax̱lacaniṯtá̱ pi ̱ namaḻakachac̱án Pablo c-Italia antaṉi ̱ huí ̱ Roma, chu̱ pi ̱

quin ti ̱ nacsokliy̱aẖu, Pablo chu̱ makapitzíṉ tachíṉ macamas̱taḵoc̱a̱ c-xmacan chaṯum
capitán xuanicán Julio huaṉti ̱xtapaksiṉikoy̱ pu̱lactum tropa̱ huaṉti ̱xlim̱ap̱ac̱uhuiḵoc̱án
Batallón del emperador. 2 Cpu̱ahu c-aktum pu̱tacutnu̱ huaṉtu̱ xminiṯanchá̱ c-aktum
cac̱hiquíṉ huanicán Adramitio, yama̱ pu̱tacutnu̱ lacatzucu̱ naán laṉtla̱ natiyatiḻhay
xtacuca̱ c-akatunu cac̱hiquíṉ tu̱ xuí ̱ xquilhtu̱n taḵayaẖuaná c-Asia. Na̱ antá̱ lacxtum
xquincaṯaa̱máṉ quintaḻacan Aristarco xala c-Tesalónica̱ huaṉtu̱ map̱aksiy̱ Macedonia.
3 Lic̱haḻí ̱ chú̱ cchaẖu c-Sidón, chu̱ capitán Julio tzúculh taḻaḻéṉ Pablo hasta máx̱quiḻh
talacasquín pi ̱natacuta̱ c-pu̱tacutnu, chu̱ nalakapaxiaḻhnankoy̱ xamigos huaṉti ̱ xuilakó̱
yama̱ cac̱hiquíṉ, chu̱ laquim̱pi ̱ na̱ xlacán nataq̱uiḵoy̱ huaṉtu̱ xmax̱quip̱utunkoy̱. 4Acxni ̱
ctacax̱palahu c-Sidón, ni ̱ makas̱ lip̱ec̱ua̱ tzúculh u̱nán c-taḵayaẖuaná, chu̱ lacatanu̱
xlem̱ac̱a̱ quimpu̱tacutnucán, pus laquim̱pi ̱ u̱n ni ̱ taj̱i ̱ naquincaḻakasnoktiy̱áṉ antaṉi ̱ ni ̱
xacamputunaẖu, acxni ̱ cchaẖu c-isla de Chipre luhua lacatzú̱ c-xquilhtu̱n yama̱ tíyat
cliṯamakspitui, 5 chu̱ chuná̱ tzaj ctip̱unataxtuyaẖu taḵayaẖuaná̱ tu̱ huí ̱c-xpax̱tu̱n xatiyat
huanicán Cilicia, chu̱ aḻis̱taḻh c-xpax̱tu̱n xatíyat huanicán Panfilia, pus takalaná̱ cchaẖu
c-aktum cac̱hiquíṉ huanicán Mira huaṉtu̱ map̱aksiy̱ xatiyat Licia.

6Antá̱ capitán Julio maṉóklhulh aktum pu̱tacutnu̱ huaṉtu̱ xminiṯanchá̱ c-Alejandría,
chu̱ xama̱ c-Italia. Pus lacapala̱ antá̱ pu̱tum quincam̱uju̱cán laquim̱pi ̱ huá̱ nacpu̱anaẖu
hasta c-Italia. 7 Chunatá̱ laṉtla̱ ctitacax̱ui ̱ c-Mira luhua lacatzucu̱ tzúculh tlaẖuaán
quimpu̱tacutnucán c-chúchut sam̱pi ̱ xquincaṯaḻaḻactlahuamáṉ u̱n. Fuerza̱ aklhu̱hua
quilhtamacú̱ cmakapalahu, chu̱ takalana̱ cchaẖu c-xpax̱tu̱n xatíyat tu̱ huanicán Gnido.
Huam̱pi ̱ cumu u̱n chunacú̱ quincaḻeṉáṉ antaṉi ̱ ni ̱ xacamputunaẖu ni ̱ lalh ctachokohu
antá, tiṯum cahu c-Isla de Salmón, chu̱ cliṯamakspitui; aḻis̱taḻh chú̱ cchaẖu c-aktum isla
huanicán Creta. 8Antá̱ luhua tuhua̱ xactacutmaẖu lacatzú̱ c-xtanquilhtú̱n hasta cchaẖu
c-aktum cac̱hiquíṉ huanicán Buenos Puertos, lacatzú̱ xtap̱akxtokui ̱ yama̱ cac̱hiquíṉ
xuanicán Lasea.

9 Luhua aklhu̱hua quilhtamacú̱ xacmakapalaniṯahuá̱ laṉtla̱ xaclamaẖu c-Buenos
Puertos, huam̱pi ̱ chunacú̱ luhua lim̱akacuá̱ nahuán pala nactaju̱palayaẖu c-pu̱tacutnu,
chu̱ nacmaṯlaẖuaniy̱aẖu c-taḵayaẖuaná sam̱pi ̱ aya xlakchaṉiṯ quilhtamacú̱ caḻonkni
acxni ̱ luhua lim̱akacuá̱ napaṯacutcán c-taḵayaẖuaná. Huá̱ xpaḻacata Pablo chuná̱
stacyaẖuakoḻh huaṉti ̱ xpuxcunkoṉiṯ c-pu̱tacutnu:

10 —Quit lacatancs ccaẖuaniyáṉ, lapi ̱ fuerza̱ natlahuaniyaẖu naanaẖu, niṯláṉ ca-

tiquiṯáxtulh sam̱pi ̱ luhua lim̱akacuá̱ chú̱, sam̱pi ̱ xalán nalaktzankay̱ pu̱tacutnu, chu̱
xlip̱acs tacuca huaṉtu̱ antá̱ taju̱ma,̱ chu̱ natalakaputziy̱aẖu, hasta max̱ quilatamaṯcán
namaḻaktzankay̱aẖu lapi ̱namu̱xtuyaẖu.

11Huam̱pi ̱capitán Julio ni ̱maṯláṉiḻh huaṉtu̱ huánilh Pablo, huata huá̱ aṯzinú̱ kalhakax-
matkoḻh huaṉtu̱ xquilhuamaḵó̱ xpu̱china pu̱tacutnu, chu̱ capitán huaṉti ̱ xtascújut
namaṯlaẖuaniy̱. 12 Xlacán fuerza̱ xcham̱putunkoy̱ c-aktum cac̱hiquíṉ xuanicán Fenice,
sam̱pi ̱ antá̱ ni ̱ luhua taḻhmáṉ xtanakamín taḵayaẖuaná acxni ̱ u̱nán, mas̱qui xlic̱aṉa̱ pi ̱
na̱ huatiyá̱ Isla de Creta. Xpec̱uankoy̱ pi ̱ ni ̱ tlaṉ antaṉi ̱ xchaṉkoṉiṯ sam̱pi ̱ caj maktum
nalactlahuanikoy̱ u̱n xpu̱tacutnucán laṉtla̱ u̱n lip̱ec̱ua̱ xnakalim̱ín taḵayaẖuana,̱ chu̱
huata antá̱ xtamakaxtakputunkoy̱ac̱há̱ c-Fenice xlim̱akua natiṯaxtukoy̱ xaquilhtamacu̱
caḻonkni.

Xlip̱acs hua̱nti ̱ xtaju̱ma̱kó̱ c-pu̱tacutnu̱ actzú̱ xuaniṯ aya xmu̱xtuko̱y
13 Ni ̱ lim̱akas̱ xpuhuankoy̱ pi ̱ tlaṉá̱ naampalakoy̱, sam̱pi ̱ xuncli ̱ tlihuaka ún, chu̱

xtasiyuy pi ̱ luhua tlaṉ natahuilay quilhtamacú̱, lacapala̱ tzucúcaj maa̱cxtukoc̱án lhákaṯ
huaṉtu̱ lis̱nokléṉ pu̱tacutnu, chu̱ tzúculh tlaẖuán lacatzú̱ c-xquilhtu̱n chúchut yama̱
c-Isla de Creta. 14 Huam̱pi ̱ ni ̱ pala mákat xacanaẖu acxni ̱ tahuilachi ̱ lip̱ec̱ua̱ u̱n, chu̱
quimpu̱tacutnucán tzucúcaj leṉcán c-xpu̱naitaṯ taḵayaẖuaná. 15 Huaṉti ̱ xmaṯlaẖuani-̱
maḵó̱ pu̱tacutnu̱ tzaksakoḻh xmac̱hokoputunkoy̱, huam̱pi ̱ ni ̱ maṯlaṉiḵoḻh, sam̱pi ̱ luhua
lip̱ec̱ua u̱n, pus huata max̱quiḵoḻh quilhtamacú̱ pi ̱ caquincaḻéṉ u̱n antaṉi ̱ xlacasquín.
16Acxni ̱cmam̱akspitui ̱aktumactzu̱ isla huanicán Clauda cchaẖu lacatumantaṉi ̱ni ̱luhua
xtac̱huná̱ xu̱nama,̱ huam̱pi ̱ mas̱qui chuná takalana̱ cmaẖuacahu c-pu̱tacutnu̱ yama̱
páklhaṯ huanicán salvavidas huaṉtu̱ caj xuataleṉcán. 17 A̱lis̱taḻh chú̱ makapitziṉ scujníṉ
liẖuana̱ tzucukoḻh liḻacchiḵoy̱ tasí ̱ yama̱ pu̱tacutnu̱ laquim̱pi ̱ niṯú̱ nalaniy, chu̱ pi ̱ aya
xcatziḵoy̱ pi ̱ u̱n antá̱ xquincaḻim̱áṉ antaṉi ̱ luhua pacs xtamacxtumiṯahuilaniṯ muntzaya̱
c-xlaquitaṯ chúchut, pus xpec̱uankoy̱ chicá̱ pala antá̱ tancs natalaknu̱tahuilay, chu̱
nalaktzankay̱ pu̱tacutnu, huata lacapala̱ maṯu̱tzuhuiḵoḻh yama̱ lhákaṯ huaṉtu̱ xlis̱nokléṉ
u̱n laquim̱pi ̱ mas̱qui caquincax̱uataléṉ u̱n, huam̱pi ̱ niaḻh xtac̱huná̱ xliṯakosú̱n naán
pu̱tacutnu. 18 Lic̱haḻí ̱ acxni ̱ xkakachá, chunacú̱ lip̱ec̱ua̱ xu̱nama,̱ chu̱ pi ̱ xpec̱uamaḵoḻhá,
makapitzíṉ tzucukoḻh macaṉkoy̱ c-chúchut xlip̱acs huaṉtu̱ lactzinca tacuca̱ huaṉtu̱
xtaju̱ma̱ c-pu̱tacutnu. 19 Chu̱ na̱ chuná̱ liṯu̱xama̱ acxni ̱ ucxilhkoḻh pi ̱ ni ̱ xtacacsma̱
taḵayaẖuaná, chuna liṯummacam̱palakoḻh c-chúchut yama̱ xmaclacasquinatcán huaṉtu̱
xlis̱cujkoy̱, chu̱ huaṉtu̱ na̱ xmaṯzinquiṉiṯ pu̱tacutnu. 20Luhua aklhu̱hua quilhtamacú̱ xa-
clataju̱maẖu c-chúchut, niṯú̱ tasíyulh chichiní, ni ̱pala hua̱ stacu, chu̱ lip̱ec̱ua̱ cpaṯiṉiṯahu
luhua tlanca u̱niḻas̱éṉ, xlip̱acs quin xacpuhuanaẖu pi ̱ niaḻh cactitay̱achaẖu c-tíyat, chu̱
aktum xaccatziy̱aẖu pi ̱ antá̱ pu̱tum nacniy̱aẖu.

21 Chaṉchu̱ pi ̱ aklhu̱huata quilhtamacú̱ xaclamaẖu laṉtla̱ niṯú̱ tapax̱uhuáṉ xacuay̱a-
maẖu, pus maktum quilhtamacú̱ Pablo chuná̱ huanikoḻh:

—Lapi ̱ huixín xquintikaxmatnítit huaṉtu̱ quit cticaẖuanín pi ̱ ni ̱ fuerza̱ catlahuanihu
catacax̱chaẖu c-Creta, pus ni ̱ chuná̱ xquinticaa̱kspulán pacs tu̱ laṉchú̱ akspulaniṯahu c-
xlaquitaṯ chúchut. 22Huam̱pi ̱chu̱ niaḻh calip̱uhuántit, sam̱pi ̱ni ̱pala chaṯum quin xlip̱acs
huaṉti ̱mimaẖu yuma̱ c-pu̱tacutnu, niṯú̱ catilanihu, mas̱qui xlic̱aṉa̱ xlá̱ pi ̱hua̱ quimpu̱ta-
cutnu̱cán nalaclakoy̱. 23Sam̱pi ̱caṯzis̱ní ̱quintasiyúnilh chaṯumxángel yama̱ xtas̱tumDios
huaṉti ̱quit clip̱aẖuán, chu̱ cscujnanima.̱ 24Xlá̱ chuná̱ quihuánilh: ‘Pablo, ni ̱ capéc̱uanti,
sam̱pi ̱ xlacasquinca̱ nachipina̱ c-Roma laquim̱pi ̱ namaḵalhapaliy̱áṉ emperador, chu̱ caj
mimpaḻacata̱ Dios nalakmax̱tukoy̱ laquim̱pi ̱ ni ̱ naniḵoy̱ tama̱ chixcuhuíṉ huaṉti ̱ huix
lacxtum taṯaju̱paḵó̱ c-pu̱tacutnu.’ 25 Pus hua̱ yuma̱ xpaḻacata, quit ccaḻiẖuaniyáṉ pi ̱
catahuixcaṉíṯit, chu̱ niaḻh capec̱uántit, sam̱pi ̱quit clip̱aẖuánDios, chu̱ ccaṉajlay pi ̱chuná̱
nakantaxtuy huaṉtu̱ quihuánilh xángel. 26 Mas̱qui caṯa xliṯakalana̱ natacutac̱haẖu c-
xquilhtu̱n chúchut c-aktum isla, huam̱pi ̱niṯu catilanihu.

27 Aya xlem̱a̱ xlia̱ktuy semana laṉtla̱ xaclataju̱maẖu c-chúchut, sam̱pi ̱ u̱n lacatum
lacatum xleṉ quimpu̱tacutnucán xtac̱huná̱ la̱ aktum liḵamáṉ antá̱ yama̱ c-taḵahuahuaná

antaṉi ̱ huanicán Adriático, max̱ pala caṯaṉcánat xuaniṯ acxni ̱makapitziṉ scujníṉ catz-
iḵoḻh pi ̱ aya xaccham̱aẖu c-xquilhtu̱n taḵayaẖuaná. 28 Lacapala̱ macaṉkoḻh kantum tasí ̱
c-xtampu̱n chúchut laquim̱pi ̱ nacatziḵoy̱ laṉtla̱ xlip̱u̱lhmáṉ, xkalhiy̱ puxamacu̱chax̱án
metro xlip̱u̱lhmáṉ. Caj actzú̱ tlaẖuampá̱ pu̱tacutnu, macam̱palakoḻh, chu̱ xkalhiy̱
puxamachax̱an metro xlip̱u̱lhmáṉ. 29 Makapitziṉ scujníṉ lacapala̱ macaṉkoḻh kantaṯi
kalhxtókaṯ xla lic̱áṉ huaṉtu̱ xlim̱ac̱hokocán pu̱tacutnu, sam̱pi ̱ xpec̱uankoy̱ pala xam-
aktum pu̱tacutnu̱ ras naquiṯalacahuacay c-chíhuix, chu̱ xaẖuachí ̱ caj u̱cú caxkakalhá̱
xpuhuankoy̱, hasta chuná̱ csquinimaḵó̱ liṯláṉ Dios. 30Makapitziṉ scujníṉ xtzaḻaputunkoy̱
laquim̱pi ̱niṯú̱ naakspulakoy̱, chu̱ lacatzucu̱ tzucukoḻhmaa̱ctiḵoy̱ yama̱ actzu̱ bote huaṉtu̱
tlaṉ xpu̱chaṉcán hasta c-xquilhtú̱n, huam̱pi ̱ niṯí ̱ xcatziy̱ huaṉtu̱ xtlahuamaḵó̱ sam̱pi ̱
xuankoy̱ pi ̱ caj xtachiẖuilim̱aḵó̱ pu̱tacutnu. 31 Huam̱pi ̱ Pablo ucxilhkoḻh, chu̱ lacapala̱
lákalh capitán Julio xaẖua̱ xtropa,̱ chu̱ chuná̱ huanikoḻh:

—Lapi ̱hua̱ yuma̱ chixcuhuíṉ naankoy̱, chu̱ ni ̱antá̱ u̱nú̱ natamakaxtakkoy̱ cpu̱tacutnu,
pus na̱ ni ̱pala huixín catilaktaxtútit, fuerza̱ naniy̱áṯit mimpu̱tumcán.

32 Puschí ̱ lacchucukoḻh tropa̱ xatasí ̱ huaṉtu̱ xlim̱ac̱tim̱ac̱a̱ bote, chu̱ hasta c-chúchut
pakx taju̱chá.

33Acxni ̱ chu̱ aya spalh xcax̱kakakoy̱, Pablo chuná̱ huanikoḻh yama̱ chixcuhuíṉ:
—Chú̱ aya lem̱a̱ liẖuacá̱ xlia̱ktuy semana laṉtla̱ caj chap̱ecua lapáṯit pala tú̱ nacaa̱k-

spulayáṉ, chu̱ hasta ni ̱ lip̱ax̱uhu huay̱ampáṯit. 34 Pus huá̱ chí ̱ xpaḻacata, ccaḻis̱quiniyáṉ
liṯláṉ pi ̱ nahuay̱anáṯit, laquim̱pi ̱ chuná̱ naliḵalhiy̱áṯit liṯlihuaka̱ naliḻaktaxtuyáṯit. Niaḻh
tú̱ calip̱uhuántit, sam̱pi ̱ tancs ccaẖuaniyáṉ pi ̱ hasta ni ̱ pala kantum miacchixitcán
catimaḻaktzankáṯit.

35 Acxni ̱ Pablo chuná̱ huankoḻh yumá,̱ tíyalh mactum caxtalaṉchu̱, pax̱catcatzíṉilh
Dios xlíẖuat, lakchákalh tzinú̱, chú̱ c-xlacatiṉcán tzúculh huay̱án. 36 Xam̱akapitzíṉ
fuerza̱ na̱ akpuhuantiḵoḻh, chu̱ pu̱tum cuay̱ahu. 37 Aktuy ciento aṯutumpuxam-
acu̱chax̱án xackatziy̱aẖu xlip̱acs huaṉti ̱ xactaju̱maẖu yama̱ c-pu̱tacutnu. 38 Acxni ̱
chu̱ ckalhkasui, makapitzíṉ scujníṉ tzucukoḻh tamakaju̱koy̱ c-taḵayaẖuaná̱ trigo̱ tu̱
xlim̱incán pi ̱natac̱tu̱ju̱y tzinú̱ xliṯzinca.

Ta̱kpu̱spita̱ pu̱tacutnu̱ c-ta̱kaya̱huaná
39 Acxni ̱ chu̱ tituncúhuilh, niṯí ̱ lakapásnalh xaní ̱ luhua xactaxtuniṯanchaẖu yama̱

c-tíyat, huam̱pi ̱ na̱ tuncán cucxilhui ̱ pi ̱ xuí ̱ lacatum cac̱ucujnu̱ c-xquilhtú̱n, acxtum
catziḵoḻh pi ̱ camaḻacatzuhuic̱a̱ laquim̱pi ̱ antá̱ napu̱paṯacutkoy̱ c-pu̱tacutnu. 40 Tuncán
lacchucukoḻh tasí ̱ tu̱ xliṯachiṉiṯ yama̱ lactzinca katxtókaṯ xla lic̱áṉ huaṉtu̱ lim̱a-̱
chokocán pu̱tacutnu, chu̱ antá̱ akxtakju̱koc̱a̱ c-xtampu̱n chúchut, tlak maṯaḻhmaṉiḵoc̱a̱
yama̱ lhákaṯ huaṉtu̱ xlim̱aṯlaẖuanic̱án pu̱tacutnu, chu̱ u̱n lacapala̱ tzúculh snokléṉ
c-xquilhtu̱n taḵayaẖuaná. 41 Laṉtla̱ xtalacatzuhuim̱a̱ quimpu̱tacutnucán c-xquilhtú̱n,
caj xamaktum acxni ̱ lhkan quincaṯoklhleṉín chúchut lacatum antaṉi ̱ xtakampu̱stoka̱
chúchut, luhua caḻujua; xquincan pu̱tacutnu̱ tzúculh laktzankay̱ cam̱untzayáṉ, chu̱
niaḻh lay xtatzuhuajiy̱, chiṉchu̱ c-xtankáṉ tzúculh talactucxtamay̱ caj laṉtla̱ xliṯlihuaka
xquiḵaximac̱hi ̱ chúchut.

42 Yama̱ tropa̱ xmaknip̱utunkoy̱ xlip̱acs paṯiṉaníṉ laquim̱pi ̱ ni ̱ natzaḻakoy̱ acxni ̱
natacutkoy̱ac̱há̱ c-taḵayaẖuaná. 43 Chaṉchu̱ capitán Julio xlakmax̱tuputún Pablo pi ̱
ni ̱ namaknic̱án, xlá̱ ni ̱ lacásquilh namakniḵoc̱án yama̱ tachíṉ, huata lim̱ap̱aksíṉalh
pi ̱ huaṉti ̱ tlaṉ paxtahuacanankoy̱, lacapala̱ cataju̱koḻh c-chúchut laquim̱pi ̱ pu̱lh huá̱
nachaṉkoy̱ c-xquilhtu̱n taḵayaẖuaná, chu̱ natay̱akoy̱ac̱há̱ c-tíyat. 44 Chiṉchu̱ na̱ chuná
huá̱ pi ̱ huaṉti ̱ ni ̱ lay xquihuaṯnankoy̱, na̱ cataju̱koḻh, chu̱ capu̱tacutkoc̱há̱ xatalactucxni
páklhaṯ, usuchí ̱ catu̱huá̱ tu̱ nataḵskoy̱ xatalactucxtamaṉ pu̱tacutnu; pus chuná̱ yamá̱
ctacutchaẖu c-xquilhtu̱n pupunú, pacs claktaxtuhu, chu̱ niṯú̱ clanihu.

28
Tantum lu̱hua̱ macaxcay Pablo, hua̱mpi ̱niṯú̱ laniy

1 Acxni ̱ chú̱ pacsá̱ xactacutniṯanchaẖu c-xquilhtu̱n chúchut, ni ̱ xlim̱akas̱ cquic̱atziẖu

pi ̱ yama̱ tíyat, usu isla, xuanicán Malta. 2 Huaṉti ̱ antá̱ xuilakó̱ yama̱ c-isla, laca-
pala̱ tzucukoḻh tamacxtumiḵoy̱; luhua tlaṉ xtapax̱uhuaṉcán xkalhiḵoy̱, lacapala̱ ma-̱
macxtumiḵoḻh quihui, maḻhcuyukoḻh laquim̱pi ̱ nacskonaẖu sam̱pi ̱ luhua lip̱ec̱ua̱ laṉtla̱
xlonknama. 3 Pablo na̱ quís̱acli ̱ paṯzu̱ xascahuahua quihui, huam̱pi ̱ antá̱ xtaa̱niṯ tantum
lu̱hua, chu̱ laṉtla̱ xmaq̱uincapu̱maḵó̱ c-lhcúyaṯ, cumu xlic̱ac̱hichi antá̱ kostaxtuchi, chu̱
liṯamakásnatli ̱ Pablo, chu̱ macáxcalh. 4 Chaṉchu̱ ti ̱ antá̱ xalaníṉ, acxni ̱ ucxilhkoḻh pi ̱
Pablo liṯamakásnatli ̱ lu̱hua, chu̱ macáxcalh, chuná̱ tzucukoḻh huankoy̱: “Hua̱ yuma̱
chixcú,max̱makniṉaniṯ, sam̱pi ̱mas̱qui ni ̱mú̱xtulh c-taḵayaẖuaná, huam̱pi ̱cumu lhu̱hua
talaḵalhíṉ tlahuaniṯ, Dios ni ̱max̱quiy̱ quilhtamacú̱ calatámaḻh.”

5Huam̱pi ̱Pablo lhkan maḵósulh yama̱ lu̱hua, chu̱ antá̱ poklh tamacapu̱chá̱ c-lhcúyaṯ,
pus ni ̱ pala tu̱ xpáṯiḻh. 6 Xlacán xkalhkalhim̱aḵó̱ pi ̱ tlaṉ nalim̱acacún, chu̱ ni ̱ pala
xalic̱atzíṉ acxni ̱ namaḻakchu̱huiy̱, maktum natamay̱ac̱há̱ xaníṉ. Huam̱pi ̱ cumu makas̱
laṉtla̱ lacatzáḻalh quilhtamacú̱, chu̱ niṯú̱ xlanima,̱ huata chuná̱ tzucupalakoḻh huankoy̱:
“¡Tama̱ chixcú̱ max̱ chaṯum Dios, sam̱pi ̱ni ̱pala tzinú̱ tu̱ tlahuánilh xliḻakniṉ lu̱hua!”

7 C-Malta xuí ̱ chaṯum gobernador xuanicán Publio, cumu xlá̱ xkalhiy̱ xpu̱cuxtu c-
xquilhtu̱n taḵayaẖuaná, pus antá̱ chú̱ c-xpú̱cuxtu̱ ctacutchaẖu. Acxni ̱ cátziḻh huaṉtu̱
xquincaa̱kspulaniṯán xlá̱ luhua tlaṉ quincac̱atziṉín, chu̱ aktutu quilhtamacú̱ cmak-
tahuilayaẖu c-xchic. 8 Quincaẖuanicán pi ̱ xtlaṯ Publio xkalhiy̱ palha lhcuyaṯ, chu̱ na̱
xkalhnis̱tín. Pablo alh lakatay̱ay, acxni ̱ chú̱ xlá̱ tláhualh xoración, lia̱cchípalh xmacán,
chu̱ tuncánmap̱ácsalh. 9Acxni ̱xlip̱acs tachixcuhuíṯat catziḵoḻh huaṉtu̱ xtlahuaniṯ Pablo
lacapala̱ tzucukoḻh minkoy̱ xlip̱acs taṯatlaníṉ huaṉti ̱ xuilakó̱ yama̱ cac̱hiquíṉ, chu̱ pacs
pacskoḻh. 10 Caj xpaḻacata̱ huaṉtu̱ xtlahuaniṯ Pablo lhu̱hua̱ huaṉti ̱ xpax̱catcatziṉimaḵó,̱
chu̱ acxni ̱chú̱ aya ctacax̱koẖupi ̱nacquilhtay̱apalayaẖu quintijicán, luhua lhu̱hua̱ huaṉtu̱
quincaṯaq̱uic̱án laquim̱pi ̱ niṯú̱ naquincaṯzankaṉiyáṉ c-tiji ̱ hasta nacchaṉaẖu antaṉi ̱
xacamaẖu.

Pablo cha̱n c-Roma
11 Aya xlem̱a̱ xlia̱ktutu papá̱ laṉtla̱ xaclamaẖu c-Malta, chu̱ acxni ̱ chu̱ ctacax̱ui, antá̱

ctaju̱hu c-aktum pu̱tacutnu̱ xuanicán Los Gemelos, xala c-Alejandría. Xlá̱ na̱ antá̱
xtamakaxtakniṯ c-Malta xlim̱akua tiṯaxtukoḻh yama̱ xquilhta caḻonkni, pus huá̱ chú̱
cpu̱ahu. 12 Luhua caj lacapala̱ cchaẖu c-Siracusa, chu̱ antá̱ ctamakaxtakui ̱ aktutu quilh-
tamacú̱. 13Acxni ̱ chú̱ antá̱ ctacax̱palahu cliṯamakspitui ̱ yama̱ tíyat, chu̱ cchaẖu c-Regio,
lic̱haḻí ̱ chú̱ tzucupá̱ u̱nán, huam̱pi ̱ huata caj quincam̱aktay̱án sam̱pi ̱ lacapala̱ tzúculh
xuataléṉ quipu̱tacutnucán, chu̱ caj lic̱haḻí ̱ cchaẖu c-aktum cac̱hiquíṉ huanicán Puteoli.
14 Antá̱ chu̱ c-Puteoli maṉoklhukoẖu makapitziṉ nataḻaníṉ huaṉti ̱ na̱ xlip̱aẖuankoy̱
Jesús, xlacán quincaẖuanín pi ̱ antá̱ cactamakaxtakui ̱ caṉa̱ caj aktum semana; aḻis̱taḻh
chú̱ ctacax̱palahu, caj ctlaẖuaáhu, chu̱ cchaẖu c-Roma. 15 Xlip̱acs nataḻaníṉ xala c-
Roma, acxni ̱ xlacán catziḵoḻh pi ̱ aya xaccham̱aẖu c-xcac̱hiquiṉcán, pu̱tum minkoḻh
quincap̱ax̱tokáṉ; makapitzíṉ xquincaḵalhim̱áṉ lacatum antaṉi ̱ huanicán Foro de Apio,
chu̱ makapitzíṉ antá̱ chinkoc̱há̱ lacatum antaṉi ̱ huanicán Las Tres Tabernas. Acxni ̱
Pablo ucxilhkoḻh pi ̱ xlic̱aṉa̱ xpax̱quiḵoy̱, luhua pax̱úhualh, chu̱ pax̱catcatzíṉilh Dios caj
xpaḻacata huaṉtu̱ xlá̱ xtlahuaniṯ, chu̱ liẖuacá̱ kálhiḻh taḵpuhuantíṉ. 16Acxni ̱chú̱ cchaẖu
c-Roma, capitán Juliomacamas̱taḵoḻh tachíṉ c-xlacatiṉ huaṉti ̱namaktakalhkoy̱, huam̱pi ̱
huata xlá̱ máx̱quiḻh talacasquín Pablo pi ̱ lacatanu̱ xlá̱ catahui ̱ antaṉi ̱ maṯlaṉiy̱, huam̱pi ̱
mas̱qui chuná̱ ankalhiṉá̱ xmaktakalhma̱ chaṯum tropa.̱

Pablo ta̱chihuiṉanko̱y judíos xala c-Roma
17 Liṯu̱xama̱ xlic̱haṉcaniṯ Pablo c-Roma, acxni ̱ xlá̱ maṯasaniṉankoḻh xanapuxcun

judíos antá̱ xalaníṉ c-Roma, chu̱ acxni ̱ aya pu̱tum xuilakó,̱ Pablo chuná̱ huanikoḻh:
—Xlip̱acs huixín nataḻaníṉ, quit ccaṯaḵalhchihuiṉamáṉ, chu̱ ccaẖuanimáṉ pi ̱ niṯú̱

ctlahuanimaḵó̱ judíos, na̱ ni ̱ pala caj xackalhakaxmatmakán quintahuilatcán huaṉtu̱
quin judíos quincam̱as̱iyuniniṯán xmaḵantaxtiḵoy̱ xalakmakaṉ quinatlaṯnacán. Huam̱pi ̱

mas̱qui niṯú̱ ctlahuama̱ huaṉtu̱ niṯláṉ, c-Jerusalén quinchipacanchá, chu̱ quimacamas̱-
tac̱a̱ c-xmacancan map̱aksiṉaniṉ romanos. 18 Acxni ̱ yama̱ map̱aksiṉaníṉ quimaḵalha-
paliḵoḻh, xlacán xquimakaxtakputunkoy̱ sam̱pi ̱ ni ̱ quintaḵsnikoḻh talaḵalhíṉ huaṉtu̱
naquiliy̱aẖuakoy̱ laquim̱pi ̱ naquimaknic̱án. 19 Huam̱pi ̱ huata xanapuxcun judíos ni ̱
lacasquinkoḻh naquimakaxtakcán, pus huá̱ xpaḻacata ccaḻiẖuánilh pi ̱hua̱ quit clacasquín
naquimaḵalhapaliy̱ emperador u̱nú̱ xalá, huam̱pi ̱niṯú̱ napuhuanáṯit pala caj csiṯziṉikoy̱,
usu huí ̱ tu̱ clim̱aḻacapu̱putunkoy̱ yama̱ huaṉti ̱ quinatac̱hiquiṉ judíos. 20 Pus huá̱ chú̱
xpaḻacata quit ccaḻim̱aṯasaniṉán laquim̱pi ̱ huixín naquilakapasáṯit, chu̱ nacatziy̱áṯit
pi ̱ quit cliṯachiṉiṯ caj xpaḻacata ckalhkalhim̱a,̱ chu̱ ccaṉajlay huaṉtu̱ na̱ xlip̱acs quili-̱
nataḻaniṉcan israelitas caṉajlakoy̱ pi ̱ Dios namaḻakastakuaniḵoy̱ niṉíṉ caḻiṉíṉ, pus huá̱
chú̱ xpaḻacata mas̱qui chuná̱ quilim̱acachic̱aniṯ cadena.

21Yama̱ chixcuhuíṉ chuná̱ huanikoḻh:
—Quin niṯú̱ quincaḻakchimáṉ carta̱ xala c-Judea antaṉi ̱ quincaḻiṯaḵalhchihuiṉan-

canáṉ xatí ̱ huix, chu̱ mas̱qui na̱ minkoṉiṯanchá̱ makapitziṉ chixcuhuíṉ, niṯú̱ quincaḻi-̱
taḵalhchihuiṉamáṉ pala tú̱ niṯláṉ tlahuaniṯampi ̱ antá. 22 Huam̱pi ̱ quin clacasquinaẖu
naquincaẖuaniya̱ xaní ̱ huix luhua maktapaksiy̱a, chu̱ xatú̱ talacapas̱tacni ̱ huix kalhiy̱a,
sam̱pi ̱ quin ccatziy̱aẖu pi ̱ xlip̱acs huaṉti ̱ lip̱aẖuankoy̱ Jesús caniẖuá̱ siṯziṉikoc̱án, chu̱ ni ̱
ucxilhputunkoc̱án.

23 Xlacán liḻhcaṉikoḻh aktum quilhtamacú̱ laquim̱pi ̱ nataḵalhchihuiṉankoy̱. Acxni ̱
lákchaḻh yama̱ quilhtamacú̱ luhua liḻhu̱hua̱ tamacxtumiḵoḻh antaṉi ̱ xuí ̱ Pablo. Xlá̱
chunatá̱ laṉtla̱ tixkákalh hasta tzis̱uankoḻh xmaḻacatancsanimaḵó̱ laṉtla̱ Dios xmaḻa-
catzuquip̱utún xasas̱ti xtapáksiṯ c-xlatamaṯcán, chu̱ na̱ xmaa̱kpuhuantiṉiḵoy̱ nali-̱
paẖuankoy̱ Jesús la̱ xmaa̱kapu̱taxtiṉacán, chu̱ antá̱ xquilhpaq̱uim̱a̱ c-Liḵalhtahuaka̱
huaṉtu̱ xamakaṉ titzokchá̱ Moisés, xaẖua̱ profetas xpaḻacata̱ tu̱ natlahuay Jesús.
24 Lhu̱hua̱ huaṉti ̱ lip̱aẖuankoḻh Jesús caj xpaḻacata huaṉtu̱ xuanimaḵó̱ Pablo, huam̱pi ̱
makapitzíṉ ni ̱ caṉajlakoḻh. 25 Yama̱ chixcuhuíṉ ni ̱ acxtum catziḵoḻh, chu̱ tapap̱itzikoḻh,
tampu̱tuy taxtukoḻh, chu̱ acxni ̱ aya xtaxtumaḵó̱ laquim̱pi ̱ naankoy̱ c-xchiccán, Pablo
chuná̱ huanikoḻh:

—Huaṉtu̱ Espíritu Santo maktum timap̱uhuáṉiḻh profeta Isaías nahuanikoy̱ xalak-
makaṉ israelitas, laṉchú̱ yuma̱ quilhtamacú̱ aya kantaxtupalaniṯ. 26 Sam̱pi ̱ chuná̱
tilim̱ap̱aksic̱a̱ profeta Isaías:
‘Huix capit, chu̱ chuná̱ nam̱á̱ nahuanikoy̱a̱ yuma̱ tachixcuhuíṯat:
Huixín nakaxpatáṯit quintachihuíṉ, huam̱pi ̱niṯú̱ catiakatáḵstit;
mas̱qui lacahuaṉanáṯit, quiṯaxtuy lam̱pala niṯú̱ ucxilhpáṯit.
27 Sam̱pi ̱hua̱ minacu̱cán luhua tzacaṯlaniṯ,
mas̱qui kalhiy̱áṯit mintakaṉcán, huam̱pi ̱ luhua tzinca̱ laṉtla̱ liḵaxpatáṯit,
kalhiy̱áṯit milakastapucán, huam̱pi ̱niṯú̱ tlaṉ liḻacahuaṉanáṯit,
mas̱qui kalhiy̱áṯit mintalacapas̱tacnicán, huam̱pi ̱ ni ̱ lay akataḵsáṯit huaṉtu̱ xatlaṉ

tapuhuáṉ;
chuná̱ quiṯaxtuma̱ sam̱pi ̱huixín ni ̱quinkaxpatniputunáṯit,
chu̱ ni ̱quilakmimputunáṯit laquim̱pi ̱quit naccam̱aṯlaṉiy̱áṉ.’
28 Pus na̱ milic̱atziṯcán pi ̱ yama̱ xlaktaxtut milis̱tacnacán huaṉtu̱ Dios maḻacnu̱y, na̱
nalia̱kchihuiṉanikoc̱án namac̱atziṉiḵoc̱án catiẖua̱ mas̱qui huaṉti ̱ni ̱ judío, sam̱pi ̱xlic̱aṉa̱
pi ̱huá̱ xlacán nacaṉajlakoy̱, chu̱ nalip̱aẖuankoy̱.

29 Acxni ̱ kaxmatkoḻh yuma̱ tachihuíṉ, yama̱ judíos lacapala̱ taxtukoḻh, chu̱ lip̱ec̱ua̱
laṉtla̱ xacstucán tzucukoḻh laẖuanikoy̱ lapi ̱ xlic̱aṉa,̱ usu ni ̱ caṉa̱ huaṉtu̱ xlix̱akatliḵoṉiṯ
Pablo.

30 Huam̱pi ̱ mas̱qui chuná, Pablo luhua aktuy caṯa̱ antá̱ latámaḻh c-Roma, antiyá̱
tamakáxtakli ̱ antá̱ c-xchic antaṉi ̱ caj csac̱uaniṯ. Xlá̱ lip̱ax̱uhu xmakamaklhtiṉankoy̱
huaṉti ̱ xlá̱ xlakapaxiaḻhnankoy̱. 31 Chunatiyá̱ laṉtla̱ xlic̱hihuiṉán xtapaksiṯ Dios liẖuana̱

xmaḻacatancsanikoy̱ tachixcuhuíṯat xpaḻacata Quimpu̱chinacan Jesucristo, chu̱ laktáx-
tut huaṉtu̱ milh mas̱tay̱, chu̱ ni ̱ pala tí ̱ xuá̱ pala niṯláṉ huaṉtu̱ xtlahuama,̱ usu pala
nalactlahuanicán xtascújut.



ROMANOS 1:1 296 ROMANOS 1:7

Xcarta̱ San Pablo huaṉtu̱ titzoknikoḻh Romanos
XATAPAJMUJUN TACHIHUIN:

Xlip̱acs xcarta̱ huaṉtu̱ tzokli ̱ apóstol Pablo xlic̱aṉa̱ pi ̱ xmaṉ hua̱ yumá̱ huaṉtu̱ lhu̱hua
talacapas̱tacni ̱ lim̱as̱iyunikoy̱ tachixcuhuíṯat huaṉti ̱ aya lip̱aẖuankoy̱ Cristo, laquim̱pi ̱
aṯzinu̱ akstiṯum nalip̱aẖuankoy̱, chu̱ nalatamaḵoy̱ laṉtla̱ xlá̱ xtalacasquín.

Pablo lacatancs quincaẖuaniyáṉ u̱nú̱ c-Xasaṉtujlani Liḵalhtahuaka̱ pi ̱ caxatic̱ahua,̱
chuná̱ huaṉti ̱ judío, chu̱ xlakapaskoy̱ xlim̱ap̱aksiṉ Dios, usuchí ̱ huaṉti ̱ ni ̱ judío, chu̱ ni ̱
xlakapaskoy̱, pacs akchipahuiliḵoṉiṯ talaḵalhíṉ chu̱ naxokoṉankoy̱. Laquim̱pi ̱ nalak-
taxtukoy̱ xlacasquinca̱ pi ̱ namaṯlaṉiḵoy̱ xtamaḻacnu̱n Dios laṉtla̱ namaṯzankaṉanikoy̱.
Huaṉti ̱ chuná̱ natlahuay ni ̱ xmaṉ huá̱ maṯzankaṉanikoy̱, huam̱pi ̱ hasta nalim̱ax̱tukoy̱
xtac̱huná̱ la̱ ti ̱ niaḻh tú̱ lacleṉkoy̱ c-xlacatíṉ. Yuma̱ laktáxtut huaṉtu̱ Dios caj liṯláṉ
quincam̱aḻacnu̱niyáṉ huá̱ tlaṉ quincaḻim̱ax̱quiy̱áṉ sam̱pi ̱ catziy̱ pi ̱ Cristo, acxni ̱ niḻh c-
xokspun cruz chuná̱ quincaḻip̱aḻacaxokón xlip̱acs tu̱ xacleṉaẖu.

Apóstol Pablo huá̱ luhua titzoknikoḻh yuma̱ tastacyaẖu huaṉti ̱ aya xlip̱aẖuankoy̱
Cristo yama̱ xamakaṉ quilhtamacú̱, chu̱ xuilakó̱ c-xacac̱hiquiṉ Roma, huam̱pi ̱ yuma̱
xtachihuíṉ na̱ luhua quincam̱aktay̱ayáṉ xlip̱acs huaṉti ̱ lamaẖu caḻaṉchuj quilhta-
macú̱. Caj xpaḻacata nalip̱aẖuanaẖu Cristo, chu̱ caṉajlayaẖu pi ̱ huá̱ xokóṉalh xlip̱acs
quintalaḵalhiṉcán, chuná̱ chú̱ tlaṉ talacatzuhuiṉiyaẖu Dios sam̱pi ̱ quiṯaxtuy niaḻh tú̱
lacleṉiyaẖu.

Antiyá̱ antaṉi ̱ xlia̱kasputni yuma̱ carta, San Pablo lhu̱hua̱ huaṉtu̱ liṯaḵalhchihui-̱
nankoy̱ tachixcuhuíṯat pi ̱ chaḻi ̱ chaḻí,̱ chu̱ xlip̱acs xlatamaṯcán calatamaḵoḻh laṉtla̱
lakatiy̱ Dios, chu̱ caliṯzaksakoḻh c-xlatamaṯcán, caliḻatamaḵoḻh yama̱ xtachihuiṉ Dios
huaṉtu̱ lia̱kchihuiṉanikoc̱aniṯ.

1 Quit Pablo huaṉti ̱ cmacamax̱quiṉiṯ quilatámaṯ Jesucristo laquim̱pi ̱ cscujni nacli-̱
taxtuy; sam̱pi ̱ Dios quilacsacniṯ, quilim̱ax̱tuniṯ xapóstol, usu xtalakacháṉ laquim̱pi ̱
nacán lia̱kchihuiṉantlaẖuán yama̱ lip̱ax̱uhu xtamac̱atziṉíṉ huaṉtu̱ maḻacnu̱y xlaktaxtut
quilis̱tacnacán.

2Hasta xamakaṉ quilhtamacú̱ Dios xmac̱atziṉiṉaniṯ yumá̱ tu̱ natlahuay laṉtla̱ naquin-
cam̱aḻaktaxtiy̱áṉ, sam̱pi ̱ chuná̱ timap̱uhuaṉiḵoḻh quilhachihuiṉaniṉ profetas natzokuil-
iḵoy̱ yuma̱ lip̱ax̱uhu xtamaḻacnú̱n c-xasaṉtujlani Liḵalhtahuaka. 3Huatiya̱ xlacán xucx-
ilhlacachimaḵó̱ laṉtla̱ naquincaḻakmax̱tuyac̱háṉ Jesucristo huaṉti ̱ xCam Dios, sam̱pi ̱
xlic̱aṉa̱ xlá̱ pi ̱quiḻacachinchi ̱u̱nú̱ caṯuxáẖuat xtac̱huná̱ laṉtla̱ catiẖua̱ chixcu judío sam̱pi ̱
hua̱ xquilhtzúcut quiṯáxtulh xamakaṉ kolutziṉ rey David. 4 Huam̱pi ̱ ni ̱ caj catiẖua̱
chixcú̱ xlá, sam̱pi ̱ acxni ̱ caj xpaḻacata tlanca xliṯlihuaka̱ lakastakuánalh caḻiṉíṉ, liẖuana̱
maḻúlokli ̱ pi ̱ xlic̱aṉa̱ xCam Dios xuaniṯ huaṉti ̱ xmakamaklhtiṉaniṯ xlip̱acs xliṯlihuaka
Espíritu Santo.

5 Pus caj xpaḻacata̱ tlanca xtalakalhamáṉ Jesucristo hasta quilim̱ax̱tuniṯ xapóstol usu
huamputún xtalakacháṉ laquim̱pi ̱ nacán lic̱hihuiṉán xtachihuíṉ caniẖuá̱ hasta mas̱qui
antá̱ c-xtiyatcan akmakat chixcuhuíṉ huaṉti ̱ ni ̱ judíos, chu̱ chuná̱ lhu̱hua̱ huij nahuán
huaṉti ̱ nalip̱aẖuankoy̱, chu̱ nakalhakaxmatkoy̱ huaṉtu̱ xlá̱ nalim̱ap̱aksiḵoy̱. 6 Pus huá̱
xpaḻacata hasta makapitziṉ huixín xala c-Roma huaṉti ̱ Dios cau̱cxilhlacachaṉiṯán, chu̱
caṯasaniniṯán pi ̱ lacxtum nataṯapaksiḵoy̱áṯit yama̱ kampu̱tum lhu̱hua nataḻaníṉ huaṉti ̱
tapaksiṉikoy̱ Jesucristo sam̱pi ̱huá̱ liḻakmax̱tukoṉiṯ. 7 Luhua huixín ccaṯzoknimáṉ yuma̱
carta̱ sam̱pi ̱ ccatziy̱ pi ̱ Dios luhua cap̱ax̱quiy̱áṉ, na̱ caḻakalhamanáṉ, chu̱ caḻacsacniṯán
laquim̱pi ̱ luhua xlakskatáṉ nahuanáṯit. Pus clacasquín pi ̱ Quintlaṯican Dios, chu̱ Quim-
pu̱chinacan Jesucristo cacau̱cxilhlacáṉ, chu̱ xataxajni ̱ cacam̱ax̱quíṉ tlanca tapax̱uhuáṉ,
chu̱ aktziyaj cacam̱aḻamaṉíṉ c-milatamaṯcán.

Pablo huan pi ̱ amputún c-Roma

8 Xapu̱lana̱ ccam̱ac̱atziṉip̱utunáṉ pi ̱ cmax̱quiy̱ pax̱catcatzíṉit Dios xpaḻacata̱ huaṉtu̱

Jesucristo tlahuama̱ c-milatamaṯcán, sam̱pi ̱ xlic̱aṉa̱ pi ̱ luhua lacaxtum tlaṉ caḻic̱hihui-̱
nancanáṯit laṉtla̱ huixín xlip̱acs minacu̱cán lip̱aẖuanáṯit. 9 Quintlaṯican Dios huaṉti ̱
quit cscujnima̱ xlip̱acs xliṯlihuaka quinacú̱ laṉtla̱ quit clia̱kchihuiṉama̱ xCam Jesucristo
huaṉti ̱ mas̱tay̱ laktáxtut, xlá̱ catziy̱ laṉtla̱ chaḻi ̱ chaḻí ̱ ccaḻacapas̱taclacachaṉáṉ acxni ̱
ctlahuaniy oración. 10 Ankalhíṉ quit csquinima,̱ clim̱aa̱katzankam̱a,̱ pi ̱ lapi ̱ huá̱ chuná̱
lacasquín, pus caquimáx̱quiḻh liṯláṉ laquim̱pi ̱ tlaṉ naccaḻakanac̱háṉ antaṉi ̱ huixín
huilapítit. 11 Sam̱pi ̱ quit ccau̱cxilhputunáṉ pi ̱ naccaṯaḵalhchihuiṉanáṉ laṉtla̱ Dios
quilakalhamaniṯ, laquim̱pi ̱ chuná̱ Espíritu Santo nacam̱aktay̱ayáṉ c-mintacaṉajlacán,
chu̱ xaliẖuacá̱ nacaḻim̱ax̱quiy̱áṉ taḵpuhuantíṉ quintachihuíṉ xtac̱huná̱ laṉtla̱ quit
quimax̱quiṉiṯ Dios. 12Huá̱ chuná̱ ccaḻiẖuaniyáṉ sam̱pi ̱ luhua acxtum laṉtla̱ huixín, chu̱
quit nalam̱aa̱kpuhuatiṉiy̱aẖu acxni ̱ huixín nakaxpatáṯit laṉtla̱ Dios quimaktay̱aniṯ c-
quilatámaṯ caj xpaḻacata akstiṯum clip̱aẖuaniṯ Jesús, chu̱ acxni ̱quit na̱ nackaxmata̱ laṉtla̱
xlá̱ cam̱aktay̱aniṯán c-mintacaj̱alacán.

13 Nataḻaníṉ, quit clacasquín xcatzíṯit pi ̱ maklhu̱huatá̱ cpuhuaniṯ xaccaḻakancháṉ,
huam̱pi ̱ laṉtla̱ maklu̱hua cpuhuaniṯ nacanac̱há,̱ ni ̱ tzankay̱ tu̱ cliṯamakapaliy̱. Quit
camputunac̱há̱ laquim̱pi ̱xaccam̱aa̱katáḵsniḻh lhu̱hua miliṯac̱hiquicán xala c-Roma pi ̱na̱
calip̱aẖuankoḻh Jesús xtac̱huná̱ laṉtla̱ cmaa̱kataḵsniḵoṉiṯ am̱akapitziṉ chixcuhuíṉ xala
aḻacatanu̱ cac̱hiquíṉ huaṉti ̱ na̱ ni ̱ judíos la̱ huixín. 14 Pus quit juerza̱ pi ̱ nacmaḵantaxtiy̱
huaṉtu̱ Dios quimac̱uiṉtajliṉiṯ pi ̱ nacxakatliḵoy̱ xlip̱acs tachixcuhuíṯat, chuná̱ huaṉti ̱
kalhtahuakakoṉiṯ, chu̱ xlip̱acs huaṉti ̱ niṯú̱ kalhtahuakakoṉiṯ, chuná̱ huaṉti ̱ caj xachu-
nata chixcuhuíṉ, chu̱ huaṉti ̱ lactalip̱aẖu. 15 Pus huá̱ xpaḻacata, luhua fuerza̱ clia̱mputu-
nac̱há̱ c-mincac̱hiquiṉcan Roma laquim̱pi ̱ xlip̱acs huaṉti ̱ antá̱ huilakó̱ naclix̱akatliḵoy̱
yama̱ lip̱ax̱uhu xtachihuiṉ Jesús huaṉtu̱ mas̱tay̱ laktáxtut.

Yama̱ xasa̱sti tama̱catziṉíṉ hua̱ntu̱ ma̱sta̱y laktáxtut kalhiy̱ tlanca liṯlihuaka̱
16 Quit ni ̱ pala tzinú̱ clim̱ax̱anán pi ̱ naclia̱kchihuiṉán yama̱ lip̱ax̱uhu xtamac̱atziṉiṉ

Jesucristo huaṉtu̱ mas̱tay̱ laktáxtut, sam̱pi ̱ quit ccatziy̱ pi ̱ xlic̱aṉa̱ huá̱ xliṯlihuaka Dios,
chu̱ nalakmax̱tunikoy̱ xlis̱tacna̱ xlip̱acs huaṉti ̱ caṉajlakoy̱. Mas̱qui xlic̱aṉa̱ pi ̱ pu̱lh huá̱
judíos huaṈti ̱ maḻacnu̱nikoṉiṯ, huam̱pi ̱ chú̱ aya max̱quiḵoc̱aniṯ quilhtamacú̱ pi ̱ pacs
tachixcuhuíṯat calip̱ax̱uhuakoḻh yama̱ akapu̱táxtut huaṉtu̱ Cristo mas̱tay̱ mas̱qui huaṉti ̱
ni ̱ judíos. 17 Hua̱ yuma̱ lip̱ax̱uhu tamac̱atziṉíṉ quincam̱as̱iyuniyáṉ laṉtla̱ Dios quin-
caḻacxapaniyáṉ xlip̱acs quintalaḵalhiṉcán xtac̱huná̱ laṉtla̱ niṯú̱ tlahuaniṯahu; xlic̱aṉa,̱
chuná̱ quincaq̱uiṯaxtuniyáṉ caj laṉtla̱ namaṯlaṉiy̱aẖu, chu̱ lip̱aẖuanaẖu tu̱ maḻacnu̱y.
Pus hasta antá̱ c-xtachihuiṉ Dios huaṉtu̱makáṉ tatzoktahuilaniṯ c-Liḵalhtahuaka, chuná̱
maa̱kataḵsniṉamputún acxni ̱ chuná̱ huan: “Huaṉti ̱ xalaktaxtun liḻama xtac̱huná̱ la
niaḻh tú̱ lacléṉ xtalaḵalhíṉ, caj xmaṉ hua̱ chuná̱ liḻama̱ sam̱pi ̱ caṉajlay pi ̱ Dios caj
xtalakalhamáṉ chuná̱ lim̱ax̱tuniṯ.”

Tachixcuhuíṯat, pacs tlahuako̱niṯ tala̱kalhíṉ, chu̱ lakachixcuhuim̱akanko̱nit Dios
18 Pacs quin catziy̱aẖu laṉtla̱ Dios namas̱iyuy yama̱ lip̱ec̱ua xtasiṯzi ̱ c-akapú̱n laṉtla̱

naakastacyaẖuakoy̱ xlip̱acs huaṉti ̱laclix̱cajnit xtapuhuaṉcán, sam̱pi ̱hua̱ yuma̱ ni ̱lacuan
chixcuhuíṉ huaṉti ̱ lix̱cájnit lamaḵó,̱ caj xpaḻacatacán mas̱qui lhu̱hua tachixcuhuíṯat ni ̱
lay lakapaskoy̱ huaṉtu̱ huí ̱ xtaluloktat Dios. 19 Xlip̱acs huaṉtu̱ Dios mas̱iyuputún pi ̱
xastacná lama,̱ xlacán ni ̱ lay nahuankoy̱ pala ni ̱ catziḵoy̱, sam̱pi ̱ xlic̱aṉa̱ pi ̱ niṯú̱ tzeḵ
huilim̱ac̱a,̱ huata Dios pu̱tum max̱quiḵoṉiṯ laquim̱pi ̱ pacs nalakapaskoy̱. 20 Mas̱qui xli-̱
caṉa̱ pi ̱Dios ni ̱ tasiyuy, usu ni ̱ lay ucxilhcán, huam̱pi ̱ tlaṉ lakapascán lapi ̱ luhua liẖuana̱
lacapas̱taccán xlip̱acs huaṉtu̱ xlá̱ tlahuaniṯ. Xlic̱aṉa̱ pi ̱hasta laṉtla̱ timaḻacatzúquiḻh ca-̱
tuxáẖuat, luhua lacatancs maḻulokniṯ pi ̱xlic̱aṉa̱ hua̱ Dios huaṉti ̱kalhiy̱ tlanca liṯlihuaka̱
caxaniḻiẖuayaj quilhtamacú̱. Huá̱ xpaḻacata ccaḻiẖuaniyáṉ pi ̱ xlip̱acs huaṉti ̱ lix̱cájnit
lamaḵó,̱ ni ̱catimaṯzankaṉanikoc̱a̱ pala nahuankoy̱ pi ̱ni ̱xcatziḵoy̱ pi ̱huí ̱chaṯumxastacná
Dios ti ̱ namax̱okoṉiḵoy̱ pala tu̱ ni ̱ tlaṉ xtlahuakoḻh. 21 Sam̱pi ̱ xlacán tancs xcatziḵoy̱ pi ̱
xlama̱ Dios, huam̱pi ̱mas̱qui xcatziḵoy̱ ni ̱pala tzinú̱ xlakachixcuhuip̱utunkoy̱ la̱ xDioscán,

na̱ ni ̱pala xpax̱catcatziṉikoy̱ xlip̱acs liṯláṉ huaṉtu̱ xlá̱ xtlahuanikoṉiṯ, huata caj catu̱huá̱
huaṉtu̱ ni ̱ miniṉiy tzucukoḻh liṯzaksakoy̱. Luhua lactalip̱aẖu, chu̱ acastacáṉ, usu
lakskalalán xmaklhcatziḵoc̱án, huam̱pi ̱ yama̱ xliṯu̱ntujcán huaṉtu̱ xtlahuakoy̱ mas̱iyuy
laṉtla̱ taḵskahuikoṉiṯ, chu̱ laṉtla̱ c-xalakacap̱ucsua latámaṯ liḻamaḵó.̱ 22Mas̱qui xlacán
huankoy̱ pi ̱ luhua acastacáṉ, ni ̱ xlic̱aṉa,̱ huata caj luhua xalactu̱ntusnu, 23 sam̱pi ̱ ni ̱
lakachixcuhuiḵoḻh, ni ̱max̱quiḵoḻh cac̱ni ̱Dios huaṉti ̱caxaniḻiẖuayá̱ lama̱ xastacná, huata
caj maṉ macaniṯlahuakoḻh huaṉtu̱ lakataquilhpu̱takoḻh xtac̱huná̱ la̱ xdioscán. Huí ̱ tu̱
tlahuamakxtukoḻh xtac̱huná̱ la̱ chaṯum chixcú, chu̱ makapitzíṉ xtac̱huná̱ la̱ lactzu̱ spu̱n
huaṉtu̱ koskoy̱ cau̱̱níṉ, usu xtac̱huná̱ la̱ catu̱hua̱ aṉimaḻhna, makapitzíṉ hasta xtac̱huná̱
la̱ lu̱hua̱ huaṉtu̱ taxuataṉkoy̱ caṯiyatna.

24 Huacha̱ yumá̱ xpaḻacata Dios lhtuj lim̱akaxtakkoḻh huaṉti ̱ chuná̱ xkalhiḵoy̱ xta-
lacapas̱tacnicán, laquim̱pi ̱ catlahuatamaḵoḻh huaṉtu̱ niṯlaṉ xtatlahuaputu xnacu̱cán,
mas̱qui xlic̱aṉa̱ pi ̱luhua lim̱ax̱aná̱ huaṉtu̱ lix̱cájnit laṯlahuanikoy̱ c-xmacnicán. 25Xlacán
luhua mákat taḵskahuikoḻh sam̱pi ̱ lip̱aẖuankoḻh, chu̱ huá̱ max̱quiḵoḻh cac̱ni ̱huaṉtu̱ Dios
xmaḻacatzuquiḵoṉiṯ, chu̱ ni ̱ stacnankoy̱; huata lakmakankoḻh, chu̱ ni ̱maṯlaṉiḵoḻh xtalu-
loktat Dios huaṉti ̱xlic̱aṉa̱ caxaniḻiẖuaya̱ lama̱ xastacná, chu̱ huaṉti ̱caj xmaṉ huá̱miniṉiy
namax̱quic̱án cac̱ni,̱ chu̱ nalip̱aẖuancán caxaniḻiẖuayaj xtihua.̱ Chuná̱ calalh, amén.
26Cumu xlacán ni ̱lip̱aẖuamputunkoḻh Dios, xlá̱ lim̱akaxtakkoḻh laquim̱pi ̱caliḻatamaḵoḻh
huaṉtu̱ xacstucan xtapax̱uhuaṉcán, sam̱pi ̱ hasta xalacchaján mákat aktzankaḵoḻh,
lakpaliḵoḻh hua̱ laṉtla̱ xtapáksiṯ nataṯalakxtumiḵoy̱ chixcuhuíṉ, chu̱ xacstucán lac-
chaján tzucukoḻh laḻakatiḵoy̱. 27 Chu̱ na̱ chuná̱ makapitziṉ chixcuhuíṉ makaxtakkoḻh
hua̱ laṉtla̱ xtapáksiṯ nataṯalakxtumiḵoy̱ chaṯum puscaṯ, huam̱pi ̱ aktzankaṯamaḵoṉiṯ
sam̱pi ̱ hasta xacstucan chixcuhuíṉ laḻakatiḵoṉiṯ, chu̱ liṯlahuakoḻh xmacnicán huaṉtu̱
niaḻh kalhiy̱ xquilhtzúcut sam̱pi ̱ luhua lim̱ax̱aná̱ quiṯaxtunikoy̱, laṯaṯalakxtumiḵoḻh
hua̱ acxtum chixcuhuíṉ. Huam̱pi ̱ xlip̱acs huaṉti ̱ chuná̱ aktzankaṯamaḵoṉiṯ xacstucán
paṯiṉamap̱alakó̱ caj xpaḻacata huaṉtu̱ lix̱cajnit talaḵalhíṉ tlahuamaḵó.̱ 28 Cumu xlacán
niṯú̱ liu̱cxilhkoḻh Dios huata caj lakmakankoḻh, pus Dios na̱ chuná̱ lhtuj lim̱akaxtakkoḻh
laquim̱pi ̱ camaḵantaxtiḵoḵaḻh yama̱ xalix̱cajnit latámaṯ huaṉtu̱ xlacán tlahuamaḵó,̱
chu̱ huaṉtu̱ ni ̱ xliṯlahuatcán. 29 C-xlatamaṯcán tip̱aḻhu̱hua̱ talaḵalhíṉ tlahuakoy̱, chu̱
luhua lacatancs mas̱iyukoy̱ pi ̱ aktzankaṯay̱akoṉiṯ, sam̱pi ̱ huaṉtu̱ lam̱aklhtiy̱ niaḻh la-̱
max̱quiy̱, xacstucán ni ̱ lau̱cxilhputunkoy̱, pala tí ̱ tlak lhu̱hua̱ kalhiy̱ xmaclacasquínat,
lacasiṯziṉikoy̱, lakatiḵoy̱ makniṉankoy̱, lakatiḵoy̱ aklhu̱huaṯnankoy̱, luhua lakatiḵoy̱ ak-
skahuinankoy̱, luhua lacxú̱taxna, laa̱ksankoy̱ chaṯum ac̱haṯum. 30 Calaẖuá̱ liḵalhchihui-̱
nankoy̱ am̱akapitzíṉ, chu̱ ni ̱maṯlaṉiḵoy̱ xlim̱ap̱aksiṉ Dios, takalhtampu̱spitnaníṉ, luhua
lakskalalánmaklhcatziḵoc̱án, chu̱ lacasquinkoy̱ pi ̱pacs lactalip̱aẖu nalim̱ax̱tukoc̱án, xac-
stucán lacsacxtukoy̱ laṉtla̱ natlahuakoy̱ laclix̱cajnit talaḵalhíṉ, chu̱ huaṉtu̱ lim̱ap̱aksiḵoy̱
xtlaṯcán caj kalhakaxmatmakankoy̱. 31 Xlacán ni ̱ akataḵsputunkoy̱ huaṉtu̱ xalacuan
talacapas̱tacni, huaṉtu̱ liṯay̱akoy̱ namaḵantaxtiḵoy̱, usu natlahuakoy̱, ni ̱maḵantaxtiḵoy̱;
xlacán ni ̱ tzinú̱ pala kayaj catzankoy̱, ni ̱ pala pax̱quiṉankoy̱. Chú̱ pala tí ̱ ya̱ chixcú̱
tlahuanikoy̱ huaṉtu̱ niṯláṉ, xlacán ni ̱maṯzankaṉaninankoy̱. 32Xlacán stalanca catziḵoy̱
huaṉtu̱ lim̱ap̱aksiṉaniṯ Dios, chu̱ na̱ catziḵoy̱ pi ̱ xlip̱acs huaṉti ̱ natlahuakoy̱ huaṉtu̱
lix̱cajnit talaḵalhíṉ luhua tlanca tapaṯíṉ lacayaḵó,̱ huam̱pi ̱ mas̱qui catziḵoy̱ pi ̱ chuná,
liẖuacá̱ tlahuakoy̱ tu̱ niṯláṉ, chu̱ hasta lip̱ax̱uhuakoy̱ pi ̱ xlip̱acs am̱akapitzíṉ chuná̱
catlahuakoḻh.

2
Dios nama̱xoko̱niḵo̱y xlip̱acs xtala̱kalhiṉcan tachixcuhuíṯat

1Quit ni ̱quincuenta̱ xatí ̱huix, huam̱pi ̱ luhua lacatancs cuaniyáṉ pi ̱acxni ̱ liy̱aẖuakoy̱a̱
tlahuakoṉiṯ talaḵalhíṉ am̱akapitzíṉ, chu̱ lip̱ax̱uhuaya̱ pi ̱Dios namax̱okoṉiḵoy̱ xpaḻacata
huaṉtu̱ tlahuakoṉiṯ, pus cacatzi ̱ pi ̱ na̱ ni ̱ pala huix catitap̱aṯic̱a, sam̱pi ̱ acxni ̱ maḻa-
capu̱koy̱a̱ am̱akapitzíṉ, quiṯaxtuy pi ̱ maṉ tapú̱paṯ c-lhcúyaṯ acstumakstuntlahuacana̱
sam̱pi ̱ na̱ chuná̱ liṯaxtuya̱ xtac̱huná̱ laṉtla̱ xlacán. 2 Dios pacs quincaḻakapasáṉ laṉtla̱

chaṯunu̱ quin, chu̱ pala tí ̱ tlahuay lix̱cajnit talaḵalhíṉ, xlá̱ max̱okoṉiy̱ huam̱pi ̱ laṉtla̱
miniṉiy namax̱okoṉic̱án xlip̱acs huaṉtu̱ tlahuaniṯ. 3Huá̱ xpaḻacata, huix ti ̱ liy̱aẖuakoy̱a̱
pi ̱lix̱cájnit lamaḵó̱ am̱akapitziṉ minataḻánmintac̱hixcuhuíṉ, mas̱qui na̱ chuná̱ tlahuaya,
ni ̱ capúhuanti ̱ pala chuná̱ naliḻaktaxtuya, chu̱ ni ̱ catimap̱aṯiṉíṉ Dios. 4Huix lakmakana̱
tlanca xtapáx̱quiṯ, chu̱ xtalakalhamaṉ Dios laṉtla̱ xlá̱ tap̱aṯiy̱áṉ, huata puhuana̱ pi ̱
xlá̱ luhua maṯlaṉiy̱ huaṉtu̱ huix maṉ tlahuaya; ¡xlic̱aṉa̱ pi ̱ ni ̱ pala tzinú̱ akataḵsa̱
pi ̱ caj xpaḻacata xtapáx̱quiṯ mas̱qui max̱quim̱áṉ quilhtamacú̱ pi ̱ catalakaspittay̱a, chu̱
calakpali ̱ xalix̱cajnit milatámaṯ! 5 Huam̱pi ̱ huá̱ xpaḻacata̱ milip̱alha miliṯzácaṯ, chu̱
pi ̱ ni ̱ talakaspittay̱aputuna̱ c-minacú̱, chu̱ nalakachixcuhuiy̱a̱ Dios c-milatámaṯ, tancs
cuaniyáṉ pi ̱ huix maṉ maḻhu̱huíp̱aṯ mintalaḵalhíṉ huaṉtu̱ nalim̱ap̱aṯiṉic̱ana̱ acxni ̱
nalakcháṉ quilhtamacú̱ acxni ̱ natasiyuy laṉtla̱ Dios xlíḻat namax̱okoṉiḵoy̱ xtalaḵalhiṉ-
can xlip̱acs tachixcuhuíṯat, 6 sam̱pi ̱ chaṯunu chaṯunu̱ namax̱quiḵoy̱ huaṉtu̱ lakchaṉkoy̱
caj xpaḻacata huaṉtu̱ tlahuakoṉiṯ. 7Yama̱ quilhtamacú̱ Dios namax̱quiḵoy̱ xpu̱tahuiḻhcán
c-akapú̱n yamá̱ huaṉti ̱ ankalhíṉ litzaksakoḻh huaṉtu̱ tlaṉ, chu̱ huaṉtu̱ lakatiy̱ Dios
c-xlatamaṯcán, chu̱ namax̱quiḵoy̱ yama̱ lic̱ac̱ni latámaṯ c-xpax̱tú̱n huaṉtu̱ niucxni ̱
nalaksputa. 8 Huam̱pi ̱ lip̱ec̱ua̱ laṉtla̱ caṯasiṯzi ̱ namap̱aṯiṉiḵoy̱ xlip̱acs huaṉti ̱ lix̱cájnit
latamaḵoḻh caṯuxáẖuat, huaṉti ̱ lakmakankoṉiṯ, chu̱ niṯú̱ liu̱cxilhkoṉiṯ Dios, huata huá̱
tlak lakatiḵoṉiṯmaḵantaxtiḵoy̱ xalix̱cajnit talacapas̱tacni. 9Xlic̱aṉa̱ pi ̱yama̱ quilhtamacú̱
tlanca tapaṯíṉ, chu̱ talakapútziṯ tacatzanajua naquiṯaxtunikoy̱ xlip̱acs huaṉti ̱ lix̱cájnit
tikalhiḵoḻh xtalacapas̱tacnicán, ni ̱ caj xmaṉ hua̱ huaṉti ̱ ni ̱ judíos, chu̱ ni ̱ lakapaskoy̱
xlim̱ap̱aksiṉ Dios nalakchaṉkoy̱ yama̱ tapaṯíṉ, huam̱pi ̱ na̱ xlip̱acs mas̱qui huaṉti ̱ judíos,
huaṉti ̱ lix̱cájnit latamaḵoḻh namap̱aṯiṉiḵoc̱án. 10 Huam̱pi ̱ xlip̱acs huaṉti ̱ tlaṉ xtala-
capas̱tacnicán, Dios lactalip̱aẖu nalim̱ax̱tukoy̱ c-akapú̱n laquim̱pi ̱ pacs nacatzic̱án pi ̱
lakatiṉiṯ huaṉtu̱ tlahuakoṉiṯ, chu̱ namax̱quiḵoy̱ yama̱ lic̱ac̱ni latámaṯ xala c-akapú̱n
xlip̱acs huaṉti ̱ lacuan xtapuhuaṉcán, mas̱qui la̱ judíos chu̱ ti ̱ni ̱ judíos.

11 Sam̱pi ̱ Dios ni ̱ caj lacsacpax̱quiṉán, huata xlip̱acs tachixcuhuíṯat lip̱u̱tum nax-
okoṉankoy̱ xpaḻacata xtalaḵalhiṉcán. 12 Naxokoṉankoy̱ huaṉti ̱ ni ̱ judíos mas̱qui ni ̱
xlakapaskoy̱ xlim̱ap̱aksiṉ Dios huaṉtu̱ timáx̱quiḻh Moisés pi ̱nahuanikoy̱ laṉtla̱ akstiṯum
nalatamaḵoy̱, sam̱pi ̱ juerza̱ xcatziḵoy̱ pi ̱ ni ̱ tlaṉ xtlahuamaḵó.̱ Huam̱pi ̱ na̱ chuna liṯum
naxokoṉankoy̱ xlip̱acs yama̱ judíos huaṉti ̱ lakapaskoy̱ xlim̱ap̱aksíṉ, chu̱ tlahuapalakoy̱
talaḵalhíṉ sam̱pi ̱ huatiya̱ yama̱ lim̱ap̱aksíṉ namaḻacapu̱koy̱. 13 Ni ̱ capúhuanti ̱ pala
xtac̱huna akstiṯum chixcú̱ naliṯaxtuya̱ c-xlacatiṉ Dios caj xmaṉ pi ̱ lakapasa̱ tu̱ huan
xlim̱ap̱aksíṉ. ¡Niṉta! Huata caj xmaṉ hua̱ laṉtla̱ akstiṯum, chu̱ niṯú̱ kalhiy̱a̱mintalaḵalhíṉ
nalim̱ax̱tuyáṉ Dios acxni ̱ akstiṯum namaḵantaxtiy̱a̱ pacs huaṉtu̱ antá̱ lim̱ap̱aksiṉán
miliṯláhuat. 14 Calacapas̱táctit yuma̱ pi ̱xlip̱acs yamá̱ huaṉti ̱ni ̱ judíos, chu̱ ni ̱ lakapaskoy̱
huaṉtu̱ tatzoktahuilaniṯ xlim̱ap̱aksiṉ Dios, huatiya̱ pi ̱ caj chuná̱ xtay̱atcán maḵantaxti-̱
maḵó̱ c-xlatámaṯ huaṉtu̱ huan c-xlim̱ap̱aksíṉ pi ̱ quiliṯlahuatcán, quiṯaxtuy pi ̱ chaṯum
chaṯum acstucatziḵoṉiṯ huaṉtu̱ tlaṉ, chu̱ huaṉtu̱ niṯláṉ. 15 Pus xlip̱acs huaṉti ̱ tlahuakoy̱
huaṉtu̱ akstiṯum mas̱qui ni ̱ lakapaskoy̱ huaṉtu̱ tatzoktahuilaniṯ xlim̱ap̱aksiṉ Dios, tancs
talulokkoy̱ pi ̱ hua̱ Dios xtac̱huná̱ pi ̱ antá̱ tzokuiliṉiṯ, usu lhcaẖuiliṉiṯ xatlaṉ xtalacapas̱-
tacni ̱ c-xnacu̱can chaṯunu̱ hua̱ laṉtla̱ xlá̱ lacasquín nalatamaḵoy̱. Hua̱ pala tlahuakoṉiṯ
talaḵalhíṉ huatiya̱ xtalacapas̱tacnicán nastaẖuakoy̱ usu caj tlaṉ nalim̱ax̱tukoy̱ 16 yama̱
quilhtamacú̱ acxni ̱Dios nalim̱ap̱aksiy̱ Jesucristo pi ̱ caquincam̱aḵalhapalíṉ caj xpaḻacata
quintalaḵalhiṉcán huaṉtu̱ quin tlahuaniṯahu, hasta mas̱qui huaṉtu̱ tzeḵ tlahuaniṯahu.
Xlic̱aṉa̱ pi ̱chuná̱ nalay xtac̱huná̱ la̱ quit ankalhíṉ cmas̱iyuniṯ acxni ̱clia̱kchihuiṉán yama̱
lip̱ax̱uhu xtachihuiṉ Jesús tu̱ mas̱tay̱ laktáxtut.

Judíos lip̱a̱huanko̱y pi ̱ xma̱n hua̱ xlacán hua̱nti ̱ nalakma̱xtuko̱y xlis̱tacnacán c-xlacatiṉ Dios
17Huam̱pi ̱ chú̱ naccaq̱uilhchaṉiyáṉ xlip̱acs huixín judíos huaṉti ̱ puhuanáṯit pi ̱ xmaṉ

hua̱ huixín nalakmax̱tuyáṯit milis̱tacnacán c-xlacatiṉ Dios caj xpaḻacata̱ pi ̱ huá̱ huixín
ti ̱ caḻiḻacsacniṯán nacap̱ax̱quiy̱áṉ, chu̱ pi ̱ huixín huaṉti ̱ cam̱ax̱quiṉiṯán xlim̱ap̱aksíṉ

namaḵantaxtiy̱áṯit. 18Huixín na̱ liṯlancac̱atziy̱áṯit pi ̱ xmaṉ huixín huaṉti ̱ stalanca catz-
iy̱áṯit xtalacapas̱tacni Dios, chu̱ tu̱ maṯlaṉiy̱ natlahuayáṯit sam̱pi ̱ antá̱ quilhpaq̱uiy̱áṯit
c-xatatzokni xlim̱ap̱aksiṉ Moisés. 19 Huixín maḻulokáṯit pi ̱ tlaṉ napu̱lalip̱ináṯit yama̱
huaṉti ̱aktzankaṯay̱akoṉiṯ, chu̱ xtac̱huná̱ la̱ lakatzíṉ lamaḵó̱ caṯuxáẖuat, chu̱ na̱ huanáṯit
pi ̱ tlaṉ naliṯaxtuyáṯit cumu la̱ xkakánat huaṉtu̱ tlaṉ naliḻacahuaṉankoy̱ huaṉti ̱ la̱
cap̱aklhtu̱tá,̱ c-xalakacap̱ucsua̱ lamaḵó̱ c-xlatamaṯcán. 20 Liṯaxtuyáṯit xakastacyaẖua-
nacan huaṉti ̱ niṯú̱ catziḵoy̱ tlaṉ talacapas̱tacni, huanáṯit pi ̱ caj xmaṉ huixín tlaṉ
namaḵalhtahuakaḵoy̱áṯit huaṉti ̱ niṯu̱ lakapaskoy, sam̱pi ̱ antá̱ huixín quilhpaq̱uiy̱áṯit
huaṉtu̱ mas̱iyuyáṯit c-xatatzokni xlim̱ap̱aksiṉ Dios huaṉtu̱ kalhiy̱áṯit. 21 Pus hua̱ pala
pi ̱huixín ti ̱maa̱kataḵsniy̱áṯit xlip̱acs tachixcuhuíṯat pi ̱namaḵantaxtiḵoy̱ huaṉtu̱ xatlaṉ
xtalacapas̱tacni Dios, ¿tú̱huan chaṉú̱ ni ̱maṉ acstucam̱as̱iyunicanáṯit pi ̱maṉ namaḵan-
taxtiy̱áṯit huaṉtu̱ lia̱kchihuiṉanáṯit? Huixín huanáṯit pi ̱ ni ̱ quiliḵalhaṉatcán, ¿tú̱huan
chaṉú̱ na̱ maṉ kalhaṉampalayáṯit? 22 Huixín huaṉti ̱ huanáṯit pi ̱ ni ̱ tlaṉ naxakatliy̱a̱
aṯanuj puscaṯ pala kalhiy̱a̱ puscaṯ, huam̱pi ̱ huixín xakatliḵoy̱áṯit aṯanuj puscaṯ mas̱qui
huí ̱ mimaẖuiṉacán. Luhua xlic̱aṉa̱ huanáṯit pi ̱ xcajniyáṯit huaṉti ̱ lakataquilhpu̱takoy̱
yama̱ xdioscán tu̱ caj xatatlahuamakxtu, ¿tú̱huan chiṉchu̱ makkalhankoy̱áṯit huaṉtu̱
kalhiḵoy̱ csiculancan huaṉti ̱ chuná̱ tlahuakoy̱? 23Huixín judíos luhua liṯlancac̱atziy̱áṯit
pi ̱ kalhiy̱áṯit xlim̱ap̱aksiṉ Dios, huam̱pi ̱ mas̱qui chuná calátit niṯu̱ xtápalh quiṯaxtuy
sam̱pi ̱caj liḵamáṉ lim̱ax̱tupáṯit Dios laṉtla̱ lacatzaḻaniyáṯit huaṉtu̱ antá̱ caḻim̱ap̱aksiy̱áṉ.
24 Luhua chuná̱ quiṯaxtuma̱ c-milatamaṯcán huaṉtu̱ tatzoktahuilaniṯ c-Liḵalhtahuaka̱
antaṉi ̱ chuná̱ huan: “Yama̱ xaaktzankaṯay̱an chixcuhuíṉ huaṉti ̱ ni ̱ judíos liḵalhakama-̱
nankoy̱ Dios caj mimpaḻacatacán huixín judíos.”

25 Huixín huaṉti ̱ circuncidar laniṯántit, usu huamputún pi ̱ chucunicaniṯántit actzu̱
mintiyatliẖuacán laquim̱pi ̱ nacaḻiḻakapascanáṯit pi ̱ Dios maṉ caḻacsacniṯán, xlic̱aṉa̱ pi ̱
luhua tlaṉ, huam̱pi ̱ xmaṉ hua̱ lapi ̱ na̱ maḵantaxtiy̱áṯit yama̱ aṯip̱aṯu̱ xlim̱ap̱aksíṉ tu̱
na̱ cam̱ax̱quíṉ namaḵantaxtiy̱áṯit. Huam̱pi ̱ lapi ̱ ni ̱ chuná,̱ pus c-xlacatiṉ Dios niṯu̱
xlakasi ̱ mas̱qui tasiyuy c-mimacnicán xaliu̱cxílhtiṯ pi ̱ caḻacsacniṯán sam̱pi ̱ xlá̱ chunacú̱
nacaḻiu̱cxilháṉ xtac̱huná̱ niṯu̱ quiṯaxtuma.̱ 26Sam̱pi ̱pacs huaṉti ̱akstiṯummaḵantaxtiḵoy̱
xlim̱ap̱aksiṉ Dios xlip̱acs lim̱ax̱tukoy̱ xlakskatáṉ, sam̱pi ̱ tamá̱ tlak kalhiy̱ xlakasi ̱ c-
xlacatíṉ ni ̱ xahua̱ ti ̱ caj chucunikoc̱aniṯ actzu̱ xtiyatliẖua̱ acxni ̱ lacachinkoḻh. 27 Yama̱
chixcú̱ huaṉti ̱ ni ̱ judío, chu̱ ni ̱ circuncidarlaniṯ, huam̱pi ̱ pala c-xlatámaṯ namaḵantaxtiy̱
xlim̱ap̱aksiṉ Dios, pus tancs cacatzíṯit pi ̱ huá̱ chú̱ nacam̱am̱ax̱aniy̱áṉ c-xlacatiṉ Dios
xlip̱acs huixín judíos huaṉti ̱liṯapac̱uhuiyáṯit, usu liḻacapacxáṯit pi ̱tasiyuy c-mimacnicán
laṉtla̱ circuncidar laniṯántit, chu̱ kalhiy̱áṯit xatatzokni xlim̱ap̱aksíṉ, huam̱pi ̱ mas̱qui
chuná̱ ni ̱maḵantaxtiy̱áṯit. 28Sam̱pi ̱chaṯumni ̱liṯaxtuy xaxlic̱aṉa̱ judío c-xlacatiṉ Dios caj
xpaḻacata̱ pi ̱ chuná̱ tasiyuy c-xmacni ̱ pi ̱ circuncidar laniṯ, usu caj xpaḻacata̱ pi ̱ chunata
judío lacachiniṯ. 29Pus hua̱ xaxlic̱aṉa̱ judío huaṉti ̱luhua xquilhtzúcut, ni ̱antá̱ naquilhtiy̱
naliṯalulokcán huaṉtu̱ tasiyuy c-xmacni ̱pala circuncidar tlahuacaniṯ, usu pala caj chuna
judío lacachiniṯ, sam̱pi ̱ luhua c-xnacú̱ quilhtzucuy, pala antá̱ maḻaṉán, chu̱ scujma̱
xespíritu Dios, na̱ ni ̱ caj xpaḻacata̱ pi ̱mat chaḻi ̱ chaḻí ̱ liẖuana̱ maḵantaxtim̱a̱ pacs lactzu̱
lactzu̱ tu̱ xliṯláhuat chaṯum judío huaṉtu̱ tzoktaq̱uiḵoṉiṯ xalakmakaṉ minatlaṯnacán.

3
1 Huí ̱ ti ̱ napuhuán: “Lapi ̱ chuná̱ laṉtla̱ huana, ¿pi ̱ huamputuna̱ pi ̱ niṯú̱ chá̱ xlakasi ̱

mas̱qui luhua judío clacachiniṯ, usuchí ̱ mas̱qui circuncidar quintlahuacaniṯ, Dios niṯú̱
quincaḻim̱ax̱tuyáṉ?” 2 Quit cuan pi ̱ lhu̱hua̱ quiḻiṯaxtuy quinkalhiṉiy xlakasi, sam̱pi ̱
quin judíos huaṉti ̱ makaṉ quilhtamacú̱ maṉ quincaḻacsacniṯán Dios laquim̱pi ̱ na-
maktakalhaẖu nacuiṉtajlayaẖu yama̱ tatzoktahuilaniṯ xtachihuíṉ huaṉtu̱ hasta laṉchú̱
kalhiy̱aẖu. 3Huam̱pi ̱¿chá̱ palamakapitziṉ judíos ni ̱talip̱aẖumaktakalhkoḻh, usumaḵan-
taxtiḵoḻh yama̱ xatatzokni xtachihuíṉ? ¿Pi ̱ huá̱ huamputún pi ̱ Dios chú̱ napaṯzankay̱,
niaḻh namaḵantaxtiy̱ xtalaccax̱lán tu̱ taṯlahuakoḻh? 4 Quit tancs ccaẖuaniyáṉ pi ̱ Dios
fuerza̱ namaḵantaxtiy̱ huaṉtu̱ xlá̱ lhcaẖuiliṉiṯ. Pus milic̱atziṯcán pi ̱ mas̱qui xlip̱acs

tachixcuhuíṯat aksaniṉaníṉ cahuankoḻh, huam̱pi ̱ Dios niucxnicú̱ catiaksaníṉalh. Sam̱pi ̱
chuná̱ tatzoktahuilaniṯ lacatum c-Liḵalhtahuaka̱ antaṉi ̱nam̱á̱ huan:
“Huix talip̱aẖu Dios, caxaniḻiẖuaya̱ quilhtamacú̱ nacatzic̱án pi ̱ huá̱ mintachihuíṉ

xtalulóktat,
chu̱ pala tí ̱ liy̱aẖuayáṉ pi ̱ni ̱maḵantaxtiy̱a̱ huaṉtu̱ maḻacnu̱ya,
xlic̱aṉa̱ pi ̱namakatlajaya, sam̱pi ̱pacs maḵantaxtiy̱a.”

5 Huam̱pi ̱ huí ̱ ti ̱ napuhuán chú̱ pi ̱ tlaṉ quiṯaxtuy mas̱qui aktzankaṯay̱ayaẖu, sam̱pi ̱
chuná̱ Dios tlaṉ lim̱aḻacahuaṉiṉán laṉtla̱ luhua tlaṉ catziy̱ sam̱pi ̱ni ̱quincam̱ap̱aṯiṉiy̱áṉ.
Xlic̱aṉa̱ chuná̱ quiṯaxtuma̱ laṉchuj quilhtamacú̱, huam̱pi ̱acxni ̱nalakcháṉ yama̱ quilhta-
macú̱ acxni ̱ Dios fuerza̱ naquincam̱ap̱aṯiṉiy̱áṉ xpaḻacata quintalaḵalhíṉ, ¿pi ̱ na̱ acxnicú̱
tlaṉ nahuanaẖu pi ̱Dios hasta niaḻh tlaṉ catziy̱ acxni ̱naquincaa̱kastacyaẖuayáṉ? (Mas̱qui
xlic̱aṉa̱ pi ̱ makapitzíṉ chuná̱ napuhuankoy̱.) 6 Ni ̱ tlaṉ pala chuná̱ puhuanáṯit sam̱pi ̱
xlic̱aṉa̱ pi ̱ Dios xlia̱nkalhíṉ tlaṉ xtalacapas̱tacni, chu̱ luhua xlíḻat pi ̱ xlá̱ namax̱okoṉiṉán
xpaḻacata talaḵalhíṉ, sam̱pi ̱ lapi ̱ Dios ni ̱ tlaṉ xuá̱ xtalacapas̱tacni, ¿láṉtla̱ chú̱ natlahuay
laquim̱pi ̱ akstiṯum namaḵalhapaliḵoy̱ xlip̱acs tachixcuhuíṯat xala caṯuxáẖuat? 7 Na̱
chuna liṯum huí ̱ ti ̱ napuhuán: “Pala huá̱ quintaḵsaníṉ huaṉtu̱ quit cuan aṯzinú̱ maṯ-
lanquiy̱ Dios sam̱pi ̱ antá̱ stalanca tasiyuy pi ̱ xlá̱ ni ̱ aksaniṉá, ¿tú̱ chiṉchu̱ xpaḻacata quit
quiliy̱aẖuacán pi ̱ ctlahuaniṯ talaḵalhíṉ?” 8Makapitzíṉ huaṉti ̱ luhua quisiṯziṉikoy̱ hasta
huankoy̱ pi ̱quit cchihuiṉamax̱quiḵoy̱, usu cliṯaḵalhchihuiṉankoy̱ xlip̱acs tachixcuhuíṯat
pi ̱ catlahuakoḻh huaṉtu̱ lix̱cajnit talaḵalhíṉ laquim̱pi ̱ chú̱ Dios tlaṉ nalakalhamankoy̱,
chu̱ namaṯzankaṉanikoy̱. Huam̱pi ̱ xlip̱acs huaṉti ̱ chuná̱ quilhuamaḵó̱ luhua miniṉikoy̱
namap̱aṯiṉiḵoc̱án caj xpaḻacata huaṉtu̱ huankoy̱.

Xlip̱acs tachixcuhuíṯat, ni ̱ cha̱tum hua̱nti ̱ ni ̱ tlahuaniṯ tala̱kalhíṉ
9 ¿Láṉtla̱ chiṉchu̱ puhuanáṯit? ¿Pi ̱ quin huaṉti ̱ judíos tlak lacuán naliṯaxtuyaẖu c-

xlacatiṉ Dios ni ̱ xahua̱ la̱ am̱akapitzíṉ ti ̱ ni ̱ judíos? ¡Palapi ̱ chuná̱ puhuanáṯit, pus
aktzankaṉiṯántit! Niucxni ̱ lay sam̱pi ̱ aya liẖuana̱ cmaḻulokniṯ pi ̱ chuna judíos la̱ chu̱ ti ̱
ni ̱ judíos lacxtum tlahuakoṉiṯ talaḵalhíṉ. 10 Pus hasta na̱ chuná̱ c-Liḵalhtahuaka̱ chuná̱
maḻuloka̱ antaṉi ̱nam̱á̱ huan:
“Niṯí ̱ akstiṯum lama̱ c-xlacatiṉ Dios,
ni ̱pala chas̱tum.
11Ni ̱pala chaṯum ti ̱ luhua xlic̱aṉa̱ xakataḵsputún xtalacasquín Dios,
chu̱ ni ̱ chaṯum ti ̱xlip̱acs xnacú̱ xlip̱útzalh Dios.
12Xlip̱acs xlacsackoṉiṯ ni ̱ xatlaṉ talacapas̱tacni,
xlip̱acs aktzankaṯay̱akoṉiṯ.
Ni ̱ anán huaṉti ̱ xlic̱aṉa̱ akstiṯum xlatamap̱útulh, ¡ni ̱pala chas̱tum!
13 C-xquilhnicán taxtuy lix̱cajnit tachihuíṉ xtac̱huna̱ lacatum antaṉi ̱ mac̱nu̱caniṯ niṉ

luhua pucsatá̱ quincalay.
Xaẖuachí ̱ csim̱akaṯcán maṉ huá̱ caj lia̱ksaniṉán,
c-xquilhnicán maṯzeḵkoṉiṯ xtac̱huná̱ la̱ xliḻakniṉ xalu̱cuj lu̱hua.
14 Sam̱pi ̱ caj xmaṉ hua̱ xquilhnicán catziḵoy̱ lic̱hihuiṉankoy̱ huaṉtu̱ lix̱cajnit tachihuíṉ.
15Na̱ luhua lacsculujuán laṉtla̱ kosnankoy̱ acxni ̱ankoy̱makniḵoy̱ huaṉti ̱luhua siṯziṉikoy̱.
16 Xlip̱acs antaṉi ̱ xlacán tiṯaxtukoṉiṯ laṉtla̱ latamaḵoṉiṯ, tasiyuy xlip̱acs huaṉtu̱ ni ̱ tlaṉ

tlahuakoṉiṯ, chu̱ laṉtla̱ maa̱ktzankaṉankoṉiṯ;
17 sam̱pi ̱niucxnicú̱ lakatiḵoy̱ huaṉtu̱ akstiṯum nalatamaḵoy̱.
18 Xlacán ni ̱ pec̱uanikoy̱ Dios pala namap̱aṯiṉiḵoy̱ caj xpaḻacata huaṉtu̱ ni ̱ tlaṉ tlahua-

maḵó.̱”
19 Quin catziy̱aẖu pi ̱ yama̱ xlim̱ap̱aksiṉ Moisés huaṉtu̱ tatzoktahuilaniṯ c-

Liḵalhtahuaka, huixín cam̱acamax̱quic̱aniṯántit laquim̱pi ̱ namaḵantaxtiy̱áṯit huaṉtu̱
antá̱ huan, huam̱pi ̱ cumu ni ̱ chuná̱ quiṯaxtuniṯ, pus chú̱ niṯú̱ catiliṯalacatlaṉíṯit, huata
caj cacs natamakaxtakáṯit acxni ̱ Dios nataṯlahuanikoy̱ cuenta̱ xlip̱acs huaṉti ̱ lamaḵó̱
caṯuxáẖuat caj xpaḻacata xtalaḵalhiṉcán, chu̱ na̱ macxtum namakpaṯiṉanáṯit. 20Dios ni ̱
catilim̱ácaḻh chaṯum chixcú̱ pala niaḻh tú̱ lacléṉ c-xlacatíṉ caj xpaḻacata pala liṯzaksaniṯ

namaḵantaxtiy̱ c-xlatámaṯ huaṉtu̱ huan lim̱ap̱aksíṉ, huata huaṉtu̱ tlahuay yuma̱
lim̱ap̱aksíṉ acxni ̱ tzaksayaẖu maḵantaxtiy̱aẖu, ankalhíṉ quincam̱ac̱atziṉim̱áṉ pi ̱quin ni ̱
lay tancs maḵantaxtiy̱aẖu, chu̱ huá̱ xpaḻacata pacs maklaḵalhiṉaníṉ.

Dios ma̱lacnu̱y tanuj laktáxtut nim̱a̱ kalhiy̱a̱hu la̱ntla̱ lip̱a̱huana̱hu Jesús
21 Cumu Dios stalanca xcatziy̱ pi ̱ quin ni ̱ lay liẖuana̱ maḵantaxtiy̱aẖu xlim̱ap̱aksíṉ

huaṉtu̱ quincam̱ax̱quiṉiṯán, chu̱ pacs maklaḵalhiṉaniṯahu, pus huá̱ quincaḻim̱ac̱atz-
iṉiy̱áṉ tanuj laktáxtut laṉtla̱ tlaṉ quincaḻim̱ax̱tuyáṉ xtac̱huná̱ laṉtla̱ niaḻh tú̱ lacleṉaẖu
c-xlacatíṉ, chu̱ tlaṉ maḻulokaẖu pala liḵalhtahuakayaẖu yama̱ xlibro̱ Moisés antaṉi ̱
tatzoktahuilaniṯ xlim̱ap̱aksiṉ Dios, xaẖua̱ xlibrojcan xalakmakaṉ profetas pi ̱ chuná̱ nat-
lahuay. 22 Dios pacs maḵantáxtiḻh huaṉtu̱ timaḻacnu̱chá̱ xamakaṉ quilhtamacú̱, sam̱pi ̱
laṉchú̱ quincaḻim̱ax̱tuniṯán la̱ xalaktaxtun xcamán huaṉti ̱ niaḻh tú̱ lacleṉaẖu c-xlacatíṉ
caj xpaḻacata̱ lip̱aẖuanaẖu Quimpu̱chinacan Jesucristo pi ̱ xokóṉalh quimpaḻacatacán;
chu̱ caxatic̱ahuá̱ maklaḵalhiṉá̱ tlaṉ nakalhiy̱ yuma̱ laktáxtut caj laṉtla̱ nacaṉajlay
xtamaḻacnú̱n, ni ̱ anán tastokopitzíṉ, 23 xpaḻacata̱ pi ̱ xlip̱acs kalhiy̱aẖu talaḵalhíṉ, chu̱
luhuamákat lamaṉihu c-xlim̱aṯancsan Dios. 24Huam̱pi ̱cumu Dios quincaḻakalhamanáṉ,
xlá̱ quincaṯlahuanín aktum tlanca liṯláṉ, chu̱ xalaktaxtún quincaḻim̱ax̱tuniṯán xtachuna
pi ̱ niaḻh tú̱ lacleṉaẖu c-xlacatíṉ caj xpaḻacata̱ pi ̱ hua̱ Jesús aya xokoṉaniṯ huaṉtu̱
quin xlacleṉiyaẖu. 25 Dios aya clhcaẖuiliṉiṯtá̱ pi ̱ hua̱ Jesús naxokoṉaniy xpaḻacata
quintalaḵalhiṉcán acxni ̱ nastajtamakán xkalhni, naniy̱. Chuná̱ xlacapas̱tacniṯ sam̱pi ̱
Dios ankalhíṉ tlahuay huaṉtu̱ xlíḻat, chu̱ xcatziy̱ pi ̱ yama̱ talaḵalhíṉ fuerza̱ naxoko-̱
nancán. Xamakaṉ quilhtamacú̱ caj tiliḵálhiḻh, ni ̱ max̱okoṉiḵoḻh tachixcuhuíṯat xta-
laḵalhiṉcán, hasta namín huaṉti ̱naxokoṉán xpaḻacatacán. 26Chuná̱ tláhualh sam̱pi ̱ tlaṉ
catziy̱, huam̱pi ̱ laṉchiyu̱ quilhtamacú̱ maktum taḻaccax̱laputunkoy̱ catiẖuá̱ xpaḻacata
xtalaḵalhiṉcán, chu̱ chuná̱ mas̱iyumap̱á̱ pi ̱ caj xmaṉ hua̱ xlíḻat huaṉtu̱ tlahuay acxni ̱
lim̱aklhtiṉán xtac̱huná̱ pala niṯú̱ leṉ talaḵalhíṉ chaṯum maklaḵalhiṉa̱ chixcú sam̱pi ̱
catziy̱ pi ̱Cristo xokoṉalhá̱ xpaḻacata xtalaḵalhíṉ.

27 ¿Tí ̱ cahuá̱ chú̱ miniṉiy naliḻacataq̱uiṉán naliṯlancac̱atziy̱ c-xlacatiṉ Dios pi ̱ caj
acstumaṯlaṉiṉiṯ laṉtla̱ niaḻh tú̱ naléṉ xtalaḵalhíṉ? ¡Xlic̱aṉa̱ pi ̱ niṯú̱ quincam̱iniṉiyáṉ
mas̱qui natlancac̱atziy̱aẖu nalacataq̱uiṉanaẖu! ¿Tú̱ xpaḻacata? Sam̱pi ̱ stalanca catz-
iy̱aẖu pi ̱ c-xlacatiṉ Dios niṯu̱ xtápalh pala caj huá̱ liṯakaṉu̱yaẖu pi ̱ liṯzaksahu c-
quilatamaṯcán xlim̱ap̱aksíṉ, huata huá̱ antá̱ huí ̱ xquilhtzúcut pi ̱ namaklhtiṉanaẖu
xlaktaxtut quilis̱tacnacán huaṉtu̱ Dios caj liṯláṉ quincam̱aḻacnu̱niyáṉ. 28 Pus huá̱ yumá̱
luhua cmaḻulokputún pi ̱ chaṯum maklaḵalhiṉa̱ chixcú, tlaṉ nalaktalacatzuhuiy̱ Dios
xtac̱huná̱ lam̱pala niṯú̱ kalhiy̱ xtalaḵalhíṉ, ni ̱ xpaḻacata cumu pala maḵantaxtiṉiṯ c-
xlatámaṯ xlim̱ap̱aksiṉ Dios, huata caj xpaḻacata lip̱aẖuán Dios, chu̱ caṉajlay pi ̱ xlá̱ caj
liṯláṉ maṯzankaṉanikoṉiṯ xtalaḵalhíṉ. 29 Lapi ̱huí ̱ ti ̱ huixín judíos puhuanáṯit pi ̱Dios caj
xmaṉ hua̱ huixín caḻacsacniṯán pi ̱nalip̱aẖuanáṯit, pus ccaẖuaniyáṉ pi ̱ni ̱chuná̱ sam̱pi ̱xlá̱
xcamán lim̱ax̱tukoy̱ caxatic̱ahuá̱ ti ̱nalip̱aẖuánmas̱qui huaṉti ̱ni ̱ judíos. 30Sam̱pi ̱ni ̱anán
aṯanuj Dios lapi ̱ni ̱caj xmaṉ huá̱ chaṯum, hua̱ yuma̱ Dios huaṉti ̱quincam̱aṯzankaṉaniyáṉ
xlip̱acs quintalaḵalhiṉcán lapi ̱ lip̱aẖuanaẖu huaṉtu̱ maḻacnu̱y, sam̱pi ̱ xlá̱ ni ̱ hua̱ cuiṉtaj
tlahuay pala judío huix, usu ni ̱ judío. 31 Pus cumu pala quin talulokaẖu pi ̱ caj xmaṉ hua̱
xtalakalhamaṉ Dios mas̱qui quincaṯap̱aṯiy̱áṉ xlip̱acs quintalaḵalhiṉcán, ¿pi ̱ puhuanáṯit
chú̱ pi ̱niaḻh tú̱ xlakasi ̱yama̱ xlim̱ap̱aksiṉMoisés? ¡Ni ̱chuná̱ xlá! Huata chá̱ liẖuacá̱ kalhiy̱
xlakasi, sampi ̱ cumu lip̱aẖuanaẖu Cristo maḻulokaẖu pi ̱ xlíḻat pacs huaṉtu̱ huan yama̱
lim̱ap̱aksíṉ pi ̱ liṯláhuat.

4
Xamaka̱n Abraham quinca̱ma̱siyuniyá̱n la̱ntla̱ ca̱najlanicán Dios

1 Chiṉchu̱ yama̱ xamakaṉ koḻutziṉ Abraham huaṉti ̱ xakasiyaj quinquilhtzucutcán ti ̱
quin judíos, ¿tú̱ quincaḻim̱as̱iyuniputunáṉ caj laṉtla̱ xlá̱ akstiṯum chixcú̱ tiliṯáxtulh c-
xlacatiṉ Dios? 2Xlic̱aṉa̱ pala Dios xtilim̱aklhtíṉalh Abraham xtac̱huná̱ pala niaḻh xlacléṉ

c-xlacatíṉ caj xpaḻacata lacuanxtatlahuhuaṉtu̱ xlá̱ xtlahuaniṯ, xlic̱aṉa̱ pi ̱Abraham luhua
talip̱aẖu xliṯáxtulh c-quilakstip̱aṉcán, mas̱qui c-xlacatiṉ Dios ni ̱ chuná̱ xquiṯaxtúnilh.
3 Sam̱pi ̱ c-xaSaṉtujlani Liḵalhtahuaka̱ chuná̱ huán: “Abraham caṉájlalh xlip̱acs huaṉtu̱
maḻacnú̱nilh Dios, huá̱ xpaḻacata Dios maṯzankaṉánilh xlip̱acs xtalaḵalhíṉ, chu̱ lim̱akl-
htíṉalh la̱ chaṯum huaṉti ̱ niaḻh xlacléṉ xtalaḵalhíṉ tu̱ namam̱akuasiy̱.” 4 Tlaṉ catziy̱aẖu
pi ̱ acxni ̱mas̱kahuic̱án chaṯum huaṉti ̱makscujma,̱ ni ̱max̱quic̱án xtumiṉ xtac̱huná̱ pala
caj taq̱uim̱ac̱a,̱ huam̱pi ̱ huá̱ max̱quim̱ac̱a̱ sam̱pi ̱ xtatlakua mas̱qui tlajaniṯ. 5 Huam̱pi ̱
acxni ̱ chaṯum maklaḵalhiṉa̱ chixcú̱ huaṉti ̱niṯú̱ tlahuaniṯ lacuan tatlahu caṉajlaniy Dios
acxni ̱ xlá̱ caj liṯláṉ maḻacnu̱niy laktáxtut, caj tataq̱uíṉ, niṯú̱ mas̱kahuim̱ac̱a̱ acxni ̱ caj
cumu chuná̱ lip̱aẖuán Dios xlá̱ maṯzankaṉaniy xtalaḵalhíṉ, chu̱ lim̱aklhtiṉán xtac̱huná̱
chaṯum huaṉti ̱ niaḻh lacléṉ c-xlacatíṉ. 6 Hasta xamakaṉ quintlaṯcan rey David tilic̱hi-
huiṉanchitá̱ laṉtla̱ lip̱ax̱uhu nalatamay̱ yama̱ chixcú̱ huaṉti ̱ tancs catziy̱ pi ̱ Dios caj
liṯláṉ maṯzankaṉaniy, chu̱ makamaklhtiṉán xtac̱huná̱ lam̱pala niaḻh tú̱ lacléṉ c-xlacatíṉ,
sam̱pi ̱niaḻh huá̱ cuiṉtaj tlahuaniy huaṉtu̱ tlahuaniṯ c-xlatámaṯ pala tu̱ tlaṉ, usu ni ̱ tlaṉ.
7 Chuná̱ tihua̱ kolutziṉ rey David:
“¡Luhua caṉa̱ chap̱ax̱uhuaṉa̱ lamaḵó̱ yamá̱ huaṉti ̱
Dios maṯzankaṉanikoṉiṯ xlip̱acs xtalaḵalhiṉcán, chu̱
niaḻh tú̱ lacapas̱tacnimaḵó̱ xpaḻacata namax̱okoṉiḵoy̱
caj xpaḻacata huaṉtu̱ lix̱cájnit tlahuakoṉiṯ!
8 ¡Xlic̱aṉa̱ pi ̱ luhua lip̱ax̱uhu calatámaḻh yama̱ chixcú̱ huaṉti ̱
Dios aya lacxapaniniṯ xlip̱acs xtalaḵalhíṉ!”

9 Yuma̱ tapax̱uhuáṉ huaṉtu̱ tilic̱hihuíṉalh kolutziṉ rey David, ¿pá̱ puhuanáṯit huixín
pi ̱ caj xmaṉ huá̱ miniṉikoy̱ nalip̱ax̱uhuakoy̱ judíos huaṉti ̱ kalhiḵoy̱ xaliu̱cxílhtiṯ c-
xmacnicán pi ̱ chucunikoc̱aniṯ actzu̱ xtiyatliẖuac̱án, usuchí ̱ na̱ tlaṉ nalip̱ax̱uhuakoy̱
akmakat chixcuhuíṉ huaṉti ̱ ni ̱ judíos huaṉti ̱ ni ̱ chuná̱ tlahuanikoc̱aniṯ? Huam̱pi ̱ lapi ̱
ac̱u ccaẖuanikóṉ pi ̱ c-xaSaṉtujlani Liḵalhtahuaka̱ huan pi ̱ mas̱qui acxni ̱ Abraham ni ̱
naj xac̱hucunicán actzu̱ xtiyatliẖua, Dios aya xalaktaxtún xlim̱ax̱tuniṯ xtac̱huná̱ ti ̱ niaḻh
tú̱ lacléṉ c-xlacatíṉ caj xpaḻacata̱ pi ̱ lip̱aẖua̱ pi ̱ xmaṯzankaṉaniniṯ xlip̱acs tu̱ niṯláṉ
xtlahuaniṯ. 10 Tlaṉ, huam̱pi ̱ ¿láṉtla̱ chá̱ chuná̱ xalaktaxtún lim̱áx̱tulh Dios? ¿Pá̱ acxni ̱
ni ̱ xac̱hucunicán actzu̱ xtiyatliẖua, usuchí ̱ acxni ̱ aya chuná̱ xtlahuanicaniṯ? Huam̱pi ̱
quit lacatancs ccaẖuaniyáṉ pi ̱ hasta acxni ̱ Abraham ni ̱ naj chuná̱ xaṯlahuanicán, Dios
aya xalaktaxtún xlim̱ax̱tuniṯtá̱ xtac̱huná̱ la̱ niaḻh tú̱ xlacléṉ c-xlacatíṉ. 11 Acxni ̱ Dios
chuná̱ xalaktaxtún lim̱ácaḻh Abraham ni ̱ lim̱akas̱ quilhtamacú̱ xlá̱ makáxtakli ̱ pi ̱ nachu-
cunicán actzu̱ xtiyatliẖua̱ sam̱pi ̱ chuná̱ xmaḵantaxtip̱utún huaṉtu̱ Dios xlim̱ap̱aksiṉiṯ
pi ̱ xlacasquinca nakalhiy̱ aktum xaliu̱cxílhtiṯ c-xmacni pi ̱ xlic̱aṉa̱ Dios xlim̱ax̱tuniṯ la̱
niaḻh tú̱ xlacléṉ c-xlacatíṉ caj cumu xcaṉajlaniṯ xtamaḻacnú̱n pi ̱pacs xmaṯzankananiniṯ
tu̱ xlacléṉ. Caj huá̱ chuná̱ yuma̱ xpaḻacata, Abraham liṯaxtuy cumu la̱ xtlaṯcan huaṉti ̱
aḻis̱taḻh nalacachinkoy̱ chu̱ nakantiḵoy̱ laṉtla̱ nacaṉajlanikoy̱ Dios huaṉtu̱ maḻacnu̱y, chu̱
xlá̱ chuná̱ laktaxtún nalim̱ax̱tukoy̱ xtac̱huná̱ lam̱pala niaḻh tú̱ xlacléṉ c-xlacatíṉ mas̱qui
niṯu̱ natasiyuy c-xmacnicán pi ̱ circuncidar lakoṉiṯ. 12 Chiṉchu̱ cumu Abraham aḻis̱taḻh
na̱ circuncidar tílalh, xlá̱ na̱ liṯaxtuy xtac̱huná̱ la̱ xtlaṯcan xlip̱acs huaṉti ̱ circuncidar
lakoṉiṯ, huam̱pi ̱ na̱ lip̱aẖuankoy̱ Dios xtac̱huná̱ laṉtla̱ xlip̱aẖuán Abraham acxni ̱ xlá̱ ni ̱
xac̱ircuncidarlay.

Dios ma̱kantaxtiy̱ hua̱ntu̱ xlá̱ ma̱lacnu̱y
13 Dios timaḻacnú̱nilh Abraham, chu̱ xlip̱acs xquilhtzúcut ti ̱ aḻis̱taḻh nalacachinkoy̱

pi ̱ caj xpaḻacata nalakalhamankoy̱ nasiculanaṯlahuakoy̱, chu̱ namax̱quiḵoy̱ xlic̱aṯlanca̱
caṯuxáẖuat laquim̱pi ̱ nalip̱ax̱uhuakoy̱. Huam̱pi ̱ yama̱ xtasiculanaṯlahu Dios ni ̱ huá̱
lim̱áx̱quiḻh Abraham caj cumu akstiṯum xmaḵantaxtim̱a̱ c-xlatámaṯ xlim̱ap̱aksíṉ, huata
huá̱ lim̱áx̱quiḻh sam̱pi ̱Dios lakátiḻh laṉtla̱ lip̱aẖua,̱ chu̱ laṉtla̱ xlip̱acs xnacú̱ xcaṉajlay pi ̱
xlá̱ namaḵantaxtiy̱ huaṉtu̱ caj liṯláṉ xmaḻacnu̱niniṯ. Hua̱ xpaḻacata Dios na̱ lakalhámalh,
caj liṯláṉ xalaktaxtún lim̱áx̱tulh xtac̱huná̱ la̱ chaṯum akstiṯum chixcú̱ ti ̱niṯú̱ xtalaḵalhíṉ.

14 Pus lapi ̱ caj xmaṉ huá̱ lakchaṉkoy̱ xtalakalhamáṉ, chu̱ xtasiculanaṯlahu Dios huaṉti ̱
maḵantaxtiḵoy̱ c-xlatamaṯcán huaṉtu̱ huan c-xlim̱ap̱aksiṉMoisés, entonces huamputún
pi ̱niṯú̱ xlakasi ̱mas̱qui xcaṉajlanihu huaṉtu̱ Dios caj liṯláṉ maḻacnu̱y, chu̱ xlip̱acs huaṉtu̱
maḻacnu̱y Dios quiṯaxtuy pi ̱ niṯú̱ xlakasi. 15 Mas̱qui litzaksayaẖu maḵantaxtiy̱aẖu
xlim̱ap̱aksiṉ Dios fuerza̱ tlahuayaẖu talaḵalhíṉ, chu̱ huatiya̱ lim̱ap̱aksíṉ huan pi ̱ napaṯi-̱
nanaẖu. Xaliẖuaca̱ tlaṉ pi ̱ niṯú̱ xtahui ̱ lim̱ap̱aksíṉ laquim̱pi ̱ chuná̱ ni ̱ xánalh huaṉti ̱
naquincam̱aḻaksiyuyáṉ.

16 Dios xcatziy̱ huaṉtu̱ Abraham ni ̱ lay xtlahuay, huá̱ xpaḻacata lacásquilh pi ̱ niṯú̱
natlahuay tu̱ naliḻakmax̱tuy xlis̱tacna, huata caj xmaṉ huá̱ nacaṉajlay, chu̱ lip̱ax̱uhu
namaklhtiṉán huaṉtu̱ timaḻacnú̱nilh, chu̱ chuná̱ xlá̱ caj xpaḻacata xtalakalhamáṉmas̱qui
xalaktaxtún tilim̱áx̱tulh xtac̱huná̱ la̱ xcam huaṉti ̱ niṯú̱ xtalaḵalhíṉ. Chuná̱ liṯáxtulh
laquim̱pi ̱ ni ̱ caj xmaṉ hua̱ judíos, huachá̱ ti ̱ liṯzaksakoy̱ maḵantaxtiḵoy̱ c-xlatamaṯcán
xlim̱ap̱aksiṉ Moisés, nalip̱ax̱uhuakoy̱ huaṉtu̱ Dios maḻacnu̱y, huam̱pi ̱ na̱ pacs nalip̱ax̱-
uhuakoy̱ huaṉti ̱ lip̱aẖuankoy̱ Dios xtac̱huná̱ lip̱aẖua̱ Abraham. Chu̱ Abraham chú̱ liṯax-
tuy xtac̱huná̱ la̱ xapuxcu quintlaṯcán c-quintacaṉajlacán pacs ti ̱ lip̱aẖuanaẖu Dios laṉtla̱
lip̱aẖua̱ xlá. 17Sam̱pi ̱lacatum c-Liḵalhtahuaka̱ huaṉtu̱ tatzoktahuilaniṯ Dios luhua chuná̱
huánilh Abraham pi:̱ “Quit clim̱ax̱tuyáṉ pi ̱ huix la̱ xtlaṯcán naliṯaxtuya̱ pu̱laclhu̱hua
tachixcuhuíṯat xala caṯuxáẖuat.” Xlic̱aṉa̱ pi ̱ hua̱ Abraham quintlaṯcán huaṉti ̱ caj xmaṉ
huá̱ nakantiy̱aẖu, sam̱pi ̱ xlá̱ lip̱aẖua̱ yama̱ Dios huaṉti ̱ tlanca xlacatzúcut, chu̱ tlaṉ
maḻakastakuaniy̱ niṉíṉ, chu̱ lhu̱hua̱ catu̱huá̱ tlaṉ maḻacatzuquiḵoy̱ mas̱qui niṯú̱ anán.

18Mas̱qui ni ̱luhua xtaluloka̱ Abraham huaṉtu̱ xmaḻacnu̱niniṯ Dios pi ̱nakalhiy̱ chaṯum
xkahuasa, huam̱pi ̱ xlá̱ ni ̱ macpuhua,̱ ni ̱ aṯuya̱ puhua,̱ huata caṉájlalh, chu̱ ankalhíṉ
pax̱uhuaṉa̱ xkalhkalhim̱a̱ huaṉtu̱ Dios xmaḻacnu̱niniṯ. Chaṉchu̱ chuná̱ xlá̱ liṯáxtulh “xat-
laṯ huaṉti ̱ namaḻacatzuquiḵoy̱ tip̱aḻhu̱hua tachixcuhuíṯat”, sam̱pi ̱ chuná̱ xuaniniṯ Dios:
“Luhua pu̱laclhu̱hua nahuán minquilhtzúcut huaṉti ̱ nalacachinkoy̱cú.” 19 Abraham ni ̱
macpuhua,̱ huata akstiṯum xcaṉajlay huaṉtu̱ Dios xmaḻacnu̱niniṯ namax̱quiy̱, mas̱qui
xlic̱aṉa̱ pi ̱ koḻutá xuaniṯ sam̱pi ̱ ay̱uja aktum ciento caṯa̱ xkalhiy̱, chu̱ niaḻh makas̱ xlama,̱
chu̱ na̱ chuná Sara huaṉti ̱ xpuscaṯ Abraham, luhua tzicaná xuaniṯ, chu̱ niaḻh xliḵálhiṯ
xuaniṯ xlakskatáṉ. 20 Huam̱pi ̱ ni ̱ pala tzinú̱ lacpuhua̱ pala ni ̱ catimaḵantáxtiḻh Dios
huaṉtu̱ xmaḻacnu̱niniṯ, chu̱ liẖuacá̱ caṉájlalh, chu̱ lip̱aẖua.̱ 21 Sam̱pi ̱ lacatancs xcatziy̱ pi ̱
Dios kalhiy̱ tlanca liṯlihuaka̱ namaḵantaxtiy̱ huaṉtu̱ xmaḻacnu̱niniṯ. 22Caj hua̱ xpaḻacata
xtacaṉajla, Dios lim̱áx̱tulh la̱ chaṯum xalaktaxtun chixcú huaṉti ̱ xmaṯzankeṉanic̱aniṯ
xtalaḵalhíṉ.

23Hua̱ pala pi ̱Dios maṯzankaṉánilh Abraham, chu̱ lim̱akáxtakli ̱pi ̱nalaktalacatzuhuiy̱
xtac̱huná̱ pala niṯú̱ xtalaḵalhíṉ caj xpaḻacata xtacaṉajla, 24 ni ̱ caj xacstu makapax̱-
uhuacaniṯ, sam̱pi ̱ na̱ xlip̱acs quin quincaḻim̱ax̱tuyáṉ xtac̱huná̱ laṉtla̱ huaṉti ̱ niaḻh tú̱
lacleṉaẖu c-xlacatíṉ pala caṉajlayaẖu, chu̱ tlaṉ tlahuayaẖu maklhtiṉanaẖu huaṉtu̱
quincam̱aḻacnu̱niniṯán yama̱ Dios huaṉti ̱ maḻakastakuániḻh caḻiṉíṉ Quimpu̱chinacan
Jesús. 25 Sam̱pi ̱ xlá̱ macamás̱taḻh caḻiṉíṉ laquim̱pi ̱ tlaṉ nachaṉaẖu c-xlacatiṉ Dios la̱
chaṯum xalaktaxtun cristiano huaṉti ̱niṯú̱ quintalaḵalhiṉcán.

5
Jesús xokó̱nalh xpa̱lacata quintala̱kalhíṉ

1Cumu caṉajlayaẖu pi ̱Dios xalaktaxtún quincaḻim̱ax̱tún xtac̱huná̱ pala niaḻh tú̱ lacle-̱
naẖu c-xlacatíṉ caj xpaḻacata pi ̱ Quimpu̱chinacan Jesucristo quincap̱aḻacaxokoṉaniṯán,
chú̱ luhua anán tapax̱uhuáṉ, chu̱ tatancsni ̱ laṉtla̱ natalacatzuhuiṉiyaẖu c-xlacatiṉ
Dios. 2 Chu̱ na̱ hua̱ xpaḻacata̱ tu̱ tláhualh Cristo c-cruz tlaṉ lim̱akcatziṉiṯahu laṉtla̱
lip̱ec̱ua̱ xlic̱aṉa̱ quincaḻakalhamaniṯán Dios, chu̱ huaṉtu̱ xaḻia̱nkalhíṉ nalip̱ax̱uhuayaẖu.
Hua̱ chú̱ lip̱ax̱uhu kalhkalhim̱aẖu yama̱ quilhtamacú̱ laṉtla̱ natap̱ax̱uhuayac̱haẖu Dios
yama̱ lic̱ac̱ni latámaṯ tu̱ xlá̱ kalhiy̱. 3 Chu̱ ni ̱ caj xmaṉ huá̱ lip̱ax̱uhuayaẖu pi ̱ xlá̱
quincaḻakalhamaniṯán, huata na̱ tlaṉ capax̱uhuahumas̱qui acxni ̱caṯalakapútziṯ lamaẖu
sam̱pi ̱catziy̱aẖu pi ̱ laṉtla̱ pax̱uhuaṉa̱ leṉaẖu quintalakaputziṯcán huaṉtu̱ kalhiy̱aẖu u̱nú̱



ROMANOS 5:4 305 ROMANOS 5:17
caṯuxáẖuat quincam̱ax̱quiy̱áṉ liṯlihuaka̱ ni ̱ natatlajiy̱aẖu, chu̱ akstiṯum nalip̱aẖuanaẖu
Dios. 4 Chu̱ laṉtla̱ akstiṯum nalip̱aẖuanaẖu, chu̱ ni ̱ natatlajiy̱aẖu c-quilatámaṯ, chuná̱
naliṯalulokaẖu pi ̱Dios quincaḻim̱ax̱tuyáṉ lactalip̱aẖu, chu̱ acxni ̱catziy̱aẖu pi ̱ lactalip̱ahu
liṯaxtuyaẖu c-xlacatíṉ tlak lip̱ax̱uhu nakalhkalhiy̱aẖu yama̱ latámaṯ c-akapú̱n huaṉtu̱
naquincam̱ax̱quiy̱áṉ. 5 Pacs quin huaṉti ̱ chuná̱ kalhkalhim̱aẖu huaṉtu̱ Dios naquinca-̱
max̱quiy̱áṉ, catziy̱aẖu pi ̱ ni ̱ caj natamam̱ax̱aniy̱aẖu, sam̱pi ̱ yama̱ Espíritu Santo huaṉtu̱
Dios quincam̱ax̱quiṉiṯán quincam̱aḻuloknimáṉ laṉtla̱ Dios xlic̱aṉa̱ quincap̱ax̱quim̱áṉ.

6Sampi ̱acxni ̱quin ni ̱pala tzinú̱ xcatziy̱aẖu laṉtla̱ nalayaẖu laquim̱pi ̱ni ̱napaṯiṉanaẖu
caj xpaḻacata quintalaḵalhiṉcán, Cristo quincaḻakalhamán, chu̱ niḻh caj quimpaḻacatacán
xlip̱acs huaṉti ̱ lix̱cajnit xlamaẖu. 7 Capuhuántit, ni ̱ caj pala catiẖua̱ catitamás̱taḻh
camaknic̱a̱ laquim̱pi ̱ nalakmax̱tuy aṯanuj, mas̱qui max̱ xtáxtulh chaṯum huaṉti ̱ aktum
xcátziḻh xpaḻacániḻh chaṯum huaṉti ̱ luhua tlaṉ xtapuhuáṉ. 8 Huam̱pi ̱ Dios stalanca
mas̱iyuma̱ pi ̱ xlic̱aṉa̱ quincap̱ax̱quiy̱áṉ, sam̱pi ̱ acxni ̱ quin chunacú̱ xtilia̱ktzankaṯay̱a-
maẖu quintalaḵalhiṉcán Cristomilh niy̱ caj quimpaḻacatacán laquim̱pi ̱naquincaḻakmax̱-
tuyáṉ. 9 Pus cumu Dios aya quincaḻacxapaniniṯán xlip̱acs tu̱ xlacleṉaẖu, caj xpaḻacata
Cristo xókolh quincuentajcán acxni ̱stajmákalh xkalhni, hua̱ chú̱ luhua catziy̱aẖu pi ̱niaḻh
caquinticam̱ap̱aṯiṉic̱án caj xpaḻacata quintalaḵalhiṉcán acxni ̱ nalakcháṉ quilhtamacú̱
Dios naquincaṯaṯlahuayáṉ cueṉta. 10 Caj luhua liẖuana̱ calacapas̱táctit: acxni ̱ quin
xtaḻam̱akasiṯziy̱aẖucú̱ Dios, caj xpaḻacata lix̱cajnit quintalaḵalhiṉcán xquincam̱iniṉiyáṉ
pi ̱ fuerza̱ naxokoṉanaẖu, huam̱pi ̱ Cristo xokoṉánilh huaṉtu̱ quin xlacleṉiyaẖu. Cumu
Cristo quincam̱aṯlaṉíṉ c-xlacatiṉ Dios acxni ̱ xlá̱ niḻh, pus chú̱ cumu aya lama̱ xastacna,
liẖuacá̱ quincam̱aḻuloknimáṉ pi ̱xlic̱aṉa̱ quincaḻakmax̱tuniṯán. 11Na̱ ni ̱xmaṉ hua̱ yumá,̱
huam̱pi ̱na̱ luhua caṉa̱ lip̱ax̱uhu lamaẖu caj xpaḻacata laṉtla̱ Quimpu̱chinacan Jesucristo
map̱áṉu̱lh tu̱ quincas̱okaḻiy̱áṉ laquim̱pi ̱chú̱ ni ̱anán tapec̱ua̱ natalacatzuhuiṉiyaẖu Dios.

Adán tláhualh yama̱ xapu̱lh tala̱kalhíṉ, chu̱ pacs macasta̱laya̱hu, hua̱mpi ̱ Cristo quinca̱lak-
ma̱xtuyá̱n

12 Catziy̱aẖu laṉtla̱ yama̱ xapu̱lh chixcú̱ huaṉti ̱ Dios timaḻacatzuquic̱há̱ xuanicán
Adán, acxni ̱ xlá̱ xlama̱ caṯuxáẖuat kalhakaxmatmákalh Dios, chu̱ tláhualh talaḵalhíṉ;
huá̱ xpaḻacata líṉiḻh, chu̱ chuná̱ chú̱ tanu̱chi ̱ talaḵalhíṉ caṯuxáẖuat. Chaṉchu̱ xlip̱acs
tachixcuhuíṯat huaṉti ̱ tzucukoḻh talhu̱huiḵoy̱ ni ̱ lalh lacatzaḻakoḻh liṉíṉ, sam̱pi ̱ pacs
tlahuakoḻh talaḵalhíṉ, na̱ pacs niḵoḻh. 13 Makaṉ quilhtamacú̱ xuijá̱ talaḵalhíṉ mas̱qui
Dios ni ̱ xam̱acamín xlim̱ap̱aksíṉ, chu̱ pi ̱ ni ̱ naj tú̱ xuaniṯ lim̱ap̱aksíṉ, pus niṯí ̱ lay xuan
pala napaṯiṉán caj xpaḻacata huaṉtu̱ niṯláṉ xtlahuaniṯ. 14 Chunatá̱ laṉtla̱ xlamac̱há̱
Adán hasta acxni ̱ tilatámaḻh koḻutziṉ Moisés, xlip̱acs tachixcuhuíṯat xakchipahuiliḵoṉiṯ
liṉíṉ, sam̱pi ̱pacs xtlahuakoṉiṯ talaḵalhíṉ, mas̱qui xlic̱aṉa̱ pi ̱huá̱ xtalaḵalhiṉcán huaṉtu̱
titlahuakoḻh ni ̱ xtac̱huná̱ laṉtla̱ tu̱ titláhualh Adán, sam̱pi ̱ xlá̱ caj kalhakaxmatmákalh
aktum xlim̱ap̱aksiṉ Dios; chu̱ caj xpaḻacata huaṉtu̱ tláhualh Adán luhua xafuerza̱
xuaniṯ namín Cristo huaṉti ̱ naquincaḻakmax̱tuyáṉ. 15 Huam̱pi ̱ xtalaḵalhiṉ Adán huaṉ-
tu̱ titláhualh xamakaṉ quilhtamacú̱ ni ̱ lay taṯalacastuca̱ xtalakalhamaṉ Dios huaṉtu̱
quincam̱ax̱quiṉiṯán. Sam̱pi ̱ caj xpaḻacata xtalaḵalhiṉ yama̱ xapu̱lh chixcú huá̱ liṉiḵoḻh
xlip̱acs xquilhtzúcut huaṉti ̱ lacachinkoḻh aḻis̱taḻh, huam̱pi ̱ xtalakalhamáṉ huaṉtu̱ quin-
caṯaq̱uiy̱áṉ c-xlatamaṯ Jesucristo huá̱ liḻaktaxtukoṉiṯ lhu̱hua tachixcuhuíṯat. 16 Xlic̱aṉa̱
pi ̱ yama̱ xtalaḵalhiṉ Adán huaṉtu̱ titláhualh, ni ̱ lay taṯalacastuca̱ tlanca xtalakalhamaṉ
Dios huaṉtu̱ quincam̱ax̱quiṉiṯán. Hua̱ chuná̱ cliẖuán sam̱pi ̱ pala xtalaḵalhiṉ chaṯum
chixcú̱ tlaṉ maa̱ktzankaḵoṉiṯ pacs tachixcuhuíṯat laquim̱pi ̱natlahuakoy̱ talaḵalhíṉ, chu̱
chuná̱ naxokoṉankoy̱, na̱ chuna liṯum xpaḻacata Cristo, Dios tlaṉ caḻacxapanikoy̱ xlip̱acs
xtalaḵalhiṉcan tachixcuhuíṯat huaṉti ̱nalip̱aẖuankoy̱, chu̱ chuná̱ niaḻh tú̱ naxokoṉankoy̱.
17 Hua̱ lapi ̱ xtalaḵalhiṉ Adán lím̱ilh tlanca talip̱uhuáṉ, chu̱ liṉíṉ c-xlatamaṯcan xquil-
htzúcut huaṉti ̱ lacachinkoḻh aḻis̱taḻh, pus na̱ chuna liṯum yama̱ caj chaṯum chixcú̱
Jesucristo lim̱impá̱ tlanca tapax̱uhuáṉ, chu̱ laktáxtut c-quilatamaṯcán, sam̱pi ̱ Dios
quincaḻakalhamaniṯán, chu̱ caj liṯláṉ mas̱qui xalaktaxtún quincaḻim̱ax̱tuniṯán xtac̱huná̱
pala niaḻh tú̱ lacleṉaẖu c-xlacatíṉ.

18 Chuná̱ pi ̱ caj xpaḻacata yama̱ xapu̱lh xtalaḵalhiṉ Adán maa̱ktzankaḵoḻh xlip̱acs

tachixcuhuíṯat huaṉti ̱ macastaḻakoḻh, chu̱ chuná̱ chú̱ namap̱aṯiṉiḵoc̱án xpaḻacata xta-
laḵalhiṉcán, na̱ chuna liṯum caj xpaḻacata yama̱ tlaṉ xtatlahu Jesucristo huaṉtu̱
tláhualh acxni ̱ lacxapanikoḻh xlip̱acs xtalaḵalhiṉcán tachixcuhuíṯat c-cru̱z, pus niaḻh
catimap̱aṯiṉiḵoc̱a̱ huaṉti ̱ nalip̱aẖuankoy̱. 19 Yuma̱ quiṯaxtuy caj xpaḻacata cumu yama̱
chaṯum xapu̱lh chixcú̱ kalhakaxmatmákalh huaṉtu̱ tilim̱ap̱áksiḻh Dios, xlip̱acs huaṉti ̱
aḻis̱taḻh lacachinkoḻh kantiḵoḻh, chu̱ na̱ maklaḵalhiṉaníṉ liṯaxtukoḻh, na̱ chuna liṯum caj
xpaḻacata pi ̱ yama̱ chaṯum chixcu Jesús pacs kalhakáxmatli ̱ huaṉtu̱ lim̱ap̱áksiḻh Dios,
lhu̱hua̱ huaṉti ̱ xalaktaxtún lim̱ax̱tukoḻh xtac̱huná̱ pala niṯú̱ kalhiḵoy̱ xtalaḵalhiṉcán.

20 Dios macámilh xlim̱ap̱aksíṉ laquim̱pi ̱ xlip̱acs tachixcuhuíṯat nacatziḵoy̱ acxni ̱
naliḵalhtahuakakoy̱ yuma̱ lim̱ap̱aksíṉ pi ̱ lhu̱hua̱ tlahuakoṉiṯ talaḵalhíṉ, huam̱pi ̱mas̱qui
Dios xlacasquín pi ̱ pacs nacatziḵoy̱ pi ̱ xtlahuamaḵó̱ lhu̱hua talaḵalhíṉ, pus na̱ lacatancs
timaḻácnu̱lh pi ̱ naquincaḻakalhamanáṉ laquim̱pi ̱ naquincam̱aṯzankaṉaniyáṉ. 21 Cumu
caj xpaḻacata talaḵalhíṉ tanu̱chi ̱ liṉíṉ caṯuxáẖuat, pus na̱ caj xpaḻacata̱ xtalakalhamaṉ
Dios taṯanu̱chi ̱ Jesucristo laktáxtut caṯuxáẖuat laquim̱pi ̱ naquincaḻacxapaniyáṉ xlip̱acs
quintalaḵalhiṉcán, chu̱ naquincam̱ax̱quiy̱áṉ yama̱ latámaṯ huaṉtu̱ xlip̱aá̱n.

6
Nia̱lh huá̱ tapaksiṉiya̱hu tala̱kalhíṉ, huata huá̱ tapaksiṉiya̱hu Cristo

1 Pus lapi ̱ chuná̱ quincaḻakalhamaniṯán Dios, ¿tú̱ nahuanaẖu? ¿Pi ̱ quincam̱iniṉiyáṉ
makcatzi natlahuayaẖu talaḵalhíṉ laquim̱pi ̱ aṯzinú̱ tlaṉ natasiyuy laṉtla̱ Dios
lakalhamaniṉán, chu̱ makcatzi naquincaṯap̱aṯiy̱áṉ? 2 ¡Ni ̱ catilalhcú̱! Aktzankaṉiṯ
ti ̱ chuná̱ puhuán, sam̱pi ̱ quiṯaxtuy pi ̱ quin aya xtac̱huná̱ la̱ niṉiṯahu, chu̱
chuná̱ laktaxtuniṯahu xpaḻacata xliṯlihuaka quintalaḵalhiṉcán huaṉtu̱ la̱ xtachíṉ
xquincaḵalhiy̱áṉ, pus huá̱ xpaḻacata, niaḻh xlacasquinca̱ natiliḻatamay̱aẖu la̱ xtachiṉ
quintalaḵalhiṉcán. 3 Sam̱pi ̱ tancs cacatzíṯit pi ̱ acxni ̱ quin quincaa̱kmunucaniṯán, acxni
tuncán yama̱ quilhtamacú̱ acxtum taẖuaniṯahu Cristo, chu̱ na̱ chuná̱ lacxtum taṉiẖu,
na̱ xtac̱huná̱ liṯáxtulh pi ̱ acxtum quincaṯam̱aa̱cnu̱cán Cristo. 4 Quiṯaxtuy pi ̱ xtac̱huná̱
laṉtla̱ Quintlaṯican Dios huaṉti ̱ kalhiy̱ tlanca liṯlihuaka̱ maḻakastakuániḻh Cristo caḻiṉíṉ,
chu̱ máx̱quiḻh xasas̱ti xlatámaṯ huaṉtu̱ naliḻatamay̱, pus na̱ luhua xtac̱huná̱ quiṯaxtuy
quincam̱aḻakastakuaníṉ caḻiṉíṉ, chu̱ quincam̱ax̱quíṉ xasas̱ti quilatamaṯcán huaṉtu̱
naliḻatamay̱aẖu.

5 Pus hua̱ lapi ̱ quin acxtum taẖuaniṯahu Cristo, quiṯaxtuy pi ̱ acxni ̱ xlá̱ niḻh c-cru̱z,
lacxtum taṉiṉiṯahu, chu̱ acxni ̱ lakastakuánalh caḻiṉíṉ, na̱ lacxtum taḻakastakuanahu.
6 Stalanca cacatziẖu pi ̱ yama̱ xalix̱cajnit quintay̱atcán huaṉtu̱ xapu̱lh xliḻamaẖu, aya
taṯapakaxtokohuacaniṯ Cristo c-cruz laquim̱pi ̱ niaḻh naquincam̱akatlajayáṉ talaḵalhíṉ,
chu̱ naquincam̱aṯlahuiy̱áṉ xtalacasquín. 7Huixín catziy̱áṯit pi ̱ acxni ̱ chaṯum niy̱ xlic̱aṉa̱
pi ̱ niaḻh lay tlahuay talaḵalhíṉ, pus quin na̱ chuná̱ xtac̱huná̱ aya niṉiṯahu. 8 Chi ̱ lapi ̱
quin caṉajlayaẖu pi ̱ xlic̱aṉa̱ aya taṉiṉiṯahu Cristo, pus na̱ quilic̱aṉajlatcán pi ̱ lacxtum
nataḻatamay̱aẖu. 9Huá̱ chuna̱ cliẖuán sam̱pi ̱lacatancs catziy̱aẖu pi ̱cumu Cristomaktum
niḻh, chu̱ lakastakuánalh caḻiṉíṉ, chú̱ niaḻh ucxni ̱ catíniḻh sam̱pi ̱ tama̱ liṉíṉ niaḻh lay
makatlajay. 10Maktum pi ̱niḻh Cristo, chu̱ makatlájalh xliṯlihuaka talaḵalhíṉ, niaḻh ucxni ̱
catíniḻh sam̱pi ̱ lakastakuananiṯ laquim̱pi ̱ caxaniḻiẖuaya̱ quilhtamacú̱ lámaj nahuán c-
xlacatiṉ Dios. 11 Pus na̱ chuná̱ chú̱ huixín huaṉti ̱ lip̱aẖuanáṯit Cristo, cumu catziy̱áṯit
pi ̱ aya niṉiṯántit, chu̱ pi ̱ niaḻh lay tú̱ fuerza̱ nacam̱aṯlahuiy̱áṉ talaḵalhíṉ, pus chuná̱
calatapáṯit la̱ xaxlic̱aṉa̱ lacsas̱ti xlakskataṉ Dios huaṉti ̱ caj xmaṉ namakapax̱uhuayáṯit
lantla chu̱ tlahuama̱ Quimpu̱chinacan Cristo.

12 Chuná̱ pi ̱ cumu xalacsas̱ti huixín, pus niaḻh aṉú̱ catamas̱taṉíṯiṯ pi ̱ namaḻaṉán
talaḵalhíṉ c-mintiyatliẖuacán tu̱ caj xalíṉiṯ, pala fuerza̱ nalakachixcuhuiy̱áṯit xtatlahua-
putu. 13 Na̱ ni ̱ timacamas̱tay̱áṯit pala catu̱huá̱ c-milatámaṯ namaṯlahuiy̱áṉ talaḵalhíṉ,
huata ankalhíṉ catamacamas̱táṯit pi ̱ hua̱ Dios nacam̱ap̱aksiy̱áṉ xtac̱huná̱ la̱ huaṉti ̱ aya

niḵoṉiṯ, chu̱ lakastakuanankoṉiṯ caḻiṉíṉ laquim̱pi ̱ akstiṯum nalatamaḵoy̱, chu̱ camaca-
max̱quíṯit milatamaṯcán laquim̱pi ̱ naliṯlahuayáṯit huaṉtu̱ tlaṉ tatlahu. 14 Lapi ̱ chuná̱
natlahuayáṯit, yama̱ talaḵalhíṉ niaḻh lay caticam̱akatlaján c-milatamaṯcán, sam̱pi ̱huixín
niaḻh huá̱ lip̱aẖuanáṯit xlim̱ap̱aksiṉ Moisés laquim̱pi ̱ nacaẖuaniyáṉ laṉtla̱ miacstucán
lacuan chixcuhuíṉ naliṯaxtuyáṯit, huata cumu caṉajlayáṯit pi ̱ caj xtalakalhamaṉ Dios
mas̱qui chuná̱ naliṯaxtuyáṯit.

Jesús lakma̱xtuputunko̱y xlip̱acs hua̱nti ̱ la̱ xtachiṉ c-tala̱kalhíṉ lama̱kó̱
15 Cumu xlic̱aṉa̱ pi ̱ caj xtalakalhamaṉ Dios mas̱qui xlá̱ quincalakmax̱tuniṯán, ¿láṉtla̱

chiṉchu̱ luhua nalatamay̱aẖu? ¿Pi ̱ tlaṉ chú̱ natitlahuayaẖu talaḵalhíṉ sam̱pi ̱ niaḻh huá̱
tapaksiṉiyaẖu yama̱ xlim̱ap̱aksiṉ Moisés? ¡Pus ni ̱ chuná̱ xlá̱ quiliṯlahuatcán! 16 Huixín
catziy̱áṯit pi ̱ pala tí ̱ natastaṉiy chaṯum laquim̱pi ̱ xlip̱aá̱n nalakachixcuhuiy̱ la̱ xpu̱chiná,
chac̱atziy̱a̱ pi ̱ tama̱ xpu̱chiná̱ xlic̱aṉa̱ la̱ xatachiṉ cscujni namap̱aksiy̱; na̱ chuná̱ huixín
lapi ̱ huá̱ talaḵalhíṉ natastaṉiyáṯit, pus huá̱ liṉíṉ nacaq̱uiṯaxtuniyáṉ, chi ̱ hua̱ lapi ̱ huá̱
xtalakachixcuhuiṉ Dios tu̱ tastaṉiniṯántit, pus hua̱ lip̱ax̱uhu, chu̱ akstiṯum latámaṯ
caq̱uiṯaxtunimáṉ. 17 Luhua caṉa̱ cpax̱catcatziṉiy Dios caj mimpaḻacatacán, sam̱pi ̱
xapu̱lana̱ huixín caj xmaṉ huá̱ xkalhakaxpatáṯit, chu̱ mimpu̱chinacán xtlahuaniṯántit
talaḵalhíṉ, huam̱pi ̱ laṉchú̱ xlip̱acs minacu̱cán lim̱aḵantaxtip̱áṯit huaṉtu̱ Dios caḻim̱a-̱
paksiy̱áṉ acxni ̱ caḻia̱kchihuiṉanicanáṯit xtachihuíṉ. 18 Cumu pala makcatziy̱áṯit pi ̱ aya
caḻakmax̱tucaniṯántit c-xmacán huaṉti ̱ la̱ xtachíṉ xcaḻiḻamáṉ laquim̱pi ̱ natlahuayáṯit
talaḵalhíṉ, pus chú̱ caj luhua xmaṉ huá̱ caliḻakaputzátit laṉtla̱ akstiṯum nalatapay̱áṯit
chuná̱ la̱ lacasquín huaṉti ̱ caḻakmax̱tuniṯán. 19 (Quit huá̱ ccaḻix̱akatlim̱áṉ huaṉtu̱
lakapasáṯit sam̱pi ̱ makapitzíṉ huixín chuná̱ naakataḵsáṯit huaṉtu̱ ccaẖuaniyáṉ.) Pus
chuná̱ la̱ xapu̱lana̱ xmacamas̱taṉiṯántit milatamaṯcán, chu̱ mintiyatliẖuacán pi ̱ naliṯ-
lahuayáṯit talaḵalhíṉ, chu̱ huaṉtu̱ ni ̱ tlaṉ tatlahu, pus na̱ chuna liṯum camacamas̱táṯit
milatamaṯcán, chu̱mintiyatliẖuacán pi ̱huá̱ naliṯlahuayáṯit huaṉtu̱ tlaṉ tatlahu laquim̱pi ̱
caj xmaṉ huá̱ natapaksiṉiyáṯit quiDioscán.

20 Acxni ̱ huixín xtamas̱taṉiniṯántit c-xtalakachixcuhuiṉ talaḵalhíṉ, ni ̱ pala tzinú̱
xpuhuanáṯit huaṉtu̱ akstiṯum tatlahu. 21Mas̱qui chuná̱ xlapáṯit, ¿tú̱ chú̱ caq̱uiṯaxtunín
huaṉtu̱ tlaṉ xlip̱acs huaṉtu̱ xtlahuayáṯit? Huata chú̱ caj lim̱ax̱ananáṯit sam̱pi ̱ catziy̱áṯit
pi ̱ huá̱ xcam̱aa̱ktzankam̱áṉ. 22Huam̱pi ̱hua̱ chú̱ pi ̱ aya caḻakmax̱tucaniṯántit, pus na̱ aya
liṯanu̱niṯántit pi ̱ nascujniyáṯit Dios, xlic̱aṉa̱ pi ̱ yuma̱ huaṉtu̱ liṯanu̱niṯántit luhua tlaṉ
nacaq̱uiṯaxtuniyáṉ sam̱pi ̱ luhua akstiṯum lapáṯit nahuán c-xlacatiṉ Dios, chu̱ aḻis̱taḻh
xalán nacam̱ax̱quic̱anáṯit yama̱ lic̱ac̱ni latámaṯ huaṉtu̱ xaḻia̱nkalhíṉ niucxni ̱ laksputa.
23 Hua̱ xtaskahu talaḵalhíṉ hua̱ liṉíṉ, huam̱pi ̱ hua̱ xtalakalhamáṉ Dios, hua̱ latámaṯ
huaṉtu̱ xaḻiankalhíṉ, xpaḻacata̱ Cristo Jesús Quimpu̱chinacán.

7
Cha̱tum niṉ nia̱lh lakchá̱n ma̱kantaxtiy̱ pala tú̱ lim̱a̱paksíṉ

1 Nataḻaniṉ judíos, huixín tancs catziy̱áṯit pi ̱ yama̱ xlim̱ap̱aksiṉ Moisés caj xmaṉ
huá̱ tlaṉ lim̱ap̱aksiy̱ huaṉtu̱ xliṯlahuat chaṯum xlim̱akua lamajcú̱ caṯuxáẖuat, sam̱pi ̱
pala aya niṉiṯ yama̱ chixcú, niaḻh lakcháṉ namaḵantaxtiy̱ pala tú̱ ya̱ lim̱ap̱aksíṉ.
2 Quit naccaṯam̱aḻacastucniyáṉ aktum takalhchihuíṉ hua̱ laṉtla̱ quintasmaniṉcán, usu
nahuanaẖu c-aktum tapu̱chuhuani. C-xlim̱ap̱aksiṉ Moisés huan pi ̱ chaṯum puscaṯ
huaṉti ̱ taṯapu̱chuhuaniṯ chaṯum chixcú, caj luhua xmaṉ huá̱ tapaksiṉiy xlim̱akua yuma̱
chixcú̱ lama̱ xastacná; huam̱pi ̱ lapi ̱ naniy̱ xchixcú, xlá̱ tlaṉ nataṯapu̱chuhuay achaṯum
huaṉti ̱ chuná̱ napuhuaniy, chu̱ ni ̱ tlahuay talaḵalhíṉ caj xpaḻacata huaṉtu̱ natlahuay.
3Huam̱pi ̱ pala yuma̱ puscaṯ nataṯzaḻay, chu̱ nataṯahuilay aṯanuj chixcú̱ mas̱qui lamajcú̱
xtaḵoḻú, pus xlic̱aṉa̱ tlanca talaḵalhíṉ tlahuay. Huam̱pi ̱ pala aya niṉiṯ xchixcú, xlá̱ tlaṉ
nataṯahuilay aṯanuj chixcú̱ pala chuná̱ puhuán, chu̱ ni ̱ tlahuay talaḵalhíṉ, ni ̱ pala tí ̱
catiliẖuánilh.

4 Nataḻaníṉ, na̱ chuná̱ chú̱ huixín caq̱uiṯaxtuniyáṉ huaṉti ̱ lip̱aẖuanáṯit Jesús, sam̱pi ̱

xapu̱lana̱ huá̱ xtapaksiṉiyáṯit xlim̱ap̱aksiṉ Moisés, chu̱ fuerza̱ milix̱okoṉatcán xuaniṯ
pala ni ̱ xtimaḵantaxtíṯit pacs huaṉtu̱ huan milim̱aḵantaxtiṯcán xuaniṯ. Huam̱pi ̱ acxni ̱
Cristo niḻh, huixín lacxtum taṉíṯit, huá̱ xpaḻacata, niaḻh lay cam̱ap̱aksiy̱áṉ tama̱ lim̱a-̱
paksíṉ. Huixín huatiya̱ tapaksiṉiyáṯit Cristo huaṉti ̱ lakastakuánalh caḻiṉíṉ laquim̱pi ̱
milatamaṯcán nalis̱cujnaniyáṯit Dios. 5 Hasta acxni ̱ huacu xquincam̱ap̱aksiy̱áṉ yama̱
xalix̱cajnit quintay̱atcán huaṉtu̱ luhua lis̱maniṉiṯ tlahuay catu̱hua̱ huaṉtu̱ ni ̱ tlaṉ, ni ̱
lay xtlahuayaẖu huaṉtu̱ xatlaṉ, huata xtac̱huná̱ pala fuerza xquincaa̱ktlakayaẖuayáṉ
natlahuayaẖu huaṉtu̱ xlim̱ap̱aksiṉ Dios quincaḻiẖuaniyáṉ pi ̱ ni ̱ quiliṯlahuatcán huam̱pi ̱
yamá̱ huaṉtu̱ xtlahuamaẖu caj naquincam̱aḻaktzankay̱áṉ caḻiṉíṉ. 6 Huam̱pi ̱ hua̱ chú̱ pi ̱
aya taṉiṉiṯahu Cristo, pus aya laktaxtuniniṯahu tama̱ xliṯlihuaka lim̱ap̱aksíṉ huaṉtu̱ ni ̱
lay xmaḵantaxtiy̱aẖu, mas̱qui luhua juerza̱ xquincam̱aṯlahuip̱utunáṉ. Quin niaḻh pec̱ua-
naẖu pala ni ̱ pacs namaḵantaxtiy̱aẖu yama̱ lim̱ap̱aksíṉ, sam̱pi ̱ chú̱ hua̱ Espíritu Santo
quincam̱ac̱atziṉiy̱áṉ laṉtla̱ lip̱ax̱uhu, chu̱ akstiṯum nalatamay̱aẖu namakapax̱uhuayaẖu
Dios.

Tala̱kalhíṉ quinca̱makatlajayá̱n
7 ¿Pi ̱ lakcháṉ chiṉchu̱ nahuanaẖu pi ̱hua̱ xlim̱ap̱aksiṉ Moisés maṯlahuiṉán talaḵalhíṉ?

¡Ni ̱ chuná̱ xlá! Sam̱pi ̱ pala ni ̱ huá cahuá̱ tama̱ lim̱ap̱aksíṉ, ni ̱ xacticátziḻh xatú̱ yama̱
talaḵalhíṉ, ni ̱ xacticátziḻh pala niṯláṉ catu̱huá̱ naclakatiḻacáṉ huaṉtu̱ ni ̱ quilá, pala ni ̱
huá cahuá̱ xlim̱ap̱aksiṉ Moisés xquintihuánilh antaṉi ̱nam̱á̱ huán: “Niṯú̱ tilakatiḻacapina̱
huaṉtu̱ kalhiy̱ mintac̱hixcú.” 8 Huam̱pi ̱ huata yama̱ xalix̱cajnit quintáy̱at tu̱ lis̱man-
iṉiṯ tlahuay talaḵalhíṉ quimakatlájalh, chu̱ quimap̱uhuáṉiḻh pi ̱ catu̱huá̱ xackálhiḻh
huaṉtu̱ quit niṯú̱ ckalhiy̱, yama̱ huaṉtu̱ xlim̱ap̱aksiṉ Dios ni ̱ lacasquín natlahuayaẖu.
Huam̱pi ̱hua̱ lapi ̱ niṯú̱ cahuá̱ lim̱ap̱aksíṉ, mas̱qui xtlahuaca̱ talaḵalhíṉ niṯí ̱ tú̱ xliẖuánilh,
chu̱ niṯí ̱ nacatziy̱ pala naxokoṉán xpaḻacata huaṉtu̱ tlahuaniṯ. 9 Xapu̱lana̱ acxni ̱ ni ̱
xaclakapasa̱ xlim̱ap̱eksiṉ Moisés xtac̱huná̱ xastacna xaclama,̱ niṯú̱ xaclip̱uhuán pala
ni ̱ xacmaḵantaxtim̱a,̱ huam̱pi ̱ acxni ̱ clakapasli, luhua kálhiḻh xliṯlihueke talaḵalhíṉ
huaṉtu̱ xactlahuama,̱ chaṉchu̱ quit xtac̱huná̱ xaníṉ cuá.̱ 10 Chuná̱ na̱ cakátaḵsli ̱ pi ̱
huatiya̱ yama̱ lim̱ap̱aksíṉ huaṉtu̱ xaccatziy̱ pi ̱ naquimax̱quiy̱ lip̱ax̱uhu latámaṯ pala
tlaṉ nacmaḵantaxtiy̱, antá̱ quimaa̱katáḵsniḻh pi ̱ quit ni ̱ luhua liẖuana̱ cmaḵantaxtim̱a̱
huaṉtu̱ quincaḻim̱ap̱aksiy̱áṉ, chu̱ xafuerza̱ pi ̱ nacxokoṉán, chu̱ naclaktzankay̱ caḻiṉíṉ.
11 Sam̱pi ̱yama̱ xalaḵalhiṉa quintáy̱at huaṉtu̱ xquimap̱u̱huaṉiy̱ pi ̱nactlahuay talaḵalhíṉ,
quilaksokaḻíṉilh nactlahuay huaṉtu̱ huan c-xlim̱ap̱aksiṉ Dios, huata chá̱ caj liẖuacá̱
quimap̱uhuáṉiḻh pi ̱nactlahuay huaṉtu̱ naquimaḻaktzankay̱aẖuay.

12 Xlic̱aṉa̱ pi ̱ hua̱ tama̱ xlim̱ap̱aksiṉ Moisés luhua xtachihuiṉ Dios, chu̱ luhua tlaṉ
sam̱pi ̱ antá̱ lacatancs huan huaṉtu̱ quiliṯlahuatcán, chu̱ laṉtla̱ tancs nalatamay̱aẖu c-
xlacatíṉ. 13 Pus pala hua̱ xlim̱ap̱aksiṉ Dios luhua tancs huaṉtu̱ huán, ¿tú̱huan chiṉchu̱
quit quimakstuntláhualh, chu̱ quimaḻaktzánkaḻh caḻiṉíṉ? ¡Xlic̱aṉa̱ xlá̱ pi ̱ni ̱chuná! Sam̱pi ̱
hua̱ yama̱ xalix̱cajnit quintáy̱at huaṉtu̱ quimaṯlahuiy̱ talaḵalhíṉ quiakskáhuilh, chu̱
hasta cax̱ quimaṯláhuiḻh huaṉtu̱ huan c-xlim̱ap̱aksiṉ Dios pi ̱ ni ̱ quiliṯláhuat, chu̱ chuná̱
liṯalúlokli ̱ pi ̱ xlic̱aṉa̱ hua̱ maḻaktzankaṉá̱ yama̱ talaḵalhíṉ. Huam̱pi ̱ hua̱ xlim̱ap̱aksiṉ
Dios lacatancs mas̱iyuy pi ̱huá̱ luhua lix̱cájnit laṉtla̱ maḻaktzankaṉán talaḵalhíṉ huaṉtu̱
ckalhiy̱ c-quilatámaṯ.

14 Catziy̱aẖu pi ̱ Xlim̱ap̱aksiṉ Dios luhua tlaṉ, sam̱pi ̱ lacatancs quincaẖuaniyáṉ laṉtla̱
luhua quiliḻatamaṯcán, huam̱pi ̱ huata huá̱ chú̱ xalix̱cajnit quintáy̱at, chu̱ huaṉtu̱ caj
quiacstu quintapax̱uhuáṉ quimap̱uhuaṉiy̱ pi ̱ cactláhualh talaḵalhíṉ, chu̱ huata huá̱ ck-
alhakaxmata. 15Quit ni ̱pala tzinú̱ cakataḵsa̱ huaṉtu̱ quiakspulay, sam̱pi ̱ni ̱huá̱ ctlahuay
huaṉtu̱ quit cpuhuán, chu̱ na̱ chuná̱ huaṉtu̱ quit cpuhuán niaḻh xactláhualh, acxni ̱
ccatzip̱alay pi ̱huatiya̱ ctlahuapalaniṯ c-quilatámaṯ. 16Huam̱pi ̱ lapi ̱quit clip̱uhuán acxni ̱
ctlahuay huaṉtu̱ cpuhuán pi ̱ niaḻh xactláhualh sam̱pi ̱ liẖuán Dios, yuma̱ huamputún pi ̱
xlic̱aṉa̱ ccatziy̱ pi ̱hua̱ Xlim̱ap̱aksiṉ Dios pi ̱luhua tlaṉ. 17Xlic̱aṉa̱ pi ̱acxni ̱ctlahuayhuaṉtu̱
niaḻh ctlahuaputún, quiṯaxtuy xtac̱huná̱ lam̱pala ni ̱ quit maṉ ctlahuama,̱ huam̱pi ̱ hua̱



ROMANOS 7:18 309 ROMANOS 8:8

xalix̱cajnit quintáy̱at quimaṯlahuiy̱. 18 Quit tancs ccatziy̱ pi ̱ yuma̱ xtlahuana talaḵalhíṉ
quintáy̱at huaṉtu̱ ckalhiy̱ quimakatlajaniṯ, sam̱pi ̱ c-quilatámaṯ xlic̱aṉa̱ pi ̱ niṯú̱ ckalhiy̱
huaṉtu̱ tlaṉ talacapas̱tacni. Mas̱qui lakachuníṉ clacapas̱tacma̱ pi ̱ xactláhualh huaṉtu̱
tlaṉ tatlahu, xlic̱aṉa̱ pi ̱ ni ̱ lay cmaḵantaxtiy̱. 19 Xlip̱acs huaṉtu̱ cpuhuán xactláhualh
huaṉtu̱ tlaṉ, ni ̱ lay cacstutlahuay, huam̱pi ̱ huata luhua pi ̱ huatiya̱ ctlahuay huaṉtu̱
cpuhuán pi ̱ niaḻh xactláhualh. 20 Pus pala quit ctlahuapalay huaṉtu̱ cpuhuán pi ̱ niaḻh
xactláhualh, luhua lacatancs ctaluloka̱ pi ̱ niaḻh huá̱ antá̱ c-quinacú̱ minac̱há̱ quintala-
capas̱tacni ̱ pi ̱ chuná̱ nactlahuay, huam̱pi ̱ hua̱ xalix̱cajnit quintáy̱at tu̱ quimakatlajaniṯ
quimaṯlahuiy̱ talaḵalhíṉ.

21Quit luhua stalanca ccatziy̱ pi ̱mas̱qui maklhu̱huatá̱ cpuhuán pi ̱xactláhualh huaṉtu̱
tlaṉ tatlahu, huam̱pi ̱ acxni ̱ chuná̱ clacapas̱taca, hua tuncán quiactahuacapalayac̱hi ̱ pi ̱
cactláhualh huaṉtu̱ ni ̱ tlaṉ. 22 Hua̱ laṉtla̱ luhua quit c-quinacú̱, luhua xlic̱aṉa̱ clakatiy̱
huaṉtu̱ huan xlim̱ap̱aksiṉ Dios, 23 huam̱pi ̱ huí ̱ pu̱lactum c-quimacni ̱ huaṉtu̱ quisokaḻiy̱
pi ̱ nacmaḵantaxtiy̱, hua̱ tama̱ quintáy̱at huaṉtu̱ taji ̱ lis̱maniṉiṯ natlahuay talaḵalhíṉ
huaṉtu̱ quimap̱uhuaṉiy̱ pi ̱nactlahuay talaḵalhíṉ, xlá̱ quimakatlajaniṯ, chu̱ quimap̱aksiy̱
xtac̱huná̱ la̱ xtachíṉ. 24 ¡Liḻakalhamánat quit sam̱pi ̱chac̱atziy̱a̱ aya caktzankaṯay̱aniṯ! ¿Tí ̱
cahuá̱ tlaṉ naquilakmax̱tuy pi ̱ ni ̱ naquimaṯlahuiy̱ talaḵalhíṉ tama̱ xtlahuana talaḵalhiṉ
quintáy̱at huaṉtu̱ ckalhiy̱? 25 Caṉa̱ cpax̱catcatziṉiy Dios pi ̱ xmaṉ hua̱ Quimpu̱chinacan
Jesucristo tlaṉ naquilakmax̱tuy. Chuná̱ pi ̱ hua̱ quit luhua c-quintapuhuáṉ, cliṯay̱a-
putún pi ̱ xacmaḵantáxtiḻh xlim̱ap̱aksiṉ Dios, huam̱pi ̱ ni ̱ lay aktziyaj clatamay̱ sam̱pi ̱
huá̱ quimakatlajaniṯ xalix̱cajnit quintáy̱at, chu̱ xtac̱huná̱ lam̱pala xtachíṉ quimap̱aksiy̱
talaḵalhíṉ.

8
Xespíritu Dios quinca̱ma̱xquiy̱á̱n talacapa̱stacni ̱ laquim̱pi ̱ tla̱n nalatama̱ya̱hu

1Xlip̱acs huaṉti ̱lip̱aẖuankoy̱ Quimpu̱chinacan Jesucristo niaḻh tí ̱lay catimap̱aṯiṉiḵoḻh
xpaḻacata xtalaḵalhiṉcán, 2 huata huá̱ chú̱ pi ̱ tapaksiṉiyaẖu Jesucristo aya tlaṉ
natay̱aniyaẖu c-quilatamaṯcán, sam̱pi ̱ yama̱ Espíritu Santo huaṉti ̱ quincam̱ax̱quiy̱áṉ
liṯlihuaka, xlá̱ quincaḻakmax̱tuniṯán c-xlacatiṉ xalix̱cajnit quintáy̱at huaṉtu̱ fuerza̱ quin-
cam̱aṯlahuip̱utunáṉ talaḵalhíṉ, laquim̱pi ̱ maktum naquincam̱aḻaktzankay̱áṉ. 3 Xlic̱aṉa̱
pi ̱ Dios aya tlahuaniṯ huaṉtu̱ yama̱ xamakaṉ xlim̱ap̱aksíṉ ni ̱ lay tlahuachá, tama̱ Lim̱a-̱
paksíṉ ni ̱ lay xalaktaxtún xlim̱ax̱tuyac̱há̱ chaṯum xtac̱huná̱ la̱ akstiṯum chixcú̱ ti ̱ niaḻh
tú̱ lacléṉ c-xlacatiṉ Dios, sam̱pi ̱ caj luhua xmaṉ huá̱ xmakatlajaniṯ xalix̱cajnit xtáy̱at;
huam̱pi ̱ Dios macámilh xCam laquim̱pi ̱ xlá̱ na̱ chuná̱ naliṯaxtuy xtac̱huná̱ la̱ catiẖua̱
chixcú̱ laquim̱pi ̱chuná̱ tlaṉ napaḻakaxokoṉankoy̱ xlip̱acs xtalaḵalhiṉcan tachixcuhuíṯat,
chu̱ chuná̱ xlá̱ makatlájalh talaḵalhíṉ huaṉtu̱ luhua quincaḻakchu̱huaniṯán. 4 Hua̱
chuná̱ liṯláhualh laquim̱pi ̱ tlaṉ namaḵantaxtic̱án caj quimpaḻacatacán huaṉtu̱ huan
lim̱ap̱aksíṉ pi ̱ quilix̱okoṉatcán, huá̱ xpaḻacata niaḻh caj fuerza̱ liḻatamaẖu xtac̱huná̱ la̱
huaṉti ̱ ankalhíṉ quincam̱akatlajayáṉ xalaclix̱cajnit quintay̱atcán huam̱pi ̱ laṉchú̱ chuná̱
nalatamay̱aẖu laṉtla̱ lacasquín Espíritu Santo.

5 Xlip̱acs huaṉti ̱ chunacú̱ ni ̱ lakmakankoṉiṯ xalix̱cajnit xtay̱atcán, caj xmaṉ huá̱
liṯaḵatzankaṯamaḵoy̱ huaṉtu̱ xacstu xtatlahuaputucán, huam̱pi ̱ huaṉti ̱ lamaḵó̱ chuná̱
laṉtla̱ lacasquín Espíritu Santo, xlic̱aṉa̱ pi ̱ caj xmaṉ huá̱ liṯaḵatzankaḵoy̱ namaḵan-
taxtiḵoy̱ xtalacasquin Dios. 6 Xlip̱acs huaṉti ̱ caj xmaṉ huá̱ liṯaḵatzankaṯamaḵoy̱
huaṉti ̱ lakatiy̱ tlahuakoy̱ yama̱ lix̱cajnit xtay̱atcán huaṉtu̱ pacs kalhiy̱aẖu, caj chuná̱
lia̱ktzankaṯay̱akoy̱, huam̱pi ̱ yama̱ huaṉti ̱ liṯaḵatzankaḵoy̱ laṉtla̱ namaḵantaxtiḵoy̱ c-
xlatamaṯcán huaṉtu̱ nalim̱akapax̱uhuakoy̱ Dios, xlic̱aṉa̱ pi ̱ luhua lip̱ax̱uhu, chu̱ aktziyaj
nalatamaḵoy̱. 7 Sam̱pi ̱ yama̱ xalix̱cajnit quintáy̱at huaṉtu̱ xlip̱acs quin kalhiy̱aẖu,
chu̱ quincam̱aṯlahuip̱utún talaḵalhíṉ, xlic̱aṉa̱ pi ̱ huá̱ lim̱akasiṯziy̱aẖu Dios, chu̱ acxni ̱
quincam̱akatlajayáṉ niaḻh kaxmataẖu huaṉtu̱ huan pala tú̱ lim̱ap̱aksíṉ, chu̱ mas̱qui
liṯzaksayaẖu, ankalhíṉ huí ̱ tu̱ lia̱ktzankay̱aẖu. 8Huá̱ xpaḻacata ccaḻiẖuaniyáṉ pi ̱ xlip̱acs

yamá̱ huaṉti ̱ tamas̱tam̱aḵó̱ pi ̱ camakatlajakoḻh, chu̱ camaṯlahuiḵoḻh talaḵalhíṉ yama̱
lix̱cajnit xtay̱atcán huaṉtu̱ kalhiy̱aẖu, xlic̱aṉa̱ pi ̱ni ̱ lay catimakapax̱uhuakoḻh Dios.

9 Huam̱pi ̱ lapi ̱ huí ̱ Espíritu Santo c-milatamaṯcán, huixín niaḻh chuná̱ scujnipáṯit
lix̱cajnit mintay̱atcán cumu la̱ xtachíṉ, huata huá̱ huixín maḵantaxtip̱áṯit chuná̱ cumu
la̱ lacasquín Espíritu Santo nalatapay̱áṯit, sam̱pi ̱xlip̱acs yama̱ huaṉti ̱ni ̱kalhiḵoy̱ cspiritu
Cristo c-xlatámaṯ ni ̱huá̱ tapaksiṉiy Cristo. 10Chi ̱hua̱ pala pi ̱hua̱ Cristo huí ̱c-minacu̱cán,
xlic̱aṉa̱ xlá̱ pi ̱ mas̱qui naniy̱áṯit xtac̱huná̱ la̱ catiẖua̱ chixcú, huam̱pi ̱ milis̱tacnacán
caxaniḻiẖuayá̱ nalatamay̱, sam̱pi ̱ Dios aya caḻakmax̱tuniṯán laquim̱pi ̱ ni ̱ naxokoṉanáṯit
xpaḻacata mintalaḵalhiṉcán. 11Chi ̱ lapi ̱hua̱ cpiritu Dios huaṉti ̱maḻakastakuániḻh Cristo
caḻiṉíṉ huí ̱ c-milatamaṯcán, xlic̱aṉa̱ pi ̱ na̱ namín quilhtamacú̱ acxni ̱ huatiya tama̱ Dios
huaṉti ̱maḻakastakuániḻh Cristo nacam̱ax̱quiy̱áṉ xasas̱ti mimacnicán sam̱pi ̱huá̱ acxtum
caṯaḻamáṉ c-milatamaṯcán cpiritu Dios.

12 Chuná̱ pi ̱ nataḻaníṉ, niaḻh miniṉiy pi ̱ fuerza̱ namaḵantaxtiy̱aẖu huaṉtu̱ quincaḻi-̱
map̱aksiy̱áṉ yama̱ xalix̱cajnit quintay̱atcán laṉtla̱ xapu̱lana,̱ mas̱qui xlic̱aṉa̱ lhu̱hua̱ huí ̱
lacuan tatlahu huaṉtu̱ quincam̱iniṉiyáṉ namaḵantaxtiy̱aẖu. 13 Sam̱pi ̱ hua̱ lapi ̱ huixín
caj xmaṉ huá̱ liṯaḵatzankay̱áṯit laṉtla̱ tlaṉ namaḵantaxtiy̱áṯit huaṉtu̱ caḻim̱ap̱aksiy̱áṉ
xalix̱cajnit mintay̱atcán, pus chac̱atziy̱a̱ pimpáṯit laktzankay̱áṯit. Chi ̱hua̱ pala pi ̱huixín
hua̱ xliṯlihuaka Espíritu Santo nalim̱akatlajayáṯit xalix̱cajnit mintay̱atcán, xlic̱aṉa̱ pi ̱
luhua lip̱ax̱uhu nalatapay̱áṯit.

14 Xlip̱acs huaṉti ̱ map̱uhuaṉiy̱ cspiritu Dios huaṉtu̱ xliṯlahuatcán, xlic̱aṉa̱ pi ̱ hua̱
yumá̱ xlakskataṉ Dios xlacán. 15 Yama̱ talacapas̱tacni ̱ nim̱a̱ Dios cam̱ax̱quiṉiṯán ni
hua̱ tu̱ caj huá̱ nalim̱acpuhuaniyáṯit, usu nalip̱ec̱uaniyáṯit, huam̱pi ̱ hua̱ Espíritu Santo
huaṉtu̱ cam̱ax̱quiṉiṯán hua̱ cam̱am̱akcatziṉiy̱áṉ pi ̱ xlic̱aṉa̱ xlakskataṉ Dios huaniṯántit.
Huá̱ xpaḻacata̱ chú̱ ni ̱ anán tapec̱ua̱ laṉtla̱ naliq̱uilhaniyaẖu Dios: “¡Huix Quintlaṯicán!”
16 Na̱ huatiya liṯum chú̱ tama̱ Espíritu Santo huaṉti ̱ acxtum quincam̱akapax̱uhuayáṉ,
chu̱ quincam̱aḻulokniyáṉ c-quilatamaṯcán pi ̱ xlic̱aṉa̱ quin xlakskataṉ Dios. 17 Chi ̱ hua̱
lapi ̱ xlic̱aṉa̱ quin xlakskataṉ Dios, pus luhua chac̱atziy̱a̱ namaklhtiṉanaẖu huaṉtu̱ xlá̱
maḻacnu̱y namax̱quiḵoy̱ xlip̱acs huaṉti ̱ lip̱aẖuankoy̱; chu̱ catziy̱aẖu pi ̱ pacs huaṉtu̱
Dios max̱quiṉiṯ Cristo pi ̱ nalip̱ax̱uhuay, na̱ acxtum naquincaḻim̱akapax̱uhuayáṉ. Palapi ̱
laṉchú̱ lhu̱hua̱ huaṉtu̱ lip̱aṯim̱aẖu u̱nú̱ caṯuxáẖuat caj xpaḻacata̱ pi ̱ lip̱aẖuanaẖu Cristo,
chuná̱ la̱ xlá̱ paṯíṉalh; pus luhua lacatancs cacatziẖu pi ̱ aḻis̱taḻh na̱ napax̱uhuayaẖu c-
akapú̱n chuná̱ la̱ xlá̱ aya pax̱uhuama.̱

Xlip̱acs hua̱ntu̱ ma̱lacatzuquiṉiṯ Dios kalhkalhim̱a̱kó̱ xlaktáxtut
18 Luhua lacatancs ccatziy̱ pi ̱ mas̱qui luhua lhu̱hua huaṉtu̱ lip̱aṯiṉanaẖu chú̱ yuma̱

quilhtamacú̱ xlim̱akua u̱nú̱ lamaẖu caṯuxáẖuat, ni ̱ lay caj nalis̱iṯziy̱aẖu sam̱pi ̱ tama̱
tapaṯíṉ ni ̱ pala tzinú̱ xalhu̱hua̱ hua̱ pala pi ̱ caj huá̱ natam̱aḻacastucaẖu yama̱ tlanca
tapax̱uhuáṉ huaṉtu̱ aḻis̱taḻh naquincam̱ax̱quic̱anáṉ. 19 Pus hasta xlip̱acs huaṉtu̱ Dios
maḻacatzuquiḵoṉiṯ laṉtla̱ tu̱ huilakó̱ stacnankoy̱, chu̱ ni ̱ stacnankoy̱, pacs kalhkalhim̱aḵó̱
pi ̱ aya xlákchaḻh yama̱ lip̱ax̱uhu quilhtamacú̱ acxni ̱ Dios nalakastakuanankoy̱ xlip̱acs
xlakskatáṉ huaṉti ̱ niḵoṉiṯ. 20 Sampi ̱ xlip̱acs huaṉtu̱ Dios maḻacatzuquiḵoṉiṯ xlic̱aṯlanca
caṯuxáẖuat liṯalakaputzim̱aḵó̱ caj xpaḻacata pi ̱ ni ̱ lay maḵantaxtiḵoy̱ laṉtla̱ luhua xli-̱
macaminkoc̱aniṯ. Huam̱pi ̱ ni ̱ hua̱ chuná̱ lia̱kspulakoy̱ pala caj xacstucán xlaputunkoḻh,
huam̱pi ̱ luhua chuná̱ Dios lhcaẖuiliṉiṯ calalh laquim̱pi ̱ nakalhkalhiṯahuilakoy̱ hasta
nalakcháṉ yama̱ quilhtamacú̱ acxni ̱xlá̱ 21 tlaṉ namaḵantaxtiy̱ xlip̱acs huaṉtu̱maḻacnu̱niṯ
namax̱quiḵoy̱ huaṉti ̱ lip̱aẖuankoy̱. Huam̱pi ̱ni ̱caj xmaṉ hua̱ xlakskatáṉ catilaktaxtukoḻh
c-xlacatiṉ xlip̱acs huaṉtu̱maa̱ktzankaṉán, huam̱pi ̱Dios na̱ nalakmax̱tukoy̱ xlip̱acs huaṉ-
tu̱ maḻacatzuquiṉiṯ laquim̱pi ̱ niaḻh tú̱ nalaktzankaḵoy̱, usu naniḵoy̱, chu̱ xlip̱acs huaṉtu̱
anán nalip̱ax̱uhuay yama̱ lip̱ax̱uhu latámaṯ huaṉtu̱ xlá̱ maḻacnu̱nikoṉiṯ namax̱quiḵoy̱
xlakskatáṉ. 22 Pus catziy̱aẖu pi ̱ xlip̱acs huaṉtu̱ anán caṯuxáẖuat paṯim̱aḵó̱ tacatzanajua,
chu̱ caṯalip̱uhuáṉ huilakó̱ xtac̱huná̱ la̱ chaṯum puscaṯ ti ̱ luhua taḻay xtacatzanajua̱ acxni ̱
namaḻakatuncuhuiy̱ chaṯum cskata, chu̱ aya xlacáchilh puhuán. 23 Huam̱pi ̱ ni ̱ caj



ROMANOS 8:24 311 ROMANOS 8:36

xmaṉ huá̱ huaṉtu̱ anán c-xlic̱aṯlanca̱ caṯuxáẖuat chuná̱ paṯim̱a,̱ huata na̱ pu̱tum quin
chuná̱ makpaṯim̱aẖumas̱qui aya kalhiy̱aẖu Espíritu Santo, xaliu̱cxílhtiṯ pi ̱huijcú̱ huaṉtu̱
natimaklhtiṉanac̱haẖu. Xlic̱aṉa̱ pi ̱ luhua lip̱ec̱ua̱ paṯim̱aẖu caj laṉtla̱ puhuanaẖu aya
xlákchaḻh yama̱ quilhtamacú̱ acxni ̱ Dios naquincam̱ax̱quiy̱áṉ xalacsas̱ti quimacnicán
huaṉtu̱ ni ̱ tlahuakoy̱ talaḵalhíṉ xtac̱huná̱ laṉtla̱ luhua xliẖuánat nakalhiḵoy̱ xlakskatáṉ;
sam̱pi ̱ acxni ̱ chuná̱ naquiṯaxtuy xlic̱aṉa̱ pi ̱ luhua maktumá̱ aya quincaḻakmax̱tuniṯán
nahuán. 24 Quin, maḻaktaxtiṉiṯahu quilis̱tacnacán caj xpaḻacata caṉajlahu yumá̱ tu̱
Dios maḻacnu̱niṯ, huam̱pi ̱ cumu hasta laṉchuj quilhtamacú̱ ni ̱ am̱aklhtiṉanahu pacs tu̱
quincam̱aḻacnu̱nicaniṯán, xlacasquinca lacatzucu̱ nakalhkalhiṯiy̱aẖu huaṉtu̱ tzankay̱cú̱.
Pus lapi ̱ chaṯum aya maklhtiṉaniṯ pacs huaṉtu̱ xmaḻacnu̱nicaniṯ niaḻh xlacasquinca̱
nalaklip̱uhuán pi ̱ aya xmaklhtíṉalh huaṉtu̱ maḻacnu̱nicaniṯ. 25 Huam̱pi ̱ cumu tamá̱
huaṉtu̱ quin kalhkalhiṯim̱aẖu naquincam̱ax̱quic̱anáṉ ni ̱ tasiyuy, quincam̱iniṉiyáṉ ak-
tum nahuiliy̱aẖu quintapuhuaṉcán nataḻayaẖu quintapaṯiṉcán, chu̱ lacatzucu̱ napax̱-
uhuaṉaḻeṉaẖu nakalhkalhiṯahuilayaẖu.

26 Xaẖuachí ̱ huá̱ liḵalhiy̱aẖu Espíritu Santo laquim̱pi ̱ naquincam̱aktay̱ayáṉ acxni ̱
quin taxlajuaniy̱aẖu, chu̱ acxni ̱ xakatliy̱aẖu Dios, sam̱pi ̱ lakachuníṉ ni ̱ catziy̱aẖu laṉtla̱
quincam̱iniṉiyáṉ naxakatliy̱aẖu c-quioracioncán. Huam̱pi ̱ tama̱ Espíritu Santo quin-
cap̱aḻacachihuiṉanáṉ acxni ̱ caj jalhpaṉiy̱aẖu, chu̱ ni ̱ taḵsaẖu tachihuíṉ tu̱ nahuanaẖu
c-xlacatiṉ Dios. 27 Chaṉchu̱ Dios huaṉti ̱ pacs lakapasa̱ hasta huaṉtu̱ huí ̱ c-xpu̱lacni
chaṯum chixcú, xlá̱ catziy̱ huaṉtu̱ Espíritu Santo squinima̱ quimpaḻacatacán, pus xlá̱
xmaṉ huá̱ squiniy Dios huaṉtu̱ catziy̱ pi ̱ xlip̱acs xtalacasquín naquincam̱ax̱quiy̱áṉ quin
huaṉti ̱ tapaksiṉiyaẖu Jesús.

Ni ̱pala cha̱tum ti ̱ caquintica̱ma̱lactlahuíṉ quintaca̱najlacán
28 Na̱ catziy̱aẖu pi ̱ huaṉti ̱ pax̱quiḵoy̱ Dios, xlip̱acs tu̱ lakchinkoy̱ xlá̱ tlaṉ quim̱ax̱tu-

nikoy̱, sam̱pi ̱ luhua chuná̱ puhuaniṯ natlahuay xpaḻacatacán huaṉti ̱ tasanikoy̱ laquim̱pi ̱
nalip̱aẖuankoy̱. 29 Sam̱pi ̱ acxni ̱ ni ̱ xaṯlahuay caṯuxáẖuat, Dios xcatziy̱á̱ huaṉti ̱ nali-̱
paẖuankoy̱, chu̱ huá̱ xpaḻacata, liḻhcaẖuíliḻh pi ̱naliṯaxtukoy̱ luhua xaxlic̱aṉa̱ xlakskatáṉ
na̱ chuná̱ la̱ liḵalhiy̱ xCam Jesucristo huaṉti ̱ chú̱ xapuxcu nahuán c-xlakstip̱aṉcán
lhu̱hua xnataḻán. 30 Huá̱ xpaḻacata, yama̱ huaṉti ̱ Dios lacsackoṉiṯ hasta acxni ̱ xlá̱ ni ̱
xam̱aḻacatzuquiy̱ caṯuxáẖuat, aḻis̱taḻh tasanikoḻh, mac̱ax̱koḻh laquim̱pi ̱ nalip̱aẖuankoy̱,
chu̱ acxni ̱ aya lip̱aẖuankoḻh, lim̱ax̱tukoḻh la̱ ti ̱ niaḻh tú̱ xlacleṉkoy̱ c-xlacatíṉ, chu̱ acxni ̱
chú̱ aya lim̱acaṉkoc̱a̱ la̱ ti ̱ niaḻh xleṉkoy̱ xtalaḵalhíṉ, xlá̱ hasta luhua aẖuatá̱ líḻhcaḻh pi ̱
namax̱quiḵoy̱ac̱há̱ xpu̱tahuiḻhcán c-akapú̱n laquim̱pi ̱ antá̱ nalip̱ax̱uhuakoy̱ yama̱ tlanca
lic̱ac̱ni xkakánat tu̱ xlá̱ kalhiy̱ antaṉi ̱ lama.̱

31 Bueno, hua̱ lapi ̱ hua̱ Dios chuná̱ quincaḻacsacniṯán, ¿tí ̱ chú̱ naquincaḻact-
lahuayaẖuayáṉ? 32 Lapi ̱ hasta mas̱qui hua̱ xCam ni ̱ lakcátzalh, huam̱pi ̱ huata macamás̱-
taḻh namaknic̱án laquim̱pi ̱lim̱acxtum naquincaḻakmax̱tuyáṉ, ¿pá̱ liẖuacá̱ chú̱ ni ̱caquin-
ticam̱ax̱quíṉ xlip̱acs catu̱huá̱ huaṉtu̱ maclacasquinaẖu? 33 ¿Tí ̱ cahuá̱ tlaṉ nahuán pi ̱
kalhiḵoy̱ xtalaḵalhíṉ huaṉti ̱ Dios lacsackoṉiṯ lapi ̱ maṉ Dios lim̱acaṉkoṉiṯ la̱ xaaksti-
tum huaṉti ̱ niaḻh tú̱ leṉkoy̱ xtalaḵalhiṉcán? ¡Xlic̱aṉa̱ pi ̱ niaḻh lay tí ̱ namakstunt-
lahuakoy̱ xpaḻacata xtalaḵalhiṉcán! 34Pus ¿tí ̱cahuá̱ chú̱ tlaṉ namam̱akuasiḵoy̱ laquim̱pi ̱
naxokoṉankoy̱ tu̱ tlahuakoṉiṯ xtalaḵalhiṉcán? Pus niaḻh tí ̱ lay, sam̱pi ̱ Cristo niḻh
xpaḻacatacán, chu̱ lakastakuánalh caḻiṉíṉ, chaṉchu̱ antá̱ chú̱ huilachá̱ c-xpakstacat
xpax̱tu̱n Quintlaṯican Dios laquim̱pi ̱ naquincap̱aḻacachihuiṉanac̱háṉ. 35 Pus ¿tí ̱ cahuá̱
chú̱ tlaṉ naquincam̱aklhtiy̱áṉ xtapax̱quiṯ Cristo pi ̱ niaḻh naquincaḻakalhamanáṉ? ¿Pi ̱
tlaṉ naliḻaclatay̱ay acxni ̱pala huí ̱tu̱ paṯim̱aẖu, usuchí ̱pala acxni ̱kalhiy̱aẖu talakapútziṯ,
usu pala acxni ̱quincaḻis̱okaḻic̱anáṉ caj cumu lip̱aẖuanaẖu, chuná̱ pala niṯú̱ huayaẖu, usu
niṯú̱ liḻhakaṉanaẖu, usu pala quincam̱akaḵlhacanáṉ hasta quincaḻim̱aknip̱utuncanáṉ?
¡Ni ̱ catílalh! 36 Sam̱pi ̱ antá̱ c-Liḵalhtahuaka, lacatum chuná̱ tatzokniṯ:
“Caj cumu akstiṯum ccaḻip̱aẖuanáṉ, ay̱uj ni ̱quincaḻim̱aknic̱anáṉ chaḻi ̱ chaḻí.̱

Xtac̱huná̱ quincaḻim̱ax̱tucanáṉ la̱ xalim̱akniṯ calhniḻu̱ huaṉtu̱ leṉkoc̱án antaṉi ̱ na-

makniḵoc̱án.”
37 Huam̱pi ̱ mas̱qui caxatu̱cahuá̱ tu̱ naquincaa̱kspulayáṉ, catziy̱aẖu pi ̱ fuerza̱

natay̱aniyaẖu cumu huá̱ naquincam̱aktay̱ayáṉ Quimpu̱chinacán huaṉti ̱ luhua
quincaḻakalhamanáṉ. 38 Quit aktum ccatziy̱ pi ̱ ni ̱ pala chaṯum, chu̱ ni ̱ pala pu̱lactum
caquinticam̱aḻactlahuíṉ, usu caquinticam̱aklhtíṉ xtalakalhamaṉ Quimpu̱chinacán:
ni ̱ pala laṉtla̱ xastacná nalatamay̱aẖu, usu aḻis̱taḻh acxni ̱ niṉiṯahu nahuán, ni ̱ pala
ángeles, usu catiẖua̱ lactlanca liṯlihuaka̱ huaṉti ̱ huilakó̱ cau̱̱níṉ ni ̱ tasiyukoy̱, na̱ ni ̱
pala xlip̱acs huaṉtu̱ laṉchú̱ quincaḵspulamaṉ, na̱ ni ̱ pala huaṉtu̱ naquincaa̱kspulayáṉ
aḻis̱taḻh, 39 chu̱ na̱ ni ̱ pala huaṉtu̱ huilakó̱ taḻhmáṉ c-akapú̱n, na̱ ni ̱ pala huaṉtu̱ huilakó̱
pu̱lhmaṉ c-xtampu̱n tíyat, ni ̱ pala pu̱lactum huaṉtu̱ Dios maḻacatzuquiḵoṉiṯ, chuná̱
tu̱ lactzú̱, usu huaṉtu̱ lactlanca. ¡Ni ̱ pala pu̱lactum caquinticam̱aklhtic̱háṉ yama̱
tlanca talakalhamáṉ huaṉtu̱ Dios quincam̱aḻacnu̱niyáṉ, chu̱ huaṉtu̱ maklhtiṉaniṯahu
c-xlatamaṯ Quimpu̱chinacan Jesucristo!

9
Dios lacsacko̱niṯ judíos ma̱squi makapitzíṉ ni ̱ lip̱a̱huanko̱niṯ

1 Quit xlic̱aṉa̱ clip̱aẖuán Jesús, chu̱ huá̱ catziy̱ pi ̱ ni ̱ caksaniṉama̱ na̱ xaẖua̱ Es-
píritu Santo huaṉti ̱ lama̱ c-quilatámaṯ tlaṉ maḻuloka̱ pi ̱ xlic̱aṉa̱ huaṉtu̱ ccaẖuaniyáṉ.
2 Quit ckalhiy̱ aktum tlanca talip̱uhuáṉ c-quilatámaṯ, hasta cháṉ c-quinacú̱ xlic̱atzán
ankalhíṉ, 3 caj xpaḻacatacán quiliṉatac̱hiquiṉ judíos, sam̱pi ̱ xlacán luhua quiliṉataḻán,
chu̱ xtac̱huná̱ la̱ quinataḻán clim̱ax̱tukoy̱. Hasta quit pacs tlaṉ xactláhualh mas̱qui
xacalh paṯiṉán caḻiṉíṉ, usu xquilakmákalh Cristo pala chuná̱ tlaṉ xlaktaxtukoḻh xlis̱-
tacnacán. 4 Xlacán liṯapac̱uhuiḵoy̱ israelitas sam̱pi ̱ huá̱ timaḻacatzuquiḵoc̱há̱ yama̱
makaṉ talip̱aẖu chixcu xuanicán Israel, maṉ Dios xlacsackoṉiṯ laquim̱pi ̱ nalim̱ax̱tukoy̱
laṉtla̱ huaṉti ̱ luhua xlakskatáṉ, chu̱ lacatancs maḻacnu̱nikoḻh pi ̱ niucxni ̱ lhtuj na-
makaxtakkoy̱. Chaṉchu̱, xamakaṉ quilhtamacú̱, laquim̱pi ̱ nacatziḵoy̱ pi ̱ xlá̱ ankalhíṉ
xtaḻamaḵó,̱ mau̱cxilhniḵoḻh tlanca xcac̱ni ̱ xtac̱huná̱ la̱ xkakánat huaṉtu̱ napu̱laleṉkoy̱
caniẖuá̱ antaṉi ̱ xlacán xlatapu̱liḵoy̱ c-desierto. Chaṉchu̱ cumu xlacasquín pi ̱ akstiṯum
nalakataquilhpu̱takoy̱ nacac̱niṉanikoy̱ huá̱ xpaḻacata lim̱ax̱quiḵoḻh xatatzokni xlim̱a-̱
paksíṉ, chu̱ lhu̱hua̱ huaṉtu̱ maḻacnu̱nikoḻh namax̱quiḵoy̱ pala xlacán xlip̱acs xnacu̱cán
nalip̱aẖuankoy̱. 5 Quin judíos sam̱pi ̱ hua̱ xakasiya̱ quinquilhtzucutcán yama̱ xalactal-
ip̱aẖu xalakmakaṉ koḻutziṉníṉ Abraham, Isaac, chu̱ Jacob; chu̱ acxni ̱ quimaa̱kapu̱taxti-̱
nacan Jesús quiḻacachinchi ̱u̱nú̱ caṯuxáẖuat, na̱ pacs judíos xliṉataḻán quiṯáxtulh, mas̱qui
xlic̱aṉa̱ pi ̱ na̱ luhua hua̱ Dios xlá, chu̱ huá̱ map̱aksiḵoy̱ xlip̱acs huaṉtu̱ anán, chu̱ luhua
miniṉiy namax̱quic̱án pax̱catcatzíṉit caxaniḻiẖuayaj xtihua.̱ Chuná calalh, amén.

6 Acxni ̱ chuná̱ clic̱hihuiṉankoy̱ israelitas, xamaktum huí ̱ ti ̱ napuhuán pi ̱ cuaniputún
pi ̱ ni ̱ xlic̱aṉa̱ maḵantáxtiḻh Dios huaṉtu̱ timaḻacnu̱nikoḻh xamakaṉ quinquilhtzucutcán.
Huata huá̱ chuná̱ liṯasiyuy sam̱pi ̱ ni ̱ xlip̱acs israelitas huaṉtu̱ xquilhtzucutcan yama̱
kolutziṉ Israel miniṉikoy̱ liṯapac̱uhuiḵoy̱ luhua xaxlic̱aṉa̱ israelitas. 7 Na̱ chuna liṯum,
Dios ni ̱lim̱ax̱tukoy̱ pacs xlakskatáṉ huaṉti ̱xquilhtzucut yama̱ xamakaṉ Abraham, sam̱pi ̱
Dios chuná̱ tihuánilh: “Caj xmaṉ huaṉti ̱ nalacachinkoy̱ xquilhtzucut minkahuasa Isaac
huaṉti ̱nalakchaṉkoy̱ talakalhamáṉ huaṉtu̱ tamaḻacnu̱niniṯa̱ huix, chu̱ minquilhtzúcut.”
8 Antá̱ u̱nú̱ luhua lacatancs quincam̱ac̱atziṉiy̱áṉ pi ̱ ni ̱ lay liṯaxtuyaẖu xlakskataṉ Dios
caj xpaḻacata pala huá̱ quinquilhtzucutcán Abraham, huata Dios xmaṉ huá̱ liu̱cxilhkoy̱
xlakskataṉ Abraham yama̱ xquilhtzúcut ti ̱nalacachinkoy̱ huaṉti ̱xtac̱huná̱ nacaṉajlakoy̱
tu̱ maḻacnú̱nilh Abraham laṉtla̱ xlá̱ caṉájlalh. 9 Acxni ̱ ni ̱ xaḻacachín Isaac Dios tac̱hi-
huíṉalh Abraham, chu̱ maḻacnú̱nilh huaṉtu̱ natlahuay, chuná̱ huánilh: “Ná̱ chú̱ ac̱aṯa̱
acxni ̱ nacmimpalay, tama̱ mimpuscaṯ Sara, xlá̱ huij nahuán actzu̱ cskata.” 10 Na̱ ni ̱
xmaṉ hua̱ yumá̱ maḻuloka̱ tu̱ ccaẖuaniputunáṉ, huam̱pi ̱na̱ calacapas̱táctit tu̱ akspúlalh
c-xlatamaṯcán yama̱ stiyu̱n lakkahuasán huaṉti ̱xcaman Rebeca, chu̱ hua̱ xtlaṯcán xuaniṯ
yama̱ xamakaṉ quintlaṯcán xuanicán Isaac. 11-12 Huam̱pi ̱ hasta xapu̱lana̱ acxni ̱ yama̱

stiyu̱n lakkahuasán ni ̱ xaḻacachinkoy̱ caṯuxáẖuat, chu̱ ni ̱ xaḻakapaskoy̱ huaṉtu̱ tlaṉ, usu
huaṉtu̱ niṯláṉ, acxnicú̱ Dios chuná̱ tihuánilh Rebeca: “Hua̱ xapuxcu minkahuasa̱ caj la̱
xtasac̱ua naliṯaxtuy huaṉti ̱ nascujnaniy xataju̱ laquim̱pi ̱ nalakachixcuhuiy̱.” Acxni ̱ chú̱
u̱nú̱ lacatancs maḻuloka̱ Dios pi ̱hua̱ lacsackoy̱ huaṉti ̱ xlá̱ chuná̱ puhuanikoy̱, chu̱ ni ̱ caṯa
catiẖua̱ xcam tlahuakoy̱, huata xlá̱ lakalhamán huaṉti ̱ lakalhamamputún, chu̱ ni ̱caj huá̱
xpaḻacata̱ pala tú̱ maṉ tlajaniṯ, usu ni ̱ tlajaniṯ c-xlatámaṯ. 13 Quit niṯú̱ cmaḻiẖuaquim̱a̱
quintachihuíṉ sam̱pi ̱ antá̱ c-Liḵalhtahuaka̱ chuná̱ huan: “Hua̱ Jacob cpáx̱quiḻh, huam̱pi ̱
hua̱ Esaú clakmákalh.”

14 Xamaktum pala huixín napuhuanáṯit: “¿Pi ̱ huix chuná̱ huaniputuna̱ pi ̱ Dios ni ̱
xtalulóktat tu̱ tlahuay pi ̱ni ̱ acxtum lacsaca̱ ti ̱ nalakalhamankoy̱?” ¡Ni ̱ pala lay! 15 Sam̱pi ̱
maktum quilhtamacú̱ Dios chuná̱ huánilh Moisés: “Quit naclakalhamán huaṉti ̱ chuná̱
naclakalhamamputún, chu̱ nacpax̱quiy̱ huaṉti ̱ quit chuná̱ nacpuhuaniy.” 16 Chuná̱ pi ̱
ni ̱ antá̱ huí ̱ xquilhtzúcut pala tu̱ nalacasquín chaṯum, usu pala tu̱ fuerza̱ natlahuay pi ̱
Dios nalacsaca, huam̱pi ̱ antá̱ huí ̱ xquilhtzúcut c-xtalakalhamáṉ Dios. 17 Sam̱pi ̱ antá̱ c-
Liḵalhtahuaka̱ tatzoktahuilaniṯ pi ̱ Dios chuná̱ huánilh rey Faraón xala c-Egipto: “Quit
clim̱ax̱tún la̱ map̱aksiṉá̱ laquim̱pi ̱ c-milatámaṯ nacmas̱iyuy tlanca quiliṯlihuaka̱ huaṉtu̱
ckalhiy̱, chu̱ na̱ chuná̱ laquim̱pi ̱ c-xlic̱aṯlanca caṯuxáẖuat naquilakapascán xatí ̱ quit.”
18 Yuma̱ tachihuíṉ huaṉtu̱ liḵalhtahuakahu quincam̱ac̱atziṉiy̱áṉ pi ̱ Dios lakalhamán
huaṉti ̱ chuná̱ puhuaniy, huam̱pi ̱na̱ tlaṉ tlahuay, pala chuná̱ lacasquín, pi ̱ chaṯum luhua
xatzácaṯ caliṯáxtulh.

19 Xamaktum huí ̱ ti ̱ napuhuán, usu hasta naquintaḻaẖuaniputún: “¿Tú̱huan chá̱
naquincaḻim̱ax̱okoṉip̱utunáṉ Dios acxni ̱ tlahuayaẖu talaḵalhíṉ pala luhua chuná̱ xlá̱
lhcaẖuiliṉiṯ naminaẖu latamay̱aẖu, chu̱ xaẖuachí ̱cumuni ̱pala chaṯum lay kalhakaxmat-
makán huaṉtu̱ aya lhcaẖuiliṉiṯ?” 20 ¡Ni ̱ chuná̱ cahuanti! Sam̱pi ̱ huá̱ chuná̱ cliẖuaniyáṉ,
¿xatú̱ huix milakasi, usuchí ̱ maṯax̱tuca̱ xtalacapas̱tacni Dios laquim̱pi ̱ puhuana̱ pi ̱ tlaṉ
naliẖuaniya̱ huaṉtu̱ xlá̱ tlahuama?̱ ¿Pi ̱ tlaṉ paṯum tláminc chuná̱ nahuaniy lhtamaná̱
huaṉti ̱ tláhualh: “¿Tú̱huan chuná̱ nam̱á̱ quintlahuaniṯa?” 21 Huá̱ chuná̱ ccaḻiẖuaniyáṉ
sam̱pi ̱ chaṯum xtlahuana xaḻu̱, xlic̱aṉa̱ pi ̱ huatiya pu̱lactuma tíyat tlaṉ liṯlahuay paṯum
liḻakatiṯ tláminc laquim̱pi ̱ nakalhiy̱ xlakasi, huam̱pi ̱ na̱ tlaṉ liṯlahuay paktum tlanca
liḻakaputza tláminc laquim̱pi ̱ni ̱ luhua nakalhiy̱ xlakasi.

22 Antá̱ chú̱ luhua liẖuana̱ lia̱kataḵsaẖu pi ̱ Dios na̱ chuná̱ tlahuaniṯ c-xlatamaṯcán
tachixcuhuíṯat acxni ̱ ni ̱ maktum tuncán max̱okoṉiḵoḻh xtalaḵalhiṉcán huaṉti ̱
tlahuakoḻh niṯláṉ, sam̱pi ̱ lakalhamankoḻh, huam̱pi ̱ na̱ akataḵspalayaẖu pi ̱ xlá̱ na̱ tlaṉ
mas̱íyulh yama̱ tlanca xlim̱akatlihuaka c-xlatamaṯcán huaṉti ̱ ni ̱ xtap̱aṯip̱utunkoy̱
xtalaḵalhíṉ acxni ̱ chuná̱ lacásquilh. 23 Huam̱pi ̱ chú̱ c-quilatamaṯcán lim̱as̱iyuputún
yama̱ lic̱ac̱ni tlanca xtalakalhamáṉ tu̱ kalhiy̱, chu̱ laṉtla̱ luhua tlaṉ catziy̱, sam̱pi ̱
lip̱ec̱ua̱ quincaḻakalhamaniṯán, chu̱ quincaḻakpaliṉiniṯán quilatamaṯcán laquim̱pi ̱
aktum quilhtamacú̱ quin tlaṉ nalip̱ax̱uhuayaẖu yama̱ lic̱ac̱ni ̱ huaṉtu̱ lhcaẖuiliṉiṯ
nataḵalhiy̱ac̱haẖu. 24 Lhu̱hua̱ quin huaṉti ̱ Dios quincaḻacsacniṯán, makapitziṉ judíos,
chu̱ makapitziṉ ni ̱ judíos. 25 Sampi ̱ hasta antá̱ c-Liḵalhtahuaka̱ profeta Oseas tzokli ̱
huaṉtu̱ huánilh Dios xpaḻacata, chuná̱ huan:
“Lhu̱hua̱ huaṉti ̱ quit ni ̱ quilakskatáṉ xaclim̱acaṉkoy̱, laṉchú̱ hua̱ quilakskatáṉ clim̱ax̱-

tukoy̱;
chu̱ na̱ chuná̱ yama̱ huaṉti ̱ni ̱xac̱atziḵoy̱ pi ̱quit na̱ cpax̱quiḵoy̱, chujcú̱ nacatziḵoy̱ pi ̱quit

luhua snu̱n clakalhamankoy̱.
26Xaẖuachí ̱antiyá̱ yama̱ c-tíyat antaṉi ̱quit ctihuanikoḻh yama̱ huaṉti ̱ni ̱ judíos: ‘Huixín

ni ̱quilakskatáṉ’,
fuerza̱ nacmaḻakchaṉiy̱ aktum quilhtamacú̱ laquim̱pi ̱ antiyá̱ nalim̱ap̱ac̱uhuiḵoc̱án xlak-

skataṉ Dios huaṉti ̱ lama̱ xastacná.”

27 Na̱ calacapas̱táctit laṉtla̱ tzokli ̱ profeta Isaías acxni ̱ xlic̱hihuiṉankoy̱ yama̱ huaṉti ̱

judíos: “Xlic̱aṉa̱ pi ̱mas̱qui lhu̱huamillones nahuankoy̱ huaṉti ̱nalacachinkoy̱ xquilhtzú-
cut Israel, quit tancs ccaẖuaniyáṉ pi ̱caj tzinú̱ laṉtla̱ xliḻhu̱huacán ti ̱nalakmax̱tukoy̱ xlis̱-
tacnacán. 28Pusmilic̱atziṯcán pi ̱Quimpu̱chinacán ni ̱namakapalay laṉtla̱ namaḵantaxtiy̱
xtachihuíṉ acxni ̱huá̱ pi ̱namax̱okoṉiḵoy̱ pacs xala caṯuxáẖuat xpaḻacata xtalaḵalhiṉcán,
na̱ liẖuana̱ akstiṯumnatlahuayxtascújut.” 29Xaẖuachí ̱anta liṯumc-Liḵalhtahuaka̱ chuná̱
titzokpá̱ Isaías:
“Lapi ̱hua̱ Quimpu̱chinacan Dios, ti ̱ tlanca xlacatzúcut, ni ̱xtilakalhamankoḻh, chu̱ ni ̱xti-

lakmax̱tukoḻh yama̱ ni ̱ lhu̱hua̱ ti ̱ tiakatax̱tukoḻh xalakmakaṉ quinquilhtzucutcán
huaṉti ̱quincam̱aḻhu̱huiṉiṯán,

quin judíos xtisputtahuilahu xtac̱huná̱ la̱ pacs sputtahuilakoḻh huaṉti ̱makáṉ xuilakó̱ c-
Sodoma, chu̱ Gomorra.”

Ni ̱ lhu̱hua judíos lip̱a̱huanko̱y xtachihuiṉ Jesús
30 Bueno, ¿tú̱ chiṉchu̱ quincam̱as̱iyuniyáṉ yuma̱ takalhchihuíṉ? Pus quincam̱as̱iyu-

niyáṉ pi ̱ yamá̱ huaṉti ̱ ni ̱ judíos, caj xpaḻacata lip̱aẖuankoḻh huaṉtu̱ Dios maḻacnu̱y,
xlá̱ maklhtiṉankoḻh xtac̱huná̱ la̱ xalaktaxtun chixcuhuíṉ huaṉti ̱ niaḻh tú̱ leṉkoy̱ xta-
laḵalhiṉcán tu̱ nalim̱akstuntlahuakoc̱án, mas̱qui xlic̱aṉa̱ pi ̱ xapu̱lana̱ xlacán ni ̱ huá̱
xputzamaḵó̱ yuma̱ laktáxtut. 31 Chiṉchu̱ yama̱ judíos huaṉti ̱ xlic̱aṉa̱ xliṯzaksamaḵó̱ na-
maḵantaxtiḵoy̱ xlim̱ap̱aksiṉ Dios sam̱pi ̱xpuhuankoy̱ pi ̱chuná̱ naliḻaktaxtukoy̱ xpaḻacata
xtalaḵalhiṉcán, mas̱qui tzaksakoḻh, ni ̱ maṯlaṉiḵoḻh. 32 ¿Láṉtla̱ chuná̱ lia̱kspulakoḻh?
Hua̱ chuná̱ lia̱kspulakoḻh lhu̱hua judíos sam̱pi ̱ caj xacstucán luhua lacuan chixcuhuíṉ
xliṯaxtuputunkoy̱, usu xlim̱as̱iyuputunkoy̱ c-xlatamaṯcán, huam̱pi ̱ ni ̱maṯlaṉiḵoḻh naca-̱
najlakoy̱ pi ̱ Cristo namax̱quiḵoy̱ yuma̱ laktáxtut. Huá̱ xpaḻacata liḻaclatay̱akoḻh, chu̱
huá̱ lia̱kchakxkoḻh yama̱ “tlanca chíhuix huaṉtu̱ lia̱kchakxnancán”. 33 Chu̱ na̱ antiyá̱ c-
Liḵalhtahuaka̱ chuná̱ tatzoktahuilaniṯ: “Antá̱ c-xacac̱hiquiṉ Sión quit nacmacamín cha-̱
tum huaṉti ̱naliṯaxtuy la̱ aktum tlanca chíhuix, huam̱pi ̱ lhu̱hua̱ nalia̱kchakxnantay̱akoy̱,
chu̱ lhu̱hua̱ natalic̱aṯalakoy̱ caṯiyatna. Huam̱pi ̱ huaṉti ̱ nalip̱aẖuankoy̱ xlic̱aṉa̱ pi ̱ ni ̱ caj
catiliṯamam̱ax̱aniḵoḻh aḻis̱taḻh.”

10
1Nataḻaníṉ, xlic̱aṉa̱ lip̱uhuánquinacú, chu̱ quioración tu̱ ankalhíṉ csquiniyDios xpaḻa-

cata Israel, hua̱ yumá̱ pi ̱ xlip̱acs israelitas xlakmax̱tukoḻh xlis̱tacnacán c-xlacatiṉ Dios.
2 Mas̱qui xlic̱aṉa̱ luhua tlaṉ xaclic̱hihuiṉankoḻh pi ̱ lhu̱hua judíos liẖuana̱ litzaksamaḵó̱
xlacán pi ̱ lacuan chixcuhuíṉ naliṯaxtukoy̱ c-xlacatiṉ Dios, huam̱pi ̱ xlip̱acs huaṉtu̱
litzaksamaḵó,̱ ni ̱ liẖuana̱ akataḵskoy̱ laṉtla̱ Dios lacasquín calip̱aẖuankoḻh. 3 Sam̱pi ̱ ni ̱
akataḵskoṉiṯ pi ̱ xmaṉ hua̱ Dios huaṉti ̱ tlaṉ xalaktaxtún lim̱ax̱tukoy̱ maklaḵalhiṉaniṉ
chixcuhuíṉ xtac̱huná̱ la̱ niaḻh tú̱ lacleṉkoy̱ c-xlacatíṉ, pus huá̱ xpaḻacata, chunacú̱ xlacán
maṉ fuerza̱ tlahuanikoy̱ liṯzaksakoy̱ natlahuakoy̱ lacuan tatlahu laquim̱pi ̱ lacuan chix-
cuhuíṉ naliṯasiyukoy̱, chu̱ chuná̱ nalakmax̱tukoy̱ xlis̱tacnacán c-xlacatiṉ Dios. 4 Sam̱pi ̱
huata Cristo tlaṉ namax̱quiḵoy̱ judíos tu̱ putzakoy̱ acxni ̱tzaksakoy̱ maḵantaxtiḵoy̱ yama̱
xamakaṉ xlim̱ap̱aksiṉ Moisés, sam̱pi ̱ xlip̱acs huaṉti ̱ caṉajlakoy̱ pi ̱ Cristo lacxapanikoṉiṯ
xtalaḵalhiṉcán, chu̱ chuná̱ xalaktaxtún lim̱ax̱tukoḻh la̱ ti ̱ niaḻh tú̱ lacleṉkoy̱ c-xlacatiṉ
Dios, pus xlacán niaḻh luhua xafuerza nalitzaksakoy̱ namaḵantaxtiḵoy̱ huaṉtu̱ huan
xlim̱ap̱aksiṉ Moisés laquim̱pi ̱ chuná̱ nakalhiḵoy̱ laktáxtut.

5 Yama̱ chixcú̱ huaṉti ̱ akstiṯum namaḵantaxtiḵoy̱ c-xlatámaṯ xlip̱acs xlim̱ap̱aksiṉ
Dios xlic̱aṉa̱ pi ̱ chuná̱ xlim̱ax̱tukoḻh la̱ xalaktaxtún huaṉti ̱ niṯú̱ kalhiy̱ xtalaḵalhíṉ,
sam̱pi ̱Moisés chuná̱ nam̱á̱ títzokli ̱c-xlim̱ap̱aksíṉ: “Yamá̱ huaṉti ̱ liẖuana̱ namaḵantaxtiy̱
xlip̱acs huaṉtu̱ huan c-xlim̱ap̱aksiṉ Dios, xlic̱aṉa̱ pi ̱ nalakmax̱tuy xlis̱tacna.” 6 Huam̱pi ̱
cumu niṯí ̱ lay akstiṯum namaḵantaxtiy̱, huata chuná̱ tatzoktahuilaniṯ c-Liḵalhtahuaka̱
xpaḻacata laṉtla̱ Dios quincaḻacxapaniyáṉ quintalaḵalhiṉcán, chu̱ chuná̱ xalaktaxtún
quincaḻim̱ax̱tuyáṉ c-xlacatíṉ caj xpaḻacata̱ pi ̱quin maṯlaṉiy̱aẖu xmaṯzankaṉanica quin-
talaḵalhíṉ huaṉtu̱ maḻacnu̱y: “Ni ̱ capúhuanti ̱ pala xlacasquinca natlahuaya̱ huaṉtu̱

tuhua,̱ xtac̱huná̱ pala napina̱ c-akapú̱n, chu̱ antá̱ naputzaya̱ Cristo laquim̱pi ̱ natac̱tay,
chu̱ nalakmax̱tuyáṉ, 7 usuchí ̱ antá̱ napina̱ caḻiṉíṉ, chu̱ antá̱ naputzaya, sam̱pi ̱ xlá̱ aya
lakastakuananiṯ, niaḻh antá̱ huí.̱” 8 Xlic̱aṉa̱ pi ̱ ni ̱ xlacasquinca̱ pala mákat naputzaya̱
laṉtla̱ tlaṉ nalakmax̱tuya̱ miḻis̱tacna, sam̱pi ̱ chuná̱ huampalay: “Xlic̱aṉa̱ pi ̱ hua̱ yama̱
xtachihuiṉ Dios luhua lacatzú̱ lakchiniṯán, sam̱pi ̱ antá̱ kalhiy̱a̱ c-minquilhni, chu̱ huí ̱ c-
minacú̱.” Quit lacatancs cuaniyáṉ pi ̱hua̱ yuma̱ tachihuíṉ huaṉtu̱ luhua quilic̱aṉajlatcán
sam̱pi ̱ huatiya̱ xtachihuiṉ Dios huaṉtu̱ quin clia̱kchihuiṉamaẖu. 9 Sam̱pi ̱ lapi ̱ hua̱
minquilhni ̱ lim̱aḻuloka̱ pi ̱ hua̱ Cristo Mimpu̱chiná tlahuaya, chu̱ c-minacú̱ caṉajlaya̱ pi ̱
xlic̱aṉa̱ Dios maḻakastakuániḻh caḻiṉíṉ, pus chuná tlaṉ nataḵsa̱ xlaktaxtut milis̱tacna̱ c-
xlacatiṉ Dios. 10 Sam̱pi ̱ talacasquín pi ̱ hua̱ minacú̱ nalic̱aṉajlaya̱ huaṉtu̱ Dios maḻacnu̱y
laquim̱pi ̱ xlá̱ xalaktaxtún nalim̱ax̱tuyáṉ xtac̱huná̱ la̱ niaḻh tú̱ laclip̱ina̱ c-xlacatíṉ, chu̱
minquilhni ̱ nalim̱aḻuloka̱ pi ̱ xmaṉ hua̱ Jesucristo huaṉti ̱ tlaṉ lakmax̱tunán, laquim̱pi ̱
chuná̱ tlaṉ nakalhiy̱a̱ laktáxtut xpaḻacata mintalaḵalhíṉ.

11 Xaẖuachí ̱ antá̱ c-Liḵalhtahuaka̱ chuná̱ tatzokniṯ: “Xlip̱acs huaṉti ̱ nalip̱aẖuán
Quimpu̱chinacán, chu̱ nacaṉajlaniy xtamaḻacnú̱n, niṯú̱ caj naliṯamax̱aniy̱ aḻis̱taḻh tu̱
tlahuaniṯ.” 12 Xlá̱ acxtum lim̱acaṉkoy̱ pacs tachixcuhuíṯat, chuná̱ huaṉti ̱ judíos
cumu la̱ ti ̱ ni ̱ judíos; sam̱pi ̱ xlic̱aṉa̱ pi ̱ caj xmaṉ hua̱ chaṯum Quimpu̱chinacán,
huaṉti ̱ nalip̱aẖuanaẖu, chu̱ xlic̱aṉa̱ luhua tlanca xtalakalhamáṉ max̱quiḵoy̱ huaṉti ̱
nasquinikoy̱ xtamaktay̱. 13 Sam̱pi ̱ c-Liḵalhtahuaka̱ chuná̱ huan: “Xlip̱acs catiẖuá̱
huaṉti ̱ naquilhanilacaṉkoy̱ Quimpu̱chinacán, nasquinikoy̱ liṯláṉ pi ̱ calakalhamankoḻh,
xlic̱aṉa̱ pi ̱ nalakalhamankoy̱, chu̱ nalakmax̱tunikoy̱ xlis̱tacnacán.” 14 Huam̱pi ̱ ¿láṉtla̱
nalim̱aa̱katzankaḵoy̱ pi ̱ calakalhamankoḻh yamá̱ huaṉti ̱ ni ̱ lip̱aẖuankoṉiṯ? Chu̱ ¿láṉtla̱
nalip̱aẖuankoy̱ lapi ̱ ni ̱ aḵaxmatkoy̱ yama̱ lip̱ax̱uhu xtamac̱atziṉiṉ Jesús tu̱ mas̱tay̱
laktáxtut? Chu̱ ¿láṉtla̱ chú̱ nakaxmatkoy̱ lapi ̱ ni ̱ aḻia̱kchihuiṉancán? 15 Na̱ chuna
liṯum, ¿láṉtla̱ chú̱ naancán lia̱kchihuiṉancán xtachihuiṉ Jesús lapi ̱ niṯí ̱ maḻakachaḵoc̱a̱
pi ̱ caankoḻh lia̱kchihuiṉankoy̱? Huá̱ xpaḻacata, c-Liḵalhtahuaka̱ chuná̱ tatzokniṯ: “Caṉa̱
lip̱ax̱uhu tasiyukoy̱ acxni ̱ chinkoy̱ huaṉti ̱ minkoy̱ lia̱kchihuiṉankoy̱ yama̱ lip̱ax̱uhu
tamac̱atziṉíṉ huaṉtu̱ mas̱tay̱ laktáxtut.” 16 Huam̱pi ̱ mas̱qui lia̱kchihuiṉamac̱a̱ yama̱
lip̱ax̱uhu tachihuíṉ huaṉtu̱ mas̱tay̱ laktáxtut, ni ̱ lhu̱hua̱ huaṉti ̱ caṉajlakoṉiṯ, chu̱ chuná̱
kantaxtuma̱ huaṉtu̱ xamakaṉ quilhtamacú̱ tihua̱ profeta Isaías acxni ̱ chuná̱ huánilh
Dios: “Quimpu̱chinacan Dios, laṉtla̱ clic̱hihuiṉán mintachihuíṉ luhua lhu̱hua̱ huaṉti ̱ ni ̱
caṉajlaputunkoy̱.” 17 Chuná̱ pi ̱ hua̱ tacaṉajla, huá̱ huix naliḵalhiy̱a̱ laṉtla̱ nakaxpata, tu̱
nakaxpata̱ xtachihuiṉ Dios.

18Huam̱pi ̱ ccaẖuaniyáṉ: ¿Tú̱ pala aḵaxmatkoy̱? ¿Tú̱ huan ni ̱ chuná? Kaxmatkoṉiṯtá,
sam̱pi ̱ c-Liḵalhtahuaka chuná̱ huan:
“Xlic̱aṯlanca caṯiyatna̱ taḵahuaniṉiṯ xtamac̱atziṉiṉcán
chu̱ hua̱ xtachihuiṉcán, chaṉiṯtá̱ hasta c-xliḵatsputni caṯuxáẖuat.”
19Huam̱pi ̱ caj laṉtla̱ chú̱ quit cpuhuán: ¿Tú̱ akataḵskoṉiṯ cahuá̱ yama̱ judíos laṉtla̱ Dios
max̱quip̱utunkoy̱ xlaktaxtut xlis̱tacnacán? Quit cpuhuán pi ̱ pacs catziḵoy̱, sam̱pi ̱ hasta
makas̱a quilhtamacú̱ kolutziṉ Moisés timac̱atziṉiḵoḻh tu̱ xuaniputunkoy̱ Dios, chuná̱
huanikoḻh:
“Laquim̱pi ̱huixín judíos nataskahuiniyáṯit, namín quilhtamacú̱ acxni ̱nacmas̱iyuy laṉtla̱

na̱ cpax̱quiḵoy̱ xlip̱acs yamá̱ huaṉti ̱huixín ni ̱ucxilhputunkoy̱áṯit;
chu̱ na̱ chuná̱ yamá̱ huaṉti ̱huixín puhuanikoy̱áṯit pi ̱niṯú̱ akataḵsmaḵó,̱
pacs naclakalhamankoy̱ laquim̱pi ̱ chuná̱ lip̱ec̱ua̱ nalis̱iṯziṉiyáṯit.”
20 Na̱ chuná̱ Isaías, luhua liẖuana̱ timas̱íyulh xtalacapas̱tacni Dios acxni ̱ chuná̱ títzokli ̱
c-xlibro:
“Yamá̱ huaṉti ̱ni ̱ xquimputzamaḵó̱ laquim̱pi ̱naquilip̱aẖuankoy̱,
huata xlacán lacapala̱ quintaḵskoṉiṯ;
chu̱ yamá̱ huaṉti ̱ni ̱ xkalhasquiniṉamaḵó̱ laquim̱pi ̱naquilakapaskoy̱ xatí ̱ luhua quit,
huata huá̱ cmas̱iyunikoḻh quintalacapas̱tacni.”

21Huam̱pi ̱acxni ̱Dios lic̱hihuiṉankoy̱ yamá̱ huaṉti ̱judíos, chuná̱ huá̱ xpaḻacatacán: “Quit
tantacú̱, chu̱ tantascaca̱ clakstonknikoḻh quimacán laṉtla̱ xactac̱hihuiṉanputunkoy̱ pi ̱
catalakaspittay̱akoḻh, chu̱ caquilip̱aẖuampalakoḻh yuma̱ tachixcuhuíṯat huaṉti ̱quit maṉ
xaclacsackoṉiṯ, huam̱pi ̱xlacán caj tatlancaṉiḵoy̱, chu̱ ni ̱ kaxmatputunkoy̱.”

11
Ni ̱ xlip̱acs judíos laktzanka̱ko̱niṯ

1Huí ̱ ti ̱ tlaṉ napuhuán caj xpaḻacata huaṉtu̱ quit ccaẖuanimáṉ: ¿Entonces Dios mak-
tum pi ̱ lakmakankoṉiṯ yama̱ xlakskataṉ israelitas? ¡Ni ̱ chuná̱ xlá, niṯú̱ lakmakamaḵoc̱a!̱
Huá̱ chuná̱ cliẖuán sam̱pi ̱ niṯú̱ quilakmakama̱ quit, na̱ liI̱srael quit. Quit xquilhtzucut
xamakaṉ Abrahamna̱ chuná̱ la̱ catiẖua̱ israelita. Hua̱ laṉtla̱ quintucuhuiní, huá̱ cliḵalhiy̱
sampi ̱ quit xquilhtzúcut yama̱ xamakaṉ xkahuasa Israel xuanicán Benjamín. 2 Dios
niṯú̱ lakmakankoṉiṯ judíos, sam̱pi ̱ hasta xamakaṉ quilhtamacú̱ Dios huá̱ lim̱aṯanujkoḻh
laquim̱pi ̱ xlacán luhua xatalacsacni cscujnín naliṯaxtukoy̱, chu̱ hasta caḻaṉchuj quilhta-
macú̱ chunacú̱ lim̱ax̱tukoy̱. Xaẖuachí ̱ calacapas̱táctit huaṉtu̱ tatzokniṯ c-Liḵalhtahuaka̱
caj xpaḻacata yama̱ quilhtamacú̱ acxni ̱ profeta Elías caṯalip̱uhuáṉ xakatliḻacam̱a xDios,
xmaḻaksiyumaḵó̱ yama̱ judíos xala c-Israel, chuná̱ xquilhanima:̱ 3 “Quimpu̱chinacan
Dios, yuma̱ laclix̱cajnit quinatac̱hiquiṉ judíos makniḵoṉiṯ yama̱ profetas huaṉti ̱ huix
xmacatankoṉiṯa, na̱ lactilhkoḻh mialtar antaṉi ̱ clhcuyucán lim̱aj̱iníṉ acxni ̱ lakataquilh-
pu̱tacana; aẖuatá̱ cacstutamakaxtakniṯ, huam̱pi ̱ juerza̱ quimputzastaḻamaḵó̱ laquim̱pi ̱
naquimakniḵoy̱.” 4 Huam̱pi ̱ huata Dios chuná̱ huánilh: “Ni ̱ pacs aktzankaṯay̱akoṉiṯ la̱
huix puhuámpaṯ, sam̱pi ̱ huilakó̱ aktujun miḻh judíos huaṉti ̱ akstiṯum quilip̱aẖuankoy̱,
chu̱ ni ̱ pala maktum aḻakatatzokostakoṉiṯ caj xatatlahuamakxtu xdioscán huanican
Baal.” 5Na̱ chuná̱ hasta laṉchuj quilhtamacú̱, Dios lacsackoṉiṯ makapitziṉ judíos, mas̱qui
caj tzinú̱, huaṉti ̱ lacsackoṉiṯ nalakmax̱tukoy̱ huam̱pi ̱ caj xpaḻacata̱ pi ̱ lip̱aẖuankoy̱ chu̱
xtalakalhamáṉ mas̱qui liḻaktaxtukoṉiṯ. 6 Xlic̱aṉa̱ pi ̱mas̱qui lakalhamankoḻh huá̱ chuná̱
liṯláhualh sam̱pi ̱ Dios tlaṉ catziy̱, chu̱ ni ̱ huá̱ liḻakmax̱tukoḻh cumu pala caj tú̱ ya̱ tlaṉ
tatlahu maḵantaxtiḵoḻh; lapi ̱ huá̱ xliḻakmax̱tukoḻh niṯú̱ cahuá̱ xtápalh mas̱qui Dios
xuanikoḻh pi ̱ caj xpaḻacata xtalakalhamáṉ lakmax̱tukoy̱ tachixcuhuíṯat.

7 Pus cumu caj tzinú̱ huaṉti ̱ lip̱aẖuankoy̱ Jesús, ¿tú̱ cahuá̱ luhua akspulakoḻh a-̱
makapitziṉ judíos? Pus huá̱ chuná̱ quiḻiṯaxtunikoḻh sam̱pi ̱ judíos ankalhíṉ tzaksamaḵó̱
liẖuana̱ namaḵantaxtiḵoy̱ huaṉtu̱ xpuhuankoy̱ pi ̱ akstiṯum naliḻaktax̱tukoy̱ c-xlacatiṉ
Dios, huam̱pi ̱niucxni ̱lalhmaḻulokkoḻh pi ̱lakchaṉkoḻh laṉtla̱ xlic̱aṉa̱ nalakmax̱tukoc̱án c-
xlacatíṉ. Huam̱pi ̱huaṉti ̱Dios lacsackoṉiṯ xlic̱aṉa̱ pi ̱nalakmax̱tukoc̱án sam̱pi ̱caṉajlakoḻh
xlip̱acs huaṉtu̱ Dios maḻacnu̱y. Huam̱pi ̱ huaṉti ̱ xacstucán litzaksakoy̱ lakmax̱tukoy̱
xlis̱tacnacán, chu̱ lakmakán xtalakalhamaṉ Dios, xlacán caj liẖuacá̱ aktzankaṯay̱amaḵó.̱
8 Xaẖuachí ̱ aya chuná̱ tatzoktahuilaniṯ c-Liḵalhtahuaka̱ caj xpaḻacatacán: “Dios huá̱
lim̱akaxtakkoḻh laquim̱pi ̱ caaktzankaḵoḻh, sam̱pi ̱ ni ̱ xkaxmatkoy̱. Mas̱qui kalhiḵoy̱
xlakastapucán, huam̱pi ̱ ni ̱ tancs liḻacahuaṉankoy̱, kalhiḵoy̱ xtakaṉcán, huam̱pi ̱ ni ̱ liḵax-
matkoy̱ huaṉtu̱ tlaṉ tachihuíṉ, chu̱ hasta laṉchuj quilhtamacú̱ lhu̱hua̱ lamaḵó̱ huaṉti ̱
chuná̱ lic̱atziḵoy̱.” 9Rey David na̱ chuná̱ tilic̱hihuiṉankoḻh:
“Yuma̱ kama̱ xtahuay̱cán, chu̱ am̱akapitziṉ talakalhamáṉ tu̱ max̱quiḵoc̱a,̱ calia̱ktzanka-̱

tay̱akoḻh lapi ̱ chuná̱ lacasquinkoy̱,
chu̱ xtac̱huná̱ xlia̱kchakxnicán caquiṯaxtunikoḻh antaṉi ̱namap̱aṯiṉiḵoc̱án.
10 Chu̱ maktum pi ̱ calakapoklhuanankoḻh xlakastapucán, chu̱ niaḻh caliḻacahuaṉankoḻh,
na̱ chuná̱ cstip̱u̱ncán, niucxnicú̱ camaj̱axakoḻh, chu̱ ankalhíṉ cacucaleṉkoḻh xlip̱acs

huaṉtu̱ lix̱cájnit tlahuakoy̱.”
Dios pacs lakma̱xtuputunko̱y tachixcuhuíṯat ma̱squi hua̱nti ̱ ni ̱ judíos

11 Lakachuníṉ cpuhuán: Acxni ̱ judíos lakmakankoḻh xtalakalhamaṉ Dios huaṉ-
tu̱ maḻacnu̱nikoḻh, ¿pi ̱ maktum cahuá̱ aktzankaṯay̱akoḻh, chu̱ niaḻh lay catilaktala-
catzuhuiḵoḻh? ¡Ni ̱ chuná̱ catílalh! Sam̱pi ̱ acxni ̱ judíos kalhakaxmatmakankoḻh Dios,

chu̱ ni ̱ xcaṉajlaniputunkoy̱, huá̱ tlaṉ liṯaxtunikoḻh xaakmakat chixcuhuíṉ huaṉti ̱ ni ̱
judíos sam̱pi ̱ chuná̱ quiḻic̱atziḵoḻh pi ̱ xlacán na̱ lakchaṉkoy̱ yama̱ laktáxtut c-xlacatiṉ
Dios huaṉtu̱ judíos lakmakankoṉiṯ; huam̱pi ̱ chuná̱ quiṯaxtuniṯ laquim̱pi ̱ judíos nalak-
catzankoy̱ huaṉtu̱ makatzankaḵoṉiṯ. 12 Pus lapi ̱ yama̱ tlanca xtalaḵalhiṉcan judíos
huaṉtu̱ liḻaktzankaṯay̱akoḻh, luhua xlic̱aṉa̱ tlaṉ maktay̱akoḻh xlip̱acs xala caṯuxáẖuat
huaṉti ̱ ni ̱ judíos, pus pala caj liẖuana̱ nalacapas̱tacaẖu xlic̱aṉa̱ pi ̱ luhua tlak liẖuaca
tlaṉ namaktay̱akoy̱ xlip̱acs tachixcuhuíṯat xala caṯuxáẖuat acxni ̱xlip̱acs judíos am̱aktum
natzucukoy̱ lip̱aẖuankoy̱ Dios, chu̱ maṯlaṉiḵoy̱ laktáxtut huaṉtu̱ xlá̱ maḻacnu̱nikoy̱.

13 Huam̱pi ̱ huí ̱ aktum tachihuíṉ huaṉtu̱ quit cliṯaḵalhchihuiṉamputunáṉ xlip̱acs
huixín huaṉti ̱ ni ̱ judíos. Huixín catziy̱áṯit pi ̱ Dios quilacsacniṯ, chu̱ quimaḻakachaṉiṯ
laquim̱pi ̱ luhua huixín huaṉti ̱ naccaḻia̱kchihuiṉaniyáṉ xtachihuiṉ Jesús, chu̱ quit tancs
cmaḵantaxtip̱utún huaṉtu̱ quilim̱as̱cujumac̱a.̱ 14 Xaẖuachí ̱ huá̱ chuná̱ ccaḻiṯaḵalhchi-
huiṉamáṉ laquim̱pi ̱ yama̱ judíos huaṉti ̱ quinatac̱hiquíṉ naucxilhkoy̱ laṉtla̱ lip̱ax̱-
uhuayáṯit xtalakalhamaṉ Dios c-milatamaṯcán, chu̱ xlacán na̱ nalakcatzankoy̱ huaṉtu̱
makatzankaḵoṉiṯ, chu̱ nacam̱acastaḻayáṉ laquim̱pi ̱ na̱ nalakmax̱tukoy̱ xlis̱tacnacán c-
xlacatiṉ Dios xtac̱huná̱ la̱ huixín caḻakmax̱tucántit.

15 Sam̱pi ̱ lapi ̱ caj huá̱ xpaḻacata̱ pi ̱ Dios lakmakankoḻh judíos, quiṯáxtulh pi ̱ xlip̱acs
huaṉti ̱ ni ̱ judíos chú̱ tlaṉ laktalacatzuhuiḵoy̱ Dios laquim̱pi ̱ nalakalhamankoy̱, ¿láṉt-
la̱ chiṉchu̱ naquiṯaxtuy acxni ̱ yama̱ judíos nalaktalacatzuhuip̱alakoy̱ Dios, chu̱ xlá̱
nalakalhamankoy̱? ¡Xtac̱huná̱ naquiṯaxtuy pala xlakastakuanankoḻh caḻiṉíṉ! 16 Lapi ̱
Dios lácsacli ̱ yama̱ xapu̱lh judío Abraham laquim̱pi ̱ nalakalhamán, yumá̱ quiṯaxtuy pi ̱
xlip̱acs xquilhtzúcut na̱ nalakchaṉkoy̱ yama̱ xtalakalhamáṉ. Luhua xtac̱huná̱ quiṯaxtuy
la̱ acxni ̱ huilic̱án pu̱lactum kax̱i ̱ xla harina, pala huaṉtu̱ pu̱lh tlahuacán xacaxtalaṉchu̱
lis̱aẖuanicán Dios, pus xlip̱acs am̱akapitziṉ caxtalaṉchu̱ huaṉtu̱ liṯlahuacán yuma̱
squítit, quiṯaxtuy pi ̱ na̱ xasaṉtujlani; na̱ chuna liṯum pala xtankaxeḵ akatum quihui
lis̱aẖuanicaniṯ Dios, pus quiṯaxtuy pi ̱ xlip̱acs xmakxpaṉíṉ na̱ xasaṉtujlani ̱ c-xlacatiṉ
Dios.

17Makapitziṉ xmakxpaṉiṉ yuma̱ xatlaṉ quihui olivo huaṉti ̱luhua antá̱ xpulhniṯ paka-
caa̱ctiḵoc̱a,̱ chu̱ antá̱ chú̱ huixín huaṉti ̱ ni ̱ judíos xpu̱xokocán huaṉtu̱ pakacaa̱ctiḵoc̱a.̱
Sam̱pi ̱huixín caj xachunata quihui olivo xuaniṯántit, huam̱pi ̱cumu aya cac̱uchic̱aniṯán-
tit, chú̱ huixín lip̱ax̱uhuayáṯit sam̱pi ̱tlaṉ liḻatapay̱áṯit huaṉtu̱ liḻama̱ yama̱ xatlaṉ quihui
olivo. 18Huam̱pi ̱mas̱qui caḻakalhamancaniṯántit, ni ̱capuhuántit huixín huaṉti ̱ni ̱ judíos
pala aṯzinú̱ lacuan huixín ni ̱ xahua̱ huaṉti ̱ luhua judíos, ti ̱ ccaḻim̱ax̱tuyáṉ xtac̱huná̱
xmakxpaṉiṉ xaquihui olivo. Huam̱pi ̱ pala xamaktum napuhuanáṯit pi ̱ huixín aṯzinu̱
lactalip̱aẖu, liẖuana̱ calacapas̱táctit pala huixín max̱quip̱áṯit huaṉtu̱ naliḻatamay̱ yuma̱
xatlaṉ tachanáṉ antaṉi ̱ chú̱ maktapaksiy̱áṯit, sam̱pi ̱ xlic̱aṉa̱ pi ̱ hua̱ yama̱ xtankaxeḵa
xatlaṉ olivo cam̱ax̱quim̱áṉ liṯlihuaka, chu̱ latámaṯ laquim̱pi ̱ tlaṉ nalatapay̱áṯit.

19Usu xamaktum max̱ huí ̱ chaṯum huixín ti ̱ puhuámpaṯ: “Xlic̱aṉa̱ xlá̱ huaṉtu̱ huana,
huam̱pi ̱max̱ Dios huá̱ liḻakmakankoḻh yama̱ judíos huaṉti ̱xliṯaxtukoy̱ xtac̱huná̱ xaxlic̱a-̱
na̱ xmakxpaṉiṉ olivo quihui, caj hua̱ laquim̱pi ̱huij nahuán antaṉi ̱quin injertar naquin-
caḻiṯlahuacanáṉ xpu̱xokocán.” 20 Luhua cuiṉtaj catláhualh huaṉti ̱ chuná̱ puhuán, sam̱pi ̱
huá̱ lip̱akacaa̱ctic̱a̱ xmakxpaṉiṉ xatlaṉ olivo pi ̱ni ̱ kaxmatkoḻh huaṉtu̱ xlim̱ap̱aksiḵoc̱án,
chu̱ ni ̱caṉajlakoḻh huaṉtu̱ xmaḻacnu̱nikoc̱án; chu̱ antá̱ chu̱ huixín injertar caṯlahuacántit
sam̱pi ̱ caṉajlayáṯit huaṉtu̱ Dios maḻacnu̱y, huata tu̱ cuaniyáṉ pi ̱ fuerza̱ calacapuhuani ̱
ni ̱ xahua̱ pala xamaktum namap̱aṉu̱palacana. 21 Huá̱ chuná̱ ccaḻiẖuaniyáṉ, sam̱pi ̱ lapi ̱
Dios ni ̱ lakcatzankoḻh, chu̱ pakacaa̱ctiḵoḻh xmakxpaṉiṉ xatlaṉ olivo huaṉtu̱ luhua maṉ
xchaniṯ, ¿pi ̱ liẖuacá̱ chú̱ huixín nacaḻakcatzanáṉ cumu caj xachunata xaquihui olivo xu-
aniṯántit, chu̱ hasta aḻis̱taḻh injertar caṯlahuacántit? 22Xlic̱aṉa̱ luhua cuiṉtaj catlahuátit,
mas̱qui xlic̱aṉa̱ puhuanaẖu pi ̱Dios luhua tlaṉ catziy̱, chu̱ lakalhamankoy̱ tachixcuhuíṯat,
huam̱pi ̱ na̱ ni ̱ maṯzankaṉanikoy̱ huaṉti ̱ kalhakaxmatmakankoy̱. Sam̱pi ̱ xlic̱aṉa̱ pi ̱ ni ̱
maṯzankaṉanikoy̱ huata namap̱aṯiṉiḵoy̱ judíos huaṉti ̱ ni ̱ caṉajlakoy̱ laktáxtut huaṉ-
tu̱ maḻacnu̱nikoy̱. Huam̱pi ̱ huata huixín huaṉti ̱ ni ̱ judíos, chu̱ huaṉti ̱ caṉajlayáṯit,

caḻakalhamaniṯán. Cumu huixín aya cam̱aṯzankaṉaniniṯán, huaṉtu̱ akstiṯum calatapáṯit
xtac̱huná̱ ti ̱ xlic̱aṉa̱ pax̱catcatziṉiy xtalakalhamáṉ, sam̱pi ̱ pala ni ̱ chuna nalatapay̱áṯit,
tancs cacatzíṯit pi ̱nacac̱aa̱ctip̱alayáṉ c-xquihui. 23Huam̱pi ̱na̱ luhua milic̱atziṯcán yumá̱
pi ̱ lapi ̱ hua̱ judíos xtzucupalakoḻh lip̱aẖuakoy̱ Dios, chu̱ xcaṉajlakoḻh huaṉtu̱ maḻacnu̱y,
xlá̱ tuncán xmax̱quiḵoḻh quilhtamacú̱ naliṯaxtukoy̱ xlakskatáṉ, chu̱ antá̱ injertar xt-
lahuapalakoḻh c-xmakxpaṉ xatlaṉ olivo. Sam̱pi ̱ Dios kalhiy̱ liṯlihuaka̱ namap̱aṉu̱y, chu̱
nayaẖuapalay antaṉi ̱ xapu̱lh xtaṯaquilhastuckoy̱ quihui. 24 Lapi ̱huixín huaṉti ̱ni ̱ judíos,
Dios tlaṉ caṯlahuán, chu̱ caq̱uiṯiyán c-xakán caj xachunata olivo laquim̱pi ̱nacaṯlahuayáṉ
c-xatlaṉ olivo, ¿pi ̱ ni ̱ xaliẖuaca̱ lacapala̱ catilakalhamampalakoḻh judíos, chu̱ injertar
xtlahuapalakoḻh antaṉi ̱ xlacán xapu̱lh xlic̱aṉa̱ xtapaksiḵoy̱?

Nalakchá̱n quilhtamacú̱ acxni ̱ xlip̱acs judíos nia̱lh nalakmakanko̱y akapu̱táxtut tu̱ ma̱sta̱y
Jesús

25 Nataḻaníṉ, tzeḵ huí ̱ pu̱lactum xtaluloktat Dios huaṉtu̱ quit clacasquín nacatziy̱áṯit
laṉtla̱ xlá̱ lhcaẖuiliṉiṯ xpaḻacatacan judíos, laquim̱pi ̱ huixín ni ̱ luhua lactalip̱aẖu naca-̱
makcatzic̱anáṯit ni ̱xahua̱ judíos. Tama̱ israelitas laṉchú̱ lakmakamaḵó̱ laktáxtut huaṉtu̱
Dios maḻacnu̱nikoy̱, huam̱pi ̱ xmaṉ huá̱ chuná̱ nalakoy̱ hasta acxni ̱ yama̱ quilhtamacú̱
nalakcháṉ laṉtla̱ natakatziḵoy̱ xlip̱acs yamá̱ huaṉti ̱ni ̱judíos huaṉti ̱Dios lhcaẖuiliṉiṯ nal-
ip̱aẖuankoy̱ Jesús. 26Acxni ̱ chuná̱ nakantaxtukoy̱, tancs ccaẖuaniyáṉ pi ̱ acxnicú̱ xlip̱acs
israelitas nakalhiḵoy̱ laktáxtut huaṉtu̱ chú̱ lakmakankoy̱, sam̱pi ̱ antá̱ c-Liḵalhtahuaka̱
chuná̱ tatzokniṯ:
“Antá̱ c-xtiyatcan judíos tu̱ na̱ huanicán Sión nataxtuyac̱há̱ chaṯum ti ̱nalakmax̱tukoy̱ ti ̱

xala c-Israel,
huaṉti ̱ namap̱aṉu̱nikoy̱ xlip̱acs xalix̱cajnit xtalacapas̱tacnicán huaṉtu̱ kalhiḵoy̱ xquil-

htzucut xamakaṉ koḻutziṉ Jacob.
27Acxni ̱quit nacmaṯzankaṉanikoy̱ xlip̱acs xtalaḵalhiṉcán,
tancs nataluloka̱ pi ̱quit ctaṯlahuakoṉiṯ nahuán aktum xasas̱ti talaccax̱lán.”

28 Tama̱ judíos luhua lip̱ec̱ua̱ lacataq̱uiḵoy̱ Dios laṉtla̱ niṯú̱ liu̱cxilhkoy̱ laktáxtut
huaṉtu̱ maḻacnu̱nikoy̱, huam̱pi ̱xlim̱akua chuná̱ lakoy̱ Dios lacasquiniṯ pi ̱nacaḻakchaṉáṉ
huixín tachihuíṉ tu̱ mas̱tay̱ laktáxtut. Huam̱pi ̱ Dios chunacu pax̱quiḵoy̱ judíos, chu̱
ankalhíṉ nalakalhamankoy̱ caj xpaḻacata̱ tu̱ maḻacnu̱nikoṉiṯanchá̱ xalakmakaṉ xnat-
laṯnacán Abraham, Isaac, chu̱ Jacob. 29 Sam̱pi ̱ milic̱atziṯcán pi ̱ huaṉtu̱ Dios mas̱tay̱,
niaḻhmaklhtiṉán, chu̱ ni ̱lakcatzalacáṉ, chu̱ xlip̱acs huaṉti ̱maḻacnu̱niṯ nalakalhamankoy̱
chunacú̱ tasanimaḵó̱ calaktalacatzuhuiḵoḻh. 30 Laṉtla̱ minchatá̱ makaṉ quilhtamacú̱
huixín huaṉti ̱ ni ̱ judíos caj xkalhakaxpatmakampáṯit huaṉtu̱ Dios xcaḻim̱ap̱aksiy̱áṉ,
huam̱pi ̱ acxni ̱ milh Cristo yama̱ judíos huaṉti ̱ kalhakaxmatmakankoy̱ laṉtla̱ ni ̱ maṯ-
laṉiḵoy̱ laktáxtut huaṉtu̱ maḻacnu̱y, huá̱ xpaḻacata̱ chú̱ huixín caḻiḻakalhamaniṯán sam̱pi ̱
maṯlaṉiy̱áṯit tama̱ laktáxtut. 31 Xlic̱aṉa̱ pi ̱ tama̱ judíos laṉchú̱ kalhakaxmatmakamaḵó̱
Dios, huam̱pi ̱ acxni ̱ chuná̱ tlahuamaḵó̱ tlaṉ liṯáxtulh laṉtla̱ Dios namas̱iyuy pi ̱ xlic̱aṉa̱
caḻakalhamanáṉ mas̱qui huixín huaṉti ̱ ni ̱ judíos xtac̱huná̱ la̱ lakalhamamputunkoy̱
judíos. 32 Dios lacasquín pi ̱ xlip̱acs tachixcuhuíṯat nacatziy̱aẖu pi ̱ lim̱acxtum lac-
tucxyaẖuaniṯahu xlim̱ap̱aksíṉ, chuná̱ la̱ ti ̱ judíos, chu̱ ni ̱ judíos, laquim̱pi ̱ chú̱ aḻis̱taḻh
nalakanaẖu laquim̱pi ̱ lacxtum naquincaḻakalhamapalayáṉ.

33 ¿Tí ̱ cahuá̱ tlaṉ namaḻakchaṉiy̱ xtac̱huná̱ Dios laquim̱pi ̱ nacatziy̱ huaṉtu̱ xlá̱ lakpu̱t-
lakahuiliṉiṯ, chu̱ laṉtla̱ kalhiy̱ tlanca xtalakalhamáṉ, xaẖua̱ laṉtla̱ ni ̱ anán xtamactat
xtastácat? ¿Tí ̱ cahuá̱ naakataḵsa,̱ chu̱ nacatziy̱ xatú̱ xpaḻacata liṯlahuay huaṉtu̱ tlahua-
ma?̱ 34 Ni ̱ pala chaṯum catziy̱ huaṉtu̱ Dios lacapas̱tacma.̱ ¿Tí ̱ cahuá̱ tlaṉ nastacyaẖuay
Dios, chu̱ nahuaniy huaṉtu̱ xliṯláhuat? Niṯí.̱ 35 Dios niṯí ̱ pala tú̱ lacleṉiy, sam̱pi ̱ ¿tí ̱ tlaṉ
naliṯlancac̱atziy̱ pi ̱ xlá̱ maktay̱aniṯ Dios, usu nasquiniy xtaskahu caj xpaḻacata pi ̱ huí ̱
tu̱ taq̱uiṉiṯ? 36 Sam̱pi ̱ pacs huaṉtu̱ anán, chuná̱ anán sam̱pi ̱ huá̱ maḻacatzuquiḵoṉiṯ.
Xlá̱ xpu̱china pacs tu̱ anán, chu̱ pacs tu̱ quin kalhiy̱aẖu, huá̱ liḵalhiy̱aẖu sam̱pi ̱ xlá̱
quincam̱ax̱quiṉiṯán. ¡Huá̱ catamáx̱quiḻh cac̱ni ̱ caxaniḻiẖuayaj xtihua!̱ Chuná̱ calalh,
amén.

12
Pablo ma̱siyuy la̱ntla̱ nalic̱a̱cniṉaniya̱hu Dios quilatama̱tcán

1 Chuná̱ pi ̱ nataḻaníṉ, lapi ̱ xlic̱aṉa̱ huixín pax̱catcatziṉiyáṯit Dios pi ̱ huá̱
caḻakalhamaniṯán, quit ccas̱quiniyáṉ liṯláṉ pi ̱camacamax̱quíṯit milatamaṯcán xtac̱huná̱
la̱ aktum xastacná milic̱ax̱tlahuaṉcán huaṉtu̱ nalim̱aḻacnu̱niya̱ laquim̱pi ̱ xmaṉ
hua̱ xlá̱ namaclacasquín, chu̱ nalakatiy̱ acxni ̱ naucxilha̱ pi ̱ akstiṯum lapáṯit, sam̱pi ̱
xmaṉ huá̱ chuná̱ miniṉiy nalic̱ac̱niṉaniyáṯit Dios. 2 Huixín niaḻh chuná̱ calatapáṯit
la̱ lamaḵó̱ catiẖua̱ tachixcuhuíṯat xala caṯuxáẖuat huaṉti ̱ ni ̱ lip̱aẖuankoy̱; huata
calakpalíṯit mintalacapas̱tacnicán huaṉtu̱ xapu̱lh xliḻapáṯit laquim̱pi ̱ na̱ nalakpaliy̱áṯit
milatamaṯcán; xmaṉ chuná̱ nalia̱kataḵsáṯit huaṉtu̱ Dios kalhiy̱ xtalacapas̱tacni, huaṉtu̱
xlá̱ lakatiy̱ namaḵantaxtiy̱áṯit c-milatamaṯcán, chu̱ huaṉtu̱ catziy̱ pi ̱ akstiṯum.

3 Quit Dios quilakalhamaniṯ, chu̱ quilacsacniṯ laquim̱pi ̱ naclia̱kchihuiṉán xtalacapas̱-
tacni, huá̱ xpaḻacata ccaḻiẖuaniyáṉ pi ̱ ni ̱ pala chaṯum huixín caliḻacataq̱uíṉalh pala
tlak tlanca nalacapas̱tacáṯit caj mimpaḻacatacán pala nalacatzaḻayáṯit hua̱ laṉtla̱ tu̱
tlaṉ, huam̱pi ̱ hua̱ laṉtla̱ chuná̱ xlíḻat calacapas̱táctit mimpaḻacatacán, xtac̱huná̱ laṉtla̱
catziy̱áṯit xatalhcaṉ tastácat huaṉtu̱ Dios cam̱ap̱itzinín chaṯunu. 4 Catziy̱áṯit pi ̱ laṉtla̱
kalhiy̱aẖu quimacnicán, lhu̱hua lactzu̱ lactzú̱ huaṉtu̱ liṯaxtukoy̱, huam̱pi ̱ laṉtla̱ tip̱aṯu
tip̱aṯu huaṉtu̱ kalhiy̱aẖu c-quimacnicán, pacs maclacasquinaẖu mas̱qui xlic̱aṉa̱ pi ̱ tanuj
tanu̱ kalhiḵoy̱ xtascujutcán. 5Pus na̱ chuná̱ chú̱ quin huaṉti ̱ lip̱aẖuanaẖu Cristo, mas̱qui
tanuj tanu̱ kalhiy̱aẖu quintascujutcán, chu̱mas̱qui luhuaquilhu̱huacán laṉtla̱ xlic̱aṯlanca
caṯuxáẖuat, xlic̱aṉa̱ pi ̱ chaṯumá̱ liṯaxtuyaẖu sam̱pi ̱xmaṉ chaṯum huaṉti ̱ tapaksiṉiyaẖu.

6 Laṉtla̱ chaṯunu̱ quin, Dios quincam̱ax̱quiṉiṯán tanuj tanu̱ tascújut laṉtla̱ xatú̱ xlá̱
quincam̱ax̱quip̱utún, chu̱ pala xlá̱ quincam̱ax̱quiṉiṯán talacapas̱tacni ̱ laṉtla̱ tlaṉ nalic̱hi-
huiṉanaẖu xtachihuíṉ, pus chuná̱ calic̱hihuiṉanchaẖu laṉtla̱ caṉajlayaẖu pi ̱ Dios quin-
cam̱aḻacapas̱tacniy̱áṉ. 7 Lapi ̱ Dios max̱quiṉiṯán talacapas̱tacni ̱ pi ̱ tlaṉ namaktay̱akoy̱a̱
am̱akapitziṉ, pus luhua aktum tapax̱uhuáṉ calis̱cujkó. Chu̱ huix huaṉti ̱ max̱quiṉiṯán
tastácat pi ̱ tlaṉ namaḵalhtahuakaḵoy̱a̱ mintac̱aṉajlaníṉ, pus luhua tancs camas̱iyunikó̱
huaṉtu̱ huix catziy̱a. 8Chu̱ lapi ̱Dios lim̱ax̱tuniṯán pi ̱tlaṉmaa̱kpuhuantiṉiy̱a̱ am̱akapitzíṉ
laquim̱pi ̱ akstiṯum nalip̱aẖuankoy̱ Dios, pus luhua caḻip̱ax̱uhu camaa̱kpuhuantiṉiḵó.
Lapi ̱ Dios maṯamacu̱nú̱ lim̱ax̱tún huix calim̱aktay̱akó̱ am̱akapitzíṉ huaṉtu̱ kalhiy̱a,
chu̱ ni ̱ caj calakcátzanti, chu̱ ni ̱ caliḻacataq̱uíṉanti ̱ huaṉtu̱ mas̱tay̱a. Na̱ chuná̱ lapi ̱
Dios liḻacsacniṯán pi ̱ natahuilaya̱ lim̱ap̱aksiṉá, pus huaṉtu̱ akstiṯum camap̱aksíṉanti.
Lapi ̱ Dios liḻacsacniṯán pi ̱ namaktay̱akoy̱a̱ lim̱ax̱kaníṉ, pus ni ̱ calakachipini, xlip̱acs
mintapax̱uhuáṉ calakalhamankó, chu̱ camaktay̱akó.

Hua̱nti ̱ lip̱a̱huanko̱y Cristo, ni ̱ calakacha̱niko̱lh nama̱kantaxtiḵo̱y xtascújut
9Huaṉtu̱ akstiṯum calap̱ax̱quíṯit, calakmakántit xlip̱acs huaṉtu̱ ni ̱tlaṉ talacapas̱tacni,

chu̱ calitzaksátit namaḵantaxtiy̱áṯit huaṉtu̱ lacuan tatlahu. 10Acxtum calap̱ax̱quíṯit cha-̱
tunu am̱akapitziṉ laquim̱pi ̱ natasiyuy pi ̱ xlic̱aṉa̱ laḻakalhamanáṯit, calaḵalhakaxpáttit,
chu̱ niṯí ̱calakmakántit, acxtum cacatzíṯit luhua xtac̱huná̱ liṉataḻaníṉ. 11Catahuixcaṉíṯit
xpaḻacata tama̱ tascújut huaṉtu̱ lakayáṯit, ni ̱ calhquititnántit, huata xlip̱acs minacu̱cán
camaḵantaxtíṯit tascújut tu̱ Dios cam̱ax̱quiṉiṯán.

12 Chap̱ax̱uhuaṉa̱ calatapáṯit sam̱pi ̱ kalhkalhim̱aẖu huaṉtu̱ Dios quincam̱aḻac-
nu̱niniṯán; pala lakchináṉ aktum talip̱uhuáṉ, usu tapaṯíṉ, ni ̱ cacam̱akatlaján, huata
huixín camakatlajátit; xaẖuachí ̱niucxnicú̱ catamakaxtaknítit laṉtla̱ naxakatliḻacapináṯit
Dios.

13 Acxni ̱ pala tú̱ maclacasquimaḵó̱ mintac̱aṉajlaníṉ, pus acxtum calam̱aktay̱átit; na̱
chuná̱ pala tí ̱ nalakapaxiaḻhnán huaṉti ̱ caj xamini, pus huaṉtu̱ lip̱ax̱uhu camaḻacquiṉi ̱
mínchic, cahuani ̱ catánu̱lh, chu̱ catahui.̱

14 Na̱ chuná̱ mas̱qui huí ̱ ti ̱ caṯaḻaṯlahuayáṉ, huixín ni ̱ catamakapu̱spitnítit, huata
chá̱ casquinítit Dios pi ̱ camaktáy̱alh. A̱maktum ccaẖuaniyáṉ pi ̱ casquinítit Dios pi ̱
camaktáy̱alh, niucxni ̱ casquinítit pi ̱namap̱aṯiṉiy̱.

15 Huaṉti ̱ pax̱uhuamaḵó,̱ na̱ chuná̱ catap̱ax̱uhuakóṯit; huam̱pi ̱ huaṉti ̱ lip̱uhuamaḵó,̱

chu̱ tasamaḵó,̱ huixín na̱ chuná̱ cataḻip̱uhuankóṯit, chu̱ cataṯasakóṯit.
16 Tapax̱uhuáṉ caliṯahuilátit chaṯunu am̱akapitzíṉ. Ni ̱ tilacapacxáṯit, huam̱pi ̱ na̱

acxtum cataṯalakxtupiḵóṯit ti ̱ caj xalacchunatá; na̱ ni ̱ tlanca̱ ticatziy̱áṯit.
17 Lapi ̱ huí ̱ pala tí ̱ pala tú̱ nacaṯlahuaniyáṉ huaṉtu̱ ni ̱ tlaṉ, ni ̱ chuná̱ huixín cali-̱

makaxokótit, huata akstiṯum calatapáṯit, chu̱ calitzaksátit namaḵantaxtiy̱áṯit huaṉtu̱
lacuan tatlahuhuaṉtu̱ nalic̱atziḵoy̱ am̱akapitzíṉ pi ̱tlaṉ. 18Hasta laṉtla̱ huixín tay̱aniyáṯit
cakalhiṉikóṯit tapax̱uhuáṉ xlip̱acs chixcuhuíṉ laquim̱pi ̱niṯí ̱nacas̱iṯziṉiyáṉ. 19Nataḻaníṉ,
pala tí ̱ caṯlahuaniyáṉ huaṉtu̱ niṯláṉ niucxnicú̱ titamakapu̱spitnikoy̱áṯit, huam̱pi ̱ cali-̱
makaxtáktit pi ̱ hua̱ Dios camax̱okóṉiḻh huaṉtu̱ tláhualh, sam̱pi ̱ c-Liḵalhtahuaka̱ chuná̱
huan: “Caj xmaṉ quit Dios huaṉti ̱quiminiṉiy nacmax̱okoṉiḵoy̱ huaṉtu̱ tlahuatiḻhakoṉiṯ
xtalaḵalhiṉcán.” 20Chu̱ lacatum chuná̱ tatzokpalaniṯ: “Lapi ̱huí ̱mintaḻaṯlahuaná huaṉti ̱
luhua lip̱ec̱ua̱ siṯziṉiyáṉ, chu̱ huix ucxílhpaṯ pi ̱ tzincsnim̱a,̱ chu̱ kalhpu̱tix̱nim̱a,̱ huix ni ̱
catlahuasputu, huata xatláṉ cataẖuáy̱anti, chu̱ camaḵotni. Acxni ̱chuná̱ natlahuaya, xac-
stu natzucuy liḻacamax̱anán caj xpaḻacata̱ huaṉtu̱ niṯláṉ tlahuaniyáṉ.” 21 Ni ̱ catamas̱ta̱
pi ̱ namakatlajayáṉ huaṉtu̱ xalix̱cajnit talacapas̱tacni, huata huix camakatlaja, laquim̱pi ̱
ankalhíṉ natlahuayáṯit lacuan tatlahu c-xlakstip̱aṉcan huaṉti ̱ siṯziṉiyáṉ.

13
1 Pu̱tum huixín cam̱iniṉiyáṉ nakalhakaxpatáṯit huaṉtu̱ lim̱ap̱aksiṉankoy̱, huaṉti ̱

huiliḵoc̱aniṯ lim̱ap̱aksiṉaníṉ c-mincachiquincán. Sam̱pi ̱Dios lacasquín pi ̱xlip̱acs tachix-
cuhuíṯat nakalhiḵoy̱ huaṉti ̱ namap̱aksiḵoy̱ c-akatunu cac̱hiquíṉ, chu̱ ni ̱ pala chaṯum
map̱aksiṉá̱ huí ̱ pala ni ̱ hua̱ Dios chuná̱ lacasquiniṯ. 2 Huá̱ xpaḻacata ccaḻiẖuaniyáṉ,
lapi ̱ chaṯum ti ̱ niṯláṉ tlahuay, usu ni ̱ kalhakaxmata̱ huaṉtu̱ lim̱ap̱aksiṉán map̱aksiṉa
xala xcac̱hiquíṉ, pus xlic̱aṉa̱ pi ̱ taḻas̱okaḻim̱a̱ huaṉtu̱ xlim̱ap̱aksiṉ Dios, chu̱ xlip̱acs
huaṉti ̱ chuná̱ kalhakaxmatmakanankoy̱ xacstucán putzakoy̱ pi ̱namap̱aṯiṉiḵoc̱án. 3Dios
huiliḵoṉiṯ map̱aksiṉaníṉ laquim̱pi ̱ nalim̱akapec̱uankoy̱ xlip̱acs huaṉti ̱ lix̱cájnit lamaḵó,̱
chu̱ huaṉti ̱ tlahuamaḵó̱ huaṉtu̱ niṯláṉ, sam̱pi ̱ map̱aksiṉá̱ ni ̱ huá̱ putzastaḻama̱ huaṉti ̱
akstiṯum lamaḵó.̱ Lapi ̱ huix ni ̱ caj chap̱ec̱uaj latapap̱utuna̱ c-xlacatiṉ map̱aksiṉá,
pus huaṉtu̱ akstiṯum calatapa, chu̱ hasta map̱aksiṉá̱ niṯu̱ catiliẖuanín pala tú̱ niṯláṉ
tlahuápaṯ. 4 Huá̱ chuná̱ cliẖuaniyáṉ sam̱pi ̱ Dios lacásquilh pi ̱ tama̱ map̱aksiṉaníṉ
nakalhiḵoy̱ lim̱ap̱aksíṉ caj xpaḻacata namaktay̱akoy̱ tachixcuhuíṯat, huam̱pi ̱ lapi ̱huix ni ̱
lacatiṯum scújpaṯ, pus capec̱uani ̱map̱aksiṉá, sam̱pi ̱ni ̱caj xachunatá̱ liḻeṉkoy̱ huaṉtu̱ nal-
im̱acapaẖuankoy̱, pus hua̱ Dios scujnima,̱ laṉtla̱ namax̱okoṉiḵoy̱ xlip̱acs huaṉtu̱ niṯláṉ
tlahuakoy̱ tachixcuhuíṯat. 5Huachá̱ xpaḻacata, luhua xlacasquinca̱ pi ̱nakalhakaxmataẖu
huaṉtu̱ lim̱ap̱aksiṉán quimap̱aksiṉacán, ni ̱ caj xpaḻacata̱ pi ̱ pec̱uaniyaẖu pala naquin-
caṯamacanu̱yáṉ c-pu̱lac̱hiṉ, huam̱pi ̱ na̱ xaẖuá̱ luhua ankalhíṉ quiliḵalhakaxmatnatcán
sam̱pi ̱ maṉ quintalacapas̱tacnicán quincam̱ac̱atziṉiy̱áṉ pi ̱ chuná̱ quiliṯlahuatcán. 6 Na̱
chuna liṯum luhua xlacasquinca̱ huixín nalakaxokoṉanáṯit antaṉi ̱ lakahuilátit laquim̱pi ̱
yama̱ map̱aksiṉaníṉ tlaṉ namaḵantaxtiḵoy̱ xtascujutcán huaṉtu̱ Dios liḻacsackoṉiṯ nat-
lahuakoy̱.

7 Laṉtla̱ chaṯunu chaṯunu̱ camax̱quiḵóṯit huaṉtu̱ lakcháṉ, chu̱ miniṉiy
namax̱quiḵoy̱áṯit. Huaṉti ̱ maṯaj̱iṉán xpaḻacata liḻakaxokóṉat, camax̱quiḵóṯit
milix̱okoṉcán, chuná̱ pala hua̱ gobierno, usu gobernador, acxtum calakaxokoṉanítit;
na̱ chuná̱ laṉtla̱ c-mincac̱hiquiṉcán, huaṉti ̱ miniṉiy pi ̱ nalakachixcuhuiy̱áṯit
huá̱ calakachixcuhuíṯit, chu̱ huaṉti ̱ milim̱ax̱quiṯcán cac̱ni, huaṉtu̱ lacatiṯum
cataḵalhchihuiṉántit, chu̱ cacac̱niṉanítit.

8 Huixín niṯí ̱ calakatahuilanítit tumiṉ; pala tí ̱ xlakahuilanítit, tuncán caxokoṉanítit;
huam̱pi ̱ yama̱ tapáx̱quiṯ huaṉtu̱ huixín milim̱as̱iyutcán, ni ̱ nalim̱ax̱tuyáṯit la̱ tumiṉ,
chu̱ pala tí ̱ xlakahuilani caj maktum naxokoṉaniya niaḻh tú̱ lakahuilani, huam̱pi ̱ tama̱
tapáx̱quiṯ ankalhíṉ milaḻiḵalhiṉitcán, sam̱pi ̱ huaṉti ̱ xlic̱aṉa̱ pax̱quiḵoy̱ am̱akapitzíṉ xlá̱
aya maḵantaxtim̱a̱ huaṉtu̱ huan c-kampaṯunu xakampac̱aẖu xapuxcu xlim̱ap̱aksiṉ Dios.

9Huixínmax̱ catziy̱áṯit laṉtla̱ Dios antá̱ timap̱aksíṉalh acxni ̱chuná̱ huá:̱ “Ni ̱tiakskahuiya̱
ti ̱ tap̱u̱chuhuaya, ni ̱ timakniṉana, ni ̱ tilakcatzalacapiniya̱ tu̱ kalhiy̱ am̱akapitzíṉ”; pus
mas̱qui yuma̱ lim̱ap̱aksíṉ, chu̱ aḵampaḻhu̱hua̱ huaṉtu̱ Dios timap̱aksíṉalh, caj xmaṉ kam-
paṯum liṯapu̱lhcay̱, hua̱ yumá̱ huaṉtu̱ huaniputún: “Calakalhámanti ̱xlip̱acs am̱akapitzíṉ
chuná̱ laṉtlaṯa huix acstulakalhamancana.” 10 Huaṉti ̱ xlic̱aṉa̱ kalhiy̱ tapáx̱quiṯ, ni-
ucxnicú̱ lacapas̱tacma̱ pala tú̱ natlahuaniy huaṉtu̱ niṯláṉ ac̱haṯum, sam̱pi ̱ caj xpaḻacata
quintalakalhamaṉcán lim̱aḵantaxtiy̱aẖu xlip̱acs aṯip̱aṯu̱ tu̱ Dios lim̱ap̱aksiṉaniṯ.

11 Huam̱pi ̱ clacasquín pi ̱ na̱ luhua cuiṉtaj xtlahuátit yuma̱ quilhtamacú̱ huaṉtu̱ quin
liḻamaẖu, sam̱pi ̱ lhu̱hua̱ huaṉtu̱ niṯláṉ tasiyuma.̱ Chú̱ aya lakchaṉiṯ quilhtamacú̱ laṉtla̱
nalakahuanaẖu c-quintalhtatacán, chu̱ naucxilhaẖu huaṉtu̱ lama,̱ sam̱pi ̱ chaḻi ̱ chaḻí ̱
ac̱huná̱ talacatzuhuim̱a̱ quilhtamacú̱ laṉtla̱ namín Quimpu̱chinacán laquim̱pi ̱ naquin-
caḻakmax̱tuyáṉ ni ̱ xahua̱ laṉtla̱ xakasiya̱ acxni ̱ huacu ticaṉajlanihu. 12 Xtac̱huná̱ la̱
caṯzis̱ní ̱ lamaẖu u̱nú̱ caṯuxáẖuat sam̱pi ̱ lhu̱hua talaḵalhíṉ huí,̱ huam̱pi ̱na̱ aya naxkakay;
huá̱ xpaḻacata, ccaḻiẖuaniyáṉ pi ̱ maktum calakmakahu talaḵalhíṉ huaṉtu̱ tlahuacán
cap̱aklhtu̱tá,̱ chu̱ acxtum xmaṉ huá̱ caliḻatmaẖu yama̱ cax̱kakana latámaṯ huaṉtu̱ liḻata-
mac̱án antaṉi ̱ huí ̱ puru xkakánat. 13 Xlic̱aṉa̱ ccaẖuaniyáṉ pi ̱ akstiṯum calatapáṯit, chu̱
tancs cascújtit xtac̱huná̱ laṉtla̱ ti ̱ scujkoy̱ cac̱uhuiní, chu̱ ni ̱ catlahuátit huaṉtu̱ lix̱cájnit,
ni ̱ caakkottapáṯit, ni ̱ camakatzankáṯit quilhtamacú̱ laṉtla̱ ankalhíṉ napax̱uhuapu̱layáṯit
cpu̱pas̱cua xtac̱huná̱ laṉtla̱ tlahuakoy̱ huaṉti ̱caj aklakuá̱ aktzankaṯay̱akoṉiṯ, na̱ ni ̱ laṉtla̱
ti ̱caj chalhuhua̱ nakalhiy̱ puscaṯ, usu kalhip̱utún aṯanuj lacchajánmas̱qui huí ̱xpuscaṯ, ni ̱
caj naputzayáṯit laṉtla̱ aklakuá̱ natlahuayáṯit tu̱ lix̱cájnit laṉtla̱ tlahuakoy̱ makapitzi, ni ̱
calaṯaḻaṯlahuátit, na̱ ni ̱pala chaṯaskahuini calatapáṯit laṉtla̱ lamaḵó̱ huaṉti ̱lakcatzalacáṉ
huaṉtu̱ kalhiḵoy̱ ac̱hatum chixcú. 14 Huam̱pi ̱ huá̱ cascujnítit, chu̱ catamacamas̱taṉítit
Quimpu̱chinacan Jesucristo laquim̱pi ̱huá̱ namaktay̱ayáṉ natay̱aniyáṯit, ni ̱natatlajiy̱áṯit
acxni ̱nacam̱akatlajayáṉ pala tu̱ lix̱cajnit mintalacapas̱tacnicán.

14
Ni ̱ quinca̱miniṉiyá̱n taji ̱ naliẖuaniya̱hu hua̱nti ̱ ni ̱ naj luhua catziy̱ hua̱ntu̱ xlip̱a̱huánat

1Lapi ̱chaṯum huaṉti ̱ac̱u tzucuniṯ lip̱aẖuán Quimpu̱chinacán, chu̱ xlajua kalhiy̱ xtaca-̱
najla, huixín huaṉtu̱ lacatiṯum cataḵalhchihuiṉántit, chu̱ ni ̱caj aklakuá̱ caliẖuanítit, usu
cataḻaẖuanítit lapi ̱ni ̱maṯlaṉiy̱ huaṉtu̱ huixínhuanáṯit. 2Huá̱ chuná̱ ccaḻiẖuaniyáṉ sam̱pi ̱
makapitzíṉ huaṉti ̱ aya akstiṯum huiliḵoṉiṯ xtalacapas̱tacnicán c-xlacatiṉ Dios, xlacán
catziḵoy̱ pi ̱ mas̱qui laṉtla̱ catu̱hua̱ líẖuat tlaṉ naliẖuay̱ankoy̱, ni ̱ tlahuakoy̱ talaḵalhíṉ;
huam̱pi ̱ makapitzíṉ huaṉti ̱ ni ̱ naj tlihuaka̱ xtacaṉajlacán, puhuankoy̱ pi ̱ max̱ liẖuán
Dios nahuacán pala tú̱ líẖuat, chu̱ caj xmaṉ huá̱ liẖuay̱ankoy̱ ná̱ pala xanatlíẖuat, usu
catu̱hua̱ lactzu̱ caca. 3 Quit ccaẖuaniyáṉ pi ̱ huaṉti ̱ tip̱aḵatzi ̱ liẖuay̱án, ni ̱ calakmákalh
yamá̱ huaṉti ̱ macpuhuán, chu̱ ni ̱ kampaḵatzi liẖuay̱án; na̱ chuná̱ chú̱ yamá̱ huaṉti ̱
ni ̱ quilhpax̱tum liẖuay̱án huaṉtu̱ anán pala liẖuay̱, usu pala tú̱, ni ̱ caliẖuánilh huaṉti ̱
quilhpax̱tum liẖuay̱án, sam̱pi ̱Dios chuná̱ maṯlaṉiḵoṉiṯ lacxtumnacac̱niṉanikoy̱. 4 ¿Túcu
huix milakasi ̱ pi ̱ tzap̱u̱ naliẖuanikoy̱a̱ huaṉtu̱ tlahuamaḵó̱ am̱akapitziṉ mintac̱aṉajlaníṉ
huaṉti ̱ na̱ lip̱aẖuankoy̱ Jesús? Sam̱pi ̱ caj xmaṉ hua̱ Dios tlaṉ naliẖuanikoy̱ lapi ̱ tlaṉ,
usu niṯláṉ lakachixcuhuiḵoy̱. Huam̱pi ̱ huaṉti ̱ lip̱aẖuankoy̱ Dios xlic̱aṉa̱ nacatziḵoy̱
huaṉtu̱ xlá̱ lacasquín catlahuakoḻh sam̱pi ̱ Dios ni ̱ tzankaṉiy liṯlihuaka laquim̱pi ̱ chuná̱
naquincam̱ac̱atziṉiy̱áṉ chaṯunu.

5 Na̱ chuna liṯum, makapitzíṉ huaṉti ̱ lip̱aẖuankoy̱ Dios huankoy̱ pi ̱ luhua huí ̱ aktum
quilhtamacú̱ acxni ̱ miniṉiy nalakataquilhpu̱tacán Dios. Huam̱pi ̱ makapitzíṉ huankoy̱
pi ̱ laṉtla̱ catu̱yaẖua̱ quilhtamacú̱ pacs tlaṉ lakataquilhpu̱tacán Dios. Xlic̱aṉa̱ pi ̱ huixín
tlaṉ nalakataquilhpu̱tayáṯit Dios laṉtla̱ chaṯunu̱ huixín nacaṉajlay c-xtalacapas̱tacni ̱
pi ̱ chuná̱ lakcháṉ. 6 Amá̱ huaṉti ̱ puhuán pi ̱ tlaṉ nalakataquilhpu̱tay Dios aktuma
quilhtamacú, xlic̱aṉa̱ pi ̱ Dios maṯlaṉiy̱ huaṉtu̱ xlá̱ tlahuay, chu̱ huaṉti ̱ puhuán pi ̱
tlaṉ nalakataquilhpu̱tay Dios mas̱qui caxatu̱caẖua̱ quilhtamacú̱, xlic̱aṉa̱ pi ̱ Dios pacs
maṯlaṉiy̱ huaṉti ̱chuná̱ tlahuay. Chu̱ na̱ chuná̱ yamá̱ huaṉti ̱quilhpax̱tum liẖuay̱án liẖua,̱

chu̱ laṉtla̱ caxatu̱caẖua̱ tu̱ huacán, xlic̱aṉa̱ pi ̱ tlaṉ huaṉtu̱ tlahuay, sam̱pi ̱pax̱catcatziṉiy
Dios xlíẖuat; huam̱pi ̱ na̱ chuná̱ huaṉti ̱ ni ̱ quilhpax̱tum liẖuay̱án, pus na̱ lic̱ac̱niṉanima̱
Dios pi ̱ni ̱huama,̱ sam̱pi ̱na̱ pax̱catcatziṉima̱ Dios xlíẖuat.

7Xlim̱akua̱ u̱nú̱ lamaẖu caṯuxáẖuat, ni ̱quiacstucán tapaksiy̱aẖu pala nahuanaẖu laṉt-
la̱ tlaṉ nalatamay̱aẖu, chu̱ na̱ chuná̱ acxni ̱ naniy̱aẖu ni ̱ quin catziy̱aẖu pala nahuanaẖu
laṉtla̱ tlaṉ naniy̱aẖu. 8Pus xlim̱akua̱ xastacná̱ latamay̱aẖu, chuná̱ naliḻatamay̱aẖu laṉtla̱
tlak tlaṉ namakapax̱uhuayaẖu Quimpu̱chinacan Jesús, chu̱ hasta acxni ̱naniy̱aẖu chuná̱
naniy̱aẖu laṉtla̱ tlak tlaṉ namakapax̱uhuayaẖu. Pus huá̱ xpaḻacata, ccaḻiẖuaniyáṉ pi ̱
mas̱qui acxni ̱ latamay̱aẖu xastacná, usuchí ̱ acxni ̱ niy̱aẖu, pacs huatiyá̱ tapaksiṉiyaẖu
Quimpu̱chinacán. 9 Huá̱ xpaḻacata̱ líṉiḻh Cristo, chu̱ na̱ huá̱ liḻakastakuánalh c-caḻiṉíṉ
laquim̱pi ̱ huaṉti ̱ lamaḵó̱ xastacná, chuná̱ laṉtla̱ ti ̱ aya niḵoṉiṯ nakalhiḵoy̱ chaṯum
xastacna Xpu̱chinacán huaṉti ̱natapaksiṉikoy̱.

10 Pus, ¿tú̱huan chiṉchu̱ taji ̱ liẖuanikoy̱a, usu liḻakmakankoy̱a̱ am̱akapitzíṉ minataḻán
huaṉti ̱ na̱ lip̱aẖuankoy̱ xtac̱huná̱ la̱ huix lip̱aẖuana, caj xpaḻacata ni ̱ lakatiy̱a̱ huaṉtu̱
tlahuakoy̱? Huá̱ chuná̱ cliẖuaniyáṉ sam̱pi ̱ namín quilhtamacú̱ acxni ̱ chaṯunu̱ quin
quiacstucánnaanaẖu kalhapalayaẖu c-xlacatiṉ Dios laquim̱pi ̱xlá̱ naquincaẖuaniyáṉ lapi ̱
tlaṉ, usu niṯláṉ huaṉtu̱ tlahuaniṯahu c-quilatamaṯcán. 11 Sam̱pi ̱ c-Liḵalhtahuaka chuná̱
tatzokniṯ:
“Xlic̱aṉa̱ pi ̱quit Dios lacatancs cuan,
pi ̱namín quilhtamacú̱ acxni ̱xlip̱acs tachixcuhuíṯat naquilakatatzokostakoy̱ac̱há,̱
chu̱ namaḻulokkoy̱ pi ̱xlic̱aṉa̱ quit clama̱ Dios xastacná.”
12Chuná̱ pi ̱chaṯunu̱ laṉtla̱ quin, pacs namacamas̱tay̱aẖu cuenta̱ xlip̱acs huaṉtu̱ tlahuani-̱
tahu caṯuxáẖuat.

Luhua cuintaj quiliṯlahuatcán niṯú̱ tima̱tlahuiy̱a̱hu tala̱kalhíṉ a̱makapitzíṉ
13 Quit clacasquín pi ̱ huixiṉ niaḻh taji ̱ xlia̱ksankóṯit caj xpaḻacata̱ huaṉtu̱ tlahuakoy̱

am̱akapitzíṉ; chi ̱ huam̱pi ̱ huata huixín ankalhíṉ catzaksátit pi ̱ niṯú̱ natlahuayáṯit
huaṉtu̱ nalactlahuayaẖuayáṯit xtacaṉajlacán huaṉti ̱ aya lip̱aẖuankoy̱ Cristo. 14 Quit
ccatziy̱, chu̱ na̱ luhua cakataḵsniṯ laṉtla̱ ccaṉajlaniy Quimpu̱chinacan Jesús, pi ̱ ni ̱ pala
pu̱lactum tu̱ caj chuna xtáy̱at niṯláṉ huaṉtu̱ Dios quincam̱ax̱quiṉiṯán naliẖuay̱anaẖu,
usu namaclacasquinaẖu, sam̱pi ̱xlip̱acs huaṉtu̱ Dios tlahuaníṯ pacs tlaṉ, huam̱pi ̱ lapi ̱huí ̱
ti ̱ puhuán pi ̱ niṯláṉ, pus xlic̱aṉa̱ pi ̱ niṯláṉ sam̱pi ̱ huá̱ niṯláṉ tlahuama.̱ 15 Huam̱pi ̱ lapi ̱
caj xpaḻacata huaṉtu̱ huix quilhpax̱tum liẖuay̱ana, am̱akapitzíṉ huaṉtí xlajua̱ kalhiḵoy̱
xtacaṉajlacán lia̱klhu̱huaṯnankoy̱, chu̱ liḻaclatay̱akoy̱, xatláṉ niaḻh cahuat sam̱pi ̱ niṯláṉ
catiquiṯáxtulh pala naliḻaklaḵalhiy̱a̱ milíẖuat huaṉti ̱ na̱ paḻacaniḵoṉiṯ Cristo. 16Mas̱qui
huixín tancs catziy̱áṯit pi ̱ catu̱huá,̱ pacs tlaṉ sam̱pi ̱ huá̱ Dios chuná̱ tlahuakoṉiṯ,
huam̱pi ̱ ni ̱ camas̱táṯit talacasquiṉ pi ̱ caj niṯláṉ nalia̱ksankoy̱áṉ am̱akapitzíṉ huaṉtu̱
huixiṉ tlahuayáṯit. 17 Sam̱pi ̱ Dios ni ̱ huá̱ quincaḻiḻacsacniṯán caj lapi ̱ tlaṉ quilhpax̱tum
catuhuá̱ naliẖuay̱anaẖu, usu naliḵotnanaẖu, huam̱pi ̱ huá̱ quincaḻiḻacsacniṯán laquim̱pi ̱
caj xpaḻacata xtamaktay̱ Espíritu Santo tlaṉ nalaḻic̱atziṉiyaẖu, nalaḻiḻakalhamanaẖu,
chu̱ nalaḻiḵalhiṉiyaẖu tapax̱uhuáṉ, chu̱ tatancsni. 18 Sam̱pi ̱ huaṉti ̱ chuná̱ akstiṯum
liḻakachixcuhuiy̱ Cristo c-xlatámaṯ, xlic̱aṉa̱ luhua makapax̱uhuay Dios, chu̱ na̱ chuná
chixcuhuíṉ lakatiḵoy̱ huaṉtu̱ xlá̱ tlahuay.

19 Huá̱ xpaḻacata̱ ccaḻiẖuanipalayáṉ pi ̱ huá̱ calis̱cujui ̱ huaṉtu̱ akstiṯum laquim̱pi ̱ niṯí ̱
nalia̱klhu̱huaṯnán huaṉtu̱ tlahuayaẖu, chu̱ chuná̱ tlaṉ nalaḻim̱aktay̱aleṉaẖu quintacaṉa-
jlacán. 20Niṯí ̱ chaṯum huixín calactlahuayaẖua̱ tatlahu huaṉtu̱ Dios maḻacatzuquiṉiṯ c-
xlatamaṯcan huaṉti ̱aya tzucukoṉiṯ lip̱aẖuankoy̱ caj xpaḻacata laṉtla̱ luhua quilhpax̱tum
liẖuay̱amputuna̱ huaṉtu̱ am̱akapitzíṉ naliḻactlahuaya̱ xtacaṉajla. 21Huata xatláṉmas̱qui
ni ̱ cahuat liẖua, usu ni ̱ cahuat actzu̱ cuchu, chu̱ ni ̱ catu̱huá̱ catlahua̱ huaṉtu̱ huix tlaṉ
puhuana, hua̱ lapi ̱ hua̱ am̱akapitzíṉ liḻaktzankaṯay̱akoy̱ c-xtacaṉajlacán. 22 Lapi ̱ huix
lacatancs catziy̱a̱ pi ̱ Dios ni ̱ liẖuán xlip̱acs huaṉtu̱ huix caṉajlaya̱ pi ̱ ni ̱ talaḵalhíṉ, luhua
miniṉiyáṉ pi ̱ tlaṉ naliḻatapay̱a̱ huaṉtu̱ caṉajlaya, sam̱pi ̱ luhua aktziyaj lama̱ huaṉti ̱
ni ̱ tzinú̱ tu̱ aṯuyá̱ puhuán caj xpaḻacata huaṉtu̱ tlahuay sam̱pi ̱ catziy̱ pi ̱ ni ̱ talaḵalhíṉ.

23 Huam̱pi ̱ huaṉti ̱ aṯuyá̱ puhuán acxni ̱ huaputún pala liẖua, usu pala catu̱hua̱ líẖuat,
sam̱pi ̱pec̱uán pala liẖuán Dios, xlic̱aṉa̱ pi ̱ acxni ̱ chú̱ huay, talaḵalhíṉ quiṯaxtuniy, sam̱pi ̱
xlá̱ tláhualh huaṉtu̱ xtalacapas̱tacni ̱ni ̱maṯlaṉiy̱, sam̱pi ̱lapi ̱huaṉtu̱ tlahuaya̱ ni ̱maṯlaṉiy̱
mintalacapas̱tacni, pus lacatancs cacatzi ̱pi ̱ talaḵalhíṉ quiṯaxtuniyáṉ.

15
Lapi ̱ lip̱a̱huana̱ Cristo, xlic̱a̱na̱ pi ̱ naputzaya̱ la̱ntla̱ namakta̱yaleṉko̱y a̱makapitzíṉ

1 Xlip̱acs quin huaṉti ̱ makcatziy̱aẖu pi ̱ tlihuaka̱ kalhiy̱aẖu quintacaṉajlacán, chu̱
tancs catziy̱aẖu laṉtla̱ lacasquín Cristo nalip̱aẖuanaẖu, pus quiliḻakcatzatcán, chu̱
quilacán quiliṯlahuatcán xtaxlajuanatcán nataḻaníṉ huaṉti ̱ni ̱naj catziḵoy̱ laṉtla̱ liẖuana̱
nalip̱aẖuankoy̱; xaẖuachí ̱ ni ̱ caj xmaṉ huá̱ natlahuayaẖu huaṉtu̱ caj naacstumakapax̱-
uhuacanaẖu, usu namaṯlaṉiy̱aẖu. 2 Xlip̱acs quin quilim̱akapax̱uhuatcán am̱akapitzíṉ
laquim̱pi ̱ lacatzucu̱ namaktay̱akoy̱aẖu, chu̱ quincam̱iniṉiyáṉ natlahuayaẖu huaṉtu̱
xlacán aṯzinú̱ catziḵoy̱ pi ̱ tlaṉ, laquim̱pi ̱ chuná̱ lacatzucu̱ namaktay̱akoy̱aẖu liẖuaca̱
akstiṯum nalip̱aẖuankoy̱ Quimpu̱chinacán. 3 Sam̱pi ̱hua̱ Cristo acxni ̱quiḻachi, ni ̱pútzalh
huaṉtu̱ caj xacstu nalim̱akapax̱uhuacán, usu pala tú̱ naliṯatlanquiy̱, chi ̱huam̱pi ̱xlá̱ mak-
tay̱akoḻh tachixcuhuíṯat, chuná̱ kantáxtulh c-xlatámaṯ huaṉtu̱ tatzokniṯ c-Liḵalhtahuaka̱
antaṉi ̱ chuná̱ huan: “Hua̱ xtamax̱cajuaḻiṉcán ti ̱ xmax̱cajuaḻim̱aḵóṉ, xtac̱huná̱ xacmak-
catzim̱a̱ pala quit xquilim̱ax̱cajuaḻim̱aḵó.̱” 4Na̱ milic̱atziṯcán pi ̱xlip̱acs huaṉtu̱ xamakaṉ
quilhtamacú̱ tatzoktahuilaniṯ c-Liḵalhtahuaka, hua̱ liṯzokuilic̱aniṯ laquim̱pi ̱quin huaṉti ̱
laṉchuj quilhtamacú̱ lamaẖu, antá̱ naquilhpaq̱uiy̱aẖu laṉtla̱ akstiṯumnalatamay̱aẖu, chu̱
nakalhiy̱aẖu taḵpuhuantíṉ nakalhkalhiṯahuilayaẖu huaṉtu̱ Dios quincam̱aḻacnu̱niyáṉ,
chu̱ quincaḻiḵalhim̱áṉ pi ̱ nalakchaṉaẖu. 5 Chaṉchu̱ cumu hua̱ Dios mas̱tay̱ tapax̱-
uhuaṉaḻéṉ, xaẖua̱ taḵpuhuantíṉ, quit ankalhíṉ csquiniy liṯláṉ pi ̱ cacam̱ax̱quíṉ maṉa
huatiya aktum talacapas̱tacni ̱laquim̱pi ̱luhua lip̱ax̱uhunalaṯaḻatapay̱áṯit xtac̱huná̱ laṉtla̱
quincaḻip̱u̱laniniṯán Cristo Jesús, 6 laquim̱pi ̱ laṉtla̱ macxtum laḻic̱atziṉiyáṯit, na̱ chuná̱
macxtum namax̱quiy̱áṯit cac̱ni ̱Dios ti ̱huatiya̱ xtlaṯ quimpu̱chinacan Jesucristo.

Jesús lakma̱xtuputunko̱y pu̱tum tachixcuhuíṯat ma̱squi ni ̱ judíos
7 Huachá̱ xpaḻacata, ni ̱ pala chaṯum calakmakántit huaṉti ̱ na̱ lip̱aẖuamputunkoy̱

Jesús mas̱qui ni ̱ naj luhua akstiṯum lama,̱ huata luhua lip̱ax̱uhu camakamaklhtiṉán-
tit xtac̱huná̱ laṉtla̱ Cristo cam̱akamaklhtiṉiṯán. Lapi ̱ chuná̱ natlahuayáṯit, lhu̱hua̱
ti ̱ namax̱quiḵoy̱ pax̱catcatzíṉit Dios caj mimpaḻacatacán. 8 Quit tlaṉ naccam̱aḻu-
lokniyáṉ pi ̱ Cristo quiḻis̱cujkoc̱hi ̱ judíos laquim̱pi ̱ chuná̱ pacs maḵantáxtiḻh huaṉtu̱
Dios timaḻacnu̱nikoc̱há̱ xakasiya̱ quinatlaṯnacán, xaẖuachí ̱ antá̱ stalanca tasiyuy pi ̱Dios
pacs maḵantaxtiy̱ huaṉtu̱ maḻacnu̱y. 9 Huam̱pi ̱ na̱ chuna liṯum xlá̱ quiḻachi ̱ laquim̱pi ̱
nalakmax̱tukoy̱ huaṉti ̱ ni ̱ judio̱s, laquim̱pi ̱ chuná̱ lacxtum nalakachixcuhuiḵoy̱ Dios caj
xpaḻacata xtalakalhamáṉ, chuná̱ laṉtla̱ tatzokniṯ c-Liḵalhtahuaka̱ antaṉi ̱ chuná̱ huan:
“Huá̱ xpaḻacata naclim̱ax̱quiy̱áṉ cac̱ni ̱ c-xlakstip̱aṉcan huaṉti ̱ni ̱ judíos
chu̱ lip̱ax̱uhu nactliṉiyáṉ laṉtla̱ nacmas̱iyuy mintalakalhamáṉ.”
10Na̱ chuná̱ huampalay aḻacatum:
“Huixín xaakmakat chixcuhuíṉ huaṉti ̱ni ̱ juDíos
chú̱ luhua lacxtumcatap̱ax̱uhuakóṯit yama̱ judíos xlakskataṉ Dios huaṉti ̱makáṉ lacsack-

oṉiṯ.”
11 Chu̱ huilapá̱ lacatum antaṉi ̱ chuná̱ huan:
“Xlip̱acs huixín huaṉti ̱ni ̱ judíos, chu̱ huaṉti ̱huilátit c-xlic̱aṯlanca̱ caṯuxáẖuat,
acxtum calakachixcuhuíṯit Dios.”
12 Profeta Isaías na̱ chuná̱ titzóknu̱lh c-xlibro:̱
“Chaṯum xquilhtzucut xamakaṉ Isaí nalacachín
chu̱ natahuixcaṉiy̱ laquim̱pi ̱ napuxcu̱nanikoy̱, chu̱ napu̱laleṉkoy̱ xlip̱acs tachixcuhuíṯat

huaṉti ̱ni ̱ judíos,
chu̱ xlip̱acs nalip̱aẖuankoy̱ pi ̱ tlaṉ nalakmax̱tukoy̱.”

13 Quit csquiniy liṯláṉ Dios huaṉti ̱ quincam̱aḻacnu̱niyáṉ xatlaṉ latámaṯ c-akapú̱n,

pi ̱ cacam̱ax̱quíṉ tapax̱uhuáṉ, chu̱ taḵstiṯumíḻiṯ c-milatamaṯcán huixín huaṉti ̱ aya
lip̱aẖuanáṯit, xaẖuachí ̱ cacaḻim̱aktay̱án Espíritu Santo xliṯlihuaka̱ laquim̱pi ̱ niucxni ̱
nataxlajuaniy̱áṯit c-mintacaṉajlacán laṉtla̱ kalhkalhiṯiy̱áṯit huaṉtu̱ Dios tancs maḻac-
nu̱niṯ nacam̱ax̱quiy̱áṉ.

14Nataḻaníṉ, quit ccatziy̱ pi ̱huixín aya kalhiy̱áṯit tapáx̱quiṯ, talakalhamáṉ, xaẖua̱ tlaṉ
talacapas̱tacni ̱ laquim̱pi ̱ tlaṉ naliṯaḵalhchihuiṉanáṯit am̱akapitzíṉ huaṉtu̱ ni ̱ naj tancs
catziḵoy̱ xtalacapas̱tacni Dios. 15Huam̱pi ̱quit ccaṯzoknimáṉ yuma̱ carta̱ laquim̱pi ̱aṯzinú̱
lacatancs naccaḻiṯaḵalhchihuiṉanáṉ huaṉtu̱ xlá̱ lacasquín natlahuayáṯit, chu̱ nacam̱ak-
tay̱ayáṉ niucxni ̱ napaṯzankay̱áṯit. Huá̱ chuná̱ ccaḻiẖuaniyáṉ sam̱pi ̱ caj xpaḻacata̱ pi ̱
quilakalhamaniṯ Dios 16 xlá̱ chuná̱ quilim̱ap̱aksiṉiṯ pi ̱ nacscujnaniy c-milakstip̱aṉcán
huixín huaṉti ̱ ni ̱ judíos. Hua̱ quintascújut tu̱ quimax̱quiṉiṯ hua̱ yumá̱ pi ̱ naccaḻia̱kchi-
huiṉaniyáṉ lip̱ax̱uhu xtamac̱atziṉíṉ huaṉtu̱ mas̱tay̱ laktáxtut. Dios chuná̱ tláhualh
sam̱pi ̱xcatziy̱ pi ̱ lhu̱hua̱ huixín nalip̱aẖuanáṯit caj xpaḻacata nakaxpatáṯit xtamaḻacnú̱n,
laquim̱pi ̱ aḻis̱taḻh acxni ̱ nacaṉajlaniyáṯit, Espíritu Santo tlaṉ nacam̱aktay̱ayáṉ maa̱k-
stiṯumiy̱áṯit milatamaṯcán, laquim̱pi ̱ xalán quit naccam̱acamas̱tay̱áṉ c-xlacatiṉ Dios
xtac̱huná̱ la̱ aktum lic̱ax̱tlahuáṉ huaṉtu̱ xlá̱ luhua nalakatiy̱.

17 Caj xpaḻacata huaṉtu̱ tlahuaniṯ Cristo Jesús c-quilatámaṯ, xlic̱aṉa̱ pi ̱ luhua clip̱ax̱-
uhuay laṉtla̱ tlaṉ cmaḵantaxtiṉiṯ tascújut huaṉtu̱ Dios quimax̱quiṉiṯ. 18 Huam̱pi ̱ acxni ̱
clic̱hihuiṉán quintascújut quit xmaṉ huá̱ naclic̱hihuiṉán huaṉtu̱ tlahuaniṯ Cristo c-
quilatámaṯ, sam̱pi ̱ caj xpaḻacata̱ pi ̱ quimaḻacscujuniṯ c-xlakstip̱aṉcán huaṉti ̱ ni ̱ judíos,
lhu̱hua̱ huaṉti ̱ tlaṉ lakapaskoṉiṯ laṉtla̱ maṯzuquip̱utún xtapáksiṯ c-xlatamaṯcán, chu̱
lip̱aẖuankoṉiṯ. Huam̱pi ̱huá̱ lip̱aẖuankoṉiṯ sam̱pi ̱kaxmatkoṉiṯ xtachihuiṉ Cristo huaṉtu̱
clia̱kchihuiṉaniṯ, chu̱ ucxilhkoṉiṯ quintatlahu. 19 Sam̱pi ̱ Dios quimáx̱quiḻh xliḻihuaka
Espíritu Santo laquim̱pi ̱ tlaṉ nactlahuay lhu̱hua̱ lactlanca lic̱ac̱ni tatlahu, chu̱ aṯip̱aṯu̱
xaliu̱cxílhtiṯ laquim̱pi ̱ nacatzic̱án pi ̱ xlic̱aṉa̱ xtachihuiṉ Dios huaṉtu̱ xaclic̱hihuiṉama.̱
Cmaṯzuquiṉiṯ c-Jerusalén laṉtla̱ clia̱kchihuiṉama̱ xasas̱ti tamac̱atziṉíṉ laṉtla̱ Cristo
lakmax̱tunán, chu̱ hasta antiyá̱ cquiṯay̱aniṯ c-makat tíyat huanicán Iliria. 20 Quit antá̱
clic̱hihuiṉaniṯ yuma̱ laktáxtut huaṉtu̱ Dios maḻacnu̱y hasta antaṉi ̱ lakamakatni tíyat,
chu̱ antaṉi ̱ ni ̱ xaḻic̱hihuiṉancán Cristo, sam̱pi ̱ ni ̱ clakatiy̱ naclic̱hihuiṉán antaṉi ̱ aya
lic̱hihuiṉankoṉiṯ am̱akapitzíṉ huaṉti ̱ na̱ ankoṉiṯ lia̱kchihuiṉankoy̱. 21Huata quit chuná̱
cmaḵantaxtim̱a̱ xtac̱huná̱ laṉtla̱ huan lacatum c-Liḵalhtahuaka:
“Yuma̱ tachixcuhuíṯat huaṉti ̱ ni ̱ am̱ac̱atziṉiḵoc̱án pi ̱ huí ̱ huaṉti ̱ tlaṉ nalakmax̱tukoy̱,

huata xlacán chú̱ nacatziḵoy̱,
chu̱ huaṉti ̱niucxni ̱ aḵaxmatkoy̱ xpaḻacata, naakataḵskoy̱ pi ̱xlic̱aṉa̱ lakalhamankoy̱.”

Pablo puhuán naán lakapaxia̱lhnanko̱y hua̱nti ̱ xala c-Roma
22 Pus caj huá̱ xpaḻacata̱ pi ̱ ni ̱ pala tzinú̱ quilim̱akuaniy naccaḻakanac̱háṉ mas̱qui

xlic̱aṉa̱ pi ̱maklhu̱huatá̱ cpuhuán pi ̱nacanac̱há. 23Huam̱pi ̱hua̱ chú̱ pi ̱aya clakatzaḻakoṉiṯ
yuma̱ lactzu̱ cac̱hiquíṉ u̱nú̱ lacatum c-tíyat, cpuhuán pi ̱ aya cxlajaniṯ quintascújut, pus
chú̱ max̱ juerza̱ naccaḻakanac̱háṉ cumu makas̱a quilhtamacú̱ chuná̱ cliḻhcaṉiṯ. 24 Cumu
aya cliḻhcaṉiṯ pi ̱ nacán hasta c-xatiyat España, huata xatláṉ pu̱lana̱ huixín naccaṯiḻak-
taxtuyáṉ laquim̱pi ̱ acxni ̱ chú̱ aya lip̱ax̱uhu laḻakapasniṯahu nahuán, aver pala tlaṉ
huixín naquimaktay̱ayáṯit, chu̱ naquimax̱quiy̱áṯit huaṉtu̱ nacmaclacasquín c-tiji ̱ acxni ̱
naquimaq̱uilhanu̱yáṯit, chu̱ nacanac̱há̱ hasta c-España. 25 Huam̱pi ̱ laṉchú̱ pu̱lh nacán
xtaka̱ actzu̱ tumiṉ c-Jerusalén laquim̱pi ̱naliṯamaktay̱akoy̱ makapitziṉ nataḻaníṉ huaṉti ̱
antá̱ huilakó.̱ 26 Sam̱pi ̱hua̱ yuma̱ nataḻaníṉ xala c-Macedonia, chu̱ c-Acaya, lacapas̱tack-
oḻh napu̱quiḵoy̱ actzu̱ tumiṉ laquim̱pi ̱ nalim̱aktay̱akoy̱ yama̱ laklim̱ax̱kaniṉ nataḻaníṉ
xala c-Jerusalén. 27 Yuma̱ nataḻaníṉ luhua xlip̱acs xtapax̱uhuaṉcán mas̱taḵoḻh xtu-
miṉcán, xlic̱aṉa̱ pi ̱ tlaṉ huaṉtu̱ tlahuakoḻh sam̱pi ̱chuná̱ lip̱ax̱catcatziṉiputunkoḻh judíos
sam̱pi ̱ xlacán na̱ mas̱taḵoḻh quilhtamacú̱ pi ̱ xlacán huaṉti ̱ ni ̱ judíos nalip̱ax̱uhuakoy̱
yama̱ laktáxtut huaṉtu̱ Dios xmax̱quiḵoṉiṯ. Hua̱ lapi ̱ chuná̱ lakalhamaniṉankoḻh judíos,

pus na̱ luhua miniṉikoy̱ huaṉti ̱ ni ̱ judíos nalim̱aktay̱akoy̱ yama̱ laklim̱ax̱kaniṉ judíos
huaṉti ̱ lip̱aẖuankoy̱ Cristo huaṉtu̱ xlacán kalhiḵoy̱ acatzuníṉ. 28 Chuná̱ pi ̱ acxni ̱huatiya̱
cacmaḵantáxtiḻh yuma̱ tascújut huaṉtu̱ nactlahuay c-Jerusalén, pus tuncán nactacax̱a̱
laquim̱pi ̱nacán c-España, huam̱pi ̱ni ̱ calip̱uhuántit sam̱pi ̱ yama̱ tiji ̱ huaṉtu̱ clacsacniṯ pi ̱
naclacán, antá̱ tiṯaxtuy c-Roma, chu̱ pu̱lh huixín naccaṯiḻaktaxtuyáṉ. 29 Na̱ ccatziy̱ pi ̱
acxni ̱naccaḻakchaṉac̱háṉ, Cristo naquimax̱quiy̱ xtalacapas̱tacni laquim̱pi ̱tancs naccaḻi-̱
taḵalhchihuiṉanáṉ, chu̱ acxtum nakalhiy̱aẖu lhu̱hua̱ tu̱ nalaḻim̱akapax̱uhuayaẖu.

30 Nataḻaníṉ, cumu acxtum lip̱aẖuanaẖu Quimpu̱chinacan Jesucristo, chu̱ kalhiy̱aẖu
tapáx̱quiṯ huaṉtu̱ Espíritu Santo cam̱ax̱quiṉiṯán laquim̱pi ̱ acxtum nalaḻakalhamanaẖu,
pus huá̱ xpaḻacata ccas̱quiniyáṉ liṯláṉ pi ̱ caquintas̱cújtit, chu̱ caquimaktay̱átit c-
mioracioncán laquim̱pi ̱ Dios caquimáx̱quiḻh liṯlihuaka. 31 Casquinítit Dios pi ̱ acxni ̱
naccháṉ c-Judea, antaṉi ̱ lhu̱hua̱ huaṉti ̱ ni ̱ caṉajlaputunkoy̱ xtachihuíṉ Jesús quisiṯz-
iṉikoy̱, niṯí ̱ caquimaa̱kspúliḻh huaṉtu̱ niṯláṉ; chu̱ na̱ chuná̱ yama̱ nataḻaníṉ xala c-
Jerusalén pi ̱ lip̱ax̱uhu camakamaklhtiṉankoḻh huaṉtu̱ lim̱aktay̱amaḵoc̱a̱ mas̱qui caj
actzú̱. 32Laquim̱pi ̱aḻis̱taḻh, lapi ̱hua̱ Dios chuná̱ lacasquín, lip̱ax̱uhu quit xaccaḻakancháṉ,
chu̱ acxni ̱ chú̱ xlau̱cxilhui, acxtum xkalhiẖu tapax̱uhuáṉ. 33 Pus hua̱ tama̱ Quintlaṯican
Dios huaṉti ̱ mas̱tay̱ tapax̱uhuáṉ, csquiniy liṯláṉ pi ̱ xaḻia̱nkalhíṉ cacam̱aktay̱án. Chuná
calalh, amén.

16
Pablo xakatliḻaca̱nko̱y xamigos hua̱nti ̱ lama̱kó̱ c-Roma

1 Quit ccaḻim̱aa̱katzankay̱áṉ pi ̱ camaktay̱átit chaṯum quintaḻacán puscaṯ huanicán
Febe; caḻakamac̱háṉ sam̱pi ̱ xlá̱ xlic̱aṉa̱ luhua maktay̱akoṉiṯ, chu̱ lis̱cujkoṉiṯ nataḻaníṉ
huaṉti ̱ macxtum lakataquilhpu̱tanankoy̱ c-xacac̱hiquiṉ Cencrea. 2 Acxni ̱ nachaṉac̱há,
luhua caṉa̱ lip̱ax̱uhu camakamaklhtiṉántit laṉtla̱ quiliṯlahuatcán quin huaṉti ̱ lip̱aẖua-
naẖu Quimpu̱chinacan Jesús, xaẖuachí ̱calim̱aktay̱átit catu̱huá̱ tu̱ xmaclacásquilh sam̱pi ̱
xlá̱ na̱ chuná̱ maktay̱akoy̱ am̱akapitzíṉ, chu̱ hasta quit quimaktay̱aniṯ.

3 Na̱ chuná̱ huaṉtu̱ quimpaḻacata, cahuanipítit pi ̱ cxakatliḻacam̱ac̱há̱ Priscila, chu̱
Aquila, huá̱ xquintas̱cujmaḵó̱ acxni ̱ lacaxtum xaclic̱hihuiṉamaẖu xtachihuiṉ Cristo
Jesús. 4 A̱lacatzú̱ xuaniṯ aya xlim̱akniḵoc̱án caj xpaḻacata pi ̱ quit quilakmax̱tukoṉiṯ;
quit, chu̱ xlip̱acs yama̱ huaṉti ̱ ni ̱ judíos, chu̱ lip̱aẖuankoy̱ Jesús, luhua snu̱n cpax̱cat-
catziṉikoy̱aẖu xlip̱acs huaṉtu̱ quilim̱aktay̱akoṉiṯ. 5 Na̱ chuna liṯum cahuanikop̱ítit pi ̱
cxakatliḻacam̱aḵoc̱há̱ yama̱ nataḻaníṉ huaṉti ̱tamacxtumiḵoy̱ c-xchic Priscila, chu̱ Aquila
laquim̱pi ̱ nalakataquilhpu̱takoy̱ Dios. Na̱ cxakatliḻacam̱ac̱há̱ tama̱ talip̱aẖu quiamigo
Epeneto, sam̱pi ̱ antá̱ c-xatiyat Asia hua̱ yuma̱ chixcú̱ huaṉti ̱ pu̱lh lip̱aẖuaniṯ Cristo.
6 Na̱ caquixakatliṉikop̱ítit María, sam̱pi ̱ maṉ huixín stalanca ucxilhniṯántit laṉtla̱ xlá̱
caḻis̱cujniṯán. 7 Na̱ chuná̱ caquixakatliṉikop̱ítit quinatac̱hiquíṉ huanikoc̱án Andrónico,
chu̱ Junias huaṉti ̱ lacxtum xactaṯachiḵoṉiṯ, chu̱ xactap̱aṯim̱aḵó̱ c-pu̱lac̱hiṉ, huachá̱ pu̱lh
caṉajlanikoḻh Cristo ni ̱ xahua̱ quit, chu̱ laṉchú̱ xlacán luhua lactalip̱aẖu xlacscujni Dios
liṯaxtukoṉiṯ laṉtla̱ tas̱cujkoḻh apóstoles.

8 Na̱ cxakatliḻacam̱ac̱há̱ quiamigo Ampliato luhua xatapax̱quiṉ quintac̱aṉajlani. 9 Na̱
chuná̱ caquixakatliṉikop̱ítit Urbano huaṉti ̱ na̱ luhua tapax̱uhuáṉ quincam̱aktay̱án
acxni ̱ xaclia̱kchihuiṉamaẖu xtachihuiṉ Cristo, xaẖuá̱ tama̱ quiamigo Estaquis ti ̱ luhua
cpax̱quiy̱. 10 Chu̱ na̱ lip̱ax̱uhu quixakatliṉipítit Apeles, yuma̱ chixcú̱ luhua aya lhu̱hua̱
huaṉtu̱ lip̱aṯiṉiṯ caj xpaḻacata̱ pi ̱ lip̱aẖuán Cristo; na̱ chuná̱ caquixakatliṉipítit xlip̱acs
xala c-xchic Aristóbulo. 11 Na̱ cxakatliḻacam̱ac̱há̱ quintac̱hiqui Herodión, xaẖua̱ huaṉti ̱
xala xchic, chu̱ xliṉataḻan Narciso, xlacán na̱ lip̱aẖuankoy̱ Quimpu̱chinacan Jesús. 12Na̱
chuná̱ cxakatliḻacam̱aḵoc̱há̱ tama̱ nataḻaniṉ lacchaján huaṉti ̱na̱ ni ̱tajaxni ̱ lamaḵó̱ laṉtla̱
lis̱cujmaḵó̱ huaṉti ̱ lip̱aẖuankoy̱ Cristo, xlacán huanikoc̱án Trifena, Trifosa, xaẖua̱ quin-
taḻacán Pérsida. 13Na̱ cxakatliḻacam̱ac̱há̱ tama̱ talip̱aẖu xcaṉajlani Cristo huanicán Rufo,
xaẖua̱ xtzi, tama̱ puscaṯ xtac̱huná̱ cliu̱cxilha̱ la̱ quintzí. 14Na̱ chuná̱ cxakatliḻacam̱aḵoc̱há̱
Asíncrito, Flegonte, Hermes, xaẖua̱ Patrobas, chu̱ Hermas, chu̱ xlip̱acs am̱akapitziṉ

nataḻaníṉ huaṉti ̱ antá̱ macxtum taḻakataquilhpu̱takoy̱ Dios. 15 Na̱ caquixakatlinikoc̱há̱
Filólogo, chu̱ Julia, Nereo, chu̱ xtaḻa tzumaṯ, na̱ chuná̱ Olimpas, chu̱ xlip̱acs huaṉti ̱ antá̱
lacxtum lakataquilhpu̱takoy̱ Dios c-xchic.

16 Mas̱qui ni ̱ ccau̱cxilhmáṉ, caj quimpaḻacata acxtum chú̱ calaḻakalhamántit hasta
calas̱náttit, calaḻacatzú̱ctit huaṉtu̱ akstiṯum. Xlip̱acs huaṉti ̱ lip̱aẖuankoy̱ Cristo caniẖua̱
antaṉi ̱ tamakstokkoy̱ c-akatunu cac̱hiquíṉ u̱nú̱ lacatzú̱, pacs cax̱akatliḻacam̱aḵoc̱háṉ.

17 Nataḻaníṉ, chú̱ na̱ ccas̱quiniyáṉ liṯláṉ pi ̱ huixín cuiṉtaj catlahuátit xpaḻacatacán
huaṉti ̱map̱ap̱itzikoy̱ huaṉti ̱lip̱aẖuankoy̱ Cristo, chu̱ lakpalip̱utunkoy̱ tancs xtamas̱iyún,
usu ni ̱ pacs tlahuaputunkoy̱ huaṉtu̱ caḻiṯaḵalhchihuiṉancaniṯántit. Huaṉti ̱ chuná̱
lama,̱ huixín ni ̱cakaxpáttit acxni ̱chuná̱ caḻiṯaḵalhchihuiṉamputunkoy̱áṉ, xatláṉ caakx-
takyaẖuátit. 18 Sam̱pi ̱ tama̱ chixcuhuíṉ ni ̱ huá̱ scujnimaḵó̱ Quimpu̱chinacán, huam̱pi ̱
xmaṉ huá̱ tlahuamaḵó̱ huaṉtu̱ xacstu xtapax̱uhuaṉcán, chu̱ caj xpaḻacata lacsuan
xtachihuiṉcánhuaṉtu̱ huankoy̱ lia̱kskahuimiḵoy̱ huaṉti ̱ni ̱catziḵoy̱ pi ̱maa̱kchakxyaẖua-
putunkoy̱, sam̱pi ̱ ni ̱ naj akataḵskoy̱ huaṉtu̱ akstiṯum xliṯlahuatcán. 19 Huam̱pi ̱ caniẖuá̱
catzic̱án pi ̱huixín huá̱ tlahuapáṯit huaṉtu̱ Dios cam̱ac̱atziṉiṉiṯán, pus caj huá̱ xpaḻacata
quit clip̱ax̱uhuay huaṉtu̱ tlahuayáṯit, sam̱pi ̱chuná̱ clacasquín pi ̱ankalhíṉ namas̱iyuyáṯit
c-milatamaṯcán pi ̱ lakskalalán huixín xpaḻacata̱ tlahuayáṯit huaṉtu̱ tlaṉ tatlahu, huam̱pi ̱
niucxni ̱ lakapu̱xtu̱ nalacapas̱tacáṯit pala lakskalalán nahuanáṯit xpaḻacata natlahuayáṯit
huaṉtu̱ niṯláṉ. 20 Lapi ̱ chuná̱ natlahuayáṯit pus ni ̱ pala tzinú̱ makas̱ quilhtamacú̱
yama̱ miDioscán, ti ̱ mas̱tay̱ tatancsni, namakatlajay akskahuiní ̱ laquim̱pi ̱ huixín naac-
tay̱apiy̱áṯit. Pus clacasquín pi ̱Quimpu̱chinacan Jesucristo ankalhíṉ cacas̱iculanaṯlahuán
xlip̱acs huixín huaṉti ̱ lip̱aẖuanáṯit.

21 Na̱ chuná̱ quincompañero Timoteo huaṉti ̱ lacxtum quintas̱cujma,̱ cax̱akatliḻaca-̱
mac̱háṉ, chu̱ Lucio, Jasón, xaẖua̱ Sosípater quinatac̱hiquíṉ.

22 Chu̱ na̱ chuná̱ quit huaṉti ̱ ctzoknima̱ yuma̱ xcarta̱ Pablo quihuanicán Tercio,
lip̱ax̱uhu ccax̱akatliḻacam̱ac̱háṉ, sam̱pi ̱ acxtum lip̱aẖuanaẖu Quimpu̱chinacan Jesús.

23Na̱ chuná̱ cax̱akatliḻacamac̱háṉ xmaḻaṉa yuma̱ chiqui ̱antaṉi ̱quit Pablo cmakhui,̱ xlá̱
huanicán Gayo, chu̱ pacs antá̱ tamacxtumiḵoy̱ acxni ̱ macxtum lakataquilhpu̱tanankoy̱
huaṉti ̱ lip̱aẖuankoy̱ Cristo. Chu̱ na̱ chuná̱ cax̱akatliḻacam̱ac̱háṉ Erasto tesorero xala
yuma̱ cac̱hiquíṉ, chu̱ quintaḻacán huanicán Cuarto. 24 Clacasquín pi ̱ Quimpu̱chinacan
Jesucristo luhua cacas̱iculanaṯlahuán xlip̱acs huixín huaṉti ̱ aya lip̱aẖuanáṯit. Chuná̱
calalh, amén.

Xaa̱huatiya xtachihuíṉ Pablo
25 Capax̱catcatziṉítit Dios caj xpaḻacata̱ huaṉtu̱ tlahuaniṯ c-milatamaṯcán, sam̱pi ̱ caj

xmaṉ hua̱ Dios tlaṉ nacam̱ax̱quiy̱áṉ liṯlihuaka̱ pi ̱ natay̱aniyáṯit c-mintacaṉajlacán, hua̱
lapi ̱xlip̱acs minacu̱cán nacaṉajlayáṯit yama̱ lip̱ax̱uhu xtachihuiṉ Jesucristo huaṉtu̱ quit
clia̱kchihuiṉama,̱ chu̱ huaṉtu̱ caḻakmax̱tuniniṯán milis̱tacnacán. Xlip̱acs yuma̱ xasas̱ti
talacapas̱tacni ̱ hua̱ laṉtla̱ Dios lakmax̱tuputunkoy̱ xlip̱acs huaṉti ̱ nalip̱aẖuankoy̱, xlá̱
tzeḵ xuiliṉiṯ hasta laṉtla̱ timaḻacatzuquic̱há̱ caṯuxáẖuat. 26Huam̱pi ̱laṉchuj quilhtamacú̱
yuma̱ xtalacapas̱tacni Dios huaṉtu̱ tzeḵ xuiliṉiṯ, aya lakapasmac̱a̱ sam̱pi ̱lhu̱hua̱ ti ̱ liḵalh-
tahuakakoy̱ huaṉtu̱ titzokkoc̱há̱ xalakmakaṉ profetas c-xlibrojcán. Yama̱ quiDioscán
huaṉti ̱ xaḻia̱nkalhíṉ huí,̱ xlá̱ chuná̱ lim̱ap̱aksiṉaniṯ laquim̱pi ̱ xlip̱acs tachixcuhuíṯat,
acxni ̱nacatziḵoy̱ huaṉtu̱ maḻacnu̱nikoy̱, nacaṉajlakoy̱, chu̱ namaḵantaxtiḵoy̱ xtachihuíṉ
c-xlatamaṯcán.

27 ¡Pus hua̱ Dios huaṉti ̱ xtas̱tum huá̱ kalhiy̱ xlip̱acs lis̱kalala, chu̱ tlaṉ talacapas̱-
tacni, xmaṉ huá̱ miniṉiy caxaniḻiẖuayaj xtihua̱ camax̱quic̱a̱ cac̱ni ̱ caj xpaḻacata̱ huaṉtu̱
tlahuaniṯ c-xlatamaṯ Quimpu̱chinacan Jesucristo! Chuná calalh, amén.

Xcarta̱ San Pablo huaṉtu̱ pu̱lh tzoknikoḻh Corintios
XATAPAJMUJUN TACHIHUIN:

San Pablo tzoknikoḻh yuma̱ carta xtac̱aṉajlaníṉ huaṉti ̱ macxtum xlakataquilhpu̱-
tanankoy̱ c-siculán huaṉtu̱ xuí ̱ c-xacac̱hiquiṉ Corinto. Huá̱ liṯzoknanikoḻh sam̱pi ̱ ni ̱
luhua aktziyaj xliḻamaḵó̱ xtalacapas̱tacnicán cumu catiẖuá̱ huaṉti ̱ xlia̱kchihuiṉanikoy̱
aṯanuj talacapas̱tacni ̱ huaṉtu̱ ni ̱ luhua xtaluloktat Dios. Chu̱ cumu chuná̱ xlacán ni ̱
aktziyaj xuilakó̱ luhua lhu̱hua̱ taḵlhú̱huiṯ xlakchimaḵó̱ c-xlatamaṯcán huaṉti ̱ akstiṯum
xlip̱aẖuamputunkoy̱ Cristo. Xtapap̱itzimaḵó,̱ pu̱laclhu̱hua xtaxtumaḵó̱ sam̱pi ̱tanuj tanu̱
xlacapas̱tacnankoy̱.

Pablo na̱ xmaa̱kstiṯumip̱utunkoy̱ c-xlatamaṯcán sam̱pi ̱ makapitziṉ xlacán huaṉti ̱
xtlahuamaḵó̱ lhu̱hua̱ huaṉtu̱ laclix̱cajnit talaḵalhíṉ huaṉtu̱ ni ̱tzinú̱miniṉikoy̱ tlahuakoy̱
huaṉti ̱ lip̱aẖuankoy̱ Cristo. Hasta makapitziṉ xlacán chunatiyá̱ xliṯzaksakoy̱ laṉtla̱
xapu̱lh xlakataquilhpu̱takoy̱ caj tatlahuamakxtu, ni ̱xmakaxtaktay̱amaḵó̱ xtasmaniṉcán,
xaẖuachí ̱ luhua xlia̱klhu̱huaṯnankoy̱ xlis̱kalala, xaẖua̱ xliṯlihuaka̱ huaṉtu̱ Espíritu Santo
catu̱huá̱ xcaḻim̱aṯlahuiy̱, ni ̱ xakataḵskoy̱ pi ̱ yuma̱ lis̱kalala, chu̱ liṯlihuaka̱ huá̱ xli-̱
max̱quiḵoc̱aniṯ laquim̱pi ̱nalaḻim̱aktay̱akoy̱ c-xtacaṉajlacán. Na̱ chuná̱ acxni ̱pu̱tum xta-
macxtumiḵoy̱ pi ̱macxtum nahuay̱ankoy̱ laquim̱pi ̱chuná̱ naliḻacapas̱tackoy̱ xliṉiṉ Jesús,
lhu̱hua̱ huaṉti ̱ caṯa caj xkamaṉantaxtukoy̱, chu̱ makapitziṉ liṯum aṯuyá̱ xpuhuankoy̱,
xmacpuhuankoy̱ pala xlic̱aṉa,̱ usu ni ̱xlic̱aṉa̱ lakastakuanankoy̱ niṉíṉ caḻiṉiṉ.

1 Quit Pablo huaṉti ̱ Dios lacsacniṯ nacliṯaxtuy xapóstol Jesucristo. Quit, xaẖua̱
Sóstenes huaṉti ̱ ctzoknima̱ Pablo yuma̱ xcarta.̱ 2 Quit Pablo ccaṯzoknimáṉ yuma̱ carta
laquim̱pi ̱ naccam̱aḻakachaṉiyáṉ xlip̱acs huixín nataḻaníṉ huaṉti ̱ macxtum lakataquilh-
pu̱tayáṯit Dios c-xacac̱hiquiṉ Corinto; huixín huaṉti ̱ Jesucristo maṯanujkoṉiṯ laquim̱pi ̱
namaktapaksiy̱áṯit yuma̱ am̱akapitziṉ lhu̱hua nataḻaníṉ xala aḻacatunu cac̱hiquíṉ huaṉti ̱
xtac̱huná̱ laṉtla̱ quin na̱ lakataquilhpu̱takoy̱ Quimpu̱chinacan Jesús sam̱pi ̱ na̱ huá̱
Xpu̱chinacán. 3 Clacasquín pi ̱ Quintlaṯican Dios, chu̱ Quimpu̱chinacan Jesucristo
ankalhíṉ cacas̱iculanaṯlahuán, chu̱ cacam̱ax̱quíṉ tlaṉ latámaṯ.

Pablo pa̱xcatcatziṉiy Dios caj xpa̱lacata̱ hua̱ntu̱ tlahuaniṯ c-xlatama̱tcán
4 Quit xaḻia̱nkalhíṉ cpax̱catcatziṉiy Dios caj huaṉtu̱ mimpaḻacatacán, sam̱pi ̱ luhua

lhu̱hua̱ huaṉtu̱ xlá̱ caḻis̱iculanaṯlahuaniṯán caj xpaḻacata Jesucristo. 5 Caj cumu li-̱
paẖuanáṯit Cristo Jesús, Dios cam̱ax̱quiṉiṯán makapitziṉ huixín lhu̱hua lis̱kalala, chu̱
tastácat laquim̱pi ̱ liẖuana̱ naakataḵsáṯit huaṉtu̱ xtapax̱uhuáṉ, chu̱ laquim̱pi ̱ tancs
nalic̱hihuiṉanáṯit xtalacapas̱tacni. 6 Cpax̱uhuay pi ̱ chuná̱ Cristo maḵantaxtiṉiṯ c-
milatamaṯcán huaṉtu̱ ccam̱as̱iyuniniṯán natlahuay, chu̱ tlaṉ huixín lim̱aḻulokáṯit mi-
latamaṯcán sam̱pi ̱pacsámakamaklhtiṉaniṯántit huaṉtu̱ maḻacnu̱y natlahuay c-xlatámaṯ
huaṉti ̱ nalip̱aẖuán. 7 Xlip̱acs huaṉtu̱ huixín maclacasquináṯit, Dios aya cam̱ax̱quiṉiṯán
laquim̱pi ̱ akstiṯum nalatapay̱áṯit xlim̱akua̱ kalhkalhiṯiy̱áṯit yuma̱ quilhtamacú̱ acxni ̱
namimpalay xlim̱aktuy Quimpu̱chinacan Jesucristo. 8 Quintlaṯican Dios ankalhíṉ
nacam̱aktay̱ayáṉ laquim̱pi ̱ niṯú̱ naliṯamakuastay̱ayáṯit huaṉtu̱ niṯláṉ, chu̱ laquim̱pi ̱
akstiṯum nalatapay̱áṯit, chu̱ ni ̱ chaṯum tí ̱ caticaḻim̱am̱ax̱aníṉ pala tú̱ acxni ̱ namimpalay
Quimpu̱chinacan Jesucristo. 9 Xlic̱aṉa̱ pi ̱ calip̱aẖuántit sam̱pi ̱ huaṉtu̱ Dios maḻacnu̱y
pacs maḵantaxtiy̱, pus huá̱ chú̱ Quintlaṯican Dios luhua maṉ caḻacsacniṯán laquim̱pi ̱
huá̱ natapaksiṉiyáṯit, chu̱ caxaniḻiẖuayá̱ acxtumnataḻatapay̱áṯit xCam Jesucristo, huaṉti ̱
Quimpu̱chinacán.

Pablo huan pi ̱ni ̱ catapa̱pitziko̱lh hua̱nti ̱ lip̱a̱huanko̱y Jesús
10 Nataḻaníṉ, c-xtucuhuini Quimpu̱chinacan Jesucristo quit ccaḻis̱quiniyáṉ liṯláṉ

pi ̱ aktuma talacapas̱tacni ̱ cakalhíṯit, chu̱ ni ̱ caj catapap̱itzítit, huata acxtum cala-̱
pax̱quíṯit, calaḻakalhamántit xtac̱huná̱ laṉtla̱ ti ̱ xlic̱aṉa̱ acxtum tapaksiḵoy̱. 11 Hua̱

chuná̱ ccaḻiẖuaniyáṉ sam̱pi ̱makapitziṉ xliṉataḻan Cloé quiliṯaḵalhchihuiṉankoṉiṯ pi ̱ ni ̱
xmakas̱ni ̱lam̱akasiṯziṯahuilayáṯit c-milakstip̱aṉcán. 12Sam̱pi ̱quihuanicánpi ̱makapitziṉ
huaṉti ̱ huixín taṯamacxtupiḵoy̱áṯit kalhtum maḻulokkoy̱ acxni ̱ huankoy̱: “Quit huá̱ cta-
paksiṉiy Pablo”; makapitzíṉ huampalakoy̱: “Hua̱ quit ctapaksiṉiy Apolos”; makapitzíṉ
huampalakoy̱: “Quit huá̱ ctapaksiṉiy Pedro.” 13 Bueno, ¿pá̱ chaḻhu̱hua̱ Cristo laquim̱pi ̱
nahuanaẖu pi ̱ chaḻhu̱hua̱ huaṉti ̱ naquincam̱aa̱kapu̱taxtiy̱áṉ? ¿Usuchí ̱ quimpakaxtoko-
huacaca̱ quit c-cruz laquim̱pi ̱ nacxokoṉán xpaḻacata mintalaḵalhiṉcán? Usuchí ̱ acxni ̱
taḵmunútit, ¿pá̱ c-quintucuhuiní ̱ taḵmununiṯántit? 14 Caṉa̱ cpax̱catcatziṉiy Dios pi ̱
niṯí ̱ luhua cakmununiṯ c-milakstip̱aṉcán, caj xmaṉ hua̱ Crispo, chu̱ Gayo. 15 Pus huá̱
xpaḻacata, ccaḻiẖuaniyáṉ pi ̱ niṯí ̱ lay nahuán pi ̱ quit cakmununiṯ laquim̱pi ̱ naliṯlancán
pi ̱ quit quintapaksiṉiy. 16 Mas̱qui xlic̱aṉa̱ pi ̱ na̱ cakmunukoṉiṯ huaṉti ̱ xala c-xchic
Estéfanas, huam̱pi ̱ niaḻh clacapas̱taca̱ pala huí ̱ ti ̱ cakmununiṯ aṯanu̱. 17 Pus Cristo ni ̱
huá̱ quiliḻacsacniṯ pi ̱caj nacakmunu̱nán, huata huá̱ quiliḻácsacli ̱laquim̱pi ̱naclic̱hihuiṉán
yuma̱ akapu̱táxtut huaṉtu̱ Dios liḻakmax̱tuputunkoy̱ xlip̱acs tachixcuhuíṯat, huam̱pi ̱
acxni ̱ huá̱ clic̱hihuiṉán, ni ̱ nacliq̱uilhpacxa huaṉtu̱ caj lia̱cstaca̱ tachihuíṉ laquim̱pi ̱ ni ̱
naclim̱aa̱ctu̱ju̱y xliṯlihuaka akapu̱táxtut, huam̱pi ̱ huaṉtu̱ ni ̱ tuhua̱ tachihuíṉ naccaḻi-̱
maa̱kataḵsniy̱áṉ laṉtla̱ niḻh quimpaḻacatacán Jesucristo c-cruz.

Cristo kalhiy̱ xliṯlihuaka, chu̱ xlis̱kalala Dios
18 Yamá̱ huaṉti ̱ lip̱ax̱uhuakoy̱ huaṉtu̱ maa̱ktzankaṉán, xlacán puhuankoy̱ pi ̱ niṯú̱

liṯaxtuy mas̱qui Jesús niḻh c-cruz laquim̱pi ̱nalakmax̱tunán; huam̱pi ̱xlip̱acs quin huaṉti ̱
lakmax̱tuputunaẖu quilis̱tacnacán, catziy̱aẖu pi ̱ huaṉtu̱ Jesús akspulaniṯ c-cruz xlic̱aṉa̱
huá̱ xtalulóktat, chu̱ huá̱ xliṯlihuaka Dios tu̱ naquincaḻiḻakmax̱tuyáṉ. 19 Sam̱pi ̱xlic̱aṉa̱ la̱
huan Dios c-Liḵalhtahuaka:
“Quit naclactlahuanikoy̱ xtastacatcán huaṉti ̱ akskalalan chixcuhuíṉ,
chu̱ niṯú̱ cactilim̱áx̱tulh xtalacapas̱tacnicán huaṉti ̱puhuankoy̱ pi ̱ lip̱ec̱ua̱ tu̱ catziḵoy̱.”

20 Caj laṉchú̱ caquihuanítit: yuma̱ akskalalan chixcuhuíṉ, chu̱ lactlanca maḵalh-
tahuakaṉaníṉ, xaẖua̱ huaṉti ̱ pacs lakapaskoy̱ caxatu̱cahua̱ lactlanca talacapas̱tacni ̱
anán caṯuxáẖuat, ¿pá̱ huá̱ maktay̱akoṉiṯ laquim̱pi ̱ nalakapaskoy̱, usu nalip̱aẖuankoy̱
Dios? Xlic̱aṉa̱ pi ̱ ni ̱ chuná, sam̱pi ̱ Dios maktumá̱ mas̱iyuniṯ pi ̱ tama̱ xlia̱kskalalacán
xtac̱huná̱ la̱ xliṯuntujcán quiḻiṯaxtunikoṉiṯ. 21Cumu Dios kalhiy̱ tlanca lia̱kskalala, xlá̱ ni ̱
lacásquilh pi ̱ caj xtalacapas̱tacnican akskalalan chixcuhuíṉ huaṉti ̱ u̱nú̱ xala caṯuxáẖuat
naliḻakapascán xtalacapas̱tacni, huata huá̱ lim̱acámilh xtachihuíṉ laquim̱pi ̱huá̱ naliḻak-
max̱tukoy̱ xlip̱acs huaṉti ̱nalip̱aẖuankoy̱, mas̱qui xlic̱aṉa̱ pi ̱hua̱ yuma̱ tachihuíṉ huaṉtu̱
mas̱tay̱ laktáxtut puhuankoy̱ pi ̱niṯú̱ xlakasi ̱xlip̱acs yuma̱ huaṉti ̱naliaktzankaṯay̱akoy̱.

22Yamá̱ huaṉti ̱judíos ni ̱caṉajlakoy̱ sam̱pi ̱xlacán pu̱lana̱ ucxilhputunkoy̱ aktum tlanca
lic̱ac̱ni xtatlahu Dios laquim̱pi ̱ nalip̱aẖuankoy̱, chu̱ huaṉti ̱ ni ̱ judíos ni ̱ caṉajlakoy̱ sam̱pi ̱
caj tzucukoy̱ tam̱aḻacastuckoy̱ xlia̱kskalalacán yuma̱ tachihuíṉ a ver lapi ̱ maa̱cchaṉiy̱
yuma̱ tlanca tastácat huaṉtu̱ putzakoy̱ laquim̱pi ̱ chú̱ na̱ nacaṉajlakoy̱. 23 Pus huá̱
xpaḻacata, acxni ̱ quin lia̱kchihuiṉanaẖu chaṯum Cristo huaṉti ̱ xtokohuacaca̱ c-cruz caj
quimpaḻacatacán, judíos tzucukoy̱ lia̱klhu̱huaṯnankoy̱, siṯziḵoy̱, chu̱ huankoy̱ pi ̱ hua̱
yumá̱ caj lix̱cajnit talacapas̱tacni; chu̱ yumá̱ huaṉti ̱ ni ̱ judíos, acxni ̱ kaxmatkoy̱ quin-
tachihuiṉcán, xlacán niṯú̱ liu̱cxilhkoy̱ sam̱pi ̱ lim̱ax̱tukoy̱ xtac̱huná̱ la̱ xtalacapas̱tacni
ti ̱ akuitikoṉiṯ chixcuhuíṉ. 24 Huam̱pi ̱ xlip̱acs quin huaṉti ̱ Dios quincaḻacsacniṯán pi ̱
naquincaḻakmax̱tuyáṉ, chuná̱ la̱ judíos na̱ chuná̱ la̱ huaṉti ̱ni ̱judíos, stalanca catziy̱aẖu pi ̱
yuma̱ Cristo huaṉti ̱ quin lic̱hihuiṉanaẖu luhua kalhiy̱ xlakasi ̱huaṉtu̱ xlá̱ maḵantaxtiṉiṯ
c-cruz, sam̱pi ̱ antá̱ mas̱iyuma̱ Dios tlanca xliṯlihuaka, chu̱ xtastácat. 25 Sam̱pi ̱ yuma̱
xtalacapas̱tacni Dios hua̱ laṉtla̱ quincaḻakmax̱tuputunáṉ, mas̱qui c-xlacatiṉcan lhu̱hua
tachixcuhuíṯat tasiyuy pi ̱niṯú̱ xlakasi, huam̱pi ̱huata huá̱ tlak xaliẖuacá̱ kalhiy̱ xlakasi ̱ni ̱
xahua pacs lactlanca xtalacapas̱tacnican akskalalan chixcuhuíṉ xala caṯuxáẖuat. Chu̱
lapi ̱ huí ̱ ti ̱ puhuán pi ̱ Dios ni ̱ xlic̱aṉa̱ kalhiy̱ liṯlihuaka̱ sam̱pi ̱ maknic̱a̱ Jesús c-cruz,

pus lacatancs ccaẖuaniyáṉ pi ̱ Dios makatlajakoy̱ xlip̱acs liṯlihuaka̱ huaṉtu̱ anán ca-̱
tuxáẖuat. 26Nataḻaníṉ, calacapas̱táctit laṉtla̱ Dios caḻacsacniṯán laquim̱pi ̱ nacaḻakmax̱-
tuyáṉmas̱qui lhu̱hua̱ huixín huaṉti ̱ni ̱akskalalán hua̱ laṉtla̱ puhuancán u̱nú̱ caṯuxáẖuat,
lhu̱hua̱ huixín huaṉti ̱ ni ̱ kalhiy̱áṯit liṯlihuaka, chu̱ na̱ ni ̱ kalhiy̱áṯit lim̱ap̱aksíṉ, chuna
liṯum ni ̱ lhu̱hua̱ huixín lactalip̱aẖu miliṉataḻancán. 27 Huam̱pi ̱ huaṉtu̱ tláhualh Dios,
luhua chuna lacsackoṉiṯ huaṉti ̱ caṯuxáẖuat puhuancán pi ̱ luhua lactu̱ntusnu̱ laquim̱pi ̱
tlaṉ namam̱ax̱aniḵoy̱ yuma̱ chixcuhuíṉ huaṉti ̱ luhua akskalalán lim̱ax̱tukoc̱án, chu̱
laquim̱pi ̱ tlaṉ namam̱ax̱aniḵoy̱ huaṉti ̱ lim̱ax̱tucán la̱ ti ̱ tlak laktlihuakán, xlá̱ lacsackoṉiṯ
huaṉti ̱ ni ̱ pala tzinú̱ laktlihuakán lim̱ax̱tukoc̱án u̱nú̱ caṯuxáẖuat. 28 Dios lacsackoṉiṯ
nalakmax̱tukoy̱ huaṉti ̱ni ̱lactalíp̱aẖu, yuma̱ huaṉti ̱ni ̱ucxilhputunkoc̱án u̱nú̱ caṯuxáẖuat
sam̱pi ̱ niṯú̱ kalhiḵoy̱, laquim̱pi ̱ chuná̱ tlaṉ namas̱iyuy laṉtla̱ ni ̱ xlic̱aṉa̱ lactalip̱aẖu yuma̱
chixcuhuíṉ huaṉti ̱ puhuancán pi ̱ luhua lactalip̱aẖu u̱nú̱ caṯuxáẖuat. 29 Laquim̱pi ̱ chuná̱
ni ̱ lay tí ̱ naliḻacapacxa̱ c-xlacatiṉ Dios pi ̱ xlá̱ tlak liẖuacá̱ kalhiy̱ xlakasi ̱ ni ̱ xahua a-̱
makapitzíṉ. 30Huam̱pi ̱caj laṉtla̱ Dios quincaḻakalhamanáṉ xlá̱ lakxtumquincaṯaṯlahuán
Cristo Jesús, chu̱ na̱ luhua chuná̱ lacasquín pi ̱ caj xpaḻacata̱ Cristo nalakapasaẖu xlip̱acs
xtalacapas̱tacni, chu̱ laṉtla̱ akstiṯum nalatamay̱aẖu xtac̱huná̱ laṉtla̱ xlic̱aṉa̱ xlakskatáṉ,
xaẖuachí ̱ na̱ caj xpaḻacata xalaktaxtun quincaḻim̱ax̱tún xtac̱huná̱ la̱ ti ̱ niaḻh tú̱ leṉaẖu
c-xlacatíṉ. 31 Pus luhua quincam̱iniṉiyáṉ pi ̱ quilacán natlahuayaẖu yuma̱ tachihuíṉ
huaṉtu̱ tihua̱ Dios huá̱ chú̱ tu̱ tatzokniṯ c-Liḵalhtahuaka̱ antaṉi ̱ chuná̱ huan: “Hua̱ pala
tí ̱ caj luhua xacstu̱ talip̱aẖu liṯaxtuputún, huata xatláṉ liẖuana̱ calacapás̱tacli ̱ huaṉtu̱
Quimpu̱chinacán tlahuaniṯ c-xlatámaṯ.”

2
Niṯú̱ a̱tip̱a̱tu̱ tu̱ lia̱kchihuiṉamputún Pablo, huata xma̱n hua̱ la̱ntla̱ quinca̱pa̱lacaníṉ Cristo

1 Nataḻaníṉ, acxni ̱ quit ccaq̱uiḻaklacháṉ laquim̱pi ̱ naccaḻiṯaḵalhchihuiṉanáṉ huaṉtu̱
ni ̱ xcatziy̱áṯit tancs xtalacapas̱tacni Dios, niṯú̱ clacsachtuma̱ huaṉtu̱ lacsuan tachihuíṉ,
usu pala ccaḻiṯaḵalhchihuiṉán lactlanca talacapas̱tacni huaṉtu̱ tuhua̱ naakataḵsáṯit.
2 Sam̱pi ̱ caj xmaṉ huá̱ liẖuana̱ ccaḻiṯaḵalhchihuiṉán xatí ̱ tama̱ Jesús, chu̱ xatú̱ xpaḻacata
liṉiṉiṯ c-cruz, pus niṯú̱ aṯip̱aṯu̱ ccaḻiṯaḵalhchihuiṉán sam̱pi ̱ caj xmaṉ huá̱ xaclacasquín
liẖuana̱ caakatáḵstit. 3 Acxni ̱ quit ccaḻakcháṉ, xacmakcatzim̱a̱ xtac̱huná̱ lam̱pala ni ̱
xackalhiy̱ liṯlihuaka, hasta xaclhpipima̱ caj laṉtla̱ xacquilhpuhuán pala xamaktum ni ̱
tancs naccaṯaḵalhchihuiṉanáṉ. 4 Chu̱ acxni ̱ chú̱ ccaḻiṯaḵalhchihuiṉán xtachihuiṉ Dios,
ni ̱ huá̱ xacmaclacasquín lactlaṉ tachihuíṉ laquim̱pi ̱ nacchihuiṉán la̱ chaṯum acstaca̱
chixcú̱ laquim̱pi ̱ naccam̱aa̱kataḵsniy̱áṉ, pus huata hua̱ Dios, chu̱ xliṯlihuaka Espíritu
Santo cam̱aa̱kataḵsníṉ pi ̱ xlic̱aṉa̱ huá̱ xtalulóktat huaṉtu̱ quit xaccaḻiṯaḵalhchihui-̱
namáṉ. 5 Chuná̱ ctláhualh laquim̱pi ̱ mintacaṉajlacán ni ̱ huá̱ xtalacapas̱tacnican chix-
cuhuíṉ nalim̱ap̱alhiy̱áṯit, huam̱pi ̱ hua̱ Dios cam̱aktay̱amáṉ, chu̱ mas̱iyuma̱ xliṯlihuaka
c-milatamaṯcán laquim̱pi ̱nacaṉajlaniyáṯit.

Xespíritu Dios ma̱siyuy hua̱ntu̱ xamaká̱n tzeḵ xuí ̱ xtalacapa̱stacni
6Mas̱qui xlic̱aṉa̱ pi ̱ acxni ̱ ctaḵalhchihuiṉankoy̱aẖu huaṉti ̱ aya liẖuana̱ lip̱aẖuankoṉiṯ

Quimpu̱chinacan Jesús, cliṯaḵalhchihuiṉanaẖu lactlanca talacapas̱tacni. Huam̱pi ̱ yuma̱
talacapas̱tacni ̱ huaṉtu̱ quin cmas̱iyuyaẖu, ni ̱ quit clacsacxtuniṯ quilia̱kskalala, na̱ ni ̱
pala hua̱ xlia̱kskalalacan yuma̱ huaṉti ̱ lactalip̱aẖu liṯaxtukoy̱, chu̱ map̱aksiṉankoy̱ u̱nú̱
caṯuxáẖuat, sam̱pi ̱yuma̱ ni ̱makas̱ quilhtamacú̱ nataḻaksputkoy̱ xlia̱kskalalacán. 7Huata
huá̱ quit clic̱hihuiṉán hua̱ yuma̱ talacapas̱tacni tu̱ tzeḵ xmaq̱uiṉiṯ Dios hasta acxni ̱ ni ̱
xam̱aḻacatzuquiy̱ caṯuxáẖuat, huam̱pi ̱caḻaṉchu̱ quilhtamacú̱ quin quincam̱ac̱atziṉiṉiṯán
laquim̱pi ̱ naccatziy̱aẖu laṉtla̱ xlaclhcaṉiṯ natlahuay laquim̱pi ̱ na̱ naquincaṯaḵalhiy̱áṉ
yuma̱ tlanca xcac̱ni ̱ huaṉtu̱ xlá̱ kalhiy̱. 8 Yama̱ tlanca map̱aksiṉaníṉ huaṉti ̱ laṉchú̱ pux-
cu̱nankoy̱, chu̱ map̱aksiṉankoy̱, niucxni ̱ xakataḵskoṉiṯ huaṉtu̱ Dios tzeḵ laclhcaẖuiliṉiṯ
natlahuay, sam̱pi ̱ pala xtiakataḵskoḻh yuma̱ tzeḵ xtalacapas̱tacni, ni ̱ xtipakaxtokohuá-
calh c-cruz Quimpu̱chinacán huaṉti ̱ tlanca xlacatzúcut, chu̱ xcac̱ni. 9 Huam̱pi ̱ tancs
laṉtla̱ tatzoktahuilaniṯ c-Liḵalhtahuaka̱ antaṉi ̱ chuná̱ huan:

“Xlip̱acs yuma̱ huaṉti ̱pax̱catcatziṉikoy̱ Dios laṉtla̱ xlá̱ lakalhamankoṉiṯ,
lhu̱hua̱ tu̱ Dios liḵalhim̱a̱ namax̱quiḵoy̱, huaṉtu̱ ni ̱ pala chas̱tum au̱cxilha, na̱ ni ̱ pala

aḵaxmata,
chu̱ ni ̱pala tzinú̱ xlacapas̱tacniṯ pala tlaṉ pacs kantaxtuy.”
10 Huam̱pi ̱ hua̱ Espíritu Santo quincaḻim̱ac̱atziṉim̱áṉ Dios yuma̱ tzeḵ xtalacapas̱tacni,
sam̱pi ̱hua̱ cspiritu Dios pacs lakapasa̱ xtalacapas̱tacni, hasta mas̱qui huaṉtu̱ puhuancán
pi ̱ni ̱ lay akataḵscán.

11 Cumu la̱ huixín catziy̱áṯit, ni ̱ pala tí ̱ tlaṉ catziy̱ xatú̱ ya̱ tapuhuáṉ kalhiy̱ c-xnacú̱
ac̱haṯum chixcú, huam̱pi ̱ caj xmaṉ hua̱ xacstu̱ quispíritu, usu quintalacapas̱tacni ̱ catziy̱
xatú̱ ya̱ tapuhuáṉ ckalhiy̱. Pus na̱ chuná̱ chú̱ cspiritu Dios caj xmaṉ huá̱ tlaṉ catziy̱,
chu̱ lakapasa̱ xtalacapas̱tacni Dios. 12 Huam̱pi ̱ cumu cspiritu Dios quincaṯaḻamáṉ c-
quilatamaṯcán huá̱ quincam̱ac̱atziṉiy̱áṉ xtalacapas̱tacni, huá̱ xpaḻacata niaḻh chuná̱ la-
capas̱tacaẖu la̱ lacapas̱tackoy̱ huaṉti ̱xala caṯuxáẖuat ni ̱ lakapaskoy̱ Dios, sam̱pi ̱ cspiritu
Dios quincam̱aa̱kataḵsniy̱áṉ, usu quincam̱aḻakapasayáṉ acxni ̱ pala tú̱ talakalhamáṉ,
usu tataq̱uíṉ quincaḻiḻakalhamaniṯán laquim̱pi ̱ napax̱catcatziṉiyaẖu. 13 Huachá̱ tancs
clic̱hihuiṉán yuma̱ talacapas̱tacni, sam̱pi ̱ hua̱ cspiritu Dios quimac̱atziṉiṉiṯ, chu̱ ni ̱
huá̱ clic̱hihuiṉán huaṉtu̱ caj quiacstu quintapuhuáṉ. Pus huá̱ xpaḻacata, acxni ̱ quit
cmas̱iyuy xtalacapas̱tacni Dios laquim̱pi ̱ naakataḵskoy̱ huaṉti ̱ na̱ taḻama̱ cspiritu Dios
c-xlatamaṯcán, acxtum tancs cmaṯlaṉiy̱ sam̱pi ̱hua̱ cspiritu Dios quimaktay̱ay.

14 Yama̱ huaṉti ̱ ni ̱ taḻama̱ cspiritu Dios c-xlatámaṯ, ni ̱ maṯlaṉiy̱ huaṉtu̱ maḻacapas̱-
tacniṉán, sam̱pi ̱ xlá̱ puhuán pi ̱ niṯú̱ xlakasi, xaẖuachí ̱ hasta ni ̱ lay akataḵsa, sam̱pi ̱
yuma̱ huaṉtu̱ ccaẖuanimáṉ caj xmaṉ huá̱ tlaṉ akataḵskoy̱ huaṉti ̱kalhiy̱ xtalacapas̱tacni
cspiritu Dios. 15 Huam̱pi ̱ catiẖuá̱ huaṉti ̱ lim̱akaxtaka̱ camaḻáṉalh cspiritu Dios c-
xtalacapas̱tacni, xlá̱ catziy̱ huaṉtu̱ lakatiy̱, chu̱ huaṉtu̱ ni ̱lakatiy̱ Dios, chu̱ ni ̱pala chaṯum
tí ̱naliẖuaniy, usu tlaṉ namaa̱kataḵsniy̱ pi ̱ni ̱ chuná̱ xlá. 16 Sam̱pi ̱ c-Liḵalhtahuaka̱ chuná̱
tatzokniṯ: “¿Xatí ̱ ya̱ chixcú̱ tlaṉ xlakápasli, usu xakátaḵsli ̱ xtalacapas̱tacni Dios? Chu̱
¿tí ̱ cahuá̱ tlaṉ nahuaniléṉ huaṉtu̱ xlá̱ natlahuay?” Huam̱pi ̱mas̱qui ni ̱ caṉajlaputu, quin
huaṉti ̱ lip̱aẖuanaẖu Quimpu̱chinacan Cristo hasta luhua lakapasaẖu huaṉtu̱ xtalacapas̱-
tacni.

3
Ca̱najlaníṉ xala c-Corinto xta̱chuná̱ la̱ lactzu̱ camán hua̱nti ̱ ni ̱ lay xkatiṉán

1 Nataḻaníṉ, acxni ̱ ccaṯaḵalhchihuiṉanáṉ ni ̱ naj lay ccaḻix̱akatliy̱áṉ laṉtla̱ miniṉikoy̱
huaṉti ̱ xlic̱aṉa̱ taḻamaḵó̱ cspiritu Dios c-xlatamaṯcán sam̱pi ̱ huixín chunacú̱ liḻapáṯit
yuma̱ latámaṯ huaṉtu̱ lakapaskoy̱ catiẖua̱ chixcuhuiṉ huaṉti ̱ xala caṯuxáẖuat. Huixín
xtac̱huná̱ huaṉti ̱ cajcu lakskatáṉ sam̱pi ̱ ni ̱ naj liẖuana̱ akataḵsniṯántit xtalacapas̱tacni
Cristo. 2Quit luhua lacatzucu̱ ctzucún caṯaḵalhchihuiṉanáṉ xtac̱huná̱ la̱ lactzu̱ lakskatáṉ
huaṉti ̱ cajcu tziquiḵoy̱, caḻim̱aẖuic̱án xtziquiṯ xtzí, sam̱pi ̱ni ̱naj lay xkatikoy̱ huaṉtu̱ lac-
palha líẖuat. 3Huá̱ chuná̱ ccaḻiẖuaniyáṉ sam̱pi ̱luhua lip̱ec̱ua̱ laṉtla̱ laq̱uiclhcatzaniyáṯit,
lam̱akasiṯziy̱áṯit, chu̱ catu̱hua̱ huaṉtu̱ niṯláṉ laṯlahuaniyáṯit, chu̱ luhua aṯzinú̱ liẖuacá̱
lakatiy̱áṯit latapay̱áṯit laṉtla̱ tí ̱ xala caṯuxáẖuat ni ̱ lakapaskoy̱ Dios. 4 Sam̱pi ̱ acxni ̱
huixín huanáṯit: “Quit ctapaksiṉiy Pablo”, chu̱ makapitzíṉ huampalakoy̱: “Quit huá̱
ctapaksiṉiy, chu̱ cmacastaḻama̱ chu̱ ctaṯay̱ama̱ Apolos”, luhua lacatancs mas̱iyupáṯit pi ̱
ni ̱pala tzinú̱ lakpalip̱áṯit milatamaṯcán.

5 Sam̱pi ̱ pala caj luhua cuiṉtaj natlahuayaẖu hua̱ laṉtla̱ huixín huanáṯit, ¿tú̱ quit
quilakasi ̱ laquim̱pi ̱ chuná̱ naquincaḻic̱hihuiṉanáṯit? Usu ¿xatú̱ ya̱ liṯlihuaka̱ kalhiy̱
Apolos pi ̱ chuná̱ lic̱hihuiṉanáṯit? Luhua xlic̱aṉa̱ lacatancs ccaẖuaniyáṉ pi ̱ quin caj
xlacscujniṉ Dios, chu̱ caj xmaṉ huacu cmaḵantaxtiṉiṯahu huaṉtu̱ quinticaḻim̱ap̱aksíṉ
laquim̱pi ̱ huixín na̱ nalip̱aẖuanáṯit Quimpu̱chinacan Jesús. Laṉtla̱ chaṯunu chaṯunu̱
quin cmaḵantaxtiṉiṯahu huaṉtu̱ xquincaḻim̱ap̱aksic̱aniṯán nactlahuayaẖu: 6 Quit quil-
im̱ap̱aksic̱a̱ cacchanáṉalh, chu̱ Apolos lim̱ap̱aksic̱a̱ camunuhuíliḻh, huam̱pi ̱ xmaṉ hua̱
Dios huaṉti ̱ tlaṉ namas̱tacay yuma̱ tachanáṉ c-minacu̱cán. 7 Antá̱ stalanca tasiyuy

pi ̱ huaṉti ̱ chanáṉalh, chu̱ huaṉti ̱ cuiṉtájlalh, ni ̱ lay liḻacapacxa̱ xtascújut sam̱pi ̱ caj
xmaṉ hua̱ Dios mas̱tacaniṯ mintacaṉajlacán. 8Xlip̱acs huaṉti ̱ chanaṉankoḻh, chu̱ huaṉti ̱
cuiṉtajlakoḻh yuma̱ tachanáṉ, acxtum pacs lacscujníṉ, huam̱pi ̱ Dios namas̱kahuiḵoy̱
laṉtla̱ miniṉiy namas̱kahuiḵoc̱án xpaḻacata xtascujutcán tu̱ tlahuakoṉiṯ. 9 Xlip̱acs quin
huaṉti ̱ clic̱hihuiṉanaẖu xtachihuiṉ Dios, huá̱ clacscujnanimaẖu, chu̱ huixín na̱ huá̱
tapaksiṉiyáṯit, sam̱pi ̱ liṯaxtuyáṯit xtac̱huná̱ la̱ xtachanáṉ antaṉi ̱ quincam̱as̱cujumac̱án,
usuchí ̱na̱ tlaṉ nacaḻim̱ax̱tucanáṯit xtac̱huná̱ la̱ aktum tlanca chiqui huaṉtu̱ Dios yaẖua-
ma.̱ 10Yuma̱ xasas̱ti xchic Dios huaṉtu̱ tzucumac̱a̱ yaẖuacán, luhua xtac̱huná̱ liṯaxtuy la̱
catlahuacanchá̱ aktum paṯzaps chiqui, Dios quilim̱ax̱tuniṯ xtac̱huná̱ la̱ xapuxcu tzapsná,
cmap̱úlhulh, cuíliḻh xtankáxeḵa, tanu̱ chú̱ am̱akapitzíṉ huaṉti ̱ maḵatstácalh c-xkalhni.
Huam̱pi ̱cuiṉtaj xliṯlahuatcán huaṉti ̱namaḵatstacay páṯzaps pi ̱tancs natlahuakoy̱ yuma̱
tascújut. 11 Sam̱pi ̱chú̱ niaḻh lay ti ̱catimaḻacatzuquip̱á̱ pu̱lactum liṯum xtankaxeḵa yuma̱
tascújut hua̱ lapi ̱ ni ̱ huatiyá̱ tu̱ maḻacatzuquiṉiṯ Jesucristo. 12 Laṉtla̱ xliḻhu̱hua̱ huaṉti ̱
maktlahuamaḵó̱ yuma̱ chiqui, makapitzíṉ lic̱hiquiṉamaḵó̱ huaṉtu̱ tay̱aniy xtac̱huná̱
laṉtla̱ oro, plata, chu̱ lacuan chíhuix, chu̱ makapitzíṉ lic̱hiquiṉamaḵó̱ huaṉtu̱ ni ̱ tay̱aniy
xtac̱huná̱ laṉtla̱ quihui, mátlu̱c, chu̱ sákat. 13 Huam̱pi ̱ acxni ̱ namín Jesucristo laquim̱pi ̱
naquincaṯaṯlahuayáṉ taxokóṉ, acxnicú̱ chú̱ natasiyuy xanim̱a̱ tlak tlaṉ tascújut huaṉtu̱
tay̱aniy, usu huaṉtu̱ nalaclakoy̱; sam̱pi ̱ nalim̱ap̱asic̱án lhcúyaṯ, antacú̱ natasiyuy xatí ̱
tlahuaniṯ tlaṉ xtascújut. 14 Hua̱ lapi ̱ chaṯum lic̱hiquíṉalh nahuán huaṉtu̱ tay̱aniy, chu̱
ni ̱ lhcuy, cacátziḻh pi ̱namaklhtiṉán xtaskahu. 15Huam̱pi ̱hua̱ lapi ̱ tí ̱ lic̱hiquíṉalh nahuán
huaṉtu̱ lhcuy, acxni ̱ chu̱ nalaclhcutahuilakoy̱ huaṉtu̱ xlis̱cujniṯ, luhua makchiya̱ nalak-
lip̱uhuán, mas̱qui Dios namax̱quiy̱ quilhtamacú̱ caakapu̱táxtulh xtac̱huná̱ naliṯaxtuy la̱
ti ̱ tzaḻataxtuy lacatum antaṉi ̱ aclhcutay̱ama̱ chiqui.

16Xaẖuachí,̱ ¿pá̱ ni ̱catziy̱áṯit pi ̱Dios caḻim̱ax̱tuyáṉ chaṯunu̱ xtac̱huná̱ la̱ templo antaṉi ̱
nalakataquilhpu̱tacán, chu̱ pi ̱ na̱ chuná̱ c-minacu̱cán caẖuilanín cspiritu Dios? 17 Cumu
huixín caṉajlaníṉ xtac̱huná̱ liṯaxtuyáṯit xchic, usu xtemplo antaṉi ̱ huí ̱ Dios, pala tí ̱ ya̱
chixcú̱ naliḵamaṉán yuma̱ templo, usu hasta namax̱cajuaḻiy̱, pus Dios maṉ namap̱aṯiṉiy̱;
sam̱pi ̱ aktum xtemplo Dios xasaṉtujlani, chu̱ miniṉiy nacac̱niṉanicán.

18Niucxnicú̱ luhua caacstutaḵskahuítit pala tí ̱ la̱ huixín luhua acstaca̱ makcatzic̱án caj
cumu lhu̱hua̱ huaṉtu̱ lakapasa̱ u̱nú̱ caṯuxáẖuat. Huaṉti ̱ chuná̱ puhuán luhua miniṉiy
caliṯáxtulh xtac̱huná̱ lam̱pala niṯú̱ catziy̱ laquim̱pi ̱ chuná̱ xlic̱aṉa̱ acstaca̱ nalim̱ax̱tuy
Dios. 19 Sam̱pi ̱ tama̱ xtastacatcan chixcuhuíṉ, Dios niṯú̱ liu̱cxilha. Pus c-Liḵalhtahuaka̱
chuná̱ tatzokniṯ: “Dios max̱quiḵoy̱ quilhtamacú̱ pi ̱ caliḻacataq̱uiṉankoḻh xlia̱cstacacán
huaṉti ̱ acstaca̱ lim̱akcatziḵoc̱án chixcuhuíṉ laquim̱pi ̱ aḻis̱taḻh maṉ xacstucán naliṯa-
max̱aniḵoy̱ xlia̱cstacacán.” 20 Chu̱ aḻacatum c-Liḵalhtahuaka̱ chuná̱ huampalay: “Dios
stalanca catziy̱ pi ̱niṯú̱ xlakasi ̱xlia̱cstacacan chixcuhuíṉ sam̱pi ̱ni ̱macaacchaṉkoy̱ xtala-
capas̱tacnicán, chu̱ lakachuníṉ quiḻiṯaxtunikoy̱ xliṯu̱ntujcán.” 21 Pus huá̱ ccaḻiẖuaniyáṉ
pi ̱ ni ̱ pala chaṯum tlanca̱ calic̱átziḻh pi ̱ huá̱ tapaksiṉiy chaṯum chixcú̱ caj cumu aṯzinú̱
lakatiy̱ huaṉtu̱ xlá̱ lic̱hihuiṉán. Huam̱pi ̱ lacatancs cacatzíṯit pi ̱ ni ̱ pala chaṯum ti ̱
tapaksiṉiyáṯit, huata huá̱ caṯapaksiṉiyáṉ sam̱pi ̱ Dios macaminkoṉiṯ xlip̱acs huaṉti ̱
lia̱kchihuiṉankoy̱ xtachihuíṉ laquim̱pi ̱huixín namaclacasquináṯit. 22Chuná̱ cumuPablo,
Apolos, Pedro, chu̱ hasta xlip̱acs huaṉtu̱ anán caṯuxáẖuat, pacs cam̱ax̱quiṉiṯán laquim̱pi ̱
nacaṯapaksiṉiyáṉ, nacam̱aktay̱akoy̱áṉ, hasta na̱ chuná̱ xlip̱acs huaṉtu̱ kalhiy̱áṯit u̱nú̱
caq̱uilhtamacú̱, xaẖua̱ yuma̱ latámaṯ huaṉtu̱ nakalhiy̱áṯit aḻis̱taḻh caḻiṉíṉ, xlip̱acs yumá̱
huixín caṯapaksiṉiyáṉ laquim̱pi ̱nacam̱aktay̱ayáṉ. 23Huam̱pi ̱clacasquín liẖuana̱ nacatz-
iy̱áṯit pi ̱ hua̱ Cristo tapaksiṉiyáṯit, chu̱ nascujnaniyáṯit xtac̱huná̱ la̱ xlá̱ tapaksiṉiy, chu̱
scujnima̱ Dios.

4
Hua̱ntu̱ luhua xliṯa̱katzanka̱tcan apóstoles

1 Quit ccaẖuaniyáṉ pi ̱ tlaṉ naquincaḻim̱acapináṯit pi ̱ caj cscujniṉ Cristo huaṉti ̱
quincam̱ac̱uintajliṉiṯán tascújut laṉtla̱ tancs namas̱iyuyaẖu xtalacapas̱tacni Dios huaṉtu̱

xamakaṉ quilhtamacú̱ tzeḵ xlaclhcaẖuiliṉiṯ laṉtla̱ luhua quincaḻakmax̱tuputunáṉ. 2Pus
huixín catziy̱áṯit laṉtla̱miniṉiy nalatamay̱ chaṯumhuaṉti ̱mac̱uiṉtajlic̱aniṯ aktum tlanca
tascújut, laṉtla̱ tu̱ quincam̱ax̱quiṉiṯán, pi ̱ fuerza̱ akstiṯum nascuja, chu̱ namaḵantaxtiy̱
yuma̱ tascújut huaṉtu̱ lim̱ap̱aksiṉiṯ xmaḻaṉá. 3 Bueno, ¿pá̱ quit cahuá̱ yuma̱ talip̱aẖu
scujni ̱huaṉti ̱xlic̱aṉa̱maḵantaxtim̱a̱ xtascújut? Pus ni ̱ccatziy̱, huam̱pi ̱ni ̱pala tzinú̱ quin-
cuenta̱ huaṉtu̱ huixín quincaḻim̱acapináṯit, usu huaṉtu̱ quimpuhuanikoy̱ am̱akapitzíṉ,
sam̱pi ̱ hasta huatiyá̱ quit ni ̱ ccatziy̱ pala ankalhíṉ tlaṉ scujni quit. 4 Chu̱ mas̱qui quinta-
lacapas̱tacni ni ̱ aṯuyá̱ quimap̱uhuaṉiy̱ pala ctlahuaniṯ talaḵalhíṉ huaṉtu̱ naclim̱ax̱anán,
pus xlic̱aṉa̱ pi ̱ ni ̱ lay cmaḻuloka̱ pi ̱ niṯú̱ ctlahuaniṯ talaḵalhíṉ, sam̱pi ̱ caj xmaṉ hua̱ Dios
Quimpu̱chiná̱ stalanca catziy̱ pala ckalhiy̱ talaḵalhíṉ. 5Huá̱ xpaḻacata quit ccaḻiẖuaniyáṉ
pi ̱ ni ̱ pala chaṯum ti ̱ tzap̱u̱ calip̱utzaṉanikóṯit pala tlaṉ, usu niṯláṉ laṉtla̱ scujnima̱ Dios.
Huata xatláṉ cakalhíṯit caminkaḻh Quimpu̱chinacan Jesús laquim̱pi ̱ huá̱ namaḵas̱iyuy
huaṉtu̱ xmaa̱ktzeḵuiliḵoṉiṯ am̱akapitzíṉ, chu̱ natamacaxtukoy̱ c-xacax̱kakaná̱ huaṉtu̱
laṉchú̱ huí ̱ cap̱aklhtu̱tá,̱ chu̱ hasta acxnicú̱ luhua natasiyuy pala xlic̱aṉa̱ yuma̱ chixcú̱
lís̱cujli ̱ huaṉtu̱ Dios xlim̱ap̱aksiṉiṯ, chu̱ na̱ acxni ̱ chú̱ namas̱kahuiḵoc̱án, huam̱pi ̱ laṉtla̱
miniṉikoy̱ chaṯunu̱ namax̱quic̱án xtaskahucán.

6Nataḻaníṉ, quit clic̱hihuiṉaniṯ laṉtla̱makapitziṉ huixín tapaksiṉiputunáṯit Apolos caj
cumu huá̱ cap̱uxculem̱áṉ, chu̱ makapitzíṉ huampalayáṯit pi ̱quit quintapaksiṉiyáṯit; huá̱
chuná̱ ccaḻiẖuaniyáṉ laquim̱pi ̱ nacatziy̱áṯit pi ̱ niṯláṉ caj nalacsacmaktay̱ayáṯit chaṯum,
chu̱ am̱akapitzíṉ caj nalakmakanáṯit, huam̱pi ̱ xlic̱aṉa̱ pi ̱ ni ̱ chuná̱ huan c-xlim̱ap̱aksiṉ
Dios. 7 Sam̱pi ̱caj calacapas̱táctit, ¿xatí ̱huix pi ̱aṯzinu̱ tlak talip̱aẖu lim̱ax̱tuyáṉ, ni ̱xahuá̱
laṉtla̱ am̱akapitzíṉ? Chu̱ ¿xatú̱ ya̱ tlaṉ talacapas̱tacni ̱ huix kalhiy̱a̱ pala ni ̱ hua̱ Dios
max̱quiṉiṯán? Bueno, cumu pala catziy̱a̱ pi ̱ hua̱ Dios max̱quiṉiṯán, ¿tú̱ chú̱ xpaḻacata
caj liḻacataq̱uiṉana̱ xtac̱huná̱ lam̱pala caj miacstu̱ maṉ taḵsniṯa̱ mintalacapas̱tacni?

8 Caj laṉtla̱ quit ccau̱cxilháṉ, huixín xala c-Corinto, lim̱ax̱tucanáṯit xtac̱huná̱ la̱
akskalalan chixcuhuíṉ huaṉti ̱ accháṉ kalhiḵoy̱ xtalacapas̱tacnicán, hasta max̱ cam̱ak-
catzic̱anáṯit xtac̱huná̱ la̱ chaṯum talip̱aẖu rey, chu̱ niaḻh tú̱ liḻayáṯit quintastacyaẖucán.
¡Luhua tlaṉ xuá̱ pala xlic̱aṉa̱ huixín xmap̱aksiṉántit xtac̱huná̱ la̱ rey laquim̱pi ̱ xquin-
cam̱aktaya,̱ chu̱ xquincam̱ax̱qui ̱ talacasquín xactahuilachaẖu c-mimpu̱map̱aksiṉcán!
9 Quin apóstoles huaṉti ̱ clia̱kchihuiṉanaẖu xtachihuiṉ Quimpu̱chinacán lakachuníṉ
chuná̱ cmakcatziy̱aẖu pi ̱ lam̱pala Dios aẖuatá̱ quincaẖuiliṉiṯancháṉ c-xtankáṉ xtac̱huná̱
la̱ yuma̱ tachíṉ huaṉti ̱ tlajakoc̱aniṯ c-guerra, chu̱ huaṉti ̱ chú̱ lem̱aḵoc̱a̱ antaṉi ̱ na-
makniḵoc̱án, sam̱pi ̱ liḻhcaḵoc̱aniṯ pi ̱ namakniḵoc̱án, chu̱ cliṯaxtuyaẖu la̱ liḻakastáṉ u̱nú̱
caṯuxáẖuat, chuná̱ c-xlacatiṉcan ángeles, chu̱ c-xlacatiṉcan tachixcuhuíṯat. 10 Quin
quincaḻim̱acaṉcanáṉ xtac̱huná̱ la̱ lactu̱ntusnu̱ caj xpaḻacata̱ pi ̱ ni ̱ clim̱ax̱ananaẖu, chu̱
aktum catziy̱aẖu pi ̱ clacscujnimaẖu Cristo, chu̱ huixín caḻim̱ax̱tucanáṯit akskalalán
sam̱pi ̱ caj xmaṉ huá̱ tlahuayáṯit huaṉtu̱ maṯlaṉiy̱áṯit laquim̱pi ̱ niṯí ̱ nacas̱iṯziṉiyáṉ.
Quin ni ̱ pala tzinú̱ laktlihuakán cliṯaxtuyaẖu u̱nú̱ caṯuxáẖuat, huam̱pi ̱ huixín luhua
lactalip̱aẖu liṯaxtuyáṯit; quin luhua lip̱ec̱ua̱ laṉtla̱ quincaḻakmakancanáṉ, huam̱pi ̱
huixín luhua caḻakalhamancanáṯit. 11 Lhu̱huata tapaṯíṉ cpaṯim̱aẖu sam̱pi ̱ ankalhíṉ
cquilhtzincsaẖu, cpaṯiy̱aẖu takalhpú̱tiṯ, chu̱ lakachuníṉ hasta niṯú̱ quilhakaṯcán huaṉ-
tu̱ naclhakay̱aẖu; lhu̱hua̱ huaṉti ̱ quincas̱iṯziṉiyáṉ, chu̱ quincaẖuiliṉicanáṉ, xaẖuachí ̱
ni ̱ ckalhiy̱aẖu quinchiccán antaṉi ̱ lacatum nactahuilayaẖu. 12 Niṯí ̱ tú̱ csquinimaẖu
pala tú̱, huata clis̱cujaẖu quimacancán laquim̱pi ̱ nacuay̱anaẖu; acxni ̱ pala tí ̱ calaẖuá̱
quincaḻiḵalhkamaṉanáṉ quin lacuan tachihuíṉ cliḵalhtiy̱aẖu. Mas̱qui ankalhíṉ quin-
caḻacputzanimac̱án huaṉtu̱ niṯláṉ hasta quincap̱utzastaḻacanáṉ, huam̱pi ̱quin chunatiyá̱
cpax̱uhuaṉap̱aṯiy̱aẖu. 13Acxni ̱calaẖuá̱ quincaa̱ksancanáṉ, caj lacatzucu̱ cxakatliḵoy̱aẖu
tachixcuhuíṯat; xtac̱huná̱ cliṯaxtuyaẖu la̱ palhma̱ nim̱a̱ lakmakancán, usu huaṉtu̱ niaḻh
tú̱ liḻacán, chu̱ chuná̱ quincaṯlahuacanáṉ hasta chú̱.

14 Ni ̱ napuhuanáṯit pala huá̱ chuná̱ ccaḻiṯzoknimáṉ yuma̱ carta laquim̱pi ̱ caj nac-
caḻim̱am̱ax̱aniy̱áṉ huaṉtu̱ huixín tlahuayáṯit, huata huá̱ chuná̱ ccaḻiṯaḵalhchihuiṉamáṉ

laquim̱pi ̱ xtaḵstiṯumiḻíṯit, sam̱pi ̱ quit luhua snu̱n ccaḻakalhamanáṉ xtac̱huná̱ la̱ quilak-
skatáṉ. 15Huá̱ chuná̱ ccaḻiẖuaniyáṉ sam̱pi ̱mas̱qui xkalhíṯit akcaẖumiḻhmaḵalhtahuaka-̱
naníṉ huaṉti ̱xcaḻiṯaḵalhchihuiṉáṉ xtachihuiṉ Cristo, huata caj xmaṉ chaṯum kalhiy̱áṯit
huaṉti ̱ cap̱u̱lalem̱áṉ, huaṉti ̱ liṯaxtuy xtac̱huná̱ la̱ mintlaṯcán c-xasas̱ti latámaṯ huaṉtu̱
kalhíṯit acxni ̱ lip̱aẖuántit Jesús. 16Pus cumu xtac̱huná̱ la̱ mintlaṯcán quit, pus clacasquín
pi ̱ chuná̱ naucxilhtiy̱áṯit laṉtla̱ cliḻama̱ quintacaṉajla laquim̱pi ̱ huixín quilakskatáṉ na̱
chuná̱ naquinkantiy̱áṯit tu̱ ctlahuay.

17 Huam̱pi ̱ laquim̱pi ̱ tlak liẖuacá̱ naakataḵsáṯit, chu̱ liẖuana̱ naliṯzaksayáṯit nalata-
pay̱áṯit xtac̱huná̱ la̱ quit clama,̱ naccam̱aḻakachaṉiyáṉ chaṯum quimaktay̱aná̱ huaṉti ̱
clip̱u̱lhcay̱ cumu la̱ quinkahuasa huanicán Timoteo laquim̱pi ̱ huá̱ nacaḻis̱tacyaẖuayáṉ
nacaẖuaniyáṉ laṉtla̱ quit cleṉ quilatámaṯ c-xlacatiṉ Dios, chu̱ laṉtla̱ cmas̱iyunikoy̱
tachixcuhuíṯat pi ̱ na̱ chuná̱ naleṉkoy̱ xlatamaṯ c-xlacatiṉ Dios, acxni ̱ clia̱kchihuiṉant-
laẖuán xtachihuíṉ Jesús c-akatunu cac̱hiquíṉ. 18Quit ccatziy̱ pi ̱makapitziṉ huixín tlanca̱
catziy̱áṯit, luhua talip̱aẖu cam̱akcatzic̱anáṯit, chu̱ chuná̱ liṯlahuayáṯit sam̱pi ̱ puhuanáṯit
pi ̱ niaḻh ucxni ̱ cacticaḻakancháṉ. 19 Huam̱pi ̱ lapi ̱ Dios lacasquín ni ̱ pala makas̱ quilhta-
macú̱ naccaḻakapaxiaḻhnanáṉ, chu̱ acxnicú̱ chú̱ nacucxilha̱ pala tama̱ chixcuhuíṉ huaṉti ̱
chú̱ tlanca̱ lic̱atziḵoy̱ xlic̱aṉa̱ kalhiḵoy̱ c-xlatamaṯcán liṯlihuaka̱ huaṉtu̱ mat Espíritu
Santo max̱quiḵoṉiṯ. 20 Sam̱pi ̱ milic̱atziṯcán pi ̱ huaṉti ̱ lip̱aẖuán Dios ni ̱ caj xmaṉ antiyá̱
liṯamakaxtaka̱ pala catziy̱ lacuan tachihuíṉ, chu̱ stlaṉ lic̱hihuiṉán xtapáksiṯ, huam̱pi ̱
antá̱ huí ̱ xquilhtzúcut laṉtla̱ mas̱iyuy c-xlatámaṯ pi ̱ kalhiy̱ xliṯlihuaka Dios, sam̱pi ̱
maḵantaxtiy̱. 21 Huá̱ chuná̱ ccaḻiẖuanimáṉ sam̱pi ̱ ¿pá̱ lacasquináṯit naccaḻakanac̱háṉ
laquim̱pi ̱ caj naccaḻacaquilhniy̱áṉ, usu lacasquináṯit naccaḻakapaxiaḻhnanáṉ, chu̱ luhua
lip̱ax̱uhu naccaṯaḵalhchihuiṉanáṉ xtac̱huná̱ la̱ quincamán huaṉti ̱ tlahuamaḵó̱ huaṉtu̱
clim̱ap̱aksiḵoy̱?

5
Pablo lic̱hihuiṉán pi ̱ niṯlá̱n pala tí ̱ xpusca̱t tlahuaniṯ xtu̱tzi

1 Ccaẖuaniputunáṉ pi ̱ lacaxtum catzim̱ac̱a̱ pi ̱ c-milakstip̱aṉcán huí ̱ chaṯum huaṉ-
ti ̱ mat na̱ lip̱aẖuán Cristo, chu̱ laṉtla̱ makatunu̱ tamacxtupiy̱áṯit ankalhíṉ caṯaṯa-
macxtumiy̱áṉ, huam̱pi ̱ yuma̱ chixcú̱ xpuscaṯ tlahuaniṯ xtu̱tzi. Ccaẖuaniyáṉ pi ̱ yuma̱
chixcú̱ tlahuaniṯ tlanca talaḵalhíṉ huaṉtu̱ ni ̱ xliṯláhuat, sam̱pi ̱ hasta yumá̱ huaṉti ̱
ni ̱ lip̱aẖuankoy̱ Dios ni ̱ chuná̱ lamaḵó.̱ 2 Chaṉchu̱ mas̱qui catziy̱áṯit pi ̱ chuná, ni ̱
pala tzinú̱ lim̱ax̱ananáṯit, huata caj lam̱pala liẖuacá̱ liḻacataq̱uiṉanáṯit pi ̱ hua̱ huixín
huaṉti ̱ luhua catziy̱áṯit xtalacapas̱tacni Dios. Luhua cam̱iniṉiyáṉ pi ̱ xlip̱uhuántit caj
xpaḻacata̱ pi ̱ niṯláṉ huaṉtu̱ lama̱ c-milakstip̱aṉcán, chu̱ tama̱ chixcú̱ huaṉti ̱ chuná̱
lama̱ miniṉiy pi ̱ maktum camaḻakachokótit pi ̱ niaḻh nacaṯaṯamacxtumíṉ. 3 Mas̱qui
quit ni ̱ antá̱ lacxtum ccaṯaẖuilacháṉ xachaṯumiṉica, huam̱pi ̱ luhua cliḻip̱uhuán huaṉtu̱
caa̱kspulamáṉ, huam̱pi ̱ camakcatzíṯit pi ̱ lam̱pala xastacná̱ antá̱ ccaḻakayac̱háṉ, chu̱
aya liẖuana̱ clacapas̱tacniṯ huaṉtu̱ miniṉiy natlahuaniyaẖu tama̱ chixcú̱ laquim̱pi ̱
nalis̱tactay̱ay. 4 Xlip̱acs huixín huaṉti ̱ lip̱aẖuanáṯit Cristo, macxtum calapítit, chu̱
cacatzíṯit pi ̱antá̱ huilachá nahuán quilis̱tacna, xaẖuachí ̱ni ̱aṯuyá̱ capuhuántit sam̱pi ̱hua̱
Quimpu̱chinacan Jesús nacam̱ax̱quiy̱áṉ liṯlihuaka̱ laquim̱pi ̱ namaḵantaxtiy̱áṯit huaṉtu̱
naccaḻim̱ap̱aksiy̱áṉ. 5 Tama̱ chixcú̱ huaṉti ̱ tlahuaniṯ yuma̱ tlanca talaḵalhíṉ, niaḻh
camax̱quíṯit talacasquín macxtum nacaṯaḻayáṉ, huata maktum pi ̱ catamacaxtútit, chu̱
cahuanítit pi ̱ cumu huá̱ lacscujniputún akskahuiní, pus huá̱ macamax̱quip̱áṯit laquim̱pi ̱
catlahuánilh huaṉtu̱ tlahuaniputún, chu̱ hasta camaḻaksputúnilh xmacni ̱ laquim̱pi ̱
acxni ̱ namimpalay Quimpu̱chinacán caṯuxáẖuat, huá̱ catziy̱ pala nalakalhamán, chu̱
nalakmax̱tuniy xlis̱tacna.

6 C-milakstip̱aṉcán tlahuamac̱a̱ lix̱cajnit talaḵalhíṉ huam̱pi ̱ mas̱qui chuná̱ huixín ni ̱
cuiṉtaj tlahuayáṯit, chu̱ hasta lacataq̱uiṉanáṯit. ¿Pá̱ ni ̱ catziy̱áṯit laṉtla̱ huan aktum
takalhchihuíṉ: “Mas̱qui caj actzu̱ lim̱ax̱cutiṉ levadura namacaṉicán xatalakmun harina,
lacatzucu̱ fuerza̱ xlip̱acs xliṯlanca caxtalas̱quítit namax̱cutiḵoy̱”? 7 Huá̱ xpaḻacata

ccaḻiẖuaniyáṉ, catamacaxtútit tama̱ chixcú̱ sam̱pi ̱ xlá̱ liṯaxtuy xtac̱huná̱ la̱ lim̱ax̱cutíṉ,
chu̱ chuná̱ naucxilhkoy̱ am̱akapitzíṉ laṉtla̱ xlá̱ kalhiy̱ xalix̱cajnit xtalacapas̱tacni, chu̱
xlip̱acs chú̱ huixín caliṯaxtútit caxtalaṉchu̱ huaṉtu̱ niṯú̱ pasaniṯ lim̱ax̱cutíṉ, chu̱ liṯ-
lahuacaniṯ xasas̱ti xatalakmun harina xtac̱huná̱ la̱ tu̱ huacán acxni ̱ taxtuy xapas̱cua
taḵspuntzaḻíṉ. Chu̱ ni ̱pala caj catiliṯaxtútit huam̱pi ̱ luhua xlic̱aṉa̱ chuná̱ caḻim̱ax̱tuniṯán
Quimpu̱chinacan Jesucristo, sam̱pi ̱acxni ̱xlá̱ quincap̱aḻacaníṉ c-cruz, liṯáxtulh xtac̱huná̱
la̱ xalim̱akniṯ xcalhniḻu̱ Dios huaṉti ̱ acstutamás̱taḻh namaknic̱án, chu̱ chuná̱ xokóṉalh
xpaḻacata quintalaḵalhiṉcán. 8 Chuná̱ pi ̱ quin quincam̱iniṉiyáṉ namaḵantaxtiy̱aẖu
quimpas̱cuajcán xla taḵspuntzaḻíṉ, huam̱pi ̱ huaṉtu̱ tlaṉ, chu̱ akstiṯum, xaẖuachí ̱ caj
xmaṉ huá̱ nahuayaẖu yuma̱ caxtalaṉchu̱ huaṉtu̱ niṯú̱ kalhiy̱ lim̱ax̱cutíṉ, chu̱ akstiṯum
calim̱ap̱as̱cuajniẖu Dios xatachakaṉ quinacu̱cán, chu̱ lakmakanaẖu pacs xalix̱cajnit
talacapas̱tacni huaṉtu̱ xkalhiy̱aẖu c-quilatamaṯcán, sam̱pi ̱ hua̱ tamá̱ liṯaxtuy xamakaṉ
levadura.

9 Yama̱ quincarta huaṉtu̱ xakasiya̱ cticaṯzoknín, chu̱ cticam̱aḻakachaṉicháṉ, antá̱
lacatancs ccaḻiṯaḵalhchihuiṉán pi ̱niaḻh cataṯalakxtupíṯit yuma̱ chixcuhuíṉ huaṉti ̱ chaḻ-
hu̱hua̱ kalhiḵoy̱ xlacchajancán. 10 Acxni ̱ chuná̱ ccaṯzoknín, ni ̱ ccaẖuaniputún pala
luhua maktum calakmakankóṯit yuma̱ huaṉti ̱ni ̱ lip̱aẖuankoy̱ Dios xtac̱huná̱ pala huaṉti ̱
kalhaṉankoy̱, huaṉti ̱ chaḻhu̱hua̱ kalhiḵoy̱ xlacchajancán, huaṉti ̱ pacs lakatiḻacaṉkoy̱
huaṉtu̱ niṯú̱ kalhiḵoy̱, huaṉti ̱ lakataquilhpu̱takoy̱ huaṉtu̱ caj tatlahuamakxtu xdios-
escán; chuná̱ ccaẖuaniyáṉ sam̱pi ̱ hua̱ lapi ̱ chuná̱ xmaḵantaxtip̱utúntit xlacasquinca̱ pi ̱
maktum xtapaṉú̱tit u̱nú̱ caṯuxáẖuat. 11Huam̱pi ̱huaṉtu̱ quit xaccam̱aa̱kataḵsnip̱utunáṉ
c-quincarta,̱ pi ̱ yuma̱ huaṉti ̱ huankoy̱ pi ̱ na̱ lip̱aẖuankoy̱ Jesús, huam̱pi ̱ chaḻhu̱hua̱
kalhiḵoy̱ xlacchajancán, usu aksaniṉankoy̱, usu lakatiḻacaṉkoy̱ am̱akapitzíṉ huaṉtu̱
kalhiḵoy̱, catu̱hua̱ lakcatzankoy̱, xlakataquilhpu̱tananíṉ huaṉtu̱ caj tatlahuamakxtu
xpu̱chinacán, xakotníṉ, usu xakalhaṉaníṉ. Xlip̱acs huaṉti ̱ chuná̱ lamaḵó,̱ chu̱ huankoy̱
pi ̱ lip̱aẖuankoy̱ Jesús, huixín niaḻh la̱ mintaḻacán naliu̱cxilhkoy̱áṯit, chu̱ hasta ni ̱ pala
cataṯalakxtupiḵótit laquim̱pi ̱ acxtum nataẖuay̱ankoy̱áṯit. 12-13 Xlic̱aṉa̱ xlá̱ pi ̱ quit ni ̱
quiminiṉiy nacuaniy huaṉtu̱ xliṯláhuat chaṯum huaṉti ̱ ni ̱ lip̱aẖuán Jesús, sam̱pi ̱ xmaṉ
hua̱ Dios catziy̱ laṉtla̱ namaḵalhapaliy̱ xpaḻacata tu̱ tlahuama;̱ huam̱pi ̱ xlip̱acs quin
huaṉti ̱ lip̱aẖuanaẖu Cristo tlaṉ lacatiṯum laẖuaniyaẖu huaṉtu̱ quiliṯlahuatcán, chu̱
laṉtla̱ quiliḻatamaṯcán. Huá̱ xpaḻacata ccaḻiẖuaniyáṉ pi ̱ ni ̱ aṯuyá̱ calip̱uhuántit, huata
xatláṉ maktum catamacaxtútit tama̱ chixcú̱ huaṉti ̱ tlahuaniṯ lix̱cajnit talaḵalhíṉ c-
milakstip̱aṉcán laquim̱pi ̱ni ̱ chuná̱ nalaputunkoy̱ am̱akapitzíṉ.

6
Hua̱nti ̱ lip̱a̱huanko̱y Jesús xacstucán calacca̱xtlahuako̱lh xta̱klhu̱huiṯcán

1 Quit ni ̱ pala tzinú̱ cmaṯlaṉiy̱ laṉtla̱ huixín ni ̱ pala xmakas̱ni ̱ lam̱aḻacapu̱yáṯit c-
xpu̱map̱aksiṉcan yuma̱ jueces huaṉti ̱ ni ̱ lip̱aẖuankoy̱ Dios laquim̱pi ̱ huá̱ nacaḻaccax̱t-
lahuaniyáṉ lactzu̱ mintaḵlhu̱huiṯcán. 2 ¿Tu̱ catziy̱áṯit pi ̱ yuma̱ ajtiyan quilhtamacú̱
acxni ̱ Dios nataṯlahuakoy̱ cuenta xlip̱acs tachixcuhuíṯat ti ̱ latamaḵoṉiṯ nahuán ca-̱
tuxáẖuat, huixín huaṉti ̱ xlakskatáṉ huaniṯántit na̱ namakmaḵalhapaliḵoy̱áṯit? Lapi ̱
Dios caḻiḻhcaṉiṯán pi ̱huixín namakmaḵalhapaliṉanap̱ítit, ¿tú̱ kalhiy̱áṯit milakasicán chú̱
nalaḻaccax̱tlahuaniyáṯit tama̱ lactzu̱ mintaḵlhu̱huiṯcán huaṉtu̱ ni ̱ xmakas̱ni ̱ caḻakch-
ináṉ? 3 Xlic̱aṉa̱ quin huaṉti ̱ lip̱aẖuanaẖu Dios namakmaḵalhapaliḵoy̱aẖu hasta mas̱qui
hua̱ ángeles xala c-akapú̱n. Hua̱ lapi ̱ chuná̱ naquiṯaxtuy, ¿pá̱ liẖuacá̱ chú̱ ni ̱ lay
laccax̱tlahuakoy̱aẖu lactzu̱ mintaḵlhu̱huiṯcán xala u̱nú̱ caṯuxáẖuat? 4 Huá̱ chuná̱
ccaḻiẖuaniyáṉ, sam̱pi ̱makapitziṉ huixín huaṉti ̱huanáṯit lip̱aẖuanáṯit Dios, ni ̱xmakas̱ni ̱
lam̱akasiṯziy̱áṯit, chu̱ mas̱qui catziy̱áṯit chuná̱ natlahuayáṯit takosú̱n pináṯit talaca-
pu̱yáṯit chaṯummap̱aksiṉá̱ huaṉti ̱ni ̱pala tzinú̱ lakapasa̱ xlim̱ap̱aksiṉ Dios laquim̱pi ̱huá̱
nacaḻaccax̱tlahuaniyáṉmintaḵlhu̱huiṯcán. 5Xlic̱aṉa̱ pi ̱ni ̱pala tzinú̱ lim̱ax̱ananáṯit huaṉ-
tu̱ tlahuayáṯit, ¿tú̱ anán chaṯum huaṉti ̱acxtum caṯaṯamacxtumiy̱áṉ huaṉti ̱makaaccháṉ
xtalacapas̱tacni laquim̱pi ̱ huá̱ nacaḻaccax̱tlahuaniyáṉ mintaḵlhu̱huiṯcán? 6 Tlaṉ xuá̱

pala huatiyá̱ pi ̱ tú̱ tzinú̱ xlaḻim̱akalip̱uhuántit, chu̱ aya tlaṉ, huam̱pi ̱ huata huá̱ acxtum
liṉataḻán lam̱aḻacapu̱yáṯit c-xlacatiṉcan map̱aksiṉaníṉ huaṉti ̱ni ̱ lip̱aẖuankoy̱ Dios.

7 Caj xpaḻacata̱ pi ̱ ankalhiṉá̱ lam̱akasiṯziẖuilátit luhua mákat aktzankaṯay̱aniṯántit, ni ̱
xpaḻacata hua̱ pala caj lam̱akasiṯziy̱áṯit, huam̱pi ̱ hua tuncán lam̱aḻacapu̱yáṯit. ¿Tú̱huan
ni ̱ caj lip̱ax̱uhuaṉaḻip̱ináṯit acxni ̱ pala tú̱ niṯláṉ caṯlahuanicanáṯit, usu acxni ̱ pala tú̱
caa̱kskahuimaklhtic̱anáṯit? 8 Huam̱pi ̱ huixiná̱ ti ̱ acxtum lip̱aẖuanáṯit Jesús ni ̱ tzinú̱
lam̱aṯzankaṉaniputunáṯit, sam̱pi ̱ niṯú̱ lap̱ax̱uhuaṉaḻip̱ináṯit, maṉ laa̱kskahuipiy̱áṯit,
chu̱ lhu̱hua̱ huaṉtu̱ niṯláṉ laṯlahuaniyáṯit. 9-10 ¿Tú̱ catziy̱áṯit pi ̱ huaṉti ̱ ni ̱ lakpal-
ip̱utunkoy̱ xalix̱cajnit xtalacapas̱tacnicán ni ̱ tzinú̱ miniṉikoy̱ namaklhtiṉankoy̱ huaṉtu̱
Dios maḻacnu̱niṯ namax̱quiḵoy̱ xlakskatáṉ antá̱ c-xtapáksiṯ tu̱ huí ̱ c-akapú̱n? Pus
niaḻh cataḵskahuitapáṯit, sam̱pi ̱ c-xlacatiṉ Dios niucxnicú̱ catichaṉkoḻh yuma̱ huaṉti ̱
xpu̱chinacán tlahuakoy̱, chu̱ lakataquilhpu̱takoy̱ huaṉtu̱ caj xatatlahuamakxtu, na̱
chuná̱ huaṉti ̱ xakatliḵoy̱ aṯanuj puscaṯ mas̱qui huí ̱ xpuscaṯ, na̱ chuná̱ yuma̱ huaṉti ̱
laḻakatiḵoy̱, chu̱ laṯaṯalakxtumiḵoy̱ acxtum chixcuhuíṉ, usu na̱ chuná̱ huaṉti ̱ chuná̱
laḻakatiḵoy̱ acxtum lacchaján, na̱ chuná̱ huaṉti ̱ lakatiy̱ kalhaṉán, na̱ ni ̱ pala huaṉti ̱
catu̱hua̱ lakcatzalacaṉiy huaṉtu̱ kalhiḵoy̱ aṯanuj chixcú, na̱ ni ̱ pala huaṉti ̱ tihuanatá̱
kachip̱u̱lakoy̱, ni ̱pala aksaniṉaníṉ, chu̱ xlip̱acs yuma̱ huaṉti ̱akskahuimaklhtiḵoy̱ huaṉtu̱
kalhiḵoy̱ am̱akapitzíṉ. 11Mas̱qui xlic̱aṉa̱ huixín xapu̱lana̱ na̱ chuná̱ xlapáṯit, huam̱pi ̱chú̱
caj xpaḻacata̱ pi ̱Quimpu̱chinacan Jesucristo cac̱hekem̱akaníṉ xlip̱acs mintalaḵalhiṉcaṉ;
Dios cam̱aṯzankaṉanín mintalaḵalhiṉcán, chu̱ caḻim̱ax̱tún xtac̱huná̱ la̱ ti ̱ niṯú̱ lacléṉ
c-xlacatíṉ, laquim̱pi ̱ xmaṉ huá̱ natapaksiṉiyáṯit, chu̱ laquim̱pi ̱ chuná̱ Espíritu Santo
nacaṯaḻatamay̱áṉ c-milatamaṯcán, laquim̱pi ̱huaṉtu̱ akstiṯum nalatapay̱áṯit.

Xlic̱a̱na̱ pi ̱ tla̱n natlahuaya̱hu hua̱ntu̱ puhuana̱hu hua̱mpi ̱ni ̱ pacs quinca̱makta̱yayá̱n
12Huixín catziy̱áṯit pi ̱makapitzíṉ chuná̱ huankoy̱: “Lapi ̱cpuhuánpi ̱Dios ni ̱quiliẖuani-

ma,̱ pus quit tlaṉ nactlahuay pacs laṉtla̱ chá̱ huaṉtu̱ quit cpuhuán.” Xlic̱aṉa̱ xlá̱ pi ̱chuná,
huam̱pi ̱ ni ̱ pacs quincam̱iniṉiyáṉ tlahuayaẖu huaṉtu̱ lacasquinaẖu. Quit pacs cliḵalhiy̱
tiji ̱ nactlahuay tu̱ cpuhuán, huam̱pi ̱ ni ̱ cactimás̱taḻh talacasquín pi ̱ huaṉtu̱ clakatiy̱
ctlahuay namakatlajay quintalacapas̱tacni, chu̱ aḻis̱taḻh naquilim̱ax̱tuy xtac̱huná̱ la̱
xtachíṉ. 13 Huilapá̱ aktum tachihuíṉ huaṉtu̱ chuná̱ huan: “Huá̱ lia̱nán quiliẖuatcán
laquim̱pi ̱naliḵasa̱ quimpokocán, chu̱ quimpokocánhuá̱ quincaḻim̱ax̱quic̱aniṯán laquim̱pi ̱
nalakxkatiy quiliẖuatcán.” Xlic̱aṉa̱ xlá̱ pi ̱chuná, huam̱pi ̱acxni ̱quin naniy̱aẖu Dios lacx-
tum namaḻaksputukoy̱ sam̱pi ̱ niaḻh catimaclacasquihu. Huam̱pi ̱ na̱ ccaẖuaniputunáṉ pi ̱
mas̱qui Dios quincam̱ax̱quiṉiṯán yuma̱ tip̱aḻhu̱hua̱ huaṉtu̱ huí ̱ c-quimacnicán laquim̱pi ̱
namaclacasquinaẖu, ni ̱ napuhuanáṯit pala huá̱ quincam̱ax̱quic̱án makapitzi ̱ tu̱ huí ̱ c-
quimacnicán laquim̱pi ̱ caj naliṯlahuayaẖu huaṉtu̱ lix̱cajnit talaḵalhíṉ, huam̱pi ̱ Dios
huá̱ liṯláhualh yuma̱ quimacni laquim̱pi ̱ natapaksiṉiy Quimpu̱chinacán Jesús, chu̱ xlá̱
latamap̱utún c-quilic̱haṯumiṉicacán. 14Chu̱ acxni ̱naniy̱aẖu, nakalhiy̱aẖu tanuj quimac-
nicán sam̱pi ̱ Dios kalhiy̱ tlanca liṯlihuaka, chu̱ xtac̱huná̱ laṉtla̱ xlá̱ maḻakastakuániḻh
Quimpu̱chinacan Jesucristo caḻiṉíṉ, na̱ chuná̱ naquincam̱aḻakastakuaniy̱áṉ.

15Xlip̱acs quin huaṉti ̱ lip̱aẖuanaẖu Cristo, mas̱qui quilhu̱huacán aya acxtum taẖuani-̱
tahu Cristo, chu̱ pacs quin laṉtla̱ quinchaṯumiṉicacán liṯaxtuyaẖu xtac̱huná̱ la̱ caj
chaṯum. ¿Pá̱ quiminiṉiy cahuá̱ chú̱ pi ̱ yuma̱ quintiyatliẖua̱ huaṉtu̱ tapaksiṉiy Cristo,
caj xmaṉ nacliṯlahuay talaḵalhíṉ, chú̱ nactaṯalakxtumiy̱ chaṯum puscaṯ huaṉti ̱ caj
xalakahuiti? ¡Xlic̱aṉa̱ pi ̱ ni ̱ lakcháṉ! 16 Sam̱pi ̱ acxni ̱ chaṯum chixcú̱ taṯalakxtumiy̱
chaṯum xalakahuiti puscaṯ, mas̱qui luhua xchaṯuycán lam̱pala chaṯumá̱ liṯaxtukoy̱.
Chuná̱ tatzokniṯ c-Liḵalhtahuaka̱ lacatum antaṉi ̱ chuná̱ huan xpaḻacatacán huaṉti ̱
tapu̱chuhuakoy̱: “Mas̱qui xchaṯuycán xuankoṉiṯ, liṯaxtukoy̱ xtac̱huná̱ lam̱pala maṉa
huatiya aktum tiyatliẖua̱ huankoṉiṯ.” 17Huam̱pi ̱ acxni ̱ chaṯum macamax̱quiy̱ xlatámaṯ
Quimpu̱chinacan Jesús, xlic̱aṉa̱ pi ̱ Jesús, chu̱ yuma̱ cristiano chaṯumá̱ liṯaxtukoy̱ c-
xlis̱tacna.

18 Ni ̱ catalacatzuhuiṉítit huaṉti ̱ cam̱aṯlahuip̱utunáṉ talaḵalhíṉ mas̱qui xlic̱aṉa̱ pi ̱

ni ̱ pala chaṯum anán huaṉti ̱ ni ̱ tlahuama̱ talaḵalhíṉ, huam̱pi ̱ ni ̱ anán talaḵalhíṉ
huaṉtu̱ max̱cajuaḻiṉiy xtiyatliẖua chaṯum chixcú̱ xtac̱huná̱ laṉtla̱ acxni ̱ taṯalakxtu-
miy̱ chaṯum puscaṯ huaṉti ̱ xalakahuiti. 19 Niucxni ̱ tipaṯzankaṯay̱átit pi ̱ hua̱ quin-
tiyatliẖuacán Dios lim̱ax̱tuy xtemplo̱ Espíritu Santo huaṉtu̱ xlá̱ quincam̱ax̱quiṉiṯán
laquim̱pi ̱ antá̱ xpu̱táhuilh natlahuay, huá̱ xpaḻacata quilatamaṯcán niaḻh quin map̱ak-
siy̱aẖu. 20 Cumu Dios luhua tapalax̱lá̱ quincaḻim̱aḻaktaxtíṉ, huá̱ chú̱ tapaksiṉiyaẖu,
huachá̱ quincaḻim̱iniṉiyáṉ xachaṯumiṉica̱ nalic̱ac̱niṉaniyaẖu.

7
Pala tí ̱ tapu̱chuhuaputún, pus catapu̱chúhualh

1 Huixín quintitzoknítit mactum carta antaṉi ̱ quinkalhasquíṉtiṯ lapi ̱ tlaṉ, usu niṯláṉ
tapu̱chuhuacán. Quit naccaẖuaniyáṉ huaṉtu̱ clacapas̱taca, lapi ̱ chaṯum chixcú̱ mak-
catziy̱ pi ̱ tlaṉ nalatamay̱ mas̱qui niṯí ̱ xpuscaṯ, pus ni ̱ catapu̱chúhualh. 2 Huam̱pi ̱ huá̱
xpaḻacata̱ pi ̱ lacaxtum huilakó̱ yuma̱ lakahuitiniṉ lacchaján huaṉti ̱ caj chaṯum chaṯum
xakatliḵoy̱ chixcuhuíṉ, huata laquim̱pi ̱ niṯí ̱ natlahuay talaḵalhíṉ, xatláṉ chaṯunu chix-
cuhuíṉ cakalhiḵoḻh chaṯunu̱ xpuscaṯcán, chu̱ na̱ chuná̱ lacchaján cakalhiḵoḻh chaṯunu̱
xchixcucán. 3 Xlip̱acs huixín huaṉti ̱ tapu̱chuhuayáṯit, huá̱ chixcú̱ camáx̱quiḻh xpuscaṯ
huaṉtu̱ maclacasquín xtiyatliẖua, chu̱ na̱ chuná̱ puscaṯ camáx̱quiḻh xchixcú̱ huaṉtu̱
maclacasquín xtiyatliẖua. 4 Chuná̱ ccaẖuaniyáṉ sam̱pi ̱ huaṉti ̱ taṯapu̱chuhuay chaṯum
puscaṯ niaḻh huá̱ xacstu̱ map̱aksiy̱ xtiyatliẖua, huam̱pi ̱ huá̱ tapaksiṉiy xchixcú, na̱
chuná̱ chixcú niaḻh huá̱ xacstu̱ map̱aksiy̱ xtiyatliẖua huam̱pi ̱ huá̱ tapaksiṉiy xpuscaṯ.
5 Huixín huaṉti ̱ pu̱chuhuayáṯit, acxtum calam̱ax̱quíṯit huaṉtu̱ kalhiy̱áṯit, chu̱ huaṉtu̱
maclacasquín mintiyatliẖuacán, huam̱pi ̱ lapi ̱ acxtum licatziy̱áṯit pi ̱ ni ̱ catitalakxtupíṯit
caṉa̱ caj ni ̱ lim̱akas̱ quilhtamacú̱, laquim̱pi ̱ aṯzinú̱ tlaṉ natlahuayáṯit mioracioncán ni ̱
anán tasokaḻíṉ, pus tlaṉ pi ̱ chuná̱ natlahuayáṯit, huam̱pi ̱ acxni ̱ nalakcháṉ quilhtamacú̱
laṉtla̱ liḻhcaṉiṯántit, catalakxtupip̱alátit laquim̱pi ̱ ni ̱ naliṯlahuayáṯit talaḵalhíṉ mintiy-
atliẖuacán, chicá̱ pala tanu̱ huaṉti ̱naxakatlip̱utunáṯit.

6 Xlip̱acs yumá̱ huaṉtu̱ ccaẖuaniyáṉ, ni ̱ huá̱ luhua ccaḻim̱ap̱aksim̱áṉ, huam̱pi ̱ pala tí ̱
puhuán pi ̱ tapu̱chuhuaputún, pus catapu̱chúhualh. 7 Huam̱pi ̱ huaṉtu̱ quit quintalaca-
pas̱tacni, tlaṉ xuá̱ pi ̱ xlip̱acs chixcuhuíṉ ni ̱ xtapu̱chuhuakoḻh laṉtla̱ quit, huam̱pi ̱ huata
Dios xlix̱la̱ chaṯunu chaṯunu̱ quincam̱ax̱quiṉiṯán tanuj tanu̱ xlatámaṯ.

8Quit cpuhuán pi ̱xlip̱acs lakkahuasán, chu̱ lactzumaján huaṉti ̱ni ̱aṯapu̱chuhuakoy̱, na̱
chuná̱ huaṉti ̱ yuma̱ lacchaján huaṉti ̱ nim̱akankoc̱aniṯ, xaliẖuaca̱ tlaṉ naquiṯaxtunikoy̱
c-xlatamaṯcán pala chunatiyá̱ nalatamaḵoy̱ mas̱qui ni ̱ catapu̱chuhuakoḻh xtac̱huná̱
laṉtla̱ quit. 9 Huam̱pi ̱ lapi ̱ puhuanáṯit pi ̱ ni ̱ lay latapay̱áṯit miacstucán, pus xatláṉ
catapu̱chuhuátit, chu̱ niṯláṉ quiṯaxtuy pala caj chaḻip̱uhuaṉa̱ nalatapay̱áṯit caj xpaḻacata
cumu niṯí ̱ huaṉti ̱ taṯapaksiy̱áṯit. 10 Chiṉchu̱ huixín huaṉti ̱ aya tapu̱chuhuaniṯántit,
ccam̱ax̱quiy̱áṉ yuma̱ lim̱ap̱aksíṉ, mas̱qui xlic̱aṉa̱ ccaẖuaniyáṉ pi ̱ ni ̱ quilim̱ap̱aksíṉ
huam̱pi ̱ huá̱ xlá̱ Quimpu̱chinacan Jesús, pi ̱ chaṯum puscaṯ niucxnicú̱ camakáxtakli ̱
xchixcú. 11Chí ̱ lapi ̱xamaktum namakaxtaka̱ xchixcú, chunata akstiṯum calatámaḻh, chu̱
niaḻh cataṯapu̱chúhualh aṯanuj chixcú; huam̱pi ̱ lapi ̱makcatziy̱ pi ̱ ni ̱ lay latamay̱ xacstu,
pus cataḻaccáx̱lalh xchixcú, chu̱ cataṯahuilapá.̱ Chu̱ na̱ chuná̱ chaṯum chixcú, niucxnicú̱
camakáxtakli ̱ xpuscaṯ. 12 Yuma̱ tachihuíṉ huaṉtu̱ naccaẖuaniyáṉ ni ̱ hua̱ xlim̱ap̱aksiṉ
Dios, huam̱pi ̱ caj quiacstu quintalacapas̱tacni, pi ̱ lapi ̱ chaṯum chixcú̱ huaṉti ̱ lip̱aẖuán
Jesús taẖui ̱chaṯumpuscaṯ huaṉti ̱ni ̱xlip̱aẖuán Jesús, huam̱pi ̱lapi ̱maṯlaṉiy̱ laṉtla̱ laṯaẖui,̱
luhua miniṉikoy̱ pi ̱ chunatiyá̱ calaṯaṯahui,̱ chu̱ ni ̱ calam̱akáxtakli. 13 Na̱ chuna liṯum
lapi ̱chaṯum puscaṯ huaṉti ̱ lip̱aẖuán Jesús taẖui ̱chaṯum chixcú̱ huaṉti ̱ni ̱ lip̱aẖuán Jesús,
huam̱pi ̱ lapi ̱ maṯlaṉiy̱ laṉtla̱ laṯaẖui ̱ pus ni ̱ calam̱akaxtakkoḻh, chu̱ chunatiyá̱ akstiṯum
calaṯaṯahui.̱ 14Sam̱pi ̱mas̱qui yuma̱ chixcú̱ ni ̱lip̱aẖuán Jesús quiṯaxtuy pi ̱huá̱ na̱max̱quiy̱
cac̱ni ̱ Dios, chu̱ tlahuay xtalacasquín caj xpaḻacata cumu akstiṯum taḻama̱ xpuscaṯ. Chu̱
na̱ chuná̱ yuma̱ puscaṯ huaṉti ̱ ni ̱ lip̱aẖuán Jesús, quiṯaxtuy pi ̱ na̱ hua̱ max̱quiy̱ cac̱ni ̱

caj xpaḻacata cumu akstiṯum taẖui ̱ xchixcú. Pala ni ̱ chuná̱ xquiṯáxtulh, pus xlip̱acs
xlakskataṉcán ni ̱ xtapaksiṉikoḻh Dios sam̱pi ̱ niṯí ̱ xliṯaḵalhchihuiṉankoḻh, huam̱pi ̱ lapi ̱
ni ̱ nalam̱akaxtakkoy̱, pus tlaṉ natapaksiṉikoy̱ Dios. 15 Huam̱pi ̱ lapi ̱ chaṯum chixcú, usu
chaṯum puscaṯ huaṉti ̱ ni ̱ lip̱aẖuán Jesús luhua fuerza̱ huan pi ̱ calam̱akáxtakli, pus tlaṉ
maktum calam̱akáxtakli, sam̱pi ̱ Dios lacasquín pi ̱ quin akstiṯum calatamaẖu. 16 Huá̱
chuná̱ ccaḻiẖuaniyáṉ sam̱pi,̱ ¿láṉtla̱ lic̱atziy̱a̱ huix chixcú̱ hua̱ lapi ̱ tlaṉ namaa̱kataḵsniy̱a̱
mimpuscaṯ pi ̱ nalip̱aẖuán Jesús caj cumu laḵatiy̱a̱ nalaṯaṯahuilayáṯit? Usu ¿láṉtla̱
lic̱atziy̱a̱ huix puscaṯ hua̱ lapi ̱ tlaṉ namaṯlaṉiy̱a̱ laquim̱pi ̱ nalip̱aẖuán Jesús mintaḵoḻú̱
caj cumu ni ̱nalam̱akaxtakáṯit?

17Xlip̱acs yuma̱ huaṉti ̱aya lip̱aẖuankoy̱ Jesús laṉtla̱ c-akatunu cac̱hiquíṉ, cliṯaḵalhchi-
huiṉankoy̱ pi ̱ chunatá̱ laṉtla̱ huix xkalhiy̱a̱ milatámaṯ acxni ̱ Dios tasanín nalip̱aẖuana̱
Jesús, chunatá̱ cakalhi, chu̱ ni ̱ calakmákanti, capax̱uhuaṉap̱aṯi ̱ sam̱pi ̱ pacs huá̱ Dios
chuná̱ lhcaṉiṯ quilatamaṯcán quincam̱ap̱itzininiṯán chaṯunu. 18Hua̱ lapi ̱ chaṯum chixcú̱
circuncidar laniṯ c-xtiyatliẖua chuná̱ laṉtla̱ lis̱maniḵoṉiṯ xlip̱acs judíos, aḻis̱taḻh chú̱
lip̱aẖua̱ Jesús, pus ni ̱caxapaxtupútulh huaṉtu̱ kalhiy̱ c-xtiyatliẖua; na̱ chuná̱ lapi ̱chaṯum
chixcú̱ huaṉti ̱ ni ̱ circuncidar laniṯ acxni ̱ tasánilh Dios, pus ni ̱ xafuerza aḻis̱taḻh circunci-
dar nalaputún. 19 Sam̱pi ̱ni ̱huá̱ lim̱akapax̱uhuayaẖu Dios pala tasiyuy c-quimacnicán pi ̱
circuncidar laniṯahu, usu ni ̱ circuncidar laniṯahu, huata huá̱ luhua lim̱akapax̱uhuayaẖu
pi ̱ maḵantaxtiy̱aẖu c-quilatamaṯcán xlim̱ap̱aksíṉ. 20 Mas̱qui caxatu̱cahua̱ latámaṯ, usu
tascújut xkalhiy̱aẖu chaṯunu chaṯunu̱ acxni ̱ lip̱aẖuahu Jesús, ni ̱ tuncán calakmakam-
putuhu, huata chap̱ax̱uhuaṉa̱ caliḻatamac̱haẖu. 21 Hua̱ lapi ̱ acxni ̱ huix lip̱áẖuanti ̱ Jesús
xtamaẖuacaniṯa, chu̱ xmas̱cujupac̱a xtac̱huná̱ la̱ tachíṉ, ni ̱ caliḻip̱uhuántit lapi ̱ ni ̱ lay
laktaxtuya̱ laquim̱pi ̱niaḻh nascujniya̱ huaṉti ̱xtamaẖuaniṯán, huam̱pi ̱lapi ̱xamaktumna-
makaxtakcana, pus ni ̱camam̱akapali ̱quilhtamacú̱, huata tuncán tlaṉ catlahua. 22Chuná̱
ccaẖuaniyáṉ laquim̱pi ̱ liẖuana̱ naakataḵsáṯit, chu̱ nacatziy̱áṯit pi ̱ chaṯum chixcú̱ mas̱qui
xtamaẖuacaniṯ, chu̱ xmas̱cujumac̱a̱ la̱ xatachiṉ scujni acxni ̱lip̱aẖua̱ Jesús, chú̱ quiṯaxtuy
pi ̱ lam̱pala caḻakuáṉ lama,̱ sam̱pi ̱ lakmax̱tuniṯ Quimpu̱chinacán laquim̱pi ̱ nascujniy,
chu̱ na̱ chuna liṯum xlip̱acs yuma̱ huaṉti ̱ ni ̱ xtastaḵoṉiṯ xlamaḵó̱ acxni ̱ lip̱aẖuankoḻh
Jesús, chú̱ xlacán tapaksiṉikoy̱ Cristo xtac̱huná̱ la̱ xatatamaẖuan scujni. 23 Cumu Dios
luhua tapalax̱lá̱ laṉtla̱ cax̱okoxtuniṯán laquim̱pi ̱ huá̱ natapaksiṉiyáṯit, huá̱ xpaḻacata
niaḻh pala tzinú̱ cam̱iniṉiyáṉ namax̱quiy̱áṯit talacasquín mintalacapas̱tacnicán pi ̱chuná̱
namaktlahuayáṯit talaḵalhíṉ xtac̱huná̱ la̱ tlahuakoy̱ catiẖua̱ chixcuhuíṉ. 24 Chaṯunu̱
huixín nataḻaníṉ, ccaẖuaniyáṉ pi ̱ ni ̱ aṯuyá̱ capuhuántit, huixín chunatá̱ calatapáṯit c-
xlacatiṉ Dios xtac̱huná̱ la̱ xlakayáṯit latámaṯ acxni ̱ huacu lip̱aẖuántit Jesús, chu̱ niṯú̱
luhua fuerza̱ calakpalip̱utúntit sam̱pi ̱mas̱qui catu̱yaẖua̱ latámaṯ, usu tascújut pacs tlaṉ
nalim̱ax̱quiy̱áṯit cac̱ni ̱Dios.

25 C-mincartajcán huixín na̱ quinkalhasquiniṯántit laṉtla̱ luhua miniṉikoy̱ nalata-
maḵoy̱ huaṉti ̱ cajcu lakkahuasán, chu̱ lactzumaján, huá̱ lapi ̱ tlaṉ, usu niṯláṉ nat-
apu̱chuhuakoy̱. Huaṉtu̱ quit naccaẖuaniyáṉ ni ̱ huá̱ Dios quilim̱ap̱aksiṉiṯ, huam̱pi ̱
cumu huixín catziy̱áṯit pi ̱ quilakalhamaniṯ, chu̱ quimax̱quiṉiṯ Dios tastácat laṉtla̱
tlaṉ tastacyaẖu naccam̱ax̱quiy̱áṉ, huata naccaḻiṯaḵalhchihuiṉanáṉ quintalacapas̱tacni,
sam̱pi ̱ cpuhuán pi ̱ max̱ chuná̱ lakcháṉ. 26 Quit cpuhuán pi ̱ chaṯum kahuasa huaṉti ̱
tapu̱chuhuaputún, luhua aṯzinu̱ tlaṉ xquiṯaxtúnilh chunatiyá̱ xlatámaḻh laṉtlaṯa lama,̱
mas̱qui ni ̱ xtapu̱chúhualh, sam̱pi ̱ xlic̱aṉa̱ luhua tuhua,̱ chu̱ lip̱ec̱ua quilhtamacú̱ laṉtla̱
lamaẖu chú̱. 27 Huam̱pi ̱ ni ̱ cuanimáṉ huix huaṉti ̱ huijá̱ mimpuscaṯ pi ̱ camakáxtakti ̱
mimpuscaṯ, huata ccaẖuaniputunáṉ pi ̱chaṯumkahuasa̱ huaṉti ̱ni ̱naj kalhiy̱ xpuscaṯ, pus
tlak tlaṉ ni ̱tuncán capútzalh. 28Huam̱pi ̱lapi ̱chaṯum kahuasa̱ natapu̱chuhuay, xlic̱aṉa̱ pi ̱
luhua tlaṉ sam̱pi ̱ni ̱ tlahuay talaḵalhíṉ; na̱ chuná̱ huá̱ lapi ̱ chaṯum tzumaṯ tapu̱chuhuay,
tlaṉ huaṉtu̱ tlahuay, sam̱pi ̱ ni ̱ tlahuay talaḵalhíṉ. Huam̱pi ̱ ccaẖuaniputunáṉ pi ̱ xlip̱acs
huaṉti ̱ tapu̱chuhuakoy̱ lhu̱hua talakapútziṯ lakchinkoy̱, chu̱ quit ni ̱ clacasquín pala
huixín na̱ luhua caj xmaṉ huá̱ naliṯaḵlhu̱huiy̱áṯit.

29Nataḻaníṉ, chuná̱ ccaẖuaniyáṉ sam̱pi ̱ clacasquín nacatziy̱áṯit pi ̱ niaḻh luhua makas̱

quilhtamacú̱ quincaṯzankaṉiyáṉ laṉtla̱ natilis̱cujaẖu Quimpu̱chinacán, pus miniṉikoy̱
xlip̱acs huaṉti ̱ aya tapu̱chuhuakoṉiṯ, pi ̱ luhua akstiṯum calis̱cujkoḻh xtachihuiṉ Dios
hasta laṉtla̱ tlaṉ tay̱anikoy̱ xtac̱huná̱ pala ni ̱ cakálhiḻh xmaẖuiṉacán, usu xchixcucán.
30Laquim̱pi ̱akstiṯum nalis̱cujáṯit xtachihuiṉ Dios, yumá̱ huaṉti ̱kalhiy̱ tlanca talip̱uhuáṉ
c-xlatámaṯ, capaṯzánkaḻh xtalip̱uhuáṉ, chu̱ chap̱ax̱uhuaṉa̱ calís̱cujli ̱ xtac̱huná̱ pala ni ̱
cakálhiḻh huaṉtu̱ namakalip̱uhuán; chiṉchu̱ huaṉti ̱ lhu̱hua kalhiy̱ huaṉtu̱ nalip̱ax̱uhuay
c-xlatámaṯ, capaṯzánkaḻh xtapax̱uhuáṉ, chu̱ huaṉti ̱lakatiy̱ catu̱huá̱ natamaẖuay huaṉtu̱
lacsuán, xtac̱huná̱ pala ní ̱ xlá̱ calim̱áx̱tulh. 31 Chu̱ xlip̱acs huaṉti ̱ lhu̱hua̱ kalhiḵoy̱
u̱nú̱ caṯuxáẖuat huaṉtu̱ stlaṉ nalip̱ax̱uhuakoy̱, huata chuná̱ calatamaḵoḻh xtac̱huná̱
laṉtla̱ ti ̱ ni ̱ luhua nalakcatzankoy̱, usu naliḻip̱uhuankoy̱ pala namakatzankaḵoy̱ huaṉtu̱
lip̱ax̱uhuamaḵó,̱ pus milic̱atziṯcán pi ̱ xlip̱acs huaṉtu̱ laṉchú̱ ucxilhaẖu u̱nú̱ caṯuxáẖuat,
ni ̱ lay ankalhíṉ nalip̱ax̱uhuayaẖu sam̱pi ̱ namín quilhtamacú̱ acxni ̱ pacs nalaksputa.
32Huá̱ chuná̱ ccaḻiẖuaniyáṉ sam̱pi ̱ni ̱clacasquín caṯa catu̱huá̱ naliṯaḵatzankaṯapay̱áṯit c-
milatamaṯcán, sam̱pi ̱ chaṯum kahuasa̱ huaṉti ̱ ni ̱ aṯapu̱chuhuay, chu̱ xacstu̱ lama,̱ xmaṉ
huá̱ liṯaḵatzankay̱ laṉtla̱ akstiṯum nalip̱aẖuán, chu̱ namakapax̱uhuay Dios. 33 Huam̱pi ̱
acxni ̱ chú̱ aya tapu̱chuhuaniṯ, caj luhua xmaṉ huá̱ lim̱akuaniy liṯaḵatzankay̱ huaṉtu̱
anán u̱nú̱ caṯuxáẖuat, chu̱ laṉtla̱ luhua namakapax̱uhuay xpuscaṯ. 34Na̱ chuná̱ chaṯum
tzumaṯ huaṉti ̱ ni ̱ aṯapu̱chuhuay, ni ̱ anán tasokaḻíṉ laṉtla̱ xlip̱acs quilhtamacú̱ caj luhua
xmaṉ huá̱ naliṯaḵatzankay̱ laṉtla̱ nalis̱cuja̱ xla Dios, chu̱ laṉtla̱ akstiṯum namacamax̱quiy̱
Dios xlatámaṯ, laquim̱pi ̱ akstiṯum chú̱ xlá̱ pacs xachaṯumiṉica̱ namaclacasquín, huam̱pi ̱
yuma̱ tzumaṯ huaṉti ̱aya tapu̱chuhuaniṯ, caj luhuaxmaṉ huá̱ lim̱akuaniy liṯaḵatzankay̱ tu̱
xala caṯuxáẖuat laṉtla̱ nacuiṉtajtlahuay xlakskatáṉ, chu̱ xchixcú. 35Niṯú̱ napuhuanáṯit
pala luhua ccaḻim̱ap̱aksim̱áṉ pi ̱niaḻh natapu̱chuhuayáṯit, huata huá̱ quit ccaḻiṯaḵalhchi-
huiṉamáṉ huaṉtu̱ aṯzinú̱ nacam̱aktay̱ayáṉ c-milatamaṯcán laquim̱pi ̱niṯú̱ nacas̱okaḻiy̱áṉ
laṉtla̱ luhua akstiṯum, chu̱ xlip̱acs minacu̱cán nalis̱cujniyáṯit Quimpu̱chinacán.

36 Hua̱ lapi ̱ huí ̱ kahuasa squiniṉaniṯ, acchaṉá̱ xcaṯa, chu̱ puhuán pi ̱ huá̱ fuerza̱
nataṯapu̱chuhuay xtasquín, lapi ̱ luhua maṉ puhuán pi ̱ huá̱ tlak miniṉiy tlahuay, pus
tlaṉ catapu̱chúhualh, sam̱pi ̱ni ̱tlahuay talaḵalhíṉ caj xpaḻacata pi ̱natapu̱chuhuay, huata
chuná catláhualh laṉtla̱ xlá̱ puhuán. 37 Chu̱ lapi ̱ chaṯum kahuasa huí ̱ xtasquín, huam̱pi ̱
xlá̱ luhua aktum catziy̱ pi ̱ni ̱ tapu̱chuhuaputún sam̱pi ̱ luhua caj xacstu̱ latamap̱utún, pus
tlaṉ calatámaḻh xacstu, mas̱qui ni ̱ catapu̱chúhualh, chu̱ ni ̱ tlahuay talaḵalhíṉ. 38 Yumá̱
quiṯaxtuy pi ̱ lapi ̱ chaṯum kahuasa huaṉti ̱ squiniṉaniṯ aktum catziy̱ pi ̱ nataṯapu̱chuhuay
xtasquín, pus xlic̱aṉa̱ pi ̱tlaṉ huaṉtu̱ tlahuay cumu tapu̱chuhuay, huam̱pi ̱lapi ̱xamaktum
luhua aktum catziy̱ pi ̱ ni ̱ tapu̱chuhuaputún, pus luhua liẖuacá̱ tlaṉ quiṯaxtuniy pi ̱ ni ̱
natapu̱chuhuay.

39 Chaṯum puscaṯ huaṉti ̱ pu̱chuhuay, xlic̱aṉa̱ pi ̱ luhua caj xmaṉ huá̱ tapaksiṉiy
xchixcú xlim̱akua̱ lamajcú̱ caṯuxáẖuat, huam̱pi ̱ lapi ̱ xamaktum nanim̱akancán, yuma̱
puscaṯ quiṯaxtuy pi ̱ niaḻh tí ̱ map̱aksiy̱, chu̱ tlaṉ natapu̱chuhuapalay lapi ̱ xlá̱ chuná̱
lacasquín, huam̱pi ̱ cataṯapu̱chúhualh chaṯum huaṉti ̱ nalip̱aẖuán Jesús. 40 Huam̱pi ̱ quit
cpuhuán pi ̱ aṯzinú̱ lip̱ax̱uhu xlatámaḻh chaṯum puscaṯ huaṉti ̱ nim̱akancaniṯ hua̱ pala
pi ̱ chunatiyá̱ xlatámaḻh, chu̱ niaḻh xtapu̱chúhualh, quit chuná̱ ccaḻiṯaḵalhchihuiṉanáṉ
quintalacapas̱tacni sam̱pi ̱hua̱ cspiritu Dios quimap̱uhuaṉiy̱.

8
Ni ̱ tla̱n huacán líẖuat hua̱ntu̱ lic̱a̱xtlahua̱nanicaniṯ tu̱ caj tatlahuamakxtu

1Hua̱ chú̱ huilapá̱ pu̱lactum tachihuíṉ huaṉtu̱ huixín quinkalhasquimpáṯit xpaḻacata
hua̱ lapi ̱tlaṉ, usu niṯláṉ huacán líẖuat huaṉtu̱ lic̱ax̱tlahuaṉanicán tu̱ caj tatlahuamakxtu.
Xlic̱aṉa̱ la̱ huixín huanáṯit pi ̱ chaṯunu̱ laṉtla̱ lamaẖu pacs kalhiy̱aẖu talacapas̱tacni,
chu̱ tastácat laquim̱pi ̱ liẖuana̱ naakataḵsaẖu pi ̱ tama̱ tatlahuamakxtu niṯú̱ xlakasi.
Huam̱pi ̱ yuma̱ quintastacatcán huaṉtu̱ kalhiy̱aẖu lakachuníṉ liṯlancac̱atziy̱aẖu, chu̱
lactalip̱aẖu quincaḻim̱akcatzic̱anáṉ, huam̱pi ̱ huata huaṉti ̱ xlic̱aṉa̱ kalhiṉiy tapáx̱quiṯ,
chuná̱ lim̱aktay̱aleṉikoy̱ xtacaṉajlacán huaṉti ̱ ac̱u tzucukoṉiṯ lip̱aẖuankoy̱ Jesús, chu̱ ni ̱

naj chuná̱ akataḵskoy̱. 2Hua̱ lapi ̱huí ̱ti ̱puhuán pi ̱pacs catziy̱ huaṉtu̱ xliṯláhuat, chu̱ niaḻh
lacasquín pala tí ̱nahuaniy tu̱ natlahuay, cacátziḻh pi ̱huí ̱aṯip̱aṯum tlaṉ talacapas̱tacni tu̱
ni ̱ naj catziy̱. 3Huam̱pi ̱ pala tí ̱ luhua xlic̱aṉa̱ lip̱aẖuán, chu̱ pax̱quiy̱ Dios, na̱ chuná̱ Dios
luhua liẖuana̱ maḻuloka̱ c-xlatámaṯ pi ̱ tamá̱ xlic̱aṉa̱ tlahuama̱ huaṉtu̱ makapax̱uhuay.

4Huam̱pi ̱chujcú̱ naccaẖuaniyáṉ huaṉtu̱ huixín quinkalhasquimpáṯit. Cumu la̱ huixín
stalanca catziy̱áṯit pi ̱ aktum tatlahuamakxtu ídolo niṯú̱ kalhiy̱ xlakasi ̱ u̱nú̱ caṯuxáẖuat,
sam̱pi ̱ caj xmaṉ chaṯum Dios xastacná lama,̱ chu̱ niṯí ̱ anán aṯanu̱. 5 Chu̱ mas̱qui
caṯuxáẖuat, xaẖua̱ c-akapú̱n lhu̱hua̱ xanankoḻh yuma̱ huaṉti ̱tachixcuhuíṯat lim̱ax̱tukoy̱
xtac̱huná̱ la̱ xdioscán, chu̱ xpu̱chinacán tlahuakoy̱, xlic̱aṉa̱ pi ̱yumá̱ niṯú̱ xlakasi ̱kalhiḵoy̱.
6 Huam̱pi ̱ quin stalanca catziy̱aẖu pi ̱ caj xmaṉ chaṯum huí ̱ huaṉti ̱ Quintlaṯican Dios
lama̱ xastacná, huaṉti ̱ maḻacatzuquiḵoṉiṯ xlip̱acs huaṉtu̱ anán, huaṉti ̱ caj xmaṉ huá̱
tapaksiṉiyaẖu. Chu̱ xmaṉ hua̱ chaṯum huí ̱ xastacna Quimpu̱chinacan Jesucristo huaṉti ̱
maktlahuaniṯ xlip̱acs huaṉtu̱ anán, chu̱ caj xpaḻacata xliṯlihuaka̱ makcatzi liḻamaẖucú.

7 Huam̱pi ̱ ni ̱ xlip̱acs huaṉti ̱ aya lip̱aẖuankoy̱ Jesús liẖuana̱ akataḵskoy̱ huaṉtu̱
ccaẖuanimáṉ, sam̱pi ̱ lhu̱hua̱ huaṉti ̱ xamakáṉ xlatamaṯcán xlis̱maniḵoṉiṯ xlakataquilh-
pu̱takoy̱ xatatlahuamakxtu xtac̱huná̱ la̱ xastacna xpu̱chinacán. Acxni ̱ chú̱ huakoy̱
yuma̱ líẖuat huaṉtu̱ lic̱ax̱tlahuaṉancaniṯ, luhua aṯuyá̱ puhuankoy̱ pi ̱ niṯláṉ huaṉtu̱
tlahuamaḵó,̱ sam̱pi ̱ yuma̱ ídolo chunacú̱ lim̱ax̱tukoy̱ xtac̱huná̱ la̱ chaṯum dios huaṉti ̱
ni ̱ xliḻakataquilhpu̱tatcán. Chu̱ pi ̱ ni ̱ naj akstiṯum kalhiḵoy̱ xtalacapas̱tacni, ni ̱ naj
akataḵskoṉiṯ pi ̱ tama̱ ídolo niṯú̱ xlakasi,̱ sam̱pi ̱ ni ̱ stacnán, huata puhuankoy̱ pi ̱ acxni ̱
huakoy̱ yuma̱ líẖuat lix̱cajuaḻakoy̱ c-xlatamaṯcán. 8Milic̱atziṯcán pi ̱ Dios ni ̱ huá̱ lacuan
chixcuhuíṉ naquincaḻim̱ax̱tuyáṉ caj xpaḻacata̱ huaṉtu̱ liẖuay̱anaẖu, usu ni ̱liẖuay̱anaẖu,
sam̱pi ̱acxtum liṯaxtuy c-xlacatíṉ caj pala huaputuna̱ catu̱hua̱ líẖuat, usu pala caj lacsaca̱
huaṉtu̱ nahuaya, chu̱ huaṉtu̱ ni ̱huaputuna.

9 Huam̱pi ̱ mas̱qui chuná, xlip̱acs huixín huaṉti ̱ catziy̱áṯit pi ̱ pacs tlaṉ caxatu̱cahua̱
líẖuat nahuayáṯit, sam̱pi ̱ni ̱ liṯlahuayáṯit talaḵalhíṉ, pus luhua cuiṉtaj catlahuátit pi ̱niṯú̱
luhua caḻakuáṉ namas̱iyuyáṯit laquim̱pi ̱yuma̱ huaṉti ̱ac̱u tzucuniṯ lip̱aẖuán Quimpu̱chi-
nacán ni ̱ nalim̱aḻacatijiṉiy̱a̱ xpaḻacata huaṉtu̱ tlahuayáṯit, chu̱ xlacán naliṯlahuakoy̱
talaḵalhíṉ pala nahuakoy̱ yuma̱ líẖuat. 10 Huixín huaṉti ̱ catziy̱áṯit pi ̱ caxatu̱cahua̱
líẖuat pacs tlaṉ, chu̱ lapi ̱ xamaktum napina̱ antaṉi ̱ huiliṉicaniṯ líẖuat, chu̱ naliẖuay̱ana̱
yuma̱ líẖuat huaṉtu̱ aya lic̱ax̱tlahuaṉanicaniṯ, chu̱ lapi ̱ ucxilhmáṉ chaṯum huaṉti ̱ ac̱u
tzucuniṯ lip̱aẖuán Cristo, xalán napuhuán pi ̱ na̱ tlaṉ, chu̱ naakpuhuantiy̱ nahuay yuma̱
líẖuat. 11 Tama̱ quintaḻacán tlahuámaj nahuán talaḵalhíṉ sam̱pi ̱ ni ̱ luhua xlip̱acs
xtapuhuáṉ huama,̱ chu̱ huix maa̱ktzankáp̱aṯ nahuán chaṯum huaṉti ̱ na̱ paḻacaniṉiṯ
Cristo c-cruz. 12 Chu̱ acxni ̱ huixín aṯuyá̱ map̱uhuaṉiḵoy̱áṯit c-xtacaṉajlacán yuma̱
huaṉti ̱ xlajua̱ xtacaṉajlacán, chu̱ macastaḻakoy̱áṉ huaṉtu̱ tlahuayáṯit, usu huay huaṉtu̱
na̱ huayáṯit, pus hua̱ Cristo maklaḵalhip̱áṯit. 13 Huá̱ chuná̱ quit ccaḻiẖuaniyáṉ: lapi ̱
caj xpaḻacata quilíẖuat huaṉtu̱ cliẖuay̱án cliḻactlahuanikoy̱ xtacaṉajlacán am̱akapitzíṉ
huaṉti ̱ na̱ lip̱aẖuamputún Cristo, chu̱ aṯuyá̱ cmap̱uhuaṉiḵoy̱, xatláṉ nahuán pi ̱ niaḻh
ucxni ̱ cactíhualh liẖua̱ laquim̱pi ̱ naclactlahuayaẖuanikoy̱ xtacaṉajlacán am̱akapitziṉ
quintac̱aṉajlaníṉ.

9
Pablo lis̱cujma̱ hua̱ntu̱ Jesús lim̱a̱paksiṉiṯ

1 Quit tlaṉ ccaḻim̱ap̱aksiy̱áṉ huaṉtu̱ huixín miliṯlahuatcán, sam̱pi ̱ huá̱ maṉ quin-
tasiyuniniṯ Jesús, chu̱ quilakmax̱tuniniṯ huaṉtu̱ xquinkalhiy̱ la̱ xtachíṉ, laquim̱pi ̱ xmaṉ
huá̱ nactapaksiṉiy, chu̱ naquihuaniy tu̱ quiliṯláhuat, na̱ quilim̱ax̱tuniṯ xapóstol, usu
xtalakacháṉ laquim̱pi ̱caniẖuá̱ nacán lic̱hihuiṉán; chu̱ huixín tlaṉ maḻulokáṯit pi ̱xlic̱aṉa̱
cmaḵantaxtim̱a̱ yuma̱ tascújut tu̱ xquimax̱quiṉiṯ, sam̱pi ̱ huixín aya lip̱aẖuanáṯit Jesús
caj cumu quit tancs ccaḻiṯaḵalhchihuiṉaniṯán. 2 Mas̱qui makapitzíṉ ni ̱ caṉajlakoy̱ pala
quit luhua quilacsacniṯ Jesús laquim̱pi ̱xapóstol nacuán, chu̱ naclic̱hihuiṉán xtachihuíṉ,
huam̱pi ̱ huixín tlaṉ maḻulokáṯit sam̱pi ̱ stalanca catziy̱áṯit pi ̱ pacs quimpaḻacata mas̱qui

chú̱ lip̱aẖuanáṯit Jesús, chu̱ chuná̱ stalanca tasiyuy laquim̱pi ̱pacs naucxilhkoy̱ pi ̱xlic̱aṉa̱
quit xapóstol.

3 Quit chuná̱ ckalhtip̱ax̱tokkoy̱ xlip̱acs yumá̱ huaṉti ̱ quiaksankoy̱, quilakmakankoy̱,
chu̱ ni ̱ quilim̱acaṉkoy̱ la̱ apóstol: 4 ¿A poco ni ̱ lakcháṉ caj chunatá̱ naquintaẖuay̱ankoy̱
xlip̱acs huaṉti ̱quit aya cliṯaḵalhchihuiṉankoṉiṯahu xtachihuiṉ Cristo? 5 ¿Pá̱ ni ̱ cliḵalhiy̱
tiji ̱ cahuá̱ nackalhiy̱ chaṯum quimpuscaṯ huaṉti ̱ acxtum naclaṯaṯapaksiy̱aẖu, chu̱ nac-
taa̱naẖu caniẖuá,̱ xtac̱huná̱ laṉtla̱ kalhiḵoy̱ xpuscaṯcán am̱akapitziṉ apóstoles, chu̱
xnataḻan Quimpu̱chinacán, chu̱ Pedro? Xlic̱aṉa̱ pi ̱ na̱ chuná̱ quiliṯláhuat, huam̱pi ̱ huata
quit ni ̱ chuná̱ ctlahuama.̱ 6 Quit, chu̱ Bernabé ni ̱ quincam̱iniṉiyáṉ nacmakscujaẖu
laquim̱pi ̱ natasiyutiḻhay huaṉtu̱ nacuayaẖu, huam̱pi ̱ huixín stalanca catziy̱áṯit pi ̱ ni ̱
chuná̱ ctlahuamaẖu. 7 ¿A poco pala chaṯum chixcú̱ an makscuja̱ liṯropa̱ namakatzankay̱
huaṉtu̱ huatiya xacstu̱ xtumiṉ naliẖuay̱án, chu̱ naliḻhakaṉán? Na̱ chuna liṯum huaṉti ̱
chan xáẖuat, ¿láṉtla̱ pi ̱maṉ lis̱cuja, chu̱ ni ̱huay xatlaktla, usu liẖuay̱án xacuxi? Chu̱ lapi ̱
chaṯum chixcú̱ kalhiy̱ lhu̱hua̱ huác̱ax, chu̱ pacs makchitkoy̱, ¿a poco ni ̱ huay xaleche?
8 Chu̱ huixín niṯú̱ tipuhuanáṯit pala caj xmaṉ huá̱ clacsacxtuma̱ huaṉtu̱ quiacstu
cpuhuama̱ xpaḻacata̱ pi ̱ xlip̱acs huaṉtu̱ nalis̱cuja̱ chaṯum chixcú̱ huá̱ luhua naliẖuay̱án,
sam̱pi ̱ hasta c-xlim̱ap̱aksiṉ Moisés huaṉtu̱ títzokli, na̱ chuná̱ lim̱ap̱aksiṉán, 9 sam̱pi ̱ c-
aktum xlim̱ap̱aksíṉ chuná̱ huan: “Ni ̱ tiquinkachiy̱a̱ tama̱ mintakalhíṉ huaṉtu̱ mas̱cu-
júpaṯ maḻacpajápaṯ mintrigo, huata camax̱qui ̱ talacasquín pi ̱ cahuáy̱alh.” Huam̱pi ̱ ni ̱
napuhuanáṯit pi ̱yuma̱ xtachihuiṉ huamputún pi ̱Dios caj luhua xmaṉ huá̱ liṯaḵatzankay̱
yuma̱ takalhíṉ huaṉtu̱ mas̱cujukoc̱án acxni ̱chuná̱ lim̱ap̱aksiṉán. 10Ni ̱chuná, sam̱pi ̱quin
huaṉti ̱ luhua quincaḻiṯaḵatzankay̱áṉ. Chuná̱ ccaẖuaniyáṉ sam̱pi ̱yuma̱ xlim̱ap̱aksiṉ Dios
quincam̱ax̱quic̱aniṯán laquim̱pi ̱ naquincam̱aktay̱ayáṉ xlip̱acs quin huaṉti ̱ tlahuamaẖu
pala tú̱ tascújut. Sam̱pi ̱ na̱ chuná̱ quin la̱ yuma̱ takalhíṉ huaṉtu̱ maḻakuaxnic̱án tíyat
antaṉi ̱ nachanaṉancán, usu yuma̱ takalhíṉ huaṉtu̱ maṯiyic̱án huaṉtu̱ aya namakalacán
cuxi, acxtum quincam̱iniṉiyáṉ napuhuanaẖu pi ̱ caṉa̱ caj acatzuníṉ naquincam̱aẖui-̱
canáṉ yuma̱ tamakalán huaṉtu̱ maklis̱cujmaẖu. 11 Hua̱ palapi ̱ hua̱ quin cchaniṯahu
c-minacu̱cán huaṉtu̱ cam̱aktay̱aniṯán lakapasáṯit Dios, ¿tú̱ quincam̱iniṉiyáṉ pi ̱ huixín
naquincaḻim̱aktay̱ayáṯit caṉa̱ acatzuníṉ huaṉtu̱ xala u̱nú̱ caṯuxáẖuat naliẖuay̱anaẖu?
12 Pus huixín maktay̱akoy̱áṯit am̱akapitzíṉ huaṉti ̱ caḻiṯaḵalhchihuiṉanáṉ xtachihuíṉ
Dios, ¿tú̱ puhuanáṯit pi ̱ xaliẖuacá̱ quincam̱iniṉiyáṉ naquincaḻim̱aktay̱ayáṯit caṉa̱ actzú̱
tu̱ cmaclacasquinaẖu?

Huam̱pi ̱ mas̱qui tlaṉ ccatziy̱aẖu pi ̱ chuná̱ quincaḻakchaṉáṉ, ni ̱ pala maktum caj
luhua chunata xaccam̱aa̱katzankáṉ pi ̱ naquincaṯaẖuay̱anáṯit pala ni ̱ naccax̱okoniyáṉ,
quin cpax̱uhuaṉaḻeṉaẖu, chu̱ chap̱ax̱uhuaṉa̱ cmakscujaẖu laquim̱pi ̱ni ̱ caj chunata nac-
makuay̱anaẖu. Chuná̱ ctlahuayaẖu laquim̱pi ̱ni ̱pala chaṯum ti ̱nalia̱klhuhuaṯnán, chu̱ ni-
aḻh nalip̱aẖuán yuma̱ laktáxtut huaṉtu̱ maḻacnu̱y Jesús, huaṉtu̱ quin clia̱kchihuiṉanaẖu.
13Huixín catziy̱áṯit pi ̱xlip̱acs judíos huaṉti ̱tlahuakoy̱ xtascujut paḻi ̱c-tlanca templo xala
c-Jerusalén, huá̱ liẖuay̱ankoy̱ líẖuat huaṉtu̱ mas̱tac̱án antá, sam̱pi ̱ Dios chuná̱ lim̱akax-
takkoṉiṯ, chu̱ acxni ̱ lakataquilhpu̱tanán judíos, xlip̱acs yuma̱ lactzu̱ takalhíṉ huaṉtu̱
antá̱ makniḵoc̱án laquim̱pi ̱ nalis̱aẖuanicán Dios, xlacán paḻijni ̱ tlaṉ naliẖuay̱ankoy̱.
14 Chu̱ na̱ chuná̱ chú̱ lim̱ap̱aksiṉaniṯ Quimpu̱chinacan Jesús pi ̱ huaṉti ̱ lia̱kchihui-̱
nanikoy̱ xtachihuíṉ huá̱ naliṯamaktakalhkoy̱ yuma̱ actzu̱ tumiṉ huaṉtu̱ namas̱taḵoy̱
huaṉti ̱ nacaṉajlanikoy̱ xtachihuíṉ. 15 Mas̱qui xlic̱aṉa̱ ccatziy̱ pi ̱ chuná̱ quiliṯláhuat,
quit niucxnicú̱ chuná̱ ctlahuama,̱ chu̱ na̱ ni ̱ pala huá̱ ccaḻiṯzoknimáṉ yuma̱ tachihuíṉ
laquim̱pi ̱ chú̱ caquincam̱ax̱quíṯit huaṉtu̱ cmaclacasquima.̱ ¡Huata cmaṯlaṉiy̱ mas̱qui
cactzincstamákalh, huam̱pi ̱ ni ̱ cactimaṯaj̱íṉalh xpaḻacata naclia̱kchihuiṉán xtachihuiṉ
Dios! 16Ni ̱napuhuanáṯit pala caj ctlancac̱atziy̱, usu luhua talip̱aẖu quimakcatzic̱án acxni ̱
clic̱hihuiṉán xtachihuiṉ Quimpu̱chinacan Jesús; huata quit luhua stalanca ccatziy̱ pi ̱
xafuerza̱ naclia̱kchihuiṉán sam̱pi ̱ xlá̱ chuná̱ quilim̱ap̱aksiṉiṯ. ¡Chaṉchu̱ koxutá̱ lapi ̱ ni ̱
xaclia̱kchihuíṉalh yuma̱ lip̱ax̱uhu xtamac̱atziṉíṉ huaṉtu̱ mas̱tay̱ laktáxtut! 17 Chuná̱ pi ̱
lapi ̱ caj quiacstu quintapax̱uhuáṉ ckalhiy̱ laṉtla̱ clic̱hihuiṉán xtachihuiṉ Cristo, xlic̱aṉa̱

quiminiṉiy naquilakalhamancán, chu̱ naquimax̱quic̱án quintataq̱uíṉ; huam̱pi ̱ ni ̱ huá̱
cliṯlahuay caj xpaḻacata naquimax̱quic̱án tatlaja, huam̱pi ̱ huá̱ cliṯlahuay sam̱pi ̱ Dios
quilim̱ap̱aksiṉiṯ xafuerza pi ̱nacmaḵantaxtiy̱ yuma̱ xtascújut. 18Quit niṯú̱ ctlajama̱ laṉtla̱
clia̱kchihuiṉán yuma̱ lip̱ax̱uhu tachihuíṉ tu̱ mas̱tay̱ laktáxtut, huam̱pi ̱hua̱ quintaskahu
ctlahuay yuma̱ quintapax̱uhuáṉ pi ̱ laṉtla̱ clia̱kchihuiṉanikoy̱ tachixuchuíṯat, caj liṯláṉ
tu̱ ctlahuama,̱ ni ̱pala chaṯum tí ̱csquinima̱ huaṉtu̱ quit cmaclacasquín mas̱qui xlic̱aṉa̱ pi ̱
chuná̱ quilakcháṉ nactlahuay.

19 Mas̱qui xlic̱aṉa̱ pi ̱ ni ̱ pala chaṯum ti ̱ caquintiaktlakahuaca̱ c-quintascújut, huam̱pi ̱
quit luhua chap̱ax̱uhuaṉa̱ clis̱cujkoy̱ caxatic̱ahuá̱ laquim̱pi ̱ pacs nalip̱aẖuankoy̱ Jesús.
20 Acxni ̱ clama̱ c-xlakstip̱aṉcan judíos huaṉti ̱ lis̱maniḵoṉiṯ maḵantaxtiḵoy̱ pacs lactzu̱
lactzu̱ tu̱ lim̱ap̱aksiṉaniṯ Moisés laquim̱pi ̱ naliḻakachixcuhuic̱án Dios, quit na̱ chuná̱
ctlahuay huaṉtu̱ xlacán tlahuakoy̱ laquim̱pi ̱xlacán naucxilhkoy̱ pi ̱quit ni ̱clakmakankoy̱,
chu̱ chuná̱ aṯzinu̱ lhu̱hua̱ huaṉti ̱ nalip̱aẖuankoy̱ Jesús; mas̱qui xlic̱aṉa̱ pi ̱ quit ccatziy̱
pi ̱ ni ̱ luhua fuerza̱ quilim̱aḵantáxtiṯ pacs huaṉtu̱ huan xlim̱ap̱aksiṉ Moisés laquim̱pi ̱
Dios naquimaa̱kapu̱taxtiy̱ xtac̱huná̱ laṉtla̱ xlacán puhuankoy̱. 21 Chu̱ acxni ̱ clama̱ c-
xlakstip̱aṉcan huaṉti ̱ni ̱ judíos, chu̱ ni ̱ lis̱maniḵoṉiṯ maḵantaxtiḵoy̱ xlim̱ap̱aksiṉ Moisés,
quit na̱ chuná̱ cliṯzaksay ctlahuay huaṉtu̱ xlacán lis̱maniḵoṉiṯ tlahuakoy̱ laquim̱pi ̱
nacatziḵoy̱ pi ̱ clakalhamankoy̱, chu̱ chuná̱ aṯzinu̱ lhu̱hua̱ huaṉti ̱ nalip̱aẖuankoy̱ Jesús,
mas̱qui xlic̱aṉa̱ pi ̱ quit ankalhíṉ huá̱ ctlahuay xtalacasquin Dios sam̱pi ̱ huá̱ cstaḻanima̱
xlim̱ap̱aksiṉ Cristo. 22 Acxni ̱ clama̱ c-xlakstip̱aṉcán huaṉti ̱ ac̱u tzucukoṉiṯ lip̱aẖuankoy̱
Cristo, chu̱ ni ̱ naj akstiṯum kalhiḵoy̱ xtacaṉajlacán, quit cmas̱iyunikoy̱ pi ̱ quilá̱ ctlahuay
xtaxlajuaniṯcán laquim̱pi ̱ chuná̱ tlaṉ liẖuana̱ naakataḵskoy̱ huaṉtu̱ nacliṯaḵalhchihui-̱
nankoy̱. Caxanic̱ahuá̱ cán, quit chuná̱ clatamay̱ laṉtla̱ xlacán lis̱maniḵoṉiṯ chaṯum
chaṯum laquim̱pi ̱ chuná̱ huí ̱ ti ̱ naquinkaxmatniputunkoy̱ acxni ̱ naclix̱akatliḵoy̱ Cristo,
chu̱ nalip̱aẖuankoy̱. 23 Na̱ hua̱ yumá̱ chuná̱ ctlahuay laquim̱pi ̱ tlaṉ nacmac̱atziṉiḵoy̱
xlip̱acs tachixcuhuíṯat pi ̱ Cristo acxtum lakmax̱tuputunkoy̱, chu̱ na̱ chuná̱ chú̱ quit
acxtum nactap̱ax̱uhuakoy̱ huaṉti ̱nalip̱aẖuankoy̱.

24 Huixín catziy̱áṯit pi ̱ acxni ̱ laṯlajakoy̱ lakkahuasán, aver xatí ̱ tlak palha kosnán,
luhua lhu̱hua̱ huaṉti ̱ kosnankoy̱ pi ̱ na̱ tlajanamputunkoy̱, huam̱pi ̱ caj xmaṉ chaṯum
huaṉti ̱ tay̱aniy, chu̱ nalakcháṉ trofeo; pus na̱ chuná̱ chú̱ huixín caliṯaxtútit, acxtum
cakosnántit pi ̱ natay̱aniyáṯit c-milatamaṯcán, chu̱ namaklhtiṉanáṯit mintataq̱uiṉcán
huaṉtu̱ nacam̱ax̱quic̱anáṯit. 25 Yama̱ lakkahuasán huaṉti ̱ huanikoc̱aniṯ pi ̱ nalaṯlajakoy̱,
pala xatí ̱ tlak palha̱ kosnán, laquim̱pi ̱ natay̱anikoy̱, lhu̱hua̱ huaṉti ̱ lim̱akaxtakkoy̱, ni ̱
tlahuakoy̱, usu ni ̱ huakoy̱ huaṉtu̱ max̱lajuaniḵoy̱ c-xtiyatliẖuacán, mas̱qui xlacán luhua
stalanca catziḵoy̱ pi ̱ caj actzu̱ trofeo xla lic̱áṉ, usu akatzu̱ xánat namax̱quiḵoc̱án pala
natlajanán, chu̱ ni ̱makas̱ quilhtamacú̱ xnaka, chu̱ laclakoy̱; huam̱pi ̱quin catziy̱aẖu pi ̱ni-
ucxni ̱ catiláksputli ̱ yuma̱ huaṉtu̱ Cristo naquincaḻim̱as̱kahuiy̱áṉ pala ni ̱ taxlajuaniy̱aẖu,
lip̱aẖuanaẖu, chu̱ lis̱cujniyaẖu xtachihuíṉ. 26Caj huaṉtu̱ quit quimpaḻacata ccatziy̱ laṉtla̱
ckosnama,̱ chu̱ tancs ccatziy̱ xaní ̱ ccham̱a̱ c-quilatámaṯ, niṯú̱ caj akuiti ckosnama,̱ usu
akuiti ctatlancaṉim̱a,̱ huata tancs ccatziy̱ laṉtla̱ naccháṉ. 27Huá̱ xpaḻacata, luhua fuerza̱
ctlahuaniy ckosnán mas̱qui xlic̱aṉa̱ pi ̱ aya tlakuaniṯ quimacni, laquim̱pi ̱ ni ̱ nactatlajiy̱,
chu̱ ni ̱ aẖuatá nactay̱ayac̱há,̱ quit huaṉti ̱ cmas̱iyunikoḻh am̱akapitzíṉ laṉtla̱ akstiṯum
nalatamaḵoy̱, chu̱ nalip̱aẖuankoy̱ Cristo c-xlatamaṯcán.

10
Dios ni ̱ lacasquín nalakataquilhpu̱taya̱hu caj xatatlahuamakxtu dioses

1 Nataḻaníṉ, niṯú̱ tipaṯzankay̱áṯit pi ̱ xalakmakaṉ quinatlaṯnacán judíos, Dios
macaminikoḻh aktumpuclhni ̱antaṉi ̱xlacán xtijiṯlaẖuamaḵó̱ acxni ̱xtzaḻamaḵó,̱ laquim̱pi ̱
pacs nacatziḵoy̱ pi ̱ xmaktakalhmaḵó;̱ chu̱ caj xpaḻacata̱ pi ̱ xlá̱ xmaktay̱amaḵó,̱ tlaṉ
paṯacutkoḻh yuma̱ taḵayaẖuaná huaṉtu̱ huanicán Mar Rojo. 2 Cumu hua̱ Moisés xpux-
cu̱nanikoṉiṯ xlip̱acs huaṉti ̱ akmilij tlahuakoḻh yuma̱ puclhni, chu̱ huaṉti ̱ paṯacutkoḻh
yuma̱ taḵayaẖuaná, quiṯaxtuy pi ̱ Dios chuná̱ xlim̱aḻulokma̱ pi ̱ chú̱ xlá̱ xlia̱nkalhiṉá̱

xpuxcucán naliṯaxtuy caxanic̱ahuá̱ ní ̱ napu̱laleṉkoy̱ yuma̱ puclhni. 3 Pacs pu̱lactumá̱
líẖuat xliẖuay̱ankoy̱ huaṉtu̱ Dios max̱quiḵoḻh acxni ̱ xlapu̱lakoy̱ c-desierto. 4 Chu̱ acxni ̱
xkalhpu̱tiḵoy̱, acxtum xliḵotnankoy̱ yuma̱ chúchut huaṉtu̱ Dios xmax̱quiḵoy̱, sam̱pi ̱
xlic̱aṉa̱ pi ̱ hua̱ Cristo ankalhíṉ xtaḻapu̱lakoy̱ caniẖuá,̱ chu̱ na̱ huá̱ xliṯaxtuy yuma̱ tlanca
chíhuix antaṉi ̱ xtaxtumac̱hi ̱ chúchut. 5 Huam̱pi ̱ mas̱qui Dios luhua xlakalhamankoy̱,
lhu̱hua judíos ni ̱ pax̱catcatziṉikoḻh huaṉtu̱ xlá̱ xtlahuay xpaḻacatacán, chu̱ huaṉtu̱
xmax̱quiḵoy̱, huata huaṉtu̱ niṯláṉ tlahuakoḻh, huá̱ xpaḻacata Dios lim̱akaxtakkoḻh pi ̱
akahuán calacniṯamaḵoḻh antá̱ yuma̱ c-tlanca desierto.

6 Xlip̱acs huaṉtu̱ xlacán akspulakoḻh quin tlaṉ liḻacahuaṉanaẖu pi ̱ niṯú̱ timacas-
taḻayaẖu, chu̱ ni ̱ nalakatiy̱aẖu natlahuayaẖu huaṉtu̱ niṯláṉ xtac̱huná̱ laṉtla̱ xlacán tzu-
cukoḻh tlahuakoy̱ huaṉtu̱ ni ̱ xliṯlahuatcán xuaniṯ. 7 Chu̱ na̱ niṯú̱ tilakataquilhpu̱tayaẖu
catu̱huá̱ tu̱ caj tatlahuamakxtu̱ hua̱ laṉtla̱ xlacán makapitzíṉ chuná̱ tilakataquilhpu̱-
takoc̱há, sam̱pi ̱chuná̱ tatzokniṯ c-Liḵalhtahuaka: “Yama̱ israelitas tzucukoḻh huay̱ankoy̱,
chu̱ kotkoy̱ caj xpaḻacata chuná̱ nalim̱ax̱quiḵoy̱ cac̱ni ̱ xatatlahuamakxtu xdioscán.”
8 Ni ̱ capuhuántit natlahuayáṯit huaṉtu̱ lix̱cajnit talaḵalhíṉ xtac̱huná̱ laṉtla̱ xlacán tit-
lahuakoc̱há̱ acxni ̱ makapitzíṉ chixcuhuíṉ, chu̱ lacchaján acxtum laḻim̱akapax̱uhuakoḻh
xmacnicán; huam̱pi ̱ Dios map̱aṯiṉiḵoḻh, chu̱ aktuma quilhtamacú̱ niḵoḻh liẖuacá̱ puxa-
matutu miḻh xlacán huaṉti ̱ chuná̱ tlahuakoḻh. 9 Xaẖuachí ̱ niucxni ̱ cahuántit pala
niṯláṉ huaṉtu̱ cam̱ax̱quiy̱áṉ Dios, ni ̱ casquíntit pi ̱ fuerza̱ nacaṯlahuaniyáṉ huaṉtu̱
lakatiy̱áṯit catláhualh huaṉtu̱ ni ̱ pala tzinú̱ cam̱iniṉiyáṉ, ni ̱ calacataq̱uíṯit xtac̱huná̱
laṉtla̱ xlacán titlahuakoc̱há, na̱ hua̱ Dios lim̱acaminikoḻh lhu̱hua xalu̱cuj lu̱hua̱ huaṉtu̱
xcakoḻh, chu̱ lhu̱hua̱ niḵoḻh. 10 Na̱ chuna liṯum ni ̱ caaklhu̱huaṯnántit nahuaniyáṯit
Dios pi ̱ xlá̱ ni ̱ cam̱ax̱quiy̱áṉ xlip̱acs huaṉtu̱ huixín maclacasquináṯit xtac̱huná̱ laṉtla̱
xlacán tilaẖuanikoc̱há, na̱ huá̱ Dios lim̱acámilh chaṯum ángel, chu̱ makniḵoḻh huaṉti ̱ caj
xtatlancaṉiḵoy̱.

11 Xlip̱acs huaṉtu̱ akspulakoṉiṯanchá̱ xalakmakaṉ quinatlaṯnacán judíos, liẖua-
na̱ tzokuilic̱aniṯ c-Liḵalhtahuaka̱ laquim̱pi ̱ naquincam̱aktay̱ayáṉ, chu̱ acxni ̱ naliḵalh-
tahuakayaẖu quin huaṉti ̱ lamaẖu caḻaṉchu̱ quilhtamacú̱ nacatziy̱aẖu pi ̱ ni ̱ chuná̱
quiliḻacataq̱uiṉatcán hua̱ laṉtla̱ xlacán lacataq̱uiṉankoḻh, chu̱ tlahuakoḻh huaṉtu̱ ni ̱
lakátiḻh Dios. 12 Huá̱ xpaḻacata, ccaḻiẖuaniyáṉ pi ̱ huaṉti ̱ liṯlancac̱atzip̱utún pi ̱ akstiṯum
lama,̱ chu̱ niaḻh lay toklha̱ talaḵalhíṉ, pus luhua cuiṉtaj catláhualh pi ̱ na̱ ni ̱ xalán
natamakuastay̱ay xtac̱huná̱ laṉtla̱ tamakuastay̱akoḻh makapitziṉ xlacán. 13 Xaẖuachí,̱
milic̱atziṯcán pi ̱ acxni ̱ nacaḻakchináṉ pala tú̱ tasokaḻíṉ, niucxni ̱ nacaḻakchináṉ huaṉtu̱
ni ̱ lay taḻayáṯit. Huam̱pi ̱ calip̱aẖuántit Dios, chu̱ capax̱uhuátit sam̱pi ̱ xlic̱aṉa̱ pi ̱ xlá̱
nacam̱aktay̱ayáṉ laquim̱pi ̱ huixín natay̱aniyáṯit mas̱qui caxatu̱cahua̱ tuhua̱ tasokaḻíṉ
nacam̱am̱akuasip̱utunáṉ.

14 Nataḻaníṉ, quit luhua ccaḻakalhamanáṉ, chu̱ cumu quit ni ̱ clacasquín pi ̱ nacaṯokl-
hcanáṯit, luhua ccaḻim̱aa̱katzankay̱áṉ pi ̱ ni ̱ natalacatzuhuiṉiyáṯit antaṉi ̱ lakataquilhpu̱-
tacán huaṉtu̱ pi ̱caj xatatlahuamakxtu, ni ̱luhua hua̱ Dios. 15Chuná̱ tancs ccaḻix̱akatliy̱áṉ
sam̱pi ̱ ccatziy̱ pi ̱ xaaccháṉ kalhiy̱áṯit mintalacapas̱tacnicán, chu̱ tlaṉ nahuanáṯit pala
tlaṉ, usu niṯláṉ huaṉtu̱ ccaḻis̱tacyaẖuamáṉ. 16 Calacapas̱táctit laṉtla̱ acxni ̱ tamak-
stokaẖu laquim̱pi ̱ lakxtum nahuayaẖu acatzuniṉ yuma̱ xatachitni uva, aḻis̱taḻh acxni ̱
squininiṯahu Dios nasiculanaṯlahuay, cumu huá̱ liṯaxtuy xkalhni Cristo tu̱ huamaẖu,
xlic̱aṉa̱ pi ̱ chuná̱ acxtum liṯaẖuanaẖu c-xliṉíṉ. Na̱ chuna liṯum acxni ̱ lakchakayaẖu
caxtalaṉchu̱, aḻis̱taḻh acxni ̱ pax̱catcatziṉiniṯahu Dios, cumu huá̱ liṯaxtuy xtiyatliẖua̱ tu̱
huamaẖu, xlic̱aṉa̱ pi ̱ chuná̱ acxtum liṯaẖuanaẖu c-xtapaṯíṉ. 17 Sam̱pi ̱ mas̱qui xlic̱aṉa̱
pi ̱ luhua quilhu̱huacán huaṉti ̱ lip̱aẖuanaẖu Cristo, huam̱pi ̱ chaṯumá liṯaxtuyaẖu, sam̱pi ̱
mactumá caxtalaṉchu̱ tu̱ huamaẖu acxni ̱ chuná̱ liḻakataquilhpu̱tayaẖu Dios. 18 Huixín
na̱ luhua cuiṉtaj catlahuátit huaṉtu̱ tlahuakoy̱ judíos acxni ̱ lakcháṉ xpas̱cuajcán xla
taḵspuntzaḻíṉ, xlacán makniḵoy̱ tantum takalhíṉ laquim̱pi ̱ nalis̱aẖuanikoy̱ Dios, chu̱
aḻis̱taḻh acxni ̱macxtum huakoy̱ yuma̱ liẖua̱ pus, ¿tú̱ xtac̱huná̱ macxtumá taẖuanaṯit c-
xtalakataquilhpu̱tancán? 19 Caj xpaḻacata huaṉtu̱ quit clic̱hihuiṉama,̱ ni ̱ napuhuanáṯit

pi ̱ tamá̱ huaṉtu̱ caj tatlahuamakxtu ídolo, chu̱ tama̱ liẖua̱ huaṉtu̱ lic̱ax̱tlahuaṉancán,
kalhiḵoy̱ liṯlihuaka̱ naquincaḻaḵalhiṉiyáṉ c-quilatamaṯcán. Ni ̱ huá̱ cuaniputún sam̱pi ̱
aktum ídolo ni ̱stacnán, chu̱ yuma̱ liẖua̱ huaṉtu̱ lis̱aẖuanicán, caj chunata liẖua̱ xtac̱huná̱
laṉtla̱ catu̱hua̱ liẖua.̱ 20Huam̱pi ̱acxni ̱chaṯum huaṉti ̱ni ̱ lip̱aẖuán Dios makniy̱ xtakalhíṉ
laquim̱pi ̱ nalis̱aẖuaniy ídolo, mas̱qui xlá̱ ni ̱ catziy̱ pi ̱ chuná̱ tlahuama,̱ xlic̱aṉa̱ pi ̱ hua̱
akskahuiní ̱ lakataquilhpu̱tay, huá̱ xpaḻacata ccaḻiẖuaniyáṉ pi ̱ ni ̱ camaktanu̱kóṯit huaṉti ̱
chuná̱ lamaḵó.̱ 21Huixínhuaṉti ̱aya lip̱aẖuanáṯit Jesús, niṯú̱ tiliḵamaṉanáṯit Dios pala u̱cu
naliḵotnanáṯit xatachitni uva huaṉtu̱ liḻakataquilhpu̱tayaẖu Dios, chu̱ na̱ naliḵotnanáṯit
huaṉtu̱ lic̱ax̱tlahuaṉanicaniṯ akskahuiní. Na̱ tlahuayáṯit talaḵalhíṉ pala u̱cu nahuayáṯit
caxtalaṉchu̱ huaṉtu̱ liḻakataquilhpu̱tayaẖu Dios, chu̱ na̱ nalim̱akuay̱ampalayáṯit yuma̱
líẖuat huaṉtu̱ lic̱ax̱tlahuaṉanicaniṯ ídolo.

22 Pala ti ̱ chuná̱ tlahuamaẖu, ¿pá̱ tlaṉ cahuá̱ liḵamáṉ max̱tuputunaẖu Dios, usu caj
lacataq̱uim̱aẖu? Cuiṉtaj catlahuátit pala chuná, sam̱pi ̱ ¿pá̱ aṯzinú̱ quin tlak kalhiy̱aẖu
liṯlihuaka̱ ni ̱ xahua xlá̱ laquim̱pi ̱ tlaṉ makasiṯzip̱utunaẖu?

Niṯú̱ titlahuaya̱hu hua̱ntu̱ nalactlahuaya̱huaniko̱y xtaca̱najlacan a̱makapitzíṉ
23 Xlic̱aṉa̱ yuma̱ tachihuíṉ huaṉtu̱ huancán pi ̱ chaṯum pacs liḵalhiy̱ tiji ̱ natlahuay

caxatu̱cahuá̱ huaṉtu̱ napuhuán. Xlic̱aṉa̱ pi ̱ chuná, huam̱pi ̱ ni ̱ pacs huaṉtu̱ tlahuayaẖu
quincam̱iniṉiyáṉ, usu acxtum quincam̱aktay̱ayáṉ c-quintacaṉajlacán. 24Huá̱ xpaḻacata
ccaḻiẖuaniyáṉ, ni ̱ caj xmaṉ huá̱ caputzátit natlahuayáṯit huaṉtu̱ huixín tlak nalip̱ax̱-
uhuayáṯit, huata huá̱ caputzátit laṉtla̱ tlaṉ namakapax̱uhuayáṯit, chu̱ namaktay̱akoy̱áṯit
am̱akapitziṉ nataḻaníṉ.

25 Xlip̱acs liẖua̱ huaṉtu̱ stac̱án cpu̱makniṉ lapi ̱ pimpáṯit tamaẖuayáṯit, pus ni ̱
cakalhasquiniṉántit hua̱ lapi ̱ lis̱aẖuanicaniṯ ídolo, usu niṯú̱ lis̱aẖuanicaniṯ, huatiyá̱ pi ̱
quilhpax̱tum catamaẖuátit, chu̱ cahuátit. 26 Sam̱pi ̱xlip̱acs huaṉtu̱ anán caṯuxáẖuat Dios
pacs tlahuakoṉiṯ laqeim̱pi ̱namaclacasquinaẖu.

27 Hua̱ pala pi ̱ chaṯum chixcú̱ huaṉti ̱ ni ̱ lip̱aẖuán Dios kalhiy̱ tapax̱uhuáṉ caḻem̱áṉ
pi ̱ nacaṯaẖuay̱anáṉ c-xchic, calakachixcuhuíṯit, pus capítit, chu̱ quilhpax̱tum cahuátiṯ
huaṉtu̱ nacam̱uju̱nicanáṯiṯ, ni ̱ aṯuyá̱ capuhuáṉtiṯ, chu̱ ni ̱ cakalhasquiniṉántiṯ lapi ̱
lis̱aẖuanicaniṯ ídolo yuma̱ líẖuat huaṉtu̱ taẖuapac̱ántiṯ. 28 Huam̱pi ̱ lapi ̱ chaṯum huaṉti ̱
antá̱ lacxtum taẖuay̱amáṉ nahuaniyáṉ pi ̱ tama̱ líẖuat lic̱ax̱tlahuaṉanicaniṯ ídolo, pus
ni ̱ cahuat laquim̱pi ̱ ni ̱ aṯuyá̱ namap̱uhuaṉiy̱a̱ yuma̱ huaṉti ̱ maḻacatancsanín, sam̱pi ̱ xlá̱
caṉajlay pi ̱ talaḵalhíṉ lapi ̱ nahuakoy̱ ti ̱ lip̱aẖuankoy̱ Dios. 29 Xlic̱aṉa̱ pi ̱ huixín ni ̱ aṯuyá̱
nalip̱uhuanáṯit lapi ̱nahuayáṯit tama̱ liẖua̱ sam̱pi ̱tancs catziy̱áṯit pi ̱ni ̱talaḵalhíṉ, huam̱pi ̱
huata luhua cuiṉtaj miliṯlahuatcán pi ̱ ni ̱ naliḻactlahuayaẖuakoy̱áṯit am̱akapitzíṉ huaṉti ̱
ni ̱ chuná̱ catziḵoy̱ caj xpaḻacata huaṉtu̱ tlahuayáṯit.

Huam̱pi ̱ max̱ huí ̱ ti ̱ puhuama:̱ “¿Tú̱huan chá̱ quit quiliẖuanicán tu̱ cliḵalhiy̱ tiji ̱
nactlahuay, caj xpaḻacata huí ̱ ti ̱ nalia̱klhu̱huaṯnán? 30 Lapi ̱ cmax̱quiy̱ pax̱catcatzíṉit
Dios xpaḻacata̱ tu̱ cuay, ¿tú̱huan quilic̱hihuiṉankoy̱ am̱akapitzíṉ xpaḻacata̱ tu̱ cuay?”
31 Huam̱pi ̱ quit ccaẖuaniyáṉ pi ̱ acxni ̱ pala tu̱ nahuayáṯit, usu nakotáṯit, chu̱ catu̱huá̱
huaṉtu̱ lactzu̱ lactzu̱ tlahuayáṯit, xapu̱lh miḻiḻacapas̱tácat pala chuná̱ nalim̱ax̱quiy̱a̱
cac̱ni ̱ Dios. 32 Huá̱ ccaḻiẖuaniyáṉ niucxni ̱ nalim̱akaxtakáṯit pi ̱ caj xpaḻacata huaṉtu̱
huixín natlahuayáṯit pala tí ̱ nalim̱aḻacatijiṉiy̱áṯit, usu aṯuyá̱ nalim̱ap̱uhuaṉiy̱áṯit c-
xtacaṉajla, mas̱qui huaṉti ̱ judíos, usu huaṉti ̱ ni ̱ judíos, xaliẖuacá̱ huaṉti ̱ tapaksiṉikoy̱
c-siculán antaṉi ̱ lakataquilhpu̱tayáṯit Dios. 33 Quit ni ̱ huata chuná̱ ctzaksay clatamay̱
la̱ tlaṉ nactlahuay tu̱ cacstulakatiy̱, huata ankalhíṉ ctzaksama̱ nahuán laṉtla̱ tlak
tlaṉ nacmaktay̱akoy̱ am̱akapitzíṉ c-quilatámaṯ, sam̱pi ̱ clakcatzankoy̱, chu̱ clacasquín pi ̱
naakapu̱taxtukoy̱.

11
1 Huá̱ xpaḻacata ccaḻiẖuaniyáṉ, huixín huá̱ caucxilhtíṯit laṉtla̱ quit clama,̱ xtac̱huná̱

laṉtla̱ quit cucxilhtim̱a,̱ chu̱ ctlahuama̱ laṉtla̱ tilatámaḻh Quimpu̱chinacan Jesús.

Luhua xlacasquinca xuaniṯ pi ̱nata̱ktlapako̱y lacchaján anta̱ni ̱macxtum lakataquilhpu̱tacán

Dios
2 Quit luhua cpax̱uhuay pi ̱ huixín quilacapas̱tacáṯit, chu̱ luhua akstiṯum lapáṯit c-

milatamaṯcán xtac̱huná̱ laṉtla̱ quit ccam̱as̱iyunitaq̱uíṉ. 3 Huam̱pi ̱ huí ̱ tip̱aṯu̱ huaṉtu̱
clacasquín naakataḵsáṯit, pi ̱ xtac̱huná̱ laṉtla̱ Dios map̱aksiy̱ Cristo, chu̱ Cristo huá̱
map̱aksiḵoy̱ xlip̱acs chixcuhuíṉ, na̱ chuná̱ chaṯunu chixcú̱ map̱aksiy̱ xpuscaṯ. 4 Huá̱
xpaḻacata̱ lim̱ax̱aná̱ quiṯaxtuy lapi ̱ chaṯum chixcú̱ ni ̱ taḵxtunán acxni ̱ tlahuay oración,
usu acxni ̱ lia̱kchihuiṉán xtachihuiṉ Dios, sam̱pi ̱ mas̱iyuma̱ pi ̱ maṯax̱tuca, chu̱ hasta
akapu̱lay huaṉti ̱ xpu̱chiná. 5Na̱ chuná̱ quiṯaxtuy chaṯum puscaṯ acxni ̱ tlahuay oración,
usu lia̱kchihuiṉán xtachihuiṉ Dios, lapi ̱ ni ̱ taḵtlapay acxni ̱ chuná̱ chihuiṉama,̱ pus
quiṯaxtuy pi ̱ ni ̱ xlic̱aṉa̱ cac̱niṉaniy xchixcú̱ huaṉti ̱ map̱aksiy̱. Tama̱ puscaṯ xtac̱huná̱
xalim̱ax̱aná̱ quiṯaxtuniy xtac̱hunatá̱ pala aksitpu̱xtucaniṯ. 6Huam̱pi ̱ lapi ̱ chaṯum puscaṯ
ni ̱ taḵtlapaputún acxni ̱ lakataquilhpu̱tay Dios, pus huata xatláṉ maktum catáḵsitli. Chí ̱
lapi ̱ lim̱ax̱aná̱ namakcatziy̱ pi ̱ maktum naaksitpu̱xtucán, pus catláhualh huaṉtu̱ xlá̱
xliṯláhuat, caj xmaṉ cataḵtlápalh acxni ̱ lakataquilhpu̱tanán. 7Chaṯum chixcú̱ ni ̱miniṉiy
nataḵtlapay acxni ̱ tlahuay xoración, sam̱pi ̱ xlá̱ huá̱ map̱aksiṉán, chu̱ mas̱iyuy laṉtla̱
kalhiy̱ Dios xlacatzúcut. Huam̱pi ̱ puscaṯ, caj xmaṉ hua̱ xlá̱ lakcháṉ namas̱iyuy pi ̱ hua̱
chixcú̱ map̱aksiṉán. 8 Calacapas̱táctit laṉtla̱ xamakaṉ quilhtamacú̱ Dios maḻacatzúquiḻh
Adán, chu̱ c-xmacni Adán Dios maḻacatzuquip̱á̱ Eva. 9 Ni ̱ hua̱ chixcú̱ aẖuatá̱ tlahua-
caniṯ laquim̱pi ̱ nataḻam̱aktay̱ay c-xlatámaṯ puscaṯ, huam̱pi ̱ hua̱ puscaṯ aẖuatá̱ tlahuaca̱
laquim̱pi ̱ nataḻam̱aktay̱ay, chu̱ nataḻatamay̱ yuma̱ chixcu Adán huaṉti ̱ aya xlamajá.
10 Pus huá̱ xpaḻacata, chaṯum puscaṯ xafuerza̱ nataḵtlapay acxni ̱ lakataquilhpu̱tay
Dios c-siculán, laquim̱pi ̱ chuná̱ stalanca namas̱iyuy pi ̱ xlá̱ cac̱niṉaniy xchixcú huaṉti ̱
map̱aksiy̱, chu̱ xlip̱acs ángeles luhua nalip̱ax̱uhuakoy̱. 11Huam̱pi ̱mas̱qui chuná niucxni ̱
tipaṯzankay̱áṯit pi ̱ c-xlacatiṉ Dios, la̱ chixcú, chu̱ la̱ puscaṯ acxtum lam̱aclacasquinkoy̱.
12 Mas̱qui xlic̱aṉa̱ pi ̱ yuma̱ Eva xapu̱lh puscaṯ, huá̱ lim̱aḻacatzuquiṉiṯ xtap̱aḻucut Adán,
pus na̱ luhua xlic̱aṉa̱ pi ̱ laṉtla̱ caxatic̱ahuá̱ antá̱ lacachinkoy̱ c-xlatamaṯcan lacchaján,
huam̱pi ̱ luhua lacxtum, la̱ chixcú, la̱ puscaṯ, pacs huá̱ maḻacatzuquiḵoṉiṯ Dios.

13 Pus hasta maṉ chú̱ huixín caquihuanítit hua̱ lapi ̱ miniṉiy natlahuay oración
chaṯum puscaṯ mas̱qui ni ̱ nataḵtlapay. 14 Huam̱pi ̱ quit cpuhuán pi ̱ niṯláṉ tasiyuy, chu̱
lim̱ax̱aná̱ pala chaṯum chixcú̱ maḻacstacay, chu̱ laclhmáṉ kalhiy̱ xacchíxit. 15 Huam̱pi ̱
huata luhua tlaṉ tasiyuy chaṯum puscaṯ hua̱ lapi ̱ laclhmáṉ xacchíxit, sam̱pi ̱ luhua
chuna tuncán lim̱ax̱quic̱aniṯ xacchíxit laquim̱pi ̱ laclhmáṉ nastaca, chu̱ tlaṉ nalia̱ktlapay
xakxeḵa. 16 Huam̱pi ̱ lapi ̱ huí ̱ ti ̱ ni ̱ chuná̱ puhuán, chu̱ ni ̱ namaṯlaṉiy̱ huaṉtu̱ quit
ccaḻiṯaḵalhchihuiṉamáṉ, pus quit niaḻh quincuenta,̱ chu̱ ni ̱ lay cacticaḻaccax̱tlahuán
sam̱pi ̱ xlip̱acs huaṉti ̱ clip̱aẖuanaẖu Jesús laṉtla̱ caniẖua̱ cac̱hiquíṉ, aya clis̱maniṉiṯahu
pi ̱ acxni ̱ chaṯum puscaṯ nalakataquilhpu̱tay Dios xafuerza nataḵtlapay.

Pablo ni ̱ma̱tla̱niy̱ la̱ntla̱ kama̱nantaxtuko̱y acxni ̱ tamacxtumiḵo̱y c-siculán
17 Huam̱pi ̱ huilapá̱ tanuj tachihuíṉ huaṉtu̱ naccaẖuaniyáṉ sam̱pi ̱ ni ̱ cmaṯlaṉiy̱, aya

quiliṯaḵalhchihuiṉanca̱ pi ̱ acxni ̱ huixín tamacxtupiy̱áṯit laquim̱pi ̱ nalakataquilhpu̱-
tayáṯit Dios, ni ̱cam̱aktay̱ayáṉ, huam̱pi ̱huata caj liẖuacá̱ cam̱aa̱ktzankam̱áṉ. 18Huancán
pi ̱ acxni ̱ huixín tamacxtupiy̱áṯit c-siculán, mat tzucuyáṯit aklhu̱huaṯnanáṯit, chu̱ tam-
pu̱tuy taxtuyáṯit, quit ccaṉajlay tzinú̱ huaṉtu̱ huancán. 19 Sam̱pi ̱ ccaḻakapasáṉ laṉtla̱
mintay̱atcán, chu̱ max̱ huá̱ tampu̱tuy liṯaxtuputunáṯit laquim̱pi ̱ laṉtla̱ lip̱ec̱ua̱ naakl-
hu̱huaṯnanáṯit, chuná tlaṉ natasiyuy xatí ̱ luhua xlic̱aṉa̱ lakapaskoy̱ xtaluloktat Dios,
chu̱ luhua xlic̱aṉa̱ lip̱aẖuankoy̱. 20Huam̱pi ̱huaṉtu̱ quiṯaxtuma̱ xpaḻacata̱ huaṉtu̱ huixín
liṯapap̱itziyáṯit, acxni ̱tamacxtupiy̱áṯit laquim̱pi ̱macxtum nahuay̱anáṯit xtac̱huná̱ laṉtla̱
Cristo yumá̱ xaaẖuatiyá̱ quilhtamacú̱ taẖuay̱ankoḻh xapóstoles, huixín niaḻh chuná̱
tlahuayáṯit. 21 Quihuanicán pi ̱ acxni ̱ aya macxtum nahuay̱anáṯit, makapitzíṉ laca-
pala̱ tzucukoy̱ macapu̱lakoy̱, chu̱ liẖuay̱ankoy̱ huaṉtu̱ maṉ lim̱inkoṉiṯ xtahuay̱cán,
xlim̱akua̱ am̱akapitzíṉ huaṉti ̱ tlak laklim̱ax̱kaníṉ chunatá̱ lacahuantahuilakoy̱ niaḻh tú̱
maktax̱tukoy̱ tahuay̱, huí ̱ ti ̱ hasta tlaṉ liḵachiḵoy̱ huaṉtu̱ maṉ lim̱inkoṉiṯ xcuchucán.

22 Huixín huaṉti ̱ chuná̱ tlahuayáṯit, ¿a poco ni ̱ kalhiy̱áṯit minchiccán antaṉi ̱ xuay̱ántit,
chu̱ hasta mas̱qui xkachíṯit lapi ̱ luhua chuná̱ lakatiy̱áṯit? ¿Pá̱ huá̱ chuná̱ liṯlahuayáṯit
pala caj niṯú̱ liu̱cxilhkoy̱áṯit huaṉti ̱ xlakskataṉ Dios huaṉti ̱ tamakstokkoṉiṯ laquim̱pi ̱
macxtum nalakataquilhpu̱tanankoy̱? ¿Tú̱huan lim̱am̱ax̱aniḵoy̱áṯit huaṉti ̱ niṯú̱ kalhiḵoy̱
tu̱ maclacasquinkoy̱? ¿A poco puhuanáṯit chú̱ pi ̱ luhua clakatix̱nim̱a̱ huaṉtu̱ huixín
tlahuayáṯit? ¡Luhua lacatancs ccaẖuaniyáṉ pi ̱ni ̱pala tzinú̱ cmaṯlaṉiy̱!

Hua̱ la̱ntla̱ ma̱siyuniṯ Jesús xpa̱lacata nalakataquilhpu̱taya̱hu
(Mateo 26:26-29; Marcos 14:22-25; Lucas 22:14-20)

23 Quit aya ccaḻiṯaḵalhchihuiṉaniṯán huaṉtu̱ Quimpu̱chinacan Jesús maṉ
quimas̱iyuniniṯ laṉtla̱ xlá̱ lacasquín nalakataquilhpu̱tayáṯit, huam̱pi ̱ naccam̱aḻaca-
pas̱tacnip̱alayáṉ pi ̱ yuma̱ caṯzis̱ní ̱ acxni ̱ Judas lia̱kskahuínalh, chu̱ macamás̱taḻh, xlá̱
macxtum taṯahuilakoḻh kalhacu̱tuy xap̱óstoles c-mesa laquim̱pi ̱ aẖuatá̱ nataẖuay̱ankoy̱.
Xlá̱ tíyalh mactum caxtalaṉchu̱, 24 chu̱ acxni ̱ pax̱catcatzíṉilh Dios xlíẖuat, tilakchákalh,
chu̱ chuná̱ huanikoḻh: “Cahuátit yuma̱ caxtalaṉchu̱ sam̱pi ̱ xlic̱aṉa̱ ccaẖuaniyáṉ pi ̱ huá̱
liṯaxtuy quintiyatliẖua̱ huaṉtu̱ quit nacmacamas̱tay̱ laquim̱pi ̱ tlaṉ naccaḻakmax̱tuyáṉ.
Xaḻia̱nkalhíṉ chuná̱ catlahuapítit naquiliḻacapas̱tacáṯit.” 25Acxni ̱chú̱ huay̱ankoḻh, tíyalh
paṯum vaso, stap xtaju̱ma̱ xchuchut uva, chu̱ chuná̱ huanikoḻh: “Huá̱ yuma̱ xchuchut
uva liṯaxtuy quinkalhni ̱ huaṉtu̱ nastajtamakán laquim̱pi ̱ xlip̱acs nacatzic̱án pi ̱ Dios
caṯaṯlahuaniṯán aktumxasas̱ti talaccax̱lán laṉtla̱ nacam̱aa̱kapu̱taxtiy̱áṉ; huixín ankalhíṉ
chuná̱ catlahuapítit laquim̱pi ̱ naquiliḻacapas̱tacáṯit.” 26Huá̱ xpaḻacata, laṉtla̱ makatunu̱
macxtum huayáṯit tama̱ caxtalaṉchu̱, chu̱ macxtum naliḵotnanáṯit tama̱ xchuchut uva,
huixín ankalhiṉá̱ lim̱ac̱atziṉiṉampáṯit nahuán pi ̱ Jesús niḻh caj quimpaḻacatacán, chu̱
xaḻia̱nkalhíṉ chuná̱ quiliṯlahuatcán hasta acxni ̱xlá̱ namimpalay.

Akstiṯum quiliẖuatcán caxtala̱nchu̱, chu̱ xchuchut uva hua̱ntu̱ liḻakataquilhpu̱tacán Jesús
27 Chuná̱ pi ̱ caxatic̱ahuá̱ ti ̱ caj xaaklakuá̱ namaktalacatzuhuiy̱ laquim̱pi ̱ namakuay

yuma̱ caxtalaṉchu̱, chu̱ yuma̱ xchuchut uva huaṉtu̱ liṯaxtuy xtiyatliẖua, chu̱ xkalhni
Quimpu̱chinacan Jesús, xlic̱aṉa̱ pi ̱ tama̱ chixcú̱ tlanca talaḵalhíṉ tlahuama̱ c-xlacatiṉ
Quimpu̱chinacán, sam̱pi ̱ liḵamáṉ max̱tuma̱ huaṉtu̱ maklhtíṉalh. 28 Huachá̱ xpaḻacata,
xlip̱acs huaṉti ̱namakuaputunkoy̱ tama̱ caxtalaṉchu̱, chu̱ liḵotnamputúnyuma̱ xchuchut
uva, luhua miniṉikoy̱ pu̱lh liẖuana̱ calacapas̱tackoḻh lapi ̱ catziḵoy̱, chu̱ cac̱niṉanikoy̱
huaṉtu̱ natlahuakoy̱. 29 Sam̱pi ̱ huaṉti ̱ caj huá̱ lakahuán nahuay, chu̱ ni ̱ max̱quiy̱ cac̱ni ̱
pi ̱ xlic̱aṉa̱ hua̱ xkalhni Quimpu̱chinacán liṯaxtuy huaṉtu̱ huama,̱ pus maṉ huamaḵó̱
huaṉtu̱ naliṯamaklhtumiy̱ c-xlacatiṉ Dios. 30 Pus hasta huá̱ xpaḻacata̱ pi ̱ ni ̱ luhua
cuiṉtaj tlahuayáṯit, makapitziṉ huixín huaṉti ̱ taxlajuaniy̱áṯit, max̱ huá̱ liṯaṯatlayáṯit,
chu̱ makapitzíṉ hasta lakniḵoṉiṯ. 31 Huam̱pi ̱ Dios ni ̱ xquincam̱ap̱aṯiṉíṉ lapi ̱ quin
liẖuana̱ xlacapas̱tacui ̱ acxni ̱nahuayaẖu tu̱ liṯaxtuy xtiyatliẖua, chu̱ xkalhni quimpu̱chi-
nacán, lapi ̱ cac̱niṉanimaẖu, chu̱ lakataquilhpu̱tayaẖu. 32 Mas̱qui xlic̱aṉa̱ lakachuníṉ
xlacasquinca̱ pi ̱ naquincaḻia̱kastacyaẖuayáṉ Dios, quin huaṉti ̱ lip̱aẖuanaẖu Jesús, huá̱
chuná̱ liṯlahuay sam̱pi ̱ quincaḻakalhamanáṉ, chu̱ ni ̱ lacasquín pi ̱ quin huá̱ lacxtum
nataḻaktzanktay̱akoy̱aẖu yuma̱ xala caṯuxáẖuat huaṉti ̱ni ̱ lip̱aẖuankoy̱.

33Nataḻaníṉ, quit ccaẖuaniyáṉ pi ̱ acxni ̱huixín natamacxtupiy̱áṯit laquim̱pi ̱macxtum
nahuay̱anáṯit, pi ̱ nalacapas̱tacáṯit laṉtla̱ quincap̱aḻacaníṉ Jesús, pus huaṉtu̱ akstiṯum,
chu̱ lacatzucu̱ catlahuátit, xaẖuachí ̱ calaḵalhkalhíṯit laquim̱pi ̱ acxtum nahuay̱anáṯit.
34Huam̱pi ̱ lapi ̱huí ̱ ti ̱ catziy̱ pi ̱natzincsac̱há, pus pu̱lh cahuay̱antáq̱uiḻh c-xchic laquim̱pi ̱
Dios ni ̱ nacam̱ax̱okoṉiy̱áṉ caj xpaḻacata̱ huaṉtu̱ ni ̱ tlaṉ tlahuayáṯit acxni ̱ macxtum
nalakataquilhpu̱tayáṯit. Caj xmaṉ huá̱ cuankay̱ yuma̱ tastacyaẖu huaṉtu̱miliṯlahuatcán,
sam̱pi ̱ am̱akapitzíṉ liḻaccáx̱lat huaṉtu̱ kalhiy̱áṯit antacú̱ naccaḻiṯaḵalhchihuiṉanac̱háṉ
acxni ̱naccaḻakanac̱háṉ.

12
Tip̱a̱katzi tascújut cha̱tunu̱ quinca̱ma̱xquiy̱á̱n Espíritu Santo

1 Nataḻaníṉ, quit clacasquín pi ̱ liẖuana̱ naakataḵsáṯit xpaḻacata laṉtla̱ Espíritu Santo

max̱quiḵoy̱ chaṯunu̱ tanu̱ xtastacatcán, usu xtascujutcán huaṉtu̱ nalim̱aktay̱akoy̱ ti ̱
lip̱aẖuankoy̱ Jesús.

2 Huixín catziy̱áṯit pi ̱ acxni ̱ ni ̱ xaḻip̱aẖuanáṯit Jesús, xputzayáṯit laṉtla̱ nacam̱ac̱atz-
iṉiy̱áṉ tama̱ caj xatatlahuamakxtu midioscán tu̱ xcatzip̱utunáṯit, huam̱pi ̱ cumu xlacán
ni ̱ stacnankoy̱ huixín caj xtaḵskahuitapay̱áṯit. 3 Huam̱pi ̱ laṉchú̱ pi ̱ aya lip̱aẖuanáṯit
Quimpu̱chinacan Jesús, quit naccaẖuaniyáṉ laṉtla̱ tlaṉ nalakapaskoy̱áṯit huaṉti ̱ xli-̱
caṉa̱ map̱uhuaṉim̱a̱ Espíritu Santo tu̱ nalic̱hihuiṉán, chu̱ huaṉti ̱ caj mac̱hihuiṉim̱a̱
akskahuiní. Huá̱ luhua milic̱atziṯcán pi ̱ni ̱pala chaṯum chixcú̱ catimap̱uhuáṉiḻh cspiritu
Dios pi ̱ chuná̱ nahuán: “Ni ̱ pala tzinú̱ tu̱ xlakasi ̱ Jesús”, chu̱ natzucuy liḵalhakamaṉán.
Na̱ chuna liṯum ni ̱ pala chaṯum chixcú̱ catimaḻúlokli, chu̱ nahuán: “Jesús hua̱ Quim-
pu̱chinacán huaṉti ̱ lama̱ xastacná”, lapi ̱ ni ̱ hua̱ Espíritu Santo taḻama̱ c-xlatámaṯ. 4 Na̱
luhua milic̱atziṯcán pi ̱ quin huaṉti ̱ lip̱aẖuanaẖu Jesús, mas̱qui quilhu̱huacán, xlix̱la̱
laṉtla̱ chaṯunu̱ kalhiy̱aẖu tanuj tanu̱ quilis̱kalalacán, huam̱pi ̱ mas̱qui chuná, maṉa
huatiya chaṯum Espíritu Santo huaṉti ̱ la̱ xtataq̱uíṉ mas̱tay̱ pacs yuma̱ lis̱kalala, usu
tascújut. 5 Mas̱qui xlic̱aṉa̱ pi ̱ laṉtla̱ chaṯunu̱ quin, tip̱aḻhu̱hua̱ kalhiy̱aẖu quintascu-
jutcán, huam̱pi ̱ pacs xmaṉa huatiya chaṯum Quimpu̱chinacán huaṉti ̱ lacscujnimaẖu.
6 Na̱ chuna liṯum laṉtla̱ chaṯunu̱ tanuj tanu̱ quincam̱ax̱quic̱aniṯán liṯlihuaka̱ laquim̱pi ̱
lhu̱hua̱ huaṉtu̱ tlaṉ natlahuayaẖu, huam̱pi ̱ chaṯuma Dios huaṉti ̱ quincam̱ap̱uhuaṉiy̱áṉ
laquim̱pi ̱ chuná̱ natlahuayaẖu. 7 Dios quincam̱ax̱quiṉiṯán Espíritu Santo laquim̱pi,̱
caj xpaḻacata tama̱ lis̱kalala̱ tu̱ xlix̱la̱ quincaṯaq̱uiy̱áṉ, chuná̱ tlaṉ nalaḻim̱aktay̱ayaẖu
chaṯunu̱ am̱akapitzíṉ. 8 Hua̱ tama̱ Espíritu Santo laṉtla̱ xlix̱la̱ mas̱tay̱ xtataq̱uíṉ,
huaṉti ̱ makapitzíṉ max̱quiḵoy̱ xatlaṉ talacapas̱tacni ̱ laṉtla̱ naakstacac̱hihuiṉankoy̱,
chiṉchu̱ hua̱ makapitzíṉ taq̱uiḵoy̱ lis̱kalala̱ laquim̱pi ̱ lhu̱hua̱ huaṉtu̱ nacatziḵoy̱, chu̱
nalakapaskoy̱, huam̱pi ̱ huatiya̱ hua̱ aktum Espíritu Santo ti ̱ scujma̱ c-quilatamaṯcán.
9 Huí ̱ ti ̱ max̱quiy̱ Espíritu Santo tlanca tacaṉajla̱ laquim̱pi ̱ am̱akapitzíṉ naucxilhkoy̱ pi ̱
Dios mas̱tay̱ pacs huaṉtu̱ nasquinikoy̱, chu̱ makapitzíṉ max̱quiḵoy̱ xliṯlihuaka̱ laquim̱pi ̱
tlaṉ namap̱acsakoy̱ caxatu̱cahua̱ tajátat. 10 Makapitzíṉ max̱quiḵoy̱ liṯlihuaka̱ laquim̱pi ̱
natlahuakoy̱ lactlanca lic̱ac̱ni tatlahu, na̱ makapitzíṉ max̱quiḵoy̱ lis̱kalala̱ laquim̱pi ̱ tlaṉ
naakataḵskoy̱, chu̱ tancs nalia̱kchihuiṉankoy̱ huaṉtu̱ xtalacapas̱tacni Dios, na̱ tanuj
liṯum chú̱ huaṉti ̱max̱quiḵoy̱ lis̱kalala̱ laquim̱pi ̱ nacatziḵoy̱ xatí ̱ xlic̱aṉa̱ huá̱ mac̱atziṉiy̱
Dios xtalacapas̱tacni xpaḻacata nalic̱hihuiṉán, chu̱ xatí ̱ caj aksaniṉankoy̱ acxni ̱huankoy̱
pi ̱ lic̱hihuiṉán xtalacapas̱tacni, makapitziṉ liṯum max̱quiḵoy̱ lis̱kalala̱ laquim̱pi ̱ nalic̱hi-
huiṉankoy̱ aktum sas̱ti tachihuíṉ huaṉtu̱ ni ̱ pala chaṯum ti ̱ akataḵsa̱ huam̱pi ̱ huata
caj xmaṉ hua̱ Dios, huam̱pi ̱ na̱ max̱quip̱alakoy̱ lis̱kalala̱ makapitziṉ laquim̱pi ̱ namaḻa-
capu̱tuncuhuiy̱ huaṉtu̱ huaniputún yuma̱ tu̱ niṯí ̱ lakapasa̱ tanuj tachihuíṉ. 11 Mas̱qui
xlic̱aṉa̱ pi ̱ tip̱aḻhu̱hua tascújut huaṉtu̱ chaṯunu chaṯunu̱ kalhiy̱aẖu, huam̱pi ̱ huatiya
yuma̱ chaṯum Espíritu Santo huaṉti ̱ quincam̱ax̱quiy̱áṉ, xlá̱ quincam̱aa̱kpitziniyáṉ huá̱
xanim̱a̱ laclhcaṉiṯ pi ̱ aṯzinú̱ naquincam̱iniṉiyáṉ namaclacasquinaẖu.

Xlip̱acs hua̱nti ̱ lip̱a̱huana̱hu Jesús xta̱chuná̱ la̱ntla̱ cha̱tumá̱ liṯaxtuya̱hu
12 Huixín catziy̱áṯit pi ̱ xmacni chaṯum chixcú, mas̱qui luhua lhu̱hua lactzu̱ lactzú̱

huaṉtu̱ liḻakstoka, maṉa huatiya xachaṯumiṉica, pus na̱ chuná̱ chú̱ quin huaṉti ̱ lip̱aẖua-
naẖu Cristo, chaṯumá̱ liṯaxtuyaẖu. 13 Mas̱qui xlic̱aṉa̱ pi ̱ quilhu̱huacán, sam̱pi ̱ huí ̱ ti ̱
judíos, chu̱ huí ̱ ti ̱ ni ̱ judíos, makapitzíṉ staḵoc̱aniṯ mas̱cujumaḵoc̱a̱ xtac̱huná̱ la̱ tachíṉ,
chu̱ makapitzíṉ niṯí ̱ map̱aksiḵoy̱, aktziyaj lamaḵó,̱ huam̱pi ̱ cumu acxtum caṉajlayaẖu,
xlip̱acs makamaklhtiṉaniṯahu huatiya tama̱ chaṯum Espíritu Santo huaṉti ̱ macxtum
quincaṯlahuaniṯán quin quilip̱acscán, chu̱ xtac̱huná̱ la̱ aktum xachaṯumiṉica macni ̱
liẖuaniṯahu.

14 Sam̱pi ̱ xtac̱huná̱ laṉtla̱ aya cuaniṯ pi ̱ xmacni chaṯum chixcú, lhu̱hua̱ laṉtla̱ lactzu̱
lactzú̱ huaṉtu̱ liḻakstoka, chu̱ ni ̱ caj pu̱lactumá. 15 Hua̱ chú̱ lapi ̱ pulactum chuná̱
xuá:̱ “Quit ni ̱ antá̱ cmaktapaksiy̱ c-xmacni yuma̱ chixcú̱ sam̱pi ̱ quit ni ̱ macán”, tancs

ccaẖuaniyáṉ pi ̱mas̱qui xlá̱ chuná̱ xuá̱ ni ̱pala huá̱ xliṯatánujli, sam̱pi ̱xlic̱aṉa̱ pi ̱luhua antá̱
maktapaksiy̱ c-xmacni yuma̱ chixcú. 16Chí ̱lapi ̱hua̱ takáṉ xuá:̱ “Quit ni ̱antá̱ cmaktapak-
siy̱ c-xmacni yuma̱ chixcú̱ sam̱pi ̱quit ni ̱lakastapu”, xlic̱aṉa̱ pi ̱mas̱qui chuná̱ xuá,̱ ni ̱pala
huá̱ chú̱ xliṯatánujli. 17Catlahuátit xacuenta:̱ Pala xliṯlanca xmacni chaṯum chixcú, pacs
lakastapu xuá,̱ niṯú̱ xuá̱ huaṉtu̱ xliḵáxmatli. Na̱ chuna liṯum lapi ̱ xliṯlanca xtiyatliẖua
chaṯum chixcú, pacs takáṉ xuá,̱ niṯú̱ xuá̱ huaṉtu̱ xliq̱uinkahuáṉalh. 18Huam̱pi ̱Dios xlix̱la̱
laccax̱uiliḵoṉiṯ laṉtla̱ pu̱lacatunu̱ xala quintiyatliẖuacán laquim̱pi ̱ namaclacasquinaẖu,
chu̱ antaṉi ̱xlá̱ puhua̱ pi ̱tlak tamaclacasquinkoy̱. 19Sam̱pi ̱lapi ̱laṉtla̱ quiliṯlancacán, pacs
chaṯumiṉica xuá,̱ chu̱ niṯú̱ xuá̱ am̱akapitzi ̱ xala c-quintiyatliẖuacán, ni ̱ lay xlatamaẖu.
20 Mas̱qui xlic̱aṉa̱ pi ̱ pu̱laclhu̱hua̱ laṉtla̱ lactzu̱ lactzú̱ huaṉtu̱ liḻakstokaẖu, na̱ luhua
pu̱laclhu̱hua̱ huaṉtu̱ lim̱ap̱ac̱uhuiḵoc̱án, huam̱pi ̱ lacatumá̱ c-xtiyatliẖua yuma̱ chixcú̱
antaṉi ̱maktapaksiḵoy̱.

21Sam̱pi ̱xlakastapu chaṯum chixcú̱ ni ̱lay catihuánilh xmacán: “Quit niṯú̱ cliḻayáṉ”; na̱
ni ̱ pala hua̱ akxeḵa̱ catihuánilh xtantú̱n: “Ni ̱ pala tzinú̱ ccam̱aclacasquináṉ.” 22Huam̱pi ̱
caj lakapu̱xtu, yumá̱ huaṉtu̱ lacscalajuán tasiyukoy̱, aṯzinú̱ tlak maclacasquinkoy̱aẖu.
23 Laṉtla̱ pu̱lacatunu̱ huaṉtu̱ kalhiy̱aẖu c-quimacnicán, chu̱ hasta mas̱qui huaṉtu̱
puhuanaẖu pi ̱ niṯú̱ xlakasi, huam̱pi ̱ acxtum luhua cuiṉtaj tlahuakoy̱aẖu; chu̱ yuma̱
huaṉtu̱ puhuanaẖu pi ̱ni ̱ lakatiy̱aẖu pi ̱naucxilhcán, usu caḻakuáṉ natasiyuy, pus liẖuana̱
liṯlapakoy̱aẖu quilhakaṯcán. 24Huam̱pi ̱na̱ huilapá̱ makapitzíṉ c-quimacnicán huaṉtu̱ ni ̱
liẖuana̱ cax̱yaẖuakoy̱aẖu sam̱pi ̱chuna tuncán tlaṉ tasiyuy. Hua̱ Dios chuná̱ cax̱tlahuaniṯ
quimacnicán laquim̱pi ̱ acxtum maclacasquinaẖu mas̱qui huaṉtu̱ niṯú̱ kalhiy̱ xlakasi
puhuanaẖu. 25 Dios lacasquín pi ̱ ni ̱ pala pu̱lactum xala c-quimacnicán caj tanuj
natasiyuy, huata acxtum nalaḻip̱aẖuán, chu̱ nalam̱aktay̱ay. 26 Huachá̱ xpaḻacata, lapi ̱
pu̱lactum xala c-quimacnicán catzanajuama,̱ xlip̱acs quilic̱haṯumiṉicacán lip̱uhuankoy̱
caj xpaḻacata huaṉtu̱ akspulama̱ pu̱lactum.

27 Huá̱ chuná̱ ccaḻiẖuaniyáṉ sam̱pi ̱ huixín liṯaxtuyáṯit xmacni Quimpu̱chinacan Je-
sucristo, chu̱ laṉtla̱ chaṯunu chaṯunu̱ huixín huá̱ tapaksiṉiyáṯit. 28 Xlip̱acs huaṉti ̱
lip̱aẖuankoy̱ Jesús, Dios max̱quiḵoṉiṯ tanuj tanu̱ xtascújut huaṉtu̱ xlá̱ catziy̱ pi ̱ tlak
xlacasquinca, chu̱ nalim̱aktay̱akoy̱ am̱akapitzíṉ. Xapu̱lh huilakó̱ apóstoles huaṉti ̱ Jesús
lacsackoḻh laquim̱pi ̱ naankoy̱ lic̱hihuiṉankoy̱ xtachihuíṉ; xlip̱u̱lactuy huilakó̱ profetas
huaṉti ̱ Dios mac̱atziṉiḵoy̱ xtalacapas̱tacni ̱ laquim̱pi ̱ xlacán tlaṉ huá̱ nalim̱ac̱atziṉiḵoy̱
am̱akapitzíṉ; xlip̱u̱lactutu̱ huilakó̱maḵalhtahuakaṉaníṉ huaṉti ̱tlaṉmaa̱kataḵsniṉankoy̱
huaṉtu̱ huaniputún xtachihuiṉ Dios; aḻis̱taḻh chu̱ huilakó̱ huaṉti ̱ kalhiḵoy̱ tlaṉ xmacán
nalim̱ap̱acsakoy̱ taṯatlaníṉ; makapitzíṉ na̱ chuná̱ huilakó̱ huaṉti ̱tlaṉ tlahuakoy̱ lactlanca
lic̱ac̱ni tatlahu; xaẖuá̱ huaṉti ̱ kalhiḵoy̱ xtascujutcán maktay̱akoy̱ lim̱ax̱kaníṉ; chu̱
huaṉti ̱ tlaṉ puxcu̱nanikoy̱ caṉajlaníṉ; xaẖuá̱ huaṉti ̱ max̱quiḵoṉiṯ liṯlihuaka̱ laquim̱pi ̱
nachihuiṉankoy̱ yuma̱ ni ̱ taḵataḵsa̱ tachihuíṉ huaṉtu̱ caj xmaṉ hua̱ Espíritu Santo
mac̱hihuiṉiṉán. 29 Huam̱pi ̱ milic̱atziṯcán pi ̱ ni ̱ xlip̱acs liḻacsackoc̱aniṯ pi ̱ apóstoles
nahuankoy̱, na̱ ni ̱ pu̱tum max̱quiḵoc̱aniṯ lis̱kalala̱ pi ̱ nalic̱hihuiṉankoy̱ xtalacapas̱tacni
Dios, ni ̱ xlip̱acs maḵalhtahuakaṉaníṉ, na̱ ni ̱ pala xlip̱acs tlaṉ tlahuakoy̱ lactlanca lic̱ac̱ni
tascújut. 30Na̱ chuna liṯum ni ̱xlip̱acs max̱quiḵoc̱aniṯ liṯlihuaka̱ laquim̱pi ̱namap̱acsakoy̱
taṯatlaníṉ, na̱ ni ̱ xlip̱acs chihuiṉankoy̱ yuma̱ tanuj tachihuíṉ huaṉtu̱ Espíritu Santo
mac̱hihuiṉiṉán, chu̱ na̱ ni ̱ xlip̱acs tlaṉ akataḵskoy̱, chu̱ maa̱kataḵsniṉankoy̱ huaṉtu̱
huaniputún yuma̱ tachihuíṉ huaṉtu̱ mac̱hihuiṉiṉán Espíritu Santo. 31 Huam̱pi ̱ huixín
huá̱ caputzátit nakalhiy̱áṯit yuma̱ lis̱kalala̱ huaṉtu̱ mas̱tay̱ Espíritu Santo, huam̱pi ̱ caj
xmaṉ huá̱ huaṉtu̱ luhua tlak aṯzinú̱ nalim̱aktay̱akoy̱áṯit am̱akapitzíṉ mintac̱aṉajlaníṉ.

Hua̱nti ̱ ni ̱ pa̱xquiṉán niṯú̱ xlakasi ̱ xlatáma̱t
Hua̱ xpaḻacata̱ naccaḻim̱as̱iyuniyáṉ huaṉtu̱ luhua pacs cam̱iniṉiyáṉ nakalhiy̱áṯit, chu̱

huaṉtu̱ luhua tlak aṯzinú̱ nalaḻim̱aktay̱ayáṯit.



1 CORINTIOS 13:1 348 1 CORINTIOS 13:13

13
1Hua̱ pala pi ̱quit tlaṉ xacchihuíṉalh pacs tip̱aḵatzi tachihuíṉ anán, chu̱ hasta mas̱qui

xacakátaḵsli ̱ xtachihuiṉcan ángeles, huam̱pi ̱ lapi ̱ ni ̱ xackálhiḻh xaxlic̱aṉa̱ tapáx̱quiṯ hua̱
laṉtla̱ tu̱ Dios kalhiy̱, niṯú̱ xquiliḻaca̱ sam̱pi ̱caj xtac̱huná̱ xacuá̱ la̱ aktum akaxculina lic̱áṉ
tu̱ macahuán, usu la̱ yuma̱ platillo xla lic̱áṉ tu̱ ni ̱ tancs macasaṉán acxni ̱ tlakcán. 2 Na̱
chuna liṯum lapi ̱ quit liẖuana̱ xacakátaḵsli ̱ xtalacapas̱tacni Dios, chu̱ tancs xaclic̱hihuí-̱
nalh huaṉtu̱ xtalacasquín, chu̱ xaccátziḻh pacs huaṉtu̱ xlá̱ laclhcaẖuiliṉiṯ, chu̱ mas̱qui
pacs xaccátziḻh xlip̱acs tu̱ niṯí ̱ ac̱atziy̱ tlanca tastácat, hasta xackálhiḻh tlanca tacaṉajla̱
huaṉtu̱ tlaṉ xaclim̱aḻácxijli ̱ tlanca kas̱tíṉ, huam̱pi ̱ lapi ̱ ni ̱ xlic̱aṉa̱ cpax̱quiṉán, niṯú̱
quilakasi xtihua.̱ 3 Mas̱qui xacmaa̱kpitzinikoḻh laklim̱ax̱kaníṉ xlip̱acs huaṉtu̱ ckalhiy̱
xtapalh tumiṉ, chu̱ hasta mas̱qui xacmacamás̱taḻh quilatámaṯ laquim̱pi ̱ xquilhcuyuca̱
xastacná, huam̱pi ̱ lapi ̱ni ̱huá̱ cliṯlahuay caj xpaḻacata cumu cpax̱quiṉán, pus pacs yuma̱
tlaṉ tatlahu niṯú̱ xlakasi ̱xquiliṯaxtúnilh.

4 Sam̱pi ̱ huaṉti ̱ xlic̱aṉa̱ pax̱quiṉán ni ̱ lix̱cájnit lic̱atziy̱, huata pax̱uhuaṉa̱ paṯiy̱ pala
tú̱ niṯláṉ tlahuaniy xtac̱hixcú; xaucxilhlacachaṉá; huaṉti ̱pax̱quiṉán ni ̱xapilhi, ni ̱kalhiy̱
taskáhuiṯ, ni ̱ucxni ̱tlanca̱ catziy̱; na̱ ni ̱pala luhua talip̱aẖumakcatzic̱án, ni ̱xalacapacxni,
usu tlanca̱ catziy̱. 5 ni ̱ lix̱cájnit kalhchihuiṉán, usu liḵamáṉ tlahuanán; ni ̱ lakcatzala-
caṉikoy̱ huaṉtu̱ kalhiḵoy̱ am̱akapitzíṉ, chu̱ ni ̱ huá̱ putzay laṉtla̱ caj xacstu̱ nalaktaxtuy;
ni ̱xasiṯzíṉ; ni ̱makaxokoputún pala tú̱ niṯláṉ tlahuaniy xtac̱hixcú, huatamaṯzankaṉaniy.
6 Huaṉti ̱ xlic̱aṉa̱ pax̱quiṉán ni ̱ lip̱ax̱uhuay acxni ̱ pala tú̱ niṯláṉ akspulama̱ xtac̱hixcú,
huata huá̱ lip̱ax̱uhuay huaṉtu̱ akstiṯum, chu̱ huaṉtu̱ xtalulóktat. 7 Huaṉti ̱ xlic̱aṉa̱
pax̱quiy̱ xtac̱hixcú, mas̱qui caxatu̱cahua̱ niṯláṉ natlahuanicán, chunatiyá̱ pax̱quiṉán,
pax̱uhuaṉa̱ napaṯiy̱; ni ̱ tzap̱u̱ puhuama̱ pala naakskahuicán acxni ̱ tú̱ huanicán, chu̱
pax̱uhuaṉa̱ kalhkalhiy̱ huaṉtu̱ maḻacnu̱nicaniṯ; chu̱ pala huaṉtu̱ kalhkalhim̱a,̱ ni ̱ chuná̱
quiṯaxtuma̱ c-xlatámaṯ yuma̱ chixcú, chunatiyá̱ pax̱quiṉán, pax̱uhuaṉa̱ napaṯiy̱.

8Tama̱ tapáx̱quiṯ huaṉtu̱ Dios quincam̱ax̱quiṉiṯán laquim̱pi ̱xlic̱aṉa̱ nalaḻip̱ax̱quiy̱aẖu,
niucxnicú̱ catiláksputli ̱ sam̱pi ̱ xlia̱nkalhíṉ maclacasquinaẖu; mas̱qui xlic̱aṉa̱ nacháṉ
quilhtamacú̱ acxni ̱ niaḻh xlacasquinca nahuán pala Dios naquincam̱ax̱quiy̱áṉ xlis̱kalala̱
pi ̱ tlaṉ nalic̱hihuiṉanaẖu yuma̱ ni ̱ taḵataḵsa̱ tachihuíṉ huaṉtu̱ caj xmaṉ Espíritu
Santo mac̱hihuiṉiṉán, usu pala naquincam̱ax̱quiy̱áṉ pala tú̱ xlis̱kálalh laquim̱pi ̱ tancs
nalia̱kchihuiṉanikoy̱aẖu tachixcuhuíṯat xtalacapas̱tacni Dios. 9 Sam̱pi ̱ xlip̱acs yuma̱
lis̱kalala̱ huaṉtu̱ lic̱hihuiṉankoy̱ huaṉti ̱ lia̱kchihuiṉankoy̱ xtachihuiṉ Dios ni ̱xatakatzíṉ,
sam̱pi ̱ucxla̱ quiṯzankaṉima̱ nahuán huaṉtu̱ luhua xtalacapas̱tacni Dios, chu̱ pacs huaṉtu̱
laclhcaẖuiliṉiṯ. 10Huam̱pi ̱xlip̱acs huaṉtu̱ laṉchú̱ lakapasaẖu yuma̱ actzu̱ talacapas̱tacni,
nalaksputa̱ acxni ̱ liẖuana̱ nalakapasaẖu huaṉtu̱ luhua xlic̱aṉa̱ xtalulóktat, chu̱ akstiṯum.

11 Acxni ̱ quit actzu̱ kahuasa xacuaniṯ, xackalhchihuiṉán, xaclacapas̱tacnán, chu̱
quintalulóktat xtac̱huná̱ xuaniṯ laṉtla̱ tu̱ kalhiy̱ actzu̱ kahuasa; huam̱pi ̱ acxni ̱ liẖuana̱
cchixcuhuíḻalh, niaḻh chuná̱ ckalhchihuíṉalh, usu clacapás̱tacli ̱ laṉtla̱ acxni ̱ cajcu actzu̱
kahuasa xacuaniṯ. 12 Na̱ xtac̱huná̱ chú̱ quin huaṉti ̱ lip̱aẖuanaẖu Jesús, xlim̱akua̱ u̱nú̱
lamaẖu caṯuxáẖuat, ni ̱ liẖuana̱ lakapasaẖu xatí ̱ Dios, caj xtac̱huná̱ quiṯaxtuy la̱ caquin-
caḻacu̱cxilhcancháṉ c-aktum caj lakapoklhua hualhtiṉ, huam̱pi ̱ lakcham̱a̱ quilhtamacú̱
acxni ̱ luhua liẖuana̱ nalakapasaẖu laṉtla̱ xlá̱ luhua tasiyuy xastacná. Mas̱qui chú̱ tlaṉá̱
tzinú̱ clakapasa̱ xtalacapas̱tacni, huam̱pi ̱ ni ̱ naj luhua liẖuana̱ clakapaskoy̱, huam̱pi ̱
acxni ̱ yuma̱ quilhtamacú̱ luhua stalanca naclakapasa̱ Dios xtac̱huná̱ laṉtla̱ xlá̱ stalanca
quilakapasa̱ quit.

13 Pu̱lactutu̱ anán huaṉtu̱ ankalhíṉ quiliḵalhiṯcán c-quilatamaṯcán: xapu̱lh
pi ̱ cakalhiṉihu tacaṉajla Dios pi ̱ xlá̱ quincam̱aktay̱ayáṉ; xlip̱u̱lactuy pi ̱ ankalhíṉ
cakalhkalhiṯahuilahu huaṉtu̱ xlá̱ aḻis̱taḻh naquincam̱ax̱quiy̱áṉ, chu̱ xlip̱u̱lactutu̱
pi ̱ nakalhiy̱aẖu tapáx̱quiṯ. Mas̱qui xlic̱aṉa̱ pi ̱ pu̱lactutu huaṉtu̱ quincam̱iniṉiyáṉ
namaḵantaxtiy̱aẖu, huata caj xmaṉ pu̱lactum huaṉtu̱ luhua aṯzinú̱ kalhiy̱ xcac̱ni, hua̱
tapáx̱quiṯ.

Niṯú̱ xlakasi ̱ lic̱hihuiṉancán tanuj tachihuíṉ lapi ̱ ni ̱ huí ̱ tí ̱ huaniléṉ xatú̱ luhua huaniputún
1 Luhua ankalhíṉ milip̱utzatcán laṉtla̱ xlic̱aṉa̱ napax̱quiṉanáṯit, huam̱pi ̱ na̱ caliḻaka-

putzátit pi ̱ Espíritu Santo cacam̱ax̱quíṉ xlis̱kalala, usu xliṯlihuaka laquim̱pi ̱ tlaṉ na-
maḵantaxtiy̱áṯit aktum tlanca xtatlahu Dios c-milatamaṯcán, chu̱ huá̱ casquinítit yuma̱
lis̱kalala̱ huaṉtu̱ aṯzinú̱ nacam̱aktay̱ayáṉ pi ̱ tancs nalia̱kchihuiṉanáṯit xtalacapas̱tacni,
chu̱ xtachihuíṉ tu̱ nacam̱ac̱atziṉiy̱áṉ. 2 Sam̱pi ̱ huaṉti ̱ lic̱hihuiṉán yuma̱ tanuj tachihuíṉ
huaṉtu̱ Espíritu Santo map̱uhuaṉiṉán, caj xmaṉ hua̱ Dios liḻakataquilhpu̱tay sam̱pi ̱ ni ̱
pala chaṯum akataḵsa̱ huaṉtu̱ xlá̱ huan. 3Huam̱pi ̱ huaṉti ̱ tlaṉ lakapaskoy̱, chu̱ lic̱hihui-̱
nankoy̱ xtalacapas̱tacni Dios, xlic̱aṉa̱ pi ̱luhuamaa̱kataḵsniḵoy̱ am̱akapitziṉ xtalacasquín
c-xlatamaṯcán, chu̱ maa̱kpuhuantiṉiḵoy̱ laquim̱pi ̱ liẖuacá̱ tancs nalip̱aẖuankoy̱. 4 Acxni ̱
chaṯum lic̱hihuiṉán tanuj tachihuíṉ laq̱uim̱pi ̱ huá̱ naliḻakataquilhputay Dios huam̱pi ̱
huaṉtu̱ tiṉi ̱ ac̱haṯum akataḵsa, caj luhua xmaṉ huá̱ xacstu̱ xtacaṉajla lim̱aṯlihuaklhma,̱
huam̱pi ̱huaṉti ̱Diosmaḻakapasniy̱ xtalacapas̱tacni, usu xtalacasquín, chu̱ liṯaḵalhchihui-̱
nankoy̱ am̱akapitzíṉ, xlic̱aṉa̱ pi ̱huata huá̱ luhuamaktay̱amaḵó,̱ chu̱maa̱kpuhuantiṉiḵoy̱
laṉtla̱ aṯzinú̱ akstiṯum nalip̱aẖuankoy̱.

5 Quit xaclacásquilh pi ̱ xlip̱acs huixín xlic̱hihuiṉántit yuma̱ tanuj tachihuíṉ huaṉtu̱
caj xmaṉ hua̱ Dios liḻakataquilhpu̱tacán, huam̱pi ̱huata aṯzinú̱ xaclip̱ax̱úhualh pi ̱xlip̱acs
huixín xliṯaḵalhchihuiṉankóṯit tachixcuhuíṯat huaṉtu̱ tancs xtalacapas̱tacni, chu̱ xta-
pax̱uhuaṉ Dios, sam̱pi ̱ pacs acxtum akataḵskoy̱, ni ̱ xahuá̱ pala naliḻakataquilhpu̱tayáṯit
Dios tanuj tachihuíṉ huaṉtu̱ map̱uhuaṉiṉán Espíritu Santo; na̱ ccaẖuaniyáṉ pi ̱ acxni ̱
huí ̱ ti ̱ lic̱hihuiṉán tama̱ tanuj tachihuíṉ c-milakstip̱aṉcán, xlacasquinca̱ pi ̱ huí ̱ ac̱ha-̱
tum huaṉti ̱ na̱ akataḵsma̱ nahuán tu̱ quilhuama̱ laquim̱pi ̱ nahuaniléṉ tu̱ huamputún
laquim̱pi ̱ chuná̱ acxtum naakataḵskoy̱ huaṉtu̱ Espíritu Santo mas̱iyunima.̱ 6 Huá̱
xpaḻacata, nataḻaníṉ, ccaḻiẖuaniyáṉ pi ̱ niṯú̱ xlakasi ̱mas̱qui quit xaccaḻakancháṉ, chu̱ c-
milakstip̱aṉcán xactzúculh lia̱kchihuiṉán, usu liḻakataquilhpu̱tay Dios aṯanuj tachihuíṉ
huaṉtu̱ huixín ni ̱ akataḵsáṯit, huata huixín cam̱iniṉiyáṉ naccaḻiṯac̱hihuiṉanáṉ tlaṉ
talacapas̱tacni, usu taḵchihuíṉ huaṉtu̱ Dios quimac̱atziṉiṉiṯ, usu naccam̱aḻacapu̱tun-
cuhuiṉiyáṉ huaṉtu̱ ni ̱ liẖuana̱ aa̱kataḵsáṯit xtachihuíṉ, usu pala tú̱ xtastacyaẖu laṉtla̱
lacasquín nalatapay̱áṯit.

7 Catlahua cuenta, lapi ̱ yuma̱ lhu̱hua̱ huaṉtu̱ liṯlaknancán, pala lís̱kolh, usu pala tú̱
ya̱ liṯlakna, pala laṉtla̱ pu̱lacatunu̱ ni ̱ tancs xliṯlaknanca,̱ usu tanuj tanu̱ xmacasáṉalh
ni ̱ xcatzic̱a̱ xatú̱ ya̱ liṯlakna̱ mam̱acasaṉim̱ac̱a,̱ chu̱ niṯú̱ xmacua sam̱pi ̱ chuná̱ caj
lia̱kaxculinán. 8 Na̱ xtac̱huna liṯum pala acxni ̱ lama̱ pu̱taḻaṯlahu, usu guerra, pala
hua̱ trompeta ni ̱ tancs xmam̱acasaṉic̱a̱ chuná̱ laṉtla̱ mam̱acasaṉic̱án acxni ̱mam̱acxtu-
miḵoc̱án tropa, ¿tí ̱ natacax̱taq̱uiy̱ tropa naankoy̱ pax̱toknankoy̱ c-pu̱taḻaṯlahu? 9 Pus
chuná̱ chú̱ quiṯaxtuy acxni ̱ huixín lic̱hihuiṉanáṯit aṯanuj tachihuíṉ huaṉtu̱ ni ̱ pala
chaṯum caa̱kataḵsniyáṉ, ¿láṉtla̱ chú̱ nalic̱atziḵoy̱ am̱akapitzíṉ tu̱ huixín huanipáṯit?
Luhua xtac̱huná̱ quiṯaxtuy laṉtla̱ cachihuíṉanti c-cau̱̱níṉ. 10 Luhua xlic̱aṉa̱ pi ̱ u̱nú̱
caṯuxáẖuat luhua pu̱laclhu̱hua tachihuíṉ anán, huam̱pi ̱ laṉtla̱ pu̱lacatunu akataḵskoy̱
huaṉti ̱ lic̱hihuiṉankoy̱, chu̱ maclacasquinkoy̱. 11 Huam̱pi ̱ lapi ̱ quit ni ̱ cakataḵsa̱ pu̱lac-
tum tachihuíṉ huaṉtu̱ naquiliṯaḵalhchihuiṉán chaṯum, pus ni ̱ lay ctaḵalhchihuiṉán,
huata xala makat chixcú̱ quilim̱acáṉ, na̱ chuná̱ xlá̱ ni ̱ pala huá̱ akataḵsa̱ huaṉtu̱ quit
quintachihuíṉ, pus na̱ xala mákat clim̱acáṉ. 12 Pus cumu huixín luhua lakatiḻacapináṯit
yuma̱ lactlanca liṯlihuaka̱ huaṉtu̱ mas̱tay̱ Espíritu Santo, pus huá̱ cakalhip̱utúntit lacuan
talacapas̱tacni, chu̱ lis̱kalala huaṉtu̱ tlak nalim̱as̱tacayáṯit c-xtacaṉajlacán am̱akapitzíṉ
huaṉti ̱ lip̱aẖuankoy̱ Jesús.

13 Huachá̱ xpaḻacata ccaḻiẖuaniyáṉ palapi ̱ huí ̱ ti ̱ kalhiy̱ xliṯlihuaka Espíritu Santo
nalic̱hihuiṉán aṯanuj tachihuíṉ tu̱ nalix̱akatliy̱ Dios, xlacasquinca̱ pi ̱ na̱ nasquiniy liṯláṉ
Dios pi ̱ namax̱quiy̱ yuma̱ liṯlihueke laṉtla̱ tlaṉ namac̱atziṉiṯiḻhakoy̱ tuncán huaṉti ̱ na̱
kaxmatnimaḵó̱ xtachihuíṉ. 14Sam̱pi ̱lapi ̱hua̱ quit ctlahuama̱ oración, chu̱ huá̱ clix̱akatli-̱
ma̱ Dios yuma̱ tanuj tachihuíṉ tu̱ niṯí ̱akataḵsa, xlic̱aṉa̱ pi ̱quilis̱tacna̱ lakataquilhpu̱tama̱

Dios huam̱pi ̱ quintalacapas̱tacni ̱ niṯú̱ liṯaxtuma̱ sam̱pi ̱ ni ̱ pala tzinú̱ akataḵsma̱ huaṉtu̱
clic̱hihuiṉama.̱ 15 Pus ¿tú̱ tlaṉ quiliṯláhuat? Pus luhua tlaṉ pi ̱ xlip̱acs xliṯlihuaka
quilis̱tacna̱ nacliṯlahuaniy oración Dios aṯanuj tachihuíṉ huam̱pi ̱ na̱ xlacasquinca̱ pi ̱
nacmac̱atziṉiṉán huaṉtu̱ luhua quintachihuiṉcán tu̱ pacs akataḵsaẖu tu̱ ctihua̱ xa-
pu̱lh. Na̱ chuná̱ tláṉ tu̱ ctlahuama̱ acxni ̱ cliṯliṉiputún Dios aṯanuj tachihuíṉ, huam̱pi ̱
xlacasquinca̱ pi ̱ tuncán nacmaa̱kataḵsniḵoy̱ am̱akapitziṉ tu̱ huamputún quintachihuíṉ
huaṉti ̱ quinkaxmatnimaḵó.̱ 16 Lapi ̱ huix lakataquilhpu̱tápaṯ Dios, chu̱ lix̱akatlíp̱aṯ tanuj
tachihuíṉ huaṉtu̱ mas̱tay̱ Espíritu Santo, chu̱ lapi ̱ antá̱ lacxtum tay̱áṉ chaṯum huaṉti ̱
acxtum taṯlahuaputunáṉ oración, huam̱pi ̱ ni ̱ lay catitam̱aḻacxtumíṉ xtalacapas̱tacni
sam̱pi ̱ni ̱pala tzinú̱ akataḵsma̱ huaṉtu̱ huix quilhuámpaṯ. 17Mas̱qui xlic̱aṉa̱ pi ̱luhua tlaṉ
laṉtla̱ huix pax̱catcatziṉípaṯ Dios, chu̱ lakataquilhpu̱tápaṯ, huam̱pi ̱huaṉti ̱kaxmatnimáṉ
ni ̱ pala tzinú̱ maktay̱ama̱ c-xtacaṉajla̱ laṉtla̱ tlak akstiṯum nalip̱aẖuán Dios. 18 Caṉa̱
cpax̱catcatziṉiy Dios pi ̱ quit tlak tlaṉ laṉtla̱ clic̱hihuiṉán aṯanuj tachihuíṉ laquim̱pi ̱
huá̱ nacliḻakataquilhpu̱tay Dios ni ̱ xahua huixín. 19 Huam̱pi ̱ acxni ̱ macxtum huilakó̱
huaṉti ̱ lip̱aẖuankoy̱ Jesús c-siculán, chu̱ acxni ̱ clic̱hihuiṉanikoy̱ xtachihuiṉ Dios, huata
xaliẖuaca̱ cmaṯlaṉiy̱ c-quincaṯalacastácat naclic̱hihuiṉán caṉa̱ caj akquitzis tachihuíṉ
huaṉtu̱ liẖuana̱ naakataḵskoy̱ tu̱ cuaniputunkoy̱, chu̱ niṯú̱ xlakasi ̱mas̱qui xacuá̱ akcaẖu
miḻh tachihuíṉ huaṉtu̱ xaclip̱ax̱catcatzíṉilh Dios, huam̱pi ̱ pala niṯí ̱ xakátaḵsli ̱ huaṉtu̱
cuanima.̱

20 Nataḻaníṉ, ni ̱ xtac̱huná̱ cakalhíṯit mintalacapas̱tacnicán la̱ lactzu̱ lakskatáṉ, hu-
ata caakatáḵstit yumá̱ huaṉtu̱ ccaẖuanimáṉ; mas̱qui xlic̱aṉa̱ pi ̱ tlaṉ naliṯaxtuyáṯit
xtac̱huná̱ la̱ lactzu̱ lakskatáṉ xpaḻacata ni ̱ natlahuayáṯit talaḵalhíṉ, huam̱pi ̱ huaṉtu̱
akstiṯum calacapas̱tacnántit xpaḻacata naakataḵsáṯit quintapuhuáṉ la̱ ti ̱xlic̱aṉa̱ catziḵoy̱
pi ̱ aya stackoṉiṯtá, chu̱ kalhiḵoy̱ tancs talacapas̱tacni. 21 Lacatum c-libro antaṉi ̱ na̱
tatzoktahuilaniṯ xlim̱ap̱aksiṉ Dios chuná̱ huan: “Yama̱ judíos huaṉti ̱ niaḻh tzinú̱ quili-̱
paẖuankoy̱ nacmacaminikoy̱ xala makat chixcuhuíṉ huaṉti ̱ lic̱hihuiṉankoy̱ tanuj tachi-
huíṉ huaṉtu̱ xlacán ni ̱ akataḵskoy̱ laquim̱pi ̱ fuerza̱ namaa̱kataḵsniḵoc̱án huaṉtu̱ quit
clacasquín cacatziḵoḻh, huam̱pi ̱ ni ̱ pala chuná̱ caquintikalhakaxmatkoḻh.” 22 Catziy̱aẖu
pi ̱ acxni ̱ Dios macaminikoḻh yuma̱ chixcuhuíṉ huaṉti ̱ xlic̱hihuiṉankoy̱ huaṉtu̱ ni ̱ pala
chaṯum xakataḵsa, huá̱ chuná̱ liṯláhualh laquim̱pi ̱ chuná̱ namaḻacahuaṉiḵoy̱ yuma̱
judíos huaṉti ̱ ni ̱ xkalhakaxmatputunkoy̱ laṉtla̱ lip̱ec̱ua̱ namap̱aṯiṉiḵoc̱án; huam̱pi ̱ Dios
ni ̱ chuná̱ lim̱ac̱atziṉiḵoy̱ xtalacapas̱tacni ̱ huaṉti ̱ lip̱aẖuankoy̱. 23 Caj luhua liẖuana̱
calacapas̱táctit yumá̱ huaṉtu̱ naccaẖuaniyáṉ, lapi ̱ xlip̱acs huixín huaṉti ̱ lip̱aẖuanáṯit
Jesús macxtum huilátit, chu̱ laṉtla̱ chaṯunu huixín naliṯlahuayáṯit mioracioncán tanuj
tanuj tachihuíṉ, chu̱ xalán natanu̱yac̱há̱ chaṯumhuaṉti ̱caj chunatá̱ aniṯ kaxmata̱ huaṉtu̱
huixín lic̱hihuiṉanáṯit, huam̱pi ̱ ni ̱ caṉajlay, cumu ni ̱ pala tzinú̱ akataḵsa̱ huaṉtu̱ quil-
huampáṯit, pus napuhuán pi ̱ caj akuitipáṯit. 24Huam̱pi ̱ lapi ̱ xlip̱acs huaṉti ̱ lip̱aẖuanáṯit
Jesús macxtum huilátit, chu̱ huixín huaṉti ̱ naakchihuiṉanáṯit hua̱ mintachihuiṉcán
nalic̱hihuiṉanáṯit aktum talacapas̱tacni huaṉtu̱ maṉ Dios cam̱ax̱quiṉiṯán, chu̱ lapi ̱
xamaktum nacaḻaktanu̱yac̱háṉ chaṯum chixcú̱ huaṉti ̱ caj chunata aniṯ kaxmata̱ huaṉtu̱
huixín huanáṯit, maṉ naakataḵsa̱ huaṉtu̱ huanipáṯit, chu̱ nacaṉajlay pi ̱ na̱ chuná̱ xlá̱
maklaḵalhiṉaniṯ, chu̱ natzucuy lacapas̱taca̱ pi ̱ niṯláṉ laṉtla̱ lem̱a̱ xalix̱cajnit xlatámaṯ.
25 Xlá̱ luhua nalip̱uhuán, chu̱ nakalhapalaniy Dios xlip̱acs xnacú̱, hasta ni ̱ pala tzinú̱
xalic̱atzíṉ acxni ̱xlá̱ natatzokostay xpaḻacata nalakataquilhpu̱tay Dios, chu̱ luhua acxnicú̱
nataluloka̱ pi ̱ xlic̱aṉa̱ caṯaḻamáṉ c-milatamaṯcán caj xpaḻacata cumu akátaḵsli ̱ huaṉtu̱
caḵalhakaxmatni.

Pablo lacasquín pi ̱ hua̱ntu̱ akstiṯum calakataquilhpu̱taca̱ Dios
26Nataḻaníṉ, acxni ̱ huixín tamacxtupiy̱áṯit, huaṉtu̱ tlaṉ, chu̱ akstiṯum calakataquilh-

pu̱tátit Dios laquim̱pi ̱ acxtum nalam̱aktay̱alip̱ináṯit c-mintacaṉajlacán. Pala tí ̱ kalhiy̱
tapax̱uhuáṉ, chu̱ quilhtlip̱utún, pus cataṯlíṯit, usu pala huí ̱ ti ̱ lic̱hihuiṉamputún huaṉtu̱
Dios mac̱atziṉiṉiṯ, cakaxpatnítit tu̱ caẖuaniputunáṉ, na̱ chuná̱ pala tí ̱ lim̱ax̱quip̱utún
cac̱ni ̱Dios aṯanuj tachihuíṉ, tlaṉ cachihuíṉalh, huam̱pi ̱ xlacasquinca̱ pi ̱ tanu̱ huí ̱huaṉti ̱

camaḻacapu̱tuncúhuiḻh huaṉtu̱ huaniputún yuma̱ tachihuíṉ laquim̱pi ̱pacs naakataḵsáṯit
huaṉtu̱ huanima.̱ 27Huam̱pi ̱ lapi ̱ huí ̱ ti ̱ la̱ huixín lic̱hihuiṉamputún ni ̱ talakapasa tanuj
tachihuíṉ laquim̱pi ̱ naliḻakataquilhpu̱tay Dios, pus caj xmaṉ chaṯuy, usu kalhatutu̱
cachihuiṉankoḻh; pu̱lh chaṯum aḻis̱taḻh chaṯum, chu̱ hasta aẖuata ac̱haṯum liṯum;
huam̱pi ̱ xafuerza̱ pi ̱ skálalh natay̱ay huaṉti ̱ akataḵsa̱ laquim̱pi ̱ namaḻacapu̱tuncuhuiy̱
huaṉtu̱ huaniputún yuma̱ tachihuíṉ. 28 Chí ̱ hua̱ lapi ̱ xlip̱acs huaṉti ̱ macxtum huilátit,
niṯí ̱ anán huaṉti ̱ akataḵsa̱ laquim̱pi ̱ namaḻacapu̱tuncuhuiy̱ huaṉtu̱ huaniputún yuma̱
tachihuíṉ, huata xatláṉ niṯí ̱ calic̱hihuíṉalh aṯanuj tachihuíṉ antaṉi ̱ tzamacán, huata caj
xacstu̱ catzeḵliṯac̱hihuíṉalh Dios yuma̱ tanuj tachihuíṉ antaṉi ̱niṯí ̱nakaxmata.

29Na̱ chuna liṯum acxni ̱huixín tamacxtupiy̱áṯit, chu̱ huilakó̱ huaṉti ̱lic̱hihuiṉamputún
aktum talacapas̱tacni ̱ huaṉtu̱ Dios max̱quiṉiṯ, talacasquín pi ̱ caj xmaṉ chaṯuy, usu
kalhatutu huaṉti ̱ nalic̱hihuiṉankoy̱, chu̱ am̱akapitzíṉ caj cacs catakáxmatli ̱ pala tancs
huaṉtu̱ lia̱kchihuiṉamac̱a̱ xtalacapas̱tacni Dios. 30 Chí ̱ lapi ̱ Dios maḻacahuáṉiḻh, usu
mac̱atzíṉiḻh xtalacapas̱tacni ̱ chaṯum huaṉti ̱ antá̱ huí,̱ chu̱ kaxmatma̱ huaṉtu̱ lia̱kchihui-̱
namac̱a,̱ pus huaṉti ̱akchihuiṉama cakátxtakli, chu̱ camáx̱quiḻh talacasquín nachihuiṉán
yuma̱ chixcú̱ huaṉti ̱ maḻacahuáṉiḻh Dios. 31 Chuná̱ chu̱ acxtum nalam̱ax̱quiy̱áṯit
talacasquín pi ̱nalic̱hihuiṉanáṯit huaṉtu̱ cam̱ac̱atziṉiṉiṯán Espíritu Santo, huam̱pi ̱ni ̱ caj
acuilhaj nachihuiṉanáṯit huata xapu̱lh nachuhuiṉán chaṯum, acxni ̱ aya chihuiṉankoḻh
tlaṉá̱ chú̱ nachihuiṉampalay ac̱haṯum, laquim̱pi ̱ acxtum nalam̱aktay̱alip̱ináṯit, chu̱
nalam̱aa̱kpuhuantiṉiy̱áṯit. 32 Sam̱pi ̱ milic̱atziṯcán pi ̱ xlip̱acs huaṉti ̱ lic̱hihuiṉankoy̱
xtalacapas̱tacni Dios, ni ̱ miniṉikoy̱ pi ̱ pu̱lh naakchihuiṉamputunkoy̱, huata xatláṉ
cacs catahuilakoḻh, chu̱ cakalhiḵoḻh hasta acxni ̱ nalakchaṉkoy̱ laṉtla̱ nachihuiṉankoy̱.
33 Sam̱pi ̱ hua̱ Dios, tlaṉ catziy̱, chu̱ ni ̱ lakatiy̱ pala huaṉti ̱ lacscujnimaḵó̱ caj acuilhaj
nalakoy̱, huá̱ lakatiy̱ huaṉtu̱ caḻiṯláṉ, chu̱ akstiṯum calakataquilhpu̱takoḻh xlip̱acs huaṉti ̱
lip̱aẖuankoy̱.

Acxni ̱ macxtum nalakataquilhpu̱tayáṯit Dios, xlacasquinca̱ pi ̱ naliu̱cxilhtiy̱áṯit, chu̱
namacastaḻayáṯit laṉtla̱ lis̱maniḵoṉiṯ tlahuakoy̱ xlip̱acs am̱akapitzíṉ huaṉti ̱lip̱aẖuankoy̱
Dios. 34 Huá̱ xpaḻacata lacchaján, ni ̱ miniṉikoy̱ nachihuiṉankoy̱ acxni ̱ macxtum
nalakataquilhpu̱tananáṯit c-siculán, huata caj cacs caquilhuankoḻh, sam̱pi ̱ xlacán ni ̱
lay lacatzaḻakoy̱ huaṉti ̱ map̱aksiḵoy̱, chuná̱ la̱ huan c-xlim̱ap̱aksiṉ Dios huaṉtu̱ makáṉ
timás̱taḻh. 35 Chí ̱ lapi ̱ huí ̱ tu̱ catzip̱utunkoy̱ huaṉtu̱ ni ̱ liẖuana̱ akataḵskoḻh huaṉtu̱
lic̱hihuiṉamac̱a̱ c-siculán, ni ̱ miniṉikoy̱ naquilhán laquim̱pi ̱ nakalhasquiniṉán, huata
xatláṉ c-xchic nakalhasquinac̱há̱ xchixcú, sam̱pi ̱ ni ̱ xtapáksiṯ nachihuiṉán chaṯum
puscaṯ antaṉi ̱ lakataquilhpu̱tamac̱a̱ Dios.

36 Lapi ̱ huixín ni ̱ maṯlaṉiy̱áṯit, chu̱ tlak tlaṉ catziy̱áṯit tu̱ miliṯlahuatcán ni ̱ xahua
am̱akapitzíṉ, luhua milic̱atziṯcán pi ̱ yuma̱ xtachihuiṉ Dios huaṉtu̱ mas̱tay̱ laktáxtut ni ̱
antá̱ macatzucuniṯ c-milakstip̱aṉcán, na̱ niṯú̱ tipuhuanáṯit pala caj luhua maṉ huixín
miacstucán huaṉti ̱ cam̱ax̱quíṉ xlim̱ap̱aksíṉ, chu̱ maḵantaxtip̱áṯit. 37 Lapi ̱ huí ̱ ti ̱ puhuán
pi ̱ liẖuana̱ akataḵsa̱ huaṉtu̱ Dios lacasquín natlahuayaẖu c-quilatamaṯcán, chu̱ kalhiy̱
xtalacapas̱tacni Espíritu Santo, pus nacatziy̱, chu̱ nacaṉajlay pi ̱ yuma̱ huaṉtu̱ laṉchú̱
quit ccaṯzoknimáṉ xlic̱aṉa̱ huá̱ xlim̱ap̱aksiṉ Quimpu̱chinacán. 38 Huam̱pi ̱ lapi ̱ huí ̱ ti ̱
ni ̱ maṯlaṉiy̱ pi ̱ yuma̱ huaṉtu̱ ccaẖuaniyáṉ huá̱ xlim̱ap̱aksiṉ Dios, pus na̱ ni ̱ pala huá̱
camaṯlaṉiṉítit huaṉtu̱ caḻiṯaḵalhchihuiṉanáṉ.

39Nataḻaníṉ, caxaniḻiẖuayá̱ caputzátit laṉtla̱ tancs nalic̱hihuiṉanáṯit xtachihuiṉ Dios,
huam̱pi ̱na̱ chuna liṯum ni ̱ caliẖuanítit huaṉti ̱ liḻakataquilhpu̱tay Dios huaṉtu̱ ni ̱ talaka-
pasa aṯanuj tachihuíṉ. 40 Huam̱pi ̱ pala tí ̱ huixín chuná̱ tlahuayáṯit, usu chihuiṉanáṯit
acxni ̱ lakataquilhpu̱tay Dios, pus huaṉtu̱ actancs, chu̱ lacatiṯum naliṯlahuayáṯit chu̱ ni ̱
caj calaḻia̱ctlajapítit.

15
Pablo ma̱luloka̱ pi ̱ Jesús lakastakuánalh ca̱liṉíṉ sa̱mpi ̱ tasiyúnilh

1Nataḻaníṉ, quit clacasquín pi ̱niucxni ̱napaṯzankay̱áṯit, usu nalakpalip̱utunáṯit yuma̱

lip̱ax̱uhu xtamac̱atziṉiṉ Cristo huaṉtu̱ mas̱tay̱ laktáxtut, chu̱ huaṉtu̱ huixín caṉajlátit
acxni ̱ quit ccaḻia̱kchihuiṉaniniṯán, chu̱ ctaluloka̱ pi ̱ chunatiyá̱ lip̱aẖuanáṯit. 2 Sam̱pi ̱
xlic̱aṉa̱ pi ̱ hua̱ yuma̱ tachihuíṉ huaṉtu̱ caḻakmax̱tuniniṯán milis̱tacnacán, lapi ̱ xlic̱aṉa̱
tlihuaklh kalhiẖuilátit. Huam̱pi ̱ lapi ̱ ni ̱ luhua talulokáṯit, usu xalán pala laclatay̱ayáṯit,
xlic̱aṉa̱ pi ̱niṯú̱ xlakasi mas̱qui makas̱á̱ laṉtla̱ tzucútit lip̱aẖuanáṯit Jesús.

3 Quit niṯú̱ ccam̱aa̱ktzeḵuiliṉiniṯán, huata tancs ccaḻiṯaḵalhchihuiṉaniṯán xtac̱huná̱
laṉtla̱ quimas̱iyunicaniṯ pi ̱ maktum quilhtamacú̱ Cristo maknic̱a,̱ niḻh caj xpaḻacata
quintalaḵalhiṉcán chuná̱ laṉtla̱ xamakaṉ quilhtamacú̱ tatzoktahuilaniṯ xtachihuiṉ Dios
c-Liḵalhtahuaka, 4 chu̱ acxni ̱ niḻh, maa̱cnu̱ca̱ c-xtahuaxni, huam̱pi ̱ caj xlia̱ktutu quilh-
tamacú̱ xlá̱ lakastakuánalh caḻiṉíṉ, 5 chu̱ ni ̱ lim̱akas̱ quilhtamacú̱ tasiyúnilh Pedro, chu̱
am̱akapitziṉ apóstoles. 6 Alis̱taḻh liṯum chú̱ na̱ tasiyunikoḻh lhu̱hua̱ max̱ pala akquitzis
ciento, mas̱qui xlic̱aṉa̱ pi ̱ makapitzíṉ huaṉti ̱ timau̱cxilhniḵoḻh aya niḵoṉiṯ, huam̱pi ̱
aṯzinu̱ lhu̱hua̱ huaṉti ̱ lamaḵojcú. 7 Ni ̱ makas̱ liṯum tasiyunipá̱ Santiago, chu̱ xlip̱acs
apóstoles.

8Na̱ hasta luhua aḻis̱taḻh xaaẖuatiyá̱ laṉtla̱ xlip̱acs am̱akapitzíṉ, quit quintitasiyúnilh
mas̱qui ni ̱ xquiminíṉilh pi ̱ chuná̱ naquilakalhamán, hasta tlaṉ tahuán pi ̱ cliṯáxtulh la̱
chaṯum skata̱ huaṉti ̱ takalana̱ lacáchilh. 9 Pus mas̱qui na̱ Jesús quilácsacli ̱ pi ̱ xapóstol
nacliṯanu̱y, hasta ni ̱ pala tzinú̱ quiminiṉiy chuná̱ naquilim̱ap̱ac̱uhuic̱án, sam̱pi ̱ xapu̱lh
quit lip̱ec̱ua̱ xacputzastaḻakoy̱ huaṉti ̱ xlip̱aẖuankoy̱ Quimpu̱chinacan Jesús. 10 Huam̱pi ̱
na̱ apóstol quit sam̱pi ̱ hua̱ Dios chuná̱ lacasquiniṯ, chu̱ quilakalhamaniṯ, huam̱pi ̱ niṯú̱
caj clactlahuamiṉima̱ xtalakalhamáṉ sam̱pi ̱ quit aya tlak xaliẖuaca̱ cscujniṯ, ni ̱ xahua
xlip̱acscan am̱akapitziṉ apóstoles; mas̱qui xlic̱aṉa̱ pi ̱ ni ̱ quiacstu cscujniṯ huam̱pi ̱ hua̱
Dios scujniṯ c-quilatámaṯ. 11Huam̱pi ̱ quit ni ̱ caj xmaṉ huá̱ clic̱hihuiṉama̱ pala quit tlak
lhu̱hua̱ huaṉtu̱ clis̱cujniniṯtá̱ Dios, usu pala hua̱ am̱akapitziṉ apóstoles, sam̱pi ̱yumá̱ niṯú̱
xlakasi ̱ pala caj quiacstucán cliṯatlanquiy̱aẖu quintascujutcán, huata huá̱ luhua kalhiy̱
xlakasi yuma̱ xtachihuiṉ Dios huaṉtu̱ quin clia̱kchihuiṉanaẖu, chu̱ pi ̱huixín lip̱aẖuántit
Quimpu̱chinacan Jesús.

Lapi ̱ Cristo ni ̱ lakastakuananiṯ, na̱ ni ̱ pala quit catilakastakuanahu
12 Bueno, cumu yuma̱ tachihuíṉ huaṉtu̱ quin clia̱kchihuiṉanaẖu antá̱ tancs cmaḻu-

lokaẖu pi ̱Cristo tilakastakuánalh caḻiṉíṉ, ¿tú̱huan chá̱ makapitziṉ huixín huanáṯit pi ̱ni ̱
lay lakastakuanankoy̱ niṉíṉ caḻiṉíṉ? 13 Sam̱pi ̱ lapi ̱ xlic̱aṉa̱ pi ̱ niṉíṉ ni ̱ lakastakuanankoy̱
caḻiṉíṉ, entonces na̱ ni ̱ pala hua̱ Cristo lakastakuananiṯ. 14 Chí ̱ lapi ̱ ni ̱ lakastakuánalh
Cristo, ni ̱ aṉú̱ tu̱ xlakasi ̱ yuma̱ xtachihuiṉ Dios huaṉtu̱ quit clia̱kchihuiṉanaẖu, chu̱
na̱ niṯú̱ xlakasi ̱ mas̱qui huixín lip̱aẖuanáṯit, chu̱ kalhiṉiyáṯit tacaṉajla. 15 Chu̱ xlip̱acs
quin apóstoles cliṯaxtuyaẖu xtac̱huná̱ la aksaniṉaníṉ, sam̱pi ̱ tancs cmaḻulokaẖu pi ̱ Dios
maḻakastakuániḻh Cristo caḻiṉíṉ, chu̱ cuanaẖu pi ̱ lama̱ xastacná. Lapi ̱ niṉíṉ ni ̱ lakas-
takuanankoy̱ caḻiṉíṉ laṉtla̱ huankoy̱ makapitzíṉ, entonces Dios niṯú̱ maḻakastakuanim̱a̱
Cristo. 16 Luhua lacatancs cacatzíṯit, lapi ̱ niṉíṉ ni ̱ lakastakuanankoy̱ caḻiṉíṉ, pus
na̱ ni ̱ pala hua̱ Cristo lakastakuananiṯ. 17 Chí ̱ lapi ̱ ni ̱ lakastakuananiṯ Cristo caḻiṉíṉ,
pus niṯú̱ xlakasi ̱ mintacaṉajlacán; na̱ chunacú̱ lia̱ktzankaṯay̱apáṯit mintalaḵalhiṉcán
sam̱pi ̱ niṯú̱ cam̱aṯzankaṉanipac̱ántit. 18 Lapi ̱ Cristo ni ̱ lama̱ xastacná, xlip̱acs yuma̱
huaṉti ̱ aya niḵoṉiṯ huam̱pi ̱ xlip̱aẖuankoy̱ pi ̱ xlá̱ nalakmax̱tukoy̱, na̱ aktzankaṯay̱akoṉiṯ
c-pu̱paṯiṉ. 19 Lapi ̱ quin caj xmaṉ huá̱ caṉajlayaẖu pi ̱ Cristo tlaṉ quincam̱aktay̱ayáṉ u̱nú̱
caṯuxáẖuat xlim̱akua̱ lamaẖu xastacná, huam̱pi ̱ lapi ̱niaḻh lay naquincam̱aktay̱ayáṉ, chu̱
naquincaḻakmax̱tuyáṉ caḻiṉíṉ, chu̱ lapi ̱chuná̱ xquiṯáxtulh, luhua liḻakaputza caṉajlaníṉ
nahuanaẖu.

20 Huam̱pi ̱ huaṉtu̱ luhua xtalulóktat xlic̱aṉa̱ pi ̱ Cristo lakastakuananiṯ caḻiṉíṉ, chu̱
lámaj nahuán xastacná caxaniḻiẖuayá̱ xtihua.̱ Hua̱ yuma̱ Cristo luhua pu̱lana̱ lakastakuá-
nalh caḻiṉíṉ laquim̱pi ̱ liẖuana̱ nacaṉajlayaẖu pi ̱ Dios na̱ chuná̱ namaḻakastakuaniḵoy̱
xlip̱acs huaṉti ̱ lip̱aẖuankoy̱. 21 Cumu pi ̱ caj xpaḻacata chaṯum chixcú̱ huaṉti ̱ maḻa-
catzuquic̱há̱ laṉtla̱ pacs nalacniṯamaḵoy̱, na̱ chuná̱ chú̱ caj xpaḻacata̱ chaṯum chixcú̱

huaṉti ̱ lakastakuánalh caḻiṉíṉ xlip̱acs tachixcuhuíṯat nalakastakuanankoy̱. 22 Xtac̱huná̱
laṉtla̱ tíniḻh Adán, xlip̱acs na̱ pu̱tum ti ̱ nalacachinkoy̱ xquilhtzúcut na̱ naniḵoy̱, sam̱pi ̱
hua̱ Adán xmaḻacatzuquiḵoṉiṯanchá, huam̱pi ̱ xlip̱acs huaṉti ̱ tapaksiṉikoy̱ Cristo c-
xlatamaṯcán, na̱ nalakastakuanankoy̱ acxni ̱ naniḵoy̱ xtac̱huná̱ laṉtla̱ Jesús lakastakuá-
nalh acxni ̱ niḻh. 23 Pu̱tum pacs nakantaxtuy laṉtla̱ Dios laclhcaẖuiliṉiṯ namaḻakas-
takuaniḵoy̱ tachixcuhuíṯat, chu̱ chunatiyá̱ kantaxtuma,̱ sam̱pi ̱ pu̱lana̱ huá̱ lakastakuá-
nalh Cristo, chu̱ acxni ̱ chú̱ namimpalay xlim̱aktuy caṯuxáẖuat acxnicú̱ nalakastakua-
nankoy̱ huaṉti ̱lip̱aẖuankoy̱. 24Acxni ̱namín Cristo xlim̱aktuy u̱nú̱ caṯuxáẖuat, xlá̱ natzu-
cuy map̱aksiṉán hasta acxni ̱ namakatlajakoy̱, chu̱ akchipanikoṉiṯ nahuán xtamaḻaṉcán
xlip̱acs caxatic̱ahua̱ huaṉti ̱map̱aksiṉankoy̱, chu̱ puxcu̱huilakoj nahuán u̱nú̱ caṯuxáẖuat,
chu̱ c-akapú̱n. Acxni ̱ chú̱ xmaṉ hua̱ Cristo huaṉti ̱ xlic̱aṯlanca̱ namap̱aksiṉán acxnicú̱
namacamax̱quiy̱ Quintlaṯican Dios xlip̱acs yuma̱ tamaḻáṉ tu̱ maklhtiṉaniṯ nahuán; acxni ̱
chuná̱ namaḵantaxtiḵoy̱, entonces na̱ acxnitiyá̱ nasputcán. 25 Huam̱pi ̱ xlacasquinca̱ pi ̱
Cristo map̱aksiṉama̱ nahuán xtac̱huná̱ laṉtla̱ tlanca puxcu, hasta acxni ̱makatlajakoṉiṯ
nahuán xlip̱acs huaṉti ̱ taḻaṯlahuakoy̱ sam̱pi ̱ ni ̱ lakachixcuhuip̱utunkoy̱. 26 Chu̱ huaṉtu̱
aẖuatiyá tamaḻáṉ, usu liṯlihuaka̱ tu̱ nalactlahuay hua̱ xlá̱ xpu̱china caḻiṉíṉ huaṉti ̱
ankalhiṉá̱ quincam̱aḻaktzankap̱utunáṉ sam̱pi ̱xlip̱acs quin niy̱aẖu. 27Huam̱pi ̱hua̱ laṉtla̱
huan c-Liḵalhtahuaka̱ pi ̱ Dios namax̱quiḵoy̱ liṯlihuaka̱ Cristo laquim̱pi ̱ caj xmaṉ huá̱
xacstu̱ namap̱aksiṉán c-xlic̱aṯlanca caṯuxáẖuat, chu̱ akapú̱n, ni ̱huamputún pi ̱Cristo na̱
huá̱ chú̱ namap̱aksiy̱ Quintlaṯican Dios, sam̱pi ̱ huata hua̱ Dios max̱quiṉiṯ liṯlihuaka, chu̱
lim̱ap̱aksíṉ Cristo laquim̱pi ̱ namap̱aksiṉán. 28Na̱ acxni ̱ pacsa huatiyá̱ map̱aksiy̱ nahuán
Cristo laṉtla̱ caxatu̱cahua̱ tu̱ anán, huatiya̱ Cristo chú̱ maṉ natapaksiṉiy Quintlaṯican
Dios, sam̱pi ̱ huá̱ max̱quiṉiṯ xlip̱acs xlim̱ap̱aksíṉ, xaẖuachí ̱ sam̱pi ̱ huá̱ xtlaṯ; chu̱ cax-
aniḻiẖuayaj quilhtamacú̱ c-akapú̱n, chu̱ caṯiyatna namap̱aksiṉán Dios sam̱pi ̱ xmaṉ huá̱
xlia̱nkalhíṉ miniṉiy natay̱aniy, chu̱ tlanca xlacatzúcut nakalhiy̱.

29 Lapi ̱ ni ̱ chuná, caquihuanítit huixín xala c-Corinto huaṉti ̱ taḵmunuyáṯit xlim̱aktuy
caj xpaḻacatacán yuma̱ huaṉti ̱ aya niḵoṉiṯ, chu̱ ni ̱ xtaḵmunukoṉiṯ, ¿tú̱ quiṯaxtunikoy̱
ti ̱ paḻacataḵmunuyáṯit niṉíṉ lapi ̱ ni ̱ caṉajlayáṯit pi ̱ niṉíṉ lakastakuanankoy̱ caḻiṉíṉ?
Lapi ̱ niucxnicú̱ catilakastakuanankoḻh, ¿tú̱huan chá̱ lim̱aktay̱aputunkoy̱áṯit? 30 Na̱
chuná̱ quin huaṉti ̱ lhu̱hua̱ tu̱ clip̱aṯim̱aẖu caj cumu huá̱ clia̱kchihuiṉanaẖu xtachihuiṉ
Jesús; lapi ̱ niṉíṉ ni ̱ lakastakuanankoy̱ caḻiṉíṉ, ¿tú̱ quincaq̱uiṯaxtuniyáṉ chuná̱ cliḻaka-
putzamaẖu caxatu̱cahua̱ hora? 31 Sam̱pi ̱ xlic̱aṉa̱ pi ̱ chaḻi ̱ chaḻí ̱ ni ̱ tzankay̱ ti ̱ quinca-̱
maknip̱utunáṉ, chu̱ yumá̱ huaṉtu̱ ccaẖuanimáṉ huá̱ xtalulóktat, ni ̱ cakskahuinama,̱ na̱
chuná̱ laṉtla̱ ni ̱ cakskahuinán acxni ̱ cuan pi ̱ clip̱ax̱uhuay mimpaḻacata̱ laṉtla̱ xlip̱acs
minacu̱cán lip̱aẖuanáṯit Jesús. 32 Quit lip̱ec̱ua̱ tu̱ cpáṯiḻh c-xacac̱hiquiṉ Efeso acxni ̱
xquimaknip̱utunkoy̱ yuma̱ chixcuhuíṉ huaṉti ̱ la̱ xalaclu̱cuj chichix̱ni ̱ xlic̱atziḵoy̱. ¿Tú̱
xlakasi ̱ quinquiṯaxtúnilh yumá̱ laṉtla̱ ctitaḻaḻakapax̱tokkoḻh hua̱ lapi ̱ ni ̱ lakastakua-
nankoy̱ niṉíṉ? Huata max̱ tlak xatláṉ xquinquiṯaxtúnilh, na̱ chuná̱ xaclatámaḻh la̱
huankoy̱ makapitzíṉ huaṉti ̱ni ̱ lip̱aẖuankoy̱ Dios: “Xlim̱akua̱ tlaṉ lamaẖu, capax̱uhuahu,
tlaṉ cahuay̱ahu, chu̱ cakachiẖu, sam̱pi ̱ni ̱ catziy̱aẖu pala chaḻí,̱ usu tu̱xama̱ naniy̱aẖu.”

33 Huam̱pi ̱ ni ̱ tilim̱akaxtakáṯit nacaa̱kskahuiyáṉ huaṉti ̱ chuná̱ nahuanikoy̱áṉ, sam̱pi ̱
lapi ̱ nataḻatapaḵoy̱áṯit huaṉti ̱ chuná̱ lix̱cájnit lic̱atziḵoy̱ tlaṉ nacam̱aa̱ktzankay̱áṉ.
34 Caakachitántit tu̱ xatláṉ, ni ̱ calaclatay̱átit, akstiṯum calatapáṯit, chu̱ niaḻh caak-
tzankáṯit. Hua̱ chuná̱ ccaḻiẖuaniyáṉ laquim̱pi ̱ nalacamax̱ananáṯit, sam̱pi ̱ cpuhuán pi ̱
makapitziṉ huixín huaṉti ̱ ni ̱ pala lakapasáṯit xtalacapas̱tacni Dios laṉtla̱ lacasquín
nalatamay̱aẖu, chu̱ laṉtla̱ nalip̱aẖuanaẖu.

La̱ntla̱ naquiṯaxtuy acxni ̱ nalakastakuananko̱y niṉíṉ
35 Xamaktum huí ̱ ti ̱ nakalhasquiniṉán: ¿Láṉtla̱ naquiṯaxtuy acxni ̱ nalakastakua-

nankoy̱ niṉíṉ? Usu ¿xatú̱ ya̱ macni cahuá̱ nakalhiḵoy̱ aḻis̱taḻh? 36Xlic̱aṉa̱ pi ̱ luhua mákat
aktzankay̱ huaṉti ̱ chuná̱ puhuán sam̱pi ̱ chuná̱ naakspulay laṉtla̱ akspulay aktum cuxi ̱
acxni ̱ chancán, xafuerza nalaksputa̱ xlia̱ktumiṉica̱ c-tíyat laquim̱pi ̱ napulha̱ xaxáẖuat,

chu̱ nalhu̱huán xacuxi. 37 Sam̱pi ̱ huaṉtu̱ chancán ni ̱ hua̱ xaxáẖuat huam̱pi ̱ huá̱ xacuxi,
usu pala catu̱yaẖua̱ lic̱hánat, pacs xtalhtzi chancán. 38 Chu̱ aḻis̱taḻh acxni ̱ napún, Dios
chuná̱ maḻacatzucuniy xakaníṉ laṉtla̱ xlá̱ tlak maṯlaṉiy̱ natasiyukoy̱, xaẖuachí ̱ laṉtla̱
pu̱lacatunu̱ tachanáṉ tanuj tanu̱ xatuhuáṉ, xaẖua̱ xakaníṉ. 39 Pus na̱ chuná̱ chú̱ tanu̱
xmacni tantum cahuay̱u̱, na̱ tanu̱ xmacni squiṯi, na̱ tanuj liṯum xmacni lactzu̱ spu̱n,
chu̱ quin na̱ tanu̱ kalhiy̱aẖu quimacnicán. 40 Pus xtac̱huná̱ laṉtla̱ catziy̱áṯit pi ̱ huaṉtu̱
u̱nú̱ anán, tanuj tanu̱ kalhiḵoy̱ xmacnicán, na̱ chuná̱ chú̱ c-akapú̱n na̱ tanu̱ kalhiḵoy̱
xmacnicán ni ̱ xahuá̱ laṉtla̱ kalhiy̱aẖu quimacnicán; sam̱pi ̱ yuma̱ quimacnicán ni ̱ lay
taṯalacastuca̱ huaṉtu̱ xlacán xmacnicán, na̱ ni ̱ pala huaṉtu̱ kalhiḵoy̱ xlacán xmacnicán
ni ̱ lay taṯalacastuca̱ quimacnicán. 41Na̱ chuna liṯum tlaṉ natam̱aḻacastucaẖu cxkakanat
chichiní, aṯzinú̱ luhua tlaṉ lacahuaṉán cxkakánat ni ̱xahuá̱ cxkakanat papá, chu̱ na̱ chuná̱
stacu, na̱ tanu̱ kalhiḵoy̱ cxkakanatcán, makapitzíṉ tlak makaxkakaṉán, chu̱ makapitzíṉ
ni ̱ chuná.

42Na̱ chuná̱ chú̱ naquiṯaxtuy acxni ̱niṉíṉ nalakastakuanankoy̱ caḻiṉíṉ; yuma̱ quimac-
nicán huaṉtu̱ kalhiy̱aẖu caṯuxáẖuat, acxni ̱ naniy̱aẖu, chu̱ namaa̱cnu̱cán quintiy-
atliẖuacán, lacmastac̱nu̱y, huam̱pi ̱ yuma̱ quimacnicán huaṉtu̱ nakalhiy̱aẖu acxni ̱
nalakastakuananaẖu caḻiṉíṉ niaḻh ucxni ̱ catiláksputli. 43 Yuma̱ quimacnicán huaṉtu̱
kalhiy̱aẖu luhua liḻakaputza, xaẖuachí ̱ acxni ̱ naniy̱aẖu maktum laclatamay̱, huam̱pi ̱
huaṉtu̱ naliḻakastakuananaẖu luhua liḻakátiṯ; xaẖuachí ̱ tlihuaka, niaḻh catitaxlajuániḻh.
44 Acxni ̱ niy̱aẖu namaa̱cnu̱cán yuma̱ quiquintiyatliẖuacán xala caṯuxáẖuat huaṉtu̱
kalhiy̱ liẖua,̱ chu̱ lúcut, chu̱ nalakastakuanán huaṉtu̱ tlaṉ naliḻatamay̱aẖu c-akapú̱n
huaṉtu̱ ni ̱ nakalhiy̱ liẖua,̱ chu̱ lúcut tu̱ nalaksputa. Lapi ̱ Dios tlaṉ quincam̱ax̱quiṉiṯán
quimacnicánnim̱a̱ kalhiy̱ liẖua,̱ chu̱ lúcut, na̱ tlaṉ naquincam̱ax̱quiy̱ac̱háṉ tanuj quimac-
nicán xala akapú̱n nim̱a̱ niaḻh tú̱ maclacasquín.

45 C-Liḵalhtahuaka̱ chuná̱ huan: “Yama̱ Adán huaṉti ̱ xapu̱lh chixcú, acxni ̱ Dios
tláhualh, máx̱quiḻh xlis̱tacna, chu̱ xmacni xla liẖua,̱ chu̱ lúcut huaṉtu̱ nalaksputa”;
huam̱pi ̱ Cristo na̱ milh liṯaxtuy xtac̱huná̱ laṉtla̱ chaṯum liṯum xapu̱lh chixcu laṉt-
la̱ Adán, sam̱pi ̱ acxni ̱ lakastakuánalh milh liṯaxtuy chaṯum spíritu ti ̱ tlaṉ natzucuy
quincam̱ax̱quiy̱áṉ yuma̱ latámaṯ xala akapú̱n xtac̱huná̱ laṉtla̱ huaṉtu̱ tzúculh kalhiy̱.
46 Huam̱pi ̱ Dios lacasquiniṯ pi ̱ pu̱lana̱ huá̱ nakalhiy̱aẖu yuma̱ quimacnicán huaṉtu̱ xla
liẖua,̱ chu̱ xla lúcut huaṉtu̱ laksputa acxni ̱ naniy̱aẖu, chu̱ aḻis̱taḻh nakalhiy̱aẖu yuma̱
quimacnicán huaṉtu̱ niaḻh ucxni ̱ catiláksputli. 47 Yama̱ Adán huaṉti ̱ xapu̱lh chixcú,
huá̱ xlim̱aḻacatzuquic̱aniṯ pokxni tíyat, chu̱ acxni ̱ niḻh pi ̱ huatiya tíyat huampá̱ xmacni;
huam̱pi ̱ Cristo huaṉti ̱ aẖuata macámilh Dios, xlic̱aṉa̱ pi ̱ antá̱ c-akapú̱n xminiṯanchá,
chu̱ antá̱ tapaksiy̱ c-akapú̱n. 48 Xlip̱acs huaṉti ̱ lacachinkoṉiṯ caṯiyatna, chuná̱ kalhiḵoy̱
xmacnicán xtac̱huná̱ laṉtla̱ yuma̱ xapu̱lana̱ chixcú̱ huaṉti ̱ xliṯlahuacaniṯ tíyat, huam̱pi ̱
xlip̱acs huaṉti ̱ lip̱aẖuankoy̱ Jesús nakalhiḵoy̱ xmacnicán xtac̱huná̱ laṉtla̱ yumá̱ huaṉtu̱
xlá̱ kalhiy̱, sam̱pi ̱ Jesús antá̱ xala c-akapú̱n.

49 Cumu xtac̱huná̱ lhkamaniṯahu quimacnicán laṉtla̱ xkalhiy̱ xmacni Adán huaṉti ̱
xliṯlahuacaniṯ tíyat, pus na̱ xtac̱huná̱ natasiyuyaẖu, chu̱ nakalhiy̱aẖu quimacnicán laṉtla̱
kalhiy̱ Cristo huaṉti ̱ xala c-akapú̱n.

50 Nataḻaníṉ, luhua milic̱atziṯcán pi ̱ xlip̱acs huaṉtu̱ laksputa̱ laṉtla̱ quimacnicán
huaṉtu̱ kalhiy̱ liẖua,̱ chu̱ lúcut, ni ̱ lay lakchaṉkoy̱ac̱há̱ c-akapú̱n antaṉi ̱ huí ̱ Dios,
sam̱pi ̱ niṯú̱ xlakasi ̱ nakalhiy̱aẖu quimacnicán huaṉtu̱ ni ̱ makas̱ quilhtamacú̱ naniy̱
antaṉi ̱ lamac̱aj nahuán caxaniḻiẖuayá̱ xtihua.̱ 51 Uccaẖuaniyáṉ aktum huaṉtu̱ caj
tzeḵ talulóktat, huam̱pi ̱ hua̱ Dios quimac̱atziṉiṉiṯ: Mas̱qui ni ̱ pacs aṉiḵoy̱ nahuán
huaṉti ̱ lip̱aẖuankoy̱ Jesús, huam̱pi ̱ acxtum pacs namaklhtiṉanaẖu xasas̱ti quimacnicán
huaṉtu̱ naquincam̱ax̱quic̱anáṉ. 52Yumá̱ huaṉtu̱ ccaẖuaniyáṉ nakantaxtuy acxni ̱aẖuata
namacasaṉán trompeta, huam̱pi ̱ caj aktum lacapala̱ huaṉtu̱ nalay, xtac̱huná̱ laṉtla̱
maktum calákkampxti ̱ milakastapu. Acxni ̱ aẖuata namacasaṉán trompeta xlip̱acs
niṉíṉ nalakastakuanankoy̱ caḻiṉíṉ laquim̱pi ̱niaḻh ucxni ̱catiniḵoḻh, chiṉchu̱ xlip̱acs quin
huaṉti ̱ ni ̱ aṉiy̱aẖu nahuán naquincac̱ax̱yaẖuacanáṉ, chu̱ chuná̱ namaklhtiṉanaẖu tanuj

xasas̱ti quimacnicán. 53 Sam̱pi ̱ yuma̱ quimacnicán huaṉtu̱ laṉchú̱ kalhiy̱aẖu, laclay,
niy̱, chu̱ laksputa, talacasquín pi ̱ naquincam̱ax̱quic̱anáṉ tanuj xasas̱ti quimacnicán
huaṉtu̱ ni ̱ laclay, na̱ ni ̱ pala catiláksputli. 54 Acxni ̱ xlip̱acs maklhtiṉaniṯahu nahuán
yuma̱ quimacnicán huaṉtu̱ niaḻh laclay, ni ̱ pala niy̱, tancs kantaxtuniṯ nahuán huaṉtu̱
tatzoktahuilaniṯ xtachihuiṉ Dios c-Liḵalhtahuaka̱ antaṉi ̱ chuná̱ huan: “Yama̱ xpu̱china
liṉíṉ aya maklhtic̱aniṯ xliṯlihuaka laquim̱pi ̱ niaḻh tí ̱ namaa̱ktzankay̱ tachixcuhuíṯat.
55 ¿Ní ̱ chu̱ alh xliṯlihuaka xpu̱china liṉíṉ? ¿Láṉtla̱ pi ̱ niaḻh lay chú̱ maa̱ktzankaḵoy̱
tachixcuhuíṯat?” 56 Tama̱ xpu̱china liṉíṉ tlaṉ xquincam̱aa̱ktzankay̱áṉ sam̱pi ̱ luhua
lhu̱hua̱ laṉtla̱ xtlahuaniṯahu talaḵalhíṉ caṯuxáẖuat, huam̱pi ̱ luhua aḻis̱ok quincam̱a-̱
catziṉíṉ xlim̱ap̱aksiṉ Moisés pi ̱ niṯláṉ laṉtla̱ xlamaẖu. 57 Huam̱pi ̱ pax̱catcatzíṉilh Dios
pi ̱ maklhtiṉiṯ xliṯlihuaka̱ xpu̱china liṉíṉ laquim̱pi ̱ niaḻh lay naquincam̱aa̱ktzankay̱áṉ,
sam̱pi ̱huá̱ quincam̱ax̱quiṉiṯán liṯlihuaka̱ Quimpu̱chinacan Jesucristo laquim̱pi ̱namakat-
lajayaẖu. 58 Nataḻaníṉ, quit luhua ccap̱ax̱quiy̱áṉ, huá̱ xpaḻacata ccaḻiẖuaniyáṉ pi ̱
tlihuaklh cahuilíṯit mintacaṉajlacán, chu̱ ni ̱ cataxlajuaníṯit, huata aṯzinú̱ tlak akstiṯum
calis̱cújtit laquim̱pi ̱ nalip̱aẖuancán Jesús; sam̱pi ̱ huixín stalanca catziyáṯit pi ̱ xlip̱acs
huaṉtu̱ tlahuapáṯit, ni ̱ caj chunatá̱ catihua̱ mintatlakuacán, xlá̱ catziy̱ laṉtla̱ naca-̱
mas̱kahuiy̱áṉ.

16
Pablo lic̱hihuiṉán pi ̱ lacatzucu̱ cama̱stokko̱lh tumiṉ tu̱ nalim̱akta̱yananko̱y

1 Na̱ chuna liṯum ccam̱aḻacapas̱tacnip̱utunáṉ xpaḻacata yuma̱ tumiṉ huaṉtu̱ huixín
mas̱tokpáṯit laquim̱pi ̱ nalim̱aktay̱akoy̱áṯit yuma̱ lim̱ax̱kaníṉ xala c-Jerusalén huaṉti ̱ na̱
lip̱aẖuankoy̱ Jesús. Quit clacasquín pi ̱ chuná̱ namas̱tokáṯit xtac̱huná̱ laṉtla̱ cuanikoṉiṯ
natlahuakoy̱ yuma̱ caṉajlaníṉ xala c-akatunu siculán tu̱ huilakó̱ c-xatiyat Galacia.
2 Caḻakchaṉáṉ pi ̱ mixatujunáṉ domingo namaq̱uiṯiḻhayáṯit acatzuniṉ mintumiṉcán
huaṉtu̱ tlajaniṯántit nahuán xlip̱acs semana, laquim̱pi ̱ acxni ̱ quit naccaḻakanac̱háṉ, ni ̱
ac̱u lanaj nalayáṯit namas̱tokputunáṯit tumiṉ huaṉtu̱ nalim̱aktay̱ananáṯit. 3Huata acxni ̱
quit nacchaṉac̱há, caṯa caj xmaṉ nalacsacxtuyáṯit makapitziṉ chixcuhuíṉ huaṉti ̱ aṯzinú̱
huixín lip̱aẖuankoy̱áṯit laquim̱pi ̱ huá̱ naleṉkoy̱ mincartajcán, chu̱ tama̱ tumiṉ huaṉtu̱
huixín nalim̱aktay̱ananáṯit. Na̱ acxni ̱ ccaḻakchaṉiṯanchaṉá nahuán, huaṉti ̱ huixín
nalacsacáṯit, hua̱ yumá̱ nactam̱aḻakachaḵoy̱ carta, laquim̱pi ̱ huá̱ naleṉkoy̱ c-Jerusalén
mintataq̱uiṉcán. 4 Chí ̱ lapi ̱ luhua xlacasquinca nahuán pi ̱ quit na̱ nacán, pus quit maṉ
nactaa̱nkoy̱.

Pablo lic̱hihuiṉán pi ̱ naán lakapaxia̱lhnanko̱y ti ̱ xala c-xaca̱chiquiṉ Corinto
5Cpuhuánpi ̱acxni ̱naccaḻakanac̱háṉ c-mincac̱hiquiṉ Corinto, pu̱lana̱ antá̱ nactiṯaxtuy

c-xatiyat Macedonia, hasta aḻis̱taḻh chú̱ naccaḻakanac̱háṉ. 6 Xamaktum pala fuerza̱
makas̱ nactamakaxtaka̱ c-mincac̱hiquiṉcán, huam̱pi ̱ cpuhuán pi ̱ antá̱ cuij nahuán hasta
natiṯaxtukoy̱ caḻonkni. Chu̱ lapi ̱ antá̱ nactamakaxtaka, pus acxni ̱ chú̱ nactacax̱palay
laquim̱pi ̱ nacán aḻacatanu̱ cac̱hiquíṉ, huixín naquimaktay̱ayáṯit, chu̱ naquimax̱quiy̱áṯit
huaṉtu̱ quit nacmaclacasquín c-tiji. 7 Quit ni ̱ caj ccaṯiḻakapaxiaḻhnamáṉ tzinu̱ quilh-
tamacú̱, huata cpuhuán pi ̱ tzinu̱ makas̱ naccaṯaḻatamay̱áṉ, lapi ̱ Quimpu̱chinacan Dios
lacasquín. 8 Huam̱pi ̱ laṉchú̱ antacú̱ u̱nú̱ nactamakaxtaka̱ c-Efeso hasta natiṯaxtukoy̱
xapas̱cuaj Pentecostés. 9 Sam̱pi ̱ luhua clip̱ax̱uhuay laṉtla̱ u̱nú̱ clix̱akatliḵoy̱ lhu̱hua
chixcuhuíṉ xtachihuiṉ Jesús, chu̱ xlacán lip̱aẖuankoy̱, mas̱qui na̱ lhu̱hua̱ lamaḵó̱ huaṉti ̱
ni ̱maṯlaṉiḵoy̱ huaṉtu̱ quit clic̱hihuiṉama.̱

10Na̱ chuna liṯum ccaẖuaniyáṉ lapi ̱ xamaktum nacaḻakchaṉac̱háṉ quintaḻacan Timo-
teo, camaktay̱átit, chu̱ capax̱quíṯit, xaẖuachí ̱ camax̱quíṯit cac̱ni ̱ tu̱ luhua miniṉiy kalhiy̱
sam̱pi ̱xlá̱ na̱ hua̱ lis̱cujma̱ xtachihuiṉ Quimpu̱chinacan Jesús xtac̱huná̱ laṉtla̱ quit. 11Pus
ni ̱pala chaṯum ti ̱calakmákalh, sam̱pi ̱luhua cajcú kahuasa, huata lip̱ax̱uhu camaktay̱átit,
chu̱ camax̱quíṯit huaṉtu̱ namaclacasquín c-tiji laquim̱pi ̱ naquilakmín, sam̱pi ̱ quit, chu̱
am̱akapitziṉ nataḻaníṉ ckalhim̱aẖu pi ̱ni ̱makas̱ naquincaḻakmináṉ.

12 Quit cuánilh quintaḻacan Apolos pi ̱ lacxtum cataa̱nkoc̱há̱ makapitziṉ nataḻaníṉ

laquim̱pi ̱ nacaḻakapaxiaḻhnanáṉ, huam̱pi ̱ xlá̱ quihuánilh pi ̱ ni ̱ naj catianchá,̱ sam̱pi ̱ ni ̱
lim̱akuaniy, huam̱pi ̱ fuerza̱ nacaḻakanac̱háṉ acxni ̱nalim̱akuaniy.

Pablo a̱huata xakatliḵo̱y nata̱laníṉ xala c-Corinto
13 A̱huata ccaẖuaniyáṉ pi ̱ skálalh catahuilátit, camaktakálhtit laquim̱pi ̱ akstiṯum

naliḻatapay̱áṯit mintacaṉajlacán. Luhua chixcuhuíṉ cahuántit, na̱ catatlihuáklhtit
laquim̱pi ̱ni ̱nataxlajuaniy̱áṯit. 14Xlip̱acs huaṉtu̱ lactzu̱ lactzú̱ xtlahuátit, luhua lip̱ax̱uhu
catlahuátit laquim̱pi ̱natasiyuy pi ̱huixín xlic̱aṉa̱ kalhiy̱áṯit tapáx̱quiṯ.

15 Nataḻaníṉ, huixín max̱ catziy̱áṯit pi ̱ antá̱ c-xatiyat Acaya hua̱ Estéfanas, chu̱
huaṉti ̱ xala c-xchic, hua̱ xlacán luhua xakasiya̱ lip̱aẖuankoḻh Jesús; chu̱ hasta laṉtla̱
lip̱aẖuankoṉiṯ Jesús xlacán ankalhíṉ lip̱ax̱uhu makamaktay̱akoṉiṯ, chu̱ lis̱cujkoṉiṯ xta-̱
caṉajlaníṉ. 16 Huá̱ chuná̱ ccaḻim̱aḻacapas̱tacamáṉ sam̱pi ̱ quit clacasquín pi ̱ chuná̱ na̱
namaktay̱akoy̱áṯit, chu̱ nakalhakaxpatkoy̱áṯit huaṉtu̱ xlacán huankoy̱ xlip̱acs huaṉti ̱
kalhiḵoy̱ tlaṉ talacapas̱tacni, xtac̱huná̱ laṉtla̱ xlacán kalhiḵoy̱.

17Xlic̱aṉa̱ pi ̱luhua cpax̱uhuay pi ̱minkoḻh quilakapaxiaḻhnankoy̱ Estéfanas, Fortunato,
chu̱ Acaico, pus mas̱qui am̱akapitziṉ huixín ni ̱ lay taṯántit cumu mákat. 18 Xlacán
makapax̱uhuakoḻh quinacú̱ acxni ̱ xaclip̱uhuama,̱ chu̱ quit stalanca ccatziy̱ pi ̱ na̱ chuná̱
makapax̱uhuaṉankoṉiṯ c-milakstip̱aṉcán; pus yuma̱ chixcuhuíṉ miniṉikoy̱ pi ̱huixín na-
pax̱catcatziṉiyáṯit caj xpaḻacata huaṉtu̱ tlahuakoy̱, chu̱ laṉtla̱ pax̱quiṉankoy̱. 19 Xlip̱acs
huaṉti ̱ lip̱aẖuankoy̱ Jesús laṉtla̱ c-akatunu cac̱hiquíṉ u̱nú̱ lacatzú̱ c-Asia luhua lip̱ax̱uhu
cax̱akatliḻacam̱ac̱háṉ. Na̱ chuná̱ Aquila, Prisca, chu̱ xlip̱acs huaṉti ̱ tamacxtumiḵoy̱ c-
xchic, luhua caṉa̱ lip̱ax̱uhu cax̱akatliḻacam̱ac̱háṉ, sam̱pi ̱acxtum lip̱aẖuanáṯit Jesús. 20Na̱
chuná̱ pacs nataḻaníṉ huaṉti ̱lip̱aẖuankoy̱ Jesús u̱nú̱ c-Efeso pacs lip̱ax̱uhu cax̱akatliḻaca-̱
mac̱háṉ. Clacasquín pi ̱ huaṉtu̱ tlaṉ calas̱náttit, chu̱ calaḻacatzú̱ctit, xaẖuachí ̱ cacatzíṯit
pi ̱ lam̱pala quit ccax̱akatlim̱áṉ xachaṯum.

21 Chu̱ yuma̱ aẖuata tachihuíṉ huaṉtu̱ naccaẖuaniyáṉ, xlic̱aṉa̱ maṉ cmacaniṯzokma.̱
22 Lapi ̱huí ̱ ti ̱ ni ̱ lip̱aẖuamputún Quimpu̱chinacan Jesucristo, chu̱ lakmakán, pus tancs

cacátziḻh pi ̱xacstu̱ aktzankaṯay̱ama.̱ ¡Quimpu̱chinacán mima!̱
23 Quit clacasquín pi ̱ Quimpu̱chinacan Jesucristo ankalhíṉ cacaḻakalhamán, chu̱ ca-

cas̱iculanaṯlahuán. 24Xlip̱acs huixín quit ccap̱ax̱quiy̱áṉ xtac̱huná̱ laṉtla̱ liṉataḻán, sam̱pi ̱
xlip̱acs quin caṉajlaniyaẖu, chu̱ lip̱aẖuanaẖu Cristo Jesús.

Xlim̱actuy xcarta̱ San Pablo huaṉtu̱ tzoknikoḻh Corintios
XATAPAJMUJUN TACHIHUIN:

Yama̱ huaṉti ̱ aya xlip̱aẖuankoy̱ Cristo c-xacac̱hiquiṉ Corinto ni ̱ lay xlim̱ax̱tukoc̱án,
usu pala nahuancán naliẖuiliḵoc̱án xtac̱huná̱ laṉtla̱ xaliu̱cxílhtiṯ laṉtla̱ akstiṯum li-̱
paẖuankoy̱ Cristo, sam̱pi ̱ xlacán ni ̱ xlaḵalhiṉikoy̱ huaṉtu̱ akstiṯum tapáx̱quiṯ. Lhu̱hua̱
huaṉti ̱ ni ̱ xucxilhputunkoy̱ San Pablo sam̱pi ̱ ni ̱ xmaṯlaṉiḵoy̱ namap̱aksiḵoy̱ la̱ xapuxcu,
chu̱ ni ̱xcaṉajlakoy̱ pala xlic̱aṉa̱ huá̱ xapóstol Jesucristo.

Cumu xlá̱ xcatziy̱ laṉtla̱ xlia̱klhu̱huaṯnamaḵó̱ huá̱ xpaḻacata San Pablo puhua̱ pi ̱
xafuerza natzoknipalakoy̱ mactum carta, huam̱pi ̱ yuma̱ c-xcarta xlic̱aṉa̱ pi ̱ luhua
tlihuaka̱ laṉtla̱ xakatliḻacam̱aḵó.̱ Mas̱qui xlic̱aṉa̱ pi ̱ yuma̱ c-xtatzokni makat tuncán
kaxmatkoy̱ pi ̱ quilhnim̱aḵó,̱ huam̱pi ̱ xlá̱ mac̱atziṉim̱aḵó̱ yama̱ xtac̱aṉajlaníṉ xala c-
Corinto pi ̱xlic̱aṉa̱ pax̱quiḵoy̱, chu̱ stalanca mac̱atziṉiḵoy̱ pi ̱ xlá̱ caṯapax̱uhuáṉ lacasquín
namaṯzankaṉanikoy̱.

C-xliḵatsputni ̱ yuma̱ carta lacahuanikoy̱ xlip̱acs yama̱ aksaniṉaniṉ chixcuhuíṉ huaṉ-
ti ̱ liṯaxtukoy̱ xtac̱huná̱ la̱ lacuan xapóstoles Cristo. Lic̱hihuiṉán laṉtla̱ Cristo maṉ
tasiyúnilh, chu̱ liḻacsacniṯ laquim̱pi ̱xapóstol nalim̱ax̱tuy.

1 Quit Pablo, Dios quilacsacniṯ laquim̱pi ̱ nacliṯaxtuy xapóstol, usu xtalakacháṉ Je-
sucristo laquim̱pi ̱ caniẖuá̱ nacán lic̱hihuiṉán xtalacapas̱tacni; Quit, chu̱ Timoteo ti ̱
tzokma̱ yuma̱ carta, ccax̱akatliḻacam̱ac̱háṉ xlip̱acs huixín huaṉti ̱ lip̱aẖuanáṯit Jesús, chu̱
macxtum lakataquilhpu̱tayáṯit c-xacac̱hiquiṉ Corinto, chu̱ na̱ chuná̱ xlip̱acs nataḻaníṉ
huaṉti ̱ huilakó̱ laṉtla̱ xlic̱aṯlanca c-xatiyat Acaya. 2 Clacasquín pi ̱ Quintlaṯican Dios,
xaẖua̱ Quimpu̱chinacan Jesucristo cacaḻakalhamán, chu̱ cacam̱ax̱quíṉ tlaṉ latámaṯ
ankalhíṉ.

Pablo lic̱hihuiṉán la̱ntla̱ lhu̱hua̱ hua̱ntu̱ niṯlá̱n xtlahuanicán antá̱ c-xatiyat Asia
3 Caxaniḻiẖuayá̱ capax̱catcatziṉihu xliṯlaṉ Dios xtlaṯ Quimpu̱chinacan Jesucristo,

sam̱pi ̱ hua̱ Quintlaṯicán huaṉti ̱ lip̱ec̱ua̱ quincaḻakalhamanáṉ, chu̱ na̱ ankalhíṉ quinca-̱
max̱quim̱áṉ taḵtziyajni, chu̱ taḵpuhuantíṉ c-quilatamaṯcán. 4 Dios quincam̱aa̱ktziyajáṉ
acxni ̱talakaputziy̱aẖu laquim̱pi ̱na̱ chuná̱ namaa̱ktziyajaẖu am̱akapitzíṉ huaṉti ̱lip̱uhua-
maḵó,̱ chu̱ na̱ nalakalhamankoy̱aẖu xtac̱huná̱ laṉtla̱ xlá̱ quincaḻakalhamaniṯán. 5 Sam̱pi ̱
cacatzíṯit pi ̱hua̱ laṉtla̱ quin xataxajni quincaḻakcháṉ tapaṯíṉ caj xpaḻacata Cristo, pus na̱
chuná̱ caj xpaḻacata̱ Cristo Dios quincam̱ax̱quiy̱áṉ taḵtziyajni, chu̱ tahuixcaṉíṉ. 6Xlic̱aṉa̱
lhu̱hua̱ huaṉtu̱ quin talakaputziy̱aẖu, chu̱ clip̱aṯim̱aẖu caj xpaḻacata huixín nakalhiy̱áṯit
tapax̱uhuáṉ c-milatamaṯcán, chu̱ tlaṉ namaḻaktaxtiy̱áṯit milis̱tacnacán, xtac̱huná̱ laṉtla̱
Dios quincam̱ax̱quiy̱áṉ taḵtziyajni ̱ laquim̱pi ̱ nackalhiy̱aẖu liṯlihuaka, pus na̱ chuná̱
chú̱ quin tlaṉ ccam̱ax̱quiy̱áṉ liṯlihuaka, chu̱ taḵtziyajni, chu̱ tapax̱uhuáṉ laquim̱pi ̱ ni ̱
nataxlajuaniy̱áṯit, chu̱ natay̱aniyáṯit acxni ̱pala tú̱ kalhiy̱áṯit nahuánmintalakaputziṯcán.
7 Quin luhua clip̱ax̱uhuayaẖu laṉtla̱ huixín akstiṯum huiliṉiṯántit mintacaṉajlacán, chu̱
mas̱qui ccatziy̱aẖu pi ̱lhu̱hua̱ huaṉtu̱ napaṯiy̱áṯit na̱ xtac̱huná̱ laṉtla̱ quin cpaṯiṉiṯahu, na̱
tancs ccatziy̱aẖu pi ̱Dios nacam̱ax̱quiy̱áṉ tapax̱uhuáṉ, chu̱ taḵtziyajni.

8Nataḻaníṉ, quit clacasquín pi ̱ huixín xcatzíṯit xpaḻacata tapaṯíṉ tu̱ quinticaa̱kspulán
antá̱ c-xatiyat Asia. Xlic̱aṉa̱ pi ̱ lhu̱hua̱ huaṉtu̱ quincaḻim̱ap̱aṯiṉic̱án hasta niaḻh lay
xacpaṯiy̱aẖu, xaẖuachí ̱ hasta xacpuhuamaẖu pi ̱ max̱ niaḻh xastacná̱ cactitaxtuhu antá.
9 Pus chí ̱ quin xacpuhuanaẖu pi ̱ max̱ antiyá̱ xquincaḻakchaṉáṉ nacniy̱aẖu, huam̱pi ̱
xlip̱acs huaṉtu̱ antá̱ quincaa̱kspulán tancs clis̱tactay̱ahu pi ̱ ni ̱ lay tú̱ ctlahuayaẖu quiac-
stucán, huam̱pi ̱ xmaṉ hua̱ Dios naclip̱aẖuanaẖu huaṉti ̱ hasta tlaṉ maḻakastakuaniḵoy̱
niṉíṉ caḻiṉíṉ hua̱ lapi ̱ chuná̱ lacasquín. 10 Chu̱ xlic̱aṉa̱ huá̱ quincam̱aktay̱án acxni ̱
lhu̱hua̱ huaṉti ̱ xquincam̱aknip̱utunáṉ, chu̱ clip̱aẖuanaẖu pi ̱ ankalhíṉ quincaḻakmax̱-
tumáṉ nahuán mas̱qui tí ̱ xquincam̱aknip̱utunáṉ. 11 Huam̱pi ̱ ankalhíṉ caxakatlíṯit Dios

caj quimpaḻacatacán; chu̱ lapi ̱ lhu̱hua̱ huaṉti ̱ naquincam̱aktay̱ayáṉ c-mioracioncán
xpaḻacata naquincam̱aktay̱ayáṉ Dios, na̱ chuná̱ lhu̱hua̱ huaṉti ̱napax̱catcatziṉikoy̱ acxni ̱
xlip̱acs nacatziḵoy̱ pi ̱xlic̱aṉa̱ huá̱ quincam̱aktay̱aniṯán nahuán.

Hua̱ntu̱ xpa̱lacata Pablo ni ̱ lía̱lh c-Corinto
12Quin ckalhiy̱aẖu tapax̱uhuáṉ sam̱pi ̱ccatziy̱aẖu pi ̱akstiṯum, chu̱ lacatzaj clatamaṉi-̱

tahu u̱nú̱ caṯuxáẖuat, chu̱ niucxni ̱ tí ̱ cakskahuikoṉiṯahu, huam̱pi ̱ hasta xaliẖuacajcu
huixín c-milakstip̱aṉcán laṉtla̱ huixín catziy̱áṯit. Huam̱pi ̱ mas̱qui luhua tancs chú̱ cla-
maẖu, ni ̱caj quiacstucán quintalacapas̱tacnicán clic̱atziṉiṯahu pi ̱chuná̱ naclatamay̱aẖu,
huam̱pi ̱ hua̱ Dios quincam̱ac̱atziṉíṉ, chu̱ quincaḻakalhamán laquim̱pi ̱ chuná̱ tancs, chu̱
akstiṯum naclip̱aẖuanaẖu, chu̱ naclatamay̱aẖu. 13 Chu̱ na̱ chuná̱ c-quincarta,̱ niucxni ̱ tú̱
ccam̱aṯzeḵniyáṉ quintalacapas̱tacni ̱laquim̱pi ̱chuná̱ tlaṉ naccaḻia̱kskahuimiy̱áṉ, huam̱pi ̱
pacs huaṉtu̱ liḵalhtahuakayáṯit quintachihuíṉ, luhua chuná̱ clacasquín naakataḵsáṯit
pi ̱ huá̱ luhua quintalacapas̱tacna, chu̱ ckalhkalhiy̱ pi ̱ ankalhiṉá̱ chuná̱ naakataḵsáṯit
quintachihuíṉ. 14 Huam̱pi ̱ mas̱qui lakachuníṉ ni ̱ pacs akataḵsáṯit quintalacapas̱tacna,
cpuhuán pi ̱ quilip̱aẖuanáṯit, chu̱ pacs caṉajlayáṯit huaṉtu̱ ccaḻiṯaḵalhchihuiṉanáṉ, chu̱
huá̱ clip̱ax̱uhuay, sam̱pi ̱ chuná̱ huij nahuán huaṉtu̱ lacxtum nalip̱ax̱catcatziṉiyaẖu
Quimpu̱chinacan Jesús acxni ̱namín xlim̱aktuy, caj xpaḻacata̱ tu̱ tlahuaniṯ quimpaḻacata,
xaẖua̱ mimpaḻacatacán.

15 Chu̱ cumu xaccatziy̱ pi ̱ nacaṉajlayáṯit huaṉtu̱ naccaḻiṯaḵalhchihuiṉanáṉ, yama̱
quilhtamacú̱ acxni ̱cquiḻahu c-Macedonia, luhua xacliḻhcaṉiṯ pi ̱maktuy naccaṯiḻakapaxi-
aḻhnanáṉ. 16Quit xacpuhuaniṯ pi ̱pu̱lana̱ huixín naccaṯiḻakapaxiaḻhnanáṉ acxni ̱nacán c-
Macedonia, chu̱ acxni ̱ nacquiṯaspita̱ naccaṯiḻaktaxtupalayáṉ xlim̱aktuy laquim̱pi ̱ chuná̱
huixín tlaṉ naquimaktay̱ayáṯit, chu̱ naquincam̱ax̱quiy̱áṯit huaṉtu̱ nacmaclacasquín c-
tiji ̱ acxni ̱ chú̱ nacán c-Judea. 17 Huam̱pi ̱ cumu ni ̱ ccaḻakancháṉ, xamaktum pala
napuhuanáṯit pi ̱quit ni ̱cmaḵantaxtiy̱ huaṉtu̱ cliṯay̱ay, usu pala cliḵalhtiṉán, chu̱ aḻis̱taḻh
ni ̱ ctlahuaputún, max̱ napuhuanáṯit pi ̱ caj luhua chuná̱ ccatziy̱ ccaḻiḵalhakamaṉán.
18 Stalanca catziy̱ Dios pi ̱ quin ni ̱ chuná̱ ckalhchihuiṉanaẖu pala nacuanaẖu “Tlaṉ”, chu̱
aḻis̱taḻh chú̱ niaḻh cmaḵantaxtiy̱aẖu huaṉtu̱ cliṯay̱ayaẖu. 19 Sam̱pi ̱ quin cmacastaḻayaẖu
yama̱ Jesucristo huaṉti ̱ Silvano, Timoteo, chu̱ quit clia̱kchihuiṉanaẖu, xlic̱aṉa̱ pi ̱ hua̱
Xkahuasa Dios, chu̱ xlá̱ niṯú̱ maḻacnu̱y huaṉtu̱ ni ̱ catimaḵantáxtiḻh. 20 Sam̱pi ̱xlá̱ maḵan-
táxtiḻh xlip̱acs huaṉtu̱ Dios xquincam̱aḻacnu̱niniṯán. Huá̱ xpaḻacata liẖuanaẖu “Amén”,
usu “Chuná calalh” acxni ̱c-xtucuhuiní ̱clim̱ax̱quiy̱aẖu cac̱ni ̱Dios c-quioracioncán, sam̱pi ̱
catziy̱aẖu pi ̱ pacs namaḵantaxtiy̱. 21 Pus huatiyá̱ chú̱ yuma̱ Dios huaṉti ̱ quin, chu̱
huixín quincaḻacsacniṯán laquim̱pi ̱ nalip̱aẖuanaẖu, chu̱ nalacscujniyaẖu, chu̱ huaṉti ̱
tlaṉ naquincam̱aa̱kstiṯumiḻiṉiyáṉ quilatamaṯcán. 22 Na̱ quincam̱ax̱quiṉiṯán cspíritu
Santo la̱ xaliu̱cxílhtiṯ, usu sello tu̱ quincaḻiḻhcaẖuiliṉiṯán laquim̱pi ̱ pacs nacatzic̱án
pi ̱ huá̱ tapaksiṉiyaẖu, chu̱ xlá̱ lama̱ c-quinacu̱cán laquim̱pi ̱ namakcatziy̱aẖu tzinú̱
yama̱ tlanca tapax̱uhuáṉ huaṉtu̱ xaaccháṉ naquincam̱ax̱quiy̱ac̱háṉ aḻis̱taḻh. 23Huam̱pi ̱
quit xtucuhuini Dios cliq̱uilhán laquim̱pi ̱ naquincaṉajlaniyáṯit huaṉtu̱ xpaḻacata ni ̱
naj ccaḻiḻakancháṉ c-Corinto laquim̱pi ̱ ni ̱ caj naccam̱akalip̱uhuanáṉ. 24 Huam̱pi ̱ ni ̱
tipuhuanáṯit pi ̱acxni ̱naccaḻakanac̱háṉ caj luhua xafuerza̱ naccaẖuanilem̱putunáṉ laṉtla̱
luhua nalip̱aẖuanáṯit Dios, sam̱pi ̱ ccatziy̱ pi ̱ huixín aya tlihuaklh huiliṉiṯántit, huata
quin caj ccam̱aktay̱aputunáṉ c-mintacaṉajlacán laquim̱pi ̱ akstiṯum nalatapay̱áṯit, chu̱
nakalhiy̱áṯit tapax̱uhuáṉ.

2
1 Huá̱ xpaḻacata, quit chuná̱ aktum ctilic̱átziḻh pi ̱ niaḻh naccaḻakanac̱háṉ pala caj

naccaḻacaquilhniy̱áṉ, usu naccaḻeṉiyáṉ talip̱uhuáṉ. 2 Sam̱pi ̱ lapi ̱ quit caj nacca-̱
makalip̱uhuanáṉ, pus ¿tí ̱ cahuá̱ naquimakapax̱uhuay aḻis̱taḻh c-milakstip̱aṉcán? ¿A
poco lip̱ax̱uhu naquintaḻiṯzináṯit cumu maṉ quit ccam̱akalip̱uhuaniṯáṉ nahuán? 3 Quit
cticaṯzoknín yama̱ mactum xapu̱lh carta laquim̱pi ̱ antá̱ naccaḻiẖuaniyáṉ huaṉtu̱ niṯláṉ
xtlahuayáṯit, chu̱ nacax̱layáṯit, laquim̱pi ̱ acxni ̱ naccaḻakanac̱háṉ niaḻh xlacasquinca

nahuán pi ̱ naquimakalip̱uhuanáṯit, huata clacasquín caj naquimakapax̱uhuayáṯit; chu̱
quit stalanca ccatziy̱ pi ̱ xlip̱acs huaṉtu̱ naquimakapax̱uhuay na̱ nacam̱akapax̱uhuayáṉ.
4 Acxni ̱ ccaṯzoknín yama̱ carta huaṉtu̱ cticam̱acaṉicháṉ, luhua lip̱ec̱ua̱ xaclip̱uhuama,̱
aṯuyá̱ xacpuhuama̱ caj xpaḻacata huaṉtu̱ xaccaẖuanimáṉ, chu̱ hasta xactasama.̱ Ni ̱
tipuhuanáṯit pi ̱ ni ̱ ccaḻakalhamanáṉ huá̱ ccaḻiq̱uilhníṉ, huata quit chuná̱ cticaṯzoknín
laquim̱pi ̱nacatziy̱áṯit pi ̱xlic̱aṉa̱ ccaḻakalhamanáṉ, chu̱ clacasquín nacax̱layáṯit.

Pablo lacasquín cama̱tzanka̱naniko̱lhá̱ yama̱ chixcú̱ hua̱nti ̱ xtlahuaniṯ tala̱kalhíṉ
5 Tama̱ chixcú̱ huaṉti ̱ tláhualh lix̱cajnit talaḵalhíṉ, chu̱ xquincam̱akalip̱uhuaniṯán,

mas̱qui xlic̱aṉa̱ luhua xquimakalip̱uhuaniṯ, huam̱pi ̱ ccatziy̱ pi ̱ aṯzinú̱ huixín xca-̱
makalip̱uhuaniṯán sam̱pi ̱ huixín lacxtum xtaḻapáṯit, mas̱qui ni ̱ luhua xlip̱acs huixín
laquim̱pi ̱ luhua xlic̱aṉa̱ tu̱ nacuán. 6Mas̱qui xlic̱aṉa̱ pi ̱ quit ccaẖuanín laṉtla̱ natlakax-
tuyáṯit huaṉti ̱ ni ̱ akstiṯum xlama,̱ pus aya tlaṉ laṉtla̱ xmap̱aṯiṉip̱áṯit. 7Huata chú̱ cumu
akastacyaẖuaniṯántit, chu̱ lis̱tactay̱aniṯ camaṯzankaṉanítit, chu̱ camaktay̱átit, xaẖuachí ̱
capax̱quip̱alátit xtac̱huná̱ laṉtla̱ xapu̱lana,̱ sam̱pi ̱ lapi ̱ ni ̱ chuná̱ natlahuayáṯit, tama̱
chixcú̱ naliṉiṯamakán caj xpaḻacata xcátziṯ talip̱uhuáṉ. 8 Huá̱ ccaḻis̱quiniyáṉ liṯláṉ pi ̱
tancs camas̱iyunítitmilip̱u̱tumcán pi ̱xlic̱aṉa̱ lakalhamanáṯit laquim̱pi ̱niaḻh nalip̱uhuán.
9 Xlic̱aṉa̱ pi ̱ yama̱ xapu̱lh quincarta huaṉtu̱ cticaṯzoknín, antá̱ lacatancs ccaẖuanín
pi ̱ naakastakyaẖuayáṯit tamá,̱ huam̱pi ̱ na̱ huá̱ chuná̱ cliṯláhualh sam̱pi ̱ xaccaḻiu̱cxilh-
putunáṉ pala xlic̱aṉa̱ natlahuaputunáṯit huaṉtu̱ luhua xlíḻat miliṯlahuatcán, chu̱ huaṉtu̱
quit ccaḻim̱ap̱aksiy̱áṉ. 10Milic̱atzíṯcán pi ̱ huaṉti ̱ huixín namaṯzankaṉaniyáṯit niṯláṉ tu̱
xtlahuaniṯ, pus na̱ chuná̱ quit cmaṯzankaṉaniy, chu̱ acxni ̱cuan pi ̱cmaṯzankaṉaniy sam̱pi ̱
na̱ chuná̱ quit ccaḻakalhamán, chú̱ stalanca catziy̱ Cristo pi ̱huaṉtu̱ ccaẖuanimáṉ xlic̱aṉa.̱
11Sam̱pi ̱lapi ̱chuná̱ nalam̱aṯzankaṉaniyaẖu ni ̱lay caquinticam̱akatlaján xtalacapas̱tacni
akskahuiní, sam̱pi ̱ xlá̱ ankalhiṉá̱ putzama̱ laṉtla̱ tlaṉ naquincam̱akatlajayáṉ, huam̱pi ̱
quin pacsá̱ lakapasaẖu xtáy̱at.

Pablo lip̱uhuán acxni ̱ cha̱lh c-xaca̱chiquiṉ Troas sa̱mpi ̱ni ̱ma̱nóklhulh Tito
12 Calh c-Troas laquim̱pi ̱ naclia̱kchihuiṉán xtachihuiṉ Quimpu̱chinacan Jesús antá,

chu̱ acxni ̱ cchaḻh Dios quimaktáy̱alh, chu̱ caniẖuá̱ tlaṉ xaclic̱hihuiṉanikoy̱ huaṉti ̱ antá̱
xalaníṉ. 13 Huam̱pi ̱ mas̱qui chuná, quit chunatiyá̱ aṯuyá̱ xacpuhuán, chu̱ ni ̱ tancs xuí ̱
quintalacapas̱tacni ̱ sam̱pi ̱ ni ̱ cmaṉóklhulh antá̱ quintaḻacan Tito. Huá̱ xpaḻacata ni ̱
makas̱ quilhtamacú̱ tuncán ctacax̱pá,̱ chu̱ calh putzay c-xatiyat Macedonia a ver lapi ̱
naclakapax̱toktay̱ay c-tiji.

Hua̱nti ̱ lip̱a̱huana̱hu Jesús liṯaxtuya̱hu xta̱chuná̱ la̱ntla̱ lim̱a̱jiníṉ hua̱ntu̱ tla̱n mu̱csún
14 Caṉa̱ cpax̱catcatziṉiy Dios pi ̱ fuerza̱ tay̱anima̱ xtachihuiṉ Cristo laquim̱pi ̱ xlip̱acs

tachixcuhuíṯat naucxilhkoy̱ pi ̱ chú̱ xmaṉ huá̱ map̱aksiṉama̱ c-quilatamaṯcán. Pus
Cristo quincaḻakalhamaniṯán, chu̱ lakpaliṉiṯ quilatamaṯcán laquim̱pi ̱ naclia̱kchihui-̱
nanaẖu xtachihuíṉ, chu̱ lacaxtum nacmaa̱kahuaniy̱aẖu caniẖuá̱ antaṉi ̱ quin cquic̱ha-̱
naẖu xtac̱huná̱ laṉtla̱ perfume huaṉtu̱ mákat chaṉ xlim̱u̱clhún. 15 Sam̱pi ̱ quin huaṉti ̱
lip̱aẖuanaẖu Cristo liṯaxtuyaẖu xtac̱huná̱ laṉtla̱ lim̱aj̱iníṉ, chu̱ huaṉtu̱ Cristo lic̱ax̱t-
lahuaṉaniy Quintlaṯican Dios, chu̱ yuma̱ lim̱aj̱iníṉ lacaxtum cháṉ xlim̱u̱clhún chuná̱
c-xlakstip̱aṉcán huaṉti ̱ lakmax̱tumaḵó̱ xlis̱tacnacán, chu̱ huaṉti ̱ maa̱ktzankam̱aḵó.̱
16 Xlip̱acs huaṉti ̱ naaktzankaḵoy̱, yuma̱ xtachihuiṉ Cristo huaṉtu̱ quin clia̱kchihui-̱
nanaẖu ni ̱ lakatiḵoy̱, chu̱ lam̱pala lix̱cájnit quincaḻim̱acaṉáṉ, huam̱pi ̱ xlip̱acs huaṉ-
ti ̱ laktaxtuputunkoy̱ xlis̱tacnacán, luhua lakatiḵoy̱ huaṉtu̱ cuanaẖu, chu̱ caṉajlakoy̱.
Huam̱pi ̱ chú̱ capuhuántit, ¿tí ̱ cahuá̱ tlaṉ xacstu̱ namaḵantaxtiy̱ yuma̱ tlanca tascújut
huaṉtu̱ Dios quincam̱ax̱quiṉiṯán? 17 Quin niṯú̱ caj cliṯlajamaẖu tumiṉ xtachihuiṉ Dios
xtac̱huná̱ laṉtla̱ tlahuakoy̱ makapitzíṉ, huata cumu maṉ Dios quincam̱aḻacscujumáṉ,
chu̱ quincau̱cxilhmáṉ, chuná̱ caj xpaḻacata liṯlihuaka̱ tu̱ quincam̱ax̱quiy̱áṉ, Cristo tancs
clim̱aḵantaxtiy̱aẖu quintascujutcán laṉtla̱ xlá̱ lakatiy̱.

Xasa̱sti quilatama̱tcán liṯaxtuy la̱ mactum carta hua̱ntu̱ tzokma̱ Cristo
1 Acxni ̱ chuná̱ cchihuiṉán max̱ puhuanáṯit pi ̱ caj quiacstu cliṯatlanquim̱a̱ xlip̱acs

quintascújut huaṉtu̱ ctlahuama̱ laquim̱pi ̱ chuná̱ tlaṉ naquilip̱aẖuanáṯit. Usuchí ̱ max̱
puhuanáṯit pi ̱xlacasquinca nacputzayaẖu tí ̱naquincaṯlahuaniyáṉ mactum carta antaṉi ̱
nahuán pi ̱ tlaṉ huaṉtu̱ clis̱cujmaẖu laṉtla̱ tlahuakoy̱ makapitzíṉ, usu puhuanáṯit pi ̱
ccas̱quinimáṉ tlaṉ naquincaṯlahuaniyáṯit tama̱ carta. 2 Tancs ccaẖuaniyáṉ pi ̱ quin ni ̱
cmaclacasquinaẖu pala tí ̱ naquincam̱akchihuiṉanáṉ pi ̱ tlaṉ naquincaḻip̱aẖuancanáṉ,
sam̱pi ̱ maṉ huixín huaṉti ̱ lakpaliṉiṯántit milatamaṯcán liṯaxtuyáṯit xtac̱huná̱ laṉtla̱
quincartajcán huaṉtu̱ tlaṉ maḻuloka̱ pi ̱cscujniṯahu, huam̱pi ̱yuma̱ carta ni ̱caj c-cápsnat
tzokuilic̱aniṯ, huata c-minacu̱cán, chu̱ catiẖuá̱ pacs liḵalhtahuakay sam̱pi ̱ cau̱cxilh-
canáṯit laṉtla̱ akstiṯum lapáṯit. 3 Xlic̱aṉa̱ stalanca tasiyuy pi ̱ huixín yama̱ carta huaṉtu̱
tzokniṯ Cristo, chu̱ quincam̱ax̱quic̱aniṯán quin laquim̱pi ̱ nacmas̱iyuyaẖu, huam̱pi ̱ ni ̱
huá̱ liṯzokcaniṯ tinta, huata huá̱ liṯzokcaniṯ cspíritu Dios xastacná, xaẖuachí ̱ xaletra
yuma̱ carta ni ̱ antá̱ lhpitcaniṯ c-xlacan paktum chíhuix xtac̱huná̱ laṉtla̱ tzokuilic̱a̱ tama̱
xamakaṉ kampac̱aẖu xlim̱ap̱aksiṉ Dios, huam̱pi ̱ c-xlacan minacu̱cán.

4Huá̱ chuná̱ cliẖuán sam̱pi ̱ clip̱aẖuanaẖu Dios, chu̱ ccatziy̱aẖu pi ̱ xlá̱ tlaṉ maḻuloka̱ pi ̱
xlic̱aṉa̱ quintachihuiṉcán, chu̱ huaṉtu̱ tlahuaniṯ Cristo c-quilatamaṯcán. 5 Pus niucxni ̱
capuhuántit pala quin quilacán yuma̱ lis̱kalala̱ huaṉtu̱ clic̱hihuiṉanaẖu, huata xlip̱acs
tu̱ quin ctlahuayaẖu, chu̱ huaṉtu̱ clic̱hihuiṉanaẖu, pacs huá̱ Dios quincam̱ax̱quiy̱áṉ
liṯlihuaka̱ nacliṯlahuayaẖu. 6 Sam̱pi ̱ xmaṉ hua̱ Dios huaṉti ̱ tlaṉ naquincam̱ax̱quiy̱áṉ
lis̱kalala̱ laquim̱pi ̱ naclia̱kchihuiṉanaẖu xasas̱ti xtalaccax̱lán laṉtla̱ nalakmax̱tukoy̱
tachixcuhuíṯat. Yuma̱ xasas̱ti talaccax̱lán ni ̱ xtac̱huná̱ laṉtla̱ aktum caj xatatzokni
lim̱ap̱aksíṉ huaṉtu̱ ni ̱ kalhiy̱ liṯlihuaka̱ namaktay̱ay huaṉti ̱ maḵantaxtip̱utún, huata
huá̱ kalhiy̱ tlanca liṯlihuaka̱ laṉtla̱ Espíritu Santo lakpaliy̱ xlatámaṯ huaṉti ̱ nalip̱aẖuán
Jesús. Huaṉti ̱ puhuán pi ̱ nalakmax̱tuy xlis̱tacna laṉtla̱ tancs namaḵantaxtiy̱ xamakaṉ
xlim̱ap̱aksiṉ Dios, tuncán taḵsa̱ pi ̱ huata liṉíṉ quiṯaxtuniy xlis̱tacna, huam̱pi ̱ huaṉti ̱
max̱quiy̱ talacasquín Espíritu Santo napuxcu̱naniy c-xlis̱tacna, maḻakapasniy̱ xatiji
latámaṯ.

7 Acxni ̱ Dios máx̱quiḻh yama̱ kampac̱aẖu xlim̱ap̱aksíṉ, chu̱ xlá̱ laclhpitkoḻh xaletra c-
paktum chíhuix, xlic̱aṉa̱ pi ̱ luhua lic̱ac̱ni ̱ laṉtla̱ Dios mas̱íyulh xliṯlihuaka, chu̱ cxkakánat
huaṉtu̱ kalhiy̱; sam̱pi ̱ aḻis̱taḻh hasta tachixcuhuíṯat ni ̱ lay xucxilhnikoy̱ xlacan Moisés
laṉtla̱ lip̱ec̱ua̱ xmaḻakachix̱inán mas̱qui ni ̱makas̱ quilhtamacú̱ laclaniṉikoḻh laṉtla̱ xlis̱-
lipua. Huam̱pi ̱ capuhuántit, pala yama̱ lim̱ap̱aksíṉ huaṉtu̱ xliẖuanikoy̱ tachixcuhuíṯat
laṉtla̱ xlip̱aṯiṉatcán lapi ̱ ni ̱ namaḵantaxtiḵoy̱, luhua lic̱ac̱ni ̱ laṉtla̱ mas̱íyulh xliṯlihuaka
Dios acxni ̱max̱quiḵoḻh, 8 ¿tú̱ liẖuacá̱ chú̱ ni ̱ lic̱ac̱ni ̱ laṉchiyuj quilhtamacú̱ laṉtla̱ Espíritu
Santomax̱quim̱aḵó̱ sas̱ti latámaṯ xlip̱acs huaṉti ̱lip̱aẖuán Jesús? 9Yumá̱ quiṯaxtuy pi ̱lapi ̱
tlanca lic̱ac̱ni quilhtamacú̱ acxni ̱Diosmás̱taḻh yama̱ lip̱ec̱ua xlim̱ap̱aksíṉ sam̱pi ̱xquinca-̱
mac̱atziṉiy̱áṉ pi ̱ fuerzaj napaṯiṉanaẖu xpaḻacata quintalaḵalhíṉ, pus tlak tlanca lic̱ac̱ni
quilhtamacú̱ chú̱ pi ̱ tlaṉ lip̱ax̱uhu lia̱kchihuiṉanaẖu laṉtla̱ Dios quincaḻacxapaniyáṉ
xlip̱acs quintalaḵalhiṉcán laquim̱pi ̱ niaḻh napaṯiṉanaẖu. 10 Sam̱pi ̱ mas̱qui xlic̱aṉa̱ pi ̱
luhua tlanca cac̱ni ̱ xkalhiy̱ yama̱ xakampac̱aẖu xlim̱ap̱aksiṉ Dios huaṉtu̱ timás̱taḻh
xamakaṉ quilhtamacú̱, xlic̱aṉa̱ pi ̱ laṉchú̱ niaḻh tú̱ xlakasi ̱ pala caj huá̱ tam̱aḻacastucaẖu
yama̱ tlanca laktáxtut huaṉtu̱ laṉchú̱ quincam̱ax̱quiy̱áṉ. 11 Chu̱ cumu Dios lim̱as̱íyulh
tlanca xlic̱ac̱ni ̱ caj xpaḻacata huaṉtu̱ ni ̱ makas̱ quilhtamacú̱ tay̱aniy, pus chú̱ aṯzinú̱
tlak nalim̱as̱iyuy xlic̱ac̱ni ̱ yama̱ laktáxtut huaṉtu̱ laṉchú̱ kalhiy̱aẖu cumu niucxnicú̱
catiláksputli ̱ caxaniḻiẖuaya̱ quilhtamacú̱.

12 Cumu quin stalanca ccatziy̱aẖu pi ̱ naquincam̱ax̱quic̱anáṉ yama̱ laktáxtut huaṉ-
tu̱ quincam̱aḻacnu̱nicaniṯán, huá̱ xpaḻacata ni ̱ cquilhpuhuanaẖu clia̱kchihuiṉanaẖu.
13 Quin niṯú̱ cmaṯzeḵmaẖu xcac̱ni ̱ laṉtla̱ tláhualh Moisés acxni ̱ xlakatlapacán laquim̱pi ̱
ni ̱ nalacaucxilhkoy̱ yama̱ judíos, chu̱ ni ̱ nacatziḵoy̱ pi ̱ aya xlaksputniṯ laṉtla̱ xapu̱lh
xmaḻakachix̱inán xlacán. 14 Huam̱pi ̱ ni ̱ caj xmaṉ xlakastapucan judíos huaṉtu̱ ni ̱

lalh xmacalakoy̱ yama̱ xmakaxkakáṉat, huata na̱ chuná̱ caj xpaḻacata xatzacaṯ xuaniṯ
c-xtalacapas̱tacnicán, sam̱pi ̱ hasta chú̱ lhu̱hua judíos huaṉti ̱ liḵalhtahuakakoy̱ yama̱
xlim̱ap̱aksiṉ Moisés chunacú̱ lam̱pala huí ̱ tu̱ ni ̱ maktay̱akoy̱ liẖuana̱ akataḵskoy̱ xatú̱
luhua mas̱iyuputún; pus ni ̱ a̱ liẖuana̱ maḻacahuaniḵoc̱án, xaẖuachí ̱ tama̱ huaṉtu̱ ni ̱
lim̱akaxtakkoy̱ namaḻacahuaṉiṉán caj xmaṉ hua̱ Cristo tlaṉ lactlahuay. 15 Luhua
xlic̱aṉa,̱ chunacú̱ hasta laṉchiyuj quilhtamacú̱ acxni ̱ judíos liḵalhtahuakakoy̱ yama̱ libro̱
antaṉi ̱ tataḵsa̱ lim̱ap̱aksíṉ huaṉtu̱ tzokkoṉiṯ Moisés, ni ̱ lay akataḵskoy̱ huaṉtu̱ luhua
mas̱iyuputún. 16 Huam̱pi ̱ acxni ̱ chaṯum lip̱aẖuán Quimpu̱chinacán, xlic̱aṉa̱ pi ̱ niṯú̱
lakatoklha, chu̱ tlaṉ liẖuana̱ lacahuaṉán, tlaṉ chú̱ liẖuana̱ akataḵsa̱ huaṉtu̱ xapu̱lana̱ ni ̱
xakataḵsa̱ yama̱ xamakaṉ xtachihuiṉ Dios. 17 Sam̱pi ̱ antaṉi ̱ puxcu̱nán Quimpu̱chinacan
Jesús c-xlatamaṯ chaṯum, na̱ antá̱ puxcu̱nán cspiritu Dios, chu̱ antaṉi ̱puxcu̱nán cspiritu
Dios, niaḻh lay tanu̱yac̱há̱ talaḵalhíṉ, usu huaṉtu̱ niṯláṉ laquim̱pi ̱ xtachíṉ nalim̱ax̱tuy
chaṯum. 18 Chaṉchu̱ xlip̱acs quin huaṉti ̱ aya lip̱aẖuanaẖu Quimpu̱chinacán, chú̱ niaḻh
tú̱ xatalakatlapán lamaẖu, stalanca mas̱iyuyaẖu cxkakanat Dios chu̱ laṉtla̱ kalhiy̱ tlanca
xliṯlihuaka̱ c-quilatamaṯcán, xaẖuachí ̱quin ankalhíṉ cax̱ liẖuacá̱ mas̱iyutiḻhayaẖu yama̱
akstiṯum latámaṯ, chu̱ talacapas̱tacni ̱ tu̱ xlá̱ kalhiy̱, sam̱pi ̱ c-quilatamaṯcán lama̱ cspiritu
Dios huaṉti ̱quincam̱aktay̱alem̱áṉ.

4
1 Huá̱ xpaḻacata ni ̱ cliṯaxlajuaniy̱aẖu mas̱qui tú̱ quincaḻakchináṉ huaṉtu̱ niṯláṉ,

sam̱pi ̱ stalanca ccatziy̱aẖu pi ̱ hua̱ Dios quincam̱acamax̱quiṉiṯán yuma̱ tascújut. 2 Quin
niaḻh tú̱ ctlahuamaẖu huaṉtu̱ caj xatzeḵ tatlahu tu̱ lix̱cájnit, chu̱ lim̱ax̱aná; niṯí ̱ tú̱
clia̱kskahuimaẖu huaṉtu̱ ni ̱ chuná̱ quincaḻim̱ap̱aksiy̱áṉ Dios, huata huaṉtu̱ akstiṯum
clic̱hihuiṉanaẖu, chu̱ cmaḻulokaẖu xtachihuíṉ; chu̱ Dios clim̱acaṉaẖu pi ̱ stalanca catziy̱
huaṉtu̱ ccaẖuanimáṉ laquim̱pi ̱ huixín tlaṉ naquincac̱aṉajlaniyáṯit. 3 Chu̱ lapi ̱ hua̱
yuma̱ tachihuíṉ huaṉtu̱ quin clia̱kchihuiṉanaẖu, makapitzíṉ puhuankoy̱ pi ̱niṯú̱ xlakasi,
xlic̱aṉa̱ pi ̱caj xmaṉ hua̱ xlacán ni ̱lay akataḵskoy̱ huaṉti ̱naaktzankaṯay̱akoy̱. 4Sam̱pi ̱hua̱
yama̱ akskahuiní ̱ huaṉti ̱ map̱aksiṉán yuma̱ caṯuxáẖuat maḻakatziḵoṉiṯ xtapuhuaṉcán
laquim̱pi ̱ ni ̱ naakataḵskoy̱ yama̱ lip̱ax̱uhu xtamac̱atziṉiṉ Cristo huaṉtu̱ mas̱tay̱ laktáx-
tut; sam̱pi ̱ xtac̱huná̱ la̱ tlanca xkakánat quincaḻim̱aḻacahuaṉim̱áṉ laṉtla̱ kalhiy̱ tlanca
xlic̱ac̱ni ̱Dios. 5Huá̱ xpaḻacata acxni ̱quin cakchihuiṉanaẖu, ni ̱cuanaẖu pala quin caquin-
caḻip̱aẖuankóṉ tachixcuhuíṯat, huata cliṯaḵalhchihuiṉankoy̱aẖu pi ̱ huá̱ calip̱aẖuankoḻh
Jesucristo, sam̱pi ̱ huá̱ Quimpu̱chinacán. Sam̱pi ̱ quin caj xlacscujniṉ Cristo, chu̱ pi ̱
clip̱aẖuanaẖu, huá̱ lip̱ax̱uhu ccaḻis̱cujáṉ laquim̱pi ̱ huixín na̱ nalip̱aẖuanáṯit. 6 Sam̱pi ̱
hua̱ yuma̱ Dios huaṉti ̱maktum quilhtamacú̱ chuná̱ huá:̱ “¡Caánalh xkakánat antaṉi ̱pacs
cap̱ucsua!”, pi ̱ huatiyá̱ chú̱ yuma̱ Dios huaṉti ̱ quincam̱ax̱quiy̱áṉ xkakánat c-quinacu̱cán
laquim̱pi ̱nalakapasaẖu tlanca xlic̱ac̱ni ̱Dios huaṉtu̱ mas̱iyuma̱ c-xlatamaṯ Jesucristo.

Dios ma̱akpuhuantiṉiy̱ hua̱nti ̱ pa̱tiṉán caj xpa̱lacata
7 Xlic̱aṉa̱ pi ̱ tlanca xtápalh yuma̱ xkakánat huaṉtu̱ Cristo quincam̱ax̱quiṉiṯán, chu̱

quin antá̱ maq̱uiṉiṯahu c-quilatamaṯcán huaṉtu̱ liṯaxtuy xtac̱huná̱ laṉtla̱ paṯum caj
xachunata tláminc xla tíyat, ni ̱ makas̱ makapalay. Huá̱ chuná̱ liṯlahuama̱ laquim̱pi ̱
Dios stalanca namas̱iyuy pi ̱ hua̱ yuma̱ tlanca liṯlihuaka̱ huaṉtu̱ quincam̱ax̱quiṉiṯán ni ̱
quin maq̱uilhtzuquiṉiṯahu huam̱pi ̱ huata antá̱ quilhtzucuniṯanchá. 8 Huá̱ xpaḻacata
mas̱qui lhu̱hua̱ ckalhiy̱aẖu tasokaḻíṉ, quin ni ̱ cpuhuamaẖu pala ni ̱ lay cactitaxtunihu;
mas̱qui lhu̱hua̱ huaṉtu̱ quincam̱aḵlituanip̱utunáṉ huam̱pi ̱cakpuhuantiy̱aẖu, ni ̱cliṯaxla-
juaniy̱aẖu. 9Mas̱qui ankalhíṉ quincap̱utzastaḻamac̱án, huam̱pi ̱ Dios ni ̱ lhtuj quincaa̱kx-
takmakaniṯán; mas̱qui lakachuníṉ huí ̱ tu̱ cliṯatlajiy̱aẖu huam̱pi ̱ ankalhíṉ cakpuhuanti-̱
palayaẖu. 10 Xaḻia̱nkalhíṉ caniẖuá̱ antaṉi ̱ canaẖu lia̱kchihuiṉanaẖu xtachihuiṉ Jesús,
quincaḵalhkalhim̱áṉ huaṉti ̱naquincam̱akniy̱áṉ xtac̱huná̱ laṉtla̱ maknic̱a̱ Jesús, huam̱pi ̱
cumu niṯí ̱ quincam̱akniṉiṯán hasta chú̱, antá̱ stalanca tasiyuy pi ̱ Jesús lama̱ xastacná
c-quilatámaṯ laṉtla̱ quincac̱uiṉtajtlahuamáṉ. 11 Pus xlim̱akua̱ clamaẖu, chu̱ clic̱hi-
huiṉanaẖu xtachihuiṉ Jesús, ankalhíṉ huij nahuán huaṉti ̱ naquincam̱aknip̱utunáṉ caj

xpaḻacata; huam̱pi ̱ luhua tlaṉ la̱ quiṯaxtuma,̱ sam̱pi ̱ chuná̱ mas̱iyuyaẖu c-quimacnicán
huaṉtu̱ naniy̱, chu̱ ni ̱kalhiy̱ liṯlihuaka, pi ̱ankalhíṉ lama̱ xastacná̱ Quimpu̱chinacan Jesús
c-quilatamaṯcán. 12Xaḻia̱nkalhíṉ ni ̱tzankay̱ tí ̱quincam̱aklhtip̱utunáṉ quilatamaṯcán caj
xpaḻacata cumu clic̱hihuiṉanaẖu xtachihuiṉ Jesús, huam̱pi ̱ huixín caj xpaḻacata cumu
lip̱aẖuanáṯit kalhiy̱áṯit laktáxtut, chu̱ xlip̱aa̱n latámaṯ c-akapú̱n.

13 Lacatum c-Liḵalhtahuaka̱ chuná̱ huan chaṯum: “Quit ccaṉájlalh huaṉtu̱ huan Dios,
huá̱ xpaḻacata clic̱hihuíṉalh.” Pus na̱ chuná̱ chú̱ quin cumu clip̱aẖuanaẖu, chu̱ ccaṉa-
jlayaẖu tu̱ quincam̱aḻacnu̱niyáṉ Dios, pus na̱ caniẖuá̱ clic̱hihuiṉamputunaẖu xtachihuíṉ.
14 Sam̱pi ̱ stalanca catziy̱aẖu pi ̱ yama̱ Dios huaṉti ̱ maḻakastakuániḻh Jesús caḻiṉíṉ na̱
chuná̱ naquincam̱aḻakastakuaniy̱áṉ acxni ̱ naniy̱aẖu laquim̱pi ̱ lacxtum, la̱ huixín, cumu
la̱ quin huaṉti ̱ lip̱aẖuanaẖu Jesús, xastacná̱ naquincaḻeṉáṉ c-xlacatiṉ Dios. 15 Chuná̱
pi ̱mas̱qui xlic̱aṉa̱ lhu̱hua̱ huaṉtu̱ quin quincaa̱kspulamáṉ niṯláṉ c-milakstip̱aṉcán, huá̱
clip̱ax̱uhuaṉap̱aṯim̱aẖu sam̱pi ̱ccatziy̱aẖu pi ̱tlaṉ nacaq̱uiṯaxtuniyáṉ, sam̱pi ̱laṉtla̱ aṯzinú̱
lhu̱hua̱ caj xpaḻacata quintachihuiṉcán naakataḵskoy̱ pi ̱Dios pax̱quiḵoy̱, na̱ chuná̱ aṯzinú̱
lhu̱hua̱ ti ̱napax̱catcatziṉikoy̱ xpaḻacata xtalakalhamáṉ, chu̱ nacac̱niṉanikoy̱.

16 Huá̱ xpaḻacata quin ni ̱ cliṯaxlajuaniy̱aẖu mas̱qui xlip̱acs yuma̱ quincaa̱kspulayáṉ,
sam̱pi ̱ mas̱qui laclatiḻham̱a̱ quintiyatliẖuacán, hua̱ quilis̱tacnacán chaḻi ̱ chaḻí ̱ skatama,̱
chu̱ tiyama̱ liṯlihuaka. 17Yumá̱ huaṉtu̱ caj tzinú̱ tapaṯíṉ tu̱ caj puntzú̱ paṯim̱aẖu u̱nú̱ ca-̱
tuxáẖuat ni ̱makas̱ natiṯaxtukoy̱; xaẖuachí ̱ niṯú̱ xlakasi ̱ lapi ̱ huá̱ natam̱aḻacastucaẖu ya-
ma̱ tlanca lip̱ax̱uhu latámaṯ huaṉtu̱ ni ̱ laksputa, huaṉtu̱ aḻis̱taḻh naquincam̱ax̱quic̱anáṉ.
18 Sam̱pi ̱quin ni ̱caj xmaṉ huá̱ lakpuhualacaṉaẖu huaṉtu̱ tasiyuy u̱nú̱ caṯuxáẖuat, huata
huá̱ ucxilhlacacham̱aẖu huaṉtu̱ ni ̱tasiyuy; sam̱pi ̱xlip̱acs huaṉtu̱ u̱nú̱ tasiyuy caṯuxáẖuat
laksputa, huam̱pi ̱huaṉtu̱ xala c-akapú̱n ni ̱ tasiyuy, xaḻia̱nkalhíṉ namakapalay.

5
1Yuma̱ quimacnicán huaṉtu̱ pu̱lamaẖu caṯuxáẖuat liṯaxtuy xtac̱huná̱ la̱ quinchiccán

antaṉi ̱ huilahu, chu̱ acxni ̱ nalaclay, chu̱ naniy̱aẖu caj namaa̱cnu̱cán, huam̱pi ̱ stalanca
catziy̱aẖu pi ̱mas̱qui yuma̱ quimacnicán nalaksputa, Dios quincaḻiḵalhim̱áṉ tanu̱ xasas̱ti
quimacnicán xala c-akapú̱n huaṉtu̱ ni ̱ huá̱ xquilhtzucut chixcuhuíṉ, huaṉtu̱ niucxni ̱
catiláclalh. 2 Hua̱ yumá̱ xpaḻacata lip̱ec̱ua̱ tlakajlayaẖu xlim̱akua̱ kalhiy̱aẖu yuma̱
quimacnicán, lakpuhualacaṉaẖu yama̱ quimacnicán xala c-akapú̱n, chu̱ puhuanaẖu
pi ̱ huatiyá̱ aya xliḻatamac̱haẖu. 3 Quimacnicán xala c-akapú̱n naliṯaxtuy xtac̱huná̱
laṉtla̱ quilhakaṯcán huaṉtu̱ naquincaḻim̱aḻhakac̱anáṉ laquim̱pi ̱ni ̱caj la̱ spíritu, ni ̱kalhiy̱
xmacni naliḻatamay̱aẖu. 4Huam̱pi ̱xlic̱aṉa̱ tlakaj layaẖu, chu̱ lip̱uhuanaẖu xlim̱akua̱ liḻa-
maẖu yuma̱ quimacnicán, huam̱pi ̱ni ̱caj huá̱ pi ̱nip̱utunaẖu laquim̱pi ̱niaḻh nakalhiy̱aẖu
yuma̱ quimacnicán huaṉtu̱ quincam̱ac̱atzajuaniy̱áṉ, huata liḻakpalip̱utunaẖu huaṉtu̱
xala c-akapú̱n. 5 Caṉa̱ cpax̱catcatziṉiy Dios sam̱pi ̱ huá̱ quincam̱ax̱quiṉiṯán yuma̱ tlaṉ
xtalacapas̱tacni, laquim̱pi ̱ tancs nacatziy̱aẖu pi ̱ huaṉtu̱ quincam̱aḻacnu̱niniṯán, pacs
namaḵantaxtiy̱, chú̱ na̱ quincam̱ax̱quíṉ Spíritu Santo laquim̱pi ̱huá̱ xaliu̱cxílhtiṯ nahuán
huaṉtu̱ aḻis̱taḻh xatakatzíṉ naquincam̱ax̱quic̱anáṉ c-akapú̱n.

6 Chuná̱ pi ̱ ankalhíṉ akpuhuantiy̱aẖu, sam̱pi ̱ caṉajlayaẖu xlip̱acs huaṉtu̱ maḻacnu̱y
Dios, mas̱qui catziy̱aẖu pi ̱ xlim̱akua̱ u̱nú̱ lamaẖu caṯuxáẖuat, chu̱ kalhiy̱aẖu yuma̱
quimacnicán, quiṯaxtuy pi ̱mákat lamaẖu, huam̱pi ̱xamaktumnalakchaṉaẖuQuimpu̱chi-
nacán. 7 Mas̱qui xlic̱aṉa̱ pi ̱ laṉchú̱ ni ̱ lay lacatzaj tasiyuy huaṉtu̱ nakalhiy̱ac̱haẖu, caj
tacaṉajla liḻamaẖu, chu̱ caj xmaṉ lip̱aẖuanaẖu pi ̱ luhua chuná nahuán. 8 Cumu xlic̱aṉa̱
lip̱aẖuanaẖu huaṉtu̱ quincam̱aḻacnu̱niniṯán, quin tlakaj layaẖu, chu̱ lacasquinaẖu pi ̱
aya xmakaxtakui ̱ yuma̱ quimacnicán, chu̱ maktumá̱ aya xlakchaẖu Quimpu̱chinacán.
9 Huá̱ xpaḻacata quin ankalhíṉ maṉ huá̱ makapax̱uhuamaẖu Quimpu̱chinacan Jesús,
chuná̱ pala acxni ̱ naniy̱aẖu, chu̱ namakaxtakaẖu yuma̱ quimacnicán, usu pala acxni ̱
naliḻatamay̱aẖucú̱. 10 Sam̱pi ̱ xlip̱acs quin naquincaḻic̱haṉcanáṉ c-xlacatiṉ xpu̱map̱aksiṉ
Cristo laquim̱pi ̱ naquincas̱quiniyáṉ cuenta xpaḻacata̱ tu̱ tlahuaniṯahu caṯuxáẖuat pala
tlaṉ usu niṯláṉ.

11 Cumu quin ccatziy̱aẖu laṉtla̱ Quimpu̱chinacán naquincas̱quiniyáṉ cuenta̱ xpaḻa-
cata huaṉtu̱ tlahuaniṯahu xlip̱acs quin xala caṯuxáẖuat, clim̱aa̱kpuhuantiṉiḵoy̱aẖu
tachixcuhuíṯat pi ̱ calip̱aẖuankoḻh. Cumu Dios quincaḻakapasáṉ, chu̱ catziy̱ pi ̱ ni ̱ caj
cakskahuinama̱ acxni ̱ chuná̱ clic̱hihuiṉanaẖu, cpuhuanaẖu pi ̱ na̱ chuná̱ huixín quin-
caḻakapasáṯit. 12Acxni ̱chuná̱ cchihuiṉanaẖu ni ̱tipuhuanáṯit pala caj cliṯlancac̱atzip̱utu-
naẖu yuma̱ quintascujutcán huaṉtu̱ ctlahuamaẖu, huata ccam̱ax̱quim̱áṉ quilhtamacú̱
pi ̱ nakalhiy̱áṯit tapax̱uhuáṉ caj quimpaḻacatacán, chu̱ laquim̱pi ̱ tlaṉ nakalhiy̱áṯit tu̱
naliḵalhtiḵoy̱áṯit yama̱ chixcuhuiṉ huaṉti ̱niṯláṉ quincaḻic̱hihuiṉanáṉ acxni ̱ liḻacataq̱ui-̱
nankoy̱ huaṉtu̱ lis̱cujmaḵó,̱ huankoy̱ pi ̱ xtachihuiṉ Dios lis̱cujmaḵó̱ mas̱qui ni ̱ lakpali-̱
maḵó̱ xalix̱cajnit xtalacapas̱tacnicán. 13Lapi ̱huí ̱ti ̱puhuán pi ̱quin caj cakuitimaẖu acxni ̱
chuná̱ clic̱hihuiṉamaẖu quintascujutcán, xmaṉ Dios catziy̱, huam̱pi ̱ lapi ̱ puhuanáṯit
pi ̱ chú̱ lacatancs huaṉtu̱ clic̱hihuiṉanaẖu, cakaxpáttit huaṉtu̱ naccaẖuaniyáṉ, sam̱pi ̱
nacam̱aktay̱ayáṉ c-milatamaṯcán. 14 Ccatziy̱aẖu pi ̱ Cristo luhua quincaḻakalhamanáṉ,
chu̱ huá̱ clim̱akaxtakaẖu pi ̱ camap̱aksíṉalh c-quilatamaṯcán. Cumu ccatziy̱aẖu pi ̱ huá̱
tíniḻh caj xpaḻacatacán xlip̱acs tachixcuhuíṯat, na̱ quilic̱atziṯcán pi ̱xlip̱acs huaṉti ̱ laṉchú̱
lip̱aẖuankoy̱ quiṯaxtuy pi ̱ aya taṉiḵoṉiṯ. 15 Cristo niḻh caj xpaḻacata naquincaḻakmax̱-
tuyáṉ, chu̱ laquim̱pi ̱ quin huaṉti ̱ lip̱aẖuanaẖu, xlim̱akua̱ lamaẖucú̱ u̱nú̱ caṯuxáẖuat,
niaḻh nalatamay̱aẖu caj huaṉtu̱ quiacstucán, huam̱pi ̱ huá̱ natapaksiṉiyaẖu sam̱pi ̱ huá̱
niḻh, chu̱ lakastakuánalh caj quimpaḻacatacán. 16 Xlip̱acs quin ni ̱ lay nalim̱ax̱tuyaẖu
pala tlaṉ, usu niṯláṉ xtapuhuáṉ chaṯum chixcú̱ caj xpaḻacata cumu chuná̱ lip̱u̱lhcaḵoy̱
am̱akapitziṉ tachixcuhuíṯat, mas̱qui xlic̱aṉa̱ pi ̱xapu̱lana̱ makapitzíṉ quin xlip̱u̱lhcay̱aẖu
Jesús xtac̱huná̱ la̱ catiẖua̱ chixcú̱ sam̱pi ̱ chuná̱ xlip̱u̱lhcaḵoy̱ am̱akapitzíṉ, huam̱pi ̱ chú̱
niaḻh chuná̱ lim̱acaṉaẖu sam̱pi ̱ aya catziy̱aẖu xatí ̱ luhua tama̱ Jesús. 17 Sam̱pi ̱ xlip̱acs
huaṉti ̱tapaksiṉikoy̱ Cristo quiṯaxtuy pi ̱xasas̱ti latámaṯ kalhiy̱, niaḻh lacapas̱tackoy̱ laṉtla̱
xapu̱lh, sam̱pi ̱ xlip̱acs huaṉtu̱ xamakáṉ aya tiṯaxtukoḻh, huá̱ chú̱ kalhiy̱ xtalacapas̱tacni ̱
tu̱ pacs xasas̱ti.

18 Xlip̱acs yumá̱ huaṉtu̱ quiṯaxtuma,̱ huá̱ Dios chuná̱ tlahuama.̱ Xlá̱ lacásquilh pi ̱
Cristo naxokoṉaniy quimpaḻacatacán laquim̱pi ̱ quin huaṉti ̱ xmakalip̱uhuaniṯahu Dios
caj xpaḻacata quintalaḵalhiṉcán, chú̱ tlaṉ naquincam̱aḻacatzuhuip̱alayáṉ c-xlacatíṉ.
Xaẖuachí ̱ quincam̱ax̱quiy̱áṉ tascújut laṉtla̱ namac̱atziṉiy̱aẖu xlip̱acs tachixcuhuíṯat pi ̱
niaḻh tí ̱ capec̱uánilh Dios caj xpaḻacata cumu lim̱akasiṯziṉiṯ xtalaḵalhíṉ, huata tlaṉ
catalacatzuhuiṉikoḻh chú̱ sam̱pi ̱ pacs xmaṯzankaṉanikoṉiṯ tu̱ xlacleṉkoy̱. 19 Acxni ̱
xlá̱ macámilh Cristo, tancs xmas̱iyuma̱ pi ̱ xlacasquín niaḻh capec̱uanikoḻh, catala-
catzu̱huiṉikoḻh xlip̱acs tachixcuhuíṯat xala caṯuxáẖuat, sam̱pi ̱ niaḻh cuiṉtaj xtlahuani-
maḵó̱ xtalaḵalhiṉcán huaṉtu̱ xlacán xtlahuakoṉiṯ; chu̱ quin quincaḻacsacni ̱laquim̱pi ̱na-
clia̱kchihuiṉanaẖu yuma̱ xtamac̱atziṉíṉ. 20Quin luhua xpaḻacachihuiṉaniṉ Cristo quin-
caḻim̱ax̱tucaniṯán, chu̱ lam̱pala Dios maṉ cam̱aa̱kpuhuantiṉim̱áṉ c-quintachihuiṉcán
pi ̱ catalacatzuhuiṉítit Dios laquim̱pi ̱ nacam̱aṯzankaṉaniyáṉ. 21 Cristo ni ̱ tláhualh ta-
laḵalhíṉ, huam̱pi ̱caj quimpaḻacatacán, Dios lim̱áx̱tulh xtac̱huná̱ lam̱pala huá̱ xtlahuaniṯ
quintalaḵalhiṉcán laquim̱pi ̱ chuná̱ tlaṉ naquincap̱aḻakaxokoṉanáṉ laquim̱pi ̱ chú̱ c-
xlacatiṉ Dios naliṯaxtuyaẖu xtac̱huná̱ la̱ niaḻh tu̱ lacleṉaẖu.

6
La̱nchú̱ huá̱ lakcha̱niṯ quilhtamacú̱ la̱ntla̱ naquinca̱lakma̱xtuyá̱n Jesús

1 Pus cumu Dios quincam̱ax̱quiṉiṯán yuma̱ tascújut laṉtla̱ nacpaḻacachihuiṉanaẖu,
c-xtucuhuiní ̱ ccaḻim̱aa̱katzankay̱áṉ pi ̱ ni ̱ páx̱cat catlahuátit yama̱ xtalakalhamaṉ Dios
huaṉtu̱ xlá̱ cam̱ax̱quim̱áṉ. 2 Sam̱pi ̱ caj calacapas̱táctit xtachihuíṉ huaṉtu̱ xlá̱ huan
lacatum c-Liḵalhtahuaka:
“Acxni ̱ luhua lákchaḻh quilhtamacú̱ ckáxmatli ̱ huaṉtu̱ xquisquinípaṯ pi ̱

naclakalhamanáṉ;
chu̱ cmaktay̱án acxni ̱ aya naaktzankay̱a.”

Xlic̱aṉa̱ pi ̱ laṉchú̱ hua̱ quilhtamacú̱ laṉtla̱ nalip̱aẖuanaẖu, chu̱ naquincaḻakalhamanáṉ.
Laṉchú̱ aya lakchaṉiṯ quilhtamacú̱ laṉtla̱ huan pi ̱naquincaḻakmax̱tuyáṉ.

3 Quin ctzaksayaẖu ni ̱ pala maktum xaclim̱aḻacahuaṉiṉahu huaṉtu̱ niṯláṉ tatlahu
laquim̱pi ̱ ni ̱ naliḻaclatay̱ay huaṉtu̱ chú̱ clis̱cujmaẖu. 4 Chí ̱ huam̱pi ̱ luhua ankalhíṉ
cmas̱iyumaẖu pi ̱ xlic̱aṉa̱ huá̱ clacscujnimaẖu Dios, sam̱pi ̱ cpax̱uhuaṉaḻeṉaẖu mas̱qui
acxni ̱ tu̱ quincaṯzankaṉín, mas̱qui quincaḻakchináṉ talakapútziṯ, chu̱ hasta mas̱qui
lhu̱hua̱ huaṉtu̱ quincaḻim̱ap̱aṯiṉic̱anáṉ; 5 usu acxni ̱ quincap̱utzanicanáṉ laṉtla̱ naquin-
cas̱iṯziṉicanáṉ, quincaṯamacanu̱canáṉ c-pu̱lac̱hiṉ, chu̱ lip̱ec̱ua̱ quincaḵas̱nokcanáṉ,
chuná̱ pala ctlakuanaẖu c-quintascujutcán, usu ni ̱ clhtatayaẖu, usu quilhtzincslata-
may̱aẖu. 6 Na̱ chuná̱ stalanca clim̱as̱iyumaẖu quilatamaṯcán pi ̱ huá̱ clacscujnimaẖu
Dios sam̱pi ̱ chunatiyá̱ laṉtla̱ akstiṯum clamaẖu, tlaṉ quintapuhuaṉcán, catu̱huá̱ huaṉtu̱
cpax̱uhuaṉap̱aṯiy̱aẖu, clakapasaẖu huaṉtu̱ xtaluloktat Dios, chu̱ tasiyuypi ̱Espíritu Santo
lama̱ c-quilatamaṯcán sam̱pi ̱ ankalhíṉ lacatiṯum cpax̱quiy̱aẖu caxatic̱ahuá.̱ 7 Na̱ chuná̱
cumu clakapasaẖu xtalacapas̱tacni Dios, chu̱ tancs clia̱kchihuiṉanimaẖu xtachihuíṉ,
mákat tasiyuy pi ̱ ckalhiy̱aẖu xliṯlihuaka Dios. Ankalhíṉ huá̱ cliḻamaẖu huaṉtu̱ akstiṯum
tascújut, chuná̱ acxni ̱ quincas̱okaḻic̱anáṉ, usu acxni ̱ ctaḻaṯlahuayaẖu huaṉtu̱ niṯláṉ.
8 Ankalhíṉ huá̱ cuanaẖu huaṉtu̱ akstiṯum mas̱qui lakachuníṉ lactalip̱aẖu quincaḻi-̱
max̱tucanáṉ, chu̱ mas̱qui lakachuníṉ quincaḻiḵalhkamaṉancanáṉ, mas̱qui lakachuníṉ
tlaṉ quincaḻic̱hihuiṉancanáṉ, chu̱ mas̱qui lakachuníṉ caj quincas̱iṯziṉicanáṉ, mas̱qui
lakachuníṉ huancán pi ̱ caj clia̱kskahuinamaẖu huaṉtu̱ cuanaẖu mas̱qui huancán pi ̱
luhua tancs, chu̱ mas̱qui lakachuníṉ huancán pi ̱ akstiṯum clic̱hihuiṉanaẖu xtachihuiṉ
Dios. 9 Mas̱qui xlic̱aṉa̱ pi ̱ makas̱á lakapascaniṯ huaṉtu̱ quilakasicán, chu̱ mas̱qui
lakachuníṉ quincaḻim̱ax̱tucanáṉ xtac̱huná̱ lam̱pala niṯú̱ quilakasicán. Mas̱qui xlic̱aṉa̱
pi ̱ ankalhíṉ quincam̱aknip̱utuncanáṉ huam̱pi ̱ chunatiyá̱ clamaẖu xastacná, mas̱qui
lip̱ec̱ua̱ laṉtla̱ quincam̱ap̱aṯiṉic̱anáṉ ni ̱ lay quincam̱aknic̱anáṉ. 10 Mas̱qui ankalhíṉ
quincaa̱kspulayáṉ huaṉtu̱ tlaṉ nacliḻip̱uhuanaẖu, huam̱pi ̱ ankalhíṉ ckalhiy̱aẖu tapax̱-
uhuáṉ; quin lim̱ax̱kaníṉ huam̱pi ̱lhu̱huatá̱ huaṉti ̱clim̱aktay̱akoṉiṯahu, chu̱maṯamacu̱nú̱
clim̱ax̱tukoṉiṯahu quintachihuiṉcán; mas̱qui niṯú̱ ckalhiy̱aẖu huaṉtu̱ xtapalh tumiṉ,
huam̱pi ̱ c-quinacu̱cán xcátziṯ kalhiy̱aẖu huaṉtu̱ tlanca xtápalh liṯaxtuy c-xlacatiṉ Dios.

11 Nataḻán xala c-Corinto, quit niṯú̱ ccaa̱kskahuimáṉ, huata tancs ccaṯaḵalhchihui-̱
namáṉ sam̱pi ̱ ccap̱ax̱quiy̱áṉ xlip̱acs xliṯlihuaka quinacú̱. 12 Ni ̱ quin quintalaḵalhiṉcán,
huam̱pi ̱ huixín mintalaḵalhiṉcán pala ni ̱ quincap̱ax̱quiy̱áṯit. 13 Huá̱ xpaḻacata ccaḻi-̱
maa̱katzankay̱áṉ, xtac̱huná̱ la̱ chaṯum chixcú̱ huaṉti ̱ tac̱hihuiṉankoy̱ xlakkahuasán,
pi ̱ pala tú̱ quincaẖuaniputunáṯit, pacs caquincaẖuanítit, chu̱ caquincam̱ac̱atziṉíṯit
xtac̱huná̱ la̱ quin ccam̱ac̱atziṉiy̱áṉ quintalacapas̱tacnicán, chu̱ ccaḻakalhamanáṉ.

Dios quinca̱lim̱a̱xtuyá̱n xta̱chuná̱ la̱ csiculán xastacná anta̱ni ̱ xlá̱ huí ̱ c-xchic
14 Pala tí ̱ ni ̱ lip̱aẖuankoy̱ Dios huixín ni ̱ lacxtum cataṯlahuátit mintalacapas̱tacnacán,

sam̱pi ̱ caj liẖuana̱ calacapas̱táctit: ¿pá̱ tlaṉ taṯalacastuca̱ huaṉtu̱ niṯlaṉ tascújut yamá̱
huaṉtu̱ akstiṯum tascújut? ¿Pá̱ tlaṉ lacxtum taḻay cac̱uhuiní, xaẖua̱ caṯzis̱ní? 15 Chuná̱
laṉtla̱ Cristo ni ̱ lay taṯalakxtumiy̱ akskahuiní, na̱ ni ̱ pala huaṉti ̱ lip̱aẖuán Cristo ni ̱ lay
taṯalakxtumiy̱ akskahuiní, na̱ ni ̱ pala huaṉti ̱ lip̱aẖuán Cristo, chu̱ huaṉti ̱ ni ̱ lip̱aẖuán.
16Xlip̱acs quin huaṉti ̱lip̱aẖuanaẖu Dios ni ̱quincam̱iniṉiyáṉ nataṯalakxtumiy̱aẖu huaṉti ̱
lakataquilhpu̱takoy̱ huaṉtu̱ caj xatatlahuamakxtu ídolo. Sam̱pi ̱ Dios quincaḻim̱ax̱tuyáṉ
xtac̱huná̱ la̱ csiculan xastacná̱ antaṉi ̱xlá̱ lama,̱ chuná̱ la̱ maktumquilhtamacú̱ tihua̱ Dios:
“Quit ankalhíṉ clámaj nahuán c-xlatamaṯcán,
sam̱pi ̱quit Xpu̱chinacán, chu̱ xlacán quincamán.”

17Huá̱ xpaḻacata chuná̱ huampalay Dios:
“Catapaṉú̱tit c-xlakstip̱aṉcán, chu̱ ni ̱ lacxtum cataḻakóṯit;
niṯú̱ caxamátit huaṉtu̱ niṯláṉ,
laquim̱pi ̱quit tlaṉ naccaṯaḻatamay̱áṉ,

18 chu̱ quit Mintlaṯicán nacuán, chu̱ huixín quilakkahuasán, chu̱ quilactzumaján

nahuanáṯit.”
Chuná̱ huan Quimpu̱chinacan Dios huaṉti ̱ tlanca xlacatzúcut.

7
1 Nataḻán, xlip̱acs yuma̱ huaṉtu̱ Dios tihuanchá̱ xamakaṉ quilhtamacú̱, quin quin-

cam̱aḻacnu̱nicaniṯán. Huá̱ xpaḻacata ccaḻiẖuaniyáṉ pi ̱ chunatiyá̱ akstiṯum calatamaẖu,
chu̱ niṯú̱ tilim̱ax̱cajuaḻiy̱aẖu quimacnicán, xaẖua̱ quilis̱tacnacán, huata caj xmaṉ huá̱
caputzahu laṉtla̱ tlaṉ nalim̱akapax̱uhuayaẖu Dios, chu̱ laṉtla̱ tlaṉ namaḻaṉán c-
quilatamaṯcán.

Pablo luhua lip̱a̱xuhuako̱y hua̱nti ̱ xala c-Corinto
2 ¡Xtlahuátit liṯláṉ caṉa̱ caj tzinú̱ xquincaḻakalhamántit! Sam̱pi ̱ ni ̱ pala chaṯum

ctlahuaniyaẖu huaṉtu̱ niṯláṉ, niṯí ̱ ctaḻaṯlahuamaẖu, chu̱ niṯí ̱ cakskahuimaẖu. 3 Ni ̱
huá̱ xpaḻacata chuná̱ ccaẖuaniyáṉ pala caj naccam̱akalip̱uhuanáṉ, usu naccaḻim̱aḻac-
ahuaṉiy̱áṉ pala niṯláṉ mintapuhuaṉcán, huam̱pi ̱ xtac̱huná̱ la̱ ccaẖuanín xapu̱lana̱ pi ̱
mas̱qui xlim̱akua̱ naclatamay̱cú, usu cniṉiṯ nahuán, chunacú̱ ccap̱ax̱quim̱áṉ nahuán
xlip̱acs quinacú̱. 4 Quit ni ̱ pala tzinú̱ ccam̱acpuhuaniyáṉ, huá̱ xpaḻacata lacatzaj
ccaḻix̱akatliy̱áṉ, chu̱ niṯú̱ ccam̱aaktzeḵuiliṉiyáṉ, xaẖuachí ̱ luhua ccaḻip̱ax̱uhuayáṉ laṉtla̱
quincaḵalhakaxpatáṯit, chu̱ mas̱qui lhu̱hua̱ huaṉtu̱ quincaḻim̱ap̱aṯiṉic̱anáṉ, huixín quin-
cam̱aa̱kpuhuantiṉiy̱áṯit, chu̱ quincam̱ax̱quiy̱áṯit tlanca tapax̱uhuáṉ acxni ̱ ccaḻacapas̱-
tacáṉ.

5Hasta laṉtla̱ ctichaẖu c-xatiyat Macedonia niṯú̱ aa̱ktziyaj cjaxaẖu sam̱pi ̱caxanic̱ahuá̱
antaṉi ̱ canaẖu ankalhíṉ ni ̱ xquincau̱cxilhputunáṉ chixcuhuíṉ, chu̱ c-quinacu̱cán luhua
xaclip̱uhuanaẖu xpaḻacata niṯláṉ tu̱ naquincaṯlahuaniputuncanáṉ. 6 Huam̱pi ̱ Dios
lakatiy̱ makapax̱uhuakoy̱ huaṉti ̱ lip̱uhuamaḵó,̱ pus xlá̱ quincam̱acaminín Tito laquim̱pi ̱
xlá̱ naquincam̱aa̱ktziyajáṉ, chu̱ naquincam̱akapax̱uhuayáṉ. 7 Na̱ ni ̱ xmaṉ hua̱ laṉtla̱
ctiliṯaḵtziyajui ̱ quinticaḻakmín, huam̱pi ̱ na̱ xaẖua̱ aṯzinú̱ luhua quincaḻim̱akapax̱uhuán
laṉtla̱ xpax̱uhuama̱ caj mimpaḻacatacán; xlá̱ quincaḻiṯaḵalhchihuiṉán laṉtla̱ ni ̱ aktziyaj
layáṯit sam̱pi ̱ ni ̱ xcatziy̱áṯit pala tlaṉ clamaẖu, na̱ chuná̱ quincaẖuanín pi ̱ lacasquináṯit
pi ̱ tuncán xaccaḻakancháṉ. Huá̱ xpaḻacata luhua aṯzinú̱ quincaḻim̱akapax̱uhuán.

8 Mas̱qui xlic̱aṉa̱ ccatziy̱ pi ̱ yama̱ quincarta huaṉtu̱ quit pu̱lh cticaṯzoknín luhua
caḻim̱akalip̱uhuán sam̱pi ̱ lhu̱hua̱ huaṉtu̱ ccaḻiẖuanín, huaṉtu̱ quimpaḻacata ni ̱ pala
tzinú̱ aṯuyá̱ cpuhuán pi ̱ chuná̱ xacticaẖuanín. Acxni ̱ ac̱u ccaṯzoknanikóṉ, xacpuhuán
pi ̱ max̱ luhua nacam̱akalip̱uhuanáṉ, huam̱pi ̱ tama̱ talip̱uhuáṉ ni ̱ makas̱ quilhtamacú̱
tiṯaxtukoḻh. 9 Laṉchú̱ luhua clip̱ax̱uhuay, ni ̱ xpaḻacata cumu caj ccaḻim̱akalip̱uhuán,
huam̱pi ̱ huá̱ clip̱ax̱uhuay sam̱pi ̱ tama̱ mintalip̱uhuaṉcán cam̱aktay̱án laquim̱pi ̱ nalak-
paliy̱áṯit xalix̱cajnit milatamaṯcán c-xlacatiṉ Dios. Huixín xliḻip̱uhuampáṯit minta-
laḵalhiṉcán chuná̱ laṉtla̱ lakatiy̱ Dios, huá̱ xpaḻacata cliẖuán pi ̱ yama̱ quincarta huaṉtu̱
ccam̱aḻakachaṉín niṯú̱ ccaḻim̱aḻaḵalhíṉ, huata tlaṉ ccaḻim̱aktay̱án. 10 Sam̱pi ̱ yama̱
talip̱uhuáṉ xpaḻacata talaḵalhíṉ huaṉtu̱ Dios lakatiy̱ napaṯiy̱aẖu, xlic̱aṉa̱ quincam̱ak-
tay̱ayáṉ nalakpaliy̱aẖu xalix̱cajnit quintalacapas̱tacnicán c-xlacatíṉ laquim̱pi ̱ xlá̱ tlaṉ
naquincam̱aṯzankaṉaniyáṉ, chu̱ naquincam̱ax̱quiy̱áṉ laktáxtut. Huam̱pi ̱ huaṉti ̱ caj
liẖuacá̱ tzucukoy̱ liḻip̱uhuankoy̱ huaṉtu̱ u̱nú̱ xala caṯuxáẖuat xlic̱aṉa̱ pi ̱ naaktzanka-̱
tay̱akoy̱, sam̱pi ̱ ni ̱ maḻakaspityaẖuanikoy̱ xtalaḵalhiṉcán huaṉtu̱ tlahuakoṉiṯ c-xlacatiṉ
Dios. 11 Huixín macalaniṯántit, makatlajátit mintalip̱uhuaṉcán laṉtla̱ lakatiy̱ Dios,
chu̱ Dios cam̱aktay̱aniṯán, cam̱ax̱quíṉ liṯlihuaka̱ laquim̱pi ̱ taḻaccax̱layáṯit yuma̱ chixcú̱
huaṉti ̱ xtlahuaniṯ lix̱cajnit talaḵalhíṉ c-milakstip̱aṉcán. Sam̱pi ̱ luhua xcam̱am̱ax̱-
aniṉiṯán, huá̱ luhua xlis̱iṯziṉiyáṯit, chu̱ cumu ni ̱ xcatziy̱áṯit laṉtla̱ luhua natlahuayáṯit
nalaccax̱tlahuayáṯit, puhuántit xacancháṉ cam̱aktay̱ayáṉ, huam̱pi ̱ niaḻh makcatzi
kalhkalhip̱utútit, huata tuncán chuná̱ tlahuátit, tamacaxtútit yama̱ chixcú̱ huaṉti ̱ xt-
lahuaniṯ talaḵalhíṉ, chu̱mam̱akcatziṉíṯit xtalaḵalhíṉ. 12Acxni ̱quit ccam̱acaṉicháṉ yama̱
quincarta, ni ̱huá̱ clíṯzokli ̱ laquim̱pi ̱caj naclim̱am̱ax̱aniy̱ yama̱ chixcú̱ huaṉtu̱ xtlahuaniṯ

talaḵalhíṉ, huata huá̱ ccaḻiṯzoknanín laquim̱pi ̱caj naccaḻiṯzaksayáṉ palapi ̱xlic̱aṉa̱ luhua
quincaḻip̱aẖuana, chu̱ natlahuayáṯit huaṉtu̱ xquimac̱atziṉiṉiṯ Dios naccaḻim̱ap̱aksiy̱áṉ.
13 Huam̱pi ̱ cumu xlic̱aṉa̱ ctalulokui ̱ pi ̱ quincaḻip̱aẖuana,̱ aṯzinú̱ cliḵalhiy̱ tapax̱uhuáṉ c-
quilatámaṯ.

Huam̱pi ̱ na̱ liẖuacá̱ clip̱ax̱uhuaniṯ sam̱pi ̱ Tito luhua kalhiy̱ tapax̱uhuáṉ caj xpaḻacata
laṉtla̱ maktay̱átit laquim̱pi ̱ niṯú̱ natzankaṉiy; xlic̱aṉa̱ pi ̱ pacs tu̱ tlahuayáṯit, quit luhua
clip̱ax̱uhuay. 14 Quit ccatziy̱ pi ̱ ni ̱ cakskáhuilh Tito acxni ̱ cuánilh pi ̱ huixín luhua
tlaṉ mintapuhuaṉcán. Xlip̱acs huaṉtu̱ quit ccaḻiṯaḵalhchihuiṉaniṯán huá̱ xtalulóktat,
chuná̱ la̱ cuánilh Tito pi ̱ quit luhua clip̱ax̱uhuay laṉtla̱ huixín lapáṯit. 15 Xlá̱ luhua
caṉa̱ lip̱ax̱uhu caḻakcatzalacaṉáṉ acxni ̱ lacapas̱taca̱ laṉtla̱ kalhakaxpátit pacs tu̱ xlá̱ caḻi-̱
taḵalhchihuiṉán, xaẖuachí ̱ laṉtla̱ max̱quíṯit cac̱ni ̱ acxni ̱ caḻakcháṉ sam̱pi ̱xlacasquináṯit
nacatziy̱ pi ̱ lip̱aẖuanáṯit. 16 Na̱ chuná̱ quit clip̱ax̱uhuay sam̱pi ̱ ccatziy̱ pi ̱ niucxni ̱
caquintilim̱am̱ax̱aníṯit c-milatamaṯcán, chu̱ pi ̱na̱ tlaṉ ccaḻip̱aẖuanáṉ.

8
Pablo lacasquín pi ̱ lip̱a̱xuhu catamá̱stokli ̱ acatzuniṉ tumiṉ tu̱ nalim̱akta̱yananko̱y

1 Nataḻaníṉ, chú̱ quin ccaḻiṯaḵalhchihuiṉanáṉ laṉtla̱ Dios max̱quiḵoṉiṯ xatlaṉ xta-
lacapas̱tacnican yama̱ quinataḻancán huaṉti ̱ lip̱aẖuankoy̱ Jesús xlic̱aṯlanca c-xatiyat
Macedonia. 2 Mas̱qui xlic̱aṉa̱ pi ̱ lhu̱hua talakapútziṯ huaṉtu̱ ankalhíṉ lakchinkoy̱,
huam̱pi ̱xlacán ni ̱taxlajuaniḵoy̱, huata luhua lip̱ax̱uhu laṉtla̱ lamaḵó;̱ chu̱mas̱qui xlic̱aṉa̱
luhua talim̱ax̱kaḵoṉiṯ, lhu̱hua̱ mas̱taḵoṉiṯ xtumiṉcán tu̱ nalim̱aktay̱anankoy̱, xtac̱huná̱
lam̱pala luhua maṯamacu̱naníṉ xuankoṉiṯ. 3 Quit tlaṉ cmaḻuloka̱ pi ̱ xlacán ni ̱ chaḻak-
catzaṉajmas̱taḵoṉiṯ huaṉtu̱ kalhiḵoy̱, sam̱pi ̱makapitzíṉ xlacánmas̱taḵoṉiṯ hasta huaṉtu̱
ni ̱ makaacchaṉkoy̱. 4 Caj xtapax̱uhuaṉcán xmaktay̱anamputunkoy̱, sam̱pi ̱ maṉ xlacán
tzucukoḻh quihuanikoy̱ pi ̱cacmax̱quiḵoḻh talacasquín calim̱aktay̱akoḻh huaṉtu̱ kalhiḵoy̱
yama̱ xtac̱aṉajlaniṉcán huaṉti ̱huilakó̱ c-Jerusalén. 5Huam̱pi ̱ni ̱caj xmaṉ huá̱ liṯay̱akoḻh
huaṉtu̱ xmas̱taḵoḻh, huam̱pi ̱ pu̱lana̱ huá̱ tamacamas̱taḵoḻh c-xlacatiṉ Quimpu̱chinacán,
chu̱ aḻis̱taḻh chu̱ quincaẖuanín pi ̱ naquincam̱aktay̱akoy̱áṉ c-quintascujutcán lapi ̱ huá̱
chuná̱ lacasquín Dios. 6 Huá̱ xpaḻacata acxni ̱ cucxilhui ̱ huaṉtu̱ xmas̱tokkoṉiṯ yama̱
quinataḻancán xala c-Macedonia, quin clis̱quinihu liṯláṉ Tito pi ̱ huá̱ na̱ camaa̱kaspú-
tulh c-milakstip̱aṉcán huaṉtu̱ xlá̱ xmaq̱uilhtzuquiṉiṯ laṉtla̱ namaklhtiṉantiḻhay huaṉtu̱
huixín nalim̱aktay̱akoy̱áṯit yama̱ quintac̱aṉajlaniṉcán xala c-Jerusalén. 7 Lacaxtum
caḻic̱hihuiṉancanáṯit pi ̱ huixín tlak tancs lip̱aẖuanáṯit Dios ni ̱ xahuá̱ am̱akapitzíṉ,
tlak tlaṉ mas̱iyuyáṯit xtachihuíṉ sam̱pi ̱ tancs lakapasáṯit xtalacapas̱tacni, pala aktum
tlaṉ tascújut tlahuaputunáṯit, chu̱ ni ̱ lay maḵantaxtiy̱áṯit, ni ̱ tuncán lakachipiniyáṯit,
xaẖuachí ̱ na̱ chuná̱ lakalhamankoy̱áṯit catiẖuá̱ chuná̱ la̱ ccaḻiṯaḵalhchihuiṉaniṯán. Pus
cumu chuná̱ quiṯaxtuy, chú̱ clacasquín pi ̱ tlak lip̱ax̱uhu namas̱tay̱áṯit acatzuníṉ huaṉtu̱
nalim̱aktay̱ananáṯit mintumiṉcán ni ̱xahuá̱ am̱akapitzíṉ.

8Yumá̱ huaṉtu̱ ccaẖuanimáṉ, ni ̱ luhua ccaḻim̱ap̱aksim̱áṉ, caj xmaṉ clacasquín nacatz-
iy̱áṯit laṉtla̱ am̱akapitzíṉ ti ̱ lip̱aẖuankoy̱ Jesús lip̱ax̱uhu maktay̱aniṉankoy̱, chu̱ laquim̱pi ̱
huixín na̱ tlaṉ namas̱iyuyáṯit pi ̱yama̱ tapáx̱quiṯ huaṉtu̱ kalhiy̱áṯit xlic̱aṉa̱ chuná̱ lakatiy̱
Dios. 9 Cumu la̱ catziy̱áṯit pi ̱ caj xpaḻacata cumu Quimpu̱chinacan Jesucristo snu̱n
quincaḻakalhamanáṉ, mas̱qui xlá̱ luhua maṯamacu̱nú̱ xuaniṯ sam̱pi ̱xlá̱ xpu̱china xlip̱acs
tu̱ anán caq̱uilhtamacú̱, huam̱pi ̱ liṯáxtulh xtac̱huná̱ la̱ lim̱axkan, caj quimpaḻacatacán,
laquim̱pi ̱ chuná̱ quin luhua nalim̱aṯamacu̱niṉanaẖu sam̱pi ̱ chú̱ lip̱ax̱uhuayaẖu lhu̱hua
xtalakalhamáṉ huaṉtu̱ quincam̱ax̱quíṉ.

10 Laquim̱pi ̱ aṯzinú̱ nalia̱kpuhuantiy̱áṯit naccam̱aḻacapas̱tacniy̱áṉ huaṉtu̱ maṉ
timaq̱uilhtzuquíṯit caṯatá̱ laṉtla̱ acxtum laṯac̱hihuiṉántit pi ̱ namas̱toktiḻhayáṯit
acatzuniṉ mintumiṉcán, xlic̱aṉa̱ pi ̱ luhua tlaṉ huaṉtu̱ huixín tlahuayáṯit. 11 Pus
xtac̱huná̱ laṉtla̱ xkalhiy̱áṯit tapax̱uhuáṉ acxni ̱maṯzuquíṯit, pi ̱ankalhiṉá̱ chuná̱ cakalhíṯit
tapax̱uhuáṉ hasta acxni ̱ namaa̱kasputuyáṯit tama̱ mintascujutcán. 12 Sam̱pi ̱ yamá̱
huaṉti ̱ xlic̱aṉa̱ liḻakachixcuhuip̱utún Dios huaṉtu̱ maklhtasiyutiḻhay, Dios lipax̱uhu

makamaklhtiy̱ xtamaktay̱ usu xtumiṉ huaṉtu̱ puhuán pi ̱ tay̱aniy namas̱tay̱, sam̱pi ̱ Dios
ni ̱quincam̱aksquináṉ huaṉtu̱ xlá̱ catziy̱ pi ̱ni ̱ kalhiy̱aẖu.

13 Yuma̱ quintachihuíṉ ni ̱ huamputún pi ̱ caj xpaḻacata cumu namaktay̱akoy̱áṯit
am̱akapitzíṉ huaṉti ̱ni ̱kalhiḵoy̱ tu̱ maclacasquinkoy̱, huixín naliq̱uilhtzincsáṯit. 14Huata
caj xmaṉ talacasquín pi ̱ acxtum nalaḻakalhamanaẖu, sam̱pi ̱ chú̱ huixín kalhiy̱áṯit
huaṉtu̱ xlacán ni ̱ kalhiḵoy̱, huam̱pi ̱ namín quilhtamacú̱ acxni ̱ xlacán kalhiḵoy̱ nahuán
huaṉtu̱ huixín ni ̱ catikalhíṯit, acxnicú̱ natasiyuy pi ̱ acxtum laḻakalhamanáṯit, sam̱pi ̱ na̱
nacam̱aktay̱acanáṯit acxni ̱ niṯú̱ tu̱ namaclacasquináṯit. 15 Chuná̱ naquiṯaxtuy xtac̱huná̱
laṉtla̱ huan lacatum c-Liḵalhtahuaka: “Yamá̱ huaṉti ̱tlaṉ makalanaṉaniṯ ni ̱akatax̱túnilh
huaṉtu̱ xmaclacasquiniṯ, na̱ ni ̱ pala huaṉti ̱ ni ̱ lhu̱hua̱ xmakalanaṉaniṯ niṯú̱ tzankáṉilh
huaṉtu̱ naliẖuay̱án.”

Pablo ma̱lakacha̱ma̱pá̱ Tito c-xaca̱chiquiṉ Corinto
16 Caṉa̱ cpax̱catcatziṉiy Dios pi ̱ xlá̱ máx̱quiḻh tlaṉ talacapas̱tacni ̱ quintaḻacan Tito

pi ̱ na̱ nacaa̱kliẖuanáṉ xtac̱huná̱ laṉtla̱ quit ccaa̱kliẖuán. 17 Acxni ̱ quit cuánilh pi ̱
xtláhualh liṯláṉ xcaḻakapaxiaḻhnampalán, xlá̱ aya xlacapas̱tacniṯ huaṉtu̱ caj xacstu̱ pi ̱
nacaḻakapaxiaḻhnanáṉ, sam̱pi ̱xcatzip̱utún lapi ̱ tlaṉ lapáṯit.

18 Na̱ acxtum ctam̱acam̱ac̱há̱ Tito chaṯum quintaḻacán huaṉti ̱ luhua talip̱aẖu, chu̱
lacaxtum antaṉi ̱ lip̱aẖuancán Jesús luhua huancán pi ̱ tancs laṉtla̱ lis̱cujma̱ xtachihuiṉ
Quimpu̱chinacán. 19 Xaẖuachí ̱ hua̱ yuma̱ caṉajlaníṉ xala u̱nú̱ lacsackoḻh laquim̱pi ̱
naquincam̱akamaktay̱ayáṉ laṉtla̱ quin nacanaẖu lis̱cujaẖu yuma̱ tascújut huaṉtu̱ ct-
lahuamaẖu laṉtla̱ cmam̱acxtumim̱aẖu acatzuniṉ tumiṉ laquim̱pi ̱ natasiyuy pi ̱ xlic̱aṉa̱
lakalhamaniṉanaẖu, chu̱ chuná̱ lim̱ax̱quiy̱aẖu cac̱ni ̱Quimpu̱chinacan Jesús. 20Xaẖuachí ̱
quit clakatiy̱ laṉtla̱ quincam̱aktay̱amáṉ sam̱pi ̱ cumu lip̱aẖuancán, ni ̱ cpuhuán pala
xamaktum naquincaḻia̱ksanac̱háṉ pala nahuán pi ̱ huí ̱ tu̱ cakskahuixtuhu yuma̱ tumiṉ
huaṉtu̱ clem̱aẖu c-Jerusalén. 21 Huá̱ xpaḻacata quin ankalhíṉ ctzaksayaẖu ctlahuayaẖu
huaṉtu̱ tlaṉ tatlahu, chuná̱ c-xlacatiṉ Dios, xaẖua̱ c-xlacatiṉcán tachixcuhuíṯat.

22 Chu̱ na̱ ccaẖuaniputunáṉ pi ̱ na̱ taa̱maḵoc̱há̱ Tito, chu̱ xcompañeros, ac̱haṯum
liṯum quintaḻacán huaṉti ̱ quin cucxilhniṯahu chunatá̱ laṉtla̱ quinticap̱aktanú̱n, luhua
akstiṯum quincaṯas̱cujmáṉ, xlá̱ luhua pax̱úhualh acxni ̱ cátziḻh pi ̱naanáṉ caḻakapaxiaḻh-
nanáṉ sam̱pi ̱ quit cliṯac̱hihuiṉaniṯ laṉtla̱ kalhiy̱áṯit tacaṉajla, chu̱ laṉtla̱ mas̱tokniṯántit
mintumiṉcán huaṉtu̱ lim̱aktay̱ananáṯit, huá̱ xpaḻacata̱ chú̱ luhua caṯapax̱uhuáṉ ca-̱
maktay̱aputunáṉ. 23 Lapi ̱ tí ̱ catzip̱utún xatú̱ xpaḻacata cliḻacsacniṯ Tito laquim̱pi ̱ huá̱
nacaḻakanac̱háṉ, milic̱atziṯcán pi ̱ caj xpaḻacata sam̱pi ̱ yuma̱ chixcú̱ huaṉti ̱ akstiṯum
quimaktay̱ama̱ c-xliṯascujut Dios, chu̱ ccatziy̱ pi ̱ na̱ chuná̱ nacam̱aktay̱ayáṉ antá; chu̱
yama̱ chixcuhuíṉ huaṉti ̱ taa̱maḵó,̱ huá̱ maṉ maḻakachaḵoṉiṯ minataḻancán huaṉti ̱
lip̱aẖuankoy̱ Jesús, chu̱ huilakó̱ c-lactzu̱ cac̱hiquíṉ u̱nú̱ lacatzuníṉ. Yuma̱ chixcuhuíṉ
luhua max̱quiḵoy̱ cac̱ni ̱ Cristo c-xlatamaṯcán. 24 Laquim̱pi ̱ xlip̱acs nataḻaníṉ xala
actzu̱ cac̱hiquíṉ tu̱ huilakó̱ antá̱ lacatzú̱ nacatziḵoy̱ pi ̱ luhua lacsacmacaṉkoc̱aniṯanchá̱
yuma̱ chixcuhuíṉ, huixín camas̱iyútit pi ̱ pax̱quiḵoy̱áṯit, chu̱ camaktay̱akóṯit laquim̱pi ̱
natasiyuy pi ̱quin xlic̱aṉa̱ quincam̱iniṉiyáṉ nacpax̱uhuayaẖu cajmimpaḻacatacán, sam̱pi ̱
tlaṉ catziy̱áṯit, chu̱ pax̱quiṉanáṯit chuná̱ laṉtla̱ lip̱aẖuanáṯit Quimpu̱chinacán.

9
Pablo lacasquín pi ̱ aktum tapa̱xuhuá̱n cama̱sta̱ko̱lh xtata̱quiṉcán.

1 Nataḻaníṉ, xlic̱aṉa̱ pi ̱ niaḻh xafuerza̱ naccam̱aḻacapas̱tacniy̱áṉ xpaḻacata nalim̱ak-
tay̱akoy̱áṯit huaṉtu̱ kalhiy̱áṯit yama̱ quintac̱aṉajlaníṉ xala c-Jerusalén. 2 Sam̱pi ̱ huixín
ankalhíṉ caṯapax̱uhuáṉ maktay̱aniṉanáṯit, chú̱ cliṯaḵalhchihuiṉankoḻh quinataḻancán
xala c-Macedonia pi ̱ hasta caṯatá̱ huixín xala c-Acaya tzucuniṯántit mas̱tokáṯit acatzu-
niṉ mintumiṉcán huaṉtu̱ nalim̱aktay̱aniṉanáṯit, chu̱ acxni ̱ xlacán catziḵoḻh huaṉtu̱
tlahuapáṯit, na̱ laḻiṯaḵalhchuhiṉankoḻh pi ̱ na̱ namas̱toktiḻhakoy̱ acatzuniṉ xtumiṉcán
huaṉtu̱ nalim̱aktay̱aniṉankoy̱. 3 Huá̱ xpaḻacata clim̱acam̱aḵoc̱há̱ yuma̱ nataḻaníṉ

laquim̱pi ̱nacam̱aẖuixcaṉiy̱áṉ, chu̱ namaa̱kasputuyáṯit huaṉtu̱ aya maq̱uilhtzuquiṉiṯán-
tit laquim̱pi ̱ ni ̱ natamax̱aniy̱áṯit, sam̱pi ̱ acxni ̱ quit ccaḻic̱hihuiṉanáṉ, cuan pi ̱ xlic̱aṉa̱
lakatiy̱áṯit maktay̱aniṉanáṯit. Chuná̱ ccaẖuanimáṉ laquim̱pi ̱ na̱ aya naquincaḻiḵalhi-̱
tahuilayáṯit, 4 ni ̱ xahuá̱ pala xamaktum acxni ̱ nacanac̱há̱ c-mincac̱hiquiṉcán naquin-
taa̱nkoy̱ makapitzíṉ nataḻaníṉ u̱nú̱ xala c-Macedonia, chu̱ lapi ̱ huixín ni ̱mas̱tokniṯántit
nahuán huaṉtu̱ nalim̱aktay̱ananáṯit, xlic̱aṉa̱ pi ̱tlanca lim̱ax̱aná̱ naquincaq̱uiṯaxtuniyáṉ,
sam̱pi ̱ maklhu̱hua̱ laṉtla̱ ccaḻic̱hihuiṉaniṯán pi ̱ lip̱ax̱uhu maktay̱ananáṯit. 5 Huam̱pi ̱
laquim̱pi ̱ niṯú̱ liṯamax̱aniy̱áṯit, huá̱ xpaḻacata quit clis̱quinikoḻh liṯláṉ yuma̱ nataḻán pi ̱
cacaḻakapaxiaḻhnanáṉ laquim̱pi ̱nacam̱aẖuixcaṉiy̱áṉ, chu̱ maktumá̱ namaa̱kasputuyáṯit
huaṉtu̱ timaq̱uilhtzuquip̱ítit, chu̱ chuná̱ natasiyuy pi ̱ huixín chap̱ax̱uhuaṉa̱ mas̱tay̱áṯit
huaṉtu̱ kalhiy̱áṯit, chu̱ ni ̱ huata caj naliṯasiyuy pi ̱ huixín caj xalacpilhíṉ, chu̱ mas̱qui
maktay̱ananáṯit xafuerza̱ sam̱pi ̱quit luhua ccaḻia̱kaxculimáṉ.

6 Cumu la̱ huixín catziy̱áṯit pi ̱ huaṉti ̱ lakcatzán talhtzi, ni ̱ tlanca̱ chanaṉán, ni ̱ lhu̱hua̱
makalanaṉán; huam̱pi ̱ huaṉti ̱ xcátziṯ chanaṉán, na̱ xcátziṯ makalanaṉán. 7 Luhua
cam̱iniṉiyáṉ pi ̱ minacu̱cán nakalhasquináṯit laṉtla̱ tlaṉ nalim̱aktay̱ananáṯit huaṉtu̱
kalhiy̱áṯit, huam̱pi ̱ ni ̱ caj chaḻip̱uhuaṉa̱ usu caj xafuerza̱ camás̱taḻh, sam̱pi ̱ Dios lip̱ax̱-
uhuay huaṉti ̱ xlip̱acs xtapax̱uhuáṉ mas̱tay̱ huaṉtu̱ kalhiy̱. 8 Dios lakatiy̱ nacas̱icu-
lanaṯlahuaniyáṉ mintascujutcán laquim̱pi ̱ aṯzinú̱ lhu̱hua̱ nakalhiy̱áṯit, ni ̱ xahuá̱ huaṉtu̱
mas̱tap̱áṯit, laquim̱pi ̱tlak lhu̱hua̱ nakalhiy̱áṯit, chu̱ niṯú̱ nacaṯzankaṉiyáṉ, chu̱ chuná̱ tlaṉ
lip̱ax̱uhu nalim̱aktay̱ananáṯit mas̱qui caxatu̱cahua̱ tlaṉ c-tascújut. 9 Sam̱pi ̱ lacatum c-
xtachihuiṉ Dios huaṉtu̱ tatzoktahuilaniṯ c-Liḵalhtahuaka̱ chuná̱ huan xpaḻacata chaṯum
tlaṉ chixcú:
“Xlá̱ lip̱ax̱uhu maa̱kpitzinikoṉiṯ acatzuníṉ huaṉtu̱ kalhiy̱ lim̱ax̱kaníṉ,
chu̱ yuma̱ xtapáx̱quiṯ niucxnicú̱ catipaṯzankac̱a̱ c-xlacatiṉ Dios.”
10CumuDios huaṉti ̱mas̱tay̱ lic̱hánat huaṉtu̱ chancán, xaẖua̱ yama̱ quintahuay̱cán huaṉ-
tu̱ liẖuay̱anaẖu, pus na̱ huatiya tama̱ Dios nacam̱ax̱quiy̱áṉ xlip̱acs milic̱hanatcán huaṉtu̱
namaclacasquináṯit, chu̱ namas̱tacay laquim̱pi ̱niṯú̱ nacaṯzankaṉiyáṉ, chu̱ chuná̱ huixín
aḻhu̱hua̱ kalhiy̱áṯit nahuán huaṉtu̱ tlaṉ nalim̱aktay̱ananáṯit. 11 Chuná̱ chú̱ xaḻia̱nkalhíṉ
nacaa̱katax̱tunitiḻhayáṉ huaṉtu̱ lip̱ax̱uhunalim̱aktay̱akoy̱áṯit lim̱ax̱kaníṉ xtac̱huná̱ laṉt-
la̱ ti ̱ xala c-Jerusalén. Chu̱ xlip̱acs yama̱ acatzuniṉ mintumiṉcán huaṉtu̱ huixín
namacamas̱tay̱áṯit c-quimacancán laquim̱pi ̱ quin nacmaa̱kpitzinikoy̱aẖu lim̱ax̱kaníṉ,
chuná̱ yama̱ nataḻaníṉ luhua nalip̱ax̱catcatziṉikoy̱ Dios yama̱ mintataq̱uiṉcán huaṉtu̱
namaklhtiṉankoy̱. 12 Sam̱pi ̱ acxni ̱ quin nacleṉikoy̱aẖu yuma̱ tamaktay̱ yama̱ nataḻaníṉ,
ni ̱ caj xmaṉ huá̱ cactileṉikoẖu huaṉtu̱ namaclacasquinkoy̱ c-xlatamaṯcán, chu̱ antiyá̱
naquiṯay̱ay quintascujutcán, huam̱pi ̱ na̱ xaẖua̱ tu̱ quiṯaxtuniy pi ̱ xlacán lhu̱hua̱ huaṉtu̱
nalip̱ax̱catcatziṉikoy̱ Dios sam̱pi ̱akliẖuamaḵoc̱a̱ namakcatziḵoy̱. 13Nalim̱ax̱quiḵoy̱ cac̱ni ̱
Dios caj xpaḻacata huaṉtu̱ nalim̱aktay̱akoy̱aẖu, sam̱pi ̱ xlacán natalulokkoy̱ pi ̱ xlic̱aṉa̱
huixín huá̱ maḵantaxtip̱áṯit xlim̱ap̱aksiṉ Cristo. Na̱ nalip̱ax̱catcatziṉikoy̱ Dios sam̱pi ̱
huixín liṯaḵatzankay̱áṯit laṉtla̱ mas̱tokáṯit acatzuníṉ huaṉtu̱ kalhiy̱áṯit laquim̱pi ̱ caj
mintapax̱uhuaṉcán nalim̱aktay̱akoy̱áṯit catiẖuá.̱ 14Chuná̱ nacaḻip̱ax̱quiḵoy̱áṉ, na̱ napax̱-
catcatziṉikoy̱ Dios c-xoracioncán pi ̱ cam̱ax̱quiṉiṯán tlaṉ talacapas̱tacni ̱ laṉtla̱ lip̱ax̱uhu
namaktay̱ananáṯit. 15 ¡Luhua capax̱catcatziṉihu Dios xpaḻacata tlanca xtalakalhamáṉ
huaṉtu̱ quincaṯaq̱uíṉ c-xlatamaṯ Jesucristo!

10
Pablo ma̱siyuy pi ̱ kalhiy̱ lim̱a̱paksíṉ sa̱mpi ̱ xlá̱ na̱ apóstol

1 Chiyú̱ huí ̱ aktum tlanca liṯláṉ huaṉtu̱ quit Pablo ccas̱quiniputunáṉ, huam̱pi ̱ huaṉtu̱
lacatiṯum, sam̱pi ̱ ccap̱ax̱quiy̱áṉ xtac̱huná̱ laṉtla̱ cap̱ax̱quiy̱áṉ Quimpu̱chinacan Cristo,
chu̱ ni ̱ chuná̱ claputún la̱ huankoy̱ makapitzíṉ huaṉti ̱ quiliy̱aẖuakoy̱ pi ̱ acxni ̱ cuilachá̱
c-milakstip̱aṉcán ni ̱ pixtlanca̱ cchihuiṉán, caj lam̱pala ccaq̱uilhpec̱uaniyáṉ, huam̱pi ̱
acxni ̱ caj ccaṯzokniyáṉ quincarta huaṉtu̱ ccam̱acaṉiyac̱háṉ, mat luhua lip̱ec̱ua̱ laṉt-
la̱ ccaẖuaniyáṉ cumu mat caj mákat cuí.̱ 2 Huá̱ xpaḻacata ccaḻis̱quiniyáṉ liṯláṉ,

acxni ̱ quit naccaḻakanac̱háṉ ni ̱ clacasquín pala tí ̱ caj natzucuy quintaḻaẖuaniy, usu
naquiliṯzaksaputún, sam̱pi ̱ quit nactaḻaẖuanikoy̱ xlip̱acs huaṉti ̱ catu̱huá̱ quiliy̱aẖua-
maḵó,̱ sam̱pi ̱ huankoy̱ pi ̱ huaṉtu̱ quit clic̱hihuiṉán caj quiacstu quintalacapas̱tacna.
3 Xlic̱aṉa̱ pi ̱ quit na̱ caj la̱ catiẖua̱ chixcú̱ huaṉti ̱ u̱nú̱ xala caṯuxáẖuat, huam̱pi ̱ niṯú̱
clic̱hihuiṉamaẖu huaṉtu̱ caj quiacstu quintalacapas̱tacnicán xtac̱huná̱ laṉtla̱ tlahuakoy̱
makapitzíṉ laquim̱pi ̱nalip̱aẖuankoc̱án. 4Yuma̱ quilim̱acapaẖuancán tu̱ quin ckalhiy̱aẖu,
ni ̱ antá̱ u̱nú̱ xala caṯuxáẖuat, huam̱pi ̱ xliṯlihuaka Dios quit cliṯay̱aniy, sam̱pi ̱ huá̱ tlaṉ
makacaṉajlakoy̱ xlip̱acs huaṉti ̱ ni ̱ lip̱aẖuankoy̱, chu̱ ni ̱ ucxilhputunkoy̱. Chu̱ quin
na̱ tlaṉ naclim̱akatlajakoy̱aẖu yamá̱ huaṉti ̱ quincam̱ax̱tuniyáṉ taḵsaníṉ, 5 chu̱ xlip̱acs
yamá̱ huaṉti ̱ ankalhíṉ putzamaḵó̱ pi ̱ ni ̱ nalip̱aẖuancán, chu̱ ni ̱ nalakapascán Dios,
cmakacaṉajlakoy̱aẖu laquim̱pi ̱ nacaṉajlakoy̱ huaṉtu̱ xtalulóktat, chu̱ xmaṉ hua̱ Cristo
nalip̱aẖuankoy̱, chu̱ nakalhakaxmatkoy̱ huaṉtu̱ nalim̱ap̱aksiḵoy̱. 6 Chu̱ quin aktum
ccatziy̱aẖu pi ̱ naclim̱ap̱aṯiṉiḵoy̱aẖu xliṯlihuaka Dios xlip̱acs yamá̱ huaṉti ̱ caj kalhakax-
matmakamaḵojcú̱ xlim̱ap̱aksiṉ Dios c-milakstip̱aṉcán. Huam̱pi ̱ ni ̱ xaakpuntum chuná̱
cactitlahuakoḻh, huata pu̱lh lacatancs naccatziy̱ ti ̱ luhua xlic̱aṉa̱ naquinkalhakaxmata,
chu̱ ti ̱ caj naquintaḻaḻacataq̱uiḵoy̱.

7 Makapitziṉ huixín niṯú̱ quiliu̱cxilháṯit sam̱pi ̱ caj xmaṉ huá̱ ucxilháṯit hua̱ laṉtla̱
ctasiyuy, chu̱ ni ̱ hua̱ laṉtla̱ ckalhiy̱ quinacú̱. Huam̱pi ̱ lapi ̱ xlic̱aṉa̱ talulokáṯit pi ̱
xmaṉ huixín Cristo max̱quiṉiṯ xliṯlihuaka nascujnaniyáṯit, na̱ milic̱atziṯcán pi ̱ quit
xaliẖuacá̱ kalhiy̱ yama̱ liṯlihuaka. 8 Sam̱pi ̱ mas̱qui capuhuántit pi ̱ lakachuníṉ quit
xcátziṯ cliḻacataq̱uiṉán cumu tlaṉ ccaḻim̱ap̱aksiy̱áṉ huaṉtu̱ miliṯlahuatcán, ni ̱ pala
huá̱ clim̱ax̱anán; kalhtum cuan pi ̱ ni ̱ clim̱ax̱anán, sam̱pi ̱ Cristo ni ̱ huá̱ quilim̱ax̱quiṉiṯ
yuma̱ lim̱ap̱aksíṉ laquim̱pi ̱ caj naccaḻiḻactlahuayaẖuayáṉ, huata huá̱ quilim̱ax̱quiṉiṯ
laquim̱pi ̱ caj naccam̱aktay̱ayáṉ laṉtla̱ liẖuacá̱ akstiṯum nalip̱aẖuanáṯit. 9 Ni ̱ clacasquín
napuhuanáṯit pala caj ccaḻim̱akaḵlhamáṉ huaṉtu̱ ccaṯzoknimáṉ c-quincarta.̱ 10 Lhu̱hua̱
huaṉti ̱ huankoy̱ pi ̱ acxni ̱ ccaṯzokniyáṉ mactum carta, lhu̱hua quintachihuíṉ huaṉtu̱
caj ccaḻiḻacaquilhniy̱áṉ, chu̱ ccaḻim̱akaḵlhayáṉ; huam̱pi ̱ mat acxni ̱ chú̱ cuilachá̱ c-
milakstip̱aṉcán, ni ̱lhu̱hua quintachihuíṉ, xaẖuachí ̱mat ni ̱tlihuaka cuiliy̱ quilim̱ap̱aksíṉ,
caj lam̱pala mat ccaq̱uilhpec̱uaniyáṉ. 11Huam̱pi ̱ xlip̱acs yama̱ chixcuhuíṉ huaṉti ̱ chuná̱
quilic̱hihuiṉankoy̱, tancs cacatziḵoḻh pi ̱ xtac̱huná̱ laṉtla̱ acxni ̱mákat cuí,̱ chu̱ caj xmaṉ
ccaṯzokniyáṉ quincarta, ni ̱ pala tzinú̱ cquilhpec̱uán huaṉtu̱ ccaḻim̱ap̱aksiy̱áṉ, pus na̱
chuná̱ ni ̱cactiquilhpéc̱ualh laquim̱pi ̱naccaṯaḵalhchihuiṉanáṉ acxni ̱cuilachá nahuán c-
milakstip̱aṉcán.

12 Quit ni ̱ pala tzinú̱ cpuhuán pala xactaṯalacastuckoḻh, usu hasta pala xac-
maḻiẖuáquiḻh quintalacapas̱tacna ni ̱ xahuá̱ cumu la̱ tamá̱ huaṉti ̱ caj xmaṉ xacstucán
putzamaḵó̱ laṉtla̱ tlak talip̱aẖu xakchihuiṉaniṉ Dios naliṯaxtukoy̱. Xlic̱aṉa̱ pi ̱ luhua
xalactu̱ntusnu sam̱pi ̱ caj xmaṉ chuná̱ liḻacataq̱uiṉantlaẖuankoy̱ pala tí ̱ tlak kalhiy̱,
usu makaaccháṉ xtalacapas̱tacni. 13 Hua̱ quit, niṯú̱ nacliḻacataq̱uiṉán quintalacapas̱-
tacna, huam̱pi ̱ huá̱ tlaṉ quit quiliḻakapascán quintascújut laṉtla̱ xatú̱ Dios lacasquiniṯ
nactlahuay, chuná̱ laṉtla̱ xlá̱ lacasquiniṯ pi ̱ nacscujaẖu, chu̱ naccaḻiṯaḵalhchihuiṉáṉ
xtachihuíṉ huixín xala c-Corinto. 14Huá̱ xpaḻacata ccaḻiẖuaniyáṉ pi ̱ quit niṯú̱ clacatza-
̱lama̱ huaṉtu̱ Dios quintilim̱ap̱áksiḻh nactlahuay. Usuchí ̱ ¿pá̱ puhuanáṯit pi ̱ ni ̱ ckalhiy̱
lim̱ap̱aksíṉ pi ̱ naccaẖuaniyáṉ huaṉtu̱ miliṯlahuatcán? ¿Tú̱ hua̱ quit huaṉti ̱ xapu̱lana̱
ccaḻix̱akatlíṉ yama̱ lip̱ax̱uhu tachihuíṉ laṉtla̱ Cristo nacam̱aa̱kapu̱taxtiy̱áṉ, chu̱ laṉtla̱
nalip̱aẖuanáṯit? 15 Huam̱pi ̱ quit ni ̱ naclacatzaḻay pala nacliḻacapacxa̱ xtascujutcan a-̱
makapitziṉ apóstoles xtac̱huná̱ pala quit huá̱ ctlahuaniṯ, usupala tú̱ ctlahuama̱ huaṉtu̱ ni ̱
quilim̱ap̱aksiṉiṯ Dios. Huata quit clacasquín pi ̱ akstiṯum calip̱aẖuántit Quimpu̱chinacán
laquim̱pi ̱ aṯzinú̱ tlak tlaṉ naccaḻis̱cujáṉ chuná̱ laṉtla̱ quincaḻim̱ap̱aksiṉiṯán Quimpu̱chi-
nacán. 16 Xaẖuachí ̱ na̱ cpuhuán pi ̱ aḻis̱taḻh, lapi ̱ naquilim̱akuaniy, naclia̱kchihuiṉán
yuma̱ lip̱ax̱uhu xtachihuiṉ Cristo huaṉtu̱ mas̱tay̱ laktáxtut hasta tlak liḻacaṉac̱há̱ c-
mincac̱hiquiṉcan Corinto, huam̱pi ̱ antaṉi ̱ niṯí ̱ aḻic̱hihuiṉán laquim̱pi ̱ ni ̱ nacmaktanu̱y
c-xtascujutcan am̱akapitzíṉ, chu̱ lam̱pala quintascújut nactlahuay.

17Pala tí ̱ lakatiy̱ talip̱aẖu makcatzic̱án, huata xatláṉ talip̱aẖu calim̱áx̱tulh Quimpu̱chi-

nacán, chu̱ calic̱hihuíṉalh tu̱ tlahuaniṯ c-xlatámaṯ. 18Huam̱pi ̱ni ̱ capuhuántit pala yama̱
chixcú̱ huaṉti ̱caj acstuliṯalacatlaṉip̱utún xtascújut pi ̱chuná̱ xataluloktat nahuán, huata
xmaṉ hua̱ xataluloktat nahuán huaṉtu̱ Dios maṯlaṉiy̱ pi ̱ akstiṯum tlahuaniniṯ.

11
Lhu̱hua̱ hua̱nti ̱ caj lia̱kskahuinanko̱y pi ̱ lic̱hihuinanko̱y Cristo

1 Cumu max̱ napuhuanáṯit pi ̱ caj cakuitima,̱ pus pala cakuitima,̱ usu niṯú̱ cakuitima,̱
huatiyá̱ pi ̱ catlahuátit liṯláṉ, caquinkaxpatnítit huaṉtu̱ chu̱ naccaẖuaniyáṉ. 2 Quit
lip̱ec̱ua̱ ccaḻakcatzanáṉ, huam̱pi ̱ yuma̱ talakcatzaníṉ huaṉtu̱ quit cmakcatziy̱, huá̱
Dios quimax̱quiy̱, sam̱pi ̱ quit xtac̱huná̱ pala aya ccaḵalhtiṉaniniṯán xpaḻacata nata-̱
tahuilayáṯit Cristo, chu̱ clacasquín pi ̱ xmaṉ huá̱ namakapax̱uhuaputunáṯit xtac̱huná̱
laṉtla̱ chaṯumcajcu xaakstiṯum tzumaṯ huaṉti ̱niṯú̱ tlahuaniṯ talaḵalhíṉ huaṉtu̱ nalim̱ax̱-
ananiy xliṯaṯahuílat. 3 Quit clacasquín pi ̱ xmaṉ huá̱ napax̱quiy̱áṯit, chu̱ natakokay̱áṯit
Cristo, huam̱pi ̱ lakachuníṉ cmacpuhuán pi ̱ xtac̱huná̱ laṉtla̱ akskahuiní ̱ xlia̱kskálalh
tilia̱kskahuímiḻh yama̱ xapu̱lh puscaṯ huaṉti ̱ xuanicán Eva xpaḻacata nakalhakaxmat-
makán Dios, huam̱pi ̱huixín niṯú̱ tikalhakaxpatmakanáṯit, chu̱ niṯú̱ nacaa̱kskahuimiy̱áṉ.
4 Chuná̱ ccaẖuaniyáṉ sam̱pi ̱ huixín pacs maṯlaṉiy̱áṯit nacaḻakchináṉ catiẖua̱ chixcú,
chu̱ natzucuyáṉ caḻia̱kchihuiṉaniyáṉ tanu̱ laktáxtut huam̱pi ̱ ni ̱ xahuá̱ huaṉtu̱ laṉtla̱
quin ccaṯaḵalhchihuiṉaniṯán laktáxtut huaṉtu̱ mas̱tay̱ Jesús, na̱ caḻiṯaḵalhchihuiṉan-
canáṯit xtalacapas̱tacni pu̱lactum tanu̱ spíritu huaṉtu̱ nacam̱ax̱quiy̱áṉ liṯlihuaka̱ mat ni ̱
xahuá̱ huaṉtu̱ cam̱ax̱quiy̱áṉ Espíritu Santo, chu̱ tuncán lip̱aẖuanáṯit xtachihuiṉcán ni ̱
xahua laṉtla̱ lip̱aẖuanáṯit yama̱ xtachihuiṉ Cristo huaṉtu̱ aya makamaklhtiṉaniṯántit.
5 Huam̱pi ̱ ccaẖuaniyáṉ pi ̱ ni ̱ cpuhuán pala aṯzinú̱ kalhiḵoy̱ tlaṉ talacapas̱tacni ̱ tama̱
aksaniṉaníṉ huaṉti ̱ liṯaxtukoy̱ lactlanca apóstoles, chu̱ huaṉti ̱ huixín lip̱aẖuanáṯit.
6 Mas̱qui xlic̱aṉa̱ pi ̱ lhu̱hua̱ huaṉti ̱ huankoy̱ pi ̱ quit ni ̱ lay cchihuiṉán, huam̱pi ̱ tlaṉ
liẖuana̱ cmaḻacapu̱tuncuhuiy̱ huaṉtu̱ clic̱hihuiṉama̱ xatlaṉ talacapas̱tacni, chu̱ huixín
tlaṉ maḻulokáṯit sam̱pi ̱ acxni ̱ xaclama̱ c-milakstip̱aṉcán chuná̱ xaclis̱cujma̱ xtac̱huná̱
laṉtla̱ xacchihuiṉama.̱

7 Acxni ̱ quit ctzúculh caḻia̱kchihuiṉaniyáṉ xtachihuiṉ Jesús huaṉtu̱ cam̱ax̱quíṉ lak-
táxtut, niṯú̱ ccam̱aṯaj̱íṉ laṉtla̱ ccaa̱kchihuiṉanín. ¿Apoco puhuanáṯit pi ̱ ctláhualh
talaḵalhíṉ acxni ̱ chuná̱ quit ctiacstumaa̱ctu̱ju̱ca,̱ laquim̱pi ̱ xliṯataḻhmaṉíṯit huixín?
8Huata quit cmaṯláṉiḻh naquilim̱aktay̱akoy̱ huaṉtu̱ kalhiḵoy̱ aḻacatunu̱ xalaníṉ laquim̱pi ̱
niṯú̱ naquintzankaṉiy chu̱ tlaṉ akstiṯum naccaḻis̱cujáṉ naccaa̱kchihuiṉaniyáṉ huixín.
9 Chaṉchu̱ acxni ̱ xacuilachá̱ c-milakstip̱aṉcán, pala tú̱ xquintzankaṉiy huaṉtu̱ xac-
maclacasquín, ni ̱ pala chaṯum ti ̱ huixín ccaḻim̱aa̱katzankáṉ, sam̱pi ̱ acxni ̱ chinkoḻh yama̱
nataḻán xala c-Macedonia, xlacán quimax̱quiḵoḻh actzu̱ tumiṉ huaṉtu̱ naquilim̱ak-
tay̱ay, chu̱ acxni ̱ cmakásputli ̱ huaṉtu̱ xlacán xquimax̱quiḵoṉiṯ quit niṯú̱ ccam̱aksquín
pala tú̱ naquilim̱aktay̱ayáṯit, chu̱ cpuhuán pi ̱ niucxnicú̱ cacticaḻim̱aa̱katzankáṉ pala
naquilim̱aktay̱ayáṯit tumiṉ. 10 Xtac̱huná̱ laṉtla̱ ctaluloka̱ pi ̱ xlic̱aṉa̱ clip̱aẖuán Jesús,
na̱ chuná̱ ctaluloka̱ pi ̱ ni ̱ pala chaṯum ti ̱ caquintilactlahuánilh quintapax̱uhuáṉ laṉtla̱
clia̱kchihuiṉanikoy̱ huaṉti ̱ xala c-Acaya xtachihuiṉ Cristo, chu̱ ni ̱ pala okxtum centavo
cmaṯaj̱iḵoy̱. 11 Xamaktum pala napuhuanáṯit pi ̱ caj ni ̱ ccaḻakalhamanáṉ huá̱ xpaḻacata
chuná̱ ccaḻiẖuaniyáṉ pi ̱ ni ̱ clacasquín naquimas̱kahuiy̱áṯit, huam̱pi ̱ Dios stalanca catziy̱
pi ̱quit xlic̱aṉa̱ snu̱n ccaḻakalhamanáṉ.

12 Huam̱pi ̱ ccaẖuaniyáṉ pi ̱ chunatiyá̱ naclia̱kchihuiṉanikoy̱ huaṉti ̱ xala c-
mincac̱hiquíṉ, chu̱ ni ̱ cactimaṯaj̱iḵoḻh, laquim̱pi ̱ ni ̱ naliḻacapacxkoy̱ tamá̱ huaṉti ̱
liṯaxtukoy̱ apóstoles pi ̱quit ctlahuay xtascujut Dios xtac̱huná̱ laṉtla̱ xlacán tlahuamaḵó.̱
13 Huam̱pi ̱ tancs ccaẖuaniyáṉ pi ̱ ni ̱ hua̱ Dios macaminkoṉiṯ tama̱ chixcuhuíṉ huaṉti ̱
caẖuanikoy̱áṉ pi ̱ na̱ hua̱ xapóstoles Cristo, caj xaaksaniṉaníṉ huaṉti ̱ lia̱kskahuinankoy̱
xtachihuiṉ Dios. 14 Ni ̱ pala tzinú̱ capuhuántit pala ni ̱ caṉa̱ huaṉtu̱ ccaẖuaniyáṉ, sam̱pi ̱
hasta huatiya akskahuiní acxni ̱lactlahuayaẖuakoy̱ lacuan chixcuhuíṉ, liṯaxtuy xtac̱huná̱

laṉtla̱ chaṯum xangel Dios akstiṯum mas̱tam̱a̱ xtatancsni. 15 Chuná̱ pi ̱ lapi ̱ akskahuiní
tlaṉ liṯaxtuy xtac̱huná̱ laṉtla̱ xangel Dios, pus xlip̱acs huaṉti ̱ tas̱cujmaḵó̱ akskahuiní, na̱
tlaṉ liṯaxtukoy̱ la̱ lacuan chixcuhuíṉ, huam̱pi ̱tancs ccaẖuaniyáṉ pi ̱nacháṉ quilhtamacú̱
naaktzankaṯay̱akoy̱ xtac̱huná̱ laṉtla̱ nalaktzankay̱ xtascujutcán.

Pablo lic̱hihuiṉán xtalip̱uhuá̱n hua̱ntu̱ kalhiy̱ cha̱tum apóstol c-xtascújut
16Ccaẖuanipalayáṉ am̱aktum pi ̱ni ̱pala chaṯum ti ̱napuhuán pi ̱quit caj aklakuá̱ clic̱hi-

huiṉama̱ xtac̱huná̱ xaakuiti; huam̱pi ̱ mas̱qui chuná capuhuántit pi ̱ quit cakuitima̱ pus
catlahuátit liṯláṉ caquinkaxpatnítit tzinú̱ quintachihuíṉ sam̱pi ̱ na̱ tlaṉ nacliḻacapacxa̱
quintascújut xtac̱huná̱ laṉtla̱ xlacán tlahuakoy̱. 17 Yumá̱ huaṉtu̱ naccaẖuaniyáṉ ni ̱ huá̱
quilim̱ap̱aksiṉiṯ Quimpu̱chinacán, huam̱pi ̱ chuná̱ naccaẖuaniyáṉ pi ̱ huixín huanáṯit pi ̱
quit caj cakuitima,̱ chu̱ na̱ tlaṉ chú̱ aklakuá̱ nacliḻacapacxa̱ huaṉtu̱ quilakasi 18 xtac̱huná̱
laṉtla̱ liḻacapacxkoy̱ yama̱ chixcuhuíṉ huaṉti ̱ caj akskahuinankoy̱ acxni ̱ huankoy̱ pi ̱ na̱
apóstoles xlacán. 19 Koxutaníṉ huixín sam̱pi ̱ liṯaxtuyáṯit pi ̱ luhua lakskalalán, huam̱pi ̱
maṯlaṉiy̱áṯit laṉtla̱ kalhakaxpatkoy̱áṯit huaṉtu̱ lic̱hihuiṉankoy̱ tamá̱ huaṉti ̱ liḻakahuitit-
laẖuankoy̱ xtachihuiṉ Dios, 20 pacs maṯlaṉiy̱áṯit laṉtla̱ caḻim̱ap̱aksiy̱áṉ nalis̱cujkoy̱áṯit,
chu̱ max̱quiḵoy̱áṯit mintumiṉcán laquim̱pi ̱ nalip̱ax̱uhuakoy̱, huam̱pi ̱ niṯú̱ huanáṯit
mas̱qui cam̱akkalhaṉancanáṯit, chu̱ hasta caḻakalokscanáṯit c-milacancán. 21 Mas̱qui
xlic̱aṉa̱ pi ̱ quit ni ̱ ckálhiḻh quintáy̱at pala chuná̱ naccaḻia̱kskahuimiy̱áṉ xtac̱huná̱ laṉtla̱
xlacán tlahuamaḵó.̱

Huam̱pi ̱ lapi ̱ tama̱ aksaniṉaníṉ liḻacapacxkoy̱ huaṉtu̱ huankoy̱ pi ̱ lis̱cujkoṉiṯtá, pus
quit na̱ nacliḻacapacxa̱ huaṉtu̱ aya ctilis̱cujniṯ chu̱ huaṉtu̱ ctilip̱aṯiṉiṯ xtac̱huná̱ laṉtla̱
chaṯum akuití. 22 Lapi ̱ xlacán liḻacapacxkoy̱ cumu hebreos, pus na̱ chá̱ luhua hebreo
quit; lapi ̱ tlanca̱ cam̱akcatzic̱án cumu israelitas, pus quit na̱ israelita; usuchí ̱ huá̱ lic̱hix-
cujnankoy̱ pi ̱huá̱ xquilhtzucutcán xamakaṉ koḻutziṉ Abraham, pus na̱ chá̱ xquilhtzucut
Abraham quit. 23 Lapi ̱ huá̱ liḻacapacxkoy̱ cumu lacscujnimaḵó̱ Cristo, pus aṯzinú̱ quit
tlak clacscujniniṯtá̱ ni ̱ xahuá̱ laṉtla̱ xlacán. Mas̱qui cahuántit pi ̱ cakuitima̱ sam̱pi ̱
cliḻacapacxma̱ huaṉtu̱ ctilip̱aṯiṉiṯtá̱ caj xpaḻacata Cristo xlic̱aṉa̱ ccaẖuaniyáṉ pi ̱ makl-
hu̱huatá̱ quiliṯamacanu̱cán c-pu̱lac̱hiṉ ni ̱ xahuá̱ laṉtla̱ xlacán; cmakasiṯziṉán, chu̱ quil-
ia̱klhchas̱nokcaniṯ caj huá̱ xpaḻacata Jesús, xaẖuachí ̱ maklhu̱hua̱ quimaknip̱utuncaniṯ.
24Aya xlim̱akquitzis laṉtla̱ xanapuxcun judíos quimacamas̱taḵoḻh, chu̱ map̱aksiṉankoḻh
laquim̱pi ̱makpuxamacu̱najaṯza̱ naquiliḵas̱nokcán latigo. 25Maktutu̱ quiacnicchipakoṉiṯ
map̱aksiṉaniṉ romanos, maktum caj quiliḻactalamic̱a̱ chíhuix. Xlim̱aktutu talakaspita,
chu̱ laktzankay̱ c-chúchut yama̱ barco huaṉtu̱ xacpu̱amaẖu, chu̱ maktum aya xacjicsuay,
maktum c-taḵayaẖuaná̱ tantacú̱, chu̱ tantascaca, antá̱ cpáṯiḻh laṉtla̱ caj xacxtayaṯnahua-
ca̱ chúchut c-taḵayaẖuaná xacchipama̱ kantum quihui. 26Lacalhu̱hua̱ antaṉi ̱cquic̱haṉiṯ,
lakachuníṉ aya cmu̱xtuy c-kalhtu̱choko;̱ quilip̱aṯaxtukoy̱, chu̱ quimaknip̱utunkoy̱ kalha-̱
naníṉ; quisiṯziṉikoy̱, chu̱ quimaknip̱utunkoy̱ quinatac̱hiquíṉ, xaẖuá̱ huaṉti ̱ xala mákat.
Mas̱qui cac̱hiquíṉ lakachuníṉ quimaknip̱utunkoy̱, xaẖuá̱ caṯuhuáṉ, chu̱ c-taḵayaẖuaná̱
ni ̱ cajcu caḻiṉíṉ cquiṯay̱aniṯ; chu̱ lakachuníṉ quimap̱aṯiṉiḵoy̱ yama̱ aksaniṉaníṉ huaṉti ̱
huankoy̱ pi ̱ na̱ hua̱ Cristo lacscujnimaḵó.̱ 27 Lhu̱huatá̱ laṉtla̱ cscujtamakaniṯ, huam̱pi ̱
na̱ lhu̱hua̱ huaṉtu̱ cliṯalakaputziṉiṯ, lakachuníṉ hasta ni ̱ clhtatay caj laṉtla̱ cscujma;̱
tlaṉá̱ cpaṯiṉiṯ tatzincsni, xaẖua̱ takalhpú̱tiṯ, maklhu̱huatá̱ caj quilhchunatá̱ caniṯ, chu̱
clonkniṯ, chu̱ lakachuníṉ hasta niṯú̱ quilhákaṯ huaṉtu̱ nacliḻhakaṉán.

28 Huam̱pi ̱ mas̱qui lhu̱hua̱ huaṉtu̱ quit clip̱aṯim̱a,̱ caj hua̱ yumá̱ xpaḻacata chu-
natiyá̱ chaḻi ̱ chaḻí ̱ ctaḵatzankam̱a̱ laquim̱pi ̱ liẖuana,̱ chu̱ akstiṯum xlatamaḵoḻh yama̱
xliḵampu̱lhu̱hua̱ nataḻaníṉ huaṉti ̱ lip̱aẖuankoy̱ Cristo laṉtla̱ caniẖuá̱ cac̱hiquíṉ. 29 Lapi ̱
chaṯum quintaḻacán taxlajuaniy̱ c-xlatámaṯ, quit cliḻip̱uhuán xtaxlajuániṯ, chu̱ pala ti ̱
maa̱kchakxtay̱aniy̱ chaṯum huaṉti ̱ lip̱aẖuán Cristo, quit na̱ quimakalip̱uhuán. 30Quit ni ̱
clakatiy̱ clacapacxcán, huam̱pi ̱ acxni ̱ clic̱hihuiṉán huaṉtu̱ quit ctlahuaniṯtá, caj xmaṉ
huá̱ cic̱hihuiṉán laṉtla̱ Dios quimaktay̱aniṯ laquim̱pi ̱ tlaṉ nactlahuay huaṉtu̱ quiacstu̱
ni ̱ lay xactlahuay. 31 Dios huaṉti ̱ xtlaṯ Quimpu̱chinacan Jesucristo, chu̱ huaṉti ̱ caj

xmaṉ huá̱ xacstu̱ miniṉiy caxaniḻiẖuayá̱ namax̱quic̱án pax̱catcatzíṉit, stalanca catziy̱ pi ̱
huaṉtu̱ quit cquilhuama̱ huá̱ xtalulóktat, chu̱ niṯú̱ caksaniṉama.̱ 32Dios na̱ quimaktáy̱alh
yama̱ quilhtamacú̱ acxni ̱ xacaniṯ c-Damasco, sam̱pi ̱ yama̱ gobernador huaṉti ̱ lacxtum
xtam̱ap̱aksiṉán rey Aretas, map̱aksiḵoḻh xtropa̱ laquim̱pi ̱namaktakalhnankoy̱ c-tlancaṯi ̱
antaṉi ̱ xlactanu̱canac̱há̱ cac̱hiquíṉ laquim̱pi ̱ naquinchipakoy̱, chu̱ naquintamacanu̱y
c-pu̱lac̱hiṉ. 33 Huam̱pi ̱ acxni ̱ catziḵoḻh nataḻán huaṉti ̱ antá̱ xalaníṉ, tuncán qui-
huanikoḻh, chu̱ quimaktay̱akoḻh laquim̱pi ̱ tlaṉ nactzaḻay. Xlacán quimuju̱koḻh c-paṯum
tlanca pakxu, chu̱ lacatzucu̱ quilacmaa̱ctiḵoḻh c-aktum ventana c-xapáṯzaps huaṉtu̱
xlis̱tilimpacaniṯ cac̱hiquíṉ, chuná̱ tlaṉ ctzáḻalh, chu̱ ni ̱quinchipakoḻh yama̱ tropa.

12
Pablo lic̱hihuiṉán hua̱ntu̱ Dios lim̱a̱lacahua̱niṉiṯ

1 Mas̱qui ccatziy̱ pi ̱ ni ̱ quiminiṉiy pala chuná̱ nacliḻacapacxa̱ quintascújut huaṉtu̱
ctitlahuaniṯ, huam̱pi ̱ cumu fuerza̱ quiliṯláhuat, huá̱ chú̱ naclic̱hihuiṉán huaṉtu̱ Quim-
pu̱chinacan Jesús quilim̱aḻacahuaṉiṉiṯ maktum acxni ̱ quintasiyúnilh c-talakapalajuán.
2Xlia̱ktaṯita caṯa̱ laṉtla̱ quileṉca̱ c-xliq̱uilhmactutu akapú̱n, ni ̱ccatziy̱ lapi ̱xachaṯumiṉi-
ca̱ quileṉca,̱ usu caj quilis̱tacna̱ tileṉca,̱ xmaṉ Dios catziy̱. 3 Cumu la̱ ccaẖuanimáṉ ni ̱
ccatziy̱ laṉtla̱ luhua quiakspúlalh lapi ̱chaṯumiṉica̱ quileṉca,̱ usuchí ̱cmakáxtakli ̱quintiy-
atliẖua, sam̱pi ̱caj xmaṉ hua̱ Dios catziy̱. 4Huam̱pi ̱ccatziy̱ pi ̱quileṉca̱ c-aktum caḻiḻakatiṯ
pu̱táhuiḻh antaṉi ̱ huilachá̱ Dios, chu̱ stalanca ckáxmatli ̱ lacuan xtachihuiṉ Dios huaṉtu̱
ni ̱ chaṯum chixcú̱ miniṉiy̱, chu̱ hasta ni ̱ lay nalic̱hihuiṉán laṉtla̱ xliḻiḻakátiṯ, usu xlic̱ac̱ni ̱
tu̱ kalhiy̱. 5 Xlic̱aṉa̱ pi ̱ caj xpaḻacata huaṉtu̱ Dios quimas̱iyuniniṯ, chu̱ quimaḵaxmataniṯ
tlaṉ xacliḻacápacxli, huam̱pi ̱ ccatziy̱ pi ̱ ni ̱ chuná̱ quiliṯláhuat, huata acxni ̱ clic̱hihuiṉán,
usu cliḻacapacxa̱ huaṉtu̱ quit ctlahuaniṯtá, caj xmaṉ cuan huaṉtu̱ Dios quilim̱aktay̱aniṯ
acxni ̱ xactaxlajuaniy̱. 6Huam̱pi ̱ lapi ̱ xaclip̱acxpútulh laṉtla̱ Dios quilim̱aḻacahuaṉiṉiṯ c-
talakapalajuán, ni ̱ caj taḵuiti ̱ xquiṯáxtulh, sam̱pi ̱ huaṉtu̱ xacuá̱ hua̱ xtalulóktat; huam̱pi ̱
niaḻh huá̱ naclic̱hihuiṉán sam̱pi ̱ni ̱ clacasquín taj̱í ̱ naquimpuhuaniy caj xpaḻacata tlanca
lic̱ac̱ni ̱ tu̱ Dios quilim̱aḻacahuaṉiṉiṯ, chí ̱ huam̱pi ̱ huá̱ caliḻacapacxca̱ quilakasi ̱ huaṉtu̱
quiucxilhnicán c-quilatámaṯ, usu huaṉtu̱ quinkaxmatnicán. 7 Chu̱ laquim̱pi ̱ ni ̱ taj̱í ̱
nacliṯlancac̱atziy̱ xpaḻacata xliṯlanca̱ tu̱ quilim̱aḻacahuaṉic̱a,̱ Dios tlaṉ tláhualh nackalhiy̱
c-quimacni aktum tacatzanájuat huaṉtu̱ xtac̱huná̱ lis̱cuhuán naquisokaḻiy̱, yuma̱ tapaṯíṉ
huaṉtu̱ ckalhiy̱ xlic̱aṉa̱ pi ̱ huá̱ maḻacatzuquiṉiṯ akskahuiní. 8 Huachá̱ tu̱ maktututá̱
clis̱quininiṯ liṯláṉ Quimpu̱chinacan Jesús pi ̱ catláhualh liṯláṉ caquimaklhtiḻhá̱ tapaṯíṉ
lapi ̱ xlá̱ chuná̱ lacasquín. 9 Huam̱pi ̱ huá̱ quihuánilh: “Clacasquín nacatziy̱a̱ pi ̱ xlic̱aṉa̱
cpax̱quiy̱áṉ, chu̱ chap̱ax̱uhuaṉa̱ capaṯi ̱mintalip̱uhuáṉ, chu̱mintacatzanájuat; sam̱pi ̱quit
clim̱as̱iyuy quiliṯlihuaka c-xlatamaṯcán huaṉti ̱ lacxlajua, chu̱ ni ̱ laktlihuakán, huam̱pi ̱
huaṉti ̱ quilip̱aẖuankoy̱.” Huá̱ xpaḻacata luhua clip̱ax̱uhuay pi ̱ quit xlajua̱ ckalhiy̱
quilatámaṯ, sam̱pi ̱ccatziy̱ pi ̱chuná̱ Dios lim̱as̱iyuma̱ xliṯlihuaka̱ c-quintaxlajuán. 10Caṉa̱
clip̱ax̱uhuay pi ̱quit xlajua̱ quilatámaṯ xtac̱huná̱ laṉtla̱ acxni ̱ccatziy̱ pi ̱ni ̱ lay tú̱ ctlahuay
quiacstu̱ lapi ̱ ni ̱ hua̱ Dios naquimaktay̱ay, chuná̱ laṉtla̱ acxni ̱ quimax̱cajuaḻic̱án, usu
acxni ̱pala tú̱ cmaclacasquima,̱ chu̱ niṯú̱ ckalhiy̱, chuná̱ pala quimputzastaḻamac̱a,̱ usuchí ̱
xlip̱acs yama̱ talakapútziṯ huaṉtu̱ quilakchín caj xpaḻacata clia̱kchihuiṉán xtachihuiṉ
Cristo, huá̱ xpaḻacata cliẖuán sam̱pi ̱ acxni ̱ luhua aṯzinú̱ xlajua̱ cmakcatziy̱ c-quilatámaṯ,
xlic̱aṉa̱ pi ̱huata acxni ̱ tlak lhu̱hua̱ quimax̱quiy̱ Dios xliṯlihuaka.

Pablo lip̱a̱xuhu lis̱cujko̱y xlip̱acs xala c-Corinto
11 Xlic̱aṉa̱ pi ̱ tlaṉá̱ clim̱ap̱acxacaniṯ quintascújut huaṉtu̱ quit ctitlahuaniṯ xtac̱huná̱

laṉtla̱ chaṯum akuití, huam̱pi ̱ pacs huixín quimakstuntlahuátit, sam̱pi ̱ huixín
xcaḻakchaṉáṉ tancs nalic̱hihuiṉanáṯit huaṉtu̱ quit ctilis̱cujniṯtá, huam̱pi ̱huata ni ̱chuná̱
tlahuátit. Mas̱qui chú̱ puhuanáṯit pi ̱ quit niṯú̱ quilakasi, huam̱pi ̱hua̱ Cristo quilacsacniṯ
laquim̱pi ̱ nacliṯaxtuy xapóstol, ni ̱ xahuá̱ laṉtla̱ tama̱ aksaniṉaníṉ huaṉti ̱ huixín
lip̱aẖuankoy̱áṯit, chu̱ huaṉti ̱ huankoy̱ pi ̱ xlacán na̱ apóstoles. 12 Stalanca talulokniṯ

pi ̱ xlic̱aṉa̱ quit xapóstol Cristo sam̱pi ̱ xlá̱ lhu̱hua̱ cam̱ax̱quiḵoṉiṯán xaliu̱cxílhtiṯ
laṉtla̱ quimaṯlahuiṉiṯ lhu̱hua lactlanca lic̱ac̱ni tascújut c-milakstip̱aṉcán, chu̱ laṉtla̱
ccap̱ax̱uhuaṉaḻeṉiṯán acxni ̱ ccaḻim̱aḻacahuaṉim̱áṉ xliṯlanca, chu̱ xliṯlihuaka Dios.
13 Caquimaṯzankaṉanítit lapi ̱ ccam̱akasiṯzíṉ, huam̱pi ̱ naccaḵalhasquináṉ: ¿pá̱ hua
cahuá̱ ni ̱ quilip̱aẖuántit caj xpaḻacata pi ̱ quit cmaṯlaṉiṉiṯ naquilim̱aktay̱akoy̱ actzu̱
tumiṉ huaṉti ̱ aḻacatanuj xalaniṉ nataḻán laquim̱pi ̱ niṯú̱ naccaḻim̱aḵatzankay̱áṉ huaṉtu̱
nacmaclacasquín?

Pablo ma̱catziṉiḵo̱y pi ̱ xlim̱aktutu nalakampalako̱y
14Cacatzíṯit, chú̱ aya ctzucuniṯ tacax̱a̱ laquim̱pi ̱naccaḻakanac̱háṉ xlim̱aktutu, huam̱pi ̱

na̱ ni ̱ pala chú̱ cacticaḻim̱aa̱katzankáṉ huaṉtu̱ quit nacmaclacasquín chaḻi ̱ chaḻí ̱ quin-
tahuay̱. Sam̱pi ̱ lacatancs ccaẖuaniyáṉ pi ̱ quit ni ̱ huá̱ ccam̱akputzatiḻhayáṉ huaṉtu̱
huixín kalhiy̱áṯit mintumiṉcán, huata hua̱ huixín ccap̱utzatiḻhayáṉ laquim̱pi ̱ akstiṯum
nalip̱aẖuanáṯit Dios. Sam̱pi ̱huixín stalanca catziy̱áṯit pi ̱hua̱ chixcuhuíṉ makscujtiyakoy̱
laquim̱pi ̱ namaẖuiḵoy̱ xcamán, chu̱ ni ̱ huata huá̱ xacamán namakscujtiyakoy̱ laquim̱pi ̱
namaẖuiḵoy̱ xtlaṯcán. 15Chu̱ caj laṉtla̱ cpax̱uhuay ccaḻis̱cujáṉ, tlaṉ naccaḻiṯaḵalhchihui-̱
nanáṉ xtachihuiṉ Dios hasta antaṉi ̱nacquiṯay̱ay laquim̱pi ̱huixín liẖuana̱ naakataḵsáṯit
laṉtla̱ tlaṉ nalakmax̱tuyáṯit milis̱tacnacán; mas̱qui tancs tasiyuy pi ̱ acxni ̱ aṯzinú̱ quit
ccap̱ax̱quiy̱áṉ huixín caj quisiṯziṉiyáṯit, chu̱ quilakmakanáṯit.

16 Xlic̱aṉa̱ pi ̱ acxni ̱ xaclamac̱há̱ c-milakstip̱aṉcán, huixín stalanca catziy̱áṯit pi ̱ niṯú̱
ccaḻim̱aa̱katzankáṉ pala huaṉtu̱ nacmaclacasquín, huam̱pi ̱ makapitzíṉ huankoy̱ pi ̱
max̱ chuná̱ ctláhualh laquim̱pi ̱ tlaṉ tzeḵ naccaa̱kskahuimaklhtiy̱áṉ huaṉtu̱ kalhiy̱áṯit.
17 Xlip̱acs huaṉti ̱ quit cmaḻakachaḵoṉiṯanchá̱ laquim̱pi ̱ nacaḻia̱kchihuiṉaniyáṉ xtachi-
huiṉ Dios, ¿a poco na̱ naquihuaniyáṯit pi ̱ xlacán caa̱kskahuimaklhtiṉiṯán huaṉtu̱
kalhiy̱áṯit? 18 Xlic̱aṉa̱ pi ̱ quit cmaḻakachac̱há̱ quintaḻacan Tito, xahua ac̱haṯum quin-
taḻacánhuaṉti ̱na̱ quincam̱aktay̱amáṉ c-quintascujutcán, ¿pá̱ cahuá̱ caa̱kskahuimaklhtíṉ
Tito mintumiṉcán huaṉtu̱ huixín kalhiy̱áṯit? Quit ccatziy̱ pi ̱ Tito niṯú̱ cam̱aklhtim̱áṉ,
sam̱pi ̱ la̱ Tito cumu la̱ quit, acxtumá̱ clem̱aẖu quintalacapas̱tacnicán, chu̱ lip̱ax̱uhu
cmaktay̱akoy̱aẖu tachixcuhuíṯat mas̱qui niṯú̱ cmaṯaj̱iḵoy̱aẖu.

19 Xamaktum puhuanáṯit pi ̱ huá̱ chuná̱ ccaḻiẖuanimáṉ laquim̱pi ̱ naquincaṯap̱aṯiy̱áṯit,
usu nacliṯalacatlaṉiy̱aẖu pala tú̱ ccaṯlahuaniniṯán. Huam̱pi ̱ tancs ccaẖuaniyáṉ pi ̱ni ̱huá̱
chuná̱ clic̱hihuiṉama,̱ sam̱pi ̱ stalanca catziy̱ Dios, xaẖua̱ Quimpu̱chinacan Jesucristo pi ̱
chuná̱ ccaẖuanimáṉ laquim̱pi ̱ tlak akstiṯum nalip̱aẖuanáṯit Dios. 20 Sam̱pi ̱ cmacpuhuán
pi ̱acxni ̱naccaḻakchaṉáṉ, pala xamaktumni ̱xactimaṯláṉiḻh laṉtla̱ lapáṯit nahuán, chu̱ na̱
ni ̱pala huixín catimaṯlaṉíṯit nactzucuyáṉ caḻacaquilhniy̱áṉ. Quit niṯláṉ cactimakcátziḻh
lapi ̱ laa̱kslokopáṯit nahuán, pala laq̱uiclhcatzaniyáṯit, pala lam̱akasiṯziẖuilátit nahuán,
pala laṯlancac̱atziṉiyáṯit, pala laa̱ksampáṯit, pala laḻacataq̱uip̱áṯit, usu pala aklhu̱huaṯ-
nampáṯit laṉtla̱ tanuj tanu̱ tlahuapáṯit chaṯum chaṯum. 21 Hua̱ palapi ̱ makapitzíṉ
chunatiyá̱ ni ̱makaxtakmaḵó̱ xalix̱cajnit xlatamaṯcán huaṉtu̱ xkalhiḵoy̱, chunatiyá̱ chaḻ-
hu̱huaxlacchajancán, usu pala chunatiyá̱ huí ̱huaṉti ̱akkottamam̱aḵó,̱ chu̱ ni ̱aṯalakaspit-
tay̱anikoy̱ lix̱cajuaḻán, chu̱ aklakuá̱ taḵtzankaṯay̱án, xlic̱aṉa̱ pi ̱ acxni ̱ naccaḻakanac̱háṉ
lip̱ec̱ua̱ laṉtla̱ naquimakalip̱uhuanáṯit, chu̱ hasta nactasay, chu̱ naccaḻim̱ax̱ananáṉ.

13
Pablo huaniko̱y pi ̱ akstiṯum calatama̱ko̱lh ca̱najlaníṉ xala c-Corinto

1 Laṉtla̱ catziy̱áṯit pi ̱ lapi ̱ chaṯuy, usu kalhatutu testigos maḻulokkoy̱ pi ̱ xlic̱a-̱
na̱ tlahuaniṯ talaḵalhíṉ chaṯum, cumu tancs maḻulokkoy̱ testigos, pus yama̱ chixcú̱
lakcháṉ pi ̱ namap̱aṯiṉic̱án. Chuná̱ ccaẖuaniyáṉ sam̱pi ̱ na̱ aya xlim̱aktutu̱ laṉchú̱
naccaḻakanac̱háṉ. 2 Acxni ̱ ccaq̱uiḻaklacháṉ xlim̱aktuy, cliẖuanikoḻh yama̱ huaṉti ̱ c-
milakstip̱aṉcán xtlahuamaḵó̱ talaḵalhíṉ pi ̱ niaḻh catlahuakoḻh, chu̱ xlip̱acs huaṉti ̱
tlahuamaḵó̱ huaṉtu̱ niṯláṉ aḻis̱ok ccam̱ac̱atziṉiy̱áṉ xlim̱akua̱ ni ̱ cac̱aḻakanac̱háṉ xli-̱
maktutu, lapi ̱ chunacú̱ lapáṯit nahuán, tancs ccaẖuaniyáṉ pi ̱ quit ni ̱ cacticaḻakcatzán

laṉtla̱ naccaḻiẖuaniyáṉ. 3 Cumu huixín liẖuana̱ talulokputunáṯit lapi ̱ xlic̱aṉa̱ Cristo
quimax̱quiṉiṯ xtalacapas̱tacni, pus lacatancs natalulokáṯit sam̱pi ̱ nakaxpatáṯit huaṉtu̱
xlá̱ quilim̱ap̱aksiṉiṯ laquim̱pi ̱naccaḻiṯaḵalhchihuiṉanáṉ, sam̱pi ̱Cristo huaṉti ̱ caṯaḻamáṉ
c-milatamaṯcán ni ̱caj xaxlajuani, huata kalhiy̱ tlanca xliṯlihuaka, chu̱ huá̱ namas̱iyuy c-
milakstip̱aṉcán acxni ̱naccaḻakanáṉ. 4 Sam̱pi ̱mas̱qui xlic̱aṉa̱ acxni ̱xlá̱ pakaxtokohuaca-
ca̱ c-cruz, tasíyulh xtac̱huná̱ la̱ chaṯum huaṉti ̱ni ̱kalhiy̱ liṯlihuaka, huam̱pi ̱chú̱ xastacná
lama̱ sam̱pi ̱ huá̱ liḻama̱ tlanca xliṯlihuaka Dios. Na̱ chuná̱ chú̱ quincaq̱uiṯaxtuniyáṉ
xlip̱acs quin huaṉti ̱ cscujnaniyaẖu Jesús, sam̱pi ̱ niṯú̱ ckalhiy̱aẖu liṯlihuaka̱ xtac̱huná̱
laṉtla̱ xlá̱ niṯú̱ xkalhiy̱ liṯlihuaka̱ c-cruz, huam̱pi ̱ cumu Cristo lama̱ c-quilatamaṯcán, na̱
huá̱ chú̱ cliḻamaẖu nahuán yama̱ tlanca xliṯlihuaka̱ huaṉtu̱ naquincam̱aktay̱ayáṉ acxni ̱
naccaṯaḻaccax̱layáṉ.

5 Luhua liẖuana̱ calacapas̱táctit lapi ̱ xlic̱aṉa̱ akstiṯum lip̱aẖuanáṯit Jesús, pala ak-
tum mac̱uiṉtajliṉiṯántit mintalacapas̱tacnacán. ¿Chím̱pala caj xmaṉ huanáṯit pi ̱
lip̱aẖuanáṯit, chu̱ ni ̱ liẖuana̱ talulokáṯit? ¡Sam̱pi ̱ milic̱atziṯcán pi ̱ Jesús lama̱ c-
milatamaṯcán! 6 Huam̱pi ̱ quit cpuhuán pi ̱ huixín stalanca ucxilhpáṯit pi ̱ quit ctaluloka̱
pi ̱ Cristo xlic̱aṉa̱ lama̱ c-quilatámaṯ, chu̱ pi ̱ quilacsacniṯ laquim̱pi ̱ xapóstol nacuán ti ̱
nacaḻia̱kchihuiṉaniyáṉ xtachihuíṉ. 7 Huá̱ xpaḻacata quin ankalhíṉ csquiniyaẖu Dios c-
quioracioncán pi ̱ huixín niaḻh tú̱ natlahuayáṯit talaḵalhíṉ. Yuma̱ quioración huaṉtu̱ ct-
lahuay ni ̱caj xpaḻacata pala naliṯasiyuy pi ̱tlaṉ ctlahuaniṯ quintascújut c-milakstip̱aṉcán,
huam̱pi ̱ huá̱ laquim̱pi ̱ xlic̱aṉa̱ huixín akstiṯum nalatapay̱áṯit, sam̱pi ̱ xmaṉ huá̱ cla-
casquinaẖu pi ̱ akstiṯum nalatapay̱áṯit, ni ̱ quincuentajcán huaṉtu̱ nalic̱hihuiṉancán
xpaḻacata quintascújut. 8 Chu̱ mas̱qui niṯláṉ caquincaḻic̱hihuiṉancán, huam̱pi ̱ ankalhíṉ
huá̱ clacasquinaẖu catay̱ánilh huaṉtu̱ xtalulóktat, chu̱ ni ̱ huaṉtu̱ caj taḵsaníṉ. 9Huachá̱
yumá̱ clip̱ax̱uhuayaẖu mas̱qui caquincaẖuanicán pi ̱ niṯú̱ quilakasicán, laquim̱pi ̱ huixín
xlic̱aṉa̱ lakskalalán naliṯaxtuyáṯit, chu̱ ankalhíṉ nacsquiniyaẖu Dios caj mimpaḻacatacán
laquim̱pi ̱ liẖuana̱ naliṯatancsáṯit pacs huaṉtu̱ xatlaṉ xtalacapas̱tacni. 10 Xlim̱akua̱ ni ̱
cac̱aḻakanac̱háṉ, aḻis̱ok ccaṯzoknimáṉ yuma̱ quincarta laquim̱pi ̱ acxni ̱ naccaḻakanac̱háṉ
niṯú̱ tlahuapáṯit nahuán huaṉtu̱ niṯláṉ, chu̱ tlihuaka nactzucuyáṉ caḻiḻacaquilhniy̱áṉ,
xtac̱huná̱ laṉtla̱ quit quiliṯláhuat, sam̱pi ̱huá̱ quilim̱ap̱aksiṉiṯ Quimpu̱chinacán, chu̱ niṯú̱
caj naccaḻim̱am̱akuasiy̱áṉ, huata laquim̱pi ̱caj naccam̱aktay̱ayáṉ laṉtla̱ liẖuacá̱ akstiṯum
nalip̱aẖuanáṯit.

Hua̱ntu̱ xaa̱huatiyá̱ xakatliḻaca̱nko̱y ti ̱ xala c-Corinto
11 Hua̱ chú̱ nataḻaníṉ, quit clacasquín pi ̱ lip̱ax̱uhu calaṯaḻatapáṯit huaṉtu̱ akstiṯum,

chu̱ aktuma talacapas̱tacni cakalhíṯit, acxtum calaḻakalhamántit, calam̱aktay̱átit, chu̱
calam̱aa̱kpuhuantiṉíṯit, chu̱ pi ̱ Dios, huaṉti ̱ ankalhíṉ quincaḻakalhamanáṉ, chu̱ quin-
cam̱ax̱quiy̱áṉ tatancsni, caxaniḻiẖuayá̱ nacaṯaḻatamay̱áṉ. 12 Mas̱qui ni ̱ antá̱ cuilachá,
calam̱acatiyátit, chu̱ calas̱náttit xtac̱huná̱ laṉtla̱ xlic̱aṉa̱ liṉataḻán. 13 Xlip̱acs nataḻaníṉ
huaṉti ̱ u̱nú̱ lip̱aẖuankoy̱ Quimpu̱chinacán, lip̱ax̱uhu cax̱akatliḻacaṉkoy̱ac̱háṉ.

14 Clacasquín pi ̱ xaḻia̱nkalhíṉ namakcatziy̱áṯit c-milatamaṯcán laṉtla̱ xlic̱aṉa̱
caḻakalhamanáṉ Quimpu̱chinacan Jesucristo, laṉtla̱ cap̱ax̱quiy̱áṉ Quintlaṯican Dios,
xaẖuá̱ laṉtla̱ caṯaḻamáṉ Espíritu Santo.

Xcarta̱ San Pablo huaṉtu̱ tzoknikoḻh Gálatas
XATAPAJMUJUN TACHIHUIN:

Yuma̱ carta huaṉtu̱ San Pablo tzoknikoḻh huaṉti ̱ xlip̱aẖuankoy̱ Cristo c-xatiyat
Galacia xtac̱huná̱ huamputún yama̱ mactum liṯum xcarta̱ huaṉtu̱ xlá̱ titzoknikoḻh yama̱
xtac̱aṉajlaníṉ huaṉti ̱ xuilakó̱ c-xacac̱hiquiṉ Roma sam̱pi ̱ lacatancs lic̱hihuiṉama̱ pi ̱
laquim̱pi ̱ nakalhiy̱ laktáxtut quilis̱tacnacán xlacasquinca̱ nalip̱aẖuanaẖu Cristo, chu̱ ni ̱
caj xpaḻacata̱ pala tú̱ ya̱ tlaṉ tatlahu natlahuayaẖu. Huam̱pi ̱pu̱lactutu̱ huí ̱huaṉtu̱ fuerza̱
tzinú̱ liṯalakpáliṯ. Xlip̱u̱lactum huaṉtu̱ lacatancs huan pi ̱ ni ̱ maṯlaṉiy̱ xpaḻacata̱ huaṉti ̱
lip̱aẖuankoy̱ Cristo nakaxmatkoy̱ aṯanuj evangelio, usu tachihuíṉ huaṉtu̱ huancán pi ̱na̱
namax̱quiḵoy̱ xlaktaxtut xlis̱tacnacán, huam̱pi ̱ huaṉtu̱ lakmakán, usu lactlahuaputún
yama̱ laktáxtut huaṉtu̱ mas̱tay̱ Jesucristo. Xlip̱u̱lactuy, San Pablo tlihuaklh tay̱ay,
tancs maḻuloka̱ pi ̱ xlic̱aṉa̱ xlá̱ kalhiy̱ yama̱ lim̱ap̱aksíṉ, sam̱pi ̱ Dios maṉ lacsacniṯ
laquim̱pi ̱ naliṯaxtuy xapóstol Jesucristo, chuná̱ chihuiṉán c-xlacatiṉcan yama̱ huaṉti ̱
caj aksaniṉankoy̱, chu̱ liṯaxtuputunkoy̱ xtac̱huná̱ laṉtla̱ lacuan apóstoles huam̱pi ̱ ni ̱
luhua huá. Chu̱ xlip̱u̱lactutu, usu xlia̱ẖuatá, xlá̱ lic̱hihuiṉán pi ̱ quin ni ̱ lay pala tú̱ nat-
lahuayaẖu huaṉtu̱ tlaṉ naliḻakmax̱tuyaẖu quilis̱tacnacán c-xlacatiṉ Dios, sam̱pi ̱ huata
huá̱ liḵalhiy̱aẖu laktáxtut caj xpaḻacata pi ̱ lip̱aẖuanaẖu Cristo, chu̱ caṉajlayaẖu pi ̱ acxni ̱
xlá̱ niḻh c-cruz, antá̱ xokóṉalh quimpaḻacatacán laquim̱pi ̱ chú̱ quin niaḻh tú̱ lacleṉiyaẖu
Dios. Cristo na̱ quincaḻakmax̱tún laquim̱pi ̱niaḻh chunatiyá̱ xaḻia̱nkalhíṉ naquincaḻiḻayáṉ
yama̱ xamakaṉ xlim̱ap̱aksiṉ Moisés xtac̱huná̱ laṉtla̱ xtachíṉ, xtac̱huná̱ laṉtla̱ xliḻakoy̱
judíos. San Pablo liṯaḵalhchihuiṉankoy̱ yama̱ chixcuhuíṉ huaṉti ̱ lip̱aẖuankoy̱ Cristo pi ̱
huaṉtu̱ akstiṯum caliḻatamaḵoḻh yama̱ laktáxtut huaṉtu̱ max̱quiḵoc̱aniṯ, chu̱ miniṉikoy̱
acxtum calap̱áx̱quiḻh chaṯunu chaṯunu, chu̱ calaḻís̱cujli.

Pablo xakatliḻaca̱nko̱y
1 Quit Pablo apóstol, ni ̱ huá̱ xpaḻacata̱ pala chixcuhuíṉ chuná̱ quiliḻacsackoṉiṯ,

chu̱ quilim̱ax̱tukoṉiṯ apóstol, huam̱pi ̱ huá̱ quilacsacniṯ Quimpu̱chinacan Jesucristo,
xaẖua̱ Quintlaṯican Dios huaṉti ̱ maḻakastakuaniṉiṯ caḻiṉíṉ. 2 Luhua caṉa̱ lip̱ax̱uhu
ccaṯzoknimáṉ yuma̱ quincarta huixín huaṉti ̱ lip̱aẖuanáṯit Quimpu̱chinacan Jesucristo,
chu̱ lapáṯit c-xatiyat Galacia, chu̱ na̱ cax̱akatliḻacam̱ac̱háṉ xlip̱acs nataḻaníṉ ti ̱ lacxtum
quintaḻamaḵó̱ yunú. 3 ¡Quintlaṯican Dios, xaẖua̱ Quimpu̱chinacan Jesucristo cacas̱ic-
ulanaṯlahuán, chu̱ cacam̱ax̱quíṉ tlaṉ latámaṯ! 4 Jesucristo macamás̱taḻh xlatámaṯ,
niḻh caj quimpaḻacatacán laquim̱pi ̱ chuná̱ tlaṉ naxokoṉán xpaḻacata quintalaḵalhiṉcán
nim̱a̱ miniṉiy naxokoṉanaẖu, chu̱ naquincaḻakmax̱tuyáṉ laṉtla̱ xliḻhu̱hua̱ huaṉtu̱ niṯláṉ
anán caṯuxáẖuat, sam̱pi ̱ huá̱ chuná̱ laclhcaẖuiliṉiṯ Quintlaṯican Dios. 5 ¡Miniṉiy pi ̱
caxaniḻiẖuayaj xtihua̱ catamáx̱quiḻh cac̱ni ̱Dios! Chuná̱ calalh, amén.

Pablo lip̱uhuán pi ̱ xlacán lacapala̱ lakmakamputunko̱y xtachihuiṉ Cristo laquim̱pi ̱ tanu̱ tu̱
nalip̱a̱huanko̱y

6 Quit luhua caj lanaj cliḻacahuaniṯ laṉtla̱ huixín luhua lacapala̱ makamputunáṯit
yama̱ xtachihuiṉ Cristo huaṉtu̱ mas̱tay̱ laktáxtut, huaṉtu̱ caj xpaḻacata xtalakalhamaṉ
Dios ticam̱aḻacnu̱nín laquim̱pi ̱ nalip̱aẖuanáṯit, huam̱pi ̱ huata lip̱aẖuamputunáṯit yama̱
tanuj tachihuíṉ huaṉtu̱ caẖuanicanáṯit pi ̱ nacaḻakmax̱tuyáṉ. 7 Mas̱qui xlic̱aṉa̱ tancs
ccaẖuaniyáṉ pi ̱ niṯú̱ tanuj xasas̱ti tachihuíṉ huaṉtu̱ nacaḻakmax̱tuniyáṉ milis̱tacnacán,
caj xmaṉ pi ̱ lamaḵó̱ makapitziṉ aksaniṉaniṉ chixcuhuíṉ huaṉti ̱aṯuyá̱ cam̱ap̱uhuaṉiy̱áṉ,
sam̱pi ̱ caẖuaniyáṉ pi ̱ ni ̱ chuná̱ lapáṯit, usu ni ̱ chuná̱ caṉajlayáṯit xtac̱huná̱ laṉtla̱ la-
casquín Dios. Huam̱pi ̱ xlacán caj caḻiṯaḵalhchihuiṉamputunáṉ aṯanuj tachihuíṉ huaṉtu̱
huankoy̱ pi ̱ huá̱ mas̱tay̱ laktáxtut, chu̱ ni ̱ lakatiḵoy̱ yama̱ xlaktaxtut milis̱tacnacán
huaṉtu̱ cam̱ax̱quiy̱áṉ Cristo. 8Huam̱pi ̱hua̱ palapi ̱ tí ̱ xcaḻia̱kchihuiṉanín tanuj tachihuíṉ
huaṉtu̱ nacaḻakmax̱tuniyáṉ milis̱tacnacán, ni ̱ huaṉtu̱ xtac̱huná̱ laṉtla̱ yama̱ lip̱ax̱uhu

xtachihuíṉ Cristo huaṉtu̱ quit aya ccaḻiṯaḵalhchihuiṉaniṯán, tancs cuan pi ̱ maktum
capáṯiḻh xlia̱kastacyaẖuan Dios, ni ̱ quincuenta̱ pala quit, usu pala chaṯum ángel xala
c-akapú̱n ti ̱ chuná̱ xtláhualh. 9 Mas̱qui xalip̱u̱lana̱ quit aya tancs ccaẖuaniniṯán, chú̱
ccaẖuanipalayáṉ pi ̱ lapi ̱huí ̱ti ̱caḻia̱kchihuiṉaniyáṉ tanuj tachihuíṉ huaṉtu̱ nacaḻakmax̱-
tuyáṉ ni ̱ huaṉtu̱ quit ccaḻiṯaḵalhchihuiṉaniṯán, maktum pi ̱ capáṯiḻh xlia̱kastacyaẖuan
Dios.

10 Mas̱qui ni ̱ xlakatíṯit xmaṉ huá̱ huaṉtu̱ xtalulóktat naccaẖuaniyáṉ; sam̱pi ̱ quit ni ̱
huá̱ cputzama̱ laṉtla̱ talip̱aẖu naquilim̱ax̱tukoy̱ chixcuhuíṉ, ccaẖuaniyáṉ pi ̱ huata huá̱
quit ctzaksama̱ pi ̱hua̱ Dios nacmakapax̱uhuay. Sam̱pi ̱ lapi ̱quit caj xmaṉ huá̱ xacpútzalh
laṉtla̱ nacmakapax̱uhuakoy̱ chixcuhuíṉ, niaḻh xatalip̱aẖu cscujni Cristo xactihua.̱

Pablo lic̱hihuiṉán la̱ntla̱ apóstol liṯáxtulh
11Nataḻaníṉ, quit clacasquín nacatziy̱áṯit pi ̱yuma̱ xasas̱ti tamac̱atziṉíṉ huaṉtu̱mas̱tay̱

laktáxtut huaṉtu̱ quit clia̱kchihuiṉama,̱ ni ̱ huá̱ xtalacapas̱tacni chixcuhuíṉ. 12 Sam̱pi ̱
quit ni ̱ caj chaṯum chixcú̱ quimas̱iyuniniṯ, usu quiliṯaḵalhchihuiṉaniṯ, huam̱pi ̱ huatiya
Jesucristo maṉ quimac̱atziṉiḵoṉiṯ xtalacapas̱tacni.

13 Huixín max̱ aya makkaxpatniṯántit laṉtla̱ lic̱hihuiṉancán laṉtla̱ quit xaclic̱atziy̱
yatiyaná̱ acxni ̱xacstaḻaniy xtacaṉajlacan judíos, chu̱ xacmakmaḵantaxtiy̱ xlip̱acs huaṉtu̱
tlahuakoy̱ judíos; quit xlic̱aṉa̱ pi ̱ lip̱ec̱ua̱ xacsiṯziṉikoy̱, chu̱ xacputzastaḻakoy̱ xlip̱acs
huaṉti ̱ lip̱aẖuankoy̱ Jesús laquim̱pi ̱nacmaḻaksputukoy̱. 14Acxni ̱quit na̱ xacmaḵantaxtiy̱
yama̱ xlim̱ap̱aksiṉ Moisés huaṉtu̱ staḻanikoy̱ judíos, laṉtla̱ xlip̱acs huaṉti ̱ lacxtum
xactas̱tackoṉiṯ, quit pacs xactlajakoy̱ laṉtla̱ aẖuan huá̱ xaclia̱kaán xtacaṉajlacán, tlak
xacputzay laṉtla̱ luhua liẖuana̱ nacmaḵantaxtiy̱ pacs lactzu̱ lactzu̱ lim̱ap̱aksíṉ huaṉtu̱
lip̱aẖuankoy̱, chu̱ makaxtaktaq̱uiḵoṉiṯ xamakaṉ xnatlaṯnacán. 15 Huam̱pi ̱ hasta acxni ̱
quit ni ̱ xacaḻacachín caṯuxáẖuat, Dios quilácsacli, chu̱ láclhcaḻh pi ̱ cscujni nacliṯax-
tuy. Chaṉchu̱ aḻis̱taḻh acxni ̱ lákchaḻh quilhtamacú̱, caj laṉtla̱ tlanca̱ xtalakalhamáṉ
xlá̱ quintasánilh, 16 acxni ̱ quilim̱aḻacahuáṉiḻh xCam Jesús c-xatiji Damasco laquim̱pi ̱
quit aḻis̱taḻh naclia̱kchihuiṉán yama̱ lip̱ax̱uhu xtachihuíṉ huaṉtu̱ mas̱tay̱ laktáxtut c-
xlakstip̱aṉcán huaṉti ̱ ni ̱ judíos. Huam̱pi ̱ acxni ̱ chuná̱ quiakspúlalh niṯú̱ xaclakama̱
pala tí ̱ naquiliṯaḵalhchihuiṉán huaṉtu̱ nacuán. 17 Na̱ ni ̱ pala calh c-Jerusalén laquim̱pi ̱
nactac̱hihuiṉankoy̱ huaṉti ̱ aya xapu̱lana̱ apóstoles xuankoṉiṯ, huata quit tuncán calh c-
xatiyat Arabia, chu̱ acxni ̱ cquiṯáspitli antá̱ cchimpá̱ c-Damasco.

18Hasta xlia̱ktutu caṯa ac̱u calh c-Jerusalén laquim̱pi ̱ naclakapasa̱ apóstol Pedro, chu̱
akcu̱quitzis quilhtamacú̱ antá̱ lacxtum xactaḻamac̱há. 19Huam̱pi ̱acxni ̱antá̱ xaclamac̱há,̱
ni ̱ cucxilhkoḻh am̱akapitziṉ apóstoles, caj xmaṉ huá̱ cúcxilhli ̱ Santiago huaṉti ̱ xtaḻa
Quimpu̱chinacan Jesús. 20 Quit tlaṉ ccam̱aḻulokniyáṉ c-xlacatiṉ Dios pi ̱ yumá̱ huaṉtu̱
quit ccaṯzoknanimáṉ hua̱ xtalulóktat.

21 A̱lis̱taḻh acxni ̱ ctácax̱li ̱ c-Jerusalén, calh latapu̱liy̱ c-xatiyat Siria, chu̱ Cilicia.
22 Huá̱ xpaḻacata, yama̱ quilhtamacú̱ c-xatiyat Judea ni ̱ naj tí ̱ xquilakapaskoy̱ nataḻaníṉ
huaṉtu̱ xlip̱aẖuankoy̱ Jesús huaṉti ̱xuilakó̱ c-lactzu̱ cac̱hiquíṉ tu̱ map̱aksiḵoy̱ yama̱ tíyat.
23 Caj xmaṉ xkaxmatkoy̱ laṉtla̱ xquilic̱hihuiṉancán: “Yama̱ chixcú̱ huaṉti ̱ xalip̱u̱lana̱
xquincap̱utzastaḻayáṉ laquim̱pi ̱ naquincaṯamacanu̱yáṉ c-pu̱lac̱hiṉ, huá̱ chú̱ na̱ aya
lia̱kchihuiṉama̱ yuma̱ lip̱ax̱uhu tachihuíṉ laṉtla̱ nalip̱aẖuanaẖu Jesús huaṉtu̱ xlá̱ xapu̱lh
quilhtamacú̱ xmaḻaksputuputún.” 24 Chu̱ pacs xlim̱ax̱quiḵoy̱ pax̱catcatzíṉit Dios caj
xpaḻacata̱ huaṉtu̱ xlá̱ tlahuaniṯ c-quilatámaṯ.

2
A̱makapitziṉ apóstoles tla̱n tlahuako̱y Pablo pi ̱ xlic̱a̱na̱ pi ̱ apóstol xlim̱a̱xtucaniṯ

1Hasta xlia̱kcu̱taṯi caṯa ac̱u ctiampá̱ c-Jerusalén, huam̱pi ̱ lacxtum ctaa̱nkoḻh Bernabé,
xaẖua̱ Tito. 2Quit fuerza̱ cquíḻalh sam̱pi ̱hua̱ Dios xquimac̱atziṉiṉiṯ pi ̱xlacasquín pi ̱quit
nacán; chu̱ acxni ̱ chú̱ aya antiyá̱ xacuilachaẖu c-Jerusalén, tanu̱ ctaṯamacxtumiḵoẖu
yama̱ apóstoles, chu̱ huaṉti ̱ lacaxtum xlakapaskoc̱án pi ̱ huá̱ xpuxcu̱nanikoṉiṯ huaṉti ̱

xlip̱aẖuankoy̱ Jesús antá, chu̱ ctzúculh liṯaḵalhchihuiṉankoy̱ laṉtla̱ quit clia̱kchihui-̱
nanikoy̱ huaṉti ̱ ni ̱ judíos yama̱ laktáxtut huaṉtu̱ mas̱tay̱ Cristo. Huá̱ chuná̱ cliṯláhualh
sam̱pi ̱ quit ni ̱ clacasquín caj chunatá̱ nalaclatamay̱ yama̱ quintascújut huaṉtu̱ hasta
chiyú̱ xactilis̱cujma.̱ 3Xlacán maṯlaṉiḵoḻh huaṉtu̱ cmas̱iyuy, chu̱ mas̱qui xcatziḵoy̱ pi ̱ ni ̱
judío yama̱ quiamigo Tito huaṉti ̱ quit xactaa̱niṯ, niṯí ̱ huánilh pala xafuerza̱ circuncidar
natlahuacán, usu huamputún nachucunicán actzu̱ xtiyatliẖua̱ laquim̱pi ̱ xlic̱aṉa̱ tlaṉ
judío nahuán, chu̱ chuná̱ tlaṉ nataṯapaksiḵoy̱. 4Cpuhuán pi ̱niṯí ̱xtiliẖuánilh circuncidar
calakoḻh lapi ̱ ni ̱ antá cahuá̱ xtaṯalakxtumiḵoṉiṯ yama̱ nataḻaníṉ, makapitzíṉ aksani-̱
naníṉ huaṉti ̱ liṯanu̱koy̱ pi ̱ na̱ lip̱aẖuankoy̱ Cristo, tzeḵ xquincam̱aktanu̱niṯán laquim̱pi ̱
naquincaḻiu̱cxilhuiliḵoy̱áṉ lapi ̱xlic̱aṉa̱ quin pacs cmaḵantaxtiy̱aẖu huaṉtu̱ lim̱ap̱aksiṉán
xlim̱ap̱aksiṉ Moisés, sam̱pi ̱ xlacán lacasquinkoy̱ pi ̱ pacs quin huaṉti ̱ lip̱aẖuanaẖu Jesús
xafuerza pacs nacmaḵantaxtiy̱aẖu tu̱ huan, chu̱ chuná̱ xtachiṉ xlim̱ap̱aksiṉ Moisés
nacliṯaxtupalayaẖu. 5 Huam̱pi ̱ ni ̱ pala tzinú̱ xactamas̱taṉikoẖu nactlahuayaẖu huaṉtu̱
xlacán xlacasquinkoy̱, sam̱pi ̱ quin clacasquinaẖu pi ̱ yama̱ laktáxtut huaṉtu̱ mas̱tay̱
xtachihuiṉ Jesús xaḻia̱nkalhíṉ nakalhiy̱áṯit xtac̱huná̱ laṉtla̱ quincam̱aḻacnu̱nín.

6Huam̱pi ̱hua̱ yama̱ apóstoles huaṉti ̱ antá̱ xpuxcu̱nanikoy̱ huaṉti ̱ lip̱aẖuankoy̱ Cristo,
ni ̱quihuanikoḻh pala niṯláṉ huaṉtu̱ quit cmas̱iyunikoy̱ huaṉti ̱ni ̱judíos pi ̱ni ̱xlacasquinca̱
circuncidar natlahuakoy̱ acxni ̱nalip̱aẖuankoy̱ Jesús. (Mas̱qui xlic̱aṉa̱ pi ̱ni ̱huá̱ xacputza-
ma̱ pala xlacán, usu am̱akapitzíṉ huaṉti ̱ tlak max̱quic̱án cac̱ni ̱ naquimaṯlaṉiṉikoy̱
quintascújut, sam̱pi ̱ Dios ni ̱ caj mas̱iyunikoy̱ xtalacapas̱tacni ̱ huaṉti ̱ tlanca̱ napuxcún
sam̱pi ̱xlá̱ niṯí ̱tlanca liṯaxtuy c-xlacatíṉ.) 7Xlacánniṯú̱ lia̱klhu̱huaṯnankoḻh, huata tuncán
akataḵskoḻh pi ̱ xlic̱aṉa̱ hua̱ Dios quiliḻacsacniṯ laquim̱pi ̱ nacxakatliḵoy̱ yamá̱ huaṉti ̱ ni ̱
judíos laṉtla̱ tlaṉ nalakmax̱tukoy̱ xlis̱tacnacán, xtac̱huná̱ laṉtla̱ Pedro liḻacsacniṯ nalix̱-
akatliḵoy̱ huaṉti ̱ judíos. 8 Sam̱pi ̱ chaṯumá̱ yama̱ Dios huaṉti ̱ Pedro maḻakáchaḻh lim̱áx̱-
tulh apóstol laquim̱pi ̱naánmac̱atziṉiḵoy̱ xtachihuíṉ huaṉti ̱judíos, na̱ huatiyá̱ yama̱ Dios
huaṉti ̱ quit quimaḻakáchaḻh, chu̱ quilim̱áx̱tulh apóstol laquim̱pi ̱ nacán mac̱atziṉiḵoy̱
xtachihuíṉ huaṉti ̱ni ̱judíos. 9Yamá̱ huaṉti ̱luhua tlak lactalip̱aẖu xlim̱ax̱tukoc̱án, huaṉti ̱
xpuxcu̱nanikoy̱ caṉajlaníṉ, Pedro, Santiago, chu̱ Juan, niṯú̱ aṯuyá̱ puhuankoḻh, huata
caṉajlakoḻh pi ̱ xlic̱aṉa̱ huá̱ Dios xquimax̱quiṉiṯ yuma̱ tascújut. Chu̱ laṉtla̱ maṯlaṉiḵoḻh
pi ̱ quin chunatiyá̱ nacscujaẖu laṉtla̱ cscujmaẖu, lip̱ax̱uhu quincap̱akachipakóṉ quit
xaẖua̱ Bernabé, huachá̱ tu̱ quinticaḻim̱as̱iyunikóṉ xtamaṯaḻajleṉcán pi ̱ quit, chu̱ hua̱
Bernabé nacampalayaẖu lis̱cujkoy̱aẖu yama̱ chixcuhuíṉ huaṉti ̱ ni ̱ judíos, chu̱ xlacán
antiyá̱ nalis̱cujkoy̱ xlip̱acs huaṉti ̱ judíos. 10 Caj xmaṉ huá̱ quinticaẖuanikóṉ pi ̱ ankalhíṉ
caclacapas̱tackoẖu, cacakliẖuankoẖu yama̱ lim̱ax̱kaníṉ huaṉti ̱ huilakó̱ c-Jerusalén, chu̱
napu̱quiṯiḻhayaẖu tumiṉ huaṉtu̱ tlaṉ naclim̱aktay̱akoy̱aẖu, mas̱qui xlic̱aṉa̱ pi ̱ huaṉtu̱
xlacán quihuanikoḻh quit ankalhiṉá̱ chuná̱ ctlahuama.̱

Pablo lacaquilhniy̱ Pedro c-Antioquía
11 Huam̱pi ̱ acxni ̱ yama̱ quilhtamacú̱ Pedro quíḻalh c-xacac̱hiquiṉ Antioquía, c-

xlacatiṉcan liḻhu̱hua̱ lacatzaj cliḻacaquílhniḻh caj xpaḻacata huaṉtu̱ niṯláṉ xtlahuama,̱
12 sam̱pi ̱ xapu̱lana̱ huá̱ lacxtum xtaẖuay̱ankoy̱ nataḻaníṉ huaṉti ̱ ni ̱ judíos hasta acxni ̱
chinkoḻh c-Antioquíamakapitziṉ nataḻaniṉ judíos huaṉti ̱xpuxculem̱aḵó̱ Santiago; acxni ̱
tuncán tzúculh tapap̱itziy, chu̱ niaḻh lacxtum xtaẖuay̱ankoy̱ nataḻaníṉ huaṉti ̱ ni ̱ judíos,
sam̱pi ̱xmacpuhuanikoy̱ yama̱ nataḻaniṉ judíos pala laṉtla̱ napuhuankoy̱ nalia̱klhu̱huaṯ-
nankoy̱ cumu xlacán hasta ni ̱ catitaẖuay̱ankoḻh huaṉti ̱ni ̱ luhua judíos mas̱qui na̱ aya li-̱
paẖuankoy̱ Jesús. 13Na̱ xlip̱acs am̱akapitziṉ judíos xala c-Antioquía huaṉti ̱xlip̱aẖuankoy̱
Cristo, na̱ chuná̱ tzúculh tapap̱itzinikoy̱, niaḻh lacxtum xtaẖuay̱ankoy̱, xtac̱huná̱ laṉtla̱
Pedro, chu̱ hasta Bernabé na̱ aya chuná̱ timaḻacatijiṉiḵoḻh c-xtalakapu̱tiyu̱ncán. 14 Pus
acxni ̱ quit cúcxilhli ̱ pi ̱ chuná̱ xlamaḵó̱ xtac̱huná̱ laṉtla̱ xlacán xcatziḵoy̱ pi ̱ ni ̱ lacasquín
Cristo, ni ̱ cmaṯláṉiḻh, chu̱ c-xlacatiṉcan xlip̱acs liḻhu̱hua̱ chuná̱ cuánilh Pedro: “Huix
judío huam̱pi ̱ niaḻh chuná̱ lápaṯ xtac̱huná̱ laṉtla̱ xliḻatamaṯcán, huata lápaṯ xtac̱huná̱

laṉtla̱ ti ̱ni ̱ judío, ¿tú̱huan chiṉchu̱ fuerzaj liṯlahuanikoy̱a̱ yama̱ huaṉti ̱ni ̱ judíos pi ̱chuná̱
calatamaḵoḻh xtac̱huná̱ laṉtla̱ chaṯum judío?”

Xlip̱acs tachixcuhuíṯat ma̱squi ni ̱ judíos pala lip̱a̱huanko̱y Cristo nalaktaxtuko̱y
15Xlic̱aṉa̱ pi ̱huix Pedro chu̱ quit, judíos hasta laṉtla̱ tilacachihu, chu̱ huá̱ xpaḻacata ni ̱

quincaḻim̱ap̱ac̱uhuic̱án maklaḵalhiṉaniṉ xtac̱huná̱ laṉtla̱ judíos lim̱ap̱ac̱uhuiḵoy̱ xlip̱acs
huaṉti ̱ni ̱judíos sam̱pi ̱xlacán ni ̱maḵantaxtiḵoṉiṯ xlim̱ap̱aksiṉMoisés. 16Huam̱pi ̱mas̱qui
chuná, stalanca catziy̱aẖu pi ̱ ni ̱ pala chaṯum huaṉti ̱ Dios catilim̱áx̱tulh xtac̱huná̱ la̱
niaḻh tú̱ lacléṉ c-xlacatíṉ caj xpaḻacata pi ̱ liẖuana̱ namaḵantaxtiy̱ huaṉtu̱ lim̱ap̱aksiṉán
xlim̱ap̱aksiṉ Moisés, huata xmaṉ huá̱ huaṉti ̱ nalip̱aẖuán Jesús chuná̱ nalim̱ax̱tucán.
Huá̱ xpaḻacata quin, acxtum judíos, chu̱ huaṉti ̱ ni ̱ judíos, lip̱aẖuaniṯahu Quimpu̱chi-
nacan Jesucristo laquim̱pi ̱ caj xpaḻacata yama̱ quintacaṉajlacán huaṉtu̱ kalhiṉiyaẖu
naquincaḻim̱ax̱tuyáṉ xtac̱huná̱ la̱ niaḻh tú̱ lacleṉiyaẖu Dios; huam̱pi ̱ ni ̱ pala chaṯum
catilix̱apánilh xtalaḵalhíṉ c-xlacatiṉ Dios caj cumu liẖuana̱ namaḵantaxtiy̱ huaṉtu̱ huan
c-xlim̱ap̱aksiṉ Moisés.

17 Pus lapi ̱ acxni ̱ quin huaṉti ̱ judíos niaḻh lip̱aẖuanaẖu xlim̱ap̱aksiṉ Moisés pi ̱ antá̱
nataḵsaẖu laṉtla̱ niaḻh tú̱ nalacleṉaẖu c-xlacatiṉ Dios, chu̱ huata huá̱ chú̱ lip̱aẖuanaẖu
Cristo laquim̱pi ̱ huá̱ naquincaḻacxapaniyáṉ xlip̱acs tu̱ lacleṉaẖu, quiṯaxtuy pi ̱ quin
xtac̱huná̱ liṯaxtuyaẖu lactlanca maklaḵalhiṉaniṉ la̱ catiẖuá̱ ti ̱ ni ̱ judío, ¿pá̱ yumá̱ huam-
putún pi ̱ hua̱ xcuenta̱ Cristo pi ̱ chuná̱ liṯaxtuniṯahu? ¡Xlic̱aṉa̱ pi ̱ ni ̱ chuná! 18 Huam̱pi ̱
caj yumá̱ calacapas̱táctit, lapi ̱ huix maṉ maḻacatzuquip̱alaya̱ huaṉtu̱ xlakmakaniṯa,
entonces huata huix xlic̱aṉa̱ miacstu̱ putzápaṯ laṉtla̱ maklaḵalhiṉá̱ nalim̱ax̱tucana.
19 Sam̱pi ̱xapu̱lana̱ quit fuerza̱ cacmaḵantáxtiḻh xlim̱ap̱aksiṉ Moisés xacpuhuán, huam̱pi ̱
chaḻh quilhtamacú̱ acxni ̱ antiyá̱ yama̱ c-lim̱ap̱aksíṉ cquia̱kátaḵsli ̱ pi ̱ ni ̱ lay liẖuana̱
cmaḵantaxtiy̱, chu̱ maṉ yamá̱ lim̱ap̱aksíṉ quimakstuntláhualh, chu̱ xtac̱huná̱ lam̱pala
caquimákniḻh. Huam̱pi ̱ tlaṉ quinquiṯaxtúnilh pi ̱ cníṉilh yama̱ lim̱ap̱aksíṉ laquim̱pi ̱
maktumnactzucuy liḻatamay̱ xtac̱huná̱ laṉtla̱ lacasquínDios. Quit lacxtumquintap̱akax-
tokohuacacaniṯ Cristo c-cruz, 20chu̱ hua̱ chú̱mas̱qui clama,̱ niaḻh cliḻama̱ xtac̱huná̱ laṉtla̱
ti ̱ caj acstumap̱aksic̱án, huata huá̱ quilatámaṯ tapaksiṉiy Cristo huaṉti ̱ lama̱ c-quinacú̱;
chu̱ yama̱ akstiṯumquilatámaṯ huaṉtu̱ cliḻama,̱ chuná̱ tlaṉ akstiṯum cliḻama̱ caj xpaḻacata
sam̱pi ̱ clip̱aẖuán xCam Dios, chu̱ ccatziy̱ pi ̱ snu̱n quilakalhamaniṯ hasta lim̱acamás̱taḻh
xlatámaṯ caj quimpaḻacata. 21 Quit ni ̱ cactilakmákalh yuma̱ xlaktaxtut quilis̱tacna̱
huaṉtu̱ caj liṯláṉ quimaḻacnu̱niy Dios, sam̱pi ̱ pala tí ̱ puhuán pi ̱ tlaṉ naliṯaxtuy xtac̱huná̱
la̱ niaḻh tú̱ lacléṉ c-xlacatiṉ Dios, caj xpaḻacata cumu huá̱ liẖuana̱ namaḵantaxtiy̱ huaṉtu̱
huan xliṯláhuat pala xatú̱ lim̱ap̱aksíṉ, sam̱pi ̱ lapi ̱ chuná, entonces quiṯaxtuy pi ̱ niṯú̱
xlakasi mas̱qui quincaq̱uip̱aḻacanic̱hín Cristo.

3
Dios quinca̱ma̱akapu̱taxtiy̱á̱n caj xpa̱lacata cumu lip̱a̱huana̱hu xtama̱lacnú̱n

1 Koxutaníṉ huixín lactu̱ntusnu nataḻaníṉ xala c-Galacia, ¿tí ̱ cam̱aa̱kniẖuaníṉ
laquim̱pi ̱ niaḻh akstiṯum nalip̱aẖuanáṯit Jesús? Sam̱pi ̱ laṉtla̱ maklhu̱hua̱ quit cca-̱
taḵalhchihuiṉán, lacatancs ccam̱as̱iyunín laṉtla̱ Cristo pakaxtokohuacaca̱ c-cruz caj
quimpaḻacatacán, xtac̱huná̱ pala luhua maṉ milakastapucán tiliu̱cxílhtit. 2 Huam̱pi ̱
clacasquín naquinkalhtiy̱áṯit yuma̱ takalhasquiníṉ huaṉtu̱ naccaṯlahuaniyáṉ: ¿Pá̱ Dios
cam̱acaminín, chu̱ cam̱ax̱quíṉ Espíritu Santo caj xpaḻacata cumu maḵantaxtíṯit huaṉtu̱
lim̱ap̱aksiṉán xlim̱ap̱aksiṉ Moisés, usu huá̱ xpaḻacata laṉtla̱ lip̱aẖuántit Quimpu̱chi-
nacan Jesús huaṉti ̱ caḻiṯac̱hihuiṉancántit? 3 ¡Xlic̱aṉa̱ luhua caṉa̱ lactu̱ntusnu̱! Dios
caḻakalhamán, chu̱ cam̱ax̱quíṉ Espíritu Santo laquim̱pi ̱hua̱ xtamaktay̱ natzucuyáṯit liḻat-
apay̱áṯit lacsas̱ti milatamaṯcán, huam̱pi ̱huata chú̱ huampalayáṯit pi ̱huá̱ milim̱aḵantax-
tiṯcán huaṉtu̱ caj xlim̱ap̱aksiṉcan judíos, pus quiṯaxtuy pi ̱ lakapu̱xtu̱ pimpáṯit. 4Xlip̱acs
huaṉtu̱ huixín aya xlakapasniṯántit xacpuhuán pi ̱ nacam̱aktay̱ayáṉ, ¡huam̱pi ̱ lam̱pala
liẖuacá̱ niṯú̱ xtápalh caq̱uiḻiṯaxtunín! 5 Acxni ̱ Dios cam̱ax̱quíṉ Espíritu Santo, chu̱

tlahuakoḻh lactlanca lic̱ac̱ni ̱tascújut c-milakstip̱aṉcán, ¿tú̱huan cahuá̱ chuná̱ liṯláhualh?
¿Pá̱ huá̱ xpaḻacata huixín huá̱ xtzaksapáṯit liẖuana̱ xtzaksapáṯit xmaḵantaxtiy̱áṯit xli-̱
map̱aksiṉ Moisés? Xlic̱aṉa̱ pi ̱ ni ̱ huá̱ liṯláhualh, huam̱pi ̱ huata caj xpaḻacata̱ laṉtla̱
lip̱aẖuántit xtachihuiṉ Jesús huaṉtu̱ aya kaxpatniṯántit.

6 Chuná̱ laṉtla̱ xamakaṉ quilhtamacú̱ Abraham niṯú̱ aṯip̱aṯu̱ tláhualh huata caj xpaḻa-
cata cumu caṉajlánilh xlip̱acs huaṉtu̱ Dios caj xtalakalhamáṉ maḻacnú̱nilh natlahuay
c-xlatámaṯ, huá̱ lim̱aṯzankaṉánilh xlip̱acs xtalaḵalhíṉ, chu̱ lim̱áx̱tulh la̱ xalaktaxtun
chixcú̱ huaṉti ̱ niaḻh tú̱ lacléṉ c-xlacatíṉ. 7 Hua̱ xpaḻacata ccaḻiẖuaniyáṉ, lapi ̱ huixín
kantip̱utunáṯit yama̱ xamakaṉ koḻutziṉ Abraham, chu̱ naliṯaxtuputunáṯit xtac̱huná̱
laṉtla̱ xaxlic̱aṉa̱ xquilhtzúcut huaṉti ̱ nakantiy̱áṯit xtacaṉajla, entonces cam̱iniṉiyáṉ
nalip̱aẖuanáṯit huaṉtu̱ Dios caj xtalakalhamáṉ maḻacnu̱niṯ xtac̱huná̱ laṉtla̱ Abraham
lip̱aẖua.̱ 8 Sam̱pi ̱ hasta laṉtla̱ xamakaṉ quilhtamacú̱ Dios xucxilhlacachima̱ laṉtla̱
caḻaṉchu̱ quilhtamacú̱ nalakalhamankoy̱ mas̱qui huaṉti ̱ ni ̱ judíos, chu̱ chuná̱ tatzok-
tahuilaniṯ c-Liḵalhtahuaka̱ pi ̱ Dios na̱ caj xtalakalhamaṉ nalakmax̱tukoy̱ xlip̱acs huaṉti ̱
nalip̱aẖuankoy̱ huaṉtu̱ namaḻacnu̱y laktáxtut, xtac̱huná̱ laṉtla̱ lakalhámalh Abraham caj
xpaḻacata xtacaṉajla, sam̱pi ̱ chuná̱ timaḻacnú̱nilh: “Xtac̱huná̱ laṉtla̱ clakalhamaniṯán
caj xpaḻacata cumu quilip̱aẖuana, na̱ chuná̱ naclakalhamankoy̱ xlip̱acs huaṉti ̱ huilakoj
nahuán mas̱qui caniẖua̱ tíyat.” 9Chuná̱ pi ̱xlip̱acs ti ̱ laṉchiyuj quilhtamacú̱ lip̱aẖuankoy̱
huaṉtu̱ maḻacnu̱y, xlic̱aṉa̱ pi ̱ Dios na̱ nalakalhamán xtac̱huná̱ laṉtla̱ tilakalhámalh
Abraham caj xpaḻacata cumu tilip̱aẖua.̱

10 Xlip̱acs huaṉti ̱ caj xmaṉ huá̱ lip̱aẖuankoy̱ pi ̱ caj xpaḻacata laṉtla̱ namaḵantaxtiḵoy̱
huaṉtu̱ huan c-xlim̱ap̱aksiṉ Moisés tlaṉ naliḻakmax̱tuy xlis̱tacna̱ c-xlacatiṉ Dios, c-
Liḵalhtahuaka̱ chuná̱ liẖuancán xpaḻacata: “Capáṯiḻh huaṉtu̱ naakspulay yamá̱ huaṉti ̱
ni ̱ liẖuana̱ namaḵantaxtiy̱ xlip̱acs huaṉtu̱ lim̱ap̱aksiṉán xlim̱ap̱aksiṉ Moisés.” 11 Pus
luhua lacatancs taluloka̱ pi ̱ ni ̱ pala chaṯum catilakmáx̱tulh xlis̱tacna caj cumu natzak-
say namaḵantaxtiy̱ xlim̱ap̱aksiṉ Moisés, sam̱pi ̱ c-Liḵalhtahuaka̱ chuná̱ huan: “Yamá̱
huaṉti ̱ xalaktaxtún liṯaxtuniṯ c-xlacatiṉ Dios huá̱ chuná̱ liḻamaj nahuán caj xpaḻacata
pi ̱ nalip̱aẖuán pi ̱ Dios caj xtalakalhamáṉ chuná̱ lim̱ax̱tuniṯ.” 12 Huam̱pi ̱ lapi ̱ caj
liẖuana̱ nalakachixcuhuip̱utuna̱ xlim̱ap̱aksiṉ Moisés laquim̱pi ̱chuná̱ tlaṉ nalakmax̱tuya̱
milis̱tacna̱ c-xlacatiṉ Dios, luhua tuhua̱ naquiṯaxtuniyáṉ, sam̱pi ̱ c-Liḵalhtahuaka̱ chuná̱
huan: “Xmaṉ huá̱ yamá̱ huaṉti ̱ akstiṯum namaḵantaxtiḵoy̱ xlip̱acs lactzu̱ lactzú̱ huaṉtu̱
lim̱ap̱aksiṉán lim̱ap̱aksíṉ huaṉti ̱nalakmax̱tuy xlis̱tacna c-xlacatiṉ Dios.”

13 Huam̱pi ̱ na̱ milic̱atziṯcán pi ̱ tama̱ xlim̱ap̱aksiṉ Moisés niaḻh xlacasquinca̱
napec̱uaniyaẖu acxni ̱ liẖuán pi ̱ naxokoṉán huaṉti ̱ ni ̱ lay akstiṯum maḵantaxtiy̱, sam̱pi ̱
Cristo quincaḻakmax̱tún laṉtla̱ naxokoṉanaẖu, sam̱pi ̱ acxni ̱ xlá̱ niḻh c-xokspun cruz
quimpaḻacaxokóṉalh pacs huaṉtu̱ quilix̱okoṉatcán xuaniṯ, sam̱pi ̱ c-Liḵalhtahuaka̱
chuná̱ huan: “Xlip̱acs yamá̱ huaṉti ̱ pakaxtokohuacacán c-kantum quihui ̱ laquim̱pi ̱
naniy̱, huá̱ chuná̱ lim̱ap̱aṯiṉim̱ac̱a̱ laquim̱pi ̱ naxokoṉán xlip̱acs huaṉtu̱ tlahuaniṯ
lix̱cajnit xtalaḵalhíṉ.” 14 Xlic̱aṉa̱ pi ̱ Dios tlaṉ tláhualh pi ̱ hua̱ Cristo naxokoṉaniy
quimpaḻacatacán, laquim̱pi ̱chuná̱ laṉtla̱ quin judíos, na̱ chuná̱ laṉtla̱ huaṉti ̱ ti ̱ni ̱ judíos,
tlaṉ acxtum naquincaḻakalhamanáṉ Dios xtac̱huná̱ laṉtla̱ timaḻacnu̱nichá̱ Abraham
nalakalhamankoy̱ judíos, chu̱ na̱ chuná̱ laquim̱pi ̱ xlip̱acs quin acxni ̱ lip̱aẖuanaẖu Jesús,
na̱ tlaṉ makamaklhtiṉanáṯit Espíritu Santo.

Xlim̱a̱paksiṉ Moisés ni ̱ lay xlactlahuay hua̱ntu̱ xapu̱lana̱ xma̱lacnu̱niṯtá̱ Dios
15 Nataḻaníṉ, acxni ̱ chaṯum chixcú̱ pala tú̱ liṯaḻaccax̱lay tanuj chixcú, usu pala tú̱

maḻacnu̱niy, liṯay̱aniy namax̱quiy̱, chu̱ nafirmartlahuaniy mactum cápsnat, xlic̱aṉa̱
pi ̱ ni ̱ pala chaṯum tí ̱ catilactláhualh, usu ni ̱ pala chaṯum ti ̱ catimaḻiẖuáquiḻh. Pala
quin chixcuhuíṉ maḵantaxtiy̱aẖu huaṉtu̱ liṯay̱ayaẖu, chu̱ firmartlahuayaẖu, xaliẖuacá̱
Dios namaḵantaxtiy̱ huaṉtu̱ maḻacnu̱y. 16 Pus Dios huí ̱ tu̱ timaḻacnú̱nilh Abraham
xamakaṉ quilhtamacú̱ acxni ̱ tihuánilh pi ̱ nasiculanaṯlahuakoy̱ xquilhtzúcut huaṉti ̱
nalacachinkoy̱ aḻis̱taḻh. Huam̱pi ̱ Dios ni ̱ huánilh “xlip̱acs minquilhtzúcut” xtac̱huná̱

laṉtla̱ calic̱hihuiṉankoc̱a̱ luhua xlip̱u̱tumcán, huam̱pi ̱ caj xmaṉ huá̱ chaṯum, chu̱ yama̱
chaṯum huá̱ Cristo. 17 Quit clacasquín pi ̱ huixín xakatáḵstit pi ̱ Dios makáṉ taṯláhualh
Abraham aktum talaccax̱lán, chu̱ maḻúlokli, chu̱ mas̱qui xlia̱ktaṯita ciento ap̱uxamacaẖu
caṯa̱ aḻis̱taḻh milh xlim̱ap̱aksiṉ Moisés, huaṉtu̱ huan yama̱ lim̱ap̱aksíṉ ni ̱ lay lactlahuay
huaṉtu̱ xamakáṉ xmaḻacnu̱niṯ Dios. 18 Sam̱pi ̱ caj capuhuántit: pala yamá̱ huaṉtu̱ Dios
maḻacnu̱niṯ pi ̱naquincaḻakmax̱tuyáṉ caj cumunacaṉajlayaẖu xtamaḻacnú̱n, chu̱ chaṯum
chixcú̱ xlakmáx̱tulh xlis̱tacna̱ caj cumu xmaḵantáxtiḻh xlim̱ap̱aksiṉ Dios, xlic̱aṉa̱ pi ̱Dios
xaaksaniṉá̱ xquiṯáxtulh; huam̱pi ̱ huaṉtu̱ maḻacnu̱niṯ caj liṯláṉ naquincaḻakmax̱tuniyáṉ
xtac̱huná̱ laṉtla̱ timaḻacnú̱nilh Abraham.

¿Tú̱ xpa̱lacata lim̱acaminca̱ xlim̱a̱paksiṉ Moisés?
19 Pus ¿tú̱ chiṉchu̱ xpaḻacata liḵalhiy̱aẖu xlim̱ap̱aksiṉ Moisés? Xlic̱aṉa̱ pi ̱ Dios huá̱ li-̱

macámilh xlim̱ap̱aksíṉ laquim̱pi ̱chuná̱ namaa̱kataḵsniḵoy̱ tachixcuhuíṯat laṉtla̱ xlip̱acs
tlahuakoy̱ talaḵalhíṉ, chu̱ pi ̱ fuerza̱ napaṯiṉankoy̱, chu̱ huá̱ xpaḻacata xlacasquinca̱ nal-
iḵalhkalhiṯahuilakoy̱ yama̱ xquilhtzucut Abraham huaṉti ̱ aḻis̱taḻh namín lakmax̱tukoy̱
xtac̱huná̱ laṉtla̱ xmaḻacnu̱nicaniṯ. Yuma̱ xlim̱ap̱aksiṉ Diosmax̱quiḵoḻh ángeles laquim̱pi ̱
xlacán namacamax̱quiḵoy̱ Moisés, chu̱ cumu Moisés xkalhachihuiṉa Dios xliṯaxtuy c-
xlacatiṉcán, huá̱ max̱quiḵoḻh tachixcuhuíṯat. 20 Huam̱pi ̱ acxni ̱ Dios maḻacnú̱nilh Abra-
ham tu̱ natlahuay c-xlatámaṯ, ni ̱ lacásquilh pala ti ̱ namacáṉ xkalhachihuiṉá̱ laquim̱pi ̱
chuná̱ namac̱atziṉiṉán, huam̱pi ̱huá̱ Dios maṉ tac̱hihuíṉalh.

Xlim̱a̱paksiṉ Moisés quinca̱leṉá̱n c-xlacatiṉ Cristo
21 Xamaktum pala tí ̱ napuhuán: “¿Entonces xlim̱ap̱aksiṉ Moisés caj taḻaḻacataq̱uim̱a̱

huaṉtu̱ timaḻacnú̱nilh Dios Abraham?” ¡Luhua ni ̱ ccaṉajlay! Sam̱pi ̱ lapi ̱ hua̱ yama̱
xlim̱ap̱aksíṉ tlaṉ xliḻakmax̱tunikoḻh xlis̱tacnacán huaṉti ̱ xmaḵantaxtiḵoḻh, entonces
pacs tlaṉ xkalhiẖu xlaktáxtut quilis̱tacnacán lapi ̱huá̱ xmaḵantaxtiẖu huaṉtu̱ huan tama̱
lim̱ap̱aksíṉ. 22Huam̱pi ̱ niṯí ̱ lay maḵantaxtiy̱ sam̱pi ̱ antiyá̱ c-xtachihuiṉ Dios huaṉtu̱ tat-
zoktahuilaniṯ c-Liḵalhtahuaka̱ huan pi ̱xlip̱acs tachixcuhuíṯat xtac̱huná̱ tachíṉ huiliḵoṉiṯ
talaḵalhíṉ, chu̱ huá̱ xpaḻacata xmaṉ huaṉti ̱nalip̱aẖuankoy̱ Cristo tlaṉ namaklhtiṉankoy̱
yama̱ laktáxtut huaṉtu̱ hasta xamakaṉ quilhtamacú̱ xmaḻacnu̱niṯ Dios namas̱tay̱.

23Acxni ̱ xalip̱u̱lana̱ acxni ̱ni ̱ xam̱ín Cristo, yama̱ xlim̱ap̱aksiṉ Dios xliṯaxtuy xtac̱huná̱
laṉtla̱ chaṯum quimaktakalhnacán huaṉti ̱ nakalhakaxmataẖu xlim̱akua̱ kalhkalhi-̱
tahuilayaẖu yamá̱ huaṉti ̱ naquincaḻakmax̱tuyáṉ laquim̱pi ̱ huá̱ chú̱ nalip̱aẖuanaẖu.
24Chuná̱ pi ̱yama̱ xamakaṉ lim̱ap̱aksíṉ, xtac̱huná xuaniṯ la̱ chaṯum kokaṉa puscaṯ huaṉti ̱
maktakalhkoy̱ lactzu̱ camán laquim̱pi ̱ naquincam̱aktakalhleṉáṉ hasta antá̱ c-xlacatiṉ
Cristo huaṉti ̱ acxni ̱ nalip̱aẖuanaẖu, xlic̱aṉa̱ taxapaniṯ nahuán quintalaḵalhiṉcán chu̱
naliṯaxtuyaẖu xtac̱huná̱ la̱ ti ̱ niaḻh tú̱ lacleṉaẖu. 25 Huam̱pi ̱ cumu chú̱ aya miniṯ
Cristo huaṉti ̱ lip̱aẖuanaẖu, niaḻh xlacasquinca̱ pi ̱ yama̱ lim̱ap̱aksíṉ ankalhíṉ naquin-
caḻiḵalhiy̱áṉ la̱ xtachíṉ, chu̱ naquincaḻiẖuanitiḻhayáṉ tu̱ niṯláṉ tlahuaniṯahu. 26 Sam̱pi ̱
huixín huaṉti ̱lip̱aẖuanáṯit Cristo Jesús xlic̱aṉa̱ pi ̱xlip̱acs chuná̱ la̱ judíos, chu̱ la̱ ni ̱judíos,
xcaman Dios liṯaxtuyáṯit. 27 Sam̱pi ̱ xlip̱acs huixín acxni ̱ taḵmununiṯántit xtac̱huná̱
pala acxtum taẖuaniṯántit Cristo c-xlatámaṯ, chu̱ xtac̱huná̱ liṯapalhíṯit hua̱ laṉtla̱ xlá̱
kalhiy̱ xlakasi. 28 Dios niaḻh huá̱ cuiṉtaj tlahuay pala tí ̱ judíos, usu ti ̱ ni ̱ judíos, pala
tastáṉ c-tascújut, usu caḻakuáṉ lama,̱ pala chixcú, usu puscaṯ; sam̱pi ̱ lapi ̱ xlip̱acs
taẖuaniṯántit Cristo Jesús entonces chaṯumá liṯaxtuyáṯit. 29 Huá̱ chú̱ cumu xlic̱aṉa̱
huá̱ tapaksiṉiyáṯit, na̱ xlic̱aṉa̱ pi ̱ huixín xtac̱huná̱ xaxlic̱aṉa̱ xquilhtzucut Abraham
caj xpaḻacata lhkamayáṯit c-xtacaṉajla, chu̱ pacs caḻakchaṉáṉ namakamaklhtiṉanáṯit
huaṉtu̱ Dios maḻacnu̱niniṯ namax̱quiḵoy̱ huaṉti ̱ xquilhtzúcut.

4
1 Hua̱ yumá̱ huaṉtu̱ luhua ccaẖuaniputunáṉ pi ̱ xapu̱lana̱ quin, xtac̱huná̱ xliṯax-

tuyaẖu laṉtla̱ chaṯum actzu̱ kahuasa huaṉti ̱ lim̱ax̱kan tamakaxtaka, chu̱ makaxtaknicán
xherencia huaṉtu̱ namap̱aksiy̱, chu̱ mas̱qui xlic̱aṉa̱ pi ̱ luhua huá̱ map̱aksiy̱ fuerza̱ tlaṉ

liṯaxtuy xtac̱huná̱ la̱ chaṯum caj tasac̱ua sam̱pi ̱ ni ̱ lay lactlahuay yama̱ tumiṉ huaṉtu̱
makaxtaknicaniṯ, 2 sam̱pi ̱ huilakó̱ huaṉti ̱ xtlaṯ putzakoṉiṯ laquim̱pi ̱ namaktakalhkoy̱,
chu̱ namakastackoy̱ hasta acxni ̱ nalakcháṉ quilhtamacú̱ laṉtla̱ namacamax̱quiḵoc̱án
huaṉtu̱ map̱aksiy̱ chuná̱ laṉtla̱ liḻaclhcaẖuiliṉiṯ xtlaṯ. 3 Pus na̱ chuná̱ chú̱ quin xquin-
caq̱uiṯaxtuniyáṉ xapu̱lana̱ acxni ̱ ni ̱ xam̱ín Jesús, sam̱pi ̱ xlamaẖu xtac̱huná̱ laṉtla̱ lactzu̱
camán huaṉti ̱ ni ̱ naj catziy̱aẖu huaṉtu̱ xtalulóktat, chu̱ catu̱huá̱ huaṉtu̱ tachixcuhuíṯat
xlis̱maniḵoṉiṯ xtlahuakoy̱ laquim̱pi ̱ nalakmax̱tukoy̱ xlis̱tacnacán, na̱ chuná̱ xquincaḻi-̱
taa̱nkoy̱áṉ xtac̱huná̱ chaṯum xatastáṉ. 4 Huam̱pi ̱ acxni ̱ takátziḻh quilhtamacú̱ laṉtla̱
Dios xlaclhcaẖuiliṉiṯ pi ̱ naquincaḻakmax̱tuyáṉ, xlá̱ macámilh caṯuxáẖuat xCam huaṉti ̱
mac̱hixcuhuíḻiḻh chaṯum puscaṯ antá̱ c-xtiyatcan judíos huaṉti ̱ liẖuana̱ xmaḵantax-
tiḵoy̱ huaṉtu̱ lim̱ap̱aksiṉán xlim̱ap̱aksiṉ Moisés. 5 Hua̱ xlim̱ap̱aksiṉ Moisés huaṉtu̱
xtzaksamaẖu liẖuana̱ namaḵantaxtiy̱aẖu, xtac̱huná̱ lam̱pala xatachíṉ xquincaḻem̱áṉ,
huam̱pi ̱ Cristo huá̱ lím̱ilh caṯuxáẖuat laquim̱pi ̱ tlaṉ naquincaḻakmax̱tuyáṉ c-xtachiṉ
lim̱ap̱aksíṉ, chu̱ chuná̱ naquincaḻim̱aklhtiṉanáṉ xtac̱huná̱ laṉtla̱ xaxlic̱aṉa̱ xcamán.
6 Chaṉchu̱ laquim̱pi ̱ liẖuana̱ namakcatziy̱aẖu pi ̱ luhua maṉa xcamanquin liṯaxtuniṯahu,
xlá̱ hasta quincam̱acaminín cspiritu Xcam Jesucristo c-quinacu̱cán, chu̱ yuma̱ cspiritu
Jesucristo quincam̱aa̱kpuhuantiṉiy̱áṉ nahuaniyaẖu Dios: “¡Huix Quintlaṯicán!” 7 Huá̱
xpaḻacata ccaḻiẖuaniyáṉ, huá̱ chú̱ huixín niaḻh miliḻatamaṯcán la̱ xtachiṉ yama̱ xamakaṉ
lim̱ap̱aksíṉ laquim̱pi ̱ fuerza̱ namaḵantaxtiy̱áṯit, huam̱pi ̱ liṯanu̱yaṯittá̱ xtac̱huná̱ laṉtla̱
xcaman Dios, chu̱ cumu xlic̱aṉa̱ pi ̱huixín xcamán, milic̱atziṯcán pi ̱nacháṉ quilhtamacú̱
acxni ̱pacs huaṉtu̱ Dios kalhiy̱, na̱ huixín nataḵalhiy̱áṯit.

Pablo ni ̱ lacasquín pi ̱hua̱nti ̱aya lip̱a̱huanko̱niṯ Jesús naliṯaxtupalay la̱ntla̱ xtachiṉ xlim̱a̱pak-
siṉ Moisés

8 Huixín huaṉti ̱ ni ̱ judíos, xapu̱lana̱ acxni ̱ ni ̱ xaḻakapasáṯit Dios, caj luhua xmaṉ huá̱
xmaḵantaxtiy̱áṯit nalakachixcuhuiy̱áṯit yamá̱ huaṉtu̱ huixín xlim̱ax̱tuyáṯit xtac̱huná̱
laṉtla̱ midioscán mas̱qui xlic̱aṉa̱ pi ̱niṯú̱ xlakasicán. 9Huam̱pi ̱huá̱ chú̱ pi ̱ lakapasniṯántit
Dios, usu tlaṉ nahuanaẖu pi ̱ huá̱ Dios cam̱ax̱quiṉiṯán talacapas̱tacni ̱ laquim̱pi ̱ tlaṉ
nalakapasáṯit, ¿láṉtla̱ chiṉchu̱ xpaḻacata am̱aktum max̱quip̱alayáṯit quilhtamacú̱ naca-̱
makatlajayáṉ xtalacapas̱tacnican chixcuhuíṉ huaṉtu̱ caḻiḻayáṉ xtac̱huná̱ laṉtla̱ xtachíṉ
laquim̱pi ̱ liẖuana̱ natzaksayáṯit namaḵantaxtiy̱áṯit? 10Chuná̱ ccaẖuaniyáṉ sam̱pi ̱huixín
na̱ aya tzucuyáṯit macastaḻakoy̱áṯit yama̱ judíos laṉtla̱ xlacán ankalhíṉ catu̱hua̱ ma-̱
pas̱cuajniḵoy̱, usu liẖuiliḵoy̱ aktum tlanca quilhtamacú̱ chuná̱ pala aktum papá, usu
aktum caṯa̱ acxni ̱ pacs cac̱niṉanikoy̱ Dios laquim̱pi ̱ xlá̱ tlak tlaṉ nalakalhamankoy̱.
11 Ccam̱acpuhuaniyáṉ huá̱ luloko̱ pala ni ̱ caj huá̱ páx̱cat nahuán yama̱ quintascújut
huaṉtu̱ clim̱akapalaniṯ c-milakstip̱aṉcán.

12 Nataḻaníṉ, ccas̱quiniyáṉ liṯláṉ pi ̱ niaḻh xtachíṉ yama̱ xlim̱ap̱aksiṉ Moisés caliḻat-
apáṯit xtac̱huná̱ laṉtla̱ quit maktum quilhtamacú̱ xacliḻama̱ acxni ̱ xactzaksama̱ liẖuana̱
xacmaḵantaxtip̱utún; huam̱pi ̱ claktaxtuniṯ, chu̱ na̱ clacasquín pi ̱ calaktaxtútit huixín
yumá̱ huaṉtu̱ xtac̱huná̱ la̱ xtachíṉ caḻiḵalhiy̱áṉ. Mas̱qui xlic̱aṉa̱ pi ̱ chuná̱ cquilhama,̱ ni ̱
huá̱ xpaḻacata pala huixín quintlahuaniniṯántit huaṉtu̱ niṯláṉ, huam̱pi ̱chuná̱ cuan sam̱pi ̱
ccatziy̱ pi ̱quimpax̱quíṯit, chu̱ niucxnicú̱ quilakmakántit. 13Pus catziy̱áṯit pi ̱caj xpaḻacata
pu̱lactum tajátat huaṉtu̱ quinchípalh, huá̱ fuerza̱ cliṯamakáxtakli ̱ c-mincac̱hiquiṉcán,
chu̱ quit na̱ huacu yama̱ quilhtamacú̱ pu̱lh ccaḻiṯaḵalhchihuiṉán xtachihuiṉ Cristo
huaṉtu̱ mas̱tay̱ laktáxtut. 14 Chu̱ yama̱ quintajátat huaṉtu̱ quit xacpaṯiṉama,̱ chuná̱
huixín caḻiu̱cxilhni ̱Dios c-milatamaṯcán lapi ̱xlic̱aṉa̱ lakalhamaniṉanáṯit; huam̱pi ̱huixín
ni ̱ caj quilakmakántit huam̱pi ̱ lip̱ax̱uhu quimakamaklhtiṉántit xtac̱huná̱ laṉtla̱ cha-̱
tum ángel, usu ¡lam̱pala huatiyá̱ Cristo Jesús makamaklhtiṉántit laṉtla̱ quintaḻátit!
15 Huam̱pi ̱ ¿ní ̱ chú̱ alh chú̱ yama̱ tapáx̱quiṯ huaṉtu̱ xquinkalhiṉiyáṯit? ¿Ní ̱ chú̱ alh
yama̱ mintapax̱uhuaṉcán huaṉtu̱ xkalhiy̱áṯit? Sam̱pi ̱ quit luhua xtalulóktat tu̱ cuan, pi ̱
lapi ̱ tlaṉ cahuá̱ caj quimpaḻacata huixín hasta xtitamas̱táṯit laquim̱pi ̱ xcam̱ax̱tunicántit

milakastapucán lapi ̱ chuná̱ tlaṉ xactilíp̱acsli ̱ yama̱ quintajátat huaṉtu̱ xacpaṯim̱a̱ c-
quilakastapu. 16Huam̱pi ̱huá̱ chú̱ max̱ luhua snu̱n ccam̱akasiṯziṉiṯán caj xpaḻacata cumu
ccaḻiṯaḵalhchihuiṉán huaṉtu̱ xtaluloktat Dios.

17 Tama̱ chixcuhuíṉ huaṉti ̱ cam̱aḻakaspityaẖuamáṉ xlic̱aṉa̱ pi ̱ huá̱ chú̱ luhua snu̱n
caḻakalhamanáṉ sam̱pi ̱ puhuankoy̱ pi ̱ chuná̱ naquilakmakanáṯit, chu̱ huata huá̱ luhua
nalip̱aẖuankoy̱áṯit, chu̱ tlaṉ namaktay̱alip̱inkoy̱áṯit. 18Xlic̱aṉa̱ pi ̱c-quilatamaṯcán luhua
tamaclacasquín pi ̱ naakliẖuankoy̱aẖu nalakalhamankoy̱aẖu am̱akapitziṉ chixcuhuiṉ,
huam̱pi ̱ huaṉtu̱ akstiṯum, chu̱ xlia̱nkalhíṉ nalakalhamankoy̱aẖu, ni ̱ caj acxni ̱ quit
lacxtum ccaṯaḻamac̱háṉ laṉtla̱ tlahuakoy̱ yama̱ aksaniṉaniṉ chixcuhuíṉ. 19 Koxutaníṉ
huixín quilakskatáṉ, xlic̱aṉa̱ quit luhua snu̱n cpaṯim̱a̱ tacatzanájuat cajmimpaḻacatacán,
xtac̱huná̱ laṉtla̱ catzanajuanán chaṯum puscaṯ acxni ̱ namaḻakatuncuhuiṉán; chu̱ quit
ankalhíṉ chuná̱ cpaṯímaj nahuán hasta acxni ̱ Cristo luhua xlic̱aṉa̱ maḻaṉama̱ nahuán
c-milatamaṯcán, chu̱ liẖuana̱ maḵantaxtip̱áṯit nahuán huaṉtu̱ lacasquín. 20 Hasta u̱cu
xactay̱achá̱ c-milakstip̱aṉcán cpuhuán, laquim̱pi ̱ aṯzinú̱ luhua tancs xaccaḻiṯaḵalhchi-
huiṉán, huam̱pi ̱ cumu luhua mákat, ni ̱ ccatziy̱ laṉtla̱ luhua tataḵsáṯit laquim̱pi ̱ tancs
naccaḻis̱tacyaẖuayáṉ.

Xamaka̱n Abraham xkalhiḵo̱y cha̱tuy xlacchaján
21 Xlip̱acs huixín huaṉti ̱ liẖuana̱ maḵantaxtip̱utunáṯit xlim̱ap̱aksiṉ Moisés laquim̱pi ̱

nalakmax̱tuyáṯit milis̱tacnacán, ¿a poco ni ̱ aḻiḵalhtahuakayáṯit huaṉtu̱ tatzoktahuilaniṯ
c-libro antaṉi ̱ tataḵsa̱ lim̱ap̱aksíṉ? 22 Sam̱pi ̱ antá̱ yama̱ c-Liḵalhtahuaka̱ na̱ lic̱hihuiṉán
laṉtla̱ xamakaṉ quinquilhtzucutcan Abraham xkalhiḵoy̱ chaṯuy xlakkahuasán: chaṯum
xkahuasa huá̱ taḵálhiḻh yama̱ puscaṯ huaṉti ̱ xmas̱cujucán c-chiqui ̱ xtac̱huná̱ laṉtla̱
tachíṉ sam̱pi ̱ caj cstac̱aniṯ, chu̱ chaṯum liṯum xkahuasa, huá̱ xlá̱ xtzi ̱ huaṉti ̱ luhua
xpuscaṯ Abraham, chu̱ ni ̱ caj xtasac̱ua. 23 Agar xuanicán yama̱ caj xatastaṉ squitihuiṉá,
xlá̱ kálhiḻh chaṯum cskata̱ huaṉti ̱ maḻakatuncúhuiḻh sam̱pi ̱ xakátliḻh Abraham, chu̱
taṯalakxtúmiḻh, huam̱pi ̱ yama̱ Sara huaṉtu̱ luhua xpuscaṯ Abraham timac̱hixcuhuíliḻh
chaṯum xkahuasa sam̱pi ̱ hua̱ Dios xmaḻacnu̱niniṯ pi ̱ nakalhiḵoy̱ chaṯum xkahuasacán.
24 Xlip̱acs yumá̱ huaṉtu̱ chuná̱ laniṯ, huí ̱ tu̱ quincaḻim̱as̱iyuniputunáṉ Dios, sam̱pi ̱
yuma̱ chaṯuy lacchaján liṯaxtukoy̱ xtac̱huná̱ laṉtla̱ pu̱lactuy talaccax̱lán: pu̱lactum huá̱
liṯaxtuy yama̱ talaccax̱lán huaṉtu̱ mas̱tac̱a̱ c-kas̱tíṉ antaṉi ̱ huanicán Sinaí huamputún
pi ̱ huá̱ Agar, xlip̱acs huaṉti ̱ antá̱ maktapaksiḵoy̱ yuma̱ c-talaccax̱lán tlaṉ tam̱aḻacastuca̱
xtac̱huná̱ laṉtla̱ xcaman yama̱ xatastaṉ puscaṯ huaṉti ̱na̱ xatachíṉ lacachinkoy̱ xtac̱huná̱
laṉtla̱ xtzicán. 25 Xlic̱aṉa̱ pi ̱ Agar liṯaxtuy yama̱ kas̱tíṉ huanicán Sinaí c-Arabia, chu̱
tlaṉ tam̱aḻacastuckoy̱aẖu xtac̱huná̱ laṉtla̱ ti ̱ huá̱ chú̱ maktapaksiḵoy̱ c-Jerusalén sam̱pi ̱
xlacán liṯamakaxtakkoy̱ xtachíṉ catlahuakoḻh yama̱ lim̱ap̱aksíṉ huaṉtu̱ mas̱tac̱a̱ c-
Sinaí. 26 Chiṉchu̱ Sara huaṉti ̱ luhua xpuscaṯ Abraham, huaṉti ̱ niṯí ̱ mas̱cujuy xtac̱huná̱
laṉtla̱ xtachíṉ, huá̱ tlaṉ tam̱aḻacastucaẖu yama̱ tanu̱ xasas̱ti Jerusalén xala c-akapú̱n,
chu̱ quin huaṉti ̱ antá̱ maktapaksiy̱aẖu liṯaxtuyaẖu xtac̱huná̱ laṉtla̱ xcamán sam̱pi ̱ caj
quintapax̱uhuaṉcán tlahuayaẖu xtalacasquin Dios, chu̱ ni ̱ xtac̱huná̱ laṉtla̱ xtachíṉ.
27 Sam̱pi ̱ c-xtachihuiṉ Dios lacatum chuná̱ huan:
“Capax̱uhua̱ huix puscaṯ huaṉti ̱niucxnicú̱ kalhiṉiṯa̱ mincamán;
hasta cacaṯasa̱ caj laṉtla̱ mintapax̱uhuáṉ huix huaṉti ̱ni ̱am̱akcatziy̱a̱ yama̱ tacatzanájuat

laṉtla̱ namaḻakatuncuhuiy̱a̱ miskata.
Sam̱pi ̱ yama̱ puscaṯ huaṉti ̱ aya xlakmakancaniṯ caj xpaḻacata̱ pi ̱ ni ̱ lay xkalhiy̱ xcamán,

huata aṯzinú̱ lhu̱hua̱ nakalhiy̱ xcamán, ni ̱ xahuá̱ huaṉti ̱ xtaṯalakxtumiṉiṯ
xchixcú.”

28 Nataḻaníṉ, quit clacasquín nacatziy̱áṯit pi ̱ quin pacs xlakskataṉ sam̱pi ̱ Dios chuná̱
quincam̱aḻacnu̱niniṯán naquincaṯlahuayáṉ xtac̱huná̱ laṉtla̱ timaḻacnú̱nilh xamakaṉ
quilhtamacú̱ Abraham, pi ̱ nakalhiy̱ chaṯum xkahuasa xuanicán Isaac. 29 Na̱ xtac̱huná̱
laṉtla̱ yama̱ xamakaṉ quilhtamacú̱ yama̱ kahuasa̱ huaṉti ̱ xlacachiniṯ sam̱pi ̱ hua̱ Abra-
ham, chu̱ Agar xtalakxtumiḵoṉiṯ, ni ̱ xucxilhputún yama̱ kahuasa huaṉti ̱ xlacachiniṯ caj
xpaḻacata cumu cspiritu Dios maḵantáxtiḻh c-xlatamaṯ Sara huaṉtu̱ xmaḻacnu̱niṯ, laṉtla̱

chú̱ na̱ chuná̱ quin quincaq̱uiṯaxtunimáṉ. 30Huam̱pi ̱ ¿lá̱ huánilh Dios Abraham? Pus c-
Liḵalhtahuaka̱ tatzoktahuilaniṯ pi ̱ chuná̱ huánilh: “Catlakaxtu̱ tama̱ mintasac̱ua puscaṯ
huanicán Agar chu̱ xkahuasa c-mínchic, sam̱pi ̱ ni ̱ miniṉiy xkahuasa̱ natam̱aklhtiṉán
huaṉtu̱ huix namakaxtakniya̱ xkahuasa̱ huaṉti ̱ luhua mimpuscaṯ Sara, huaṉti ̱ ni ̱ caj
mintasac̱ua.” 31Nataḻaníṉ, huá̱ xpaḻacata ccaḻiẖuaniyáṉ pi ̱quin ni ̱ liṯaxtuyaẖu xtac̱huná̱
laṉtla̱ xcaman yama̱ puscaṯ huaṉti ̱ tasac̱ua xuaniṯ huam̱pi ̱ huá̱ liṯaxtuyaẖu xtac̱huná̱
laṉtla̱ xcamán yama̱ huaṉti ̱ni ̱ tasac̱ua puscaṯ.

5
Cristo quinca̱lakma̱xtún c-xliṯlihuakayama̱hua̱ntu̱ xta̱chuná̱ la̱ntla̱ xtachíṉ xquinca̱kalhiy̱á̱n

1Xlic̱aṉa̱ pi ̱Cristo quincaḻakmax̱tún laquim̱pi ̱yama̱ xlim̱ap̱aksiṉ Moisés niaḻh naquin-
caḻiḻayáṉ xtac̱huná̱ laṉtla̱ xtachíṉ pi ̱ fuerza̱ namaḵantaxtiy̱aẖu xlip̱acs lactzu̱ lactzú̱
huaṉtu̱ lim̱ap̱aksiṉán. Huá̱ xpaḻacata ccaḻiẖuaniyáṉ pi ̱ tlihuaklh calatapáṯit, chunatiyá̱
calip̱aẖuántit Cristo, chu̱ niaḻh tú̱ xtachíṉ caticaṯlahuán aṯanuj xatascujtlahuan lim̱ap̱ak-
síṉ.

2 Cakaxpáttit, chu̱ caakatáḵstit huaṉtu̱ naccaẖuaniyáṉ, pi ̱ lapi ̱ tí ̱ laṉtla̱ huixín huaṉti ̱
aya lip̱aẖuaniṯántit Cristo, xamaktum chú̱ napuhuán pi ̱luhua xlacasquinca̱ na̱ nacircun-
cidarlay laquim̱pi ̱ tlaṉ nalaktaxtuy, xlic̱aṉa̱ quiṯaxtuy pi ̱ni ̱ lama̱ pala tú̱ catilim̱aktáy̱alh
mas̱qui calip̱aẖua̱ Cristo. 3 Quit ccaẖuaniputumpalayáṉ pi ̱ xlip̱acs, usu caxatic̱ahua̱
chixcú̱ huaṉti ̱ lacasquín circuncidar catlahuaca̱ caj cumu chuná̱ huan xlim̱ap̱aksiṉ
Moisés pi ̱ xliṯláhuat lapi ̱ maḻaktaxtip̱utún xlis̱tacna, pus na̱ lacatancs cacátziḻh pi ̱ pala
chuná̱ luhua tlahuaputún na̱ luhua xafuerza liẖuana̱ xlim̱aḵantáxtiṯ nahuán xlip̱acs
aṯip̱aṯu̱ huaṉtu̱ lim̱ap̱aksiṉán antá̱ pi ̱ xliṯláhuat. 4 Xlip̱acs huixín huaṉti ̱ tzaksayáṯit
liṯaxtuyáṯit xtac̱huná̱ pala niaḻh tú̱ nalacleṉáṯit c-xlacatiṉ Dios caj xpaḻacata pacs liẖuana̱
namaḵantaxtiy̱áṯit huaṉtu̱ huan c-xlim̱ap̱aksiṉ Moisés, xlic̱aṉa̱ pi ̱ talakamakatliṉipáṯit
Cristo, chu̱ laṉtla̱ caj liṯláṉ caḻakalhamamputunáṉ Dios. 5 Huam̱pi ̱ quin ni ̱ chuná̱
caṉajlayaẖu, sam̱pi ̱ cspiritu Dios quincam̱aktay̱ayáṉ akstiṯum nacaṉajlayaẖu huaṉtu̱
Dios quincam̱aḻacnu̱niyáṉ pi ̱ naquincaḻim̱ax̱tuyáṉ xtac̱huná̱ lam̱pala niaḻh tú̱ lacleṉaẖu
caj xpaḻacata cumu lip̱aẖuanaẖu. 6 Sam̱pi ̱ lapi ̱ quin xlic̱aṉa̱ huá̱ taẖuaniṯahu Cristo c-
quilatamaṯcán, niṯú̱ xlakasi ̱ lapi ̱ circuncidar laniṯahu, usuchí ̱ niṯú̱ circuncidar laniṯahu,
caj xmaṉ huá̱ kalhiy̱ xlakasi ̱ nalip̱aẖuanaẖu, chu̱ yuma̱ quintacaṉajlacán akstiṯum
naliḻatamay̱aẖu c-quintapax̱quiṯcán.

7 Xlic̱aṉa̱ pi ̱ aya akstiṯumá̱ huixín xlapáṯit, ¿tí ̱ caẖuanín, chu̱ caḻactlahuayaẖuán
pi ̱ niaḻh calip̱aẖuántit xtaluloktat Dios? 8 Xlic̱aṉa̱ pi ̱ ni ̱ huá̱ Dios caḻactlahuayaẖuán,
sam̱pi ̱ xlá̱ luhua maṉ caḻacsacniṯán laquim̱pi ̱ nalip̱aẖuanáṯit Cristo. 9 Cumu laṉtla̱
huixín catziy̱áṯit pi ̱mas̱qui caj actzu̱ levadura max̱cutiḵoy̱ xlip̱acs huaṉtu̱ lakmunucaniṯ
harina, pus luhua cuiṉtaj catlahuátit niṯú̱ pacs tilaclatay̱ayáṯit. 10 Huam̱pi ̱ quit tancs
ccatziy̱ pi ̱ Quimpu̱chinacán nacam̱aktay̱ayáṉ pi ̱ ni ̱ caj liẖuacá̱ naliḻaclatay̱ayáṯit huaṉtu̱
ccaẖuanimáṉ, chu̱ hua̱ Dios catziy̱ laṉtla̱ namap̱aṯiṉiy̱ yamá̱ huaṉti ̱ cas̱okaḻiy̱áṉ caxatic̱-
ahuaj xtihua.̱ 11Nataḻaníṉ, lapi ̱quit xactzúculh lia̱kchihuiṉán pi ̱xlip̱acs huaṉti ̱ lip̱aẖuán
Cristo circuncidar calakoḻh, yama̱ judíos niaḻh xquisiṯziṉikoḻh, chu̱ niaḻh calaẖuá̱ huaṉtu̱
xquiliy̱aẖuakoḻh. Sam̱pi ̱ laṉtla̱ Cristo niṉiṯ c-cruz, niaḻh xlia̱klhu̱huaṯnankoḻh mas̱qui
calip̱aẖuankoḻh lapi ̱ na̱ acxtum circuncidar xlakoḻh, sam̱pi ̱ xlacán puhuankoy̱ pi ̱ chuná̱
talacasquín natlahuayaẖu laquim̱pi ̱tlaṉ nalaktaxtuyaẖu. 12Huam̱pi ̱xlip̱acs tamá̱ huaṉti ̱
maa̱klhu̱huaṯnim̱áṉ nacac̱hucunicanáṯit actzú̱ c-mintiyatliẖuacánminiṉikoy̱ pi ̱maktum
xacstu̱ xchucuactiḵoc̱a̱ xlip̱u̱aktuminica̱ laquim̱pi ̱xlic̱atziḵoḻh.

13 Dios caḻacsacniṯán huixín nataḻaníṉ laquim̱pi ̱ nacaḻakmax̱tuyáṉ c-xlacatíṉ huaṉtu̱
xcaḻiḻamáṉ xtac̱huná̱ laṉtla̱ xtachíṉ, huam̱pi ̱ xlá̱ ni ̱ huá̱ chuná̱ caḻiṯlahuán caj laquim̱pi ̱
huá̱ chú̱ aklakuá̱ nalatapay̱áṯit, usu natlahuayáṯit catu̱huá̱ huaṉtu̱ huixín napuhuanáṯit,
huata huá̱ caḻiḻacsacniṯán laquim̱pi ̱ chú̱ acxtum nalap̱ax̱quiy̱áṯit, chu̱ nalam̱aktay̱ayáṯit.
14 Sam̱pi ̱ xlip̱acs huaṉtu̱ huan c-xlim̱ap̱aksíṉ caj xmaṉ huá̱ yuma̱ kampu̱tum liṯaxtuy:
“Calakalhamankó̱ am̱akapitzíṉ xtac̱huná̱ laṉtlaṯa acstulakalhamancana.” 15Caṉa̱ huixín,

luhua cuiṉtaj catlahuátit laṉtla̱ nalatapay̱áṯit, sam̱pi ̱ lapi ̱ caj xmaṉ nalam̱akasiṯzi-̱
tahuilayáṯit, chu̱ nalaḻacaxcatahuilayáṯit, ni ̱ makas̱ quilhtamacú̱ miacstucán nalaḻact-
lahuayáṯit.

Akstiṯum calatama̱hu chuná̱ la̱ntla̱ quinca̱ma̱puhua̱niy̱á̱n Espíritu Santo
16 Huá̱ xpaḻacata, quit ccaḻiẖuaniyáṉ, akstiṯum calatapáṯit chuná̱ laṉtla̱ ca-̱

map̱uhuaṉiy̱áṉ Espíritu Santo, chu̱ ni ̱huá̱ cakalhakaxpáttit huaṉtu̱ cam̱aṯlahuip̱utunáṉ
xalix̱cajnitmintay̱atcán tu̱ xapu̱lana̱ xkalhiy̱áṯit. 17Sam̱pi ̱yama̱ xalix̱cajnit quintay̱atcán
huaṉtu̱ xkalhiy̱aẖu, ni ̱ catimaṯláṉiḻh huaṉtu̱ quincam̱aṯlahuiy̱áṉ Espíritu Santo, chu̱
na̱ chuná̱ Espíritu Santo ni ̱ maṯlaṉiy̱ huaṉtu̱ quincam̱aṯlahuiy̱áṉ xamakaṉ xalix̱cajnit
quintay̱atcán; huá̱ xpaḻacata, huixín lakachuníṉ ni ̱ liẖuana̱ catziy̱áṯit xatú̱ luhua na-
maḵantaxtiy̱áṯit, sam̱pi ̱ acxtum quincam̱ap̱aksip̱utunkoy̱áṉ laṉtla̱ lakapu̱tuy latámaṯ.
18Na̱ chuná̱ lapi ̱hua̱ Espíritu Santo cap̱u̱lalem̱áṉ, ni ̱ lay pala tú̱ xtachíṉ caticaṯlahuán, ni ̱
pala yama̱ xlim̱ap̱aksiṉMoisés, na̱ ni ̱pala yama̱ xalix̱cajnitmintay̱atcánhuaṉtu̱ xapu̱lana̱
xkalhiy̱aẖu.

19 Na̱ luhua c-stújtat tasiyuy huaṉti ̱ kalhakaxmatmaḵó̱ huaṉtu̱ maḻacnu̱nikoy̱ xalix̱-
cajnit xtay̱atcán: chuná̱ pala naxakatliḵoy̱ aṯanuj puscaṯ mas̱qui huilakó̱ xpuscaṯcán,
catu̱huá̱ huaṉtu̱ lim̱akapax̱uhuakoy̱ xmacnicán, chu̱ lhu̱hua̱ huaṉtu̱ tamax̱cajuaḻíṉ
tlahuakoy̱ huaṉtu̱ naliḻakxtapukoy̱ pu̱táhuiḻh, 20 chu̱ talakataquilhpu̱tán tu̱ caj xatat-
lahuamakxtu, las̱cuhuakoy̱; xcátziṯ quiclhcatzanikoy̱ catiẖuá,̱ ni ̱ lau̱cxilhputunkoy̱;
catu̱huá̱ laḻim̱akasiṯziy̱, laḻacataq̱uiḵoy̱, chu̱ map̱ap̱itzikoy̱ nataḻaníṉ, lakapu̱tiyu̱ lakoy̱.

21Catu̱huá̱ lakcatzalacaṉiy huaṉtu̱ kalhiḵoy̱ am̱akapitzíṉ, tlanca xakotníṉ, chu̱ lhu̱hua̱
huaṉtu̱ lix̱cájnit tlahuakoy̱. Quit aya maklhu̱huatá̱ chuná̱ ccaḻiṯaḵalhchihuiṉaniṯán
pi ̱ xlip̱acs huaṉti ̱ chuná̱ maḵantaxtim̱a̱ na̱ yumá̱ lix̱cajnit latámaṯ, tancs cacátziḻh
pi ̱ niucxni ̱ catilip̱ax̱uhuakoḻh yama̱ lip̱ax̱uhu latámaṯ huaṉtu̱ kalhiḵoy̱ ti ̱ maṯlaṉiḵoy̱
pi ̱ Dios namaḻaṉán c-xlatámaṯ. 22 Huam̱pi ̱ huaṉtu̱ lim̱as̱cujunán Espíritu Santo, xlá̱
namax̱quiy̱áṉ tapáx̱quiṯ, tapax̱uhuáṉ, tatancsni, tapax̱uhuaṉaḻéṉ laṉtla̱ ni ̱ lacapala̱
nasiṯziy̱a̱ pala tú̱ nahuanicana, tlaṉ mintapuhuáṉ, chu̱ tlaṉ talacapas̱tacni ̱ laṉtla̱ tancs
namaḵantaxtiy̱a̱ huaṉtu̱ liṯay̱aya; 23 xlá̱ namaktay̱ayáṉ laṉtla̱ tasmaḻhuán nahuana, ni ̱
nalacataq̱uiṉana, chu̱ xatalhcáṉ nalip̱ina̱ milatámaṯ. Xlip̱acs yuma̱ tlaṉ talacapas̱tacni
huaṉtu̱ namax̱quiy̱áṉ Espíritu Santo niṯú̱ lim̱ap̱aksíṉ huaṉtu̱ naliẖuán pi ̱niṯlaṉ tatlahu.
24 Chu̱ xlip̱acs yama̱ huaṉti ̱ aya taẖuankoṉiṯ Cristo c-xlatamaṯcán quiṯaxtuy pi ̱ aya
xtac̱huná̱ la̱ taṯapakaxtokotahuacakoṉiṯ, chu̱ chuná̱ makatlajakoṉiṯ yama̱ xamakaṉ
lix̱cajnit xtay̱atcán huaṉtu̱ xmaṯlahuiḵoy̱ caxatu̱cahua̱ talaḵalhíṉ. 25 Cumu huá̱ chú̱ tlaṉ
lamaẖu, huá̱ chuná̱ liḻay sam̱pi ̱ hua̱ Espíritu Santo quincap̱u̱lalem̱áṉ, pus camax̱quiẖu
quilhtamacú̱ pi ̱hua̱ tama̱ Espíritu Saṉto ankalhiṉá̱ caquincam̱aktay̱án.

26 Ni ̱ caj calaṯlancac̱atziṉihu, ni ̱ pala caputzahu laṉtla̱ natahuilay taḵslokóṉ, usu
nalakcatzanikoy̱aẖu huaṉtu̱ kalhiḵoy̱ am̱akapitzíṉ c-quilakstip̱aṉcán.

6
Xlip̱acs hua̱nti ̱ lip̱a̱huana̱hu Cristo ankalhíṉ cala̱makta̱yaleẖu

1 Nataḻaníṉ, lapi ̱ xamaktum nacatziy̱áṯit pi ̱ huí ̱ chaṯum huaṉti ̱ liṯamákuasli ̱ aktum
talaḵalhíṉ, chu̱ cumu huixín huá̱ tlahuapáṯit huaṉtu̱ caḻim̱ap̱aksiy̱áṉ Espíritu Santo,
pus camaktay̱átit laquim̱pi ̱ natatancspalay c-xlatámaṯ. Huam̱pi ̱ acxni ̱ pala tí ̱ na-
maktay̱ayáṯit huaṉtu̱ caṯapax̱uhuáṉ camaktay̱átit, chu̱ caucxilhlacachipítit sam̱pi ̱ na̱
caṯuxáẖuat lapáṯit ni ̱ huá̱ pala xamaktum na̱ naliṯamakuasáṯit aktum talaḵalhíṉ, chu̱
nalaclatay̱ayáṯit c-mintacaṉajlacán. 2 Acxtum calam̱aktay̱alip̱ítit pala tú̱ caḻakchináṉ
talakapútziṯ, pala chuná̱ natlahuayáṯit entonces tancs maḵantaxtip̱áṯit nahuán huaṉtu̱
lim̱ap̱aksiṉaniṯ Cristo. 3 Huam̱pi ̱ pala tí ̱ acstupuhuanicán pi ̱ tlanca xlakasi ̱ kalhiy̱, na̱
niṯu̱ xlakasi, tamá̱ ni ̱ lay maktay̱akoy̱ am̱akapitzíṉ, sam̱pi ̱ caj acstutaḵskahuitamam̱a.̱
4 Chuná̱ pi ̱ chaṯunu̱ maṉ liẖuana̱ caúcxilhli ̱ lapi ̱ tlaṉ, usu niṯláṉ huaṉtu̱ maṉ tlahuama,̱
chu̱ ni ̱catam̱aḻacástucli ̱huaṉtu̱ tlahuamaḵó̱ am̱akapitzíṉ. Lapi ̱naucxilha̱ pi ̱ tlaṉ huaṉtu̱

tlahuama,̱ xacstu̱ maṉ catziy̱ lapi ̱tlaṉ nalip̱ax̱uhuay xtascújut. 5Sam̱pi ̱chaṯunu chaṯunu̱
lem̱aẖu yuma̱ xtac̱huná̱ tacuca̱ xpaḻacata quintaḵtzankaṉcán, chu̱ quintalakaputziṯcán
sam̱pi ̱ni ̱naj xaakstiṯum xaaccháṉ quin.

6 Lapi ̱ huixín huí ̱ chaṯum c-milakstip̱aṉcán huaṉti ̱ caḻiṯaḵalhchihuiṉanáṉ xtachihuiṉ
Dios, xlic̱aṉa̱ pi ̱ tamá̱ luhua miniṉiy namax̱quiy̱áṯit huaṉtu̱ namaclacasquintiḻhay.

7 Lapi ̱ huí ̱ chaṯum ti ̱ puhuán pi ̱ tlaṉ naliḵamaṉán Dios c-xlatámaṯ, chu̱ ni ̱ nax-
okoṉán, niaḻh cataḵskahuitámaḻh sam̱pi ̱ milic̱atziṯcán pi ̱ huaṉtu̱ chaṯunu̱ chantiḻhama̱
c-xlatámaṯ, pacs naquim̱akalay aḻis̱taḻh. 8 Yamá̱ huaṉti ̱ caj xmaṉ huá̱ tlahuama̱ huaṉtu̱
lim̱akapax̱uhuay xlatámaṯ xtac̱huná̱ quiṯaxtuy laṉtla̱ chamac̱há̱ huaṉtu̱ niṯlaṉ lic̱hánat,
chu̱ xlip̱acs huaṉtu̱ namakalay xlic̱aṉa̱ pi ̱ caj nalia̱ktzankaṯay̱ay; huam̱pi ̱huaṉti ̱ tlahuay
huaṉtu̱map̱uhuaṉiy̱ Espíritu Santo, xtac̱huná̱ laṉtla̱ chamac̱há̱ huaṉtu̱ tlaṉ lic̱hánat, chu̱
huaṉtu̱ namakalay caxaniḻiẖuayá̱ namax̱quiy̱ yama̱ lip̱ax̱uhu latámaṯ huaṉtu̱ ni ̱laksputa.
9Pus niucxnicú̱ caliṯlakuahu xpaḻacata natlahuayaẖu huaṉtu̱ tlaṉ, chu̱ akstiṯum tascújut,
hua̱ lapi ̱ niucxnicú̱ nataxlajuaniy̱aẖu chuná̱ nalatamay̱aẖu, namín quilhtamacú̱ acxni ̱
naucxilhaẖu huaṉtu̱ aya lis̱cujniṯahu nahuán. 10 Pus hasta laṉtlac̱há̱ caxatu̱cahua̱
quilhtamacú̱, ankalhíṉ huaṉtu̱ tlaṉ catlahuanikóṯit caxatic̱ahuá,̱ huam̱pi ̱xaliẖuacá̱ yamá̱
huaṉti ̱na̱ acxtum quincaṯaḻip̱aẖuanáṉ Cristo.

Pablo xaa̱huatá̱ liẖuaniko̱y pi ̱ ni ̱ naca̱najlaniko̱y hua̱nti ̱ fuerza̱ tlahuaniko̱y pi ̱ circuncidar
calako̱lh

11 ¡Chú̱ caucxílhtit laṉtla̱ xliṯlanca quiletra huaṉtu̱ maṉ ccam̱acaniṯzoknimáṉ
laquim̱pi ̱ naccaẖuaniyáṉ aktum tachihuíṉ! 12 Tamá̱ huaṉti ̱ caḻiṯaḵalhchihuiṉamáṉ pi ̱
luhua xlacasquinca̱ pi ̱ circuncidar nalayáṯit, xlacán chuná̱ tlahuamaḵó̱ laquim̱pi ̱ ni ̱
nalis̱iṯziṉikoc̱án, usu nalip̱utzastaḻanikoc̱án xlip̱acs huaṉti ̱caṉajlakoy̱ pi ̱xmaṉ huá̱ yama̱
Jesús huaṉti ̱maknic̱a̱ c-cruz mas̱tay̱ laktáxtut. 13Huam̱pi ̱caj caucxílhtit pi ̱ laṉtla̱ xlip̱acs
yamá̱ huaṉti ̱ liḻacapacxkoy̱ pi ̱circuncidar lakoṉiṯ, ni ̱pala chaṯum huaṉti ̱xlic̱aṉa̱ liẖuana̱
maḵantaxtim̱a̱ c-xlatamaṯ xlip̱acs huaṉtu̱ lim̱ap̱aksiṉán xlim̱ap̱aksiṉ Moisés. Huam̱pi ̱
mas̱qui xlacán stalanca catziḵoy̱ pi ̱ chuná, huata luhua fuerza̱ lacasquinkoy̱ pi ̱ huixín
circuncidar calátit, laquim̱pi ̱ naliḻacataq̱uiṉankoy̱ acxni ̱ huankoy̱ pi ̱ cam̱aa̱kataḵsníṉ
huaṉtu̱ mas̱iyu̱maḵó.̱ 14 Huam̱pi ̱ huaṉtu̱ quit quimpaḻacata, ni ̱ pala pu̱lactum aṯanu̱
huaṉtu̱ clip̱ax̱uhuay, usu huaṉtu̱ xaclip̱acxca̱ huam̱pi ̱ caj xmaṉ huá̱ yama̱ Cristo huaṉti ̱
quimpaḻacániḻh c-cruz, sam̱pi ̱ caj xpaḻacata cumu clip̱aẖuán, yuma̱ caṯuxáẖuat clim̱ax̱-
tuy xtac̱huná̱ lam̱pala niṉiṯ huaṉtu̱ quimpaḻacata, chu̱ na̱ chuná̱ yama̱ caṯuxáẖuat quit
cliṯaxtuy pi ̱ aya cniṉiniṯ. 15 Huá̱ xpaḻacata ccaḻiẖuaniyáṉ pi ̱ niṯú̱ xlakasi ̱ mimpaḻacata̱
pala circuncidarlaniṯa, usu ni ̱ circuncidarlaniṯa, huata caj xmaṉ hua̱ kalhiy̱ xlakasi ̱
c-milatámaṯ namaḻuloka̱ pi ̱ xlic̱aṉa̱ Dios mas̱as̱tiṉiṯ milatámaṯ. 16 Clacasquín pi ̱ Dios
cacam̱ax̱quíṉ tlanca tapax̱uhuáṉ, chu̱ snu̱n cacaḻakalhamán, xlip̱acs huixín huaṉti ̱
mas̱iyuyáṯit c-milatamaṯcán pi ̱ chuná̱ akstiṯum lapáṯit, xaẖua̱ xlip̱acs yama̱ caniẖua̱
xalaníṉ huaṉti ̱lacsackoṉiṯ laquim̱pi ̱na̱ xlakskatáṉ nalim̱ax̱tukoy̱ xtac̱huná̱ laṉtla̱ huixín.

17Ahuatiyá̱ ccaẖuaniputunáṉ pi ̱ niaḻh clacasquín pala ti ̱ naquimputzanipalay huaṉtu̱
nacliṯas̱iṯziṉiy. Chuná̱ ccaḻiẖuaniyáṉ sam̱pi ̱ xlip̱acs yuma̱ xamacxtutu̱hua̱ quimacni
huaṉtu̱ lhu̱huatá̱ clip̱aṯiṉiṯ huaṉtu̱ quintlahuanicaniṯtá, stalanca liṯasiyuy pi ̱xlic̱aṉa̱ quit
xlacscujni Jesús.

18 Nataḻaníṉ, clacasquín pi ̱ Quimpu̱chinacan Jesucristo snu̱n cacas̱iculanaṯlahuán
xlip̱acs huixín. Chuna calalh, amén.

Xcarta̱ San Pablo huaṉtu̱ tzoknikoḻh Efesios
XATAPAJMUJUN TACHIHUIN:

Yuma̱ xcarta̱ apóstol Pablo tzoknikoḻh xtac̱aṉajlaníṉ huaṉti ̱ xuilakó̱ c-xacac̱hiquiṉ
Éfeso. Antá̱ u̱nú̱ liṯaḵalhchihuiṉankoy̱ pi ̱ xaḻia̱nkalhíṉ macxtum calakoḻh, usu cali-̱
tamacxtumiḵoḻh Cristo. Xlá̱ lim̱aḻacapas̱tacniḵoy̱ pi:̱ “Caj xmaṉ chaṯum huí ̱ Quim-
pu̱chinacán, aktuma tacaṉajla̱ huaṉtu̱ kalhiy̱aẖu, chu̱ caj xmaṉ pu̱lactum lakapasaẖu
taḵmunú̱n. Chuná̱ laṉtla̱ Dios huaṉti ̱ lip̱aẖuanaẖu xlic̱aṉa̱ pi ̱caj xmaṉ huá̱ xacstu̱ Quint-
laṯicán, huaṉti ̱map̱aksiḵoy̱ xlip̱acs huaṉtu̱ anán. Xlá̱ tlahuay xtascújut c-quilatamaṯcán,
chu̱ ankalhíṉ taḻamaḵó̱ caxatic̱ahua̱ chixcú.”

Yama̱ tamacxtúmiṯ huaṉtu̱ stalanca xliṯasíyut c-xlatamaṯcan yamá̱ huaṉti ̱ li-̱
paẖuankoy̱ Cristo, Pablo lim̱ax̱tukoy̱ xtac̱huná̱ laṉtla̱ xmacni chaṯumchixcú, huam̱pi ̱hua̱
Cristo xakxeḵa̱ yuma̱ macni (1:22-23). Yuma̱ caṉajlaníṉ na̱ tam̱aḻacastuckoc̱án xtac̱huná̱
laṉtla̱ aktum tlanca taḻhmaṉa chiqui antaṉi ̱ Cristo liṯaxtuy xtac̱huná̱ laṉtla̱ xapuxcu
talayaẖu huaṉtu̱ lij̱axkoṉiṯ yuma̱ chiqui (2:20-22), chu̱ xlip̱u̱lactutu̱ huaṉtu̱ lim̱aḻacas-
tuckoc̱án xtac̱huná̱ laṉtla̱ chaṯum liḻakatiṯ xtasquin Cristo huaṉti ̱ nataṯapu̱chuhuay
(5:25-32).

Xlip̱acs huaṉti ̱ lim̱aḻacastuckoc̱án xcaṉajlaníṉ lacatancs huamputún pi ̱ Cristo huá̱
Quimpu̱chinacán xlip̱acs quin huaṉti ̱ lip̱aẖuanaẖu, chu̱ quincaḻim̱ax̱tuyáṉ xatasicu-
lanaḻán c-siculán. Xlá̱ cuiṉtaj tlahuay, chu̱ maktakalha̱ c-siculán; huam̱pi ̱ ni ̱ caj xmaṉ
maktakalhkoy̱ huaṉti ̱ lip̱aẖuankoy̱ huam̱pi ̱na̱ pax̱quiḵoy̱.

Pablo huaniko̱y skalhéṉ xta̱ca̱najlaníṉ xala c-Efeso
1 Quit Pablo huaṉti ̱ Dios quilacsacniṯ laquim̱pi ̱ nacliṯaxtuy xapóstol usu xta-

maḻakachaṉ Jesucristo, lip̱ax̱uhu ccaṯzoknimáṉ yuma̱ quincarta xlip̱acs huixín huaṉti ̱
tapaksiṉiyáṯit Dios, chu̱ akstiṯum takokay̱áṯit Quimpu̱chinacán Jesucristo c-xacac̱hiquiṉ
Efeso. 2 Clacasquín pi ̱ Quintlaṯican Dios, xaẖua̱ Quimpu̱chinacan Jesucristo ca-
caḻakalhamán, chu̱ cacam̱ax̱quíṉ huaṉtu̱ tlaṉ latámaṯ.

Calip̱a̱xcatcatziṉihu Dios xtalakalhamá̱n
3 Caxaniḻiẖuayá̱ camax̱quiẖu pax̱catcatzíṉit Dios huaṉti ̱ xtlaṯ Quimpu̱chinacan Jesu-

cristo, sam̱pi ̱ caj laṉtla̱ lip̱aẖuaniṯahu Jesús, Dios quincau̱cxilhlacachiniṯán c-akapú̱n,
chu̱ lhu̱hua̱ huaṉtu̱ quincaḻis̱iculanaṯlahuaniṯán c-quilis̱tacnacán, chu̱ laṉtla̱ acxtum
taẖuaniṯahu Cristo. 4 Hasta laṉtla̱ Dios ni ̱ xam̱aḻacatzuquiy̱ caq̱uilhtamacú̱, xlá̱ aya
xquincaḻacsacniṯán pi ̱ naquincam̱aa̱kapu̱taxtiy̱áṉ chu̱ naquincaḻim̱ax̱tuyáṉ xtac̱huná̱ la̱
ti ̱ niaḻh tú̱ lacleṉaẖu c-xlacatiṉ Dios laquim̱pi ̱ chú̱ xmaṉ huá̱ Quimpu̱chinacan Jesu-
cristo natapaksiṉiyaẖu. Xlá̱ chuná̱ tláhualh caj xpaḻacata cumu quincaḻakalhamanáṉ,
5 xlacasquín pi ̱ quin luhua huá̱ xlakskatáṉ naliṯaxtuyaẖu caj laṉtla̱ huá̱ nalip̱aẖuanaẖu
Jesucristo, sam̱pi ̱ luhua chuná̱ xpuhuaniṯ natlahuay xtalacasquín. 6Huá̱ xpaḻacata, quin
ankalhíṉ lim̱as̱tay̱aẖu pax̱catcatzíṉit hua̱ laṉtla̱ miniṉiy̱ yama̱ tlanca xtalakalhamáṉ
huaṉtu̱ xquincaḵalhiṉiyáṉ acxni ̱ macámilh xCam Jesucristo huaṉti ̱ luhua pax̱quiy̱,
laquim̱pi ̱naquincaḻakmax̱tuyáṉ. 7Na̱ caj huá̱ xpaḻacata tama̱ tlanca xtalakalhamaṉ, Dios
quincaḻacxapanín xlip̱acs quintalaḵalhiṉcán caj xpaḻacata xkalhni ̱ huaṉtu̱ stajmakaniṯ
xCam acxni ̱ quincap̱aḻacaníṉ, chu̱ chuná̱ tlaṉ quincam̱aṯzankaṉanín laquim̱pi ̱ niaḻh
naxokoṉanaẖu. 8 Xlic̱aṉa̱ pi ̱ luhua tlanca tapáx̱quiṯ tu̱ quincaḵalhiṉiyáṉ laṉtla̱ quinca-̱
max̱quiy̱áṉ tastácat chu̱ taḵataḵsni 9 laquim̱pi ̱tlaṉ naakataḵsaẖu huaṉtu̱ ni ̱pala chaṯum
liẖuana̱ xakataḵsniṯ xpaḻacata laṉtla̱ xlá̱ xliḻhcaẖuiliṉiṯ naquincaḻakmax̱tuniyáṉ quilis̱-
tacnacán. 10 Chu̱ na̱ catziy̱aẖu pi ̱ acxni ̱ nalakcháṉ quilhtamacú̱ chu̱ pacs kantaxtukoṉiṯ
nahuán huaṉtu̱ xlá̱ liḻhcaẖuiliṉiṯ, acxni ̱ yama̱ quilhtamacú̱ pacs namacamax̱quic̱án
Cristo huaṉtu̱ anán xlic̱aṯlanca akapú̱n, chu̱ caṯuxáẖuat, laquim̱pi ̱ xmaṉ huá̱ natzucuy
map̱aksiḵoy̱.

11 Hasta laṉtla̱ xamakaṉ quilhtamacú̱ Dios aya xquincaḻacsacniṯaná̱ quin judíos,

laquim̱pi ̱ caj cumu acxtum nataẖuanaẖu Cristo chuná̱ tlaṉ namakamaklhtiṉanaẖu
huaṉtu̱ xlá̱ chuná̱ liḻhcaẖuiliṉiṯ pi ̱ naquincaṯaq̱uiy̱áṉ, sam̱pi ̱ xlá̱ ankalhíṉ tlahuay
huaṉtu̱ chuná̱ lakatiy̱. 12 Huá̱ xpaḻacata, quin judíos huaṉti ̱ xakasiya̱ lip̱aẖuaniṯahu
Cristo, luhua quincam̱iniṉiyáṉ ankalhíṉ napax̱catcatziṉiyaẖu Dios caj xpaḻacata tlanca
xtalakalhamáṉ. 13 Huam̱pi ̱ na̱ chuná̱ huixín huaṉti ̱ ni ̱ judíos, acxni ̱ huacu kaxpáttit
yuma̱ tachihuíṉ huaṉtu̱ xtaluloktat Dios, chu̱ huaṉtu̱ huixín cam̱ax̱quiy̱áṉ laktáxtut,
chu̱ lip̱aẖuántit Cristo, pus Dios acxtum taṯlahuaniṯ milatamaṯcán, chu̱ xlatamaṯ xCam
Jesús, chu̱ quincam̱ax̱quíṉ Espíritu Santo huaṉti ̱xuaniṯtá̱ naquincam̱ax̱quiy̱áṉ laquim̱pi ̱
chuná̱ lacatancs nacatziy̱áṯit pi ̱ chú̱ xmaṉ huá̱ tapaksiṉiyáṯit Dios. 14 Chu̱ yama̱
Espíritu Santo na̱ huá̱ quincaḻim̱ax̱quiṉiṯán Dios laquim̱pi ̱ni ̱aṯuyá̱ napuhuanaẖu, huata
tancs nacatziy̱aẖu pi ̱ fuerza̱ pacs naquincam̱ax̱quiy̱áṉ huaṉtu̱ naaktumkalhiy̱ac̱haẖu
xatakatzíṉ. Acxni ̱ yama̱ quilhtamacú̱ cumu xatakatziṉá̱ nakalhiy̱aẖu quilaktaxtutcán,
tlaṉ macxtum namax̱quiy̱aẖu pax̱catcatzíṉit, chu̱ cac̱ni ̱ caxaniḻiẖuayaj xtihua.̱

Pablo ankalhíṉ squiniy liṯlá̱n Dios pi ̱ xaliẖuacá̱ cama̱xquiḵo̱lh tastácat, chu̱ ta̱kata̱ksni ̱
15 Cumu ccatziy̱ laṉtla̱ akstiṯum lip̱aẖuanáṯit Quimpu̱chinacan Jesús, chu̱

lakalhamankoy̱áṯit xlip̱acs minataḻaniṉcán huaṉti ̱ na̱ tapaksiṉikoy̱ Dios xtac̱huná̱
laṉtla̱ huixín, 16 quit ankalhíṉ acxni ̱ ctlahuay quioración cmax̱quiy̱ pax̱catcatzíṉit
Dios mimpaḻacatacán. 17 Acxni ̱ chuná̱ ctlahuay oración c-xlacatiṉ Dios huaṉti ̱ xtlaṯ
Quimpu̱chinacan Jesucristo, quit csquiniy liṯláṉ yama̱ talip̱aẖu Quintlaṯicán huaṉti ̱
huilachá̱ c-akapú̱n pi ̱ cacam̱ax̱quíṉ tastácat, chu̱ taḵataḵsni ̱ laquim̱pi ̱ tlaṉ naakataḵsáṯit
xtalacapas̱tacni, chu̱ tlak tlaṉ nacaḻim̱aḻacahuaṉiy̱áṉ laṉtla̱ tlaṉ catziy̱. 18 Quit cuaniy
Dios pi ̱cacam̱ax̱quíṉ xkakánat c-mintalacapas̱tacnicán laquim̱pi ̱naucxilhlacachipináṯit
tu̱ namaklhtiṉanap̱ítit aḻis̱taḻh; chu̱ laṉtla̱ luhua xcatziṯ liḻakátiṯ, chu̱ lic̱ac̱ni ̱huaṉtu̱ Dios
namax̱quiḵoy̱, usu nataq̱uiḵoy̱ xlip̱acs huaṉti ̱ lacsackoṉiṯ nalakalhamankoy̱, 19 chu̱ laṉtla̱
ni ̱ kalhiy̱ xtamáctat, xaẖua̱ xlia̱kasputni yama̱ tlanca xliṯlihuaka Dios, huatiyá̱ yama̱
xliṯlihuaka̱ huaṉtu̱ scujma̱ c-quilatamaṯcán quin huaṉti ̱ lip̱aẖuanaẖu. Huatiya̱ yuma̱
tlanca liṯlihuaka̱ huaṉtu̱ timas̱iyulhá̱ c-xlatamaṯ Jesucristo, 20 acxni ̱ timaḻakastakuániḻh
caḻiṉíṉ, chu̱ na̱ antá̱ c-xpakstácat tihuíliḻh c-akapú̱n antaṉi ̱ kalhim̱a̱ tlanca lic̱ac̱ni.
21 Antá̱ huiliṉiṯ laquim̱pi ̱ namap̱aksiḵoy̱ pacs huaṉtu̱ anán mas̱qui caxatu̱cahua̱
liṯlihuaka, usu lim̱ap̱aksíṉ huaṉtu̱ anankoy̱á̱ c-akapú̱n, usu huaṉtu̱ ac̱u nalacatzucuy.
22 Catu̱huá̱ tu̱ anán, pacs huá̱ namacamax̱quiy̱ Cristo laquim̱pi ̱ huá̱ namaḻaṉanikoy̱, chu̱
na̱ huá̱ chuná̱ lacásquilh pi ̱ napuxculeṉkoy̱ xlip̱acs caṉajlaníṉ huaṉti ̱ xlá̱ lacsackoṉiṯ
nalakmax̱tukoy̱ xlis̱tacnacán. 23 Sam̱pi ̱ xlip̱acs huaṉti ̱ lip̱aẖuankoy̱ Cristo liṯaxtukoy̱
xtac̱huná̱ laṉtla̱ xmacni chaṯuma chixcú, chu̱ Cristo huá̱ liṯaxtuy xakxeḵacán huaṉti ̱
namax̱quiḵoy̱ latámaṯ, chu̱ xliṯlihuaka, sam̱pi ̱ caj xpaḻacata̱ pi ̱ huá̱ max̱quiy̱ liṯlihuaka,
chu̱ latámaṯ hua̱ makcatzi lia̱nán xlip̱acs huaṉtu̱ anán.

2
Caj xpa̱lacata̱ pi ̱Dios quinca̱lakalhamaniṯán ma̱squi chú̱ aya kalhiy̱ laktáxtut quilis̱tacnacán

1 Xapu̱lana̱ huixín xtac̱huná̱ laṉtla̱ xaníṉ xlapáṯit c-xlacatiṉ Dios caj xpaḻacata yama̱
mintamacapaṯanú̱n, chu̱ catu̱hua̱ lix̱cajnit talaḵalhíṉ huaṉtu̱ xliḻapáṯit, 2 sam̱pi ̱ hua̱
u̱mincha quilhtamacú̱ pacs huá̱ xmaktlahuapáṯit xtalis̱maniṉcán huaṉtu̱ tlahuakoy̱
huaṉti ̱ u̱nú̱ tapaksiḵoy̱ caṯuxáẖuat, chu̱ huá̱ xkalhakaxpatáṯit yama̱ lix̱cajnit xtala-
capas̱tacni akskahuiní, yama̱ niṯlaṉ xatlajananiṉ spíritu huaṉti ̱ map̱aksiṉán cau̱̱níṉ,
chu̱ caj tzeḵ map̱uhuaṉiḵoy̱ tachixcuhuíṯat pi ̱ caj chunata cakalhakaxmatmakankoḻh
Dios. 3 Huam̱pi ̱ u̱mincha quilhtamacú̱ acxni ̱ xlip̱acs quin na̱ chuná̱ xlamaẖu, caj
xmaṉ huá̱ xmaḵantaxtim̱aẖu huaṉtu̱ xlim̱akapax̱uhuahu quimacnicán, xlip̱acs yumá̱
huaṉtu̱ chuná̱ xtlahuamaẖu xquincam̱iniṉiyáṉ pi ̱ naquincam̱ap̱aṯiṉic̱anáṉ xtac̱huná̱
laṉtla̱ am̱akapitzíṉ. 4Huam̱pi ̱ caj xpaḻacata laṉtla̱ Dios tlaṉ catziy̱, ni ̱ quincam̱ap̱aṯiṉíṉ,
huata caj liẖuacá̱ quincaḻakalhamán, 5 chu̱ mas̱qui xtac̱huná̱ laṉtla̱ xaníṉ xaclamaẖu



EFESIOS 2:6 388 EFESIOS 2:18
c-xlacatíṉ caj xpaḻacata quintalaḵalhiṉcán, milh quilhtamacú̱ acxni ̱ xtac̱huná̱ quinca-̱
maḻakastakuaníṉ caḻiṉíṉ, chu̱ quincam̱ax̱quíṉ xasas̱ti quilatamaṯcán xtac̱huná̱ laṉtla̱
tikálhiḻh xasas̱ti latámaṯ Cristo acxni ̱ tilakastakuánalh caḻiṉíṉ. Nataḻaníṉ, niucxni ̱
capaṯzankáṯit pi ̱ caj xpaḻacata̱ pi ̱ Dios caj liṯláṉ quincaḻakalhamaniṯán mas̱qui chú̱ aya
kalhiy̱aẖu akapu̱táxtut. 6 Chú̱ pi ̱ quilatamaṯcán acxtum taẖuaniṯ xlatamaṯ Cristo Jesús,
huamputún pi ̱ acxni ̱ Dios maḻakastakuániḻh caḻiṉíṉ xtac̱huná̱ quiṯaxtuy pi ̱ na̱ lacxtum
quincaṯam̱aḻakastakuaníṉ laquim̱pi ̱chú̱ acxni ̱nalakcháṉ quilhtamacú̱ naquincaẖuiliy̱áṉ
c-xpax̱tú̱n c-akapú̱n antaṉi ̱ natam̱ap̱aksiṉanaẖu. 7 Hua̱ chuná̱ liṯláhualh laquim̱pi ̱ cax-
aniḻiẖuayaj quilhtamacú̱ nacatzic̱án laṉtla̱ xlá̱ caj lip̱ax̱catcatzíṉit kayaj quincaḻakcatzán,
chu̱ ni ̱ quincam̱ap̱aṯiṉíṉ quin huaṉti ̱ aya lip̱aẖuanaẖu Cristo Jesús. 8 Pus caj xpaḻacata
xtalakalhamaṉ Dios huixín kalhiy̱áṯit akapu̱táxtut pi ̱ caṉajlayáṯit huaṉtu̱ maḻacnu̱y, ni ̱
huá̱ liḵalhiy̱áṯit laktáxtut xpaḻacata̱ pala tú̱ tlaṉ xtlahuátit, huam̱pi ̱ huá̱ Dios caj liṯláṉ
cam̱ax̱quiṉiṯán. 9 Ni ̱ pala chaṯum tí ̱ napuhuanac̱há̱ pala hua̱ liḻakalhámalh Dios caj
xpaḻacata̱ pala luhua tlaṉ catziy̱, xlic̱aṉa̱ pi ̱ ni ̱ huá̱ caḻiḻakalhamancántit cumu pala
tlahuátit tlaṉ tatlahu. 10 Sam̱pi ̱ hua̱ laṉtla̱ akapu̱taxtuniṯahu, pacs huá̱ Dios tlahuaniṯ,
xmaṉ huá̱ catziy̱ laṉtla̱ quincaṯlahuaniṯán laṉtla̱ tzúculh scuja̱ c-quilatamaṯcán acxni ̱
lip̱aẖuahu Cristo, laquim̱pi ̱aḻis̱taḻh huá̱ naliḻatamay̱aẖu huaṉtu̱ akstiṯum, chu̱ xmaṉ hua̱
lacuan tatlahu natlahuayaẖu, xtac̱huná̱ laṉtla̱ xlá̱ xliḻhcaẖuiliṉiṯ xamakaṉ quilhtamacú̱.

Macxtum ta̱laniṯahu Cristo pacs quin ti ̱ lip̱a̱huana̱hu
11Pus huá̱ xpaḻacata, huixín huaṉti ̱ni ̱judíos, ni ̱tipaṯzankay̱áṯit laṉtla̱ xapu̱lana̱ huixín

xaaktzankáṉ xlapáṯit, chu̱ laṉtla̱ tama̱ judíos niṯú̱ xcau̱cxilhputunáṉ, sam̱pi ̱ huixín
niṯú̱ circuncidar laniṯántit xtac̱huná̱ laṉtla̱ xlacán tlahuakoy̱ c-xmacnicán laquim̱pi ̱
nacatzic̱án pi ̱ huá̱ lip̱aẖuankoy̱ Dios. 12 Calacapas̱táctit laṉtla̱ u̱mincha quilhtamacú̱
huixín ni ̱ xkalhkalhip̱áṯit namín chaṯum mimaa̱kapu̱taxtiṉacan Cristo xtac̱huná̱ laṉtla̱
xkalhkalhim̱aḵó̱ judíos, sam̱pi ̱ ni ̱ antá̱ xmaktapaksiy̱áṯit yamá̱ huaṉti ̱ lim̱ap̱ac̱uhuiḵoy̱
israelitas huaṉti ̱ Dios xlacsackoṉiṯ laquim̱pi ̱ xcamán nahuankoy̱, na̱ ni ̱ pala tzinú̱
xcatziy̱áṯit huaṉtu̱ Dios makáṉ xtaṯlahuakoṉiṯ xatatzokni xtalaccax̱lán, xaẖua̱ huaṉtu̱
xmaḻacnu̱nikoṉiṯ namax̱quiḵoy̱ xlip̱acs ti ̱ nalip̱aẖuankoy̱. Xlip̱acs huixín akpuntum
xlapáṯit, niṯí ̱xlip̱aẖuanáṯit Dios, chu̱ niṯú̱ xucxilhlacachipimpáṯit, usu xkalhkalhiẖuilátit
huaṉtu̱ Dios nacam̱ax̱quiy̱ac̱háṉ aḻis̱taḻh c-akapú̱n. 13 Huam̱pi ̱ huá̱ chú̱ huixín laṉtla̱
acxtum taḻaniṯ milatamaṯcán xlatamaṯ Cristo Jesús caj xpaḻacata xkalhni ̱ huaṉtu̱ xlá̱
stajmákalh c-cruz, acxni ̱cap̱aḻacaníṉ, huixín, huaṉti ̱xapu̱lh ni ̱lay xtamaḻacatzuhuiy̱áṯit
Dios, huá̱ chú̱ luhua maṉ cam̱aḻacatzuhuiṉiṯán. 14Xlic̱aṉa̱ pi ̱Cristo ti ̱quimaṯancsanacán
huaṉti ̱huiliṉiṯ tapax̱uhuáṉ c-xlakstip̱aṉcan huaṉti ̱ judíos, chu̱ huaṉti ̱ni ̱ judíos laquim̱pi ̱
kampu̱tumá̱ naliṯaxtuyaẖu, chu̱ lacxtum naquincam̱aḻacatzuhuiy̱áṉ Dios. Xlá̱ acxni ̱ li-̱
tamás̱taḻh namaknic̱án c-cruz, chuná̱maḻakspútulh, usu lim̱ap̱áṉu̱lh yama̱ tasiṯzíṉ huaṉ-
tu̱ xtac̱huná̱ páṯzaps quincas̱tokopitziyáṉ, chu̱ chuná̱ ni ̱ xlau̱cxilhputunaẖu. 15 Xlic̱aṉa̱
pi ̱ Cristo acxni ̱ niḻh quimpaḻacatacán, chuná̱ liḻactlahuakoḻh tu̱ xtlahuama̱ yama̱ xlim̱a-̱
paksiṉcan judíos laṉtla̱ xquincam̱ap̱ap̱itziyáṉ, laquim̱pi ̱ quin huaṉti ̱ caj xpaḻacata yama̱
lim̱ap̱aksíṉ ni ̱xlaḻiu̱cxilhputunaẖu; acxni ̱quin acxtum la̱ judíos chu̱ ni ̱ judíos lip̱aẖuahu
pu̱lactumá̱ quincaḻim̱ax̱tuniṯán, chu̱ chuná̱ maḻakspútulh tasiṯzíṉ. 16Caj xpaḻacata cumu
Cristo niḻh c-cruz, chuná̱ lim̱aḻakspútulh yama̱ tasiṯzíṉ huaṉtu̱ xapu̱lh xlaḵalhiṉikoy̱
judíos, chu̱ huaṉti ̱ ni ̱ judíos, huata maḻacatzuhuiḵoḻh c-xlacatiṉ Dios laquim̱pi ̱ luhua caj
xmaṉ pu̱lactumá̱ xcaṉajlaniṉ Cristo nahuanaẖu.

17 Acxni ̱ Cristo milh caṯuxáẖuat, xlá̱ lia̱kchihuíṉalh aktum xasas̱ti xtamac̱atziṉíṉ
huaṉtu̱ maḻakspútulh tasiṯzíṉ laquim̱pi ̱ tlaṉ nalaḻip̱aẖuanaẖu, chu̱ nalaṯaḻeṉaẖu, chu̱
laquim̱pi ̱ xlip̱acs quinacu̱cán nalip̱aẖuanaẖu Cristo, chu̱ ni ̱ anán tapec̱ua̱ lakxtum
natalacatzuhuiṉiyaẖu Dios laquim̱pi ̱ acxtum naquincam̱aṯzankaṉaniyáṉ, chuná̱ laṉtla̱
huixín huaṉti ̱ ni ̱ judíos mákat xlapaṉítit Dios, na̱ chuná̱ laṉtla̱ quin huaṉti ̱ judíos, chu̱
lacatzú̱ lamaṉihu sam̱pi ̱ lakapasaẖu xatí ̱ xlá. 18 Sam̱pi ̱ caj xpaḻacata̱ Cristo laṉtla̱ quin
huaṉti ̱ judíos, chu̱ laṉtla̱ quin huaṉti ̱ ni ̱ judíos, niaḻh tí ̱ aṯuyá̱ napuhuanaẖu, acxtum
laktalacatzuhuiy̱aẖu Quintlaṯican Dios, sam̱pi ̱caj xpaḻacata yama̱ huatiya aktum cspiritu

Dios huaṉtu̱ quincam̱ax̱quiṉiṯán macxtum liẖuaniṯahu. 19Huá̱ xpaḻacata ccaḻiẖuaniyáṉ
pi ̱ huá̱ chú̱ huixín huaṉti ̱ ni ̱ judíos niaḻh liṯaxtuyáṯit xtac̱huná̱ laṉtla̱ ti ̱ mákat xalaníṉ,
huam̱pi ̱na̱ huá̱ acxtum taṯapaksiḵoy̱áṯit yama̱ pu̱tum caṉajlaníṉ huaṉti ̱Dios lacsackoṉiṯ
laquim̱pi ̱ xcamán naliṯaxtukoy̱, pus na̱ caḻakchaṉáṉ huaṉtu̱ xlacán namax̱quiḵoc̱án.
20Xlip̱acs huixín huaṉti ̱ lip̱aẖuanáṯit Jesús xtac̱huná̱ liṯaxtuyáṯit laṉtla̱ xapáṯzaps aktum
tlanca chiqui huaṉtu̱ timaḻacatzuquiḵoc̱há̱ apóstoles, xaẖua̱ profetas, chu̱ Jesucristo
huá̱ liṯaxtuy xtac̱huná̱ laṉtla̱ yama̱ tlanca chíhuix huaṉtu̱ puxcu̱hui ̱ c-xchas̱tu̱n yama̱
xapaṯzaps chiqui. 21 Cumu pacs yuma̱ chíhuix laṉtla̱ acxtum taẖuantiḻhakoy̱ Cristo
huaṉti ̱ xapuxcu chíhuix, chú̱ yama̱ páṯzaps laḻiẖuán natzucuy cax̱lakoy̱ hasta acxni ̱
naliṯaxtuy xtac̱huná̱ aktum liḻakatiṯ templo antaṉi ̱ Dios lakatiy̱ namax̱quic̱án cac̱ni.
22 Pus na̱ chuná̱ chú̱ pacs huixín naliṯaxtuyáṯit huaṉti ̱ nalip̱aẖuanáṯit Cristo, cumu pacs
macxtum lam̱aṯlihuaklháṯit, pus liṯaxtuyáṯit xtac̱huná̱ laṉtla̱ xpu̱táhuiḻh, usu xtemplo̱
Dios antaṉi ̱ xlá̱ lakatiy̱ natahuilay sam̱pi ̱ antá̱ lama̱ Espíritu Santo c-milatamaṯcán.

3
Dios xliḻacsacniṯ Pablo naakchihuiṉaniko̱y ti ̱ ni ̱ judíos

1 Caj huá̱ xpaḻacata, quit Pablo, cliṯachiṉiṯ, cpaṯiṉama̱ c-pu̱lac̱hiṉ caj xpaḻacata
clis̱cujma̱ Cristo Jesús, chu̱ ccaḻia̱kchihuiṉanín xtachihuíṉ xlip̱acs huixín huaṉti ̱ ni ̱
judíos. 2 Sam̱pi ̱ cpuhuán pi ̱ xamaktum max̱ aya catziy̱áṯit laṉtla̱ Dios caj xtalakalhamáṉ
quiliḻacsacniṯ pi ̱nacmaḵantaxtiy̱ huaṉtu̱ xlá̱ quilim̱as̱cujuma̱ pi ̱naccaḻia̱kchihuiṉaniyáṉ
xtachihuíṉ. 3 Dios maṉ quimac̱atzíṉiḻh huaṉtu̱ niṯí ̱ xac̱atziy̱ laṉtla̱ xlá̱ liḻhcaẖuiliṉiṯ
nalakmax̱tukoy̱ milis̱tacnacán, huachá̱ tu̱ ccaẖuanimáṉ yuma̱ c-carta̱ mas̱qui caj tzinú̱.
4 Acxni ̱ huixín naliḵalhtahuakayáṯit tuncán naakataḵsáṯit, chu̱ nacatziy̱áṯit pi ̱ xlic̱aṉa̱
Dios quimaḻakapasniṉiṯ huaṉtu̱ caj tzeḵ talulóktat laṉtla̱ xliḻhcaẖuiliṉiṯ namaḵantaxtiy̱
Cristo mimpaḻacatacán. 5 Hua̱ yuma̱ xtalacapas̱tacni huaṉtu̱ hasta laṉtla̱ xamakaṉ
quilhtamacú̱ tzeḵ xuiliṉiṯ, chu̱ ni ̱ pala chaṯum ti ̱ xlakapasa, huam̱pi ̱ hua̱ laṉtla̱ chú̱ Dios
mac̱atziṉiḵoṉiṯ huaṉti ̱xlá̱ lacsackoṉiṯ yuma̱ xtalakachaṉiṉ apóstoles, xaẖua̱ xquilhachi-
huiṉaniṉ profetas caḻim̱ac̱atzíṉiḻh Espíritu Santo. 6 Yama̱ huaṉtu̱ xliḻhcaẖuiliṉiṯ Dios,
chu̱ huaṉtu̱ tzeḵ xuiliṉiṯ, huá̱ yumá:̱ pi ̱caj xpaḻacata nalip̱aẖuanáṯit Jesús huaṉti ̱mas̱tay̱
laktáxtut, xlip̱acs huixín xaakmakat chixcuhuíṉ huaṉti ̱ ni ̱ judíos na̱ namaklhtiṉanáṯit
yama̱ huaṉtu̱ Diosmakaṉ quilhtamacú̱ maḻacnu̱nikoṉiṯ namax̱quiḵoy̱ judíos. Sam̱pi ̱Dios
na̱ caḻim̱acaṉáṉ pi ̱acxtumnacaṯam̱ap̱aksiy̱áṉ, chu̱ natam̱aklhtiṉankoy̱áṯit judíos huaṉtu̱
makaṉ quilhtamacú̱ xmaḻacnu̱nikoṉiṯ pi ̱ namax̱quiḵoy̱ caj xpaḻacata nalip̱aẖuanáṯit
Cristo Jesús.

7 Mas̱qui xlic̱aṉa̱ pi ̱ ni ̱ pala tzinú̱ quiminiṉiy, Dios chuná̱ quiliḻacsacniṯ pi ̱ na-
clakatay̱ay yuma̱ tascújut naclia̱kchihuiṉán yama̱ laktáxtut huaṉtu̱ mas̱tay̱ Jesús, chu̱
huá̱ quimax̱quiy̱ liṯlihuaka̱ laquim̱pi ̱ tlaṉ nacmaḵantaxtiy̱. 8 Sam̱pi ̱xlic̱aṉa̱ pi ̱quit aṯzinú̱
niṯú̱ quilakasi ni ̱ xahua liṯum yamá̱ huaṉti ̱ talip̱aẖu laṉtla̱ ti ̱ xlá̱ lacsackoṉiṯ, huam̱pi ̱
mas̱qui chuná, xlá̱ quiucxilhlacachiniṯ, chu̱ tlaṉ tlahuaniṯ pi ̱ quit naclia̱kchihuiṉanikoy̱
yamá̱ huaṉti ̱ ni ̱ judíos yama̱ tlaṉ latámaṯ, chu̱ tlanca tapax̱uhuáṉ huaṉtu̱ Cristo na-
max̱quiy̱ hua̱ lapi ̱ nalip̱aẖuankoy̱, 9 chu̱ yama̱ talip̱aẖu Quintlaṯican Dios huaṉti ̱ maḻa-
catzuquiṉiṯ xlip̱acs laṉtla̱ tu̱ anán quilim̱ap̱aksiṉiṯ pi ̱ quit liẖuana̱ nacmaa̱kataḵsniḵoy̱
xlip̱acs tachixcuhuíṯat huaṉtu̱ hasta laṉtla̱ xamakaṉ quilhtamacú̱ tzeḵ xuiliṉiṯ laṉtla̱
quincaḻakmax̱tuputunáṉ. 10 Xlip̱acs yumá̱ chuná̱ tlahuama̱ laquim̱pi ̱ yama̱ tlihuaka
map̱aksiṉaniṉ ángeles huaṉti ̱ mas̱qui ni ̱ tasiyukoy̱ maḻaṉankoy̱ c-xlic̱aṯlanca cau̱̱níṉ,
chu̱ akapú̱n, naucxilhkoy̱ laṉtla̱ Dios lacxtum quincaṯlahuaniṯán caj xpaḻacata cumu
lip̱aẖuaniṯahu Jesús, chu̱ chuná̱ xlacán tlaṉ naliḻacahuaṉankoy̱ c-quilatamaṯcán pi ̱
xlic̱aṉa̱ tlanca xlacatzúcut kalhiy̱ xtastacat Dios. 11 Hasta laṉtla̱ xamakaṉ quilhtamacú̱
Dios chuná̱ xlaclhcaẖuiliṉiṯ pi ̱ chuná̱ judíos cumu laṉtla̱ huaṉti ̱ ni ̱ judíos acxtum
naquincaḻakmax̱tuyáṉ, chu̱ hasta huacu liẖuana̱ maḵantáxtiḻh Jesucristo. 12 Chu̱ caj
xpaḻacata cumu lip̱aẖuanaẖu Cristo tlaṉ lip̱ax̱uhu laktalacatzuhuiy̱aẖu Dios, chu̱ niaḻh
pec̱uaniyaẖu sam̱pi ̱ catziy̱aẖu pi ̱ hua̱ Cristo quincap̱aḻacatay̱ayáṉ. 13 Pus huá̱ xpaḻacata

ccaḻiẖuaniyáṉ pi ̱ ni ̱ clacasquín naliṯaxlajuaniy̱áṯit caj laṉtla̱ tu̱ quit clip̱aṯim̱a̱ caj mim-
paḻacatacán, huata chuná̱ tlaṉ liṯahuixcaṉiy̱áṯit sam̱pi ̱ stalanca ccam̱as̱iyunimáṉ laṉtla̱
ccaḻakalhamanáṉ.

Cristo lip̱ec̱ua̱ quinca̱pa̱xquiy̱á̱n
14Hua̱ yumá̱ xpaḻacata quit cliḻakatatzokostay Dios xtlaṯ Quimpu̱chinacan Jesucristo,

15 huaṉti ̱ maḻacatzuquiḵoṉiṯ xlip̱acs huaṉtu̱ anán c-akapú̱n xaẖua̱ caṯuxáẖuat. 16 Quit
csquiniy liṯláṉ, chu̱ clim̱aa̱katzankay̱ pi ̱ laṉtla̱ miniṉiy tlanca xtalakalhamáṉ caca-̱
max̱quíṉ xliṯlihuaka Espíritu Santo c-mintapuhuaṉcán, chu̱ c-milatamaṯcán huaṉtu̱
tlaṉ naliṯahuixcaṉiy̱áṯit. 17 Na̱ csquiniy liṯláṉ Dios pi ̱ Cristo catahui,̱ chu̱ huá̱ ca-
maḻáṉalh c-minacu̱cán laquim̱pi ̱ ankalhiṉá̱ akstiṯum nalip̱aẖuanáṯit, chu̱ na̱ chunatiyá̱
nalap̱ax̱quiy̱áṯit xtac̱huná̱ laṉtla̱ xlá̱ cap̱ax̱quiy̱áṉ, 18 laquim̱pi ̱ huixín, chu̱ na̱ xlip̱acs
am̱akapitzíṉ huaṉti ̱aya lip̱aẖuankoy̱ Cristo naakataḵsáṯit laṉtla̱ xlá̱ xliṯiṯlanca, xliḻhmáṉ,
xlip̱u̱lhmáṉ, chu̱ xliṯaḻhmáṉ laṉtla̱ quincaḵalhiṉiyáṉ tapáx̱quiṯ Cristo huaṉtu̱ quinca-̱
macamininiṯán. 19 Csquiniy liṯláṉ Dios pi ̱ liẖuana̱ cacam̱aḻakapasníṉ yuma̱ xtapáx̱quiṯ
huaṉtu̱ ni ̱ lay liẖuana̱ catziy̱aẖu laṉtla̱ luhua xliṯlanca, laquim̱pi ̱ acxni ̱ aya liẖuana̱
lakapasáṯit nahuán, na̱ chuná̱ nakalhiy̱áṯit talacapas̱tacni ̱chuná̱ laṉtla̱ Dios kalhiy̱ xatlaṉ
xtalacapas̱tacni.

20 Caṉa̱ cpax̱catcatziṉiy talip̱aẖu quiDioscán huaṉti ̱ kalhiy̱ tlanca liṯlihuaka̱ xpaḻa-
cata tlaṉ natlahuakoy̱ hasta huaṉtu̱ quin ni ̱ catziy̱aẖu squiniyaẖu, chu̱ ni ̱ pala tz-
inú̱ catziyaẖu pala tlaṉ tatlahuay, huam̱pi ̱ xlá̱ chuná̱ quincam̱aktay̱ayáṉ xliṯlihuaka.
21Xlim̱akua̱ lamaḵoj nahuán tachixcuhuíṯat caṯuxáẖuat, chu̱ hasta caxaniḻiẖuayaj xtihua̱
calip̱ax̱catcatziṉikoḻh Dios caj xpaḻacata huaṉtu̱ tlahuaniṯ c-xlatamaṯ Jesucristo, chu̱ c-
quilatamaṯcán xlip̱acs quin huaṉti ̱ aya lip̱aẖuanaẖu. Chuná calalh, amén.

4
Espíritu Santo macxtum quinca̱tlahuayá̱n

1 Pus cumu quit cpaṯim̱a̱ c-pu̱lac̱hiṉ caj xpaḻacata cliṯay̱ay pi ̱ clip̱aẖuán Quimpu̱chi-
nacan Jesús, ccas̱quiniyáṉ liṯláṉ pi ̱ huaṉtu̱ akstiṯum calatapáṯit xtac̱huná̱ laṉtla̱ xliḻata-
maṯcán huaṉti ̱ luhua maṉ lacsackoṉiṯ Dios, chu̱ tasanikoṉiṯ nalip̱aẖuankoy̱. 2 Acxtum
calaḻakalhamántit, niṯí ̱ calacataq̱uíṯit huata tlaṉ calac̱atziṉítit, acxtum calam̱aktay̱al-
ip̱ítit lapi ̱ xlic̱aṉa̱ lap̱ax̱quiy̱áṯit. 3 Caṉa̱ huixín, ankalhíṉ caliḻakaputzátit pi ̱ chunatiyá̱
macxtum nalayáṯit xtac̱huná̱ laṉtla̱ cam̱am̱acxtumiṉiṯán Espíritu Santo laquim̱pi ̱chuná̱
ankalhíṉ lip̱ax̱uhu naliḻatapay̱áṯit. 4Xlip̱acs quin huaṉti ̱ lip̱aẖuanaẖu Cristo liṯaxtuyaẖu
xtac̱huná̱ laṉtla̱ chaṯumá, sam̱pi ̱maṉa huatiyá̱ chaṯumEspíritu Santohuaṉti ̱quincam̱ak-
tay̱amáṉ, chu̱ acxni ̱ Dios quincaṯasanín nalip̱aẖuanaẖu, huatiya pu̱lactum tapax̱uhuáṉ
huaṉtu̱ quincam̱aḻacnu̱niniṯán acxtum naucxilhlacachaṉaẖu. 5 Sam̱pi ̱ caj xmaṉ chaṯum
huí ̱ Quimpu̱chinacán, chu̱ maṉa huatiya aktum tacaṉajla̱ huaṉtu̱ kalhiy̱aẖu, chu̱ caj
xmaṉ pu̱lactum lakapasaẖu taḵmunú̱n. 6 Yama̱ Dios huaṉti ̱ lip̱aẖuanaẖu, caj xmaṉa
huatiya chaṯum anán, huaṉti ̱Xtlaṯicán xlip̱acs tachixcuhuíṯat, chu̱ caj xmaṉ huá̱ xacstu̱
maḻaṉanikoy̱ pacs laṉtla̱ tu̱ anán, na̱ huaṉti ̱ tlahuama̱ xtascújut c-xlatamaṯcán xlip̱acs
catiẖuá,̱ chu̱ ankalhíṉ taḻamaḵó̱ mas̱qui catiẖuá.̱

Dios cha̱tunu̱ quinca̱ma̱xquiy̱á̱n quintascujutcán
7 Mas̱qui quinchaḻhu̱huacán ti ̱ lip̱aẖuanaẖu, laṉtla̱ chaṯunu̱ quin quincam̱ax̱qui-̱

caniṯán xlix̱la̱ quintastacatcán, usu quintascujutcán huaṉtu̱ Cristo lacasquín namaḵan-
taxtiy̱aẖu. 8Huachá̱ xpaḻacata c-Liḵalhtahuaka̱ chuná̱ tatzokniṯ huan:
“Acxni ̱xlá̱ talacác̱xtulh c-akapú̱n leṉkoḻh xlip̱acs huaṉti ̱xmakatlajakoṉiṯ, chu̱ xtac̱huná̱

laṉtla̱ xtachíṉ xliḵalhiḵoy̱,
na̱ max̱quiḵoḻh xlix̱la̱ xtascujutcán tachixcuhuíṯat.”

9 Xamaktum huí ̱ ti ̱ napuhuán: “¿Tú̱ cahuá̱ huaniputún acxni ̱ huan pi ̱ talacác̱xtulh c-
akapú̱n?” Tamá̱ huaniputún talacác̱xtulh c-akapú̱n sam̱pi ̱ na̱ xalip̱u̱lana̱ tac̱tachi ̱ u̱nú̱
caṯuxáẖuat. 10 Chu̱ tamá̱ huaṉti ̱ tac̱tachi ̱ caṯuxáẖuat, na̱ huatiyá̱ liṯum yamá̱ huaṉti ̱

talacac̱xtupá̱ c-akapú̱n laquim̱pi ̱ caniẖuá̱ namas̱iyuy xliṯlihuaka caṯiyatna xaẖua̱ c-
akapú̱n. 11 Pi ̱ huatiyá̱ yuma̱ Cristo max̱quiḵoḻh xtascujutcán laṉtla̱ chaṯunu chaṯunu̱
ti ̱ caṉajlanikoy̱. Makapitzíṉ lim̱ax̱tukoḻh xapóstoles huaṉti ̱ mac̱uiṉtajliḵoḻh xtachi-
huíṉ laquim̱pi ̱ tancs naankoy̱ lic̱hihuiṉankoy̱, makapitzíṉ lim̱ax̱tukoḻh profetas huaṉti ̱
max̱quiḵoḻh liṯlihuaka̱ namac̱atziṉiṉankoy̱ xtalacapas̱tacni Dios, chu̱ tu̱ natlahuay;
makapitzíṉ max̱quiḵoḻh tastácat laṉtla̱ tlaṉ nalia̱kchihuiṉankoy̱ xtachihuíṉ laquim̱pi ̱
tlaṉ nalakmax̱tukoy̱ xlis̱tacnacán huaṉti ̱ nakaxmatkoy̱, chu̱ makapitzíṉ na̱ lim̱ax̱tukoḻh
pastores huaṉti ̱ napuxculeṉkoy̱ ti ̱ lip̱aẖuankoy̱ Cristo, xaẖua̱ maḵalhtahuakaṉaníṉ
huaṉti ̱ naliḵalhchihuiṉán xtachihuiṉ Dios. 12 Chuná̱ laccax̱uiliḵoḻh huaṉti ̱ xlá̱ xlac-
sackoṉiṯ laquim̱pi ̱ akstiṯum nalaḻis̱cujkoy̱, chu̱ nalam̱aktay̱akoy̱ c-xtacaṉajlacán, chu̱
laquim̱pi ̱ liẖuacá̱ natalhu̱huiḵoy̱ huaṉti ̱ lip̱aẖuankoy̱ Cristo. 13Hasta niḻiẖuayá̱ macxtum
naliḻayaẖu quintacaṉajlacán laṉtla̱ liẖuana̱ nalakapasaẖu Jesús huaṉti ̱xCam Dios. Acxni ̱
chuná̱ lamaẖu nahuán laṉtla̱ quincam̱iniṉiyáṉ nalatamay̱aẖu, stalanca natasiyuy pi ̱
akataḵsniṯahu nahuán laṉtla̱ luhua lacatancs quiliḻatamaṯcán quin huaṉti ̱ lip̱aẖuanaẖu
Cristo.

14Acxni ̱ chuná̱ naquincaq̱uiṯaxtuniyáṉ, niaḻh xtac̱huná̱ catiliṯaxtuhu xtac̱huná̱ laṉtla̱
lactzu̱ lakskatáṉ huaṉti ̱ pala u̱cu tanu̱ huaṉtu̱ lacapas̱tackoṉiṯ natlahuakoy̱, caj lip̱untzú̱
aya tanu̱ huaṉtu̱ tlahuaputumpalakoy̱, chu̱ lacapala̱ lia̱kskahuimiḵoc̱án aṯanuj xasas̱ti
tastacyaẖu huaṉtu̱ lia̱kchihuiṉampu̱lakoy̱ tama̱ chixcuhuíṉ huaṉti ̱mas̱qui acstaca̱ chi-
huiṉankoy̱ na̱ xaaktzankáṉ lamaḵó.̱ 15 Chí ̱ huam̱pi ̱ luhua akstiṯum cakalhchihuiṉahu,
chu̱ huaṉtu̱ tlaṉ calap̱ax̱quiẖu, liẖuana̱ calakapasui ̱huaṉtu̱ xtalacapas̱tacni Cristo, sam̱pi ̱
hua̱ tama̱ quiakxeḵacán, chu̱ quin liṯaxtuyaẖu xmacni. 16 Chu̱ pi ̱ huá̱ Cristo quincap̱ux-
culem̱áṉ, quin, huaṉti ̱ liṯaxtuyaẖu xmacni, xlic̱aṉa̱ pi ̱huá̱ quincam̱ap̱aksiy̱áṉ, chu̱ catziy̱
xaní ̱ naquincam̱as̱cujuyáṉ antaṉi ̱ aṯzinú̱ xlacasquinca laṉtla̱ quiliḻhu̱huacán huaṉti ̱
liḻacstucaẖu xmacni. Chu̱ lapi ̱ chaṯunu chaṯunu̱ quin tancs maḵantaxtiy̱aẖu huaṉtu̱
xlá̱ quincaḻim̱ap̱aksiy̱áṉ, am̱akapitzíṉ acxtum naliṯahuixcaṉiḵoy̱, chu̱ naliṯalhu̱huiḵoy̱ c-
xtacaṉajlacán sam̱pi ̱xlic̱aṉa̱ kalhiḵoy̱ tapáx̱quiṯ.

La̱ntla̱ luhua xliḻatama̱tcán hua̱nti ̱ lip̱a̱huanko̱y Cristo
17 Quit ccaḻis̱tacyaẖuayáṉ c-xtucuhuini quimpu̱chinacán yuma̱ tachihuíṉ, chu̱ cla-

casquín pi ̱ camaḵantaxtíṯit: ccaḻiẖuaniyáṉ pi ̱ niaḻh chuná̱ calatapáṯit xtac̱huná̱ laṉtla̱
yama̱ chixcuhuíṉ huaṉti ̱ ni ̱ lip̱aẖuankoy̱ Dios; xlacán caj xmaṉ chuná̱ maḵantaxtim̱aḵó̱
huaṉtu̱ niṯú̱ xlakasi ̱huanikoy̱ xacstucan xtalacapas̱tacnicán. 18 Lam̱pala xalakacap̱aklh-
tu̱tá̱ kalhiḵoy̱ xtalacapas̱tacnicán. Xlacán ni ̱ lip̱ax̱uhuamaḵó̱ yama̱ sas̱ti latámaṯ huaṉtu̱
mas̱tay̱ Dios, sam̱pi ̱luhua niṯú̱ akataḵsa̱ tu̱ tlaṉ talacapas̱tacni, sam̱pi ̱luhuamap̱alhiḵoṉiṯ
xnacu̱cán. 19 Tamá̱ niaḻh max̱anankoy̱ sam̱pi ̱ catu̱huá̱ huaṉtu̱ lix̱cajnit talaḵalhíṉ
tlahuamaḵó̱ huaṉtu̱ niaḻh kalhiy̱ xquilhtzúcut laquim̱pi ̱ luhua natamacamas̱taṉikoy̱
huaṉtu̱ ni ̱pala tzinú̱ xliṯlahuatcán. 20Huam̱pi ̱huixín huaṉti ̱aya lip̱aẖuanáṯit Cristo, niṯú̱
caḻix̱akatlic̱aniṯántit pi ̱ caj xmaṉ chunatiya lix̱cájnit naliḻatapay̱áṯit. 21 Cpuhuán pi ̱ aya
lakapasáṯit huaṉtu̱ xtaluloktat Dios cumu pala caṉa̱ akatáḵstit huaṉtu̱ caḻix̱akatlic̱ántit
tu̱ mas̱íyulh xtachihuiṉ Cristo. 22Xlip̱acs yama̱ xamakaṉ milatamaṯcán huaṉtu̱ xliḻapáṯit
xalip̱u̱lana,̱ calakmakántit sam̱pi ̱ lhu̱hua̱ huaṉtu̱ lix̱cájnit xliṯlahuapáṯit xalix̱cajnit
mintalacapas̱tacnicán huaṉtu̱ xcaa̱kskahuimiṉiṯán. 23 Hua̱ chú̱ akatumá̱ cacatzíṯit
calakpalíṯit mintalacapas̱tacnicán, xaẖua̱ mintay̱atcán, 24 chu̱ huá̱ caliḻhakaṉántit yama̱
xasas̱ti latámaṯ huaṉtu̱ Dios chuná̱ cam̱ax̱quip̱utunáṉ, chu̱ calim̱as̱iyútit laṉtla̱ akstiṯum
calatapáṯit. Huaṉtu̱ tlaṉ tatlahu catlahuátit, chu̱ xmaṉ huá̱ caliḵalhchihuiṉántit, chu̱
catlahuátit huaṉtu̱ xtalulóktat.

25 Huachá̱ xpaḻacata ccaḻiẖuaniyáṉ: niaḻh calaa̱kskahuítit, huata huaṉtu̱ xtalulóktat
cataḻaḻix̱akatlíṯit chaṯunu am̱akapitzíṉ, sam̱pi ̱ xlip̱acs quin xtac̱huná̱ laṉtla̱ chaṯumá̱
liṯaxtuyaẖu sam̱pi ̱huá̱ tapaksiṉiyaẖu Cristo.

26 Lapi ̱ xamaktum nasiṯziy̱áṯit huam̱pi ̱ ni ̱ catlahuátit talaḵalhíṉ, xaẖuachí ̱ ni ̱ tantacú̱
caliḻátit mintasiṯzicán. 27 Sam̱pi ̱acxni ̱ni ̱ lay paṯzankay̱áṯit, caj max̱quiy̱áṯit quilhtamacú̱
nacam̱akatlajayáṉ akskahuiní.

28 Pala tí ̱ laṉtla̱ xapu̱lana̱ xkalhaṉán, pus chú̱ niaḻh cakalháṉalh, huata catzúculh

scuja̱ laquim̱pi ̱ chuná̱ namaklhtasiyutiḻhay huaṉtu̱ nalis̱cuja, chu̱ nakalhiy̱ huaṉtu̱
nalim̱aktay̱akoy̱ am̱akapitzíṉ huaṉti ̱pala niaḻh lay scujkoy̱.

29 Ni ̱ caj huatiyá̱ pi ̱ caxcajuac̱hihuiṉántit acxni ̱ kalhchihuiṉampáṯit, huam̱pi ̱ cal-
iḵalhchihuiṉántit huaṉtu̱ lacuan tachihuíṉ, xaẖua̱ huaṉtu̱ xlíḻat laquim̱pi ̱ huaṉti ̱
nacaḵalhakaxmatkoy̱áṉ namaktay̱aleṉkoy̱ c-xtacaṉajlacán. 30 Ni ̱ calim̱akalip̱uhuántit
caj xpaḻacata mintalaḵalhiṉcán yama̱ Espíritu Santo tu̱ Dios cam̱ax̱quiṉiṯán laquim̱pi ̱
chuná̱ nacaḻiḻakapascanáṯit pi ̱ caj xmaṉ hua̱ Dios tapaksiṉiyáṯit, chu̱ nacam̱aktay̱aleṉáṉ
hasta acxni ̱nalakcháṉ yama̱ quilhtamacú̱ acxni ̱naquincam̱aḵatziṉiyáṉ quilaktaxtutcán
huaṉtu̱ quincam̱aḻacnu̱niniṯán. 31Xlip̱acs huaṉtu̱ niṯlaṉ talacapas̱tacni, catamacaxtútit
c-milatamaṯcán, chuná̱ laṉtla̱ tasiṯzíṉ, laṉtla̱ talax̱cajnín, laṉtla̱ takahu, laṉtla̱ taquiclh-
catza, usu xcajuaṯachihuíṉ, chu̱ lhu̱hua̱ huaṉtu̱ niṯlaṉ laṯlahuaniyáṯit. 32 Chí ̱ huam̱pi ̱
acxtum tlaṉ calac̱atziṉítit; pala tú̱ niṯláṉ xlaṯlahuaniniṯántit, calam̱aṯzaṉkaṉanítit
xtac̱huná̱ laṉtla̱ Dios cam̱aṯzankaṉanín xpaḻacata Cristo.

5
Acxtum quila̱lip̱a̱xquiṯcán xta̱chuná̱ la̱ntla̱ Cristo quinca̱pa̱xquiṉiṯán

1 Cumu xlic̱aṉa̱ Dios caḻacsacniṯán laquim̱pi ̱ luhua xlakskatáṉ naliṯaxtuyáṯit, pus huá̱
calhkamátit xatlaṉ xtalacapas̱tacni ̱ xtac̱huná̱ laṉtla̱ xlá̱ kalhiy̱. 2 Acxtum calap̱ax̱quíṯit
xtac̱huná̱ laṉtla̱ Cristo quincap̱ax̱quiṉiṯán, chu̱ hasta tamacamás̱taḻh namaknic̱án
laquim̱pi ̱ chuná̱ nalix̱okoṉán xpaḻacata quintalaḵalhiṉcán, chu̱ Dios lakátiḻh tu̱ tláhualh
laṉtla̱ acxni ̱ luhua mu̱clhún quincalay xtac̱huná̱ lim̱aj̱iníṉ, nim̱a̱ limaj̱iniṉancán c-
xlacatíṉ.

3 Xlip̱acs huixín huaṉti ̱ tapaksiṉiyáṯit Dios, ni ̱ pala tzinú̱ cam̱iniṉiyáṉ natlahuayáṯit
huaṉtu̱ lix̱cajnit talaḵalhíṉ, xtac̱huná̱ laṉtla̱ naxakatliy̱a̱ tanuj puscaṯ pala huí ̱ mim-
puscaṯ, usu pala laṉtla̱ tú̱ kalhip̱utuna̱ huaṉtu̱ kalhiḵoy̱ am̱akapitzíṉ, chu̱ ni ̱miliḵálhiṯ.
4Xaẖuachí ̱ ni ̱ caliḵalhchihuiṉántit huaṉtu̱ ni ̱ liẖuamputu, ni ̱ calaẖua̱ caliḵalhkamaṉán-
tit huaṉtu̱ kalhiy̱áṯit c-mimacnicán, sam̱pi ̱ quin huaṉti ̱ lip̱aẖuanaẖu Dios ni ̱ quin-
cam̱iniṉiyáṉ chuná̱ nakalhchihuiṉanaẖu. 5Sam̱pi ̱huixín luhua catziy̱áṯit pi ̱huaṉti ̱xmaṉ
huá̱ puhuán laṉtla̱ tlaṉ nakalhiy̱ aṯanuj puscaṯ mas̱qui huí ̱ xpuscaṯcán, usu laṉtla̱ tlaṉ
natlahuay lix̱cajnit talaḵalhíṉ, usu huaṉti ̱ pacs maklakatiḻacáṉ huaṉtu̱ kalhiy̱ ti ̱ lacatzú̱
liṯaẖui,̱ xlip̱acs huaṉti ̱ chuná̱ lamaḵó̱ xlic̱aṉa̱ pi ̱ luhua xtac̱huná̱ pala xpu̱chiná̱ tlahuaniṯ
tu̱ lakcatzalacáṉ; huam̱pi ̱milic̱atziṯcán pi ̱xlip̱acs huaṉti ̱chuná̱ lamaḵó,̱ niucxni ̱ lay cati-
lakchaṉkoḻh yama̱ laktáxtut huaṉtu̱ Cristo, chu̱ Dios namax̱quiḵoy̱ huaṉti ̱ lip̱aẖuankoy̱.
6Ni ̱pala chaṯum ti ̱ cacaḻia̱kskahuimíṉ lacuan tachihuíṉ, pala nacaẖuaniyáṉ pi ̱ ni ̱ chuná̱
catiquiṯáxtulh huaṉtu̱ ccaẖuanimáṉ, sam̱pi ̱ cacatzíṯit pi ̱ xtasiṯziḻia̱kastacyaẖuan Dios
fuerza̱ nalakchaṉkoy̱ xlip̱acs huaṉti ̱ caj xmaṉ kalhakaxmatmakamaḵó.̱ 7Xlip̱acs huaṉti ̱
chuná̱ lix̱cájnit lamaḵó,̱ ni ̱ camaktanu̱kóṯit, chu̱ ni ̱ lacxtum cataḻakóṯit. 8 Sam̱pi ̱ hua̱
u̱minchá quilhtamacú̱ huixín cap̱aklhtu̱tá̱ xlapáṯit, huam̱pi ̱ huá̱ chú̱ aya lip̱aẖuanáṯit
Cristo, chu̱ aya liḻapáṯit cxkakánat; pus huaṉtu̱ akstiṯum, chu̱ tancs calatapáṯit xtac̱huná̱
laṉtla̱ ti ̱ xlic̱aṉa̱ tapaksiḵoy̱ c-xkakánat. 9 Chuná̱ ccaẖuaniyáṉ laquim̱pi ̱ nacatziy̱áṯit pi ̱
yuma̱ xkakánat huá̱ mas̱tay̱ xaakstiṯum latámaṯ, talakalhamáṉ, chu̱ tapáx̱quiṯ, xaẖua̱
talulóktat. 10 Ankalhíṉ calaktzaksátit natlahuayáṯit huaṉtu̱ lakatiy̱ Quimpu̱chinacán.
11 Ni ̱ huá̱ camaktlahuátit laṉtla̱ tu̱ ni ̱ xlíḻat xtac̱huná̱ laṉtla̱ tlahuakoy̱ huaṉti ̱ xalakaca-̱
paklhtu̱tá̱ lamaḵó,̱ huata xlip̱acs huaṉtu̱ niṯláṉ tlahuakoy̱, huixín caḻakuáṉ camas̱iyútit.
12 Xlic̱aṉa̱ pi ̱ hasta luhua lim̱ax̱aná̱ pala caj nalic̱hihuiṉanaẖu huaṉtu̱ xlacán tlahuakoy̱
caṯzeḵ; 13huam̱pi ̱ acxni ̱huiliḵoc̱án caḻakuáṉ xlip̱acs huaṉtu̱ tzeḵ xuí,̱ acxnicú̱ chú̱ luhua
tasiyuy pi ̱ niṯláṉ, sam̱pi ̱ hua̱ xkakánat stalanca mas̱iyuy. 14 Huachá̱ xpaḻacata chuná̱
nam̱á̱ liẖuán c-Liḵalhtahuaka:
“Calakastakuánanti huix huaṉti ̱ lhtatápaṯ;
pala aya xtac̱huná̱ lam̱pala niṉiṯa, calakastakuánanti,
sam̱pi ̱Cristo namax̱quiy̱áṉ xkakánat tu̱ akstiṯum naliḻatapay̱a.”

15 Caṉa̱ huixín, luhua cuiṉtaj cacaṯlahuacántit laṉtla̱ nalatapay̱áṯit, luhua skálalh

cahuántit, ni ̱ hua̱ xtac̱huná̱ huaṉti ̱ ni ̱ accatziy̱, huam̱pi ̱ hua̱ xtac̱huná̱ ti ̱ catziy̱ laṉtla̱
xliḻatamaṯcán. 16Ni ̱ caj calactlahuapíṯit minquilhtamacu̱cán, huata ankalhíṉ calis̱cújtit
Quimpu̱chinacán sam̱pi ̱ xlic̱aṉa̱ pi ̱ luhua tuhua̱ yuma̱ quilhtamacú̱ huaṉtu̱ pu̱lamaẖu.
17 Pus hua̱ yumá̱ xpaḻacata, ni ̱ xatu̱ntusnu̱ calatapáṯit, chí ̱ huam̱pi ̱ caputzátit liẖuana̱
naakataḵsáṯit xatú̱ aṯzinú̱ lakatiy̱ Dios natlahuayáṯit. 18 Ni ̱ caj caakkachiṯapáṯit sam̱pi ̱
chuná̱ caj liẖuacá̱ lia̱ktzankaṯay̱ayáṯit, huata camas̱iyútit pi ̱ huixín kalhiy̱áṯit Espíritu
Santo c-milatamaṯcán. 19 Chu̱ acxni ̱ nakalhchihuiṉanáṯit, calaḻiṯac̱hihuiṉántit pala
aktum salmo, usu aktum tatlíṉ xla lip̱ax̱catcatzíṉit tu̱ namap̱uhuaṉiy̱áṉ Espíritu Santo,
usu takalhchihuíṉ huaṉtu̱ nalim̱ax̱quiy̱áṯit cac̱ni ̱ Quimpu̱chinacán. 20 Xaḻia̱nkalhíṉ
namax̱quiy̱áṯit pax̱catcatzíṉit Quintlaṯican Dios caj xpaḻacata xlip̱acs huaṉtu̱ tlahuama̱
c-quilatamaṯcán xlip̱acs quin huaṉti ̱ lip̱aẖuanaẖu Quimpu̱chinacan Jesucristo.

Acxtum cala̱pa̱xquiḵo̱lh hua̱nti ̱ tapu̱chuhuako̱niṯ
21 Xlip̱acs huaṉti ̱ lip̱aẖuanáṯit Cristo, acxtum calaḻakachixcuhuíṯit huaṉtu̱

laẖuaniyáṯit miliṯlahuatcán laquim̱pi ̱ chuná̱ namakapax̱uhuayáṯit Cristo. 22 Huaṉti ̱
pu̱chuhua̱ lacchaján, cakalhakaxpáttit huaṉtu̱ caḻim̱ap̱aksiy̱áṉ minchixcucán xtac̱huná̱
laṉtla̱ kaxpatáṯit huaṉtu̱ huan xtachihuiṉ Cristo. 23 Sam̱pi ̱ hua̱ chixcú̱ map̱aksiy̱, chu̱
puxculéṉ xmaẖuiṉá̱ xtac̱huná̱ laṉtla̱ Cristo quincam̱ap̱aksiy̱áṉ, chu̱ quincap̱uxculem̱áṉ
xlip̱acs quin huaṉti ̱ lip̱aẖuanaẖu, sam̱pi ̱hua̱ quin xtac̱huná̱ liṯaxtuyaẖu xmacni chaṯum
chixcú, chu̱ huá̱ Cristo quiakxeḵacán. 24 Chunam̱pi ̱ hua̱ laṉtla̱ quin huaṉti ̱ lip̱aẖuanaẖu
Cristo kaxmataẖu huaṉtu̱ quincaḻim̱ap̱aksiy̱áṉ, pus na̱ chuná̱ chú̱ huixín pu̱chuhua̱
lacchaján cakalhakaxpáttit huaṉtu̱ caḻim̱ap̱aksiy̱áṉ minchixcucán.

25 Chu̱ huixín pu̱chuhua̱ chixcuhuíṉ, capax̱quíṯit mimaẖuiṉacán xtac̱huná̱ laṉtla̱
pax̱quiḵoḻh Cristo xlip̱acs ti ̱ macxtum xcaṉajlaníṉ, chu̱ hasta macamás̱taḻh xlatámaṯ
caj xpaḻacatacán. 26 Xlá̱ chuná̱ tláhualh laquim̱pi ̱ pu̱tum namas̱aṉtujliḵoy̱, niaḻh tú̱
nakalhiḵoy̱ tu̱ lix̱cájnit, caj xpaḻacata xtachihuíṉ tu̱ xtac̱huná̱ chúchut huaṉtu̱ lic̱haka-̱
makancán tu̱ lix̱cájnit, 27 laquim̱pi ̱ laṉtla̱ xlip̱u̱tumcán, chuná̱ huaṉtu̱ liḻakátiṯ, chu̱ niṯú̱
xtalaḵalhiṉcán huaṉtu̱ lim̱ax̱cajuaḻiḵoṉiṯ namacamax̱quiḵoy̱ Dios. 28 Xtac̱huná̱ laṉtla̱
chaṯum chixcú̱ lakcatzán, chu̱ cuiṉtaj tlahuay xmacni, pus na̱ chuná̱ xliḻakcátzat, chu̱
xlic̱uiṉtajtláhuat xmaẖuiṉá. Sam̱pi ̱ huaṉti ̱ xlic̱aṉa̱ lakcatzán xpuscaṯ, quiṯaxtuy pi ̱
xacstu̱ maṉ lakcatzamac̱a.̱ 29 Sam̱pi ̱ ni ̱ pala chaṯum ti ̱ xcajnimakán xmacni, huam̱pi ̱
huata caj lakcatzán, cuiṉtaj tlahuay, chu̱ liẖuana̱ maktakalha, xtac̱huná̱ laṉtla̱ Cristo
quincaḻakcatzanáṉ, chu̱ quincam̱aktakalháṉ quin huaṉti ̱ lip̱aẖuanaẖu. 30 Sam̱pi ̱ laṉtla̱
chaṯunu̱ quin liṯaxtuyaẖu xmacni Cristo. 31 Huachá̱ xpaḻacata chuná̱ nam̱á̱ liṯatzok-
tahuilaniṯ c-Liḵalhtahuaka: “Huá̱ xpaḻacata, chaṯum kahuasa lim̱akaxtaka̱ xtlaṯ, chu̱ xtzi ̱
laquim̱pi ̱nataṯalakxtumiy̱ xpuscaṯ, chu̱ mas̱qui xchaṯuycán xuaniṯ chaṯumá̱ liṯaxtukoy̱.”
32 Xlic̱aṉa̱ pi ̱ tama̱ tlanca xtalacapas̱tacni Dios huaṉtu̱ quin ni ̱ lay akataḵsaẖu, huam̱pi ̱
hua̱ quit cuaniputún laṉtla̱ xlatamaṯ Cristo chu̱ laṉtla̱ xlatamaṯcán xlip̱acs huaṉti ̱
lip̱aẖuankoy̱ macxtum taẖuankoṉiṯ. 33Pus hua̱ yumá̱ xpaḻacata, laṉtla̱ chaṯunu chaṯunu̱
huaṉti ̱ tapu̱chuhuakoṉiṯántit, calakcátzanti ̱ mimpuscaṯ xtac̱huná̱ pala huá̱ miacstu
lakcatzana, chu̱ maktakalha̱ mimacni, chiṉchu̱ na̱ chuná̱ hua̱ puscaṯ, camáx̱quiḻh cac̱ni ̱
xchixcú.

6
La̱ntla̱ xliḻatama̱tcán camán, xanatla̱tna, ma̱la̱ná, chu̱ tasa̱cua

1 Na̱ chuná̱ huixín lakskatáṉ, lakkahuasán, chu̱ lactzumaján, cakalhakaxkpatkóṯit
huaṉtu̱ caḻim̱ap̱aksiy̱áṉ mintlaṯcán, xaẖua̱ mintzicán, sam̱pi ̱ chuná̱ lim̱akapax̱uhuayáṯit
Quimpu̱chinacán, sam̱pi ̱ xlic̱aṉa̱ chuná̱ miliṯlahuatcán. 2 Sam̱pi ̱ yama̱ xakasiya̱ xlim̱a-̱
paksíṉ Dios huaṉtu̱ quincam̱ax̱quic̱aniṯán laquim̱pi ̱ namaḵantaxtiy̱aẖu, chu̱ laquim̱pi ̱
nakalhiy̱aẖu tlaṉ latámaṯ chuná̱ nam̱á̱ huan: “Capax̱quiḵó̱ mintlaṯ, xaẖua̱ mintzí,
3 laquim̱pi ̱makas̱, chu̱ lip̱ax̱uhu nalatapay̱a̱ u̱nú̱ c-xokspun caṯiyatna.”

4 Na̱ chuná̱ huixín xanatlaṯna, ni ̱ caj tiakslokokoy̱áṯit pala makasiṯziy̱áṯit milak-

skataṉcán, chí ̱ huam̱pi ̱ huaṉtu̱ tlaṉ camakastackóṯit, chu̱ camas̱iyunikóṯit laṉtla̱ aksti-̱
tum nalip̱aẖuankoy̱ Quimpu̱chinacán.

5 Xlip̱acs huixín ti ̱ caj xatastáṉ c-tascújut cam̱as̱cujumáṉ chaṯum mimaḻaṉacán,
lip̱ax̱uhu cakalhakaxpáttit huaṉtu̱ caẖuaniyáṉ, chu̱ huaṉtu̱ caḻim̱ap̱aksiy̱áṉ, xtac̱huná̱
calim̱ax̱tútit cumu lam̱pala huá̱ Cristo lakachixcuhuipáṯit. 6 Na̱ ni ̱ caj xmaṉ acxni ̱
caḻakayáṉ, chu̱ cau̱cxilhmáṉ mimaḻaṉacán cascújtit, chí ̱ huam̱pi ̱ mas̱qui niṯí,̱ huixín
chunatiyá̱ tancs calis̱cújtit, xlip̱acs minacu̱cán caliṯlahuátit, xtac̱huná̱ luhua scujnipáṯit
Cristo, anán taḵpuhuantíṉ catlahuátit huaṉtu̱ xtalacasquin Dios. 7 Xlip̱acs huaṉtu̱
caḻim̱ap̱aksic̱anáṯit natlahuayáṯit, chap̱ax̱uhuaṉa̱ catlahuátit, cacatzíṯit pi ̱ lam̱pala hua̱
Cristo cam̱as̱cujumáṉ, chu̱ ni ̱ caj catiẖua̱ chixcú. 8 Sam̱pi ̱ huixín aya catziy̱áṯit pi ̱ laṉtla̱
chaṯunu chaṯunu̱ quin chuná̱ pala huaṉti ̱ xatastáṉ c-tascújut, usu huaṉti ̱ ni ̱ xatastáṉ
lama,̱ Quimpu̱chinacán namax̱quiy̱ xtaskahu huaṉtu̱ miniṉiy laṉtla̱ pala tlaṉ, usu niṯláṉ
huaṉtu̱ titláhualh.

9 Chiṉchu̱ huixín maḻaṉaníṉ huaṉti ̱mas̱cujukoy̱áṯit huaṉti ̱ caj xatastaṉ miscujnicán,
huaṉtu̱ tlaṉ cacatziṉikóṯit, ni ̱ caj calacaquilhniḵóṯit. Sam̱pi ̱ chuná̱ laṉtla̱ huix, xaẖua̱
xlacán kalhiy̱áṯit chaṯum Mimpu̱chinacán huaṉti ̱ huilachá̱ c-akapú̱n, chu̱ tama̱ Quim-
pu̱chinacán ni ̱ ananiy tastokopitzíṉ huam̱pi ̱ acxtum cap̱ax̱quiy̱áṉ.

Espíritu Santo liṯamakta̱yayá̱tit c-milatama̱tcán
10 Nataḻaníṉ, huá̱ chú̱ ccaẖuaniyáṉ pi ̱ caliṯatlihuáklhtit tama̱ xliṯlihuaka huaṉtu̱

cam̱ax̱quip̱utunáṉQuimpu̱chinacán. 11Liẖuana̱ caliḻhakaṉántit yama̱ xliṯlihuaka̱ huaṉtu̱
cam̱ax̱quiy̱áṉ Dios laquim̱pi ̱ ni ̱ natatlajiy̱áṯit acxni ̱ nacas̱okaḻiy̱áṉ akskahuiní, chu̱ ni ̱
nacaa̱kskahuimiy̱áṉ. 12 Sam̱pi ̱ xlip̱acs quin huaṉti ̱ lip̱aẖuanaẖu Cristo niṯú̱ taḻaṯlahua-
maḵoẖu huaṉti ̱ u̱nu̱ xalaníṉ, chu̱ na̱ kalhiḵoy̱ xmacni, chu̱ xlúcut laṉtla̱ quin kalhiy̱aẖu,
huam̱pi ̱huá̱ taḻaṯlahuamaḵoẖu tama̱ lix̱cajnit xtalacapas̱tacni akskahuiní ̱huaṉti ̱mas̱qui
ni ̱ tasiyukoy̱ huam̱pi ̱ kalhiḵoy̱ tlanca liṯlihuaka, xaẖua̱ lim̱ap̱aksíṉ, chu̱ maḻaṉankoy̱
caniẖuá̱ cau̱̱níṉ, xaẖua̱ u̱nú̱ caṯuxáẖuat c-xlakstip̱aṉcán huaṉti ̱ cap̱aklhtu̱tá̱ lamaḵó.̱
13 Pus huá̱ xpaḻacata ccaḻiẖuaniyáṉ pi ̱ liẖuana̱ caliṯahuixcaṉíṯit tama̱ liṯlihuaka̱ huaṉtu̱
cam̱ax̱quiy̱áṉ Dios laquim̱pi ̱ acxni ̱ nataḻaṯlahuayáṯit akskahuiní, ni ̱ natatlajiy̱áṯit, chu̱
acxni ̱ aya tay̱aniniṯántit nahuán, chunatiyá̱ akstiṯum nalip̱aẖuanáṯit Cristo.

14Huixín catziy̱áṯit pi ̱tropa acxni ̱laṯaḻaṯlahuakoy̱ liṯampac̱hiḵoc̱án la̱ xliṯampac̱hicán,
na̱ chuná̱ huixín caliṯatlihuáklhtit laṉtla̱ lic̱hic̱anáṯit xtalacapas̱tacni Dios, na̱ hua̱
laṉtla̱ akstiṯum lip̱ináṯit milatamaṯcán, xtac̱huná cahuá̱ maclic̱áṉ lip̱ax̱toknu̱ tu̱ naliḻ-
hakaṉanaẖu. 15 Xtac̱huná̱ laṉtla̱ chaṯum sculujua tropa, huixín xaḻia̱nkalhíṉ skálalh
calatapáṯit, laquim̱pi ̱ luhua anán taḵpuhuantíṉ nataxtuyáṯit lia̱kchihuiṉanáṯit yama̱
tlaṉ xtachihuiṉ Jesús huaṉtu̱ mas̱tay̱ lip̱ax̱uhu latámaṯ c-xlacatiṉ Dios. 16 Cumu tropa
pacs kalhiḵoy̱ escudos huaṉtu̱ naliḻakapax̱tokkoy̱ lic̱áṉ, huixín na̱ calim̱ax̱tútit xtac̱huná̱
laṉtla̱ miescudocán tama̱ mintacaṉajlacán huaṉtu̱ kalhiṉiyáṯit Cristo laquim̱pi ̱ cumu
tlihuaka kalhiy̱áṯit huá̱ tlaṉ nalip̱ax̱tokáṯit xliṯlihuaka akskahuiní. 17 Chu̱ xtac̱huná̱
laṉtla̱ tropa taḵnu̱y xtaḵnu xla lic̱áṉ tu̱ naliṯamaktay̱ay, na̱ chuná̱ huixín mintaḵnucán
calim̱ax̱tútit yama̱ akapu̱táxtut huaṉtu̱ Cristo cam̱ax̱quiy̱áṉ. Chu̱ tama̱ Espíritu Santo
huaṉtu̱ aya cam̱ax̱quic̱aniṯántit, xtac̱huná̱ calim̱ax̱tútit laṉtla̱ miespadac̱án huaṉtu̱
nalim̱acapaẖuanáṯit. 18 Niucxni ̱ camakaxtáktit pi ̱ natlahuayáṯit mioracioncán laṉtla̱
cam̱ap̱uhuaṉiy̱áṉ Espíritu Santo, ni ̱ nataxlajuaniy̱áṯit, ankalhíṉ skálalh natahuilayáṯit
laṉtla̱ napaḻacasquinkoy̱áṯit liṯláṉ pi ̱ akstiṯum calatamaḵoḻh xlip̱acs huaṉti ̱ na̱ li-̱
paẖuankoy̱ Dios. 19 Na̱ chuná̱ quit naquimpaḻacasquináṯit c-mioracioncán laquim̱pi ̱
Dios naquimax̱quiy̱ tlaṉ talacapas̱tacni, chu̱ tlaṉ nacmaa̱kataḵsniṉán tlaṉ xtamac̱atziṉíṉ
laṉtla̱ xlá̱ lakmax̱tuputunkoy̱ xlip̱acs tachixcuhuíṯat. 20Dios quiliḻacsacniṯ pi ̱nacliṯaxtuy
xpaḻacachihuiṉá huaṉti ̱ naclic̱hihuiṉán yuma̱ xasas̱ti xtalacapas̱tacni ̱ laṉtla̱ maa̱ka-
pu̱taxtip̱utunkoy̱ tachixcuhuíṯat, chu̱ hasta caj huá̱ xpaḻacata mas̱qui quit cpaṯiṉama̱

c-pu̱lac̱hiṉ. Huam̱pi ̱ cahuanítit pi ̱ caquimáx̱quiḻh taḵpuhuantíṉ ni ̱ naquilhpec̱uán
naclic̱hihuiṉán hua̱ laṉtla̱ quilic̱hihuíṉat.

Pablo huaniko̱y hasta cha̱lí ̱ nata̱laníṉ
21 Tama̱ koxuta quintaḻacan Tíquico, huachá̱ ti ̱ caḻeṉiyáṉ yuma̱ carta, xlic̱aṉa̱ pi ̱

luhua akstiṯum quincam̱aktay̱amáṉ laṉtla̱ clis̱cujmaẖu xtachihuiṉ Quimpu̱chinacán,
xlá̱ liẖuana̱ nacaḻiṯac̱hihuiṉanáṉ laṉtla̱ ctaxtuma,̱ chu̱ tu̱ ctlahuama.̱ 22 Huá̱ xpaḻacata
ccaḻiḻakmacam̱ac̱háṉ laquim̱pi ̱ nacaḻiṯac̱hihuiṉanáṉ pi ̱ tlaṉ clamaẖu, chu̱ chuná̱ huixín
na̱ liẖuacá̱ nalia̱kpuhuantiy̱áṯit.

23 Clacasquín pi ̱ yama̱ Dios huaṉti ̱ xtlaṯ Quimpu̱chinacan Jesucristo, xataxajni
camax̱quiḵoḻh xlip̱acs nataḻaníṉ tapáx̱quiṯ, chu̱ tapax̱uhuáṉ laquim̱pi ̱ liẖuacá̱ nala-̱
pax̱quiḵoy̱, chu̱ tacaṉajla laquim̱pi ̱ akstiṯum nalip̱aẖuankoy̱, 24 chu̱ pi ̱ casiculanaṯ-
lahuakoḻh xlip̱acs huaṉti ̱ mas̱iyukoy̱ c-xlatamaṯcán pi ̱ xlic̱aṉa̱ pax̱catcatziṉikoy̱ xta-
pax̱quiṯ Quimpu̱chinacan Jesucristo.

Xcarta̱ San Pablo huaṉtu̱ tzoknikoḻh Filipenses
XATAPAJMUJUN TACHIHUIN:

Yuma̱ carta huaṉtu̱ apóstol Pablo tzoknikoḻh xtac̱aṉajlaníṉ huaṉti ̱ xuilakó̱ c-
xacac̱hiquiṉ Filipos; lhu̱hua̱ huaṉti ̱ lim̱ap̱ac̱uhuiḵoy̱ “carta xala c-pu̱lac̱hiṉ”. Huam̱pi ̱
na̱ luhua miniṉiy xlim̱ap̱ac̱uhuic̱a̱ “carta huaṉtu̱ mas̱tay̱ tapax̱uhuáṉ”. Xlic̱aṉa̱ pi ̱ Pablo
tzokli ̱yuma̱ carta acxni ̱xlá̱ xpaṯiṉama̱ c-pu̱lac̱hiṉ caj xpaḻacata pi ̱xlip̱aẖuán, chu̱ xlis̱cuja̱
Quimpu̱chinacan Cristo (1:13), chu̱ mas̱qui lhu̱hua̱ huaṉtu̱ xliḻip̱uhuán caj xpaḻacata
huaṉtu̱ xakspulama,̱ xuilapá̱ pu̱lactuy huaṉtu̱ luhua xmaẖuixcaṉiy̱ laquim̱pi ̱ nakalhiy̱
tapax̱uhuáṉ.

Xlip̱u̱lactum, luhua xlip̱ax̱uhuay pi ̱ antá̱ xpaṯiṉama̱ sam̱pi ̱ chuná̱ tlaṉ xlix̱akatliḵoy̱
xtachihuiṉ Cristo yamá̱ huaṉti ̱ lacxtum xtaṯanu̱maḵó̱ c-pu̱lac̱hiṉ, xaẖuachí ̱ xli-̱
max̱quiḵoy̱ tahuixcaṉíṉ am̱akapitziṉ xtac̱aṉajlaníṉ antá̱ xalaníṉ huaṉti ̱ na̱ aya xli-̱
paẖuankoy̱ Cristo, pi ̱niucxni ̱ cataxlajuaniḵoḻh.

Xlip̱u̱lactuy, xlá̱ xmakcatziy̱ tapax̱uhuáṉ sam̱pi ̱ yama̱ caṉajlaníṉ xala c-Filipos huaṉti ̱
xtzoknimaḵoc̱há̱ xcarta̱ xmacaṉikoṉiṯ actzu̱ tumiṉ huaṉtu̱ xlacán xlim̱aktay̱aputunkoy̱,
chu̱ Pablo luhua xpax̱catcatziṉimaḵó.̱ Chu̱ xlip̱u̱lactutu, cumu xmakcatziy̱ pi ̱ niaḻh
makas̱ quilhtamacú̱ namaknic̱án, xlá̱ lacatancs xcatziy̱ pi ̱ niaḻh pala makas̱ nalakcháṉ
Quimpu̱chinacán (1:21-23).

Pablo xakatliḻaca̱nko̱ya̱chá̱n
1 Quit Pablo, xaẖua̱ quintaḻacan Timoteo huaṉti ̱ Dios quincaḻacsacniṯán laquim̱pi ̱

nacliṯaxtuyaẖu cscujniṉ Jesucristo, ccaṯzoknimáṉ yuma̱ carta xlip̱acs huixín huaṉti ̱
macxtum taẖuaniṯántit Jesucristo, chu̱ na̱ macxtum lakataquilhpu̱tayáṯit Dios antá̱ c-
Filipos, na̱ chuná̱ huaṉti ̱liṯaxtukoy̱ pastores, pacs xaẖua̱ diáconos huaṉti ̱maktay̱aleṉkoy̱
xlip̱acs nataḻaníṉ huaṉti ̱antá̱ tapaksiṉiyáṯit c-siculán. 2Clacasquín pi ̱quintlaṯican Dios,
xaẖua̱ Quimpu̱chinacan Jesucristo cacau̱cxilhlacacháṉ, chu̱ cacam̱ax̱quíṉ tatancsni c-
minacu̱cán.

Pablo ma̱xquiy̱ pa̱xcatcatzíṉit Dios xpa̱lacatacan filipenses
3Ankalhíṉ acxni ̱ccaḻacapas̱tacáṉ, cpax̱catcatziṉiy Dios xpaḻacata huaṉtu̱ xlá̱ tlahuaniṯ

c-milatamaṯcán. 4 Chaṉchu̱ laṉtla̱ makatunu̱ ctlahuaniy quioración mimpaḻacatacán,
tlanca tapax̱uhuáṉ cmakcatziy̱ c-quinacú̱, 5 sam̱pi ̱ clacapas̱taca̱ hasta laṉtla̱ yama̱ quil-
htamacú̱ acxni ̱ huacu xakasiya̱ tilip̱aẖuántit Quimpu̱chinacan hasta laṉtla̱ chú̱ xlip̱acs
huixín ni ̱taxlajuanip̱áṯit, chunatiyá̱ quimaktay̱apáṯit laṉtla̱ macxtummaa̱kahuanim̱aẖu
xtachihuiṉ Jesús huaṉtu̱ mas̱tay̱ laktáxtut. 6 Quit ccatziy̱ pi ̱ Dios ankalhíṉ nacam̱ak-
tay̱ayáṉ sam̱pi ̱ yama̱ tlaṉ tascújut huaṉtu̱ maṉ maḻacatzuquiṉiṯ c-milatamaṯcán acxni ̱
huixín xapu̱lh tilip̱aẖuántit Jesús, xlá̱ liẖuana̱ namaḵantaxtiṯiḻhay hasta acxni ̱ namín
xlim̱aktuy Jesucristo. 7 Cpuhuán pi ̱ chuná̱ cam̱iniṉiyáṉ ankalhíṉ naccaḻacapas̱tacáṉ,
sam̱pi ̱ luhua snu̱n ccaḻakalhamanáṉ, xlip̱acs quinacú̱ ccap̱ax̱quiy̱áṉ, sam̱pi ̱ huixín cax-
aniḻiẖuayá̱ acxtum quintaḵalhiy̱áṯit tapax̱uhuáṉ, chuná̱ mas̱qui cpaṯim̱a̱ c-pu̱lac̱hiṉ, usu
acxni ̱cchihuiṉán c-xlacatiṉcanmap̱aksiṉaníṉ laquim̱pi ̱nacmaḻuloknikoy̱ pi ̱xlic̱aṉa̱ huá̱
lakmax̱tunán xtachihuiṉ Cristo. 8 Lacatancs catziy̱ Dios pi ̱ luhua snu̱n ccaḻakalhamanáṉ
sam̱pi ̱ yuma̱ tapáx̱quiṯ huaṉtu̱ cmakcatziy̱ c-quinacú̱, chu̱ huaṉtu̱ ccaḵalhiṉiyáṉ, huá̱
quimax̱quiṉiṯ Quimpu̱chinacan Jesucristo. 9 Mas̱qui ccatziy̱ pi ̱ lap̱ax̱quiy̱áṯit huam̱pi ̱
quit csquiniy liṯláṉ Dios acxni ̱ctlahuay quioración pi ̱cax̱ cataliẖuáquiḻh laṉtla̱ kalhiy̱áṯit
tapáx̱quiṯ, chu̱ na̱ chuná̱ cacam̱ax̱quíṉ lhu̱hua tastácat, chu̱ tlaṉ talacapas̱tacni ̱ laquim̱pi ̱
cax̱ nacatziy̱áṯit tu̱ tlaṉ, chu̱ laṉtla̱ nataḵatancsayáṯit huaṉtu̱ xatláṉ. 10 Laquim̱pi ̱
nacatziṉiyáṯit nalacsacáṯit huaṉtu̱ aṯzinú̱ tlaṉ nacam̱iniṉiyáṉ c-milatamaṯcán laquim̱pi ̱
akstiṯumnalatapay̱áṯit, chu̱ niṯú̱ caticaḻiẖuanicántit acxni ̱Cristo namimpalay xlim̱aktuy.

11 Sam̱pi ̱ caj xpaḻacata tlaṉ milatamaṯcán namacamax̱quiy̱áṯit Dios lacuan mintascu-
jutcán huaṉtu̱ Jesucristo caḻim̱aktay̱aniṯán nahuán, laquim̱pi ̱chuná̱ tlaṉ nalim̱ax̱quic̱án
pax̱catcatzíṉit, chu̱ cac̱ni ̱Dios caj mimpaḻacatacán.

12 Nataḻaníṉ, quit clacasquín pi ̱ huixín nacatziy̱áṯit pi ̱ xlip̱acs huaṉtu̱ quiakspulama,̱
chuná̱ laṉtla̱ ctanu̱ma̱ c-pu̱lac̱hiṉ, mas̱qui lhu̱hua̱ huaṉtu̱ cpaṯim̱a,̱ ni ̱ clip̱uhuán sam̱pi ̱
huá̱ xliṯláṉ quiṯaxtuniṯ pi ̱ chuná̱ tlak tlaṉ nataḵahuaniy̱ tama̱ xtachihuiṉ Jesús huaṉtu̱
mas̱tay̱ laktáxtut. 13 Chuná̱ cuan sam̱pi ̱ xlip̱acs yama̱ xtropa̱ map̱aksiṉa romano
huaṉtu̱ maktakalhnankoy̱ u̱nú̱ c-pu̱lac̱hiṉ, xaẖua̱ lhu̱hua̱ huaṉti ̱ huilakó̱ u̱nú̱ c-tlanca
cac̱hiquíṉ, tancs catziḵoṉiṯ pi ̱ quit quiliṯamacanu̱caniṯ c-pu̱lac̱hiṉ caj xpaḻacata pi ̱ huá̱
clip̱aẖuán Quimpu̱chinacan Jesús. 14 Chu̱ cumu lhu̱hua̱ catzic̱án pi ̱ caj huá̱ xpaḻacata
quit clip̱aṯiṉama̱ c-pu̱lac̱hiṉ, lhu̱hua̱ huaṉti ̱ u̱nú̱ xalaníṉ huaṉti ̱ lip̱aẖuankoy̱ Jesús
akpuhuantiḵoṉiṯ xpaḻacata nalia̱kchuhuiṉankoy̱ xtachihuiṉ Cristo, chu̱ ni ̱ pala tzinú̱
lakpec̱uankoy̱ sam̱pi ̱ catziḵoy̱ pi ̱ huá̱ xtac̱huná̱ namaktay̱akoy̱ Quimpu̱chinacán laṉtla̱
ucxilhkoy̱ pi ̱quimaktay̱ama.̱

15 Mas̱qui xlic̱aṉa̱ pi ̱ lhu̱hua̱ huaṉti ̱ lic̱hihuiṉankoy̱ Cristo huam̱pi ̱ ni ̱ xpaḻacata̱
pala luhua tancs mas̱iyuputunkoy̱ xtachihuíṉ, huata caj xpaḻacata̱ taskáhuiṯ pi ̱ caj
quilakcatzanikoy̱ laṉtla̱ xliḻhu̱hua̱ huaṉti ̱ aya lip̱aẖuankoṉiṯ, chu̱ pi ̱map̱ap̱itziputunkoy̱
caṉajlaníṉ; huam̱pi ̱ na̱ huí ̱ am̱akapitzíṉ huaṉti ̱ xlic̱aṉa̱ tancs lis̱cujmaḵó̱ xtachihuiṉ
Dios. 16 Hua̱ xlacán lic̱hihuiṉankoy̱ Cristo sam̱pi ̱ quilakalhamankoy̱, chu̱ xlic̱aṉa̱
quimaktay̱aputunkoy̱. Xlacán catziḵoy̱ pi ̱ hua̱ Dios mas̱taṉiṯ quilhtamacú̱ naquinta-
macanu̱cán c-pu̱lac̱hiṉ laquim̱pi ̱ nacmaḻuloka̱ c-xlacatiṉcan lactlanca map̱aksiṉaníṉ
pi ̱ xlic̱aṉa̱ hua̱ xtachihuíṉ mas̱tay̱ laktáxtut. 17 Huam̱pi ̱ hua̱ am̱akapitzíṉ, mas̱qui na̱
huankoy̱ pi ̱ quimaktay̱aputunkoy̱ ni ̱ xlic̱aṉa̱ sam̱pi ̱ caj quilakcatzanikoy̱ quintascújut
laṉtla̱ tlaṉ quiṯaxtuma,̱ chu̱ lactlahuaputunkoy̱ laquim̱pi ̱namaḻiẖuaquiḵoy̱ tacatzanájuat
laṉtla̱ aya cpaṯim̱a̱ c-pu̱lac̱hiṉ. 18 Huam̱pi ̱ ni ̱ pala tzinú̱ cliṯaḵlhu̱huiy̱, sam̱pi ̱ palapi ̱
huaṉtu̱ akstiṯum, usu ni ̱ akstiṯum lic̱hihuiṉamaḵó̱ xtachihuiṉ Dios, huam̱pi ̱ cumu na̱
namap̱ac̱uhuiḵoy̱ Cristo, hua̱ yumá̱ aṯzinú̱ quit luhua clip̱ax̱uhuay, chu̱ hasta chunatiyá̱
nactilip̱ax̱uhuay pi ̱huá̱ lic̱hihuiṉamac̱a̱ Cristo.

Hua̱ Pablo niṯú̱ xlakasi ̱ xliḻatáma̱t hua̱ lapi ̱ ni ̱ lay nalis̱cuja̱ Cristo
19 Na̱ ni ̱ lay tí ̱ naquimaḻaksputuniy yuma̱ quintapax̱uhuáṉ sam̱pi ̱ clic̱atziy̱ pi ̱ pacs

tlaṉ naquinquiṯaxtuniy laṉtla̱ huixín natlahuayáṯit oración quimpaḻacata, chu̱ cspiritu
Jesucristo naquimaktay̱aléṉ. 20 Chu̱ quit luhua chuná̱ ccatziy̱ pi ̱ Dios naquimaktay̱ay
laquim̱pi ̱ xaliẖuacá̱ hua̱ chú̱ laṉtla̱ cpaṯiṉama,̱ niṯú̱ cactiliṯamax̱ániḻh, huata ni ̱ anán
tamacpuhuáṉ laquim̱pi ̱ tlaṉ tancs nacchihuiṉán c-xlacatiṉcán huaṉti ̱ naquimaḵalha-
paliḵoy̱ c-xpu̱map̱aksíṉ tlanca map̱aksiṉa romano, chu̱ c-quilatámaṯ stalanca natasiyuy
xliṯlihuaka Cristo, chuná̱ lapi ̱ tlaṉ clamajcú nahuán xastacná, usuchí ̱pala nacniy̱. 21Hua̱
chuná̱ cliẖuán sam̱pi ̱ huaṉtu̱ quimpaḻacata, lapi ̱ ctilatamay̱cú̱ quiṯaxtuy pi ̱ ckalhiy̱cú̱
quilhtamacú̱ nacscujnaniy Cristo, chu̱ lapi ̱nacniy̱ na̱ chuná̱ tlaṉ quinquiṯaxtuniy sam̱pi ̱
chuná̱ hasta xaliẖuacá̱ xatláṉ. 22 Pus ni ̱ ccatziy̱ xatú̱ tlak naclakpuhualacáṉ, sam̱pi ̱
xlim̱akua̱ nactilatamay̱ caṯuxáẖuat, chu̱ ckalhiy̱ yuma̱ quimacni, tlaṉ lip̱ax̱uhunaclis̱cuja̱
xpaḻacata̱ pi ̱tlak lhu̱hua̱ nalakapascán xtachihuiṉ Quimpu̱chinacan Jesús. 23Chi ̱hua̱ lapi ̱
aya xacniḻh luhua aṯzinú̱ tlaṉ xquinquiṯaxtúnilh sam̱pi ̱ aya xacchaḻh c-xpax̱tu̱n Cristo.
24 Huam̱pi ̱ na̱ chuna liṯum huixín aṯzinú̱ cam̱iniṉiyáṉ caclatámaḻh xastacná laquim̱pi ̱
naccam̱aktay̱ayáṉ. 25Huá̱ xpaḻacata quit luhua ccatziy̱ pi ̱ nactitamakaxtaka̱ caṯuxáẖuat
laquim̱pi ̱ tlaṉ naccam̱aktay̱ayáṉ c-mintacaṉajlacán, chu̱ chuná̱ cax̱ nakalhiy̱áṯit tapax̱-
uhuáṉ, 26 sam̱pi ̱ luhua ccaḻakamputumpalayac̱háṉ laquim̱pi ̱ nalip̱ax̱uhuayáṯit Quim-
pu̱chinacan Cristo caj quimpaḻacata.

27 Huam̱pi ̱ mas̱qui catu̱huá̱ tu̱ xquiakspúlalh caj xmaṉ hua̱ yuma̱ tachihuíṉ huaṉtu̱
ccaẖuaniyáṉ: pi ̱ huaṉtu̱ akstiṯum calatapáṯit chuná̱ laṉtla̱ miniṉiy nalatamaḵoy̱ huaṉti ̱
xlic̱aṉa̱ lip̱aẖuankoy̱ Quimpu̱chinacán, chuná̱ acxni ̱ ccaḻakanac̱háṉ, usuchí ̱mas̱qui niṯú̱
ccaḻakaniṯancháṉ. Huá̱ clacasquín pi ̱ ankalhíṉ caccaḵaxmatnín mimpaḻacatacán pi ̱



FILIPENSES 1:28 398 FILIPENSES 2:12
chunatiyá̱ akstiṯum liḻapáṯit, chu̱ lis̱cujpáṯit yama̱ mintacaṉajlacán huaṉtu̱ kalhiy̱áṯit caj
xpaḻacata cumu lip̱aẖuanáṯit yama̱ lip̱ax̱uhu xtachihuiṉ Cristo huaṉtu̱ mas̱tay̱ laktáxtut.
28Huam̱pi ̱ni ̱pala tzinú̱ cacam̱akaḵlhán yama̱ huaṉti ̱ cas̱iṯziṉiyáṉ, sam̱pi ̱ cumu ni ̱natat-
lajiy̱áṯit, huata tlaṉ namaḻulokáṯit pi ̱xlic̱aṉa,̱ pus stalanca tasiyuy pi ̱naaktzankaṯay̱akoy̱
xlacán; huam̱pi ̱ huaṉtu̱ mimpaḻacatacán, na̱ luhua stalanca natasiyuy pi ̱ huixín xlic̱aṉa̱
kalhiy̱áṯit laktáxtut, sam̱pi ̱ hua̱ Dios chuná̱ nacam̱aktay̱ayáṉ. 29 Luhua xlic̱aṉa̱ pi ̱ huixín
Dios cau̱cxilhlacachiniṯán, chu̱ caḻacsacniṯán laquim̱pi ̱ nalip̱aẖuanáṯit Cristo, huam̱pi ̱
na̱ tlaṉ nalip̱ax̱uhuayáṯit sam̱pi ̱ huixín na̱ luhua lhu̱hua̱ huaṉtu̱ nalip̱aṯiṉanáṯit caj
xpaḻacata cumu huá̱ lip̱aẖuanáṯit. 30 Luhua macxtum liḻaniṯahu yuma̱ tascújut, chuná̱
laṉtla̱ huixín cumu laṉtla̱ quit; huixín aya ucxílhtit laṉtla̱ xacscujma̱ c-milakstip̱aṉcán,
chu̱ laṉtla̱ chú̱ chunatiyá̱ caḻiṯac̱hihuiṉancanáṯit laṉtla̱ quit akstiṯum clis̱cujma̱ Cristo.

2
Ma̱squi Cristo xkalhiy̱ tlanca xlacatzúcut c-akapú̱n hua̱mpi ̱milh liṯaxtuy la̱ cha̱tum catiẖua̱

chixcú̱
1 Hua̱ lapi ̱ xlic̱aṉa̱ huixín luhua catziy̱áṯit pi ̱ Cristo cam̱ax̱quiy̱áṉ taḵpuhuantíṉ

laquim̱pi ̱ ni ̱ nataxlajuaniy̱áṯit, lapi ̱ hua̱ xtapáx̱quiṯ cam̱aḵoxumixiyáṉ acxni ̱ lip̱uhuam-
páṯit, lapi ̱ talulokáṯit pi ̱ caṯaḻamáṉ Espíritu Santo c-milatamaṯcán, chu̱ catziy̱áṯit laṉtla̱
xlá̱ caḻakalhamaniṯán, 2 pus luhua catlahuátit liṯláṉ caquimakapax̱uhuátit caj xpaḻacata
pi ̱ huaṉtu̱ akstiṯum calatapáṯit, acxtum calaḻakalhamántit, chu̱ calap̱ax̱quíṯit, aktumá
talacapas̱tacni cakalhíṯit, chu̱ pu̱lactumá̱ huaṉtu̱ caucxilhlacachipítit mintascujutcán.
3Ni ̱pala pu̱lactum tu̱ catlahuátit pala caj naliḻacapacxáṯit, usu naliḻacataq̱uiṉanáṯit, chí ̱
huam̱pi ̱huata huaṉtu̱ lip̱ax̱uhu catlahuátit laquim̱pi ̱nalim̱aktay̱ananáṯit; chu̱ na̱ chuná̱
huá̱ lactalip̱aẖu calim̱ax̱tukóṯit am̱akapitziṉ, chu̱ ni ̱ caj huata huixín chuná̱ caliṯaxtútit.
4 Tiṉi ̱ calacapás̱tacli ̱ huaṉtu̱ maṉ xacstulaktáxtut, huam̱pi ̱ na̱ calacapás̱tacli ̱ huaṉtu̱
xlaktáxtut am̱akapitzíṉ.

5 Puschí ̱ cakalhíṯit yumá̱ xatlaṉ mintapuhuaṉcán xtac̱huná̱ laṉtla̱ kalhiy̱ Cristo Jesús,
6 sam̱pi:̱
Mas̱qui xlic̱aṉa̱ xlá̱ pi ̱ xtac̱huná̱ xkalhiy̱ tlanca xlacatzúcut cumu la̱ huaṉtu̱ Dios kalhiy̱,
ni ̱hua̱ lakcátzalh yumá̱ laṉtla̱ xliḎios xuaniṯ, pala fuerzaj nakalhiy̱, niucxni ̱namakaxtaka,
7 chí ̱huam̱pi ̱ luhua xlip̱acs xtapax̱uhuáṉ makáxtakli ̱ pacs xcac̱ni ̱huaṉtu̱ xliḵálhiṯ laṉtla̱

xliḎios,
huam̱pi ̱huata liṯáxtulh xtac̱huná̱ la̱ chaṯum lim̱ap̱aksiṯ tasac̱ua,
sam̱pi ̱acxni ̱lacáchilh u̱nú̱ caṯuxáẖuat huá̱ tíyalh xlatámaṯ laṉtla̱ ti ̱caj xachunata chixcú.
8 Pus Cristo acxni ̱ chuná̱ acstutac̱tú̱ju̱lh, chu̱ tátaḵsli ̱ laṉtla̱ xtac̱huna chixcú,
pacs maḵantáxtiḻh huaṉtu̱ xlim̱ap̱aksic̱aniṯ hasta tamacamás̱taḻh caḻiṉíṉ,
mas̱qui xlic̱aṉa̱ pi ̱ luhua lim̱ax̱aná̱ quiṯaxtúnilh, sam̱pi ̱ antá̱ maknic̱a̱ c-cruz.
9Huaṉtu̱ xpaḻacata Dios aḻis̱taḻh xcátziṯ talip̱aẖu lim̱áx̱tulh,
chu̱ tláhualh pi ̱ xtapac̱uhuiṯ aṯzinu̱ talip̱aẖu caliṯáxtulh, ni ̱ xahua laṉtla̱ catu̱hua̱

am̱akapitziṉ tapac̱úhuiṯ anán.
10 Laquim̱pi ̱ c-xlacatíṉ acxni ̱nakaxmatkoy̱ xtucuhuini Jesús,
xlip̱acs nalakatatzokostakoy̱,
namax̱quiḵoy̱ cac̱ni ̱pacs laṉtla̱ ti ̱huilakó̱ c-akapú̱n,
chu̱ ti ̱ xala caṯiyatna, chuná̱ laṉtla̱ ti ̱huilakó̱ c-xtampiṉ caṯiyatna.
11 Chu̱ xlip̱acs nalim̱aḻulokkoy̱ csim̱akaṯcán
pi ̱ Jesucristo hua̱ Xpu̱chinacán,
laquim̱pi ̱ chuná̱ nalim̱ax̱quic̱án cac̱ni ̱Quintlaṯican Dios caj xpaḻacata huaṉtu̱ tlahuaniṯ.

Dios quinca̱makta̱yamá̱n ma̱kantaxtiy̱a̱hu xlim̱a̱paksíṉ c-quilatama̱tcán
12 Nataḻaníṉ, cumu luhua ccaḻakalhamanáṉ huá̱ ccaḻim̱aḻacapas̱tacniy̱áṉ pi ̱ chuná̱

laṉtla̱ huixín aktum tapax̱uhuáṉ quinkalhakaxmatniṯántit huaṉtu̱ ccaḻiṯaḵalhchuhui-̱
naniṯán acxni ̱ xaclamac̱há̱ c-milakstip̱aṉcán, pus clacasquín pi ̱ chunatiyá̱ caliṯzaksátit
huaṉtu̱ quit ccaḻiṯaḵalhchuhuiṉamac̱háṉ hua̱ chú̱ mas̱qui mákat clama.̱ Quit ccatziy̱

pi ̱ ni ̱ caj catikaxpatmakántit huaṉtu̱ ccaẖuanimáṉ, calip̱aẖuántit Dios, chu̱ akstiṯum
calis̱cújtit huaṉtu̱ aya catziy̱áṯit pi ̱ Dios ucxilhputún c-xlatamaṯcán huaṉti ̱ lakmax̱tu-
nikoṉiṯ xlis̱tacnacán, 13mas̱qui catziy̱áṯit pi ̱hua̱ Dios cam̱ax̱quiy̱áṉ tama̱ tlaṉ talacapas̱-
tacni ̱ laṉtla̱ natlahuaputunáṯit tu̱ xatláṉ, chu̱ na̱ huatiyá̱ cam̱aktay̱ayáṉ laquim̱pi ̱ tlaṉ
namaḵantaxtiy̱áṯit c-milatamaṯcán chuná̱ laṉtla̱ xlá̱ lakatiy̱ namaḵantaxtiyáṯit.

Quin quilim̱akaxkaka̱natcán la̱ stacu̱ ca̱tuxá̱huat
14 Acxni ̱ pala tú̱ tlahuayáṯit, huixín ni ̱ calia̱klhu̱huaṯnántit, na̱ ni ̱ pala caṯasiṯzi

cascújtit. 15 Laquim̱pi ̱niṯí ̱nakalhiy̱ tu̱ nacaḻim̱akstuntlahuayáṉ pi ̱chunatiyá̱ tlahuapáṯit
huaṉtu̱ niṯláṉ, usu nacaḻia̱ksanáṉ, akstiṯum calatapáṯit chuná̱ laṉtla̱ lacasquín Dios
nalatamaḵoy̱ xlakskatáṉ c-xlakstip̱aṉcan yuma̱ xaaktzankaṯay̱aniṉ tachixcuhuíṯat, na̱
ni ̱ lacuan xtay̱atcán huaṉti ̱ lamaḵó̱ caṯiyatna. Camakaxkakaṉántit c-xlakstip̱aṉcán
xtac̱huná̱ laṉtla̱ yama̱ stacu̱ huaṉtu̱ makaxkakaṉán c-akapú̱n, 16 xlim̱akua̱ lix̱-
akatliḵoy̱áṯit xtachihuiṉ Cristo huaṉti ̱ namas̱iyunikoy̱ laṉtla̱ lip̱ax̱uhu nalatamaḵoy̱.
Lapi ̱ chuná̱ natlahuayáṯit, acxni ̱ namín xlim̱aktuy Cristo quit lip̱ax̱uhu nacmakcatziy̱
pi ̱ naccatziy̱ pi ̱ ni ̱ luhua caj chunatá̱ ctlakuantamakaniṯ c-quintascújut cumu huixín
akstiṯum lip̱aẖuántit. 17 Chu̱ pacs tlaṉ xactláhualh hasta mas̱qui xlacasquinca̱ pi ̱ hua̱
quilatámaṯ xacmacamás̱taḻh laquim̱pi ̱ chuná̱ liẖuana̱ xtaṯakátziḻh milic̱ax̱tlahuaṉcán
huaṉtu̱ huixín lis̱aẖuanáṯit c-xlacatiṉ Dios. Xlic̱aṉa̱ pi ̱ lapi ̱chuná̱ xquiṯáxtulh quit luhua
xaclip̱ax̱úhualh, chu̱ chuná̱ macxtum nakalhiy̱ac̱haẖu tu̱ nalip̱ax̱uhuayaẖu laṉtla̱ laca-
pas̱tacaẖu huaṉtu̱ Dios tlahuaniṯ c-quilatamaṯcán chaṯunu̱ quin. 18Pus quit ccaẖuaniyáṉ
pi ̱na̱ lacxtum caquiliṯap̱ax̱uhuátit yuma̱ quintapax̱uhuáṉ huaṉtu̱ quit ckalhiy̱.

Pablo huan pi ̱nama̱lakacha̱niko̱y Timoteo, chu̱ Epafrodito
19 Lapi ̱ huá̱ lacasquín Quimpu̱chinacan Jesucristo, ni ̱ pala makas̱ quilhtamacú̱ nacca-̱

maḻakachaṉiyac̱háṉ Timoteo laquim̱pi ̱ tzinú̱ nactaḵatancsay, chu̱ nackalhiy̱ tapax̱uhuáṉ
acxni ̱ xlá̱ naquiṯaspita, chu̱ naquihuaniy laṉtla̱ huixín lapáṯit. 20 Huá̱ chuná̱ clip̱uhuán
pi ̱ huá̱ naccam̱aḻakachaṉiyac̱háṉ Timoteo sam̱pi ̱ niṯí ̱ ckalhiy̱ aṯanu̱ huaṉti ̱ luhua xa-
clip̱áẖualh, chu̱ huaṉti ̱ na̱ chuná̱ xleḻh xtalacapas̱tacni ̱ xtac̱huná̱ la̱ quit, chu̱ na̱ luhua
xlic̱aṉa̱ xcaḻakcatzán xlip̱acs huixín xala c-Filipos huaṉti ̱ lip̱aẖuanáṯit Cristo. 21 Sam̱pi ̱
xlip̱acs am̱akapitzíṉ liḻakaputzakoy̱ lacapas̱tackoy̱ huaṉtu̱ maṉ xacstulaktáxtut, chu̱ niṯí ̱
liṯaḵatzankap̱utún xtascujut Jesucristo. 22 Huam̱pi ̱ huixín aya liẖuana̱ lakapasáṯit Tim-
oteo, chu̱ catziy̱áṯit laṉtla̱ lem̱a̱ xatlaṉ tapuhuáṉ, chu̱ laṉtla̱ akstiṯum quimaktay̱alem̱a
laquim̱pi ̱naclia̱kchihuiṉanaẖu xtachihuiṉ Jesús, pacs quinkalhakaxmata̱ huaṉtu̱ cuaniy
xtac̱huná̱ laṉtla̱ quinkahuasa. 23 Chuná̱ pi ̱ caj xmaṉ naccatziy̱ laṉtla̱ luhua naquiṯaxtuy
yuma̱ quintalakapútziṯ huaṉtu̱ ckalhiy̱, tuncán naccam̱aḻakachaṉiyac̱háṉ; 24 mas̱qui
xlic̱aṉa̱ quit luhua clip̱aẖuán Quimpu̱chinacán, ccatziy̱ pi ̱ xlá̱ naquimaktay̱ay, chu̱ na̱ ni ̱
makas̱ quilhtamacú̱ quit maṉ naccaḻakanac̱háṉ.

25Na̱ cpuhuán pi ̱xlacasquinca̱ xaccam̱aḻakachaṉicháṉ quintaḻacan Epafrodito huaṉti ̱
huixín quimacamininiṯántit laquim̱pi ̱ naquimaktay̱ay, chu̱ xlic̱aṉa̱ pi ̱ huaṉtu̱ akstiṯum
xlá̱ quimaktay̱aniṯ c-quintascújut. 26Xlá̱ luhua cap̱as̱tacmáṉ, chu̱ luhua caṉaṯá xcau̱cx-
ilhni puhuán, sam̱pi ̱ huanica̱ pi ̱ catzíṯit pi ̱ xlá̱ luhua xtaṯatlay. 27 Pus luhua xlic̱aṉa̱ xlá̱
pi ̱ luhua snu̱n xuaniṯ, chu̱ hasta ay̱uj ni ̱ niḻh; huam̱pi ̱ kalhíṉilh Dios talakalhamáṉ chu̱
tatláṉiḻh, chu̱ na̱ chuná̱ quit quilakalhámalh sam̱pi ̱ cumu clip̱uhuama̱ antaṉi ̱ ctanu̱ma,̱
chu̱ pala tú̱ xtilánilh liẖuacá̱ xactilip̱uhua.̱ 28 Huá̱ xpaḻacata ccaḻim̱aḻakachaṉimac̱háṉ
laquim̱pi ̱ acxni ̱ naucxilhpalayáṯit tlaṉ nakalhiy̱áṯit tapax̱uhuáṉ laquim̱pi ̱ na̱ ni ̱ pala
quit cactilip̱uhua.̱ 29 Puschí ̱ lip̱ax̱uhu camakamaklhtiṉántit yuma̱ quintaḻacán huaṉti ̱
lip̱aẖuán Quimpu̱chinacán, chu̱ na̱ ankalhíṉ luhua milim̱ax̱quiṯcán cac̱ni ̱ xlip̱acs huaṉti ̱
chuná̱ kalhiḵoy̱ tlaṉ xtapuhuaṉcán laṉtla̱ xlá̱ kalhiy̱. 30 Sam̱pi ̱ caj huá̱ xpaḻacata pi ̱
huá̱ lacscujnima̱ Cristo actzú̱ xuaniṯ aya xniy̱, aya xmacamas̱tay̱ xlatámaṯ caj xpaḻacata
naquilis̱cuja̱ quit, sam̱pi ̱ cumu huixín mákat huilapítit ni ̱ lay maṉ quimaktay̱ayáṯit.

Pablo makcatzip̱utún tlanca xliṯlihuaka Dios xlatáma̱t xta̱chuná̱ la̱ntla̱ Cristo xmakcatziṉiṯ
1 Nataḻaníṉ, am̱aktum ccaẖuanipalayáṉ pi ̱ mas̱qui catu̱huá̱ tu̱ nacaa̱kspulayáṉ

ankalhíṉ calip̱ax̱uhuátit Quimpu̱chinacán, chu̱ mas̱qui maklhu̱huatá̱ chuná̱
ccaẖuaniniṯán, ni ̱ clakachaṉiy naccaẖuaniyáṉ huaṉtu̱ huatiyá̱ ccaḻix̱akatliṉiṯán
xapu̱lh, na̱ luhua xatláṉ mimpaḻacatacán pi ̱ natikaxpatpalayáṯit am̱aktum. 2 Na̱
caṉa̱ huixín cuiṉtaj catlahuátit, skálalh calatapáṯit pi ̱ niṯú̱ nacaa̱kskahuimiy̱áṉ tama̱
chixcuhuíṉ huaṉti ̱ xtac̱huná̱ chichix̱ni ̱ xcanankoy̱ huaṉti ̱ lix̱cájnit lic̱atziḵoy̱, yamá̱
huaṉti ̱ huankoy̱ pi ̱ xlacasquinca̱ circuncidar nalayáṯit lapi ̱ luhua xaxlic̱aṉa̱ xalaktaxtun
nahuamputunáṯit c-xlacatiṉ Dios; xlic̱aṉa̱ pi ̱ niṯú̱ ticaa̱kskahuimiy̱áṉ. 3 Sam̱pi ̱ ni ̱ hua̱
xlacán huaṉti ̱ Dios lim̱ax̱tukoṉiṯ xaxlic̱aṉa̱ xlakskatáṉ caj xpaḻacata̱ pi ̱ chucunikoc̱aniṯ
actzu̱ xtiyatliẖua, huata huá̱ quin huaṉti ̱ Dios quincaḻip̱u̱tlakayáṉ pi ̱ xaxlic̱aṉa̱
xlakskatáṉ, sam̱pi ̱ kalhiy̱aẖu Espíritu Santo c-quilatamaṯcán huaṉti ̱ quincam̱aktay̱ayáṉ
akstiṯum lakataquilhpu̱tayaẖu chu̱ lip̱ax̱uhuayaẖu pi ̱ Cristo quincaḻakmax̱tún, chu̱ ni ̱
caj xmaṉ huá̱ lip̱aẖuanaẖu huaṉtu̱ tasiyuy c-quimacnicán.

4 Sam̱pi ̱ lapi ̱huí ̱ ti ̱ kalhiy̱ tu̱ xacstu liḻaktaxtuy huaṉtu̱ tu̱ pala maḵantaxtiy̱ c-xlacatiṉ
Dios xaliẖuacá̱ quit. 5Chuná̱ ccaẖuaniyáṉ sam̱pi ̱acxni ̱cajcu xaclakatu̱majaniṯ laṉtla̱ xa-
clacachiniṯ, tuncán circuncidar quintlahuaca,̱ usu quinchucunica̱ actzu̱ quintiyatliẖua,
xlic̱aṉa̱ pi ̱ quit luhua judío sam̱pi ̱ luhua xquilhtzucut xamakaṉ Israel quit, chu̱ huá̱
yama̱ xamakaṉ koḻutziṉ Benjamín xcam̱aḻacatzuquiṉiṯanchá̱ quiliṉataḻán; quit luhua
hebreo sam̱pi ̱ na̱ pacs hebreos quinatlaṯna xuankoṉiṯ, chu̱ quit na̱ fariseo sam̱pi ̱ hasta
laṉtla̱ actzu̱cú̱ xacuaniṯ, liẖuana̱ ctzucuniṯ maḵantaxtiy̱ xlim̱ap̱aksiṉ Moisés xtac̱huná̱
laṉtla̱ fariseos huankoy̱ pi ̱ quilim̱aḵantaxtiṯcán. 6 Quit luhua liẖuana̱ xacmaḵantaxtim̱a̱
yama̱ xlim̱ap̱aksiṉ Moisés laquim̱pi ̱ ni ̱ pala chaṯum tí ̱ naquiliẖuaniy pala ni ̱ liẖuana̱
xacmaḵantaxtim̱a̱ laṉtla̱ xacpuhuán pi ̱huá̱ nacliḻaktaxtuy. Pus chuná̱ tancs xaclis̱cujma̱
quintasmaniṉcán hasta huá̱ xpaḻacata xaclis̱iṯziṉikoy̱, chu̱ hasta lip̱ec̱ua̱ ctimap̱aṯiṉiḵoḻh
judíos huaṉti ̱aya xlip̱aẖuankoy̱ Quimpu̱chinacan Jesús. 7Huam̱pi ̱xlip̱acs huaṉtu̱ xapu̱lh
xacpuhuán pi ̱ xkalhiy̱ xtápalh laquim̱pi ̱ huá̱ naquilim̱ax̱quic̱án xlaktáxtut quilis̱tacna,
huá̱ chú̱ caj xpaḻacata̱ pi ̱ clip̱aẖuán pi ̱ Cristo naquilakmax̱tuy, xlip̱acs huaṉtu̱ xapu̱lh
xactlahuay laquim̱pi ̱ huá̱ nacliḻaktaxtuy clim̱acáṉ pi ̱ caj lim̱akatzankáṉ. 8 Huá̱ chú̱
clacasquín pi ̱ huaṉtu̱ xapu̱lh ctilís̱cujli, niṯú̱ quimaktáy̱alh, chu̱ xlip̱acs huaṉtu̱ cti-
tláhualh chunatá cmakatzánkaḻh quilhtamacú̱, sam̱pi ̱ niṯú̱ xtápalh huaṉtu̱ ctitláhualh
lapi ̱ caj huá̱ nactam̱aḻacastuca̱ laṉtla̱ huá̱ chú̱ clip̱aẖuán Quimaa̱kapu̱taxtiṉa Jesús.
Mas̱qui xlic̱aṉa̱ pi ̱ caj xpaḻacata cumu clakápasli ̱ Cristo niaḻh clip̱aẖuán huaṉtu̱ xapu̱lh
xaclis̱cujma,̱ sam̱pi ̱ huá̱ chú̱ quit clim̱acaṉkoy̱ pi ̱ lam̱pala niṯú̱ xlakasi, xtac̱huná̱ xaclis̱-
cujchá̱ akayujma,̱ usu palhma, sam̱pi ̱ huá̱ aṯzinú̱ clakpuhualacaṉiṯ liẖuana̱ naclakapasa,
9 chu̱ naclip̱aẖuán Quimpu̱chinacan Jesús. Chu̱ cumu xmaṉ huá̱ clip̱aẖuán, quit niaḻh
cputzama̱ c-xlim̱ap̱aksiṉ Moisés laṉtla̱ tlaṉ xacliṯáxtulh xtac̱huná̱ laṉtla̱ niṯú̱ clacléṉ c-
xlacatiṉ Dios caj xpaḻacata liẖuana̱ nacmaḵantaxtiy̱ huaṉtu̱ antá̱ huan, huam̱pi ̱ huata
huá̱ xpaḻacata quintacaṉajla̱ tu̱ ckalhiṉiy Cristo, Dios maṯlaṉiṉiṯ pi ̱ huá̱ xalaktaxtún
cliḻaktaxtuniṯ, chu̱ xtac̱huná̱ quilim̱ax̱tuniṯ la̱ niaḻh tú̱ cackálhiḻh quintalaḵalhíṉ, pacs
tamaṯzankaṉaniniṯ. 10 Huá̱ chú̱ huata luhua liẖuana̱ clakapasputún Cristo, cpuhuán pi ̱
xacmakcátziḻh c-quilatámaṯ tlanca xliṯlihuaka Dios, xtac̱huná̱ laṉtla̱ Cristo makcatziṉiṯ
acxni ̱lakastakuánalh caḻiṉíṉ, huam̱pi ̱na̱ tlaṉ xacmakcátziḻh yama̱ tlanca tapaṯíṉ huaṉtu̱
xlá̱ xmakcatziṉiṯ c-xlatámaṯ, chu̱ cpuhuán pi ̱ hasta na̱ xacmakcátziḻh c-quimacni yama̱
tlanca tacatzanájuat huaṉtu̱ makcátziḻh acxni ̱ xlá̱ xnim̱a̱ c-cruz. 11 Huam̱pi ̱ huata huá̱
cucxilhlacacham̱a̱ laṉtla̱ tlaṉ naclakastakuanán caḻiṉíṉ xtac̱huná̱ laṉtla̱ xlá̱ lakastakuá-
nalh.

Fuerza̱ xtlahuanima̱ Pablo pi ̱ nalakchá̱n hua̱ntu̱ xucxilhlacacha̱niṯ nama̱xquiy̱ Dios
12Caj xpaḻacata̱ huaṉtu̱ ccaẖuanimáṉ ni ̱chá̱ cuamputún pala aya pacsá̱ cmaa̱ccháṉiḻh

talacapas̱tacni, akstiṯum clatamay̱ laṉtla̱ lacasquín Dios, huata cuamputún pi ̱ quit

chunatiyá̱ cliṯzaksay pi ̱ naclakcháṉ hua̱ laṉtla̱ Dios lim̱ax̱tuputún quilatámaṯ, mas̱qui
ccatziy̱á̱ pi ̱ Cristo Jesús huatiyá̱ kalhiy̱ quilatámaṯ laquim̱pi ̱ caj xliṯlihuaka̱ naccháṉ.
13Nataḻaníṉ, tancs ccaẖuanipalayáṉ pi ̱ quit ni ̱ cliu̱cxilha̱ pala aya cmaṯax̱tucniṯ huaṉtu̱
clactanu̱niniṯ, huam̱pi ̱ maṉ tip̱aṯu̱ tu̱ ctlahuay, cpaṯzankay̱ huaṉtu̱ xapu̱lh aya tiṯax-
tuniṯ c-quilatámaṯ, sam̱pi ̱ chunatiyá̱ aya tiṯaxtuniṯ, huata clia̱kaṉiy huaṉtu̱ tzankay̱
tlak calacán laquim̱pi ̱ xalán naclakcháṉ huaṉtu̱ cucxilhlacachaṉiṯ naquimax̱quic̱án.
14 Cax̱ ctlahuaniy laṉtla̱ ckosnama̱ laquim̱pi ̱ naccháṉ antaṉi ̱ quilaclhcaẖuiliṉicaniṯ
pi ̱ naccháṉ laquim̱pi ̱ nactlajay quintataq̱uíṉ huaṉtu̱ quimaḻacnu̱nicaniṯ, huaṉtu̱ Dios
naquintaq̱uiy̱ caj cumu huá̱ clip̱aẖuán Cristo Jesús. 15 Xlip̱acs huixín huaṉti ̱ aya
tlihuakatá̱ kalhiy̱áṯit mintacaṉajlacán, pacs chuná̱ miliḻacapas̱tacnatcán, chu̱ na̱ juerza
natlahuaniyáṯit c-milatamaṯcán xtac̱huná̱ laṉtla̱ quit ctlahuay c-quilatámaṯ; huam̱pi ̱lapi ̱
huí ̱ ti ̱ huixín ni ̱ chuná̱ lacapas̱tacáṯit, Dios nacam̱as̱iyuniyáṉ laṉtla̱ namaḵstiṯupiy̱áṯit
milatamaṯcán. 16 Huam̱pi ̱ milic̱atziṯcán antaṉi ̱ chipiniṯantittá̱ c-milatamaṯcán, chu̱
ác̱huná̱ milia̱kpuhuantiṯcán laṉtla̱ nastacáṯit c-mintacaṉajlacán.

17 Nataḻaníṉ, chuná̱ cakantíṯit laṉtla̱ quit clama,̱ chu̱ na̱ caucxilhtíṯit laṉtla̱ lamaḵó̱
yama̱ huaṉti ̱ aya cmas̱iyunikoṉiṯahu laṉtla̱ akstiṯum nalatapay̱áṯit. 18 Nataḻaníṉ, quit
maklhu̱huatá̱ ccaẖuaniniṯán, chu̱ huá̱ chú̱ hasta ctasama̱ ccaẖuanipalayáṉ pi ̱ lhu̱hua̱
huaṉti ̱ mas̱qui huankoy̱ pi ̱ lip̱aẖuankoy̱ Cristo huata c-xlatamaṯcán caj liḵalhakama-̱
nankoy̱ huaṉtu̱ tláhualh xpaḻacatacán c-cruz, chu̱ xtac̱huná̱ pala xtaḻam̱akasiṯziṉá̱
liṯaxtukoy̱. 19 Huam̱pi ̱ xlip̱acs huaṉti ̱ chuná̱ lic̱atziḵoy̱, tlaṉ cacatziḵoḻh pi ̱ xalán naak-
tzankaṯay̱akoy̱. Xlacán xpu̱chinacán tlahuakoṉiṯ huaṉtu̱ caj xmaṉ nalim̱akapax̱uhuakoy̱
xmacnicán huaṉtu̱ liẖuay̱ankoy̱, chu̱ huaṉtu̱ nalip̱ax̱uhuakoy̱; luhua liḻacataq̱uiṉankoy̱
xlip̱acs huaṉtu̱ lix̱cájnit tlahuakoy̱ mas̱qui luhua miniṉikoy̱ pi ̱ caj xliḻacamax̱anankoḻh.
Niṯú̱ aṯip̱aṯu̱ lacapas̱tacmaḵó̱ lapi ̱ ni ̱ caj xmaṉ huaṉtu̱ anán u̱nú̱ caṯiyatna. 20 Huam̱pi ̱
quin huaṉti ̱ lip̱aẖuanaẖu Cristo ni ̱ u̱nú̱ xalaníṉ, huam̱pi ̱ huata tapaksiy̱aẖu c-akapú̱n,
caj xmaṉ kalhkalhiẖuilahu acxni ̱ naquincaḻakmináṉ quimaa̱kapu̱taxtiṉacan Jesucristo
laquim̱pi ̱ naquincam̱ax̱quiy̱áṉ xatakatziṉ quilaktaxtutcán. 21 Sam̱pi ̱ xlá̱ naquincam̱akl-
htiy̱áṉ yuma̱ liḻakaputza quimacnicán huaṉtu̱ laksputa laquim̱pi ̱ naquincam̱ax̱quiy̱áṉ
tanu̱ huaṉtu̱ xtac̱huná̱ xalic̱ac̱ni nahuán laṉtla̱ huaṉtu̱ xlá̱ kalhiy̱ xmacni c-akapú̱n. Chu̱
quin tlaṉ catziy̱aẖu pi ̱chuná̱ naquiṯaxtuy sam̱pi ̱xlá̱ kalhiy̱ tlanca liṯlihuaka̱ laquim̱pi ̱tlaṉ
natlahuay.

4
Caxaniḻiẖuaya̱ quilhtamacú̱ calip̱a̱xuhuako̱lh hua̱nti ̱ lip̱a̱huanko̱y Quimpu̱chinacán

1 Chunam̱pi ̱ nataḻaníṉ, huá̱ ccaḻiṯzokniyáṉ yuma̱ carta laquim̱pi ̱ nacatziy̱áṯit laṉtla̱
luhua ccaḻakalhamanáṉ, chu̱ ccap̱as̱taclacam̱ac̱háṉ, chu̱ cpuhuán aya xaccau̱cxilhni.
Quit ccaḻakcatzanáṉ, chu̱ cpax̱uhuay caj mimpaḻacatacán. Clacasquín pi ̱ankalhíṉ chuná̱
akstiṯum calatapáṯit, chu̱ calip̱aẖuántit Quimpu̱chinacan Jesús.

2 Luhua csquiniy liṯláṉ quintaḻacan Evodia, xaẖua̱ Síntique pi ̱ aktuma talacapas̱tacni
cakalhiḵoḻh, capax̱uhuaṉaṯahuilakoḻh laṉtla̱ miniṉikoy̱ liṉataḻán huaṉti ̱ lip̱aẖuankoy̱
Cristo. 3 Na̱ chuná̱ csquiniyáṉ liṯláṉ, huix, quiamigo huaṉti ̱ acxtum ankalhíṉ quintas̱-
cujniṯa, cuaniyáṉ pi ̱ camaktay̱akó̱ yuma̱ lacchaján huaṉti ̱na̱ quimaktay̱akoḻh acxni ̱quit
xaclia̱kchihuiṉama̱ xtachihuiṉ Dios laquim̱pi ̱ pacs nalakapaskoy̱; chu̱ xaẖua̱ Clemente,
chu̱ am̱akapitzíṉ huaṉti ̱quiliṯas̱cujkoṉiṯ xtachihuiṉ Cristo. Xlic̱aṉa̱ pi ̱xtucuhuinicán aya
tatzoktahuilaniṯanchá̱ c-xlibro Dios antaṉi ̱ tzoktamacanu̱koc̱án xlip̱acs huaṉti ̱ kalhiḵoy̱
yama̱ xaxlic̱aṉa̱ latámaṯ huaṉtu̱ niucxni ̱nalaksputa.

4Nataḻaníṉ, ccaẖuaniyáṉ huixín huaṉti ̱ lip̱aẖuanáṯit Quimpu̱chinacan Jesús, pi ̱ luhua
cam̱iniṉiyáṉ xaḻia̱nkalhíṉ capax̱uhuátit. ¡Na̱ am̱aktum ccaẖuaniyáṉ pi ̱ capax̱uhuátit!
5 Xlip̱acs tachixcuhuíṯat stalanca camas̱iyunikóṯit pi ̱ huixín huaṉti ̱ lip̱aẖuanáṯit Cristo
xlic̱aṉa̱ pax̱quiṉanáṯit, ¡sam̱pi ̱Quimpu̱chinacán mima!̱

6 Niṯú̱ xatú̱ tu̱ tiliḻakaputzayáṯit; chí ̱ huam̱pi ̱ huata ankalhíṉ mas̱qui catu̱huá̱ tu̱

lacasquináṯit, casquinítit Dios c-mioracioncán laquim̱pi ̱nacam̱aktay̱ayáṉ, chu̱ na̱ capax̱-
catcatziṉítit huaṉtu̱ cam̱ax̱quiy̱áṉ. 7 Lapi ̱chuná̱ natlahuayáṯit Dios nacam̱ax̱quiy̱áṉ xta-
lacapas̱tacni, chu̱ tlanca tapax̱uhuáṉ c-minacu̱cán, chu̱ yuma̱ tapax̱uhuáṉ huaṉtu̱ Dios
mas̱tay̱ xlic̱aṉa̱ pi ̱ huá̱ luhua namaktakalha̱ minacu̱cán, xaẖua̱ mintalacapas̱tacnicán
laquim̱pi ̱ niṯú̱ nacam̱akalip̱uhuanáṉ, mas̱qui xlic̱aṉa̱ pi ̱ ni ̱ pala chaṯum huaṉti ̱ liẖuana̱
akataḵsa̱ laṉtla̱ yumá̱ quiṯaxtuy, huam̱pi ̱chuná̱ nacam̱ax̱quiy̱áṉ sam̱pi ̱ lip̱aẖuanáṯit, chu̱
acxtum taẖuaniṯántit Cristo Jesús.

Hua̱ntu̱ tla̱n tapuhuá̱n calacapa̱stacko̱lh
8Nataḻaníṉ, huá̱ chú̱ huaṉtu̱ aẖuatiyá̱ ccaẖuaniputunáṉ pi ̱huá̱ calacapas̱táctit huaṉtu̱

xtalulóktat, huaṉtu̱ miniṉiy namax̱quic̱án cac̱ni, chu̱ nacam̱aktay̱ayáṉ laṉtla̱ akstiṯum
nalatapay̱áṯit, laṉtla̱ tlaṉ nacatziy̱áṯit, chu̱ xlip̱acs hua̱ laṉtlaṯa kalhiy̱ xlakasi, chu̱ xlip̱acs
huaṉtu̱ nacam̱aktay̱ayáṉ nalap̱ax̱quiy̱áṯit. Ankalhíṉ calacapas̱táctit huaṉtu̱ akstiṯum
laquim̱pi ̱ chuná̱ tlaṉ nalim̱as̱iyuyáṯit c-milatamaṯcán yama̱ lacuan tascújut huaṉtu̱
xlip̱acs tachixcuhuíṯat namaṯlaṉiḵoy̱.

9Xlip̱acs huaṉtu̱ quit ccam̱as̱iyuniniṯán catzaksátit, xaẖua̱ huaṉtu̱ ccaḻiṯaḵalhchihui-̱
naniṯánhuaṉtu̱ quinkaxmatnítit, chu̱ huaṉtu̱ quimakucxílhtit xactlahuama,̱ chuná̱ tancs
catzaksátit laquim̱pi ̱ Dios huaṉti ̱ mas̱tay̱ tlaṉ latámaṯ nacaṯaḻatamay̱áṉ caxaniḻiẖuayaj
quilhtamacú̱.

Pablo pa̱xcatcatziṉiko̱y xpa̱lacata hua̱ntu̱ lim̱akta̱yako̱niṯ
10 Caṉa̱ cpax̱catcatziṉiy Quimpu̱chinacán caj xpaḻacata̱ pi ̱ huixín quilacapas̱tac-

palaniṯántit, mas̱qui xlic̱aṉa̱ ccatziy̱ pi ̱ niṯú̱ maktum xquimpaṯzankaṉiṯántit huam̱pi ̱
huata caj max̱ ni ̱ naj xkalhiy̱áṯit acatzuníṉ huaṉtu̱ naquilim̱aktay̱ayáṯit. 11 Ni ̱ chá̱ pala
hua̱ cliẖuán pala tu̱ xquintzankaṉima̱ huaṉtu̱ naquilim̱aktay̱ayáṯit; sam̱pi ̱ laṉtla̱ quit
clis̱cujma̱ xtachihuiṉ Dios cpax̱uhuaṉaḻéṉ caṉa̱ caj xmaṉ huá̱ huaṉtu̱ ckalhiy̱ actzú̱.
12 Quit aya ctitaxtuniṯ laṉtla̱ talip̱uhuáṉ tamakcatziy̱ acxni ̱ niṯú̱ huaṉtu̱ cmaclacasquín,
chu̱ na̱ ccatziy̱ laṉtla̱ lip̱ax̱uhu tamakcatziy̱ acxni ̱ accháṉ ckalhiy̱ huaṉtu̱ cmaclacasquín
c-quilatámaṯ. Quit ccatziy̱ laṉtla̱ ctiṯaxtunima̱ lacatzucu̱ xlip̱acs huaṉtu̱ u̱nú̱ akspulanán,
sam̱pi ̱cmakcatziṉiṯtá̱ laṉtla̱ naakatax̱tuniyáṉ huaṉtu̱ mintahuá,̱ usuchí ̱acxni ̱caṯatzinc-
sni; acxni ̱ ckalhiy̱, xaẖua̱ acxni ̱ niṯú̱ ckalhiy̱. 13 Catu̱huá̱ pacs tlaṉ nacpaṯiy̱, chu̱ nac-
tay̱aniy sam̱pi ̱ hua̱ Cristo quimax̱quiy̱ liṯlihuaka. 14Huam̱pi ̱ luhua ccap̱ax̱catcatziṉiyáṉ
pi ̱quimaktay̱aniṯántit huaṉchú̱ acxni ̱ luhua xlic̱aṉa̱ xacmaclacasquixnim̱a.̱

15Chu̱ na̱ tlaṉ huixín catziy̱áṯit, nataḻaníṉ xala c-Filipos, pi ̱acxni ̱kasíyaj ctaḵalhchihui-̱
nankoḻh yamá̱ huaṉti ̱ xala c-Macedonia, chu̱ ctácax̱li ̱ laquim̱pi ̱ nacán aḻacatanu̱ lia̱kchi-
huiṉán xtachihuiṉ Jesús huaṉtu̱ mas̱tay̱ laktáxtut, ni ̱ pala pu̱lactum cac̱hiquíṉ huaṉti ̱
lip̱aẖuankoy̱ Cristo quimaktay̱akoḻh caj xmaṉ huixín quimaktay̱átit, sam̱pi ̱chuná̱ na̱ xli-̱
pax̱catcatzip̱utunáṯit xpaḻacata̱ pi ̱ aya xlakapasniṯántit xtachihuiṉ Jesús. 16 Sam̱pi ̱hasta
mas̱qui antá̱ xaclamac̱há̱ c-xacac̱hiquiṉ Tesalónica, ni ̱xmaṉmaktumhuam̱pi ̱maklhu̱hua̱
quintimaḻakachaṉanítit yama̱ mintamaktay̱cán huaṉtu̱ nacmaclacasquintiḻhay. 17Yumá̱
huaṉtu̱ ccaẖuanimáṉ ni ̱chá̱ xpaḻacata̱ pala quit caj luhua ankalhíṉ clacasquín xquimak-
tay̱átit, huam̱pi ̱ huata quit clacasquín pi ̱ ac̱huná̱ huixín xmaklhtiṉántit xtalakalhamaṉ
Dios sam̱pi ̱ xlá̱ lakatiy̱ laṉtla̱ lip̱aẖuanáṯit. 18 Caj xpaḻacata̱ pi ̱ huixín quimaḻakachaṉítit
Epafrodito quiṯaxtuy pi ̱ lhu̱hua̱ huaṉtu̱ quintaq̱uiṉiṯántit, chu̱ hasta quiakatax̱tunima̱
huaṉtu̱ xlá̱ quilim̱ininiṯ huaṉtu̱ maḻiṯaníṯit. Xlip̱acs huaṉtu̱ quimaḻakachaṉítit xtac̱huná̱
laṉtla̱ lim̱aj̱iníṉ liṯaxtuy huaṉtu̱ luhua tlaṉ mu̱clhún, xtac̱huná̱ laṉtla̱ tu̱ luhua liḻakátiṯ
mu̱clhun lic̱ax̱tlahuáṉ, Dios lakátiḻh, na̱ tlaṉ tlahuay. 19 Pus Quintlaṯican Dios huaṉti ̱
cscujnima,̱ cumu xlá̱ kalhiy̱ tlanca liṯlihuaka, tlaṉ nacam̱ax̱quiy̱áṉ xlip̱acs huaṉtu̱ huixín
maclacasquimpáṯit xlip̱acs huaṉti ̱ lip̱aẖuanáṯit Cristo Jesús. 20 ¡Caxaniḻiẖuayaj xtihua̱
catamáx̱quiḻh cac̱ni ̱Quintlaṯican Dios! Chuná̱ calalh, amén.

Pablo a̱huatiyá̱ xakatliḻaca̱nko̱y nata̱laníṉ xala c-Filipos

21 Huaṉtu̱ quimpaḻacata caquixakatliṉikop̱ítit xlip̱acs tama̱ nataḻaníṉ huaṉti ̱ xlak-

skataṉ Dios liṯaxtukoṉiṯ caj xpaḻacata cumu lip̱aẖuankoy̱ Jesucristo. Na̱ chuná̱ lip̱ax̱uhu
cax̱akatliḻacam̱ac̱háṉ yuma̱ nataḻaníṉ huaṉti ̱ quit lacxtum quintaḻamaḵó̱ u̱nú. 22 Na̱
chuná̱ lip̱ax̱uhu cax̱akatliḻacam̱ac̱háṉ xlip̱acs xlakskataṉ Dios huaṉti ̱ huilakó̱ c-Roma,
chu̱ na̱ xaliẖuacá̱ chú̱ huaṉti ̱ scujmaḵó̱ c-xchic tlanca map̱aksiṉa romano.

23 Clacasquín pi ̱Quimpu̱chinacan Jesucristo xlip̱acs huixín cacas̱iculanaṯlahuán.

Xcarta Apóstol Pablo huaṉtu̱ tzoknikoḻh Colosenses
XATAPAJMUJUN TACHIHUIN:

Yuma̱ carta huaṉtu̱ apóstol Pablo tzoknikoḻh huaṉti ̱xlip̱aẖuankoy̱ Cristo, chu̱ xuilakó̱
c-xacac̱hiquiṉ Colosas, na̱ acxnitiyá̱ tzokniṯ acxni ̱ titzoknikoḻh mactum liṯum xcarta
huaṉtu̱ timacaṉikoḻh filipenses, sam̱pi ̱na̱ antiyá̱ tzokniṯanchá̱ acxni ̱xtanu̱ma̱ c-pu̱lac̱hiṉ
(4:18).

Yuma̱ xtatzokni Pablo liṯaḵalhchihuiṉankoy̱ colosenses pi ̱ ni ̱ cacaṉajlakoḻh huaṉ-
tu̱ lic̱hihuiṉankoy̱ yama̱ aksaniṉaniṉ maḵalhtahuakaṉaniṉ judíos huaṉti ̱ xuankoy̱ pi ̱
yama̱ huaṉti ̱ lip̱aẖuankoy̱ Cristo, pala xlic̱aṉa̱ xlakmax̱tuputunkoy̱ xlis̱tacnacán na̱
xlacasquinca natiliḻatamaḵoy̱ xlip̱acs lim̱ap̱aksíṉ huaṉtu̱makaṉ quilhtamacú̱ xlaccax̱uil-
iḵoṉiṯ judíos. Huam̱pi ̱ Pablo lacatancs maḻuloka̱ pi ̱ xmaṉ hua̱ Cristo huaṉti ̱ mas̱tay̱
laktáxtut, chu̱ huaṉti ̱ lip̱aẖuán ni ̱ xlacasquinca naputzay tanu̱ tu̱ nalip̱aẖuán, usu
pala aktum lim̱ap̱aksíṉ huaṉtu̱ namaḵantaxtiy̱ sam̱pi ̱ Cristo huaṉti ̱ pacs maḵantaxtiṉiṯ
huaṉtu̱ quin ni ̱ lay maḵantaxtiy̱aẖu laquim̱pi ̱ tlaṉ nalaktaxtuyaẖu.

Pablo na̱ lic̱hihuiṉán yumá̱ c-liḵalhtahuaka̱ laṉtla̱ xlip̱acs huaṉti ̱ lip̱aẖuankoy̱, xlacán
liṯaxtukoy̱ pi ̱xtac̱huná̱ aya taṉiḵoṉiṯ Cristo, chu̱ na̱ lacxtum taḻakastakuanankoḻh caḻiṉíṉ
caj xpaḻacata cumu caṉajlakoy̱ pi ̱ xtac̱huná̱ laṉtla̱ Dios kalhiy̱ tlanca liṯlihuaka, chu̱
maḻakastakuániḻh Cristo caḻiṉíṉ, pus na̱ kalhiy̱ liṯlihuaka̱ namax̱quiḵoy̱ yama̱ sas̱ti
latámaṯ huaṉtu̱ xlacasquinca̱ nakalhiḵoy̱ laquim̱pi ̱tlaṉ akstiṯum nalatamaḵoy̱ c-xlacatíṉ
xtac̱huná̱ laṉtla̱ lacasquín.

1 Quit Pablo huaṉti ̱ Dios quilacsacniṯ laquim̱pi ̱ nacliṯaxtuy xapóstol, usu xta-
lakacháṉ Jesucristo, xaẖua̱ quintaḻacan Timoteo huaṉti ̱ cmacaniṯzokma̱ yuma̱ carta.
2 Ccaṯzoknimáṉ yuma̱ carta xlip̱acs huixín xlakskataṉ Dios huaṉti ̱ lip̱aẖuanáṯit Cristo,
chu̱ huilátit c-xacac̱hiquiṉ Colosas. Clacasquín pi ̱ Quintlaṯican Dios xataxajni caca-̱
max̱quíṉ xtalakalhamáṉ, chu̱ tlaṉ latámaṯ.

Pablo pa̱xcatcatziṉiy Dios xpa̱lacatacán
3 Ankalhíṉ acxni ̱ ccap̱aḻacasquináṉ c-quioracioncán cmax̱quiy̱aẖu pax̱catcatzíṉit

Dios huachá̱ xtlaṯ Quimpu̱chinacan Jesucristo. 4 Huá̱ clip̱ax̱catcatziṉiyaẖu sam̱pi ̱
quincaḻiṯaḵalhchihuiṉancaniṯán laṉtla̱ akstiṯum lip̱aẖuanáṯit Cristo Jesús, chu̱ laṉtla̱
na̱ pax̱quiḵoy̱áṯit xlip̱acs huaṉti ̱ tapaksiṉikoy̱ Dios xtac̱huná̱ laṉtla̱ huixín. 5 Huá̱
lip̱ax̱quiḵoy̱áṯit sam̱pi ̱ taḵalhkalhip̱aḵóṯit huaṉtu̱ caḻiḵalhip̱ac̱ampítit c-akapú̱n. Huixín
tlaṉ milacán tlahuátit yumá̱ huaṉtu̱ nacam̱ax̱quic̱anáṯit acxni ̱ tuncán tzucútit li-̱
paẖuanáṯit yama̱ xtalulóktat, chu̱ lip̱ax̱uhu xtachihuiṉ huaṉtu̱ mas̱tay̱ laktáxtut. 6Hua̱
yumá̱ xalip̱ax̱uhu tamac̱atziṉíṉ laṉtla̱ tlaṉ naakapu̱taxtuyáṯit huaṉtu̱ aya caḻiṯaḵalhchi-
huiṉancaniṯántit, xlic̱aṉa̱ lacaxtum taḵahuanim̱a,̱ chu̱ aya tlahuama̱ xtascújut c-
xlic̱aṯlanca̱ antaṉi ̱ chaṉ, chuná̱ laṉtla̱ tzúculh tasiyuy xtascújut acxni ̱ huixín huacu
lip̱aẖuántit yuma̱ xtachihuiṉ Dios huaṉtu̱ lic̱hihuiṉán tlanca xtalakalhamáṉ laṉtla̱ caj
lip̱ax̱catcatzíṉit quincaḻiḻakmax̱tuputunáṉ, chu̱ caṉajlátit pi ̱ talulóktat yuma̱ xaaksti-̱
tum tapáx̱quiṯ huaṉtu̱ xlá̱ mas̱tay̱. 7 Sam̱pi ̱ yuma̱ tlaṉ talacapas̱tacni huá̱ pu̱lana̱
caḻiṯaḵalhchihuiṉán quintaḻacan Epafras huaṉti ̱ luhua cpax̱quiy̱aẖu laṉtla̱ lacxtum
quincaṯaḻis̱cujniṯán xtachihuiṉ Dios. 8Pi ̱huatiya Epafras quincaḻiṯaḵalhchihuiṉán laṉtla̱
cam̱ap̱uhuanim̱áṉ Espíritu Santo laquim̱pi ̱napax̱quiḵoy̱áṯit catiẖua.̱

9 Chu̱ na̱ chuná̱ quin, hasta acxni ̱ quin ccatziẖu laṉtla̱ lapáṯit ni ̱ cmakaxtakaẖu
ankalhíṉ ccap̱aḻacasquináṉ c-quioracioncán, csquinihu Dios pi ̱ liẖuana̱ nacam̱ac̱atz-
iṉiy̱áṉ xtalacapas̱tacni, chu̱ nacam̱ax̱quiy̱áṉ lis̱kalala̱ laquim̱pi ̱pacs naakataḵsáṯit huaṉ-
tu̱ nacam̱ac̱atziṉiy̱áṉ Espíritu Santo. 10 Na̱ ccap̱aḻacasquináṉ pi ̱ tlaṉ akstiṯum nalata-
pay̱áṯit chuná̱ laṉtla̱ xliḻatamaṯcán huaṉti ̱ xlic̱aṉa̱ tapaksiṉikoy̱ Quimpu̱chinacán, chu̱

huá̱ ankalhíṉ natzaksayáṯit huaṉtu̱ xlá̱ lakatiy̱ natlahuayáṯit, chu̱ quiṯaxtuy pi ̱ namas̱-
tay̱áṯit mintahuacatcán c-milatamaṯcán, sam̱pi ̱ xmaṉ huá̱ natlahuayáṯit huaṉtu̱ lacuan
tatlahu, chu̱ aṯzinú̱ liẖuana̱ nalakapasáṯit xtalacapas̱tacni Dios. 11Quin na̱ csquiniyaẖu pi ̱
cumu xlá̱ kalhiy̱ tlanca xliṯlihuaka, cacam̱ax̱quíṉ tu̱ xlá̱ kalhiy̱ laquim̱pi ̱tlaṉ napax̱uhua-̱
naḻip̱ináṯit, chu̱ natay̱aniyáṯit mas̱qui tú̱ nacaḻakchináṉ sam̱pi ̱ laktlihuakán huixín c-
mintacaṉajlacán, 12chu̱ laquim̱pi ̱lip̱ax̱uhu napax̱catcatziṉiyáṯit Quintlaṯican Dios sam̱pi ̱
huá̱ lakpaliṉiṯ milatamaṯcán laquim̱pi ̱ tlaṉ namaklhtiṉanap̱ítit yama̱ lip̱ax̱uhu latámaṯ
antaṉi ̱ pacs xkakánat huaṉtu̱ maḻacnu̱nikoṉiṯ namax̱quiḵoy̱ xlip̱acs huaṉti ̱ lacsackoṉiṯ.
13Xlic̱aṉa̱ pi ̱Dios quincaḻakmax̱tún c-xmacán ti ̱maḻaṉán cxlatamaṯcán huaṉti ̱paklhtu̱ta̱
latámaṯ, chu̱ antá̱ quincaẖuilíṉ c-xmacán xatapax̱quiṉ Xcam Jesucristo laquim̱pi ̱ huá̱
namaḻaṉán c-quilatamaṯcán. 14 Huachá̱ ti ̱ liḵalhiy̱aẖu laktáxtut chu̱ xmaṯzankaṉanica
quintalaḵalhíṉ.

Acxni ̱ Cristo niḻh caj quimpa̱lacatacán quinca̱ma̱lacatzuhuíṉ Dios
15 Cumu Dios ni ̱ pala chaṯum ti ̱ au̱cxilha̱ laṉtla̱ xlá, hua̱ Cristo miniṯ mas̱iyuy laṉtla̱

luhua xtáy̱at. Xlá̱ liṯaxtuy xtac̱huná̱ laṉtla̱ xapuxcu Xkahuasa Dios huaṉti ̱ tam̱ap̱aksiy̱
pacs laṉtla̱ tu̱ anán sam̱pi ̱ xlá̱ ankalhiṉá̱ xlama̱ mas̱qui hasta acxni ̱ ni ̱ naj tú̱ xanán
xtamaḻacatzuquíṉ. 16 Pacs laṉtla̱ tu̱ anán caṯiyatna, xaẖua̱ c-akapú̱n, xlá̱ pacs mak-
tlahuaniṯ, chuná̱ huaṉtu̱ tasiyuy, xaẖua̱ huaṉtu̱ ni ̱ tasiyuy, na̱ chuná̱ huaṉtu̱ lamaḵó̱
catu̱hua̱ maktakalhnaníṉ huaṉti ̱ mas̱qui ni ̱ tasiyukoy̱ map̱aksiṉankoy̱, chu̱ kalhiḵoy̱
tlanca liṯlihuaka̱ laquim̱pi ̱ namaḻaṉankoy̱ cau̱̱níṉ; xlá̱ pacs maktlahuaniṯ laquim̱pi ̱ huá̱
nalakchaṉkoy̱, chu̱ namap̱aksiḵoy̱. 17 Cristo ucxlaṯa xlama̱ hasta acxni ̱ ni ̱ naj tú̱ xam̱aḻa-
catzuquiy̱ Dios, chu̱ huaṉtu̱ chiyú̱ anán, huá̱ chunacú̱ lia̱nantiḻhay caj xpaḻacata cumu
chuná̱ xlá̱ lacasquiniṯ. 18 Quin huaṉti ̱ aya lip̱aẖuaniṯahu Cristo liṯaxtuyaẖu xtac̱huná̱ la̱
xmacni chaṯuma chixcú, chu̱ huá̱ liṯaxtuy quiakxeḵacán, sam̱pi ̱ xlá̱ quincap̱uxcunimáṉ,
chu̱ quincam̱ax̱quim̱áṉ latámaṯ. Chu̱mpi ̱ xlá̱ huaṉti ̱ ankalhíṉ quincap̱u̱lanimáṉ, huá̱
xakasiya̱ lakastakuánalh caḻiṉíṉ laquim̱pi ̱ stalanca nalic̱atziy̱aẖu pi ̱ huá̱ xlic̱aṉa̱ kalhiy̱
tlanca xlacatzúcut. 19 Sam̱pi ̱ chuná̱ lacásquilh Dios pi ̱ pacs huaṉtu̱ kalhiy̱ laṉtla̱ xliḎios,
chu̱ tlanca xlacatzúcut, xaẖua̱ tlanca xliṯlihuaka, antá̱ stalanca natasiyuy c-xlatamaṯ
Cristo. 20 Chu̱ na̱ lacásquilh Dios pi ̱ hua̱ Cristo namaḻaksputuy huaṉtu̱ xlaklaḵalhiṉiṯ
tatancsni c-xlakstip̱aṉ Dios, chu̱ xlip̱acs huaṉtu̱ anán c-xlic̱aṯlanca̱ caṯiyatna, chu̱ hasta
mas̱qui c-akapú̱n. Xlic̱aṉa̱ pi ̱caj xpaḻacata xkalhni Cristo huaṉtu̱ stajmákalh acxni ̱niḻh c-
cruz, huá̱ chú̱ liṯahui ̱tapax̱uhuáṉ laquim̱pi ̱tachixcuhuíṯatmas̱qui tlahuakoṉiṯ talaḵalhíṉ
tlaṉ chú̱ nalaktalacatzuhuiḵoy̱ Dios, chu̱ niaḻh napec̱uanikoy̱.

21 Xalip̱u̱lana,̱ huixín caj xpaḻacata huaṉtu̱ lix̱cajnit talaḵalhíṉ xtlahuayáṯit, c-
mintapuhuaṉcán xquiṯaxtuyáṯit pi ̱ xtaḻam̱akasiṯziy̱áṯit Dios, chu̱ na̱ xliṯaxtuyáṯit pi ̱ ni ̱
xtapaksiṉiyáṯit, chu̱ mákat xlapaṉítit laṉtla̱ xaktzankaṯay̱aniṯántit. 22 Huam̱pi ̱ huá̱ chú̱
Dios aya lip̱ax̱uhu cam̱aḻacatzuhuiṉiṯán caj xpaḻacata cumu hua̱ Cristo lhu̱hua̱ huaṉtu̱
páṯiḻh c-xmacni ̱ acxni ̱ niḻh quimpaḻacatacán c-cruz. Huá̱ chuná̱ liṯláhualh laquim̱pi ̱
tlaṉ nalaktalacatzuhuiy̱aẖu Dios xtac̱huná̱ lam̱pala niaḻh tú̱ leṉaẖu quintalaḵalhiṉcán
tu̱ naquincam̱akstuntlahuayáṉ c-xlacatíṉ. 23 Huam̱pi ̱ laquim̱pi ̱ chuná̱ naquiṯaxtuy
talacasquín pi ̱chunatiyá̱ akstiṯumnalip̱aẖuanáṯit, chu̱ niucxni ̱tiliṯamakaxtakáṯit pala tú̱
nacam̱aḻactlahuiṉiyáṉ laṉtla̱ caṉajlayáṯit huaṉtu̱ cam̱aḻacnu̱nicaniṯántit acxni ̱lip̱aẖuán-
tit yama̱ lip̱ax̱uhu tachihuíṉ huaṉtu̱ mas̱tay̱ laktáxtut acxni ̱ caḻiṯaḵalhchihuiṉancántit.
Huatiyá̱ yuma̱ tachihuíṉ huaṉtu̱ lia̱kchihuiṉamac̱a̱ laṉtla̱ xlic̱aṯlanca, chu̱ quit Pablo na̱
huá̱ clia̱kchihuiṉantlaẖuán.

Pablo lip̱a̱xuhu lis̱cujko̱y hua̱nti ̱ lip̱a̱huanko̱y Jesús
24Luhua caṉa̱ clip̱ax̱uhuay huaṉtu̱ quilakcháṉ tapaṯíṉ caj xpaḻacata ccaḻis̱cujáṉ huixín

huaṉti ̱ lip̱aẖuanáṯit Cristo, sam̱pi ̱ ccatziy̱ pi ̱ chuná̱ clim̱aḵatzim̱a̱ c-quimacni huatiya
yama̱ xtapaṯiṉ Cristo huaṉtu̱ lip̱áṯiḻh xpaḻacatacan kampu̱tum caṉajlaníṉ, huachá̱ ti ̱
laṉtla̱ xkampu̱tumcán liṯalacastuckoy̱ xtac̱huná̱ aktumiṉica xmacni. 25 Dios quiliḻac-
sacniṯ pi ̱ nacliṯaxtuy cscujni laquim̱pi ̱ tlaṉ naccaḻis̱cujáṉ huixín huaṉti ̱ lip̱aẖuanáṯit

Cristo, chu̱ huaṉtu̱ tlaṉ, chu̱ xatakatzíṉ naccaḻim̱aa̱kataḵsniy̱áṉ xtachihuíṉ. 26 Yuma̱
xtalacapas̱tacni laṉtla̱ naquincaḻakmax̱tuyáṉ hasta xamakaṉ quilhtamacú̱ aya tzeḵ
xliḻhcaẖuiliṉiṯ laṉtla̱ natlahuay mas̱qui ni ̱ naj tí ̱ xmac̱atziṉiḵoy̱ tachixcuhuíṯat laṉtla̱
luhua nakantaxtuy, huam̱pi ̱ hua̱ chú̱ lacasquín pi ̱ liẖuana̱ nacatziy̱áṯit xlip̱acs huixín
huaṉti ̱lip̱aẖuanáṯit, chu̱macamax̱quíṯit milatamaṯcán. 27Huam̱pi ̱mas̱qui xapu̱lana̱ tzeḵ
xuiliṉiṯ yama̱ lip̱ax̱uhu xtalacapas̱tacni laṉtla̱ xliḻhcaṉiṯ nacaḻakmax̱tuyáṉ huixín huaṉti ̱
ni ̱ judíos, huá̱ chú̱ cam̱aḻakapasnip̱utunáṉ laquim̱pi ̱ tlaṉ naakataḵsáṯit laṉtla̱ xliṯlanca̱
lic̱ac̱ni huaṉtu̱ cam̱aḻacnu̱niyáṉ. Sam̱pi ̱ xlic̱aṉa̱ lic̱ac̱ni ̱ tamá̱ pi ̱ caj xpaḻacata cumu huá̱
chú̱ taẖuaniṯántit Cristo huixín tlaṉ lip̱ax̱uhu kalhkalhiṯiy̱áṯit miakapu̱taxtutcán.

28 Huá̱ xpaḻacata quin tancs clia̱kchihuiṉamaẖu xtachihuiṉ Cristo, chu̱ cmas̱iyuyaẖu
hasta antaṉi ̱macalay quintastacatcán, laṉtla̱ lacasquín akstiṯum nalatamaḵoy̱ huaṉti ̱ li-̱
paẖuankoṉiṯ, laquim̱pi ̱ acxni ̱ naccaḻic̱haṉáṉ c-xlacatiṉ Dios, ccam̱acamas̱tap̱utunkoy̱áṉ
laṉtla̱ ti ̱ pacs catziy̱áṯit tu̱ milic̱atziṯcán xpaḻacata Cristo. 29 Chu̱ laquim̱pi ̱ tlaṉ nac-
maḵantaxtiy̱ quintascújut luhua fuerza̱ cliṯlahuaniy xlip̱acs quiliṯlihuaka laṉtla̱ Cristo
quimax̱quiy̱ yama̱ lic̱ac̱ni xliṯlihuaka tu̱ kalhiy̱.

2
1 Quit clacasquín pi ̱ nacatziy̱áṯit laṉtla̱ lip̱ec̱ua̱ clacapas̱taca̱ tu̱ nactlahuay mimpaḻa-

catacán, xlip̱acs huixín xala c-Colosas, na̱ chuná̱ xlip̱acs huaṉti ̱ lip̱aẖuankoy̱ Cristo
lacatzú̱ c-Laodicea, chu̱ hasta makapitzíṉ huaṉti ̱ ni ̱ aq̱uiucxilhkoy̱, chu̱ ni ̱ quilaka-
paskoy̱. 2 Csquiniy liṯláṉ Dios pi ̱ la̱ huixín, cumu la̱ xlip̱acs huaṉti ̱ lip̱aẖuankoy̱ Jesús,
chunatiyá̱ caakpuhuantíṯit c-minacu̱cán, na̱ chunatiyá̱ calap̱ax̱quíṯit, cakalhíṯit xatlaṉ
talacapas̱tacni laquim̱pi ̱ liẖuana̱ naakataḵsáṯit xlip̱acs huaṉtu̱ xamakaṉ quilhtamacú̱
tzeḵ xuiliṉiṯanchá̱ xtalacapas̱tacni, mas̱qui xlá̱ aya chunatiyá̱ xliḻhcaẖuiliṉiṯ pi ̱ hua̱
Cristo tlaṉ namaḻakapasniṉán. 3 Sam̱pi ̱ c-xlatamaṯ Cristo stalanca tasiyuy laṉtla̱
tlanca xlic̱ac̱ni ̱ xtastácat, chu̱ tlanca xtalacapas̱tacni Dios sam̱pi ̱ huá̱ macamax̱quiḵoṉiṯ.
4 Huá̱ xpaḻacata̱ chuná̱ ccaḻiẖuanimáṉ laquim̱pi ̱ niṯí ̱ nacaḻia̱kskahuimiy̱áṉ acxni ̱ pala
tú̱ ya̱ tachihuíṉ nacaẖuanicanáṯit. 5 Pus mas̱qui laṉtla̱ chú̱ ni ̱ antá̱ ccaṯaẖuilacháṉ
xachaṯumiṉica, cacatzíṯit pi ̱ antá̱ caṯaḻamac̱háṉ ccaḻacapas̱taclacaṉáṉ, xaẖuachí ̱ quit
luhua caṉa̱ clip̱ax̱uhuay pi ̱ huixín akstiṯum lapáṯit, chu̱ chunatiyá̱ tancs lip̱aẖuanáṯit
Cristo.

Dios quinca̱ma̱xquiṉiṯán xasa̱sti quilatama̱tcán
6 Cumu huixín maṯlaṉíṯit Jesucristo nacaḻakmax̱tuyáṉ, chu̱ Mimpu̱chinacán nahuán,

pus na̱ chuná̱ chú̱ niucxnicú̱ caakxtakmakántit huata akstiṯum calip̱aẖuántit. 7 Liẖuana̱
calic̱hipax̱nántit mintacaṉajlacán xtac̱huná̱ laṉtla̱ aktum quihui ̱ liẖuana̱ lic̱hipax̱nán
xtankáxeḵa, xlip̱acs minacu̱cán calip̱aẖuántit xtac̱huná̱ laṉtla̱ caḻiṯaḵalhchihuiṉancán-
tit, chu̱ ankalhíṉ capax̱catcatziṉítit Dios huaṉtu̱ tlahuama̱ c-milatamaṯcán.

8 Luhua cuiṉtaj cacaṯlahuacántit pi ̱ niṯí ̱ nacaḻia̱kskahuimiy̱áṉ huaṉtu̱ ni ̱ kalhiy̱ xtalu-
loktat tachihuíṉ, mas̱qui lacuán, chu̱ lakskalalán takaxmata, sam̱pi ̱ tamá̱ huaṉti ̱ chuná̱
liḵalhchihuiṉamaḵó̱ ni ̱ antá̱ quilhtim̱aḵó̱ c-xtalacapas̱tacni Cristo, huata huá̱ lic̱hihui-̱
nankoy̱ huaṉtu̱ mintiḻhaniṯanchá̱ xtasmaniṉcán, chu̱ caj xachunata xtalacapas̱tacnicán
huaṉti ̱ luhua akchipaṉamputún u̱nú̱ caṯuxáẖuat.

9 Sam̱pi ̱ xlip̱acs hua̱ laṉtla̱ Dios xliḎios, chu̱ laṉtla̱ kalhiy̱ tlanca xliṯlihuaka, chu̱
xtalacapas̱tacni, stalanca tasiyuy c-xlatamaṯ Cristo. 10 Chú̱ Dios lama̱ c-milatamaṯcán
caj xpaḻacata cumu huá̱ lip̱aẖuanáṯit Cristo, chu̱ macxtum taẖuaniṯántit, sam̱pi ̱ huá̱
puxcu̱nanikoy̱ xlip̱acs laṉtla̱ chá̱ ti ̱ map̱aksiṉaniṉ espíritus huaṉti ̱ mas̱qui ni ̱ tasiyukoy̱
maḻaṉankoy̱ caṯuxáẖuat, chu̱ c-akapú̱n. 11Chu̱ na̱ chuna liṯum caj xpaḻacata lip̱aẖuanáṯit
Cristo huixín lakmakántit pacs laṉtla̱ tu̱ niṯláṉ xtatlahuaputu̱ huaṉtu̱ xkalhiy̱áṯit
mintay̱atcán, huam̱pi ̱ hua̱ yumá̱ ni ̱ antá̱ tasiyuy c-mimacnicán laṉtla̱ puhuankoy̱
makapitziṉ judíos huaṉti ̱chucunica̱ actzu̱ xtiyatliẖua̱ acxni ̱circuncidartlahuakoy̱ cskat-
acán, huam̱pi ̱ mimpaḻacatacán xtac̱huná̱ quiṯaxtuy pi ̱ c-minacu̱cán xtac̱huná̱ chu-
cumakanicaniṯántit pacs tu̱ niṯláṉ laquim̱pi ̱ chuná̱ namas̱iyuyáṯit c-milatamaṯcán pi ̱

hua̱ chú̱ aktum tanu̱, chu̱ akstiṯum latámaṯ naliḻatapay̱áṯit chuná̱ laṉtla̱ lacasquín
Cristo. 12 Hasta acxni ̱ huixín taḵmunútit quiṯaxtuy pi ̱ acxtum taṯac̱nú̱tit Cristo c-
xtahuaxni, huam̱pi ̱ na̱ quiṯaxtuy pi ̱ acxtum taḻakastakuanántit caḻiṉíṉ sam̱pi ̱ caṉa-
jlayáṯit pi ̱ yama̱ tlanca xliṯlihuaka Dios huaṉtu̱ lim̱aḻakastakuániḻh caḻiṉíṉ, na̱ scujma̱
c-milatamaṯcán. 13 Xapu̱lana̱ huixín xaktzankaṯay̱án, usu xtac̱huná̱ niṉíṉ xlapáṯit caj
xpaḻacata huaṉtu̱ xkalhiy̱áṯit xalix̱cajnit mintalaḵalhiṉcán, chú̱ pi ̱ huixín ni ̱ judíos
lacachíntit ni ̱xkalhiy̱áṯit xlim̱ap̱aksiṉ tu̱ namaḵantaxtiy̱áṯit. Huam̱pi ̱niaḻh chuná̱ lapáṯit
sam̱pi ̱ hua̱ chú̱ Dios cam̱ax̱quiṉiṯán xasas̱ti milatamaṯcán xtac̱huná̱ laṉtla̱ máx̱quiḻh
Cristo acxni ̱maḻakastakuániḻh caḻiṉíṉ, chu̱ na̱ caj xpaḻacata Cristo xlá̱ cam̱aṯzankaṉaníṉ
xlip̱acs mintalaḵalhiṉcán. 14 Laṉtla̱ tatzoktahuilaniṯ c-xlim̱ap̱aksiṉ Dios pi ̱ huaṉti ̱
ni ̱ namaḵantaxtiy̱ huaṉtu̱ antá̱ huan, naxokoṉán caj xpaḻacata xtalaḵalhíṉ, huam̱pi ̱
Dios tlaṉ tláhualh pi ̱ huá̱ naxokoṉaniy Cristo xpaḻacata quintalaḵalhiṉcán huaṉtu̱
xtlahuaniṯahu, chu̱ quiṯaxtuy pi ̱ xlakahuilanihu, sam̱pi ̱ xlá̱ tamás̱taḻh naxtokohuacacán
c-cruz. Xtac̱huná̱ quiṯaxtuy pi ̱hua̱ quintalaḵalhíṉ pacs antá̱ tax̱tokohuacakoc̱a̱ Cristo c-
cruz. 15 Caj xpaḻacata pi ̱Cristo niḻh c-cruz quimpaḻacatacán, Dios chuná̱ lim̱akatlajakoḻh
xlip̱acs yama̱ akskahuiníṉ huaṉti ̱ni ̱ tasiyuy huam̱pi ̱kalhiḵoy̱ liṯlihuaka, chu̱ lim̱ap̱aksíṉ
cau̱̱níṉ, chu̱ mam̱ax̱aniḵoḻh c-xlacatiṉcan liḻhu̱hua laquim̱pi ̱pacs tlaṉ naucxilhkoy̱.

Caj xma̱n huá̱ caliṯzaksahu la̱ntla̱ nakalhiy̱a̱hu hua̱ntu̱ anán c-akapú̱n
16 Caṉa̱ huixín, cuiṉtaj catlahuátit pi ̱ niṯí ̱ nacam̱akacaṉajlayáṉ pala nacaẖuanicanáṯit

huaṉtu̱ luhua aṯzinú̱ milim̱aḵantaxtiṯcán c-milatamaṯcán, chuná̱ pala tú̱ liẖuayáṯit,
usu liḵotnanáṯit, pala tu̱ ya̱ quilhtamacú̱ tucuhuiní nalim̱ax̱tuyáṯit laquim̱pi ̱ nama-̱
pas̱cuajniy̱áṯit, usu pala laṉtla̱ acxni ̱ skatanán, usu acxni ̱ liẖuancán pala tí ̱ nascuja.
17Xlip̱acs yumá̱ huaṉtu̱ chuná̱ xtlahuakoy̱ judíos, Dios chuná̱ xlim̱ap̱aksiḵoṉiṯ laquim̱pi ̱
naliḻacapas̱tackoy̱ huaṉtu̱ aḻis̱taḻh namaklhtiṉankoy̱ xlakskatáṉ, huam̱pi ̱ cumu chú̱ aya
quiḻaniṯanchi ̱ Cristo xlip̱acs yumá̱ huaṉtu̱ quiliṯlahuatcán xuaniṯ niaḻh tu̱ xlakasi. 18 Ni ̱
catamas̱táṯit nacaa̱kskahuimiy̱áṉ tama̱ huaṉti ̱ mas̱iyukoy̱ tanuj talacapas̱tacni, huaṉti ̱
huankoy̱ pi ̱ luhua xafuerza̱ nalakataquilhpu̱tacán ángeles, chu̱ luhua tlanca̱ catziḵoy̱
caj xpaḻacata tu̱ mat Dios lim̱aḻacahuaṉiḵoṉiṯ, huam̱pi ̱ ni ̱ huá̱ xtaluloktat Dios huaṉtu̱
lic̱hihuiṉankoy̱, huam̱pi ̱huata caj xmaṉ huá̱ xtalacapas̱tacnicán huaṉtu̱ acstupaḻacsacx-
tukoṉiṯ. 19 Huaṉti ̱ chuná̱ kalhiḵoy̱ xtalacapas̱tacnicán quiṯaxtuy pi ̱ niaḻh lacasquinkoy̱
namap̱aksiḵoy̱ xpuxcucán, sam̱pi ̱ quin huaṉti ̱ lip̱aẖuanaẖu Cristo liṯaxtuyaẖu xtac̱huná̱
laṉtla̱ xmacni, chu̱ xlá̱ liṯaxtuy quiakxeḵacánhuaṉti ̱quincap̱uxculeṉáṉ laquim̱pi ̱acxtum
tlaṉ nalatamay̱aẖu, chu̱ nalam̱aktay̱ayaẖu c-quintacaṉajlacán xtac̱huná̱ laṉtla̱ liḻh-
caẖuiliṉiṯ Dios naquincam̱aktay̱ayáṉ.

20 Lapi ̱ xlic̱aṉa̱ pi ̱ huixín aya acxtum taṉiṉiṯántit Cristo, chu̱ antá̱ láksputli ̱ laṉtla̱
natzaksayáṯit namaḵantaxtiy̱áṯit huaṉtu̱ niṯú̱ xlakasi, caj liḻakaputza xtasmaniṉcan
chixcuhuíṉ laquim̱pi ̱ chuná̱ nalakmax̱tuyáṯit milis̱tacnacán, ¿tú̱huan chiṉchu̱ xpaḻa-
cata chunatiyá̱ timaḵantaxtiy̱áṯit huaṉtu̱ liḻakaputza xtalacapas̱tacnican chixcuhuíṉ,
21 xtac̱huná̱ la̱ huancán: “ni ̱ caxamátit yuma̱ tip̱aṯu sam̱pi ̱ liẖuancán”, “Ni ̱ caliẖuay̱ántit
tama̱ tahuay̱”, “ni ̱ calix̱amátit mimacancán sam̱pi ̱ namax̱cajuaḻiy̱áṉ, chu̱ nalaḵalhiy̱
milis̱tacna”? Chu̱ acxni ̱ chuná̱ liẖuancán huí ̱ ti ̱ pacs caṉajlaputún. 22 Xlip̱acs tama̱
lim̱ap̱aksíṉ caj xtalacapas̱tacnican chixcuhuíṉ, ni ̱lay lacuán chixcuhuíṉ naquincaḻim̱ax̱-
tuyáṉ, usu nalakpaliḵoy̱ xalix̱cajnit quintalacapas̱tacnicán, sam̱pi ̱ acxni ̱ tú̱ naliḻaya, usu
tú̱ naliṯlahuaya, antiyá̱ quiṯamactay, sam̱pi ̱ acxnitiyá̱ laksputa, usu laclay. 23 Xlic̱aṉa̱
pi ̱ huaṉti ̱ chuná̱ mas̱iyuy, takaxmata̱ lam̱pala acstaca̱ tachihuíṉ sam̱pi ̱ mat naquin-
cam̱aktay̱ayáṉ laṉtla̱ tlak tlaṉ cac̱niṉaníṉ naquincaḻim̱ax̱tuyáṉ, hasta huankoy̱ laṉtla̱
caj kas naacstumac̱atzanic̱anaẖu c-quintiyatliẖuacán laquim̱pi ̱ cax̱ smaḻhua nahuanaẖu
acxni ̱ lakataquilhpu̱tananaẖu, huam̱pi ̱ antiyá̱ quiṯamactay sam̱pi ̱ ni ̱ tzinú̱ huá̱ quinca-̱
maktay̱ayáṉ maḻaksputuyaẖu yamá̱ huaṉtu̱ xlic̱aṉa̱ max̱cajuaḻiy̱ quilis̱tacnacán, chu̱ ni ̱
natlahuayaẖu niṯláṉ xtatlahuaputu quintiyatliẖuacán.

3
1 Huá̱ xpaḻacata, quit ccaḻiẖuaniyáṉ, cumu huixín xtac̱huná̱ pi ̱ aya taḻakastakua-

naniṯántit Cristo caḻiṉíṉ, chu̱ kalhiy̱áṯit sas̱ti latámaṯ, pus hua̱ chú̱ tu̱ miliṯlahuatcán
pi ̱ caj xmaṉ huá̱ catzaksátit laṉtla̱ nakalhiy̱áṯit huaṉtu̱ anán c-akapú̱n antaṉi ̱ huilachá̱
cristo c-xpax̱tu̱n Quintlaṯican Dios. 2 Caj xmaṉ huá̱ caucxilhlacachipítit huaṉtu̱ anán c-
akapú̱n, chu̱ ni ̱huaṉtu̱ u̱nú̱ anán caṯiyatna. 3 Sam̱pi ̱huixín xtac̱huná̱ pi ̱ aya taṉiṉiṯántit
Cristo, quiṯaxtuy pi ̱ milatamaṯcán huaṉtu̱ xapu̱lana̱ xliḻapáṯit aya laksputniṯ, chu̱ hua̱
chú̱ yama̱ xasas̱ti latámaṯ huaṉtu̱ kalhiy̱áṯit, huá̱ liḵalhiy̱áṯit sam̱pi ̱ milatamaṯcán
macxtum taẖuaniṯántit xlatamaṯ Cristo, na̱ xtac̱huná̱ laṉtla̱ xlatamaṯ Cristo macxtum
taẖuaniṯántit xlatamaṯ Dios. 4 Huá̱ xpaḻacata acxni ̱ Cristo, huaṉti ̱ cam̱ax̱quíṉ xasas̱ti
milatámaṯ, namimpalay xlim̱aktuy, huixín na̱ natap̱ax̱uhuayáṯit c-liḻakatiṯ xpu̱tacac̱chíṉ
antaṉi ̱ xlá̱ huí.̱

Pablo lacasquín pi ̱ colosenses huá̱ caliḻatama̱ko̱lh xasa̱sti xlatama̱tcán
5 Quit ccaẖuaniyáṉ pi ̱ maktum calakmakántit xlip̱acs huaṉtu̱ niṯláṉ xtlahuayáṯit:

niaḻh pala chaṯum ti ̱ caxakátliḻh tanuj puscaṯ pala huí ̱ xpuscaṯ, usu xchixcú, chu̱
niṯí ̱ catláhualh huaṉtu̱ ni ̱ miniṉiy, na̱ ni ̱ caj xmaṉ huá̱ caputzataḵchokótit laṉtla̱
namakapax̱uhuayáṯit mimacnicán, na̱ ni ̱ pala caṯa catu̱huá̱ calakpuhualacapítit huaṉtu̱
stlaṉ nakalhiy̱áṯit caṯuxáẖuat, lapi ̱ chuná̱ xtlahuátit quiṯaxtuy pi ̱ huata huá̱ luhua
xliṯaḵatzankáṯit xtac̱huná̱ laṉtla̱ mimpu̱chinacán tlahuayáṯit. 6Dios luhua snu̱n xcajniy,
chu̱ ni ̱ ucxilhputunkoy̱ xlip̱acs huaṉti ̱ chuná̱ lamaḵó,̱ chu̱ hasta namap̱aṯiṉiḵoy̱ huaṉti ̱
caj xmaṉ lakachixcuhuim̱akankoy̱. 7 Xlip̱acs yumá̱ huaṉtu̱ ccaẖuaniniṯán pi ̱ niṯláṉ, na̱
huá̱ u̱mincha quilhtamacú̱ xmaktlahuayáṯit acxni ̱ ni ̱ xaḻip̱aẖuanáṯit Cristo. 8 Huam̱pi ̱
hua̱ chú̱ pacs lakmakankóṯit tamá̱ huaṉtu̱ ni ̱ cam̱iniṉiyáṉ, xtac̱huná̱ la̱ tasiṯzíṉ, takahu,
talaḻiḵamáṉ, chu̱ talam̱akasiṯzíṉ, chu̱ tu̱ caj aklakuá,̱ chu̱ laclix̱cajnit tachihuíṉ xuanáṯit.
9Niṯú̱ calaḻia̱kskahuipítit sam̱pi ̱ huixín aya tiṯaxtuniniṯántit huaṉtu̱ xamakáṉ xliḻapáṯit
mintapuhuaṉcán, xaẖua̱ huaṉtu̱ lix̱cájnit xtlahuayáṯit. 10 Hua̱ chú̱ aya catzaksátit
hua̱ laṉtla̱ akstiṯum nalatapay̱áṯit sam̱pi ̱ xasas̱ti kalhiy̱áṯit mintay̱atcán huaṉtu̱ Dios
cam̱ax̱quíṉ, chu̱ chaḻi ̱ chaḻí ̱ sas̱timpáṯit hasta laṉtla̱ liẖuana̱ nalakapasáṯit laṉtla̱ la-
casquín nalatamay̱aẖu Dios huaṉti ̱ quincam̱aḻacatzuquiṉiṯán. 11 Hua̱ chú̱ niaḻh luhua
xafuerza pala huix griego, usuchí ̱ judío, chuná̱ pala circuncidarlaniṯa̱ xtac̱huná̱ laṉtla̱
tlahuakoy̱ judíos, usu niṯú̱ circuncidarlaniṯa; pala huix xala mákat taniṯampi, usu
caj lacatzú̱ quintaẖuila̱ la̱ quintac̱hiqui; pala caḻakuáṉ lápaṯ, usu pala tamaẖuacaniṯa̱
laquim̱pi ̱ namas̱cujucana̱ xtac̱huná̱ la̱ tachíṉ, tamá̱ niaḻh tú̱ huamputún, usu kalhiy̱
xlakasi, huata xmaṉ huá̱ kalhiy̱ xlakasi ̱ pi ̱ nalip̱aẖuanaẖu Cristo, sam̱pi ̱ xlá̱ acxtum
quincaḻakalhamanáṉ, chu̱ lacxtum quincaḻip̱u̱lhcay̱áṉ.

12 Dios luhua lip̱ec̱ua̱ cap̱ax̱quiy̱áṉ, chu̱ caḻacsacniṯán laquim̱pi ̱ pacs xlakskatáṉ
naliṯaxtuyáṯit. Pus huaṉtu̱ akstiṯum calatapáṯit, calaḻakalhamántit, tlaṉ cacatzíṯit, cacs
calacahuántit, ni ̱ tuncán casiṯzíṯit pala tí ̱ calaẖua̱ nacaẖuaniyáṉ. 13 Capax̱uhuaṉaḻip̱ini ̱
pala huí ̱ tí ̱ natlahuaniyáṉ huaṉtu̱ niṯláṉ, huix ni ̱ casiṯziṉi, huata camaṯzanka-̱
nani, xtac̱huná̱ laṉtla̱ quincam̱aṯzankaṉaniniṯán Cristo na̱ chuná̱ calam̱aṯzankaṉanihu.
14 Huam̱pi ̱ huaṉtu̱ luhua aṯzinú̱ nacam̱aa̱kstiṯumiḻiy̱áṉ pi ̱ xaxlic̱aṉa̱ nalaḵalhiṉiyáṯit
tapax̱quíṯat, sam̱pi ̱ hua̱ yumá̱ tu̱ xlic̱aṉa̱ macxtum tlahuanán. 15 Chu̱ hua̱ Cristo caca-̱
max̱quíṉ tatancsni c-minacu̱cán, sam̱pi ̱huá̱ caḻiḻacsacniṯán Dios laquim̱pi ̱naliṯaxtuyáṯit
huatiyá̱ aktum xmacni Cristo, huá̱ xpaḻacata ccaḻiẖuaniyáṉ pi ̱ niucxni ̱ tipaṯzankay̱áṯit
laṉtla̱ napax̱catcatziṉiyáṯit huaṉtu̱ tlahuaniṯ c-milatamaṯcán.

16 Niucxni ̱ capaṯzankáṯit tama̱ liḻakatiṯ xtachihuiṉ Cristo tu̱ mas̱tay̱ laktáxtut, antiyá̱
catahui ̱ c-minacu̱cán la̱ xamaḻaṉá. Calam̱aa̱kpuhuantiṉíṯit nalip̱aẖuanáṯit, chu̱ tancs
calaḻiṯaḵalhchihuiṉántit xtachihuíṉ laṉtla̱ tí ̱ xlic̱aṉa̱ lakapasa. Xankalhíṉ calim̱ax̱quíṯit
pax̱catcatzíṉit Dios laṉtla̱ lip̱ax̱uhu natliṉiyáṯit salmos, xaẖua̱ lacuan tatlíṉ tu̱ nali-̱
max̱quiy̱áṯit cac̱ni. 17Na̱ xlip̱acs huaṉtu̱ xtlahuátit, usu xlic̱hihuiṉántit, cacatzíṯit pi ̱hua̱
Cristomakapax̱uhuapáṯit, chu̱ chuná̱ calip̱ax̱catcatziṉítit Quintlaṯican Dios caj xpaḻacata
Cristo.

Pablo lacasquín pi ̱ acxtum cala̱kalhakaxmatko̱lh hua̱ntu̱ la̱lim̱a̱paksiḵo̱y

18 Huixín lacchaján huaṉti ̱ pu̱chuhuayáṯit, lip̱ax̱uhu calakachixcuhuíṯit minchix-
cucán, sam̱pi ̱ xlic̱aṉa̱ hua̱ yumá̱ lakatiy̱ Quimpu̱chinacán acxtum nalam̱aktay̱alip̱ináṯit
huixín huaṉti ̱lip̱aẖuanáṯit. 19Chu̱ huixín chixcuhuíṉ huaṉti ̱pu̱chuhuayáṯit, huaṉtu̱ tlaṉ
capax̱quiḵóṯit, chu̱ calakalhamankóṯit mimpuscaṯcán, chu̱ lacatiṯum catac̱hihuiṉántit,
ni ̱ caj casiṯziṉítit.

20 Na̱ chuná̱ huixín camán huaṉti ̱ huí ̱ minatlaṯnacán, lip̱ax̱uhu cakalhakaxpáttit
huaṉtu̱ caḻim̱ap̱aksic̱anáṯit, sam̱pi ̱ xlic̱aṉa̱ pi ̱ chuná̱ lakatiy̱ Quimpu̱chinacán. 21 Na̱
chuná̱ huixín xanatlaṯna̱ huaṉti ̱huilakó̱ mincamancán, ni ̱huatiyá̱ pi ̱ calacaquilhniḵóṯit
mincamancán laquim̱pi ̱ni ̱ caj tlakaj nalakoy̱, chu̱ napuhuankoy̱ pi ̱ni ̱pax̱quiḵoc̱án.

22 Xlip̱acs huaṉti ̱ tamaẖuakoc̱aniṯ mas̱cujumaḵoc̱a̱ xtac̱huná̱ la̱ tachíṉ, lip̱ax̱uhu
cakalhakaxpáttit huaṉti ̱ cam̱as̱cujumáṉ, xaḻia̱nkalhíṉ tancs cascujnítit, ni ̱ caj xmaṉ
acxni ̱ maṉ cau̱cxilhmáṉ, huam̱pi ̱ xlip̱acs minacu̱cán cascújtit, cacatzíṯit xtac̱huná̱
lam̱pala hua̱ Cristo scujnipáṯit. 23 Xlip̱acs huaṉtu̱ xlis̱cújtit, xlip̱acs mintapax̱uhuaṉcán
naliṯlahuayáṯit, lacatancs cacatzíṯit xtac̱huná̱ lam̱pala huá̱ scujnipáṯit Quimpu̱chi-
nacán, chu̱ ni ̱ hua̱ chixcuhuíṉ. 24 Cacatzíṯit pi ̱ hua̱ Quimpu̱chinacán nacam̱ax̱quiy̱áṉ
mintataq̱uiṉcán huaṉtu̱ xlá̱ maḻacnu̱niṯ namax̱quiḵoy̱ xlip̱acs huaṉti ̱ nalip̱aẖuankoy̱.
Sam̱pi ̱huá̱ lis̱cujpáṯit Cristo huaṉti ̱xaxlic̱aṉa̱ mimaḻaṉacán ti ̱nakalhakaxpatáṯit huaṉtu̱
xlá̱ caḻim̱as̱cujuyáṉ. 25 Huam̱pi ̱ xlip̱acs huaṉti ̱ caj xmaṉ huá̱ tlahuamaḵó̱ talaḵalhíṉ,
xlacán na̱ namaklhtiṉankoy̱ xtaskahucán, huam̱pi ̱ caj namax̱okoṉiḵoc̱án chuná̱ laṉtla̱
miniṉiy xlip̱acs huaṉtu̱ niṯláṉ tlahuakoṉiṯ, sam̱pi ̱xlá̱ ni ̱ caj lacsacpax̱quiṉán.

4
1 Na̱ chuná̱ huixín maḻaṉaníṉ huaṉti ̱ kalhiy̱áṯit xatastaṉ miscujnicán, chu̱ mas̱cu-

jukoy̱áṯit laṉtla̱ lacasquináṯit, tlaṉ cacatziṉikóṯit, chu̱ ni ̱ taj̱i ̱ tlihuaka̱ caaktlakahua-
cakóṯit, sam̱pi ̱ lacatancs cacatzíṯit pi ̱ huixín na̱ nacaṯaṯlahuayáṉ cuenta̱ acxni ̱ namaca-
mas̱tay̱áṯit mintascujutcán c-xlacatiṉ yama̱ chaṯum Quimpu̱chinacán huaṉti ̱ huilachá̱
c-akapú̱n, xlip̱acs huaṉtu̱ tlahuaniṯántit u̱nú̱ caṯuxáẖuat.

2 Ankalhíṉ catlahuátit mioracioncán, ni ̱ cataxlajuaníṯit, chu̱ capax̱catcatziṉítit
caj xpaḻacata huaṉtu̱ tlahuaniṯ c-milatamaṯcán. 3 Chu̱ na̱ ccas̱quiniyáṉ liṯláṉ
pi ̱ naquincap̱aḻacasquináṯit c-mioracioncán, laquim̱pi ̱ hua̱ Quimpu̱chinacán
namap̱uhuaṉiḵoy̱ tachixcuhuíṯat pi ̱ camaḻacquiḵoḻh xnacu̱cán laquim̱pi ̱ quin tlaṉ
naclia̱kchihuiṉanikoy̱aẖu xtachihuiṉ Cristo huaṉti ̱ lhu̱hua̱ xlacán ni ̱ aḻakapaskoy̱,
huachá̱ tu̱ clip̱aṯiṉamajcú̱ c-pu̱lac̱hiṉ. 4 Casquinítit Dios pi ̱ caquimaktáy̱alh laquim̱pi ̱
huaṉtu̱ tlaṉ nacliṯaḵalhchihuiṉankoy̱, chu̱ lacatancs nacmas̱iyuy xtalacapas̱tacni chuná̱
laṉtla̱ quiliṯláhuat.

5 Caṉa̱ huixín, ni ̱ calim̱akaxtáktit quilhtamacú̱ caj chunatá̱ natiṯaxtuy, huata ca-
putzátit laṉtla̱ tancs nataḵalhchihuiṉankoy̱áṯit huaṉti ̱ ni ̱ lip̱aẖuankoy̱ Cristo. 6 Acxni ̱
nataḵalhchihuiṉankoy̱áṯit ni ̱ caj aklakuá̱ tu̱ tihuanikoy̱áṯit, huata lacatiṯum calic̱hi-
huiṉántit tachihuíṉ huaṉtu̱ makapaxuhuanan, chu̱ pala huí ̱ tí ̱ tú̱ caḵalhasquináṉ tancs
cakalhtíṯit laṉtla̱ cam̱iniṉiyáṉ.

Pablo a̱huatá̱ xakatliḻacá̱n
7Hua̱ quintaḻacan Tíquico huaṉti ̱ lip̱ax̱uhu quimaktay̱aniṯ laṉtla̱ cscujnanima̱ Quint-

laṯicán, maṉ nacaḻeṉiyac̱háṉ yuma̱ quincarta, chu̱ nacaḻiṯac̱hihuiṉanáṉ laṉtla̱ quit cla-
ma.̱ 8Huá̱ xpaḻacata̱ ccaḻim̱aḻakachaṉimac̱háṉ laquim̱pi ̱ nacaẖuaniyáṉ pi ̱ tlaṉ clamaẖu,
chu̱ chuná̱ huixín nakalhiy̱áṯit tapax̱uhuáṉ. 9 Hua̱ acxtum ctam̱acam̱ac̱há̱ Onésimo ti ̱
na̱ luhua cpax̱quiy̱aẖu, yuma̱ quintaḻacán na̱ chuná̱ luhua acxtum quincam̱aktay̱amáṉ,
mas̱qui xlic̱aṉa̱ pi ̱ huá̱ xapu̱lana̱ antá̱ lacxtum xcaṯaḻamac̱háṉ. Hua̱ xlacán nacaḻi-̱
taḵalhchihuiṉanac̱háṉ laṉtla̱ tú̱ u̱nú̱ clis̱cujmaẖu.

10Quintaḻacan Aristarco, huaṉti ̱ acxtum ctaṯanu̱ma̱ c-pu̱lac̱hiṉ, lip̱ax̱uhu cax̱akatliḻa-
cam̱ac̱háṉ, na̱ chuná̱ Marcos xtap̱uxnimat Bernabé. Huixín aya catziy̱áṯit xatí ̱ tama̱

Marcos, pus acxni ̱ xlá̱ nacaḻakanac̱háṉ lip̱ax̱uhu namakamaklhtiṉanáṯit. 11Na̱ chuná̱ li-̱
pax̱uhu cax̱akatliḻacam̱ac̱háṉ quintaḻacan Jesús huaṉti ̱na̱ liṯapac̱uhuiy̱ Justo. Hua̱ laṉtla̱
xlip̱acs nataḻaníṉ judíos ti ̱ lip̱aẖuankoy̱ Jesús, caj xmaṉ hua̱ yuma̱ kalhatutu huaṉti ̱ chú̱
quimaktay̱amaḵó̱ laṉtla̱ naclia̱kchihuiṉanaẖu xtapaksiṯ Dios, chu̱ luhua xlic̱aṉa̱ clip̱ax̱-
uhuay laṉtla̱ tancs quimaktay̱akoṉiṯ. 12Chu̱ na̱ chuná̱ cax̱akatliḻacam̱ac̱háṉ chaṯum xala
c-mincac̱hiquiṉcán, yunú̱ lis̱cujma̱ Quimpu̱chinacán huanicán Epafras. Xlá̱ ankalhíṉ
caḻacapas̱tacmáṉ acxni ̱ ctlahuayaẖu oración, cap̱aḻacasquináṉ pi ̱ chunatiyá̱ akstiṯum
nalip̱aẖuanáṯit, chu̱ xlip̱acs minacu̱cán natlahuayáṯit xtalacasquin Dios. 13 Xlic̱aṉa̱ pi ̱
quit tlaṉ cmaḻuloka̱ laṉtla̱ caḻacapas̱tacáṉ Epafras, chu̱ na̱ chuná̱ nataḻaníṉ ti ̱ xalaniṉ c-
Laodicea chu̱ c-Hierápolis. 14Chu̱ na̱ lip̱ax̱uhu cax̱akatliḻacam̱ac̱háṉ xatapax̱quiṉ doctor
Lucas, xaẖua̱ Demas.

15Catlahuátit liṯláṉ caquixakatliṉikóṯit tama̱ nataḻaníṉ huaṉti ̱huilakó̱ c-Laodicea. Na̱
chuná̱ caquixakatliṉipítit Ninfa, chu̱ xlip̱acs yama̱ nataḻaníṉ huaṉti ̱ tamacxtumiḵoy̱ c-
xchic. 16 Acxni ̱ chú̱ huixín naliḵalhtahuakakoy̱áṯit yuma̱ quincarta, catlahuátit liṯláṉ
chuná̱ camacapinikop̱ítit nataḻaníṉ ti ̱ tamakstokkoy̱ c-Laodicea laquim̱pi ̱ na̱ naliḵalh-
tahuakakoy̱ xlacán. Chu̱ antá̱ na̱ nacam̱ax̱quip̱alacanáṯit mactum liṯum quincarta,
pus camaklhtiṉampítit laquim̱pi ̱ naliḵalhtahuakayáṯit. 17 Catlahuátit liṯláṉ cahuanítit
quintaḻacan Arquipo pi ̱ cmacaṉimac̱há̱ tachihuíṉ, chu̱ chuná̱ cuaniy: “Caṉa̱ huix, luhua
catlahua̱ liṯláṉ, liẖuana̱ camaḵántaxti ̱ mintascújut huaṉtu̱ liḻacsacniṯán Quimpu̱chi-
nacán.”

18 Pus chú̱ quit, Pablo, maṉ quimacán, chu̱ quiletra ccaḻiṯzoknimáṉ yuma̱ aẖuatiyá̱
actzu̱ tachihuíṉ huaṉtu̱ naccaẖuaniyáṉ. ¡Niucxni ̱ tipaṯzankay̱áṯit pi ̱ quit ctanu̱ma̱ c-
pu̱lac̱hiṉ! Clacasquín pi ̱Dios ankalhíṉ, chu̱ xcátziṯ nacas̱iculanaṯlahuayáṉ.

Xcarta San Pablo huaṉtu̱ pu̱lana̱ tzoknikoḻh
Tesalonicenses

XATAPAJMUJUN TACHIHUIN:
Xlic̱aṉa̱ pi ̱ yuma̱ carta tlak pu̱lana̱ tzokcaniṯ ni ̱ xahua makapitziṉ tatzokni huaṉtu̱

tataḵskoy̱ c-Xasas̱ti Talaccax̱lán, usu Nuevo Testamento. Pablo tzokli ̱ yuma̱ carta acxni ̱
xtapu̱tlakama̱ tip̱uxamacaẖu, usuchí ̱ tip̱uxamacaẖuitu caṯa̱ laṉtla̱ tilacáchilh Cristo.
Lip̱ax̱uhu xakatliḻacaṉkoy̱ yama̱ huaṉti ̱ lip̱aẖuankoy̱ Cristo, chu̱ huilakó̱ c-xacac̱hiquiṉ
Tesalónica, cumu xlacán luhua akstiṯum lip̱aẖuankoṉiṯ xtachihuíṉ.

Mas̱qui xlacán xpuhuankoy̱ pi ̱ luhua akstiṯum xlip̱aẖuankoy̱ Dios, fuerza̱ a-̱
tuyá̱ xpuhuankoy̱, ni ̱ luhua liẖuana̱ xtalulokkoy̱ pala xlic̱aṉa̱ nalakastakuanankoy̱
caḻiṉíṉ acxni ̱ naniy̱aẖu. Pablo maḻuloknikoy̱ yuma̱ tastacyaẖu huaṉtu̱ xlacán aṯuyá̱
lip̱uhuankoy̱, chu̱ liṯaḵalhchihuiṉankoy̱ pi ̱ luhua akstiṯum calip̱aẖuankoḻh pi ̱ luhua
chuná̱ nalay acxni ̱namimpalay xlim̱aktuy Cristo. Nam̱á̱ huanikoḻh: “Acxni ̱ni ̱pala tzinú̱
lia̱c̱atziẖuilahu nahuán, Cristo naquincaḻakmináṉ” (5:2).

Xaẖuachí ̱ xlá̱ liṯaḵalhchihuiṉankoḻh pi ̱ caṯapax̱uhuáṉ calatamaḵoḻh, chu̱ xlia̱nkalhíṉ
catlahuanikóṯit Dios mioración, chu̱ capax̱catcatziṉikoḻh xlip̱acs huaṉtu̱ xlá̱ max̱quiḵoy̱
c-xlatamaṯcán.

Pablo pa̱xcatcatziṉiy Dios xpa̱lacatacan xta̱ca̱najlaníṉ xala c-xaca̱chiquiṉ Tesalónica
1 Quit Pablo, chu̱ xaẖua̱ Silvano, chu̱ Timoteo ti ̱ quimaktay̱akoy̱, ccaṯzoknimáṉ yuma̱

carta xlip̱acs huixín nataḻaníṉ huaṉti ̱ macxtum lakataquilhpu̱tayáṯit Dios chu̱ huilátit
c-xacac̱hiquiṉ Tesalónica, sam̱pi ̱ acxtum tapaksiṉiyáṯit Dios, xaẖua̱ Quimpu̱chinacan
Jesucristo. Clacasquín pi ̱Dios cacaḻakalhamán, chu̱ cacam̱ax̱quíṉ tlaṉ latámaṯ.

2Quin xaḻia̱nkalhíṉ cmax̱quiy̱aẖu pax̱catcatzíṉit Dios xlip̱acs huixín mimpaḻacatacán,
na̱ xaḻia̱nkalhíṉ ccam̱ap̱ac̱uhuiy̱áṉ c-quioracioncán. 3 Na̱ ankalhíṉ cpax̱catcatziṉiyaẖu
Dios mimpaḻacatacán laṉtla̱ huixín akstiṯum lis̱cujniṯántit xtachihuíṉ caj xpaḻacata
cumu xlic̱aṉa̱ lip̱aẖuanáṯit, chu̱ laṉtla̱ xlic̱aṉa̱ lap̱ax̱quiy̱áṯit, chu̱ luhua macxtum
laḻis̱cujniṯántit, chu̱ cumu chunatiyá̱ kalhkalhip̱áṯit huaṉtu̱ cam̱aḻacnu̱niniṯán Quim-
pu̱chinacan Jesucristo, antá̱ kalhiy̱áṯit liṯlihuaka, chu̱ pax̱uhuaṉap̱aṯiy̱áṯit laṉtla̱ cax-
atu̱cahua̱ tapaṯíṉ caḻakchiniṯán. 4 Nataḻaníṉ, quin stalanca ccatziy̱aẖu pi ̱ Dios luhua
caḻakalhamanáṉ, chu̱ maṉ caḻacsacniṯán laquim̱pi ̱ xlakskatáṉ nahuanáṯit. 5 Sam̱pi ̱
yama̱ quilhtamacú̱ acxni ̱ quin ccaḻia̱kchihuiṉanín xtachihuiṉ Cristo huaṉtu̱ mas̱tay̱
laktáxtut, ni ̱ caj xmaṉ huá̱ quintachihuiṉcán lic̱aṉajlátit huam̱pi ̱ na̱ ucxílhtit laṉtla̱
xlic̱aṉa̱ ckalhiy̱aẖu xliṯlihuaka Espíritu Santo, xaẖuachí ̱ quin na̱ stalanca xaccatziy̱aẖu
pi ̱ xlic̱aṉa̱ huá̱ xtaluloktat Dios. Huixín na̱ stalanca catziy̱áṯit laṉtla̱ quin xaclamaẖu c-
milakstip̱aṉcán, caj xmaṉ huá̱ xacputzamaẖu huaṉtu̱ aṯzinú̱ huixín nacam̱aktay̱ayáṉ c-
mintacaṉajlacán.

6 Chaṉchu̱ huixín, mas̱qui xlic̱aṉa̱ lhu̱hua tapaṯíṉ caq̱uiṯaxtunín, huam̱pi ̱ huixín
na̱ chuná̱ tzucútit latapay̱áṯit xtac̱huná̱ laṉtla̱ quin clamaẖu, chu̱ chuná̱ laṉtla̱ tilata-
maṉiṯ Quimpu̱chinacán, chu̱ lip̱ax̱uhu maklhtiṉántit xtachihuiṉ Dios chuná̱ laṉtla̱
cam̱ax̱quim̱áṉ tapax̱uhuáṉ Espíritu Santo. 7 Chu̱ huixín liṯaxtútit aktum xaliu̱cxílhtiṯ
huaṉtu̱ tláṉ naucxilhkoy̱ yama̱ caṉajlaníṉ huaṉti ̱ lip̱aẖuankoy̱ Cristo, chu̱ huilakó̱ c-
xlic̱aṯlanca xatiyat Macedonia, xaẖua̱ Acaya. 8 Pus antá̱ c-milakstip̱aṉcán minchá̱
xtachihuiṉ Dios, chu̱ lacaxtum lakapasca̱ ni ̱ caj xmaṉ antá̱ c-Macedonia, chu̱ c-Acaya,
huam̱pi ̱ na̱ xaẖuá̱ aya pacs catzic̱án caniẖuá̱ laṉtla̱ akstiṯum huixín lip̱aẖuanáṯit Dios;
huá̱ xpaḻacata antaṉi ̱ caḻic̱hihuiṉancanáṯit niaḻh talacasquín pala tí ̱ nactihuanaẖu
mimpaḻacatacán. 9 Hasta catiẖuá̱ lic̱hihuiṉankoy̱ laṉtla̱ quin pu̱lana̱ ccaq̱uiḻaklacháṉ,
laṉtla̱ lip̱ax̱uhu quimakamaklhtiṉántit c-mincac̱hiquiṉcán, chu̱ laṉtla̱ lakmakántit yama̱
xatatlahuamakxtu midiosescán huaṉtu̱ xlakataquilhpu̱tayáṯit laquim̱pi ̱ nalip̱aẖuanáṯit

yama̱ xtas̱tum Dios huaṉti ̱ xlic̱aṉa̱ lama̱ xastacná, chu̱ huá̱ tzucútit lis̱cujáṯit. 10 Na̱
chuná̱ liḵalhchihuiṉancán laṉtla̱ huixín akstiṯum kalhkalhip̱áṯit acxni ̱namín xlim̱aktuy
Quimpu̱chinacan Jesús huaṉti ̱ Dios maḻakastakuaniṉiṯ caḻiṉíṉ sam̱pi ̱ huá̱ xkahuasa.
Xlic̱aṉa̱ pi ̱ hua̱ Jesús naquincaḻakmax̱tuyáṉ ni ̱ naquincam̱ap̱aṯiṉicanáṉ acxni ̱ Dios
naakastacyaẖuakoy̱ xlip̱acs huaṉti ̱makasiṯziḵoṉiṯ.

2
Pablo lacapa̱staclacá̱n la̱ntla̱ lia̱kchihuíṉalh xtachihuiṉ Dios c-Tesalónica

1Nataḻaníṉ, huixín luhua catziy̱áṯit pi ̱ acxni ̱ quin ccaq̱uiḻakcháṉ ni ̱ luhua caj chunatá̱
cquiḻachaẖu. 2 Mas̱qui xlic̱aṉa̱ pi ̱ xapu̱lana,̱ cumu la̱ huixín catziy̱áṯit, pi ̱ makchiya̱
xquincaḻiḵalhkamaṉaniṯán, chu̱ xquincas̱iṯziṉiniṯán c-xacac̱hiquiṉ Filipos, Dios quin-
cam̱ax̱quíṉ liṯlihuaka̱ pi ̱ tlaṉ naccaḻia̱kchihuiṉaniyáṉ yama̱ xtachihuiṉ Jesús tu̱ mas̱tay̱
laktáxtut, mas̱qui xlic̱aṉa̱ pi ̱na̱ chuná̱ lhu̱hua̱ huaṉtu̱ cpaṯiẖu. 3Huá̱ chuná̱ cliẖuán sam̱pi ̱
lacatancs xaccatziy̱ huaṉtu̱ xaclia̱kchihuiṉama,̱ ni ̱ huá̱ pala caj xacaktzankaṉiṯahu, ni ̱
pala chaṯum tí ̱ caj xacakskahuiputunaẖu, usu xacmac̱aṉajliḵoẖu huaṉtu̱ ni ̱ xlic̱aṉa.̱
4 Huam̱pi ̱ huata hua̱ Dios ti ̱ pacs lakapasnikoy̱ xnacu̱can chixcuhuíṉ quincaḻiḻacsacni ̱
pi ̱ naclia̱kchihuiṉanaẖu yama̱ lip̱ax̱uhu xtachihuíṉ huaṉtu̱ mas̱tay̱ laktáxtut. ¡Pus huá̱
xpaḻacata quin clia̱kchihuiṉanaẖu xtachihuíṉ! Acxni ̱ quin clic̱hihuiṉanaẖu, ni ̱ huá̱
chuná̱ cliẖuanaẖu laquim̱pi ̱ nacmakapax̱uhuakoy̱aẖu catiẖua̱ chixcú, huata hua̱ Dios
cmakapax̱uhuamaẖu huaṉti ̱ catziy̱ pacs huaṉtu̱ cpuhuamaẖu. 5 Sam̱pi ̱ chuná̱ laṉtla̱
huixín stalanca catziy̱áṯit pi ̱ niucxni ̱ xactzucún caḻia̱kskahuiyáṉ lacuan tachihuíṉ, chu̱
na̱ chuná̱ Dios quimaḻulokná̱ pi ̱ niucxni ̱ xacputzahu laṉtla̱ tlaṉ naccaḻim̱aktlajayáṉ
mintumiṉcán. 6 Na̱ ni ̱ xacputzayaẖu pala tí ̱ naquincam̱ap̱acxakoy̱áṉ, ni ̱ pala huixín,
chu̱ na̱ ni ̱ pala aṯanuj chixcuhuíṉ. 7Mas̱qui xlic̱aṉa̱ tlaṉ xacticam̱aṯlahuíṉ huaṉtu̱ quin
xacticaḻim̱ap̱aksíṉ caj xpaḻacata̱ pi ̱ quit xapóstol Cristo, huam̱pi ̱ huata ni ̱ chuná̱ ct-
lahuahu, huata tzatata̱ cliṯaxtuhu xtac̱huná̱ la̱ lactzu̱ camán c-milakstip̱aṉcán, xtac̱huná̱
cliṯaxtuhu la̱ chaṯum puscaṯ huaṉti ̱maṉ cuiṉtajtlahuakoy̱, maẖuiḵoy̱, chu̱ makastackoy̱
xcamán sam̱pi ̱ lakcatzankoy̱. 8 Pus na̱ chuná̱ chú̱ quin luhua lip̱ec̱ua̱ laṉtla̱ ccaḻak-
pax̱quiy̱áṉ, hasta pala chuná̱ tlaṉ xtiquiṯáxtulh ni ̱ caj xmaṉ huá̱ xacticaḻiḵalhchihuiṉán
xtachihuiṉ Dios huam̱pi ̱ na̱ xactimacamas̱taẖu quilatamaṯcán caj mimpaḻacatacán caj
laṉtla̱ ccaḻakcatzanáṉ. ¡Kalhtum ccaẖuaniyáṉ pi ̱ luhua ccaḻakalhamanáṉ! 9 Nataḻaníṉ,
huixín stalanca catziy̱áṯit laṉtla̱ quin xacmakscujmaẖu laquim̱pi ̱ natasiyutiḻhay huaṉtu̱
nacliẖuay̱anaẖu; xacscujaẖu cac̱uhuiní, chu̱ caṯzis̱ní ̱ laquim̱pi ̱niṯí ̱caj chunatá naccam̱a-̱
makatzankaṉiy̱áṉ laṉtla̱ ccaḻia̱kchihuiṉanín xtachihuiṉ Dios.

10 Stalanca catziy̱ Dios, xaẖua̱ huixín pi ̱ huaṉtu̱ akstiṯum clatamaṉiṯahu c-
milakstip̱aṉcán huaṉti ̱ lip̱aẖuanáṯit Cristo laquim̱pi ̱ niṯí ̱ tú̱ naquincaḻiẖuaniyáṉ. 11 Na̱
chuná̱ huixín catziy̱áṯit pi ̱ ankalhíṉ ccam̱aa̱kpuhuantiṉiṉiṯán, chu̱ pala tí ̱ xlip̱uhua-
ma,̱ ccam̱aḵoxumixiniṯán xtac̱huná̱ laṉtla̱ chaṯum chixcú̱ maḵoxumixikoy̱ acxni ̱
lip̱uhuankoy̱ xcamanáṉ. 12 Quin ankalhíṉ ccaḻim̱aḻacatancsaniṯán pi ̱ huaṉtu̱ akstiṯum
calatapáṯit xtac̱huná̱ laṉtla̱ xliḻatamaṯcán huaṉti ̱ xlakskataṉ Dios, sam̱pi ̱ xlic̱aṉa̱ pi ̱
huá̱ maṉ caḻacsactasaniniṯán laquim̱pi ̱ hua̱ lacxtum namakamaklhtiṉanáṯit huaṉtu̱
cam̱aḻacnu̱niyáṉ nacam̱ax̱quiy̱áṉ c-xacaḻip̱ax̱uhu xtapáksiṯ huaṉtu̱ nahuiliy̱.

13 Huá̱ xpaḻacata quin ankalhíṉ cpax̱catcatziṉiyaẖu Dios huaṉtu̱ xlá̱ tlahuaniṯ c-
milatamaṯcán, sam̱pi ̱ acxni ̱ huixín kaxpáttit yama̱ xtachihuiṉ Dios huaṉtu̱ quin
ccaḻia̱kchihuiṉanín, lip̱ax̱uhu kaxpáttit laṉtla̱ miniṉiy kaxmatcán xtachihuiṉ Dios, chu̱
ni ̱ chuná̱ puhuántit pala caj xtachihuiṉcan catiẖua̱ chixcú. Chu̱ xlic̱aṉa̱ pi ̱ hua̱ xtachi-
huiṉ Dios sam̱pi ̱ stalanca tasiyuy huaṉtu̱ tlahuay xtascújut c-milatamaṯcán huaṉti ̱ li-̱
paẖuanáṯit. 14Nataḻaníṉ, acxni ̱huixín xcaḻip̱utzastaḻamáṉ miliṯac̱hiquicán caj xpaḻacata
cumu lip̱aẖuanáṯit Jesús, xlic̱aṉa̱ pi ̱ luhua paṯiṉántit, xtac̱huná̱ caa̱kspulán laṉtla̱ akspu-
lakoḻh yama̱ nataḻaníṉ huaṉti ̱ na̱ lip̱aẖuankoy̱ Jesús, chu̱ huilakó̱ c-xatiyat Judea, sam̱pi ̱
xlacán na̱ huá̱ xputzastaḻamaḵó̱ tama̱ xliṯac̱hiquican judíos. 15 Pi ̱ huatiya liṯum tama̱
judíos huaṉti ̱ makniḵoḻh Quimpu̱chinacan Jesús, chu̱ xamakaṉ quilhtamacú̱ na̱ chuná̱

xmakniḵoṉiṯanchita̱ xalakmakaṉ profetas huaṉti ̱ Dios xmacaminkoy̱ caṯuxáẖuat, chu̱
hua̱ chú̱ quin na̱ quincap̱utzastaḻamaḵóṉ. Xlacán ni ̱pala tzinú̱ makapax̱uhuamaḵó̱ Dios,
chu̱ luhua lip̱ec̱ua̱ siṯziṉikoy̱ xlip̱acs am̱akapitziṉ tachixcuhuíṯat huaṉti ̱ ni ̱ caṉajlakoy̱
tu̱ xlacán caṉajlakoy̱. 16 Hua̱ chuná̱ cliẖuán sam̱pi ̱ acxni ̱ quin clia̱kchihuiṉanikoy̱aẖu
xtachihuiṉ Jesús yama̱ huaṉti ̱ni ̱judíos laquim̱pi ̱na̱ nalakmax̱tukoy̱ xlis̱tacnacán, xlacán
quincaḻactlahuaniyáṉ, chu̱ ni ̱ maṯlaṉiḵoy̱ nactaḻiḵalhchihuiṉankoy̱. Huam̱pi ̱ caj xmaṉ
xacstucán xmaa̱kstokuilim̱aḵó̱ xtalaḵalhiṉcán sam̱pi ̱huá̱ chú̱ aya lakchaṉiṯ quilhtamacú̱
laṉtla̱ Dios lakmacam̱aḵó̱ yama̱ tlanca tapatíṉ huaṉtu̱ xlacán miniṉikoy̱ nalip̱aṯiṉankoy̱.

Pablo huan pi ̱ lakapaxia̱lhnamputunko̱y hua̱nti ̱ xala c-Tesalónica
17 Nataḻaníṉ, mas̱qui ccaṯamakatliṉiṉ, ankalhíṉ ccaḻacapas̱tacmáṉ, chu̱ laṉtla̱ ama̱

quilhtamacú̱ ccau̱cxilhlacam̱ac̱háṉ xlip̱acs quinacu̱cán, chu̱ luhua cax̱ cpuhuahu pi ̱
tuncán xaccaḻakampaláṉ. 18 Laṉtla̱ maklhu̱hua̱ ctipuhua̱ pi ̱ naccaḻakanac̱háṉ, chu̱
am̱akapitziṉ nataḻaníṉ na̱ xamputunkoyac̱há, huam̱pi ̱ akskahuiní ̱ lhu̱hua̱ huaṉtu̱ niṯláṉ
quincam̱aa̱kspulíṉ laquim̱pi ̱ chuná̱ naquincam̱ac̱hokoyáṉ, chu̱ ni ̱ lay canchaẖu. 19 Huá̱
xpaḻacata cliẖuán, ¿xatí ̱ yama̱ huaṉti ̱ quin luhua xacmacamas̱taḵoẖu c-xlacatiṉ quim-
pu̱chinacán xtac̱huná̱ laṉtla̱ aktum lic̱ax̱tlahuáṉ huaṉtu̱ quin luhua naclip̱ax̱uhuayaẖu?
¡Xlic̱aṉa̱ pi ̱ huixín tamá̱ huaṉti ̱ lip̱ax̱uhu nacmacamas̱tay̱aẖu acxni ̱ namín xlim̱aktuy
Quimpu̱chinacan Jesucristo! 20 Xlic̱aṉa̱ pi ̱ huixín tamá̱ huaṉti ̱ quin luhua xcatziṯ
clip̱ax̱uhuayaẖu laṉtla̱ cscujmaẖu mimpaḻacatacán.

3
1 Cumu luhua ccatzip̱utunaẖu mimpaḻacatacán, huá̱ xpaḻacata, acxni ̱ niaḻh lay xac-

paṯiy̱ laṉtla̱ xaccatzip̱utún pala tlaṉ lapáṯit, aktum ccátziḻh pi ̱ caj quiacstu nactamakax-
taka̱ c-Atenas, 2 chu̱ ccam̱aḻakachaṉicháṉ c-mincac̱hiquiṉcán tama̱ quintaḻacán huaṉti ̱
scujnanima̱ Dios laṉtla̱ quimaktay̱ama̱ c-quintascújut huanicán Timoteo, laquim̱pi ̱
nacaḻakapaxiaḻhnanáṉ, nacam̱aa̱kpuhuantiṉiy̱áṉ c-mintacaṉajlacán, chu̱ nacam̱aẖuix-
caṉiy̱áṉ c-minacu̱cán, 3 laquim̱pi ̱ chuná̱ nim̱pala chaṯum huixín ti ̱ luhua lip̱uhuama̱
nahuán caj xpaḻacata huaṉtu̱ caa̱kspulamáṉ, chu̱ niṯí ̱naliḻaclatay̱ay c-xtacaṉajla. Huixín
catziy̱áṯit pi ̱ quin huaṉti ̱ lip̱aẖuanaẖu Cristo xafuerza lhu̱hua̱ huaṉtu̱ napaṯiy̱aẖu
huaṉtu̱ hua̱ chú̱ ucxilháṯit pi ̱ aya quincaa̱kspulamáṉ, 4 sam̱pi ̱ acxni ̱ xaccaṯaẖuilancú
c-mincac̱hiquiṉcán, lacatancs cticaḻiṯaḵalhchihuiṉán pi ̱ lhu̱hua̱ huaṉtu̱ quilip̱aṯiṯcán
xuaniṯ, chu̱ xlic̱aṉa̱ pi ̱ chuná̱ quiṯaxtuniṯ huaṉtu̱ aya xcatziy̱áṯit. 5 Cumu quit ni ̱
aktziyaj xaclama̱ sam̱pi ̱ ni ̱ xaccatziy̱ laṉtla̱ xliḻapáṯit mintacaṉajlacán, huá̱ xpaḻacata
clim̱acaṉchá̱ quilacscujni Timoteo huaṉti ̱ cmaḵalhasquíniḻh laṉtla̱ xlapáṯit, pala xam-
aktum akskahuiní ̱ cam̱aṯlahuíṉ pi ̱ niaḻh nalip̱aẖuanáṯit Cristo, cam̱aṯlahuíṉ talaḵalhíṉ,
chu̱ yama̱ quintascujutcán huaṉtu̱ quin xactlahuaniṯahu caj chunatá laclatámaḻh.

6Huam̱pi ̱ cumu chú̱ aya taspitniṯ Timoteo laṉtla̱ quiḻachá̱ c-Tesalónica, xlá̱ quincaḻi-̱
taḵalhchuhuiṉán laṉtla̱ akstiṯum lapáṯit, laṉtla̱ lip̱aẖuanáṯit Quimpu̱chinacán, xaẖua̱
laṉtla̱ lakalhamaniṉanáṯit. Xlá̱ quincaẖuanín pi ̱ huixín ankalhíṉ quilacapas̱tacla-
catanáṯit, chu̱ luhua quimpax̱quiy̱áṯit, xaẖuachí ̱ luhua puhuanáṯit pi ̱ aya xquiucx-
ilhpalátit, xtac̱huná̱ laṉtla̱ quin ccau̱cxilhputuxnim̱áṉ. 7 Pus mas̱qui quin lhu̱hua̱
huaṉtu̱ cliḻip̱uhuamaẖu, xaẖua̱ huaṉtu̱ cpaṯim̱aẖu u̱nú̱ caq̱uilhtamacú̱, huam̱pi ̱ caj
xpaḻacata ccatziẖu pi ̱huixín chunatiyá̱ akstiṯum lip̱aẖuanáṯit Quimpu̱chinacán, lam̱pala
tzinú̱ scayaj cátzalh, chu̱ jaxli ̱ quinacú̱. 8 Cmakcatziy̱ pi ̱ lam̱pala tlak ckalhip̱alay
liṯlihuaka̱ cumu huixín chunatiyá̱ akstiṯum huiliṉiṯántit mintacaṉajlacán. 9 ¿Láṉtla̱
cahuá̱ chú̱ maktum tuncán nacmax̱quiḵoy̱aẖu tapax̱catcatzíṉ Dios caj xpaḻacata minta-
caṉajlacán, chu̱ cumu quin tlaṉ ckalhiy̱aẖu tapax̱uhuáṉ c-xlacatíṉ caj mimpaḻacatacán?
10 Tantascaca tantacú ctlahuayaẖu quioracioncán, ni ̱ cmakaxtakaẖu csquiniyaẖu Dios
pi ̱caquincam̱ax̱quíṉ maṉ caccau̱cxilhpalán laquim̱pi ̱ liẖuana̱ naccaṯaḻiḵalhchihuiṉanáṉ
huaṉtu̱ ticaṯzankaṉiyáṉ nalakapasáṯit xpaḻacata liẖuana̱ nalip̱aẖuanáṯit.

11 Quin clacasquinaẖu pi ̱ hua̱ Dios, xaẖua̱ Quimpu̱chinacan Jesucristo naquincam̱ak-
tay̱ayáṉ laquim̱pi ̱ tlaṉ naccaḻakapaxiaḻhnanáṉ. 12 Chiṉchu̱ na̱ chuná̱ clacasquinaẖu pi ̱

hua̱ Quimpu̱chinacán cacam̱aktay̱án laquim̱pi ̱ liẖuacá̱ akstiṯum nalap̱ax̱quiy̱áṯit, xlip̱acs
catiẖua̱ chixcuhuíṉ capax̱quiḵóṯit xtac̱huná̱ laṉtla̱ quin ccap̱ax̱quiy̱áṉ. 13Na̱ csquiniyaẖu
Dios liṯláṉ pi ̱cacam̱ax̱quíṉ liṯlihuaka̱ laquim̱pi ̱tlaṉ akstiṯum, chu̱ niṯú̱ mintalaḵalhiṉcán
c-minacu̱cán nalatapay̱áṯit, chu̱ chuná̱ niṯú̱ nahuán huaṉtu̱ nalim̱ax̱ananáṯit usu nal-
iṯamakstuntlahuayáṯit c-xlacatiṉ Quintlaṯican Dios yama̱ quilhtamacú̱ acxni ̱ namín
xlim̱aktuy Quimpu̱chinacan Jesús, chu̱ pu̱tum natam̱inkoy̱ xlip̱acs am̱akapitzíṉ huaṉti ̱
na̱ tapaksiṉikoy̱ nahuán. Chuná̱ calalh, amén.

4
Hua̱nti ̱ aya tapu̱chuhuako̱niṯ akstiṯum calatama̱ko̱lh

1 Nataḻaníṉ, quin aya ccam̱as̱iyuniniṯán laṉtla̱ nalatapay̱áṯit laquim̱pi ̱ chuná̱ tlaṉ
namakapax̱uhuayáṯit Dios, chu̱ xlic̱aṉa̱ laṉchú̱ chuná̱ akstiṯum lapáṯit. Huá̱ chú̱ tu̱
ccas̱quiniyáṉ liṯláṉ c-xtucuhuini Quimpu̱chinacan Jesús, pi ̱ hasta ac̱huná̱ liẖuacá̱ aksti-̱
tum calatapáṯit.

2 Xaẖuachí ̱ quit ccatziy̱ pi ̱ ni ̱ napaṯzankay̱áṯit huaṉtu̱ c-xtucuhuini Quimpu̱chinacan
Jesús cticaḻim̱ap̱aksíṉ. 3 Sam̱pi ̱ Dios lacasquín pi ̱ xmaṉ huá̱ nalis̱cujáṯit, chu̱ ankalhíṉ
akstiṯum nalatapay̱áṯit c-xlacatíṉ, huá̱ xpaḻacata ccaḻiẖuaniyáṉ pi ̱niṯí ̱caxakátliḻh aṯanuj
puscaṯ lapi ̱ huí ̱ mimpuscaṯcán. 4 Chaṯunu̱ huixín huaṉtu̱ akstiṯum capax̱quíṯit, chu̱
tlaṉ cataḻatapáṯit mimpuscaṯcán, ni ̱ caj xmaṉ cakalhíṯit xtac̱huná̱ laṉtla̱ liḵamáṉ. 5 Ni ̱
caj xmaṉ caliḻacpuhuántit huaṉtu̱ lim̱akapax̱uhuayáṯit mimacnicán xtac̱huná̱ laṉtla̱
lic̱atziḵoy̱ chixcuhuíṉ huaṉti ̱ ni ̱ lakapaskoy̱ Dios. 6 Huá̱ xpaḻacata ccaḻiẖuaniyáṉ pi ̱ ni ̱
pala chaṯum tí ̱ catzeḵlakaxakátliḻh, usu camáklhtiḻh xpuscaṯ chaṯum chixcú, sam̱pi ̱pala
tí ̱chuná̱ natlahuay Dios namax̱okoṉiy̱ caj xpaḻacata yuma̱ talaḵalhíṉ xtac̱huná̱ laṉtla̱ aya
cticaḻiṯaḵalhchuhuiṉán. 7 Sam̱pi ̱ pala Dios quincaḻacsacniṯán, ni ̱ huá̱ quincaḻiḻacsacni ̱
laquim̱pi ̱chunatiyá̱ natlahuayaẖu talaḵalhíṉ, huata laquim̱pi ̱akstiṯum nalatamay̱aẖu c-
xlacatíṉ. 8 Huam̱pi ̱ tancs ccaẖuaniyáṉ pi ̱ lapi ̱ tí ̱ ya̱ chixcú̱ ni ̱ maṯlaṉiy̱, lakmakán yuma̱
lim̱ap̱aksíṉ, milic̱atziṯcán pi ̱ ni ̱ caj chaṯum chixcú̱ lakmakama,̱ huam̱pi ̱ hua̱ Dios maṉ
lakmakama,̱ sam̱pi ̱huá̱ xlá̱ cam̱ax̱quiṉiṯán cspíritu Santo.

9 Huá̱ xpaḻacata, laṉtla̱ nalaḵalhiṉiyáṯit tapax̱quíṉ, niaḻh xafuerza̱ naccaṯzokniyáṉ
xpaḻacata laṉtla̱ nalap̱ax̱quiy̱áṯit, sam̱pi ̱ maṉ Dios cam̱ac̱atziṉiṉiṯán laṉtla̱ akstiṯum
nalap̱ax̱quiy̱áṯit. 10 Sam̱pi ̱ xlic̱aṉa̱ pi ̱ chuná̱ huixín pax̱quiḵoy̱áṯit xlip̱acs huaṉti ̱ huilakó̱
c-Macedonia huaṉti ̱ lip̱aẖuankoy̱ Quimpu̱chinacan Jesús, huam̱pi ̱ ccas̱quiniyáṉ liṯláṉ
nataḻaníṉ, pi ̱ ac̱huná̱ liẖuacá̱ cakalhíṯit tapáx̱quiṯ. 11 Ankalhíṉ tancs calatapáṯit, chu̱
liẖuana̱ aktziyaj calia̱kaṉítit c-mincaḻiṯascujutcán xtac̱huná̱ laṉtla̱ quin ccaḻiṯaḵalhchi-
huiṉaniṯán, 12 laquim̱pi ̱ chuná̱ huaṉti ̱ ni ̱ lip̱aẖuankoy̱ Dios cacs nalacahuankoy̱ sam̱pi ̱
naucxilhkoy̱ pi ̱ lactalip̱aẖu huixín, xaẖuachí ̱ nakalhiy̱áṯit huaṉtu̱ namaclacasquináṯit,
chu̱ niṯú̱ nacaṯzankaṉiyáṉ.

Maktum quilhtamacú̱ Jesús namín tiyako̱y xlip̱acs hua̱nti ̱ lip̱a̱huanko̱y
13Nataḻaníṉ, quit ni ̱ clacasquín caj chunata natamakaxtakáṯit ni ̱nacatziy̱áṯit xatú̱ ak-

spulakoy̱ yama̱ niṉíṉ huaṉti ̱aya niḵoṉiṯ, laquim̱pi ̱ni ̱aṯuyá̱ nalayáṯit, usu nalip̱uhuanáṯit
xtac̱huná̱ laṉtla̱ akspulakoy̱ yamá̱ huaṉti ̱ ni ̱ kalhkalhim̱aḵó̱ yama̱ quilhtamacú̱ laṉtla̱
laclhcaẖuiliṉiṯ Dios. 14 Sam̱pi ̱ xtac̱huná̱ laṉtla̱ quin caṉajlayaẖu pi ̱ mas̱qui Jesús niḻh,
huam̱pi ̱ lakastakuánalh caḻiṉíṉ, pus na̱ chuná̱ caṉajlayaẖu pi ̱ yama̱ quilhtamacú̱ acxni ̱
namín xlim̱aktuy, Dios na̱ namaḻakastakuaniḵoy̱ xlip̱acs huaṉti ̱ aya niḵoṉiṯ huam̱pi ̱
xlip̱aẖuankoy̱, laquim̱pi ̱xlacán na̱ natam̱inkoy̱.

15 Huá̱ xpaḻacata quit ccaḻiẖuaniyáṉ xtac̱huná̱ laṉtla̱ xlim̱ap̱aksiṉ Quimpu̱chinacán,
pi ̱ xlip̱acs quin huaṉti ̱ lamaẖucú̱ xastacná̱ u̱nú̱ caq̱uilhtamacú̱ hasta acxni ̱ namín
Quimpu̱chinacán, ni ̱catimacpu̱lanikoẖu xlip̱acs yamá̱ huaṉti ̱aya niḵoṉiṯ, huata pu̱lh hua̱
xlacán nalakastakuanankoy̱. 16 Sam̱pi ̱ acxni ̱ nalakcháṉ yama̱ quilhtamacú̱ acxni ̱ namín
xlim̱aktuy, Quimpu̱chinacán natac̱tayac̱hi ̱ c-akapú̱n, natakaxmata̱ xtachihuíṉ chaṯum
xapuxcu ángel laṉtla̱ namap̱aksiṉán, acxnitiyá̱ nasaṉán xtrompeta Dios, chu̱ xlip̱acs

yamá̱ huaṉti ̱ xlip̱aẖuankoy̱ Cristo huam̱pi ̱ aya niḵoṉiṯ nahuán, pu̱lana̱ huá̱ nalakas-
takuanankoy̱. 17 A̱lis̱taḻh tuncán chú̱ quin huaṉti ̱ lamaẖu nahuán xastacná, macxtum
naquincaṯaḻeṉcanáṉ c-akapú̱n laquim̱pi ̱ cau̱̱níṉ napax̱tokaẖu Quimpu̱chinacan Jesús,
chu̱ chuná̱ xaḻia̱nkalhiṉ quilhtamacú̱ acxtum nataḻatamay̱aẖu. 18 Pus ccaẖuaniyáṉ pi ̱
huatiya̱ yuma̱ tachihuíṉ calaḻim̱aa̱kpuhuantiṉíṯit.

5
1 Huam̱pi ̱ lapi ̱ puhuanáṯit xaccaẖuanín xatú̱ ya̱ quilhtamacú̱, usu luhua acxnitiyá̱

nalakcháṉ, pus quit ni ̱ lay naccaẖuaniyáṉ sam̱pi ̱ ni ̱ pala chaṯum ti ̱ catziy̱. 2 Sam̱pi ̱
chuná̱ naquiṯaxtuy xtac̱huná̱ laṉtla̱ aya catziy̱áṯit pi ̱ acxni ̱ ni ̱ pala chaṯum lic̱atziẖuij
nahuán acxni ̱ xlá̱ namín, xtac̱huná̱ naquiṯaxtuy laṉtla̱ acxni ̱ min chaṯum kalhaṉá̱
caṯzis̱ní. 3 Acxni ̱ yama̱ quilhtamacú̱ chixcuhuíṉ chuná̱ nahuankoy̱: “Laṉchú̱ luhua
cacs huí ̱ quilhtamacú̱, max̱ ni ̱ naj tú̱ catiánalh”, huata acxnitiyá̱ namín tapaṯíṉ huaṉtu̱
namaḻaksputukoy̱, xtac̱huná̱ laṉtla̱ akspulay chaṯum puscaṯ acxni ̱niaḻh xacstu̱ lama,̱ xa-
maktum acxni ̱natzucuy catzanajuanán, chu̱ namaḻakatuncuhuiy̱ cskata, chu̱ ni ̱ lay cati-
lakapáx̱tokli,̱ usu natzaḻamakán xtapaṯíṉ. 4 Huam̱pi ̱ ccaẖuaniyáṉ, nataḻaníṉ, pi ̱ huixín
niṯú̱ lapáṯit cap̱aklhtu̱tá̱ laquim̱pi ̱ acxni ̱ nalakcháṉ yama̱ quilhtamacú̱, acxni ̱ namim-
palay xlim̱aktuy Quimpu̱chinacán, laquim̱pi ̱ ni ̱ huam̱pala ni ̱ lic̱atziy̱áṯit nacaḻakchináṉ
xtac̱huná̱ laṉtla̱ chaṯum kalhaṉá caj xalán min. 5 Xlip̱acs huixín antiyá̱ tapaksiṉiyáṯit
cac̱uhuiní, chu̱ xala cax̱kakaná̱ huixín antaṉi ̱ huí ̱ Dios; quin ni ̱ antá̱ tapaksiṉiyaẖu c-
xalakacap̱oklhua latámaṯ, na̱ nim̱pala xala caṯzis̱ni. 6Huá̱ xpaḻacata quit ccaḻiẖuaniyáṉ pi ̱
niaḻh tilhtatatahuilayaẖu xtac̱huná̱ laṉtla̱ ti ̱ ni ̱ lakapaskoy̱ Dios, huata quincam̱iniṉiyáṉ
pi ̱ liẖuana̱ nalacahuaṉantahuilayaẖu, chu̱ skálalh natahuilayaẖu. 7 Sam̱pi ̱ huixín
catziy̱áṯit pi ̱ xlip̱acs huaṉti ̱ lhtatakoy̱, caṯzis̱ní ̱ lhtatakoy̱, chu̱ huaṉti ̱ huanaṉankoy̱
mas̱qui caṯzis̱ní ̱kachiḵoy̱. 8Huam̱pi ̱xlip̱acs quin huaṉti ̱tapaksiy̱aẖu cxkakanat Dios, chu̱
cac̱uhuiní ̱ latamay̱aẖu quincam̱iniṉiyáṉ pi ̱ chunatiyá̱ lacastalanca nalatamay̱aẖu. Huá̱
tlaṉ naliṯamaktay̱ayaẖu quintacaṉajlacán, xaẖua̱ tapáx̱quiṯ, chu̱ xtac̱huná̱ laṉtla̱ quin-
taḵnucán xalic̱áṉ tu̱ naliṯamaktay̱ayaẖu huá̱ quintacaṉajlacán laṉtla̱ tancs catziy̱aẖu pi ̱
quilacán quiakapu̱taxtutcán. 9 Sam̱pi ̱ Dios ni ̱ chuná̱ lacasquín pala quin napaṯiṉanaẖu
caj xpaḻacata quintalaḵalhiṉcán, huata xlá̱ lacasquín pi ̱ caj xpaḻacata Quimpu̱chinacan
Jesucristo nakalhiy̱aẖu akapu̱táxtut. 10 Sam̱pi ̱ hua̱ Jesucristo niḻh caj quimpaḻacatacán
laquim̱pi ̱ pala xastacná̱ lamaẖu, usuchí ̱ pala acxni ̱ naniy̱aẖu quiṯaxtuy pi ̱ huatiyá̱
acxtum taḻamaẖu nahuán. 11 Pus hua̱ yumá̱ xpaḻacata, ccaḻiẖuaniyáṉ pi ̱ ankalhíṉ
calam̱aẖuixcaṉíṯit, chu̱ calaḻim̱aa̱kpuhuantiṉíṯit xtac̱huná̱ laṉtla̱ laḻis̱cujpaṯittá.

Pablo huaniko̱y xta̱ca̱najlaníṉ la̱ntla̱ xliḻatama̱tcán
12 Nataḻaníṉ, quit ccaẖuaniyáṉ pi ̱ cacac̱niṉanítit xlip̱acs huaṉti ̱ scujnanikoy̱ Dios

caj mimpaḻacatacán, huaṉti ̱ caḻiṯaḵalhchihuiṉamáṉ laṉtla̱ miḻiḻatamaṯcán c-xlacatiṉ
Quimpu̱chinacán. 13 Xlacán luhua xlíḻat pi ̱ huixín napax̱quiy̱áṯit, chu̱ nacac̱niṉaniyáṯit
caj xpaḻacata yama̱ tascújut huaṉtu̱ xlacán lakayaḵoḻh. Xaẖuachí ̱ acxtum calaṯaḻaḻip̱ítit
chaṯunu chaṯunu, niṯí ̱ casiṯziṉítit.

14 Na̱ chuná̱ ccaẖuaniyáṉ pi ̱ cahuanítit cascujkoḻh tama̱ nataḻaníṉ huaṉti ̱ ni ̱ scu-
jputunkoy̱, camaẖuixcaṉiḵóṯit huaṉti ̱ taxlajuanim̱aḵó,̱ huaṉti ̱ ni ̱ laktlihuakán, huixín
namax̱quiḵoy̱áṯit taḵpuhuantíṉ, xaẖuachí ̱ niṯí ̱ caliṯlakuántit laṉtla̱ acxtum capax̱uhua-̱
naḻip̱inikóṯit am̱akapitzíṉ.

15 Luhua cuiṉtaj catlahuátit, ni ̱ chaṯum la̱ huixín pala natlahuanicán tu̱ niṯláṉ,
na̱ chuná̱ namakaxokoṉán, huata xaḻia̱nkalhíṉ huaṉtu̱ tlaṉ tatlahu catlahuanikóṯit
mintac̱aṉajlanicán, huam̱pi ̱na̱ pacs chuná̱ cataḻatapáṯit xlip̱acs catiẖuá.̱

16 Xaẖuachí ̱ xaḻia̱nkalhíṉ chap̱ax̱uhuaṉa̱ calatapáṯit. 17 Ni ̱ anán xtajaxni ̱ catlahuátit
mioracioncán. 18 Xlip̱acs huaṉtu̱ xlá̱ cam̱ax̱quiy̱áṉ huixín calip̱ax̱catcatziṉítit Dios,
sam̱pi ̱xlá̱ chuná̱ lacasquín nalatapay̱áṯit huaṉti ̱ lip̱aẖuanáṯit Cristo Jesús.

19 Ni ̱ calactlahuátit huaṉtu̱ Espíritu Santo tlahuaputún c-milatamaṯcán. 20 Na̱ chuná̱
ccaẖuaniyáṉ pi ̱ni ̱pala chaṯum calakmakankóṯit tamá̱ huaṉti ̱caḻic̱hihuiṉamputunkoy̱áṉ

huaṉtu̱ huankoy̱ pi ̱ xtalacapas̱tacni Dios. 21 Huam̱pi ̱ huata cam̱iniṉiyáṉ pi ̱ liẖuana̱
calacapas̱táctit lapi ̱ xlic̱aṉa̱ tamá̱ huaṉtu̱ lic̱hihuiṉanca,̱ chu̱ huaṉtu̱ taḵataḵsa̱ pi ̱ hua̱
xtalulóktat, calacsacxtútit laquim̱pi ̱naliṯamaktay̱ayáṯit c-milatamaṯcán; huam̱pi ̱huaṉtu̱
catziy̱áṯit pi ̱ ni ̱ xtalulóktat calakmakántit. 22 Niucxni ̱ calim̱akaxtáktit pala tí ̱ nacam̱aṯ-
lahuiy̱áṉ huaṉtu̱ niṯláṉ, usu ni ̱ cam̱iniṉiyáṉ natlahuayáṯit.

23 Quit csquiniy liṯláṉ Dios huaṉti ̱ mas̱tay̱ lip̱ax̱uhu latámaṯ pi ̱ huá̱ pu̱tumiṉica̱ caca-̱
maa̱kstiṯumiḻíṉ, laṉtla̱ c-mintalacapas̱tacnicán, na̱ chuná̱ laṉtla̱ c-milis̱tacnacán, xaẖuá̱
c-milic̱haṯumiṉicacán, laquim̱pi ̱ chunatiyá̱ niṯú̱ kalhiy̱ xtalaḵalhíṉ nahuán hasta acxni ̱
namín Quimpu̱chinacan Jesucristo. 24 Sam̱pi ̱ xlic̱aṉa̱ pi ̱ tama̱ Dios huaṉti ̱ caḻacsacniṯán
pacs namaḵantaxtiy̱ c-milatamaṯcán huaṉtu̱ xlá̱ cam̱aḻacnu̱niniṯán natlahuay.

Pablo huaniko̱y hasta cha̱lí ̱ nata̱laníṉ
25Nataḻaníṉ, na̱ chuná̱ ccas̱quiniyáṉ liṯláṉ pi ̱ casquinítit Dios pi ̱naquincam̱aktay̱ayáṉ

c-quintascújut.
26 Xlip̱acs huaṉti ̱ antá̱ huilakó̱ chu̱ lip̱aẖuankoy̱ Cristo, huaṉtu̱ quimpaḻacata̱

caquimacatiyanikop̱ítit; xlip̱acs nataḻaníṉ huaṉtu̱ lip̱ax̱uhu caquiaklhchap̱akxkoṉítit,
chu̱ lacatiṯum calacatzu̱ckop̱ítit huaṉtu̱ quimpaḻacata.

27C-xtucuhuini Quimpu̱chinacán quit ccaḻim̱ap̱aksiy̱áṉ pi ̱caliḵalhtahuakanítit xlip̱acs
huaṉti ̱ lip̱aẖuankoy̱ Jesús yuma̱ quincarta.

28 Pus hua̱ Quimpu̱chinacan Jesucristo xlip̱acs huixín xataxajni cacas̱iculanaṯlahuán.

Xlim̱actuy xcarta San Pablo huaṉtu̱ tzoknikoḻh
Tesalonicenses

XATAPAJMUJUN TACHIHUIN:
Apóstol Pablo tzoknikoy̱ yuma̱ xcarta̱ xtac̱aṉajlaníṉ huaṉti ̱ xuilakó̱ c-xacac̱hiquiṉ

Tesalónica sam̱pi ̱ liẖuana̱ xmaa̱kataḵsnip̱utunkoy̱ yama̱ talacapas̱tacni ̱ huaṉtu̱ xlacán
luhua ni ̱ xtalulóktat xkalhiḵoy̱, laṉtla̱ naquiṯaxtuy acxni ̱ namimpalay xlim̱aktuy Cristo.
Lhu̱hua̱ huaṉti ̱ xpuhuankoy̱ pi ̱ cumu niaḻh makas̱ namín, pus niaḻh xliṯaḵatzankay̱
xtascujutcán, chu̱ niaḻh tú̱ xtlahuaputunkoy̱, chu̱ makapitzíṉ xuankoy̱ pi ̱ aya xlakchaṉiṯ
quilhtamacú̱ laṉtla̱ Quimpu̱chinacán namimpalay (2:2).

Huam̱pi ̱ Pablo huanikoy̱ yama̱ nataḻaníṉ pi ̱ acxni ̱ aya lakchám̱aj nahuán quilhta-
macú̱ laṉtla̱ Quimpu̱chinacán namimpalay xlim̱aktuy, lhu̱hua̱ huaṉtu̱ ni ̱ naj tú̱ laṉtla̱
chú̱ tasiyuy, nam̱á̱ laṉtla̱ luhua nataliẖuaquiy̱ talaḵalhíṉ, chu̱ liẖuacá̱ tilámaj nahuán
caṯuxáẖuat huaṉtu̱ lix̱cájnit, xaẖuachí ̱ natasiyuy caṯiyatna yama̱ “lix̱cajnit chixcú̱
huaṉti ̱ xmaṯlahuiṉa talaḵalhíṉ.” Huam̱pi ̱ xlim̱akua̱ ni ̱ aḻakcháṉ yama̱ quilhtamacú̱,
xlip̱acs yamá̱ huaṉti ̱ lip̱aẖuankoy̱ Cristo miniṉikoy̱ pi ̱ huaṉtu̱ akstiṯum nalatamaḵoy̱,
pacs xlis̱cujutcán laquim̱pi ̱ niṯí ̱ tú̱ nalim̱aa̱katzankaḵoy̱ huaṉtu̱ maclacasquinkoy̱. Chu̱
laquim̱pi ̱namaa̱kataḵsniḵoy̱ huaṉtu̱ xlá̱ xuanimaḵó̱ tancs huanikoy̱ nataḻaníṉ pi ̱“huaṉti ̱
ni ̱ scujputún, pus na̱ niaḻh cahuáy̱alh” (3:10).

Pablo lip̱a̱xuhu xakatliḻaca̱nko̱y hua̱nti ̱ tzoknima̱kó̱ xcarta
1Quit Pablo, chu̱ Timoteo huaṉti ̱quimaktay̱ama̱ luhua caṉa̱ lip̱ax̱uhu ccaṯzoknaniyáṉ

yuma̱ carta xlip̱acs huixín xlakskataṉ Dios huaṉti ̱ tapaksiṉiyáṯit Jesucristo huaṉti ̱
macxtum lakataquilhpu̱tananáṯit, chu̱ huilátit c-xacac̱hiquiṉ Tesalónica. 2 Clacasquín
pi ̱ hua̱ Quintlaṯican Dios, chu̱ Quimpu̱chinacan Jesucristo xataxajni nacam̱ax̱quiy̱áṉ
xtapáx̱quiṯ, chu̱ huaṉtu̱ tlaṉ latámaṯ xlip̱acs huixín.

Dios nama̱pa̱tiṉiḵo̱y makla̱kalhiṉaníṉ acxni ̱ namimpalay Cristo
3Nataḻaníṉ, xlic̱aṉa̱ pi ̱ quin quincam̱iniṉiyáṉ pi ̱ ankalhíṉ nacpax̱catcatziṉiyaẖu Dios

xpaḻacata huaṉtu̱ tlahuaniṯ c-milatamaṯcán. Chuná̱ miniṉiy nactlahuayaẖu sam̱pi ̱ tama̱
mintacaṉajlacán, xaẖua̱ mintapax̱quiṯcán huaṉtu̱ laḵalhiṉiyáṯit, tasiyuy pi ̱ liẖuacá̱ tal-
iẖuaquim̱a.̱ 4 Pus caniẖuá̱ antaṉi ̱ quin clia̱kchihuiṉanaẖu xtachihuiṉ Dios antaṉi ̱macx-
tum huilakó̱ huaṉti ̱ lip̱aẖuankoy̱ Cristo, lip̱ax̱uhu cliḵalhchihuiṉanaẖu laṉtla̱ huixín
akstiṯum lip̱impáṯit mintacaṉajlacán, chu̱ niṯú̱ taxlajuanip̱áṯit, mas̱qui xlic̱aṉa̱ lhu̱hua̱
huaṉtu̱ paṯiy̱áṯit sam̱pi ̱ cap̱utzastaḻapac̱ántit. 5 Caj xpaḻacata laṉtla̱ Dios cam̱aktay̱ayáṉ,
antá̱ stalanca tasiyuy pi ̱ luhua xlíḻat laṉtla̱ xlá̱ tlaṉ cac̱atziṉiyáṉ, chu̱ caḻakalhamanáṉ,
sam̱pi ̱ xlá̱ maṯlaṉiṉiṯ pi ̱ na̱ antá̱ namaktanu̱yáṯit c-xacaḻip̱ax̱uhu xpu̱táhuiḻh huaṉtu̱
lakpuhualacapimpáṯit, chu̱ caj huá̱ xpaḻacata caḻim̱ap̱aṯiṉip̱ac̱ántit.

6 Xlic̱aṉa̱ pi ̱ luhua lakcháṉ pi ̱ Dios namap̱aṯiṉiḵoy̱ xlip̱acs yama̱ lix̱cajnit chixcuhuíṉ
huaṉti ̱ na̱ lip̱ec̱ua̱ cam̱ap̱aṯiṉim̱áṉ. 7 Chí ̱ huam̱pi ̱ xlip̱acs huixín, chu̱ na̱ chuná̱
quin, Dios naquincam̱ax̱quiy̱áṉ tapax̱uhuáṉ, chu̱ naquincam̱aj̱axayáṉ. Huam̱pi ̱ xlic̱aṉa̱
ccaẖuaniyáṉ pi ̱ yumá̱ chuná̱ naquiṯaxtuy hasta acxni ̱ namimpalay Quimpu̱chinacan
Jesús, acxni ̱ yama̱ quilhtamacú̱ pu̱tum natam̱inkoy̱ac̱há̱ c-akapú̱n lhu̱hua laktlihuakan
xángeles, chu̱ pu̱tac̱tamaḵoc̱hi nahuán lhu̱hua lhcúyaṯ. 8 Xlá̱ chuná̱ namín caṯiyatna
laquim̱pi ̱ namap̱aṯiṉiḵoy̱ xlip̱acs yamá̱ huaṉti ̱ niṯú̱ liu̱cxilhkoy̱ Dios, chu̱ ni ̱ kaxmat-
putunkoy̱ yama̱ lip̱ax̱uhu xtamac̱atziṉiṉ Quimpu̱chinacán Jesús huaṉtu̱ mas̱tay̱ lak-
táxtut. 9 Yumá̱ huaṉti ̱ lix̱cajnit lamaḵó̱ maktum pi ̱ naakastacyaẖuakoy̱, napaṯiḵoy̱
xlip̱aa̱n laktzánkaṯ, chu̱ maktum pi ̱ namap̱aṉu̱koc̱án mákat laquim̱pi ̱ niaḻh naucxilhkoy̱
Quimpu̱chinacán, chu̱ yama̱ tlanca liṯlihuaka, xaẖua̱ liḻakatiṯ cac̱ni ̱ tu̱ kalhiy̱ac̱há̱ c-
akapú̱n. 10 Xlip̱acs yumá̱ naquiṯaxtuy yama̱ quilhtamacú̱ acxni ̱mimap̱aj nahuán Quim-
pu̱chinacán, chu̱ xlip̱acs huaṉti ̱ lip̱aẖuankoy̱, chu̱ tapaksiṉikoy̱, nalakataquilhpu̱takoy̱,

nacac̱niṉanikoy̱, sam̱pi ̱ naucxilhkoy̱ yama̱ tlanca xliṯlihuaka huaṉtu̱ xlá̱ kalhiy̱, chu̱
xlip̱acs huixín na̱ nacaḻakchaṉáṉ sam̱pi ̱ na̱ aya lip̱aẖuanáṯit caj xpaḻacata huaṉtu̱ quin
ccaḻiṯaḵalhchihuiṉán.

11 Huá̱ xpaḻacata quin ankalhíṉ ccaḻip̱aḻacasquináṉ c-xlacatiṉ Dios pi ̱ cacam̱aktay̱án
laquim̱pi ̱nalatapay̱áṯit laṉtla̱ miniṉikoy̱ latamaḵoy̱ xlakskatáṉ huaṉti ̱lacsactasanikoṉiṯ,
xaẖuachí ̱ quit csquiniy liṯláṉ pi ̱ xlip̱acs huaṉtu̱ huixín tlaṉ tascújut tlahuaputunáṯit,
pus cumu xlá̱ kalhiy̱ tlanca liṯlihuaka, cacam̱aktay̱án laquim̱pi ̱ chuná̱ tlaṉ namaḵan-
taxtiy̱áṯit huaṉtu̱ cam̱aṯlahuip̱utunáṉ laṉtla̱ xliṯlihuaka mintacaṉajlacán. 12 Lapi ̱ chuná̱
namas̱cujuyáṯit mintacaṉajlacán, xlic̱aṉa̱ pi ̱ yama̱ xtucuhuini Quimpu̱chinacán, laṉtla̱
nalakataquilhpu̱tacán caj mimpaḻacatacán, chí ̱ hua̱ huixín na̱ chuná̱ tlaṉ nacaḻic̱hihui-̱
nancanáṯit, sam̱pi ̱ naucxilhcán laṉtla̱ Dios caḻakalhamaniṯán c-milatamaṯcán, xaẖua̱
Quimpu̱chinacan Jesús.

2
Pablo ma̱lacatancsaniko̱y la̱ntla̱ naquiṯaxtuy acxni ̱namimpalay xlim̱aktuy Quimpu̱chinacán

1 Nataḻaníṉ, huá̱ chú̱ quit ccaẖuaniputunáṉ xpaḻacata laṉtla̱ nalakcháṉ yama̱ quil-
htamacú̱ acxni ̱ namimpalay xlim̱aktuy Quimpu̱chinacan Jesucristo, acxni ̱ pu̱tum na-
maṉoklhuyaẖu, huam̱pi ̱ quit ccas̱quiniyáṉ liṯláṉ 2 pi ̱ ni ̱ caj lakahuán tilakpaliy̱áṯit
mintalacapas̱tacnicán, chu̱ na̱ ni ̱ tiaklituananáṯit, na̱ ni ̱ pala cacaḻim̱akaḵlhacántit pala
tí ̱ nacaẖuaniyáṉ, usu nacaṯzokniyáṉ mactum carta, xtac̱huná̱ lam̱pala quilacán, antaṉi ̱
caẖuanicanáṯit pi ̱ huá̱ xtachihuiṉ Dios, chu̱ antá̱ huan pi ̱ yama̱ quilhtamacú̱ acxni ̱
namimpalay xlim̱aktuy Quimpu̱chinacán huá̱ chú̱ aya acchaṉiṯ. 3Quit ccaẖuaniyáṉ pi ̱ni ̱
catamas̱táṯit pi ̱ nacaa̱kskahuipic̱anáṯit. Sam̱pi ̱ acxni ̱ aya acchám̱aj nahuán quilhtamacú̱
laṉtla̱ namín Quimpu̱chinacán, lhu̱hua̱ huaṉti ̱ nataḻaḻacataq̱uiḵoy̱ xlim̱ap̱aksiṉ Dios,
chu̱ na̱ acxnitiyá̱ nataxtuyac̱hi ̱ yama̱ chixcú̱ tlanca xtlahuana talaḵalhíṉ huaṉti ̱mas̱qui
nakalhiy̱ xquilhtamacú̱ acxni ̱namaḻaṉán, chunatiyá̱ liṯapu̱lhcaṉiṯ pi ̱nalaksputa. 4Yuma̱
lix̱cajnit chixcú, natlahuay pi ̱catu̱huá̱ huaṉtu̱ Dios lim̱ax̱tuniṯ pi ̱tlaṉ, chu̱ xlip̱acs huaṉtu̱
leṉ xtucuhuini Dios, xlá̱ caj naliḵamaṉán; chu̱ hasta laṉtla̱ lacataq̱uím̱aj nahuán Dios,
xlá̱ naliṯapu̱lhcay̱ Dios, chu̱ nahuiliy̱ xpu̱táhuiḻh c-tlanca xtemplo Dios huaṉtu̱ huí ̱ c-
Jerusalén, laquim̱pi ̱ antá̱ pacs nalakataquilhpu̱tacán.

5 ¿Tú̱ lacapas̱tacáṯit pi ̱ huatiya liṯum yuma̱ takalhchihuíṉ xaccaḻiṯaḵalhchihuiṉamáṉ
acxni ̱ xaclamac̱há̱ c-milakstip̱aṉcán? 6 Huam̱pi ̱ huixín aya catziy̱áṯit xatú̱ xpaḻacata
ni ̱ naj maktum lim̱ín tama̱ tlanca xtlahuana talaḵalhiṉ chixcú, pus hua̱ chuná̱ liḻay
sam̱pi ̱ huí ̱ chaṯum huaṉti ̱ taḻaḻakapax̱tokma̱ laquim̱pi ̱ ni ̱ naj namín acxni ̱ ni ̱ aḻakcháṉ
quilhtamacú̱ laṉtla̱ xlim̱ínat. 7 Yama̱ niṯláṉ tascújut huaṉtu̱ namaḵantaxtiy̱ tama̱
lix̱cajnit chixcú̱ acxni ̱ namín, aya tzucuniṯ kantaxtuy caṯuxáẖuat xmaṉ huá̱ pi ̱ ni ̱ luhua
siyuj tlahuay xtascújut hasta acxni ̱ namap̱aṉu̱cán huaṉti ̱ maḻakachokoma.̱ 8 Huam̱pi ̱
acxni ̱ aya niaḻh tí ̱ sokaḻiy̱ nahuán, nataxtuyac̱hi ̱ tama̱ lix̱cajnit chixcú̱ huaṉti ̱ tlanca
xmaṯlahuiṉa talaḵalhíṉ. Huam̱pi ̱ Quimpu̱chinacan Jesús nalim̱akniy̱ caj laṉtla̱ maktum
naquilhjaxaṉaniy, chu̱ naliḻactlahuayaẖuakoy̱ xlip̱acs tlanca xliṯlihuaka, chu̱ tlanca
cxkakánat huaṉtu̱ natam̱ín acxni ̱namimpalay xlim̱aktuy. 9 Sam̱pi ̱ tama̱ lix̱cajnit chixcú̱
huaṉti ̱ tlanca xmaṯlahuiṉa talaḵalhíṉ, aḻis̱taḻh acxni ̱ nataxtuyac̱hi, nakalhiy̱ liṯlihuaka̱
huaṉtu̱ namax̱quiy̱ akskahuiní, chu̱ lhu̱hua̱ huaṉtu̱ natlahuay huaṉtu̱ lactlanca lic̱ac̱ni
tascújut laquim̱pi ̱ nalia̱kskahuimiṉán. Xaẖuachí ̱ nakalhiy̱ tlanca liṯlihuaka, huam̱pi ̱
xlip̱acs huaṉtu̱ natlahuay, caj pacs lia̱kskahuinámaj nahuán. 10 Catu̱huá̱ natlahuay
huaṉtu̱ lix̱cájnit laquim̱pi ̱ chuná̱ nalia̱kskahuimiḵoy̱ huaṉti ̱ chuná̱ xlia̱ktzankaṯay̱atcán.
Huá̱ chuná̱ nalia̱kspulakoy̱ tamá̱ huaṉti ̱ napaṯiṉankoy̱ sam̱pi ̱ ni ̱ nakaxmatputunkoy̱,
chu̱ ni ̱ nalip̱aẖuankoy̱ xtachihuiṉ Dios huaṉti ̱ xlakmax̱tunikoḻh xlis̱tacnacán. 11 Huá̱
xpaḻacata Dios nalim̱akaxtakkoy̱ pi ̱catlahuatamaḵoḻh huaṉtu̱ niṯláṉ, chu̱ catu̱hua̱ huaṉ-
tu̱ calia̱kskahuimiḵoc̱a,̱ chu̱ huata huaṉtu̱ taḵsaníṉ calip̱aẖuankoḻh. 12 Huam̱pi ̱ fuerza
naakastacyaẖuakoy̱ xlip̱acs huaṉti ̱ ni ̱ nalacasquinkoy̱ nakaxmatkoy̱ huaṉtu̱ xtaluloktat
Dios, huata huá̱ nalip̱ax̱uahuaputunkoy̱ huaṉtu̱ lix̱cajnit talaḵalhíṉ.

13 Huam̱pi ̱ quin xaḻia̱nkalhíṉ quincam̱iniṉiyáṉ nacpax̱catcatziṉiyaẖu Dios caj mim-
paḻacatacán huaṉti ̱ caḻakalhamanáṉ Quimpu̱chinacán sam̱pi ̱ Dios caḻacsacniṯán hasta
xalip̱u̱lana̱ laquim̱pi ̱ naakapu̱taxtuyáṯit, caj xpaḻacata pi ̱ cam̱ax̱quíṉ talacapas̱tacni
Espíritu Santo tancs nalatapay̱áṯit laṉtla̱ xlá̱ lacasquín, chu̱ nalip̱aẖuanáṯit yama̱
xtaluloktat Dios huaṉtu̱ caṉajlaniṯántit. 14 Quin clia̱kchihuiṉanaẖu yama̱ lip̱ax̱uhu
xtamac̱atziṉiṉ Cristo huaṉtu̱ lakmax̱tunán, chu̱ huixín lip̱aẖuántit yama̱ tachihuíṉ,
sam̱pi ̱ Dios caḻacsacni ̱ laquim̱pi ̱ na̱ nalakchipináṯit yama̱ lic̱ac̱niṯ xtapax̱uhuáṉ huaṉtu̱
kalhiy̱áṯit c-xpax̱tu̱n Quimpu̱chinacan Jesucristo.

15Nataḻaníṉ, huá̱ xpaḻacata ccaḻiẖuaniyáṉ pi ̱chunatiyá̱ akstiṯum calip̱aẖuántit Cristo,
chu̱ niucxni ̱ tipaṯzankay̱áṯit yama̱ quintastacyaẖucán huaṉtu̱ ccaḻiṯaḵalhchihuiṉaniṯán
acxni ̱ lacxtum xaccaṯaḻamac̱háṉ, usu huaṉtu̱ ccaṯzokniniṯán c-quincarta. 16 Na̱ cla-
casquín pi ̱ huatiyá̱ Quimpu̱chinacán Jesucristo, xaẖua̱ Quintlaṯican Dios huaṉti ̱ caj
xpaḻacata tlanca xtalakalhamáṉ quinticam̱ax̱quíṉ xlip̱aa̱n taḵtziyajni, chu̱ quinca-̱
mac̱atziṉiy̱áṉ pi ̱ huá̱ chú̱ cakalhkalhiṯiẖu yama̱ lip̱ax̱uhu latámaṯ huaṉtu̱ naquinca-̱
max̱quiyac̱háṉ. 17Clacasquín pi ̱huá̱ chú̱ yuma̱ tachihuíṉ cacam̱aẖuixcaṉíṉ c-minacu̱cán,
chu̱ cacam̱ax̱quíṉ liṯlihuaka̱ laquim̱pi ̱ xaḻia̱nkalhíṉ nachihuiṉanáṯit, chu̱ natlahuayáṯit
huaṉtu̱ tlaṉ.

3
Pablo huaniko̱y pi ̱ catlahuako̱lh oración xpa̱lacata

1Nataḻaníṉ, aẖuatiyá̱ tu̱ quit ccaẖuaniyáṉ pi ̱casquinítit Dios c-mioracioncán, pi ̱yuma̱
xtachihuíṉ huaṉtu̱ quin clia̱kchihuiṉamaẖu laḻiẖuán nacmaa̱kahuaniy̱aẖu caniẖuá,̱ chu̱
lip̱ax̱uhu nacaṉajlakoy̱ huaṉti ̱ nakaxmatkoy̱, xtac̱huná̱ laṉtla̱ huixín lip̱ax̱uhu caṉajlátit
acxni ̱ ccaḻia̱kchihuiṉanín. 2 Casquinítit liṯláṉ Dios pi ̱ naquincam̱aktay̱ayáṉ, chu̱ niṯú̱
naquincaṯlahuaniyáṉ tama̱ calaẖua̱ chixcuhuíṉ huaṉti ̱ ni ̱ lip̱aẖuankoy̱ Jesús, chu̱ luhua
lix̱cájnit lic̱atziḵoy̱. 3Huam̱pi ̱ cpax̱uhuay mimpaḻacatacán sam̱pi ̱ ccatziy̱ pi ̱ Quimpu̱chi-
nacán xlic̱aṉa̱ namaḵantaxtiy̱ c-milatamaṯcán huaṉtu̱ maḻacnu̱niṯ, chu̱ huá̱ xpaḻacata
clic̱atziy̱ pi ̱ nacam̱aktay̱ayáṉ laquim̱pi ̱ chunatiyá̱ akstiṯum nalip̱aẖuanáṯit, chu̱ niṯú̱
nacaa̱kspulayáṉ huaṉtu̱ niṯláṉ. 4Xaẖuachí ̱caj cumu cucxilhniṯ huaṉtu̱ Quimpu̱chinacán
aya tlahuaniṯ c-milatamaṯcán, na̱ luhua ccatziy̱ pi ̱chunacú̱ nacam̱aktay̱aleṉáṉ laquim̱pi ̱
ankalhíṉ namaḵantaxtiy̱áṯit c-milatamaṯcán huaṉtu̱ quin ccaḻim̱ap̱aksiṉiṯán. 5 Na̱ cla-
casquinaẖu pi ̱hua̱ Quimpu̱chinacán cacam̱aktay̱án laquim̱pi ̱napax̱quiṉanáṯit xtac̱huná̱
laṉtla̱ cap̱ax̱quiṉiṯán, chu̱ napax̱uhuaṉap̱aṯiy̱áṯit xlip̱acs huaṉtu̱ paṯiy̱áṯit xtac̱huná̱
laṉtla̱ xlá̱ paṯiṉaniṯ.

Hua̱ntu̱ lip̱a̱xuhu cascujko̱lh c-xtascujutcán
6 Nataḻaníṉ, c-xtucuhuini Jesucristo quit ccaḻim̱ap̱aksiy̱áṉ pi ̱ ni ̱ acxtum cataḻic̱atzíṯit

pala tí ̱huan pi ̱na̱ lip̱aẖuán Quimpu̱chinacán, huam̱pi ̱xlá̱ ni ̱ lakatiy̱ scuja c-xcaḻiṯascújut,
sam̱pi ̱ xlá̱ ni ̱ chuná̱ maḵantaxtim̱a̱ xtac̱huná̱ laṉtla̱ quit ccaḻiṯaḵalhchihuiṉaniṯán nalat-
apay̱áṯit. 7 Sam̱pi ̱ huixín stalanca catziy̱áṯit laṉtla̱ miliḻatamaṯcán, xtac̱huná̱ laṉt-
la̱ ccam̱ax̱quíṉ xaliu̱cxílhtiṯ laquim̱pi ̱ naquincaḵantiy̱áṯit; hasta laṉtla̱ xaclamaẖu c-
milakstip̱aṉcán niucxnicú̱ caj luhua chunatá̱ xacuilahu pala ni ̱ xacscujui. 8 Na̱ chuná̱
xpaḻacata quintahuay̱cán, ni ̱ pala caj chunatá cmakuaniṯahu líẖuat pala ni ̱ cxokonini-̱
tahu, huata quin cscujniṯahu mas̱qui cac̱uhuiní, xaẖua̱ caṯzis̱ní ̱ ctlakuahu laquim̱pi ̱
niṯí ̱ caj chunatá̱ naccam̱am̱akatzankaṉiy̱áṉ xpaḻacata huaṉtu̱ xacmaclacasquimaẖu
chaḻi ̱ chaḻí ̱ c-milakstip̱aṉcán. 9 Mas̱qui xlic̱aṉa̱ pi ̱ quin luhua xquincam̱iniṉiyáṉ nac-
cas̱quiniyáṉ huaṉtu̱ xacmaclacasquinaẖu, huam̱pi ̱ ni ̱ chuná̱ ctlahuahu, huata quin
maṉ ctzucuhu scujaẖu laquim̱pi ̱chuná̱ naccaḻim̱as̱iyuniyáṉ laṉtla̱ huixín milatamaṯcán.
10Chu̱ na̱ chuná̱ acxni ̱xaclamac̱haẖu c-milakstip̱aṉcán, quin ccam̱ax̱quíṉ yuma̱ lim̱ap̱ak-
síṉ: “Xlip̱acs huaṉti ̱ ni ̱ scujputún, pus ni ̱miniṉiy nahuay̱án.” 11Huam̱pi ̱mas̱qui chuná̱
cticaḻim̱ap̱aksíṉ, aya ccatziẖu pi ̱makapitziṉ huixín huaṉti ̱ lamaḵó,̱ chu̱ niṯú̱ lis̱cujmaḵó,̱

huatiyá̱ pi ̱ chuná̱ lhquititnamaḵó.̱ 12 C-xtucuhuini Quimpu̱chinacan Jesucristo quin
clim̱ap̱aksiy̱aẖu xlip̱acs tamá̱ huaṉti ̱ niṯú̱ lis̱cujputunkoy̱ pi ̱ niaḻh calhquititnankoḻh,
huata akstiṯum calis̱cujkoḻh caxatu̱cahua̱ tascújut laquim̱pi ̱ chuná̱ nakalhiḵoy̱ huaṉtu̱
namaclacasquintiḻhakoy̱ chaḻi ̱ chaḻí ̱ c-xtahuay̱cán.

13 Nataḻaníṉ, niucxni ̱ tilakachipiniyáṯit natlahuayáṯit huaṉtu̱ xatláṉ. 14 Chí ̱ lapi ̱
huí ̱ ti ̱ ni ̱ maṯlaṉiy̱, chu̱ ni ̱ lakachixcuhuiy̱ huaṉtu̱ quin ccaḻim̱ap̱aksiy̱áṉ yuma̱ c-carta,
liẖuana̱ calakapástit xatí ̱ya̱ chixcú, chu̱ stalanca camas̱iyunítit pi ̱ni ̱acxtum liṯac̱atziy̱áṯit
laquim̱pi ̱nalacamax̱anán. 15Huam̱pi ̱ni ̱casiṯziṉítit, huata lip̱ax̱uhu xtac̱huná̱ la̱ liṉataḻán
nastacyaẖuayáṯit.

Pablo a̱huata xakatliḻaca̱nko̱y nata̱laníṉ
16 Clacasquín pi ̱ huatiya̱ Quimpu̱chinacan Jesucristo huaṉti ̱ mas̱tay̱ xataḵtziyajni

latámaṯ, cacam̱ax̱quíṉ huaṉtu̱ lip̱ax̱uhu latámaṯ caxaniḻiẖuayaj quilhtamacú̱, chu̱ cax-
anic̱ahuá̱ antaṉi ̱ lapáṯit nahuán na̱ xaḻia̱nkalhiṉá̱ cacaṯaḻatamáṉ Quimpu̱chinacán.

17 Quit Pablo huaṉti ̱ luhua lip̱ax̱uhu ccax̱akatliḻacam̱ac̱háṉ, huá̱ chú̱ maṉ quimacán
cliṯzokma̱ yuma̱ aẖuata letra,̱ xtac̱huná̱ laṉtla̱ cfirmarlim̱a,̱ sam̱pi ̱xlip̱acs huaṉtu̱ quit ct-
zokkoy̱ quincarta, pacs chuná̱ laṉtla̱ yumá̱ clim̱aa̱kasputuy quintachihuíṉ. 18Clacasquín
pi ̱ hua̱ Quimpu̱chinacan Jesucristo cacau̱cxilhlacacháṉ, chu̱ xataxajni cacas̱iculanaṯ-
lahuán xlip̱acs huixín.

Xlim̱actum xcarta San Pablo huaṉtu̱ tzóknilh Timoteo
XATAPAJMUJUN TACHIHUIN:

Apóstol Pablo tzóknilh yuma̱ carta chaṯum kahuasa huaṉti ̱ xuanicán Timoteo; xtzi
Timoteo judía, chu̱ xtlaṯ griego xuaniṯ. Apóstol Pablo lakáspasli ̱ Timoteo c-xacac̱hiquiṉ
Listra, chu̱ huánilh pala xtas̱cujputún; chuná̱ titáa̱lh acxni ̱xlá̱ alh lic̱hihuiṉán xlim̱aktuy
xtachihuiṉ Cristo c-xlic̱aṯlanca̱ yama̱ tíyat, chu̱ xlá̱ luhua chap̱ax̱uhuaṉa̱ xmaktay̱ay c-
xtascújut.

Mas̱qui xlic̱aṉa̱ pi ̱yuma̱ c-carta̱ xmaṉ hua̱ Timoteo xliṯaḵalhchihuiṉamac̱a,̱ xlic̱aṉa̱ pi ̱
lhu̱hua lacuan tastacyaẖu huaṉtu̱ lic̱hihuiṉama,̱ chu̱ namaktay̱akoy̱ pacs lakkahuasán,
xaliẖuacá̱ yama̱ lakkahuasán huaṉti ̱ lis̱cujmaḵó̱ xtachihuiṉ Dios.

Xaẖuachí ̱yuma̱ c-carta̱ lic̱hihuiṉán pi ̱niṯú̱ tiliṯaḵskahuikoy̱ yama̱ tanuj talacapas̱tacni
huaṉtu̱ lic̱hihuiṉankoy̱ makapitzíṉ aksaniṉaniṉ judíos acxni ̱ xliṯaḵalhchihuiṉankoy̱
huaṉti ̱aya xlip̱aẖuankoṉiṯ Cristo pi ̱lapi ̱xlic̱aṉa̱ laktaxtuputunkoy̱ c-xlacatiṉ Dios niṯláṉ
xliẖuatcán makapitziṉ tahuá̱ huaṉtu̱ mat max̱cajuaḻiṉán c-xlacatiṉ Dios, chu̱ hasta
na̱ niaḻh tláṉ huaṉti ̱ lip̱aẖuankoy̱ Cristo natapu̱chuhuakoy̱ sam̱pi ̱ yuma̱ talacapas̱tacni ̱
xala caṯuxáẖuat, chu̱ maa̱ktzankaṉán. Yuma̱ maḵalhtahuakaṉaníṉ na̱ xmas̱iyukoy̱ pi ̱
xmaṉ huá̱ naakapu̱taxtukoy̱ huaṉti ̱ max̱quiḵoc̱aniṯ aktum tlanca tzeḵ tacatzíṉ, usu
talacapas̱tacni. Huam̱pi ̱Pablo huaniy Timoteo pi ̱niṯú̱ ticaṉajlay huaṉtu̱ lic̱hihuiṉankoy̱
tama̱ aksaniṉaniṉ maḵalhtahuakaṉaníṉ, lia̱kastacyaẖuacán pi ̱ akstiṯum calakataquilh-
pú̱talh Dios, chu̱ na̱ liṯaḵalhchihuiṉán laṉtla̱ liẖuana̱ nalis̱cuja̱ huaṉtu̱ mac̱uiṉtajlic̱aniṯ
xtascújut; huaniy pi ̱ “fuerza̱ catlahuánilh laquim̱pi ̱ natay̱aniy, niṯú̱ namakatlajay laṉtla̱
lip̱aẖuán Cristo” (4:6).

Pablo huaniy skalhéṉ xamigo Timoteo
1 Quit Pablo, xapóstol, usu xtalakachaṉ Jesucristo huaṉti ̱ clic̱hihuiṉán xtachihuíṉ,

sam̱pi ̱ hua̱ Dios ti ̱ quincam̱aa̱kapu̱taxtiy̱áṉ chuná̱ quilim̱ap̱aksiṉiṯ nactlahuay, xaẖua̱
Jesucristo huaṉti ̱ xpaḻacata tlaṉ lip̱ax̱uhu naliḵalhkalhiṯiy̱aẖu quiakapu̱taxtutcán c-
akapú̱n. 2 Luhua caṉa̱ lip̱ax̱uhu ctzoknimáṉ yuma̱ carta huix Timoteo huaṉti ̱ clim̱ax̱-
tuyáṉ quinkahuasa sam̱pi ̱ caj quimpaḻacata mas̱qui na̱ lip̱aẖuana̱ Cristo; clacasquín
pi ̱ Quintlaṯican Dios, xaẖua̱ Quimpu̱chinacan Jesucristo xataxajni cacam̱ax̱quíṉ xta-
lakalhamáṉ, chu̱ lip̱ax̱uhu latámaṯ.

Pablo lic̱hihuiṉanko̱y hua̱nti ̱ caj akskahuimiṉanko̱y
3 Huix catziy̱a̱ laṉtla̱ cliṯaḵalhchihuiṉán acxni ̱ ctitácax̱li ̱ ctíalh c-xatiyat Macedonia,

cuanín: “Antá̱ catamakáxtakti ̱ c-xacac̱hiquiṉ Efeso, chu̱ calim̱ap̱aksiḵó̱ tama̱ makapitziṉ
maḵalhtahuakaṉaníṉ, huaṉti ̱ mas̱iyumaḵó̱ tanuj tamas̱iyún huaṉtu̱ ni ̱ hua̱ xtaluloktat
Dios, pi ̱niaḻh chuná̱ catlahuakoḻh. 4Na̱ cahuanikó̱ pi ̱ni ̱pala cacaṉajlakoḻh yamá̱ huaṉtu̱
caj xatalactzapa takalhchihuíṉ huaṉtu̱ lic̱hihuiṉán laṉtla̱ xamakáṉ miniṯankoc̱há,̱ chu̱
laṉtla̱ liḻatamaḵoḻh yama̱ lakkoḻutzíṉ huaṉti ̱ xquilhtzucutcán. Xlic̱aṉa̱ pi ̱ xlip̱acs tamá,̱
niṯú̱ namaktay̱akoy̱ c-xtacaṉajlacán, usu laṉtla̱ nalakapaskoy̱ huaṉtu̱ xtalacapas̱tacni
Dios laṉtla̱ liḻhcaẖuiliṉiṯ nalakmax̱tukoy̱ xlis̱tacnacán.”

5 Huá̱ xpaḻacata, quit chuná̱ clim̱ap̱aksíṉ sam̱pi ̱ huaṉtu̱ tlak clacasquín naquiṯax-
tuniy mintascújut pi ̱ yama̱ nataḻaníṉ akstiṯum nalaḻip̱ax̱quiḵoy̱ huam̱pi ̱ xmaṉ huá̱
chuná̱ naquiḻiṯaxtuy laṉtla̱ tlaṉ nacatziḵoy̱ c-xnacu̱cán, chu̱ akstiṯum napuhuankoy̱
c-xtalacapas̱tacnicán, xaẖua̱ xlic̱aṉa̱ nalip̱aẖuankoy̱ Cristo. 6 Huam̱pi ̱ tama̱ maḵalh-
tahuakaṉaníṉ niaḻh huá̱ mas̱iyuputunkoy̱, usu liḵalhchihuiṉamputunkoy̱ huaṉtu̱
lacuan tachihuíṉ, huata caj xmaṉ huá̱ lakatiḵoy̱ lic̱hihuiṉankoy̱ huaṉtu̱ niṯú̱ xlakasi.
7 Makapitziṉ xlacán liṯaxtuputunkoy̱ huaṉti ̱ aṯzinu̱ tlaṉ liẖuana̱ lic̱hihuiṉankoy̱ xli-̱
map̱aksiṉ Dios, huam̱pi ̱ ni ̱ xlic̱aṉa̱ sam̱pi ̱ mas̱qui maḻulokkoy̱ pi ̱ xtalulóktat huaṉtu̱
mas̱iyukoy̱, usu lic̱hihuiṉankoy̱, luhua catziḵoy̱ pi ̱ni ̱ xlic̱aṉa̱ chuná̱ quiṯaxtuy.

8 Tama̱ xlim̱ap̱aksiṉ Dios tu̱ tzóknu̱lh Moisés c-xlibro, luhua tlaṉ huaṉtu̱ xtascújut,
huam̱pi ̱ tlak tlaṉ nalim̱aclacasquinaẖu pala xlic̱aṉa̱ akataḵsaẖu xatú̱ xpaḻacata luhua
lim̱as̱tac̱aniṯ. 9 Sam̱pi ̱ quilic̱atziṯcán pi ̱ ni ̱ pala aktum lim̱ap̱aksíṉ, huá̱ lim̱as̱tac̱aniṯ
laquim̱pi ̱ aṯuyá̱ namap̱uhuaniḵoy̱ huaṉti ̱ akstiṯum lamaḵó,̱ huam̱pi ̱ huata huá̱ lim̱as̱-
tac̱aniṯ laquim̱pi ̱ namac̱atziṉiḵoy̱, naliẖuanikoy̱ laṉtla̱ namap̱aṯiṉiḵoc̱án xlip̱acs la̱
tamá̱ huaṉti ̱ lix̱cajnit lamaḵó,̱ xtlahuananiṉ talaḵalhíṉ, huaṉti ̱ caj xmaṉ kalhakaxmat-
makankoy̱ Dios, xaẖua̱ huaṉti ̱ liḵalhakamaṉankoy̱ huaṉti ̱ lip̱aẖuankoy̱, na̱ chuná̱ yamá̱
huaṉti ̱ makniḵoy̱ pala xtzicán usu xtlaṯcán, na̱ chuná̱ xlip̱acs makniṉaníṉ; 10 na̱ chuná̱
huaṉti ̱ lakatiḵoy̱ xakatliy̱ aṯanuj puscaṯ mas̱qui huí ̱ xpuscaṯcán, chu̱ xlip̱acs huaṉti ̱
xakatliḵoy̱ chixcuhuíṉ xtac̱huná̱ laṉtla̱ chaṯum puscaṯ; na̱ chuná̱ huaṉti ̱ tzeḵ kalhankoy̱
huaṉti ̱mas̱cujumac̱a̱ la̱ tachíṉ, chu̱ tzeḵ stap̱alakoy̱, na̱ chuná̱ xlip̱acs huaṉti ̱ xlis̱taẖua-
naniṉ taḵsaníṉ, na̱ chuná̱ huaṉti ̱ liṯay̱akoy̱ pi ̱namaḵantaxtiḵoy̱ huaṉtu̱ maḻacnu̱koy̱, chu̱
ni ̱ maḵantaxtiḵoy̱; hua̱ yamá̱ huaṉti ̱ ni ̱ maṯlaṉiḵoy̱ huata maḻaksputuputunkoy̱ xlip̱acs
huaṉtu̱ xatlaṉ xtalacapas̱tacni Dios. 11Huachá̱ yuma̱ xatlaṉ xtalacapas̱tacni ̱ laṉtla̱ aksti-̱
tum quiliḻatamaṯcán, antá̱ tancs tatzoktahuilaniṯ c-xasas̱ti xtamac̱atziṉiṉ Cristo huaṉtu̱
quincam̱ax̱quiy̱áṉ laktáxtut, chu̱ na̱ huá̱ huaṉtu̱ quilim̱ap̱aksiṉiṯ naclia̱kchihuiṉán yama̱
Dios huaṉti ̱ kalhiy̱ tlanca xlacatzucut, chu̱ antá̱ cax̱kakánat lamac̱há.

Pablo pa̱xcatcatziṉiy Dios caj xpa̱lacata lakalhamaniṯ
12 Quit cpax̱catcatziṉiy Quimpu̱chinacan Jesucristo pi ̱ huá̱ quimax̱quiṉiṯ liṯlihuaka,

laquim̱pi ̱ huaṉtu̱ akstiṯum naclis̱cuja̱ yuma̱ tascújut tu̱ quilim̱ac̱uiṉtajliṉiṯ, sam̱pi ̱ xlá̱
chuná̱ quilip̱u̱lhcaṉiṯ pi ̱ talip̱aẖu nacuán. 13 Mas̱qui xlic̱aṉa̱ pi ̱ xapu̱laná̱ quit luhua
lip̱ec̱ua̱ laṉtla̱ xacmax̱cajuaḻiy̱, chu̱ xactaḻaṯlahuay xlip̱acs huaṉtu̱ xlá̱ xtlahuay laṉtla̱
xacputzastaḻakoy̱ huaṉti ̱aya xlip̱aẖuankoṉiṯ, chu̱ lhu̱hua̱ huaṉtu̱ cliḻacatáq̱uiḻh. Huam̱pi ̱
Dios snu̱n quilakalhámalh, xlip̱acs quintalaḵalhíṉ quintap̱áṯiḻh, sam̱pi ̱ acxni ̱ chuná̱ xa-
clama̱ ni ̱xaccatziy̱ tu̱ xactlahuama̱ sam̱pi ̱ni ̱xaclip̱aẖuán. 14Huam̱pi ̱quiucxilhlacáchilh,
chu̱ caj xpaḻacata tlanca xtapáx̱quiṯ quilakalhámalh, chu̱ quimáx̱quiḻh tacaṉajla̱ laquim̱pi ̱
naclip̱aẖuán, xaẖua̱ xtapáx̱quiṯ huaṉtu̱ chú̱ kalhiy̱aẖu xlip̱acs huaṉti ̱ acxtum taẖuaniṯ
xlatamaṯcán xlatámaṯ Cristo Jesús.

15 Xlip̱acs quin quincam̱iniṉiyáṉ nacaṉajlayaẖu huaṉtu̱ ccaẖuanimáṉ pi ̱ Cristo Jesús
quíc̱hilh caṯuxáẖuat laquim̱pi ̱ namaa̱kapu̱taxtiḵoy̱ xlip̱acs maklaḵalhiṉaníṉ, chu̱ quit
tlak tlaṉ calacán ctahuilay tlanca maklaḵalhiṉá̱ huaṉti ̱ aya maa̱kapu̱taxtic̱aniṯ. 16 Huá̱
xpaḻacata Dios quiliḻakalhámalh, mas̱qui xlic̱aṉa̱ pi ̱ quit tlanca maklaḵalhiṉá, laquim̱pi ̱
chuná̱ namas̱iyuy Jesucristo c-quilatámaṯ hasta xaní ̱ tlaṉ napax̱uhuaṉap̱aṯiṉiy xli-̱
pacs huaṉtu̱ tlahuay chaṯum niṯlaṉ chixcú̱ xtac̱huná̱ laṉtla̱ quit; chu̱ quit quilim̱áx̱-
tulh la̱ aktum xaliu̱cxílhtiṯ laquim̱pi ̱ am̱akapitzíṉ nacatziḵoy̱ pi ̱ mas̱qui catiẖua̱ mak-
laḵalhiṉá, na̱ chuná̱ nalakalhamánxtac̱huná̱ laṉtla̱ quilakalhámalh laquim̱pi ̱nalip̱aẖuán,
chu̱ nakalhiy̱ yama̱ lip̱ax̱uhu latámaṯ huaṉtu̱ xaḻia̱nkalhíṉ, niucxnicú̱ nalaksputa.
17Quintlaṯican Dios, hua̱ tama̱ rey huaṉti ̱caxaniḻiẖuaya̱ quilhtamacú̱ map̱aksiṉama,̱ chu̱
lámaj nahuán, huaṉti ̱mas̱qui niṯí ̱ lay ucxilha xmaṉ huá̱ xlá̱ ti ̱xacstu̱ lama̱ xastacna Dios,
¡huá̱ caxaniḻiẖuayá̱ calakataquilhpu̱tahu, chu̱ capax̱catcatziṉihu xtalakalhamáṉ! Chuná̱
calalh, amén.

18 Timoteo, quit cpax̱quiy̱áṉ la̱ quinkahuasa, huá̱ xpaḻacata clis̱quiniyáṉ liṯláṉ pi ̱
cakalhi ̱ liṯlihuaka̱ laquim̱pi ̱ huix lip̱ax̱uhu natay̱aniya̱ c-milatámaṯ, chu̱ akstiṯum nali-̱
paẖuana̱ huaṉti ̱ lacscujnípaṯ, chu̱ laquim̱pi ̱ni ̱aṯuyá̱ napuhuana, lacatancs cacatzi ̱huaṉ-
tu̱ tlahuápaṯ, xtac̱huná̱ laṉtla̱ aya tilic̱hihuiṉankoc̱háṉ makapitziṉ nataḻaníṉ acxni ̱xucx-
ilhlacacham̱aḵoḻh huaṉtu̱ Dios xliḻhcaẖuiliṉiṯ mimpaḻacata. 19Huá̱ chuná̱ cliẖuaniyáṉ pi ̱
akstiṯum namaktakalhlip̱ina̱ mintalacapas̱tacni, sam̱pi ̱ lhu̱hua̱ huaṉti ̱ ni ̱ luhua liẖuana̱
xcatziḵoy̱ huaṉtu̱ xtlahuamaḵó,̱ huá̱ xpaḻacata liḻaclatay̱akoḻh c-xtacaṉajlacán. 20Chuná̱
akspulakoṉiṯ Himeneo, xaẖua̱ Alejandro huaṉti ̱ cumu huá̱ lacscujputún akskahuiní
quit aya cmacamas̱taḵoṉiṯ c-xmacan akskahuiní laquim̱pi ̱ catlahuánilh huaṉtu̱ tlahua-
niputún, laquim̱pi ̱ nalis̱tactay̱akoy̱ chu̱ niaḻh calaẖuá̱ naliḵalhchihuiṉankoy̱, chu̱ niaḻh
ucxnicú̱ nalacataq̱uiḵoy̱, naliḵalhakamaṉankoy̱ Dios.

Xlacasquinca̱ pi ̱ xlip̱acs tachixcuhuíṯat catlahuako̱lh oración c-xlacatiṉ Dios
1 Csquiniyáṉ liṯláṉ pi ̱ huaṉtu̱ tlak xlacasquinca̱ pi ̱ ankalhíṉ macxtum natlahuayáṯit

oración. Casquinítit Dios xpaḻacata huaṉtu̱ maclacasquimaḵó̱ tachixcuhuíṯat caniẖua̱
xalaníṉ, calim̱aa̱katzankáṯit pi ̱ caucxilhlacachaṉkoḻh, chu̱ capax̱catcatziṉítit xta-
lakalhamáṉ huaṉtu̱ caḵalhiṉikoṉiṯán. 2 Xlacasquinca̱ pi ̱ nasquiniya̱ Dios xpaḻacatacán
xlip̱acs tlanca napuxcún ti ̱maḻaṉankoy̱ caṯuxáẖuat, chu̱ xlip̱acs caxatic̱ahuá ti ̱ kalhiḵoy̱
xlim̱ap̱aksiṉcán, laquim̱pi ̱huaṉtu̱ tlaṉ, chu̱ aktziyaj nalatamay̱aẖu c-quincac̱hiquiṉcán,
chu̱ huaṉtu̱ lip̱ax̱uhu, ni ̱ anán tasokaḻíṉ nalakataquilhpu̱tayaẖu Dios, chu̱ niṯí ̱ caquin-
caḻiẖuanín pala niṯláṉ huaṉtu̱ tlahuamaẖu. 3 Xlic̱aṉa̱ pi ̱ chuná̱ quiliṯlahuatcán, sam̱pi ̱
chuná̱ lakatiy̱ Dios Quimaa̱kapu̱taxtiṉacán. 4 Pus xlá̱ lacasquín pi ̱ xlip̱acs chixcuhuíṉ
liẖuana̱ nalakapaskoy̱ xtalulóktat, chu̱ nalakmax̱tukoy̱ xlis̱tacnacán. 5 Sam̱pi ̱ ni ̱ chaḻ-
hu̱hua̱ anán Dios, caj xmaṉ chaṯum, chu̱ na̱ chuná̱ caj xmaṉ chaṯum chixcú̱ huaṉti ̱
tlaṉ nalic̱haṉkoy̱ xlip̱acs tachixcuhuíṯat c-xlacatiṉ Quintlaṯicán laquim̱pi ̱ namaṯzanka-̱
nanikoy̱, chu̱ tama̱ chixcú̱ hua̱ Jesucristo. 6 Sam̱pi ̱hua̱ Jesucristo tamacamás̱taḻh caḻiṉíṉ
laquim̱pi ̱ chuná̱ maktum naxokoṉán xpaḻacatacan xtalaḵalhiṉcán xlip̱acs tachixcuhuí-̱
tat, chu̱ chuná̱ tlaṉ naliḵalhiy̱aẖu akapu̱táxtut, xtac̱huná̱ laṉtla̱ Dios timac̱atziṉíṉalh
nakantaxtuy acxni ̱aya xlakcham̱a̱ quilhtamacú̱. 7Huachá̱ tu̱ quiliḻacsaccaniṯ nacliṯaxtuy
apóstol usu talakacháṉ huaṉti ̱ lacaxtum naclic̱hihuiṉán tu̱ laniṯ c-xlatamaṯ Jesús, chu̱
quilim̱ap̱aksic̱aniṯ pi ̱ nacliṯaḵalhchihuiṉankoy̱ xlip̱acs xaakmakat chixcuhuíṉ huaṉti ̱ ni ̱
judíos, nacmaḻuloknikoy̱ pi ̱xlic̱aṉa̱ yama̱ laktáxtut tu̱ maḻacnu̱nikoy̱ Jesús laquim̱pi ̱nal-
ip̱aẖuankoy̱. Xlip̱acs yumá̱ huaṉtu̱ ccaẖuanimáṉ hua̱ xtalulóktat, niṯú̱ ccaa̱kskahuimáṉ.

8 Quit clacasquín pi ̱ hua̱ chixcuhuíṉ ankalhíṉ caniẖua̱ antaṉi ̱ natamakstokkoy̱
laquim̱pi ̱macxtum nalakataquilhpu̱tanankoy̱, ankalhíṉ catlahuakoḻh oración, chu̱ acxni ̱
nachaxkoy̱ xmacancán, chu̱ nalaklacáṉ Dios, huaṉtu̱ akstiṯum cahuiliḵoḻh xnacu̱cán,
ni ̱ cakálhiḻh tasiṯzíṉ, chu̱ ni ̱ calacapás̱tacli ̱ taḵlhu̱huaṯna. 9 Chu̱ na̱ chuná̱ laccha-
ján, ccaẖuaniyáṉ pi ̱ huaṉtu̱ lacatiṯum, chu̱ ni ̱ taj̱í ̱ catacax̱tay̱akoḻh laquim̱pi ̱ liḻakátiṯ
natasiyukoy̱, huam̱pi ̱ huaṉtu̱ tlaṉ tasiyuy caliḻhakaṉankoḻh, huam̱pi ̱ ni ̱ caṯa caliḻaca-
pacxkoḻh chuná̱ laṉtla̱ acxquitkoc̱án, ni ̱ caṯa lip̱ec̱ua̱ laṉtla̱ camas̱iyukoḻh, xaẖua̱ ni ̱
laṉtla̱ tú̱ caliṯacax̱tay̱akoḻh oro, xtapixnucán xla perla, usuchí ̱ huaṉtu̱ luhua tapalax̱lá
xliṯacax̱tay̱cán. 10 Huam̱pi ̱ huata luhua xmaṉ huá̱ miniṉikoy̱ pi ̱ camas̱iyukoḻh lacuan
xtatlahucán, xtac̱huná̱ laṉtla̱ miniṉikoy̱ tlahuakoy̱ yama̱ lacchaján huaṉti ̱ luhua mak-
tum lip̱aẖuankoy̱, chu̱ macamax̱quiḵoṉiṯ xlatamaṯcán Dios. 11 Antaṉi ̱ lic̱hihuiṉamac̱a̱
xtachihuiṉ Dios, chaṯum puscaṯ caj xmaṉ cacs cakáxmatli ̱ huaṉtu̱ lic̱hihuiṉamac̱a,̱ chu̱
ni ̱ timakquilhán. 12 Xaẖua̱ ni ̱ cmaṯlaṉiy̱ pi ̱ chaṯum puscaṯ natzucuy akchihuiṉán, usu
namap̱aksiḵoy̱ chixcuhuíṉ c-siculán, huata caj xmaṉ miniṉiy pi ̱ cacs catahui.̱ 13 Sam̱pi ̱
xamakaṉ quilhtamacú̱ Dios pu̱lana̱ huá̱ tlahuaniṯ yama̱ xakasiya̱ chixcu Adán, chu̱
aḻis̱taḻh tláhualh yama̱ xapu̱lh puscaṯ Eva. 14 Na̱ xaẖua̱ calacapas̱táctit pi ̱ ni ̱ hua̱
Adán akskahuiniṯ akskahuiní, huam̱pi ̱hua̱ puscaṯ, chu̱ aḻis̱taḻh chú̱ kalhakaxmatmákalh
xlim̱ap̱aksiṉ Dios. 15 Huam̱pi ̱ chaṯum puscaṯ tlaṉ nataxtuniy acxni ̱ namaḻakatucuhuiy̱
xlakskatáṉ, lapi ̱ huaṉtu̱ lacatiṯum nakalhiy̱ tapáx̱quiṯ, chu̱ huaṉtu̱ akstiṯum xtacaṉajla̱
naléṉ xlatámaṯ c-xlacatiṉ Dios.

3
La̱ntla̱ miniṉiko̱y xliḻatama̱tcán hua̱nti ̱ akchihuiṉanko̱y c-siculán

1 Hua̱ yuma̱ tachihuíṉ, luhua talulóktat acxni ̱ huancán: Lapi ̱ huí ̱ ti ̱ puhualacáṉ pi ̱
xpuxcu̱naniputunkoḻh xtac̱aṉajlaníṉ, chu̱ xakchihuiṉanikoḻh c-siculán, xlic̱aṉa̱ luhua
tlanca tascújut tu̱ tlahuaputún. 2Huam̱pi ̱huaṉti ̱ lakatay̱ay yuma̱ tascújut laṉtla̱ liṯaxtuy
xpuxcu̱nacánhuaṉti ̱lip̱aẖuankoy̱ Jesús, luhua xlacasquinca̱ pi ̱caj xmaṉ chaṯumxliḵálhiṯ
xpuscaṯ, nacatziy̱ laṉtla̱ akstiṯum namaktakalhléṉ xlatámaṯ, chu̱ na̱ naakxeḵac̱atziy̱,
chu̱ huaṉti ̱ xacacsua, xlip̱acs huaṉtu̱ tlahuay liẖuana̱ calacapás̱tacli ̱ laquim̱pi ̱ nakalhiy̱

lic̱ac̱ni, chu̱ huaṉti ̱ maṯaḻajliṉá, xlip̱acs huaṉti ̱ nalakapaxiaḻhnán lip̱ax̱uhu camaka-
maklhtíṉalh c-xchic, xaẖuachí ̱ xliḵálhiṯ lis̱kalala̱ laquim̱pi ̱ tlaṉ nataḵalhchihuiṉankoy̱
am̱akapitziṉ nataḻaníṉ. 3 Ni ̱ miniṉiy xakotni nahuán, usu huaṉti ̱ smanip̱asaniṯ cuchu,
na̱ ni ̱ pala amigo̱ cataḻakoḻh huaṉti ̱ lakatiy̱ tatlancaṉiḻatapulikoy̱, huata miniṉiy pi ̱
huaṉtu̱ tlaṉ, chu̱ xasmaḻhua xliḵálhiṯ xtapuhuáṉ, ni ̱ nalakatiy̱ naakslokoṉán, na̱ ni ̱ caj
xmaṉ huá̱ calakatiḻácaḻh laṉtla̱ nakalhiy̱ lhu̱hua tumiṉ. 4 Xaẖua̱ xlic̱átziṯ pi ̱ huaṉti ̱
akstiṯum namap̱aksiṉán c-xchic, chu̱ nalim̱ap̱aksiḵoy̱ xcamán pi ̱ huaṉtu̱ lacatiṯum
laṉtla̱ nakalhakaxmatniṉankoy̱ acxni ̱ pala tú̱ lim̱ap̱aksiḵoc̱án, chu̱ laṉtla̱ akstiṯum
namax̱quiḵoy̱ cac̱ni. 5 Sam̱pi ̱ lapi ̱ chaṯum chixcú̱ huaṉti ̱ liṯaxtuy akchihuiṉá̱ huaṉti ̱
puxcu̱nanikoy̱ huaṉti ̱xala c-siculán, huam̱pi ̱pala ni ̱catziy̱ laṉtla̱ namap̱aksiṉán c-xchic,
¿pá̱ liẖuacá̱ chu̱ aṯzinú̱ tlaṉ namap̱aksiḵoy̱ huaṉti ̱ lip̱aẖuankoy̱ Cristo c-aktum siculán?
6 Lapi ̱ huí ̱ ti ̱ liṯaxtuputún xapuxcu c-aktum siculán, ni ̱ huá̱ cmaṯlaṉiy̱ huaṉti ̱ cajcu ni ̱
najmakas̱ lip̱aẖuaniṯ Quimpu̱chinacán, sam̱pi ̱xamaktum luhua talip̱aẖu namakcatzic̱án,
chu̱ xacstu̱ natamakuastay̱ay xtac̱huná̱ laṉtla̱ aktzankaṯáy̱alh akskahuiní. 7 Xaẖua̱ na̱
chuná̱ xlíḻat pi ̱ akstiṯum mas̱iyuma̱ xlatamaṯ laquim̱pi ̱ tlaṉ chixcú̱ naliu̱cxilhkoy̱ huaṉti ̱
ni ̱ lip̱aẖuankoy̱ Quimpu̱chinacán laquim̱pi ̱niṯí ̱calaẖuá̱ naaktlakaxakatliy̱, chu̱ na̱ ni ̱pala
chuná̱ catimáx̱quiḻh quilhtamacú̱ akskahuiní ̱namam̱akuasiy̱aẖuay.

La̱ntla̱ xliḻatama̱tcán hua̱nti ̱ lim̱a̱xtuko̱caniṯ diáconos usu makta̱yananíṉ c-siculán
8Na̱ chuna liṯum luhua akstiṯum xliḻatamaṯcán tama̱ huaṉti ̱nalim̱ax̱tukoy̱a̱ diáconos,

usu xmaktay̱anacan akchihuiṉaníṉ, huaṉti ̱ cacs lacahuankoy̱, ni ̱ lakapu̱tiyu̱naniṉ huata
xlip̱acs huaṉtu̱ huankoy̱ maḵantaxtiḵoy̱, ni ̱ miniṉikoy̱ xakotníṉ nahuankoy̱, na̱ ni ̱ huá̱
ti ̱ caj akskahuintlajaputunkoy̱ huaṉtu̱ ni ̱ chuná̱ xlíḻat. 9 Huata miniṉikoy̱ pi ̱ akstiṯum
huiliḵoṉiṯ xtalacapas̱tacnicán, chu̱ caj xmaṉ huá̱ liḻatamaḵoy̱ xtaluloktat Cristo huaṉtu̱
quin lip̱aẖuanaẖu, chu̱ ni ̱ anán c-xlatámaṯ tu̱ aṯuyá̱ namap̱uhuaṉiy̱. 10 Tamá̱ huaṉti ̱
scujputunkoy̱ la̱ diáconos huaṉti ̱namaktay̱akoy̱ c-xliṯascujutcan akchihuiṉaníṉ, huixín
pu̱lh catac̱hihuiṉankóṯit, lapi ̱ ucxilháṯit pi ̱ niṯú̱ sokaḻiy̱, chu̱ tlaṉ namaḵantaxtiḵoy̱
xtascujutcán, chu̱ pala na̱ acxtum nalic̱atziy̱áṯit, entonces calakatay̱akoḻh xtascujutcan
la̱ diáconos. 11 Chu̱ na̱ chuná̱ tama̱ lacchaján huaṉti ̱ xmaẖuiṉacan diáconos, miniṉikoy̱
pi ̱ huaṉtu̱ akstiṯum xliḻatamaṯcán, huaṉtu̱ akstiṯum cakalhchihuiṉankoḻh, ni ̱miniṉikoy̱
caj xmaṉ tanuj tanu̱ nahuankoy̱, xaẖua̱ ni ̱ xlia̱ksaniṉatcán, huata miniṉikoy̱ pi ̱ luhua
cacsua nahuankoy̱. 12 Chaṯum diácono caj xmaṉ chaṯum xliḵálhiṯ xpuscaṯ, xaẖua̱
xlic̱átziṯ laṉtla̱ nahuiliy̱ xlim̱ap̱aksíṉ c-xchic, chu̱ laṉtla̱ akstiṯum namap̱aksiḵoy̱, chu̱
nataḻiḵalhchihuiṉankoy̱ xlakskatáṉ. 13Sam̱pi ̱chaṯum diácono huaṉti ̱tancs maḵantaxtiy̱
xtascújut huaṉtu̱ lakcháṉ xliṯláhuat, am̱akapitziṉ ucxilhkoy̱, chu̱ talip̱aẖu lim̱ax̱tukoy̱,
chu̱ chuná̱ xlá̱ tlaṉ niṯú̱ nalim̱ax̱anán acxni ̱nalic̱hihuiṉán xtacaṉajla, chu̱ laṉtla̱ lip̱aẖuán
Quimpu̱chinacan Cristo Jesús.

Tlanca xlacatzúcut kalhiy̱ xtalacapa̱stacni Dios
14 Timoteo, quit cpuhuán pi ̱ ni ̱ pala makas̱ quilhtamacú̱ naclakanac̱háṉ laquim̱pi ̱

nakalhchihuiṉanaẖu, huam̱pi ̱ fuerza̱ ctzoknimáṉ yuma̱ carta, 15 chicá̱ pala xamaktum
huí ̱ tu̱ naclim̱akapalay, chu̱ ni ̱ pala cactianchá, chu̱ cumu ctzoknanimáṉ, aya catziy̱a̱
laṉtla̱ quincam̱iniṉiyáṉ nalatamay̱aẖu quin huaṉti ̱tapaksiṉiyaẖu yama̱ kampu̱tumxlak-
skataṉ yama̱ tlanca talip̱aẖu Dios huaṉti ̱ xtas̱tum lama̱ xastacná, sam̱pi ̱ xlip̱acs huaṉti ̱
lip̱aẖuanaẖu, xlakskatáṉ quincaḻim̱ax̱tuyáṉ, chu̱ quin huaṉti ̱ quincam̱ax̱quiṉiṯán tancs
xtalacapas̱tacni ̱laquim̱pi ̱tlaṉ namaḻulokaẖu pi ̱hua̱ yuma̱ tachihuíṉ tu̱ lia̱kchihuiṉanaẖu
kalhiy̱ xlacatzúcut, chu̱ huá̱ luhua xtaluloktat Dios. 16Luhua xlic̱aṉa̱ pi ̱tlanca xlacatzúcut
yama̱ xtalacapas̱tacni Dios huaṉtu̱ quincam̱ax̱quiṉiṯán laquim̱pi ̱nacac̱niṉaniyaẖu, pi:̱
Yama̱ Quimpu̱chinacan Cristo quiḻacachinchi ̱ caṯuxáẖuat xtac̱huná̱ laṉtla̱ catiẖua̱

chixcú.
Espíritu Santo maḻulokniṯ pi ̱ xlic̱aṉa̱ xkalhiy̱ tlanca liṯlihuaka̱ acxni ̱ lakastakuánalh

caḻiṉíṉ.
Xlip̱acs ángeles ucxilhkoḻh acxni ̱ tac̱xtupá̱ c-akapú̱n.

Lacaxtum c-xlic̱aṯlanca caṯiyatna̱ lia̱kchihuiṉanca̱ xtachihuíṉ,
chu̱ lhu̱hua̱ xala caṯiyatna lip̱aẖuankoḻh,
chu̱ acxni ̱ chaḻh c-akapú̱n makamaklhtiṉancanchá̱ c-tlanca xkakánat antaṉi ̱ chú̱ huí.̱

4
Namín quilhtamacú̱ acxni ̱ lhu̱hua̱ nia̱lh catilip̱a̱huanko̱lh Quimpu̱chinacán

1 Cspiritu Dios lacatancs quimac̱atziṉiṉiṯ pi ̱ acxni ̱ aya talacatzuhuím̱aj nahuán quil-
htamacú̱ acxni ̱ namimpalay Jesucristo, lhu̱hua chixcuhuíṉ huaṉti ̱ aya xlip̱aẖuankoy̱
huata caj nalakmakankoy̱, chu̱ niaḻh catilip̱aẖuankoḻh Quimpu̱chinacán, huata huá̱ nali-̱
paẖuankoy̱ yama̱ chixcuhuiṉ akskahuinaníṉ huaṉti ̱mas̱iyutlaẖuankoy̱ nahuán xtalaca-
pas̱tacni akskahuiní. 2Huata huá̱ nakalhakaxmatkoy̱, chu̱ nacaṉajlanikoy̱ yama̱ aksani-̱
naniṉ chixcuhuíṉ huaṉti ̱ liṯaxtukoy̱ xtac̱huná̱ lam̱pala luhua lacuan chixcuhuíṉ mas̱qui
xlic̱aṉa̱ pi ̱aya lactlahuayaẖuakoṉiṯ nahuán yama̱ xalix̱cajnit xtalacapas̱tacnicán huaṉtu̱
nakalhiḵoy̱, pus hasta niaḻh aṯuyá̱ puhuankoy̱ acxni ̱ tu̱ niṯláṉ tlahuakoy̱. 3 Xlip̱acs tamá̱
huaṉti ̱ chuná̱ lamaḵoj nahuán, hasta naliẖuankoy̱ pi ̱ niaḻh tí ̱ catapu̱chuhuakoḻh, xaẖua̱
naliẖuankoy̱ pi ̱ pu̱laclhu̱hua líẖuat niaḻh caliẖuay̱anca̱ mas̱qui Dios chuná̱ tlahuakoṉiṯ
laquim̱pi ̱ yama̱ líẖuat naliẖuay̱ankoy̱ xlip̱acs xlakskatáṉ huaṉti ̱ lip̱aẖuankoy̱, chu̱ laka-
paskoṉiṯ xtalulóktat, chu̱ xlip̱acs huaṉti ̱ naliẖuay̱ankoy̱ chuná̱ nalip̱ax̱catcatziṉiy Dios.
4 Sam̱pi ̱ xlip̱acs huaṉtu̱ Dios tlahuaniṯ pacs tlaṉ, chu̱ ni ̱ pala pu̱lactum líẖuat huaṉtu̱
quincam̱iniṉiyáṉ nalakmakanaẖu, maṉ pi ̱ xlacasquinca namax̱quiy̱aẖu pax̱catcatzíṉit
xpaḻacata, 5 chu̱ nasquiniyaẖu liṯláṉ pi ̱ casiculanaṯláhualh, pus chuná̱ caxatu̱hua̱ líẖuat
tlaṉ líẖuat naliṯaxtuy c-xlacatiṉ Dios.

Pablo huaniy pi ̱ akstiṯum calatáma̱lh Timoteo la̱ntla̱ lacasquín Dios
6 Lapi ̱huix tancs nataḻiḵalhchihuiṉankoy̱a̱ nataḻaníṉ huaṉti ̱ lip̱aẖuankoy̱ Cristo yuma̱

lacuan tastacyaẖu huaṉtu̱ cuanimáṉ, chu̱ akstiṯum naliḻatapay̱a̱ xtachihuiṉ Cristo
huaṉtu̱ caṉajlaya, xlic̱aṉa̱ pi ̱naliṯaxtuya̱ chaṯum talip̱aẖu cscujni Jesucristo.

7 Huix ni ̱ cuiṉtaj catlahua, chu̱ ni ̱ cacaṉajla̱ yamá̱ huaṉtu̱ caj chunata takalhchihuíṉ
huaṉtu̱ paḻacsacxtukoṉiṯ chixcuhuíṉ, sam̱pi ̱ huix catziy̱a̱ pi ̱ lhu̱hua̱ huaṉtu̱ lic̱hihui-̱
nankoy̱, chu̱ makacaṉajlanamputunkoy̱ pi ̱xtalulóktat, ni ̱chuná quiṯaxtuy, huata huaṉtu̱
miliṯláhuat pi ̱caj xmaṉ huá̱ caliṯaḵatzanke̱ laṉtla̱ akstiṯum cac̱niṉá nahuana, xaẖua̱ laṉt-
la̱ xmaṉ huá̱ nalip̱aẖuana̱ Dios. 8 Pus na̱ chuná liṯum lapi ̱ huá̱ nalia̱kapiniy̱a̱ natlahuaya̱
huaṉtu̱ naliḻaclhculujuanana milic̱haṯumiṉica, tzinú̱ namaktay̱ayáṉ laṉtla̱ nakalhiy̱a̱
tlaṉ latámaṯ chu̱ tlihuaka nahuana̱ u̱nú̱ caṯuxáẖuat, huam̱pi ̱ xaliẖuacá̱ namaktay̱ayáṉ
lapi ̱ huix natzaksaya̱ tlihuaka̱ nakalhiy̱a̱ mintacaj̱lacán, chu̱ laṉtla̱ tlak tlaṉ nalakapasa̱
xtalacapas̱tacni Dios, sam̱pi ̱ ni ̱ xmaṉ huá̱ namaktay̱ayáṉ laṉtla̱ naliḵalhiy̱a̱ tlaṉ latámaṯ
u̱nú̱ caṯuxáẖuat huam̱pi ̱ na̱ lhu̱hua̱ huaṉtu̱ naakataḵsa, chu̱ nacatziy̱a̱ huaṉtu̱ aḻis̱taḻh
namakamaklhtiṉana̱ c-akapú̱n. 9 Xlip̱acs yuma̱ tachihuíṉ huaṉtu̱ ccaẖuanimáṉ, hua̱
xtalulóktat, niṯú̱ cakskahuimáṉ, chu̱ miniṉikoy̱ pi ̱xlip̱acs nacaṉajlakoy̱. 10Huá̱ xpaḻacata
quin fuerza̱ cliṯlahuanimaẖu clis̱cujmaẖu mas̱qui quincaḻis̱iṯziṉicanáṉ, chu̱ quincam̱a-̱
paṯiṉic̱anáṉ, sam̱pi ̱ quin maktum tu̱ cmacamax̱quiṉiṯahu quilatamaṯcán tama̱ talip̱aẖu
Dios huaṉti ̱ lama̱ xastacná, huaṉti ̱maa̱kapu̱taxtip̱utunkoy̱ xlip̱acs chixcuhuíṉ, huam̱pi ̱
xmaṉ huá̱ tlaṉ namaa̱kapu̱taxtiḵoy̱ yama̱ huaṉti ̱nacaṉajlanikoy̱.

11 Hua̱ yumá̱ tastacyaẖu huaṉtu̱ hua̱ chú̱ cuanimáṉ, huá̱ luhua milim̱as̱íyut, chu̱
calim̱ap̱aksiḵó̱ nataḻaníṉ pi ̱ chuná̱ tancs camaḵantaxtiḵoḻh. 12 Luhua cuiṉtaj catlahua̱
pi ̱ niṯú̱ titlahuaya̱ huaṉtu̱ ni ̱ miniṉiyáṉ, laquim̱pi ̱ niṯí ̱ nalakmakanáṉ mas̱qui cajcu
kahuasa huix, huata luhua akstiṯum calatapa̱ laquim̱pi ̱ naucxilhtiḵoy̱áṉ am̱akapitz-
iṉ caṉajlaníṉ pi ̱ huaṉtu̱ lacatiṯum kalhchihuiṉana, caṯapax̱uhuáṉ pax̱quiṉana, chu̱
luhua akstiṯum lip̱ina̱ milatámaṯ, chu̱ lip̱aẖuana̱ Quimpu̱chinacán. 13 Xlim̱akua̱ ni ̱
caḻakanac̱háṉ, clim̱ap̱aksiy̱áṉ pi ̱ ni ̱ titlakuana, ankalhíṉ, acxni ̱ pu̱tum tamacxtumiḵoy̱
nataḻaníṉ c-siculán, caliḵalhtahuakanikó̱ xtachihuiṉ Dios, huix camaa̱kpuhuantiṉiḵó̱
laquim̱pi ̱ nalip̱aẖuankoy̱ Cristo, chu̱ luhua tancs camas̱iyunikó̱ laṉtla̱ naliḻatamaḵoy̱.

14 Xlip̱acs yama̱ xtalacapas̱tacni, xaẖua̱ xliṯlihuaka Dios huaṉtu̱ xlá̱ timax̱quíṉ acxni ̱
yama̱ lakkoḻutziṉ caṉajlaníṉ tilia̱cchipakóṉ xmacancán, chu̱ tlahuakoḻh oración mim-
paḻacata, chu̱ tilic̱hihuiṉankoḻh yama̱ mintascújut huaṉtu̱ natlahuaya sam̱pi ̱ hua̱ Dios
chuná̱ map̱uhuaṉiḵoḻh.

15 Caṉa̱ huix pi ̱ ni ̱ caj chunatá̱ calaclakoḻh c-milatámaṯ yuma̱ tu̱ Dios taq̱uiṉiṯán,
huata camas̱cuju, laquim̱pi ̱ chuná̱ stalanca naucxilhkoy̱ xlip̱acs chixcuhuíṉ pi ̱ xlic̱aṉa̱
maḻiẖuacáp̱aṯ mintalacapas̱tacni, xaẖua̱ milis̱kalala. 16 Xlic̱aṉa̱ cuaniyáṉ, luhua cuiṉtaj
catlahua̱ laṉtla̱ tancs nalatapay̱a, na̱ chuná̱ huaṉtu̱ liṯaḵalhchihuiṉankoy̱a̱ am̱akapitzíṉ,
chu̱ luhua tlihuaka caakpúhuanti, sam̱pi ̱ lapi ̱ huix liẖuana̱ namaḵantaxtiy̱a̱ huaṉtu̱ aya
cuaniniṯán, xlic̱aṉa̱ pi ̱ni ̱caj xmaṉ huix naacstumaktay̱acana, huam̱pi ̱na̱ namaktay̱akoy̱a̱
xlip̱acs huaṉti ̱nakaxmatnikoy̱áṉ.

5
La̱ntla̱ xliḻatáma̱t Timoteo xlakstip̱a̱ncan ca̱najlaníṉ

1 Huix ni ̱ caj calacaquilhni ̱ chaṯum koḻutzíṉ pala tlahuaniṯ tu̱ ni ̱ xliṯláhuat, huata caj
lip̱ax̱uhu nastacyaẖuaya, cataḵalhchihuíṉanti ̱ xtac̱huná̱ lam̱pala taḵalhchihuiṉámpaṯ
mintláṯ; chu̱ na̱ chuná̱ lakkahuasán, huix napax̱quiḵoy̱a, chu̱ xtac̱huná̱ minataḻán nal-
iu̱cxilhkoy̱a̱ acxni ̱nastacyaẖuakoy̱a. 2Chu̱ huaṉti ̱xalactzicaná, pax̱uhuaṉa̱ nataḵalhchi-
huiṉankoy̱a̱ xtac̱huná̱ lam̱pala mintzí, chu̱ hua̱ lactzumaján, nalim̱ax̱tukoy̱a̱ xtac̱huná̱
lam̱pala minataḻán, chu̱ ankalhíṉ huaṉtu̱ akstiṯum chu̱ lacatiṯum nataḵalhchihui-̱
nankoy̱a.

3 Yama̱ lacchaján huaṉti ̱ nim̱akankoc̱aniṯ, chu̱ niṯí ̱ kalhiḵoy̱ huaṉti ̱ namaktay̱akoy̱,
pus huixín camaktay̱akóṯit. 4Huam̱pi ̱ lapi ̱ huí ̱ ti ̱ puhuaniṉi ̱ puscaṯ xkálhiḻh xlakskatáṉ,
usu xnataṉatna, hua̱ xlacán miniṉikoy̱ nacatziḵoy̱ laṉtla̱ xlim̱aktay̱atcán xliṉataḻán,
xlip̱ax̱quiṯcán xtlaṯcán, chu̱ xtzicán sam̱pi ̱ hua̱ yuma̱ tapáx̱quiṯ huaṉtu̱ lakatiy̱ Dios.
5 Huam̱pi ̱ yama̱ puhuaniṉi ̱ puscaṯ huaṉti ̱ luhua cam̱iniṉiyáṉ namaktay̱ayáṯit hua̱ tamá̱
huaṉti ̱ ni ̱ kalhiy̱ xcamán usu xliṉataḻán ti ̱ namaktay̱akoy̱, huam̱pi ̱ lip̱aẖuán Dios, chu̱
kalhkalhiy̱ pi ̱ huá̱ namaktay̱ay, chu̱ ankalhíṉ pacs squiniy c-xlacatíṉ huaṉtu̱ lacasquín
laṉtla̱ ankalhíṉ tlahuama̱ xoración. 6 Huam̱pi ̱ ni ̱ camaktay̱átit yama̱ puhuaniṉi ̱ puscaṯ
huaṉti ̱ caj xmaṉ chuná̱ lakahuitipu̱lay, huata camac̱atziṉi ̱ pi ̱ acxni ̱ chuná̱ liḻama,̱ Dios
lip̱u̱lhcay̱ xtac̱huná̱ laṉtla̱ aya la̱ xaníṉ liḻama̱ c-xlis̱tacna mas̱qui xastacná̱ liḻama̱ c-
xmacni. 7 Xlip̱acs yuma̱ huaṉtu̱ cuanimáṉ xpaḻacatacán puhuaniṉiṉ lacchaján, chuná̱
calim̱ap̱aksiḵó̱ camaḵantaxtiḵoḻh mintac̱aṉajlaníṉ laquim̱pi ̱niṯí ̱ naliẖuanikoy̱ pala tú̱ ni ̱
maḵantaxtiḵoṉiṯ aḻis̱taḻh. 8 Lapi ̱ huí ̱ ti ̱ ni ̱ maktay̱akoy̱ xliṉataḻán, chu̱ ni ̱ akliẖuankoy̱,
xaliẖuacá̱ huaṉti ̱ lacxtum taḻatanu̱maḵó̱ c-xchic, ni ̱miniṉiy nahuán pi ̱xlic̱aṉa̱ lip̱aẖuán
Dios, sam̱pi ̱maktum pi ̱ lakmakaniṯ xlim̱ap̱aksíṉ, pus aṯzinú̱ lix̱cajnit xtapuhuáṉ quiṯax-
tuy ni ̱xahua yama̱ huaṉtu̱ kalhiḵoy̱ huaṉti ̱ni ̱ lip̱aẖuankoy̱.

9Yama̱ puhuaniṉiṉ lacchaján huaṉti ̱xlic̱aṉa̱ natap̱u̱tlakayáṯit c-xlakstip̱aṉcán huaṉti ̱
namaktay̱akoy̱áṯit xliḵálhiṯ liẖuacá̱ tutumpuxam caṯa, chu̱ huaṉti ̱ caj xmaṉ hua̱ chaṯum
xchixcú̱ xmaktakalhniṯ. 10Yama̱ puhuaniṉíṉ huaṉti ̱ catziṉikoc̱án pi ̱xlic̱aṉa̱ tlahuakoṉiṯ
lacuan tatlahu, pala makastackoṉiṯ xlakskataṉcán laṉtla̱ xminiṉiy xliṯláhuat, lapi ̱
pax̱uhuaṉa̱ taḻaktuncuhuiḵoṉiṯ c-xchic xlip̱acs huaṉti ̱ ni ̱ xkalhiḵoy̱ antaṉi ̱ nalaktun-
cuhuikoy̱, lapi ̱ lip̱ax̱uhu maktay̱akoṉiṯ xlip̱acs huaṉti ̱ lip̱aẖuankoy̱ Cristo, xaẖua̱ lapi ̱
acxni ̱ xkalhiy̱ tu̱ xmaclacasquín maktay̱akoṉiṯ huaṉti ̱ paṯiṉamaḵó,̱ lapi ̱ tlahuaniṯ liṯláṉ
acxni ̱ tlaṉ, pus xlic̱aṉa̱ huá̱ na̱ mininiy̱ pi ̱ namaktay̱ayáṯit. 11Huam̱pi ̱ yama̱ puhuaniṉiṉ
lacchaján huaṉti ̱ni ̱naj leṉkoy̱ caṯa, ni ̱lakxtum titaṯzoknu̱yáṯit puhuaniṉíṉ huaṉti ̱luhua
namaktay̱akoy̱áṯit, sam̱pi ̱ cumu lactzumajancú, acxni ̱ namakcatziḵoy̱ pi ̱makapax̱uhua-
putunkoy̱ xmacnicán, pus niaḻh xmaṉ huá̱ lis̱cujputunkoy̱ Cristo sam̱pi ̱ tapu̱chuhuapu-
tumpalay xtac̱huná̱ laṉtla̱ am̱akapitziṉ lacchaján. 12 Chuná̱ maklaḵalhiṉaníṉ quiṯax-
tukoy̱ sam̱pi ̱ niaḻh maḵantaxtiḵoy̱ huaṉtu̱ xliṯay̱akoṉiṯ c-xlacatiṉ Dios. 13 Huam̱pi ̱ ni ̱
xmaṉ hua̱ yumá,̱ cumu lapi ̱ niṯú̱ xliṯlahuatcán c-xchiccán, lacatum lacatum ankoy̱ c-
chiqui, paxiaḻhnankoy̱, chu̱ luhua xalaclhquititni huankoy̱, na̱ ni ̱ xmaṉ huá̱ pala caj

nalhquititnankoy̱, huam̱pi ̱ hasta xaaksaniṉaníṉ quiṯaxtukoy̱, caj xmaṉ ucxilhtaḵchokoy
huaṉtu̱ lama,̱ chu̱ lic̱hihuiṉankoy̱ hasta huaṉtu̱ ni ̱ xliẖuanatcán. 14 Huá̱ xpaḻacata aṉú̱
quit clacasquín pi ̱ tama̱ lactzumajancú̱ puhuaniṉiṉ lacchaján, xatláṉ catamakstaḵoḻh,
chu̱ cakalhiḵoḻh xlakskataṉcán, chu̱ camaktakalhkoḻh xchiccán laquim̱pi ̱ xlip̱acs huaṉti ̱
lip̱aẖuanaẖu Cristo niṯú̱ calaẖuá̱ naquincaḻic̱hihuiṉancanáṉ. 15Huá̱ chuná̱ cliẖuán sam̱pi ̱
makapitziṉ puhuaniṉíṉ aktzankaṯay̱akoṉiṯtá, chu̱ huata huá̱ liḻatamaḵoy̱ xtalacapas̱-
tacni akskahuiní.

16 Lapi ̱ huí ̱ chaṯum ti ̱ xlic̱aṉa̱ lip̱aẖuán Cristo, huí ̱ c-xchic chaṯum xliṯaḻá huaṉti ̱
puhuaniṉi ̱ puscaṯ, pus miniṉiy pi ̱ huá̱ camaktáy̱alh, chu̱ calís̱cujli, chu̱ ni ̱ camás̱taḻh
talacasquín nalia̱cchichijuankoy̱ am̱akapitziṉ kampu̱tum caṉajlaníṉ, laquim̱pi ̱ chuná̱
huixín tlaṉ namaktay̱akoy̱áṯit yama̱ puhuaniṉíṉ huaṉti ̱ xlic̱aṉa̱ ni ̱ kalhiḵoy̱ huaṉti ̱
namaktay̱akoy̱.

Caca̱cniṉaniko̱ca̱ yama̱ lakko̱lutzíṉ hua̱nti ̱ lic̱hihuiṉanko̱y xtachihuiṉ Dios
17 Hua̱ lakkoḻún huaṉti ̱ puxcu̱nankoṉiṯ c-xlakstip̱aṉcan huaṉti ̱ lip̱aẖuankoy̱ Cristo,

na̱ tlaṉ tlahuakoṉiṯ xtascújut, xlacán luhua miniṉikoy̱ pi ̱ capax̱quiḵoc̱a̱ caj xpaḻacata
xtascujutcán huaṉtu̱ tlahuakoy̱, huam̱pi ̱ tlak liẖuacá̱ xlic̱ac̱niṉanitcán yamá̱ huaṉti ̱
mas̱iyukoy̱, chu̱ lia̱kchihuiṉankoy̱ xtachihuiṉ Dios. 18 Sam̱pi ̱ c-Liḵalhtahuaka̱ chuná̱
nam̱á̱ tatzokniṯ: “Ni ̱ tiquinkachiy̱a̱ tama̱ mintoro̱ huaṉtu̱ mas̱cujúpaṯ, maḻacpajápaṯ
mintrigo, huata camáx̱quiḻh talacasquín cahuáy̱alh tzinú̱.” Chu̱ lacatum liṯum chuná̱
nam̱á̱ huampalay: “Chaṯum tasac̱ua̱ huaṉti ̱ scujma,̱ fuerza̱ lakcháṉ namas̱kahuic̱án.”

19 Lapi ̱ chaṯum koḻutzíṉ huaṉti ̱ puxcu̱nanikoṉiṯ yamá̱ huaṉti ̱ lip̱aẖuankoy̱ Cristo, lapi ̱
huí ̱ tu̱ naliy̱aẖuacán pi ̱ tlahuaniṯ talaḵalhíṉ, huix ni ̱ ticaṉajlaya tuncán, xmaṉ huá̱ lapi ̱
namaḻulokkoy̱ chaṯuy, usu kalhatutu̱ huaṉti ̱ ucxilhkoḻh pi ̱ xlic̱aṉa̱ tlahuaniṯ talaḵalhíṉ.
20 Huam̱pi ̱ lapi ̱ huí ̱ ti ̱ namaḻuloknicán pi ̱ xlic̱aṉa̱ tlahuaniṯ talaḵalhíṉ, mas̱qui xlá̱ aya
catziy̱ pi ̱ niaḻh xliṯláhuat, pus c-xlacatiṉcan xlip̱acs huaṉti ̱ lip̱aẖuankoy̱ Cristo huix
caliẖuani ̱ huaṉtu̱ niṯláṉ tlahuama̱ laquim̱pi ̱ nakaxmatkoy̱ am̱akapitzíṉ, chu̱ niaḻh tí ̱
chuná̱ natlahuay talaḵalhíṉ.

21 Quit clim̱ap̱aksiy̱áṉ c-xlacatiṉ Dios, c-xlacatiṉ Quimpu̱chinacan Jesucristo, xaẖua̱
c-xlacatiṉcan yama̱ xatalacsacniṉ xángeles, pi ̱ huaṉtu̱ akstiṯum camaḵántaxti ̱ yuma̱
tastacyaẖu huaṉtu̱ cuanimáṉ; ni ̱huá̱ caucxilhlacachipi ̱pala tí ̱luhua talip̱aẖu, usu huaṉti ̱
niṯú̱ xlakasi, huata ni ̱ catlahua̱ mincuenta̱ pala tí ̱ chuná̱ lama,̱ caliẖuani. 22Acxni ̱pala tí ̱
lacsacputuna,̱ namac̱uiṉtajliy̱a̱ pala aktum xtascujut Dios, luhua cuiṉtaj catlahua, xaẖua̱
liẖuana̱ milic̱átziṯ pala miniṉiy nalakatay̱ay tama̱ tascújut, pero ni ̱caj huatiyá̱ pi ̱ tuncán
calia̱cchipa̱ mimacán laquim̱pi ̱ namaq̱uilhanu̱ya̱ c-xtascujut Dios, sam̱pi ̱ xamaktum
pala namaṯlahuiy̱áṉ talaḵalhíṉ, chu̱ taḻic̱atziy̱a nahuán; pus niucxnicú̱ catlahua̱ huaṉtu̱
niṯláṉ.

23 Timoteo, cumu huix ankalhíṉ paṯaṯatlaya, niaḻh luhua caliḵótnanti ̱ caj xlakstu
chúchut, huata na̱ cahuatiḻha̱ tzinu̱ vino.

24 Liẖuana̱ calacapás̱tacti ̱ yumá̱ pi ̱ huí ̱ makapitzíṉ huaṉti ̱ tlahuakoy̱ xtalaḵalhiṉcan
chixcuhuíṉ, tuncán siyuj tasiyuy, mas̱qui niṯí ̱ maḻacapu̱maḵó,̱ huam̱pi ̱ huilapalakoḻh
makapitzíṉ huaṉti ̱tlahuakoṉiṯ tlanca xtalaḵalhiṉcán, huam̱pi ̱niṯí ̱nacatziy̱ hasta aḻis̱taḻh
c-xlacatiṉ Dios. 25 Pus na̱ chuná̱ quiṯaxtuy lhu̱hua̱ huaṉti ̱ tlahuakoy̱ lacuan tatlahu,
chu̱ tuncán stalanca tasiyuy huaṉtu̱ xliṯláṉ tlahuamaḵó,̱ huam̱pi ̱ na̱ lhu̱hua̱ huaṉti ̱
tlahuakoṉiṯ tlak lacuan tatlahu, chu̱ niṯí ̱ catziy̱, sam̱pi ̱ ni ̱ tasiyuy, huam̱pi ̱ quit tancs
ccaẖuaniyáṉ pi ̱ni ̱chunatiya tzeḵ catitahui,̱ huam̱pi ̱aḻis̱taḻh fuerza̱ nacatzic̱án c-xlacatiṉ
Dios.

6
La̱ntla̱ xliḻatama̱tcán scujníṉ hua̱nti ̱ caj tama̱huako̱caniṯ

1Xlip̱acs scujníṉ huaṉti ̱ lip̱aẖuankoy̱ Cristo huam̱pi ̱ tamaẖuakoc̱aniṯ, chu̱ caj chunatá
mas̱cujumaḵóc̱aj, lip̱ax̱uhu cakalhakaxmatniṉankoḻh acxni ̱ pala tu̱ lim̱ap̱aksiḵoc̱án, chu̱
cacac̱niṉanikoḻh xmaḻaṉacán, laquim̱pi ̱ niṯí ̱ calaẖuá̱ liḵalhchihuiṉán xtachihuiṉ Dios,

xaẖua̱ yama̱ akapu̱táxtut huaṉtu̱ mas̱iyumaẖu. 2 Chaṉchu̱ lapi ̱ makapitziṉ scujníṉ,
xmaḻaṉacán huaṉti ̱ tamaẖuakoc̱aniṯ na̱ lip̱aẖuankoy̱ Cristo, pus ni ̱ huá̱ huamputún
pi ̱ niaḻh xlacasquinca̱ namax̱quiḵoy̱ cac̱ni ̱ sam̱pi ̱ na̱ xtac̱aṉajlanicán, chu̱ acxtum li-̱
nataḻán liṯaxtukoy̱. Huata hasta xaliẖuacá̱ tlaṉ pi ̱ chap̱ax̱uhuaṉa̱ cascujnanikoḻh, sam̱pi ̱
huaṉti ̱ nalakchaṉkoy̱ huaṉtu̱ naquiḻay xla xtascujutcán na̱ xtac̱huná̱ lip̱aẖuankoy̱, chu̱
pax̱quiḵoy̱ Jesús la̱ huixín.

Makapitzíṉ lic̱hihuiṉanko̱y tanuj talacapa̱stacni
3Hua̱ yuma̱ tu̱ u̱nú̱ ctzokniniṯán talacapas̱tacni, camas̱iyunikó, chu̱ caliṯaḵalhchihui-̱

nankó̱ nataḻaníṉ: Lapi ̱huí ̱ti ̱pala tú̱ mas̱iyuy, chu̱ lic̱hihuiṉán tanuj talacapas̱tacni huaṉ-
tu̱ ni ̱ acxtum taẖuán xtaluloktat Cristo huaṉtu̱ lacatancs quincam̱as̱iyuniniṯán laṉtla̱
xlic̱aṉa̱ akstiṯumnalatamay̱aẖu c-xlacatiṉ Dios, 4 tama̱ chixcú̱ caj chunatá lacataq̱uiṉam-
putún, hasta lim̱ax̱tuniṯ xtac̱huná̱ lam̱pala xtajátat, sam̱pi ̱xmaṉ lakatiy̱ lic̱hihuiṉán, chu̱
lia̱klhu̱huaṯnán yama̱ takalhasquiníṉ huaṉtu̱ niṯú̱ xlakasi, sam̱pi ̱ caj xpaḻacata huaṉtu̱
huan, chu̱ mas̱iyuy, antá̱ liṯzucuy taskáhuiṯ, taquiclhcatza, taḵslokóṉ, tamax̱cajuaḻíṉ,
chu̱ niṯlaṉ tastaẖuán. 5Tama̱ akslokoṉaníṉ niucxni ̱laksputa̱ laṉtla̱ akslokoṉamputunkoy̱
caj xpaḻacata niucxni ̱ lay akataḵskoy̱ xtaluloktat Dios, sam̱pi ̱ caj xmaṉ huá̱ kalhiḵoy̱
xalix̱cajnit xtalacapas̱tacnicán, chu̱ hasta puhuankoy̱ pi ̱ laṉtla̱ natasiyukoy̱ lam̱pala
xlic̱aṉa̱ akstiṯum cac̱niṉaníṉ xlacán, ni ̱ pala tzinu̱ tuhua̱ caj u̱cu natlajay lhu̱hua
tumiṉ. 6 Mas̱qui xlic̱aṉa̱ pi ̱ huaṉti ̱ akstiṯum nacac̱niṉaniy Dios xtac̱huná̱ lam̱pala
maṯamacu̱nú̱ namakcatziy̱ sam̱pi ̱ pacs lip̱ax̱uhuay, chu̱ lip̱ax̱catcatziṉiy tlaṉ latámaṯ
tu̱ Dios max̱quiy̱. 7 Sam̱pi ̱ caj calacapas̱táctit, acxni ̱ lacachiniṯahu caṯuxáẖuat niṯú̱
lim̱iniṯahu, pus na̱ chuna liṯum acxni ̱naniy̱aẖu, ni ̱ lay pala tú̱ naleṉaẖu. 8Chunam̱pi ̱lapi ̱
kalhiy̱aẖu quimaclacasquinatcán huaṉtu̱ lis̱takuananaẖu, xaẖua̱ huaṉtu̱ liḻhakaṉanaẖu,
capax̱uhuaṉaḻeẖu yumá.̱ 9Huam̱pi ̱yamá̱ huaṉti ̱puhuán xkalhiḵoḻh lhu̱hua tumiṉ, xaẖua̱
huaṉtu̱ lakatiḵoy̱ c-xlatámaṯ, xlic̱aṉa̱ pi ̱ makatlajakoy̱ xalix̱cajnit xtalacapas̱tacnicán
acxni ̱ ucxilhkoy̱ lhu̱hua tumiṉ, chu̱ hasta puhuankoy̱ pi ̱ catu̱huá̱ xtlahuakoḻh mas̱qui
huaṉtu̱ niaḻh miniṉikoy̱ laquim̱pi ̱ natlajay; huam̱pi ̱ hua̱ yuma̱ lix̱cajnit talacapas̱tacni
maḻaktzankay̱aẖuakoy̱ chixcuhuíṉ. 10 Yamá̱ huaṉti ̱ xmaṉ pas̱tacmaḵó̱ nakalhiḵoy̱
lhu̱hua tumiṉ catu̱hua̱ huaṉtu̱ lix̱cájnit tzucuy lacapas̱tackoy̱, chu̱ hasta makapitzíṉ
liḻakmakankoy̱ laṉtla̱ xlip̱aẖuankoy̱ Cristo, xaẖua̱ chuná̱ chú̱ maṉ putzastaḻakoy̱ yama̱
talip̱uhuáṉ huaṉtu̱ ankalhíṉ kalhiḵoy̱ huaṉti ̱ lakpax̱quiḵoy̱ tumiṉ.

La̱ntla̱ xliḻatama̱tcán ti ̱ lip̱a̱huanko̱y Jesús
11 Timoteo, Dios lacsacniṯán laquim̱pi ̱ cscujni nahuana, huá̱ cliẖuaniyáṉ pi ̱ catzaḻani,

chu̱ calakmákanti ̱ xlip̱acs huaṉtu̱ lix̱cájnit, huata caj xmaṉ catzaksa̱ yama̱ akstiṯum
latámaṯ tu̱ lakatiy̱ Dios, na̱ chuná̱ laṉtla̱ xlip̱acs minacú̱ nalip̱aẖuana, chu̱ laṉtla̱ na-
pax̱quiḵoy̱a̱ xlip̱acs tachixcuhuíṯat, na̱miliṯzáksat laṉtla̱ tlaṉ napax̱uhuaṉaḻip̱ina̱mas̱qui
pala tú̱ akspulayáṉ, chu̱ laṉtla̱ xlip̱acs minacú̱ tlaṉ nacatziy̱a, chu̱ smaḻhua nahuana.
12 Luhua fuerza̱ catlahuani ̱pi ̱natay̱aniya̱ tama̱ mintacaṉajla̱ laṉtla̱ lip̱aẖuana̱ Cristo, chu̱
niucxni ̱ caliṯlákuanti ̱ tama̱ mintascújut laquim̱pi ̱ aḻis̱taḻh namaklhtiṉana̱ yama̱ latámaṯ
huaṉtu̱ niucxnicú̱ laksputa̱ c-akapú̱n, sam̱pi ̱ caj hua̱ yumá̱ liḻacsactasaniniṯán Dios,
chu̱ na̱ chuná̱ huix liṯay̱a̱ c-xlacatiṉcan lhu̱hua chixcuhuíṉ pi ̱ ankalhiṉá̱ nalip̱aẖuana̱
Quimpu̱chinacán. 13 Pus clacasquín naquimaḻacnu̱niya̱ c-xlacatiṉ Quintlaṯican Dios,
huaṉti ̱ max̱quiḵoy̱ xlatamaṯcán xlip̱acs huaṉtu̱ anankoy̱ xastacná, chu̱ c-xlacatiṉ Je-
sucristo ti ̱ akstiṯum mas̱íyulh c-xlacatiṉ Pilato huaṉtu̱ xtalulóktat Dios, 14 pi ̱ akstiṯum
camaḵantaxti ̱ xlip̱acs huaṉtu̱ clim̱ap̱aksiṉiṯán natlahuaya, chu̱ niṯú̱ caliḻakpali ̱ huaṉtu̱
cuaniniṯán laquim̱pi ̱ niṯú̱ naliẖuanicana̱ aḻis̱taḻh pi ̱ ni ̱ maḵantaxtiṉiṯa, chu̱ chunatiyá̱
tancs calís̱cujti ̱ hasta acxni ̱ namimpalay Quimpu̱chinacan Jesucristo. 15 Sam̱pi ̱ acxni ̱
nalakcháṉ quilhtamacú̱ Dios pacs namaḵantaxtiy̱ huaṉtu̱ aya liḻhcaẖuiliṉiṯ, sam̱pi ̱
xlic̱aṉa̱ pi ̱xlá̱ caj xmaṉ huá̱ xacstu̱ tlanca xlacatzucut Dios. Laṉtla̱ xliḻhu̱hua reyes huaṉti ̱
anankoy̱ caṯuxáẖuat huá̱ tlak talip̱aẖu, chu̱ xlic̱aṉa̱ pi ̱ pacs huá̱ xpu̱chiná̱ laṉtla̱ tu̱ anán
c-xlic̱aṯlanca caṯuxáẖuat. 16Xmaṉ hua̱ tamá̱ huaṉti ̱ lama̱ caxaniḻiẖuayá,̱ chu̱ antaṉi ̱ xlá̱

lama̱ huí ̱aktum tlanca xkakánat huaṉtu̱ ni ̱pala chaṯum ti ̱lay laktalacatzuhuiy̱, hua̱ tama̱
Dios huaṉti ̱ni ̱ pala chaṯum ti ̱ au̱cxilha, na̱ ni ̱ pala ti ̱ lay catiúcxilhli. ¡Xmaṉ huá̱ miniṉiy
nalakachixcuhuiy̱aẖu, namax̱quiy̱aẖu cac̱ni, chu̱ nakalhiy̱ yama̱ tlanca xliṯlihuaka tu̱
nakalhiy̱ nahuán hasta caxaniḻiẖuayaj xtihua!̱ Chuná calalh, amén.

17 Hua̱ maṯamacu̱naníṉ ti ̱ akatax̱tunikoy̱ huaṉtu̱ maclacasquinkoy̱ u̱nú̱ caṯuxáẖuat,
calim̱ap̱aksiḵó̱ pi ̱ ni ̱ caliṯlancac̱atziḵoḻh, na̱ ni ̱ pala calip̱aẖuankoḻh xtumiṉcán pala tlaṉ
nalakmax̱tukoy̱, sam̱pi ̱ tumiṉ ni ̱ lay ankalhíṉ naquinticam̱aktay̱ayáṉ sam̱pi ̱ na̱ chuná̱
laksputa. Chí ̱ huam̱pi ̱ huata xmaṉ huá̱ camas̱iyunikó̱ laṉtla̱ luhua nalip̱aẖuankoy̱
yama̱ talip̱aẖuDios huaṉti ̱xataxajni quincam̱ax̱quiy̱áṉ xlip̱acs huaṉtu̱maclacasquinaẖu,
laquim̱pi ̱ nalip̱ax̱uhuayaẖu. 18 Cahuanikó̱ pi ̱ xlia̱nkalhiṉ quilhtamacú̱ catlahuakoḻh
huaṉtu̱ lacuan tatlahu laquim̱pi ̱ chuná̱ luhua maṯamacu̱naníṉ naliṯaxtukoy̱ c-xlacatiṉ
Dios caj xpaḻacata lacuan xtatlahucán huaṉtu̱ natlahuakoy̱, xaẖua̱ xlip̱acs xtapax̱-
uhuaṉcán luhua acxtum calim̱aktay̱aniṉankoḻh xtumiṉcán huaṉtu̱ xlacán kalhiḵoy̱.
19 Lapi ̱ chuná̱ natlahuakoy̱, xlacán lhu̱hua̱ mas̱tokmaḵoj nahuán xtac̱huná̱ laṉtla̱ xta-
macu̱ncán huaṉtu̱ aḻis̱taḻh nalip̱ax̱uhuakoy̱ acxni ̱ namax̱quiḵoc̱án c-akapú̱n yama̱ xli-̱
paa̱n latámaṯ huaṉtu̱ niucxni ̱ laksputa.

20 Caṉa̱ huix, Timoteo, luhua catlahua̱ liṯláṉ akstiṯum camas̱iyu̱ yama̱ xtaluloktat
xtachihuiṉ Cristo huaṉtu̱ talim̱ac̱uiṉtajliṉiṯa. Huix cuiṉtaj catlahua̱ pi ̱ni ̱cakáxpatti, chu̱
ni ̱cacaṉajla̱ yama̱ caj chunata takalhchihuíṉ huaṉtu̱ caj niṯú̱ xlakasi ̱xtalacapas̱tacnican
chixcuhuíṉ huaṉti ̱ni ̱lip̱aẖuankoy̱ Dios, mas̱qui huankoy̱ pi ̱tlanca talacapas̱tacni ̱huaṉtu̱
mas̱iyukoy̱. 21 Sam̱pi ̱ lhu̱hua̱ huaṉti ̱ cumu lip̱aẖuankoṉiṯ pi ̱ xlic̱aṉa̱ tlanca tastácat
huaṉtu̱ huankoy̱, pus hasta liḻakmakankoṉiṯ Quimpu̱chinacán, chu̱ niaḻh lip̱aẖuankoy̱.

A̱huata tu̱ clacasquín mimpaḻacata, pi ̱ Quimpu̱chinacan Jesucristo xataxajni ca-
max̱quíṉ xtapáx̱quiṯ, chu̱ xtalakalhamáṉ.

Xlim̱actuy xcarta Apóstol Pablo huaṉtu̱ tzóknilh Timoteo
XATAPAJMUJUN TACHIHUIN:

Yuma̱ xlim̱actuy carta huaṉtu̱ apóstol Pablo tzóknilh Timoteo ay̱uj luhua xtac̱huná̱
huaṉtu̱ luhua pu̱lana̱ titzóknilh, sam̱pi ̱ yuma̱ c-carta̱ liṯaḵalhchuhuiṉancán Timoteo pi ̱
huaṉtu̱ akstiṯum catláhualh xtascujut Cristo, chu̱ calip̱aẖua,̱ chu̱ catay̱ánilh c-xlatámaṯ
xtac̱huná̱ “laṉtla̱ chaṯum sculujua xtropa̱ Jesucristo” (2:3). Xahua huanicán pi ̱ cumu
akstiṯum nalip̱aẖuán Cristo, chu̱ nalic̱hihuiṉán xtachihuíṉ, lhu̱hua̱ huaṉtu̱ nalim̱aa̱k-
spulic̱án, hasta nalip̱utzastaḻacán laquim̱pi ̱nasokaḻic̱án, natamacanu̱cán c-pu̱lac̱hiṉ, usu
nachiẖuilic̱án, chu̱ lhu̱hua̱ huaṉtu̱ nalim̱ap̱aṯiṉic̱án caj xpaḻacata pi ̱ lis̱cujma̱ Cristo.
Huam̱pi ̱ lacatancs huanicán Timoteo, pi ̱ lapi ̱ xlic̱aṉa̱ lacxtum taṉiy̱aẖu Cristo mima̱
quilhtamacú̱ acxni ̱ lacxtum natam̱ap̱aksiṉanac̱haẖu c-xpu̱map̱aksíṉ.

Xaẖuachí ̱ liṯaḵalhchihuiṉancán Timoteo pi ̱ xlia̱nkalhíṉ quilhtamacú̱ caliḵalh-
tahuákalh yama̱ xtachihuiṉ Dios huaṉtu̱ makáṉ tatzoktahuilaniṯ c-Liḵalhtahuaka̱
(3:15-16).

Yuma̱ c-xcarta San Pablo lic̱hihuiṉán laṉtla̱ aya makas̱á̱ paṯiṉaniṯ c-pu̱lac̱hiṉ, chu̱
puhuán pi ̱ aya talacatzuhuim̱a̱ quilhtamacú̱ acxni ̱ namaknic̱án. Squiniy liṯláṉ Timoteo
pi ̱ na̱ fuerzaj catlahuánilh laquim̱pi ̱ tlajanán, usu natay̱aniy c-xlatámaṯ, chu̱ camaḵan-
taxtiḵoḻh huaṉtu̱ Dios liḻacsacniṯ xtac̱huná̱ laṉtla̱ xlá̱ xmaḵantaxtiṉiṯ c-xlatámaṯ.

Pablo lip̱a̱xuhu xakatliḻacá̱n Timoteo
1 Quit Pablo, xapóstol, usu xtalakachaṉ Jesucristo, sam̱pi ̱ chuná̱ lacásquilh Dios pi ̱

mákat nacán lia̱kchihuiṉán yama̱ lip̱ax̱uhu latámaṯ huaṉtu̱ xlá̱ maḻacnu̱y namax̱quiḵoy̱
xlip̱acs huaṉti ̱ nalip̱aẖuankoy̱ Cristo Jesús. 2 Luhua caṉa̱ lip̱ax̱uhu ctzoknimáṉ yuma̱
carta huix Timoteo huaṉti ̱ cpax̱quiy̱áṉ xtac̱huná̱ laṉtla̱ xlic̱aṉa̱ quincam. Quit cla-
casquín pi ̱ Quintlaṯican Dios, xaẖua̱ Quimpu̱chinacan Jesucristo xataxajni camax̱quíṉ
xtapáx̱quiṯ, chu̱ xtalakalhamáṉ, xaẖua̱ huaṉtu̱ tlaṉ latámaṯ.

Pablo luhua lacapa̱staclacá̱n Timoteo
3 Timoteo, chaḻi ̱ chaḻí ̱ lacatzis̱a, chu̱ caṯzis̱ní ̱ acxni ̱ ctlahuaniy oración Quintlaṯican

Dios, huaṉti ̱ akstiṯum clacscujnima̱ xtac̱huná̱ laṉtla̱ xlip̱aẖuankoy̱, chu̱ cscujnimaḵó̱
xalakmakaṉ quinatlaṯnacán quin judíos, quit clacapas̱tacáṉ, chu̱ cpax̱catcatziṉiy Dios
xpaḻacata huaṉtu̱ tlahuaniṯ c-milatámaṯ. 4 Acxni ̱ quit clacapas̱taca̱ laṉtla̱ huix tasa̱
acxni ̱ tapap̱itzihu, hasta caj u̱cu xacucxilhni ̱ cpuhuán laquim̱pi ̱ chuná̱ xackalhip̱á̱
tapax̱uhuáṉ caj mimpaḻacata. 5 Sam̱pi ̱ quit stalanca ccatziy̱ laṉtla̱ akstiṯum lip̱aẖuana̱
Cristo, mas̱qui xlic̱aṉa̱ pi ̱ pu̱lana̱ huá̱ lip̱aẖuaniṯ tama̱ xatzicana minaṉa̱ huanicán
Loida, xaẖua̱ mintzi Eunice; huam̱pi ̱ na̱ lacatancs cmaḻuloka̱ pi ̱ huix na̱ chuná̱ akstiṯum
lip̱aẖuana. 6 Huá̱ xpaḻacata clis̱tacyaẖuayáṉ pi ̱ camaẖuixcaṉi ̱ tama̱ xliṯlihuaka Dios
huaṉtu̱ huixmaklhtíṉanti ̱yama̱ quilhtamacú̱ acxni ̱quit ctláhualh oraciónmimpaḻacata,
chu̱ ctilia̱cchipán quimacán. 7 Sam̱pi ̱ Dios ni ̱ quincam̱ax̱quiṉiṯán xliṯlihuaka Espíritu
Santo laquim̱pi ̱ caj chap̱ec̱ua̱ nalatamay̱aẖu, huata huá̱ quincaḻim̱ax̱quiṉiṯán laquim̱pi ̱
nakalhiy̱aẖu liṯlihuaka̱ natay̱aniyaẖu c-quilatamaṯcán, chu̱ tlaṉ talacapas̱tacni, chu̱
laquim̱pi ̱ napax̱quiḵoy̱aẖu caxatic̱ahua̱ chixcú. 8Niucxni ̱ tilim̱ax̱anana̱ laṉtla̱ tancs na-
maḻuloka̱ pi ̱lip̱aẖuana̱ Quimpu̱chinacan Jesús; na̱ ni ̱pala quit, niucxni ̱quintilim̱ax̱anana̱
pi ̱ cpaṯiṉama̱ c-pu̱lac̱hiṉ caj xpaḻacata̱ pi ̱ na̱ clip̱aẖuán Cristo. Huata huix cataṯay̱ani ̱
tama̱ liṯlihuaka̱ huaṉtu̱ Dios max̱quiy̱áṉ, mas̱qui lhu̱hua̱ huaṉtu̱ lip̱aṯiy̱a̱ c-milatámaṯ caj
xpaḻacata mintacaṉajla, chu̱ pi ̱ lic̱hihuiṉámpaṯ tama̱ lip̱ax̱uhu xtachihuiṉ Cristo huaṉtu̱
mas̱tay̱ akapu̱táxtut. 9 Dios quincaḻakmax̱tún, chu̱ quincaḻiḻacsactasanín laquim̱pi ̱ na-
macamax̱quiy̱aẖu quilatamaṯcán, huam̱pi ̱ni ̱huá̱ quincaḻiḻakalhamán caj xpaḻacata̱ pala
tú̱ tlaṉ tascújutmaḵantaxtiẖu, huam̱pi ̱huá̱ chuna tuncán xliḻhcaẖuiliṉiṯ pi ̱naquincaḻak-
max̱tuyáṉ sam̱pi ̱ quincap̱ax̱quiy̱áṉ, chu̱ antá̱ stalanca mas̱íyulh c-xlatamaṯ Cristo Jesús.

Hasta laṉtla̱ Dios ni ̱xam̱aḻacatzuquiy̱ caṯuxáẖuat xlá̱ chunatiyá̱ xquincaḻacsacniṯán, chu̱
xquincap̱ax̱quim̱aṉá. 10Huam̱pi ̱ acxni ̱ chú̱ macámilh Quimaa̱kapu̱taxtiṉacan Jesucristo
caṯuxáẖuat, luhua lacatancs maḻúlokli ̱ pi ̱ xlic̱aṉa̱ quincaḻakalhamanáṉ. Antá̱ c-cruz
xlá̱ makatlájalh xlip̱acs xliṯlihuaka xpu̱china caḻiṉíṉ, chu̱ caj xpaḻacata yuma̱ xasas̱ti
xtamac̱atziṉíṉ huaṉtu̱ mas̱tay̱ akapu̱táxtut antá̱ stalanca quincam̱ac̱atziṉim̱áṉ laṉtla̱
nakalhiy̱aẖu yama̱ lip̱ax̱uhu latámaṯ huaṉtu̱ niucxnicú̱ laksputa.

11 Dios quiliḻácsacli ̱ laquim̱pi ̱ naclia̱kchihuiṉán tama̱ xasas̱ti xtamac̱atziṉíṉ, chu̱ quil-
im̱áx̱tulh xapóstol, usu xtalakacháṉ huaṉti ̱ caniẖuá̱ nacán lia̱kchihuiṉán, chu̱ mas̱iyuy
laṉtla̱ tlaṉ nakalhic̱án yuma̱ akapu̱táxtut huaṉtu̱ maḻacnu̱y. 12 Pus huá̱ xpaḻacata quit
cliṯay̱anima̱ mas̱qui lhu̱hua̱ huaṉtu̱ cpaṯim̱a̱ yunú̱ c-pu̱lac̱hiṉ; huam̱pi ̱ ni ̱ pala tzinú̱
ctalactuhuaja̱ sam̱pi ̱ stalanca ccatziy̱ ti ̱ cmacamax̱quiṉiṯ quilatámaṯ, xaẖuá̱ ccatziy̱ pi ̱
Dios kalhiy̱ liṯlihuaka̱ laquim̱pi ̱ naquimaktakalha, niṯú̱ naquiakspulay hasta nalakcháṉ
quilhtamacú̱ acxni ̱nacmaḵantaxtiḵoy̱ yuma̱ xtascújut huaṉtu̱ quimac̱uiṉtajliṉiṯ.

13 Huix akstiṯum caliḻatapa̱ tama̱ xatlaṉ talacapas̱tacni ̱ huaṉtu̱ quit cmas̱iyuniniṯán,
xaẖua̱ mintacaṉajla, chu̱ yama̱ tapáx̱quiṯ huaṉtu̱ quin kalhiy̱aẖu pi ̱ huá̱ macxtum
taẖuaniṯahu Cristo Jesús. 14 Camax̱qui ̱ quilhtamacú̱ tama̱ Espíritu Santo huaṉti ̱ lama̱ c-
quilatamaṯcán pi ̱namaktay̱ayáṉ laquim̱pi ̱ liẖuana̱ namaḵantaxtiy̱a̱ mintascújut huaṉtu̱
Dios liḻacsacniṯán pi ̱nalia̱kchihuiṉana̱ xtachihuíṉ.

15 Huix catziy̱atá̱ pi ̱ xlip̱acs yama̱ nataḻaníṉ huaṉti ̱ u̱nú̱ xuilakó,̱ huaṉti ̱ xala c-
xatiyat Asia, lhtuj quimakaxtakkoḻh, na̱ chuná̱ quintlahuakoḻh quintaḻacan Figelo,
xaẖua̱ Hermógenes; xlic̱aṉa̱ pi ̱luhua quimakalip̱uhuankoḻh acxni ̱chuná̱ quintlahuakoḻh.
16Quit clacasquín pi ̱Quimpu̱chinacán calakalhamankoḻh, chu̱ camaktay̱akoḻh Onesíforo,
chu̱ xliṉataḻán, sam̱pi ̱xlá̱ maklhu̱hua̱ quimaẖuixcáṉiḻh, chu̱ quimaa̱kpuhuantíṉiḻh acxni ̱
quit xaclip̱uhuama,̱ chu̱ ni ̱ quilim̱ax̱ánalh mas̱qui quit xactanu̱ma̱ c-pu̱lac̱hiṉ. 17 Chí ̱
huam̱pi ̱acxni ̱milh u̱nú̱ c-xacac̱hiquiṉ Roma quilacapútzalh hasta quimaṉóklhulh. 18Pus
hua̱ Quimpu̱chinacán calakalhámalh, acxni ̱nalakcháṉ yama̱ quilhtamacú̱ nataṯlahuakoy̱
cuenta̱ xlip̱acs tachixcuhuíṯat, sam̱pi ̱huix stalanca catziy̱a̱ laṉtla̱ xlá̱ quimaktáy̱alh acxni ̱
xlamac̱haẖu c-xacac̱hiquiṉ Efeso.

2
Huanicán Timoteo pi ̱ cascujli ̱ xta̱chuná̱ la̱ntla̱ cha̱tum sculujua xtropa̱ Jesús

1Huam̱pi ̱ huix quincam Timoteo, huix catziy̱a̱ laṉtla̱ quincap̱ax̱quiy̱áṉ Cristo Jesús ti ̱
tancs lip̱aẖuanaẖu, chu̱ xlá̱ namax̱quiy̱áṉ liṯlihuaka̱ namaḵantaxtiy̱a̱ mintascújut. 2Pacs
yama̱ tamas̱iyún huaṉtu̱ huix kaxpatniṯa̱ pi ̱cmas̱iyunikoṉiṯ lhu̱hua̱ chixcuhuíṉ laquim̱pi ̱
akstiṯum nalip̱aẖuankoy̱ Cristo, clacasquín pi ̱ huix na̱ huatiya liṯum namas̱iyunikoy̱a̱
makapitziṉ xatalip̱aẖu chixcuhuíṉ hasta acxni ̱xlacán na̱ akstiṯum nalip̱aẖuankoy̱ Cristo
laquim̱pi ̱na̱ chuná̱ xlacán huatiya liṯum namas̱iyunipalakoy̱ xam̱akapitzíṉ.

3 Huix pacs tlaṉ catlahua, chu̱ capax̱uhuaṉaḻip̱i ̱ huaṉtu̱ akspulayáṉ xtac̱huná̱ laṉtla̱
chaṯum sculujua xtropa̱ Jesucristo.

4 Acxni ̱ chaṯum tropa maḵantaxtim̱a̱ xliṯascújut huaṉtu̱ lakayaẖuacaniṯ, niṯú̱ tilis̱cu-
jpalakay̱ aṯanuj tascújut huata caj xmaṉ huá̱ lis̱cuja̱ huaṉtu̱ lim̱ap̱aksic̱aniṯ laquim̱pi ̱
chuná̱ namakapax̱uhuay xpuxcu. 5 Pus na̱ chuna liṯum acxni ̱ chaṯum kamaṉá̱ huaṉti ̱
laṯlajama̱ pala xatí ̱ aṯzinú̱ tlak tlaṉ kamaṉán, xlic̱aṉa̱ pi ̱ ni ̱ catimax̱quic̱a̱ xtrofeo,
usu xtataq̱uíṉ pala ni ̱ chuná̱ namaḵantaxtiy̱ laṉtla̱ xliḵamáṉat xuaniṯ. 6 Na̱ chuná̱
camaḵantaxti ̱mintascújut xtac̱huná̱ laṉtla̱ yama̱ chixcú̱ huaṉti ̱ scujma,̱ chu̱ chanaṉama̱
c-xpú̱cuxtu, tancs tlahuay xtascújut sam̱pi ̱ catziy̱ pi ̱ pu̱lana̱ huá̱ lakcháṉ naliẖuay̱án
huaṉtu̱ antá̱ namakalay. 7Xlip̱acs yuma̱ huaṉtu̱ quit cuanimáṉ, huix liẖuana̱ calacapás̱-
tacti ̱ laṉtla̱ tzinú̱ namaclacasquina̱ c-milatámaṯ, xaẖua̱ Dios namaktay̱ayáṉ laquim̱pi ̱
naakataḵsa̱ xlip̱acs huaṉtu̱ huix cuanimáṉ.

8 Xaẖuachí ̱ niucxni ̱ tipaṯzankay̱a̱ nalic̱hihuiṉana̱ Jesucristo; pus hua̱ yuma̱ tachihuíṉ
huaṉtu̱ quit cliṯaḵalhchihuiṉankoy̱ tachixcuhuíṯat, pi ̱ Cristo huá̱ xquilhtzúcut xuaniṯ
xamakaṉ koḻutziṉ rey David, chu̱ cumuxCamDios huá̱ liḻakastakuánalh caḻiṉíṉ. 9Xlic̱aṉa̱

pi ̱ caj xpaḻacata clia̱kchihuiṉama̱ yuma̱ xasas̱ti xtamac̱atziṉíṉ lhu̱hua tapaṯíṉ huaṉtu̱
quit clip̱aṯim̱a,̱ chu̱ hasta caj huá̱ xpaḻacata mas̱qui quilim̱acachic̱aniṯ cadena xtac̱huná̱
laṉtla̱ chaṯum makniṉá; huam̱pi ̱ mas̱qui quit quinchic̱aniṯ, yama̱ xtachihuiṉ Dios niṯú̱
chim̱ac̱a.̱ 10 Pus hua̱ yumá̱ xpaḻacata quit cliṯay̱anima̱ mas̱qui lhu̱hua̱ huaṉtu̱ cpaṯim̱a̱
c-quilatámaṯ laquim̱pi ̱ chuná̱ naclim̱aktay̱akoy̱ yama̱ huaṉti ̱ Dios lacsackoṉiṯ, laquim̱pi ̱
xlacán na̱ nakalhiḵoy̱ yama̱ akapu̱táxtut, chu̱ lip̱ax̱uhu latámaṯ huaṉtu̱ niucxnicú̱
laksputa lapi ̱ nalip̱aẖuankoy̱ Quimpu̱chinacan Cristo Jesús. 11 Luhua xtalulóktat yama̱
takalhchihuíṉ huaṉtu̱ chuná̱ nam̱á̱ huan:
Lapi ̱quin tancs catziy̱aẖu pi ̱ aya taṉiṉiṯahu Cristo,
pus na̱ quilic̱aṉajlatcán pi ̱ acxtum nataḻatamay̱ac̱haẖu c-akapú̱n.
12 Lapi ̱huá̱ chú̱ pax̱uhuaṉaḻeṉaẖu tapaṯíṉ caj xpaḻacata,
na̱ tancs cacatziẖu pi ̱ lacxtum natam̱ap̱aksiṉanaẖu.
Huam̱pi ̱ lapi ̱quin ni ̱ liṯay̱ayaẖu c-xlacatiṉcan liḻhu̱hua̱ pi ̱ lakapasaẖu,
pus na̱ ni ̱pala huá̱ catiliṯáy̱alh pala quincaḻakapasáṉ.
13Huam̱pi ̱mas̱qui lakachuníṉ quin ni ̱ luhua xlic̱aṉa̱ akstiṯum lip̱aẖuanaẖu,
huam̱pi ̱xlá̱ chunatiyá̱ quincaḻakalhamanáṉ.
Sam̱pi ̱ni ̱ lay caj naaksaniṉán,
chu̱ ni ̱namaḵantaxtip̱utún huaṉtu̱ aya quincam̱aḻacnu̱niniṯán.

Pablo huaniy Timoteo pi ̱ tancs cama̱kantáxtiḻh yama̱ tascújut hua̱ntu̱ Dios liḻacsacniṯ
14 Huix liẖuana̱ camaḻacapas̱tacniḵó̱ nataḻaníṉ, chu̱ calim̱ap̱aksiḵó̱ c-xlacatiṉ Dios

pi ̱ niaḻh calaḻia̱kslokokoḻh yama̱ tachihuíṉ huaṉtu̱ niṯú̱ kalhiy̱ xlakasi, sam̱pi ̱ xlic̱aṉa̱
pi ̱ taḵslokóṉ niṯú̱ tlajanicán, huam̱pi ̱ huata caj liḻaclatay̱akoy̱ huaṉti ̱ kalhakaxmatkoy̱.
15 Caṉa̱ huix, fuerza̱ catlahuani ̱ liẖuana̱ namaḵantaxtiy̱a̱ mintascújut huaṉtu̱ Dios
liḻacsacniṯán, laquim̱pi ̱ chuná̱ naliṯaxtuya̱ chaṯum tlaṉ cscujni ̱ huaṉti ̱ akstiṯum lama,̱
chu̱ niṯú̱ catilim̱am̱ax̱aníc̱anti sam̱pi ̱ tancs mas̱iyúpaṯ yama̱ xataluloktat xtachihuiṉ
Dios huaṉtu̱ mas̱tay̱ akapu̱táxtut. 16 Niucxni ̱ timaktanu̱ya̱ tama̱ c-taḵlhu̱huaṯna tala-
capas̱tacni ̱ huaṉtu̱ yunú̱ xala caṯuxáẖuat huaṉtu̱ niṯú̱ kalhiy̱ xlakasi, chu̱ ni ̱ max̱quiy̱
cac̱ni ̱ Dios sam̱pi ̱ caj pacs xtalacapas̱tacnicán huaṉti ̱ ni ̱ lip̱aẖuankoy̱ Dios, chu̱ xli-̱
pacs huaṉti ̱ chuná̱ liḵalhchihuiṉankoy̱ liẖuacá̱ liḻaktzankaṯay̱akoy̱ c-talaḵalhíṉ. 17 Chu̱
yama̱ lix̱cajnit tachihuíṉ huaṉtu̱ mas̱iyukoy̱ smanip̱asakoy̱ am̱akapitzíṉ, chu̱ laḻiẖuán
taḵahuaniy̱ xtac̱huná̱ laṉtla̱ aktum lix̱cajnit tzitzi ̱ tu̱ tzucuy stactahuilay. Hua̱ yumá̱
ti ̱ na̱ chuná̱ tlahuakoy̱ huá̱ Himeneo, xaẖua̱ Fileto. 18 Cumu niaḻh chuná̱ caṉajlakoy̱
xtaluloktat Dios, xlacán huankoy̱ pi ̱ acxni ̱ naniy̱aẖu niaḻh catilakastakuanahu caḻiṉíṉ
sam̱pi ̱ laṉtla̱ quiliḻakastakuanatcán xuaniṯ, aya kantaxtuniṯ c-quilatamaṯcán, chuná̱
lic̱hihuiṉampu̱lakoy̱, chu̱ laklaḵalhiṉikoṉiṯ xtacaṉajlacán makapitzíṉ. 19 Huam̱pi ̱ quin
stalanca catziy̱aẖu pi ̱ xtankaxeḵa chiqui huaṉtu̱ Dios liẖuana̱ cax̱uiliṉiṯ luhua tlihuaklh
huí,̱ ni ̱ lay pala chaṯum tí ̱ catilactláhualh, chu̱ antá̱ c-xlacán talaclhpittahuilaniṯ yuma̱
tachihuíṉ: “Quimpu̱chinacán pacs lakapaskoy̱ huaṉti ̱ tapaksiṉikoy̱”, chu̱ aḻacatum c-
xlacán nam̱á̱ huampalay: “Xlip̱acs huaṉti ̱ liṯay̱akoy̱ pi ̱ lip̱aẖuankoy̱ Quimpu̱chinacan
Cristo calakmakankoḻh xlip̱acs huaṉtu̱ lix̱cajnit talaḵalhíṉ.”

20 Huix catziy̱a̱ pi ̱ antaṉi ̱ tlaṉá̱ huilaca̱ c-aktum tlanca chiqui, lhu̱hua pu̱scujni ̱
kalhic̱án, makapitziṉ pulaṯu xla oro, vasos xla plata, huam̱pi ̱ na̱ xaẖuá̱ kalhic̱án
makapitzíṉ xla quihui, chu̱ xla tíyat. Yamá̱ huaṉtu̱ xla oro, usu plata, caj xmaṉ
pu̱huay̱ankoc̱án acxni ̱tlahuacán tlanca caṯánit, usu caj lic̱ac̱ni liḵalhic̱án, chu̱ makapitz-
iṉ pu̱scujni ̱ huaṉtu̱ xla quihui, chu̱ xla tíyat caj chunatá̱ tu̱ lim̱aclacasquincán. 21 Pus
xlip̱acs huaṉti ̱ lakmakankoy̱ huaṉtu̱ lix̱cajnit talaḵalhíṉ c-xlatamaṯcán, liṯaxtukoy̱
xtac̱huná̱ laṉtla̱ vaso, chu̱ pulaṯu xla plata, chu̱ xla oro huaṉtu̱ Dios lip̱ax̱uhu namacla-
casquinkoy̱, chu̱ pacs tlaṉ tu̱ naliḻacán.

22 Huix catamakatliṉi ̱ xlip̱acs huaṉtu̱ ni ̱ miniṉikoy̱ tlahuakoy̱ huaṉti ̱ lakkahuasán
la̱ huix, chu̱ ni ̱ chuná̱ castaḻanikó,̱ huata caj xmaṉ hua̱ akstiṯum caliḻatapa̱ minta-
caṉajla̱ laṉtla̱ lip̱aẖuana̱ Dios, laṉtla̱ pax̱quiḵoy̱a̱ am̱akapitzíṉ, chu̱ akstiṯum calatapa̱

c-xlakstip̱aṉcán huaṉti ̱ xlip̱acs xliṯlihuaka xnacu̱cán quilhchaṉikoy̱ Quimpu̱chinacán
c-xoracioncán. 23 Huix calakmákanti ̱ xlip̱acs huaṉtu̱ caj xtalacapas̱tacnicán huaṉti ̱
caj aklakuá̱ lim̱aa̱kslokoṉiṉamputunkoy̱ mas̱qui huankoy̱ pi ̱ huá̱ xaxlic̱aṉa̱ tlaṉ ta-
lacapas̱tacni, sam̱pi ̱ huix aya catziy̱a̱ pi ̱ niṯú̱ xlakasi, huata caj antá̱ lim̱aṯzuquiḵoy̱
tasiṯzíṉ. 24 Sam̱pi ̱ huaṉti ̱ aya macamax̱quiṉiṯ xlatamaṯ Quimpu̱chinacán, ni ̱ pala tzinú̱
miniṉiy caj xmaṉ naakslokoṉantaḵchokoy, huam̱pi ̱huata xlá̱miniṉiy pi ̱caxatic̱ahua̱ tlaṉ
cacatziṉikoḻh, chu̱ cakálhiḻh tastácat laquim̱pi ̱ tlaṉ maḵalhtahuakaṉá nahuán ti ̱ tancs
namas̱iyuy xtalacapas̱tacni Dios, chu̱ napax̱uhuaṉaḻeṉkoy̱ huaṉti ̱ ni ̱ tuncán akataḵskoy̱
huaṉtu̱ mas̱iyunikoy̱. 25 Chu̱ lapi ̱ huí ̱ ti ̱ tanuj talacapas̱tacni ̱ kalhiḵoy̱ chu̱ lakapax̱-
tokkoy̱ tachihuíṉ, xlá̱ miniṉiy pi ̱ xlip̱acs tasmaḻhuán, chu̱ lacatzucu̱ calis̱tacyaẖuakó,
chám̱pala xamaktum chuná̱ Dios nalakalhamán, chu̱ nacaṉajlakoy̱ mintachuhuíṉ pi ̱
kalhiy̱ xtalulóktat. 26 Chu̱ chuná̱ natzaḻanikoy̱ akskahuiní ̱ huaṉti ̱ xtachíṉ liḻamaḵó,̱ chu̱
maṯlahuim̱aḵó̱ huaṉtu̱ xlá̱ lacasquín natlahuakoy̱.

3
La̱ntla̱ nalako̱y tachixcuhuíṯat acxni ̱ talacatzuhuim̱ajá nahuán quilhtamacú̱ la̱ntla̱ namim-

palay Cristo
1 Timoteo, huix luhua milic̱átziṯ pi ̱ acxni ̱ aya talacatzuhuim̱a̱ nahuán yama̱ aẖuatiya

quilhtamacu̱ xlis̱putni caṯuxáẖuat, luhua scalajua namín quilhtamacú̱. 2 Lhu̱hua chix-
cuhuíṉ huaṉti ̱ caj xmaṉ xacstucán naakliẖuankoc̱án, xmaṉ huá̱ luhua nalakatiḻacaṉkoy̱
nakalhiḵoy̱ lhu̱hua tumiṉ, natlancac̱atziḵoy̱, luhua lactalip̱aẖu namakcatziḵoc̱án laṉtla̱
nalacapacxkoy̱. Lhu̱hua̱ ti ̱ lakahuán nalakoy̱, chu̱ nalakachixcuhuim̱akankoy̱ xnatlaṯ-
nacán, niucxni ̱ pala tí ̱ tú̱ nalip̱ax̱catcatziṉikoy̱, chu̱ niṯú̱ naliu̱cxilhkoy̱ Dios. 3 Xlacán
ni ̱ pala chaṯum tí ̱ catilakalhamankoḻh, chu̱ pala tí ̱ natlahuanikoy̱ huaṉtu̱ niṯláṉ, ni ̱
catimaṯzankaṉanikoḻh, xaẖuachí ̱ xlacán tlanca xaaksaniṉaníṉ nahuankoy̱, ni ̱ namakax-
taktay̱aputunkoy̱ laṉtla̱ tlakaj naliḻakoy̱ xmacnicán, ni ̱ tzinú̱ kayaj nacatzankoy̱, chu̱ ni ̱
catiucxilhputunkoḻh huaṉtu̱ tlaṉ tascújut. 4Hasta xacstucán natzucuy laḻia̱kskahuinán,
nalaḻiṯalakaspittay̱akoy̱, chu̱ ni ̱ pala tzinú̱ catilacamax̱anankoḻh, tlanca lacapacxníṉ
nahuankoy̱, caj luhua xmaṉ huá̱ natzaksakoy̱ laṉtla̱ namakapax̱uhuakoy̱ xmacnicán, ni ̱
xahuá̱ catiputzakoḻh laṉtla̱ nalim̱akapax̱uhuakoy̱ Dios xlatamaṯcán. 5 Yama̱ chixcuhuíṉ
caj huá̱ natlahuakoy̱ xtac̱huná̱ pi ̱ cac̱niṉanikoy̱ Dios natasiyukoy̱, mas̱qui stalanca
naliṯasiyukoy̱ xlip̱acs huaṉtu̱ lix̱cájnit tlahuakoy̱ pi ̱ ni ̱ pala tzinú̱ macamax̱quip̱utunkoy̱
xlatamaṯcán Dios. Xlip̱acs tama̱ chixcuhuíṉ huaṉti ̱ chuná̱ lamaḵó̱ huix ni ̱ camaṯaḻajliḵó,
caj catamakatliṉikó.

6 Sam̱pi ̱ hua̱ tama̱ chixcuhuíṉ huaṉti ̱ makapitzíṉ liṯaxtukoy̱ pi ̱ luhua lip̱aẖuankoy̱
Dios, chu̱ lia̱kchihuiṉankoy̱ xtachihuíṉ, chu̱ hasta ankoy̱ lakapaxiaḻhnankoy̱ c-xchiccan
yama̱ lakahuitiniṉ lacchaján huaṉti ̱ tlahuakoṉiṯ lhu̱hua talaḵalhíṉ c-xlatamaṯcán, chu̱
mas̱qui liḻip̱uhuankoy̱ caj xpaḻacata huaṉtu̱ lix̱cajnit tlahuakoṉiṯ niaḻh lay lakmakankoy̱
huaṉtu̱ tlahuakoy̱. 7 Yuma̱ lacchaján ankalhíṉ putzamaḵó̱ liẖuana̱ nacatziḵoy̱ laṉtla̱
luhua akstiṯum nalatamaḵoy̱, huam̱pi ̱ niaḻh lay akataḵskoy̱ xtaluloktat Dios. 8Yuma̱ ak-
saniṉaniṉ chixcuhuíṉ talhtaṉiṉikoy̱ xtaluloktat Dios chu̱ ni ̱ lacasquinkoy̱ nalakapascán;
xtac̱huná̱ laṉtla̱ xamakaṉ quilhtamacú̱ yama̱ chaṯuy scuhuananíṉ huaṉti ̱ xuanikoc̱án
Janes, chu̱ Jambres, xlacán ankalhíṉ xtalhtaṉiṉikoy̱ Moisés, na̱ chuná̱ xlacán aya maḻak-
tzankay̱aẖuakoṉiṯ xalix̱cajnit xtalacapas̱tacnicán, chu̱ niaḻh lip̱aẖuankoy̱ Dios. 9Huam̱pi ̱
ni ̱ luhua makas̱ quilhtamacú̱ catitapalhiḵoḻh, sam̱pi ̱ xlip̱acs chixcuhuíṉ nacatziḵoy̱ pi ̱
caj aksaniṉamaḵó,̱ chu̱ niṯú̱ xtacatziṉcán, na̱ chuná̱ naakspulakoy̱ xtac̱huná̱ laṉtla̱
akspulakoḻh yama̱ chaṯuy scuhuananíṉ acxni ̱ ni ̱ maṯlaṉiḵoḻh huaṉtu̱ xlic̱hihuiṉama̱
koḻutziṉ Moisés.

Akstiṯum caliḻatáma̱lh Timoteo hua̱ntu̱ ma̱siyunicaniṯ
10Huam̱pi ̱huix catziy̱a̱ pi ̱ luhua tanu̱ laṉtla̱ cliḻatamaṉiṯ, sam̱pi ̱pacs kaxpatniṯa̱ quin-

tamas̱iyún, chu̱ laṉtla̱ quit akstiṯum cliḻatamaṉiṯ, chu̱ tu̱ cmaṯax̱tucputún c-quilatámaṯ,

chu̱ huaṉtu̱ luhua ccaṉajlay, huix ucxilhniṯa̱ laṉtla̱ ckalhiṉikoṉiṯ tapax̱quíṉ nataḻaníṉ,
chu̱ laṉtla̱ cpax̱uhuaṉaḻeṉiṯ niṯláṉ huaṉtu̱ quimaa̱kspulic̱aniṯ. 11 Sam̱pi ̱ luhua lhu̱hua̱
tu̱ cpaṯiṉiṯ, chu̱ lhu̱hua̱ tasokaḻíṉ tu̱ ckalhiṉiṯ. Huix catziy̱a̱ laṉtla̱ quimap̱aṯiṉic̱a̱ c-
xacac̱hiquiṉ Antioquía, chu̱ c-Iconio, chu̱ c-Listra, antaṉi ̱ makchiya̱ quiliḵamaṉankoḻh
chixcuhuíṉ ti ̱ antá̱ xalaníṉ, chu̱ hasta quimpu̱tlakalem̱putunkoḻh, huam̱pi ̱ acxni ̱ chuná̱
xquintlahuamac̱a̱ Quimpu̱chinacán quimaktáy̱alh, chu̱ niṯú̱ quiakspúlalh. 12 Xlic̱aṉa̱
pi ̱ chuná̱ quiakspulaniṯ, chu̱ na̱ chuná̱ xalán naakspulayáṉ, sam̱pi ̱ tancs catziy̱aẖu pi ̱
xlip̱acs yamá̱ huaṉti ̱ akstiṯum latamap̱utunkoy̱ sam̱pi ̱ macamax̱quiḵoṉiṯ xlatamaṯcán
Cristo, makapitzíṉ lhu̱hua̱ huaṉtu̱ nalim̱ap̱aṯiṉiḵoc̱án, chu̱ nasokaḻiḵoc̱án. 13 Sam̱pi ̱
huaṉti ̱ni ̱ lacuan chixcuhuíṉ, chu̱ ti ̱akskahuinankoy̱, ankalhíṉ naanankoy̱, chu̱ hasta cax̱
nataliẖuaquiṉikoy̱ laṉtla̱ naakskahuinankoy̱, chu̱ hasta huatiyá̱ xlacán nalaa̱kskahuikoy̱.

14 Timoteo, huam̱pi ̱ huaṉtu̱ huix mimpaḻacata, tlihuaklh catap̱ini ̱ yama̱ xtaluloktat
Dios huaṉtu̱ aya catziṉiniṯa, chu̱ huaṉtu̱ lip̱aẖuana̱ pi ̱ chuná̱ lakcháṉ, sam̱pi ̱ luhua tlaṉ
lic̱atziy̱a̱ pi ̱ talip̱aẖu huaṉti ̱ chuná̱ mas̱iyunikoṉiṯán. 15 Sam̱pi ̱ huix catziy̱a̱ pi ̱ hasta
c-mincaṯaskata, tzucuniṯa̱ mas̱iyunicana̱ laṉtla̱ huan c-Xasaṉtujlani Liḵalhtahuaḵa,
antá̱ huí ̱ lacuan tastacyaẖu huaṉtu̱ xtalacapas̱tacni Dios, chu̱ huá̱ tlaṉ naliḻakmax̱tuya̱
milis̱tacna laṉtla̱ nalip̱aẖuana̱ Cristo Jesús. 16 Sam̱pi ̱ xlip̱acs huaṉtu̱ tatzoktahuilaniṯ c-
Xasaṉtulani Liḵalhtahuaka, huá̱ xtalacapas̱tacni Dios, huá̱ pacs timap̱uhuaṉiḵoḻh laṉtla̱
natzokkoy̱ huaṉti ̱tzokkoṉiṯ, chu̱ pacs quin laṉtla̱ naliḵalhtahuakayaẖu nacatziy̱aẖu laṉt-
la̱ tlaṉ namas̱iyuyaẖu xtalacapas̱tacni Dios, chu̱ laṉtla̱ namaṯancsayaẖu xtalacapas̱tacni
chaṯumhuaṉti ̱taḵskahuiniṯ, chu̱ ni ̱akstiṯum lip̱aẖuánDios, chu̱ laquim̱pi ̱na̱ nacatziy̱aẖu
nahuanikoy̱aẖu laṉtla̱ natatlaṉiḵoy̱ huaṉti ̱ aktzankaṯay̱akoṉiṯ c-xlatamaṯcán, xaẖua̱
laṉtla̱ acxtum nalaḻiṯaḵalhchihuiṉanaẖu laquim̱pi ̱ akstiṯum nalatamay̱aẖu quin huaṉti ̱
lip̱aẖuanaẖu Dios; 17 chu̱ laquim̱pi ̱ chuná̱ xlip̱acs huaṉti ̱ tlahuaputunkoy̱ xtascujut Dios
nakalhiḵoy̱ lis̱kalala, xaẖua̱ talacapas̱tacni, chu̱ chuná̱ nacatziḵoy̱ laṉtla̱ namaḵantax-
tiḵoy̱ caxatu̱cahua̱ lacuan tatlahu.

4
1 Cristo Jesús namimpalay xtac̱huná̱ laṉtla̱ chaṯum rey laquim̱pi ̱ namaḵalhapaliḵoy̱,

nataṯlahuakoy̱ cuenta̱ xlip̱acs huaṉti ̱ lamaḵoj nahuán xastacná, chuná̱ laṉtla̱ tí ̱ aya
niḵoṉiṯ nahuán. Huá̱ xpaḻacata c-xlacatíṉ, xaẖuá̱ c-xlacatiṉ Dios quit clim̱ap̱aksiy̱áṉ:
2 pi ̱ ankalhíṉ calia̱kchihuíṉanti ̱ xtachihuiṉ Dios, ni ̱ nataxlajuaniy̱a, huix calic̱hihuíṉanti ̱
acxni ̱ chixcuhuíṉ kaxmatputunkoy̱, chu̱ hasta mas̱qui acxni ̱ xlacán ni ̱ kaxmatputunkoy̱,
huix ankalhíṉ caliṯaḵalhchihuiṉankó.̱ Camaa̱kataḵsniḵó̱ huaṉti ̱ ni ̱ liẖuana̱ aa̱kataḵskoy̱,
camaẖuixcaṉiḵó̱ huaṉti ̱ taxlajuanim̱aḵó̱ c-xtacaṉajlacán, cahuanikó̱ laṉtla̱ akstiṯum
xliḻatamaṯcán huaṉti ̱ aktzankaṯay̱aputunkoy̱, chu̱ ankalhíṉ caḻiṯláṉ, chu̱ lacatzucu̱ na-
mas̱iyunikoy̱a̱ ti ̱ ni ̱ lay tuncán akataḵskoy̱. 3 Sam̱pi ̱ namín quilhtamacú̱ acxni ̱ niaḻh
nakaxmatputunkoy̱ huaṉtu̱ xaxlic̱aṉa̱ xtalacapas̱tacni Dios, huam̱pi ̱ huata xmaṉ huá̱
naputzakoy̱ huaṉtu̱ aṯzinú̱ lakatiḵoy̱, hasta lhu̱hua chixcuhuíṉ naputzakoy̱ xakchihui-̱
nacán huaṉti ̱ nalia̱kchihuiṉanikoy̱ huaṉtu̱ xmaṉ xacstucán kaxmatputunkoy̱. 4 Xlip̱acs
huaṉtu̱ xataluloktat xtalacapas̱tacni Dios nalakmakankoy̱, huata huá̱ nacaṉajlakoy̱
huaṉtu̱ caj xatalactzapa tachihuíṉ nalic̱hihuiṉancánmas̱qui caj pacs xtalacapas̱tacnican
chixcuhuíṉ. 5 Huam̱pi ̱ huaṉtu̱ huix mimpaḻacata, acxni ̱ pala tú̱ tascújut natlahuaya,
liẖuana̱ calacapás̱tacti ̱ lapi ̱ chuná̱ lakcháṉ laṉtla̱ tlahuaputuna, chu̱ acxni ̱ lakchináṉ
tapaṯíṉ, huix catay̱ani, chu̱ capax̱uhuaṉaḻip̱i, huam̱pi ̱ chunatiyá̱ akstiṯum calia̱kchihuí-̱
nanti ̱ xtachihuiṉ Cristo huaṉtu̱ mas̱tay̱ laktáxtut, xaẖuachí ̱ xmaṉ huá̱ caliṯaḵatzanka̱
laṉtla̱ liẖuana̱ namaḵantaxtiy̱a̱ mintascújut huaṉtu̱ lakayaẖuacaniṯa.

6Huam̱pi ̱huaṉtu̱ quit quimpaḻacata, chunatiyá̱ cliṯamakaxtakniṯ laṉtla̱ aktum lic̱ax̱t-
lahuáṉ huaṉtu̱ nalic̱ax̱tlahuaṉanicán Dios, chuná̱ cuan sam̱pi ̱ cpuhuán pi ̱ talacatzuhui-̱
ma̱ quilhtamacú̱ laṉtla̱ naquimaklhtic̱án quilatámaṯ, chu̱ nacniy̱. 7 Huam̱pi ̱ quit fuerza̱
ctlahuaniniṯ laquim̱pi ̱ nactay̱aniy c-quilatámaṯ, chu̱ c-quintascújut, chu̱ cmaḵantax-
tiḵoṉiṯ huaṉtu̱ Dios quiliḻacsacniṯ, luhua xtac̱huná̱ quiṯaxtuniṯ laṉtla̱ aktum takamáṉ

antaṉi ̱laṯlajacán, huam̱pi ̱aya lakchaṉiṯ quilhtamacú̱ naccháṉ antaṉi ̱quilic̱háṉat xuaniṯ,
luhua caṉa̱ cpax̱uhuay pi ̱ niucxnicú̱ luhua ctatlajiṉiṯ, chu̱ niṯú̱ claclatay̱ama,̱ huata
fuerza̱ cmaḵantaxtiṉiṯ huaṉtu̱ Dios quimac̱uiṉtajliṉiṯ. 8 A̱huatá̱ chú̱ cmakakalhim̱a̱ acxni ̱
Quimpu̱chinacán naquimax̱quiy̱ac̱há̱ c-akapú̱n quincorona, usu tataq̱uíṉ huaṉtu̱ xlá̱
maḻacnu̱niṯ namax̱quiḵoy̱ xlip̱acs huaṉti ̱ maḵantaxtiḵoy̱ xtachihuíṉ. Chu̱ ni ̱ caj xmaṉ
quit caquintimáx̱quiḻh huaṉtu̱ maḻacnu̱niṯ, huam̱pi ̱ na̱ xaẖuá̱ namaklhtiṉankoy̱ huaṉtu̱
nalim̱as̱kahuic̱án xlip̱acs yamá̱ huaṉti ̱ kalhkalhim̱aḵó̱ acxni ̱ namimpalay Quimpu̱chi-
nacán sam̱pi ̱pax̱quiḵoy̱.

Pablo huan la̱ntla̱ Dios makta̱yaniṯ
9 Timoteo, luhua xtlahua̱ tlanca liṯláṉ, aktum cacatzi ̱ fuerzaj catlahuani ̱ laquim̱pi ̱

pala̱ naquilaktana. 10 Sam̱pi ̱ tama̱ Demas huaṉti ̱ caj xmaṉ lakatiy̱ lip̱ax̱uhu naliḻatamay̱
huaṉtu̱ u̱nú̱ xala caṯuxáẖuat, aktum cátziḻh lhtuj quimakaxtakniṯ, chu̱ alh putzay huaṉtu̱
lakatiy̱ c-xacac̱hiquiṉ Tesalónica. Quintaḻacan Crescente aniṯ c-xatiyat Galicia, chu̱ Tito
na̱ aniṯ c-xatiyat Dalmacia. 11 Caj xmaṉ xacstu̱ Lucas quintaṯamakaxtakniṯ. Catlahua̱
liṯláṉ caputzapi ̱quintaḻacan Marcos, chu̱ acxtum cataṯa sam̱pi ̱xlic̱aṉa̱ pi ̱cmaclacasquín
c-quintascújut. 12Sam̱pi ̱yama̱ quintaḻacan Tíquico quit cmaḻakachaṉiṯ c-Efeso. 13Xaẖuá̱
acxni ̱ natana natlahuaya̱ liṯláṉ naquiliṯaniya̱ quintamaknu̱ huaṉtu̱ cakxtakuiliṉiṯ c-
xacac̱hiquiṉ Troas c-xchic Carpo; na̱ nataḻiṯana̱ quilibros, huam̱pi ̱ niṯú̱ tipaṯzankay̱a̱
luhua xlacasquinca̱ naliṯankoy̱a̱ yama̱ lacstacaca takas̱miliniṯ xu̱hua̱ antaṉi ̱ ctzoknaniṯ.

14 Xlic̱aṉa̱ pi ̱ luhua lip̱ec̱ua̱ quimakalip̱uhuaniṯ tama̱ Alejandro huaṉti ̱ lis̱cujkoy̱
tlahuakoy̱ pailas, sam̱pi ̱ lhu̱hua̱ tu̱ niṯláṉ quintlahuaniniṯ. Huam̱pi ̱ Quimpu̱chinacán
namax̱okoṉiy̱ laṉtla̱ miniṉiy napaṯiṉán xpaḻacata huaṉtu̱ tlahuaniṯ. 15 Huix luhua
skálalh calatapu̱li ̱ niṯú̱ tiakskahuiyáṉ, sam̱pi ̱ luhua lip̱ec̱ua̱ laṉtla̱ quincas̱iṯziṉiyáṉ, chu̱
ni ̱maṯlaṉiy̱ huaṉtu̱ quin lic̱hihuiṉanaẖu xtachihuiṉ Jesús.

16 Acxni ̱ huacu quintamacaxtuca̱ c-pu̱lac̱hiṉ laquim̱pi ̱ naquimaḵalhapaliḵoy̱ map̱ak-
siṉaníṉ, ni ̱ pala chaṯum tí ̱ xquinkalhmaktáy̱alh, lhtuj quintimakaxtakkoḻh xlip̱acscán.
Csquiniy liṯláṉ Dios pi ̱ ni ̱ xlim̱ap̱aṯiṉiḵoc̱a̱ caj xpaḻacata̱ huaṉtu̱ quintlahuanikoḻh.
17Huam̱pi ̱mas̱qui pacs quintimakaxtakkoḻh, Quimpu̱chinacán ni ̱chuná̱ tláhualh, xaẖuá̱
xlá̱ quimáx̱quiḻh liṯlihuaka̱ laquim̱pi ̱ tlaṉ naclia̱kchihuiṉán yama̱ lip̱ax̱uhu xtachihuiṉ
Cristo huaṉtu̱ mas̱tay̱ laktáxtut, chu̱ xlip̱acs yamá̱ huaṉti ̱ ni ̱ lakapaskoy̱ xtachihuiṉ
Dios quit cmaḵaxmatakoḻh laṉtla̱ xlá̱ maa̱kapu̱taxtip̱utunkoy̱ xlip̱acs caxatic̱ahua̱ ti ̱nal-
ip̱aẖuankoy̱. Huam̱pi ̱ hua̱ Dios quilakmáx̱tulh laquim̱pi ̱ ni ̱ naj naquimam̱akniṉiṉankoy̱
map̱aksiṉaníṉ, 18 chu̱ chunatiyá̱ cuiṉtaj quintlahuama̱ nahuán hasta yama̱ quilhtamacú̱
acxni ̱ naccháṉ c-xpu̱map̱aksíṉ huaṉtu̱ huilachá̱ c-akapú̱n. ¡Caj xmaṉ xacstu̱ miniṉiy
namax̱quic̱án cac̱ni ̱ caxaniḻiẖuayaj quilhtamacú̱! Chuná calalh, amén.

Pablo a̱huata xakatliḻaca̱nko̱y ca̱najlaníṉ
19 Catlahua̱ liṯláṉ, lip̱ax̱uhu caquixakatliṉikop̱ítit, chu̱ huaṉtu̱ quimpaḻacata ca-

macatiyakop̱ítit Prisca, chu̱ Aquila, na̱ chuná̱ xlip̱acs huaṉti ̱ huilakó̱ c-xchic Onesíforo.
20Quintaḻacan Erasto antá̱ tamakaxtakchá̱ c-Corinto, chu̱ Trófimo, cumu xtaṯatlay, antá̱
tamakaxtakchá̱ c-xacac̱hiquiṉ Mileto. 21 Cpuhuán pi ̱ lacapalaj tuncán xtat xlim̱akua̱
ni ̱ aḻakcháṉ caḻonkni. Luhua lip̱ax̱uhu xakatliḻacam̱aḵoc̱háṉ Eubulo, Pudente, Lino,
Claudia, chu̱ xlip̱acs nataḻaníṉ huaṉti ̱ u̱nú̱ xalaníṉ.

22 Clacasquín pi ̱ Quimpu̱chinacan Jesucristo acxtum cataḻatamáṉ, chu̱ pi ̱ cacau̱cxilh-
lacacháṉ xlip̱acs huixín, chu̱ xataxajni ̱ cacam̱ax̱quíṉ xtapax̱quíṉ, chu̱ xtalakalhamáṉ.

Xcarta San Pablo tu̱ tzóknilh Tito
XATAPAJMUJUN TACHIHUIN:

Yuma̱ carta xaẖua̱ yama̱ mactuy huaṉtu̱ titzoknica̱ Timoteo, hua̱ yumá̱ huaṉtu̱
lim̱ap̱ac̱uhuiḵoc̱án: “Cartas huaṉtu̱ liṯaḵalhchuhuiṉancán cscujniṉ Dios.” Huam̱pi ̱
yuma̱ carta huá̱ tzoknica̱ chaṯum kahuasa huaṉti ̱ xlip̱aẖuán Cristo xuanicán Tito,
huaṉti ̱ apóstol Pablo timakaxtakchá̱ c-aktum isla huaṉtu̱ huí ̱ c-xlaquitaṯ xapupunu
Mediteraneo huanicán Creta laquim̱pi ̱ namaẖuixcaṉiḵoy̱ yama̱ xtac̱aṉajlaníṉ laquim̱pi ̱
akstiṯum nalip̱aẖuankoy̱ Dios.

Yuma̱ carta antá̱ lacatancs lic̱hihuiṉama̱ tu̱ xliṯlahuatcán, chu̱ laṉtla̱ xliḻatamaṯcán
yamá̱ huaṉti ̱ lakayaḵó̱ aktum tascújut c-siculán, xtac̱huná̱ laṉtla̱ huaṉti ̱ lacapuxcu̱-
nankoṉiṯ, na̱ chuná̱ huaṉti ̱ maḵalhtahuakaṉaníṉ, chu̱ huaṉti ̱ lia̱kchihuiṉankoy̱ xtachi-
huiṉ Dios huaṉti ̱ antá̱ scujmaḵó.̱ Lic̱hihuiṉán laṉtla̱ miniṉikoy̱ xliṯataḵsatcán acxni ̱
tanu̱maḵó̱ c-siculán, chu̱ lakataquilhpu̱tanamaḵó,̱ na̱ chuná̱ laṉtla̱ xliḻatamaṯcán c-
xlacatiṉcan am̱akapitzíṉ acxni ̱ni ̱huá̱ lic̱hihuiṉamaḵó̱ xtachihuiṉ Dios, usu acxni ̱ni ̱antá̱
huilakó̱ c-siculán. Xaẖuachí ̱ antá̱ u̱nú̱ talhcaṉiṯ laṉtla̱ miniṉikoy̱ xliḻatamaṯcán xlip̱acs
huaṉti ̱ lip̱aẖuankoy̱ Cristo, chuná̱ laṉtla̱ chixcuhuíṉ, lacchaján, lakkahuasán, lactzuma-
ján, chu̱ lakkoḻutzíṉ. Chu̱ yuma̱ carta lia̱kasputa huam̱pi ̱ huí ̱ tu̱ liṯaḵalhchuhuiṉancán
huaṉtu̱ xacstu̱ xpaḻacata Tito, chu̱ huaṉtu̱ namaktay̱aléṉ c-xlatámaṯ.

1 Quit Pablo huaṉti ̱ cscujni Dios, chu̱ na̱ xapóstol usu xtalakachaṉ Jesucristo, sam̱pi ̱
xlá̱ quiliḻacsacniṯ, quimaḻakachaṉiṯ pi ̱ naclis̱cujkoy̱ xlip̱acs huaṉti ̱ xlá̱ maṉ lacsack-
oṉiṯ laquim̱pi ̱ nalip̱aẖuankoy̱, nalakapaskoy̱ xlip̱acs xtalacapas̱tacni, na̱ nacatziḵoy̱
laṉtla̱ Dios lacasquín nalakachixcuhuiy̱aẖu, chu̱ akstiṯum nalatamay̱aẖu, 2 chu̱ laṉtla̱
tancs naucxilhlacachaṉaẖu nakalhkalhiṯiy̱aẖu yama̱ lip̱ax̱uhu latámaṯ huaṉtu̱ niucxnicú̱
nalaksputa̱ c-akapú̱n. Hasta xamakaṉ quilhtamacú̱ acxni ̱ Dios niṯú̱ xam̱aḻacatzuquiy̱,
xlá̱ aya xlaclhcaẖuiliṉiṯ pi ̱ naquincam̱ax̱quiy̱áṉ yama̱ latámaṯ huaṉtu̱ xaḻia̱nkalhíṉ;
chu̱ cumu xlá̱ ni ̱ aksaniṉán, 3 xaẖuachí ̱ cumu aya lakchaṉiṯ quilhtamacú̱, Quintlaṯican
Dios, huaṉti ̱ liṯaxtuy Quimaa̱kapu̱taxtiṉacán, quincam̱ac̱atziṉim̱áṉ xtachihuíṉ huaṉtu̱
mas̱tay̱ laktáxtut; xlic̱aṉa̱ pi ̱hua̱ yuma̱ tachihuíṉ huaṉtu̱ quit quimac̱uiṉtajliṉiṯ laquim̱pi ̱
naclia̱kchuhuiṉán. 4 Tito, luhua caṉa̱ lip̱ax̱uhu ctzoknimáṉ yuma̱ quincarta sam̱pi ̱
clim̱ax̱tuyáṉ cumu lam̱pala xaxlic̱aṉa̱ quinkahuasa, sam̱pi ̱ caj quimpaḻacata mas̱qui na̱
lip̱aẖuana̱ huaṉtu̱ quit clip̱aẖuán; clacasquín pi ̱ Quintlaṯican Dios, xaẖua̱ Quimaa̱kapu̱-
taxtiṉacan Jesucristo xataxajni camax̱quíṉ xtapáx̱quiṯ, chu̱ tlaṉ latámaṯ.

Akstiṯum xliḻatama̱tcán hua̱nti ̱ lic̱hihuiṉanko̱y xtachihuiṉ Dios
5 Acxni ̱ ctimakaxtakni ̱ antá̱ c-Isla de Creta, huá̱ xpaḻacata ctilim̱akaxtakni ̱ antá̱

laquim̱pi ̱nalaccax̱tlahuakoy̱a̱ huaṉtu̱ ni ̱xaḻaccax̱tlahuakoy̱aẖu, chu̱ laquim̱pi ̱c-akatunu
cac̱hiquiṉíṉ huix nalacsackoy̱a̱ makapitzi ̱ lakkoḻún huaṉti ̱ napuxcu̱nanikoy̱ huaṉti ̱
lip̱aẖuankoy̱ Cristo, huam̱pi ̱ xtac̱huná̱ laṉtla̱ quit ctilim̱ap̱aksíṉ natlahuaya. 6 Tama̱
lakkoḻutzíṉ huaṉti ̱huix nalacsackoy̱a, talacasquín pi ̱huá̱ huaṉti ̱ luhua xlic̱aṉa̱ akstiṯum
lamaḵó̱ laquim̱pi ̱ niṯí ̱ naliy̱ahuakoy pala tú̱ niṯláṉ. Caj xmaṉ chaṯum xliḵalhiṯcán
xpuscaṯ, chu̱ xlip̱acs xcamancán talacasquín pi ̱ na̱ huá̱ nalip̱aẖuankoy̱ Cristo, chu̱
xlip̱acs xlic̱atziṯcán pi ̱ ni ̱ lix̱cájnit lic̱atziḵoy̱, chu̱ pacs kalhakaxmatniṉankoy̱ huaṉtu̱
lim̱ap̱aksiḵoc̱án. 7 Sam̱pi ̱ huaṉti ̱ lakaya̱ xtascújut c-xlakstip̱aṉcán huaṉti ̱ lip̱aẖuankoy̱
Cristo, xlic̱aṉa̱ pi ̱ luhua akstiṯum xliḻatamaṯcán laquim̱pi ̱ liẖuana̱ namaḵantaxtiḵoy̱ c-
xlacatiṉ Dios. Niucxni ̱ xalactlancajua, na̱ ni ̱ pala miniṉiy xasiṯzíṉ nahuán, ni ̱ miniṉiy
xakotni nahuán, xaẖuachí ̱ ni ̱ xliṯatlancáṉiṯ, na̱ ni ̱ pala xliḻakatiḻacáṉat laṉtla̱ natlajay
lhu̱hua tumiṉ. 8 Chí ̱huam̱pi ̱huata tu̱ xliṯláhuat acxni ̱pala tí ̱ xala mákat caj tijiṯlaẖuani,̱
chu̱ xamaktum pala nalakapaxiaḻhnán, luhua aktum tapax̱uhuáṉ xlim̱akamaklhtíṉat,
chu̱ xliṯaḻaktuncúhuit c-xchic, xaẖuachí ̱tlaṉ xlic̱atzíṉit xtac̱aṉajlaníṉ, huaṉtu̱ tlaṉ xtala-
capas̱tacni nakalhiy̱, sam̱pi ̱huá̱ tamacamas̱taṉiniṯ Dios, chu̱ xlic̱átziṯ laṉtla̱ akstiṯum, chu̱

xacacsua namaktakalhléṉ xlatámaṯ. 9 Xlic̱aṉa̱ pi ̱ luhua xlic̱aṉájlat, chu̱ xlim̱aḵantáxtiṯ
yama̱ xatlaṉ xtalacapas̱tacni Dios huaṉtu̱ quincam̱ac̱uiṉtajlic̱aniṯán namas̱iyuyaẖu,
laquim̱pi ̱huá̱ tlaṉ nalim̱aa̱kpuhuantiṉiḵoy̱, chu̱ nalim̱aa̱kataḵsniḵoy̱ am̱akapitzíṉ huaṉti ̱
laclatay̱amaḵó̱ c-xtacaṉajlacán, chu̱ laquim̱pi ̱na̱ tláṉ namakacaṉajlakoy̱ xpaḻacata huaṉ-
tu̱ luhua xaxlic̱aṉa̱ xtaluloktat Dios huaṉti ̱ huilhaj liḻamaḵó̱ xtalacapas̱tacnicán, chu̱
talhtaṉiṉikoy̱.

10 Huá̱ chuná̱ cliẖuaniyáṉ sam̱pi ̱ lhu̱hua̱ huaṉti ̱ ni ̱ maṯlaṉiḵoy̱ yama̱ xtachihuiṉ
Dios laṉtla̱ huan pi ̱ xmaṉ huá̱ tlaṉ xlacán ti ̱ nalakmax̱tukoy̱ quilis̱tacnacán, xaliẖuacá̱
yama̱ judíos huaṉti ̱huankoy̱ pi ̱ luhua xlacasquinca̱ xlip̱acs circuncidar nalayaẖu huaṉti ̱
lip̱aẖuankoy̱ Jesús, chu̱ tzucuy lic̱hihuiṉankoy̱ xtalacapas̱tacnicán huaṉtu̱ niṯú̱ xlakasi,
chu̱ ni ̱kalhiy̱ xtalulóktat Dios, pus chuná̱ lia̱kskahuimiḵoy̱ am̱akapitzíṉ. 11Xlip̱acs huaṉti ̱
chuná lamaḵó̱ miniṉikoy̱ pi ̱ namaq̱uilhcacsakoy̱a, sam̱pi ̱ xlacán maḻakaspityaẖuakoy̱
makapitzíṉ huaṉti ̱ aya lip̱aẖuankoy̱ Cristo, chu̱ hasta makapitzíṉ xlip̱acs huaṉti ̱ pu̱tum
huilakó̱ c-aktum chiqui. Xlacán mas̱iyutlaẖuankoy̱ hasta huaṉtu̱ ni ̱ tzinú̱ miniṉikoy̱
namas̱iyukoy̱, pero huá̱ chuná̱ liṯlahuamaḵó̱ sam̱pi ̱xlacán caj tumiṉ liṯlajaputunkoy̱.

12 Xaẖuachí ̱ calacapas̱táctit pi ̱ na̱ xala c-Isla de Creta yama̱ profeta huaṉti ̱ lic̱hihui-̱
nankoḻh xnatac̱hiquíṉ, chu̱ chuná̱ nam̱á̱ huá:̱ “Makapitziṉ tama̱ chixcuhuíṉ xala c-Creta
xlic̱aṉa̱ pi ̱ luhua aktzankaṯay̱akoṉiṯ, sam̱pi ̱ luhua lix̱cájnit lic̱atziḵoy̱, xaaksaniṉaníṉ, chu̱
xtac̱huná̱ aṉim̱aḻhna̱ tu̱ caj ni ̱ accatziḵoy̱ xmaṉ huá̱ putzakoy̱ laṉtla̱ tlaṉ nahuay̱ankoy̱,
chu̱ caj nalhquititnankoy̱.” 13 Luhua xlic̱aṉa̱ huaṉtu̱ tilic̱huhuíṉalh tama̱ profeta sam̱pi ̱
luhua ni ̱ lacuan xtay̱atcán makapitziṉ xlacán, huam̱pi ̱huix ni ̱caliq̱uilhpuhuankó, huata
calacaquilhniḵó̱ acxni ̱ pala tú̱ lia̱ktzankaṯay̱aputunkoy̱ laquim̱pi ̱ xmaṉ huá̱ akstiṯum
naliḻatamap̱alakoy̱ yama̱ xatlaṉ xtacaṉajlacán tu̱ xapu̱laná̱ actancs xkalhiḵoy̱, 14 chu̱ pi ̱
niaḻh nacaṉajlakoy̱ acxni ̱ naliṯaḵalhchihuiṉankoy̱ huaṉtu̱ caj catu̱yaẖua̱ xatalactzapa
xtakalhchuhuiṉcan judíos, na̱ ni ̱ pala huá̱ nacaṉajlanikoy̱ huaṉtu̱ lic̱hihuiṉankoy̱ tama̱
huaṉti ̱ni ̱maṯlaṉiḵoy̱ xtaluloktat Dios, huata caj lakmakankoy̱.

15 Huix catziy̱a̱ pi ̱ yama̱ huaṉti ̱ tlaṉ lem̱a̱ xtalacapas̱tacni, xlá̱ stalanca catziy̱ pi ̱
xlip̱acs huaṉtu̱ Dios maḻacnu̱y tlaṉ nacaṉajlayaẖu, huam̱pi ̱ huaṉti ̱ ni ̱ akstiṯum le-̱
maḵó̱ xtalacapas̱tacnicán, aṯuyá̱ puhuankoy̱, chu̱ ni ̱ caṉajlaputunkoy̱ huaṉtu̱ huan
Dios, huam̱pi ̱ huá̱ chuná̱ quiḻiṯaxtuy sam̱pi ̱ xlip̱acs xtalacapas̱tacni ̱ max̱cajuaḻiḵoṉiṯ,
chu̱ mas̱qui caxatu̱cahua̱ tlaṉ talacapas̱tacni anán fuerza̱ nalakmakankoy̱. 16 Sam̱pi ̱
yuma̱ chixcuhuíṉ mas̱qui huankoy̱ pi ̱ na̱ lakapaskoy̱ Dios, huam̱pi ̱ huá̱ chú̱ xalix̱cajnit
xtatlahucán huaṉtu̱ tlahuakoy̱, antá̱ stalanca lim̱as̱iyukoy̱ pi ̱ caj aksaniṉankoy̱, sam̱pi ̱
lip̱ec̱ua̱ quincas̱iṯziṉiyáṉ, chu̱ ni ̱ kaxmatkoy̱ huaṉtu̱ tlaṉ tastacyaẖu, xaẖuachí ̱ niucxni ̱
xucxilhkó̱ huix pala xtlahuakoḻh huaṉtu̱ lacuan tatlahu.

2
Pablo lacasquín pi ̱Tito xma̱n huá̱ cama̱síyulh hua̱ntu̱ xtaluloktat Dios

1 Huam̱pi ̱ hua̱ huix, acxni ̱ nalia̱kchuhuiṉanikoy̱a̱ ti ̱ lip̱aẖuankoy̱ Jesús, xmaṉ hua̱
namas̱iyunikoy̱a̱ yama̱ tancs xtalacapas̱tacni Dios huaṉtu̱ quincam̱ax̱quic̱aniṯán. 2Tama̱
lakkoḻutzíṉ huaṉti ̱ kalhiḵoy̱á̱ caṯa, nahuanikoy̱a̱ pi ̱ miniṉikoy̱ pi ̱ cacs calacahuankoḻh,
chu̱ caakxeḵac̱atziḵoḻh; chu̱mpi ̱ niucxni ̱ calaclatay̱akoḻh c-xtacaṉajlacán, c-xtapáx̱quiṯ,
chu̱ c-xliṯlihuakacán laquim̱pi ̱ tlaṉ natayanikoy̱ mas̱qui calakchinkoḻh caxatu̱cahua̱
tapaṯíṉ. 3 Chu̱ na̱ chuná̱ huaṉti ̱ lactzicaná, caliḻatamaḵoḻh laṉtla̱ miniṉiy xtalacsacniṉ
Dios, ni ̱ xakalhtampu̱max̱tunaníṉ, na̱ ni ̱ pala xakotníṉ, huam̱pi ̱ huata caj camas̱iyukoḻh
laṉtla̱ akstiṯum xliḻatamaṯcán lacchaján huaṉti ̱ lip̱aẖuankoy̱ Dios. 4Xaẖuachí ̱camas̱iyu-
nikoḻh lactzumaján huaṉti ̱ aya pu̱chuhuakoy̱ laṉtla̱ miniṉiy xlip̱ax̱quiṯcán xchixcucán,
xaẖua̱ xlakskataṉcán, 5 chu̱ laṉtla̱ nakalhiḵoy̱ tlaṉ xtalacapas̱tacnicán, xacacsuán, cuiṉ-
taj catlahuakoḻh xchiccán, tlaṉ cacatziṉikoḻh catiẖuá,̱ chu̱ cakalhakaxmatkoḻh huaṉtu̱
lim̱ap̱aksiḵoy̱ xchixcucán laquim̱pi ̱niṯí ̱ calaẖua̱ namax̱cajuaḻiy̱ yama̱ xtachihuiṉ Dios tu̱
huankoy̱ pi ̱ caṉajlakoy̱.

6 Xaẖuachí ̱ huix na̱ chuná̱ camaa̱kpuhuantiṉiḵó̱ lakkahuasán pi ̱ naakxeḵac̱atziḵoy̱.

7 Huam̱pi ̱ huix capu̱lalip̱i, camas̱iyunikó̱ laṉtla̱ akstiṯum lápaṯ laquim̱pi ̱ na̱ chuná̱
nalatamaḵoy̱, chu̱ laṉtla̱ huix naliṯaḵalhchihuiṉankoy̱a, chu̱ luhua akstiṯum minacú̱
nalim̱as̱iyunikoy̱a̱ huaṉtu̱ caṉajlaya, antá̱ stalanca camas̱iyu̱ pi ̱xlaklim̱aṉ hua̱ xatláṉ, chu̱
xacacsua liḻápaṯ. 8Acxni ̱nachihuiṉana, huaṉtu̱ actancs xatlaṉ tachihuíṉ tu̱ nahuana, chu̱
huaṉtu̱ taḵataḵsa̱ pi ̱ xtalulóktat laquim̱pi ̱ niṯí ̱ nahuán pala niṯláṉ huaṉtu̱ quilhuámpaṯ,
chu̱ laquim̱pi ̱ chuná̱ naliḻacamax̱anankoy̱ xlip̱acs yama̱ huaṉti ̱ taḻaṯlahuakoy̱áṉ acxni ̱
nacatziḵoy̱ pi ̱huaṉtu̱ akstiṯum minacu̱cán liḻápaṯ huaṉtu̱ lia̱kchuhuiṉana.

9 Xlip̱acs yama̱ nataḻaníṉ huaṉti ̱ caj xatastaṉ c-tascújut mas̱cujumaḵoc̱a,̱ huix calis̱-
tacyaẖuakó̱ pi ̱ huaṉtu̱ lacatiṯum cakalhakaxmatkoḻh huaṉtu̱ lim̱ap̱aksiḵoy̱ xmaḻaṉacán;
tlaṉ cacatziḵoḻh, chu̱ ni ̱ caj cakalhakaxmatmakaniṉankoḻh. 10 Ni ̱ camakkalhaṉankoḻh,
huata camas̱iyukoḻh pi ̱ akstiṯum lamaḵó̱ c-xlatamaṯcán, chu̱ lacatiṯum maḵantaxtiḵoy̱
xtascujutcán, laquim̱pi ̱chuná̱ namas̱iyukoy̱ pi ̱xlic̱aṉa̱ luhua lip̱ax̱uhu lip̱aẖuancán yama̱
talip̱aẖu Dios huaṉti ̱quincaḻakmax̱tuyáṉ.

11 Sam̱pi ̱ Dios stalanca quincam̱as̱iyuniniṯán pi ̱ caj xpaḻacata xtalakalhamáṉ quin-
cau̱cxilhlacachiniṯán, chu̱ lakmax̱tuputunkoy̱ xlip̱acs chixcuhuíṉ huaṉti ̱ huilakó̱ c-
xlic̱aṯlanca caṯuxáẖuat. 12 Huam̱pi ̱ yama̱ xtalakalhamaṉ Dios huaṉtu̱ xlá̱ quin-
caḵalhiṉiyáṉ antá̱ stalanca quincam̱ac̱atziṉiy̱áṉ laṉtla̱ nalakmakanaẖu xlip̱acs huaṉtu̱
lix̱cajnit talaḵalhíṉ huaṉtu̱ lim̱akapax̱uhuayaẖu quimacnicán, xlá̱ lacasquín pi ̱ huaṉtu̱
tlaṉ, chu̱ akstiṯum naliḻatamay̱aẖu u̱nú̱ caṯuxáẖuat, nakalhiy̱aẖu tlaṉ quintalacapas̱tac-
nicán, chu̱ akstiṯum nalim̱ax̱quiy̱aẖu cac̱ni ̱ Dios laṉtla̱ miniṉiy tlahuay huaṉti ̱ xlic̱aṉa̱
macamax̱quiḵoṉiṯ xlatamaṯcán, 13 chu̱ huaṉtu̱ lip̱ax̱uhu kalhkalhim̱aẖu nahuán yama̱
tlanca, chu̱ lic̱ac̱ni quilhtamacú̱ laṉtla̱ xlá̱ laclhcaẖuiliṉiṯ namaḵantaxtiy̱ acxni ̱ namim-
palay tama̱ tlanca talip̱aẖu quiDioscán huaṉti ̱ na̱ quimaa̱kapu̱taxtiṉacan Jesucristo.
14 Sam̱pi ̱ caj quimpaḻacatacán xlá̱ tamacamás̱taḻh caḻiṉíṉ laquim̱pi ̱ chuná̱ naquincaḻak-
max̱tuyáṉ xpaḻacata xlip̱acs quintalaḵalhiṉcán huaṉtu̱ xquincaḻiḻamáṉ xtac̱huná̱ la̱
xtachíṉ, chu̱ laquim̱pi ̱ chú̱ caj xmaṉ huá̱ natapaksiṉiyaẖu, chu̱ xmaṉ huá̱ natzaksayaẖu
natlahuayaẖu yama̱ xtascújut huaṉtu̱ xlá̱ quincam̱aṯlahuip̱utunáṉ.

15 Hua̱ yuma̱ lim̱ap̱aksíṉ huaṉtu̱ huix akstiṯum milim̱as̱íyut, tancs caliṯaḵalhchuhui-̱
nankóṯit chixcuhuíṉ acxni ̱ maa̱kpuhuantiṉiḵoy̱a, huam̱pi ̱ na̱ calacaquilhniḵó̱ yama̱
huaṉti ̱ laclatay̱aputunkoy̱, huam̱pi ̱ ankalhíṉ cakalhchihuíṉanti ̱ xtac̱huná̱ laṉtla̱ ti ̱ xli-̱
caṉa̱ kalhiy̱ xlim̱ap̱aksíṉ. Ni ̱ camas̱ta̱ talacasquín pala tí ̱ nalakmakanáṉ, chu̱ niṯú̱
naliu̱cxilháṉ.

3
Dios lakpaliy̱ xlatama̱tcán hua̱nti ̱ lip̱a̱huanko̱y

1 Tito, huix camaḻacapas̱tacniḵó̱ nataḻaníṉ pi ̱ xlacasquinca̱ nalakachixcuhuiḵoy̱ lact-
lanca̱ map̱aksiṉaníṉ, na̱ chuná̱ yamá̱ ti ̱ liṯaxtukoy̱ map̱aksiṉaníṉ c-lactzu̱ cac̱hiquíṉ,
miniṉikoy̱ pi ̱ ankalhíṉ calakachixcuhuikoḻh, chu̱ caakpuhuantiḵoḻh nalim̱aktay̱anankoy̱
pala tú̱ lacuan tascújut. 2 Ni ̱ pala chaṯum tí ̱ calia̱ksankoḻh tu̱ niṯláṉ ac̱haṯum, ankalhíṉ
tlaṉ cacatziṉikoḻh xtac̱hixcuhuiṉcán, chu̱ caliḻatamaḵoḻh xatlaṉ xtalacapas̱tacnicán, chu̱
huaṉtu̱ xasmaḻhua laṉtla̱ akstiṯum calakalhamankoḻh xlip̱acs caxatic̱ahuá.̱

3 Huá̱ chuná̱ ccaḻiẖuaniyáṉ sam̱pi ̱ xapu̱laná̱ quin na̱ chuná̱ luhua lix̱cájnit laṉt-
la̱ xlamaẖu, xlakachixcuhuim̱akanaẖu Dios, xaaktzankaṯay̱ananíṉ xlamaẖu, chu̱
xtachíṉ xquincaṯlahuaniṯán laṉtla̱ caxatu̱cahua̱ xtatlahuaputu̱, chu̱ xtalakatiṉ quintiy-
atliẖuacán; niṯláṉ latámaṯ xliḻamaẖu, chu̱ ankalhíṉ xlam̱akasiṯziẖuilahu, chu̱ ni ̱ xlau̱cx-
ilhputunaẖu. 4 Huam̱pi ̱ lákchaḻh quilhtamacú̱ acxni ̱ Dios quimaa̱kapu̱taxtiṉacán quin-
caḻakalhamán, quincam̱acaminín xtapáx̱quiṯ xlip̱acs quin ti ̱ lamaẖu u̱nú̱ caṯuxáẖuat,
5hasta xlic̱aṉa̱ quincam̱aa̱kapu̱taxtíṉ, ni ̱xpaḻacata pala tú̱ ya̱ tlaṉ tascújut tlahuahu huá̱
chuná̱ quincaḻiḻakalhamán, huata huá̱ chuná̱ liṯláhualh sam̱pi ̱maṉ quincap̱ax̱quiṉiṯán.
Chu̱ acxni ̱ quincac̱hakam̱akanín xlip̱acs huaṉtu̱ niṯláṉ xtitlahuaniṯaẖu stalanca liṯax-
tuhu xtac̱huná̱ lam̱pala lacachimpalahu am̱aktum, sam̱pi ̱Espíritu Santo quincam̱ax̱quíṉ

yama̱ xasas̱ti quilatamaṯcán huaṉtu̱ huá̱ chú̱ kalhiy̱aẖu. 6 Chu̱ caj xpaḻacata cumu
lip̱aẖuanaẖu Quimpu̱chinacan Jesús, Dios quincam̱ax̱quíṉ xliṯlihuaka Espíritu Santo,
chu̱ ni ̱ pala caj chaḻakcatzaṉaj quincam̱ax̱quíṉ huam̱pi ̱ xlá̱ luhua tapax̱uhuáṉ mas̱tay̱.
7Laquim̱pi ̱cumu aya caj xpaḻacata xtalakalhamáṉ quincaḻim̱ax̱tuniṯán xtac̱huná̱ pala ni-
aḻh tú̱ lacleṉaẖu c-xlacatíṉ, pus xlic̱aṉa̱ pi ̱ chú̱ tlaṉ catziy̱aẖu pi ̱namaklhtiṉanaẖu yama̱
lip̱ax̱uhu, chu̱ xlip̱aa̱n latámaṯ huaṉtu̱ niucxnicú̱ laksputa, chu̱ huaṉtu̱ kalhkalhiṯim̱aẖu.

8 Xlip̱acs huaṉtu̱ cuanimáṉ huá̱ xtalulóktat, chu̱ clacasquín pi ̱ hua̱ yumá̱ luhua
tlihuaklh caliṯaḵalhchihuiṉankó̱ chixcuhuíṉ laquim̱pi ̱xlip̱acs huaṉti ̱ lip̱aẖuankoy̱ Cristo
caj luhua xmaṉ huá̱ catlahuakoḻh huaṉtu̱ lacuan tatlahu. Luhua cuiṉtaj catlahua̱ yuma̱
tastacyaẖu sam̱pi ̱ huá̱ tu̱ tlak nalim̱aktay̱akoy̱a̱ nataḻaníṉ laquim̱pi ̱ akstiṯum naliḻata-
maḵoy̱ xtacaṉajlacán. 9 Huam̱pi ̱ huix niucxni ̱ timaktanu̱ya̱ huaṉti ̱ maklic̱huhuiṉankoy̱
yama̱ tachihuíṉ huaṉtu̱ niṯú̱ xlakasi, xtac̱huná̱ la̱ yama̱ caj xatalactzapa takalhchihuíṉ
huaṉtu̱ lic̱hihuiṉán laṉtla̱ xamakáṉ miniṯankoc̱há̱ xtapac̱uhuiṯ, chu̱ laṉtla̱ xliḻatamaḵoḻh
yama̱ lakkoḻutzíṉ huaṉti ̱ xalakmakaṉ quinatlaṯnacán xuankoṉiṯ, xaẖuachí ̱ niucxni ̱
timaktanu̱ya̱ ti ̱ caj lim̱aa̱klhu̱huaṯniṉamputunkoy̱ xtac̱huná̱ la̱ yama̱ huaṉti ̱ lakatiḵoy̱
lia̱kslokoṉankoy̱ xpaḻacata tu̱ luhua huamputún xatatzokni xlim̱ap̱aksiṉ Moisés sam̱pi ̱
tama̱ taḵlhu̱huaṯna̱ niṯú̱ xlakasi, caj taḵslokóṉ quiḻiṯaxtuy.

10 Lapi ̱ chaṯum chixcú̱ tzucuy map̱ap̱itzikoy̱, chu̱ maḻakaspityaẖuakoy̱ am̱akapitzíṉ
huaṉti ̱ aya lip̱aẖuankoy̱ Cristo, pus luhua lacatiṯum cahuani ̱ maktum, usu maktuy,
pi ̱ ni ̱ chuná̱ calic̱átziḻh. Huam̱pi ̱ lapi ̱ ni ̱ nakalhakaxmatáṉ huaṉtu̱ nahuaniya, pus
maktum catlakaxtu, chu̱ niaḻh camax̱qui ̱ talacasquín nacaṯaṯamacxtumiy̱áṉ. 11 Chu̱
huix luhua milic̱átziṯ pi ̱huaṉti ̱chuná̱ maḻakaspityaẖuakoy̱ nataḻaníṉ xlic̱aṉa̱ pi ̱ lix̱cájnit
xtalacapas̱tacni, chu̱ hua̱ xtalaḵalhíṉ huaṉtu̱ xlá̱ kalhiy̱ acstumaa̱ktzankay̱aẖuama.̱

Pablo a̱huatá xakatliḻacá̱n Tito
12 Acxni ̱ nacmaḻakachaṉaniyáṉ Artemas, usu hua̱ Tíquico, luhua natlahuaya̱ liṯláṉ

napinap̱i ̱ c-xacac̱hiquiṉ Nicópolis laquim̱pi ̱ antá̱ natanoklhac̱haẖu, sam̱pi ̱ aya clip̱u̱lh-
caṉiṯ pi ̱antá̱ cuilachá̱ nahuán acxni ̱nalakcháṉ caḻonkni. 13Luhua xlic̱aṉa̱ catlahua̱ liṯláṉ
camaktay̱akó̱ acxni ̱ nalakchaṉkoy̱ac̱háṉ tama̱ maḵalhtahuakaṉa Zenas, xaẖua̱ Apolos;
huix camax̱quiḵó̱ huaṉtu̱ maclacasquinkoy̱ xala c-xtijicán laquim̱pi ̱niṯú̱ natzankaṉikoy̱,
chu̱ tlaṉ nachaṉkoy̱ antaṉi ̱ amaḵó.̱ 14 Chu̱ niucxni ̱ tipaṯzankay̱a̱ pi ̱ luhua xlacasquinca̱
tama̱ huaṉti ̱ lip̱aẖuankoy̱ Cristo xlim̱aktay̱atcán am̱akapitzíṉ xtac̱aṉajlaniṉcán huaṉti ̱
pala tu̱ maclacasquimaḵó̱ tamaktay̱, laquim̱pi ̱ nalis̱maniḵoy̱ tlahuakoy̱ huaṉtu̱ lacuan
xtatlahucán, chu̱ namakcatziḵoc̱án pi ̱ luhua maclacasquinkoc̱án xlatamaṯcán.

15 Xlip̱acs nataḻaníṉ huaṉti ̱ lacxtum quintaḻamaḵó̱ luhua lip̱ax̱uhu cax̱akatliḻaca-̱
mac̱háṉ. Caquimacatiyanipítit xlip̱acs nataḻaníṉ chu̱ cacatziḵoḻh pi ̱ luhua cpax̱quiḵoy̱.
Clacasquín pi ̱Dios xataxajni nacam̱ax̱quiy̱áṉ xtalakalhamáṉ milip̱acscán.

Xcarta San Pablo tu̱ tzóknilh xamigo Filemón
XATAPAJMUJUN TACHIHUIN:

Apóstol Pablo tzóknilh yuma̱ actzu̱ carta chaṯum xcaṉajlani Cristo huaṉti ̱ xuanicán
Filemón. Yuma̱ chixcú̱ xkalhiy̱ chaṯum cscujni xuanicán Onésimo huaṉti ̱ xtamaẖuaniṯ
xtac̱huná̱ laṉtla̱ xtlahuakoy̱ lhu̱hua chixcuhuíṉ yama̱ makaṉ quilhtamacú̱, chu̱ xlá̱
xmas̱cujuy xtac̱huná̱ la̱ xtachíṉ scujni. Acxni ̱ Onésimo síṯziḻh, chu̱ niaḻh paṯip̱útulh
laṉtla̱ xmas̱cujucán xtac̱huná̱ laṉtla̱ takalhíṉ, xlá̱ tzaḻatáxtulh c-xchic xpu̱chiná. Antá̱
alh latamay̱ c-tlanca xacac̱hiquiṉ Romaantaṉi ̱xtanu̱ma̱ Pablo c-pu̱lac̱hiṉ. Cumuxlaḻaka-
paskoy̱, xan Onésimo lakapaxiaḻhnán c-pu̱lac̱hiṉ, chu̱ Pablo tzúculh liṯaḵalhchihuiṉán
pi ̱ calip̱aẖua̱ Quimpu̱chinacan Jesús. Onésimo ni ̱ xmaṉ lip̱aẖua̱ huam̱pi ̱ hasta tzúculh
maktay̱ay Pablo laṉtla̱ xlá̱ xlis̱cujma̱ xtachihuiṉ Dios.

Huam̱pi ̱Onésimo fuerza̱ xliṯaspítat xuaniṯ c-xlacatiṉ Filemón huaṉti ̱xpu̱chiná,̱ sam̱pi ̱
huá̱ xtamaẖuaniṯ, huá̱ xpaḻacata Pablo liṯzokniy yuma̱ carta antaṉi ̱huaniy pi ̱catláhualh
tlanca liṯláṉ, camakamaklhtiṉampá̱ Onésimo, huam̱pi ̱ huaniy pi ̱ niaḻh chuná̱ calip̱ú̱lh-
caḻh xtac̱huná̱ la̱ chaṯum xatastaṉ cscujni ̱ huaṉti ̱ xmaṉ huá̱ map̱aksiy̱ pi ̱ xtamaẖuaniṯ,
huata calim̱áx̱tulh xtac̱huná̱ laṉtla̱ xtaḻá̱ huaṉti ̱ luhua xlic̱aṉa̱ pax̱quiy̱ caj xpaḻacata pi ̱
na̱ aya lip̱aẖuán Cristo.

1 Huaṉti ̱ ctzokma̱ yuma̱ carta quit Pablo huaṉti ̱ quintamacanu̱caniṯ c-pu̱lac̱hiṉ caj
xpaḻacata pi ̱ cscujnanima,̱ chu̱ clip̱aẖuán Quimpu̱chinacan Jesucristo. Luhua caṉa̱
lip̱ax̱uhu ctzoknimáṉ yuma̱ carta, quit xaẖua̱ quintaḻacan Timoteo ti ̱ quimaktay̱am̱a,̱
chu̱ ccam̱acaṉimac̱háṉ huix Filemón huaṉti ̱ luhua ccap̱ax̱quiy̱áṉ sam̱pi ̱ clacapas̱ta-
caẖu laṉtla̱ quincaṯas̱cujniṯa. 2 Na̱ luhua lip̱ax̱uhu cxakatliḻacam̱aḵoc̱há̱ tamá̱ huaṉti ̱
lip̱aẖuankoy̱ Cristo, chu̱ antá̱ tamacxtumiḵoy̱ c-mínchic, chuná̱ cumu la̱ quintaḻacán
puscaṯ huanicán Apia, xaẖua̱ Arquipo, yuma̱ nataḻaníṉ xlic̱aṉa̱ ankalhíṉ luhua anán
tahuixcaṉíṉ laṉtla̱ quincam̱aktay̱aniṯán. 3 Clacasquín pi ̱ Quintlaṯican Dios, xaẖua̱
Quimpu̱chinacan Jesucristo ankalhíṉ cacas̱iculanaṯlahuán, chu̱ cacam̱ax̱quíṉ tatancsni ̱
c-milatamaṯcán.

Pablo lic̱hihuiṉán la̱ntla̱ kalhiy̱ taca̱najla̱ Filemón
4 Quit ankalhíṉ cpax̱catcatziṉiy Quintlaṯican Dios caj mimpaḻacata̱ acxni ̱ ctlahuaniy

oración, 5 sam̱pi ̱ aya quiliṯac̱hihuiṉancaniṯ laṉtla̱ akstiṯum lip̱aẖuana̱ Quimpu̱chinacan
Jesús, chu̱ lakalhamankoy̱a̱ xlip̱acs huaṉti ̱ na̱ xlakskataṉ Dios huankoṉiṯ la̱ huix. 6 Chu̱
na̱ csquiniy liṯláṉ Dios pi ̱ huix huaṉti ̱ na̱ lip̱aẖuana̱ tama̱ talip̱aẖu Dios huaṉti ̱ quit
clip̱aẖuán, pi ̱ camax̱quíṉ lis̱kalala̱ laquim̱pi ̱ huix naakataḵsa̱ xanim̱a̱ lacuan xtascújut
huaṉtu̱ xlá̱ tlahuaputún c-quilatamaṯcán huaṉti ̱ lip̱aẖuanaẖu Cristo Jesús. 7 Koxutá̱
huix Filemón, xlic̱aṉa̱ luhua clakalhamanáṉ, caj laṉtla̱ quincaḻiṯac̱hihuiṉancaniṯán laṉtla̱
huix lakalhamankoy̱a̱ mintac̱aṉajlaníṉ, xlip̱acs nataḻaníṉ huaṉti ̱ u̱nú̱ huilakó̱ kalhiḵoṉiṯ
taḵpuhuantíṉ caj mimpaḻacata; chu̱ quit na̱ ckalhiy̱ tapax̱uhuáṉ caj xpaḻacata laṉtla̱
akstiṯum lápaṯ.

Pablo makchihuiṉán Onésimo
8 Mas̱qui xlic̱aṉa̱ quit xapostol Cristo, chu̱ ckalhiy̱ lim̱ap̱aksíṉ nacuaniyáṉ huaṉtu̱

huix miliṯláhuat, 9 huam̱pi ̱ quit ni ̱ chuná̱ ctlahuama,̱ huata cuanimáṉ, lapi ̱ xlic̱aṉa̱
quimpax̱quiy̱a̱ xtac̱huná̱ laṉtla̱ quit cpax̱quiy̱áṉ, liẖuana̱ calacapás̱tacti ̱ pi ̱ quit Pablo
aya ckoḻuniṯtá, chu̱ ctanu̱ma̱ c-pu̱lac̱hiṉ caj xpaḻacata cumu clip̱aẖuán Cristo Jesús.
10 Csquiniyáṉ aktum tlanca liṯláṉ xpaḻacata̱ Onésimo miscujni, huaṉti ̱ xtzaḻaniṯ, sam̱pi ̱
clacasquín nacatziy̱a̱ pi ̱chú̱ liṯaxtuniṯ xtac̱huná̱ laṉtla̱ quinkahuasa, sam̱pi ̱ liḵálhiḻh sas̱ti
xlatámaṯ caj quimpaḻacata acxni ̱cliṯaḵalhchihuíṉalh Cristo u̱nú̱ c-pu̱lac̱hiṉ, huam̱pi ̱chú̱
cmaḻakachaṉimáṉ, chu̱ clim̱aa̱katzankay̱áṉ pi ̱ calakalhámanti.

11Mas̱qui xlic̱aṉa̱ pi ̱miniṯ quilhtamacú̱ tama̱ Onésimo caj xtamaẖuaniṯa, chu̱ miscujni

xuaniṯ huam̱pi ̱ ni ̱ xlakatiy̱ xtascújut, huam̱pi ̱ huá̱ chú̱ luhua sculujua miscujni nahuán
huaṉti ̱ chú̱ tlaṉ namaclacasquinaẖu, la̱ huix na̱ chuná̱ la̱ quit. 12 Huá̱ xpaḻacata quit
clim̱aḻakachaṉimac̱háṉ; lip̱ax̱uhu camakamaklhtiṉampi, chu̱ calip̱u̱lhca̱ xtac̱huná̱ la̱ quit
cacchaṉchá. 13 Quit ctilakátiḻh, ctipuhua̱ pi ̱ catamakáxtakli ̱ laquim̱pi ̱ naquimaktay̱ay
huaṉtu̱ mimpaḻacata̱ xlim̱akua̱ ctanu̱ma̱ c-pu̱lac̱hiṉ caj xpaḻacata xtachihuiṉ Jesús.
14 Huam̱pi ̱ niṯú̱ ctlahuaputún huaṉtu̱ huix ni ̱ catziy̱a, pala xamaktum ni ̱ namaṯlaṉiy̱a,
xaẖuachí ̱ laquim̱pi ̱ ni ̱ napuhuana̱ pala luhua fuerza̱ clacasquín naquimaktay̱aya̱ sam̱pi ̱
chuná̱ lakcháṉ, huata clacasquín, pala xlic̱aṉa̱ quimaktay̱aputuna, maṉ calacapás̱tacti,
chu̱ caṯapax̱uhuáṉ caquimaktay̱a. 15 Cpuhuán pi ̱ Dios lacásquilh naliṯzaḻaniyáṉ mas̱qui
ni ̱ luhua makas̱ quilhtamacú̱ laquim̱pi ̱ aḻis̱taḻh tlaṉ namakamaklhtiṉana̱ xtac̱huná̱
laṉtla̱ huaṉti ̱ na̱ xlic̱aṉa̱ lip̱aẖuán Cristo, chu̱ lip̱ax̱uhu nataḻatapay̱a̱ caxaniḻiẖuayaj
quilhtamacú̱ c-milakstip̱áṉ. 16Huam̱pi ̱Onésimo niaḻh xtac̱huná̱ pala caj miscujni ̱huaṉti ̱
tamaẖuaniṯa, huata miniṉiyáṉ capax̱qui ̱ xtac̱huná̱ laṉtla̱ mintaḻá. Xlic̱aṉa̱ pi ̱ quit
cpax̱quiy̱, huam̱pi ̱ aṯzinú̱ huix miniṉiyáṉ napax̱quiy̱a, ni ̱ xpaḻacata cumu pala huix
scujnimáṉ huam̱pi ̱huata cumu na̱ huá̱ lip̱aẖuán Quimpu̱chinacán.

17 Filemón, lapi ̱ xlic̱aṉa̱ quimpax̱quiy̱a̱ xtac̱huná̱ la̱ mintaḻá, pus lip̱ax̱uhu camaka-
maklhtiṉampi ̱ Onésimo, chu̱ cacatzi ̱ xtac̱huná̱ lam̱pala quit chaṉchá. 18 Na̱ lapi ̱ pala tú̱
lim̱akalip̱uhuán, usu pala tlak lakahuilanín, pus quit caquimaṯaj̱i. 19 Quit Pablo, maṉ
quimacán, chu̱ quiletra nacliṯzokniyáṉ yuma̱ aẖuata actzu̱ tachihuíṉ, chu̱ cuaniyáṉ:
¡Xlip̱acs huaṉtu̱ xlá̱ lakahuilanín quit nacxokoniyáṉ! Huam̱pi ̱ miniṉiyáṉ luhua liẖua-
na̱ calacapás̱tacti, ¿tí ̱ luhua pu̱lh liṯaḵalhchihuiṉán yama̱ xtachihuiṉ Cristo laquim̱pi ̱
nakalhiy̱a̱ laktáxtut? ¡Xlic̱aṉa̱ quiṯaxtuy pi ̱ na̱ huí ̱ tú̱ quilakahuilani! 20 Xaẖuachí ̱ quit
clim̱ax̱tuyáṉ xtac̱huná̱ laṉtla̱ quintaḻá, sam̱pi ̱ ccatziy̱ pi ̱ lip̱aẖuana̱ Cristo, na̱ ccatziy̱
pi ̱ pax̱quiṉana, chu̱ naquintlahuaniya̱ yuma̱ tlanca liṯláṉ huaṉtu̱ quit csquinimáṉ, pus
chuná̱ tlaṉ nalim̱akapax̱uhuaya̱ quinacú̱.

21Huá̱ xpaḻacata fuerza̱ cliṯzoknimáṉ sam̱pi ̱ quit ccatziy̱ pi ̱ pacs naquinkalhakaxpata̱
huaṉtu̱ naclim̱ap̱aksiy̱áṉ, chu̱ ccatziy̱ pi ̱ hasta lhu̱hua̱ liẖuacá̱ natlahuaya̱ huaṉtu̱ quit
csquinimáṉ. 22 Na̱ chuna liṯum clis̱quiniyáṉ liṯláṉ pi ̱ caquincax̱tlahuanipi ̱ antaṉi ̱
nactamakaxtaka, sam̱pi ̱ cumu huixín chuná̱ squinipáṯiṯ Dios, pus aya claclhcaẖuiliṉiṯ pi ̱
ni ̱makas̱ quilhtamacú̱ nacanac̱háṉ caḻakapaxiaḻhnanáṉ.

Pablo a̱huatá xakatliḻacá̱n Filemón
23 Luhua caṉa̱ lip̱ax̱uhu cax̱akatliḻacam̱ac̱háṉ quintaḻacan Epafras; hua̱ yuma̱ quin-

taḻacán lacxtum quintaṯanu̱ma̱ c-pu̱lac̱hiṉ caj xpaḻacata Cristo Jesús. 24 Na̱ chuná̱ cax̱-
akatliḻacam̱ac̱háṉ Marcos, Aristarco, Demas, xaẖua̱ Lucas; hua̱ yumá̱ ti ̱quimaktay̱amaḵó̱
c-quintascújut.

25 Clacasquín pi ̱hua̱ Quimpu̱chinacan Jesucristo cacas̱iculanaṯlahuán xlip̱acs huixín.

Carta huaṉtu̱ titzoknikoc̱a̱ Hebreos
XATAPAJMUJUN TACHIHUIN:

Cumu yama̱ judíos na̱ liṯapac̱uhuiḵoy̱ hebreos, huatiyá̱ max̱ huaṉti ̱ caḻakmacaṉ-
ca̱ yuma̱ carta, mas̱qui ni ̱ catzic̱án xatí ̱ luhua tzokli. Huaṉti ̱ tzokma̱ yuma̱ carta
xcatziṉiṯ pi ̱ lhu̱hua̱ yuma̱ hebreos huaṉti ̱ xlip̱aẖuankoṉiṯ Cristo aya xakxtakmakam-
putunkoy̱ xtacaṉajlacán laquim̱pi ̱ niaḻh huij nahuán huaṉtu̱ xpaḻacata nacaḻip̱utzas-
taḻacán. Maa̱kpuhuantiṉiḵoy̱, maẖuixcaṉiḵoy̱ pi ̱ chunatiyá̱ akstiṯum calip̱aẖuankoḻh
Cristo mas̱qui lhu̱hua̱ huaṉtu̱ calakchinkoḻh talip̱uhuáṉ xaẖuá̱ tapaṯíṉ chuná̱ laṉtla̱
paṯiḵoṉiṯ yama̱ xalakmakaṉ xnatlaṯnacán huaṉti ̱Dios xlacsackoṉiṯ.

Acxni ̱ xlacán xmacpuhuankoy̱ niaḻh luhua xcaṉajlakoy̱ pala yama̱ Cristo huaṉti ̱
xlip̱aẖuankoṉiṯ xlic̱aṉa̱ xkalhiy̱ liṯlihuaka̱ pi ̱ namaktay̱akoy̱ c-xtapaṯiṉcán, xlá̱ maḻu-
loknikoy̱ pi ̱ ni ̱ chuná quiṯaxtuy, porque yamá̱ huaṉti ̱ xlip̱aẖuankoṉiṯ aṯzinú lhu̱hua
xkalhiy̱ xliṯlihuaka, chu̱ tlanca xlacatzúcut ni ̱ xahua laṉtla̱ tu̱ kalhiḵoy̱ xlip̱acs lactali-̱
paẖu chixcuhuíṉ, usu ángeles.

Yuma̱ judíos xkalhiḵoy̱ lhu̱hua̱ xamakaṉ xnatlaṯnacán huaṉti ̱ xlic̱aṉa̱ lactlanca, chu̱
lactalip̱aẖu chixcuhuíṉ xuankoṉiṯ, pero xlá̱ lacatancs mas̱iyuy pi ̱ Cristo aṯzinu̱ tlanca
xlacatzúcut, chu̱ niṯí ̱ maḻakchaṉiy̱ ti ̱ xala caṯuxáẖuat: mas̱qui hua̱ profetas, chu̱
ángeles, chu̱ yama̱ xamakaṉ lactalip̱aẖu chixcuhuíṉ laṉtla̱ Moisés, Josué, chu̱ yama̱
lactlanca xanapuxcun paḻijni ̱ huaṉti ̱ xamakaṉ quilhtamacú̱ xlamaḵó,̱ chu̱ huaṉti ̱ Dios
xmax̱quiḵoṉiṯ xamakaṉ xtalaccax̱lán. Laṉtla̱ pu̱lacatunu̱ huaṉtu̱ lic̱hihuiṉán yuma̱ carta
stalanca huan pi ̱ Cristo aṯzinu̱ tlanca xlacatzúcut ni ̱ xahua xlip̱acs am̱akapitzíṉ huaṉti ̱
xlatamaḵoṉiṯ, sam̱pi ̱xlá̱ xlic̱aṉa̱ pi ̱huá̱ xCam Dios.

Na̱ chuna liṯum liṯaxtuy xpaḻacata yama̱ takalhíṉ huaṉtu̱ xmakniḵoy̱ xpaḻijnican
judíos caṯa caṯa c-tlanca xtemplo̱ Dios tu̱ xuí ̱ c-Jerusalén, chu̱ xliḻakataquilhpu̱tanancán
xkalhni c-xlacatiṉ Dios, lapi ̱ puhuankoy̱ pi ̱ yuma̱ xkalhni takalhíṉ xkaḻhiy̱ xlakasi
naxapanikoc̱án xtalaḵalhiṉcán, pus xaliẖuacá̱ kalhiy̱ xlakasi xkalhni Cristo. Sam̱pi ̱
acxni ̱Cristo niḻh c-cruz, niaḻh xlacasquinca xuaniṯ pi ̱caṯa caṯa nastajmakanicán xkalhni
tantum takalhíṉ laquim̱pi ̱ chuná xokoṉancaniṯ nahuán xtalaḵalhiṉcan chixcuhuíṉ,
sam̱pi ̱ acxni ̱ Cristo maktum tu̱ tamacamás̱taḻh laquim̱pi ̱ namaknic̱án, yama̱ xkalhni ̱
huaṉtu̱ stajmákalh liṯáxtulh c-xlacatiṉ Dios xtac̱huná̱ laṉtla̱ aktum xtaxokoṉ talaḵalhíṉ
huaṉtu̱ maṯlaṉiy̱.

Na̱ chuna liṯum liṯaxtuy xpaḻacata yama̱ tajaxni ̱ huaṉtu̱ judíos xputzakoy̱ c-
xlatamaṯcán, chu̱ niucxni ̱ xtaḵskoy̱ sam̱pi ̱ macpuhuankoy̱ pala kalhiy̱ xlakasi cumu
niucxni ̱ lay lacatancs xcatziḵoy̱ lapi ̱xtalaḵalhiṉcán xlic̱aṉa̱ chuná̱ tlaṉ lix̱apaxtucaniṯ.

1 Makáṉ hasta laṉtla̱ miniṯanchá̱ quilhtamacú̱ Dios caj xlim̱akas̱na̱ xmacamintiḻhay
xpaḻacachihuiṉaníṉ huanicán profetas laquim̱pi ̱ namac̱atziṉiḵoy̱ xtalacapas̱tacni ̱ xam-
akáṉ quinatlaṯnacán, chu̱ maklhu̱hua̱ chuná̱ xakatliḵoḻh. 2Huam̱pi ̱hua̱ laṉtla̱ caḻaṉchuj
quilhtamacú̱ xlá̱ macaminiṯ xCam Jesucristo laquim̱pi ̱ naquincaḻiṯac̱hihuiṉanáṉ xtala-
capas̱tacni. Hua̱ xCam ti ̱ timaktláhualh pacs tu̱ anán c-akapú̱n, chu̱ caṯuxáẖuat, na̱ hua̱
xlá̱ ti ̱ Dios liḻhcaṉiṯ pi ̱ xmaḻaṉá nahuán pacs caxatu̱cahuá̱ tu̱ anán. 3 Antá̱ c-xlatámaṯ
yama̱ xCam Dios mas̱iyuy laṉtla̱ xliṯlanca̱ xcac̱ni, chu̱ xliṯlihuaka̱ kalhiy̱ xtlaṯ Dios sam̱pi ̱
luhua xtaḻakxtápalh hua̱ laṉtlaṯa Dios, chu̱ acxtum kalhiḵoy̱ tu̱ huatiya̱ xlakasicán,
chu̱ xtalacapas̱tacnicán; chu̱ caj xpaḻacata xtachihuíṉ tama̱ xCam Dios laṉtla̱ kalhiy̱
xliṯlihuaka̱ makcatzi lia̱nán xlip̱acs tu̱ anán. Na̱ hua̱ xlá̱ ti ̱ quincax̱apanikóṉ xlip̱acs
huaṉtu̱ xkalhiy̱aẖu quintalaḵalhiṉcán laṉtla̱ niḻh c-cruz, aḻis̱taḻh tiampá̱ c-akapú̱n, chu̱
antá̱ titahui ̱ c-xpakstacat Dios c-xpu̱map̱aksíṉ antaṉi ̱ lip̱ec̱ua̱ kalhiy̱ xlic̱ac̱ni.

XCam Dios a̱tzinu̱ tlanca xlacatzúcut ni ̱ xahua ángeles

4Cumu xmaṉ hua̱ Cristo lákchaḻh pi ̱xCamDios naliṯapac̱uhuiy̱ chuná̱ lim̱as̱íyulh pi ̱xlá̱

ti ̱tlak kalhiy̱ xlacatzúcut, ni ̱xahua ángeles sam̱pi ̱niṯí ̱xlacán chuná̱ liṯapac̱uhuiḵoy̱ yama̱
aktum lic̱ac̱ni tapac̱úhuiṯ. 5 Sam̱pi ̱ laṉtla̱ xlip̱acs minkoṉiṯanchá̱ quilhtamacú̱ niucxni ̱
chuná̱ yamá̱ huaniniṯ Dios chaṯum ángel:
“Huix quincam,
sam̱pi ̱quit caḻaṉchú̱ chuná̱ clim̱ax̱tuyáṉ.”
Na̱ aḻacatum c-Liḵalhtahuaka̱ chuna̱ nam̱á̱ lic̱hihuíṉalh:
“Quit xtlaṯ nacuán,
chu̱ xlá̱ Quincam naliṯaxtuy.”
6 Na̱ chuná̱ acxni ̱ xlá̱ macámilh yama̱ xmaṉ hua̱ chas̱tum xapuxcu xCam caṯuxáẖuat,
chuna̱ nam̱á̱ huá:̱
“Hua̱ calakataquilhpu̱takoḻh xlip̱acs ángeles.”
7 Pus maktum acxni ̱Dios lic̱hihuiṉankoḻh xángeles, chuna̱ nam̱á̱ huá:̱
“Tama̱ quiángeles caj quilacscujníṉ, ankoy̱ antaṉi ̱ cmaḻakachaḵoy̱.
Lakachuníṉ la̱ u̱n lacapala̱ ankoy̱, lakachuníṉ la̱ lhcúyaṯ, usu maklípit.”
8Huam̱pi ̱ luhua tanu̱ lic̱hihuiṉán xCam, hua̱ yumá̱ tu̱ huan xpaḻacata:
“Huix tlanca talip̱aẖu Dios, ni ̱ kalhiy̱ xtamáctat laṉtla̱ namap̱aksiṉana;
sam̱pi ̱huaṉtu̱ akstiṯum nalim̱ap̱aksiṉana̱ c-mimpumap̱aksíṉ.
9Huix lakmakaniṯa̱ huaṉtu̱ lix̱cájnit, chu̱ maṯlaṉiṉiṯa̱ namaḵantaxtiy̱a̱ huaṉtu̱ akstiṯum,
huá̱ xpaḻacata, quit, mintlaṯ Dios, cliḻhcaṉiṯán xapu̱chiná nahuana;
laquim̱pi ̱ aṯzinú̱ tlaṉ, chu̱ lip̱ax̱uhu namap̱aksiṉana,
ni ̱xahua ti ̱ am̱akapitzíṉ huaṉti ̱na̱ xtam̱ap̱aksip̱utunkóṉ.”
10Xaẖuachí ̱ c-aktum salmo chuna̱ nam̱á̱ lic̱hihuiṉancán:
“Huix Quimpu̱chinacán, hasta laṉtla̱ xakasiyaj quilhtamacú̱ huix maḻacatzuquiṉiṯa̱

caṯiyatna, chu̱ laṉtla̱ tu̱ caxatu̱cahuá̱ anán;
chu̱ mimacán maṉ liṯlahuaniṯa̱ akapú̱n.
11Xlip̱acs yumá̱ tu̱ maḻacatzuquiṉiṯa̱ namín quilhtamacú̱ pacs nalaksputkoy̱,
huam̱pi ̱hua̱ huix, ni ̱ kalhiy̱a̱ milis̱putni ̱ laṉtla̱ lápaṯ nahuán.
Huam̱pi ̱xlacán pu̱tum nalaksputa̱ la̱ mactum lhákaṯ huaṉtu̱ lakuán chu̱ niaḻh tlaṉ.
12Huix nakapsa̱ xtac̱huná̱ laṉtla̱ mactum lhákaṯ,
chu̱ naliḻakpaliy̱a̱ xasas̱ti chuná̱ laṉtla̱ acxni ̱ talakxtunancán.
Huam̱pi ̱hua̱ huix, chunatiyá̱ lápaṯ nahuán,
sam̱pi ̱milatámaṯ niucxni ̱ laksputa.”
13Xaẖuachí ̱Dios ni ̱pala maktum xuánilh chaṯum ángel:
“Caquimpax̱tu̱tahuila̱ u̱nú̱ c-quimpakstácat,
xlim̱akua̱ nacmakatlajakoy̱ xlip̱acs huaṉti ̱ taḻaṯlahuakoy̱áṉ
laquim̱pi ̱ aḻis̱taḻh pacs nalakachixcuhuiḵoy̱áṉ.”
14 Sam̱pi ̱ xlip̱acs yuma̱ ángeles huaṉti ̱ scujnimaḵó̱ Dios, pacs caj spíritu, ni ̱ tasiyukoy̱;
macaminkoc̱án u̱nú̱ laquim̱pi ̱ namaktakalhkoy̱ xlip̱acs huaṉti ̱ lacsackoṉiṯ namaa̱kapu̱-
taxtiḵoy̱ xlis̱tacnacán.

2
Niṯú̱ tilakmakana̱hu yuma̱ akapu̱táxtut hua̱ntu̱ quinca̱ma̱lacnu̱niyá̱n Dios

1 Cumu xlic̱aṉa̱ Dios chuna̱ lic̱hihuiṉaniṯ xpaḻacata xCam, pus quincam̱iniṉiyáṉ tlak
nalia̱kaanaẖu, cuíṉtaj natlahuayaẖu yama̱ xasas̱ti xtamac̱atziṉíṉ xla akapu̱táxtut huaṉtu̱
laṉchú̱ quincaḻiṯac̱hihuiṉancaniṯán laquim̱pi ̱ ni ̱ nachipayaẖu tanuj tiji. 2 Lapi ̱ yama̱
xamakaṉ xlim̱ap̱aksiṉ Dios huaṉtu̱ xlá̱ timax̱quiḵoḻh ángeles, chu̱ ángeles timax̱qui-̱
palakoḻh quinatlaṯnacán, xlic̱aṉa̱ xkalhiy̱ tlanca liṯlihuaka̱ xaẖua̱ lim̱ap̱aksíṉ, chu̱ xlip̱acs
huaṉti ̱caj xmaṉ chuná̱ kalhakaxmatmakankoḻh, chu̱ lakmakankoḻh map̱aṯiṉiḵoc̱a̱ laṉtla̱
xminiṉikoy̱ naxokoṉankoy̱, 3 ¿láṉtla̱ chu̱ quin nalaktaxtuyaẖu patíṉat, lapi ̱ niṯú̱ liu̱cxil-
haẖu yuma̱ luhua tlanca akapu̱táxtut tu̱ laṉchú̱ maḻacnu̱y Dios? Hua̱ yuma̱ akapu̱táxtut
xakasiya̱ timas̱íyulh Quimpu̱chinacan Jesús, na̱ huaṉti ̱ luhua maṉ kaxmatkoḻh tancs

maḻulokkoḻh pi ̱ xlic̱aṉa̱ chuná̱ xlá̱ tilic̱hihuíṉalh laquim̱pi ̱ na̱ nacaṉajlayaẖu. 4 Xaẖuá̱
Dios maṉ lacatancs maḻulokniṯ pi ̱ xlic̱aṉa,̱ sam̱pi ̱ lhu̱hua xaliu̱cxílhtiṯ, chu̱ luhua
lactlanca lic̱ac̱ni tatlahu huaṉtu̱ xlá̱ quincaḻim̱aḻacahuaṉiṉiṯán c-xlatamaṯ Jesús, chu̱
ucxilhniṯahu hasta huaṉtu̱ niucxni ̱ xau̱cxilhaẖu. Na̱ xaẖuá̱ yama̱ xliṯlihuaka Espíritu
Santo huaṉtu̱ laṉtlaṯa xtalacasquín xlá̱ quincam̱ax̱quiṉiṯán chaṯunu, xlic̱aṉa̱ pi ̱ lhu̱hua̱
huaṉtu̱ quincam̱aṯlahuiṉiṯán lacuan tatlahu.

Jesucristo liṯaxtuy xapuxcu quinta̱lacán
5 Catziy̱aẖu pi ̱ Dios ni ̱ huá̱ mac̱uiṉtajliḵoṉiṯ ángeles laquim̱pi ̱ xlacán namakmap̱ak-

siḵoy̱ yuma̱ xasas̱ti caṯuxáẖuat antaṉi ̱ nachaṉac̱haẖu, huachá̱ tu̱ laṉchú̱ ccaḻiṯac̱hihui-̱
namáṉ. 6 Xlic̱aṉa̱ pi ̱ ni ̱ chuná, sam̱pi ̱ huí ̱ ti ̱ maa̱katancsánalh lacatum c-Xasaṉtujlani
Liḵalhtahuaka̱ acxni ̱huá:̱
“Tlanca talip̱aẖu Dios, ¿túcu xlakasi ̱ quin tachixcuhuíṯat, pi ̱ huix naquincaḻacapas̱taca,

chu̱ quincaḻakalhamana?
¿Túcu xpaḻacata̱ quincau̱cxilhlacachitana̱ laquim̱pi ̱naquincaṯlahuaniya̱ cuiṉta,̱ quin caj

xalacchunata tachixcuhuíṯat?
7Mas̱qui xlic̱aṉa̱ pi ̱ni ̱makas̱ quilhtamacú̱ xakasiya̱ ni ̱quincam̱ax̱quiṉiṯa̱ liṯlihuaka̱ xaẖuá̱

lim̱ap̱aksíṉ laṉtla̱ huaṉtu̱ kalhiḵoy̱ ángeles,
huam̱pi ̱mat aḻis̱taḻh quincam̱ax̱qui ̱ tlanca lic̱ac̱ni, chu̱ lactalip̱aẖu quincaḻim̱ax̱tu,
8 chu̱ xlip̱acs huaṉtu̱ anán pacs hua̱ quincam̱ac̱uiṉtajli ̱ laquim̱pi ̱huá̱ nacmap̱aksiḵoy̱aẖu

xlip̱acs huaṉtu̱ anán.”
Mas̱qui Dios lacatancs huaniṯ pi ̱ pacs huá̱ naquincam̱ac̱uiṉtajliy̱áṉ, chu̱ namap̱aksiy̱aẖu
xlip̱acs huaṉtu̱ anán, ni ̱ chuná̱ quiṯaxtuniṯ, sam̱pi ̱ stalanca ucxilhaẖu pi ̱ ni ̱ naj map̱ak-
siy̱aẖu xlip̱acs huaṉtu̱ anán. 9Huam̱pi ̱huaṉtu̱ ucxilhaẖu, hua̱ tamá̱ Jesús; na̱ ucxilhaẖu pi ̱
tamá̱ xlic̱aṉa̱ Dios lim̱akáxtakli ̱pi ̱ni ̱ luhua makas̱ quilhtamacú̱ natac̱tu̱ju̱y, niṯú̱ nakalhiy̱
xliṯlihuaka̱ laṉtla̱ kalhiḵoy̱ ángeles, na̱ ucxilhaẖu laṉtla̱ xlá̱ tlaṉ tláhualh tamacamás̱-
taḻh hasta niḻh caj quimpaḻacatacán, sam̱pi ̱ xcatziy̱ pi ̱ hua̱ Dios chuná̱ xliḻhcaẖuiliṉiṯ
namaḵantaxtiy̱, sam̱pi ̱xlá̱ xlic̱aṉa̱ quincap̱ax̱quiy̱áṉ. Na̱ ucxilhaẖu pi ̱caj xpaḻacata̱ yuma̱
tapaṯíṉ huaṉtu̱ xlá̱ páṯiḻh acxni ̱maknic̱a,̱ laṉchú̱ aya kalhiy̱ xatlaṉ xpu̱táhuiḻh c-akapú̱n
laquim̱pi ̱ caxaniḻiẖuayaj quilhtamacú̱ xlá̱ namax̱quic̱án cac̱ni, chu̱ liṯlanca.

10 Quintlaṯican Dios huaṉti ̱ xlá̱ xlip̱acs huaṉtu̱ anán sam̱pi ̱ huá̱ tlahuaniṯ, xaẖuá̱
pacs makcatzi lia̱nankoy̱cú̱ caj xpaḻacata chuná lacasquín, xlá̱ ankalhíṉ tlaṉ catziy̱,
chu̱ huá̱ liḻacasquín pi ̱ xlip̱acs xcamán cakalhiḵoḻh yuma̱ akapu̱táxtut, chu̱ tapax̱uhuáṉ
huaṉtu̱ xlá̱ maḻacnu̱y. Huá̱ xpaḻacata lim̱akáxtakli ̱ Quimaa̱kapu̱taxtiṉacan Jesucristo pi ̱
capáṯiḻh xlip̱acs huaṉtu̱ xlacán xlip̱aṯiṯcán xuaniṯ laquim̱pi ̱ caj xpaḻacata xtapaṯíṉ xlá̱
nalim̱aa̱cchaṉiy̱ tu̱ lacasquín Dios. 11 Hua̱ Jesús, chu̱ xlip̱acs huaṉti ̱ maa̱kstiṯumiḻiḵoḻh
acxtum kalhiḵoy̱ chaṯum xtlaṯcán huaṉti ̱ huilachá̱ c-akapú̱n. Huachá̱ xpaḻacata Jesús
mas̱qui xCam Dios xlá, nim̱pala tzinú̱ lim̱ax̱anán nalim̱ap̱ac̱uhuiḵoy̱ nataḻaníṉ. 12 Sam̱pi ̱
c-Xasaṉtujlani Liḵalhtahuaka̱ tatzokniṯ pi ̱nam̱á̱ huánilh xtlaṯ Dios:
“Quit naclic̱hihuiṉanáṉ c-xlakstip̱aṉcan quinataḻaníṉ,
chu̱ lip̱ax̱uhu nactliṉiyáṉ laṉtla̱ nacmax̱quiy̱áṉ cac̱ni ̱ acxni ̱ xliḵampu̱tumcán tamak-

stokkoṉiṯ nahuán laquim̱pi ̱nalakataquilhpu̱takoy̱áṉ.”
13Na̱ huampalay am̱aktum:
“Quit xmaṉ hua̱ Dios naclip̱aẖuán.”
Na̱ aḻacatum huampalay:
“Unú̱ macxtum cuilahu, quit, xaẖuá̱ xcaman Dios huaṉti ̱ xlá̱ quimacamaxquiḵoḻh.”

14Huixín catziy̱áṯit pi ̱ xlip̱acs huaṉti ̱ liṉataḻán pu̱lactumá̱ kalhiḵoy̱ xtiyatliẖuacán, na̱
chuná̱ xCamDios, liṯáxtulh quintaḻacán acxni ̱tikálhiḻh xtiyatliẖua̱ laṉtla̱ quin kalhiy̱aẖu,
laquim̱pi ̱ laṉtla̱ naniy̱ quimpaḻacatacán chuná̱ tlaṉ nalim̱akatlajay yuma̱ xpu̱china
caḻiṉíṉ huachá̱ akskahuiní ̱ huaṉti ̱ xkalhiy liṯlihuaka c-xlatamaṯcán tachixcuhuíṯat ti ̱
niṯiḻhakoy̱. 15 Na̱ caj xpaḻacata niḻh c-xokspun cruz liḻaktaxtukoḻh xlip̱acs huaṉti ̱
c-xlatamaṯcán xpec̱uanikoy̱ liṉíṉ, chu̱ ankalhíṉ xlamaḵó̱ la̱ xtachíṉ sam̱pi ̱ nim̱pala
chaṯum huaṉti ̱ laktaxtuy laṉtla̱ ni ̱ naniy̱. 16 Catziy̱aẖu pi ̱ Cristo ni ̱ huá̱ xlakminiṯ pi ̱

namaktay̱akoy̱ ángeles, huata hua̱ quin judíos huaṉti ̱ xquilhtzucut Abraham tímilh
maktay̱akoy̱. 17 Huá̱ xpaḻacata luhua xliḻacachínat xuaniṯ laṉtla̱ chaṯum chixcu judío,
laquim̱pi ̱ chuná̱ tlaṉ namaḵantaxtiy̱ xtascujut chaṯum tlanca talip̱aẖu xapuxcu paḻi ̱
huaṉti ̱ naquincaḵalhiṉiyáṉ talakalhamáṉ, chu̱ naquincap̱aḻacachihuiṉanáṉ c-xlacatiṉ
Dios, chu̱ laquim̱pi ̱ tlaṉ naquincapaḻacaxokoyáṉ xpaḻacata quintalaḵalhiṉcán. 18 Cumu
na̱ lhu̱hua̱ huaṉtu̱ paṯiṉiṯ, catziy̱ laṉtla̱ ankalhíṉ sokalhiṉán akskahuiní; huá̱ xpaḻacata
quilic̱atziṯcán pi ̱ tlaṉ nalakalhamankoy̱, chu̱ namaktay̱akoy̱ xlip̱acs huaṉti ̱ sokaḻim̱aḵó,̱
sam̱pi ̱maṉ makcatziṉiṯ laṉtla̱ fuerza quincam̱aṯlahuip̱utunáṉ talaḵalhíṉ akskahuiní.

3
Jesús tlak talíp̱a̱hu ni ̱ xahua xamaka̱n ko̱lutziṉ Moisés

1 Nataḻaníṉ, huixín huaṉti ̱ xlakskataṉ Dios huaniṯántit, huaṉti ̱ maṉ caḻacsacniṯán
laquim̱pi ̱ Mimpu̱chinacán natlahuayáṯit, hua̱ chu̱ clacasquín pi ̱ caquintaḻacapas̱táctit
tzinú̱ laṉtla̱ xliṯlancá̱ yama̱ Quimaa̱kapu̱taxtiṉacan Cristo Jesús huaṉti ̱ lip̱aẖuanaẖu, chu̱
catziy̱aẖu pi ̱ Dios maḻakachaṉiṯanchá̱ laquim̱pi ̱ tlanca talip̱aẖu xapuxcu quimpaḻijcán
nahuán, huaṉti ̱ naquincap̱aḻacachihuiṉanáṉ c-xlacatiṉ Dios. 2 Catziy̱aẖu pi ̱ Jesús
luhua talíp̱aẖu liṯáxtulh c-xlacatiṉ Dios sam̱pi ̱ luhua akstiṯum maḵantáxtiḻh huaṉtu̱ xlá̱
xlim̱ap̱aksiṉiṯ, chu̱ huá̱ liẖuíliḻh yuma̱ xtascújut xtac̱huná̱ laṉtla̱ xamakaṉ quilhtamacú̱
Moisés liẖuana̱ maḵantáxtiḻh laṉtla̱ xlim̱ap̱aksiṉiṯ napuxcu̱leṉkoy̱ xcamán. 3 Huam̱pi ̱
hua̱ Jesús aṯzinu̱ tlak talíp̱aẖu, chu̱ tlak miniṉiy namax̱quic̱án cac̱ni ̱ ni ̱ xahua Moisés.
Xtac̱huná̱ quiṯaxtuy laṉtla̱ yuma̱ chixcú̱ huaṉti ̱ tlahuay aktum chiqui, xlá̱ miniṉiy tlak
talíp̱aẖu nalim̱ax̱tucán, chu̱ nacac̱niṉanicán ni ̱ xahua chiqui huaṉtu̱ tláhualh. 4 Dios
xlim̱ax̱tuy pu̱tum yuma̱ xalakmakaṉ israelitas xtac̱huná̱ laṉtla̱ ti ̱ tapaksiṉikoy̱ aktum
chiqui usu pu̱táhuiḻh, huam̱pi ̱ huixín catziy̱áṯit, lapi ̱ huí ̱ aktum pu̱táhuiḻh, na̱ juerza̱
huí ̱ chaṯum chixcú̱ huaṉti ̱ maq̱uilhtzuquiṉiṯ, huam̱pi ̱ mas̱qui catziy̱aẖu pi ̱ chixcuhuíṉ
huaṉti ̱ xmaq̱uilhtzucunacán akatunu pu̱táhuiḻh, na̱ milic̱atziṯcán pi ̱ ni ̱ luhua chuná
sam̱pi ̱huaṉti ̱ xapu̱lh xmaq̱uilhtzuquiṉá xlip̱acs catu̱huá,̱ hua̱ Dios.

5 Moisés, mas̱qui puxcu̱ná, caj liṯáxtulh laṉtla̱ chaṯum caj cscujni Dios huaṉti ̱ luhua
tancs xlim̱as̱íyut xuaniṯ xtalacapas̱tacni Dios, chu̱ xlá̱ akstiṯum maḵantáxtiḻh, chu̱
kalhakaxmatníṉalh huaṉtu̱ xlim̱ap̱aksic̱aniṯ natlahuay xtascújut. 6Huam̱pi ̱Cristo ni ̱ caj
xtac̱huná̱ liṯaxtuy scujni ̱ c-xchic Dios, huata hua̱ xCam huaṉti ̱ xpu̱chiná nahuán chiqui,
huá̱ xpaḻacata, tlak talíp̱aẖu puxcu̱ná liṯaxtuma̱ laṉtla̱ cuiṉtajtlahuama̱ xlip̱acs huaṉtu̱
tanu̱ma̱ c-xchic Dios. Yuma̱ chiqui ̱ quin liṯaxtuyaẖu lapi ̱ chunatiyá̱ akstiṯum lip̱aẖua-
naẖu, chu̱ lapi ̱ tapax̱uhuáṉ kalhkalhim̱aẖu sam̱pi ̱ tancs catziy̱aẖu pi ̱ namaklhtiṉanaẖu
huaṉtu̱ quincam̱aḻacnu̱nicaniṯán.

Dios ma̱xquip̱utunko̱y tajaxni ̱ xlis̱tacnacán hua̱nti ̱ lip̱a̱huanko̱y Jesús
7 C-Xasaṉtujlani Liḵalhtahuaka̱ tatzoktahuilaniṯ pi ̱ Espíritu Santo nam̱á̱ huanikoḻh

israelitas:
“Lapi ̱ huixín xlic̱aṉa̱ kalhip̱utunáṯit huaṉtu̱ laṉchiyú̱ yuma̱ quilhtamacú̱ cam̱aḻacnu̱n-

imáṉ Dios,
8 Ni ̱ xalactzacaṯna tihuanáṯit c-minacu̱cán, chu̱ ni ̱ caj catalhtaṉiṉítit, chu̱ calacataq̱ui-̱

nanáṯit,
xtac̱huná̱ laṉtla̱ xamakáṉ minatlaṯnacán caj lacataq̱uiṉankoḻh, chu̱ titzúculh tat-

lancaṉiḵoy̱ c-xlacatiṉ Dios laquim̱pi ̱namakasiṯziḵoy̱,
acxni ̱xlapu̱lakoy̱ antaṉi ̱ tzilís̱ caẖuán c-desierto.
9Yama̱ xalakmakaṉ minatlaṯnacán, lhu̱hua huaṉtu̱ tiliṯzaksakoc̱há̱
caj tiliu̱cxilhputunkoḻh lapi ̱xlic̱aṉa̱ kalhiy̱ tlanca liṯlihuaka,
chu̱ hasta taḻaṯlahuaḵoḻh mas̱qui aya xlem̱a̱ xliṯip̱uxam caṯa̱ laṉtla̱ xtaḻapu̱lakoy̱,
chu̱ lhu̱hua lactlanca lic̱ac̱ni xtascújut xlim̱aḻacahuaṉiḵoṉiṯ.
10Huá̱ xpaḻacata̱ tilim̱akasiṯziḵoḻh yama̱ xamakaṉ minatlaṯnacán huaṉti ̱xtaḻapu̱lakoy̱ c-

desierto.

Hasta chuna̱ nam̱á̱ ctihua̱ Dios: ‘Xlic̱aṉa̱ pi ̱xaḻia̱nkalhíṉ luhua quintamakatliṉikoy̱ laṉtla̱
xaaktzankáṉ lamaḵó̱ c-xtalacapas̱tacnicán,

na̱ niucxni ̱ liḻatamap̱utunkoy̱ laṉtla̱ cmas̱iyunikoṉiṯ quintalacasquín.
11 Caj xpaḻacata quintimakasiṯziḵoḻh tancs ctihua,̱
pi ̱niucxni ̱ catitanu̱koc̱há̱ clip̱ax̱uhu tíyat antaṉi ̱ xacmaj̱axaputunkoy̱.’ ”

12 Caṉa̱ huixín nataḻaníṉ, cuíṉtaj catlahuacántit pi ̱ nim̱pala chaṯum laṉtla̱ huixín
timap̱alhiy̱áṯit minacu̱cán, chu̱ niaḻh akstiṯum nalip̱aẖuamputunáṯit; huata nata-
makatliṉiyáṯit yuma̱ miDioscán huaṉti ̱ xaḻia̱nkalhíṉ xastacná lama.̱ 13 Chi ̱ huam̱pi ̱
xatláṉ nalam̱aa̱kpuhuantiṉiy̱áṯit chaṯunu̱ am̱akapitzíṉ chaḻi ̱chaḻí,̱ xlim̱akua̱ kalhiy̱aṯitcú̱
“laṉchiyú̱ yuma̱ quilhtamacú̱” laṉtla̱ xastacnacú̱ lapáṯit. Cuíṉtaj catlahuátit pi ̱niṯí ̱ nali-̱
taḵskahuitamay̱ xtalaḵalhíṉ, chu̱ natzucuy tzacaṯnán xnacú̱. 14 Sam̱pi ̱ lapi ̱ lacasquinaẖu
pi ̱ xaḻia̱nkalhíṉ macxtum nataḻatamay̱ quilatamaṯcán xlatamaṯ Cristo quincam̱iniṉiyáṉ
pi ̱ chunatiyá̱ akstiṯum nalip̱aẖuanaẖu xtac̱huná̱ laṉtla̱ akstiṯum lip̱aẖuahu acxni ̱ huacu
quincaḻiṯac̱hihuiṉancán.

15 Sam̱pi ̱ c-Xasaṉtujlani Liḵalhtahuaka̱ chuna̱ nam̱á̱ huan:
“Lapi ̱ huixín xlic̱aṉa̱ kalhip̱utunáṯit huaṉtu̱ laṉchiyú̱ yuma̱ quilhtamacú̱ cam̱aḻacnu̱n-

imáṉ Dios,
pus ni ̱xalactzacaṯna tihuanáṯit c-minacu̱cán, chu̱ ni ̱caj catalhtaṉiṉítit, chu̱ calacataq̱ui-̱

nanáṯit,
laṉtla̱ tlahuakoḻh yama̱ xamakaṉ minatlaṯnacán acxni ̱ caj lacataq̱uiṉankoḻh, chu̱ tzu-

cukoḻh tatlancaṉiṉikoy̱ Dios.”
16 Calacapas̱táctit, ¿tí ̱ luhua cahuá̱ yamá̱ huaṉti ̱ caj lacataq̱uiḵoḻh chu̱ caj tat-
lancaṉiṉikoḻh Dios acxni ̱ xlá̱ maṉ xakatliḵoḻh? ¿Tú̱ chá̱ huatiya̱ yama̱ xalak-
makáṉ quinatlaṯnacán huaṉti ̱ caj xtamaktay̱ Dios tiliṯamacaxtukoc̱há̱ Moisés c-Egipto?
17 Xlip̱acs tip̱uxam caṯa̱ laṉtla̱ xtaḻapu̱lakoy̱, xaḻia̱nkalhíṉ makasiṯziḵoḻh Dios sam̱pi ̱
ni ̱ xkalhakaxmatkoy̱. Huá̱ xpaḻacata xlip̱acs yumá̱ huaṉti ̱ tlahuakoḻh talaḵalhiṉ, Dios
lim̱akaxtakkoḻh pi ̱ caniṯamaḵoḻh c-desierto antaṉi ̱ caj tzilís̱ caẖuán. 18 Calacapas̱táctit:
¿xatí ̱ cahuá̱ huaṉti ̱ Dios xakatliḵoḻh acxni ̱ tancs huanikoḻh pi ̱ niucxnicú̱ catitanu̱koc̱há̱
yuma̱ c-xasas̱ti tíyat antaṉi ̱ namaj̱axakoy̱? Pus huatiyá̱ yuma̱ xamakaṉ minatlaṯnacán
judíos huaṉti ̱ kalhakaxmatmakankoḻh c-desierto. 19 Calis̱tactay̱ahu huaṉtu̱ akspulakoḻh
yuma̱ xalakmakaṉ quinatlaṯnacán, sam̱pi ̱niucxni ̱tanu̱koc̱há̱ antaṉi ̱xmaḻacnu̱nikoy̱ Dios
namaj̱axakoy̱, sam̱pi ̱ni ̱ akstiṯum caṉajlakoḻh huaṉtu̱ maḻacnu̱nikoḻh.

4
1 Xtac̱huná̱ laṉtla̱ yuma̱ lakmakaṉ quinatlaṯnacán, quin na̱ quincam̱aḻacnu̱nimáṉ

aktum lip̱ax̱uhu pu̱táhuiḻh antaṉi ̱najaxkoy̱ quilis̱tacnacán, huá̱ xpaḻacata ccaḻiẖuaniyáṉ
pi ̱ xlim̱akua̱ kalhiy̱aẖucú̱ yumá̱ tamaḻacnú̱n huaṉtu̱ quincam̱ax̱quic̱anáṉ, xlic̱aṉa̱ pi ̱
luhua cuíṉtaj quiliṯlahuatcán quilatamaṯcán, pala chu̱ xamaktumnaanán chaṯumhuixín
ti ̱ niaḻh lama̱ catitanu̱chá. 2 Yuma̱ lip̱ax̱uhu latámaṯ huaṉtu̱ xlacán timaḻacnu̱nikoc̱a̱
pi ̱ namax̱quiḵoc̱án, na̱ huatiyá̱ huaṉtu̱ laṉchú̱ quin quincam̱aḻacnu̱nicaniṯán, huam̱pi ̱
xlacán niṯú̱ maktay̱akoḻh huaṉtu̱ xmaḻacnu̱nikoc̱aniṯ sam̱pi ̱ ni ̱ lip̱aẖuankoḻh huaṉtu̱
xkaxmatkoṉiṯ, huata xtlahuaputunkoy̱ huaṉtu̱ xacstucán naliḻaktaxtukoy̱. 3 Huam̱pi ̱
quin huaṉti ̱ aya lip̱aẖuaniṯahu Cristo xlic̱aṉa̱ pi ̱ natanu̱yac̱haẖu c-lip̱ax̱uhu quimpu̱-
jaxnicán antaṉi ̱ xlá̱ quincam̱aj̱axaputunáṉ, sam̱pi ̱ chuna̱ nam̱á̱ huampalay Dios c-
Liḵalhtahuaka:
“Caj xpaḻacata quintasiṯzi ̱ tancs cuá̱
pi ̱niucxnicú̱ catitanu̱koc̱há̱ c-lip̱ax̱uhu tíyat antaṉi ̱ xacmaj̱axaputunkoy̱.”
Caj xpaḻacata̱ huaṉtu̱ tihua̱ Dios tancs xlim̱ac̱atziṉim̱a̱ pi ̱ xlá̱ ucxlaṯa xkalhiy̱achá̱
yuma̱ xpu̱jaxni ̱ antaṉi ̱ tlaṉ nataj̱axaẖu, hasta laṉtla̱ timaḻacatzúquiḻh caṯiyatna, sam̱pi ̱
xlia̱ktujun quilhtamacú̱ xlá̱ tlahuakoḻh xtascújut, chu̱ acxni ̱ mas̱pútulh jaxli. 4 Pus
lacatum c-Liḵalhtahuaka̱ tatzokniṯ xpaḻacata yuma̱ xlia̱ktujun quilhtamacú̱ laṉtla̱ maḻa-
catzuquiṉankoṉiṯ, chuna̱ nam̱á̱ huan:

“Acxni ̱Dios tlahuakoḻh xtascújut, xlia̱ktujun quilhtamacú̱ jaxli.”
5Huam̱pi ̱aḻacatum, antaṉi ̱ lic̱hihuiṉankoy̱ Dios quinatlaṯnacán huaṉti ̱ caj xlapu̱lakoy̱ c-
desierto, antiya liṯum chuna̱ nam̱á̱ huampalay:
“Ni ̱naclim̱akaxtakkoy̱ natanu̱koy̱ c-liḻakatiṯ tíyat antaṉi ̱ xacmaj̱axakoḻh.”
6 Hua̱ tama̱ xalakmakaṉ quinatlaṯnacán huaṉti ̱ luhua pu̱lh tikaxmatkoḻh yumá̱ xta-
maḻacnú̱n xla laktáxtut laṉtla̱ tlaṉ natanu̱koy̱ c-tíyat antaṉi ̱ namaj̱axakoy̱ Dios, xlic̱aṉa̱
pi ̱ ni ̱ lalh tanu̱koc̱há̱ sam̱pi ̱ caj kalhakaxmatmakankoḻh huaṉtu̱ timaḻacnu̱nikoc̱anchá.̱
Huam̱pi ̱milic̱atziṯcán pi ̱ yuma̱ xtamaḻacnu̱n Dios chunacú̱ mas̱tam̱a̱ pi ̱mas̱qui catu̱hua̱
quilhtamacú̱ catanu̱koḻh pacs huaṉti ̱ tanu̱putunkoy̱ yuma̱ c-xacaḻip̱ax̱uhu tíyat antaṉi ̱
namaj̱axakoy̱ xlis̱tacnacán. 7Huá̱ xpaḻacata, lhu̱huata caṯa̱ aḻis̱taḻh chuna̱ mac̱atziṉíṉalh
acxni ̱map̱uhuáṉiḻh rey David pi ̱catzokpá̱ yuma̱ tamaḻacnú̱n huaṉtu̱ aya xlis̱aẖuanimaḵó̱
israelitasmakaṉ quilhtamacú̱ huam̱pi ̱ni ̱maṯlaṉiḵoḻh, nam̱á̱ títzokli ̱David c-Xasaṉtujlani
Liḵalhtahuaka:
“Acxni ̱huixín laṉchiyuj quilhtamacú̱ nakaxpatniyáṯit pi ̱huí ̱ tu̱ cam̱aḻacnu̱niyáṉ Dios,
pus ni ̱ xatzácaṯ tihuanáṯit c-minacu̱cán, huata tlaṉ catlahuátit huaṉtu̱ ccam̱aḻac-

nu̱niyáṉ.”
8 Huam̱pi ̱ yuma̱ xasas̱ti pu̱jaxni ̱ huaṉtu̱ lic̱hihuíṉalh rey David niaḻh huá̱ yamá̱

lip̱ax̱uhu tíyat antaṉi ̱ Josué xtitaṯanu̱koc̱há̱ israelitas laquim̱pi ̱ antá̱ nataj̱axkoy̱, sam̱pi ̱
lapi ̱ chuná̱ xtihua,̱ xlic̱aṉa̱ pi ̱ Dios niaḻh xtihuanikoḻh pi ̱ “laṉchiyuj quilhtamacú̱”
maḵantaxtiṉikoy̱ xtamaḻacnú̱n. 9Huá̱ xpaḻacata ccaḻiẖuaniyáṉ pi ̱ laṉchiyuj quilhtamacú̱
Dios quincam̱aḻacnu̱niyáṉ pu̱lactum xasas̱ti tíyat antaṉi ̱ tlaṉ najaxaẖu mas̱qui ni ̱ naj
tasiyuy. 10 Chaṉchu̱ xlip̱acs huaṉti ̱ antá̱ natanu̱koy̱ac̱há̱ xlic̱aṉa̱ pi ̱ nalij̱axkoy̱ xlip̱acs
huaṉtu̱ kalhiḵoy̱ xtascujutcán, xtac̱huná̱ laṉtla̱ Dios jaxli ̱ tama̱ xlia̱ktujun quilhtamacú̱
acxni ̱tlahuakoḻh xtascújut. 11Huá̱ xpaḻacata ccaḻiẖuaniyáṉ pi ̱ luhua juerza̱ catlahuanítit
laquim̱pi ̱ tlaṉ xlip̱acs quin natanu̱yac̱haẖu antaṉi ̱Dios quincam̱aj̱axaputunáṉ, laquim̱pi ̱
niṯí ̱xatzácaṯ nahuán c-xnacú̱, chu̱ nakantiṉikoy̱aẖu xlatamaṯcan xalakmakaṉ quinatlaṯ-
nacán c-xtalakachixcuhuim̱akancán acxni ̱ni ̱ lip̱aẖuankolh Dios, chu̱ ni ̱ taṯanu̱koc̱há.

12Sam̱pi ̱catu̱huá̱ tu̱ huan, usu lim̱ap̱aksiy̱ xtachihuiṉ Dios, xlic̱aṉa̱ xtac̱huná̱ tu̱ xastac-
ná̱ laṉtla̱ kalhiy̱ tlanca liṯlihuaka, sam̱pi ̱ xlá̱ xtac̱huná̱ spada tu̱ lakapu̱tiyu̱ stacaca patx
laktanu̱y hasta c-xtampu̱n quilis̱tacnacán, usu quinacu̱cán hasta quincaṯoklhniyac̱háṉ
antaṉi ̱catzán lim̱akcatziy̱aẖu tú̱ quintay̱atcán, quincam̱aḻacapas̱tacayáṉ tu̱ puhuaniṯahu
usu tlahuaniṯahu, lapi ̱ tlaṉ xquilhtzúcut kalhiy̱ usu niṯláṉ. 13 Laṉtla̱ xlip̱acs huaṉtu̱
Dios maḻacatzuquiḵoṉiṯ, niṯú̱ anán pala tu̱ taḵlhpaṯzeḵa̱ c-xlacatíṉ; huam̱pi ̱ huá̱ pacs
stalanca ucxilha̱ xlip̱acs catu̱huá,̱ na̱ luhua maṉ xlakastapu̱ quincaḻiu̱cxilháṉ yumá̱ ti ̱
quilim̱acamax̱quiṯcán cuiṉta.̱

Jesús liṯaxtuy tlanca talip̱a̱hu xapuxcu quimpa̱lijcán
14 Nataḻaníṉ, niucxni ̱ timakaxtakyaẖuayaẖu yumá̱ huaṉtu̱ aya tzucuniṯahu lip̱aẖua-

naẖu, sam̱pi ̱ Jesús, huaṉti ̱ xCam Dios, liṯáxtulh tlanca talip̱aẖu paḻi,̱ tanu̱chá̱ c-akapú̱n
laquim̱pi ̱naquincap̱aḻacachihuiṉanáṉ c-xlacatiṉ Dios. 15Sam̱pi ̱yuma̱ xapuxcuquimpaḻi-
jcán tlaṉ naquincaḻakalhamanáṉ, kayaj lic̱atzán quintaxlajuancán, xlá̱ stalanca catziy̱ pi ̱
quin ni ̱ kalhiy̱aẖu liṯlihuaka. Cumu xlá̱ na̱ chixcú̱ latámaḻh, catziy̱ laṉtla̱ quin catu̱huá̱
tu̱ liṯatoklhaẖu sam̱pi ̱ na̱ chuná̱ xlá̱ tátoklhli, huam̱pi ̱ mas̱qui chuná, niucxni ̱ tláhualh
talaḵalhíṉ. 16 Huá̱ xpaḻacata acxni ̱ pala tu̱ maclacasquinaẖu, ni ̱ anán tamacpuhuáṉ
calaktalacatzuhuiẖu laquim̱pi ̱ nasquiniyáṯit tama̱ Quintlaṯican Dios huaṉti ̱ luhua tlaṉ
quincac̱atziṉiyáṉ, quincap̱ax̱quiy̱áṉ, quincaḻakcatzanáṉ, laquim̱pi ̱naquincam̱aktay̱ayáṉ
acxni ̱ tatlajim̱aẖu nahuán.

5
1 Sam̱pi ̱ cumu huixín catziy̱áṯit, laṉtla̱ xliḻhu̱hua chixcuhuíṉ lacsaccán chaṯum

huaṉti ̱ naliṯaxtuy xapuxcu paḻi ̱ huaṉti ̱ liṯahuilay naakliṯay̱akoy̱ napaḻacachihuiṉankoy̱
xtac̱hixcuhuíṉ c-xlacatiṉ Dios, chu̱ huaṉti ̱namakniḵoy̱ takalhíṉ huaṉtu̱ lis̱aẖuaniy Dios
xpaḻacata xtalaḵalhiṉcán. 2 Cumu yuma̱ chaṯum xapuxcu paḻi ̱ na̱ chixcú̱ laṉtla̱ quin, xlá̱



HEBREOS 5:3 448 HEBREOS 6:2
stalanca catziy̱, sam̱pi ̱makcatziy̱ c-xmacni, laṉtla̱ quimacnicán tlahuaputún talaḵalhíṉ,
pus xlá̱ tlaṉ nalakalhamankoy̱ am̱akapitziṉ xtac̱hixcuhuíṉ huaṉti ̱ aktzankaṯay̱akoṉiṯ,
chu̱ lakachuníṉ hasta ni ̱ catziḵoy̱ lapi ̱ talaḵalhíṉ huaṉtu̱ tlahuamaḵó.̱ 3 Chu̱ cumu
xlá̱ na̱ makcatziy̱ taxlajuaniṉiṯ c-xmacni, xlacasquinca naliḻakatay̱aniṉán xlic̱ax̱tlahuáṉ
xpu̱xoko talaḵalhíṉ, ni ̱ xmaṉ huá̱ xpaḻacata̱ am̱akapitzíṉ, huam̱pi ̱ na̱ xaẖuá̱ tu̱ xlá̱
xpaḻacata. 4 Xlic̱aṉa̱ pi ̱ niṯí ̱ lay caj maṉ acstulacsaccán laquim̱pi ̱ tlanca xapuxcu
paḻi ̱ nahuán, huam̱pi ̱ hua̱ Dios maṉ liḻacsaca̱ yuma̱ tascújut xtac̱huná̱ laṉtla̱ xamakaṉ
quilhtamacú̱ tiliḻacsacchá̱ yuma̱ xapuxcu paḻi ̱ xuanicán Aarón. 5 Pus na̱ chuná̱ chu̱
quiṯaxtuniniṯ Cristo, sam̱pi ̱xlá̱ ni ̱maṉ xacstu lacásquilh naliṯapu̱lhcay̱ talip̱aẖu xapuxcu
paḻi,̱ huam̱pi ̱ hua̱ Dios lacásquilh pi ̱ nalakatay̱ay yuma̱ tascújut, sam̱pi ̱ Dios chuná̱
huánilh:
“Huix quincam,
sam̱pi ̱hasta laṉchú̱ chuná̱ clim̱ax̱tuniṯán.”
6Na̱ antiya liṯum c-Xasaṉtujlani Liḵalhtahuaka̱ chuna̱ nam̱á̱ huampalay:
“Huix talip̱aẖu xapuxcu paḻi ̱huaṉti ̱ liẖuila nahuán caxaniḻiẖuayaj xtihua,̱
ay̱uj xtac̱huná̱ naliṯaxtuya̱ laṉtla̱ titáxtulh tamá̱ xamakaṉ quilhtamacú̱ koḻutziṉ

Melquisedec.”
7 Acxni ̱ Cristo xlama̱ u̱nú̱ caṯiyatna̱ xlá̱ maklhu̱hua̱ lakpíx̱tajli, chu̱ tásalh acxni ̱ xt-
lahuanima̱ oración Dios sam̱pi ̱ stalanca xcatziy̱ pi ̱ kalhiy̱ liṯlihuaka̱ laquim̱pi ̱ nalak-
max̱tuy caḻiṉíṉ, chu̱ cumu xlá̱ pacs xkalhakaxmatniṯ, chu̱ maḵantáxtiḻh huaṉtu̱ Dios
xlim̱ap̱aksiṉiṯ, pus Dios na̱ kaxmátnilh xtachihuíṉ, chu̱ maktáy̱alh. 8Mas̱qui xlic̱aṉa̱ pi ̱
Cristo hua̱ xCam Dios, xlá̱ maṯláṉiḻh nakalhakaxmatniṉán huaṉtu̱ lim̱ap̱aksic̱a,̱ chu̱ pacs
páṯiḻh huaṉtu̱ tlahuanica̱ laquim̱pi ̱ tancs namaḵantaxtiy̱ huaṉtu̱ xlim̱ap̱aksiṉancaniṯ
natlahuay. 9 Na̱ cumu tancs maḵantáxtiḻh xlip̱acs huaṉtu̱ Dios liḻhcaẖuiliṉiṯ, laṉchú̱
liṯaxtuy huaṉti ̱ xlic̱aṉa̱ tlaṉ lakmax̱tunikoy̱ xlis̱tacnacan xlip̱acs huaṉti ̱ lip̱aẖuankoy̱,
chu̱ kalhakaxmatkoy̱ huaṉtu̱ xlá̱ mas̱taṉiṯ xlim̱ap̱aksíṉ. 10 Sam̱pi ̱ Dios aya lim̱ax̱tuniṯ
tlanca talip̱aẖu xapuxcu paḻi ̱ xtac̱huná̱ laṉtla̱ yuma̱ xamakaṉ talip̱aẖu paḻi ̱ xuanicán
Melquisedec.

Caliṯaxtuko̱lh la̱ntla̱ ti ̱ aya xalacstacnitá chu̱ kalhiḵo̱y tla̱n xtalacapa̱stacnicán
11 Lhu̱hua̱ huaṉtu̱ quit ccaḻiṯac̱hihuiṉamputunáṉ huam̱pi ̱ ni ̱ lay maktum

ccaẖuanikoy̱áṉ sam̱pi ̱ huixín luhua tuhua̱ naccaḻim̱aa̱kataḵsniy̱áṉ. 12 Cumu
huixín hasta yatiyaná̱ laṉtla̱ kalhtahuakapáṯit laṉchú̱ aya cam̱iniṉiyáṉ xliṯaxtútit
maḵalhtahuakaṉaníṉ, huam̱pi ̱ ni ̱ chuná̱ quiṯaxtuniṯ, sam̱pi ̱ chunacú̱ tilacasquináṯit
liẖuana̱ cacam̱as̱iyunipalacántit xatú̱ huamputún yuma̱ huaṉtu̱ ni ̱ luhua xalactuhua̱
xtalacapas̱tacni Dios. Luhua xtac̱huná̱ liṯaxtuyáṯit la̱ lactzu̱ lakskatáṉ huaṉti ̱ caj xmaṉ
xliṯziquiṯcancú̱ sam̱pi ̱ni ̱ lay tzakakoy̱ huaṉtu̱ lacpalha líẖuat. 13Caxatic̱ahuá̱ ti ̱caj xmaṉ
leche liẖuay̱amputunkoy̱ tzankaṉikoy̱cú̱ laṉtla̱ catu̱huá̱ nahuakoy̱, huata liṯaxtukoy̱ la̱
lactzu̱ lakskatáṉ huaṉti ̱ nim̱pala tzinú̱ akataḵskoy̱ laṉtla̱ lacasquín Dios nalatamaḵoy̱.
14Sam̱pi ̱yuma̱ líẖuat huaṉtu̱ tuhua̱ xkaticán xlic̱aṉa̱ pi ̱caj xmaṉ huá̱ liẖuay̱ankoy̱ huaṉti ̱
aya stackoṉiṯ, hua̱ xlacán ti ̱makattá̱ pu̱lakoṉiṯ, luhuata xalis̱maníṉ c-xtalacapas̱tacnicán
laṉtla̱ catziḵoy̱ huaṉtu̱ tlaṉ xaẖuá̱ huaṉtu̱ niṯláṉ.

6
1 Huachá̱ xpaḻacata quit ccaḻiẖuaniyáṉ pi ̱ catahuixcaṉíṯit, chu̱ niaḻh taj̱í ̱ xmaṉ huá̱

luhua calia̱clatapáṯit yuma̱ xtachihuíṉ Cristo huaṉtu̱ luhua pu̱lh cticam̱as̱iyunín acxni ̱
ac̱u lip̱aẖuántit, huata caliṯaxtútit xtac̱huná̱ laṉtla̱ huaṉti ̱ aya stackoṉiṯ, chu̱ ni ̱ la-
casquinkoy̱ pi ̱ maklhu̱hua̱ namas̱iyunikoc̱án huaṉtu̱ ni ̱ tuhua̱ talacapas̱tacni ̱ laquim̱pi ̱
tlaṉ naakataḵskoy̱. Ni ̱ ankalhíṉ huá̱ nakalhasquiniṉanáṯit xpaḻacata huaṉtu̱ luhua
huaniputún nacaṉajlaniyaẖu, usu tu̱ luhua miliṯlahuatcán laquim̱pi ̱ tlaṉ nalip̱aẖuanáṯit
Cristo, usu laṉtla̱ liẖuana̱ nalakmakanáṯit huaṉtu̱ naquincam̱aḻaktzankay̱aẖuayáṉ
caḻiṉíṉ, sam̱pi ̱hua̱ tamá̱ luhuata tlaṉ catziy̱áṯit. 2Niaḻh huá̱ luhua naliḻakaputzayáṯit pala
tlaṉ, usu ni ̱tlaṉ taḵmununiṯántit, usu laṉtla̱ luhua nacaḻia̱cchipacánmacán yumá̱ huaṉti ̱

ac̱u̱ lip̱aẖuamaḵó̱ Cristo usu laṉtla̱ luhua lakastakuanán niṉíṉ, usu laṉtla̱ caxaniḻiẖuayaj
xtihua̱ namap̱aṯiṉiḵoc̱án tachixcuhuíṯat caj xpaḻacata huaṉtu̱ niṯláṉ tlahuakoṉiṯ. 3Huata
quit cpuhuaniṯ, pala Dios lacasquín, naccaḻiṯac̱hihuiṉanáṉ tanuj talacapas̱tacni ̱ huaṉtu̱
na̱ milic̱atziṯcán, chu̱ nacam̱aa̱kstiṯumiḻiy̱áṉ c-milatamaṯcán.

4 Lacatancs ccaẖuaniyáṉ pi ̱ huaṉti ̱ aya maklhtiṉankoḻh cxkakanat Dios c-
xtalacapas̱tacni, chu̱ makcatziḵoḻh xliṯlihuaka̱ c-xlatamaṯcán xaẖuá̱ yuma̱ tapax̱uhuáṉ
huaṉtu̱ makcatziy̱ chaṯum huaṉti ̱ liḻatamay̱ Espíritu Santo, 5 chu̱ na̱ chuná̱ maṯlaṉiḵoṉiṯ
pi ̱ xlic̱aṉa̱ huaṉtu̱ huan yuma̱ xtaluloktat xtachihuiṉ Dios, chu̱ na̱ chap̱ax̱uhuaṉa̱
xucxilhlacacham̱aḵó̱ yuma̱ lip̱ax̱uhu latámaṯ huaṉtu̱ Diosmaḻacnu̱y naquincam̱ax̱quiy̱áṉ
c-akapú̱n. 6Huam̱pi ̱ chaṯum huaṉti ̱ chuna̱ xmaḻacnu̱nicaniṯ, lapi ̱ aḻis̱taḻh lakmakán, chu̱
niaḻh lip̱aẖuán, ¿pá̱ tlaṉ cahuá̱ am̱aktum namakacaṉajlip̱alacán laquim̱pi ̱ chunatiyá̱
nalip̱aẖuán Cristo? Xlic̱aṉa̱ pi ̱ ni ̱ lay, sam̱pi ̱ yumá̱ huaṉti ̱ mas̱qui tancs kaxmatniṯ
huaṉtu̱ xtalulóktat huam̱pi ̱ lakmakán, xlá̱ xtac̱huná̱ la̱ acstupakaxtokohuacaputunkoy̱
xCam Dios c-cruz, chu̱ lip̱ec̱ua̱ mam̱ax̱anim̱a̱ c-xlacatiṉcan liḻhu̱hua. 7Xtac̱huná̱ liṯaxtuy
laṉtla̱ aktum pú̱cuxtu, tlaṉ muntapu tíyat, huaṉtu̱ liẖuana̱ lakchu̱huay chúchut acxni ̱
min seṉ, chu̱ lapi ̱ chaṯum chanaṉá̱ chan xlic̱hánat, chu̱ lhu̱hua̱ lanaṉán xlic̱aṉa̱ pi ̱ Dios
lip̱ax̱uhuay. 8Huam̱pi ̱ pala tama̱ tíyat xmaṉ huá̱ map̱ulhuy laclix̱cajnit lhtucu̱niṯuhuáṉ,
usu xpu̱patziy̱a̱ huaṉtu̱ niṯú̱ xlakasi sam̱pi ̱ ni ̱ maclacasquinkoy̱ huaṉti ̱ pu̱scujmaḵó,̱
xlic̱aṉa̱ pi ̱ Dios ni ̱ lip̱ax̱uhuay tama̱ tíyat huata maktum pi ̱ lakmakán, chu̱ miniṉiy
nalaclhcuyuhuilic̱án.

Akstiṯum caliḻatama̱hu hua̱ntu̱ ucxilhlacacha̱niṯahu
9 Nataḻaníṉ, mas̱qui xlic̱aṉa̱ pi ̱ quit chuná̱ ccaẖuanimáṉ, huam̱pi ̱ stalanca ccatziy̱ pi ̱

Dios caḻacsacniṯán, chu̱ akstiṯum lip̱impáṯit milatamaṯcán laquim̱pi ̱ tlaṉ nalakchipináṯit
miakapu̱taxtutcán. 10 Chuná̱ ccaẖuaniyáṉ sam̱pi ̱ Dios tlaṉ catziy̱, chu̱ xlá̱ niucxni ̱
catipaṯzánkaḻh xlip̱acs yuma̱ lacuan mintatlahucán huaṉtu̱ tlahuaniṯántit, chuná̱ laṉtla̱
huixín lakalhamankoṉiṯántit maktay̱akoṉiṯántit xlip̱acs yama̱ minataḻaníṉ huaṉti ̱ na̱
lip̱aẖuankoy̱ Quimpu̱chinacán, chu̱ chunacú̱ maktay̱apaḵóṯit. 11 Huam̱pi ̱ clacasquín
pi ̱ chunatiyá̱ akstiṯum camaḵantaxtíṯit lacuan mintatlahucán chaṯunu chaṯunu̱ hasta
laṉtla̱ antaṉi ̱ naquiṯay̱ay milatamaṯcán, laquim̱pi ̱ chuná tlaṉ nakantaxtuy huaṉtu̱
kalhkalhiẖuilátit. 12 Quin ni ̱ clacasquinaẖu nalaclatay̱ayáṯit c-lacuan tatlahu, chu̱
akstiṯummintacaṉajlacán, huata cakantiṉikóṯit xlatamaṯcán yuma̱minataḻancánhuaṉti ̱
akstiṯum lip̱aẖuankoḻh Cristo, chu̱ caj xpaḻacata xtacaṉajlacán aya namaklhtiṉankoy̱-
achá̱ yuma̱ akapu̱táxtut huaṉtu̱ maḻacnu̱nikoc̱aniṯ.

Hua̱ntu̱ ma̱lacnu̱y Dios ma̱kantaxtiy̱
13 Yuma̱ makaṉ quilhtamacú̱ acxni ̱ Dios timaḻacnú̱nilh Abraham pi ̱ huí ̱ huaṉtu̱

namax̱quiy̱, xtucuhuiní ̱ maṉ lim̱aḻacatancsli ̱ pi ̱ namaḵantaxtiy̱, huá̱ chuná̱ liṯláhualh
sam̱pi ̱ niṯí ̱ anán aṯanuj Dios huaṉti ̱ tlak talíp̱aẖu laquim̱pi ̱ huá̱ naliq̱uilhán, sam̱pi ̱ caj
xmaṉ huá̱ xacstu lama̱ xastacna Dios. 14 Huá̱ xpaḻacata chuna̱ nam̱á̱ huánilh: “Xlic̱aṉa̱
pi ̱ quit nacsiculanaṯlahuayáṉ, chu̱ nacmax̱quiy̱áṉ chaṯum minkahuasa, chu̱ nacma-̱
paclhayan, lip̱ec̱ua̱ nacmaḻhu̱huiṉikoy̱áṉ ti ̱ aḻis̱taḻh nalacachinkoy̱ minquilhtzúcut.”
15 Abraham akpuhuántiḻh, lip̱ax̱uhu xkalhkalhim̱a̱ hasta acxni ̱ lákchaḻh quilhtamacú̱
laṉtla̱ maklhtíṉalh huaṉtu̱ Dios xmaḻacnu̱niniṯ namax̱quiy̱. 16 Acxni ̱ chaṯum chixcú̱
huí ̱ tu̱ liṯay̱ay namaḵantaxtiy̱, xlic̱aṉa̱ pi ̱ huá̱ liq̱uilhán huaṉti ̱ aṯzinú̱ tlak talíp̱aẖu ni ̱
xahua laṉtla̱ xlá, chu̱ huaṉti ̱ liq̱uilhán Dios laquim̱pi ̱ namaḵantaxtiy̱ huaṉtu̱ liṯay̱ay,
xlic̱aṉa̱ pi ̱ ni ̱ caj lia̱ksaniṉama.̱ 17 Dios stalanca xmas̱iyuniputunkoy̱ huaṉti ̱ xlacsack-
oṉiṯ pi ̱ pacs namaḵantaxtiy̱ huaṉtu̱ xlá̱ xmaḻacnu̱nikoṉiṯ, chu̱ nim̱pala pu̱lactum caj
chunatá̱ nalakpaliy̱, chu̱ laquim̱pi ̱ nalim̱aḻuloknikoy̱, pus maṉ xtucuhuiní ̱ liq̱uílhalh
pi ̱ namaḵantaxtiy̱. 18 Xlic̱aṉa̱ pi ̱ Dios ni ̱ lay catilakpáliḻh huaṉtu̱ aya liṯay̱aniṯ pi ̱
namaḵantaxtiy̱ sam̱pi ̱ni ̱aksaniṉán, chu̱ xlip̱acs quin huaṉti ̱ankalhíṉ putzamaẖu pi ̱huá̱
naquincam̱aktay̱ayáṉ, kalhiy̱aẖu tlanca tapax̱uhuáṉ huaṉtu̱ quincam̱aa̱kpuhuantiy̱áṉ
laquim̱pi ̱ ni ̱ namacpuhuanaẖu huata ankalhíṉ kalhkalhiṯim̱aẖu naquincam̱ax̱quiy̱áṉ



HEBREOS 6:19 450 HEBREOS 7:10
huaṉtu̱ quincam̱aḻacnu̱niniṯán. 19 Tancs kalhkalhiṯiy̱aẖu pi ̱ Cristo naquincam̱aa̱kapu̱-
taxtiy̱áṉ, chu̱ yuma̱ takalhkalhiṯíṉ xtac̱huná̱ akstiṯum huiliṉiṯ quilis̱tacnacán laṉtla̱
yama̱ tlihuaka tasí ̱ huaṉtu̱ lic̱hic̱án tzinca ancla xla lic̱áṉ laquim̱pi ̱ lacatum natahuilay
pu̱tacutnu, chu̱ ni ̱natalacxija; chu̱ yama̱ tasí ̱antá̱ tancsminiṯanchá̱ c-akapú̱n c-pu̱lactum
xasaṉtujlani c-xtemplo̱ Dios tu̱ huilachá̱ antá. 20 Na̱ antá̱ lactanu̱niṯanchá̱ Cristo acxni ̱
chaḻh c-akapú̱n laquim̱pi ̱antá̱ xlá̱ xaḻia̱nkalhíṉ quincap̱aḻacachihuiṉamac̱háṉ nahuán c-
xlacatiṉ Dios, sam̱pi ̱chuná̱ liḻhcaẖuiliṉiṯ Dios pi ̱Cristo nakalhiy̱ xtascujut tlanca talip̱aẖu
quimpaḻijcán caxaniḻiẖuayá̱ xtihua,̱ xtac̱huná̱ laṉtla̱ xkalhiy̱ xtascújut yama̱ xamakaṉ
paḻi ̱huanicán Melquisedec.

7
Jesús xta̱chuná̱ liṯaxtuy la̱ntla̱ yama̱ xamaka̱n pa̱li ̱Melquisedec

1 C-Liḵalhtahuaka̱ lic̱hihuiṉán pi ̱ xamakaṉ quilhtamacú̱ tama̱ koḻutziṉ Melquisedec
huaṉti ̱ na̱ rey xuaniṯ xala c-Salem, chu̱ Dios huaṉti ̱ tlanca xlacatzúcut liḻácsacli ̱
laquim̱pi ̱huá̱ xpaḻijcan tachixcuhuíṯat nahuán huaṉti ̱napaḻacachihuiṉankoy̱ c-xlacatíṉ.
Chaṉchu̱ yama̱ quilhtamacú̱ acxni ̱ Abraham xquiṯaspitma̱ c-pu̱taḻaṯlahu antaṉi ̱ xqui-̱
makatlajakoṉiṯ lactalip̱aẖu reyes, Melquisedec álh pax̱toka, chu̱ acxni ̱ lákchaḻh tisic-
ulanaṯláhualh. 2 Na̱ cumu chuná̱ xliṯláhuat xuaniṯ natlahuay laṉtla̱ namax̱quiy̱ paḻi ̱
acatzuníṉ huaṉtu̱ xkalhiy̱, Abraham máx̱quiḻh acatzuniṉ huaṉtu̱ xlá̱ xquiṯlajamakl-
htiḵoṉiṯ huaṉti ̱ xlá̱ xquiṯaḻaṯlahuakoṉiṯ c-pu̱taḻaṯlahu. Tama̱ tucuhuini Melquizedec
c-xtachihuíṉ xuaniputún “rey huaṉti ̱ tlaṉ catziy̱”. Xlá̱ rey xuaniṯ xala c-Salem,
chaṉchu̱ cumu tama̱ tachihuíṉ Salem huamputún “aktziyaj latámaṯ” quiṯaxtuy pi ̱ laṉtla̱
xlip̱u̱tum yuma̱ aktuy tachihuíṉ huamputún “rey huaṉti ̱ mas̱tay̱ aktziyaj latámaṯ.”
3 C-Xasaṉtujlani Liḵalhtahuaka̱ niṯú̱ huan pala xkalhiy̱ xtlaṯ usu xtzí tama̱ makaṉ
Melquizedec, na̱ nim̱pala catzic̱án xaní ̱ luhua xquilhtzúcut, na̱ niṯí ̱ catziy̱ acxni ̱ laca-
chiniṯ, na̱ chuná liṯum acxni ̱niḻh niṯí ̱catziy̱. Tama̱ Melquizedec quiḻiṯaxtuniṯanchi ̱laṉtla̱
xaliu̱cxílhtiṯ laṉtla̱ kalhiy̱ xlatámaṯ Jesús huaṉti ̱ xCam Dios, sam̱pi ̱ xlá̱ ankalhiṉá lámaj
nahuán caxaniḻiẖuayaj quilhtamacú̱ laṉtla̱ tlanca talip̱aẖu quimpaḻijcán c-xlacatiṉ Dios.

4 Caucxílhtit yanú̱ laṉtla̱ luhua talip̱aẖu paḻi ̱ xuaniṯ Melquisedec sam̱pi ̱ hasta xa-
makaṉ quintlaṯcan Abraham máx̱quiḻh xdiezmo usu actum laṉtla̱ xlim̱accaẖu huaṉtu̱
xquim̱aklhtiḵoṉiṯ xtaḻaṯlahuananíṉ c-pu̱taḻaṯlahu laquim̱pi ̱ chuná̱ nalim̱ax̱quiy̱ cac̱ni ̱
Dios. 5 Antá̱ c-Xasaṉtujlani Liḵalhtahuaka̱ antaṉi ̱ tatzoktahuilaniṯ xlim̱ap̱aksiṉ Moisés
huan pi ̱xlip̱acs xcaman Leví huaṉti ̱nalakatay̱akoy̱ xtascújut lipaḻi,̱ xlacán xlim̱aṯaj̱iṯcán
xuaniṯ laquim̱pi ̱ namax̱quic̱án acatzuníṉ huaṉtu̱ makalakoy̱ am̱akapitziṉ chixcuhuíṉ.
Luhua xlíḻat xuaniṯ pi ̱ chuná̱ natlahuakoy̱ sam̱pi ̱ acxtum pacs huatiyá̱ liṉataḻán, sam̱pi ̱
na̱ hua̱ liṯum xmaḻacatzuquiḵoṉiṯanchá̱ xamakaṉ koḻutziṉ Abraham. 6 Huam̱pi ̱ mas̱qui
hua̱ yuma̱ Melquisedec ni ̱ xtaṯapaksiṉikoy̱ paḻijni ̱ huaṉti ̱ xquilhtzucut yama̱ xamakaṉ
koḻutziṉ huanicán Leví, juerza̱ maṯáj̱iḻh Abraham, chu̱ xlá̱ máx̱quiḻh acatzuníṉ usu
xdiezmo huaṉtu̱ xquiṯlajaniṯ, chu̱ aḻis̱taḻh siculunaṯláhualh Abraham ti ̱Dios aya xmaḻac-
nu̱niniṯ pi ̱ huí ̱ tlanca talakalhamáṉ tu̱ namax̱quiy̱. 7 Stalanca liṯasiyuy pi ̱ Melquisedec
luhua talíp̱aẖu xuaniṯ, sam̱pi ̱ huaṉti ̱ siculunaṯlahuanán aṯzinú̱ tlak talíp̱aẖu ni ̱ xahua
huaṉti ̱ siculunaṯlahuacán. 8 La̱ caḻaṉchuj quilhtamacú̱ c-xtiyatcan judíos yuma̱ paḻijni
huaṉti ̱ squinkoy̱ acatzuníṉ huaṉtu̱ kalhiḵoy̱ am̱akapitziṉ xliṯac̱hiquicán, xlacán na̱ caj
catiẖua̱ chixcuhuíṉ huaṉti ̱na̱ niḵoy̱ xtac̱huná̱ laṉtla̱ am̱akapitzíṉ; huam̱pi ̱c-Xasaṉtujlani
Liḵalhtahuaka̱ lic̱hihuiṉancán Melquisedec xtac̱huná̱ la̱ chaṯum paḻi ̱huaṉti ̱ni ̱niy̱ huata
caxaniḻihuayá̱ lamaj nahuán xastacná. 9 Tlaṉ nahuanaẖu xpaḻacata Abraham pi ̱ acxni ̱
xlá̱ máx̱quiḻh Melquisedec acatzuníṉ huaṉtu̱ xquiṯlajaniṯ quiṯáxtulh pi ̱ acxni ̱ tuncán
xokóṉalh xpaḻacata Leví huaṉti ̱ ni ̱ xaḻacachín, chu̱ xlip̱acs xcamán, chu̱ xnataṉatna
Leví huaṉti ̱ na̱ aḻis̱taḻh naliẖuiliḵoc̱án lip̱aḻijni. 10Mas̱qui xlic̱aṉa̱ pi ̱ acxni ̱ Melquisedec
quip̱áx̱tokli ̱ Abraham c-tiji, ni ̱ xaḻacachín xcamán, huam̱pi ̱ aya xliḻamaḵó̱ c-xlatámaṯ
sam̱pi ̱pacs xquilhtzúcut xliẖuanatcán aḻis̱taḻh.

11Huixín catziy̱áṯit pi ̱antá̱ c-xlim̱ap̱aksíṉ huaṉtu̱ aḻis̱taḻh max̱quiḵoc̱a̱ israelitas, huan

pi ̱Dios lim̱ap̱aksíṉalh pi ̱xlip̱acs paḻijni, huaṉti ̱napaḻacachihuiṉankoy̱ tachixcuhuíṯat c-
xlacatíṉ, huá̱ xquilhtzúcut yama̱ xapu̱lh paḻi ̱ Leví nahuankoy̱. Huam̱pi ̱ lapi ̱ caj xpaḻacata
xtascujutcan yuma̱ paḻijni huaṉti ̱ caj xniṯiḻhakoy̱ xlic̱aṉa̱ tancs timax̱quiḵoḻh laktáxtut
tachixcuhuíṯat, pus Dios niaḻh xtimaḻácnu̱lh pi ̱nalacsaca̱ ac̱haṯum tlak talip̱aẖu xapuxcu
paḻi ̱huaṉti ̱caxaniḻiẖuayá̱ nalatamay̱ xtac̱huná̱ laṉtla̱ yama̱ xamakaṉMelquisedec huaṉti ̱
xaḻia̱nkalhíṉ latámaḻh. 12 Huam̱pi ̱ lapi ̱ chuná̱ lakpalic̱án xpaḻacata tanu̱ ti ̱ xlacsacca̱
natlahuay xtascujut paḻi,̱ chu̱ niaḻh huá̱ xquilhtzucut Leví huaṉti ̱ natlahuay, pus na̱
luhua xlacasquinca nalakpalic̱án lim̱ap̱aksíṉ sam̱pi ̱ ni ̱ chuná̱ huan. 13 Chaṉchu̱ hua̱
Quimpu̱chinacán, huaṉti ̱ xpaḻacata lic̱hihuiṉancán yuma̱ takalhchihuíṉ c-Xasaṉtujlani
Liḵalhtahuaka, xlic̱aṉa̱ pi ̱ xlá̱ antá̱ maktapaksiy̱ xaaṯanu̱ pu̱lactu̱ xquilhtzúcut koḻutziṉ
Israel huaṉti ̱maḻacatzuquiḵoṉiṯ, chu̱ c-xlakstip̱aṉcan yuma̱ chixcuhuíṉ nim̱pala chaṯum
paḻi ̱ aṯaxtuyac̱há. 14 Sam̱pi ̱ luhua tlaṉ tacatziy̱ pi ̱ hua̱ Quimpu̱chinacan Jesús, xamakaṉ
quilhtamacú̱ huá̱ xmaḻacatzuquiṉiṯanchá̱ yama̱ xkahuasa Israel huanicán Judá, huam̱pi ̱
Moisés niṯú̱ lic̱hihuiṉankoḻh xquilhtzúcut Judá acxni ̱ xlá̱ tzokli ̱ c-xlim̱ap̱aksíṉ xatí ̱
nascujkoy̱ laṉtla̱ paḻi ̱ c-xlacatiṉ Dios.

15Xlic̱aṉa̱ taluloka̱ pi ̱chuná̱ laniṯ laṉtla̱ ccaẖuanimáṉ, sam̱pi ̱yumá̱ tanu̱ quimpaḻijcán
huaṉti ̱ Dios lacsacniṯ naquincap̱aḻacachihuiṉanáṉ c-xlacatíṉ, xlic̱aṉa̱ xtac̱huná̱ quiṯax-
tuy xtascújut laṉtla̱ tu̱ xamakaṉ quilhtamacú̱ tiliḻacsacca̱ Melquizedec. 16 Sam̱pi ̱ xlá̱ ni ̱
tiliṯánu̱lh xapuxcu paḻi ̱ caj xpaḻacata pi ̱ chuná̱ xlic̱hihuiṉancaniṯ c-xlim̱ap̱aksiṉ Moisés,
huaṉti ̱ xquilhtzúcut xliẖuánat xuaniṯ, huata huá̱ liḻácsacli ̱ sam̱pi ̱ xlá̱ kalhiy̱ tlanca
liṯlihuaka, chu̱ lámaj nahuán caxaniḻiẖuayaj xtihua.̱ 17 Sam̱pi ̱ lacatum c-Xasaṉtujlani
Liḵalhtahuaka̱ Dios nam̱á̱ lic̱hihuíṉalh:
“Huix cliẖuiliy̱áṉ tlanca talip̱aẖu xapuxcu paḻi ̱ laquim̱pi ̱ chuná̱ nakalhiy̱a̱ mintascújut

caxaniḻiẖuayaj xtihua,̱
xtac̱huná̱ laṉtla̱ xliẖui ̱Melquisedec xaliu̱cxílhtiṯ.”
18 Antá̱ liṯalulokaẖu pi ̱ huaṉtu̱ xuí ̱ xapu̱lh lim̱ap̱aksíṉ xpaḻacata xtascujutcan paḻijni,
laṉchú̱ niaḻh tú̱ xlakasi, sam̱pi ̱ xlá̱ niucxni ̱ tikálhiḻh liṯlihuaka̱ usu xlakasi naxapanikoy̱
xtalaḵalhiṉcán huaṉti ̱ xmaḵantaxtip̱utunkoḻh. 19 Xaẖuá̱ tama̱ lim̱ap̱aksíṉ niucxni ̱
lalh lim̱ax̱tukoy̱ tachixcuhuíṯat xtac̱huná̱ la̱ niaḻh tú̱ xtilacleṉkoḻh c-xlacatiṉ Dios.
Huam̱pi ̱ laṉchú̱ tlaṉ pax̱uhuaṉa̱ ucxilhlacachaṉaẖu huaṉtu̱ quincam̱aḻacnu̱nicaniṯán,
sam̱pi ̱ chu̱ kalhiy̱aẖu chaṯum huaṉti ̱ quincap̱aḻacachihuiṉamáṉ c-xlacatiṉ Dios huaṉti ̱
xlic̱aṉa̱ quincam̱aktay̱ayáṉ laquim̱pi ̱ tlaṉ lip̱ax̱uhu xtac̱huná̱ la̱ niaḻh tú̱ lacleṉiyaẖu
nalaktalacatzuhuiy̱aẖu Dios, chu̱ niaḻh napec̱uaniyaẖu.

20 Chuná̱ tancs taluloka̱ sam̱pi ̱ acxni ̱ Dios lácsacli yuma̱ tanu̱ paḻi ̱ Jesús, xtucuhuiní ̱
maṉ liq̱uilhpaṯánu̱lh, tancs lim̱aḻácnu̱lh pi ̱xlá̱ liẖui ̱ lip̱aḻi ̱nahuán caxaniḻiẖuayaj xtihua,̱
huam̱pi ̱ acxni ̱ lim̱ax̱tukoc̱a̱ xlip̱acs am̱akapitziṉ paḻijni, ni ̱ chuná̱ lim̱aḻacnu̱koc̱a̱ laṉtla̱
tlahuaca̱ Jesús. 21 Huam̱pi ̱ acxni ̱ liḻhcac̱a̱ pi ̱ Quimpu̱chinacan Jesús xapuxcu paḻi ̱
naliṯahuilay, xlic̱aṉa̱ pi ̱ huí ̱ tu̱ aṯip̱aṯu̱ maḻácnu̱lh Dios xpaḻacata, sam̱pi ̱ Xasaṉtujlani
Liḵalhtahuaka̱ lacatum chuna̱ nam̱á̱ huan:
“Quintlaṯican Dios maṉ liq̱uilhaniṯ pi ̱huí ̱ tu̱ namaḵantaxtiy̱
chu̱ ni ̱ chunatá̱ catitamakáxtakli huaṉtu̱ maḻacnu̱niṯ.
Pus chuná̱ huánilh:
‘Huix naliṯaxtuya̱ tlanca talip̱aẖu paḻi,̱ chu̱ hua̱ mintascújut caj xaḻia̱nkalhíṉ nahuán.’ ”
22 Pus huaṉchú̱ caj xpaḻacata pi ̱ hua̱ Jesús quimpaḻacachihuiṉacán nahuán c-xlacatiṉ
Dios, liṯalulokaẖu pi ̱ hua̱ yuma̱ tamaḻacnú̱n xaliẖuacá̱ xatláṉ talaccax̱lán huaṉtu̱ quin-
cam̱aḻacnu̱niyáṉ ni ̱ xahua huaṉtu̱ Dios pu̱lh titaṯlahuakoḻh makaṉ quilhtamacú̱ judíos.
23Hua̱ yuma̱ am̱akapitzíṉ paḻijni huaṉti ̱xapu̱lh cscujmaḵó̱ c-xlakstip̱aṉcan judíos, luhua
clhu̱huacán xuankoṉiṯ, huá̱ xliḻhu̱huankoṉiṯ sam̱pi ̱ cumu ni ̱ xlip̱aa̱n xkalhiḵoy̱ xlata-
maṯcán, ni ̱ xmakapalakoy̱ c-xtascujutcán. 24Huam̱pi ̱hua̱ Jesús niaḻh catíniḻh, pus yuma̱
xtascújut huaṉtu̱ lakaya̱ laṉtla̱ xapuxcu paḻi,̱ niucxni ̱ti ̱catilakpáliḻh pala tanu̱ ti ̱natanu̱y
ac̱haṯum. 25Huá̱ xpaḻacata, tlaṉ maktum lim̱aa̱kapu̱taxtiḵoy̱ huaṉti ̱ nalip̱aẖuankoy̱, chu̱

natalacatzuhuiṉikoy̱ Dios laquim̱pi ̱ huá̱ namaṯzankaṉanikoy̱, sam̱pi ̱ xlá̱ caxaniḻiẖuayaj
quilhtamacú̱ lama̱ xastacná̱ laquim̱pi ̱napaḻacachihuiṉankoy̱ c-xlacatiṉ Dios.

26Xlic̱aṉa̱ pi ̱quin xmaclacasquinaẖu chaṯum tlanca talip̱aẖu xapuxcu paḻi ̱ laṉtla̱ Jesús
huaṉti ̱ xlia̱nkalhíṉ naquincam̱aktay̱ayáṉ, sam̱pi ̱ xlá̱ tlaṉ catziy̱, niucxnicú̱ tlahuaniṯ
huaṉtu̱ niṯláṉ, usu kalhiṉiṯ ni ̱ tlaṉ xtalacapas̱tacni ̱ laṉtla̱ quin kalhiy̱aẖu, chu̱ c-
akapú̱n lim̱ax̱tucaniṯ laṉtla̱ ti ̱ aṯzinú̱ tlak talíp̱aẖu ni ̱ xahua xlip̱acs huaṉti ̱ antá̱ huilakó.̱
27 Xlá̱ ni ̱ chuná̱ tlahuama̱ xtascujut paḻi ̱ laṉtla̱ am̱akapitziṉ paḻijni, sam̱pi ̱ xlacán
chaḻi ̱ chaḻí ̱ xmakniḵoy̱ lactzu̱ takalhíṉ lic̱ax̱tlahuáṉ huaṉtu̱ xlis̱aẖuanikoy̱ Dios xpaḻa-
cata xtalaḵalhiṉcán, chu̱ aḻis̱taḻh xlis̱aẖuaniṉankoy̱ xpaḻacata xtalaḵalhiṉcan xlip̱acs
am̱akapitziṉ tachixcuhuíṯat, huam̱pi ̱ hua̱ Jesús caj xmaṉa huatiya maktum lakatay̱aní-̱
nalh acxni ̱ tamacamás̱taḻh, chu̱ niḻh caj quimpaḻacatacán, hua̱ xlá̱ xokóṉalh xpaḻacata
quintalaḵalhiṉcán, chu̱ huaṉtu̱ tlahuaniṯ ankalhiṉá kalhim̱a̱ xlakasi nahuán. 28 Hua̱
xamakaṉ xlim̱ap̱aksiṉ Moisés lim̱ap̱aksíṉalh pi ̱ naliy̱aẖuakoc̱án makapitziṉ chixcuhuíṉ
laṉtla̱ xanapuxcun paḻijni mas̱qui xlic̱aṉa̱ pi ̱tama̱ chixcuhuíṉ niucxni ̱lay natay̱anikoy̱ c-
xlatamaṯcán, chu̱ na̱ naniṯiḻhakoy̱. Huam̱pi ̱hua̱ yuma̱ xtamaḻacnu̱n Dios huaṉtu̱ aḻis̱taḻh
milh antá̱ huan pi ̱ naliẖuiliy̱ chaṯum tlak xatalip̱aẖu paḻi ̱ huaṉti ̱ xlic̱aṉa̱ natay̱aniy
sam̱pi ̱ caxaniḻiẖuayaj quilhtamacú̱ akstiṯum lamaj nahuán, chu̱ niṯú̱ tlahuaniṯ tuncán
talaḵalhíṉ, sam̱pi ̱ huá̱ maṉ liy̱áẖualh xCam laquim̱pi ̱ naliṯaxtuy tlanca talip̱aẖu paḻi ̱
huaṉti ̱ canic̱ahua̱ quilhtamacú̱ akstiṯum namaḵantaxtiy̱ xtascújut.

8
Jesús huilachá̱ c-akapú̱n la̱ntla̱ xapuxcu quimpa̱lijcán.

1 Laṉtla̱ xlip̱acs yumá̱ huaṉtu̱ ccaẖuaniniṯán aṯzinú̱ luhua xlacasquinca nacatziy̱áṯit
pi ̱ tama̱ tlanca talip̱aẖu quimpaḻijcan Jesús, xlic̱aṉa̱ tlanca xlacatzúcut sam̱pi ̱ xlá̱
tahuilaniṯanchá̱ c-xpakstacat xpu̱map̱aksiṉ Dios c-akapú̱n. 2 Chu̱ antá̱ scujmac̱há̱ laṉtla̱
quimpaḻacachihuiṉacán yuma̱ lacatum xasaṉtujlani la̱ templo huaṉtu̱ maṉ tlahuaniṯ
Dios c-akapú̱n, chu̱ niucxni ̱ catiláclalh sam̱pi ̱ni ̱ chixcuhuíṉ tlahuakoṉiṯ.

3Huixín catziy̱áṯit pi ̱lip̱aḻi ̱liẖuilic̱án chaṯumchixcú̱ laquim̱pi ̱nalis̱aẖuán lic̱ax̱tlahuáṉ,
xaẖuá̱ yuma̱ takalhíṉ huaṉtu̱ namaknic̱án c-xlacatiṉ Dios xpaḻacata xtalaḵalhiṉcan
tachixcuhuíṯat, huachá̱ xpaḻacata na̱ juerza̱ huí ̱ huaṉtu̱ xlis̱áẖualh quimpaḻijcan Je-
sucristo. 4 Lapi ̱ Jesús antacú cahuá̱ u̱nú̱ lama̱ caṯuxáẖuat, xlic̱aṉa̱ pi ̱ niucxni ̱ paḻi ̱
xtilim̱ax̱tuca̱ sam̱pi ̱ lhu̱hua̱ huilakoḻhá̱ paḻijni huaṉti ̱ lis̱aẖuankoy̱ aṉim̱aḻhna̱ huaṉtu̱
makniḵoy̱ c-xlacatiṉ Dios xpaḻacata talaḵalhíṉ xtac̱huná̱ laṉtla̱ huan c-xlim̱ap̱aksiṉ
Moisés xliṯlahuatcán. 5 Huam̱pi ̱ xlip̱acs huaṉtu̱ tlahuakoy̱ acxni ̱ chuná̱ tlahuakoy̱
xtascujut tama̱ paḻijni, pacs caj xaliu̱cxílhtiṯ, xtac̱huná̱ laṉtla̱ xmas̱tíleṉka̱ huaṉtu̱ luhua
lacatancs tlahuama̱ chu̱ Jesús c-akapú̱n. Xlic̱aṉa̱ pi ̱ caj liu̱cxílhtiṯ huaṉtu̱ xtlahuamaḵó,̱
sam̱pi ̱ acxni ̱ Moisés cajcu xmaṯzuquip̱utún natlahuay tama̱ templo xla lhákaṯ antaṉi ̱
nacac̱niṉanikoy̱ Dios, chuná̱ tistacyaẖuaca,̱ huanica:̱ “Caṉa̱ huix, xlip̱acs natlahuaya̱
xtac̱huná̱ laṉtla̱ cmas̱iyunín c-kas̱tíṉ xaliu̱cxílhtiṯ.” 6 Pero yuma̱ talip̱aẖu xapuxcu
quimpaḻijcán huaṉti ̱ huilachá̱ c-akapú̱n, xlá̱ maḵantaxtim̱a̱ huaṉtu̱ tlak xatlaṉ tascújut,
sam̱pi ̱ xlá̱ quincaṯaṯlahuaniṯán aktum talaccax̱lán huaṉtu̱ aṯzinu̱ xatlaṉ tamaḻacnú̱n
kalhiy̱ sam̱pi ̱xlic̱aṉa̱ pi ̱quincam̱aḻacatzuhuiṉiṯán Dios.

7Sam̱pi ̱lapi ̱yuma̱ xakasiya̱ talaccax̱lán, huaṉtu̱ Dios taṯlahuakoṉiṯ judíos acxni ̱xlama
Moisés, tlaṉ xtimaṯláṉiḻh huaṉtu̱ xtlahuaputún xmaa̱kstiṯumip̱utunkoy̱ tachixcuhuíṯat,
pus niaḻh xafuerza xtitaṯlahuapalakoc̱a̱ aktum xasas̱ti talaccax̱lán. 8 Huam̱pi ̱ Dios ni ̱
maṯláṉiḻh huaṉtu̱ xtlahuamaḵó,̱ pus chuna̱ nam̱á̱ huan c-Xasaṉtujlani Liḵalhtahuaka:
“Chuná̱ huan Quimpu̱chinacán: ‘Nalakcháṉ quilhtamacú̱
acxni ̱quit nactaṯlahuapalakoy̱ aktum xasas̱ti talaccax̱lán tama̱ chixcuhuíṉ huaṉti ̱xquil-

htzucut xamakaṉ koḻutziṉ Israel xaẖuá̱ xquilhtzucut Judá.
9Yuma̱ xasas̱ti talaccax̱lán huaṉtu̱ nactaṯlahuakoy̱ ni ̱hua̱ xtac̱huná̱ tu̱ ctiliṯaḻaccax̱lakoḻh

makáṉ xnatlaṯnacán
acxni ̱quit cmaktay̱akoḻh, chu̱ ctamacaxtukoḻh c-xtiyat Egipto.

Sam̱pi ̱ni ̱maḵantaxtip̱utunkoḻh quintalaccax̱lán tu̱ ctaṯlahuakoḻh,
huá̱ xpaḻacata cliḻakmakankoḻh, niaḻh cmaktay̱akoḻh.
10Huam̱pi ̱ cumu aya tiṯaxtukoṉiṯ tama̱ quilhtamacú̱,
pus, chu̱ nactaṯlahuakoy̱, huaṉti ̱ xala c-Israel, aktum xasas̱ti talaccax̱lán,
chu̱ chuna̱ nam̱á̱ naquiṯaxtuy:
Quit nacuiliy̱ quilim̱ap̱aksíṉ c-xtalacapas̱tacnicán,
chu̱ liẖuana̱ nactzokuiliy̱ c-xnacu̱cán.
Acxni ̱ yama̱ quilhtamacú̱ naquiliu̱cxilhkoy̱ laṉtla̱ xDioscán huaṉti ̱ akstiṯum nali-̱

paẖuankoy̱,
chu̱ quit naclim̱ax̱tukoy̱ quilakskatáṉ huaṉti ̱ xlic̱aṉa̱ naclip̱ax̱uhuakoy̱.
11Yama̱ quilhtamacú̱ niaḻh xlacasquinca pala tí ̱ catiliḻatapú̱liḻh,
usu naliṯaḵatzankay̱ pala tí ̱naliṯaḵalhchihuiṉán ac̱haṯum, usu ti ̱ lacatzú̱ liṯaẖui,̱
laquim̱pi ̱ tlaṉ naquilakapaskoy̱ pi ̱quit Xpu̱chinacán.
Sam̱pi ̱xlic̱aṉa̱ pacs naquilakapaskoy̱
huaṉti ̱ lactzu̱cú̱, hasta huaṉti ̱ luhua lakkoḻún.
12 Quit naclakalhamankoy̱, chu̱ nacmaṯzankaṉanikoy̱ xlip̱acs xtamacapaṯanu̱ncán, chu̱

catu̱huá̱ tu̱ niṯláṉ tlahuakoṉiṯ,
chu̱ xpaḻacata̱ xtalaḵalhiṉcán, niaḻh ucxni ̱ cactilacapas̱tacnikoḻh.’ ”
13 Antaṉi ̱ Dios lic̱hihuiṉán aktum xasas̱ti talaccax̱lán, lacatancs huamputún pi ̱ huaṉtu̱
xapu̱lh xtaṯlahuakoṉiṯ talaccax̱lán niaḻh tu̱ xliḻacán. Chu̱ catziy̱aẖu pi ̱ xlip̱acs tu̱ aya
lakuaniṯ, niaḻh kalhiy̱ xlakasi, caj ni ̱pala makas̱ quilhtamacú̱ maktum namaḻaksputucán.

9
Cristo tanu̱niṯanchá̱ c-akapú̱n laquim̱pi ̱ quin na̱ tla̱n natanu̱ya̱cha̱hu

1 Huixín catziy̱áṯit pi ̱ acxni ̱ Dios huacu pu̱lh titaṯlahuakoḻh xtalaccax̱lán judíos, xlá̱
maṉ maṯlahuíṉalh aktum xasaṉtujlani templo, chu̱ lim̱ap̱aksiḵoḻh laṉtla̱ xlacasquín pi ̱
akstiṯum xleḻh xtascújut paḻi,̱ pero yuma̱ templo antá̱ u̱nú̱ xala caṯuxáẖuat. 2 Uma̱
templo xla lhákaṯ huaṉtu̱ tlahuanica̱ Dios, pu̱laclhu̱hua xuaniṯ: pu̱lh xuilachá̱ pu̱lactum
chiqui ̱ antaṉi ̱ lactanu̱cán huaṉtu̱ xuanicán Lacatum Xasantujlani, antá̱ xyaḵó̱ aktum
tlanca xpu̱yaẖuacan cera,̱ xaẖuá̱ aktum mesa, chu̱ c-xokspún xuilakó̱ caxtalaṉchu̱
huaṉtu̱ xlic̱ax̱tlahuaṉanicán Dios. 3 Antá, chu̱ c-xchaḵaṉ xlim̱actuy liḻakatlapáṉ c-
xlip̱u̱lactuy chiqui xuilachá̱ huaṉtu̱ xuanicán Lacatum Luhua Xasaṉtujlani. 4 Antá̱
xtlahuacaniṯ aktum pu̱cax̱tlahuáṉ xla oro antaṉi ̱ c-xokspún clhcuyucán lim̱aj̱iníṉ, na̱ c-
xokspún xuí ̱ aktum caja huaṉtu̱ xlim̱aktzokcaniṯ oro c-xmacni, xaẖuá̱ c-xpu̱lacni, antá̱
xmaq̱uiḵoc̱aniṯ yuma̱ lakxtakala chíhuix antaṉi ̱xtalhcaṉiṯ kampac̱aẖu xlim̱ap̱aksiṉ Dios.
Na̱ antá̱ xtaju̱ma̱ paṯum xaḻu̱ xla oro, chu̱ c-xaḻu̱ xtaju̱ma̱ actzu̱ liẖuat xuanicán maná̱
huaṉtu̱ chaḻi ̱ chaḻí ̱ tzis̱a̱ csacquic̱án c-desierto. Na̱ antá̱ xmaq̱uic̱aniṯ c-páklhaṯ xlix̱toko
yuma̱ koḻutziṉ Aarón, chu̱ yuma̱ líx̱toko huaṉtu̱ hasta xchax̱pap̱uniṯtá. 5 C-xokspun
yuma̱ páklhaṯ, xyaḵó̱ chaṯuy ángeles huaṉtu̱ caj xtlahuamakxtukoc̱aniṯ huaṉti ̱xkalhiḵoy̱
xpakancán, xmaḻulokkoy̱ pi ̱ antá̱ xuí ̱ Dios, mas̱qui xlá̱ ni ̱ xtasiyuy, xlio̱kspuntlapakoṉiṯ
xpakancán xmáḵalhcha yuma̱ páklhaṯ. Huam̱pi ̱ cpuhuán pi ̱ ni ̱ luhua xlacasquinca̱
makcatzi naccaḻix̱akatliy̱áṉ chiyú̱ xlip̱acs huaṉtu̱ xuí ̱ c-xpu̱lacni templo xla lhákaṯ.

6 Yuma̱ templo xla lhákaṯ huaṉtu̱ timaṯlahuíṉalh Dios, xuanicán tabernáculo, chaḻi ̱
chaḻí ̱ xtanu̱koy̱ paḻijni ̱ natlahuakoy̱ xtascujut c-pu̱lactum chiqui antaṉi ̱ xuanicán la-
catum xasaṉtujlani. 7 Huam̱pi ̱ antá̱ c-xlip̱u̱lactuy chiqui huaṉtu̱ xuanicán lacatum
luhua xasaṉtujlani, caj xmaṉ maktum aktum caṯa xminiṉiy natanu̱y xapuxcu paḻi,̱ chu̱
xliḻéṉat xkalhni lactzu̱ takalhíṉ huaṉtu̱ ac̱u̱ xmakniḵoc̱aniṯ. Xapu̱lh huá̱ xlis̱aẖuaniṉán
xpaḻacata xtalaḵalhíṉ yuma̱ paḻi,̱ aḻis̱taḻh, chu̱ xlis̱aẖuaniṉán xpaḻacata xtalaḵalhiṉcan
xlip̱acs am̱akapitziṉ tachixcuhuíṯat. 8Pus luhua lacatancs quincam̱ac̱atziṉim̱áṉ Espíritu
Santo pi ̱ xlim̱akua̱ chunacú̱ xyá̱ yuma̱ xakasiya̱ xtemplojcan judíos xla lhákaṯ, xmaṉ
antá̱ tlaṉ xlakataquilhpu̱tacán Dios c-pu̱lactum chiqui huanicán lacatum xasaṉtujlani,
huam̱pi ̱ ni ̱ naj lay caj catiẖua̱ chixcú̱ xaaklakuá̱ xtanu̱y c-Lacatum Luhua Xasaṉtujlani

antaṉi ̱ xuí ̱ Dios, chu̱ nalaktalacatzuhuiy̱. 9 Xlip̱acs huaṉtu̱ xtlahuakoy̱ judíos c-templo̱
xla lhákaṯ caj xtac̱huná̱ xaliu̱cxílhtiṯ liṯaxtuy quimpaḻacatacán huaṉti ̱ lamaẖu chiyuj
quilhtamacú̱, sam̱pi ̱ antá̱ lacatancs lia̱kataḵsaẖu pi ̱ xlip̱acs yama̱ aṉim̱aḻhna̱ lim̱ákniṯ,
chu̱ aṯip̱aṯu̱ huaṉtu̱ xlacán xliḻakatay̱akoy̱ Dios xpaḻacata xtalaḵalhiṉcán niucxnicú̱ tancs
lim̱akcatziḵoḻh c-xlatamaṯcán pala luhua liẖuana̱ lim̱aṯzankaṉanikoc̱aniṯ xtalaḵalhiṉcán
acxni ̱ chuná̱ xliḻakataquilhpu̱tanankoy̱. 10 Chu̱ na̱ chuná̱ quiṯaxtuy xpaḻacata xlip̱acs
yuma̱ lim̱ap̱aksíṉ huaṉtu̱ xquincaẖuaniyáṉ xatú̱ tlaṉ nahuayaẖu, usu naliḵotnanaẖu,
xaẖuá̱ laṉtla̱ tlaṉ naliḻakchakanaẖu huaṉtu̱ max̱cajuaḻiṉiṯ quimacnicán, sam̱pi ̱ yuma̱
lim̱ap̱aksíṉ caj xmaṉ huá̱ xkalhiy̱ xlakasi ̱ laṉtla̱ xtahuilatcán judíos, na̱ caj xmaṉ
xlim̱aḵantaxtiṯcán xuaniṯ acxni ̱Dios naliḻakpaliy̱ tu̱ xatláṉ.

Cristo lis̱a̱huanima̱ Dios xkalhni ̱ hua̱ntu̱ stajmákalh acxni ̱ niḻh
11Huam̱pi ̱cumu Cristo aya quíc̱hilh caṯuxáẖuat, Dios lim̱áx̱tulh tlanca xapuxcu quim-

paḻijcán huaṉti ̱ quincam̱ax̱quiy̱áṉ xlip̱acs huaṉtu̱ Dios quincam̱aḻacnu̱niniṯán c-xasas̱ti
xtalaccax̱lán. Yama̱ lacatum xasaṉtulani ̱tu̱ huí ̱c-akapú̱n antaṉi ̱xlá̱ tlahuama̱ xtascujut,
tlak talíp̱aẖu, chu̱ tlak quincam̱aktay̱ayáṉ sam̱pi ̱ ni ̱ huá̱ tlahuakoṉiṯ chixcuhuíṉ, chu̱ ni ̱
antá̱ yunú̱ xala caṯuxáẖuat. 12Acxni ̱Cristo chaḻh yama̱ lacatum xasaṉtujlani ̱huaṉtu̱ huí ̱
c-akapú̱n xlá̱ xmaṉ maktum tu̱ tiliṯanu̱chá̱ antaṉi ̱ laktalacatzuhuic̱án Dios, huam̱pi ̱ xlá̱
ni ̱tilis̱aẖuánilh xkalhni tíṉtzun, na̱ ni ̱pala xla xaskata toro laṉtla̱ xtlahuakoy̱ paḻijni xala
caṯuxáẖuat, huam̱pi ̱ xlá̱ lis̱aẖuánilh huaṉtu̱ luhua hua̱ xkalhni ̱ huaṉtu̱ maṉ stajmákalh
acxni ̱maknic̱a,̱ laquim̱pi ̱quin nakalhiy̱aẖu xlip̱aa̱n xlaktaxtut quilis̱tacnacán. 13Xlic̱aṉa̱
pi ̱ xalhcaca actzu̱ toro̱ xalhcún, chu̱ xkalhnican toro,̱ chu̱ xla tíṉtzun xkalhiy̱ liṯlihuaka̱
sam̱pi ̱ acxni ̱ xlim̱actlahuakoc̱án, usu xlip̱uxmaniḵoc̱án chixcuhuíṉ chakam̱akanikoc̱a̱
huaṉtu̱ xmax̱cajuaḻiḵoṉiṯ xcuenta̱ caṯuxáẖuat. 14 Lapi ̱ xkalhnican lactzu̱ aṉim̱aḻhna̱
xkalhiy̱ liṯlihuaka, ¡xaliẖuaca̱ tlanca liṯlihuaka̱ kalhiy̱ xkalhni Cristo sam̱pi ̱ maktum tu̱
quincaḻakchakaṉín xlip̱acs quintalaḵalhiṉcán! Caj xliṯlihuaka Espíritu Santo xlip̱acs
xtapax̱uhuaṉ chaṯumiṉica̱ tamas̱táṉilh xtlaṯ, chu̱ Dios lakátiḻh tamá̱ tu̱ lis̱aẖuánilh sam̱pi ̱
niṯú̱ xkalhiy̱ tu̱ lix̱cájnit. Chu̱ yuma̱ xkalhni ̱ huaṉtu̱ stajmákalh quincaḻakchakaṉiyáṉ
xlip̱acs xalix̱cajnit quintalacapas̱tacnicán huaṉtu̱ xquincam̱akstuntlahuayáṉ laquim̱pi ̱
xlip̱acs xliṯlihuaka quinacu̱cán chiyú̱ xmaṉ huá̱ nascujnaniyaẖu xastacna Quintlaṯican
Dios.

15 Acxni ̱ Cristo niḻh xlá̱ maṯzúquiḻh aktum xasas̱ti talaccax̱lán huaṉtu̱ Dios quinca-̱
taṯlahuán, chu̱ lacatancs huan pi ̱ quincam̱aṯzankaṉaniyáṉ xlip̱acs quintalaḵalhiṉcán
huaṉtu̱ tlahuaniṯahu acxni ̱taj̱iṯa aklakuá̱ xlamaẖu, chu̱ xakasiya̱ talaccax̱lán huaṉtu̱ Dios
xtlahuaniṯ xquincaẖuaniyáṉ pi ̱ naxokoṉanaẖu, xaẖuachí ̱ xlip̱acs huaṉti ̱ Dios lacsack-
oṉiṯ tlaṉ namaklhtiṉanaẖu quincaẖuaniyáṉ pi ̱ xlip̱aá̱n naliḻatamay̱aẖu caxaniḻiẖuayaj
quilhtamacú̱ xtac̱huná̱ laṉtla̱ quincam̱aḻacnu̱niniṯán. 16 Huixín catziy̱áṯit pi ̱ mas̱qui
liẖuana̱ laccax̱tlahuacaniṯ mactum cápsnat xla herencia laquim̱pi ̱ huaṉtu̱ akatax̱tu-
nimac̱a chaṯum chixcú, tama̱ chixcú̱ pacs xlá̱ nahuán huaṉtu̱ liṯay̱anicaniṯ huam̱pi ̱
hasta acxni ̱ naniy̱ huaṉti ̱ mas̱tam̱a tachihuiṉaakatax̱tun herencia, chunachí ̱ nakalhiy̱
xlakasi. 17 Lapi ̱ lamajcú̱ chixcú̱ huaṉti ̱ maḻaccax̱tlahuinaniṯ cápsnat xla herencia niṯú̱
xtápalh cápsnat, huam̱pi ̱lapi ̱aya niṉiṯ, entonces kalhiy̱ xlakasi sam̱pi ̱tlaṉ xlá̱ natlahuay
huaṉtu̱ timaḻacnu̱nica̱ nataq̱uic̱án. 18 Chuná̱ ccaẖuaniyáṉ sam̱pi ̱ xamakaṉ quilhtamacú̱
acxni ̱ Dios titláhualh yama̱ xapu̱lh talaccax̱lán, na̱ ni ̱ lay xkalhiy̱ liṯlihuaka̱ tu̱ xmaḻac-
nu̱niṯ hasta namaknic̱án tantum takalhíṉ, chu̱ nalis̱aẖuancán xkalhni c-xlacatiṉ Dios.
19MaktumMoisésmaa̱kstokkoḻh xlip̱acs tachixcuhuíṯat, chu̱ tzúculh liḵalhtahuakanikoy̱
xlim̱ap̱aḵsiṉ Dios, aḻis̱taḻh tíyalh tzutzoko panámac̱ xaẖuá̱ paktum xatuhuaṉ hisopo,
lup múju̱lh antaṉi ̱ quilhtum xuí ̱ xkalhnican lactzu̱ toro̱ xaẖuá̱ xla tíṉtzun huaṉtu̱
xmakniḵoc̱aniṯ, chu̱ xtaẖuilhacaniṯ chúchut, tzúculh lim̱itxkoy̱ libro̱ antaṉi ̱ xtatzokniṯ
xlim̱ap̱aksiṉ Dios, chu̱ na̱ chuná̱ lim̱itxkoḻh huaṉti ̱ antá̱ pu̱tum xyaḵoḻh. 20 A̱lis̱taḻh
Moisés chuna̱ nam̱á̱ huanikoḻh: “Hua̱ yuma̱ kalhni ̱ maḻuloka̱ pi ̱ chiyú̱ Dios xlic̱aṉa̱
caṯaṯlahuamáṉ aktum talaccax̱lán.” 21 Moisés na̱ lim̱itxkoḻh kalhni ̱ yama̱ xakasiya̱

templo xla lhákaṯ, chu̱ xlip̱acs huaṉtu̱ xmaclacasquinat u̱nú̱ ctemplo. 22 Sam̱pi ̱ c-
xlim̱ap̱aksiṉ Dios huaṉtu̱ xmax̱quiṉiṯ Moisés huan pi ̱ ay̱uj xlip̱acs huaṉtu̱ xcajuaḻaniṯ
xafuerza pi ̱ kalhni ̱ nalic̱hakam̱akanicán, chu̱ na̱ huan pi ̱ huaṉti ̱ ni ̱ nalis̱aẖuaniy Dios
kalhni ̱ni ̱maṯzankaṉaniy xtalaḵalhíṉ.

Cristo maktum tu̱ quinca̱lacxapaniko̱niṯán xlip̱acs quintala̱kalhiṉcán caxaniḻiẖuayaj quilh-
tamacú̱

23 Yama̱ templo antaṉi ̱ xlakataquilhpu̱tacán Dios huaṉtu̱ xakasiya̱ titlahuanica,̱ xli-̱
caṉa̱ pi ̱ caj xaliu̱cxílhtiṯ huaṉtu̱ huilachá̱ c-akapú̱n, huam̱pi ̱ cumu lhu̱hua̱ huaṉtu̱
u̱nú̱ xlix̱cajualay xlacasquinca xuaniṯ pi ̱ xkalhnican lactzu̱ takalhíṉ nalim̱as̱aṉtujlic̱án;
huam̱pi ̱ xlip̱acs huaṉtu̱ huilachá̱ c-akapú̱n xlacasquinca̱ nalim̱as̱aṉtujlic̱án huaṉtu̱ aṯz-
inu̱ xatlaṉ kalhni. 24Huá̱ xpaḻacata Quimpu̱chinacan Cristo ni ̱ tanu̱niṯ tuncán c-templo̱
yunú̱ huaṉtu̱ xala caṯuxáẖuat laquim̱pi ̱ nalis̱aẖuán xkalhni ̱ c-xlacatiṉ Dios, c-xokspun
aktum pu̱cax̱tlahuáṉ huaṉtu̱ xtlahuakoṉiṯ chixcuhuíṉ, huata huaṉtu̱ tláhualh pi ̱ luhua
antá̱ c-akapú̱n tanu̱niṯanchá̱ antaṉi ̱ huí ̱ Quintlaṯican Dios laquim̱pi ̱ caxaniḻiẖuayaj
quilhtamacú̱ naquincap̱aḻacachihuiṉanac̱háṉ c-xlacatíṉ. 25 Xlá̱ caj xmaṉ maktum tu̱
tanu̱niṯanchá̱ c-xlacatiṉ Dios laquim̱pi ̱ natamacamas̱tay̱ namaknic̱án, chu̱ stajtamákalh
xkalhni ̱ laquim̱pi ̱nalix̱okoṉán xpaḻacata quintalaḵalhiṉcán, ni ̱ xahuá̱ laṉtla̱ maklhu̱hua̱
tlahuakoḻh xanapuxcun paḻijni huaṉti ̱caṯa caṯa̱ xtanu̱koy̱ c-pu̱lactum luhua xasaṉtujlani ̱
antaṉi ̱ xuí ̱ Dios laquim̱pi ̱ nalis̱aẖuaniy xkalhnican takalhíṉ xpaḻacata xtalaḵalhiṉcan
tachixcuhuíṯat. 26 Lapi ̱ xlacasquinca̱ pi ̱ maklhu̱hua̱ xtilis̱aẖua̱ xkalhni, hasta laṉtla̱
timaḻacatzuquic̱a̱ caṯuxáẖuat, xlic̱aṉa̱ pi ̱maklhu̱huata cahuá̱ xtitamás̱taḻh namaknic̱án
xpaḻacata quintalaḵalhiṉcán; huam̱pi ̱huaṉchú̱ cumu lakchaṉiṯ quilhtamacú̱, milh Cristo
caṯuxáẖuat laquim̱pi ̱ maṉ maktum namacamas̱tay̱ xlatámaṯ c-xlacatiṉ Dios xtac̱huná̱
laṉtla̱ aktum lim̱akniṯ lic̱ax̱tlahuáṉ, chu̱ maktum tu̱ quincaḻakchakaṉikoṉiṯán xlip̱acs
quintalaḵalhiṉcán caxaniḻiẖuayaj quilhtamacú̱. 27Huixín catziy̱áṯit pi ̱xlip̱acs quin mak-
tum tu̱ niy̱aẖu, chu̱ aḻis̱taḻh nalakcháṉ quilhtamacú̱ acxni ̱naquincam̱ax̱okoṉiy̱áṉ xpaḻa-
cata huaṉtu̱ tlahuaniṯahu u̱nú̱ caṯuxáẖuat, 28pus na̱ chuná̱ chu̱ Cristo caj xmaṉ maktum
tamacamás̱taḻh namaknic̱án xpaḻacata quintalaḵalhiṉcán c-xlacatiṉ Dios. Mas̱qui xli-̱
caṉa̱ pi ̱ namimpalay xlim̱aktuy, huam̱pi ̱ niaḻh huá̱ catilím̱ilh laquim̱pi ̱ napaṯiṉampalay
xpaḻacata xtalaḵalhiṉcan tachixcuhuíṯat sam̱pi ̱hua̱ xlá̱ maktummaḵantáxtiḻh. Huaṉchú̱
tu̱ natlahuay pi ̱ caj namín tiyakoy̱, chu̱ xatakatzíṉ namaa̱kapu̱taxtiḵoy̱ xlip̱acs huaṉti ̱
lip̱aẖuankoy̱, chu̱ kalhkalhim̱aḵó̱ nahuán.

10
1Yama̱ xlim̱ap̱aksiṉ Dios huaṉtu̱ xakasiya̱ timáx̱quiḻhMoisés, pacs caj xmas̱tíleṉka xu-

aniṯ huaṉtu̱ ac̱u xlim̱ás̱taṯ, huam̱pi ̱ni ̱naj luhua huá̱ xuaniṯ. Huá̱ xpaḻacata ccaḻiẖuaniyáṉ
pi ̱ xlim̱ap̱aksíṉ ni ̱ lim̱ax̱tuy chaṯum chixcú̱ pala niaḻh lacléṉ c-xlacatíṉ Dios, huaṉti ̱ caṯa
caṯa̱ lim̱inikoy̱ xapuxcu paḻi ̱ tu̱ huatiya xalim̱akniṯ xlic̱ax̱tlahuáṉ laquim̱pi ̱nalis̱aẖuaniy
Dios xpaḻacata xtalaḵalhiṉcán. 2 Sam̱pi ̱ lapi ̱ judíos tancs xcatziḵoḻh pi ̱ tama̱ aṉim̱aḻhna,
tu̱ xlim̱ap̱aksiṉán c-xlim̱ap̱aksiṉ Moisés nalis̱aẖuankoy̱ c-xlacatiṉ Dios, xlic̱aṉa̱ xchaka-̱
makanikoḻh xlip̱acs xtalaḵalhiṉcán, pus niaḻh caṯa caṯa̱ xlis̱aẖuankoḻh, sam̱pi ̱ xlacán
stalanca xcatziḵoḻh pi ̱ niaḻh tú̱ lip̱ec̱uankoy̱. 3-4 Sam̱pi ̱ yuma̱ xkalhnican lactzu̱ toro̱
xaẖuá̱ tíṉtzun huaṉtu̱ xmakniḵoy̱ chu̱ xlis̱aẖuankoy̱ c-xlacatiṉ Dios, xlic̱aṉa̱ niucxni ̱
chakam̱akanikoḻh xtalaḵalhiṉcán; huata tu̱ tláhualh caṯa caṯa̱ cax̱ xmaḻacapas̱tacniḵoy̱
pi ̱ chunatá̱ kalhiḵoy̱ xtalaḵalhiṉcán, ni ̱ luhua xlakchakaṉikoṉiṯ.

5Huá̱ xpaḻacata, acxni ̱ tímilh Cristo caṯuxáẖuat, chuna̱ nam̱á̱ huánilh Dios:
“Huix niaḻh lacasquina̱ nalis̱aẖuanicana̱ caj catu̱hua̱ lim̱akniṯ takalhíṉ xpu̱xoko ta-

laḵalhíṉ,
huata huix quimax̱quiṉiṯa̱ quintiyatliẖua̱ laquim̱pi ̱huá̱ naclis̱aẖuaniyáṉ.
6 Huix niaḻh maṯlaṉiy̱a̱ namakniḵoc̱án lactzu̱ takalhíṉ tu̱ nalhcuyucán, usu nal-

is̱aẖuancán catu̱hua̱ am̱akapitziṉ lic̱ax̱tlahuáṉ xpu̱xoko talaḵalhíṉ.
7Huá̱ xpaḻacata quit chuná̱ ctiliẖua:̱ ‘Huix tlanca talip̱aẖu Dios,

pus chu̱ u̱cuilachá̱ quit laquim̱pi ̱nactlahuay mintalacasquín,
xtac̱huná̱ laṉtla̱ tatzoktahuilaniṯ quimpaḻacata̱ c-Xasaṉtujlani Liḵalhtahuaka.’ ”
8 Catlahuátit cuiṉta,̱ lapi ̱makáṉ quilhtamacú̱ Dios maṉ xlim̱ap̱aksiṉaniṯ nalis̱aẖuanicán
tip̱aḻhu̱hua lic̱ax̱tlahuáṉ xpu̱xoko talaḵalhíṉ, ¿tú̱ xpaḻacata aḻis̱taḻh huampalay pi ̱ niaḻh
lacasquín, chu̱ ni ̱ lakatiy̱ huaṉtu̱ makniḵoc̱án, chu̱ lhcuyucán aṉim̱aḻhna̱ laquim̱pi ̱
chuná̱ liṯaxapaniṯ nahuán talaḵalhíṉ? 9 Pus huá̱ chuná̱ liṯláhualh laquim̱pi ̱ lacatancs
namaḻuloka̱ pi ̱ niaḻh lacasquín nalis̱aẖuanicán yuma̱ lim̱akniṯ aṉim̱aḻhna̱ xpu̱xoko
talaḵalhíṉ, huata huá̱ tlak maṯláṉiḻh tama̱ xasas̱ti lic̱ax̱tlahuáṉ huaṉtu̱ macamáx̱quiḻh
Cristo. Pus na̱ maṯláṉiḻh Cristo acxni ̱ huánilh Dios: “QuiDios, pus chu̱ u̱cuilachá̱ quit
laquim̱pi ̱ nactlahuay mintalacasquín.” 10 Cristo tláhualh xtalacasquín Dios acxni ̱ xlá̱
tamacamás̱taḻh, chu̱ niḻh caj quimpaḻacatacán, na̱ acxni tuncán Dios quincaḻim̱ax̱tún
xtac̱huná̱ niṯú̱ leṉaẖu quintalaḵalhiṉcán, sam̱pi ̱ acxni ̱ xlá̱ niḻh quilakxokocán, caj maṉa
huatiya maktum tu̱ quincam̱akanín xlip̱acs quintalaḵalhiṉcán caxaniḻiẖuayaj xtihua.̱

11 Mas̱qui lacatancs catziy̱aẖu pi ̱ yuma̱ lim̱akniṯ aṉim̱aḻhna̱ huaṉtu̱ ankalhíṉ lic̱ax̱t-
lahuaṉankoy̱ paḻijni xlic̱aṉa̱ pi ̱ niucxni ̱ lay chakam̱akán quintalaḵalhiṉcán, huam̱pi ̱
xlacán tu̱ huatiyá̱ liḻakatay̱aniṉán chaḻi ̱chaḻí ̱xlic̱ax̱tlahuaṉcán. 12Huam̱pi ̱hua̱ Jesucristo
maktum tu̱ macamás̱taḻh xlatámaṯ laquim̱pi ̱ tlaṉ liṯaxapaniṯ nahuán xlip̱acs talaḵalhíṉ,
aḻis̱taḻh chu̱ tahuilachá̱ c-xpakstacat Quintlaṯican Dios. 13 Antá̱ chu̱ kalhkalhim̱aj
nahuán hasta nalakcháṉ quilhtamacú̱ acxni ̱ Dios namaḵantaxtiy̱ huaṉtu̱ timaḻacnú̱nilh
acxni ̱ chuná̱ huánilh: “Quit nacmakatlajakoy̱ xlip̱acs huaṉti ̱ taḻaṯlahuakoy̱áṉ laquim̱pi ̱
aḻis̱taḻh pacs nalakachixcuhuiḵoy̱áṉ.” 14 Sam̱pi ̱ mas̱qui caj maktum laṉtla̱ xlá̱ tita-
macamás̱taḻh niḻh xpu̱xoko talaḵalhíṉ, pus xlip̱acs huaṉti ̱maktum lakchakam̱akanikoḻh
xtalaḵalhiṉcán caxaniḻiẖuayaj xtihua̱ xtac̱huná̱ pala niaḻh tú̱ lacléṉ c-xlacatiṉ Dios.
15 Chaṉchu̱ na̱ chuná̱ liẖuana̱ quincam̱aḻulokniyáṉ Espíritu Santo acxni ̱ nam̱á̱ huan c-
Xasaṉtujlani Liḵalhtahuaka:
16 “Nam̱á̱ huan Quimpu̱chinacán: ‘A̱lis̱taḻh acxni ̱ nacháṉ quilhtamacú̱ nim̱a̱ quit cliḻh-

caṉiṯ
nactaṯlahuakoy̱ aktum xasas̱ti talaccax̱lán, chu̱ nam̱á̱ naquiṯaxtuy:
Quit nacuiliy̱ quilim̱ap̱aksíṉ c-xtalacapas̱tacnicán,
chu̱ liẖuana̱ nactzokuiliy̱ c-xnacu̱cán.
17 Chu̱ niaḻh ucxni ̱ cactilacapas̱tacnikoḻh xtalaḵalhiṉcán, chu̱ xtamacapaṯanu̱ncán.’ ”
18Pus cumu xlic̱aṉa̱ pi ̱aya quincam̱aṯzankaṉanicaniṯán xlip̱acs quintalaḵalhiṉcán, niaḻh
xlacasquinca̱ tzap̱u̱ naliḻakatay̱ayaẖu Dios lhu̱hua xalim̱akniṯ lic̱ax̱tlahuáṉ xpu̱xoko
talaḵalhíṉ.

Xlip̱acs hua̱nti ̱ lip̱a̱huán Cristo lip̱a̱xuhu calaktalacatzúhuiḻh Dios
19 Chuná̱ pi ̱ nataḻaníṉ, cumu Jesucristo aya stajmakaniṯ xkalhni ̱ caj quimpaḻacatacán,

pus quin niaḻh tzinú̱ anán tamacpuhuáṉ naliṯanu̱yaẖu yuma̱ lacatum xasaṉtujlani
c-akapú̱n antaṉi ̱ huí ̱ Dios laquim̱pi ̱ chap̱ax̱uhuaṉa̱ nalaktalacatzuhuiy̱aẖu. 20 Sam̱pi ̱
tancs staḻanimaẖu yama̱ sas̱ti xatiji latámaṯ huaṉtu̱ chipaniṯahu, huaṉtu̱ xlá̱ quinca-̱
maḻacquiṉichín acxni ̱ quiḻachi ̱ caj xpaḻacata quincap̱aḻacaníṉ, sam̱pi ̱ acxni ̱ niḻh Cristo
quiṯáxtulh maktum lácxtiṯli, chu̱ map̱áṉu̱lh yama̱ tlanca liḻakatlapáṉ c-xtemplo̱ Dios,
chu̱ chuná̱ maḻácquiḻh yama̱ c-xlip̱u̱lactuy chiqui c-templo̱ huanicán lacatum luhua
xasaṉtujlani, laquim̱pi ̱ chiyú̱ catiẖua̱ quin tlaṉ natanu̱yaẖu antaṉi ̱ huí ̱ Dios. 21 Sam̱pi ̱
c-akapú̱n quin kalhiy̱aẖu chaṯum tlanca talip̱aẖu xapuxcu quimpaḻijcán c-xtemplo
Dios tu̱ huilachá̱ c-akapú̱n, hua̱ Jesús huaṉti ̱ mac̱uiṉtajliḵoc̱aniṯ xlip̱acs huí ̱ antá.
22 Huá̱ xpaḻacata ccaḻiẖuaniyáṉ pi ̱ luhua lip̱ax̱uhu, chu̱ akstiṯum quinacu̱cán caliḻakta-
lacatzuhuiẖu Dios, huaṉtu̱ akstiṯum calip̱aẖuahu, chu̱ niaḻh tú̱ tu̱ naquincas̱taẖuayáṉ
pala naquincam̱akstuntlahuayáṉ, sam̱pi ̱ liṯachakaṉiṯ quilis̱tacnacán luhua xastalanca
chúchut xala c-akapú̱n. 23 Luhua tlihuaklh cahuiliẖu quintacaṉajlacán, ni ̱ pala caj
caniẖuá̱ u̱n naquincaḻeṉáṉ, chu̱ lip̱ax̱uhu cakalhkalhiṯiẖu acxni ̱nacam̱ax̱quiy̱áṉ huaṉtu̱
quincam̱aḻacnu̱niniṯán caj xpaḻacata lip̱aẖuanaẖu Cristo; sam̱pi ̱ xlip̱acs huaṉtu̱ Dios

quincam̱aḻacnu̱niniṯán tancs namaḵantaxtiy̱. 24Chu̱ laṉtla̱ kalhiy̱aẖu quilhtamacú̱ quin-
cam̱iniṉiyáṉ huaṉtu̱ akstiṯum nalap̱ax̱quiy̱aẖu, nalam̱aktay̱ayaẖu chaṯunu am̱akapitzíṉ,
chu̱ natlahuayaẖu huaṉtu̱ lacuan tatlahu. 25 Niucxni ̱ titachokotay̱ayaẖu xpaḻacata
naanaẖu liṯamacxtumiy̱aẖu xtachihuiṉ Dios laṉtla̱ lic̱atziḵoy̱ makapitzíṉ, huata cax̱
liẖuacá̱ calam̱aa̱kpuhuantiṉiẖu; laquim̱pi ̱macxtumnalayaẖu, xaliẖuacá̱ laṉtla̱ catziy̱aẖu
pi ̱ talacatzuhuim̱a quilhtamacú̱ acxni ̱namimpalay xlim̱aktuy Quimpu̱chinacán.

26 Huam̱pi ̱ lapi ̱ aya lakapasniṯahu tancs xtalacapas̱tacni Dios, chu̱ quiacstucán lak-
makanaẖu xtac̱huná̱ niṯú̱ liu̱cxilhaẖu xtalakalhamáṉ Dios, pus niaḻh anán tí ̱ caquin-
ticap̱aḻacaxokoṉán xpaḻacata quintalaḵalhiṉcán. 27 Huata caj xmaṉ nakalhkalhiy̱aẖu
laṉtla̱ tamakcatziy̱ yama̱ tlanca tapaṯíṉ acxni ̱ Dios namap̱aṯiṉiḵoy̱ xlip̱acs huaṉti ̱
caj lakmakankoḻh Dios. 28 Huixín catziy̱áṯit pi ̱ xamakaṉ quilhtamacú̱ lapi ̱ chaṯum
xkalhakaxmatmakán xlim̱ap̱aksiṉ Moisés, chu̱ lapi ̱ xuí ̱ chaṯuy usu kalhatutu testigos
huaṉti ̱ xmaḻulokkoy̱ pi ̱ xlic̱aṉa̱ kalhakaxmatmakaniṯ xlim̱ap̱aksíṉ, pus nim̱pala chaṯum
ti ̱ catikalhmaktáy̱alh huata tuncán xliḻhcac̱án pi ̱ lim̱ákniṯ. 29 Lapi ̱ chuná̱ xakspulakoy̱
huaṉti ̱xkalhakaxmatmakán xlim̱ap̱aksiṉMoisés, ¿tú̱ puhuanáṯit huixín pi ̱tlak xaliẖuacá̱
namax̱okoṉiḵoc̱án huaṉti ̱ caj lactay̱amiḵoy̱ Quimpu̱chinacan Jesús, chu̱ caj takamáṉ
lim̱ax̱tukoy̱ xkalhni ̱ huaṉtu̱ stajmákalh, na̱ hasta max̱cajuaḻiḵoy̱ cspiritu Dios huaṉti ̱
quincap̱ax̱quiy̱áṉ? Sam̱pi ̱ yama̱ xkalhni Cristo huaṉtu̱ lim̱aḻúlokli ̱ pi ̱ Dios quincaṯaṯ-
lahuán aktum xasas̱ti talaccax̱lán, chu̱ na̱ huaṉtu̱ xalaktaxtún quincaḻim̱ax̱tuniṯán.
30 Sam̱pi ̱catziy̱aẖu laṉtla̱ huaniṯ Quimpu̱chinacán: “Xmaṉ quit ccatziy̱ laṉtla̱ xlíḻat max̱-
okoṉiḵoc̱án tachixcuhuíṯat, xaẖuachí ̱ xmaṉ quit quiminiṉiy nactaṯlahuakoy̱ cuenta.̱”
31 ¡Xlic̱aṉa̱ pi ̱luhua lip̱ec̱ua̱ tu̱ naquiṯaxtunikoy̱ xlip̱acs ti ̱tahuacakoy̱ac̱há̱ c-xmacan Dios
xastacná laquim̱pi ̱xlá̱ naakastacyaẖuakoy̱!

Hua̱nti ̱ tzucuniṯ lip̱a̱huán Jesús ni ̱ catachokotá̱yalh
32 Huam̱pi ̱ caj calacapas̱táctit acxni ̱ akachitántit tu̱ xatláṉ, chu̱ tzucútit lip̱aẖuanáṯit

Cristo, na̱ acxni ̱ tuncán tzucún caḻakchináṉ lhu̱hua tapaṯíṉ, chu̱ tacatzanájuat, huam̱pi ̱
huixín tay̱anítit, chu̱ paṯíṯit xlip̱acs huaṉtu̱ caḻakchín. 33 Mas̱qui xlic̱aṉa̱ lakachuníṉ
makapitziṉ huixín lip̱ec̱ua̱ cam̱ax̱cajuaḻic̱ántit, chu̱ cam̱am̱ax̱anic̱ántit antaṉi ̱ tzamacán
laquim̱pi ̱ nacaḻiḻakastaṉancanáṯit, huam̱pi ̱ makapitziṉ huixín taḻip̱uhuankóṯit huaṉti ̱
chuná̱ xmap̱aṯiṉim̱aḵoc̱a,̱ chu̱ maktay̱akóṯit. 34Xlic̱aṉa̱ pi ̱huixín lakalhamankóṯit huaṉti ̱
xpaṯim̱aḵó̱ pu̱lac̱hiṉ, chu̱ acxni ̱ cam̱aklhtic̱ántit huaṉtu̱ xkalhiy̱áṯit xtapalh tumiṉ,
huixín chap̱ax̱uhuaṉa̱ tilip̱aṯiṉántit, sam̱pi ̱ stalanca catziy̱áṯit pi ̱ c-akapú̱n kalhiy̱áṯit
aktum tlak xatláṉ, chu̱ niucxni ̱ laksputa̱ tamacú̱n. 35 Huá̱ xpaḻacata ccaḻiẖuaniyáṉ pi ̱
niucxnicú̱ cataxlajuaníṯit, huata chunatá̱ calip̱aẖuántit huaṉtu̱ caṉajlayáṯit laquim̱pi ̱
tlaṉ namaklhtiṉanáṯit huaṉtu̱ quincam̱aḻacnu̱nicaniṯán. 36 Acxni ̱ caḻakchináṉ tal-
ip̱uhuáṉ, chu̱ talakapútziṯ catatlihuáklhtit c-mintapuhuaṉcán laquim̱pi ̱ laṉtla̱ ankalhíṉ
namaḵantaxtiy̱áṯit xtalacasquín Dios tlaṉ namaklhtiṉanáṯit huaṉtu̱ xlá̱ maḻacnu̱niṯ.
37 Sam̱pi ̱ c-Xasaṉtujlani Liḵalhtahuaka̱ chuná̱ huan:
“Xlic̱aṉa̱ niaḻh makas̱ quilhtamacú̱, niaḻh luhua catimakapálalh,
aya namín huaṉti ̱ xlim̱ínat.
38Tamá̱ huaṉti ̱quit clim̱ax̱tuniṯ xtac̱huná̱ pala niaḻh tú̱ lacléṉ c-quilacatíṉ, chu̱ xalaktax-

tún quincam huaniṯ,
xmaṉ hua̱ laṉtla̱ xankalhíṉ quilip̱aẖuán chunacú̱ liḵalhim̱a̱ nahuán latámaṯ xlis̱tacna,
huam̱pi ̱ lapi ̱natachokotay̱ay, chu̱ niaḻh naquilip̱aẖuán,
xlic̱aṉa̱ pi ̱ luhua naquimakalip̱uhuán.”
39 Huam̱pi ̱ ni ̱ calacásquilh Dios pi ̱ quin namaklhtastiḵoy̱aẖu huaṉti ̱ tachokotay̱akoy̱,
niaḻh lip̱aẖuankoy̱ Cristo, sam̱pi ̱ caj aktzankaṯay̱akoy̱, huata quin chunatá̱ catziy̱aẖu pi ̱
nalakmax̱tuyaẖu quilis̱tacnacán laṉtla̱ akstiṯum nalip̱aẖuanaẖu Dios.

11
Ma̱squi ni ̱ ucxilhma̱hu hua̱ntu̱ lip̱a̱huana̱hu hua̱mpi ̱ ca̱najlaya̱hu

1 Lapi ̱ xlic̱aṉa̱ lip̱aẖuanaẖu Dios, pus tancs quilic̱aṉajlatcán pi ̱ namaklhtiṉanaẖu

huaṉtu̱ kalhkalhim̱aẖu; na̱ luhua lacatancs quilic̱atziṯcán pi ̱ xlic̱aṉa̱ huí,̱ chu̱ anán
huaṉtu̱ lip̱aẖuanaẖu mas̱qui ni ̱ucxilhmaẖu. 2 Sam̱pi ̱hasta xalakmakaṉ quinatlaṯnacán,
Dios caḻim̱áx̱tulh lactalip̱aẖu xlakskatáṉ caj xpaḻacata lip̱aẖuankoḻh huaṉtu̱ xmaḻac-
nu̱nikoṉiṯ.

3 Mas̱qui xlic̱aṉa̱ pi ̱ quin ni ̱ ucxilhniṯahu acxni ̱ caj xliṯlihuaka xtachihuiṉ Dios
lim̱aḻacatzuquiḵoḻh xlip̱acs huaṉtu̱ anán c-akapú̱n, chu̱ caṯuxáẖuat, huam̱pi ̱caṉajlayaẖu
pi ̱chuná tlahuaniṯ. Pus xlip̱acs huaṉtu̱ laṉchú̱ ucxilhaẖu, Dios lim̱aḻacatzuquiṉiṯ huaṉtu̱
ni ̱naj xanán.

4Makáṉ, caj xpaḻacata cumu Abel luhua xlip̱aẖuán Dios xlá̱ lis̱aẖuánilh xlic̱ax̱tlahuáṉ
xpu̱xoko xtalaḵalhíṉ huaṉtu̱ tlak xatláṉ ni ̱ xahua huaṉtu̱ lis̱aẖuánilh xtaḻa Caín. Dios
lakátiḻh xlic̱ax̱tlahuáṉ, chu̱ lim̱áx̱tulh talip̱aẖu chixcú. Mas̱quimakáṉ niṉiṯ Abel, huam̱pi ̱
chunacú̱ lic̱hihuiṉama̱ tlaṉ xtatlahu huaṉtu̱ tlahuaniṯ laṉtla̱ lip̱aẖua̱ Dios.

5Na̱ chuna liṯumxamakaṉ chixcú̱ xuanicán Enoc, akstiṯum lip̱aẖua̱ Dios, huá̱ xpaḻacata
chaṯumiṉica xastacná̱ liḻeṉca̱ c-akapú̱n, ni ̱ u̱nú̱ niḻh, sam̱pi ̱ acxni ̱ tzucúcaj putzacán
niaḻh taḵsca̱ aya xleṉiṯtá̱ Dios. C-xasaṉtujlani Liḵalhtahuaka̱ huan pi ̱ acxni ̱ xlamajcú̱
caṯuxáẖuat, Dios luhua lakátiḻh laṉtla̱ akstiṯum xlip̱aẖuán. 6 Tancs quilic̱atziṯcán pi ̱
ni ̱ chaṯum ti ̱ tlaṉ namakapax̱uhuay Dios lapi ̱ ni ̱ lip̱aẖuán, chu̱ xlip̱acs huaṉti ̱ lakta-
lacatzuhuip̱utún Dios, xlacasquinca̱ pu̱lh nacaṉajlay pi ̱ Dios lama̱ xastacná, chu̱ pi ̱
nalakalhamankoy̱ xlip̱acs huaṉti ̱putzakoy̱, chu̱ lip̱aẖuankoy̱.

7Na̱ chuna liṯum xamakaṉ quilhtamacu̱ Noé caj xpaḻacata xlip̱aẖuán Dios, acxni ̱Dios
mac̱atzíṉiḻh huaṉtu̱ nalay, mas̱qui ni ̱ naj xtasiyuy huaṉtu̱ huanica,̱ xlá̱ caṉajlalh, chu̱
tzúculh tlahuay yama̱ tlanca páklhaṯ laquim̱pi ̱ tlaṉ napu̱lakmax̱tukoy̱ ti ̱ xala c-xchic.
Xaẖuachí ̱caj xpaḻacata cumu Noé lip̱aẖua̱ Dios, chu̱ tláhualh huaṉtu̱ lim̱ap̱áksiḻh, chuná̱
lim̱akstuntlahuakoḻh xlip̱acs am̱akapitziṉ tachixcuhuíṯat xala caṯuxáẖuat huaṉti ̱ pacs
mu̱xtukoḻh sam̱pi ̱ni ̱caṉajlaputunkoḻh huaṉtu̱ xuanimaḵoc̱a,̱ huata xlá̱ tlaṉ maklhtíṉalh
xlaktaxtut xlis̱tacna̱ huaṉtu̱ Dios max̱quiḵoy̱ huaṉti ̱ lip̱aẖuankoy̱.

Xamaka̱n quintla̱tcan Abraham tancs lip̱a̱hua̱ Dios
8 Na̱ chuna liṯum caj xpaḻacata̱ pi ̱ Abraham xlip̱aẖuán Dios, acxni ̱ Dios tac̱hihuíṉalh,

chu̱ huánilh pi ̱catácax̱li caalh mákat antaṉi ̱xlá̱ namax̱quiy̱ aktum tlanca tíyat antaṉi ̱ li-̱
pax̱uhu natahuilay, xlá̱ caṉájlalh huaṉtu̱ huanica,̱ laḻiẖuán tzúculh tacax̱a̱ c-xcac̱hiquíṉ,
huatiyá̱ pi ̱ tzúculh tlaẖuán mas̱qui ni ̱ xcatziy̱ xaní ̱ luhua xcham̱a.̱ 9 Chu̱ caj xpaḻacata
pi ̱ caṉájlalh huaṉtu̱ Dios xmaḻacnu̱niniṯ nataq̱uiy̱, antá̱ xlá̱ xlamac̱há̱ xtac̱huná̱ laṉtla̱
chaṯum tijiṯlaẖuani ̱huaṉti ̱ caj xmakui.̱ Huam̱pi ̱ cumu xlip̱aẖuán Dios pax̱uhuaṉa̱ páṯiḻh
huaṉtu̱ antá̱ xakspulama,̱ chu̱ hasta tipu̱tahui ̱ lactzu̱ chiqui ̱ huaṉtu̱ xlia̱kstis̱akakoc̱án
xmakxu̱hua calhniḻu̱. Na̱ antá̱ xtap̱u̱huilakoḻh chaṯuy xcaman Isaac, chu̱ Jacobo ti ̱ na̱
macxtum xtaḵalhiḵoy̱ tu̱ huatiya tamaḻacnú̱n. 10 Huam̱pi ̱ Abraham niucxnicú̱ aṯuyá̱
puhua,̱ huata xlá̱ chunatiyá̱ xucxilhlacacham̱a̱ hasta niḻiẖuayá̱ luhua nacháṉ yama̱ c-
tlanca cac̱hiquíṉ huaṉtu̱ niucxni ̱catiláclalh sam̱pi ̱huá̱ Dios xliḻhcaẖuiliṉiṯ, chu̱ huá̱ maṉ
xtlahuaniṯ.

11 Na̱ chuna liṯum yama̱ tzican Sara huaṉti ̱ xpuscaṯ xuaniṯ Abraham, mas̱qui xlá̱
aya tzicaná xuaniṯ, chu̱ ni ̱ lay xkalhiy̱ xcamán, xaẖuachí ̱ Abraham luhua aya koḻutzíṉ
xuaniṯ, pero cumu lacxtum xlip̱aẖuankoy̱ Dios maklhtiṉankoḻh liṯlihuaka, chu̱ kalhiḵoḻh
chaṯum xkahuasacán, sam̱pi ̱ xcaṉajlakoy̱ pi ̱ Dios pacs namaḵantaxtiy̱ huaṉtu̱ xlá̱
xmaḻacnu̱nikoṉiṯ. 12 Mas̱qui luhua koḻutziná xuaniṯ Abraham, chu̱ niaḻh luhua makas̱
quilhtamacú̱ xtilama,̱ peromakastackoḻh xkahuasacán, chu̱ na̱ xtac̱huná̱ xliḻhu̱hua̱ stacu̱
tu̱ huí ̱c-akapú̱n típaclhli ̱tilhú̱hualh xquilhtzúcut, usu xtac̱huná̱ laṉtla̱ xliḻhu̱hua cucu̱ tu̱
anán c-xquilhtu̱n taḵayaẖuaná̱ huaṉtu̱ ni ̱ lay pu̱tlakacán akastunu.

13 Xlip̱acs yuma̱ chixcuhuíṉ tiniḵoḻh acxni ̱ Dios ni ̱ xam̱aḵantaxtiy̱ huaṉtu̱ xmaḻac-
nu̱nikoṉiṯ; huam̱pi ̱cumu xlip̱aẖuankoy̱ Dios, xcaṉajlakoy̱ pi ̱pacs namaḵantaxtiy̱ huaṉtu̱
xcaẖuaniniṯ, chu̱ tilip̱ax̱uhuakoḻh huaṉtu̱ nakantaxtuy mas̱qui caj lakamákat xucxilh-
lacachaṉkoy̱. Xlacán stalanca catziḵoḻh pi ̱ u̱nú̱ caṯuxáẖuat caj xtiṯaxtumaḵó̱ xtac̱huná̱

laṉtla̱ chaṯum huaṉti ̱ caj xamini. 14 Chaṉchu̱ huaṉti ̱ chuná̱ lic̱hihuiṉankoṉiṯ xlacán
lacatancs quincaḻim̱aa̱kataḵsniy̱áṉ pi ̱ chunacú̱ tiputzamaḵó̱ lacatum antaṉi ̱ luhua nata-
paksiḵoy̱, chu̱ xlip̱aá̱n antá̱ natahuilakoy̱. 15 Sam̱pi ̱ lapi ̱caj xmaṉ hua cahuá̱ putzamaḵoḻh
aktum pú̱cuxtu xtac̱huná̱ tu̱ xmakaxtakkoṉiṯanchá̱ c-xcac̱hiquiṉcán, pus ni ̱ xatuhua̱
xtitapu̱spitkoḻh antaṉi ̱ xminkoṉiṯanchá. 16 Huam̱pi ̱ xlacán xputzamaḵó̱ aktum tlak
xatláṉ, chu̱ lip̱ax̱uhu tíyat; huá̱ xucxilhlacachaṉkoṉiṯ yama̱ xasas̱ti xcac̱hiquiṉcán xala
c-akapú̱n. Huá̱ xpaḻacata Dios ni ̱ tzinú̱ lim̱ax̱anankoy̱ acxni ̱ liṯay̱akoy̱ pi ̱ huá̱ xDioscán,
sam̱pi ̱ aya cax̱tlahuanikoṉiṯ aktum xatláṉ, chu̱ caḻip̱ax̱uhu cac̱hiquíṉ antaṉi ̱ lacxtum
nataḻatamaḵoy̱.

17 Xaẖuá̱ na̱ calacapas̱táctit, acxni ̱ Dios tiliú̱cxilhli ̱ Abraham lapi ̱ xlic̱aṉa̱ xlip̱aẖuán,
xlá̱ caṉájlalh, chu̱ kalhakáxmatli huaṉtu̱ lim̱ap̱áksiḻh Dios pi ̱ camákniḻh xkahuasa Isaac
c-xokspun pu̱cax̱tlahuáṉ laquim̱pi ̱chuná̱ nalis̱aẖuaniy Dios laṉtla̱ aktum liṯacax̱tlahuáṉ
xpu̱xoko talaḵalhíṉ. Pus chuná̱ xlic̱aṉa̱ tzúculh tlahuay, mas̱qui xcatziy̱ pi ̱ yuma̱
chas̱tum xkahuasa huaṉti ̱ Dios chuna̱ nam̱á̱ tilic̱hihuíṉalh: 18 “Caj xpaḻacata tama̱
minkahuasa̱ huanicán Isaac lhu̱hua̱ nakalhiy̱a̱ ti ̱nalacachinkoy̱ aḻis̱taḻhminquilhtzúcut.”
19Abraham stalanca xcatziy̱ pi ̱Dios kalhiy̱ tlanca liṯlihuaka̱ laquim̱pi ̱namaḻakastakuaniy̱
xkahuasa̱ caḻiṉíṉ, chu̱ mas̱qui aḻis̱taḻh huanipá̱ pi ̱ ni ̱ camákniḻh, tlaṉ napuhuanaẖu pi ̱
caj xaliu̱cxílhtiṯ xuaniṯ huaṉtu̱ xlic̱aṉa̱ xtikantáxtulh lapi ̱ xtimákniḻh laṉtla̱ xuanicaniṯ
natlahuay.

20 Na̱ chuna liṯum Isaac, xkahuasa Abraham, liṯac̱hihuiṉankoḻh xlakkahuasán Jacob,
chu̱ Esaú pi ̱ Dios lhu̱hua̱ huaṉtu̱ namax̱quiḵoy̱ chaṯunu sam̱pi ̱ xlá̱ akstiṯum xlip̱aẖuán
huaṉtu̱ xmaḻacnu̱nikoṉiṯ. 21 Na̱ chuna liṯum acxni ̱ Jacob koḻutziná xuaniṯ, chu̱ aya
xnim̱ajá, chaṯunu chaṯunu̱ liṯac̱hihuiṉankoḻh xnataṉatna xlakkahuasan José pi ̱ lhu̱hua̱
huaṉtu̱ Dios namax̱quiḵoy̱ huaṉtu̱ naliḻatamaḵoy̱, sam̱pi ̱xlá̱ akstiṯum xcaṉajlaniṯ huaṉtu̱
xmaḻacnu̱nikoc̱aniṯ, chu̱ mas̱qui xliṯakalán taḵxpáq̱uiḻh tíjaxli c-xquincan xlíx̱toko,
máx̱quiḻh pax̱catcatzíṉit Dios xpaḻacata xtamaḻacnú̱n.

22Na̱ chuna liṯum, makáṉ acxni ̱ aya xnim̱ajá̱ José caj xpaḻacata̱ pi ̱ xlá̱ tancs xlip̱aẖuán
Dios mac̱atziṉic̱a̱ pi ̱ hua̱ yama̱ xnatac̱hiquiṉ israelitas pacs nataxtukoy̱ac̱há̱ c-xatiyat
Egipto, xaẖuá̱ hasta makaxtaktáq̱uilh tachihuíṉ laquim̱pi ̱ naleṉcán xlaclúcut laquim̱pi ̱
antá̱ namaa̱cnu̱canac̱há̱ c-xatiyat Canaán.

Moisés na̱ akstiṯum lip̱a̱huaniṯ Dios
23 Na̱ chuna liṯum yama̱ makaṉ quilhtamacú̱ acxni ̱ tilacáchilh Moisés, xtlaṯ, chu̱ xtzí ̱

maṯzeḵkoḻh aktutu papá sam̱pi ̱ ucxilhkoḻh pi ̱ luhua liḻakatiṯ kahuasa, chu̱ caj xpaḻa-
cata xlip̱aẖuankoy̱ Dios, xaẖuá̱ tancs xcatziḵoy̱ pi ̱ xlá̱ pacs namaḵantaxtiy̱ c-xlatámaṯ
yama̱ kahuasa̱ huaṉtu̱ xmaḻacnu̱nikoṉiṯ, chu̱ mas̱qui rey Faraón xlim̱ap̱aksiṉaniṯ pi ̱
camakniḵoc̱a xlip̱acs lactzu̱ lakskataṉ israelitas, xlacán ni ̱ tzinú̱ pec̱uankoḻh huata
chunatá̱ lip̱aẖuankoḻh Dios.

24 Na̱ xaẖuá̱ acxni ̱ Moisés chixcuhuíḻalh, cumu xlá̱ na̱ luhua akstiṯum xlip̱aẖuán
Dios xlá̱ ni ̱ maṯláṉiḻh naliṯapac̱uhuiy̱ xtaṉat rey xala c-Egipto, sam̱pi ̱ hua̱ xtzumaṯ rey
xmakastacniṯ, 25 huata tlaṉ tláhualh acxtum naán tap̱aṯiḵoy̱ huaṉtu̱ xlip̱aṯim̱aḵoḻh is-
raelitas huaṉti ̱Dios xcaḻacsacniṯ nalakmax̱tukoy̱, chu̱ ni ̱maṯláṉiḻh naánmakpax̱uhuay c-
xlakstip̱aṉcan huaṉti ̱ luhua lactalip̱aẖu map̱aksiṉaníṉ, chu̱ na̱ namaktlahuay talaḵalhíṉ
huaṉtu̱ nalip̱ax̱uhuay. 26 Xlá̱ aṯzinu̱ tlak tlaṉ makcátziḻh sam̱pi ̱ maṯláṉiḻh lacxtum
natap̱aṯiḵoy̱ huaṉti ̱Dios xcaḻacsacniṯ mas̱qui xlic̱aṉa̱ pi ̱ni ̱xucxilhputunkoc̱án, xlá̱ chuná̱
tláhualh sam̱pi ̱ xucxilhlacacham̱a̱ huaṉtu̱ tlak tlanca xtápalh namax̱quic̱án c-xlacatiṉ
Dios, chu̱ ni ̱huá̱ lakatiḻácaḻh yama̱ tu̱ xtapalh tumiṉ huaṉtu̱ xmax̱quic̱án c-xatiyat Egipto.

27 Na̱ huá̱ xpaḻacata̱ pi ̱ Moisés xlip̱aẖuán Dios, chu̱ xcaṉajlay huaṉtu̱ xlá̱ xmaḻac-
nu̱nikoṉiṯ xcamán, xlá̱ ni ̱ aṯuyá̱ puhua,̱ huata tácax̱li, táxtulh c-Egipto, ni ̱ huá̱ cuiṉtaj
tláhualh pi ̱ nasiṯziy̱ rey xpaḻacata huaṉtu̱ xtlahuama,̱ huata xlá̱ aktum xcatziy̱ na-
maḵantaxtiy̱ huaṉtu̱ xmaṯzuquiṉiṯ, sam̱pi ̱ xtac̱huná̱ pala luhua maṉ xucxilhma̱ Dios
ti ̱ ni ̱ tasiyuy. 28 Xaẖuá̱ cumu Moisés caṉájlalh huaṉtu̱ huánilh Dios xlá̱ mákniḻh

tantum calhniḻu̱, chu̱ lim̱ap̱aksíṉalh pi ̱ xkalhni ̱ calip̱uxmanic̱a̱ xamaḻaccha akatunu
xchiccan israelitas, sam̱pi ̱yuma̱ catzis̱ní ̱Dios macámilh chaṯum ángel huaṉti ̱makniḵoḻh
xanapuxcun camán huaṉti ̱ xuilakó̱ c-Egipto, huam̱pi ̱ antaṉi ̱ xlip̱axiḵoc̱aniṯ kalhni ̱
máḻaccha, caj chunatá tiṯum tiṯáxtulh tiakspuntzáḻalh ángel yama̱ chiqui, chu̱ yama̱
tzis̱ní ̱maṯzuquiḵoḻh xpas̱cuajcan israelitas huanicán pas̱cua̱ xla taḵspuntzaḻíṉ.

29 Na̱ chuna liṯum acxni ̱ israelitas taxtukoc̱há̱ c-xatiyat Egipto, acxtum caṉajlakoḻh
huaṉtu̱ Dios huanikoḻh, chu̱ pacs lip̱aẖuankoḻh, huá̱ xpaḻacata tlaṉ lip̱aṯacutkoḻh yama̱
tlanca taḵayaẖuaná̱ huanicánMar Rojo, cas̱cacni, xtac̱huná̱ lam̱pala niṯú̱ xuaniṯ chúchut,
huam̱pi ̱ caj lip̱untzú acxni ̱ soldados xala c-Egipto na̱ xpaṯacutputunkoy̱, antá̱ xlacán
pu̱tum mu̱xtukoḻh. 30 Na̱ calacapas̱táctit laṉtla̱ israelitas liṯamakstilikoḻh aktujun
quilhtamacú̱ xacac̱hiquiṉ Jericó, caj xpaḻacata xlip̱aẖuankoy̱ Dios, chu̱ xcaṉajlakoy̱
huaṉtu̱ xmaḻacnu̱nikoṉiṯ, pus yuma̱ páṯzaps huaṉtu̱ xlis̱tilihuilic̱aniṯ cac̱hiquíṉ caj xalan
taḵpu̱spitkoḻh. 31 Na̱ chuna̱ yama̱ xaaktzankaṯay̱ani puscaṯ huanicán Rahab, huaṉti ̱
maṯzeḵkoḻh c-xchic yama̱ chixcuhuiṉ israelitas huaṉti ̱ xankoṉiṯ ucxilhuiliṉankoy̱ c-
xcac̱hiquíṉ. A̱lis̱taḻh acxni ̱ Dios mas̱putukoḻh ti ̱ xala c-Jericó, Rahab niṯú̱ akspúlalh caj
xpaḻacata lip̱aẖua̱ Dios.

32 ¿Tú̱ taj̱iṯá̱ xaccaẖuanín? Sam̱pi ̱ni ̱accháṉ quilhtamacú̱ laṉtla̱ naccaẖuaniyáṉ xpaḻa-
cata Gedeón, chu̱ Barac, chu̱ Sansón, chu̱ Jefté, chu̱ David, chu̱ Samuel, chu̱ xpaḻacata̱
lhu̱hua xalakmakaṉ xpaḻacachihuiṉaniṉ Dios. 33Na̱ caj xpaḻacata xlip̱aẖuankoy̱ Dios chu̱
akstiṯum xcaṉajlakoy̱ huaṉtu̱ xuanikoṉiṯ, xlic̱aṉa̱ pi ̱ kalhiḵoḻh liṯlihuaka̱ naakchipakoy̱
aṯanuj tíyat, chu̱ akstiṯum huiliḵoḻh xlim̱ap̱aksiṉcán, makamaklhtiṉankoḻh huaṉtu̱ Dios
xmaḻacnu̱nikoṉiṯ namax̱quiḵoy̱, chu̱ acxni ̱ makapitzíṉ xlakmuju̱koc̱án leones laquim̱pi ̱
nahuakoc̱án, caj xpaḻacata xlip̱aẖuankoy̱ Dios pus niṯú̱ xtlahuanikoy̱. 34 Chu̱ acxni ̱
clhcuyuputunkoc̱án xtamacapu̱koc̱án c-tlanca lhcúyaṯ, huam̱pi ̱xlacán xmam̱ixikoy̱, chu̱
maklhu̱hua̱ laktaxtunikoḻh acxni ̱ xlim̱aknip̱utunkoc̱án espada, tikalhiḵoḻh liṯlihuaka̱
acxni ̱ luhua xlaclakoy̱, mas̱qui ni ̱ lactalíp̱aẖu xuankoṉiṯ huam̱pi ̱ kalhiḵoḻh liṯlihuaka,
chu̱ tay̱anikoḻh c-pu̱taḻaṯlahu, chu̱ maklhu̱hua̱ pu̱tlakatzaḻaleṉkoḻh yama̱ xala makat
tropa huaṉti ̱ xtaḻam̱aknim̱aḵó̱ c-pu̱taḻaṯlahu. 35 Xaẖuachí ̱ makapitziṉ lacchaján caj
xpaḻacata akstiṯum xlip̱aẖuankoy̱ Dios, huaṉti ̱ xmakniṉikoc̱aniṯ xliṉataḻancán huam̱pi ̱
lakastakuanankoḻh caḻiṉíṉ.

Chu̱ hasta makapitzíṉ ni ̱ pec̱uankoḻh laṉtla̱ makniḵoc̱a̱ antaṉi ̱ xmap̱atinim̱aḵoc̱a̱ ni ̱
lacasquinkoḻh nalakmax̱tukoc̱áṉ sam̱pi ̱ xcatziḵoy̱ pi ̱ acxni ̱ nalakastakuanankoy̱ caḻiṉíṉ
aṯzinu̱ caḻip̱ax̱uhu antaṉi ̱ nachaṉkoy̱. 36 Makapitzíṉ pax̱uhuanaḻeṉkoḻh mas̱qui lhu̱hua̱
huaṉtu̱ lim̱am̱ax̱aniḵoc̱a,̱ liḵamaṉankoc̱a,̱ kas̱nokkoc̱a,̱ lic̱hiẖuiliḵoc̱a̱ cadenas, chu̱ ma-̱
paṯiṉiḵoc̱a̱ pu̱lac̱hiṉ. 37 Na̱ chuna liṯum lhu̱hua̱ huaṉti ̱ lia̱ctalamakniḵoc̱a̱ chíhuix,
makapitzíṉ liḻacchucutucxkoc̱a̱ sierra, huí ̱ ti ̱ lim̱akniḵoc̱a̱ espada, lhu̱hua huaṉtu̱
tipaṯiḵoḻh. Makapitzíṉ chaḻip̱uhuaṉa̱ xlapu̱lakoy̱ sam̱pi ̱ luhua laklim̱ax̱kaníṉ xuankoṉiṯ,
chu̱ lacatum lacatum xankoy̱ maktahuilakoy̱, makapitziṉ caj xmaṉ huá̱ xliḻhakaṉankoy̱
xmakxu̱hua calhniḻu̱, usu xla tíṉtzun sam̱pi ̱ ni ̱ xanán tu̱ am̱akapitzíṉ naliḻhakaṉankoy̱.
Makapitzíṉ xacatzajuananíṉ xlapu̱lakoy̱ laṉtla̱ xaliḵamáṉ xtlahuakoc̱aniṯ. 38 Yuma̱
koxutaníṉ huaṉti ̱ niṯú̱ xlakasi liu̱cxilhkoḻh huaṉti ̱ xala yuma̱ caṯuxáẖuat, makapitzíṉ
xlacán ankalhíṉ xtzaḻapu̱lay caniẖuá̱ c-desierto antaṉi ̱niṯí ̱xuilakó,̱ usu caṯlancaq̱uihuíṉ,
usu antaṉi ̱ xtaḵskoy̱ tlaṉ natatzeḵkoy̱ c-xtampiṉ sipi ̱usu c-lactlanca lhucu.

39 Mas̱qui xlacán luhua lactalíp̱aẖu liṯaxtukoḻh caj xpaḻacata luhua akstiṯum li-̱
paẖuankoḻh Dios, huam̱pi ̱ nim̱pala chaṯum xlacán maklhtíṉalh u̱nú̱ caṯuxáẖuat huaṉtu̱
Dios xmaḻacnu̱nikoṉiṯ namax̱quiḵoy̱. 40 Huá̱ chuná̱ liṯláhualh Dios sam̱pi ̱ aya xquinca-̱
pas̱taclacamimáṉ quin, laquim̱pi ̱chuná̱ laṉtla̱ quin chu̱ xlacán acxtumnamaklhtiṉanaẖu
yama̱ tapax̱uhuáṉ chu̱ laktáxtut huaṉtu̱ xlá̱ xmaḻacnu̱niṯ.

12
Caj xma̱n huá̱ calip̱a̱huahu, chu̱ caucxilhlacacha̱hu Jesús.

1 Pus huá̱ xpaḻacata, laṉtla̱ lakapaskoy̱aẖu lhu̱hua huaṉti ̱ lactalip̱aẖu liṯaxtukoḻh caj

xpaḻacata akstiṯum lip̱aẖuankoḻh Dios, pus quin quincam̱iniṉiyáṉ pi ̱ na̱ calakmakahu
xlip̱acs huaṉtu̱ ni ̱ quincam̱aktay̱ayáṉ, chu̱ yama̱ lix̱cajnit talaḵalhíṉ huaṉtu̱ quinca-̱
sokaḻiy̱áṉ, huata akstiṯum cakosnahu yuma̱ c-tiji ̱antaṉi ̱quiliṯlaẖuanatcancú̱ caj laṉtla̱ li-̱
paẖuanaẖu Dios. 2Huata xmaṉ huá̱ caucxilhlacachaẖu Jesús, pus huá̱ quimpu̱laleṉacán,
chu̱ quiliu̱cxilhtiṯcán laṉtla̱ akstiṯum nalip̱aẖuanaẖu Dios. Sam̱pi ̱ xlá̱ pax̱uhuaṉap̱áṯiḻh
acxni ̱ map̱aṯiṉic̱a,̱ chu̱ maknic̱a̱ c-cruz, chu̱ ni ̱ huá̱ cuiṉtaj tláhualh pala luhua tlanca
lim̱ax̱aná̱ huaṉtu̱ xtlahuanimac̱a,̱ sam̱pi ̱ xlá̱ stalanca xcatziy̱ pi ̱ aḻis̱taḻh nakalhiy̱ tlanca
tapax̱uhuáṉ, chu̱ xlic̱aṉa̱ pi ̱ chu̱ antá̱ huilachá̱ c-xpax̱tu̱n Dios tam̱ap̱aksiṉama.̱

3 Calacapas̱táctit laṉtla̱ Jesús páṯiḻh c-xlacatiṉcan yama̱ maklaḵalhiṉaniṉ chixcuhuíṉ
huaṉti ̱ map̱aṯiṉiḵoḻh laquim̱pi ̱ ni ̱ naliṯlakuanáṯit, chu̱ ni ̱ nataxlajuaniy̱áṯit acxni ̱ na-
talactuhuajáṯit laṉtla̱ lip̱aẖuanáṯit. 4 Huixín tlaṉ taḻaṯlajapáṯit talaḵalhíṉ, laṉtla̱
lacuán tu̱ tlahuapáṯit, huam̱pi ̱ niṯí ̱ ac̱aḻim̱akniy̱áṉ paṯip̱áṯit. 5 Hua̱ chú̱ huixín huaṉ-
ti ̱ pala paṯzankaḵoṉiṯtá̱ naccam̱aḻacapas̱tacayáṉ xaakstiṯum xtastacyaẖu Dios huaṉtu̱
max̱quiḵoy̱ xlakskatáṉ, nam̱á̱ huan chaṯum c-Liḵalhtahuaka:
“Caṉa̱ huix quincam, ni ̱ caj cakalhakaxpatmákanti ̱ huaṉtu̱ lia̱kastacyaẖuayáṉ Mim-

pu̱china Dios acxni ̱ laclatay̱ápaṯ c-milatámaṯ;
na̱ ni ̱ caliḻip̱úhuanti ̱ acxni ̱ akastacyaẖuayáṉ.
6 Sam̱pi ̱hua̱ Mimpu̱china Dios maṯancsaputunkoy̱ xlip̱acs huaṉti ̱ xlá̱ pax̱quiḵoy̱,
chu̱ hasta map̱aṯiṉiḵoy̱ laquim̱pi ̱ namaṯancsay xlatamaṯcán huaṉti ̱ xlá̱ lim̱ax̱tukoy̱

xlakskatáṉ.”
7Huá̱ xpaḻacata ccaḻiẖuaniyáṉ pi ̱capaṯíṯit xlip̱acs tapaṯíṉ huaṉtu̱ caḻakchináṉ sam̱pi ̱Dios
chuná̱ lim̱aṯancsaputúnmilatamaṯcán huixín huaṉti ̱laṉtla̱ xlic̱aṉa̱ xcamán caḻiḵalhiy̱áṉ.
Sam̱pi ̱¿xatí ̱chaṯum xatlaṯ, chu̱ lapi ̱huilakó̱ xcamán ni ̱ juerza̱ quilhniḵoy̱ usu liẖuanikoy̱
acxni ̱pala tu̱ liḻaclatay̱akoy̱ C-xlatamaṯcán? 8Huam̱pi ̱hua̱ palapi ̱Dios ni ̱cam̱aṯancsamáṉ
acxni ̱ laclatay̱apáṯit c-milatamaṯcán, xtac̱huná̱ laṉtla̱ tlahuamaḵó̱ xcamán, max̱ huá̱
liḻay pi ̱ ni ̱ luhua xcamán huixín, huata caḻim̱ax̱tuyáṉ xtac̱huná̱ huaṉti ̱ ni ̱ lakapaskoy̱
xatí ̱ luhua xtlaṯcán. 9 Xaẖuachí ̱ acxni ̱ quin cajcu lactzu̱ camán xuaniṯahu quinat-
laṯnacán yunú̱ xala caṯuxáẖuat xquincam̱ap̱aksiy̱áṉ, chu̱ xquincaḻacaquilhniy̱áṉ acxni ̱
pala tú̱ niṯláṉ xtlahuayaẖu, chu̱ quin xcac̱niṉanikoy̱aẖu. ¿Pá̱ huatachá̱ ni ̱ xaliẖuacá̱
quincam̱iniṉiyáṉ nakalhakaxmataẖu, chu̱ nacac̱niṉaniyaẖu Quintlaṯican Dios huaṉti ̱
huilachá̱ c-akapú̱n laquim̱pi ̱ chuná̱ tlaṉ nakalhiy̱aẖu yama̱ akstiṯum latámaṯ huaṉtu̱
quincam̱ax̱quip̱utunáṉ? 10 Hua̱ quintlaṯcán u̱nú̱ xala caṯuxáẖuat caj xmaṉ huá̱ xquin-
caa̱kastacyaẖuayáṉ, chu̱ quincaḻim̱ap̱aksiy̱áṉ caj akaputzu̱ quilhtamacú̱ chuná̱ laṉtla̱
xlacán tlak tlaṉ xpuhuankoy̱, huam̱pi ̱ Dios quincaa̱kastacyaẖuayáṉ, chu̱ quincam̱a-̱
paksiy̱áṉ laquim̱pi ̱ caxaniḻiẖuayá̱ nalatamay̱aẖu, chu̱ na̱ chuná̱ laquim̱pi ̱ nakalhiy̱aẖu
xatlaṉ talacapas̱tacni ̱ xtac̱huná̱ laṉtla̱ xlá̱ kalhiy̱. 11 Luhua xlic̱aṉa̱ pi ̱ acxni ̱ huí ̱ tu̱ quin-
caḻia̱kastacyaẖuacanáṉ xlic̱aṉa̱ pi ̱ ni ̱ pala tzinú̱ tlaṉ tamakcatziy̱, liḻip̱uhuanaẖu sam̱pi ̱
makcatziy̱aẖu pi ̱quincac̱atzaniyáṉ, huam̱pi ̱lapi ̱maṯlaṉiy̱aẖu quincaa̱kastacyaẖuacanáṉ
sam̱pi ̱ xlíḻat huaṉtu̱ quincaẖuanimac̱án, pus aḻis̱taḻh catziy̱aẖu pi ̱ quincam̱aktay̱ayáṉ
laṉtla̱ tlak akstiṯum, chu̱ lip̱ax̱uhu latamay̱aẖu.

Hua̱nti ̱ lakmakán laktáxtut hua̱ntu̱ Dios ma̱lacnu̱y napa̱tiṉán
12 Huachá̱ xpaḻacata, camaṯlihuaklhkóṯit mimacancán lapi ̱ aya tlakuaniṯ, xaẖuá̱ mi-

laktzokosnicán lapi ̱ xlajuanamaḵó,̱ 13 chu̱ na̱ caputzátit xatzajua xtiji Dios laquim̱pi ̱ huá̱
nalactlaẖuanáṯit, chu̱ natzajuanán milatamaṯcán laquim̱pi ̱ ni ̱ liẖuacá̱ natalhkotiy, chu̱
nalaclatay̱ayáṯit.

14 Ankalhíṉ caputzátit laṉtla̱ lip̱ax̱uhu, chu̱ akstiṯum nataḻatapaḵoy̱áṯit xlip̱acs a-̱
makapitzíṉ, chu̱ xlip̱acs minacu̱cán caliḻakachixcuhuíṯit Dios sam̱pi ̱ huaṉti ̱ ni ̱ maca-
max̱quiṉiṯ xlatámaṯ Dios xlic̱aṉa̱ ni ̱ lama̱ catiúcxilhli Quintlaṯican. 15 Acxtum cala-̱
maktay̱átit laquim̱pi ̱ni ̱ chaṯum pala mimpaḻacatacán naliḻakmakán xtalakalhamaṉ Dios

acxni ̱ huí ̱ ti ̱ namaktay̱aputún c-xlatámaṯ, sam̱pi ̱ ni ̱ clacasquín pala ti ̱ naliṯaxtuy c-
milakstip̱aṉcán xtac̱huná̱ laṉtla̱ xtankáxeḵa̱ tlanca talaḵalhíṉ tu̱ nacas̱okaḻiy̱áṉ, na̱ huá̱
naliḻaklaḵalhiḵoy̱ namap̱asiḵoy̱ am̱akapitzíṉ. 16 Nim̱pala chaṯum laṉtla̱ huixín cax-
akátliḻh tánuj puscaṯ lapi ̱ huí ̱ mimpuscaṯcán, na̱ nim̱pala calakmákanti ̱ xlip̱acs huaṉtu̱
Dios caḻip̱u̱lhcaṉiṯán nacam̱ax̱quiy̱áṉ xtac̱huná̱ laṉtla̱ xamakaṉ quilhtamacú̱ titláhualh
Esaú, sam̱pi ̱xlá̱ caj tu̱tumpulaṯu líẖuat lim̱acamás̱taḻh xlip̱acs huaṉtu̱ xlakcháṉ nachipay
xherencia cumu huá̱ xapuxcu kahuasa xuaniṯ. 17 Chu̱ laṉtla̱ catziy̱áṯit pi ̱ aḻis̱taḻh acxni ̱
Esaú laktalacatzúhuiḻh xtlaṯ sam̱pi ̱xlacasquín casiculanaṯlahuapá,̱ chu̱ caliṯac̱hihuíṉalh
huaṉtu̱ Dios xmaḻacnu̱niniṯ namax̱quiy̱, huam̱pi ̱ xtlaṯ lakmákalh, chu̱ mas̱qui lip̱ec̱ua̱
lakatásalh caj xpaḻacata huaṉtu̱ xtlahuaniṯ xlá̱ ni ̱maṯzankaṉánilh.

Quin ni ̱ caj cha̱pec̱ua̱ laktalacatzuhuiy̱a̱hu Dios
18 Huixín ni ̱ caj chap̱ec̱ua̱ laktalacatzuhuiṉiṯántit Dios xtac̱huná̱ laṉtla̱ yama̱ judíos

xamakaṉ quilhtamacú̱ acxni ̱ talacatzuhuiḵoḻh yama̱ c-kas̱tíṉ huanicán Sinaí huaṉtu̱
pacs tlaṉ ucxilhkoḻh. Na̱ niṯú̱ huí ̱ huaṉtu̱ cam̱akaḵlhamáṉ laṉtla̱ yama̱ tlanca lhcúyaṯ
huaṉtu̱ xlacán xucxilhmaḵó̱ pi ̱ xpasama̱ c-xokspun sipi,̱ xaẖuá̱ antaṉi ̱ luhua cap̱oklhua,
chu̱ aktzis̱a xuaniṯ, na̱ niṯú̱ ucxilhpáṯit yama̱ tlanca, chu̱ lip̱ec̱ua̱ u̱niḻas̱éṉ huaṉtu̱ antá̱
tamacatatahui ̱ c-sipi.̱ 19 Chu̱ na̱ niṯú̱ kaxpatpáṯit yama̱ trompeta huaṉtu̱ antá̱ sunuca,̱
nim̱pala huá̱ kaxpatpáṯit laṉtla̱ xlip̱ixchaṯlanca̱ Dios, chu̱ lip̱ec̱ua̱ acxni ̱ xlá̱ chihuí-̱
nalh xtac̱huná̱ laṉtla̱ xlacán kaxmatkoḻh, chu̱ xlip̱acs huaṉti ̱ kaxmatkoḻh pec̱uankoḻh,
tzúculh lhpipikoy̱, chu̱ squinikoḻh Dios liṯláṉ pi ̱ niaḻh taj̱í ̱ caxakatliḵoḻh. 20 Sam̱pi ̱ tlaṉ
pec̱uaxniḵoḻh hasta ni ̱ lay xmacalakoy̱ acxni ̱ kaxmatkoḻh huaṉtu̱ Dios chuna̱ nam̱á̱
lim̱ap̱aksíṉalh: “Xlip̱acs huaṉti ̱ natalacatzuhuiy̱, chu̱ natahuacay c-kas̱tíṉ, mas̱qui caj
catu̱huá̱ takalhíṉ, calia̱ctalamakníṯit chíhuix, usu caliḻakxtokótit lanza.” 21Luhua xlic̱aṉa̱
tlanca lip̱ec̱ua xuaniṯ laṉtla̱ tu̱ xmas̱iyuy Dios sam̱pi ̱ hasta Moisés xtapec̱ua̱ chuná̱ huá:̱
“Hasta clhpipixnim̱a̱ caj laṉtla̱ cpec̱uama.̱”

22 Huam̱pi ̱ tlak tlaṉ huaṉtu̱ huixín caq̱uiṯaxtunimáṉ sam̱pi ̱ talacatzuhuiṉiṯántit c-
akapú̱n yama̱ xcac̱hiquiṉ xastacna Dios, huachá̱ xasas̱ti Jerusalén xala c-akapú̱n an-
taṉi ̱ huilakó̱ kampu̱tum lhu̱hua ángeles huaṉti ̱ tamakstokkoṉiṯ tap̱ax̱uhuamaḵó̱ Dios.
23Huixín antá̱ nataṯalakxtupiy̱áṯit xlip̱acs xlis̱tacnacan huaṉti ̱Dios lacsackoṉiṯ laquim̱pi ̱
lactalip̱aẖu xcamán nahuankoy̱, huachá̱ ti ̱ aya tatzoktanu̱koṉiṯanchá̱ xtucuhuinicán
c-akapú̱n. Antá̱ nataḵsáṯit yama̱ tlanca talip̱aẖu Dios huaṉti ̱ nacaṯaṯlahuay taxokóṉ
xlip̱acs tachixcuhuíṯat huaṉti ̱anankoṉiṯ nahuán. Xaẖuá̱ antá̱ nataḵskoy̱áṯit xlis̱tacnacán
ti ̱ xalacuan chixcuhuíṉ ti ̱ akapu̱taxtukoṉiṯ. 24 Na̱ antá̱ tlaṉ nalaktalacatzuhuiy̱áṯit
Jesús sam̱pi ̱ xkalhni ̱ huaṉtu̱ quincaḻiḻakchakaṉikoṉiṯán xlip̱acs quintalaḵalhiṉcán, chu̱
caj huá̱ xpaḻacata, quincaṯaṯlahuán aktum xasas̱ti talaccax̱lán antaṉi ̱ maḻuloka̱ pi ̱ aya
quincam̱aṯzankaṉanikoṉiṯán, sam̱pi ̱ xkalhni Jesús huaṉtu̱ stajmákalh tlak xatláṉ ni ̱
xahua xkalhni xamakaṉ Abel huaṉtu̱ na̱ xlá̱ stajmákalh, sam̱pi ̱ niṯí ̱ liḻakmax̱túnilh
xlis̱tacna.

25 Caṉa̱ huixín, cuíṉtaj catlahuacántit, niṯú̱ tilakmakanáṯit ti ̱quincaṯasanimáṉ, sam̱pi ̱
xlip̱acs yama̱ xalakmakaṉ quinatlaṯnacán huaṉti ̱ Dios u̱nú̱ caṯuxáẖuat xtasanimaḵó,̱
chu̱ xmaḻacnu̱nimaḵó̱ yama̱ laktáxtut huaṉtu̱ xmax̱quip̱utunkoy̱, huam̱pi ̱mas̱qui chuná̱
huanikoc̱a,̱ xlacán caj lakmakankoḻh, chu̱ ni ̱ laktaxtukoḻh huata map̱aṯiṉiḵoc̱a;̱ pus
xaliẖuacá̱ quin ni ̱ catilaktaxtuhu lapi ̱ caj xmaṉ kalhakaxmatmakanaẖu Dios acxni ̱quin-
cax̱akatliḻacaminac̱háṉ c-akapú̱n laquim̱pi ̱nacaṉajlayaẖu huaṉtu̱ quincam̱aḻacnu̱niyáṉ.
26Yama̱ xamakaṉ quilhtamacú̱ acxni ̱Dios chihuíṉalh, chu̱ más̱taḻh xlim̱ap̱aksíṉ, xlic̱aṉa̱
hasta tachiquikoḻh tíyat, huam̱pi ̱ chu̱ xlá̱ chuna̱ nam̱á̱ huan: “Chunacú̱ am̱aktum
nalakcháṉ quilhtamacú̱ acxni ̱ ni ̱ caj xmaṉ hua̱ xlic̱aṯlanca caṯiyatna̱ cactilacchíquilh
huata na̱ pacs naclacchiquikoy̱ xlip̱acs stacu̱ tu̱ tasiyukoy̱ c-akapú̱n.” 27 Acxni ̱ huan
Dios pi ̱ “chunacú̱ am̱aktum”, antá̱ lacatancs huamputún pi ̱ acxni ̱ nalakcháṉ quilhta-
macú̱ acxni ̱ pacs nasputcán, maktum nacaḻactlahuakoc̱án xlip̱acs huaṉtu̱ tlaṉ laksputa
huaṉtu̱ maṉ maḻacatzuquiṉiṯ; laquim̱pi ̱caj xmaṉ huá̱ natamakaxtaka̱ huaṉtu̱ niucxnicú̱
catitaláksputli, chu̱ huaṉtu̱ ni ̱ lay catiláclalh. 28 Huam̱pi ̱ milic̱atziṯcán pi ̱ yama̱ xasas̱ti

tíyat antaṉi ̱natahuilayaẖu, chu̱ antaṉi ̱Dios naquincam̱ap̱aksiy̱áṉ, xlá̱ ni ̱lay catiláksputli,
hua̱ yumá̱ xpaḻacata calip̱ax̱catcatziṉihu Dios huaṉtu̱ tlahuama,̱ chu̱ xlip̱acs quinacu̱cán
caliḻakataquilhpu̱tahu, chu̱ nalim̱ax̱quiy̱aẖu cac̱ni ̱ quilatamaṯcán hua̱ laṉtla̱ naliḻakatiy̱.
29 Sam̱pi ̱ tama̱ quiDioscán, xtac̱huná̱ liṯaxtuy laṉtla̱ tlanca lhcúyaṯ huaṉtu̱ pacs tlaṉ
lhcuyuy tu̱ taḻaṯlahuay.

13
La̱ntla̱ lacasquín Dios nalatama̱ya̱hu laquim̱pi ̱ namakapa̱xuhuaya̱hu

1 Niucxni ̱ catamakaxtaknítit nalap̱ax̱quiy̱áṯit la̱ miniṉikoy̱ tlahuakoy̱ liṉataḻán.
2Xaẖuá̱ luhua lip̱ax̱uhu camakamaklhtiṉankóṯit xlip̱acs huaṉti ̱xala mákat caḻakapaxiaḻ-
hnanáṉ c-minchiccán, sam̱pi ̱chuná̱ makapitzíṉ nataḻaníṉ huaṉti ̱nim̱pala tzinú̱ tacatziy̱
aya maḻaktuncuhuiḵoṉiṯ c-xchiccán xángeles Dios. 3Huixín ankalhíṉ calacapas̱tackóṯit,
chu̱ calakapaxiaḻhnankóṯit ti ̱ paṯiḵoy̱ pu̱lac̱hiṉ, hasta camakcatzíṯit lam̱pala lacxtum
taṯanu̱paḵóṯit c-pu̱lac̱hiṉ xtac̱huná̱ pi ̱ tap̱aṯiṉampaḵóṯit; xaẖuá̱ na̱ camaktay̱akóṯit
xlip̱acs nataḻaníṉ huaṉti ̱ tlaṉá̱ map̱aṯiṉiḵoc̱aniṯ sam̱pi ̱ ni ̱ catziy̱aẖu lapi ̱ ni ̱ xamaktum
huixín na̱ chuná̱ nacam̱ap̱aṯiṉic̱anáṯit.

4Xlip̱acs huaṉti ̱pu̱chuhuakoy̱, huaṉtu̱ akstiṯum calatapáṯit, chu̱ niṯú̱ timax̱cajuaḻiy̱áṯit
milatamaṯcán sam̱pi ̱Dios nalis̱quinikoy̱ cuenta̱ xlip̱acs huaṉti ̱xakatliḵoy̱ aṯunuj puscaṯ,
usu chixcú̱ mas̱qui aya pu̱chuhuakoy̱, na̱ chuná̱ xlip̱acs huaṉti ̱ caj xmaṉ lix̱cajnit
lip̱ax̱uhuakoy̱ huaṉtu̱ kalhiḵoy̱ c-xtiyatliẖuacán.

5 Xaẖuachí ̱ ni ̱ caj xmaṉ huá̱ calakatiḻacapítit nakalhiy̱áṯit lhu̱hua tumiṉ, huata
capax̱uhuaṉaḻip̱ítit caṉa̱ caj actzú̱ huaṉtu̱ kalhiy̱áṯit. Sam̱pi ̱ Dios chuná huaniṯ: “Quit
niucxni ̱ lhtuj cactimakaxtakni, na̱ ni ̱ caj chunatá̱ nacliḻakastaṉanáṉ huata xlia̱nkalhíṉ
nacmaktay̱ayáṉ.” 6 Huachá̱ xpaḻacata, ni ̱ anán tamacpuhuáṉ, huata lip̱ax̱uhu chuna̱
nam̱á̱ nahuanaẖu:
“Hua̱ Quimpu̱chinacan Dios ankalhíṉ quimaktay̱ama,̱ huá̱ xpaḻacata niṯú̱ clip̱ec̱uán.
Sam̱pi ̱ lapi ̱ chuná, ¿tú̱ xpaḻacata̱ naclip̱ec̱uaniy pala tu̱ niṯláṉ naquintlahuaniy quin-

tac̱hixcú?”
7 Ankalhíṉ calacapas̱tackóṯit, chu̱ capax̱catcatziṉikóṯit yama̱ huaṉti ̱ luhua pu̱lh

caḻia̱kchihuiṉaniniṯán xtachihuiṉ Dios, chu̱ akstiṯum cap̱u̱laleṉiṯán c-milatamaṯcán, chu̱
na̱ cakantíṯit. Pus huá̱ caucxilhlacachipítit laṉtla̱ akstiṯum lip̱aẖuankoḻh Dios, chu̱
niucxni ̱ lakachaṉikoḻh, na̱ chuná̱ cakantiḵóṯit laṉtla̱ xlacán tilatamaḵoḻh, chu̱ laṉtla̱
xlip̱aẖuankoy̱ Quimpu̱chinacán.

8 Tancs cacatzíṯit pi ̱ Jesucristo niucxni ̱ natalakpaliy̱, ucxlaṯa huatiyá̱ koṯaná, chu̱
laṉchiyú̱, chu̱ caxaniḻiẖuayaj nahuán. 9 Luhua cuiṉtaj catlahuátit, niṯú̱ tiliṯaḵ-
skahuitapay̱áṯit aṯanuj catu̱cahua̱ talacapas̱tacni ̱huaṉtu̱ nacaẖuanicanáṯit pi ̱huá̱ luhua
aṯzinú̱ milim̱aḵantaxtiṯcán lapi ̱ xlic̱aṉa̱ makapax̱uhuaputunáṯit Dios; huata caj xmaṉ
huá̱ calip̱aẖuántit xtapax̱quiṯ Dios, calim̱akaxtáktit pi ̱ huá̱ caliṯatlíhuaklhli ̱minacu̱cán,
chu̱ niaḻh huá̱ camaḵantaxtip̱utúntit pala tu̱ lim̱ap̱aksíṉ xpaḻacata líẖuat pala xlíḻat
nahuaya, usu ni ̱nahuaya; na̱ chuná̱ xpaḻacata pala tú̱ tahuílat tu̱ liṯláhuat lapi ̱makapax̱-
uhuaputuná̱ Dios, sam̱pi ̱ xlip̱acs caxatu̱cahua̱ tahuílat niucxnicú̱ ti ̱ luhua maktay̱akoḻh
nakalhiḵoy̱ xakapu̱taxtut xlis̱tacnacán huaṉtu̱ putzakoy̱ tachixcuhuíṯat.

10 Huam̱pi ̱ quin kalhiy̱aẖu aktum tlak xatlaṉ lic̱ax̱tlahuáṉ xpu̱xoko talaḵalhíṉ tu̱
lip̱ax̱catcatziṉiyaẖu c-xlacatiṉ Dios, hua̱ xlacánni ̱lay liṯamaktay̱akoy̱ tama̱ paḻijni huaṉti ̱
lis̱aẖuankoy̱ c-xlacatiṉ Dios yama̱ takalhíṉ xpu̱xoko talaḵalhíṉ c-xtemploc̱an israelitas.
11 Laṉtla̱ huixín catziy̱áṯit pi ̱ acxni ̱ xapuxcu xpaḻijcán tanu̱yac̱há̱ c-xlip̱u̱lactuy chiqui
c-xtemplojcán huaṉtu̱ huanicán lacatum luhua xasaṉtujlani sam̱pi ̱ antá̱ huí ̱ Dios, xlá̱
leṉ xkalhnican lactzu̱ takalhíṉ huaṉtu̱ makniḵoc̱án laquim̱pi ̱ nalis̱aẖuankoy̱ xpaḻacata
xtalaḵalhiṉcan tachixcuhuíṯat, huam̱pi ̱ xtiyatliẖua̱ yama̱ takalhíṉ xancán lhcuyucán
c-xquilhapaṉ cac̱hiquíṉ. 12 Pus na̱ chuná̱ quiṯaxtúnilh Jesús, sam̱pi ̱ mákat leṉca̱ c-
xquilhapaṉ xacac̱hiquiṉ Jerusalén antaṉi ̱ maknic̱a,̱ chu̱ stajmákalh xkalhni ̱ laquim̱pi ̱
naquincac̱hakam̱akaniyáṉ xlip̱acs quintalaḵalhiṉcán, chu̱ chuná̱ quincam̱aṯzankaṉanín

Dios. 13 Huá̱ xpaḻacata quit ccaḻiẖuaniyáṉ pi ̱ calakahu Jesús c-xquilhapaṉ cac̱hiquíṉ
laquim̱pi ̱ antá̱ lacxtum natap̱aṯiy̱aẖu xlip̱acs huaṉtu̱ xlá̱ paṯiṉiṯ, chu̱ lim̱am̱ax̱ani-̱
caniṯ. 14 Sam̱pi ̱ u̱nú̱ caṯuxáẖuat ni ̱ kalhiy̱aẖu huaṉtu̱ luhua quincac̱hiquiṉcán antaṉi ̱
tahuilayaẖu xlip̱aá̱n, huata caj tiṯaxtumaẖu xtac̱huná̱ la̱ tijiṯlaẖuani, chu̱ kalhkalhiṯi-̱
maẖu yama̱ sas̱ti cac̱hiquíṉ antaṉi ̱ natahuilayac̱haẖu aḻis̱taḻh. 15 Huá̱ xpaḻacata
ccaḻiẖuaniyáṉ pi ̱ ankalhíṉ camax̱quiẖu pax̱catcatzíṉit Dios xpaḻacata Jesucristo. Pus
chuná̱ quintachihuiṉcán tu̱ lim̱ax̱quiy̱aẖu cac̱ni, huá̱ quilic̱ax̱tlahuaṉcán liṯaxtuy tu̱
luhua quilim̱ax̱quiṯcán Dios. 16 Niucxni ̱ tipaṯzankay̱áṯit natlahuayáṯit huaṉtu̱ lacuan
tatlahu, chu̱ acxtum calim̱aktay̱akóṯit acatzuníṉ huaṉtu̱ huixín kalhiy̱áṯit yama̱ li-̱
max̱kaníṉ huaṉti ̱ niṯú̱ kalhiḵoy̱ xmaclacasquinatcán, sam̱pi ̱ xlic̱aṉa̱ Dios luhua lakatiy̱,
chu̱ lip̱ax̱uhuakoy̱ huaṉti ̱ chuná̱ lim̱ax̱quiḵoy̱ cac̱ni.

17Quit ccaẖuaniyáṉ pi ̱ pacs cakalhakaxpatkóṯit huaṉtu̱ caḻim̱ap̱aksiy̱áṉ huaṉti ̱mina-
puxcuncán, sam̱pi ̱xlacán chaḻi ̱ chaḻí ̱ cuiṉtaj caṯlahuaniṯán cumu catziḵoy̱ pi ̱Dios nataṯ-
lahuakoy̱ cuentaj caj xpaḻacata xtascujutcán. Pus huaṉtu̱ lip̱ax̱uhu cakalhakaxpatkóṯit,
chu̱ ni ̱caj cataḻaṯlahuakóṯit; lapi ̱chuná̱ pus namakalip̱uhuankoy̱áṯit, xaẖuá̱ luhua niṯláṉ
caticaq̱uiṯaxtunín sam̱pi ̱na̱ chuná̱ natalip̱uhuaṉiy̱áṯit.

18 Ccas̱quiniyáṉ liṯláṉ pi ̱ catlahuátit oración quimpaḻacatacán, mas̱qui xlic̱aṉa̱ pi ̱
niṯú̱ ctlahuamaẖu huaṉtu̱ aṯuyá̱ nacliḻip̱uhuanaẖu c-quintalacapas̱tacnicán, huata
cahuanítit Dios pi ̱caquincam̱ax̱quíṉ liṯlihuaka̱ laquim̱pi ̱ankalhíṉ akstiṯumnacscujaẖu c-
xlacatiṉcan catiẖuá.̱ 19Na̱ huaṉtu̱ tlak ccaḻis̱quiniyáṉ acxni ̱natlahuayáṯit mioracioncán,
pi ̱ calacásquilh Dios pi ̱ ni ̱ makas̱ quilhtamacú̱ quit ccaṯaẖuilapalacháṉ nahuán c-
mincac̱hiquiṉcán.

A̱huatiyá̱ xakatliḻaca̱nko̱cán pacs ti ̱ lip̱a̱huanko̱y Cristo
20Quit csquiniy liṯláṉ Dios huaṉti ̱mas̱tay̱ taḵtziyajni latámaṯ, chu̱ maḻakastakuaniṉiṯ

caḻiṉíṉ Quintlaṯican Jesucristo, huaṉti ̱ tlanca talip̱aẖu quimaktakalhnacán quin huaṉti ̱
liṯaxtuyaẖu xcalhniḻu̱, huaṉti ̱ na̱ caj xpaḻacata xkalhni ̱ huaṉtu̱ stajmákalh tancs li-̱
maḻúlokli ̱pi ̱Dios quincaṯaṯlahuaniṯán aktumxasas̱ti talaccax̱lánhuaṉtu̱ xlipaannahuán.
21Quit csquiniy liṯláṉ pi ̱cacam̱ax̱quíṉ liṯlihuaka̱ laquim̱pi ̱ankalhíṉ natlahuayáṯit lacuan
tatlahu akstiṯum nalatapay̱áṯit laquim̱pi ̱ chuná̱ natlahuayáṯit huaṉtu̱ xlá̱ lakatiy̱, chu̱
lapi ̱ xlá̱ chuná̱ lacasquín, pus caliṯláhualh quilatamaṯcán laṉtla̱ tu̱ lakatiy̱ caj xpaḻacata
xtamaktay̱ Quintlaṯican Jesucristo. ¡Catamáx̱quiḻh cac̱ni ̱ Cristo caxaniḻiẖuayaj xtihua!̱
¡Chuná̱ calalh, amén!

22 Nataḻaníṉ, ccas̱quiniyáṉ liṯláṉ pi ̱ lip̱ax̱uhu camakamaklhtiṉántit chu̱ caliḵalh-
tahuakátit yuma̱ carta huaṉtu̱ ccaṯzoknimáṉ, sam̱pi ̱ ccatziy̱ pi ̱ naccaḻim̱aa̱kpuhuan-
tiṉiy̱áṉ mas̱qui xlic̱aṉa̱ pi ̱ ni ̱ luhua lhu̱hua tachihuíṉ. 23 Na̱ clacasquín nacatziy̱áṯit pi ̱
tama̱ quintaḻacan Timoteo aya laktáxtulh c-pu̱lac̱hiṉ. Lapi ̱ lacapala̱ naquilakchín, pus
acxtum nactaa̱nac̱há̱ acxni ̱nacanac̱háṉ caḻakapaxiaḻhnanáṉ.

24 Lip̱ax̱uhu caquimacatiyanikop̱ítit xlip̱acs tama̱ minapuxcuncán huaṉti ̱ cas̱ta-
cyahualem̱áṉ, chu̱ xlip̱acs nataḻaníṉ antá̱ xalaníṉ huaṉti ̱na̱ lip̱aẖuankoy̱ Dios. Na̱ chuná̱
yuma̱ nataḻán huaṉti ̱ lahuilakó̱ u̱nú̱ c-Italia na̱ luhua lip̱ax̱uhu cax̱akatliḻacam̱ac̱háṉ.

25Xlip̱acs huixín nataḻán, Dios cacau̱cxilhlacacháṉ, chu̱ ankalhíṉ cacas̱iculunaṯlahuán.
Chuná calalh, amén.

Carta huaṉtu̱ tzokli ̱ Santiago
XATAPAJMUJUN TACHIHUIN:

Caj xpaḻacata̱ pi ̱ yuma̱ carta lic̱hihuiṉama̱ xatú̱ ya̱ tatlahu xliṯlahuatcán huaṉti ̱ li-̱
paẖuankoy̱ Dios, lhu̱hua̱ huaṉti ̱puhuankoy̱ pi ̱Santiago caj xmaṉ lacasquín camas̱iyukoḻh
xtatlahucan chixcuhuíṉ. Xlic̱aṉa̱ xlá̱ pi ̱Santiago lacatancs huan pi ̱huaṉti ̱ lip̱aẖuán Dios
mákat tuncán xliṯasíyut tlaṉ xtatlahu, sam̱pi ̱ chuna̱ nam̱á̱ huan pi ̱ “yamá̱ huaṉti ̱ huan
pi ̱ lip̱aẖuán Dios, chu̱ ni ̱ pala tzinú̱ lim̱as̱iyuy huaṉtu̱ lacuan tatlahu c-xlatámaṯ, xlip̱acs
yumá̱ tu̱ huan pi ̱ caṉajlay, caj lam̱pala ni ̱ xtalulóktat quiṯaxtuy, usu min liṯaxtuy pala ni ̱
caṉajlay” (2:20). Santiago xmaṉ huá̱ liṯaḵatzankay̱ pi ̱ xlip̱acs huaṉti ̱ lip̱aẖuankoy̱ Dios
xlip̱acs chaḻi ̱ chaḻí ̱ xlatamaṯcán catlahuakoḻh huaṉtu̱ lacuan tatlahu, chu̱ ni ̱ caj xmaṉ
calia̱klhuhuaṯnankoḻh pala tancs, usu ni ̱tancs huaṉtu̱ liṯaḵalhchihuiṉankoc̱a̱ xtachihuiṉ
Dios, usu pala aktum tastacyaẖu ni ̱maṯláṉiḻh; huata xatláṉ camas̱iyukoḻh c-xlatamaṯcán
pi ̱xlic̱aṉa̱ caṉajlanikoy̱ Dios.

Xlá̱ lacatancs quincaẖuaniyáṉ pi ̱ cuiṉtaj catlahuahu, chu̱ niṯú̱ tilim̱ax̱cajuaḻiṉanaẖu
quisim̱akaṯcán (3:1-12), na̱ ni ̱ pala tí ̱ caquiclhcatzanihu, niṯú̱ calakcatzahu, chu̱ ni ̱
calakatiḻacaẖu nakalhiy̱aẖu xmaṉ hua̱ huaṉtu̱ anán caṯuxáẖuat (3:13; 4:10). Niṯí ̱
caliy̱aẖuahu pala tú̱ quintac̱hixcucán (4:11-12). Xaẖuachí ̱acxni ̱pala tú̱ tlahuaputunaẖu,
ni ̱ huá̱ liṯlancanaẖu, chu̱ maktum tuncán namaḻulokaẖu pi ̱ chuná̱ natlahuayaẖu, sam̱pi ̱
“xmaṉ hua̱ Dios catziy̱ huaṉtu̱ quincaa̱kspulaniṯán nahuán lic̱haḻi ̱ quilhtamacú̱ xkaka-
mac̱há” (4:13-16).

Xliḵatsputni ̱ yuma̱ carta huanikoc̱án xlip̱acs huaṉti ̱ lip̱aẖuankoy̱ Cristo pi ̱ ni ̱ tlakaj
caankoḻh, huata lip̱ax̱uhu casquinikoḻh Dios c-xoracioncán laquim̱pi ̱huaṉtu̱ tlaṉ calata-
maḵoḻh, chu̱ niṯú̱ caakspulakoḻh xlip̱acs chixcuhuíṉ (5:7-20).

Santiago xakatliḻacá̱n hua̱nti ̱ tzoknima̱kó̱ xcarta
1Quit Santiago, cscujni Dios, chu̱ xlá̱ Quimpu̱chinacan Jesucristo, luhua caṉa̱ lip̱ax̱uhu

ccax̱akatliḻacam̱ac̱háṉ xlip̱acs huixín judíos huaṉti ̱ lip̱aẖuanáṯit Jesús, huaṉti ̱ caniẖua̱
lapu̱layáṯit caṯuxáẖuat.

Dios ma̱sta̱y tastácat, chu̱ tapa̱xuhua̱na̱léṉ xlakskatá̱n hua̱nti ̱ma̱pa̱tiṉim̱a̱ca̱
2 Quinataḻaníṉ, acxni ̱ huixín catu̱huá̱ caḻiṯoklhcanáṯit, chu̱ luhua tuhua̱ talakapútz-

iṯ nakalhiy̱áṯit, ni ̱ pala tzinú̱ cam̱iniṉiyáṉ nalis̱iṯziy̱áṯit, huata caj calip̱ax̱uhuátit.
3 Sam̱pi ̱ acxni ̱ c-milatam̱aṯcán caḻiu̱cxilhcanáṯit caxatu̱cahua̱ talakapútziṯ, pus acxni ̱
chuná̱ caa̱kspulayáṉ, juerza̱ catlahuanítit napax̱uhuaṉap̱aṯiy̱áṯit, sam̱pi ̱ lapi ̱ ni ̱ natat-
lajiy̱áṯit huixín chuná̱ naliṯalulokáṯit pi ̱ xlic̱aṉa̱ tlaṉ macalayáṯit mas̱qui cacaḻakchín
catu̱hua̱ aṯip̱aṯu̱ tasokaḻíṉ. 4 Huam̱pi ̱ luhua cuíṉtaj catlahuátit pi ̱ tama̱ mintapax̱uhua-̱
naḻeṉcán ni ̱ calaclatáy̱alh huata liẖuana̱ cacam̱aa̱kstiṯumiḻíṉ, chu̱ cacam̱aktay̱án laṉtla̱
xlic̱aṉa̱ nacatlanáṯit c-mintacaṉajlacán, chu̱ niaḻh ucxni ̱ tú̱ caticaq̱uiṯzankaṉincú̱ c-
mintahuixcaṉiṉcán.

5 Lapi ̱ huí ̱ chaṯum huixín pala ni ̱ kalhiy̱ tancs talacapas̱tacni, huata xmaṉ huá̱ Dios
casquínilh laquim̱pi ̱ namax̱quiy̱, sam̱pi ̱ xlic̱aṉa̱ pi ̱ namax̱quiy̱, chu̱ xlá̱ ni ̱ caj xatalhcáṉ
max̱quiy̱ catic̱ahuá,̱ xaẖuá̱ cacatzíṯit pi ̱ niṯú̱ quincaḻiẖuaniyáṉ acxni ̱ tu̱ squiniyaẖu.
6 Acxni ̱ quin squiniyaẖu xtalacapas̱tacni, quincam̱iniṉiyáṉ xlip̱acs quinacu̱cán nali-̱
paẖuanaẖu pi ̱naquincam̱ax̱quiy̱áṉ. Huá̱ chuná̱ ccaḻiẖuaniyáṉ sam̱pi ̱yamá̱ huaṉti ̱ aṯuyá̱
puhuán ni ̱luhua liẖuana̱ taluloka̱ pala namaklhtiṉán huaṉtu̱ squinima̱ Dios, tama̱ chixcú̱
ti ̱macpuhuán luhua xtac̱huná̱ liṯaxtuy la̱ xakan taḵayaẖuaná huaṉtu̱ quim̱aḵosuma̱ u̱n,
lacmín lacáṉ leṉ. 7 Huaṉti ̱ chuná̱ liḻay xtacaṉajla, ¿láṉtla̱ luhua nakalhkalhiṯahuilay pi ̱
Quimpu̱chinacánnamax̱quiy̱ huaṉtu̱ squinima?̱ 8Sam̱pi ̱tama̱ chixcú̱ ni ̱akstiṯumhuiliṉiṯ
xtalacapas̱tacni, luhua lip̱ec̱ua̱ aṯuyá̱ puhuán; huá̱ chiyú̱ tanu̱ huaṉtu̱ lacapas̱taca, chu̱
chaḻí ̱ tanujá̱ huaṉtu̱ natlahuay, ni ̱ akstiṯum caṉajlay huaṉtu̱ tlahuaputún.

9Huixín huaṉti ̱ luhua lim̱ax̱kaníṉ, huam̱pi ̱cumu lip̱aẖuanáṯit Dios pus luhuamilip̱ax̱-

uhuatcán sam̱pi ̱ xlá̱ luhua talip̱aẖu caḻim̱ax̱tuniṯán Dios c-xlacatíṉ. 10 Na̱ chuna liṯum
huixín huaṉti ̱mas̱qui maṯamacu̱naníṉ, chu̱ pacs kalhiy̱áṯit tu̱ maclacasquináṯit, huam̱pi ̱
cumu na̱ lip̱aẖuanáṯit Dios, huixín na̱ cam̱iniṉiyáṉ napax̱uhuayáṯit xpaḻacata cumu
catziy̱áṯit pi ̱ Dios niṯú̱ liu̱cxilhma̱ mintumiṉcáṉ huata c-xlacatíṉ liṯax̱tuyáṯit xtac̱huná̱
laṉtla̱ catiẖua̱ chixcuhuíṉ. Chuná̱ cuan sam̱pi ̱ huixín maṯamacu̱naníṉ luhua xtac̱huná̱
liṯaxtuyáṯit laṉtla̱ xaxanat pu̱kalhtum tachanáṉ huaṉtu̱ ni ̱ makapalay. 11 Sam̱pi ̱ acxni ̱
pulhac̱há̱ chichiní tzucuy tataḻhmaṉiy̱, chu̱ lip̱ec̱ua̱ cac̱hichijuán, yama̱ tachanáṉ tzucuy
xnaka, aḻis̱taḻh scac̱a, chu̱ yujtamakán xaxánat, antiyá̱ laksputkoy̱ laṉtla̱ liḻakátiṯ xuaniṯ.
Na̱ chuná̱ naquiṯaxtunikoy̱ maṯamacu̱naníṉ c-xlatam̱aṯcán, mas̱qui lhu̱hua̱ tu̱ kalhiḵoy̱,
namín quilhtamacú̱ acxni ̱ naniḵoy̱, namakaxtakkoy̱ catu̱hua̱ tu̱ lactlanca xpu̱tlajacan
tumiṉ huaṉtu̱ tlaṉ xliṯasiyukoy̱.

Ca̱na̱ lip̱a̱xuhu yamá̱ hua̱nti ̱ nata̱yaniy, chu̱ napa̱xuhua̱na̱léṉ la̱ntla̱ caxatu̱cahua̱ tapa̱tíṉ
12 Chap̱ax̱uhuaṉa̱ lama̱ yama̱ chixcú̱ ti ̱ pax̱uhuaṉaḻéṉ, chu̱ tay̱aniy caxatu̱cahua̱

tatoklhni, usu tatzaksáṉ tu̱ miniy, sam̱pi ̱ acxni ̱ natiṯaxtukoy̱ xtapaṯíṉ xlic̱aṉa̱ pi ̱ na-
maklhtiṉán yama̱ lip̱ax̱uhu chu̱ xlip̱aa̱n latámaṯ c-akapú̱n huaṉtu̱ niucxnicú̱ laksputa,
huaṉtu̱ xtac̱huná̱ la̱ aktum corona nataq̱uic̱án, huaṉtu̱ Dios timaḻácnu̱lh namax̱quiḵoy̱
xlip̱acs yama̱ huaṉti ̱ xlic̱aṉa̱ pax̱quiḵoy̱, chu̱ lip̱aẖuankoy̱. 13 Acxni ̱ pala tí ̱ makcatziy̱
c-xlatámaṯ pi ̱ toklhmac̱a̱ laquim̱pi ̱ natlahuay huaṉtu̱ niṯláṉ, niucxni ̱ capuhua̱ pi ̱ hua̱
Dios tlakahuacama̱ pi ̱ chuná̱ catláhualh, sam̱pi ̱ Dios niucxnicú̱ makcatziy̱ pala tú̱
xtláhualh huaṉtu̱ niṯláṉ, chu̱ ni ̱ pala chaṯum tí ̱ maa̱kpuhuantiṉiy̱ laquim̱pi ̱ catláhualh,
usu pala natzaksaniy xtacaṉajla. 14 Huam̱pi ̱ cacatzíṯit pi ̱ acxni ̱ chuná̱ makcatziy̱aẖu,
huá̱ quincas̱okaḻiy̱áṉ xalix̱cajnit quintalacapas̱tacnicán huaṉtu̱ xlia̱nkalhíṉ quincaḻact-
lahuayaẖuaputunáṉ. 15 Caj xpaḻacata xalix̱cajnit talacapas̱tacni ̱ liṯzucuy talaḵalhíṉ
c-quilatamaṯcán, chu̱ acxni ̱ talaḵalhíṉ aya lip̱ec̱ua̱ laṉtla̱ aclhu̱huantahuilaniṯ, pus
quincam̱aa̱ktzankay̱aẖuayáṉ caḻiṉíṉ.

16 Koxutaníṉ huixín quinataḻaníṉ, niucxnicú̱ cataḵskahuitapáṯit, 17 sam̱pi ̱ xlip̱acs
huaṉtu̱ tlaṉ, chu̱ akstiṯum makamaklhtiṉaniṯahu, xlic̱aṉa̱ pi ̱ c-akapú̱n macamimac̱há̱
Quintlaṯican Dios huaṉti ̱xmaḻacatzuquiṉacán xlip̱acs huaṉtu̱ ucxilhaẖu stacu, chu̱ pacs
tu̱ chu̱ makaxkaṉankoy̱ c-akapú̱n, xlá,̱ xtac̱huná̱ yama̱ max̱kakaṉaníṉ xala c-akapú̱n
niucxni ̱ natalakpaliy̱ laṉtla̱ tlaṉ catziy̱, chu̱ ni ̱ quincam̱akaxtakáṉ c-xalakacap̱ucsua
latámaṯ. 18 Cumu xlá̱ chuná̱ lacásquilh, caj xpaḻacata xtalulóktat yama̱ lip̱ax̱uhu xta-
mac̱atziṉíṉ huaṉtu̱ mas̱tay̱ akapu̱táxtut, xlá̱ quincam̱ax̱quíṉ tanu̱ xasas̱ti quilatamaṯcán
laquim̱pi ̱ quin naliṯaxtuyaẖu xapu̱lana̱ huaṉti ̱ tlak talip̱aẖu xlakskatáṉ huaṉti ̱ na-
max̱quiḵoy̱ yama̱ xasas̱ti latámaṯ huaṉtu̱ xlá̱ na̱ namax̱quiḵoy̱ xlip̱acs huaṉti ̱xlakskatáṉ
naliṯaxtukoy̱ aḻis̱taḻh.

La̱ntla̱ quilim̱a̱kantaxtiṯcán xtachihuiṉ Dios c-quilatama̱tcán
19Nataḻaníṉ ti ̱ ccaḻakalhamanáṉ, quit clacasquín chaṯunu̱ lacatzucu̱ catzaksátit tancs

caakatáḵstit huaṉtu̱ lic̱hihuiṉancán, huam̱pi ̱ ni ̱ calacapalaṯnántit nakalhtiṉanáṯit, chu̱
na̱ chuná̱ xpaḻacata pala nasiṯziy̱áṯit. 20 Sam̱pi ̱ yama̱ huaṉti ̱ lhu̱hua̱ huaṉtu̱ laksiṯziy̱,
xlic̱aṉa̱ ni ̱ tlahuay c-xlatámaṯ huaṉtu̱ Dios lakatiy̱. 21 Huachá̱ xpaḻacata ccas̱quiniyáṉ
liṯláṉ pi ̱maktum tu̱ calakmakántit xlip̱acs huaṉtu̱ niṯláṉ, chu̱ lix̱cajnit talaḵalhíṉ huaṉtu̱
chunacú̱ xalis̱maníṉ tlahuayáṯit, chu̱ huata catac̱tu̱jú̱tit c-xlacatíṉ, chu̱ camax̱quíṯit
talacasquín pi ̱ calakpáliḻh milatamaṯcán yama̱ xasas̱ti xtamac̱atziṉiṉ Dios huaṉtu̱ aya
cac̱hanicaniṯántit c-minacu̱cán; sam̱pi ̱ xlic̱aṉa̱ pi ̱ hua̱ tama̱ xasas̱ti xtamac̱atziṉiṉ Dios
kalhiy̱ tlanca liṯlihuaka̱ laquim̱pi ̱namaa̱kapu̱taxtiy̱ milis̱tacnacán.

22 Huam̱pi ̱ ni ̱ talacasquín caj xmaṉ nakaxmataẖu xtachihuiṉ Dios, huam̱pi ̱ tlak
xlacasquinca̱ pi ̱ naliṯzaksayaẖu c-quilatamaṯcán, sam̱pi ̱ pala huatiyá̱ pi ̱ xkaxpáttit, chu̱
ni ̱ xliṯzaksátit namaḵantaxtiy̱áṯit huaṉtu̱ huan, huata miacstucán xtaḵskahuitapáṯit
pala xpuhuanáṯit pi ̱ chuná̱ maḵantaxtip̱áṯit mas̱qui ni ̱ liṯzaksapáṯit. 23 Xlip̱acs huaṉti ̱
kaxmata̱ xtachihuiṉ Dios huam̱pi ̱ ni ̱ juerza̱ tlahuaniy pi ̱ akstiṯum naliḻatamay̱ huaṉtu̱

antá̱ lim̱ap̱aksiṉán, tama̱ chixcú̱ luhua xtac̱huná̱ quiṯaxtuniy laṉtla̱ yamá̱ huaṉti ̱ liẖuana̱
lacaucxilhcán laṉtla̱ luhua tasiyuy c-aktum espejo; 24 xlá̱ mas̱qui c-espejo liẖuana̱
catziy̱ laṉtla̱ luhua talacasiyuy, huam̱pi ̱ acxni ̱ tapaṉu̱niy espejo tuncán paṯzankaḵoy̱
laṉtla̱ luhua talacasiyuy. 25 Huam̱pi ̱ capax̱úhualh yamá̱ huaṉti ̱ ni ̱ paṯzankay̱ huaṉtu̱
kaxmata̱ xtachihuiṉ, usu xlim̱ap̱aksiṉ Dios, huam̱pi ̱ tzucuy liṯzaksay c-xlatámaṯ huaṉtu̱
antá̱ lim̱ap̱aksiṉán, sam̱pi ̱ xlic̱aṉa̱ pi ̱ huá̱ tama̱ lim̱ap̱aksíṉ huaṉtu̱ quincam̱ax̱quiy̱áṉ
laktáxtut, chu̱ huaṉti ̱ namaḵantaxtiy̱ c-xlatámaṯ huaṉtu̱ lim̱ap̱aksiṉán, xlip̱acs huaṉtu̱
natlahuay luhua lip̱ax̱uhu naquiṯaxtuniy. 26 Lapi ̱ huí ̱ ti ̱ huixín puhuán pi ̱ akstiṯum
cac̱niṉaniy Dios, huam̱pi ̱ ni ̱ akstiṯum maclacasquín csim̱ákaṯ, huata catu̱huá̱ huaṉtu̱
lix̱cajuac̱hihuiṉán, pus tama̱ chixcú̱ xacstu taa̱kskahuitamam̱a,̱ chu̱ yama̱ xtacac̱níṉ
huaṉtu̱ huan pi ̱ luhua tlaṉ, xlic̱aṉa̱ pi ̱ niṯú̱ xlakasi ̱ ni ̱ maktay̱ama̱ c-xlatámaṯ. 27 Sam̱pi ̱
yamá̱ huaṉti ̱ xlic̱aṉa̱ kalhiḵoy̱ xaakstiṯum tacac̱níṉ huaṉtu̱ lakatiy̱ Dios nakalhiy̱aẖu
quin huaṉti ̱ lip̱aẖuanaẖu, hua̱ kalhiḵoy̱ xlacán huaṉti ̱ ankalhíṉ maktay̱amaḵó̱ huaṉti ̱
laklim̱ax̱kaníṉ, xaẖuá̱ pu̱huaniṉaniṉ lacchaján huaṉti ̱ pala tú̱ lip̱aṯim̱aḵó,̱ usu pala tú̱
akspulamaḵó,̱ chu̱ huaṉti ̱ laktzaksamaḵó̱ niṯú̱ nalix̱cajuaḻakoy̱ huaṉtu̱ lix̱cájnit anán u̱nú̱
caṯuxáẖuat.

2
Ni ̱huá̱ caliḻaca̱nko̱hu pala tí ̱ lim̱a̱xkan, chu̱ ti ̱ma̱tamacu̱nú, acxtum calim̱a̱xtuko̱hu

1Nataḻaníṉ, xlip̱acs huixín huaṉti ̱ lip̱aẖuanáṯit yama̱ talip̱aẖu Quimpu̱chinacan Jesu-
cristo huaṉti ̱ tlanca xlacatzúcut, ccaẖuaniyáṉ pi ̱niucxni ̱caj nalacsacpax̱quiṉanáṯit pala
makapitzíṉ tlak napax̱quiḵoy̱áṯit, chu̱ xam̱akapitzíṉ caj nalakmakankoy̱áṯit. 2 Caj laṉtla̱
nalic̱hihuiṉanaẖu, lapi ̱ xamaktum acxni ̱ huixín macxtum huilátit nahuán laquim̱pi ̱
nalakataquilhpu̱tananáṯit, chu̱ antá̱ nacaḻakchaṉáṉ chaṯum chixcú̱ huaṉti ̱ tlanca maṯa-
macu̱nú, chu̱ lapi ̱ xlá̱ makanu̱y xatapalax̱la xaṉiy̱u̱ xla oro, chu̱ liṯacax̱tay̱aniṯ xalacuán,
chu̱ lactapalax̱la lhákaṯ, acxni ̱naucxilháṯit pi ̱ luhua talíp̱aẖu, tlaṉ tu̱ naliḻakaputzayáṯit,
hasta chuná̱ nahuaniyáṯit: “Calacapala, u̱nú̱ catahuila, huí ̱aktum tlaṉ pu̱táhuiḻh.” 3Chu̱
lapi ̱ na̱ acxnitiya̱ nacaḻaktanu̱yac̱háṉ chaṯum liḻakalhamanat lim̱ax̱kan huaṉti ̱ liḻhaka-̱
naniṯ pacs xalakuán, chu̱ xatalaktzapatamaṉ lhákaṯ, huata xlá̱ chuná̱ nahuaniyáṯit:
“Yanú̱ c-tankaṉu̱ huix catay̱api, usuchí ̱ tanú̱ culucs catahuila̱ caj chunata caṯiyatna̱
lacatzú̱ c-quintuhuán.” 4 Lapi ̱ huixín chuná̱ xtlahuátit, xlic̱aṉa̱ pi ̱ aya lacsacpax̱qui-̱
nampáṯit, xaẖuá̱ caj xmaṉ huá̱ ucxilhlacachipimpáṯit tumiṉ, chu̱ ni ̱ huá̱ mintaḻacán
luhua pax̱quip̱áṯit. 5 Koxutaníṉ huixín nataḻaníṉ, cakaxpáttit huaṉtu̱ naccaẖuaniyáṉ:
¿Láṉtla̱ pi ̱ ni ̱ catziy̱áṯit pi ̱ Dios lacsackoṉiṯ huaṉti ̱ lim̱ax̱kaníṉ, huaṉti ̱ niṯú̱ kalhiḵoy̱
huaṉtu̱ xtapalh tumiṉ u̱nú̱ caṯuxáẖuat, laquim̱pi ̱xlacán aṯzinú̱ akstiṯum nalip̱aẖuankoy̱,
chu̱ luhua maṯamacu̱naníṉ naliṯaxtukoy̱ c-xtacaṉajlacán, laquim̱pi ̱ xaliẖuacá̱ xlacán ti ̱
miniṉikoy̱ namaklhtiṉankoy̱ yama̱ lip̱ax̱uhu latámaṯ c-xtapáksiṯ huaṉtu̱ maḻacnu̱nikoṉiṯ
namax̱quiḵoy̱ xlip̱acs huaṉti ̱ pax̱quiḵoy̱, chu̱ lip̱aẖuankoy̱? 6 Huam̱pi ̱ huixín huaṉti ̱
huanáṯit pi ̱lip̱aẖuanáṯit Dios ni ̱cajcumaktum lakmakanáṯit huaṉti ̱lim̱ax̱kaníṉ. Liẖuana̱
calacapas̱táctit, ¿pá̱ ni ̱ hua̱ tama̱ maṯamacu̱naníṉ huaṉti ̱ caa̱kskahuimaklhtiy̱áṉ huaṉ-
tu̱ huixín kalhiy̱áṯit, chu̱ cam̱ax̱uataleṉiṉanáṉ c-xlacatiṉcan map̱aksiṉaníṉ laquim̱pi ̱
namax̱okoṉiḵoy̱áṉ hasta mas̱qui huaṉtu̱ niaḻh lakahuilanítit? 7 ¿Tú̱ akataḵsáṯit pi ̱
xlacán luhua calaẖuá,̱ chu̱ lix̱cájnit liḵalhchihuiṉankoy̱ xtucuhuini Cristo huaṉti ̱huixín
makamaklhtiṉántit, chu̱ chiyú̱ lip̱aẖuántit?

8 Lapi ̱ huixín xlic̱aṉa̱ maḵantaxtiy̱áṯit yama̱ xlim̱ap̱aksiṉ Dios huaṉtu̱ tlak luhua
quilim̱aḵantaxtiṯcán huaṉtu̱ chuná̱ tatzoktahuilaniṯ c-Liḵalhtahuaka: “Calakalhámanti ̱
xlip̱acs mintac̱hixcú̱ xtac̱huná̱ laṉtlaṯa huix miacstu lakalhamancana.” Lapi ̱ chuná̱
tlahuapáṯit, pus luhua tlaṉ huaṉtu̱ maḵantaxtip̱áṯit. 9 Chi ̱ hua̱ pala pi ̱ caj lacsac-
pax̱quiṉanáṯit, pala huí ̱ ti ̱ aṯzinú̱ lakalhamankoy̱áṯit, am̱akapitzíṉ lakmakankoy̱áṯit,
pus macapaṯanu̱yáṯit tlanca talaḵalhíṉ, na̱ hua̱ xlim̱ap̱aksiṉ Dios cam̱akstuntlahuayáṉ
pi ̱ lactucxyaẖuaniṯántit. 10 Sam̱pi ̱ lapi ̱ chaṯum liṯzaksama̱ liẖuana̱ namaḵantaxtiy̱
xlip̱acs huaṉtu̱ huí ̱ xlim̱ap̱aksiṉ Dios, huam̱pi ̱ lapi ̱ ni ̱ namaḵantaxtiy̱ pu̱lactum huaṉtu̱

huan yama̱ lim̱ap̱aksíṉ pi ̱ xliṯláhuat, pus quiṯaxtuy xtac̱huná̱ pala xlip̱u̱lactumiṉica̱
lactucxyaẖuakoy̱ huaṉtu̱ huí ̱ xlim̱ap̱aksiṉ Dios, chu̱ miniṉiy nalipaṯiṉán. 11 Sam̱pi ̱
Dios huaṉti ̱ lim̱ap̱aksíṉalh: “Niṯí ̱ tixakatliy̱a̱ tánuj puscaṯ lapi ̱ huí ̱ mimpuscaṯ”, pus
huatiyá̱ tama̱ quiDioscán huaṉti ̱ lim̱ap̱aksiṉampá:̱ “Niṯú̱ timakniy̱a̱ mintac̱hixcú.” Pus
lapi ̱ chaṯum niṯi ̱ xakatliy̱ tánuj puscaṯ sam̱pi ̱ kalhiy̱ xpuscaṯ, huam̱pi ̱ lapi ̱ namakniy̱
xtac̱hixcú, juerza̱ xlip̱aṯíṉat sam̱pi ̱ kalhakaxmatmakaniṯ huaṉtu̱ huan xlim̱ap̱aksiṉ
Dios. 12 Huam̱pi ̱ huaṉtu̱ mimpaḻacatacán, akstiṯum cakalhchihuiṉántit, chu̱ akstiṯum
calatapáṯit xtac̱huná̱ laṉtla̱ ti ̱ liẖuana̱ catziy̱ pi ̱ ni ̱ caj juerza̱ maṯlahuim̱ac̱a,̱ huam̱pi ̱
huata caj luhua xtapax̱uhuáṉ maḵantaxtip̱utún yama̱ xasas̱ti xlim̱ap̱aksiṉ Cristo huaṉtu̱
quincaḻim̱iniyáṉ laktáxtut laquim̱pi ̱ quin caj quintapax̱uhuaṉcán tlaṉ nalim̱akapax̱-
uhuayaẖu. 13 Sam̱pi ̱ acxni ̱ nalakcháṉ yama̱ quilhtamacú̱ acxni ̱ xlip̱acs chixcuhuíṉ
namaḵalhapaliḵoc̱án, chu̱ namap̱aṯiṉiḵoc̱án c-xlacatiṉ Dios, yama̱ huaṉti ̱ ni ̱ tzinú̱
lakalhamankoṉiṯ am̱akapitzíṉ c-xlatamaṯcán, na̱ ni ̱ pala tzinú̱ catilakalhamankoc̱a;̱
huam̱pi ̱ huaṉti ̱ laṉchuj quilhtamacú̱ lakalhamankoy̱ am̱akapitzíṉ, acxni ̱ chu̱ Dios na-
max̱okoṉiḵoy̱ xlip̱acs tachixcuhuíṯat, xlacán luhua lip̱ax̱uhu naquiṯaxtunikoy̱ sam̱pi ̱ na̱
nalakalhamankoc̱án, chu̱ natay̱anikoy̱.

Pala tí ̱ xlic̱a̱na̱ lip̱a̱huán Dios calim̱a̱síyu̱lh xlatáma̱t
14 Nataḻaníṉ, ¿tú̱ natlajaniy lapi ̱ huí ̱ ti ̱ nahuán pi ̱ xlic̱aṉa̱ lip̱aẖuán Dios huam̱pi ̱ ni ̱

pala tzinú̱ lim̱as̱iyuma̱ xlatámaṯ? ¿Pá̱ huixín puhuanáṯit pi ̱ tlaṉ namaa̱kapu̱taxtiy̱ caj
xtacaṉajla̱ huaṉtu̱ kalhiy̱? 15 Caj calacapas̱táctit: lapi ̱ huí ̱ chaṯum laṉtla̱ huixín pala
chixcú, usu puscaṯ huaṉti ̱ tzankaṉiy huaṉtu̱ maclacasquima,̱ 16 chu̱ caj chuná̱ nam̱á̱
nahuanicán: “Lacatzucu̱ napina, Dios capu̱laníṉ. Huaṉtu̱ tlaṉ calhakáṉanti, chu̱ tlaṉ
cahuay̱ampi ̱ hasta nakalhkasa”, huam̱pi ̱ lapi ̱ ni ̱ max̱quim̱ac̱a̱ huaṉtu̱ namaclacasquín
c-xtiyatliẖua,̱ xaẖuá̱ huaṉtu̱ naliẖuay̱án, ¿pá̱ huachá̱ naliḵalhkasa̱ caj maṉ lacuan
tachihuíṉ huaṉtu̱ huanica?̱ 17Pusna̱ xtac̱huná̱ quiṯaxtuy quintacaṉajlacán, lapi ̱caj xmaṉ
huanaẖupi ̱lip̱aẖuanaẖuCristo, chu̱ ni ̱pala tzinú̱ lim̱as̱iyuyaẖu quilatamaṯcán, quiṯaxtuy
xtac̱huná̱ lam̱pala ni ̱ lip̱aẖuanaẖu. 18 Xamaktum pala huí ̱ ti ̱ ni ̱ maṯlaṉiy̱ tu̱ cuaniṯ, chu̱
chuná̱ naquihuaniy: “Huí ̱ makapitzíṉ huaṉti ̱ akstiṯum lip̱aẖuankoy̱ Cristo mas̱qui niṯú̱
tlahuamaḵó̱ huaṉtu̱ lacuan tatlahu.” Huam̱pi ̱ quit chuná̱ nackalhtiy̱: “Cpuhuán pi ̱ huix
ni ̱lay naquimaḻulokniya̱ tu̱ huana̱ xpaḻacata yama̱ ti ̱tlaṉ akstiṯumnalip̱aẖuán Jesús acxni ̱
c-xlatámaṯ ni ̱ tlahuama̱ huaṉtu̱ lacuan tatlahu, huam̱pi ̱quit tlaṉ nacmas̱iyuniyáṉ laṉtla̱
caj xpaḻacata lacuan tatlahu tu̱ ctlahuama̱ tlaṉ nacmaḻulokniyáṉ pi ̱ clip̱aẖuán Jesús.”
19 Lapi ̱huix caṉajlaya̱ pi ̱ xmaṉ chaṯum tlanca talip̱aẖu Dios huí ̱ c-akapú̱n, luhua xlic̱aṉa̱
pi ̱ tlaṉ laṉtla̱ caṉajlaya; huam̱pi ̱ milic̱átziṯ pi ̱ hasta akskahuiníṉ na̱ caṉajlakoy̱ xmaṉ
chaṯum Dios anán, chu̱ acxni ̱ lacapas̱tackoy̱ pi ̱ chuná, caj laṉtla̱ xtapec̱uacán tzucuy
lhpipixniḵoy̱. 20 Huá̱ xpaḻacata cliẖuaniyáṉ, ni ̱ xatzácaṯ cacatzi, huata caakátaḵsti,
chu̱ calic̱atziṯahuila̱ pi ̱ lapi ̱ lip̱aẖuana̱ Dios huam̱pi ̱ ni ̱ litzaksápaṯ c-milatámaṯ yama̱
xatatlahu huaṉtu̱ xlá̱ lakatiy̱, pus mintacaṉajla̱ caj lam̱pala ni ̱ xtalulóktat quiṯaxtuy.
21 Mas̱qui acxni ̱ makasa̱ quilhtamacú̱ Dios maṯzankaṉánilh Abraham, chu̱ lim̱áx̱tulh
xtac̱huná̱ pala niaḻh tú̱ xlacléṉ c-xlacatíṉ caj xpaḻacata pi ̱ lakátiḻh laṉtla̱ lakachixcuhuilh
pi ̱caleḻh xkahuasa huaṉti ̱xuanicán Isaac c-aktum kas̱tíṉ, chu̱ antá̱ camákniḻh c-xokspun
altar, chu̱ chuná̱ calis̱aẖuánilh Dios la̱ tantum xalim̱akniṯ lic̱ax̱tlahuáṉ. 22 Laṉtla̱
Abraham xlip̱aẖuán Dios, luhua xlim̱aḻulokma̱ xtatlahu, chu̱ caj xpaḻacata pi ̱akstiṯum tu̱
xtlahuama̱ c-xlatámaṯ yama̱ xtacaṉajla̱ tancsmaa̱kstiṯumíḻiḻh. 23Chu̱ c-xlatámaṯ liẖuana̱
liḵantáxtulh huaṉtu̱ tatzoktahuilaniṯ c-Liḵalhtahuaka̱ antaṉi ̱ chuná̱ huan: “Abraham
akstiṯum lip̱aẖua̱ Dios, huá̱ xpaḻacata Diosmaṯzankaṉánilh, chu̱ lim̱áx̱tulh xtac̱huná̱ pala
niṯú̱ xkalhiy̱ xtalaḵalhíṉ. Chu̱ huá̱ xpaḻacata acxni ̱ Dios lic̱hihuiṉán Abraham hasta na̱
lim̱ax̱tuy la̱ xamigo̱ huaṉti ̱ luhua xpax̱quiy̱.”

24 Antá̱ luhua cuíṉtaj catlahuátit pi ̱ Dios xalaktaxtún lim̱áx̱tulh xtac̱huná̱ pala ni-
aḻh tú̱ lacléṉ c-xlacatíṉ, ni ̱ caj xmaṉ cumu lim̱akapax̱úhualh Dios laṉtla̱ akstiṯum

xlip̱aẖuán huam̱pi ̱ na̱ xpaḻacata pi ̱ lim̱aḻúlokli ̱ lacuan xtatlahu huaṉtu̱ xmas̱iyuy c-
xlatámaṯ. 25 Na̱ chuna liṯum quiṯaxtúnilh yama̱ xaaktzankaṯay̱ani puscaṯ xuanicán
Rahab, Diosmaṯzankaṉánilh, chu̱ lim̱áx̱tulh xtac̱huná̱ lam̱pala niaḻh tú̱ xlacléṉ c-xlacatíṉ
caj xpaḻacata pi ̱xlá̱ cam̱áṯzeḵli ̱ c-xchic, chu̱ mas̱iyunikoḻh tánuj tiji ̱ laquim̱pi ̱natzaḻakoy̱
yama̱ talakachaṉiṉ judíos huaṉti ̱ xankoṉiṯ ucxilhuiliṉankoy̱ c-xcac̱hiquíṉ. 26 Laquim̱pi ̱
liẖuana̱ naakataḵsáṯit huaṉtu̱ ccaẖuanimáṉ, lapi ̱ xtiyatliẖua̱ chaṯum chixcú̱ ni ̱ kalhiy̱
xlis̱tacna, quiṯaxtuy pi ̱ xaníṉ, chu̱ huaṉti ̱ huan pi ̱ lip̱aẖuan Cristo, huam̱pi ̱ lapi ̱ niṯú̱
lim̱as̱iyuma̱ c-xlatamaṯ tlaṉ tatlahu, quiṯaxtuy pi ̱xaníṉ xtacaṉajla.̱

3
Luhua cuíṉtaj quiliṯlahuatcán quisim̱aka̱tcán

1 Nataḻaníṉ, ni ̱ luhua chaḻhu̱hua̱ naliṯaxtuputunáṯit la̱ lactalip̱aẖu maḵalhtahuaka-̱
naníṉ, sam̱pi ̱ huixín lacatancs catziy̱áṯit pi ̱ quin huaṉti ̱ mas̱iyuyaẖu xtachihuiṉ Dios
cuíṉtaj quiliṯlahuatcán huaṉtu̱ mas̱iyuyaẖu, sam̱pi ̱ quin aṯzinú̱ luhua lip̱ec̱ua̱ naquin-
cam̱ap̱aṯiṉic̱anáṉ c-xlacatiṉ Dios ni ̱ xahua am̱akapitzíṉ lapi ̱ ni ̱ xtalulóktat huaṉtu̱
nahuanaẖu. 2 Xlip̱acs quin lhu̱hua̱ huaṉtu̱ lia̱kchakxtay̱ayaẖu, chu̱ tlahuayaẖu huaṉtu̱
niṯláṉ, huam̱pi ̱ lapi ̱ chaṯum niucxnicú̱ quilhpaṯanu̱y, niucxni ̱huan huaṉtu̱ ni ̱ xliẖuánat,
xlic̱aṉa̱ pi ̱ tama̱ chixcú̱ makaaccháṉ kalhiy̱ xtalacapas̱tacni, chu̱ catziy̱ cuíṉtaj tlahuay
xlip̱acs xlatámaṯ. 3 Huixín catziy̱áṯit pi ̱ acxni ̱ tantum cahuay̱u̱ maḵalhnu̱yaẖu xfreno,
tu̱ tlaṉ lim̱aḻakspitaẖu, chu̱ leṉaẖu caniẖuá̱ antaṉi ̱ quin puhuanaẖu. 4 Na̱ caucxílhtit
yama̱ tlanca pu̱tacutnu xala c-taḵayaẖuaná,mas̱qui luhua lactlanca, chu̱mas̱qui tlihuaka
u̱n tahuacaniyac̱hi ̱ huaṉtu̱ snokléṉ, caj actzu̱ timón kalhiy̱ huaṉtu̱ xlim̱aṯlaẖuanic̱án
huá̱ tlaṉ liḻeṉkoy̱ xmaṯlaẖuaniṉaníṉ caniẖua̱ antaṉi ̱ xlacán lem̱putunkoy̱. 5 Na̱ luhua
xtac̱huná̱ quiṯaxtuy quisim̱akaṯcán, mas̱qui xlic̱aṉa̱ pi ̱ laṉtla̱ quilic̱haṯumiṉicacán, huá̱
aṯzinú̱ niṯú̱ xlakasi ̱ sam̱pi ̱ luhua actzú̱, huam̱pi ̱ huata tlak lhu̱hua̱ huaṉtu̱ xlá̱ tlaṉ
tlahuay. ¡Xtac̱huná̱ quiṯaxtuy la̱ actzu̱ lhcúyaṯ huaṉtu̱ tlaṉ pu̱xkoyuhuiliy̱ aktum
tlanca caq̱uihuíṉ! 6 Chu̱ tama̱ sim̱ákaṯ kalhiy̱ tlanca xliṯlihuaka̱ xtac̱huná̱ la̱ lam pasay
tlanca lhcúyaṯ. Quisim̱akaṯcán huaṉtu̱ kalhiy̱aẖu c-quinquilhnicán quincam̱aẖuaniy̱áṉ
hasta mas̱qui huaṉtu̱ lix̱cájnit; mas̱qui caj pu̱lactum, chu̱ ni ̱ xlic̱aṉa̱ huaṉtu̱ quinca-̱
maẖuaniy̱áṉ, huam̱pi ̱ quilic̱haṯumiṉicacán quincam̱ax̱cajuaḻiy̱áṉ. Yuma̱ quisim̱akaṯcán
huá̱ maṉ lim̱ap̱asiḵoṉiṯ clhcuyaṯ akskahuiní ̱ laquim̱pi ̱ na̱ xlip̱acs quilatamaṯcán namax̱-
cajuaḻiy̱aẖu mas̱qui huaṉtu̱ ni ̱ lix̱cajnit xuaniṯ laquim̱pi ̱ nalaktzankay̱aẖu. 7 Chixcuhuíṉ
tlaṉ mam̱aṉtzu̱jliḵoy̱ tuhuajcuta takalhíṉ, xtac̱huná̱ laṉtla̱ tu̱ koskoy̱ cau̱̱níṉ, xaẖuá̱
lhu̱hua̱ huaṉtu̱ taxuataankoy̱ caṯiyatna, na̱ chuná̱ huaṉtu̱ lamaḵó̱ c-pupunú, chuná̱ nam̱á̱
mam̱ustzu̱leṉkoṉiṯ; 8 huam̱pi ̱ tama̱ sim̱ákaṯ ni ̱ pala chaṯum ti ̱ tlaṉ xmam̱ustzúhuiḻh,
xlá̱ ni ̱ tamas̱tay̱ namakatlajacán ni ̱ nahuán yama̱ lhu̱hua lix̱cajnit, liḻakníṉ kalhiy̱
huaṉtu̱ maḻaktzankay̱aẖuanán. 9 Xlic̱aṉa̱ pi ̱ hua̱ quisim̱akaṯcán lim̱ax̱quiy̱aẖu cac̱ni ̱
Quintlaṯican Dios acxni ̱ tliṉiyaẖu, chu̱ c-quioracioncán; na̱ hua̱ liṯum quisim̱akaṯcán
liẖuanaẖu pi ̱ calacleṉkoḻh yama̱ huaṉti ̱ siṯziṉikoy̱aẖu mas̱qui xlic̱aṉa̱ pi ̱ hua̱ Dios na̱
maḻacatzuquiḵoṉiṯ, huá̱ tlahuakoṉiṯ laquim̱pi ̱ nakalhiḵoy̱ huaṉtu̱ lacuan talacapas̱tacni ̱
xtac̱huná̱ laṉtla̱ xlá̱ kalhiy̱. 10 Lacatuma quinquilhnicán antaṉi ̱ taxtuyac̱hi ̱ yama̱ lacuan
tachihuíṉ huaṉtu̱ lim̱ax̱quiy̱aẖu pax̱catcatzínit Dios, xaẖuá̱ yama̱ laclix̱cajnit tachihuíṉ
huaṉtu̱ calaẖuá̱ lia̱ktlakaxakatliḵoy̱aẖu huaṉti ̱ siṯziṉikoy̱aẖu. Nataḻaníṉ, quit tancs
ccaẖuaniyáṉ pi ̱ ni ̱ chuná̱ xlíḻat. 11 Caj luhua liẖuana̱ calacapas̱táctit: c-akatum taxtunú,
¿pá̱ tlaṉ taxtuyac̱hi ̱ xasaksi chúchut, chu̱ na̱ antiya liṯum nataxtuyac̱hi ̱ xaxu̱n chúchut?
12 Sam̱pi ̱ chuná̱ la̱ akatum cucata̱ ni ̱ lay láx̱ux nahuán xtahuácat, na̱ ni ̱ pala akatum
as̱íhuiṯ xtahuácat nahuán uvas, huá̱ xpaḻacata ccaḻiẖuaniyáṉ pi ̱ aktum taxtunú antaṉi ̱
taxtuyac̱hi ̱xasquija chúchut, ni ̱ lay pi ̱ antiya liṯum nataxtuyac̱hi ̱xaskoko chúchut.

Pala tí ̱makcatziy̱ pi ̱ luhua akskálalh, calim̱a̱síyu̱lh xlatáma̱t

13 Lapi ̱ c-milakstip̱aṉcán lama̱ chaṯum huaṉti ̱ makcatzic̱án pi ̱ luhua akskálalh, pus

tancs calim̱as̱íyu̱lh xlatámaṯ huaṉtu̱ tlaṉ tlahuay laquim̱pi ̱ xlip̱acs am̱akapitzíṉ naucx-
ilhkoy̱ pi ̱ xlic̱aṉa̱ akskálalh, huam̱pi ̱ lapi ̱ ni ̱ naliṯlancac̱atziy xtatlahu tlak xaliẖuacá̱
naliṯasiyuy xliakskálalh. 14 Chi ̱hua̱ palapi ̱mas̱tay̱áṯit quilhtamacú̱ pi ̱nacam̱akatlajayáṉ
c-minacu̱cán taquiclhcatza, xaẖuá̱ tasiṯzíṉ, xaẖuá̱ niṯú̱ laḻiucxilháṯit, chu̱ acxni ̱ pala
tú̱ niṯláṉ tatlahu tlahuayáṯit, huá̱ chuná̱ liṯlahuayáṯit sam̱pi ̱ caj huí ̱ ti ̱ taḻam̱akatla-
japutunáṯit, huam̱pi ̱ tancs ccaẖuaniyáṉ pi ̱ ni ̱ pala tzinú̱ cam̱iniṉiyáṉ tlancaj nacaḻi-̱
makcatzic̱anáṯit sam̱pi ̱ ni ̱ chuná̱ akstiṯum lim̱aḵantaxtip̱áṯit laṉtla̱ lacasquín Dios nat-
lahuayáṯit xtatlahu, xaẖuá̱ ni ̱ liḻatapay̱áṯit huaṉtu̱ xtalulóktat. 15 Chu̱ lapi ̱ huí ̱ ti ̱ tlancaj
lim̱akcatzic̱án xlis̱kalala acxni ̱ tlahuama̱ aktum niṯlaṉ tatlahu, ni ̱xlic̱aṉa̱ huá̱ max̱quiṉiṯ
xlis̱kalala Dios ti ̱ huí ̱ c-akapú̱n, huam̱pi ̱ u̱nú̱ caṯuxáẖuat catziṉiniṯ tama̱ talacapas̱tacni,
huá̱ xlis̱kalalacan chixcuhuíṉ, chu̱ hasta na̱ maktanu̱niṯ akskahuiní. 16Sam̱pi ̱antaṉi ̱pacs
laq̱uiclhcatzanikoy̱, laṯaskahuinikoy̱, chu̱ lam̱akasiṯziḵoy̱, pus na̱ antá̱ tasiyuy huaṉtu̱
lix̱cajnit taḵslokóṉ, xaẖuá̱ catu̱hua̱ ni ̱ tlaṉ tatlahu. 17 Huam̱pi ̱ xlip̱acs huaṉti ̱ xlic̱aṉa̱
kalhiḵoy̱ xtalacapas̱tacni, xaẖuá̱ yama̱ tastácat huaṉtu̱ Dios mas̱tay̱, ni ̱chuná̱ latamaḵoy̱,
huata xlacán luhua akstiṯum lem̱aḵó̱ xlatamaṯcán, kalhiḵoy̱ tlaṉ tapuhuáṉ, tlaṉ catziḵoy̱,
catiẖuá̱ pacs lakalhamankoy̱, acxni ̱ pala tú̱ huanikoc̱án, usu pala map̱aksiḵoc̱án xlacán
lip̱ax̱uhu kalhakaxmatniṉankoy̱, pala tú̱ niṯláṉ tlahuanikoc̱án pax̱uhuaṉaḻeṉkoy̱; acxni ̱
kalhchihuiṉankoy̱ huankoy̱ xtalulóktat, chu̱ xaḻia̱nkalhíṉ tlahuakoy̱ huaṉtu̱ lacuan
tatlahu. 18 Xlip̱acs huaṉti ̱ liḻakaputzamaḵó̱ pi ̱ lip̱ax̱uhu, chu̱ aktziyaj calatamaḵoḻh
am̱akapitzíṉ, luhua xtac̱huná̱ quiṯaxtunikoy̱ lam̱pala chamaḵó̱ huaṉtu̱ tlaṉ latámaṯ,
chu̱ acxni ̱nalakcháṉ quilhtamacú̱ laṉtla̱ namakalakoy̱ huaṉtu̱ chankoṉiṯ c-xlatamaṯcán
am̱akapitzíṉ, xlic̱aṉa̱ pi ̱ natasiyuy huaṉtu̱ lip̱ax̱uhu, chu̱ akstiṯum latámaṯ huaṉtu̱
nakalhiḵoy̱.

4
Quiliḻakachixcuhuiṯcán Dios ankalhíṉ

1 Luhua liẖuana̱ calacapas̱táctit, laṉtla̱ c-milakstip̱aṉcán, ¿ní ̱ luhua minchá̱ taḵslokóṉ,
xaẖuá̱ taquiclhcatza̱ acxni ̱tzucuyáṯit lam̱akasiṯziy̱áṯit? Xlic̱aṉa̱ pi ̱niṉí ̱aḻacatanu̱ huam̱pi ̱
antiyá̱ c-milatamaṯcán sam̱pi ̱ antá̱ ankalhíṉ cas̱okaḻim̱áṉ xalix̱cajnit mintalacapas̱tac-
nicán. 2Chuná̱ quiṯaxtuy sam̱pi ̱acxni ̱pala tú̱ huixín lakatiy̱áṯit, chu̱ ni ̱lay kalhiy̱áṯit, pus
laḻakcatzalacapiniyáṯit, laṯaḻaṯlahuayáṯit, laḻacataq̱uiy̱áṯit, chu̱ fuerza liṯlahuaniyáṯit,
chu̱ hasta laḻim̱akniy̱áṯit caj xpaḻacata huaṉtu̱ puhuanáṯit pi ̱ xkalhíṯit. Xlic̱aṉa̱ pi ̱
ni ̱ lay kalhiy̱áṯit huaṉtu̱ puhuanáṯit sam̱pi ̱ ni ̱ huá̱ squiniyáṯit Dios. 3 Xaẖuá̱ mas̱qui
puhuanáṯit pi ̱ squiniyáṯit Dios tu̱ caq̱uiṯzankaṉiyáṉ xtac̱huná̱ pala tumiṉ, niucxni ̱
cam̱ax̱quiy̱áṉ, huam̱pi ̱ huá̱ xpaḻacata ni ̱ tancs squiniyáṯit, sam̱pi ̱ xlip̱acs huaṉtu̱ huixín
puhuanáṯit xkalhíṯit liḻacapas̱tacáṯit laṉtla̱ nalip̱ax̱uhuayáṯit xala c-mintiyatliẖuacán.
4 ¡Koxutaníṉ huixín huaṉti ̱ caj xmaṉ liḵamaṉamputunáṯit Dios! ¿Láṉtla̱ pi ̱ ni ̱ catziy̱áṯit
pi ̱xlip̱acs huaṉtu̱ lakatiḻacapináṯit, chu̱ xmaṉ lip̱ax̱uhuaputunáṯit huaṉtu̱ lix̱cájnit anán
caṯuxáẖuat, xlic̱aṉa̱ quiṯaxtuy pi ̱ ni ̱ ucxilhputunáṯit Dios? Xlip̱acs huaṉti ̱ aktum catziy̱
pi ̱ aṯzinú̱ maṯlaṉiy̱, chu̱ lakatiy̱ xlip̱acs huaṉtu̱ lix̱cájnit anán caṯuxáẖuat, pus na̱ luhua
xtaḻaṯlahuana Dios quiḻiṯaxtuy. 5 Huá̱ xpaḻacata Dios lim̱aṯzokníṉalh c-Liḵalhtahuaka̱
antaṉi ̱chuná̱ huan: “Yama̱ Espíritu Santo huaṉtu̱ Dios huiliṉiṯ c-quilatamaṯcán laquim̱pi ̱
akstiṯum nalatamay̱aẖu, xlá̱ quincaḻakcatzanáṉ, chu̱ lacasquín pi ̱ xmaṉ huá̱ natapak-
siṉiyaẖu.” 6 Huam̱pi ̱ na̱ milic̱atziṯcán pi ̱ cumu Dios quincap̱ax̱quiy̱áṉ xaḻia̱nkalhíṉ
quincam̱aktay̱amáṉ laquim̱pi ̱ acxni ̱ naquincaṯoklhputunáṉ huaṉtu̱ niṯláṉ tatlahuaputu̱
xala caṯuxáẖuat, tlaṉ natay̱aniyaẖu, chu̱ huá̱ liṯalulokaẖu huaṉtu̱ tatzoktahuilaniṯ c-
Liḵalhtahuaka̱ antaṉi ̱ chuna̱ nam̱á̱ huan: “Dios ni ̱ pala tzinú̱ maṯlaṉiy̱ xtay̱atcán huaṉti ̱
tlanca̱ catziḵoy̱, chu̱ luhua talip̱aẖu makcatziḵoc̱án, huam̱pi ̱huata luhua lakalhamankoy̱
huaṉti ̱ niṯú̱ putzama,̱ huata caj liṯay̱ay pi ̱ niṯú̱ xlakasi.” 7Huá̱ xpaḻacata ccaḻiẖuaniyáṉ,
xatláṉ maktum catamacamas̱taṉítit Dios chu̱ acxni ̱ chuná̱ huixín natlahuayáṯit, xli-̱
caṉa̱ pi ̱ tama̱ akskahuiní ̱ nacaṯzaḻamakanáṉ. 8 Lip̱ax̱uhu calaktalacatzuhuíṯit Dios

laquim̱pi ̱xlá̱ na̱ lip̱ax̱uhu nacam̱akamaklhtiṉanáṉ, chu̱ nacaḵaxmatniyáṉ xlip̱acs huaṉtu̱
nahuaniyáṯit. ¡Xlip̱acs huixín huaṉti ̱ xtlahuaniṯántit talaḵalhíṉ, maktum camakaxtak-
tay̱átit! Na̱ chuná̱ huixín huaṉti ̱ puhuanáṯit pi ̱ lip̱aẖuanáṯit Dios huam̱pi ̱ lakatiy̱áṯit li-̱
pax̱uhuayáṯit xlip̱acs huaṉtu̱ lix̱cájnit anán caṯuxáẖuat, quit ccaẖuaniyáṉ pi ̱calakpalíṯit
xtalacapas̱tacni minacu̱cán. 9 Liẖuana̱ caliṯalakaputzíṯit huaṉtu̱ niṯláṉ tlahuaniṯántit
c-milatamaṯcán, chu̱ tlaṉ caliṯasátit xlip̱acs mintalaḵalhiṉcán; lapi ̱ xliṯzim̱páṯit pi ̱ tlaṉ
lapáṯit, huata chu̱ xatláṉ catasátit, chu̱ lapi ̱ lhu̱hua̱ huaṉtu̱ xlip̱ax̱uhuapáṯit, huata
chu̱ calip̱uhuántit. Tama̱ tapax̱uhuáṉ, xaẖuá̱ taliṯzi ̱ huaṉtu̱ xkalhiy̱áṯit caliḻakpalíṯit
laquim̱pi ̱ huata nakalhiy̱áṯit tlanca talip̱uhuáṉ. 10 Cacam̱akcatzic̱ántit pi ̱ niṯú̱ milaka-
sicán c-xlacatiṉ Quimpu̱chinacán laquim̱pi ̱xlá̱ luhua lactalip̱aẖu nacaḻim̱ax̱tuyáṉ.

Niṯí ̱ catziy̱ anta̱ni ̱ naquiṯa̱yay c-xlatáma̱t
11 Nataḻaníṉ, niucxni ̱ calaẖuá̱ caliḵalhchihuiṉántit mintaḻá, sam̱pi ̱ yamá̱ huaṉti ̱

calaẖuá̱ liḵalhchihuiṉán chaṯumxtaḻá, usu pala putzaṉaniy xtalaḵalhíṉ huaṉtu̱ tlahuaniṯ
caj xmaṉ laquim̱pi ̱ tlaṉ naliẖuaniy, tama̱ chixcú̱ liṯaxtuy xtac̱huná̱ pi ̱ liẖuanima̱ xli-̱
map̱aksíṉ Dios pi ̱ niṯláṉ huaṉtu̱ lim̱ap̱aksiṉán sam̱pi ̱ antá̱ huan pi ̱ quilaḻip̱ax̱quiṯcán.
Lapi ̱ huix liẖuaniya̱ Dios pi ̱ niṯláṉ xlim̱ap̱aksíṉ, xlic̱aṉa̱ pi ̱ niaḻh maḵantaxtíp̱aṯ huaṉtu̱
lim̱ap̱aksiṉán huam̱pi ̱ huata liṯaxtuya̱ xtac̱huná̱ laṉtla̱ chaṯum juez huaṉti ̱maḵalhapal-
iṉán. 12Huam̱pi ̱milic̱átziṯ pi ̱xmaṉ chaṯum Dios huaṉti ̱mas̱taṉiṯ xlim̱ap̱aksíṉ, chu̱ xmaṉ
huá̱ xacstu liṯaxtuy tlanca talip̱aẖu juez; xlic̱aṉa̱ pi ̱ xmaṉ huá̱ tlaṉ naputzaṉanikoy̱, usu
namap̱aṯiṉiḵoy̱ tachixcuhuíṯat lapi ̱ xlá̱ chuná̱ nalacasquín, usuchí ̱ namax̱quiḵoy̱ laktáx-
tut. Huam̱pi ̱ huix, ¿tú̱ milakasi ̱ laquim̱pi ̱ tlaṉ taj̱í ̱ naputzaṉanikoy̱a, usu naliẖuanikoy̱a̱
huaṉtu̱ tlahuamaḵó̱ am̱akapitzíṉ chixcuhuíṉ?

13Cuíṉtaj catlahuátit huixín huaṉti ̱ lacatancs maḻulokáṯit acxni ̱chuná̱ huanáṯit: “Pala
hua̱ chú̱, usuchí ̱ chaḻí ̱ naanaẖu yama̱ c-aktum cac̱hiquíṉ, antá̱ nalatamay̱ac̱haẖu caṉa̱
caj aktum caṯa, catu̱huá̱ nalis̱cujaẖu laquim̱pi ̱ natlajayaẖu lhu̱hua tumiṉ.” 14 ¡Huam̱pi ̱
ni ̱ pala tzinú̱ catziy̱áṯit huaṉtu̱ caa̱kspulaniṯán nahuán c-milatamaṯcán chaḻi ̱ tu̱xama̱
naxkakayac̱há!̱ Sam̱pi ̱milatamaṯcán xtac̱huná̱ liṯaxtuy la̱ jínat huaṉtu̱ caj puntzú̱ tasiyuy
acxni ̱ tamacatatahuilay, chu̱ ni ̱ pala xaliṯacatzíṉ laṉtla̱ laksputpalakoy̱. 15 Huata acxni ̱
nakalhchihuiṉanáṯit chuná̱ miliẖuanatcán: “Lapi ̱ Dios lacasquín nalatamay̱aẖu chaḻi ̱
quilhtamacú̱, naanaẖu yama̱ c-aktum cac̱hiquíṉ, naucxilhaẖu pala tú̱ antá̱ nalis̱cu-
jac̱haẖu.” 16 Huam̱pi ̱ cumu lis̱maniṉiṯántit acxni ̱ pala tú̱ liḵalhchihuiṉanáṯit maktum
tuncán mac̱aṉajliy̱áṯit pi ̱chuná̱ naquiṯaxtuy, chu̱ hasta lip̱acxáṯit mintatlancac̱atziṉcán,
sam̱pi ̱ luhua lactalip̱aẖu cam̱akcatzic̱anáṯit mas̱qui xlic̱aṉa̱ pi ̱ niṯláṉ tlancaj namakcatz-
ic̱anáṯit. 17 Chuná̱ pi ̱ luhua milic̱atziṯcán pi ̱ yamá̱ huaṉti ̱ lacatancs catziy̱ pi ̱ xliṯláhuat
c-xlatámaṯ huaṉtu̱ lacuan tatlahu, chu̱ lapi ̱ ni ̱ tlahuama̱ huaṉtu̱ xliṯláhuat, pus kalhiy̱
tlanca talaḵalhíṉ c-xlacatiṉ Dios.

5
Ma̱tamacu̱naníṉ hua̱nti ̱ kalhiḵo̱y lhu̱hua tumiṉ na̱ caliḻip̱uhuanko̱lh

1 Huixín maṯamacu̱naníṉ huaṉti ̱ huata huá̱ lip̱aẖuanáṯit laṉtla̱ lhu̱hua̱ kalhiy̱áṯit
tumiṉ ni ̱ xahua Dios, ¡cakaxpáttit huaṉtu̱ naccaẖuaniyáṉ! ¡Cam̱iniṉiyáṉ catasátit,
chu̱ calip̱uhuántit caj xpaḻacata yama̱ tlanca talakapútziṯ huaṉtu̱ nacaḻakchaṉáṉ!
2 Sam̱pi ̱ namín quilhtamacú̱ acxni ̱ tama̱ mintumiṉcán huaṉtu̱ huaṉchú̱ kalhiy̱áṯit,
xalán lam̱pala xamasni naquiṯaxtuy, na̱ chuná̱ xalacuan miliṯacax̱tay̱cán aya pasaniṯ
nahuán kotxkalu̱hua. 3 Tama̱ tumiṉ xla oro, chu̱ xla plata huaṉtu̱ huixín maa̱k-
stokuiliṉiṯántit, aya tzulutuananiṯ nahuán, hua̱ tama̱ xatzulutuanan mintumiṉcán
nacam̱aḻaktzankay̱aẖuayáṉ xtac̱huná̱ la̱ lhcúyaṯ, sam̱pi ̱ hua̱ mintumiṉcán nacam̱aḻaca-
pu̱yáṉ c-xlacatiṉ Dios yama̱ aẖuatiya quilhtamacú̱ acxni ̱ nataṯlahuakoy̱ cuenta̱ xlip̱acs
tachixcuhuíṯat, chu̱ xatzulutuanán naliṯaxtukoy̱ xtac̱huná̱ la̱ testigo huaṉti ̱ namaḻuloka̱
pi ̱ xlic̱aṉa̱ lhu̱hua̱ huaṉtu̱ niṯláṉ liṯlahuaniṯántit. 4 Hua̱ yama̱ lim̱ax̱kaníṉ huaṉti ̱
caṯas̱cujniṯán c-mimpu̱cuxtucán, huam̱pi ̱ huixín ni ̱ accháṉ mas̱kahuiḵoṉiṯántit, huá̱

caḻiy̱aẖuamáṉ huaṉtu̱ tlahuaniḵoṉiṯántit, chu̱ Quimpu̱chinacán huaṉti ̱ tlanca xlacatzú-
cut aya kaxmatkoṉiṯ xtacaṯasancán yama̱ koxutaniṉ scujníṉ. 5 Laṉtla̱ lapáṯit caṯuxáẖuat
huixín pax̱uhuapáṯit sam̱pi ̱ niṯú̱ caṯzankaṉiyáṉ, xaaccháṉ huay̱ampáṯit, hasta huaṉchú̱
kompáṯit xtac̱huná̱ la̱ takalhíṉ huaṉtu̱ makakonkoc̱án, ¡pero chu̱ aya lakcham̱a̱ quilh-
tamacú̱ acxni ̱ huixín xtac̱huná̱ takalhíṉ nacam̱aknic̱anáṯit! 6 Chuná̱ caḻakchaṉáṉ sam̱pi ̱
lhu̱hua laklim̱ax̱kaníṉ map̱aṯiṉiḵoṉiṯántit, makapitzíṉ hastamakniṉiṯántit, ni ̱pala tzinú̱
taḻakaputzakóṯit mas̱qui lacatancs xcatziy̱áṯit pi ̱xlacán ni ̱ lay caṯalhtaṉiṉiyáṉ.

Santiago huaniko̱y pi ̱ ankalhíṉ catlahuako̱lh oración, chu̱ capa̱xuhua̱na̱pa̱tiḵo̱lh xlip̱acs
hua̱ntu̱ akspulako̱y

7Nataḻaníṉ, huaṉtu̱ mimpaḻacatacán lip̱ax̱uhu cakalhkalhiṯahuilátit nalakcháṉ quilh-
tamacú̱ acxni ̱ namimpalay xlim̱aktuy Quimpu̱chinacán. Caucxílhtit la̱ chaṯum chanaṉá̱
huaṉti ̱ chanaṉán c-xpú̱cuxtu, cumu lip̱aẖuaniṯ pi ̱ namakalay huaṉtu̱ chaniṯ, xlá̱ pax̱-
uhuaṉa̱ ucxilha̱ laṉtla̱ tiṯaxtuy quilhtamacú̱ laṉtla̱ kalhkalhiṯahuilay hasta acxni ̱namin
tlancas̱eṉ, sam̱pi ̱ xlá̱ huí ̱ tu̱ ucxilhlacachaṉiṯ. 8 Pus na̱ chuná̱ huixín huaṉti ̱ lip̱aẖuanáṯit
Cristo, ni ̱calaclátit c-mintacaṉajlacán, huata lip̱ax̱uhu cakalhkalhiṯahuilátit sam̱pi ̱niaḻh
makas̱ quilhtamacú̱ nachín Quimpu̱chinacán.

9 Nataḻaníṉ, ni ̱ taj̱i ̱ calip̱utzaṉanítit pala tú̱ niṯláṉ tlahuakoṉiṯ mintac̱hixcucán
laquim̱pi ̱ tlaṉ naliẖuaniyáṯit, usu calaẖua̱ naliḵalhchihuiṉanáṯit. Sam̱pi ̱ huaṉti ̱ chuná̱
tlahuay acstuliṯamaklhtumiy̱ c-xlacatiṉ Dios huaṉti ̱ xmaṉ huá̱ miniṉiy naliṯaxtuy
lip̱ec̱uanit juez, chu̱ huaṉti ̱ aya lacanu̱ya̱ c-máḻaccha̱ laquim̱pi ̱ chuná̱ natlahuay.
10 Nataḻaníṉ, huá̱ cakantíṯit laṉtla̱ tilatamaḵoḻh xalakmakaṉ profetas acxni ̱ xpaḻacachi-
huiṉanimaḵó̱ Dios c-xlakstip̱aṉcan xliṯac̱hiquicán, chu̱ laṉtla̱ xlacán pax̱uhuaṉap̱aṯiḵoḻh
niṯláṉ huaṉtu̱ akspulakoḻh. 11 Quin luhua lactalip̱aẖu ccaḻim̱ax̱tuyaẖu huaṉti ̱ aya̱
pax̱uhuakoy̱ mas̱qui paṯiḵoy̱ caxatu̱cahua̱ tapaṯíṉ huaṉtu̱ lakchinkoy̱ c-xlatamaṯcán,
xaẖuá̱ aya caḻiṯaḵalhchihuiṉancaniṯántit laṉtla̱ paṯiṉiṯ yama̱ xamakaṉ koḻutzíṉ xuanicán
Job, na̱ catziy̱aṯittá̱ pi ̱ aḻis̱taḻh Dios lakalhámalh pi ̱ pax̱uhuaṉap̱áṯiḻh xlip̱acs huaṉtu̱
akspúlalh; huá̱ liḻakalhámalh sam̱pi ̱ Dios xlic̱aṉa̱ luhua tlaṉ xtapuhuáṉ, chu̱ kayaj
catzanikoy̱, xaẖuá̱ lakalhamankoy̱ xlip̱acs huaṉti ̱ lip̱aẖuankoy̱.

12 Xaliẖuacá̱ huaṉtu̱ cuíṉtaj miliṯlahuatcán pi ̱ acxni ̱ pala tú̱ lic̱hihuiṉanáṯit, chu̱ la-
casquináṯit pi ̱ xcaṉajlaca̱ huaṉtu̱ chihuiṉántit, ni ̱ caliq̱uilhpítit nalim̱aḻulokáṯit akapú̱n,
caṯiyatna, usu pala tú̱ laṉtla̱ tu̱ anán, huam̱pi ̱huata caj xmaṉ cahuántit acxni ̱kalhchihui-̱
nanáṯit, “Xlic̱aṉa”̱, lapi ̱caṉa,̱ lapi ̱ni ̱caṉa,̱ pus “Ni ̱xlic̱aṉa”̱. Chuná̱ miliḵalhchihuiṉatcán
laquim̱pi ̱niṯú̱ naliṯamakstuntlahuayáṯit caj xpaḻacata mintachihuincán.

13 Pala tí ̱ makcatziy̱ talip̱uhuáṉ c-xlatámaṯ, miniṉiy pi ̱ catláhualh oración; chu̱ pala
tí ̱ makcatziy̱ tapax̱uhuáṉ c-xlatámaṯ caliṯlíṉilh Quimpu̱chinacán tatlíṉ tu̱ nalim̱ax̱quiy̱
pax̱catcatzínit. 14 Lapi ̱ chaṯum huixín ti ̱ taṯatlay, catasanikoḻh lakkoḻún huaṉti ̱ puxcu̱-
nankoṉit c-siculán laquim̱pi ̱xlacán napaḻacasquinkoy̱ c-xoracioncán, chu̱ naliṯlahuakoy̱
aceite, na̱ acxnitiya̱ nasquinikoy̱ liṯláṉ Dios pi ̱camap̱ácsalh. 15Chu̱ pi ̱xlip̱acs xliṯlihuaka
xtacaṉajlacán nasquinikoy̱ Dios camap̱ácsalh, yama̱ taṯatlá̱ xlic̱aṉa̱ napacsa, chu̱ lapi ̱
huá̱ xlip̱aṯim̱a̱ caj xpaḻacata xtalaḵalhíṉ huaṉtu̱ xtlahuaniṯ, xlic̱aṉa̱ pi ̱ Dios pacs na-
maṯzankaṉaniy. 16Huá̱ xpaḻacata ccaḻiẖuaniyáṉ pi ̱ calaḵalhapalanítit mintalaḵalhiṉcán
chaṯunu am̱akapitzíṉ, chu̱ calap̱aḻacatlahuátit oración c-xlacatiṉ Dios laquim̱pi ̱mas̱qui
tú̱ xliṯaṯatlayáṯit napacsáṯit. Sam̱pi ̱ yama̱ chixcú̱ huaṉti ̱ tlaṉ xtapuhuáṉ, chu̱ xlip̱acs
xnacú̱ liṯlahuay oración, xlic̱aṉa̱ pi ̱xoración kalhiy̱ tlanca liṯlihuaka, chu̱ Dios kaxmatniy
huaṉtu̱ squiniy. 17 Xaẖuá̱ caj calacapas̱táctit xamakaṉ quilhtamacú̱ yama̱ profeta Elías,
na̱ caj catiẖua̱ chixcu xuaniṯ xtac̱huná̱ laṉtla̱ quin, huam̱pi ̱ acxni ̱ xlip̱acs xnacú̱ tzúculh
squiniy Dios c-xoración pi ̱ niaḻh camilh seṉ, pus aktutu caṯa aí̱taṯ ni ̱milh seṉ. 18 Acxni ̱
squinipá̱ Dios pi ̱ camacamilhá̱ seṉ, Dios kaxmátnilh xoración, chu̱ macámilh seṉ, chuná̱
chu̱ nam̱á̱ tilanaṉampá̱ caṯiyatna.

19 Nataḻaníṉ, pala tí ̱ akstiṯumá̱ xlip̱aẖuán Quimpu̱chinacán, huam̱pi ̱ xamaktum milh
quilhtamacú̱ tlahuay talaḵalhíṉ, chu̱ akxtakmakán huaṉtu̱ aya xlip̱aẖuán, chu̱ lapi ̱

chaṯum liṯum huaṉti ̱na̱ lip̱aẖuán Cristo namaktay̱ay pi ̱calip̱aẖuampá̱ Quimpu̱chinacán,
20 luhua milic̱atziṯcán pi ̱ huaṉti ̱ yumá̱ maktay̱ay chaṯum xtac̱aṉajlani ̱ huaṉti ̱ xmaḻak-
tzankam̱a̱ xlatámaṯ xpaḻacata xtalaḵalhíṉ, lapi ̱maa̱kataḵsniy̱ pi ̱ calip̱aẖuampá̱ Dios, chu̱
calakmákalh xtalaḵalhíṉ, pus luhua tlanca liṯláṉ tlahuaniy laṉtla̱ lakmax̱tuniy xlis̱tacna̱
laquim̱pi ̱ni ̱ xlip̱aá̱n naniy̱, chu̱ Dios maṯzankaṉaniy yama̱ xliḻhu̱hua xtalaḵalhíṉ huaṉtu̱
xtlahuaniṯ.

Xlim̱actum xcarta̱ huaṉtu̱ tzokli ̱ San Pedro
XATAPAJMUJUN TACHIHUIN:

Apóstol Pedro huá̱ liṯzoknikoḻh yuma̱ xlim̱aktum xcarta xtac̱aṉajlaníṉ, chuná̱ chix-
cuhuíṉ xaẖuá̱ lacchaján, laquim̱pi ̱akstiṯum calatamaḵoḻh xtac̱huná̱ xliḻatamaṯcán huaṉ-
ti ̱ xlic̱aṉa̱ xlakskataṉ Dios liṯaxtukoṉiṯ. Yuma̱ tlaṉ latámaṯ antá̱ stalanca xliṯasíyut
xlaḻip̱ax̱quiṯcán chaṯunu chaṯunu. Huam̱pi ̱ huaṉtu̱ lacatiṯum tapáx̱quiṯ, akstiṯum ca-
latamaḵoḻh, chu̱ tapax̱uhuáṉ capaṯiḵoḻh xlip̱acs huaṉtu̱ lakchinkoy̱ tapaṯíṉ. Liṯaḵalhchi-
huiṉankoc̱án laquim̱pi ̱ pala tí ̱ tlahuanikoy̱ huaṉtu̱ niṯláṉ, xlacán ni ̱ calacapas̱tackoḻh
pala na̱ chuná̱ namakaxokoṉankoy̱, huata xmaṉ huanikoc̱án pi ̱ capax̱uhuaṉap̱aṯiḵoḻh,
chu̱ camaṯzankaṉanikoḻh xlip̱acs huaṉti ̱ tlahuanikoy̱ pala tú̱ niṯláṉ, xtac̱huná̱ laṉtla̱
tilatámaḻh Cristo. Sam̱pi ̱ xlip̱acs yuma̱ chixcuhuíṉ caj xpaḻacata cumu xlip̱aẖuankoṉiṯ
Cristo Dios xlacsackoṉiṯ laquim̱pi ̱ xlakskatáṉ nahuankoy̱ huaṉti ̱ luhua napax̱quiḵoy̱.
Xlacán liṯaxtukoy̱ xpaḻacachihuiṉaniṉ Dios huaṉti ̱ xmaṉ huá̱ lakataquilhpu̱tamaḵó̱
tlanca talip̱aẖu rey, lim̱ax̱tukoc̱án xatamacamas̱taṉ cscujniṉ Dios huaṉti ̱niṯú̱ lix̱cajuaḻa-
maḵó,̱ huá̱ xlakskataṉ Dios huaṉti ̱maṉ xokoxtukoṉiṯ Cristo (2:9).

Xlia̱kasputni yuma̱ carta lix̱akatliḵoc̱án lakkoḻún pi ̱cumu xlacán liṯaxtukoy̱ xanapux-
cún huaṉti ̱ cuiṉtajlakoṉiṯ xam̱akapitziṉ caṉajlaníṉ, pus huanikoc̱án pi ̱ ni ̱ cascujkoḻh
caj xpaḻacata cumu namas̱kahuic̱án, huam̱pi ̱ huata xlip̱acs xtapax̱uhuáṉ cascujkoḻh pi ̱
pax̱quiḵoy̱ Cristo, chu̱ lakalhamankoy̱ xtac̱aṉajlaniṉcán (5:1-4).

Pedro lip̱a̱xuhu xakatliḻaca̱nko̱y ti ̱maca̱niko̱y xcarta
1 Quit Pedro xapóstol, usu xtalakachaṉ Jesucristo, luhua caṉa̱ lip̱ax̱uhu ccaṯzokn-

imáṉ yuma̱ quincarta xlip̱acs huixín xlakskataṉ Dios huaṉti ̱ taḵahuaniṯántit caniẖua̱
cac̱hiquíṉ xtac̱huná̱ laṉtla̱ c-xatiyat Ponto, Galacia, Capadocia, Asia, xaẖuá̱ Bitinia.
2 Quintlaṯican Dios caḻacsacniṯán hasta laṉtla̱ xamakaṉ quilhtamacú̱ xtac̱huná̱ laṉtla̱
xlá̱ xliḻhcaẖuiliṉiṯ natlahuay, chu̱ cam̱acaminín Espíritu Santo laquim̱pi ̱ nacam̱aa̱k-
stiṯumiḻiy̱áṉ, chu̱ xmaṉ huá̱ natapaksiṉiyáṯit, chu̱ nascujnaniyáṯit, laquim̱pi ̱ xkalhni
Jesucristo huaṉtu̱ xlá̱ stajmakaniṯ acxni ̱ maknic̱a̱ c-cruz huá̱ nacaḻic̱hakam̱akaniyáṉ
xlip̱acs mintalaḵalhiṉcán. Quit clacasquín pi ̱ Quimpu̱chinacán xataxajni cacam̱ax̱quíṉ
xtapáx̱quiṯ, chu̱ lip̱ax̱uhu latámaṯ.

La̱ntla̱ quiliḵalhkalhiṯahuilatcán hua̱ntu̱ Dios naquinca̱ma̱xquiy̱á̱n
3 Caxaniḻiẖuayá̱ quilim̱ax̱quiṯcán pax̱catcatzíṉit Dios huachá̱ xtlaṯ Quimpu̱chinacan

Jesucristo, sam̱pi ̱xlá̱ maḻakastakuaniṉiṯ caḻiṉíṉ, chu̱ caj xpaḻacata tlanca xtalakalhamáṉ
quin quincaḻim̱ax̱quiṉiṯán xasas̱ti latámaṯ xtac̱huná̱ sas̱ti lacachimpalaniṯahu am̱aktum.
Caj huá̱ xpaḻacata ni ̱ anán tamacpuhuáṉ kalhkalhim̱aẖu huaṉtu̱ xlá̱ quincam̱aḻac-
nu̱niniṯán. 4 Sam̱pi ̱ tancs catziy̱aẖu pi ̱ huaṉtu̱ aya maḻacnu̱niṯ naquincam̱ax̱quiy̱ac̱háṉ
yamá̱ huaṉtu̱ Dios maq̱uiṉiṯ c-akapú̱n xtac̱huná̱ la̱ aktum quintataq̱uiṉcán huaṉtu̱
ni ̱ lay nalaclay, usu nalaksputa, usu napasay tu̱ niṯláṉ. 5 Cumu xlip̱acs minacu̱cán
akstiṯum lip̱aẖuanáṯit Dios, xlá̱ ankalhíṉ caḻim̱aktay̱amáṉ xliṯlihuaka laquim̱pi ̱ tlaṉ
nalakchipináṯit, chu̱ nakalhiy̱áṯit yama̱ akapu̱táxtut huaṉtu̱ xlá̱ quincaḻiḵalhim̱áṉ, chu̱
xatakatzíṉ naquincam̱ax̱quiy̱áṉ acxni ̱nalakcháṉ quilhtamacú̱.

6Huá̱ xpaḻacata huixín liḵalhiy̱áṯit tlanca tapax̱uhuáṉ mas̱qui xlic̱aṉa̱ pi ̱caj tzinu̱ quil-
htamacú̱ c-milatamaṯcán lhu̱hua tasokaḻíṉ nacaḻakchináṉ, chu̱ lhu̱hua̱ huaṉtu̱ nacaḻim̱a-̱
paṯiṉic̱anáṯit. 7 Xafuerza nacaḻiu̱cxilhcanáṯit lhu̱hua tapaṯíṉ, lapi ̱ xlic̱aṉa̱ lip̱aẖuanáṯit
Cristo, xtac̱huná̱ laṉtla̱ tlahuacán oro, sam̱pi ̱ hua̱ oro laquim̱pi ̱ namakanicán huaṉtu̱
ni ̱ xlakstu oro, mac̱hichic̱án c-lhcúyaṯ hasta nastalankkoy̱. Huixín huaṉti ̱ akstiṯum li-̱
paẖuanáṯit Cristo, pala tay̱aniyáṯit caxatu̱cahua̱ tapaṯíṉ nacaḻakchináṉ c-milatamaṯcán,
xlic̱aṉa̱ pi ̱ yuma̱ mintacaṉajlacán aṯzinu̱ tlanca xtápalh naliṯaxtuy ni ̱ xahua oro, sam̱pi ̱
oro laksputa, huam̱pi ̱ yama̱ mintacaṉajlacán huaṉtu̱ huixín kalhiy̱áṯit mas̱qui lhu̱hua̱

huaṉtu̱ caḻiṯzaksanicanáṯit, chu̱ niṯú̱ naliḻaclatay̱ayáṯit, acxni ̱ Quimpu̱chinacan Jesu-
cristo namín xlim̱aktuy, pus nacaḻip̱ax̱uhuayáṉ, chu̱ talip̱aẖu nacaḻim̱ax̱tuyáṉ.

8Mas̱qui ni ̱chaṯum huixín ucxílhtit Jesucristo acxni ̱xlapu̱lay caṯuxáẖuat tzucuniṯán-
tit pax̱quiy̱áṯit, na̱ mas̱qui hua̱ chuj quilhtamacú̱ ni ̱ lakapasáṯit laṉtla̱ luhua tasiyuy,
huam̱pi ̱ ankalhíṉ lip̱aẖuanáṯit, chu̱ huá̱ xpaḻacata liḵalhiy̱áṯit tlanca tapax̱uhuáṉ c-
milatamaṯcán, ni ̱ kalhiy̱áṯit tachihuíṉ naliẖuanáṯit minquilhnicán laṉtla̱ luhua mak-
catziy̱áṯit. 9 Chu̱ huá̱ lip̱ax̱uhuayáṯit pi ̱ tancs catziy̱áṯit pi ̱ kalhiy̱áṯit xakapu̱táxtut
milis̱tacnacán xpaḻacata̱ pi ̱ lip̱aẖuanáṯit.

10 Hua̱ yumá̱ xpaḻacata akapu̱táxtut, hua̱ xamakaṉ profetas, usu xpaḻacachihuiṉaniṉ
Dios, xputzamaḵó̱ c-Liḵalhtahuaka̱ laṉtla̱ luhua naquiṯaxtuy huaṉtu̱ xmap̱uhuaṉiḵoṉiṯ
pi ̱ xliḻhcaṉiṯ laṉtla̱ quin ti ̱ lip̱aẖuanaẖu naquincam̱ax̱quiy̱áṉ akapu̱táxtut. Xlacán
tancs lic̱hihuiṉankoḻh pi ̱ caj xpaḻacata xtalakalhamáṉ naquincam̱ax̱quiy̱áṉ mas̱qui ni ̱
xcatziḵoy̱ láṉtla̱ luhua nalay. 11 Sam̱pi ̱ cspiritu Cristo xmac̱atziṉim̱aḵó̱ yama̱ profetas
huaṉtu̱ Quimpu̱chinacan Jesús xlip̱áṯiṯ xuaniṯ, chu̱ laṉtla̱ aḻis̱taḻh luhua tlanca lic̱ác̱niṯ
nalim̱ax̱quic̱án; huam̱pi ̱ xlacán luhua xcatzip̱utunkoy̱ xatú̱ xlakasi naliṯaxtuy tama̱
Cristo, chu̱ xatú̱ ya̱ xquilhtamacú̱ xliḵantáxtut xuaniṯ huaṉtu̱ aya xtalhcaṯahuilaniṯ yama̱
huaṉtu̱ xmac̱atziṉim̱aḵó̱ Espíritu huaṉtu̱ xuí ̱ c-xlatamaṯcán. 12 Huam̱pi ̱ Dios lacatancs
mac̱atziṉiḵoḻh yama̱ profetas pi ̱huaṉtu̱ xlacán xlia̱kchihuiṉamaḵó,̱ ni ̱namaḵantaxtiy̱ tu̱
xmaḻacnu̱niṯ acxni ̱yama̱ xquilhtamacu̱cán, huam̱pi ̱huatamac̱atziṉiḵoḻh pi ̱huixín huaṉ-
ti ̱ luhua aḻis̱taḻh nacaḻakchaṉáṉ. Huam̱pi ̱ tama̱ tamac̱atziṉíṉ tu̱ makáṉ timac̱atziṉiḵoc̱a̱
profetas, huatiya liṯum laṉchuj quilhtamacú̱ caḻia̱kchihuiṉaniniṯán yuma̱ chixcuhuíṉ
huaṉti ̱kalhiḵoy̱ xliṯlihuaka Espíritu Santo huaṉtu̱ Diosmacaminikoṉiṯ c-akapú̱n, huachá̱
yama̱ lip̱ax̱uhu akapu̱táxtut huaṉtu̱ mas̱tay̱ Cristo. ¡Xlic̱aṉa̱ pi ̱ hasta ángeles xala c-
akapú̱n xmakcatzip̱utunkoḻh yuma̱ tlanca tapax̱uhuáṉ huaṉtu̱ huixín kalhiy̱áṯit huaṉti ̱
Dios cam̱aa̱kapu̱taxtiṉiṯán, huam̱pi ̱huaṉtu̱ ni ̱ lay makcatziḵoy̱!

Dios quinca̱lacsacniṯán laquim̱pi ̱ akstiṯum nalatama̱ya̱hu
13Huá̱ ccaḻiẖuaniyáṉ, ankalhíṉ skálalh calatapáṯit, liẖuana̱ akstitum camaclacasquín-

tit mintalacapas̱tacnicán. Xaḻia̱nkalhíṉ cakalhkalhiṯahuilátit huaṉtu̱ Dios caj xpaḻacata
xtalakalhamáṉ nacam̱ax̱quiy̱áṉ acxni ̱namimpalay Quimpu̱chinacan Jesucristo. 14Cumu
huixín xlakskataṉ Dios huaṉti ̱ xlip̱acs mintapax̱uhuaṉcán lakachixcuhuip̱utunáṯit,
huixín niaḻh caliḻatapáṯit tama̱ lix̱cajnit talaḵalhíṉ xtac̱huná̱ laṉtla̱ xliḻapáṯit acxni ̱ ni ̱
xaḻakapasáṯit Dios. 15 Huata luhua akstiṯum calatapáṯit laṉtla̱ lakatiy̱ Dios, sam̱pi ̱
Quintlaṯican Dios, huaṉti ̱ caṯasaniniṯán laquim̱pi ̱ nalip̱aẖuanáṯit, xlá̱ luhua akstiṯum
kalhiy̱ xlatámaṯ. 16 Sam̱pi ̱ antá̱ chuná̱ lacatancs huan c-Liḵalhtahuaka: “Akstiṯum
cakalhíṯit milatamaṯcán xtac̱huná̱ laṉtla̱ quit akstiṯum ckalhiy̱ quilatámaṯ.”

17 Cumu huixín stalanca catziy̱áṯit pi ̱Dios ni ̱ caj natlahuay talacsacpax̱quíṉ, acxni ̱xlá̱
namaḻakchaṉiy̱ quilhtamacú̱ laṉtla̱ tampax̱tum namax̱okoṉiḵoy̱ chixcuhuíṉ xpaḻacata
huaṉtu̱ tlahuakoṉiṯ c-xlatamaṯcán, huá̱ ccaḻiẖuaniyáṉ pi ̱ huixín huaṉti ̱ tlahuaniyáṯit
oración Dios, chu̱ huaniyáṯit: “Huix Quintlaṯicán”, pus cam̱iniṉiyáṉ pi ̱ luhua akstiṯum
calakachixcuhuíṯit xlim̱akua̱ tlaṉ lapáṯit u̱nú̱ caṯuxáẖuat. 18 Niucxni ̱ tipaṯzankay̱áṯit
laṉtla̱ Dios caḻakmax̱tuniṯán yama̱ c-milatamaṯcán huaṉtu̱ ni ̱pala tzinú̱ xkalhiy̱ xlakasi,
laquim̱pi ̱tlaṉ namakapax̱uhuayáṯit Dios, chu̱ nakalhiy̱áṯit akapu̱táxtut, sam̱pi ̱xmaṉ huá̱
xliḻapáṯit yama̱ niṯláṉ latámaṯ huaṉtu̱ xcam̱as̱iyunicaniṯántit, huaṉtu̱ mintiḻhaniṯanchá̱
xalakmakaṉ minatlaṯnacán. Na̱ luhua catziy̱áṯit pi ̱ xtápalh tama̱ akapu̱táxtut tu̱ aya
kalhiy̱áṯit, ni ̱ tumiṉ lix̱okocaniṯ huaṉtu̱ laksputa̱ xtac̱huná̱ laṉtla̱ oro, usuchí ̱ plata,
19 huam̱pi ̱ huata Cristo lix̱ókolh xkalhni ̱ huaṉtu̱ xlá̱ stajmákalh c-cruz, xlá̱ liṯáxtulh
xtac̱huná̱ la̱ tantum actzu̱ lim̱akniṯ calhniḻu̱ tu̱ niṯú̱ pasaniṯ tu̱ niṯláṉ, laquim̱pi ̱ laṉtla̱
naniy̱ chuná̱ nalix̱okoṉán xpaḻacata xtalaḵalhiṉcan chixcuhuíṉ. 20 Hasta laṉtla̱ Dios
ni ̱ xam̱aḻacatzuquiy̱ caṯuxáẖuat aya xliḻacsacniṯ pi ̱ hua̱ Cristo xlim̱aḵantáxtiṯ nahuán
huaṉtu̱ xlá̱ xliḻhcaẖuiliṉiṯ, huam̱pi ̱ cumu quin xquincau̱cxilhlacachimáṉ, huá̱ xpaḻacata
ni ̱ tuncán tilim̱acámilh xCam Jesucristo hasta laṉchujcú̱ tu̱ aẖuatiya quilhtamacú̱

laquim̱pi ̱ namaḵantaxtiy̱, chu̱ chuná̱ nacam̱ax̱quiy̱áṉ akapu̱táxtut huixín huaṉti ̱ lapáṯit
laṉchuj quilhtamacú̱. 21 Chu̱ acxni ̱ milh, huá̱ lím̱ilh laquim̱pi ̱ quin tlaṉ nacaṉajlayaẖu
pi ̱ xlic̱aṉa̱ tu̱ Dios xmaḻacnu̱niṯ, sam̱pi ̱ huá̱ xlá̱ ti ̱maḻakastakuániḻh caḻiṉíṉ, chu̱ aḻis̱taḻh
máx̱quiḻh lic̱ac̱ni liṯlihuaka, xaẖuá̱ lip̱ax̱uhu pu̱táhuiḻh c-akapú̱n. Huá̱ xpaḻacata̱ xmaṉ
hua̱ Dios lip̱aẖuanáṯit, chu̱ kalhkalhiẖuilátit huaṉtu̱ xlá̱ nacam̱ax̱quiy̱áṉ.

22Huaṉchú̱ pi ̱ aya kaxpatpáṯit yama̱ tachihuíṉ huaṉtu̱ xtaluloktat Dios, chu̱ tlahuátit
huaṉtu̱ antá̱ lim̱ap̱aksiṉán, chu̱ chuná̱ lic̱hakam̱akaniniṯántit minacu̱cán xlip̱acs huaṉtu̱
xkalhiy̱áṯit lix̱cajnit talaḵalhíṉ, laquim̱pi ̱ tlaṉ chu̱ akstiṯum napax̱quiḵoy̱áṯit mintac̱aṉa-
jlaníṉ. Huá̱ xpaḻacata ccaḻiẖuaniyáṉ pi ̱ niucxni ̱ namakaxtakáṯit chuná̱ nalip̱ax̱quiy̱áṯit
chaṯunu am̱akapitzíṉ xlip̱acs xliṯlihuaka mintalacapas̱tacnicán, xaẖuá̱ xlip̱acs xtapax̱-
uhuaṉ minacucán. 23 Pus mas̱qui xlic̱aṉa̱ pi ̱ huixín xkalhiy̱áṯit yama̱ latámaṯ huaṉtu̱
xcam̱ax̱quiṉiṯánminatlaṯnacán huaṉti ̱na̱ niḵoḻh xtac̱huná̱ laṉtla̱ catiẖuá,̱ chu̱ quiṯaxtuy
pi ̱aya sas̱ti tachixcuhuiṉiṯántit caj xpaḻacata yama̱ xtachihuiṉ Dios huaṉtu̱ kaxpatniṯán-
tit, chu̱ yama̱ xtachihuiṉ Dios niucxni ̱ nalaksputa̱ xtascújut, sam̱pi ̱ tama̱ caxaniḻiẖuayaj
quilhtamacú̱ scujma̱ nahuán c-quilatamaṯcán. 24 Chu̱ c-Liḵalhtahuaka̱ chuná̱ tatzokniṯ:
“Xlip̱acs laṉtla̱ chaṯunu̱ huaṉti ̱ lama̱ caṯuxáẖuat xtac̱huná̱ liṯaxtuy la̱ pu̱kalhtum

tachanáṉ xala caṯuhuáṉ,
chu̱ xliṯlihuaka, xaẖuá̱ xlic̱ac̱ni ̱ huaṉtu̱ xlá̱ kalhiy̱ xtac̱huná̱ liṯaxtuy la̱ xaxánat yama̱

tachanáṉ.
Pacs nalaksputa̱ xtac̱huná̱ la̱ tachanáṉ huaṉtu̱ scac̱a, chu̱ yujtamakán xaxánat,
25 huam̱pi ̱ xtachihuiṉ Quimpu̱chinacán xaḻia̱nkalhiṉ nahuán, chu̱ scujma̱ nahuán c-

quilatamaṯcán.”
Hua̱ yuma̱ tamac̱atziṉíṉ xla akapu̱táxtut huaṉtu̱ tamax̱quiṉiṯántit.

2
1 Huá̱ xpaḻacata ccaḻiẖuaniyáṉ, calakmakántit xlip̱acs huaṉtu̱ xalix̱cajnit mintalaca-

pas̱tacnicán, niaḻh tú̱ calaḻia̱kskahuítit, niaḻh caj xmaṉ calaḻim̱as̱iyunítit pi ̱lap̱ax̱quiy̱áṯit,
huata luhua xlic̱aṉa̱ calap̱ax̱quíṯit, niaḻh tú̱ calaḻakcatzanítit, chu̱ niaḻh calaa̱ksántit.
2 Huata huixín ankalhíṉ calakpuhualacapítit xatlaṉ xtastacyaẖu Dios, xtac̱huná̱ laṉtla̱
lactzu̱ lakskatáṉ laktasakoy̱ xtziquiṯcán sam̱pi ̱ tzincsmaḵó,̱ na̱ chuná̱ chu̱ huixín ca-
putzátit laquim̱pi ̱laktlihuakán naliẖuanáṯit c-mintacaṉajlacán. 3Lapi ̱xlic̱aṉa̱ huixín aya
talulokniṯántit pi ̱ lip̱ec̱ua̱ laṉtla̱ quincaḻakalhamanáṉ Quimpu̱chinacán, pus catzaksátit
nalis̱cujáṯit huaṉtu̱ ccaẖuaniniṯán.

Cristo liṯaxtuy xastacna chíhuix hua̱ntu̱ xapuxcu huí ̱
4 Luhua lip̱ax̱uhu calaktalacatzuhuíṯit Quimpu̱chinacan Cristo, sam̱pi ̱ xlá̱ huá̱ liṯax-

tuy xastacna chíhuix huaṉtu̱ paṯzapsnaníṉ lakmakankoḻh, huam̱pi ̱ Dios maṉ lacsac-
niṯ sam̱pi ̱ c-xlacatíṉ xlá̱ kalhiy̱ tlanca xtápalh, niṯí ̱ macalay. 5 Chu̱ xlip̱acs huixín
huaṉti ̱ lip̱aẖuanáṯit Cristo, Dios caḻim̱ax̱tuyáṉ xtac̱huná̱ pala xastacna chíhuix huaṉtu̱
xlá̱ maclacasquimaḵó̱ pi ̱ cax̱tlahuama̱ aktum xastacna templo antaṉi ̱ huij nahuán,
hasta na̱ quincaḻim̱ax̱tuyáṉ xtac̱huná̱ paḻijni huaṉti ̱ akstiṯum nascujnaniyaẖu laṉtla̱
nalis̱aẖuaniyaẖu lic̱ax̱tlahuáṉ huaṉtu̱ maṯlaṉiy̱ Dios, huaṉtu̱ Jesucristo tlahuaniṯ c-
quilatamaṯcán. 6 Chuná̱ kantaxtuma̱ xtac̱huná̱ laṉtla̱ huan c-Liḵalhtahuaka:
“C-xacac̱hiquiṉ Sión, nacmacáṉ chaṯum talip̱aẖu chixcú̱ huaṉti ̱quit clacsacniṯ.
Xlá̱ xtac̱huná̱ liṯaxtuy la̱ aktum tlanca talip̱aẖu chíhuix huaṉtu̱ yaẖuacán c-chas̱tú̱n

xtac̱huná̱ xatalayaẖu chiqui;
chu̱ xlip̱acs yuma̱ huaṉti ̱ nalip̱aẖuankoy̱, xlic̱aṉa̱ pi ̱ niucxni ̱ catiliṯamam̱ax̱aniḵoḻh pala

xmaṉ pi ̱ liṯaḵskahuikoṉiṯ nahuán aḻis̱taḻh.”
7Xlip̱acs quin huaṉti ̱nalip̱aẖuanaẖu Cristo, luhua catziy̱aẖu pi ̱tama̱ xastacna chíhuix

kalhiy̱ tlanca xtápalh, huam̱pi ̱ huaṉti ̱ ni ̱ lip̱aẖuankoy̱, quiṯaxtunikoy̱ xtac̱huná̱ laṉtla̱
huan c-Liḵalhtahuaka:

“Yama̱ tlanca xastacna chíhuix huaṉtu̱ lakmakankoḻh paṯzapsnaníṉ sam̱pi ̱ puhuankoḻh

pi ̱niṯú̱ xlakasi, huata laṉchiyú̱ huá̱ luhua tamaclacasquima,̱ sam̱pi ̱huá̱ lij̱axkoṉiṯ
laṉtla̱ xliṯlanca chiqui.”

8 Chu̱ lacatum chuná̱ huampalay:
“Lhu̱hua̱ ti ̱nalia̱kchakxkoy̱ yuma̱ chíhuix,
chu̱ lhu̱hua̱ huaṉti ̱namam̱akuasiḵoy̱.”
Yuma̱ liḻhu̱hua̱ ti ̱lia̱kchakxnankoy̱ yuma̱ chíhuix, hua̱ chuná̱ liḻay sam̱pi ̱xlacán lakachix-
cuhuim̱akankoy̱ yamá̱ tu̱ maḻacnu̱y Dios laṉtla̱ mas̱tap̱utún akapu̱táxtut, huam̱pi ̱ fuerza̱
namax̱okoṉiḵoc̱án pi ̱ chuná̱ ni ̱ kaxmatputunkoy̱.

9 Huixín huaṉti ̱ aya lip̱aẖuanáṯit Cristo, Dios caḻacsacniṯán laquim̱pi ̱ mintlaṯcán
nahuán, chu̱ huixín xlakskatáṉ nahuanáṯit; xlá̱ caḻim̱ax̱tuniṯán paḻijni ̱ huaṉti ̱ nascu-
jnaniyáṯit chaṯum tlanca mireycán, na̱ caḻim̱ax̱tuniṯán xliṉatac̱hiquíṉ huaṉti ̱ taṯa-
paksiy̱áṯit c-aktum tíyat antaṉi ̱ pacs akstiṯum latamaḵoy̱. Cumu huixín catziy̱áṯit
yumá,̱ luhua miliṯlahuatcán pi ̱nalic̱hihuiṉanáṯit huaṉtu̱ Dios tlahuaniṯ lactlanca lic̱ac̱ni
xtascújut c-milatamaṯcán, chu̱ laṉtla̱ caṯasanín laquim̱pi ̱ nalakmakanáṯit yama̱ laka-
cap̱aklhtu̱taj latámaṯ, chu̱ cam̱ax̱quíṉ naliḻatapay̱áṯit lip̱ax̱uhu cxkakánat. 10 Umincha
quilhtamacú̱ huixín ni ̱ pala tzinú̱ xpuhuanáṯit pala pi ̱ tlaṉ xliṯaxtútit xatalacsacniṉ
xlakskataṉ Dios, huam̱pi ̱ hua̱ chú̱ xlic̱aṉa̱ xlakskataṉ Dios huixín, sam̱pi ̱ huá̱ maṉ
caḻacsacniṯán; xapu̱lana̱ huixín ni ̱ xcatziy̱áṯit pala pi ̱ Dios nacaḻakalhamanáṉ, huam̱pi ̱
hua̱ chu̱ tancs talulokáṯit pi ̱ caj xliṯlaṉ Dios caḻiḻakchaṉiṯán xtalakalhamáṉ.

Pedro huaniko̱y xta̱ca̱najlaníṉ pi ̱xlim̱akua̱ lama̱kó̱ ca̱tuxá̱huat xma̱n hua̱ Dios cascujnaniko̱lh
11 Nataḻaníṉ, quit luhua ccaḻakalhamanáṉ, huá̱ xpaḻacata ccaḻiẖuaniyáṉ pi ̱ xlim̱akua̱

lapáṯit caṯuxáẖuat luhua akstiṯum calatapáṯit, ni ̱ catlahuátit huaṉtu̱ niṯláṉ. Quin
tijiṯlaẖuaníṉ huaṉti ̱caj tzinú̱ tiyamaktahuilamaẖu u̱nú̱ caṯuxáẖuat; pus niucxni ̱titamas̱-
taṉiyáṯit xtatlahuaputu niṯláṉ mintalacapas̱tacnicán sam̱pi ̱ hua̱ tamá̱ lia̱ktzankaṯay̱ay
milis̱tacnacán. 12 Huixín lacatiṯum calatapáṯit c-xlakstip̱aṉcán huaṉti ̱ ni ̱ lakapaskoy̱
Dios, chu̱ ni ̱ lip̱aẖuankoy̱, mas̱qui xlacán hua̱ chuj quilhtamacú̱ calaẖuá̱ caḻiḵalhchi-
huiṉankoy̱áṉ xtac̱huná̱ lam̱pala ni ̱ lacuán mintay̱atcán, juerza̱ nacatziḵoy̱ pi ̱ xlic̱aṉa̱
lacuanmintatlahucán huaṉtu̱ tlahuayáṯit, laquim̱pi ̱acxni ̱nalakcháṉ quilhtamacú̱ laṉtla̱
Dios namaḵalhapaliḵoy̱ xpaḻacata xtalaḵalhiṉcán naliṯay̱akoy̱ pi ̱ xtaḵskahuikoṉiṯ, chu̱
napax̱catcatziṉikoy̱ Dios caj xpaḻacata huaṉtu̱ xtlahuaniṯ c-milatamaṯcán.

13 Caj xpaḻacata̱ pi ̱ lip̱aẖuanáṯit Quimpu̱chinacán, quit ccaḻiẖuaniyáṉ pi ̱ cakalhakax-
patkóṯit huaṉtu̱ lim̱ap̱aksiṉankoy̱ pu̱lactu lim̱ap̱aksíṉ liẖuilakoḻh chixcuhuíṉ, xaliẖuaca̱
gobierno sam̱pi ̱ huá̱ xapuxcu map̱aksiṉá̱ liẖui ̱ huam̱pi ̱ na̱ chuná̱ map̱aksiṉaníṉ xala c-
mincac̱hiquiṉcán. 14 Na̱ chuná̱ cakalhakaxpatkóṯit xlim̱ap̱aksiṉcán huaṉti ̱ lim̱ax̱tuko-̱
caniṯ map̱aksiṉaníṉ, sam̱pi ̱ xlacán liḻacsackoc̱aniṯ laquim̱pi ̱ namaḵalhapaliḵoy̱ xlip̱acs
yama̱ huaṉti ̱ lix̱cájnit lamaḵó,̱ chu̱ nacac̱niṉanikoc̱án yama̱ huaṉti ̱ akstiṯum lamaḵó,̱
chu̱ huaṉtu̱ lacuan tascújut tlahuamaḵó.̱ 15 Dios lacasquín pi ̱ xlip̱acs quin huaṉti ̱
lip̱aẖuanaẖu caj xmaṉ huá̱ catlahuahu huaṉtu̱ lacuan tatlahu laquim̱pi ̱ xlip̱acs yama̱
huaṉti ̱ quincaq̱uiclhcatzaniyáṉ, cumu xlacán ni ̱ lip̱aẖuankoy̱ Dios, niṯú̱ nataḵskoy̱ c-
quilatamaṯcán huaṉtu̱ calaẖuá̱ naquincaḻiḵalhchihuiṉankoy̱áṉ.

16 Xaẖuá̱ huixín calatapáṯit xtac̱huná̱ huaṉti ̱ miacstucuiṉtajcán tlahuakoy̱áṯit pacs
huaṉtu̱ puhuanáṯit, sam̱pi ̱ catziy̱áṯit pi ̱ niṯí ̱ lay liẖuaniyáṯit huaṉtu̱ natlahuayáṯit,
huam̱pi ̱ mas̱qui catziy̱áṯit pi ̱ niṯí ̱ lay caḻiẖuaniyáṉ tu̱ tlahuayáṯit, ni ̱ huá̱ xpaḻacata
naliṯlahuayáṯit huaṉtu̱ lix̱cájnit. Huata akstiṯum calatapáṯit xtac̱huná̱ laṉtla̱ miniṉikoy̱
nalatamaḵoy̱ yama̱ huaṉti ̱ xmaṉ hua̱ Dios scujnimaḵó.̱ 17 Camax̱quiḵóṯit cac̱ni ̱ xli-̱
pacs chixcuhuíṉ, chu̱ akstitum capax̱quiḵóṯit mintac̱aṉajlaniṉcán, akstiṯum calat-
apáṯit c-xlacatiṉ Dios, niṯú̱ titlahuayáṯit huaṉtu̱ nalim̱akalip̱uhuanáṯit, xaẖuá̱ lacatiṯum
cakalhakaxpáttit gobierno huachá̱ yama̱ tlanca quimap̱aksiṉacan emperador.

Chuná̱ casta̱lanihu la̱ntla̱ pa̱tiṉaniṯ Cristo

18 Xlip̱acs huixín huaṉti ̱ makscujáṯit, cacac̱niṉanikóṯit mimaḻaṉacán huaṉti ̱ cam̱as̱-

cujumáṉ, chu̱ cakalhakaxpáttit huaṉtu̱ caḻim̱ap̱aksiy̱áṉ, ni ̱ caj xmaṉ huá̱ yuma̱ mimaḻa-̱
nacán huaṉti ̱ tlaṉ cac̱atziṉiyáṉ, chu̱ cap̱ax̱quiy̱áṉ, huata na̱ chuná̱ yama̱ mimaḻaṉacán
huaṉti ̱ tlanca lic̱atziḵoy̱, acxtum cacac̱niṉanítit. 19 Sam̱pi ̱ Dios chuná̱ lakatiy̱, chu̱ lip̱ax̱-
uhuay yama̱ huaṉti ̱maṯlaṉiy̱ pacs paṯiy̱ huaṉtu̱ natlahuanicán, mas̱qui catziy̱ pi ̱niṯú̱ caj
kalhakaxmatmakananiṯ, caj xpaḻacata pi ̱chuná̱ lim̱akapax̱uhuay Dios. 20Liẖuana̱ calaca-
pas̱táctit: lapi ̱huixín caḻim̱ap̱aṯiṉip̱ac̱ántit caj xpaḻacata pi ̱huí ̱ tu̱ ni ̱ tlaṉ tlahuaniṯántit,
¿pá̱ puhuanáṯit pi ̱Dios nacaḻakalhamanáṉ, chu̱ nacaḻip̱ax̱uhuayáṉ caj xpaḻacata huaṉtu̱
lip̱aṯip̱áṯit? Huam̱pi ̱ lapi ̱ lip̱aṯiṉampáṯit caj xpaḻacata pi ̱ tlahuapáṯit huaṉtu̱ lacuan
tatlahu, chu̱ pax̱uhuaṉa̱ lip̱impáṯit huaṉtu̱ cam̱ap̱aṯiṉip̱ac̱ántit, entonces xlic̱aṉa̱ pi ̱ hua̱
tamá̱ lakatiy̱ Dios huaṉtu̱ huixín tlahuapáṯit sam̱pi ̱huá̱ lim̱as̱iyuy pi ̱xlic̱aṉa̱ lip̱aẖuanáṯit.
21Caj hua̱ yumá̱ xpaḻacata Dios caḻiḻacsacniṯán laquim̱pi ̱nacaḻiu̱cxilháṉ pala xlic̱aṉa̱ nat-
lahuayáṯit xtalacasquín laṉtla̱ Cristo pax̱uhuaṉap̱áṯiḻh caj quimpaḻacatacán, chuná̱ xlá̱
liẖuana̱ quincam̱as̱iyuniniṯán laṉtla̱ napaṯiy̱aẖu acxni ̱ tlahuayaẖu huaṉtu̱ lakatiy̱ Dios,
huá̱ xpaḻacata ccaḻiẖuaniyáṉ: chuná̱ camaḵantaxtíṯit laṉtla̱ xlá̱ quincam̱as̱iyuniniṯán.
22 Mas̱qui xlic̱aṉa̱ pi ̱ laṉtla̱ Cristo tilatámaḻh caṯuxáẖuat, xlá̱ niucxnicú̱ tláhualh ta-
laḵalhíṉ, chu̱ ni ̱pala chaṯum huaṉti ̱xáksalh. 23Laṉtla̱ maklhu̱hua calaẖuá̱ lacaquilhnic̱a,̱
xlá̱ niucxni ̱ calaẖuá̱ kalhtíṉalh; acxni ̱ map̱aṯiṉic̱a,̱ xlá̱ niucxni ̱ puhua̱ pala namaḻakx-
okaḵoy̱ pacs tu̱ xtlahuanimac̱a,̱ huata pacs Dios xmac̱uiṉtajlim̱a̱ xtapaṯíṉ huaṉti ̱ xlic̱aṉa̱
akstiṯum namax̱okoṉiḵoy̱ chaṯunu chaṯunu̱ pacs laṉtla̱ tu̱ tlahuakoṉiṯ c-xlatamaṯcán.
24Cristo cucakoḻh c-xtiyatliẖua xlip̱acs quintalaḵalhiṉcán, chu̱ antá̱maḻakspútulh c-cruz
acxni ̱ niḻh, laquim̱pi ̱ quin aya taṉiṉiṯahu nahuán xpaḻacata talaḵalhíṉ, chu̱ caj xmaṉ
huá̱ naliḻatamay̱aẖu huaṉtu̱ akstiṯum latámaṯ. Cristo tamás̱taḻh mas̱ipaṉic̱a,̱ chu̱ chuná̱
quincam̱ap̱acsanín quintasipaṉiṉcán huaṉtu̱ xkalhiy̱aẖu xpaḻacata quintalaḵalhiṉcán.
25 Xalip̱u̱lana̱ quin xlamaẖu xtac̱huná̱ la̱ xaaktzankaṯamaṉ calhniḻu̱, huam̱pi ̱ chu̱ aya
laktapu̱spitpalaniṯahu quimap̱utxuaniṉacan Cristo huaṉti ̱xlic̱aṉa̱ quincaḻakalhamanáṉ,
cuíṉtaj quincaṯlahuayáṉ sam̱pi ̱ hua̱ tamá̱ xlic̱aṉa̱ quimaktakalhnacán, chu̱ xlá̱ niucxni ̱
caquinticaa̱kxtakmakán.

3
La̱ntla̱ xliḻatama̱tcán hua̱nti ̱ pu̱chuhuako̱y

1 Xaẖuá̱ ccaẖuaniputunáṉ huixín lacchaján huaṉti ̱ pu̱chuhuayáṯit, pi ̱ lip̱ax̱uhu
calakachixcuhuíṯit minchixcucáṉ, laquim̱pi ̱ mas̱qui xlacán ni ̱ caṉajlakoy̱ huaṉtu̱ huan
xtachihuiṉ Dios, caj cumu naucxilhkoy̱ laṉtla̱ huixín kalhakaxpatniṉanáṯit, xlacán na̱
natzucukoy̱ lip̱aẖuankoy̱ Dios mas̱qui ni ̱ caliṯaḵalhchihuiṉántit, huam̱pi ̱ huata xmaṉ
naucxilhkoy̱ tlaṉ mintatlahucán, 2 chu̱ laṉtla̱ akstiṯum huixín lapáṯit c-xlacatiṉ Dios,
chu̱ niṯú̱ kalhakaxpatmakanampáṯit. 3 Xaẖuá̱ ni ̱ caj xmaṉ hua̱ mimacnicán cuíṉtaj
catlahuátit laṉtla̱ liẖuana̱ nacax̱yaẖuayáṯit pi ̱ liḻakátiṯ natasiyuyáṯit, ni ̱ caliṯacax̱tay̱átit
lacuan liṯacax̱tay̱ xla oro, usu pala laṉtla̱ lactlanca tac̱xquítat, chu̱ ni ̱ caliḻhakaṉántit
xalacsuán, chu̱ lactapalax̱la lhaḵaṯ. 4Huixín ni ̱chuná̱ catlahuátit, huata c-milatamaṯcán
camas̱iyútit huaṉtu̱ xakstiṯum, chu̱ huaṉtu̱ xasmaḻhua cakalhíṯit mintalacapas̱tacnicán,
hua̱ yumá̱ tu̱ lhu̱hua xtápalh c-xlacatiṉ Dios. 5Hasta laṉtla̱ xamakaṉ quilhtamacú̱ yama̱
lacchaján huaṉti ̱ luhua xlip̱aẖuankoy̱ Dios, na̱ chuná̱ lim̱as̱iyukoḻh xcac̱ni xnacu̱cán,
laṉtla̱ akstiṯum xkalhakaxmatkoy̱ huaṉtu̱ xlim̱ap̱aksiḵoy̱ xchixcucán. 6 Calacapas̱táctit
yama̱ xamakaṉ puscaṯ Sara, laṉtla̱ pacs xkalhakaxmata̱ huaṉtu̱ xlim̱ap̱aksiy̱ xchixcu
Abraham, xlá̱ niucxni ̱ caj kalhakaxmatmakánalh. Lapi ̱ huixín namacastaḻayáṯit Sara
xtac̱huná̱ lactzumaján macastaḻakoy̱ xtzicán, chu̱ xaḻia̱nkalhíṉ nalakachixcuhuiṉanáṯit,
chu̱ natlahuayáṯit huaṉtu̱ lacuan tascújut, na̱ chuná̱ huixín niṯú̱ catikalhíṯit huaṉtu̱
nalip̱ec̱uanáṯit c-xlacatiṉ minchixcú mas̱qui ni ̱ lip̱aẖuán Dios.

7Na̱ ccaẖuaniputunáṉ huixín chixcuhuíṉ huaṉti ̱pu̱chuhuayáṯit, pi ̱tlaṉ cacatziṉikóṯit
mimpuscaṯcán, cacac̱niṉanikóṯit laṉtla̱ xlacán miniṉikoy̱, ni ̱ caj xpaḻacata cumu laccha-
ján aṯzinu̱ lacscalajuán c-xlatamaṯcán, huam̱pi ̱ cumu Dios na̱ max̱quiḵoṉiṯ yama̱ xasas̱ti

latámaṯ huaṉtu̱ caj xpaḻacata tlanca xtalakalhamáṉ cam̱ax̱quiṉiṯán huixín, na̱ chuná̱
natlahuayáṯit laquim̱pi ̱niṯú̱ nasokaḻiy̱áṉ acxni ̱pala tú̱ nasquiniya̱ Dios c-mioración.

Cuíṉtaj catlahuahu quisim̱aka̱tcán pi ̱niṯú̱ cala̱huá̱ nalic̱hihuiṉana̱hu
8 Luhua ccas̱quiniyáṉ liṯláṉ pi ̱ akstiṯum calatapáṯit, macxtum calátit, aktuma ta-

lacapas̱tacni ̱ cakalhíṯit, chu̱ acxtum calap̱ax̱quíṯit cumu liṉataḻán, tlaṉ, chu̱ kayaj
calac̱atzanítit, chu̱ niṯí ̱ calacataq̱uíṯit, usu tlanca̱ cacatziṉítit. 9 Pala tí ̱ caṯlahuaniyáṉ
huaṉtu̱ niṯláṉ, huixín ni ̱ chuná̱ calim̱akaxokótit; pala tí ̱ calaẖuá̱ caẖuaniyáṉ, ni ̱ chuná̱
caliḵalhtíṯit. Huam̱pi ̱ huata huaṉtu̱ xakstiṯum huixin catlahuátit, casquinítit Dios
pi ̱ camaktáy̱alh, chu̱ niṯú̱ caakspúlalh mas̱qui tú̱ huanimáṉ, usu tlahuanimáṉ, sam̱pi ̱
Dios caḻiḻacsacniṯán laquim̱pi ̱ nacas̱iculanaṯlahuayáṉ acxni ̱ pala chuná̱ natlahuayáṯit.
10 Sam̱pi ̱ c-Liḵalhtahuaka̱ chuná̱ huan:
“Lapi ̱ huí ̱ ti ̱ lakpuhualacáṉ pi ̱ lip̱ax̱uhu latamap̱utún c-xlatámaṯ, chu̱ aktziyaj lata-

map̱utún chaḻi ̱ chaḻí,̱
pus luhua cuíṉtaj catláhualh csim̱ákaṯ niṯú̱ calaẖuá̱ nalic̱hihuiṉán,
na̱ ni ̱pala xquilhni ̱niṯú̱ tiliẖuán taḵsaníṉ.
11 Calakmákalh xlip̱acs huaṉtu̱ lix̱cájnit xtlahuay, chu̱ xmaṉ calís̱cujli ̱ huaṉtu̱ tlaṉ, chu̱

akstiṯum,
capútzalh hua̱ laṉtla̱ xapax̱uhuaḻeṉkoy̱ am̱akapitzíṉ, chu̱ ankalhíṉ chuná̱ caliḻatámaḻh.
12 Sam̱pi ̱hua̱ Quimpu̱chinacan Dios maktakalhkoy̱ huaṉti ̱ tlaṉ xtapuhuaṉcán,
chu̱ acxni ̱xlacán pala tú̱ squinikoy̱ c-xoracioncán tuncán kaxmatnikoy̱ tu̱ squinimaḵó,̱
huam̱pi ̱ni ̱pala tzinú̱ ucxilhputunkoy̱ yama̱ huaṉti ̱ lix̱cájnit lamaḵó.̱”

13 ¿Lapi ̱huixín xmaṉ huá̱ putzapáṯit pi ̱ankalhíṉ natlahuayáṯit huaṉtu̱ lacuan tatlahu,
tí ̱cahuá̱ nacaṯlahuaniyáṉ huaṉtu̱ niṯláṉ? 14Huam̱pi ̱mas̱qui xmaṉ huá̱ tlahuapáṯit huaṉ-
tu̱ lacuan tatlahu huam̱pi ̱lhu̱hua̱ huaṉtu̱ niṯláṉ nacaṯlahuanicanáṯit laquim̱pi ̱nacaḻim̱a-̱
paṯiṉic̱anáṯit, ¡xlic̱aṉa̱ pi ̱ luhua caṉa̱ lip̱ax̱uhu camakcatzíṯit! Pus niṯú̱ calip̱ec̱uántit, chu̱
niṯí ̱ cacam̱akaḵlhán, 15 huam̱pi ̱ huata xaḻia̱nkalhíṉ camax̱quíṯit quilhtamacú̱ Cristo pi ̱
namaḻaṉán c-minacu̱cán, chu̱ camas̱iyútit c-milatamaṯcán pi ̱xmaṉ huá̱ Mimpu̱chinacán
tlahuayáṯit; chu̱ skálalh calatapáṯit laquim̱pi ̱ nacatziy̱áṯit laṉtla̱ lacatiṯum nakalhti-̱
pax̱tokkoy̱áṯit yamá̱ huaṉti ̱ nacaḵalhasquináṉ xatú̱ kalhkalhip̱áṯit, chu̱ caṉajlayáṯit
pi ̱ nacam̱ax̱quiy̱áṉ Dios. 16 Huam̱pi ̱ huixín lacatiṯum, chu̱ na̱ tacacsuán catzucútit
liṯaḵalhchihuiṉanáṯit huaṉtu̱ caṉajlayáṯit, akstiṯum cakalhíṯit mintalacapas̱tacnicán
laquim̱pi ̱xlacán nacau̱cxilháṉ, chu̱mas̱qui xlacán caḻia̱ksankoy̱áṉ tu̱ niṯláṉ caj xpaḻacata
pi ̱ lip̱aẖuanáṯit Cristo, entonces maṉ natzucukoy̱ liḻacamax̱anankoy̱ xtamax̱cajuaḻiṉcán
huaṉtu̱ huankoy̱, sam̱pi ̱nacatziḵoy̱ pi ̱ kalhiy̱áṯit tlaṉ mintalacapas̱tacnicán. 17 Lapi ̱Dios
lacasquín pi ̱napaṯiṉanáṯit, xlic̱aṉa̱ luhua tlaṉ nacaq̱uiṯaxtuniyáṉ pala napaṯiṉanáṯit caj
xpaḻacata huaṉtu̱ tlaṉ mintatlahucán tlahuapáṯit nahuán, chu̱ ni ̱ caj xpaḻacata xalix̱ca-
jnit talaḵalhíṉ. 18 Acxni ̱ Cristo maknic̱a̱ c-cruz, xlá̱ maktum tu̱ xokoṉankoḻh xpaḻacata
quintalaḵalhiṉcán, mas̱qui xlá̱ niucxni ̱ tláhualh talaḵalhíṉ, huam̱pi ̱ pacs huá̱ páṯiḻh
huaṉtu̱ quin xlacleṉaẖu laquim̱pi ̱ tlaṉ naquincam̱aḻacatzuhuiy̱áṉ c-xlacatíṉ Dios. Cumu
Cristo chixcu xuaniṯ, xlic̱aṉa̱ pi ̱ maknic̱a̱ c-xtiyatliẖua, huam̱pi ̱ xlis̱tacna, ni ̱ niḻh huata
caxaniḻiẖuayaj quilhtamacú̱ lámaj nahuán. 19Chu̱ cumuxlá̱ xmaṉ huá̱ xkalhiḵay̱ cspíritu,
xlá̱ lakankoḻh yama̱ liḻhu̱hua̱ huaṉti ̱na̱ aya xniḵoṉiṯ, chu̱ niaḻh xkalhiḵoy̱ xtiyatliẖuacán,
huam̱pi ̱ caḻiṉíṉ xuilakoc̱há̱ xpaṯiṉamaḵó,̱ xlá̱ liṯaḵalhchihuiṉankoḻh yama̱ tachihuíṉ tu̱
mas̱tay̱ laktáxtut. 20 Hua̱ yuma̱ cspiritucan niṉíṉ hua̱ xlacán huaṉti ̱ acxni ̱ xlamaḵó̱
xastacná̱ caj xmaṉ xkalhakaxmatmakankoṉiṯ Dios xamakaṉ quilhtamacú̱ acxni ̱ xlama̱
koḻutziṉ Noé, Dios timakakalhiḵoḻh, tipuhua̱ pi ̱ calakpaliḵoḻh xalix̱cajnit xtalacapas̱tac-
nicán xlim̱akua̱ Noé xcax̱tlahuama̱ yama̱ tlanca páklhaṯ antaṉi ̱ taju̱koḻh yama̱ kalhatza-
yán huaṉti ̱ni ̱ jicsuakoḻh c-chúchut. 21Xlic̱aṉa̱ pi ̱ yama̱ kalhatzayán huaṉti ̱ laktaxtukoḻh
c-muncác̱lat, yama̱ chúchut xala c-muncác̱lat xaliu̱cxílhtiṯ quiḻiṯaxtuy chúchut huaṉtu̱
liṯaḵmunuyaẖu huaṉtu̱ huaṉchú̱ quincam̱aa̱kapu̱taxtiy̱áṉ. Huam̱pi ̱acxni ̱taḵmunuyaẖu,
ni ̱ huá̱ liṯaḵmunuyaẖu laquim̱pi ̱ yama̱ chúchut caj xmaṉ huá̱ nachakam̱akán huaṉtu̱

lix̱cájnit kalhiy̱ quintiyatlihuacan, huam̱pi ̱ quin taḵmunuyaẖu laquim̱pi ̱ chuná̱ tlaṉ
nachakam̱akanaẖu xlip̱acs huaṉtu̱ lix̱cájnit kalhiy̱ quintalacapas̱tacnicán, chu̱ chuná̱
tlaṉ nasquiniyaẖu Dios caquincam̱ax̱quíṉ xatlaṉ xtalacapas̱tacni. Acxni ̱ taḵmunuyaẖu
stalanca catziy̱aẖu pi ̱xlic̱aṉa̱ nakalhiy̱aẖu akapu̱táxtut pi ̱ lip̱aẖuanaẖu Jesucristo huaṉti ̱
lakastakuánalh caḻiṉíṉ. 22Na̱ catziy̱aẖu pi ̱aḻis̱taḻh acxni ̱ lakastakuánalh caḻiṉíṉ xastacna
álh c-akapú̱n, chu̱ antá̱ huilachá̱ c-xpax̱tu̱n Dios, xlá̱ macamax̱quic̱aniṯ lim̱ap̱aksíṉ
laquim̱pi ̱ huá̱ namap̱aksiḵoy̱ ángeles, xaẖuá̱ huaṉti ̱ xmap̱aksiṉankoy̱ c-akapú̱n na̱
xkalhiḵoy̱ lim̱ap̱aksíṉ, huam̱pi ̱ chu̱ pacs huá̱ kalhakaxmatkoy̱ huaṉtu̱ xlá̱ lim̱ap̱aksiḵoy̱.

4
Huá̱ caliḻatama̱hu yama̱ tascújut hua̱ntu̱ Dios quinca̱ma̱xquiṉiṯán cha̱tunu quin

1 Cumu huixín catziy̱áṯit laṉtla̱ Cristo pacs pax̱uhuaṉap̱áṯiḻh huaṉtu̱ tlahuanica,̱ huá̱
ccaḻiẖuaniyáṉ pi ̱ huixín na̱ milim̱aṯlaṉiṯcán napaṯiy̱áṯit caxatu̱cahua̱ tapaṯíṉ huaṉtu̱
caḻakchináṉ c-milatamaṯcán. Xaẖuachí ̱ luhua milic̱atziṯcán pi ̱ yamá̱ huaṉti ̱ maṯ-
laṉiy̱ napaṯiy̱ c-xtiyatliẖua xlip̱acs tapaṯíṉ huaṉtu̱ nalakchín, xlic̱aṉa̱ mas̱iyuma̱ pi ̱
aya lakmakaniṯ xlip̱acs talaḵalhíṉ, 2 chu̱ xlim̱akua̱ lamajcú̱ nahuán caṯuxáẖuat xmaṉ
huá̱ natlahuay c-xlatámaṯ huaṉtu̱ Dios lakatiy̱, chu̱ niaḻh huá̱ catitláhualh huaṉtu̱
xmaṉ nalim̱akapax̱uhuay xtiyatliẖua. 3 Xlic̱aṉa̱ pi ̱ xalip̱u̱lanaja quilhtamacú̱ huixín
na̱ chuná̱ xmaktlahuayáṯit xlip̱acs huaṉtu̱ tlahuakoy̱ yamá̱ huaṉti ̱ ni ̱ lakapaskoy̱ Dios,
sam̱pi ̱ xmaṉ huá̱ xliḻapáṯit huaṉtu̱ aṯzinú̱ xlakatiy̱áṯit, chu̱ xlip̱ax̱uhuayáṯit, xliḻapáṯit
xaxcajua latámaṯ, xtzucuyáṯit kotáṯit, chu̱ xkachiṯamakanáṯit, catu̱huá̱ huaṉtu̱ xli-̱
makapax̱uhuayáṯit mintiyatliẖuacán, chu̱ hasta xlakataquilhpu̱tayáṯit yama̱ caj xatat-
lahuamakxtu mimdioscán. 4 Huam̱pi ̱ cumu chu̱ huixín niaḻh chuná̱ catimaktlahuátit
huaṉtu̱ xlacán chunacú̱ laclix̱cajnit tlahuakoy̱, entonces cacs lacahuankoy̱, chu̱ hasta
lim̱ax̱tukoy̱áṉ lix̱cájnit mintay̱atcán, chu̱ calaẖua̱ caḻic̱hihuiṉancanáṯit. 5Huam̱pi ̱ tancs
cacatzíṯit pi ̱ nalakcháṉ quilhtamacú̱ acxni ̱ xlacán namacamas̱taḵoy̱ cuenta̱ c-xlacatiṉ
yama̱ tlanca talip̱aẖu juez huaṉti ̱ aya chac̱atziy̱aj huí ̱ laquim̱pi ̱ namaḵalhapaliḵoy̱
xlip̱acs huaṉti ̱ lamaḵó̱ xastacná, xaẖuá̱ huaṉti ̱ aya niḵoṉiṯ nahuán. 6 Hua̱ xpaḻacata
lia̱kchihuiṉanikoṉiṯ xtachihuiṉ Cristo xlim̱akua̱ xlamaḵoḻhcú̱ yama̱ huaṉti ̱ aya niḵoṉiṯ.
Sam̱pi ̱ lapi ̱ caṉajlakoḻh yama̱ lip̱ax̱uhu xtamac̱atziṉiṉ Dios huaṉtu̱ mas̱tay̱ laktáxtut
acxni ̱ xlamaḵoḻhcú̱ yunú̱ caṯuxáẖuat, mas̱qui lhu̱hua̱ huaṉtu̱ xtilim̱ap̱aṯiṉic̱a̱ u̱nú̱ caj
xpaḻacata huaṉtu̱ xtlahuakoṉiṯ, huaṉchú̱ xlis̱tacnacán tlaṉ lamaḵó̱ c-xpax̱tu̱n Dios,
chu̱ niaḻh tú̱ catipaṯiḵoḻh. 7 Xlic̱aṉa̱ pi ̱ chaḻi ̱ chaḻí ̱ talacatzuhuim̱a̱ quilhtamacú̱ laṉtla̱
nalaksputa̱ xlip̱acs huaṉtu̱ anán caṯuxáẖuat, huá̱ xpaḻacata ccaḻiẖuaniyáṉ huaṉtu̱ tlaṉ
calacapas̱táctit, chu̱ lacastalanca calatapáṯit laquim̱pi ̱skálalh natahuilayáṯit laṉtla̱ tancs
natlahuayáṯit mioracioncán. 8 Xaẖuá̱ huaṉtu̱ aksktiṯum calap̱ax̱quíṯit, sam̱pi ̱ acxni ̱
lap̱ax̱quiy̱áṯit tlaṉ natap̱aṯiy̱áṯit hasta mas̱qui lhu̱hua talaḵalhíṉ tu̱ nalaṯlahuaniyáṯit.
9 Lacatiṯum, chu̱ xlip̱acs mintapax̱uhuaṉcán cataḻaktuncuhuikóṯit c-minchiccán yamá̱
huaṉti ̱ niṉí ̱ laktuncuhuikoy̱, huam̱pi ̱ ni ̱ quiclh tilic̱atzanikoy̱áṯit. 10 Hua̱ laṉtla̱ chaṯunu
huixín, Dios cam̱ax̱quiṉiṯán tánuj tanu̱ tascújut, usu talacapas̱tacni ̱ tu̱ tlaṉ nalim̱ak-
tay̱akoy̱áṯit am̱akapitzíṉ, akstiṯumcalis̱cujkóṯitminataḻaníṉ xtac̱huná̱ laṉtla̱ catziy̱áṯit pi ̱
miliṯlahuatcán, chu̱ laṉtla̱ cam̱aḻacapastacayáṉ Dios nalis̱cujáṯit. 11Hua̱ pala pi ̱huí ̱ti ̱Dios
liḻacsacniṯ pi ̱nalia̱kchihuiṉanikoy̱ am̱akapitzíṉ xtachihuíṉ, acxni ̱nataḵalhchihuiṉankoy̱
luhua cakálhiḻh liṯlihuaka̱ xtachihuiṉcán laquim̱pi ̱ xtac̱huná̱ caquiṯáxtulh pi ̱ luhua maṉ
Dios chihuiṉama.̱ Yamá̱ huaṉti ̱ Dios liḻacsacniṯ pi ̱ nalis̱cujkoy̱ am̱akapitzíṉ, calis̱cujkoḻh
xlip̱acs xliṯlihuaka, chu̱ tapax̱uhuáṉ huaṉtu̱ Dios max̱quiy̱. Xlip̱acs huaṉtu̱ xtlahuátit,
tancs catlahuátit laquim̱pi ̱ mintascujutcán xmaṉ hua̱ Dios nalic̱ac̱niṉanicán sam̱pi ̱
catzic̱án pi ̱ xlá̱ cam̱aktay̱amáṉ xpaḻacata lip̱aẖuanáṯit Jesucristo, huaṉti ̱ xaḻia̱nkalhiṉ
quilhtamacú̱ miniṉiy nacac̱niṉanicán, nalakataquilhpu̱tacán, chu̱ caxaniḻiẖuayaj xtihua̱
nakalhiy̱ tlanca xliṯlihuaka. Chuná calalh, amén.

Quilip̱a̱xuhuatcán acxni ̱ pala tú̱ quinca̱ma̱pa̱tiṉic̱aná̱n

12Koxutaníṉ huixín nataḻaníṉ, quit ccaẖuaniyáṉ pi ̱ni ̱pala tzinú̱ lanaj tiliḻacahuanáṯit

acxni ̱ nacam̱acaminiyáṉ luhua tuhuaj talakapútziṯ huaṉtu̱ nacaḻiu̱cxilhcanáṯit, sam̱pi ̱
xlip̱acs huaṉtu̱ nacaa̱kspulayáṉ ni ̱ capuhuántit pala huixincú̱ nalip̱u̱layáṯit tu̱ caa̱kspu-
lamáṉ. 13Chi ̱huam̱pi ̱capax̱uhuátit pi ̱chuná̱ acxtum tap̱aṯiy̱áṯit Cristo tu̱ huatiya tapaṯíṉ
huaṉtu̱ xlá̱ lim̱ap̱aṯiṉic̱a,̱ laquim̱pi ̱ acxni ̱ xlá̱ namimpalay xlim̱aktuy caṯuxáẖuat huixín
nacaḻim̱ax̱quiy̱áṉ tapax̱uhuáṉ. 14 Luhua caṉa̱ lip̱ax̱uhu camakcatzíṯit lapi ̱ caj xpaḻacata
Cristo nacaḻim̱ax̱cajuaḻic̱anáṯit, sam̱pi ̱chuná̱ tancs liṯalulokáṯit pi ̱cspiritu Dios ankalhíṉ
caṯaḻamáṉ c-milatamaṯcán. 15 Mas̱qui lakachuníṉ lhu̱hua̱ huaṉtu̱ quincam̱ap̱aṯic̱anáṉ,
miniṉiy nalip̱ax̱uhuayáṯit pi ̱ niṯi ̱ chaṯum huixín lim̱ap̱aṯiṉim̱ac̱a̱ caj cumu mákniḻh
xtac̱hixcú, usu liy̱aẖuamac̱a̱ takalháṉ, usu pala maktánu̱lh c-aktum taḵlhú̱huiṯ huaṉtu̱
ni ̱ xcuenta.̱ 16Huam̱pi ̱ huaṉti ̱ lip̱aṯiṉán caj xpaḻacata̱ pi ̱ lip̱aẖuán Cristo, xlá̱ ni ̱miniṉiy
nalip̱uhuán, usu nalim̱ax̱anán, huata capax̱catcatzíṉilh Dios, chu̱ calim̱áx̱quiḻh cac̱ni ̱
xpaḻacata huaṉtu̱ akspulama.̱

17 Xlip̱acs quin huaṉti ̱ liṯaxtuyaẖu xlakskataṉ Dios, catziy̱aẖu pi ̱ aya talacatzuhuim̱a̱
quilhtamacú̱ laṉtla̱ Dios naquincaṯaṯlahuayáṉ cuenta̱ xpaḻacata xlip̱acs huaṉtu̱ niṯláṉ
tlahuaniṯahu, xlic̱aṉa̱ pi ̱ quin quincaḻim̱acapu̱lamáṉ, pus hua̱ lapi ̱ quin ti ̱ lakapasaẖu
xtachihuíṉ quincaḻim̱acapu̱lamáṉ, chu̱ takalana̱ naquincam̱aṯzankaṉanicanáṉ, caj ca-
puhuántit, ¿pus láṉtla̱ cahuá̱ naquiṯaxtunikoy̱ huaṉti ̱caj xmaṉ kalhakaxmatmakankoṉiṯ
yama̱ xasas̱ti xtamac̱atziṉiṉ Dios huaṉtu̱ mas̱tay̱ akapu̱táxtut? 18 Hua̱ lapi ̱ huaṉti ̱
xlic̱aṉa̱ akstiṯum xmaḵantaxtim̱a̱ c-xlatámaṯ xlim̱ap̱aksiṉ Dios, juerza̱ tuhua̱ quiṯaxtuniy
nakalhiy̱ akapu̱táxtut, ¿láṉtla̱ cahuá̱ naquiṯaxtunikoy̱ yamá̱ huaṉti ̱ lix̱cájnit lamaḵó̱
sam̱pi ̱ lakachixcuhuim̱akankoṉiṯ Dios, chu̱ niṯú̱ liu̱cxilhkoy̱ xlim̱ap̱aksíṉ? 19 Pus hua̱
yumá̱ xpaḻacata ccaḻiẖuaniyáṉ, lapi ̱huaṉti ̱ lip̱aẖuankoy̱ Dios lhu̱hua̱ huaṉtu̱ lip̱aṯim̱aḵó̱
u̱nú̱ caṯuxáẖuat caj xpaḻacata macamax̱quiḵoṉiṯ xlatamaṯcán Dios, pus ni ̱ miniṉiy
nataxlajuaniy̱, huata chunacú̱ xaḻia̱nkalhíṉ catlahuakoḻh huaṉtu̱ lacuan tatlahu, xmacan
Dios cahuiliḵoḻh xlis̱tacnacán, sam̱pi ̱ huá̱ quincam̱aḻacatzuquiṉiṯán, xlá̱ naquincam̱ak-
takalháṉ, namaḵantaxtiy̱ huaṉtu̱ maḻacnu̱niṯ.

5
La̱ntla̱ xliḻatama̱tcán hua̱nti ̱ pu̱laleṉko̱y ca̱najlaníṉ

1 Na̱ ccax̱akatliḻacam̱ac̱háṉ xlip̱acs huixín huaṉti ̱ Dios caḻiḻacsacniṯán pi ̱ napu̱lal-
ip̱inkoy̱áṯit huaṉti ̱ lip̱aẖuankoy̱ Cristo c-akatunu templo, sam̱pi ̱ quit na̱ hua̱ tama̱
tascújut quiliḻacsacniṯ Dios; xaẖuá̱ quilakastapu̱ maṉ cliu̱cxilhniṯ laṉtla̱ map̱aṯiṉic̱a̱
Cristo, milic̱atziṯcán pi ̱ lacxtum namaklhtiṉanaẖu yama̱ tapax̱uhuáṉ huaṉtu̱ Dios
naquincam̱ax̱quiy̱áṉ. 2 Cam̱iniṉiyáṉ akstiṯum camaktakalhlip̱ítit kampu̱tum xlakskataṉ
Dios huaṉti ̱ mac̱uiṉtajliḵoṉiṯán, sam̱pi ̱ xtac̱huná̱ xcalhniḻu̱ litaxtukoy̱, xlip̱acs minta-
pax̱uhuaṉcán naliṯlahuayáṯit laṉtla̱ lakatiy̱ Dios, huam̱pi ̱ ni ̱ huá̱ naliṯlahuayáṯit xpaḻa-
cata̱ pala naliṯlajayáṯit tumiṉ, usu pala luhua caj juerza̱ cam̱aṯlahuip̱ac̱ántit, huata
huaṉtu̱ lacatiṯum chu̱ xlip̱acs mintaḵpuhuantiṉcán nalis̱cujáṯit. 3 Niucxni ̱ lactalip̱aẖu
cacam̱akcatzic̱ántit, usu cumu lam̱pala maṉ milacán map̱aksiḵoy̱áṯit huaṉtu̱ lakayáṯit,
huata cam̱iniṉiyáṉ huaṉtu̱ tlaṉ, chu̱ akstiṯum calatapáṯit laquim̱pi ̱ tama̱ nataḻaníṉ huá̱
naucxilhtiḵoy̱ laṉtla̱ huixín lapáṯit. 4 Chu̱ acxni ̱ nalakcháṉ quilhtamacú̱ laṉtla̱ namim-
palay xlim̱aktuy yama̱ tlanca talip̱aẖu quimaktakalhnacán, acxnicu̱ namaklhtiṉanáṯit
yama̱ lic̱ac̱ni ̱ mintataq̱uiṉcán huaṉtu̱ pacs naucxilhkoy̱, huam̱pi ̱ ni ̱ xtac̱huná̱ nahuán
tama̱ corona xla xánat huaṉtu̱ taq̱uic̱án ti ̱ tlajanán c-pu̱kamáṉ, sam̱pi ̱ huaṉtu̱ Cristo
nacaṯaq̱uiy̱áṉ xlá̱ niucxni ̱xnaka, chu̱ niucxni ̱namakatzankay̱ xlic̱ac̱ni.

La̱ntla̱ xliḵalhakaxmatnatcán lakkahuasán
5Na̱ ccaẖuaniyáṉ huixín lakkahuasánhuaṉti ̱lip̱aẖuanáṯit Cristo, ni ̱caj cakalhakaxpat-

makántit huaṉtu̱ lim̱ap̱aksiṉankoy̱ huaṉti ̱ tlakaya leṉkoy̱ caṯa; xaẖuá̱ acxtum cakalhíṯit
tasmaḻhuán calaḻiḻakachixcuhuíṯit chaṯunu am̱akapitzíṉ, chu̱ niucxni ̱ catlancac̱atzíṯit
sam̱pi ̱ c-Liḵalhtahuaka̱ chuná̱ huan:

“Dios ni ̱pala tzinú̱ ucxilhputunkoy̱ huaṉti ̱ tlancaj makcatziḵoc̱án,
huam̱pi ̱ xlá̱ luhua lakalhamankoy̱ yamá̱ huaṉti ̱ xalacsmaḻhuán, chu̱ makcatziḵoc̱án pi ̱

niṯú̱ xlakasicán c-xlacatíṉ.”
6C-xlacatiṉ tlanca quimap̱aksiṉacan Dios, huixín cacam̱akcatzic̱ántit pi ̱niṯú̱ milakasicán
laquim̱pi ̱ xlá̱ nacaḻakalhamanáṉ, chu̱ nalakcháṉ quilhtamacú̱ acxni ̱ luhua lactalip̱aẖu
nacaḻim̱ax̱tuyáṉ. 7Xlip̱acs huaṉtu̱ maa̱klituaniy̱áṉ pala mintalakaputziṯcán, usu mintal-
ip̱uhuaṉcán, pacs huá̱ camac̱uintajlíṯit Dios, sam̱pi ̱ xlá̱ xaḻia̱nkalhiṉ quilhtamacú̱ caḻak-
catzalacamimáṉ.

8 Xaẖuachí ̱ luhua skálalh calatapáṯit, cuíṉtaj catlahuátit huaṉtu̱ tlahuayáṯit, usu
huaṉtu̱ huanáṯit, sam̱pi ̱ huí ̱ chaṯum huaṉti ̱ huanicán akskahuiní, xaḻia̱nkalhiṉ quil-
htamacú̱ putzama̱ ti ̱ namaa̱ktzankay̱aẖuay, xtac̱huná̱ liṯaxtuy la̱ tantum xatzincsni
lap̱ániṯ putzatlaẖuán xatí ̱ nahuay. 9 Huam̱pi ̱ huixín chunatá̱ akstiṯum calip̱aẖuántit
Quimpu̱chinacan Cristo laquim̱pi ̱ chuná̱ namakatlajayáṯit, xaẖuá̱ stalanca cacatzíṯit pi ̱
c-xlic̱aṯlanca caṯuxáẖuat lhu̱hua̱ lamaḵó̱ quinataḻancán huaṉti ̱ na̱ lip̱aẖuankoy̱ Cristo,
xlacán na̱ chuná̱ caḻim̱ap̱aṯiṉim̱ac̱a̱ huaṉtu̱ huixín caa̱kspulamáṉ. 10 Pero acxni ̱ huixín
aya paṯiḵoṉiṯántit nahuán huaṉtu̱ chiyú̱ paṯip̱áṯit, aḻis̱taḻh Dios nacam̱aa̱kstiṯumiḻiy̱áṉ,
nacam̱ax̱quiy̱áṉ taḵpuhuantíṉ, liṯlihuaka, chu̱ niṯú̱ catilia̱klituanántit, sam̱pi ̱ tama̱
tlanca talip̱aẖu quiDioscán caj xpaḻacata xtalakalhamáṉ xlá̱ quincaṯasaniniṯán laquim̱pi ̱
acxtum nataḵalhiy̱aẖu Cristo yama̱ lip̱ax̱uhu, chu̱ liḻakatiṯ latámaṯ c-akapú̱n huaṉtu̱
niucxni ̱ laksputa. 11 Xlic̱aṉa̱ pi ̱ caj xmaṉ huá̱ miniṉiy camaḻáṉalh, xaẖuá̱ catamáx̱quiḻh
cac̱ni ̱ caxaniḻiẖuayaj xtihua.̱ Chuná calalh, amén.

Pedro a̱huatá̱ xakatliḻaca̱nko̱y xta̱ca̱najlaníṉ
12 Quit csquínilh liṯláṉ quintaḻacan Silvano, huaṉti ̱ clim̱ax̱tuy pi ̱ xlic̱aṉa̱ akstiṯum li-̱

paẖuán Quimpu̱chinacán, pi ̱huá̱ catzokli ̱yuma̱ quincarta huaṉtu̱ chiyú̱ ccam̱aḻakachaṉ-
imac̱háṉ. Antá̱ quit ccam̱aḻuloknimáṉ pi ̱ xlip̱acs huaṉtu̱ lacuán makamaklhtiṉaniṯántit
c-milatamaṯcán, antá̱ stalanca cam̱as̱iyuniputunáṉ Dios pi ̱ xaḻia̱nkalhíṉ quilhtamacú̱
xlá̱ cas̱iculanaṯlahuamáṉ pi ̱ cap̱ax̱quiy̱áṉ. Huá̱ xpaḻacata quit ccaḻiẖuaniyáṉ pi ̱ cax-
aniḻiẖuayaj quilhtamacú̱ huixín chunatá̱ calip̱aẖuántit Dios, chu̱ caliḻatapáṯit xtapáx̱quiṯ.

13 Xlip̱acs nataḻaníṉ huaṉti ̱ lip̱aẖuankoy̱ Cristo huilakó̱ u̱nú̱ c-xacac̱hiquiṉ Babilonia,
cumu xlacán na̱ hua̱ Diosmaṉ lacsackoṉiṯ xtac̱huná̱ laṉtla̱ huixín, xlacán luhua lip̱ax̱uhu
cax̱akatliḻacam̱ac̱háṉ; na̱ cax̱akatliḻacam̱ac̱háṉ Marcos huaṉti ̱ clim̱ax̱tuy xtac̱huná̱ lam̱-
pala quincam. 14 Huaṉtu̱ quimpaḻacata̱ lip̱ax̱uhu calam̱acatiyapítit, chu̱ calaḻacatzú̱ctit
lacatiṯu̱m.

Xaḻia̱nkalhíṉ cacas̱iculanaṯlahuán Cristo, chu̱ cacam̱ax̱quíṉ aktziyaj, chu̱ lip̱ax̱uhu
latámaṯ xlip̱acs huixín huaṉti ̱ xmaṉ huá̱ tapaksiṉiyáṯit.

Xlim̱actuy xcarta huaṉtu̱ tzokli ̱ San Pedro
XAPAJMUJUN TACHIHUIN:

Acxni ̱ ac̱u titzúculh lip̱aẖuancán Cristo, xlip̱acs huaṉti ̱ xlip̱aẖuankoy̱ xlacán
xkalhkalhim̱aḵó̱ pi ̱ ni ̱ makas̱ namín Quimpu̱chinacán xlim̱aktuy. Huam̱pi ̱ quilhtamacú̱
xama,̱ chu̱ pi ̱ ni ̱ xlakcham̱a̱ quilhtamacú̱ laṉtla̱ namín, lhu̱hua̱ huaṉti ̱ aṯuyá̱ tzúculh
puhuankoy̱, chu̱ xpuhuankoy̱ pi ̱ niaḻh ucxni ̱ catímilh. Hasta taxtukoc̱há̱ makapitzíṉ
huaṉti ̱ c-xlacatiṉcan caṉajlaníṉ tzúculh lic̱hihuiṉankoy̱ pi ̱ niaḻh ucxni ̱ catímilh Quim-
pu̱chinacán. Huá̱ xpaḻacata liṯzoknikoc̱a̱ yuma̱ carta yama̱ huaṉti ̱ chuná̱ xlic̱hihuiṉa-
maḵó̱ yuma̱ talacapas̱tacni, chu̱ antá̱ huanikoc̱án pi ̱ Dios ni ̱ liḻhcaẖuiliy̱ quilhtamacú̱
xtac̱huná̱ laṉtla̱ lic̱atziy̱aẖu quin, sam̱pi ̱ “huaṉtu̱ xpaḻacata Dios aktum quilhtamacú̱
xlá̱ lim̱ax̱tuy xtac̱huná̱ tiṯaxtuy aktum miḻh caṯa, chu̱ laṉtla̱ tiṯaxtuy aktum miḻh caṯa,
xlá̱ xtac̱huná̱ lim̱ax̱tuy cumu lam̱pala aktum quilhtamacú̱ tiṯaxtuniṯ”. Chu̱ mas̱qui
tasiyuy pi ̱Quimpu̱chinacán lip̱ec̱ua̱ laṉtla̱ makapalama,̱ huá̱ chuná̱ liḻama̱ sam̱pi ̱Dios ni ̱
lacasquín ti ̱ nalaktzankay̱, chu̱ ni ̱ namaṯzankaṉanicán xtalaḵalhíṉ, huam̱pi ̱ huata pacs
calaktalacatzuhuiḵoḻh, chu̱ calip̱aẖuankoḻh Cristo (3:8-9).

Pedro lip̱a̱xuhu xakatliḻaca̱nko̱y ti ̱ tzokniko̱y xcarta
1 Quit Simón Pedro huaṉti ̱ Jesucristo quiliḻacsacniṯ xapóstol, chu̱ cscujni nacuán

ti ̱ namaa̱kahuaniy̱ xtachihuíṉ. Luhua caṉa̱ lip̱ax̱uhu ccaṯzoknimáṉ yuma̱ quincarta
xlip̱acs huixín huaṉti ̱na̱ lip̱aẖuanáṯit laṉtla̱ quin yama̱ liḻakatiṯ xtachihuiṉ Cristo huaṉtu̱
quincam̱ax̱quiṉiṯán, chu̱ huaṉtu̱ lic̱aṉajlaniṯahu sam̱pi ̱ catziy̱aẖu pi ̱ tama̱ Quimaa̱kapu̱-
taxtiṉacan Jesucristo, huaṉti ̱ na̱ quiDioscán, xlic̱aṉa̱ pi ̱ talíp̱aẖu, chu̱ pacs xtalulóktat
huaṉtu̱ huaniṯ. 2 Clacasquín pi ̱ Dios xataxajni cacam̱ax̱quiṯiḻhán xtasiculanaṯlahuán,
xaẖuá̱ aktziyaj, chu̱ lip̱ax̱uhu latámaṯ huaṉtu̱ tlaṉ liḵalhiy̱áṯit pi ̱ lakapasáṯit Dios, chu̱
Quimpu̱chinacan Jesús.

Hua̱ntu̱ Dios ucxilhputún c-xlatáma̱t hua̱nti ̱ lip̱a̱huanko̱y
3 Cumu Dios kalhiy̱ tlanca xliṯlihuaka, xlá̱ pacs quincam̱ax̱quiṉiṯán huaṉtu̱ na-

maclacasquinaẖu laquim̱pi ̱ tlaṉ akstiṯum nalatamay̱aẖu caṯuxáẖuat, chu̱ xmaṉ huá̱
nalakachixcuhuiy̱aẖu; xlic̱aṉa̱ pi ̱ makamaklhtiṉahu yuma̱ liṯlihuaka, xaẖuá̱ lip̱ax̱uhu
latámaṯ cumu lakapasniṯahu xatí ̱ chixcú̱ tama̱ Jesús, chu̱ huá̱ maṉ quincaṯasaniniṯán
laquim̱pi ̱ na̱ nakalhiy̱aẖu c-quilatamaṯcán yama̱ tlanca cac̱ni, chu̱ akstiṯum latámaṯ
huaṉtu̱ xlá̱ kalhiy̱. 4 Caj xpaḻacata huaṉtu̱ aya quincam̱ax̱quiṉiṯán, chuná̱ xlá̱ lim̱aḻulok-
ma̱ pi ̱pacs namaḵantaxtiy̱ huaṉtu̱ maḻacnu̱niṯ; chu̱ huaṉtu̱ Dios quincam̱ax̱quip̱utunáṉ,
xlic̱aṉa̱ pi ̱ tlanca xtápalh, sam̱pi ̱ caj xpaḻacata huaṉtu̱ maḻacnu̱niṯ tlaṉ naliḻakchaṉaẖu
yama̱ lip̱ax̱uhu xlatamaṯ Dios, chu̱ na̱ natiṯaxtuniyaẖu xlip̱acs huaṉtu̱ lix̱cajnit ta-
laḵalhíṉ huaṉtu̱ huí ̱ caṯuxáẖuat, chu̱ quincaḻactlahuayaẖuaputunáṉ. 5 Huá̱ xpaḻacata
ccaḻiẖuaniyáṉ pi ̱ huixín huaṉti ̱ caṉajlayáṯit huaṉtu̱ Dios maḻacnu̱y, na̱ juerza̱ cat-
lahuanítit pi ̱ yama̱ mintacaṉajlacán huaṉtu̱ huixín kalhiy̱áṯit, aṯzinu̱ lacuan chixcuhuíṉ
nacaṯlahuatiḻhayáṉ, chu̱ lapi ̱ xlic̱aṉa̱ akstiṯum latapap̱utunáṯit, na̱ luhua milip̱utzatcán
laṉtla̱ tlak tlaṉ naakataḵsáṯit huaṉtu̱ Dios huan c-xtachihuíṉ. 6 Cumu luhua liẖuana̱
akataḵsáṯit nahuán, maṉ catziy̱áṯit laṉtla̱ namaṯlihuaklháṯit mintalacapas̱tacnicán, chu̱
niṯú̱ naliṯlahuayáṯit huaṉtu̱ lix̱cajnit talaḵalhíṉ. Huixín naliṯaxtuyáṯit lacuan chixcuhuíṉ
huaṉti ̱ niṯú̱ lacapala̱ lis̱iṯziḵoy̱ huaṉtu̱ ucxilhkoy̱, usu tlahuanikoc̱án, na̱ chuná̱ laṉtla̱
nalic̱ac̱niṉaniyáṯit Dios milatamaṯcán. 7 Sam̱pi ̱ huaṉti ̱ xlic̱aṉa̱ lip̱aẖuankoy̱ Dios ni ̱ pala
chaṯum tí ̱ lakmakankoy̱, huata pacs lakalhamankoy̱ xlip̱acs chixcuhuíṉ, chu̱ na̱ luhua
xlacasquinca̱ pi ̱ hua̱ yuma̱ talakalhamáṉ nacam̱ax̱quiy̱áṉ liṯlihuaka̱ laquim̱pi ̱ acxtum
nalap̱ax̱quiy̱áṯit cumu liṉataḻán.

8 Hua̱ palapi ̱ huixín pacs kalhiy̱áṯit huaṉtu̱ quit ccaẖuanimáṉ, chu̱ akstiṯum maḵan-
tax̱tipáṯit, niaḻh caj xmaṉ chunatiyá̱ catilatapáṯit, na̱ ni ̱ pala caj luhua xmaṉ chunatá̱

lactlahuapiṉiṯántit quilhtamacú̱ laṉtla̱ lip̱aẖuanáṯit Cristo. 9 Huam̱pi ̱ yamá̱ huaṉti ̱ ni ̱
kalhiy̱ huaṉtu̱ Dios quincam̱ax̱quiy̱áṉ xliṯlihuaka, luhua xtac̱huná̱ quiṯaxtuy lam̱pala
cajcu lakatzíṉ, usu ni ̱ tancs lacahuaṉán, sam̱pi ̱paṯzankaḵoṉiṯ pi ̱aya xchakam̱akanicaniṯ
xlip̱acs xtalaḵalhíṉ huaṉtu̱ xtlahuaniṯ. 10 Nataḻaníṉ, huá̱ xpaḻacata quit ccaḻiẖuaniyáṉ,
cumu Dios caṯasaniniṯán, chu̱ huá̱ maṉ caḻacsacniṯán laquim̱pi ̱ xlakskatáṉ nahuanáṯit,
chu̱ nalip̱aẖuanáṯit, pus ankalhíṉ caliṯzaksátit namaḻulokáṯit c-milatamaṯcán pi ̱xlic̱aṉa,̱
sam̱pi ̱ lapi ̱ chuná̱ natlahuayáṯit tancs cacatzíṯit pi ̱ niucxnicú̱ catilaclatay̱átit. 11 Chu̱
c-akapú̱n luhua caṉa̱ lip̱ax̱uhu nacaḻim̱aṉu̱canáṯit, antaṉi ̱ xaḻia̱nkalhíṉ map̱aksiṉámaj
nahuán Quimpu̱chinacan Jesucristo huaṉti ̱quincaq̱uiḻakmax̱tuniṯanchín.

12 Mas̱qui aya catziy̱áṯit huaṉtu̱ quit ccaẖuanimáṉ, chu̱ luhua akstiṯumá̱ lapátit,
huam̱pi ̱ xaḻia̱nkalhíṉ naccaḻim̱aa̱katzankay̱áṉ laquim̱pi ̱ akstiṯum camaḵantaxtíṯit ya-
ma̱ xtaluloktat xtalacapas̱tacni Dios huaṉtu̱ ccaḻiṯaḵalhchihuiṉaniṯán. 13 Cmakcatziy̱
pi ̱ luhua chuná̱ quiliṯláhuat xlim̱akua̱ clamajcú̱ caṯuxáẖuat laquim̱pi ̱ ankalhíṉ nac-
caẖuaniyáṉ pala tú̱ niṯláṉ tlahuapáṯit. 14Mas̱qui xlic̱aṉa̱ pi ̱ Quimpu̱chinacan Jesucristo
stalanca quimac̱atziṉiṉiṯ pi ̱ niaḻh pala makas̱ quilhtamacú̱ nacakxtakmakán yuma̱
caṯuxáẖuat, 15 huam̱pi ̱ xlim̱akua̱ clamajcú, cpuhuán pi ̱ juerza̱ nactlahuaniy pi ̱ liẖua-
na̱ naccam̱aa̱kataḵsniy̱áṉ huaṉtu̱ luhua miliṯlahuatcán laquim̱pi ̱ mas̱qui aya cniṉiṯtá
nahuán, huixín ni ̱ catipaṯzankáṯit huaṉtu̱ ccaẖuaniniṯán nahuán.

Pedro ma̱n ucxilhniṯ pi ̱ Jesucristo kalhiy̱ tlanca xliṯlihuaka
16 Xlip̱acs yama̱ tachihuíṉ huaṉtu̱ ccaḻiṯaḵalhchihuiṉaniṯán laṉtla̱ kalhiy̱ tlanca

xliṯlihuaka, xaẖuá̱ xlic̱ac̱ni ̱ Jesucristo, xlic̱aṉa̱ pi ̱ ni ̱ caj chunatá ccaḻia̱kskahuimáṉ,
usu napuhuanáṯit pala caj takalhchihuíṉ tu̱ caj xatalaccax̱tlahuaquíṉ, huam̱pi ̱ huata
quilakastapucán maṉ cliu̱cxilhniṯahu huaṉtu̱ xlá̱ tlahuaniṯ lactlanca lic̱ac̱ni xtascújut.
17Quin lacxtum xactay̱aẖu Jesús yama̱ quilhtamacú̱ acxni ̱talakpaliḵoḻh laṉtla̱ ankalhiṉá̱
xtasiyuy, chu̱ Quintlaṯican Dios stalanca quincaḻim̱aḻacahuaṉíṉ yama̱ tlanca cxkakánat,
xaẖuá̱ lic̱ac̱ni ̱ huaṉtu̱ xkalhiy̱ mas̱qui ni ̱ xtasiyuy, xaẖuá̱ acxni ̱ takáxmatli ̱ xtachihuíṉ
acxni ̱ chuná̱ huá:̱ “Hua̱ yumá̱ quincam huaṉti ̱ luhua cpax̱quiy̱, chu̱ clip̱ax̱uhuay xlatá-
maṯ.” 18 Quin stalanca ckaxmatniṯahu yama̱ xtachihuiṉ Dios huaṉtu̱ minchá̱ c-akapú̱n,
sam̱pi ̱ lacxtum xactay̱aẖu Quimpu̱chinacan Jesús yama̱ lacatum kas̱tíṉ xasaṉtujlani ̱
antaṉi ̱ xactac̱taniṯahu.

19 Xlip̱acs yumá̱ huaṉtu̱ quin cucxilhniṯahu lacatancs liṯaluloka̱ huaṉtu̱ xalakmakaṉ
profetas titatzokchá̱ xamakaṉ quilhtamacú̱, chu̱ luhua tlaṉ pi ̱ hua̱ tama̱ tatzokni ̱huixín
luhua quilhpaq̱uiy̱áṯit acxni ̱ liḵalhtahuakayáṯit. Pus tama̱ xtachihuiṉcan profetas
huaṉtu̱ tatzoktahuilaniṯ luhua xtac̱huná̱ liṯaxtuy aktummákskot huaṉtu̱ xlim̱akaxkaká-̱
nat xuaniṯ hasta yama̱ quilhtamacú̱ napulhac̱há̱ yama̱ tlanca maṯancú̱stacu huaṉtu̱
xkalhkalhip̱áṯit laquim̱pi ̱ nacam̱akskoniyáṉ c-minacu̱cán. 20 Huam̱pi ̱ luhua cuíṉtaj
catlahuátit huaṉtu̱ naccaẖuaniyáṉ: Xlip̱acs huaṉtu̱ xamakaṉ quilhtamacú̱ titzokuilic̱há̱
profetas c-xliḵalhtahuakacán, ni ̱ pala chaṯum ti ̱ tlaṉ caj xacstu xtapuhuáṉ nalia̱kataḵsa̱
huaṉtu̱ luhua huamputún. 21 Sam̱pi ̱ yama̱ lakmakaṉ profetas niucxni ̱ tú̱ lic̱hihui-̱
nankoḻh huaṉtu̱ caj xacstucan xtalacapas̱tacnicán, huam̱pi ̱huata huá̱ xtapaksiṉikoy̱, chu̱
xlic̱hihuiṉankoy̱ xtalacapas̱tacni Dios, sam̱pi ̱ hua̱ Espíritu Santo xmap̱uhuaṉiḵoy̱ laṉtla̱
nahuankoy̱.

2
Hasta xamaka̱n quilhtamacú̱ na̱ xuilakó̱ hua̱nti ̱ caj ta̱ksaníṉ xma̱sta̱ko̱y
(Judas 3-13)

1 Hasta laṉtla̱ xamakaṉ quilhtamacú̱ c-xatiyat Israel na̱ xlamaḵó̱ makapitzíṉ huaṉti ̱
xuankoy̱ pi ̱na̱ profetas, huam̱pi ̱ caj taḵsaníṉ huaṉtu̱ xmas̱iyukoy̱. Na̱ chuná̱ quiṯaxtuma̱
nahuán c-milakstip̱aṉcán, sam̱pi ̱ lhu̱hua̱ huaṉti ̱ naliṯaxtukoy̱ xtac̱huná̱ lacuan maḵalh-
tahuakaṉaníṉ, huam̱pi ̱ caj akskahuinamaḵó̱ nahuán. Yuma̱ maḵalhtahuakaṉaníṉ c-
milacatiṉcán mas̱qui namas̱iyukoy̱ pi ̱ lam̱pala luhua akstiṯum lamaḵó,̱ xlacán xmaṉ

huá̱ mas̱iyumaḵó̱ nahuán huaṉtu̱ nalactlahuayaẖuanikoy̱ xtacaṉajlacan lhu̱hua, chu̱
chuná̱ lakmakamaḵó̱ nahuán Quimpu̱chinacán huaṉti ̱ huankoy̱ pi ̱ xlakmax̱tukoṉiṯ.
Huam̱pi ̱ huaṉti ̱ chuná̱ lamaḵó,̱ xlic̱aṉa̱ pi ̱ caj maḻacapalim̱aḵó̱ quilhtamacú̱ laṉtla̱ Dios
namap̱aṯiṉiḵoy̱. 2 Laṉtla̱ lix̱cajnit xlatamaṯcán mas̱iyumaḵó̱ nahuán, lhu̱hua̱ huaṉti ̱ aya
xtzucukoṉiṯ lip̱aẖuankoy̱ Cristo na̱ nalakatiḵoy̱ huaṉtu̱ xlacán mas̱iyumaḵó,̱ chu̱ hasta
na̱ chuná̱ natzucuy tlahuakoy̱ huaṉtu̱ xlacán mas̱iyumaḵó̱ nahuán, chu̱ caj xpaḻacatacán
lhu̱hua̱ huaṉti ̱ ni ̱ lip̱aẖuankoy̱ Dios calaẖuá̱ naliḵalhchihuiṉankoy̱ yama̱ akstiṯum latá-
maṯ huaṉtu̱ Jesús quincam̱as̱iyunimáṉ naliḻatamay̱aẖu, sam̱pi ̱xmaṉ huá̱ kalhiy̱ xtalulók-
tat. 3 Caj laṉtla̱ xlacán lakatiḻacam̱aḵó̱ nahuán nakalhiḵoy̱, chu̱ namaa̱kstokuiliḵoy̱
lhu̱hua tumiṉ, nacaḻiṯaḵalhchihuiṉankoy̱áṉ huaṉtu̱ caj catu̱hua̱ takalhchihuíṉ laquim̱pi ̱
chuná̱ tlaṉ nacaḻia̱kskahuimaklhtiy̱áṉ tumiṉ. Huam̱pi ̱ fuerza nalakcháṉ quilhtamacú̱
acxni ̱ tlaṉ napaṯiṉankoy̱ caj xpaḻacata huaṉtu̱ niṯláṉ xtatlahucán natlahuakoy̱, sam̱pi ̱
hasta xamakaṉa quilhtamacú̱ aya liḻhcaḵoc̱aniṯ laṉtla̱ luhua natamakstuntlahuakoy̱.

4Milic̱atziṯcán pi ̱Dios ni ̱pala tzinú̱ maṯzankaṉanikoḻh yama̱ ángeles huaṉti ̱kalhakax-
matmakankoḻh xlim̱ap̱aksíṉ, chu̱ tlahuakoḻh talaḵalhíṉ, huá̱ lim̱acaṉkoḻh c-pu̱paṯiṉ,
antá̱ chiẖuiliḵoḻh antaṉi ̱ luhua aktzis̱a, chu̱ makakalhim̱aḵó̱ hasta niḻiẖuayá̱ nachín
quilhtamacú̱ namaḵalhapaliḵoy̱, chu̱ namap̱aṯiṉiḵoy̱. 5 Na̱ chuna acxni ̱ yama̱ makaṉ
quilhtamacú̱ xuilaca,̱ yama̱ huaṉti ̱ xuilaḵó̱ caj xmaṉ lakachixcuhuim̱akankoḻh Dios, chu̱
ni ̱ cuíṉtaj tlahuanikoḻh huaṉtu̱ xlia̱kchihuiṉanimaḵó̱ Noé, hua̱ xpaḻacata Dios niaḻh
lay tap̱aṯiḵoḻh, chu̱ macámilh muncác̱lat, mas̱putukoḻh xlip̱acs ti ̱ xlamaḵó̱ caṯuxáẖuat,
caj xmaṉ hua̱ Noé, xaẖuá̱ kalhatujun xliṉataḻán lakmax̱tukoḻh sam̱pi ̱ xlacán akstiṯum
xtilatamaḵoṉiṯ c-xlacatiṉ Dios. 6 Na̱ chuna liṯum Dios na̱ map̱aṯiṉiḵoḻh xlip̱acs huaṉti ̱
makáṉ xuilakó̱ c-xacac̱hiquiṉ Sodoma, chu̱ Gomorra, sam̱pi ̱maktum laclhcuyuhuiliḵoḻh,
chu̱ caṯa caj xalhcaca yama̱ cac̱hiquíṉ tamakáxtakli, laquim̱pi ̱ naliḻacapas̱tackoy̱ac̱há̱
nalic̱atziṯahuilakoy̱ pacs huaṉti ̱ aḻis̱taḻh na̱ lix̱cájnit nalatamap̱utunkoy̱ pi ̱ juerza̱ nama-̱
paṯiṉiḵoc̱án hua̱ lapi ̱ni ̱natalakaspittay̱akoy̱. 7Caj xmaṉ chaṯum chixcú̱ huaṉti ̱xuanicán
Lot lakmáx̱tulh, chu̱ ni ̱map̱aṯíṉiḻh, sam̱pi ̱Lot luhua xliḻip̱uhuán laṉtla̱ lix̱cájnit xlamaḵó̱
huaṉti ̱xtlahuamaḵó̱ caxatu̱cahua̱ talaḵalhíṉ, sam̱pi ̱Lot luhua akstiṯum xlama̱ c-xlacatiṉ
Dios.

8 Yama̱ akstiṯum chixcu Lot ankalhíṉ xlip̱uhuán caj xpaḻacata yama̱ lix̱cajnit ta-
laḵalhíṉ huaṉtu̱ chaḻi ̱ chaḻi ̱ xmakucxilhma,̱ chu̱ xmakkaxmatma,̱ sam̱pi ̱ xlá̱ antá̱ xlama̱
c-xlakstip̱aṉcan yama̱ calaẖua̱ chixcuhuíṉ. 9 Quimpu̱chinacán catziy̱ laṉtla̱ nalak-
max̱tukoy̱ xlip̱acs yama̱ huaṉti ̱ xlic̱aṉa̱ xlá̱ ucxilhkoy̱ pi ̱ maktum macamax̱quiḵoṉiṯ
xlatamaṯcán, huam̱pi ̱ xlá̱ na̱ ni ̱ paṯzankaṉikoy̱ huaṉtu̱ tlahuakoṉiṯ xlip̱acs yama̱ huaṉti ̱
lix̱cájnit lem̱aḵó̱ xlatamaṯcán laquim̱pi ̱ namap̱aṯiṉiḵoy̱ acxni ̱ nalakcháṉ quilhtamacú̱
nasputcán, chu̱ nacaṯaṯlahuay cueṉta̱ xlip̱acs tachixcuhuíṯat. 10 Dios aṯzinú̱ lip̱ec̱ua̱
namap̱aṯiṉiḵoy̱ yama̱ huaṉti ̱ taj̱iṯá̱ tamas̱taḵoṉiṯ c-xtatlahuaputu xtiyatliẖuacán, chu̱
lix̱cajuaḻán, na̱ chuná̱ huaṉti ̱lakmakankoy̱, chu̱ niṯú̱ liu̱cxilhkoy̱ xlim̱ap̱aksiṉ Quimpu̱chi-
nacán, huam̱pi ̱ xaliẖuacá̱ tama̱ maḵalhtahuakaṉaníṉ huaṉti ̱ caj akskahuinamputunkoy̱,
xlacán puhuankoy̱ pi ̱ luhua lakskalalán, huata tlancaj makcatziḵoc̱án, ni ̱ pala tzinú̱
puhuankoy̱ pala napec̱uankoy̱ acxni ̱ lix̱cájnit tu̱ quilhpaṯanu̱nikoy̱ yama̱ laclip̱ec̱uanit
spíritu ti maḻaṉankoy̱ cau̱̱níṉ huaṉtu̱ quin chixcuhuíṉ ni ̱ lay ucxilhaẖu. 11 Mas̱qui
ángeles xala c-akapú̱n huaṉti ̱ tzinú̱ tlak kalhiḵoy̱ liṯlihuaka̱ ni ̱ xahua chixcuhuíṉ xala
caṯuxáẖuat, huam̱pi ̱ xlacán ni ̱ pala tzinú̱ puhuankoy̱ pala calaẖuá̱ nalic̱hihuiṉankoy̱
tama̱ lactlanca spíritu c-xlacatiṉ Quimpu̱chinacán xtac̱huná̱ laṉtla̱ tama̱ aksaniṉaniṉ
maḵalhtahuakaṉaníṉ tlahuakoy̱ acxni ̱lix̱cájnit lic̱hihuiṉankoy̱ acxni ̱makstuntlahuakoy̱.

12 Yama̱ chixcuhuíṉ luhua xtac̱huná̱ liṯaxtukoy̱ laṉtla̱ takalhíṉ huaṉti ̱ ni ̱ akataḵskoy̱
huaṉtu̱ tlahuakoy̱, caj xmaṉ huá̱ maḵantaxtiḵoy̱ c-xlatamaṯcán huaṉtu̱ makcatziḵoy̱
xmacnicán. Chuná̱ ccaẖuaniyáṉ sam̱pi ̱xlacán luhua lix̱cájnit liḵalhchihuiṉankoy̱ huaṉ-
tu̱ ni ̱ pala akataḵskoy̱, chu̱ ni ̱ lakapaskoy̱. Pero nalakcháṉ quilhtamacú̱ acxni ̱ xtac̱huná̱
naakspulakoy̱ laṉtla̱ akspulakoy̱ aṉim̱aḻhna̱ xala caq̱uihuíṉ huaṉtu̱ chipakoc̱án laquim̱pi ̱
namakniḵoc̱án, 13 sam̱pi ̱ na̱ namap̱aṯiṉiḵoc̱án xtac̱huná̱ laṉtla̱ xlacán map̱aṯiṉiḵoṉiṯ

am̱akapitzíṉ. Yama̱ ni ̱ lacuan maḵalhtahuakaṉaníṉ lakatiḵoy̱ lip̱ax̱uhuakoy̱ huaṉtu̱
ni ̱ miniṉikoy̱ mas̱qui stalanca catziḵoy̱ pi ̱ ni ̱ makas̱ nalip̱aṯiṉankoy̱. Mas̱qui yuma̱
akskahuinaníṉ caḻakanac̱háṉ antaṉi ̱ huixín huaṉti ̱ lip̱aẖuanáṯit Jesús tamakstokáṯit
lakxtum huay̱anáṯit laquim̱pi ̱ naliṯasiyukoy̱ la̱ lactlaṉ chixcuhuíṉ, ¡luhua tlanca lim̱ax̱-
aná̱ caq̱uiṯaxtuniyáṉ, sam̱pi ̱ tuncán stalanca tasiyuy laṉtla̱ caj caa̱kskahuiputunkoy̱áṉ!

14 Yuma̱ ni ̱ lacuan chixcuhuíṉ ni ̱ lay ucxilhkoy̱ chaṯum puscaṯ pala ni ̱ xlacán xt-
lahuakoḻh puhuankoy̱, niucxni ̱ tlakuankoy̱ laṉtla̱ tlahuakoy̱ talaḵalhíṉ. Luhua catz-
iḵoy̱ laṉtla̱ akskahuimiḵoy̱, chu̱ lactlahuayaẖuakoy̱ yamá̱ huaṉti ̱ ni ̱ naj luhua tlihuaka
kalhiḵoy̱ xtacaṉajlacán, xaẖuá̱ caj xmaṉ huá̱ luhua skálalh lic̱atziḵoy̱ laṉtla̱ nakalhiḵoy̱
tumiṉ sam̱pi ̱ c-xnacu̱cán luhua chuná̱ liḻacapas̱tackoy̱. Yuma̱ luhua xlíḻat lakchaṉkoy̱
capaṯiḵoḻh xlip̱acs huaṉtu̱ nalim̱ap̱aṯiṉiḵoc̱án. 15 Xlacán aktzankaṯay̱akoṉiṯ, sam̱pi ̱
makaxtakyaẖuakoṉiṯ huaṉtu̱ xaakstiṯum tiji, huata hua̱ kantiḵoy̱ xtáy̱at xamakáṉ xlata-
maṯ profeta Balaam xcam Beor, yuma̱ profeta titlajapútulh lhu̱hua tumiṉ caj xpaḻacata
natlahuay huaṉtu̱ niaḻh lakcháṉ, 16 huam̱pi ̱ liḻacaquilhnic̱a̱ xpaḻacata xtalaḵalhíṉ. Yama̱
xatzi ax̱nu̱ huaṉtu̱ xpu̱ama,̱ chihuíṉalh xtac̱huná̱ chaṯum chixcú, niaḻh máx̱quiḻh
talacasquín aklakuá̱ natitlahuay huaṉtu̱ ni ̱xliṯláhuat huaṉtu̱ xlia̱ktzankaṯay̱ama.̱

17 Tama̱ aksaniṉaniṉ maḵalhtahuakaṉaníṉ xtac̱huná̱ liṯaxtukoy̱ aktum pu̱lhmaṉ
taxtunú̱ huaṉtu̱ niaḻh taxtunán, usu xtac̱huná̱ liṯaxtukoy̱ puclhni ̱ huaṉtu̱ laḻiẖuán
snokléṉ u̱n; caj xpaḻacata xtalaḵalhiṉcán huaṉtu̱ tlahuamaḵó̱ namacaṉkoc̱án lacatum
tapaklhtú̱tiṯ antaṉi ̱luhua aktzis̱a laquim̱pi ̱antá̱ napaṯiṉankoy̱ tu̱ ni ̱anán xtamactat quil-
htamacú̱. 18Xlip̱acs xtakalhchihuiṉcán mas̱qui lhu̱hua̱ huaṉtu̱ huankoy̱, chu̱ paḻacsacx-
tukoy̱ huaṉtu̱ aṯzinu̱ tlaṉ takaxmata, huam̱pi ̱huaṉtu̱ huankoy̱ niṯú̱ xlakasi, chu̱ huí ̱huaṉ-
ti ̱ kalhakaxmatkoy̱ huaṉtu̱ lic̱hihuiṉankoy̱ hasta akataḵskoy̱ pi ̱ huata tlaṉ natalakaspit-
tay̱akoy̱, chu̱ naliḻatamap̱alakoy̱ huaṉtu̱ lim̱akapax̱uhuakoy̱ xtiyatliẖuacán, chuná̱ chu̱
akskahuimiḵoy̱, chu̱ makapuhuankoy̱ pi ̱ tlaṉ calatamap̱alakoḻh huaṉti ̱ mas̱qui ac̱u
takalana̱ lakmakankoḻh xalix̱cajnit xtalacapas̱tacnicán huaṉtu̱ xliḻaktzankaṯay̱akoṉiṯ.
19Xlacán huanikoy̱ xlim̱aḵalhtahuakaṯcán pi ̱namaktay̱akoy̱ laquim̱pi ̱nakalhiḵoy̱ laktáx-
tut mas̱qui huata hua̱ xlacán na̱ chuná̱ tamas̱taṉikoṉiṯ xalix̱cajnit talacapas̱tacni; sam̱pi ̱
xlip̱acs huaṉti ̱ makatlajakoṉiṯ xalix̱cajnit xtalacapas̱tacni huá̱ ankalhíṉ map̱aksiḵoy̱.
20 Milic̱atziṯcán pi ̱ xlip̱acs yama̱ huaṉti ̱ lakapaskoṉiṯ pi ̱ Quimpu̱chinacan Jesucristo
xlic̱aṉa̱ huá̱ quimaa̱kapu̱taxtiṉacán, cumu lip̱aẖuankoy̱, xlacán aya tiṯaxtunikoṉiṯ c-
xlim̱ap̱aksíṉ xlip̱acs huaṉtu̱ lix̱cajnit talaḵalhíṉ huaṉtu̱ maa̱ktzankaṉán; huam̱pi ̱ lapi ̱
tamas̱taḵoy̱ calakchimpalakoy̱ tama̱ lix̱cajnit xtalacapas̱tacnicán, xlic̱aṉa̱ pi ̱ xaliẖuacá̱
tu̱ niṯláṉ akspulakoy̱ c-xtalatamaṉcán ni ̱ xahua hua̱ laṉtla̱ xakasiya.̱ 21 Sam̱pi ̱ huata
xatláṉ xtiquiṯaxtunikoḻh pi ̱ niucxni ̱ xtilakapaskoḻh huaṉtu̱ xaakstiṯum tiji, sam̱pi ̱ cumu
chu̱ aya lakapaskoṉiṯ huata tu̱ tlahuakoy̱ huaṉchú̱ caj akxtakmakankoy̱ yama̱ xatlaṉ
xlim̱ap̱aksiṉ Dios huaṉtu̱ max̱quiḵoc̱a.̱ 22 Huam̱pi ̱ c-xlatamaṯcán tamá̱ huaṉti ̱ huankoy̱
pi ̱na̱ lip̱aẖuankoy̱ Cristo, huam̱pi ̱ aḻis̱taḻh akxtakmakankoy̱, lacatancs liḵantaxtuy yama̱
xlic̱aṉa̱ tachihuíṉ huaṉtu̱ chuná̱ huan: “Chichí ̱ laktaspitpá̱ xpatláṉat laquim̱pi ̱am̱aktum
nahuapalay, chu̱ paxni ̱ huaṉtu̱ ac̱u liẖuana̱ pax̱iḵoc̱a,̱ caj lip̱untzú̱ tzucupalay lip̱axa̱
pu̱tlú̱n.”

3
La̱ntla̱ naquiṯaxtuy acxni ̱ namimpalay xlim̱aktuy Quimpu̱chinacán

1Nataḻaníṉ, hua̱ yuma̱ xlim̱actuy quincarta huaṉtu̱ quit ccaṯzoknimáṉ, xlip̱acsmactuy
quincarta clacasquín liẖuana̱ naakataḵsáṯit huaṉtu̱ ccaḻiṯaḵalhchihuiṉamáṉ laṉtla̱ luhua
akstiṯum nalatapay̱áṯit. 2 Na̱ clacasquín pi ̱ liẖuana̱ calacapas̱táctit huaṉtu̱ xamakaṉ
quilhtamacú̱ tilic̱hihuiṉankoc̱há̱ yama̱ xasaṉtujlaniṉ profetas, xaẖuá̱ yama̱ xlim̱ap̱ak-
siṉ Quimpu̱chinacán huaṉti ̱ quincam̱aa̱kapu̱taxtiy̱áṉ, huatiyá̱ tu̱ caḻiṯaḵalhchihuiṉán
xapóstoles huaṉti ̱ xlá̱ xlacsackoṉiṯ.

3 Huam̱pi ̱ na̱ clacasquín liẖuana̱ cacatziṯahuilátit pi ̱ acxni ̱ luhua aya talacatzuhui-̱
ma̱ nahuán quilhtamacú̱ laṉtla̱ namimpalay Quimpu̱chinacán, lhu̱hua laclix̱cajnit

chixcuhuíṉ lamaḵó̱ nahuán, huaṉti ̱ caj xmaṉ naliḻatamaḵoy̱ xalix̱cajit xtatlahucan,
niṯláṉ xtalacapas̱tacnicán, chu̱ caj laṉtla̱ liḵalhakamaṉamaḵó̱ nahuán. 4 Lhu̱huatá̱
nakalhasquiniṉankoy̱: “¿Láṉtla̱ yumá̱ quiṯaxtuy, chaṉchu̱ tu̱ timaḻácnu̱lh Cristo na-
maḵantaxtiy̱ pi ̱ namimpalay xlim̱aktuy caṯuxáẖuat? Sam̱pi ̱ makas̱á̱ laṉtla̱ niḵoṉiṯ
quinatlaṯnacán huaṉti ̱ chuná̱ xlic̱hihuiṉankoy̱, chu̱ chunatá̱ ni ̱ kantaxtuma,̱ huatiyá̱
laṉtla̱ huí ̱ quilhtamacú̱ hasta laṉtla̱ timaḻacatzuquic̱a.̱” 5 Yumá̱ chuná̱ huankoy̱ sam̱pi ̱
paṯzankap̱utunkoy̱ laṉtla̱ milh muncác̱lat, pi ̱ makaṉ quilhtamacú̱ ucxlaṯa xuí ̱ akapú̱n,
chu̱ cumu pacs chúchut xuí ̱c-xokspun tíyat Dios lim̱ap̱aksíṉalh pi ̱tánuj catahui ̱chúchut
laquim̱pi ̱ natasiyuy tíyat. 6 Chu̱ aḻis̱taḻh huatiya liṯum tama̱ chúchut Dios lim̱acámilh
muncác̱lat, chu̱ lim̱as̱putuhuiliḵoḻh pacs huaṉti ̱ xlamaḵó̱ acxni ̱ yama̱ xamakaṉ quilh-
tamacú̱. 7 Huam̱pi ̱ yuma̱ akapú̱n, xaẖuá̱ caṯiyatna̱ huaṉtu̱ quin pu̱huilahu caḻaṉchuj
quilhtamacú̱, aya lip̱u̱lhcac̱aniṯ pi ̱ hua̱ lhcúyaṯ nalim̱aḻaksputucán. Xlic̱aṉa̱ pi ̱ chuná̱
naquiṯaxtuy sam̱pi ̱hua̱ Dios chuná̱ lim̱ap̱aksiṉaniṯ pi ̱hua̱ tama̱ lhcúyaṯ namas̱putuhuil-
iḵoy̱ chixcuhuíṉ acxni ̱ nasputa̱ caṯuxáẖuat, chu̱ na̱ acxni ̱ yama̱ quilhtamacú̱ Dios
nataṯlahuay cuiṉta̱ xlip̱acs huaṉti ̱ lix̱cájnit tilatamaḵoḻh laquim̱pi ̱namap̱aṯiṉiḵoc̱án.

8 Xaẖuachí ̱ nataḻaníṉ, niucxni ̱ tipaṯzankay̱áṯit pi ̱ huaṉtu̱ xpaḻacata Dios, aktum
quilhtamacú̱ xlá̱ lim̱ax̱tuy xtac̱huná̱ laṉtla̱ tiṯaxtuy aktum miḻh caṯa, chu̱ laṉtla̱ tiṯaxtuy
aktum miḻh caṯa, xlá̱ xtac̱huná̱ lim̱ax̱tuy lam̱pala caj aktum quilhtamacú̱. 9 Huam̱pi ̱
ni ̱ xpaḻacata̱ pala Cristo caj luhua chuna catziy̱ mam̱akapalim̱a̱ laṉtla̱ namaḵantaxtiy̱
huaṉtu̱ maḻacnu̱niṯ laṉtla̱ namimpalay xlim̱aktuy, chuná̱ laṉtla̱ puhuankoy̱ makapitzíṉ,
huata xlá̱ caj quincam̱akakalhim̱áṉ laquim̱pi ̱ nalip̱aẖuanaẖu, chu̱ ni ̱ naaktzankay̱aẖu;
sam̱pi ̱ xlá̱ ni ̱ lacasquín pala tí ̱ naniy̱, chu̱ naaktzankay̱, huata lacasquín pi ̱ xlip̱acs
tachixcuhuíṯat xlaktalacatzuhuiḵoḻh Dios xlim̱akua̱ lamaḵoḻhcú.

10 Acxni ̱ nalakcháṉ quilhtamacú̱ laṉtla̱ namimpalay xlim̱aktuy Quimpu̱chinacán,
caj xalán namín acxni ̱ ni ̱ lia̱c̱atziẖuilaca,̱ xtac̱huná̱ laṉtla̱ lic̱atziḵoy̱ kalhaṉaníṉ acxni ̱
caṯzis̱ní ̱minkoy̱ kalhaṉankoy̱. Acxni ̱ chá̱ akapú̱n, xaẖuá̱ xlip̱acs huaṉtu̱ anán caṯiyatna̱
nalactlahuakoc̱án xtac̱huná̱ la̱ junnu minachá̱ tlanca u̱n huaṉtu̱ lip̱ec̱ua̱ macahuán,
xlip̱acs huaṉtu̱ huij nahuán caṯiyatna̱ pu̱tum nalaclhcuyuhuiliḵoc̱án laquim̱pi ̱ niaḻh tú̱
namakaxtakkoy̱, xaẖuá̱ pacs huá̱ Dios namaḵalhapaliḵoy̱, chu̱ namax̱okoṉiḵoy̱ tachix-
cuhuíṯat laṉtla̱ lakchaṉkoy̱, chu̱ laṉtla̱ latamaḵoṉiṯ. 11 Cumu aya catziy̱áṯit laṉtla̱
namaḻaksputucán yuma̱ caṯiyatna, ¡xlic̱aṉa̱ cam̱iniṉiyáṉ pi ̱ luhua akstiṯum calatapáṯit c-
xlacatiṉ Dios, chu̱ akstiṯum cacac̱niṉanítit! 12Huixín ankalhíṉ cakalhkalhiṯahuilátit ya-
ma̱ quilhtamacú̱ acxni ̱Dios natlahuay cuenta,̱ chu̱ calakpuhualacapítit pi ̱aya xlákchaḻh.
Acxni ̱ nalakcháṉ yama̱ quilhtamacú̱ xlip̱acs huaṉtu̱ huí,̱ chu̱ tasiyuy c-akapú̱n, xaẖuá̱
huaṉtu̱ anán caṯiyatna, pu̱tum naliḻakstalankkoy̱ yama̱ lhcúyaṯ caj xpaḻacata lip̱ec̱ua̱
xlic̱hichi ̱ huaṉtu̱ naliḻhcuyucán. 13 Huam̱pi ̱ quin huaṉti ̱ lip̱aẖuanaẖu Cristo ankalhíṉ
kalhkalhim̱aẖu yama̱ xasas̱ti akapú̱n, xaẖuá̱ xasas̱ti caṯiyatna̱ huaṉtu̱ Dios quincam̱aḻac-
nu̱niniṯán pi ̱naquincam̱ax̱quiy̱áṉ, sam̱pi ̱tancs catziy̱aẖu pi ̱xlip̱acs huaṉtu̱ antá̱ huí ̱pacs
tlaṉ, chu̱ akstiṯum nalatamac̱án.

14 Nataḻaníṉ, huá̱ xpaḻacata ccaḻiẖuaniyáṉ pi ̱ xlim̱akua̱ kalhkalhip̱áṯit acxni ̱ naca-̱
max̱quic̱anáṯit yama̱ lip̱ax̱uhu latámaṯ, pus juerza̱ catlahuanítit laquim̱pi ̱ acxni ̱ namín
Cristo xlá̱ nacam̱aṉoklhuyáṉ pi ̱ huaṉtu̱ akstiṯum lapáṯit, chu̱ niṯú̱ lim̱ax̱cajuaḻip̱áṯit
talaḵalhíṉ milatamaṯcán, huata tlahuapáṯit nahuán huaṉtu̱ nalim̱akapax̱uhuayáṯit.
15 Xaẖuá̱ tancs cacatzíṯit pi ̱ lapi ̱ Dios lip̱ax̱uhu quincaḵalhkalhim̱áṉ, chu̱ ni ̱ naj min
Quimpu̱chinacán, huá̱ chuná̱ liṯlahuama̱ laquim̱pi ̱ chunacú̱ nakalhiy̱aẖu quilhtamacú̱
pi ̱ pacs calip̱aẖuahu laquim̱pi ̱ tlaṉ naquincam̱aa̱kapu̱taxtiy̱áṉ. Xaẖuachí ̱ ccatziy̱ pi ̱
Pablo, yama̱ quintaḻacán ti ̱ luhua cpax̱quiy̱, na̱ maklhu̱huatá̱ caṯzokniyáṉ xcarta, chu̱ na̱
hua̱ yuma̱ tastacyaẖu xlá̱ caḻiṯaḵalhchihuiṉanáṉ chuná̱ laṉtla̱ Dios max̱quiṉiṯ tastácat.
16 Xlip̱acs xcarta̱ huaṉtu̱ xlá̱ caṯzoknaniniṯán huatiyá̱ yuma̱ tastacyaẖu huaṉtu̱ liẖuana̱
cam̱as̱iyuniputunáṉ, mas̱qui xlic̱aṉa̱ pi ̱ lacmaṉu̱y makapitziṉ tachihuíṉ huaṉtu̱ juerza̱
lactuhua,̱ chu̱ ni ̱luhua lay akataḵskoy̱ tuncán yama̱ huaṉti ̱ni ̱luhua lakskalala, chu̱ huaṉ-
ti ̱ tzankaṉikoy̱ talacapas̱tacni, xaẖuá̱ tacaṉajla, huata xlacán lia̱klhu̱huaṯnankoy̱, chu̱

niaḻh chuná̱ akataḵskoy̱ laṉtla̱ quiṯaxtuy, na̱ chuná̱ tlahuakoy̱ xam̱akapitzi xtachihuiṉ
Dios huaṉtu̱ tatzoktahuilaniṯ c-Liḵalhtahuaka, huam̱pi ̱xlip̱acs huaṉtu̱ tlahuakoy̱ xlic̱aṉa̱
pi ̱ caj xacstucán putzamaḵó̱ huaṉtu̱ nalia̱ktzankaḵoy̱.

17Nataḻaníṉ ti ̱ccaḻakalhamanáṉ, cumuhuixín aya aḻic̱atziy̱áṯit xlip̱acs huaṉtu̱ hua̱ chú̱
ccaḻiṯaḵalhchihuiṉaniṯán, pus luhua skálalh calatapáṯit, chu̱ catamaktakálhtit laquim̱pi ̱
ni ̱ nacaḻia̱kskahuimiy̱áṉ huaṉti ̱ calaẖua̱ xtay̱atcán, tama̱ huaṉti ̱ laclix̱cajnit xtalacapas̱-
tacnican chixcuhuíṉ, chu̱ niṯú̱ nacaḻactlahuayaẖuayáṉ antaṉi ̱ xaakstiṯum huixín yáṯit.
18 Huam̱pi ̱ clacasquín pi ̱ aṯzinú̱ liẖuana̱ calakapástit xtalacapas̱tacni Quimpu̱chinacan
Jesucristo, xaẖuá̱ tlak camaḻiẖuacáṯit laquim̱pi ̱ akstiṯum naliḻatapay̱áṯit xtapáx̱quiṯ.
¡Huá̱ camax̱quiẖu cac̱ni ̱ Quimpu̱chinacán caḻaṉchuj quilhtamacú̱, chu̱ caxaniḻiẖuayaj
xtihua!̱ Chuná̱ calalh, amén.

Xapu̱lh xcarta̱ huaṉtu̱ tzokli ̱ San Juan
XATAPAJMUJUN TACHIHUIN:

Acxni ̱ cajcu xtzucukoṉiṯ chixcuhuíṉ lip̱aẖuankoy̱ Cristo, na̱ chuná̱ caniẖuá̱ xtalaka-
puntumim̱a̱ aktum tlanca taḵsaníṉ, sam̱pi ̱xuancán pi ̱xmaṉ hua̱ tlaṉ nakalhiy̱ akapu̱táx-
tut huaṉti ̱ tzeḵ xmax̱quiḵoṉiṯ aktum talacapas̱tacni, xaẖuá̱ xlis̱kalala Dios, huam̱pi ̱mat
ni ̱ lhu̱hua̱ huaṉti ̱ naakapu̱taxtukoy̱. Cumu chuná̱ xlaa̱kskahuimim̱aḵó̱ huá̱ xpaḻacata̱
Juan liṯzoknikoḻh yuma̱ carta caṉajlaníṉ laquim̱pi ̱ yuma̱ c-xcarta namaa̱kataḵsniḵoy̱
huaṉtu̱ luhua xtaluloktat xtachihuiṉ Dios. Acxni ̱ Juan huan pi ̱ “Dios hua̱ xkakánat”,
antá̱ lacatancs quilhuama̱ pi ̱ huaṉtu̱ xpaḻacata Dios ni ̱ pala pu̱lactum anán huaṉtu̱ xlá̱
ni ̱ catziy̱, usu pala tí ̱ tlaṉ namaṯzeḵniy huaṉtu̱ tlahuama.̱

Xaẖuá̱ xuilakó̱ makapitzíṉ huaṉti ̱ kalhtum xuankoy̱ pi ̱ Cristo ni ̱ xlic̱aṉa̱ hua̱ yumá̱
huaṉti ̱ xlim̱ínat xuaniṯ, huaṉti ̱ xlic̱aṉa̱ xCam Dios. Laṉtla̱ yuma̱ taḵlhú̱huiṯ huaṉ-
tu̱ xanama,̱ u̱nú̱ caṟta̱ lix̱aḵatlikoc̱án, chu̱ maḻacapas̱tacakoc̱án pi ̱ niaḻh miniṉikoy̱
tí ̱ nalix̱akatlikoy̱ aṯanuj talacapas̱tacni, sam̱pi ̱ xlacán kalhiḵoy̱ Espíritu Santo huaṉti ̱
quincam̱as̱iyuniyáṉ xlip̱acs xtalacapas̱tacni Dios huaṉtu̱ xlá̱ quincam̱ac̱atziṉip̱utunáṉ;
xaẖua̱ Espíritu Santo lim̱aḻuloka̱ pi ̱ Dios lama̱ c-xlatamaṯcan yumá̱ huaṉti ̱ lip̱aẖuankoy̱
Cristo, chu̱ cac̱niṉanikoy̱ sam̱pi ̱Xpu̱chinacán.

Xaẖuá̱ liḵatsputa̱ yuma̱ carta antaṉi ̱ xlip̱acs tapax̱uhuáṉ huan pi ̱ xlip̱acs huaṉti ̱
lakapasa̱ Dios pax̱quiḵoy̱ xtaḻá, usu xtac̱hixcucán, sam̱pi ̱Dios huá̱ tapáx̱quiṯ, usu huaṉti ̱
xaliu̱cxílhtiṯ laṉtla̱ quilip̱ax̱quiṉatcán.

Hua̱ Jesús xtachihuiṉ Dios hua̱ntu̱ ma̱siyuy la̱ntla̱ nakalhiy̱a̱hu xaxlic̱a̱na̱ latáma̱t
1Unú̱ c-quincarta̱ huaṉtu̱ ccaṯzoknimáṉ quit ccaḻiṯac̱hihuiṉanáṉ xpaḻacata yuma̱ cha-̱

tum huaṉti ̱ xlamajá̱ hasta xamakaṉ quilhtamacú̱ acxni ̱ ni ̱ naj tú̱ xam̱aḻacatzuquiy̱ Dios.
Hua̱ quit cuanima̱ Cristo huaṉti ̱ huanicán Xtachihuiṉ Dios sam̱pi ̱ huá̱ mas̱iyuy laṉtla̱
nakalhiy̱aẖu xaxlic̱aṉa̱ latámaṯ, chu̱ quin maṉ ckaxmatniṯahu laṉtla̱ huan, chu̱ maṉ
cliu̱cxilhniṯahu quilakastapucán laṉtla̱ luhua tasiyuy, huá̱ luhua liẖuana̱ cliḻakapasni-̱
tahu pi ̱kalhiy̱ xtiyatliẖua̱ laṉtla̱ catiẖua̱ chixcú̱ sam̱pi ̱maṉ quimacancán cliṯoklhniṯahu,
chu̱ ctalulokniṯahu pi ̱ hua̱ tamá̱ xkalhiy̱ tachihuíṉ huaṉtu̱ mas̱tay̱ latámaṯ. 2 Sam̱pi ̱
hua̱ yuma̱ xmas̱taṉa latámaṯ, maṉ quincaṯasiyuniniṯán, chu̱ quin maṉ cucxilhniṯahu,
tancs cmaḻulokaẖu pi ̱ xlic̱aṉa̱ lama,̱ chu̱ clia̱kchihuiṉanimaẖu xlip̱acs tachixcuhuíṯat pi ̱
calip̱aẖuankoḻh yumá̱ huaṉti ̱xmas̱taṉa latámaṯ huaṉtu̱ xaḻia̱nkalhíṉ niucxni ̱nalaksputa̱
xlakasi. Xapu̱lana̱ xlá̱ xtaḻamac̱há̱ Quintlaṯican Dios c-akapú̱n huam̱pi ̱ huata maṉ
quincaḻakminiṯán laquim̱pi ̱ nalakapasaẖu. 3 Quin xmaṉ huá̱ ccaḻix̱akatlim̱áṉ huaṉtu̱
maṉ cucxilhniṯahu, laquim̱pi ̱huixín na̱macxtumnaquincaṯaḵalhiy̱áṉ yuma̱ tapax̱uhuáṉ
tu̱ ckalhiy̱aẖu, xtac̱huná̱ laṉtla̱ quin macxtum ctap̱ax̱uhuamaẖu Quintlaṯican Dios,
xaẖua̱ Xcam Jesucristo. 4 Huam̱pi ̱ huaṉtu̱ luhua xpaḻacata̱ ccaḻiṯzokniyáṉ yuma̱ caṟta̱
laquim̱pi ̱ acxni ̱ nacucxilhaẖu pi ̱ na̱ tzucuyáṯit makcatziy̱áṯit c-milatamaṯcán yuma̱
tlanca quintapax̱uhuaṉcán, quin hasta xaliẖuacá̱ nacpax̱uhuayaẖu.

Caliḻatama̱hu cxkakanat Dios hua̱ntu̱ kalhiy̱
5 Hua̱ yuma̱ xtachihuiṉ Quimpu̱chinacan Jesucristo tu̱ quincam̱as̱iyunín, na̱ huatiyá̱

cmas̱iyunikoy̱ xlip̱acs tachixcuhuíṯat, huan pi ̱ Dios huá̱ liṯaxtuy xkakánat, chu̱ c-
xlatámaṯ niṯú̱ kalhiy̱, chu̱ ni ̱ ananiy huaṉtu̱ tapaklhtú̱tiṯ. 6 Lapi ̱ quin huanaẖu pi ̱
tapaksiniyaẖu Dios huam̱pi ̱ lapi ̱ c-quilatamaṯcán liḻamaẖu huaṉtu̱ xala c-tapaklhtu̱tiṯ
tascújut, xlic̱aṉa̱ pi ̱ lia̱ksaniṉanaẖu quintachihuiṉcán, chu̱ quilatamaṯcán. 7 Chí ̱ hua̱
lapi ̱ akstiṯum liḻamaẖu cax̱kakaná,̱ laṉtla̱ xlá̱ cax̱kakaná lama,̱ xlic̱aṉa̱ tlaṉ maḻulokaẖu
pi ̱ tapaksiniyaẖu Dios, chu̱ xkalhni xCam Jesucristo huaṉtu̱ stajmákalh c-cruz quin-
caḻic̱hakam̱akaniyáṉ xlip̱acs quintalaḵalhiṉcán.

8 Huam̱pi ̱ lapi ̱ nahuanaẖu pi ̱ niṯú̱ kalhiy̱aẖu quintalaḵalhiṉcán, na̱ acstutaḵ-

skahuiyaẖu, chu̱ niṯú̱ talulóktat c-quilatamaṯcán. 9 Huam̱pi ̱ lapi ̱ tay̱aniyaẖu, kalha-
palaniyaẖu Dios pi ̱ tlahuaniṯahu talaḵalhíṉ, entonces tlaṉ nalip̱aẖuanaẖu pi ̱xlá̱ naquin-
cam̱aḵantaxtiṉiyáṉ huaṉtu̱ maḻacnu̱niṯ, naquincam̱aṯzankaṉaniyáṉ quintalaḵalhiṉcán,
chu̱ naquincac̱hakaṉiyáṉ xlip̱acs huaṉtu̱ lix̱cájnit kalhiy̱aẖu c-quilatamaṯcán. 10 Hua̱
palapi ̱ kalhtum huanaẖu pi ̱ niṯú̱ tlahuamaẖu talaḵalhíṉ c-quilatamaṯcán, xlic̱aṉa̱ pi ̱
huata liy̱aẖuayaẖu Dios xtac̱huná̱ lam̱pala huata huá̱ xaaksaniṉá; lapi ̱chuná̱ tlahuayaẖu
ni ̱xlic̱aṉa̱ makamaklhtiṉaniṯahu xtachihuíṉ, chu̱ ni ̱xlic̱aṉa̱ lip̱aẖuanaẖu.

2
Cristo quinca̱pa̱lacachihuiṉana̱chá̱n c-xlacatiṉ Dios

1 Koxutaníṉ huixín quilakskatáṉ, huá̱ xpaḻacata̱ quit ccaḻiṯzoknimáṉ yuma̱ quin-
carta laquim̱pi ̱ antá̱ naccam̱aktay̱ayáṉ niaḻh natlahuayáṯit talaḵalhíṉ. Huam̱pi ̱ pala tí ̱
xliṯamakuastáy̱alh aktum talaḵalhíṉ, luhua lacatancs cacatzíṯit pi ̱ kalhiy̱aẖu chaṯum
chixcú̱ huaṉti ̱ naquincap̱aḻacachihuiṉanac̱háṉ c-xlacatiṉ Quintlaṯican Dios, huá̱ tama̱
quimpaḻacachihuiṉacán Jesucristo, sam̱pi ̱ xlá̱ luhua tlaṉ catziy̱. 2 Quimpu̱chinacan
Jesucristo tlaṉ tláhualh, tamacamás̱taḻh caḻiṉíṉ laquim̱pi ̱naliṯaxtuy xtac̱huná̱ la̱ tantum
xalim̱akniṯ lic̱ax̱tlahuáṉ c-xlacatiṉ Dios laquim̱pi ̱ naquincaḻim̱aṯzankaṉaniyáṉ xlip̱acs
quintalaḵalhiṉcán, huam̱pi ̱ni ̱caj xmaṉ hua̱ quintalaḵalhiṉcan quin huaṉti ̱ u̱nú̱ huilahu,
huam̱pi ̱ na̱ xaẖuá̱ xtalaḵalhiṉcán xlip̱acs tachixcuhuíṯat huaṉti ̱ huilakó̱ c-xlic̱aṯlanca
caṯuxáẖuat.

3Hua̱ lapi ̱kalhakaxmataẖu, chu̱maḵantaxtim̱aẖu xlim̱ap̱aksiṉ Dios, tlaṉ talulokaẖu pi ̱
xlic̱aṉa̱ lakapasaẖu Dios. 4Huam̱pi ̱ pala tí ̱ nahuán pi ̱ lakapasa̱ Dios na̱ ni ̱ kalhakaxmata̱
huaṉtu̱ huan c-xlim̱ap̱aksíṉ, xlic̱aṉa̱ pi ̱ tamá̱ caj tlanca xaaksaniṉá, chu̱ niṯú̱ kalhiy̱
talulóktat c-xlatámaṯ. 5 Huam̱pi ̱ huata xlip̱acs huaṉti ̱ kalhakaxmatkoy̱ huaṉtu̱ lic̱hi-
huiṉán c-xtachihuíṉ, xlá̱ tlaṉ maḻuloka̱ pi ̱ akstiṯum pax̱quim̱a̱ Dios, pus xmaṉ chuná̱
nalic̱atziyaẖu pi ̱xlic̱aṉa̱ tapaksiṉiniṯahu Dios. 6Huaṉti ̱huan pi ̱xlic̱aṉa̱ tapaksiṉiniṯ Dios,
akstiṯum xliḻatámaṯ xtac̱huná̱ laṉtla̱ tilatámaḻh Quimpu̱chinacan Jesucristo.

Hua̱nti ̱ pa̱xquiḵo̱y xta̱lá̱ liḻama̱ cxkakanat Dios
7 Nataḻaníṉ, yuma̱ lim̱ap̱aksíṉ huaṉtu̱ chiyú̱ quit ccaṯzoknimáṉ ni ̱ capuhuántit pala

xasas̱ti; huatiyá̱ yuma̱ lim̱ap̱aksíṉ huaṉtu̱ ucxlaṯa huí ̱ hasta xamakaṉ quilhtamacú̱, caj
xmaṉ quit ccam̱aḻacapas̱tacamáṉ sam̱pi ̱ na̱ huatiya tama̱ xlim̱ap̱aksiṉ Cristo huaṉtu̱
aya kaxpatniṯántit hasta xalip̱u̱lana̱ acxni ̱ tzucútit lip̱aẖuanáṯit. 8 Huam̱pi ̱ huaṉchú̱
quit ccaṯzoknimáṉ, xtac̱huná̱ lam̱pala xasas̱ti lim̱ap̱aksíṉ calim̱ax̱tútit sam̱pi ̱ kalhiy̱
xtalulóktat c-milatamaṯcán xtac̱huná̱ laṉtla̱ tapalhíṉilh c-xlatamaṯ Cristo, chuná̱ cuan
sam̱pi ̱ laṉtla̱ taliẖuaquim̱a̱ tapáx̱quiṯ huaṉtu̱ laḵalhiṉiyaẖu, hua̱ yuma̱ xalakacap̱oklhua
quilhtamacú̱ laḻiẖuán tiṯaxtuma,̱ chu̱ stalanca tasiyuma̱ huaṉtu̱ xaxlic̱aṉa̱ cxkakanat
Cristo makaxkakaṉama̱ chu̱ c-milatamaṯcán.

9Pala tí ̱huan pi ̱liḻama̱ cxkakanat Dios huam̱pi ̱lapi ̱ni ̱taḻau̱cxilhputún xtaḻá, lacatancs
cuan pi ̱ huacu xalakapoklhua latámaṯ liḻama.̱ 10 Huata huaṉti ̱ xlic̱aṉa̱ pax̱quiy̱ xtaḻá,
xlic̱aṉa̱ liḻama̱ cxkakanat Dios. 11 Huam̱pi ̱ huaṉti ̱ xcajniy xtaḻá, tamá̱ xlá̱ makatlajaniṯ
xalakacap̱oklhua latámaṯ, chu̱ hasta ni ̱catziy̱ antaṉi ̱ama̱ sam̱pi ̱hua̱ yuma̱ xalakacap̱okl-
hua latámaṯ maktum pi ̱maḻakatziṉiṯ xlakastapu.

12 Ccaṯzoknanimáṉ milip̱acscán lactzu̱ camán huaṉti ̱ cajcu tzucupáṯit lip̱aẖuanáṯit
Dios, xlá̱ cam̱aṯzankaṉaniniṯán xlip̱acs mintalaḵalhiṉcán caj xpaḻacata cumu Jesús
xokóṉalh mimpaḻacatacán. 13Na̱ ccaṯzoknanimáṉ huixín xanatlaṯna̱ huaṉti ̱ na̱ huilakó̱
milakskataṉcán, chu̱ tlihuaklh lip̱impáṯit mintacaṉajlacán, sam̱pi ̱ ccatziy̱ pi ̱ lakapas-
niṯántit yumá̱ huaṉti ̱ucxlaṯa xlama̱ hasta laṉtla̱ ni ̱naj tú̱ xam̱aḻacatzuquic̱án. Na̱ chuná̱
ccaṯzoknimáṉ xlip̱acs huixín lakkahuasán huaṉti ̱ayamaṯlihuaklhpáṯitmintacaṉajlacán,
sam̱pi ̱catziṉiṯántit laṉtla̱ namakatlajayáṯit tama̱ akskahuiní ̱huaṉti ̱maṯlahuiṉán huaṉtu̱
laclix̱cájnit.

14Quit ccaṯzoknanimáṉ xlip̱acs huixín huaṉti ̱ cajcu tzucuniṯántit c-mintacaṉajlacán,

sam̱pi ̱ lakapasniṯántit yumá̱ huaṉti ̱ ucxlaṯa xlama̱ hasta laṉtla̱ ni ̱ xam̱aḻacatzuquic̱án
caṯuxáẖuat. Na̱ chuná̱ ccaṯzoknanimáṉ huixín lakkahuasán huaṉti ̱ayamaṯlihuaklhpáṯit
mintacaṉajlacán, sam̱pi ̱ cumu huixín kalhiy̱áṯit taḵpuhuantíṉ, chu̱ luhua lip̱ax̱uhu
maq̱uiṉiṯántit c-minacu̱cán xtachihuiṉ Dios, huá̱ xpaḻacata̱ tlaṉ lim̱akatlajaniṯántit
xmaṯlahuiṉa talaḵalhíṉ.

15 Ni ̱ caj catu̱huá̱ calakatiḻacapítit, usu milacán catlahuaputúntit huaṉtu̱ xala ca-̱
tuxáẖuat. Sam̱pi ̱huaṉti ̱xmaṉ huá̱ lakatiḻacáṉ huaṉtu̱ maḻacnu̱y caṯuxáẖuat, pus quiṯax-
tuy pi ̱ huata lakmakán Quintlaṯican Dios. 16 Sam̱pi ̱ xlip̱acs huaṉtu̱ liḻakátiṯ maḻacnu̱koy̱,
chu̱ huaṉtu̱ lix̱cajnit tatlahuaputu̱ mas̱iyukoy̱ ti ̱ xala caṯuxáẖuat aktzankaṯay̱akoṉiṯ,
pus ni ̱ hua̱ Dios lim̱ap̱aksiṉaniṯ, huam̱pi ̱ huata huá̱ xtalacapas̱tacnican chixcuhuíṉ
huaṉti ̱ xala caṯuxáẖuat. Hua̱ xlacán lacasquinkoy̱ lip̱u̱tum tachixcuhuíṯat xtlahuakoḻh
huaṉtu̱ laclix̱cájnit, laṉtla̱ xlim̱akapax̱uhuakoḻh xtiyatliẖuacán huaṉtu̱ lakatiḵoy̱, laṉtla̱
lakatiḻacaṉkoy̱ lhu̱hua̱ xkalhiḵoḻh huaṉtu̱ luhua tlaṉ tasiyuy, xaẖuá̱ laṉtla̱ liḻacapacxkoy̱
huaṉti ̱ kalhiḵoy̱ lhu̱hua tumiṉ, sam̱pi ̱ lactalip̱aẖu makcatziḵoc̱án. 17 Huam̱pi ̱ cacatzíṯit
pi ̱ hua̱ yuma̱ caṯuxáẖuat antaṉi ̱ lamaẖu juerza̱ nalaksputa, chu̱ xlip̱acs huaṉtu̱ quinca-̱
maḻacnu̱niyáṉ laclix̱cajnit tatlahu, caj natiṯaxtukoy̱, huam̱pi ̱huaṉti ̱ tlahuamaḵó̱ huaṉtu̱
Dios lakatiy̱ c-xlatamaṯcán huata xaḻia̱nkalhiṉ nalatamaḵoy̱ c-xpax̱tú̱n.

Lhu̱hua̱ hua̱nti ̱ lia̱kskahuinama̱kó̱ xtachihuiṉ Dios
18 Koxutaníṉ huixín quilakskatáṉ, aya lakchaṉiṯ yuma̱ aẖuatiya quilhtamacú̱ acxni ̱

xliḵantáxtut xuaniṯ laṉtla̱ namín chaṯum aksaniṉa chixcú̱ huaṉti ̱ nataḻaṯlahuay Cristo,
huam̱pi ̱quit ccaẖuaniyáṉ pi ̱xlic̱aṉa̱ chaḻhu̱huatá̱ taxtuniṯanchá̱ huaṉti ̱siṯziṉikoy̱ Cristo,
chu̱ taḻaṯlahuamaḵó,̱ huá̱ xpaḻacata liṯalulokaẖu pi ̱ aya pu̱lamaẖu yuma̱ aẖuatiya quil-
htamacú̱ xliḵatsputni caṯuxáẖuat. 19 Makapitziṉ tama̱ chixcuhuíṉ c-quilakstip̱aṉcán
taxtukoṉiṯ, huam̱pi ̱ cumu ni ̱ luhua xlic̱aṉa̱ lacxtum xquincaṯaṯapaksiḵoy̱áṉ huá̱ xpaḻa-
cata̱ quincaḻim̱akaxtakkóṉ chu̱ ni ̱ tamakaxtakkoḻh. Huam̱pi ̱ huá̱ chuná̱ liḵantáxtulh
laquim̱pi ̱ stalanca̱ natasiyuy pi ̱ ni ̱ xlip̱acs huaṉti ̱ macxtum quincaṯaḻayáṉ pacs quin
quincaṯaṯapaksiḵoy̱áṉ.

20Xlip̱acs huixínhuaṉti ̱lip̱aẖuanáṯit Jesucristo, xlá̱ cam̱ax̱quiṉiṯán Espíritu Santo, huá̱
xpaḻacata tlaṉ liḻakapasáṯit huaṉtu̱ xtalulóktat, chu̱ huaṉtu̱ ni ̱chuná, huata caj taḵsaníṉ.
21Quit ccaṯzoknimáṉ yuma̱ tachihuíṉ ni ̱xpaḻacata̱ pi ̱ni ̱lakapasáṯit, ccaṯzoknimáṉ sam̱pi ̱
lakapasáṯit huaṉtu̱ xtaluloktat Dios, chu̱ na̱ stalanca catziy̱áṯit pi ̱ aktum taḵsaníṉ ni ̱
antá̱ taxtuyac̱há̱ c-xlakstip̱aṉ talulóktat. 22Huam̱pi ̱ ¿tí ̱ cahuá̱ tama̱ tlak tlanca aksaniṉa
chixcú? Chiyú̱ naccaẖuaniyáṉ: liṯaxtu̱y xapuxcu aksaniṉa chixcú̱ yuma̱ ti ̱ kalhtum
maḻuloka̱ pi ̱ Jesucristo ni ̱ xlic̱aṉa̱ huaṉti ̱ Dios xlim̱acamínat xuaniṯ laquim̱pi ̱ naquin-
caḻakmax̱tuyáṉ. Huaṉti ̱ chuná̱ kalhchihuiṉán xlic̱aṉa̱ pi ̱hua̱ tamá̱ huaṉti ̱ xtaḻaṯlahuana
Cristo, chu̱ ni ̱xmaṉ hua̱ xCam Dios lakmakama,̱ huata na̱ lakmakama̱ Quintlaṯican Dios.
23Xlic̱aṉa̱ ccaẖuaniyáṉ pi ̱ xlip̱acs huaṉti ̱ lakmakán xCam Dios, quiṯaxtuy pi ̱ na̱ maktum
lakmakama,̱ chu̱ ni ̱ lakapasa̱ xatí ̱ luhua Quintlaṯican Dios; huam̱pi ̱ huaṉti ̱ lip̱aẖuán
Jesús, chu̱ liṯay̱ay pi ̱ xCam Dios, na̱ lacatancs lim̱aḻulokma̱ pi ̱ na̱ lakapasa, chu̱ lip̱aẖuán
Quintlaṯican Dios.

24Huá̱ xpaḻacata̱ quit ccaḻiẖuaniyáṉ pi ̱liẖuana̱ camaq̱uíṯit c-minacu̱cán xtamac̱atziṉiṉ
Cristo huaṉtu̱ xalip̱u̱lana̱ timakkaxpáttit. Hua̱ lapi ̱ liẖuana̱ natapalhiṉiyáṯit huaṉtu̱
xalip̱u̱lana̱ cam̱as̱iyunicaniṯántit, xlic̱aṉa̱ pi ̱ ankalhiṉá̱ acxtum taẖuaniṯántit nahuán
Quintlaṯican Dios, xaẖua̱ xCam. 25 Xlip̱acs huaṉti ̱ nalip̱aẖuán Jesucristo xlic̱aṉa̱ pi ̱
natzucuy kalhiy̱ yuma̱ xalip̱ax̱uhu latámaṯ huaṉtu̱ xaḻia̱nkalhíṉ, sam̱pi ̱ chuná̱ quinca-̱
maḻacnu̱niniṯán.

26 Xlic̱aṉa̱ pi ̱ ccaḻiṯzoknimáṉ yuma̱ quincarta xpaḻacata̱ huaṉti ̱ ankalhíṉ tzaksamaḵó̱
nacaa̱kskahuimiḵoy̱áṉ. 27 Huam̱pi ̱ cumu huixín kalhiy̱áṯit Espíritu Santo huaṉtu̱
Jesucristo cam̱ax̱quiṉiṯán, ccatziy̱ pi ̱ niaḻh maclacasquináṯit pala tí ̱ nacaẖuanileṉáṉ
laṉtla̱ miliḻatamaṯcán, sam̱pi ̱ hua̱ Espíritu Santo nacam̱ap̱uhuaṉiy̱áṉ huaṉtu̱ huixín ni ̱
catziy̱áṯit, chu̱ xlip̱acs huaṉtu̱ xlá̱ nacam̱as̱iyuniyáṉ, pacs hua̱ xatalulóktat, chu̱ ni ̱ caj

taḵsaníṉ. Pus xaḻia̱nkalhíṉ calim̱akaxtáktit pi ̱ nacaẖuanileṉáṉ laṉtla̱ miliḻatamaṯcán,
sam̱pi ̱ xmaṉ hua̱ chuná̱ tlaṉ xaḻia̱nkalhíṉ acxtum nataẖuanáṯit, chu̱ natapalhiṉiyáṯit
Cristo.

28Koxutaníṉ huixín quilakskatáṉ, quit ccaẖuaniyáṉ pi ̱huaṉtu̱ akstiṯum catapalhiṉítit
Cristo, laquim̱pi ̱ niṯú̱ namacpuhuanaẖu acxni ̱ natasiyupalay namín, chu̱ niṯú̱ naliḻa-
camax̱ananaẖu acxni ̱ naquincaḻakchináṉ. 29 Cumu huixín aya catziy̱áṯit pi ̱ Jesucristo
luhua tlaṉ catziy̱, na̱ luhua milic̱atziṯcán pi ̱ xlip̱acs yumá̱ huaṉti ̱ na̱ tlaṉ catziḵoy̱ Dios
lim̱ax̱tukoy̱ huaṉti ̱ luhua xaxlic̱aṉa̱ xlakskatáṉ.

3
Hua̱nti ̱ luhua xlic̱a̱na̱ xlakskata̱n Dios

1 Caj luhua caucxílhtit laṉtla̱ tlanca tapáx̱quiṯ quincaḵalhiṉiyáṉ Quintlaṯican Dios,
sam̱pi ̱ hasta tlaṉ liṯapac̱uhuiy̱aẖu xlakskatáṉ, huam̱pi ̱ ni ̱ caj xmaṉ liṯapac̱uhuiy̱aẖu
huam̱pi ̱ xlic̱aṉa̱ xlakskatáṉ quin. Huá̱ xpaḻacata,̱ yumá̱ huaṉti ̱ xala caṯuxáẖuat ni ̱
lakapaskoy̱ Dios, na̱ ni ̱ lay quincaḻakapasáṉ pi ̱xlic̱aṉa̱ xlakskataṉ Dios quin. 2Nataḻaníṉ,
xlic̱aṉa̱ pi ̱aya xlakskataṉ Dios quin, chu̱mas̱qui ni ̱naj catziy̱aẖu laṉtla̱ nakalhiy̱ac̱haẖu c-
akapú̱n quilatamaṯcán, xmaṉ huá̱ catziy̱aẖu pi ̱acxni ̱namimpalay xlim̱aktuy caṯuxáẖuat
Quimpu̱chinacán, quin natasiyuyaẖu xtac̱huná̱ laṉtla̱ xlá̱ tasiyuy sam̱pi ̱xlic̱aṉa̱ naucxil-
haẖu hua̱ laṉtla̱ xlá̱ luhua xachaṯum tasiyuy. 3Chu̱ xlip̱acs quin huaṉti ̱ lip̱aẖuanaẖu, chu̱
kalhkalhim̱aẖu nalakcháṉ quilhtamacú̱ acxni ̱xlá̱ namimpalay, xlic̱aṉa̱ pi ̱quilip̱utzatcán
laṉtla̱ luhua akstiṯum nalatamay̱aẖu xtac̱huná̱ laṉtla̱ Jesucristo luhua akstiṯum lama.̱

4 Huam̱pi ̱ caxatic̱ahuá̱ ti ̱ tlahuay talaḵalhíṉ, xlic̱aṉa̱ pi ̱ xtac̱huná̱ quiṯaxtuy pi ̱ caj
taḻaṯlahuama̱ Dios, sam̱pi ̱ xlip̱acs huaṉti ̱ tlahuay caxatu̱cahua̱ talaḵalhíṉ ankalhíṉ
lactucxyaẖuama̱ pala tú̱ xlim̱ap̱aksíṉ tu̱ liẖuaniṯ pi ̱ lim̱aḵantáxtiṯ. 5 Xaẖuachí ̱ huixín
aya stalanca catziy̱áṯit pi ̱ Quimpu̱chinacan Jesucristo quiḻachi ̱ caṯuxáẖuat laquim̱pi ̱
naquincap̱aḻakaxokoyáṉ xpaḻacata xlip̱acs quintalaḵalhiṉcan; huam̱pi ̱ na̱ catziy̱áṯit pi ̱
xlá̱ niṯú̱ kalhiy̱ xtalaḵalhíṉ. 6 Huá̱ xpaḻacata̱ ccaḻiẖuaniyáṉ pi ̱ xlip̱acs yumá̱ huaṉti ̱
xlic̱aṉa̱ acxtum taẖuaniṯ Jesucristo ni ̱ tuncán tlahuaputún talaḵalhíṉ, huam̱pi ̱ huaṉti ̱
chunata xankalhíṉ tlahuama̱ talaḵalhíṉ quiṯaxtuy pi ̱ ni ̱ au̱cxilha, chu̱ ni ̱ aḻakapasa̱ xatí ̱
xlá. 7 Koxutaníṉ huixín quilakskatáṉ, xlic̱aṉa̱ luhua skálalh calatapáṯit, niaḻh tí ̱ ticaa̱k-
skahuimiy̱áṉ, sam̱pi ̱quit ccaẖuaniyáṉ pi ̱xlip̱acs huaṉti ̱ankalhíṉ lakatiy̱ tlahuay huaṉtu̱
tlaṉ, huá̱ luhua stalanca lim̱as̱iyuy laṉtla̱ kalhiy̱ tlaṉ talacapas̱tacni, chu̱ tlaṉ catziy̱
xtac̱huná̱ laṉtla̱ Jesucristo tlaṉ catziy̱. 8 Huaṉti ̱ ankalhíṉ tzaksama̱ laṉtla̱ natlahuay
talaḵalhíṉ xlic̱aṉa̱ chuná̱ lim̱as̱iyuma̱ pi ̱huá̱ tapaksiṉiy akskahuiní, sam̱pi ̱hasta xamakaṉ
quilhtamacú̱ akskahuiní tuncán tzucuniṯ tlahuay talaḵalhíṉ. Huá̱ xpaḻacata lím̱ilh xCam
Dios caṯuxáẖuat, chu̱ maḻakspútulh xlip̱acs huaṉtu̱ xmaḻacatzuquiṉiṯ akskahuiní.

9Ni ̱chaṯumhuaṉti ̱Dios xlic̱aṉa̱max̱quiṉiṯ xasas̱ti xlatámaṯ, chu̱ cskata liṯaxtuniṯ, pala
chunatiyá̱ natlahuaputún talaḵalhíṉ, sam̱pi ̱ hua̱ chú̱ xlá̱ liḻama̱ xlatamaṯ Dios huaṉtu̱
max̱quiṉiṯ, huá̱ xpaḻacata̱ ni ̱ lay lacapas̱taca̱ pala cax̱ chuná̱ natlahuaputún talaḵalhíṉ,
sam̱pi ̱ xlá̱ cumu cskata Dios liṯaxtuniṯ, na̱ huá̱ kantiṉiṯ akstiṯum xlatámaṯ. 10Hua̱ yumá̱
liṯasiyukoy̱ xatí ̱ xlakskataṉ akskahuiní, chu̱ na̱ tuncán tasiyukoy̱ xatí ̱ xlakskataṉ Dios,
sam̱pi ̱ xlip̱acs huaṉti ̱ ni ̱ tlahuay huaṉtu̱ lacuan tascújut, chu̱ ni ̱ pax̱quiy̱ xtaḻá, pus tamá̱
ni ̱huá̱ tapaksiṉiy Dios.

Acxtum cala̱pa̱xquiẖu xta̱chuná̱ la̱ xlic̱a̱na̱ liṉata̱lán
11 Sam̱pi ̱ hua̱ yumá̱ xtamac̱atziṉiṉ Dios tu̱ makkaxpatniṯántit hasta xalip̱u̱lana̱ pi ̱

lacxtum calap̱ax̱quiẖu chaṯunu̱ am̱akapitzíṉ. 12 Ni ̱ hua̱ xtac̱huná̱ caliṯaxtuhu laṉtla̱
Caín huaṉti ̱ xtapaksiṉiy akskahuiní, huá̱ xpaḻacata̱ lim̱ákniḻh xtaḻá. ¿Xatú̱ xpaḻacata̱
lim̱ákniḻh? Huá̱ xpaḻacata̱ lis̱íṯziḻh Caín sam̱pi ̱ xlip̱acs xtatlahu huaṉtu̱ Caín xtlahuay,
Dios úcxilhli ̱ pi ̱ niṯláṉ, chu̱ huaṉtu̱ xtatlahu xtaḻá, pacs tlaṉ huaṉtu̱ xtlahuay, huá̱
lis̱iṯzíṉilh.

13 Nataḻaníṉ, nim̱pala tzinú̱ lanaj tiliḻacahuanáṯit pala huí ̱ huaṉti ̱ xala caṯuxáẖuat
cax̱cajniyáṉ. 14 Sam̱pi ̱ quin huaṉti ̱ lip̱aẖuanaẖu Cristo aya tiṯaxtuniṯahu c-xacaḻiṉiṉ

latámaṯ, chu̱ kalhiy̱aẖu xasas̱ti latámaṯ, chu̱ talulokaẖu pi ̱ chuná sam̱pi ̱ chú̱ acxtum
pax̱quiḵoy̱aẖu quinataḻaniṉcán. Yama̱ huaṉti ̱ ni ̱ pax̱quiy̱ xtaḻá quiṯaxtuy pi ̱ chunacú̱
lama̱ xtac̱huná̱ la̱ xaníṉ c-xlatámaṯ. 15 Caxatic̱ahuá̱ ti ̱ xcajniy xtaḻá, c-xtalacapas̱tacni ̱
liṯaxtuy xtac̱huná̱ laṉtla̱ makniṉá; chu̱ huixín catziy̱áṯit pi ̱ nim̱pala chaṯum makniṉá̱
catikálhiḻh yuma̱ xaḻia̱nkalhiṉ latámaṯ huaṉtu̱ Dios mas̱tay̱. 16 Quin aya lakapasaẖu
laṉtla̱ quilaḻip̱ax̱quiṯcán sam̱pi ̱ Jesucristo quincam̱as̱iyunín acxni ̱ macamás̱taḻh xlatá-
maṯ caj quimpaḻacatacán, pus na̱ chuná̱ chu̱ quin quincam̱iniṉiyáṉ namacamas̱tay̱aẖu
quilatamaṯcán laquim̱pi ̱ chuná̱ tlaṉ nalim̱aktay̱akoy̱aẖu am̱akapitziṉ quinataḻaniṉcán.
17 Hua̱ lapi ̱ huí ̱ ti ̱ xaaccháṉ kalhiy̱ huaṉtu̱ maclacasquín xtac̱huná̱ pala tumiṉ, chu̱ lapi ̱
naucxilha̱ chaṯum xtaḻá̱ pi ̱ huí ̱ tu̱ quiṯzankaṉima,̱ huam̱pi ̱ nim̱pala tzinú̱ namaktay̱ay,
¿pá̱ puhuanáṯit pi ̱ tamá̱ kalhiy̱ c-xnacú̱ tlanca xtapax̱quiṯ Dios? 18 Huixín quilakskatáṉ
huaṉti ̱ ccap̱ax̱quiy̱áṉ, quit lacatancs ccaẖuaniputunáṉ pi ̱ ni ̱ caj xmaṉ calic̱hihuiṉántit
pala nahuanáṯit pi ̱kalhiy̱áṯit tapáx̱quiṯ, huata tlak tlaṉ naquiṯaxtuy pala nalim̱as̱iyuyáṯit
c-mintascujutcán, xaẖuá̱ c-milatamaṯcán.

La̱ntla̱ quiliḵalhiṯcán ta̱kpuhuantíṉ c-xlacatiṉ Dios
19 Lapi ̱huaṉtu̱ akstiṯum naliḻatamay̱aẖu xtapax̱quiṯ Dios, liṯalulokaẖu pi ̱ xlic̱aṉa̱ antá̱

maktapaksiy̱aẖu c-xtaluloktat Dios, chu̱ na̱ tlaṉ ni ̱ namacpuhuanaẖu c-xlacatiṉ sam̱pi ̱
niṯú̱ anán tú̱ naliṯamakstuntlahuayaẖu. 20 Huam̱pi ̱ lapi ̱ quintalacapas̱tacnicán quin-
caḻiy̱aẖuayáṉ pi ̱niṯláṉ huaṉtu̱ tlahuamaẖu, tancs cacatziẖu pi ̱ni ̱lay catimaṯzeḵnihuDios
sam̱pi ̱xlá̱ pacs catziy̱ huaṉtu̱ tlahuamaẖu. 21Nataḻaníṉ, xlic̱aṉa̱ pi ̱aṯzinu̱ tlaṉ quincaq̱ui-̱
taxtuniyáṉ acxni ̱ catziy̱aẖu pi ̱ niṯú̱ quincam̱akstuntlahuayáṉ quintalacapas̱tacnicán,
sam̱pi ̱ chuná̱ ni ̱ anán tamacpuhuáṉ tu̱ lacatzaj nasquiniyaẖu Dios. 22 Na̱ caxatu̱cahuá̱
tu̱ nasquiniyaẖu, naquincam̱ax̱quiy̱áṉ, sam̱pi ̱ catziy̱ pi ̱ xlic̱aṉa̱ tzaksayaẖu maḵantaxti-̱
maẖu xlim̱ap̱aksíṉ, chu̱ tlahuayaẖu c-quilatamaṯcán huaṉtu̱ lakatiy̱. 23Xlim̱ap̱aksiṉ Dios
huaṉtu̱ xlá̱ lacasquín namaḵantaxtiy̱aẖu, hua̱ yumá̱ pi ̱ xlip̱acs xliṯlihuaka quinacu̱cán
nalip̱aẖuanaẖu pi ̱ Jesucristo huaṉti ̱ xCam Dios huá̱ quimaa̱kapu̱taxtiṉacán, xaẖuachí ̱
luhua acxtum nalap̱ax̱quiy̱aẖu chaṯunu am̱akapitzíṉ xtac̱huná̱ laṉtla̱ xlá̱ quincaḻim̱a-̱
paksiṉiṯán. 24 Xlip̱acs huaṉti ̱ maḵantaxtim̱aḵó̱ yuma̱ xlim̱ap̱aksiṉ Dios, pus xlacán aya
liḻamaḵó̱ xlatamaṯ Dios, chu̱ xlá̱ na̱ antá̱ lama̱ c-xlatamaṯcán. Quin lacatancs talulokaẖu
pi ̱ xlic̱aṉa̱ xaḻia̱nkalhíṉ lama̱ Dios c-quilatamaṯcán sam̱pi ̱ yuma̱ Espíritu Santo huaṉtu̱
quincam̱ax̱quiṉiṯán chuná̱ quincam̱am̱akcatziṉiy̱áṉ.

4
Lhu̱hua̱ hua̱nti ̱ huanko̱y pi ̱Dios ma̱xquiḵo̱niṯ talacapa̱stacni, hua̱mpi ̱ni ̱ xlic̱a̱na̱

1 Quinataḻaníṉ ti ̱ ccaḻakcatzanáṉ, ni ̱ xlip̱acs cacaṉajlanikóṯit yumá̱ huaṉti ̱ huankoy̱
pi ̱ kalhiḵoy̱ xtalacapas̱tacni Dios, huam̱pi ̱ huata pu̱lh caliu̱cxilhkóṯit hua̱ lapi ̱ yuma̱
talacapas̱tacni ̱ huaṉtu̱ xlacán kalhiḵoy̱ xlic̱aṉa̱ hua̱ xtalacapas̱tacni Dios, usuchí ̱ ni ̱
xlic̱aṉa.̱ Hua̱ chuná̱ ccaḻiẖuaniyáṉ sam̱pi ̱ chuj quilhtamacú̱ lhu̱hua̱ tzamay aksani-̱
naníṉ chixcuhuíṉ huaṉti ̱ huankoy̱ pi ̱ lic̱hihuiṉankoy̱ xtalacapas̱tacni Dios huam̱pi ̱ caj
aksaniṉankoy̱. 2 Uccaẖuaniyáṉ laṉtla̱ naliḻakapaskoy̱áṯit yumá̱ huaṉti ̱ xlic̱aṉa̱ kalhiy̱
xtalacapas̱tacni Dios: xlip̱acs yumá̱ huaṉti ̱caṉajlakoy̱, chu̱ liṯay̱akoy̱ pi ̱Jesucristo xlic̱aṉa̱
quiḻachi ̱ caṯuxáẖuat xtac̱huná̱ la̱ chaṯum chixcú, huaṉti ̱ tlaṉ tlahuay pi ̱ chuná, tamá̱
xlic̱aṉa̱ kalhiy̱ xtalacapas̱tacni Dios. 3 Huam̱pi ̱ huaṉti ̱ huan pi ̱ ni ̱ xlic̱aṉa,̱ usu ni ̱
caṉajlay pala chuná̱ quiḻaniṯanchi ̱ Jesús, tamá̱ ni ̱ kalhiy̱ xtalacapas̱tacni Dios, huam̱pi ̱
huata kalhiy̱ xtalacapas̱tacni yuma̱ xapuxcu xtaḻaṯlahuana Cristo huaṉti ̱ huixín aya
makkaxpatniṯántit pi ̱ namín caṯuxáẖuat. Huam̱pi ̱ quit lacatancs ccaẖuaniyáṉ pi ̱ laṉtla̱
chuj quilhtamacú̱ lhu̱huata chixcuhuíṉ kalhiḵoy̱ xtalacapas̱tacni yuma̱ lix̱cajnit chixcú̱
huaṉti ̱namín.

4 Koxutaníṉ huixín quilakskataṉcán, xlic̱aṉa̱ pi ̱ huixín huatiya Dios tapaksiṉiyáṯit,
chu̱ makatlajakoṉiṯántit tama̱ aksaniṉaníṉ huaṉti ̱ huankoy̱ pi ̱ lip̱aẖuankoy̱ Dios. Hua̱
chuná̱ lim̱akatlajátit sam̱pi ̱ Dios huaṉti ̱ huí ̱ c-milatamaṯcán tlak tlanca xlacatzúcut,

chu̱ kalhiy̱ xliṯlihuaka, ni ̱ xahua kalhiḵoy̱ xliṯlihuaka yumá̱ huaṉti ̱ tapaksiṉikoy̱cú̱
caṯuxáẖuat. 5 Cumu xlacán antá̱ u̱nú̱ tapaksiḵoy̱ caṯuxáẖuat, huá̱ xpaḻacata caj xmaṉ
huá̱ lic̱hihuiṉankoy̱ yuma̱ talacapas̱tacni ̱ huaṉtu̱ xala̱ caṯuxáẖuat. Xlip̱acs yumá̱ huaṉti ̱
na̱ antá̱ u̱nú̱ tapaksiḵoy̱ caṯuxáẖuat cacs kalhakaxmatkoy̱ huaṉtu̱ xlacán lic̱hihuiṉankoy̱.
6 Huam̱pi ̱ hua̱ quin, xlic̱aṉa̱ pi ̱ hua̱ Dios tapaksiṉiyaẖu, chu̱ yuma̱ huaṉti ̱ lakapasa Dios
lip̱ax̱uhu quincaḵaxmatniyáṉ huaṉtu̱ quin lic̱hihuiṉanaẖu, chu̱ xlip̱acs yumá̱ huaṉti ̱
ni ̱ huá̱ tapaksiṉiy Dios xlá̱ ni ̱ kaxmatputún huaṉtu̱ quin lic̱hihuiṉanaẖu. Hua̱ yumá̱
huaṉtu̱ naliḻakapasaẖu huaṉti ̱ xlic̱aṉa̱ kalhiy̱ xtalacapas̱tacni Dios, chu̱ huaṉti ̱ kalhiy̱
xtalacapas̱tacni ti ̱ caj xmaṉ aksaniṉán.

Dios huá̱ tlanca tapá̱xquiṯ
7 Nataḻaníṉ, quit ccaẖuaniyáṉ pi ̱ acxtum calap̱ax̱quiẖu; xlip̱acs huaṉti ̱ kalhiḵoy̱

tapáx̱quiṯ c-xlatamaṯcán xlic̱atziṯcán pi ̱yuma̱ tapáx̱quiṯ tu̱ makcatziḵoy̱ antá̱ minac̱há̱ c-
akapú̱n c-xtalacapas̱tacni Dios. Xlip̱acs yumá̱ huaṉti ̱ kalhiḵoy̱ tapáx̱quiṯ c-xlatamaṯcán
mas̱iyukoy̱ pi ̱ Dios sas̱ti ̱ mac̱hixcuhuiḻiḵoṉiṯ, chu̱ chuná̱ luhua xlakskatáṉ liẖuankoṉiṯ.
8 Hua̱ yumá̱ huaṉti ̱ ni ̱ pax̱quiṉankoy̱, xlic̱aṉa̱ pi ̱ ni ̱ lakapaskoy̱ Dios; sam̱pi ̱ Dios huá̱
tlanca tapáx̱quiṯ. 9 Dios mas̱iyuniṯ tlanca xtapáx̱quiṯ acxni ̱ xlá̱ timacámilh xCam u̱nú̱
caṯuxáẖuat laquim̱pi ̱ xlip̱acs huaṉti ̱ lip̱aẖuanaẖu nakalhiy̱aẖu yuma̱ xaxlic̱aṉa̱ latámaṯ
huaṉtu̱ xaḻia̱nkalhiṉ naliḻatamay̱aẖu. 10Hua̱ yumá̱ liẖui ̱ tapax̱quíṯat: ni ̱ chám̱pala quin
ti ̱ pu̱lh pax̱quiṉiṯahu Dios hua̱ laṉtla̱ xlíḻat xuaniṯ xtlahuaniṯahu, huata huá̱ maṉ quin-
cap̱ax̱quiṉiṯán, hasta quincam̱acaminín xCam, xlá̱ tamacamás̱taḻh maknic̱a̱ xtac̱huná̱
la̱ tantum tlaṉ lic̱ax̱tlahuáṉ huaṉtu̱ lim̱ákniṯ laquim̱pi ̱ chuná̱ naquincap̱aḻacaxokoyáṉ
xpaḻacata quintalaḵalhiṉcán.

11Nataḻaníṉ, lapi ̱chuná̱ xlá̱ quincap̱ax̱quiṉiṯán Dios, quin na̱ quincam̱iniṉiyáṉ pi ̱acx-
tum nalap̱ax̱quiy̱aẖu chaṯunu am̱akapitzíṉ. 12 Niucxnicú̱ pala ti ̱ chaṯum au̱cxilha̱ Dios;
huam̱pi ̱ lapi ̱acxtum lap̱ax̱quiy̱aẖu, chuná̱ tlaṉ talulokaẖu pi ̱Dios lama̱ c-quilatamaṯcán,
chu̱ yuma̱ tapáx̱quiṯ huaṉtu̱ xlá̱ kalhiy̱ stalanca natasiyuy c-quilatamaṯcán. 13 Na̱
chuná̱ laquim̱pi ̱ liẖuacá̱ tlaṉ natalulokaẖu pi ̱ xlic̱aṉa̱ Dios lama̱ c-quilatamaṯcán, chu̱
quin na̱ lacxtum taḻamaẖu Dios, xlá̱ quincam̱ax̱quiṉiṯán Espíritu Santo laquim̱pi ̱
huá̱ na̱ naquincam̱aḻulokniyáṉ c-quilis̱tacnacán pi ̱ xlic̱aṉa̱ Dios lama̱ c-quilatamaṯcán.
14 Chu̱ quin apóstoles xaliẖuaca tlaṉ cmaḻulokaẖu pi ̱ Dios macaminiṯ xCam caṯuxáẖuat
laquim̱pi ̱ namaa̱kapu̱taxtiḵoy̱ tachixcuhuíṯat, huá̱ chuná̱ ccaḻim̱aḻulokniyáṉ sam̱pi ̱maṉ
quilakastapucán stalanca cliu̱cxilhniṯahu huaṉtu̱ xlá̱ tlahuaniṯ. Chaṉchu̱ quin, na̱
cucxilhniṯahu, na̱ cmaḻulokaẖu pi ̱ hua̱ Dios xaTlaṯ macaminiṯ xCam, laquim̱pi ̱ huá̱
namaa̱kapu̱taxtiḵoy̱ tachixcuhuíṯat. 15 Caxatic̱ahuá̱ ti ̱ catziy̱, chu̱ liṯay̱ay pi ̱ Jesús hua̱
xCam Dios, xlic̱aṉa̱ tamá̱ lacxtum taḻama̱ Dios, chu̱ Dios na̱ antá̱ lama̱ c-xlatámaṯ.

16 Quin liẖuana̱ talulokniṯahu, chu̱ caṉajlayaẖu pi ̱ xlic̱aṉa̱ Dios quincap̱ax̱quiy̱áṉ,
sam̱pi ̱Dios huá̱ tapáx̱quiṯ, chu̱ xlip̱acs yumá̱ ti ̱kalhiḵoy̱ c-xlatamaṯcán tapáx̱quiṯ xlic̱aṉa̱
liḻamaḵó̱ xlatamaṯ Dios, chu̱ Dios na̱ antá̱ lama̱ c-xlatamaṯcán. 17 Laṉtla̱ tzaksayaẖu tlak
akstiṯumnakalhiy̱aẖu tapáx̱quiṯ c-quilatamaṯcán, liṯaluloka̱ c-quilatamaṯcán xtapax̱quiṯ
Jesucristo, sam̱pi ̱ quin akstiṯum liḻamaẖu xtapáx̱quiṯ xtac̱huná̱ laṉtla̱ latamaṉiṯ, chu̱
mas̱qui nacháṉ quilhtamacú̱ acxni ̱ Dios nataṯlahuakoy̱ taxokóṉ xlip̱acs tachixcuhuíṯat,
quin niṯú̱ tu̱ nalim̱acpuhuanaẖu. 18 Sam̱pi ̱ antaṉi ̱ huí ̱ talap̱áx̱quiṯ xlic̱aṉa̱ pi ̱ ni ̱ caj
chap̱ec̱uaj huilaca,̱ huata tapáx̱quiṯ tlakaxtuy tapec̱ua̱ hua̱ lapi ̱ huí,̱ sam̱pi ̱ tapec̱ua̱
quiṯaxtuniy huaṉti ̱catziy̱ pi ̱huí ̱tu̱ macpuhuaniy. Chu̱ pala tí ̱chap̱ec̱uajcú̱ lama,̱ chunacu̱
lia̱kspulama̱ sam̱pi ̱ni ̱ aḻacatancs akataḵsa̱ laṉtla̱ Dios pax̱quiy̱, chu̱ laṉtla̱ lakalhamaṉán.

19 Hua̱ quin pax̱quiy̱aẖu Dios, chu̱ am̱akapitziṉ quinataḻancán sam̱pi ̱ catziy̱aẖu pi ̱
Dios huá̱ pu̱lana̱ quincap̱ax̱quiṉiṯán. 20 Lapi ̱ huí ̱ ti ̱ huan: “Quit xlic̱aṉa̱ cpax̱quiy̱ Dios”,
huam̱pi ̱lapi ̱c-xlatámaṯ ni ̱taḻau̱cxilhputún xtaḻá, xlic̱aṉa̱ pi ̱caj tlanca xaaksaniṉá. Sam̱pi ̱
lapi ̱ quin ni ̱ pax̱quiḵoy̱aẖu quinataḻancán huaṉti ̱ ankalhíṉ ucxilhmaẖu, ¿láṉtla̱ tlaṉ
liẖuanaẖu pi ̱ pax̱quiy̱aẖu Dios huaṉti ̱ ni ̱ ucxilhmaẖu? 21 Jesucristo quincam̱ax̱quiṉiṯán

yuma̱ xlim̱ap̱aksíṉ: pi ̱ huaṉti ̱ xlic̱aṉa̱ pax̱quiy̱ Dios, na̱ luhua xlacasquinca̱ pi ̱ xlip̱áx̱quiṯ
xtaḻá.

5
Quin hua̱nti ̱ lip̱a̱huana̱hu Dios makatlajako̱niṯahu laclix̱cajnit talacapa̱stacni ̱

1 Xlip̱acs huaṉti ̱ caṉajlakoy̱ pi ̱ Jesús hua̱ yumá̱ ti ̱ xlim̱acamínat xuaniṯ Dios, huaṉ-
ti ̱ naquincaḻakmax̱tuyáṉ; xlic̱aṉa̱ Dios lim̱ax̱tukoy̱ xlakskatáṉ. Na̱ chuna liṯum ni ̱
tipaṯzankay̱áṯit yumá:̱ pala tí ̱pax̱quiy̱ chaṯumxatlaṯ, chu̱ lapi ̱huilakó̱ xlakskatáṉ, xlic̱aṉa̱
pi ̱ na̱ xlip̱áx̱quiṯ xlakskatáṉ tama̱ koḻutzíṉ. 2 Acxni ̱ huanaẖu pi ̱ pax̱quiy̱aẖu Dios, chu̱
kalhakaxmataẖu huaṉtu̱ xlá̱ quincaḻim̱ap̱aksiy̱áṉ, na̱ quilic̱atziṯcán pi ̱na̱ pax̱quim̱aḵoẖu
xlakskataṉ Dios. 3Huaṉti ̱xlic̱aṉa̱ pax̱quiy̱ Dios miniṉiy namaḵantaxtiy̱ xlim̱ap̱aksíṉ, chu̱
xlip̱acs xlim̱ap̱aksíṉ ni ̱tuhua̱ pala napuhuanaẖu pi ̱ni ̱lay maḵantaxtic̱án. 4Sam̱pi ̱huaṉti ̱
Dios lim̱ax̱tukoṉiṯ xaxlic̱aṉa̱ xlakskatáṉ, xlacán makatlajakoy̱ xlip̱acs huaṉtu̱ sokaḻiṉán
u̱nú̱ caṯuxáẖuat; stalanca catziy̱aẖu pi ̱ cumu lip̱aẖuanaẖu Quimpu̱chinacán, huá̱ tlaṉ
lim̱akatlajaniṯahu huaṉtu̱ sokaḻiṉán u̱nú̱ caṯuxáẖuat. 5 Lacatancs cacatzíṯit pi ̱ xmaṉ
huá̱ huaṉti ̱ caṉajlay pi ̱ Jesús xlic̱aṉa̱ hua̱ xCam Dios, hua̱ xlacán huaṉti ̱ caj xpaḻacata
xtacaṉajla̱ tlaṉ lim̱akatlajay huaṉtu̱ sokaḻiṉán caṯuxáẖuat, tiṉi ̱ ac̱haṯum.

Pu̱lactutu̱ huí ̱hua̱ntu̱ ma̱lulokko̱y Jesús hua̱ xCam Dios
6 Hua̱ yuma̱ chúchut huaṉtu̱ liṯaḵmúnulh, xaẖuá̱ xkalhni ̱ huaṉtu̱ stajmákalh acxni ̱

niḻh, lacatancs maḻulokkoy̱ pi ̱ Jesucristo quiḻachi ̱ caṯuxáẖuat laquim̱pi ̱ namaḵantaxtiy̱
xtascújut huaṉtu̱ xlim̱acaminiṯ Dios; ni ̱ caj xmaṉ xlakstu chúchut, huata na̱ xaẖua̱
xkalhni, hasta na̱ hua̱ Espíritu Santo lacatancs maḻuloka̱ pi ̱ xlic̱aṉa,̱ chu̱ xlá̱ xmaṉ
huá̱ huan huaṉtu̱ talulóktat. 7 Hasta pu̱lactutu̱ tu̱ maḻulokkoy̱ pi ̱ xlic̱aṉa:̱ 8 pu̱lactum
hua̱ Espíritu Santo, aḻis̱taḻh chúchut, xaẖua̱ kalhni; na̱ hua̱ yuma̱ pu̱lactutu̱ macxtum
lic̱atziḵoy̱ pi ̱ xlic̱aṉa̱ Jesús xCam Dios. 9 Hua̱ lapi ̱ quin caṉajlayaẖu huaṉtu̱ chixcuhuíṉ
maḻulokkoy̱ pala tú̱ ucxilhkoṉiṯ, xaliẖuaca tlak tlaṉ quilic̱aṉajlatcán huaṉtu̱ Dios quin-
cam̱aḻulokniyáṉ, sam̱pi ̱ lhu̱hua̱ huaṉtu̱ xlá̱ maḻulokma̱ xpaḻacata xCam. 10 Xlip̱acs
huaṉti ̱ lip̱aẖuankoy̱ xCam Dios xaḻia̱nkalhíṉ lim̱aḻulokma̱ nahuán xnacú̱ pi ̱ xlic̱aṉa̱
hua̱ xtalulóktat; huam̱pi ̱ huaṉti ̱ ni ̱ caṉajlakoy̱ huaṉtu̱ Dios quincaẖuanimáṉ, xlacán
hasta lacatancs liq̱uilhankoy̱ xtac̱huná̱ lam̱pala huata hua̱ Dios xaaksaniṉá, sam̱pi ̱ ni ̱
caṉajlakoy̱ huaṉtu̱ Dios maḻulokma̱ xpaḻacata̱ xCam. 11 Yuma̱ talulóktat huaṉtu̱ Dios
lic̱hihuiṉán, huá̱ huaniputún pi ̱xlá̱ quincam̱ax̱quiṉiṯán yuma̱ xaxlic̱aṉa̱ latámaṯ huaṉtu̱
niucxni ̱ laksputa, huam̱pi ̱ yuma̱ latámaṯ antá̱ nataḵsaẖu c-xlatamaṯ xCam. 12 Xlip̱acs
huaṉti ̱ kalhiy̱ c-xlatamaṯcán Jesús huaṉti ̱ xCam Dios, pus na̱ kalhiy̱ yuma̱ lip̱ax̱uhu
latámaṯ; huam̱pi ̱huaṉti ̱ni ̱kalhiy̱ c-xlatamaṯ xCamDios pus na̱ nim̱pala huá̱ kalhiy̱ yuma̱
xaxlic̱aṉa̱ latámaṯ huaṉtu̱ niucxnicú̱ laksputa.

Pala tí ̱ tzinú̱ laclata̱yama̱ c-xtaca̱najla, casquínilh xtamakta̱y Dios xpa̱lacata
13 Quit lip̱ax̱uhu ccaṯzoknimáṉ huaṉtu̱ u̱nú̱ ccaẖuaniyáṉ xlip̱acs huixín huaṉti ̱ li-̱

paẖuanáṯit Dios laquim̱pi ̱ nacatziy̱áṯit pi ̱ xlic̱aṉa̱ kalhiy̱áṯit yuma̱ xaxlic̱aṉa̱ latámaṯ
huaṉtu̱ niucxnicú̱ laksputa̱ caxaniḻiẖuaya̱ xtihua.̱

14Quin lip̱aẖuanaẖu Dios sam̱pi ̱stalanca catziy̱aẖu pi ̱pala tú̱ nasquiniyaẖu huaṉtu̱ xlá̱
tlaṉ naquincam̱ax̱quiy̱áṉ, xlá̱ quincaḵaxmatniyáṉ. 15Pus cumu quin talulokaẖu pi ̱xlic̱a-̱
na̱ Dios kaxmata̱ laṉtlaṯa maklhu̱hua̱ nasquiniyaẖu pala tú̱ maclacasquimaẖu, na̱ chuná̱
cacatziẖu lam̱pala xtac̱huná̱ aya kalhiy̱aẖu huaṉtu̱ squinimaẖu naquincam̱ax̱quiy̱áṉ.

16 Huá̱ xpaḻacata ccaḻiẖuaniyáṉ, lapi ̱ xamaktum naucxilháṯit chaṯum mintaḻacán
tlahuama̱ aktum talaḵalhíṉ, huam̱pi ̱ huaṉtu̱ ni ̱ maktum maḻaksputuy, pus miniṉiy
napaḻacasquináṯit c-xlacatiṉ Dios pi ̱ camaktáy̱alh, chu̱ xlic̱aṉa̱ pi ̱ Dios namax̱quipalay
lip̱ax̱uhu latámaṯ. Sam̱pi ̱milic̱atziṯcán pi ̱huí ̱talaḵalhíṉ huaṉtu̱ namaḻaksputu̱nán hasta
caḻiṉíṉ, chu̱ pala tí ̱ tlahuay tama̱ talaḵalhíṉ quit niṯú̱ ccaẖuanimáṉ pala nasquiniyáṯit
Dios xpaḻacata. 17Mas̱qui catziy̱aẖu pi ̱xlip̱acs niṯláṉ huaṉtu̱ tlahuayaẖu, huá̱ talaḵalhíṉ,
huam̱pi ̱ni ̱ caj catu̱hua̱ talaḵalhíṉ huaṉtu̱ maktum maḻaksputu̱nán caḻiṉíṉ.

18 Catziy̱aẖu pi ̱ hua̱ caxatic̱ahuá̱ ti ̱ Dios lim̱ax̱tukoṉiṯ la̱ xaxlic̱aṉa̱ xlakskatáṉ, niaḻh

tú̱ maṉa huatiyá̱ tlahuamaḵó̱ nahuán talaḵalhíṉ, sam̱pi ̱xCam Dios maktakalhmaḵó,̱ chu̱
akskahuiní ̱ niaḻh lay tuncán namaṯlahuiḵoy̱ talaḵalhíṉ. 19 Mas̱qui laṉtla̱ xlic̱aṯlanca̱
caṯuxáẖuat huá̱ akchipaṉaniṯ akskahuiní, huam̱pi ̱quin stalanca catziy̱aẖu pi ̱Dios tapak-
siṉiyaẖu, chu̱ huá̱ quincam̱aktakalhmáṉ. 20 Huam̱pi ̱ na̱ luhua catziy̱aẖu pi ̱ Jesucristo
huaṉti ̱ xCam Dios, miniṯ caṯuxáẖuat laquim̱pi ̱ naquincam̱ax̱quiy̱áṉ tlaṉ talacapas̱tacni ̱
caj huá̱ xpaḻacata liḻakapasniṯahu huaṉtu̱ luhua xaxlic̱aṉa̱ Dios. Quin lacxtum taḻamaẖu
huaṉti ̱ luhua xaxlic̱aṉa̱ Dios, sam̱pi ̱ hua̱ tama̱ Jesucristo xlic̱aṉa̱ na̱ hua̱ Dios huaṉti ̱
mas̱tay̱ yuma̱ latámaṯ huaṉtu̱ niucxnicú̱ laksputa.

21 Lakskatáṉ, caṉa̱ huixín, aẖuatiyá̱ ccaẖuaniyáṉ pi ̱ luhua cuiṉtaj catlahuátit mi-
latamaṯcán pi ̱ niaḻh ucxni ̱ calip̱aẖuankóṯit catu̱huá̱ xtac̱huná̱ la̱ midioscán huaṉtu̱ niṯú̱
xlakasicán.

Xlim̱actuy xcarta tu̱ tzokli ̱ San Juan
XATAPAJMUJUN TACHIHUIN:

Yuma̱ xlim̱actuy xcarta San Juan na̱ huá̱ lic̱hihuiṉán xlip̱acs huaṉtu̱ chunatiyá̱
lia̱ksaniṉankoy̱ xtachihuiṉ Dios, xaẖuá̱ tánuj talacapas̱tacni. Huaṉti ̱ tzokli ̱ yuma̱ carta
lim̱ap̱ac̱uhuic̱án “koḻutzíṉ”, chu̱ yuma̱ koḻutzíṉ liṯaḵalhchihuiṉankoy̱ xlip̱acs huaṉti ̱ li-̱
paẖuankoy̱ Cristo laquim̱pi ̱ni ̱cacaṉajlanikoḻh xlip̱acs yama̱ huaṉti ̱huankoy̱ pi ̱Jesucristo
ni ̱ huá̱ xaxlic̱aṉa̱ ti ̱ xlim̱ínat xuaniṯ. Hasta huanikoy̱ nataḻaníṉ pi ̱ ni ̱ camaḻacquiṉikoḻh
c-xchiccán huaṉti ̱ chuná̱ lia̱ksaniṉantlaẖuankoy̱ yuma̱ talacapas̱tacni. Xtac̱huná̱ laṉtla̱
xapu̱lh carta huaṉtu̱ tzokli ̱ San Juan, na̱ chunatiyá̱ liṯaḵalhchihuiṉankoy̱ pi ̱ acxtum
calap̱ax̱quiḵoḻh chaṯunu̱ am̱akapitzíṉ.

Hua̱ntu̱ akstiṯum, chu̱ lacatiṯum cala̱pa̱xquiẖu cha̱tunu a̱makapitzíṉ
1Quit koḻutziṉ Juan, luhua caṉa̱ lip̱ax̱uhu ccaṯzoknimáṉ yuma̱ quincarta xlip̱acs huixín

huaṉti ̱ caḻacsactasaniniṯán Dios, chu̱ macxtum liṯamacxtupiy̱áṯit xtachihuíṉ Dios c-
mincac̱hiquiṉcán. Ccaẖuaniputunáṉ pi ̱ quit luhua ccap̱ax̱quiy̱áṉ, chu̱ ni ̱ caj xmaṉ quit
ccap̱ax̱quiy̱áṉ huata na̱ cap̱ax̱quiy̱áṉ xlip̱acs yamá̱ huaṉti ̱u̱nú̱ c-quilakstip̱áṉ na̱ aya laka-
paskoṉiṯ xtaluloktat Dios. 2 Quin na̱ cpax̱quiy̱áṉ la̱ quiliṉataḻán sam̱pi ̱ xtaluloktat Dios
huaṉtu̱ kalhiy̱aẖu c-quinacu̱cán caxaniḻiẖuayaj xtihua̱ quincaṯaḻamáṉ nahuán. 3 Quit
clacasquín pi ̱ Quintlaṯican Dios, xaẖuá̱ Quimpu̱chinacan Jesucristo cacam̱aktakalhni,
chu̱ xataxajni ̱ cacaḻis̱iculanaṯlahuán tlaṉ, chu̱ lip̱ax̱uhu latámaṯ, chu̱ cacam̱ax̱quíṉ
xtalacapas̱tacni ̱ laquim̱pi ̱ lip̱ax̱uhu, chu̱ xlip̱acs minacu̱cán nalap̱ax̱quiy̱áṯit, huam̱pi ̱
lacatiṯum chuná̱ laṉtla̱ cam̱iniṉiyáṉ.

4 Quit luhua caṉa̱ clip̱ax̱uhuaniṯ sam̱pi ̱ ckaxmatniṯ pi ̱ makapitzíṉ huaṉti ̱ lacxtum
caṯaṯamacxtumiy̱áṉ, xlacán luhua akstiṯum lamaḵó̱ xtac̱huná̱ laṉtla̱ lim̱ap̱aksiṉaniṯ
Quintlaṯican Dios nalatamay̱aẖu. 5 Koxutaníṉ huixín nataḻaníṉ, huá̱ xpaḻacata quit
ccaḻim̱aḻacapas̱tacayáṉ milip̱u̱tumcán pi ̱ huaṉtu̱ akstiṯum calatamaẖu, chu̱ lacatiṯum
calap̱ax̱quiẖu chaṯunu am̱akapitzíṉ. Xlip̱acs yumá̱ huaṉtu̱ ccaṯzoknanimáṉ, ni ̱ na-
puhuanáṯit pala xasas̱ti lim̱ap̱aksíṉ, huatiyá̱ yuma̱ lim̱ap̱aksíṉ huaṉtu̱ hasta xakasiya̱
quinticam̱ax̱quíṉ Jesús. 6Cumu pala xlic̱aṉa̱ quin makcatziy̱aẖu pi ̱pax̱quiy̱aẖu Dios, pus
na̱ luhua quincam̱iniṉiyáṉ pi ̱ liẖuana̱ namaḵantaxtiy̱aẖu c-quilatamaṯcán xlim̱ap̱aksíṉ,
xtac̱huná̱ la̱ hasta acxni ̱xakasiya̱ kaxpatniṯántit pi ̱ akstiṯum caliḻatamaẖu xtapáx̱quiṯ.

Juan huaniko̱y pi ̱ niṯú̱ catiakskahuimiḵo̱lh aksaniṉaníṉ
7 Luhua cuíṉtaj catlahuátit sam̱pi ̱ luhua lhu̱hua̱ lapu̱lakoy̱ aksaniṉaníṉ huaṉti ̱ lak-

makankoy̱, lix̱cájnit liḵalhchihuiṉankoy̱, chu̱ ni ̱ caṉajlaputunkoy̱ pi ̱ Quimpu̱chinacan
Jesús xlic̱aṉa̱ chixcú tihua,̱ chu̱ quiḻatamac̱hi ̱ caṯuxáẖuat xtac̱huná̱ la̱ catiẖua̱ chixcú.
Xlip̱acs huaṉti ̱ ni ̱ chuná̱ mas̱iyukoy̱, pacs caj akskahuimiṉaníṉ, chu̱ caj taḻaṯlahua-
putunkoy̱ Cristo. 8 Caṉa̱ huixín, luhua cam̱iniṉiyáṉ cuíṉtaj natlahuayáṯit laquim̱pi ̱ niṯú̱
nacaḻia̱kskahuipic̱anáṯit huaṉtu̱ xlacán huankoy̱, chu̱ ni ̱ namakatzankay̱áṯit xtaskahu
mintascujutcán huaṉtu̱ aya tlahuaniṯántit, huata quit clacasquín pi ̱ acxtum namaka-
maklhtiṉanáṯit pacs mintatlajacán huaṉtu̱ Dios cam̱aḻacnu̱niniṯán nacam̱ax̱quiy̱áṉ.

9Xlip̱acs yamá̱ huaṉti ̱mas̱iyumaḵó̱ huaṉtu̱ niaḻh huá̱ xtalacapas̱tacni Jesús, huaṉti ̱ni ̱
chuná̱ lama,̱ ni ̱xlic̱aṉa̱ taḻama̱ c-xlatamaṯ Dios, huam̱pi ̱huaṉti ̱akstiṯum liḻatamay̱ huaṉ-
tu̱ Jesucristo mas̱iyuniṯ, xlic̱aṉa̱ lacxtum taḻama̱ quintlaṯican Dios, xaẖuá̱ Quimpu̱chi-
nacan Jesucristo. 10 Lapi ̱ huí ̱ ti ̱ nacaḻakanac̱háṉ c-minchiccán, chu̱ nacaḻiṯaḵalhchihui-̱
namputunáṉ tánuj talacapas̱tacni ̱ ni ̱ xahua huaṉtu̱ mas̱iyuniṯ Jesús, quit ccaẖuaniyáṉ
pi ̱ ni ̱ camakamaklhtiṉankóṯit, chu̱ ni ̱ cakaxpatnikóṯit huaṉtu̱ nacaẖuaniputunáṉ, hasta
ni ̱ pala miniṉiy namacatiyakoy̱áṯit. 11 Sam̱pi ̱ caxatic̱ahuá̱ huaṉti ̱ aya catziy̱ huaṉtu̱
xlacán huankoy̱, chu̱ chunacú̱ lip̱ax̱uhu macatiyakoy̱, chu̱ taṯamacxtumiḵoy̱, quiṯaxtuy
pi ̱ taḻic̱atziy̱ huaṉtu̱ xlá̱ lia̱kskahuinantlaẖuán lix̱cajnit xtascújut.

A̱huatá̱ hua̱ntu̱ xakatliḻaca̱nko̱y nata̱laníṉ Juan

12Nataḻaníṉ, lhu̱hua̱ ckalhiy̱ tachihuíṉ huaṉtu̱ ccaḻiṯaḵalhchihuiṉamputunáṉ, huam̱pi ̱
niaḻh ccaṯzoknaniputunáṉ, huata xatláṉ cpuhuán, lapi ̱ Dios lacasquín, ni ̱ pala makas̱
quilhtamacú̱ naccaḻakanac̱háṉ laquim̱pi ̱maṉ lacatzaj naccaṯaḻax̱akatliy̱áṉ, chu̱ acxtum
nakalhiy̱aẖu tapax̱uhuáṉ.

13 Xlip̱acs nataḻaníṉ huaṉti ̱ na̱ Dios lacsackoṉiṯ sam̱pi ̱ macxtum liṯamacxtumiḵoy̱
xtachihuíṉ, huaṉti ̱ u̱nú̱ huilakó̱ luhua lip̱ax̱uhu cax̱akatliḻacaṉac̱háṉ.

Xlim̱actutu xcarta tu̱ tzokli ̱ San Juan
XATAPAJMUJUN TACHIHUIN:

Yuma̱ c-xcarta San Juan na̱ lim̱ap̱ac̱uhuic̱án “koḻutzíṉ”, chu̱ huá̱ tzokniy chaṯum
caṉajlani ̱ huaṉti ̱ huanicán Gayo; liṯaḵalhchihuiṉán xtalip̱uhuáṉ caj xpaḻacata niṯláṉ
xtapuhuáṉ chaṯum liṯum huaṉti ̱ huanicán Diótrefes. Yuma̱ Diótrefes xlakaya̱ xtascújut
xlim̱as̱íyut xtachihuiṉ Dios, huam̱pi ̱ mas̱qui chuná, xlá̱ ni ̱ pala tzinú̱ xmas̱iyunikoy̱
xtapáx̱quiṯ c-xlacatiṉcan am̱akapitzíṉ chuná̱ laṉtla̱ xlim̱as̱íyut chaṯumxcaṉajlani Cristo.
Huam̱pi ̱huata lip̱ax̱uhuay xlatamaṯ tanuj liṯum chixcú̱ huaṉti ̱huanicán Demetrio sam̱pi ̱
luhua tlaṉ laṉtla̱ lic̱hihuiṉankoy̱ huaṉti ̱ lip̱aẖuankoy̱ Dios.

Juan lip̱a̱xuhu xakatliḻacá̱n Gayo
1 Quit yama̱ koḻutziṉ Juan huaṉti ̱ Dios quilacsacniṯ naclis̱cuja; luhua caṉa̱ lip̱ax̱uhu

ctzoknimáṉ yuma̱ quincarta huix talip̱aẖu quiamigo huaṉti ̱ luhua xlic̱aṉa̱ cpax̱quiy̱áṉ.
2 Koxutá̱ huix quintaḻa Gayo, quit csquiniy liṯláṉ Dios pi ̱ xtac̱huná̱ laṉtla̱ kalhiy̱a̱

lip̱ax̱uhu latámaṯ c-milis̱tacna, pus na̱ chuná̱ cakalhi ̱ tlaṉ latámaṯ c-mintiyatliẖua, chu̱
niṯú̱ catzankaṉín, xaẖuá̱ niṯú̱ cachipán tajátat. 3Quit luhua cpax̱úhualh acxni ̱quiḻakoc̱hi ̱
makapitziṉ nataḻaníṉ sam̱pi ̱ xlacán quiliṯaḵalhchihuiṉankoḻh pi ̱ huix chunatiyá̱ laṉtla̱
akstiṯum lip̱aẖuana̱ Quimpu̱chinacán, chu̱ liḻápaṯ xtalulóktat. 4 Quit tancs ccaẖuaniyáṉ
pi ̱ aṯzinú̱ ckalhiy̱ tlanca tapax̱uhuáṉ acxni ̱ ccatziy̱ pi ̱ huaṉti ̱ clim̱acaṉkoy̱ quilakskatáṉ
akstiṯum liḻamaḵó̱ c-xlatamaṯcán xtaluloktat Dios.

5Quintaḻa Gayo, quit cpax̱uhuay caj huaṉtu̱ mimpaḻacata sam̱pi ̱ luhua quihuanikoṉiṯ
laṉtla̱ akstiṯum lis̱cujpaḵó, chu̱ maktay̱akoy̱a̱ xlip̱acs huaṉti ̱ lip̱aẖuankoy̱ Cristo, xal-
iẖuacá̱ maktay̱akoy̱a̱ yama̱ huaṉti ̱ aḻacatanu̱ xalaníṉ huaṉti ̱ lakminkoy̱áṉ. 6 Xlacán
minkoy̱ u̱nú̱ c-quincac̱hiquiṉcán acxni ̱macxtum cuilahu, maklhu̱huatá̱ lic̱hihuiṉankoy̱
laṉtla̱ lakalhamankoy̱a, chu̱ pax̱quiḵoy̱a. Huam̱pi ̱ cumu chu̱ makapitzíṉ leṉimaḵoc̱háṉ
quincarta quit cuaniyáṉ pi ̱ lip̱ax̱uhu calim̱aktay̱akó̱ huaṉtu̱ namaclacasquinkoy̱ c-tiji ̱
laquim̱pi ̱ niṯú̱ natzankaṉikoy̱ chuná̱ laṉtla̱ lakatiy̱ Dios nalam̱aktay̱ayaẖu. 7 Cumu
xlacán aya tzucuniṯtá̱ liṯalakchokokoy̱ laquim̱pi ̱ nalia̱kchihuiṉankoy̱ huaṉtu̱ Jesucristo
quincaḻim̱ap̱aksiṉiṯán, pus caniẖuá̱ mas̱qui mákat quic̱ham̱aḵó,̱ chu̱ ni ̱ lacasquinkoy̱
namaktay̱akoy̱ yamá̱ huaṉti ̱ ni ̱ lip̱aẖuankoy̱ Dios. 8 Pus huá̱ xpaḻacata ccaḻiẖuaniyáṉ
pi ̱ quin luhua quincam̱iniṉiyáṉ namaktay̱aleṉkoy̱aẖu canic̱ahuá̱ antaṉi ̱ xlacán naankoy̱
lia̱kchihuiṉankoy̱ xtachihuíṉ, chu̱ xtaluloktat Dios.

Luhua xlic̱a̱na̱ niṯlá̱n xtalacapa̱stacni Diótrefes
9 Quit ctítzokli ̱ mactum quincarta huaṉtu̱ ctimaḻakachaṉikoḻh yamá̱ huaṉti ̱

lakataquilhpu̱takoy̱ Dios, chu̱ macxtum liḻakoy̱ c-mincac̱hiquiṉcán, huam̱pi ̱ huata
Diótrefes ni ̱ maṯláṉiḻh huaṉtu̱ quin xaclim̱ap̱aksim̱aḵoẖu, huá̱ chuná̱ liṯláhualh
sam̱pi ̱ xlá̱ na̱ luhua xapuxcu liṯaxtuputún, chu̱ ni ̱ lacasquín aṯanu̱ nahuaniy huaṉtu̱
xliṯláhuat. 10 Huá̱ xpaḻacata lacatancs ccaḻiẖuaniyáṉ pi ̱ acxni ̱ quit nacanac̱há,
nacliẖuaniy, chu̱ nacakastacyaẖuay sam̱pi ̱ catu̱huá̱ quilhuantlaẖuán huaṉtu̱ ni ̱ xlic̱aṉa̱
quincaḻia̱ksaniṉantlaẖuanáṉ. Chu̱ ni ̱ caj xmaṉ huá̱ huaṉtu̱ huan, cax̱ tlahuay, hasta
ni ̱ pala tzinú̱ makamaklhtiṉamputunkoy̱ yama̱ nataḻaníṉ huaṉti ̱ mákat minkoy̱ac̱há,̱
chu̱ makapitzíṉ huaṉti ̱ makamaklhtiṉamputunkoy̱ c-xchiccán, xlá̱ liẖuanikoy̱ pi ̱ niaḻh
camakamaklhtiṉankoḻh, hasta tlakaxtukoy̱ huaṉti ̱ kalhakaxmatmakankoy̱ huaṉtu̱ xlá̱
huan. Huá̱ xpaḻacata clim̱aḻuloka̱ pi ̱ lix̱cájnit xtalacapas̱tacni.

Luhua tla̱n xtalacapa̱stacni Demetrio
11Taḻá, huá̱ xpaḻacata quit cliẖuaniyáṉ, huix ni ̱chuná̱ catlahua̱ huaṉtu̱ lix̱cájnit, huata

caj xmaṉ calís̱cujti ̱huaṉtu̱ tlaṉ. Sam̱pi ̱xlip̱acs huaṉti ̱tlahuay huaṉtu̱ lacuan tatlahu, pus
tamá̱ huá̱ tapaksiṉiy Dios, huam̱pi ̱ huaṉti ̱ huatiyá̱ tlahuama̱ huaṉtu̱ niṯláṉ, chu̱ huaṉtu̱
lix̱cájnit, xlic̱aṉa̱ pi ̱ tama̱ chixcú̱ ni ̱ aḻakapasa̱ Dios ni ̱pala akataḵsniṯ xtalacapas̱tacni.



3 SAN JUAN 12 500 3 SAN JUAN 15
12 Huam̱pi ̱ ni ̱ chuná̱ lic̱atziy̱ Demetrio, sam̱pi ̱ xlip̱acs huaṉti ̱ lip̱aẖuankoy̱ Dios, pacs

chuná̱ huankoy̱, chu̱ ni ̱ lay tí ̱ nalia̱ksán tu̱ niṯláṉ sam̱pi ̱ xlic̱aṉa̱ xlá̱ pi ̱ kalhiy̱ tlaṉ
xtalacapas̱tacni, chu̱ akstiṯum lama.̱ Na̱ chuná̱ quin lip̱ax̱uhu clic̱hihuiṉanaẖu huaṉtu̱
xlá̱ tlahuama̱ lacuan tatlahu, chu̱ huixín catziy̱áṯit pi ̱ xlip̱acs huaṉtu̱ cquilhuamaẖu huá̱
xtalulóktat.

Juan huaniy hasta cha̱lí ̱
13 Lhu̱hua̱ tu̱ ctihuaniputunáṉ, huam̱pi ̱ ni ̱ luhua chuná̱ cpuhuán caj nactzoknaniyáṉ,

14 sam̱pi ̱ cpuhuán pi ̱ ni ̱ pala makas̱ quilhtamacú̱ naclakanac̱háṉ laquim̱pi ̱ maṉ lacatzaj
nactac̱hihuiṉanáṉ.

15 Quit clacasquín pi ̱ Dios camax̱quíṉ huaṉtu̱ lip̱ax̱uhu, chu̱ aktziyaj latámaṯ. Xlip̱acs
miamigos luhua caṉa̱ lip̱ax̱uhu xakatliḻacam̱aḵoc̱háṉ. Luhua catlahuapi ̱ tlanca liṯláṉ,
xlip̱acs laṉtla̱ chaṯunu quiamigojcán lip̱ax̱uhu camacatiyakop̱i ̱huaṉtu̱ quimpaḻacata.

Carta tu̱ tzokli ̱ San Judas
XATAPAJMUJUN TACHIHUIN:

Yuma̱ xcarta San Judas luhua xtac̱huná̱ yama̱ xlim̱actuy xcarta San Pedro, sam̱pi ̱
antá̱ liṯaḵalhchihuiṉankoc̱án xlip̱acs huaṉti ̱ lip̱aẖuankoy̱ Cristo pi ̱ cuíṉtaj catlahuakoḻh,
ni ̱ naakskahuikoy̱ yama̱ huaṉti ̱ caj xmaṉ lia̱ksaniṉankoy̱ xtachihuiṉ Dios, xaliẖuacá̱
yamá̱ aksaniṉaníṉ huaṉti ̱ xlakmakankoy̱ huaṉtu̱ Dios, xaẖuá̱ Jesucristo max̱quiḵoṉiṯ
nacaṉajlakoy̱. Huam̱pi ̱ lis̱tacyaẖuakoc̱án pi ̱ chunatiyá̱ akstiṯum calip̱aẖuankoḻh Cristo,
chu̱ akstiṯum calatamaḵoḻh.

1 Quit Judas xtaḻa Santiago, chu̱ huaṉti ̱ cmacamax̱quiṉiṯ quilatámaṯ Jesucristo
laquim̱pi ̱ xmaṉ huá̱ naclis̱cuja. Lip̱ax̱uhu ccaṯzoknimáṉ yuma̱ quincarta xlip̱acs huixín
huaṉti ̱ caṉa̱ caj xpaḻacata tlanca xtapax̱quiṯ Dios caḻiḻacsacniṯán, chu̱ caṯasaniniṯán
laquim̱pi ̱nalip̱aẖuanáṯit Quimpu̱chinacan Jesucristo huaṉti ̱ ankalhíṉ cam̱aktakalhmáṉ.
2 Clacasquín pi ̱ Dios cacas̱iculanaṯlahuán laquim̱pi ̱ xaḻia̱nkalhíṉ namakcatziy̱áṯit xta-
lakalhamáṉ c-milatamaṯcán, xtapax̱uhuáṉ, xaẖuá̱ xtapáx̱quiṯ.

Makapitzíṉ ma̱siyuko̱y hua̱ntu̱ ni ̱ xtaluloktat Dios
(2 Pedro 2:1-7)

3 Koxutaníṉ huixín nataḻaníṉ huaṉti ̱ ccap̱ax̱quiy̱áṉ, quit ankalhíṉ clacapas̱tacma̱ pi ̱
xaccaṯzoknanín laquim̱pi ̱liẖuana̱ xaccam̱aa̱kataḵsníṉ yama̱ akapu̱táxtut huaṉtu̱ huixín,
xaẖuá̱ quin lacxtum quincam̱ax̱quiṉiṯán Dios; huam̱pi ̱ cpuhuán pi ̱ tlak xlacasquin-
ca̱ naccaḻiṯaḵalhchihuiṉanáṉ laquim̱pi ̱ naccaḻis̱tacyaẖuayáṉ pi ̱ juerza̱ catlahuanítit,
catahuixcaṉíṯit laquim̱pi ̱ni ̱namax̱quiy̱áṯit talacasquín tamá̱ huaṉti ̱caḻakpaliṉiputunáṉ
mintacaṉajlacán, chu̱ cam̱akacaṉajlaputunkoy̱áṉ tanuj talacapas̱tacni ̱ ni ̱ xahua yama̱
tancs xtaluloktat Dios huaṉtu̱ caj maktum quincam̱ax̱quiṉiṯán quin huaṉti ̱lip̱aẖuanaẖu.
4 Sam̱pi ̱ makapitziṉ chixcuhuíṉ caj tzeḵ caḻaktanu̱koṉiṯán. Xlacán liṯaxtuputunkoy̱
xtac̱huná̱ talip̱aẖu maḵalhtahuakaṉaníṉ, huam̱pi ̱ ni ̱ xlic̱aṉa.̱ Huatiya̱ yuma̱ laclix̱ca-
jnit chixcuhuíṉ huaṉti ̱ hasta yatiyana̱ quilhtamacú̱ tzokuilic̱aniṯanchá̱ c-Liḵalhtahuaka̱
laṉtla̱ namap̱aṯiṉiḵoc̱án xpaḻacata huaṉtu̱ niṯláṉ tlahuamaḵó.̱ Chuná̱ ccaẖuaniyáṉ
sam̱pi ̱xlacán lakpalip̱utunkoy̱ huaṉtu̱ lacatancs huan xtachihuiṉ Dios laṉtla̱ luhua tánuj
akataḵsputunkoy̱ ni ̱ xahua laṉtla̱ luhua xtalulóktat tatzoktahuilaniṯ. Pus mas̱iyukoy̱ pi ̱
cumu Dios caj liṯláṉ naquincam̱aṯzankaṉaniyáṉ, niaḻh tú̱ naquincaḻiẖuaniyáṉ mas̱qui
calaẖuá̱ tu̱ natlahuayaẖu, xlic̱aṉa̱ pi ̱ chuná̱ maktum lakmakamaḵó,̱ chu̱ xaliḵamáṉ
liṯlahuakoy̱ yama̱ talip̱aẖu Quimpu̱chinacan Jesucristo.

5 Quit naccam̱aḻacapas̱tacniy̱áṉ mas̱qui huixín aya pacsá̱ catziy̱áṯit, pi ̱ yama̱ xalak-
makaṉ israelitas acxni ̱ tachíṉ xliḻamaḵoc̱anchá̱ c-Egipto, Quimpu̱chinacan Dios tita-
macaxtukoc̱há; huam̱pi ̱ aḻis̱taḻh juerza̱ lim̱akaxtakkoḻh pi ̱ pacs caniḵoḻh antá̱ c-desierto
sam̱pi ̱ ni ̱ luhua akstiṯum lip̱aẖuankoḻh cumu xpu̱chinacán. 6 Na̱ chuna liṯum Dios
ni ̱ maṯzankaṉanikoḻh yama̱ ángeles huaṉti ̱ caj xmaṉ kalhakaxmatmakankoḻh huaṉtu̱
xlá̱ xlim̱ap̱aksiḵoṉiṯ, huata akxtakmakankoḻh xatlaṉ xpu̱tahuiḻhcán antaṉi ̱ xuiliḵo-̱
caniṯ c-akapú̱n Dios tamacanu̱koḻh lacatum pu̱lhmáṉ xtac̱huná̱ pu̱lac̱hiṉ antaṉi ̱ luhua
caḻakapoklhua, antá̱ lim̱akakalhim̱aḵó̱ hasta nalakcháṉ yama̱ lip̱ec̱ua quilhtamacu̱ acxni ̱
Dios nataṯlahuakoy̱ cueṉta̱ xlip̱acs tachixcuhuíṯat laquim̱pi ̱ na̱ acxni ̱ namap̱aṯiṉiḵoy̱
xlip̱acs tama̱ ángeles. 7 Chu̱ yama̱ ángeles huaṉti ̱ kalhakaxmatmakankoḻh Dios, na̱
chuná̱ yama̱ chixcuhuíṉ huaṉti ̱ xamakáṉ xuilakó̱ c-xacac̱hiquiṉ Sodoma, chu̱ Gomorra,
xaẖuá̱ makapitzíṉ huaṉti ̱ lacatzu̱ xtaẖuilakó̱ cac̱hiquíṉ, xlacán pacs maktlahuamaḵó̱
xlip̱acs huaṉtu̱ lix̱cajnit talaḵalhíṉ, xmakpax̱uhuamaḵó̱ xtiyatliẖuacan, chu̱ na̱ taj̱iṯá̱
xmacapaṯanu̱maḵó̱ huaṉtu̱ niaḻh kalhiy̱ xquilhtzúcut xlacán pacs xtlahuamaḵó.̱ Huá̱
xpaḻacata Dios lim̱ap̱aṯiṉiḵoḻh, chu̱ maktum lhcuyuhuiliḵoḻh, xaẖuá̱ xlip̱acs huaṉtu̱
xlacán paṯiḵoṉiṯ chuná̱ tlahuakoḻh laquim̱pi ̱ quin ti ̱ lamaẖu laṉchiyuj quilhtamacú̱

nalic̱atziṯahuilayaẖu pi ̱ niaḻh catlahuahu huaṉtu̱ lix̱cájnit xtac̱huná̱ laṉtla̱ xlacán xt-
lahuamaḵó.̱

8 Huam̱pi ̱ mas̱qui Dios aya lacatancs lim̱as̱iyuniṯ huaṉtu̱ maa̱kspuliḵoḻh ti ̱ xamakaṉ
quilhtamacú̱ tlahuakoḻh huaṉtu̱ ni ̱ kalhiy̱ xquilhtzúcut talaḵalhíṉ, yuma̱ aksaniṉaniṉ
maḵalhtahuakaṉaníṉ xaḻia̱nkalhíṉ lim̱am̱ixnamaḵó̱ laṉtla̱ natlahuakoy̱ talaḵalhíṉ, chu̱
mas̱qui caj xtac̱huná̱ caj tamam̱ixni, max̱cajuaḻim̱aḵó̱ xtiyatliẖuacán, lakmakankoy̱
xlim̱ap̱aksiṉ Dios, chu̱ calaẖuá̱ liḵalhakamaṉankoy̱, hasta lix̱cájnit lic̱hihuiṉankoy̱ yama̱
tapaksíṉ, chu̱ talip̱aẖu ángeles xala c-akapú̱n huaṉti ̱ scujnanimaḵó̱ Dios. 9 Huam̱pi ̱
caj caucxílhtit, maktum quilhtamacú̱ acxni ̱ yama̱ xapuxcu ángel huaṉti ̱ huanicán
Miguel, xaẖuá̱ akskahuiní, tahuán pi ̱ xlacán acxni ̱ xlaḻiṯlajama̱ xatí ̱ luhua lakcháṉ
naléṉ xtiyatliẖua Moisés, sam̱pi ̱ akskahuiní ̱ luhua xchipaputún, huam̱pi ̱ yama̱ ángel
Miguel, mas̱qui xlá̱ kalhiy̱ tlanca liṯlihuaka, ni ̱ pala kalhtum aklakua̱ tachihuíṉ quilh-
paṯánu̱lh namaklhtumiy̱, chi ̱ huam̱pi ̱ huata caj xmaṉ tihuánilh: “¡Huata xatláṉ pi ̱
Dios cataḻaccax̱lacháṉ xpaḻacata huaṉtu̱ niṯláṉ tlahuápaṯ!” 10Huam̱pi ̱ tama̱ laclix̱cajnit
maḵalhtahuakaṉaníṉ huaṉti ̱ clic̱hihuiṉama,̱ huata lix̱cájnit lic̱hihuiṉankoy̱ huaṉtu̱ ni ̱
pala tzinú̱ lakapaskoy̱, chu̱ ni ̱ akataḵskoy̱ huaṉtu̱ luhua huaniputún; chu̱ huaṉtu̱ laka-
paskoy̱ xtac̱huná̱ liḻatamaḵoy̱ la̱ takalhíṉ tu̱ caj ni ̱accatziy̱, sam̱pi ̱pacs tlahuakoy̱ huaṉtu̱
xacstu min c-xtalacapas̱tacnicán mas̱qui lix̱cajnit talaḵalhíṉ. Hua̱ yumá̱ tu̱ ni ̱ kalhiy̱
xquilhtzucut talacapas̱tacni ̱huaṉtu̱ maa̱ktzankay̱aẖuamaḵó.̱ 11 Caṉa̱ páx̱cat nahuankoy̱
yuma̱ koxutaniṉ xlip̱acs tama̱ aksaniṉaniṉ maḵalhtahuakaṉaníṉ, sam̱pi ̱ huá̱ kantiḵoṉiṯ
xtac̱huná̱ laṉtla̱ tilatámaḻh xamakaṉ Caín huaṉti ̱ mákniḻh xtaḻá. Na̱ caj xpaḻacata̱ pi ̱
lakatiḻacaṉkoy̱ natlajakoy̱ lhu̱hua tumiṉ aktzankaṯay̱akoṉiṯ xtac̱huná̱ laṉtla̱ xamakaṉ
quilhtamacú̱ tiakspúlalh Balaam, chu̱ macastaḻamaḵó̱ xamakaṉ chixcú̱ huanicán Coré
cumu xlacán niṯú̱ kaxmatniṉamputunkoḻh, huá̱ xpaḻacata Dios lim̱akniḵoḻh, pus caj
xalán na̱ chuná̱ naakspulakoy̱ yuma̱ maḵalhtahuakaṉaníṉ. 12 Nataḻaníṉ, xlic̱aṉa̱ pi ̱
luhua lim̱ax̱aná̱ caq̱uiṯaxtuniyáṉ acxni ̱ lacxtum caṯaḻayáṉ acxni ̱ huixín cac̱niṉaniyáṯit
Dios, chu̱ macxtum huay̱anáṯit xtac̱huná̱ liṉataḻán; huam̱pi ̱ xlacán ni ̱ pala tzinú̱ cuíṉtaj
tlahuakoy̱ pala lim̱ax̱aná, huata tzucukoy̱ huay̱ankoy̱, chu̱ tzucukoy̱ kotkoy̱, niaḻh pala
tzinú̱ lacapuhuankoy̱, ni ̱ pala chaṯum tí ̱ cac̱niṉanikoy̱, huata caj xmaṉ huá̱ xacstucán
luhua cuíṉtaj tlahuakoc̱án. Yuma̱ chixcuhuíṉ xtac̱huná̱ liṯaxtukoy̱ la̱ puclhni ̱ huaṉ-
tu̱ niṯú̱ kalhiy̱ xaséṉ, chu̱ u̱n maḵosukoy̱, chu̱ leṉkoy̱ caniẖuá̱ antaṉi ̱ lem̱putunkoy̱.
Xtac̱huná̱ liṯaxtukoy̱ c-xlatamaṯcán la̱ akatum tachanáṉ huaṉtu̱ niṯú̱ tahuacay xtahuá-
cat, chu̱ huaṉtu̱ chuná̱ tachanáṉ xlic̱aṉa̱ pi ̱ niaḻh tú̱ lim̱acuán, huata maktum pul-
humakancán. 13 Na̱ luhua xtac̱huná̱ liṯaxtukoy̱ laṉtla̱ lactlanca taḵayaẖuaná̱ acxni ̱ ni ̱
liṯamakaxtaka̱ tanakay, chu̱ macaṉtiḻhay lix̱cajnit xakpúput c-xquilhtu̱n chúchut, sam̱pi ̱
yuma̱ chixcuhuíṉ na̱ xtac̱huná̱ liṯaxtukoy̱ la̱ stacu̱ huaṉtu̱ niaḻh kalhiy̱ cxkakánat, chu̱
paṯaxtutay̱akoṉiṯ c-xtijicán, huam̱pi ̱ nalakcháṉ quilhtamacú̱ acxni ̱ namacaṉkoc̱án c-
xalakacap̱oklhua xpu̱tahuiḻhcán antaṉi ̱namap̱aṯiṉiḵoc̱án caxaniḻiẖuaya̱ quilhtamacú̱.

14 Xaẖuá̱ na̱ calacapas̱táctit hasta laṉtla̱ Dios timaḻacatzúquiḻh Adán, chu̱ aḻis̱taḻh
laṉtla̱ xtiṯaxtuniṯ quilhactujun tastacni, tilacáchilh chaṯum actzu̱ skata̱ huaṉti ̱ lim̱a-̱
pac̱uhuic̱a̱ Enoc. Dios map̱uhuáṉiḻh Enoc pi ̱ calic̱hihuiṉankoḻh xlip̱acs huaṉti ̱ caj xmaṉ
xlakachixcuhuim̱akankoy̱ xtac̱huná̱ laṉtla̱ tlahuakoy̱ tama̱ aksaniṉaniṉ maḵalhtahuaka-̱
naníṉ, xlá̱ chuná̱ huá:̱ “Quit quimaḻacahuaṉic̱a,̱ chu̱ huá̱ cliú̱cxilhli ̱ tlanca talip̱aẖu
Quimpu̱chinacán, laṉtla̱ macxtum natam̱inkoy̱ aklhu̱hua miḻh xángeles. 15 Xlá̱ huá̱
nalim̱ín laquim̱pi ̱ nataṯlahuakoy̱ cueṉta̱ xlip̱acs huaṉti ̱ xala caṯuxáẖuat, chu̱ nama-̱
paṯiṉiḵoy̱ xlip̱acs huaṉti ̱ ni ̱ lacuan tu̱ tlahuakoṉiṯ, chu̱ caj xpaḻacata xlip̱acs laclix̱cajnit
tachihuíṉ huaṉtu̱ quilhpaṯanu̱koṉiṯ xliḵalhchihuiṉankoy̱ Dios; tama̱ maklaḵalhiṉaníṉ
lhu̱hua̱ tu̱ nalim̱ap̱aṯiṉiḵoc̱án.” 16 Sam̱pi ̱ xlacán ankalhíṉ liẖuanikoy̱ Dios pala tú̱ ni ̱
maṯlaṉiḵoy̱ huaṉtu̱ xlá̱ max̱quiḵoy̱, chu̱ xmaṉ huá̱ lakatiḵoy̱ calaẖuá̱ liḵalhchihuiṉankoy̱,
chu̱ aksankoy̱ am̱akapitzíṉ, chu̱ pala tú̱ xlacán tlahuakoṉiṯ lip̱ec̱ua̱ liḻacapacxkoy̱ acxni ̱
chihuiṉankoy̱. Xaẖuachí ̱ pala tí ̱ catziy̱ pi ̱ tlaṉ nataḻaḻeṉkoy̱, luhua talip̱aẖu lim̱ax̱tukoy̱,
chu̱ luhua tapax̱uhuáṉ lix̱akatliḵoy̱ huankoy̱ pi ̱ luhua tlaṉ xtapuhuáṉ, huá̱ chuná̱

liṯlahuakoy̱ laquim̱pi ̱naakskahuimiḵoy̱.

Judas huaniko̱y pi ̱ chunatiyá̱ akstiṯum calatama̱ko̱lh
17Xlip̱acs huixín nataḻaníṉ quit luhua ccap̱ax̱quiy̱áṉ, pus ccaẖuaniyáṉ pi ̱calacapas̱tác-

tit pi ̱ yama̱ xapóstoles Quimpu̱chinacan Jesucristo, xlá̱ luhua lacatancs tihuanikoḻh
huaṉtu̱ nakantaxtuy acxni ̱ yuma̱ quilhtamacú̱ tu̱ pu̱lamaẖu. 18 Xlá̱ chuná̱ tihuanikoḻh:
“Acxni ̱ lakcham̱a̱ nahuán yama̱ aẖuatiya quilhtamacú̱ laṉtla̱ nacmimpalay, lhu̱hua̱
lamaḵó̱ nahuán kalhakamaṉaníṉ huaṉti ̱ caj xmaṉ huá̱ liḻamaḵó̱ nahuán huaṉtu̱ lim̱aka-
pax̱uhuakoy̱ xtiyatliẖuacan, chu̱ xlatamaṯcán.” 19 Pus huá̱ chu̱ yuma̱ chixcuhuíṉ huaṉti ̱
chuná̱ lamaḵó̱ maḻakaspityaẖuakoy̱ nataḻaníṉ, xmaṉ huá̱ tlahuakoy̱ huaṉtu̱ lim̱aka-
pax̱uhuakoy̱ xtatlahuaputu xtiyatliẖuacán, chu̱ ni ̱ pala tzinú̱ max̱quiḵoṉiṯ talacasquín
Espíritu Santo namaḻaṉanikoy̱ c-xlatamaṯcán.

20 Huam̱pi ̱ quit ccaẖuaniyáṉ, nataḻaníṉ, pi ̱ huixín xankalhíṉ catzaksátit laṉtla̱ aṯz-
inú̱ tlak tlaṉ naakataḵsáṯit yama̱ lakliḻakatiṯ xtalacapas̱tacni Cristo huaṉtu̱ quinca-̱
max̱quiṉiṯán. Ankalhíṉ calix̱akatlíṯit Dios c-mioracioncán chuná̱ laṉtla̱ cam̱am̱akcatz-
iṉiy̱áṉ Espíritu Santo. 21Akstiṯum caliḻatapáṯit xtapax̱quiṯ Quintlaṯican Dios, chu̱ lip̱ax̱-
uhu cakalhkalhiṯahuilátit nalakcháṉ quilhtamacú̱ laṉtla̱ caj xtalakalhamaṉ Jesucristo
naquincam̱ax̱quiy̱áṉ latámaṯ huaṉtu̱ niucxnicú̱ laksputa.

22 Calakalhamankóṯit huaṉti ̱ aklhu̱huaṯnankoy̱ sam̱pi ̱ macpuhuankoy̱, ni ̱ lay luhua
talulokkoy̱ pi ̱chuná̱ quiṯaxtuy tu̱ caṉajlayaẖu quin, chu̱ lacatzucu̱ namaa̱kataḵsniḵoy̱áṯit,
namaa̱kpuhuantiṉiḵoy̱áṯit. 23 Na̱ huí ̱ makapitzíṉ ti ̱ maktum maḻaktzankay̱aẖuakoṉiṯ
xlatamaṯcán; camaktay̱akóṯit laquim̱pi ̱ ni ̱ natapu̱koy̱ c-xalhcuyaṯ pu̱paṯiṉ, chu̱ huixín
xtac̱huná̱ pi ̱ capakachipacutukóṯit. Huam̱pi ̱ na̱ huilakó̱ am̱akapitzíṉ huaṉti ̱ acxni ̱
nalakalhamankoy̱áṯit, chu̱ namaktay̱akoy̱áṯit luhua cuíṉtaj miliṯlahuatcán, niṯú̱ naca-̱
maṯlahuiḵoy̱áṉ huaṉtu̱ niaḻh miliṯlahuatcán, mas̱qui xlic̱aṉa̱ miliḻakalhamatcán, na̱
luhua miniṉikoy̱ hasta nalakmakanáṯit clhakaṯcán, chu̱ naxcajniyáṯit huaṉtu̱ xlacán
liḻhakaṉankoṉiṯ sam̱pi ̱ taj̱iṯá̱ mac̱hu̱huip̱asakoṉiṯ xlip̱acs huaṉtu̱ lix̱cájnit tlahuakoy̱.

Judas huaniko̱y hasta cha̱lí ̱ nata̱laníṉ
24-25 Hua̱ yama̱ tlanca talip̱aẖu Quintlaṯican Dios huaṉti ̱ caj xmaṉ huá̱ xacstu lama̱

xastacná, chu̱ huaṉti ̱ quincam̱aa̱kapu̱taxtiṉiṯán caj xpaḻacata huaṉtu̱ tlahuaniṯ Quim-
pu̱chinacan Jesucristo, chu̱ huaṉti ̱kalhiy̱ liṯlihuaka̱ laquim̱pi ̱naquincam̱aktakalháṉ, chu̱
niaḻh tú̱ naliṯamakuastay̱ayaẖu quintalaḵalhiṉcán, laquim̱pi ̱ tlaṉ natamacamas̱tay̱aẖu
c-xlacatiṉ xtac̱huná̱ la̱ aktum lic̱ax̱tlahuáṉ huaṉtu̱ niṯú̱ lix̱cajuaḻaniṯ, xlic̱aṉa̱ pi ̱ caj
xmaṉ huá̱ miniṉiy nalakachixcuhuiy̱aẖu, namax̱quiy̱aẖu cac̱ni,̱ chu̱ nakalhakaxmataẖu
huaṉtu̱ quincaḻim̱ap̱aksiy̱áṉ chiyú̱, chu̱ hasta caxaniḻiẖuayaj xtihua.̱ Chuná calalh, amén.

Hua̱ yumá̱ huaṉtu̱ Dios lim̱aḻacahuáṉiḻh San Juan
XATAPAJMUJUN TACHIHUIN:

Yuma̱ libro̱ lim̱ap̱ac̱uhuic̱án APOCALIPSIS sam̱pi ̱yama̱ tachihuíṉ c-xatachihuiṉ griego
huaniputún “huaṉtu̱ xaaẖuatá̱ nalay”, chu̱ antá̱ u̱nú̱ lic̱hihuiṉánhuaṉtu̱ lim̱aḻacahuaṉic̱a̱
San Juan. Titzokca̱ yama̱ quilhtamacú̱ acxni ̱ yama̱ tropa xala c-Roma lip̱ec̱ua̱ laṉtla̱
xputzastaḻamaḵó̱ huaṉti ̱ xlip̱aẖuankoy̱ Cristo. Huá̱ xpaḻacata, lacalhu̱hua, usu pu̱la-
clhu̱hua̱ liḵalhtahuakayaẖu huaṉtu̱ luhua ni ̱ pala lay akataḵsaẖu huaṉtu̱ huaniputún.
Huam̱pi ̱ huaṉti ̱ xlakmacacham̱aḵoc̱a̱ yuma̱ liḵalhtahuaka, juerza̱ lacatancs xakataḵskoy̱
huaṉtu̱ xlim̱as̱iyuniputunkoc̱án. Mas̱qui lhu̱hua̱ huaṉti ̱ xlia̱klhu̱huaṯnankoy̱ caj xpaḻa-
cata ni ̱ lacatancs xcatziḵoy̱ huaṉtu̱ xuaniputunkoc̱án, huam̱pi ̱ xmas̱iyunimaḵó̱ xcaṉa-
jlaniṉ Cristo pi ̱ xaḻia̱nkalhíṉ calip̱aẖuankoḻh Dios, chu̱ ni ̱ pala tzinú̱ caliḻakpec̱uankoḻh
huaṉtu̱ nalip̱aṯiṉankoy̱ hasta c-xcaḻiṉiṉcán, chu̱ tancs cacatziḵoḻh pi ̱ hasta xliḵatsputni
xlic̱aṉa̱ pi ̱hua̱ yamá̱ natay̱aniy Dios, xaẖuá̱ Cristo Quimpu̱chinacán (19:6).

Yuma̱ tamaḻacnú̱n pi ̱ lip̱ax̱uhu nakalhkalhiy̱aẖu huaṉtu̱ namaklhtiṉanaẖu, mas̱qui
caquincap̱utzastaḻacán, chu̱ caquincam̱aknic̱án, chuna tlaṉ stalanca liu̱cxilhlacacha-̱
naẖu yama̱ xacaḻip̱ax̱uhu “xasas̱ti Jerusalén xala c-akapú̱n”, antaṉi ̱ maṉ huij nahuán
Dios, chu̱ taḻamaḵoj nahuánxlakskatáṉ, chu̱ antá̱ niaḻh tú̱ catiánalh liṉíṉ, niaḻh tú̱ catiẖua̱
talip̱uhuáṉ, xaẖuá̱ tapaṯíṉ, nim̱pala tatasa.

Yuma̱ libro̱ lic̱hihuiṉán huaṉtu̱ xaaẖuatiyá̱ nalay caṯuxáẖuat, xaẖuá̱ xlip̱acs Xasas̱ti
Talaccax̱lán, lia̱kasputa̱ antaṉi ̱ chunatiyá̱ maḻacnu̱y pi ̱ nim̱pala makas̱ quilhtamacú̱
namín xlim̱aktuy Quimpu̱chinacan Jesucristo xreycán huaṉti ̱ map̱aksiṉankoy̱, chu̱
xpu̱chinacán huaṉti ̱pu̱chinaníṉ, huá̱ Quimaa̱kapu̱taxtiṉacán.

Jesús ma̱catziṉiy̱ xtalacapa̱stacni ̱ San Juan
1Hua̱ yuma̱ libro̱ antaṉi ̱ lacatancs lic̱hihuiṉán laṉtla̱ Dios mac̱atzíṉiḻh xtalacapas̱tacni ̱

Jesucristo huaṉti ̱ xCam, laquim̱pi ̱ xlá̱ na̱ namaḵas̱iyukoy̱ xlip̱acs xlacscujníṉ laquim̱pi ̱
nalic̱atziṯahuilakoy̱ huaṉtu̱ nim̱pala makas̱ quilhtamacú̱ nakantaxtuy. Jesucristo
lacásquilh pi ̱ quit, Juan, huaṉti ̱ xlá̱ quilim̱ax̱tuniṯ xlacscujni, naquimac̱atziṉic̱án yuma̱
tachihuíṉ, chu̱ huá̱ xpaḻacata quilakmacámilh xángel laquim̱pi ̱xlá̱ naquilim̱aḻacahuaṉiy̱
huaṉtu̱ nacucxilha. 2 Quit xmaṉ huá̱ cmaḻuloka̱ huaṉtu̱ cucxilhniṯ yama̱ c-talacahuáṉ,
sam̱pi ̱ quilim̱ax̱tucaniṯ xtac̱huná̱ laṉtla̱ chaṯum testigo huaṉti ̱ namaḻuloka̱ xtachihuiṉ
Dios huaṉtu̱ na̱ aya maḻulokniṯ Jesucristo. 3 Tlaṉ naquiṯaxtuniy huaṉti ̱ naliḵalh-
tahuakay yuma̱ libro, xaẖua̱ pacs ti ̱ cacs kaxmatkoy̱ huaṉtu̱ u̱nú̱ tatzoktahuilaniṯ,
chu̱ naliṯzaksakoy̱ liẖuana̱ namaḵantaxtiḵoy̱ huaṉtu̱ lim̱ap̱aksiṉán, sam̱pi ̱ xlic̱aṉa̱ aya
talacatzuhuim̱a̱ quilhtamacú̱ laṉtla̱ nakantaxtuy xlip̱acs huaṉtu̱ u̱nú̱ huan.

Juan tzoknaniko̱y kampu̱tujun ca̱najlaníṉ hua̱nti ̱ huilakó̱ c-xatiyat Asia
4 Quit Juan, ccaṯzoknaniyáṉ huixín kampu̱tujun caṉajlaníṉ ti ̱ huilátit c-pu̱lactujun

lactzu̱ cac̱hiquíṉ huaṉtu̱map̱aksiḵoy̱ xatiyat Asia. Clacasquín pi ̱cacau̱cxilhlacacháṉ, chu̱
cacam̱ax̱quíṉ lip̱ax̱uhu latámaṯ yama̱ tlanca talip̱aẖu quiDioscánhuaṉti ̱ucxlaṯa xastacna
latamaṉiṯ laṉtla̱ chú̱ lama,̱ chu̱ na̱ chunatá̱ xastacna lámaj nahuán caxaniḻiẖuayaj xtihua.̱
Na̱ chuná̱ clacasquín cacas̱iculanaṯlahuán yama̱ kalhatujun spíritu, usu ángeles huaṉti ̱
yaḵó̱ c-xlacatiṉ xlactahuiḻh Dios antaṉi ̱map̱aksiṉama.̱ 5Na̱ clacasquín pi ̱ cacam̱ax̱quíṉ
xtapáx̱quiṯ Jesucristo huaṉti ̱ akstiṯum quim̱aḻulokchi ̱ xtachihuiṉ Dios, huaṉti ̱ pu̱lana̱
lakastakuánalh laṉtla̱ xlip̱acs niṉíṉ ti ̱ nalakastakuanankoy̱, chu̱ huaṉti ̱ kalhiy̱ tlanca
xlacatzúcut, liṯlihuaka, ni ̱ xahua laṉtla̱ tu̱ kalhiḵoy̱ xlip̱acs lactlanca maḻaṉaniṉ reyes
huaṉti ̱ map̱aksiṉankoy̱ u̱nú̱ caṯuxáẖuat. Cristo luhua quincap̱ax̱quiy̱áṉ, chu̱ yama̱
xkalhni ̱ tu̱ stajmákalh caj quimpaḻacatacán, huá̱ quincaḻic̱hakam̱akanikóṉ xlip̱acs quin-
talaḵalhiṉcán. 6Chu̱ caj xpaḻacata̱ tlanca xtalakalhamáṉ quincaḻim̱aṉu̱niṯán c-xtapáksiṯ
laquim̱pi ̱ chaṯunu quin naliṯaxtuyaẖu paḻi ̱ c-xlacatiṉ Quintlaṯican Dios huaṉti ̱ xmaṉ

huá̱ nascujnaniy̱aẖu. ¡Xmaṉ huá̱ miniṉiy xaḻia̱nkalhíṉ nakalhiy̱ tlanca xlacatzúcut, chu̱
namax̱quic̱án cac̱ni ̱ caxaniḻiẖuayaj xtihua!̱ Chuná calalh, amén.
7 ¡Cacatzíṯit pi ̱Cristo mimaj nahuán c-xlacni puclhni!
Chu̱ acxni ̱namín, xlip̱acs tachixcuhuíṯat naucxilhkoy̱,
hasta na̱ naucxilhkoy̱ yamá̱ huaṉti ̱makniḵoṉiṯ, chu̱ tap̱aḻhtucukoḻh;
chu̱ hasta mas̱qui xlip̱acs ti ̱ lamaḵoj nahuán c-xlic̱aṯlanca caṯuxáẖuat naucxilhkoy̱ laṉtla̱

namimpalay,
na̱ nalip̱uhuaxniḵoy̱, chu̱ nalaktasakoy̱ acxni ̱ naucxilhkoy̱ pi ̱ mima,̱ caj xpaḻacata̱

xtapec̱uacán sam̱pi ̱ catziḵoy̱ pi ̱niṯláṉ huaṉtu̱ xtlahuanikoṉiṯ.
8 “Quit xaḻia̱nkalhiṉa quilhtamacú̱ clama,̱ hasta laṉtlaṯa xquilhtzúcut, xaẖuá̱ xliḵat-

sputni”, chuná̱ huan Quimpu̱chinacan Dios huaṉti ̱ tlanca xlacatzúcut, chu̱ xaḻia̱nkalhiṉ
quilhtamacú̱ latamaṉiṯ, xtac̱huná̱ la̱ caḻaṉchú̱ lama,̱ chu̱ lamaj̱cú nahuán caxaniḻiẖuayaj
xtihua.̱

Juan lim̱a̱lacahua̱nic̱án tlanca talip̱a̱hu Cristo
9 Quit mintaḻacan Juan huaṉti ̱ ctzokma̱ yuma̱ carta, chu̱ caj xpaḻacata̱ pi ̱ lacxtum

ctaẖuanit Cristo, huá̱ lacxtum ccaṯaṯapaksiy̱áṉ, chu̱ lacxtum namaklhtiṉanaẖu yama̱
xatlaṉ xpu̱táhuiḻh huaṉtu̱ xlá̱ maḻacnu̱niṯ naquincam̱ax̱quiy̱áṉ. Mas̱qui laṉchiyú̱ lhu̱hua̱
tu̱ lip̱aṯiṉamaẖu xpaḻacata Cristo, huam̱pi ̱ xlá̱ ankalhíṉ quincam̱ax̱quiy̱áṉ liṯlihuaka̱
laquim̱pi ̱tlaṉ natiṯaxtunikoy̱aẖu. Uccaẖuaniyáṉ huaṉtu̱ akspúlalh u̱nú̱ c-tíyat, usu c-isla
tu̱ huanicán Patmos acxni ̱ xactanu̱ma̱ c-pu̱lac̱hiṉ caj xpaḻacata xtachihuiṉ Dios huaṉtu̱
quincam̱ac̱atziṉic̱hín Cristo, chu̱ tu̱ clia̱kchihuiṉama.̱ 10Maktum quilhtamacu̱ domingo,
nim̱pala xaliṯacatzíṉ laṉtla̱ Espíritu Santo quiakchipanikoḻh quintalacapas̱tacni, chu̱
stalanca quimaḻacapalajuániḻh, na̱ ctikáxmatli ̱ c-quinchaḵáṉ pi ̱ quixakátliḻh chaṯum
huaṉti ̱ pixtlanca, xtac̱huná̱ laṉtla̱ macahuán aktum trompeta. 11 Nam̱á̱ quihuánilh:
“Quit clacasquín pi ̱ catzokti ̱ c-mactum libro̱ xlip̱acs huaṉtu̱ nacuaniyáṉ, xaẖuá̱ huaṉ-
tu̱ nacmau̱cxilhniy̱áṉ, chu̱ camacapinikó̱ kampu̱tujun caṉajlaníṉ ti ̱ huilakó̱ lacatujun
cac̱hiquíṉ huaṉtu̱ map̱aksiḵoy̱ Asia, yama̱ cac̱hiquíṉ huanicán: Efeso, Esmirna, Pérgamo,
Tiatira, Sardis, Filadalfia, xaẖuá̱ Laodicea.”

12 Quit ctitalakáspitli ̱ laquim̱pi ̱ nacucxilha̱ ti ̱ xquixakatlim̱a,̱ huam̱pi ̱ huata caj
xmaṉ cúcxilhli ̱ kantujun makslipua xpu̱maksko candiḻa, pacs xla oro, 13 chaṉchu̱ c-
xlakstip̱aṉcan kantujun pu̱maksko, ctiúcxilhli ̱pi ̱xyá̱ chaṯum ti ̱xtac̱huná̱ xtasiyuy laṉtla̱
chaṯum chixcú, xlá̱ xliḻhakaṉaniṯ xlhákaṯ luhua chaḻhmáṉ huaṉtu̱ xchaṉiy hasta c-
xtuhuapixni, chu̱ xtampu̱lakui ̱kantum xliṯampac̱hi ̱xla oro tu̱ xliṯampac̱hic̱aniṯ, hasta c-
xcuxmú̱n xchaṉiy. 14 Chiṉchu̱ liḻakátiṯ xtasiyuy xacchíxit, luhua spamamaẖua̱ xtac̱huna
panámac̱, usu miqui; chiṉchu̱ hua̱ xlakastapu, lip̱ec̱ua̱ xlakxkoy xtac̱huna lhcúyaṯ.
15 Xtuhuaníṉ lip̱ec̱ua̱ xlakskoy xtac̱huna bronce huaṉtu̱ liẖuana̱ xmas̱talanquic̱aniṯ
c-lhcúyaṯ laquim̱pi ̱ xlakstu bronce naliṯaxtuy; chu̱ xtachihuíṉ lip̱ec̱ua̱ xmacasaṉán
xtac̱huná̱ laṉtla̱ xuastat lhu̱hua chúchut. 16 C-xpakstácat xchipaniṯ aktujun stacu,
chu̱ c-xquilhni ̱ xtaxtuniṯanchi ̱ aktum quincaslajaja espada̱ huaṉtu̱ lakapu̱tiyu̱ stacaca.
Xtac̱huná̱ xlakskoy xlacán laṉtla̱ acxni ̱ lip̱ec̱ua̱ maḻakachix̱inán chichiní.

17 Acxni ̱ ctiúcxilhli, tuncán clakatatzokóstalh, lhkan c-tamac̱há̱ caṯiyatna̱ xtac̱huná̱
xaníṉ. Huam̱pi ̱ xlá̱ quilip̱akachípalh xmacastácat, chu̱ chuná̱ quihuánilh: “Ni ̱
capéc̱uanti, quit huaṉti ̱ xaclamajá̱ hasta laṉtla̱ xliq̱uilhtzúcut, chu̱ clamajcú nahuán
hasta laṉtla̱ xliḵatsputni. 18 Quit ctíniḻh huam̱pi ̱ huá̱ chu̱ ckalhip̱alaniṯ quilatámaṯ, chu̱
xastacna clamaj nahuán caxaniḻiẖuayaj xtihua,̱ sam̱pi ̱ cmakatlajaniṯ xpu̱china caḻiṉíṉ,
chu̱ ckalhiy̱ xallave tu̱ naclim̱aḻacquiy̱ xpu̱tahuiḻh caḻiṉíṉ. 19Xlip̱acs huaṉtu̱ chu̱ naucx-
ilha, pacs catzokti: huaṉtu̱ nacmas̱iyuniy̱áṉ tu̱ lama̱ chuj quilhtamacú̱, xaẖuá̱ huaṉtu̱
naucxiḻhkoy̱a̱ natimincú̱. 20Huá̱ chu̱ nacmac̱atziṉiy̱áṉ huaṉtu̱ ni ̱catziy̱a̱ xpaḻacata yama̱
aktujun stacu̱ huaṉtu̱ huix ucxilhniṯa̱ pi ̱ cchipaniṯ, xaẖua̱ kantujun pu̱maksko xla oro;
hua̱ yumá̱ huaniputún: aktujún stacu̱ liṯaxtuy yama̱ kalhatujun xamaktakalhnaniṉ án-
geles, usu xlacscujniṉ Dios huaṉti ̱mac̱uiṉtajliḵoṉiṯ namaktakalhkoy̱ yama̱ kampu̱tujun

quincaṉajlaníṉ c-aktujun cac̱hiquíṉ, chu̱ akatunu yama̱ pu̱maksko̱ huá̱ liṯaxtukoy̱ yama̱
huaṉti ̱ lacxtum quilakataquilhpu̱takoy̱ c-akatunu yama̱ aktujun cac̱hiquíṉ.

2
Hua̱ntu̱ ma̱catziṉiḵo̱cán ti ̱ xala c-Efeso

1 “Chu̱ catzoknanti ̱ yama̱ ángel huaṉti ̱ xmaktakalhnacan kampu̱tum quincaṉajlaníṉ
ti ̱ huilakó̱ c-xachuchutsipi ̱ Efeso, chu̱ nam̱á̱ nahuaniya: ‘Chuná̱ huan huaṉti ̱ chipaniṯ c-
xpakstácat aktujun stacu, chu̱ talakchokopu̱lay c-xlakstip̱aṉcan aktujun pu̱maksko xla
oro: 2 Quit pacs ccatziy̱ huaṉtu̱ tlahuapáṯit pi ̱ tuhua̱ laṉtla̱ quilacscujnipáṯit, nim̱pala
huá̱ liṯachokotay̱apáṯit; na̱ ccatziy̱ laṉtla̱ luhua tuhua̱ caq̱uiṯaxtunimáṉ laṉtla̱ pax̱uhua-̱
nap̱aṯiṉikóṯit huaṉti ̱ lix̱cájnit lic̱atziḵoy̱. Na̱ ccatziy̱ pi ̱aya liu̱cxilhkóṯit xtay̱atcán huaṉti ̱
huankoy̱ pi ̱apóstoles, usu xtalakachaṉ Jesús liṯaxtuputunkoy̱, na̱ ni ̱huá,̱ na̱ aksaniṉaníṉ
maklhtaḵskoṉiṯántit. 3Na̱ cucxilhniṯ laṉtla̱ xaḻia̱nkalhíṉ quiscujnanipáṯitmas̱qui lhu̱hua̱
huaṉtu̱ lip̱aṯip̱áṯit, huam̱pi ̱nim̱pala tzinú̱ liṯlakuampáṯit quintascújut. 4Huam̱pi ̱mas̱qui
chuná̱ tasiyuy pi ̱ luhua tlaṉ scujpáṯit, huí ̱ tu̱ ccaḻiẖuaniputunáṉ, huixín niaḻh quiscu-
jnanipáṯit laṉtla̱ xalip̱u̱lana̱ acxni ̱ xlic̱aṉa̱ xlip̱acs minacu̱cán xquilip̱ax̱quiy̱áṯit 5 Huá̱
xpaḻacata ccaḻiẖuaniyáṉ, calacapas̱táctit pi ̱ laclaniṯ mintapax̱quiṯcán, catahuixcaṉíṯit,
chu̱ chuná̱ caquilis̱cujnanipalátit xtac̱huná̱ laṉtla̱ xlip̱acsminacu̱cán xliṯlahuapáṯit acxni ̱
ac̱u luhua tzucútit quintilip̱aẖuanáṯit, sam̱pi ̱ lapi ̱ ni ̱ chuná̱ natlahuayáṯit quit nim̱pala
makas̱ quilhtamacú̱ naccaḻakanac̱háṉ, chu̱ nacmap̱aṉu̱y yama̱ mimpu̱makskocán c-
xpu̱táhuiḻh, huam̱pi ̱ni ̱chuná̱ catiquiṯáxtulh lapi ̱ taḵstiṯumiḻip̱alayáṯit, huata caj xlakstu
mintapax̱quiṉcán naquilis̱cujnanipaláṯit. 6 Huam̱pi ̱ clacasquín nacatziy̱áṯit pi ̱ huí ̱ tu̱
tlahuayáṯit huaṉtu̱ quit clakatiy̱, huixín ni ̱ maṯlaṉiy̱áṯit huaṉtu̱ laclix̱cájnit tlahuakoy̱
tamá̱ ti ̱ huanikoc̱án nicolaitas, pus na̱ chuná̱ quit ni ̱ cmaṯlaṉiy̱, chu̱ ni ̱ cucxilhputún
huaṉtu̱ xlacán tlahuakoy̱. 7 ¡Xlip̱acs huaṉti ̱ kalhiy̱áṯit mintakaṉcán, cakaxpáttit,
chu̱ caakatáḵstit huaṉtu̱ Espíritu Santo mac̱atziṉim̱aḵó̱ kampu̱tunu̱ quincaṉajlaníṉ ti ̱
huilakoc̱há̱ yama̱ c-aktujun cac̱hiquíṉ! Xlip̱acs huaṉti ̱natay̱anikoy̱, chu̱ namakatlajakoy̱
huaṉtu̱ maa̱ktzankaṉán caṯuxáẖuat, quit nacmax̱quiy̱ talacasquín nahuay xtahuacat
yama̱ quihui ̱huaṉtu̱ mas̱tay̱ xatalulóktat latámaṯ, chu̱ antá̱ yá̱ c-xlaquitaṯ yama̱ lacatum
antaṉi ̱pacs caḻiḻakátiṯ ni ̱huí ̱Dios.’ ”

Hua̱ntu̱ ma̱catziṉiḵo̱cán ti ̱ xala c-Esmirna
8 Xlá̱ quihuanipá:̱ “Na̱ catzoknani ̱ yama̱ ángel huaṉti ̱ maktakalhkoy̱ kampu̱tum

quincaṉajlaníṉ huaṉti ̱huilakó̱ c-xacac̱hiquiṉ Esmirna, chu̱ nam̱á̱ cahuani: ‘Chuná̱ huan
huaṉti ̱ ucxlaṯa xlama hasta laṉtla̱ c-xliq̱uilhtzúcut, chu̱ lamajcú̱ nahuán hasta laṉtla̱ c-
xliḵatsputni, huaṉti ̱ tíniḻh huam̱pi ̱ huá̱ chu̱ kalhip̱alaniṯ xlatámaṯ. 9Quit ccatziy̱ xlip̱acs
huaṉtu̱ paṯip̱áṯit, xaẖuá̱ laṉtla̱ luhua laklim̱ax̱kaníṉ huixín, chu̱ niṯú̱ kalhiy̱áṯit huaṉtu̱
maclacasquináṯit, huam̱pi ̱ ccaẖuaniyáṉ pi ̱ huixín luhua maṯamacu̱naníṉ liṯaxtupáṯit c-
xlacatiṉ Dios. Quit pacs ccatziy̱ laṉtla̱ lix̱cájnit caḻiḵalhchihuiṉankoy̱áṉ tamá̱ huaṉti ̱
huankoy̱ pi ̱ judíos mas̱qui ni ̱ xlic̱aṉa̱ judíos, huata huá̱ tapaksiṉikoy̱, chu̱ lakachix-
cuhuiḵoy̱ akskahuiní. 10 Nim̱pala tzinú̱ capec̱uántit huaṉtu̱ nalip̱aṯiṉanáṯit, huá̱ chuná̱
ccaḻiẖuanimáṉ sam̱pi ̱ akskahuiní ̱ nacam̱aṯamacanu̱niṉanáṉ c-pu̱lac̱hiṉ caj xpaḻacata̱
pi ̱ naliu̱cxilhputún hasta antaṉi ̱ tlaṉ nacaḻiḻactlahuaniyáṉ mintacaṉajlacán; juerza̱
aklhu̱hua quilhtamacú̱ nacam̱ap̱aṯiṉic̱anáṯit, huam̱pi ̱ chunatiyá̱ akstiṯum calip̱aẖuántit
Cristo mas̱qui nacaḻim̱aknic̱anáṯit, chu̱ quit naccam̱ax̱quiy̱áṉ mintatlajacán, huachá̱
yama̱ xatalulóktat latámaṯ huaṉtu̱ niucxnicú̱ laksputa. 11 ¡Xlip̱acs huaṉti ̱ kalhiy̱áṯit
mintakaṉcán cakaxpáttit, chu̱ caakatáḵstit huaṉtu̱ Espíritu Santo mac̱atziṉim̱aḵó̱ kam-
pu̱tunu quincaṉajlaníṉ ti ̱huilakoc̱há̱ yama̱ c-aktujun cac̱hiquíṉ! Xlip̱acs huaṉti ̱akstiṯum
nalatamaḵoy̱, chu̱ namakatlajakoy̱ huaṉtu̱ maa̱ktzankaṉán caṯuxáẖuat, acxni ̱ naniḵoy̱
xlic̱aṉa̱ pi ̱ ni ̱ tzinú̱ catimakcatziḵoḻh yama̱ xlim̱aktuy liṉíṉ huaṉtu̱ xlip̱aṯiṯcán nahuán
xlip̱acs huaṉti ̱ni ̱ quilip̱aẖuankoy̱.’ ”

Hua̱ntu̱ ma̱catziṉiḵo̱cán kampu̱tum ca̱najlaníṉ hua̱nti ̱ huilakó̱ c-Pérgamo

12 Xlá̱ quihuanipá:̱ “Na̱ catzoknani ̱ yama̱ ángel huaṉti ̱ maktakalhkoy̱ kampu̱tum

quincaṉajlaníṉ huaṉti ̱ huilakó̱ c-xacac̱hiquiṉ Pérgamo, chu̱ nam̱á̱ nahuaniya: ‘Chuna̱
huan huaṉti ̱ kalhiy̱ yama̱ quincaslajaja espada̱ huaṉtu̱ lakapu̱tiyú̱ taxacaniṯ: 13 Quit
ccatziy̱ pi ̱ antá̱ lapáṯit antaṉi ̱ xapuxcu̱ huí,̱ chu̱ map̱aksiṉán akskahuiní; huam̱pi ̱ huixín
chunatiyá̱ akstiṯum quilip̱aẖuanáṯit, nim̱pala kalhtatzeḵniṯántit mintacaṉajlacán tu̱
quinkalhiṉiyáṯit, huata chunacú̱ akstiṯum quintilip̱aẖuántit yama̱ quilhtamacú̱ acxni ̱
c-milacatiṉcán maknic̱a̱ yama̱ talip̱aẖu mintaḻacan Antipas huaṉti ̱ luhua akstiṯum
xlia̱kchihuiṉán quintachihuíṉ; chuná̱ tlahuakoḻh yamá̱ huaṉti ̱ lix̱cájnit lic̱atziḵoy̱ sam̱pi ̱
pacs huá̱ kalhakaxmatmaḵó̱ huaṉtu̱ lim̱ap̱aksim̱aḵó̱ akskahuiní, sam̱pi ̱antá̱ tlaṉ tzucuniṯ
map̱aksiṉán c-mincac̱hiquiṉcán. 14Huam̱pi ̱mas̱qui puhuanáṯit pi ̱ akstiṯum lapáṯit, huí ̱
actzú̱ huaṉtu̱ quit ccaḻis̱tacyaẖuaputunáṉ: c-milakstip̱aṉcán lamaḵó̱ huaṉti ̱ huankoy̱
quilip̱aẖuankoy̱ huam̱pi ̱ ni ̱ makaxtakyaẖuaputunkoy̱ xtalacapas̱tacni xamakaṉ chixcu
Balaam, huaṉti ̱ tistacyáẖualh Balac pi ̱ camaṯlahuiḵoḻh talaḵalhíṉ israelitas, xlá̱ maẖuix-
caṉiḵoḻh pi ̱ caliẖuay̱ankoḻh yama̱ líẖuat huaṉtu̱ xlic̱ax̱tlahuaṉanicaniṯ tu̱ caj tatlahua-
makxtu xdioscán, xaẖuá̱ na̱ huanikoḻh pi ̱ tlaṉ mas̱qui cataṯalakxtumikoḻh catiẖua̱
lacchaján, huaṉti ̱ ni ̱ xpuscatcán, chu̱ camakapax̱uhuakoḻh xtiyatliẖuacán. 15 Huaṉtu̱
na̱ ni ̱ cmaṯlaṉiy̱ pi ̱ lamaḵó̱ c-milakstip̱aṉcán huaṉti ̱ huankoy̱ quilip̱aẖuankoy̱, huam̱pi ̱
na̱ nim̱pala huá̱ luhua lakmakamputunkoy̱ xtalacapas̱tacnican huaṉti ̱huanikoc̱án nico-
laitas. 16Huá̱ xpaḻacata ccaḻim̱ac̱atziṉim̱áṉ, calakmakántit tama̱ lix̱cajnit talacapas̱tacni ̱
huaṉtu̱ caḻactlahuayaẖuaniyáṉ mintacaṉajlacán, sam̱pi ̱ lapi ̱ chunatiyá̱ lapáṯit nahuán
chuná̱ la̱ ccam̱as̱iyunimáṉ yama̱ laclix̱cajnit chixcuhuíṉ, nim̱pala makas̱ quilhtamacú̱
naccaḻaktaxtuyac̱háṉ, chu̱ yama̱ espada̱ huaṉtu̱ taxtuniṯanchi ̱ c-quinquilhni ̱ nacli-̱
taḻaṯlahuakoy̱ yama̱ chixcuhuíṉ huaṉti ̱ cam̱aa̱ktzankam̱áṉ. 17 ¡Xlip̱acs huixín huaṉti ̱
kalhiy̱áṯit mintakaṉcán, cakaxpáttit, chu̱ caakatáḵstit huaṉtu̱ Espíritu Santo mac̱atziṉi-̱
maḵó̱ kampu̱tunu̱ quincaṉajlaníṉ ti ̱huilakoc̱há̱ yama̱ c-aktujun cac̱hiquíṉ! Xlip̱acs huaṉ-
ti ̱ natay̱anikoy̱, chu̱ namakatlajakoy̱ huaṉtu̱ maa̱ktzankaṉán, quit naclim̱aẖuiḵoy̱ yama̱
xatlaṉ líẖuat huaṉtu̱ huanicán maná, huaṉtu̱ makáṉ maṯzeḵcaniṯ huam̱pi ̱ huij nahuán
c-akapú̱n. Xaẖuachí ̱ nacmax̱quiḵoy̱ aktum snapapa chíhuix antaṉi ̱ tatzoktahuilaniṯ
nahuán aktum xasas̱ti tucuhuiní ̱ huaṉtu̱ nim̱pala chaṯum tí ̱ lakapasa, caj xmaṉ huá̱
nalakapasa̱ huaṉti ̱namaklhtiṉán.’ ”

Hua̱ntu̱ ma̱catziṉiḵo̱cán kampu̱tum ca̱najlaníṉ hua̱nti ̱ huilakó̱ c-Tiatira
18 A̱lis̱taḻh ckáxmatli, chu̱ chuná̱ quihuanipá:̱ “Na̱ catzoknani ̱ ángel ti ̱ maktakalhkoy̱

kampu̱tum quincaṉajlaníṉ huaṉti ̱ huilakó̱ c-xacac̱hiquiṉ Tiatira, chu̱ nam̱á̱ nahuaniya:
‘Chuná̱ huan xCam Dios huaṉti ̱ lip̱ec̱ua̱ lakskoy xlakastapu xtac̱huná̱ lhcúyaṯ, chu̱ na̱
chuná̱ liḻakátiṯ tasiyuy xtantú̱n xtac̱huná̱ luhua xaslipua bronce: 19 Quit pacs ccatziy̱
huaṉtu̱ tlahuapáṯit; clakapasa̱ mintapax̱quiṯcán huaṉtu̱ quinkalhiṉiyáṯit, xaẖuá̱ minta-
caṉajlacán, laṉtla̱ quiscujnanipáṯit, chu̱ niucxni ̱makaxtaktay̱apáṯit huaṉtu̱ lip̱aẖuanáṯit,
xaẖuachí ̱ ccatziy̱ pi ̱ laṉtla̱ chu̱ tlak tlihuaka scujpáṯit ni ̱ xahua acxni ̱ ac̱u titzucútit
quilip̱aẖuanáṯit. 20 Huam̱pi ̱ mas̱qui huixín puhuanáṯit pi ̱ xlic̱aṉa̱ akstiṯum quiscujna-
nipáṯit, juerza̱ huí ̱ huaṉtu̱ naccaḻiq̱uilhniy̱áṉ: huixín maṯlaṉiy̱áṯit, chu̱ max̱quiy̱áṯit
quilhtamacú̱ pi ̱ tama̱ lix̱cajnit puscaṯ huanicán Jezabel, huaṉti ̱ xpaḻacachihuiṉa Dios
lim̱ax̱tucán, mas̱qui xlic̱aṉa̱ pi ̱ caj aksaniṉán, sam̱pi ̱ yama̱ xtastacyaẖu huaṉtu̱ xlá̱
mas̱iyuy, liḻactlahuayaẖuakoy̱ huaṉti ̱ quiscujnanimakó,̱ xlá̱ maṯlahuiḵoy̱ lix̱cajnit ta-
laḵalhíṉ pi ̱ catu̱huá̱ calim̱akapax̱uhuakoḻh xtiyatliẖuacán, chu̱ caliẖuay̱ankoḻh líẖuat
huaṉtu̱ pu̱lh lic̱ax̱tlahuaṉanicaniṯ tu̱ caj tatlahuamakxtu dioses. 21Quit cmáx̱quiḻh quil-
htamacú̱ tama̱ puscaṯ pi ̱ calim̱akcátziḻh talip̱uhuáṉ huaṉtu̱ tlahuama,̱ chu̱ calakmákalh
xalix̱cajnit xtatlahu, chu̱ xmaṉ Dios calip̱aẖua,̱ huam̱pi ̱ xlá̱ nim̱pala tzinú̱ puhuán pala
nataḵstiṯumiḻiy̱, huata chunatiyá̱ tlahuama̱ lix̱cajnit talaḵalhíṉ, chu̱ catu̱huá̱ huaṉtu̱ lix̱-
cájnit mas̱iyunimaḵó̱ tachixcuhuíṯat laṉtla̱ ni ̱kalhiy̱ xquilhtzúcut nalim̱akapax̱uhuakoy̱
xtiyatliẖuacán. 22-23 Huá̱ xpaḻacata, quit naclim̱acaminiy tajátat huaṉtu̱ namaḵaṯiy̱ c-
pu̱tama, chu̱ snu̱n nataṯatlay; na̱ chuná̱ nacmap̱aṯiṉiḵoy̱ xlip̱acs huaṉti ̱ macastaḻakoy̱

hasta lip̱ec̱ua̱ nacmac̱atzaṉiḵoy̱; chu̱ na̱ chuná̱ nactlahuanikoy̱ xlip̱acs chixcuhuíṉ huaṉti ̱
xtaḻap̱ax̱quíṉ tlahuakoṉiṯ lapi ̱ni ̱makcatziḵoy̱ talip̱uhuáṉ xpaḻacata xtalaḵalhiṉcán, chu̱
namakaxtaktay̱akoy̱, na̱ chuná̱ lip̱ec̱ua̱ nacmap̱aṯiṉiḵoy̱. Chuná̱ nactlahuay laquim̱pi ̱
xlip̱acs kampu̱tunu quincaṉajlaníṉ huaṉti ̱ macxtum quilakataquilhpu̱takoy̱ c-akatunu
cac̱hiquíṉ nacatziḵoy̱ pi ̱ quit pacs ccatziy̱, chu̱ clakapasa̱ huaṉtu̱ huí ̱ c-xnacu̱cán,
xaẖuá̱ c-xtalacapas̱tacnicán. Na̱ milic̱atziṯcán pi ̱ laṉtla̱ chaṯunu huixín, quit chuná̱
nacam̱ax̱quiy̱áṉ huaṉtu̱ caḻakchaṉáṉ xpaḻacata xlip̱acs huaṉtu̱ tlahuaniṯántit nahuán
c-milatamaṯcán. 24 Chu̱ huixín huaṉti ̱ na̱ antá̱ huilátit c-Tiatira, huam̱pi ̱ ni ̱ chuná̱
maktlahuapáṯit tama̱ xtalacapas̱tacni akskahuiní, na̱ nim̱pala puhuanáṯit pala pi ̱ na̱
chuná̱ xlakapástit huaṉtu̱ huancán pi ̱ tlanca xtalacapas̱tacni akskahuiní, quit niaḻh tú̱
tanu̱ huaṉtu̱ cticam̱aṯlahuip̱utunáṉ, tlaṉatiyá̱ laṉtla̱ akstiṯum lapáṯit c-xlacatiṉ Dios.
25 Huam̱pi ̱ clacasquín pi ̱ chunatá̱ akstiṯum caliḻatapáṯit huaṉtu̱ quit cticaṯaḻiḵalhchi-
huiṉán hasta acxni ̱ nalakcháṉ quilhtamacú̱ naccaḻakmimpalayáṉ. 26 Xlip̱acs yamá̱
huaṉti ̱ natay̱anikoy̱, chu̱ namakatlajakoy̱ huaṉtu̱ maa̱ktzankaṉán u̱nú̱ caṯuxáẖuat, chu̱
chunatá̱ tlahuamaḵó̱ nahuán huaṉtu̱ quit clacasquín natlahuakoy̱ hasta nalakcháṉ yama̱
aẖuata quilhtamacú̱ acxni ̱nacmimpalay, tamá̱ quit nacmax̱quiḵoy̱ lim̱ap̱aksíṉ laquim̱pi ̱
naquintam̱ap̱aksiṉankoy̱ caṯuxáẖuat. 27-28 Xtac̱huná̱ laṉtla̱ quimax̱quiṉiṯ Dios quintlaṯ
lim̱ap̱aksíṉ, na̱ chuná̱ xlacán namap̱aksiṉankoy̱ c-lactlanca cac̱hiquiṉíṉ xtac̱huná̱ laṉtla̱
lactlanca napuxcún huaṉti ̱ kalhiḵoy̱ tlanca lim̱ap̱aksíṉ, chu̱ nacaḵalhakaxmatkoy̱áṉ
huaṉti ̱ antá̱ huilakó,̱ xaẖuachí ̱ yama̱ huaṉti ̱ ni ̱ nakalhakaxmatputunkoy̱áṉ huixín
maktum namaḻaksputukoy̱áṯit xtac̱huná̱ laṉtla̱ calic̱as̱nokpítit paṯum tláminc xla tíyat.
Huam̱pi ̱na̱ naccam̱ax̱quiy̱áṉ yama̱ tlancamaṯancú̱stacu̱, huaṉtu̱ nacam̱aṯzuquiṉiyáṉ ak-
tum xasas̱ti, chu̱ liḻakatiṯ quilhtamacu̱. 29 ¡Xlip̱acs huixín huaṉti ̱kalhiy̱áṯit mintakaṉcán
cakaxpáttit, chu̱ caakatáḵstit huaṉtu̱ Espíritu Santo mac̱atziṉim̱aḵó̱ kampu̱tunu quinca-̱
najlaníṉ ti ̱huilakoc̱há̱ yama̱ c-aktujun cac̱hiquíṉ!’ ”

3
Hua̱ntu̱ ma̱catziṉiḵo̱cán ca̱najlaníṉ xala c-Sardis

1 A̱lis̱taḻh quihuanipá:̱ “Na̱ catzoknani ̱ ángel huaṉti ̱ maktakalhkoy̱ kampu̱tum quin-
caṉajlaníṉ ti ̱ huilakó̱ c-xacac̱hiquiṉ Sardis, chu̱ nam̱á̱ nahuaniya: ‘Chuná̱ huan huaṉ-
ti ̱ kalhiy̱ pu̱lactujun cspiritu Dios, xaẖuá̱ aktujun stacu: Quit pacs ccatziy̱ huaṉ-
tu̱ tlahuapáṯit, chu̱ mas̱qui lhu̱hua̱ ti ̱ caḻic̱hihuiṉankoy̱áṉ pi ̱ luhua tlaṉ lapáṯit xas-
tacná, huam̱pi ̱ quit ccatziy̱ la̱ xaníṉ lapáṯit sam̱pi ̱ niaḻh tú̱ xlakasi ̱ milatamaṯcán.
2 Catahuixcaṉíṯit, calakastakuanántit, chu̱ camaẖuixcaṉiḵóṯit huaṉtu̱ tamakaxtakniṯcú̱
lacuan mintalacapas̱tacnicán laquim̱pi ̱ ni ̱ maktum nalactlahuayaẖuayáṯit, sam̱pi ̱ lapi ̱
ni ̱ chuná̱ natlahuayáṯit, pacs namakatzankay̱áṯit huaṉtu̱ akstiṯum xtlahuayáṯit mintas-
cujutcán, sam̱pi ̱ quit stalanca cucxilhma̱ pi ̱ lhu̱hua̱ huaṉtu̱ tlahuayáṯit nim̱pala tzinú̱
maṯlaṉiy̱ Dios. 3 Chi ̱huam̱pi ̱ ccam̱aḻacapas̱tacniy̱áṉ pi ̱huá̱ cuíṉtaj catlahuátit yama̱ tlaṉ
tastacyaẖu huaṉtu̱ pu̱lana̱ ticaḻiṯaḵalhchihuiṉancántit, xmaṉ huá̱ caliḻatapáṯit, liẖua-
na̱ camaḵantaxtíṯit, chu̱ caakxtakmakántit lix̱cajnit mintalacapas̱tacnicán laquim̱pi ̱
xmaṉ Dios nalip̱aẖuanáṯit. Lapi ̱ ni ̱ skálalh latapay̱áṯit pi ̱ akstiṯum naquilip̱aẖuanáṯit,
nim̱pala xaliṯacatzíṉ acxni ̱ naclaktaxtuyac̱háṉ xtac̱huná̱ la̱ lic̱atziy̱ chaṯum kalhaṉá,
acxni ̱ ni ̱ lia̱c̱atziẖuilátit naccaḻaktaxtuyac̱háṉ. 4Huam̱pi ̱ c-mincac̱hiquiṉ Sardis lamaḵó̱
makapitzíṉ huaṉti ̱ xlic̱aṉa̱ quilip̱aẖuankoy̱, xlacán niṯú̱ aḻim̱ax̱cajuaḻiḵoy̱ xlhakaṯcán,
xaẖua̱ xlatamaṯcán, hua̱ tamá̱ xaḻia̱nkalhíṉ naquintaḻatamaḵoy̱, chu̱ chunatiyá̱ naliḻ-
hakaṉankoy̱ xasnapapa clhakaṯcán sam̱pi ̱ chuná̱ miniṉikoy̱ tlaṉ nalatamaḵoy̱. 5 Xlip̱acs
huaṉti ̱ akstiṯum nalatamaḵoy̱, chu̱ namakatlajakoy̱ huaṉtu̱ maa̱ktzankaṉán caṯuxáẖuat,
chuná̱ nalim̱aḻhakaḵoc̱án xasnapapa clhakaṯcán, chu̱ niucxnicú̱ cactilacxapanikoḻh xtu-
cuhuinicán c-libro xla latámaṯ antaṉi ̱ tatzoktanu̱koṉiṯ xlip̱acs huaṉti ̱ kalhiḵoy̱ yama̱
xataluloktat latámaṯ huaṉtu̱ niucxni ̱ nalaksputa, sam̱pi ̱ quit nacmaḻuloka̱ c-xlacatiṉ
Dios, xaẖuá̱ c-xlacatiṉcan ángeles pi ̱ akstiṯum quilip̱aẖuankoḻh. 6 ¡Xlip̱acs huaṉti ̱

kalhiy̱áṯit mintakaṉcán cakaxpáttit, chu̱ caakatáḵstit huaṉtu̱ Espíritu Santo mac̱atziṉi-̱
maḵó̱ kampu̱tunu quincaṉajlaníṉ ti ̱huilakoc̱há̱ yama̱ c-aktujun cac̱hiquíṉ!’ ”

Hua̱ntu̱ ma̱catziṉiḵo̱y kampu̱tum ca̱najlaníṉ hua̱nti ̱ huilakó̱ c-Filadalfia
7 Quimpu̱chinacán quihuanipá:̱ “Na̱ catzoknani ̱ tama̱ ángel huaṉti ̱ maktakalhkoy̱

quincaṉajlaníṉ huaṉti ̱ huilakó̱ c-xacac̱hiquiṉ Filadalfia, chu̱ nam̱á̱ nahuaniya: ‘Chuná̱
huan huaṉti ̱ talíp̱aẖu, xaẖua̱ xlic̱aṉa̱ xasaṉtujlani, huaṉti ̱ maq̱uiṉiṯ xllave rey David
laquim̱pi ̱pacs antaṉi ̱xlá̱ lim̱aḻacquiṉán, nim̱pala chaṯum ti ̱tlaṉ catimaḻacchúhualh, chu̱
na̱ chuna liṯum pacs antaṉi ̱ xlá̱ namaḻacchuhuay, nim̱pala chaṯum ti ̱ tlaṉ catimaḻác-
quiḻh. 8 Quit ccatziy̱ pacs tu̱ tlahuaniṯántit c-milatamaṯcán, chu̱ ccam̱aktay̱aputunáṉ.
Huá̱ xpaḻacata cliẖuiliṉiṯ c-mintijicán aktum máḻaccha̱ huaṉtu̱ cmaḻacquiṉiṯ laquim̱pi ̱
antá̱ nalactanu̱yáṯit, chu̱ nim̱pala chaṯum tí ̱ catimaḻacchúhualh. Mas̱qui xlic̱aṉa̱
pi ̱ c-milatamaṯcán caj tzinú̱ kalhiy̱áṯit liṯlihuaka, huam̱pi ̱ nim̱pala taxlajuaniṉiṯán-
tit, huata chunatiyá̱ lip̱aẖuaniṯántit quintachihuíṉ, chu̱ niucxni ̱ quilim̱ax̱ananiṯán-
tit. 9 Quit nacmam̱ax̱aniḵoy̱ tamá̱ huaṉti ̱ c-mincac̱hiquiṉcán huankoy̱ pi ̱ judíos ti ̱
ni ̱ xliṯapac̱uhuiṯcán judíos, huata xlacán tapaksiṉikoy̱ akskahuiní, sam̱pi ̱ naclim̱a-̱
paksiḵoy̱ cacaḻakankoc̱háṉ, chu̱ cacaḻakatatzokostakóṉ laquim̱pi ̱ chuná̱ naliṯay̱akoy̱ pi ̱
xlic̱aṉa̱ huixín huaṉti ̱ ccaḻakalhamanáṉ. 10 Huixín maḵantaxtiṉiṯántit quilim̱ap̱ak-
síṉ pi ̱ niucxnicú̱ makaxtaktay̱átit quintascújut, huá̱ xpaḻacata ccaḻim̱ac̱atziṉiy̱áṉ pi ̱
quit naccam̱aktakalháṉ acxni ̱ nalakcháṉ quilhtamacú̱ acxni ̱ xlip̱acs huaṉti ̱ huilakó̱
caṯuxáẖuat lhu̱hua̱ huaṉtu̱ nalakchinkoy̱ tasokaḻíṉ laquim̱pi ̱ naliu̱cxilhcán xatí ̱ xlic̱aṉa̱
quilip̱aẖuankoy̱. 11 Ni ̱ pala makas̱ quilhtamacú̱ nacmín, huam̱pi ̱ xlim̱akua̱ ni ̱ cac̱hín
cuíṉtaj catlahuátit huaṉtu̱ kalhiy̱áṯit mintacaṉajlacán laquim̱pi ̱ niṯí ̱ nacam̱aklhtiy̱áṉ
huaṉtu̱ caḻakchaṉáṉ mintatlajacán c-xlacatiṉ Dios. 12 Xlip̱acs huaṉti ̱ natay̱anikoy̱, chu̱
namakatlajakoy̱ huaṉtu̱ maa̱ktzankaṉán c-xlatamaṯcán, quit naclim̱ax̱tukoy̱ xtac̱huná̱
laṉtla̱ lacchaṯlanca xatalayaẖu c-xtemplo̱ tlanca talip̱aẖu Dios, chu̱ niaḻh ucxnicú̱
catitaxtukoḻh antá, xaẖuachí ̱ antá̱ c-xnacu̱cán quit nactzoka̱ xtucuhuini Dios, xaẖuá̱
xtucuhuini xcac̱hiquiṉ Dios huaṉtu̱ xlá̱ lacsacniṯ, huachá̱ xasas̱ti Jerusalén huaṉtu̱
naminac̱há̱ c-akapú̱n c-xpax̱tu̱n Dios, na̱ antiyá̱ c-xnacu̱cán maṉ nactzokuiliy̱ xasas̱ti
quintucuhuiní. 13 ¡Xlip̱acs huaṉti ̱ kalhiy̱áṯit mintakaṉcán cakaxpáttit, chu̱ caakatáḵstit
huaṉtu̱ Espíritu Santo mac̱atziṉim̱aḵó̱ kampu̱tunu quincaṉajlaníṉ ti ̱ huilakoc̱há̱ yama̱
c-aktujun cac̱hiquíṉ!’ ”

Hua̱ntu̱ ma̱catziṉiḵo̱cán kampu̱tun ca̱najlaníṉ hua̱nti ̱ xala c-Laodicea
14Quimpu̱chinacán quihuanipá:̱ “Chu̱ na̱ catzoknani ̱yama̱ ángel huaṉti ̱maktakalhkoy̱

ti ̱ quilip̱aẖuankoy̱ c-xacac̱hiquiṉ Loadicea, chu̱ nam̱á̱ cahuani: ‘Chuná̱ huan huaṉti ̱
xlic̱aṉa̱ mas̱tay̱ xtaluloktat Dios, huaṉti ̱ niucxni ̱ huaniṯ taḵsaníṉ, huaṉti ̱ maktlahuaniṯ
xlip̱acs huaṉtu̱ Dios maḻacatzúquiḻh acxni ̱ ni ̱ naj tú̱ xanán: 15 Quit pacs ccatziy̱ huaṉtu̱
tlahuapáṯit, chu̱ ccatziy̱ pi ̱ huixín ni ̱ kahuihui, nim̱pala chichi. ¡Tlaṉ xuá̱ pala maktum
luhua kahuihui, usu luhua chichi xuántit! 16 Huam̱pi ̱ cumu ni ̱ kahuihui, nim̱pala
chichi ̱ huixín liṯaxtuyáṯit, caj skontzitzi, huá̱ xpaḻacata ccaḻiẖuaniyáṉ pi ̱ maktum
naccaq̱uilhtaxtuyáṉ. 17 Huixín xaḻia̱nkalhíṉ lactalip̱aẖu cam̱akcatzic̱anáṯit, chu̱ hasta
huanáṯit pi ̱ xtac̱huná̱ la̱ luhua maṯamacu̱naníṉ huixín, accháṉ kalhiy̱áṯit huaṉtu̱ macla-
casquináṯit, chu̱ niṯú̱ caṯzankaṉiyáṉ. Xlic̱aṉa̱ pi ̱mákat laṉtla̱ aktzankaṯay̱ayáṯit sam̱pi ̱ni ̱
catziy̱áṯit pi ̱ nim̱pala tzinú̱ tú̱ xlakasi ̱ huaṉtu̱ kalhiy̱áṯit, huixín xtac̱huná̱ la̱ lakatziṉíṉ,
la̱ laklim̱ax̱kaníṉ huaṉti ̱niṯú̱ kalhiy̱áṯit mimaclacasquinatcán, chu̱ hasta niaḻh kalhiy̱áṯit
milhakaṯcán lapáṯit. 18 Huá̱ xpaḻacata ccam̱aḻacnu̱niyáṉ quioro laquim̱pi ̱ milacán nat-
lahuayáṯit. Quioro luhua xatláṉ sam̱pi ̱xlakstu oro, antá̱ mac̱hichic̱aniṯ c-lhcúyaṯ, mas̱ta-
lanquic̱aniṯ, chu̱ chuná̱ lim̱ax̱tunica̱ xlip̱acs huaṉtu̱ niṯláṉ xkalhiy̱. Milacán caliṯlahuátit
laquim̱pi ̱xlic̱aṉa̱ maṯamacu̱naníṉ nahuanáṯit. Xaẖuachí ̱ccaẖuaniyáṉ pi ̱quit caquimakl-
htíṯit xasnapapamilhakaṯcán huaṉtu̱ naliḻhakaṉanáṯit sam̱pi ̱quiṯaxtuy caj xamacchuna̱
lapáṯit, chu̱ na̱ caquimaklhtíṯit quilíc̱uchun huaṉtu̱ quit cmas̱tay̱ laquim̱pi ̱ nacaḻaca-
maṉu̱canáṯit c-milakastapucán, chu̱ nalacapacsáṯit sam̱pi ̱ talakatziṉiṯántit, chu̱ tlaṉ

nalacahuaṉanáṯit. 19 Tancs cacatzíṯit pi ̱ quit cakastacyaẖuakoy̱, chu̱ cliẖuanikoy̱ huaṉtu̱
niṯláṉ tlahuakoy̱ huaṉti ̱ clacsackoṉiṯ, sam̱pi ̱ cpax̱quiḵoy̱, chu̱ cmaa̱kstiṯumiḻip̱utunkoy̱;
huá̱ xpaḻacata ccaḻiẖuaniyáṉ, maktumcalakpalíṯit xalix̱cajnitmintalacapas̱tacnicán, chu̱
catalacatzuhuiṉipalátit Dios laquim̱pi ̱ xmaṉ huá̱ nalip̱aẖuanáṯit. 20 Cuíṉtaj catlahuátit
sam̱pi ̱ c-tanquilhtíṉ quit cyá,̱ clakatlakma̱ c-xamaḻaccha minacu̱cán, huaṉti ̱ nakaxmata̱
pi ̱ cxakatliṯanu̱ma,̱ chu̱ namaḻacquiy̱ xmáḻaccha, quit nactanu̱y c-xchic, chu̱ lacxtum
nactaẖuay̱án. 21 Xlip̱acs yamá̱ huaṉti ̱ natay̱anikoy̱, chu̱ namakatlajakoy̱ xlip̱acs huaṉ-
tu̱ maa̱ktzankaṉán caṯuxáẖuat xtac̱huná̱ laṉtla̱ quit cmakatlajaniṯ, pus nacmax̱quiy̱
aktum xpu̱táhuiḻh c-quimpax̱tú̱n xtac̱huná̱ laṉtla̱ quintlaṯ Dios quimax̱quiṉiṯanchá̱
quimpu̱táhuiḻh c-xpax̱tú̱n laquim̱pi ̱ nactam̱ap̱aksiṉán. 22 ¡Xlip̱acs huaṉti ̱ kalhiy̱áṯit
mintakaṉcán cakaxpáttit, chu̱ caakatáḵstit huaṉtu̱ Espíritu Santo mac̱atziṉim̱aḵó̱ kam-
pu̱tunu quincaṉajlaníṉ ti ̱huilakoc̱há̱ yama̱ c-aktujun cac̱hiquíṉ!’ ”

4
Lim̱a̱siyunicán Juan la̱ntla̱ ma̱xquic̱án ca̱cni ̱Dios c-akapú̱n

1 Acxni ̱ quihuanikoc̱a̱ laṉtla̱ nactzoknanikoy̱ pu̱lactujun cac̱hiquíṉ, aḻis̱taḻh chu̱ clá-
caḻh, chu̱ cúcxilhli pi ̱ xlacquiy̱ aktum máḻaccha̱ c-akapú̱n, chu̱ huatiyá̱ ti ̱ xakasiya̱
quixakatliṉiṯ hua̱ xlip̱acs xliṯlihuaka̱ xtaquilhchay̱aẖuama,̱ xchihuiṉán xtac̱huná̱ la̱
trompeta, nam̱á̱ quihuanipá:̱ “Catat u̱nú̱ antaṉi ̱ quit cyá̱ laquim̱pi ̱naclim̱aḻacahuaṉiy̱áṉ
huaṉtu̱ nakantaxtuy aḻis̱taḻh laṉtla̱ naán quilhtamacú̱.”

2 Acxni ̱ chuná̱ quihuanikoḻh, Espíritu Santo quiakchipanikoḻh quintalacapas̱tacni,
chu̱ tzucuca̱ quimaḻacahuaṉic̱án; cúcxilhli ̱ c-akapú̱n pi ̱ xuí ̱ aktum pu̱map̱aksíṉ, chu̱ c-
aktum tlanca map̱aksiṉa lactáhuiḻh cúcxilhli ̱ xuí ̱ xtac̱huná̱ chaṯum talip̱aẖu map̱ak-
siṉá. 3 Chaṉchu̱ ti ̱ xlacui ̱ yama̱ xamap̱aksiṉa lactáhuiḻh, luhua xtac̱huná̱ xlakskoy la̱
liḻakatiṯ chíhuix huaṉtu̱ huanicán jaspe, usu la̱ cornalina chíhuix, chu̱ c-xliḵalhtlanca̱
xlim̱akstiliy liḻakatiṯ cham̱acxcúlit huaṉtu̱ luhua tlaṉ xtasiyuy kampaḵatzi colores tlayaj
xmaḻakxkakaṉaniṯ xtac̱huná̱ lakslipua chíhuix huaṉtu̱ huanicán esmeralda. 4 Huam̱pi ̱
cúcxilhli ̱ pi ̱ xliṯamakstilikoṉiṯ yama̱ tlanca map̱aksiṉa lactáhuiḻh puxamataṯi lactáhuiḻh
antaṉi ̱ xuilakó̱ puxamataṯi lakkoḻún, yuma̱ lakkoḻún pacs xliḻhakaṉaniṯ lacsnapapan
xlhakaṯcán, chu̱ xacuilakó̱ c-xakxeḵacán akatunu corona xla oro. 5 Chaṉchu̱ antaṉi ̱
xuí ̱ yama̱ map̱aksiṉá̱ c-tlanca xlactáhuiḻh, cúcxilhli, chu̱ ckáxmatli ̱ pi ̱ lip̱ec̱ua̱ laṉtla̱
xjilima,̱ chu̱ xmaklipma;̱ chu̱ c-xlacatiṉ yama̱ map̱aksiṉa lactáhuiḻh xyaḵó̱ kantujun
pu̱maksko, pacs xpasamaḵó,̱ hua̱ yuma̱ pu̱maksko̱ liṯaxtukoy̱ pu̱lactujun cspíritu Dios.
6 Antiyá̱ lacatzú̱ c-xlacatiṉ yama̱ tlanca xamap̱aksiṉa lactáhuiḻh cúcxilhli ̱ xtac̱huná̱
aktum taḵayaẖuaná, huam̱pi ̱xachúchut luhua slutonko xuaniṯ xtac̱huná̱ la̱ hualhtiṉ.

Antaṉi ̱ xlacui ̱ xpu̱map̱aksiṉ yama̱ tlanca map̱aksiṉá, kalhataṯi la̱ ángeles huaṉti ̱
xkalhiḵoy̱ xmacnicán la̱ takalhíṉ, xlacán lacataṯij xyaḵoḻh laṉtla̱ xliṯastilikoṉiṯ. Pacs
xkalhataṯicán c-xliṯlancacán pacs xlakstu lakastapu xkalhiḵoy̱ chuná̱ c-xlacatíṉ, xaẖuá̱
c-xchaḵaṉcán. 7 Huaṉti ̱ calacán xyac̱hi, xtac̱huná̱ xtasiyuy la̱ tantum león, xlic̱ha-̱
tuy xtasiyuy la̱ tantum toro,̱ xliḵalhatutu̱ xtac̱huná̱ xtasiyuy la̱ chaṯum chixcú, chu̱
xliḵalhataṯi xtac̱huná̱ xtasiyuy la̱ pichaẖua̱ huaṉtu̱ caj kosma.̱ 8 Laṉtla̱ chaṯunu yama̱
la̱ ángeles huaṉti ̱ xtac̱huná̱ tasiyukoy̱ la̱ takalhíṉ, xlacán xkalhiḵoy̱ akchax̱an xpakaníṉ
chaṯunu, chu̱ xliṯlanca xpakancán pacs lakastapu xuaniṯ. Chu̱ chuná̱ caṯzis̱ní, xaẖuá̱
cac̱uhuiní ̱xlia̱nkalhíṉ quilhtamacú̱ xmax̱quim̱aḵó̱ cac̱ni ̱Dios, chu̱ chuná̱ huankoy̱:
“¡Quimpu̱chinacan Dios, xlic̱aṉa̱ pi ̱ caj xmaṉ miacstu lápaṯ xasaṉtujlani, sam̱pi ̱ kalhiy̱a̱

tlaṉ mintalacapas̱tacni!
Na̱ huata huix huaṉti ̱ xlic̱aṉa̱ kalhiy̱ tlanca milacatzúcut;
huix ucxlaṯa xastacna latapaṉiṯa̱ laṉtla̱ chu̱ lápaṯ
chu̱ na̱ chunacú̱ xastacná̱ lápaṯ nahuán caxaniḻiẖuayaj xtihua.̱”

9 Chaṉchu̱ yama̱ kalhataṯi ángeles huaṉti ̱ xtasiyukoy̱ xtac̱huná̱ la̱ takalhíṉ, laṉtla̱
makatunu̱ xcac̱niṉanikoy̱, xlakataquilhpu̱takoy̱, chu̱ xmax̱quiḵoy̱ pax̱catcatzíṉit Dios
huaṉti ̱ tlanca xlacatzúcut huí ̱ c-tlanca xlactahuiḻh map̱aksiṉá, chu̱ huaṉti ̱ xaḻia̱nkalhíṉ



APOCALIPSIS 4:10 511 APOCALIPSIS 5:10
xastacna lama.̱ 10 Na̱ chuná̱ yama̱ puxamataṯi lakkoḻún, na̱ pu̱tum lakatatzokostakoḻh
c-xlacatíṉ, chu̱ pacs lakataquilhpu̱takoḻh, pu̱tum xtaḵxtukoy̱ xcoronajcán, xmacaṉkoy̱
c-xlacatiṉ xpu̱map̱aksiṉ Dios, chu̱ chuná̱ xuanikoy̱:
11 “Xmaṉ huix miniṉiyáṉ naccac̱ac̱niṉaniyáṉ,
naccaḻakataquilhpu̱tayáṉ, chu̱ naccam̱ax̱quiy̱áṉ pax̱catcatzíṉit,
sam̱pi ̱ xmaṉ huix kalhiy̱a̱ tlanca miliṯlihuaka, chu̱ maḻacatzuquiḵoṉiṯa̱ xlip̱acs huaṉtu̱

anán;
na̱ cumu huix chuná̱ lacásquinti ̱ maḻacatzuquiḵó,̱ chu̱ hasta laṉchuj quilhtamacú̱ chu-

nacú̱ anankoy̱.”
5

Xma̱n hua̱ Cristo miniṉiy tla̱n ka̱xcuta̱ hua̱ntu̱ tasmiliniṯ libro̱
1 A̱lis̱taḻh cúcxilhli ̱pi ̱huaṉti ̱xuí ̱c-tlanca map̱aksiṉa lactáhuiḻh xpakstácat xlic̱hipaniṯ

kaṯum xatasmilin cápsnat xtac̱huná̱ la̱ libro; yuma̱ xatasmilin cápsnat lakapu̱tiyu̱
xtatzokniṯ, chu̱ hasta lacatujún xliḵas̱lamacaniṯ sello. 2 Caj xamaktum cúcxilhli ̱
chaṯum tlanca talip̱aẖu ángel huaṉti ̱ xlip̱ixchaṯlanca̱ xkalhasquiniṉama̱ xuan: “¿Tí ̱
cahuá̱ nataḵsaẖu huaṉti ̱ miniṉiy naxtiṯac̱tiṉiy huaṉtu̱ lis̱ellartlahuacaniṯ yuma̱ libro̱
laquim̱pi ̱ tlaṉ namaḻakapitziy?” 3 Huam̱pi ̱ ni ̱ taḵsca̱ c-akapú̱n, nim̱pala caṯiyatna,
chu̱ nim̱pala c-xtampu̱n tíyat huaṉti ̱ xlic̱aṉa̱ akstiṯum xleṉiṯ xlatamaṉiṯ pi ̱ naminiṉiy
namaḻakapitziy yama̱ libro, chu̱ naucxilha̱ huaṉtu̱ antá̱ xtatzoktahuilaniṯ. 4 Chu̱ quit
lip̱ec̱ua̱ xactasama̱ caj xpaḻacata ccátziḻh pi ̱nim̱pala chaṯum xtataḵsniṯ huaṉti ̱ xminiṉiy
nakax̱cuta, chu̱ namaḻakakay̱ yama̱ libro, chu̱ naucxilha̱ huaṉtu̱ xtatzokniṯ. 5 Huam̱pi ̱
chaṯum koḻutzíṉ quihuánilh: “Niaḻh taj̱i ̱ catasa, sam̱pi ̱yama̱ tlanca talip̱aẖu lakmax̱tuná̱
xala c-Judá huaṉti ̱ xtac̱huná̱ liṯaxtuy la̱ tantum tlihuaka león, yama̱ talip̱aẖu chixcú̱
huaṉti ̱ xquilhtzucut xamakaṉ rey David, xlá̱ pacs makatlajaniṯ huaṉtu̱ maa̱ktzankaṉán,
chu̱ xmaṉ huá̱ miniṉiy naxtiṯac̱tiy̱ xasello huaṉtu̱ liḵas̱lamacaniṯ, chu̱ namaḻakakay̱
yama̱ xatasmilin cápsnat.”

6 Chaṉchu̱ c-xlacatiṉ yama̱ tlanca lactáhuiḻh xla map̱aksiṉá, chu̱ c-xlaquitaṯ yama̱
kalhataṯi ángeles huaṉti ̱ xtasiyukoy̱ xtac̱huná̱ la̱ takalhiṉíṉ, xaẖuá̱ yama̱ puxamataṯi
lakkoḻún huaṉti ̱ caj xuilakó̱ c-xtuntamacni, cúcxilhli ̱ pi ̱ antá̱ xyá̱ Quimpu̱chinacan
Cristo huaṉti ̱ liṯaxtuy xlip̱aṯíṉat xuaniṯ xCalhniḻu̱ Dios huaṉti ̱ xokóṉalh xpaḻacata
quintalaḵalhiṉcán, chu̱ stalanca xtasiyuy c-xmacni pi ̱xmaknic̱aniṯ. Xlá̱ xkalhiy̱ kantujun
xakalókot, chu̱ aktujun xlakastapu̱ huaṉtu̱ liṯaxtukoy̱ pu̱lactujun cspíritu Dios huaṉtu̱
xmaḻakachaḵoṉiṯ laṉtla̱ c-xlic̱aṯlanca caṯuxáẖuat. 7 Xlá̱ laktalacatzúhuiḻh huaṉti ̱ xuí ̱ c-
tlanca map̱aksiṉa pu̱táhuiḻh, chu̱ máklhtiḻh yama̱ libro̱ huaṉtu̱ xlic̱hipaniṯ xmacastácat.
8 Chaṉchu̱ acxni ̱ xlá̱ chípalh yama̱ libro, yama̱ kalhataṯi ángeles huaṉti ̱ xtasiyukoy̱ la̱
takalhíṉ, xaẖuá̱ puxamataṯi lakkoḻún lakatatzokostakoḻh Cristo huaṉti ̱ liṯaxtuy Xcal-
hniḻu̱ Dios, pacs xchipakoṉiṯ xliṯlaknacán huaṉtu̱ huanicán arpa, chu̱ paṯunu copa̱
xla oro, antá̱ xtaju̱ma̱ mu̱csun lim̱aj̱iníṉ, huaṉtu̱ liṯaxtuy xoracioncán huaṉti ̱ xlic̱aṉa̱
lip̱aẖuankoy̱, chu̱ tapaksiṉikoy̱ xlakskataṉ Dios. 9 Na̱ macxtum xliq̱uilhtlim̱aḵó̱ yuma̱
tatlíṉ xasas̱ti, xuankoy̱:
“Xlic̱aṉa̱ pi ̱ caj xmaṉ huix miniṉiyáṉ namaklhtiṉana̱ tama̱ xatasmilin cápsnat, chu̱

naxtiṯac̱tiṉiya̱ huaṉtu̱ liḵas̱lamacaniṯ,
sam̱pi ̱huix pacs maṯlaṉi ̱hasta tamas̱ta̱ makníc̱anti,
laquim̱pi ̱ caj xpaḻacata minkalhni ̱huaṉtu̱ stajmákanti, chuná̱ tlaṉ lakmax̱tukoy̱
xlip̱acs caxatic̱ahua̱ huaṉti ̱ caniẖua̱ xalaníṉ xlic̱aṯlanca caṯuxáẖuat, chu̱ mas̱qui tip̱aḻ-

hu̱hua xtachihuiṉcán huaṉtu̱ lic̱hihuiṉankoy̱,
laquim̱pi ̱xmaṉ hua̱ Dios natapaksiṉikoy̱.
10Huix liḻacsackó̱ laquim̱pi ̱naliṯaxtukoy̱ xtac̱huná̱ xpaḻijni Dios
huaṉti ̱ xaḻia̱nkalhiṉ quilhtamacú̱ xmaṉ huá̱ nascujnanikoy̱,
huaṉti ̱namap̱aksiṉankoy̱ c-xlic̱aṯlanca caṯuxáẖuat.”

11 A̱lis̱taḻh cúcxilhli, chu̱ ckáxmatli ̱ pi ̱ xtlim̱aḵó̱ lhu̱hua̱ ángeles, xliṯamakstilikoṉiṯ

tlanca xlactahuiḻh yama̱ tlanca talip̱aẖu map̱aksiṉá, xaẖuá̱ xakalhataṯi ángeles huaṉti ̱
xtasiyukoy̱ xtac̱huná̱ la̱ takalhíṉ, chu̱ puxamataṯi lakkoḻún, luhua xcatziṯ aklhu̱hua miḻh
ángeles xuankoṉiṯ hasta ni ̱lay xpu̱tlakakoc̱án. 12Xlia̱kapixchaṯlancacán nam̱á̱ xtlim̱aḵó:̱
“¡Hua̱ huix Xcalhniḻu̱ Dios huaṉti ̱makníc̱anti, chu̱ chuná̱ xokóṉanti ̱xpaḻacata talaḵalhíṉ,
xmaṉ huix miacstu miniṉiyáṉ pi ̱ xaḻia̱nkalhíṉ cacac̱niṉanihu, capax̱catcatziṉihu, chu̱

calakataquilhpu̱tahu
caj xpaḻacata xcatziṯ tlanca milacatzúcut, chu̱ liṯlihuaka, chu̱ lis̱kálalh tu̱ kalhiy̱a!”

13 Na̱ acxnitiya̱ ckáxmatli ̱ pi ̱ xlip̱acs huaṉtu̱ Dios xmaḻacatzuquiḵoṉiṯ, chuná̱ xala
c-akapú̱n, caṯiyatna, chu̱ c-xtampu̱n tíyat, xaẖuá̱ c-pupunú, xlacán acxtum chuná̱
xuankoy̱:
“¡Tama̱ talip̱aẖu Dios huaṉti ̱ huí ̱ c-xpu̱map̱aksíṉ, xaẖuá̱ Cristo huaṉti ̱ liṯaxtuniṯ Xcalh-

niḻu̱ Dios,
xmaṉ huá̱ miniṉikoy̱ caxaniḻiẖuayaj xtihua̱ nacac̱niṉaniyaẖu, nalakataquilhpu̱tayaẖu,

chu̱ napax̱catcatziṉiyaẖu caj xpaḻacata tu̱ tlahuaniṯ!”
14 Yama̱ kalhataṯi ángeles huaṉti ̱ xtasiyukoy̱ xtac̱huná̱ la̱ takalhíṉ, kalhtiṉankoḻh:

“¡Chuná̱ calalh, amén!” Chu̱ yama̱ puxamataṯi lakkoḻún pu̱tum lakatatzokostakoḻh, chu̱
tzúculh lakataquilhpu̱takoy̱.

6
Pu̱lacatunu̱ ma̱actiṉicán hua̱ntu̱ xliḵa̱slamacaniṯ yama̱ xatasmilin xatatzokni cápsnat

1 Cumu lacatujún xkalhiy̱ sello tu̱ xliḵas̱lamacaniṯ yama̱ xatakas̱milin cápsnat, cúcx-
ilhli ̱ laṉtla̱ yamá̱ huaṉti ̱ liṯaxtuy Xcalhniḻu̱ Dios maa̱ctíṉilh pu̱lactum, chu̱ ckáxmatli ̱ pi ̱
chaṯum ángel huaṉti ̱ xtasiyukoy̱ xtac̱huná̱ la̱ takalhíṉ, xlia̱kapixchaṯlanca̱ chihuíṉalh
xtac̱huná̱ xmacasaṉat jili, chu̱ nam̱á̱ quihuánilh: “¡Unú̱ catat, chu̱ caúcxilhti!” 2Chaṉchu̱
quit clácaḻh, chu̱ cúcxilhli ̱ tantum snapapa cahuay̱u̱, hua̱ chu̱ ti ̱ xkaẖui ̱ yama̱ cahuay̱u̱
xchipaniṯ aktum pu̱tipni, chu̱ max̱quic̱a̱ aktum corona xtac̱huná̱ laṉtla̱ lakcháṉ ti ̱
xquiṯay̱aniniṯ c-pu̱taḻaṯlahu, chu̱ xtaxtumap̱á̱ laquim̱pi ̱ chunatiyá̱ tay̱anímaj nahuán.

3 Acxni ̱ huaṉti ̱ liṯaxtuy Xcalhniḻu̱ Dios maa̱ctíṉilh xlip̱u̱lactuy sello huaṉtu̱ xliḵas̱-
lamacaniṯ yama̱ xatasmilin cápsnat, ckáxmatli ̱ pi ̱ chihuíṉalh xlic̱haṯuy ángel huaṉti ̱
xtasiyuy xtac̱huná̱ la̱ takalhíṉ, chu̱ chuná̱ quihuánilh: “¡Catat, chu̱ caúcxilhti!” 4 Chu̱
cúcxilhli ̱pi ̱taxtupá̱ xliṯantuy cahuay̱u̱, xlá̱ mactzutzoko xuaniṯ, chu̱ huaṉti ̱xkaẖui ̱yama̱
cahuay̱u̱ max̱quic̱a̱ liṯlihuaka, xaẖuá̱ aktum tlanca espada̱ laquim̱pi ̱ namaḻacatzuquiy̱
tasiṯzíṉ caṯuxáẖuat, chu̱ xacstucan chixcuhuíṉ maṉ natzucukoy̱ lam̱akniḵoy̱.

5Acxni ̱ chu̱ tamá̱ huaṉti ̱ liṯaxtuy Xcalhniḻu̱ Dios maa̱ctíṉilh xlip̱u̱lactutu sello huaṉtu̱
liḵas̱lamacaniṯ yama̱ xatasmilin cápsnat, ckáxmatli ̱ pi ̱ chihuíṉalh xliḵalhatutu ángel
huaṉti ̱ xtasiyuy xtac̱huná̱ la̱ takalhíṉ, chu̱ chuná̱ quihuánilh: “¡Unú̱ catat, chu̱ caúcx-
ilhti!” Quit cúcxilhli ̱ pi ̱ taxtupá̱ tantum tzitzaka cahuay̱u̱, chu̱ huaṉti ̱ xkaẖui ̱ yuma̱
xliṯantutu cahuay̱u̱ xchipaniṯ aktum pu̱pu̱lhcaṉ. 6 C-xlakstip̱aṉcan yama̱ kalhataṯi
ángeles ckáxmatli ̱pi ̱chuná̱ huanca:̱ “Caj xmaṉ aktum kilo trigo naliṯanu̱y taskahu laṉtla̱
xla aktum quilhtamacu̱ tascújut, chu̱ aktutu kilo cebada naliṯanu̱y taskahu laṉtla̱ xla
aktumquilhtamacu̱ tascújut. ¡Huam̱pi ̱ni ̱caj páx̱cat catlahua̱ aceite, nim̱pala xatlaṉ vino,
sam̱pi ̱ laṉchuj quilhtamacú̱ luhua tapalax̱lá!”

7 Acxni ̱ huaṉti ̱ liṯaxtuy xCalhniḻu̱ Dios maa̱ctíṉilh xlip̱u̱lactaṯi sello yama̱ xatasmilin
cápsnat, ckáxmatli ̱ pi ̱ xliḵalhataṯi ángel huaṉti ̱ xtasiyuy xtac̱huná̱ la̱ takalhíṉ, chuná̱
huá:̱ “¡Unú̱ catat, chu̱ caúcxilhti!” 8 Quit cúcxilhli ̱ pi ̱ taxtuchi ̱ tantum caj smucucu
liḻay cahuay̱u̱, chu̱ huaṉti ̱ xkaẖui ̱ yama̱ xliṯantaṯi cahuay̱u̱ xuanicán Liṉíṉ, chu̱ lacatzú̱
cstaḻanitiḻhay huaṉti ̱ xliṯapu̱lhcaṉiṯ Xpu̱china Caḻiṉíṉ; hua̱ yumá̱ max̱quiḵoc̱a̱ quilh-
tamacú̱ pi ̱ namaḻaksputukoy̱ pu̱lactaṯi ̱ laṉtla̱ huilaca̱ caṯuxáẖuat, max̱quic̱a̱ liṯlihuaka̱
nalim̱aḻaksputukoy̱ chixcuhuíṉ talam̱ákniṯ, pu̱taḻaṯlahu, tatzincsni, laclix̱cajnit tajátat,
xaẖuá̱ lactlanca laclu̱cu̱ lap̱ániṯ.

9 Acxni ̱ huaṉti ̱ liṯaxtuy xCalhniḻu̱ Dios maa̱ctíṉilh xlip̱u̱lacquitzis sello yama̱ xatas-

milin cápsnat, cúcxilhli ̱ c-xtampiṉ altar antaṉi ̱ c-xokspún lakahuilic̱án lic̱ax̱tlahuáṉ, pi ̱
antá̱ chu̱ xuilakó̱ pacs huaṉti ̱ xmakniḵoc̱aniṯ caṯuxáẖuat caj xpaḻacata cumu xlia̱kchi-
huiṉankoṉiṯ xtaluloktat Dios. 10 Xlacán luhua palha̱ laṉtla̱ chuná̱ xquilhuamaḵó:̱
“Tlanca talip̱aẖu Quimpu̱chinacán xahua tlanca milacatzúcut, ¿hasta niḻiẖuayá̱ luhua
namaḵalhapaliḵoy̱a̱ huaṉti ̱ huilakó̱ caṯuxáẖuat, chu̱ nalia̱kastacyaẖuakoy̱a̱ caj xpaḻa-
cata cumu quincam̱akniḵoc̱háṉ antá?” 11 Huata xlacán lim̱aḻhakaṉikoc̱a̱ lacsnapapan
xlhakaṯcán, chu̱ huanikoc̱a̱ pi ̱ catijaxkoḵaḻh caj aṯzinu̱ quilhtamacú̱ hasta natitakatziy̱
laṉtla̱ lip̱u̱tlakakoc̱aniṯ huaṉti ̱na̱ chuná̱ namaa̱kspuliḵoc̱án, chu̱ nachaṉkoy̱ am̱akapitziṉ
xtaḻacscujníṉ huaṉti ̱na̱ caj xpaḻacata Cristo nalim̱akniḵoc̱án laṉtla̱ xlacán timakniḵoc̱a.̱

12 Acxni ̱ huaṉti ̱ liṯaxtuy xCalhniḻu̱ Dios maa̱ctíṉilh xlip̱u̱lacchax̱an sello huaṉtu̱
xliḵas̱lamacaniṯ yama̱ xatasmilin cápsnat, quit cúcxilhli ̱ pi ̱ lip̱ec̱ua̱ laṉtla̱ lacalhu̱hua̱
tzúculh tachiquiy tíyat, chu̱ talacpancxkoḻh, chu̱ laktzankáṉalh caṯuxáẖuat. Niaḻh pala
tzinú̱ tasíyulh chichiní, huata lakacap̱oklhuánalh, na̱ chuná̱ papá̱ tzutzokoxníṉ huankoḻh
xtac̱huná̱ kalhni. 13 Chaṉchu̱ stacu̱ huaṉtu̱ xuilakó̱ c-akapú̱n tzúculh tamakuaskoy̱,
chu̱ tamaḵoc̱há̱ caṯiyatna, xtac̱huná̱ xtamakuasmaḵó̱ la̱ acxni ̱ min tlihuaka u̱n, lac-
chiquiy xaquihui higos, may̱ujukoy̱ xatahuácat. 14 Xalán cúcxilhli ̱ pi ̱ láksputli ̱ akapú̱n
xtac̱huná̱ laṉtla̱ cakas̱milicán mactum cápsnat, chu̱ xlip̱acs lactlanca kas̱tiṉíṉ xala
caṯuxáẖuat, xaẖuá̱ xlip̱acs isla huaṉtu̱ xuilakó̱ c-taḵayaẖuaná, pu̱tum maḻacxijkoc̱a̱
antaṉi ̱ xuilakó.̱ 15 Chu̱ xlip̱acs yama̱ lactlanca map̱aksiṉaníṉ xala caṯuxáẖuat, xaẖuá̱
xanapuxcun tropa, chu̱ xkalhiṉaniṉ tumiṉ, chu̱ huaṉti ̱ luhua lactalip̱aẖu xmakcatz-
iḵoc̱án, chu̱ hasta na̱ chuná̱ xatastaṉ scujníṉ huaṉti ̱ xmas̱cujumaḵó̱ la̱ tachíṉ, chu̱
huaṉti ̱ni ̱xatastáṉ c-tascújut xlamaḵó,̱ pu̱tum ankoḻh tatzeḵkoy̱ antaṉi ̱xuilakó̱ lactlanca
lhucu̱ c-xtampixtum, xaẖuá̱ c-xlakstip̱aṉiṉ lactlanca chíhuix. 16 Chuná̱ xuanikoy̱ yama̱
lactlanca caḵas̱tiṉíṉ, xaẖuá̱ lactlanca chíhuix: “¡Catlahuátit liṯláṉ, caquincaa̱ktala-
maa̱cnu, chu̱ liẖuana̱ caquincam̱áṯzeḵti, sam̱pi ̱ni ̱clacasquinaẖu naquincau̱cxilháṉ yama̱
tlanca map̱aksiṉá̱ huaṉti ̱ tasiyuy c-akapú̱n, huí ̱ c-tlanca xpu̱map̱aksíṉ, xaẖuachí ̱ ni ̱
clacasquinaẖu nacmakcatziy̱aẖu xtasiṯziḻia̱kastacyaẖuán huaṉti ̱ liṯaxtuy xCalhniḻu̱ Dios
acxni ̱naquincaṯaṯlahuay cuenta!̱ 17 Cumu huá̱ chu̱ aya lakchaṉiṯ quilhtamacú̱ laṉtla̱ xlá̱
namax̱okoṉiḵoy̱ xlip̱acs huaṉtu̱ tlahuakoṉiṯ chaṯunu huaṉti ̱ xala caṯuxáẖuat, ¿tí ̱ cahuá̱
namacalay paṯíṉat huaṉtu̱ nalakcháṉ?”

7
Hua̱nti ̱Dios lacsacko̱niṯ, pacs lhca̱niko̱caniṯ c-xmu̱ncán

1 A̱lis̱taḻh cucxilhpá̱ pi ̱ lacataṯi ̱ xyaḵó̱ kalhataṯi ángeles c-xcaṯankaṉu̱niṉ caṯuxáẖuat,
xlacán huá̱ xmac̱hokomaḵó̱ u̱n laquim̱pi ̱ ni ̱ nau̱nán c-xokspun caṯiyatna, nim̱pala c-
xokspun taḵayaẖuaná, chu̱ nim̱pala antá̱ c-xakaniṉ quihui. 2 A̱lis̱taḻh cucxilhpá̱ chaṯum
ángel xmimac̱há̱ antaṉi ̱ pulhac̱há̱ chichiní, xchipaniṯ csello tlanca talip̱aẖu Dios huaṉti ̱
lama̱ xastacná. Luhua pixtlanca̱ chuná̱ quilhanikoḻh yama̱ kalhataṯi ángeles huaṉti ̱
xmax̱quiḵoc̱aniṯ lim̱ap̱aksíṉ, xaẖuá̱ liṯlihuaka̱ laquim̱pi ̱ namas̱putu̱nankoy̱ caṯuxáẖuat,
xaẖuá̱ c-taḵayaẖuaná: 3 “¡Cakalhkalhíṯit tzinú̱, ni ̱ naj tú̱ catlahuanikóṯit xlip̱acs huaṉtu̱
huí ̱ caṯiyatna, sam̱pi ̱ hasta pu̱lh nactimu̱lhcaẖuiliṉikoy̱aẖu csello Dios xlip̱acs yamá̱
huaṉti ̱ xlic̱aṉa̱ lip̱aẖuankoy̱, chu̱ macamax̱quiḵoṉiṯ xlatamaṯcán!”

4 Caj lip̱untzú̱ ckáxmatli ̱ acxni ̱ huanca̱ ní ̱ kalhaliṯ huaṉti ̱ mu̱lhcaẖuiliṉikoc̱a̱ xliḻhca
Dios: aktum ciento aṯip̱uxamataṯi miḻh laṉtla̱ c-xlic̱aṯlanca xatiyat Israel, chuna̱ nam̱á̱
xlip̱u̱tumcán:
5Akcu̱tuy miḻh tilhcaḵoc̱a̱ huaṉti ̱ liJ̱udá xlá̱ xquilhtzúcut,
akcu̱tuy miḻh tilhcaḵoc̱a̱ huaṉti ̱ liṞubén xlá̱ xquilhtzúcut,
akcu̱tuy miḻh tilhcaḵoc̱a̱ huaṉti ̱ liG̱ad xlá̱ xquilhtzúcut,
6 akcu̱tuy miḻh tilhcaḵoc̱a̱ huaṉti ̱ liA̱ser xlá̱ xquilhtzúcut,
akcu̱tuy miḻh tilhcaḵoc̱a̱ huaṉti ̱ liṈeftalí xlá̱ xquilhtzúcut,
akcu̱tuy miḻh tilhcaḵoc̱a̱ huaṉti ̱ liM̱anasés̱ xlá̱ xquilhtzúcut,

7 akcu̱tuy miḻh tilhcaḵoc̱a̱ huaṉti ̱ liS̱imeón xlá̱ xquilhtzúcut,
akcu̱tuy miḻh tilhcaḵoc̱a̱ huaṉti ̱ liḺeví xlá̱ xquilhtzúcut,
akcu̱tuy miḻh tilhcaḵoc̱a̱ huaṉti ̱ liI̱sacar xlá̱ xquilhtzúcut,
8 akcu̱tuy miḻh tilhcaḵoc̱a̱ huaṉti ̱ liẔabulón xlá̱ xquilhtzúcut,
akcu̱tuy miḻh tilhcaḵoc̱a̱ huaṉti ̱ liJ̱osé̱ xlá̱ xquilhtzúcut,
akcu̱tuy miḻh tilhcaḵoc̱a̱ huaṉti ̱ liḆenjamín xlá̱ xquilhtzúcut.

Lhu̱hua̱ hua̱nti ̱ liḻhaka̱nanko̱niṯ xasnapapa lháka̱t
9Acxni ̱ ckaxmatkoḻh huaṉti ̱mu̱huiliḵoc̱a̱ xliḻhca Dios, caj lip̱untzú̱ cúcxilhli ̱pi ̱pu̱tum

xyaḵó̱ lhu̱hua̱ tachixcuhuíṯat huaṉti ̱ hasta ni ̱ lay xpu̱tlakakoc̱án laṉtla̱ xliḻhu̱huacán
xuaniṯ, xlic̱aṯlanca̱ caṯuxáẖuat xminkoṉiṯanchá, chu̱ akatunu nación, chu̱ tip̱aṯunu
xtachihuiṉcán laṉtla̱ anán caṯuxáẖuat, xlacán antá̱ pu̱tum xyaḵó̱ c-xlacatiṉ yama̱ tlanca
xlactahuiḻh map̱aksiṉá̱ antaṉi ̱ xuí ̱ Dios, chu̱ c-xlacatiṉ xCalhniḻu̱, pu̱tum yumá̱ pacs
xliḻhakaṉankoṉiṯ xalaksnapapan xlhakaṯcán, chu̱ xchipaleṉkoy̱ pakatunu xatuhuaṉ
paḻhma.̱ 10 Luhua pixtlanca̱ chuná̱ xquilhuamaḵó:̱
“¡Xlic̱aṉa̱ pi ̱ caj xmaṉ hua̱ tama̱ tlanca lakalhamaṉa quiDioscán huaṉti ̱ quinca-̱

max̱quiṉiṯán akapu̱táxtut
huaṉti ̱huí ̱ c-tlanca xamap̱aksiṉa lactáhuiḻh,
xaẖuá̱ xCalhniḻu̱ huaṉti ̱ xokóṉalh xpaḻacata quintalaḵalhiṉcán!”
11 Xlip̱acs yama̱ ángeles huaṉti ̱ cstilihuiliḵoṉiṯ yama̱ tlanca map̱aksiṉa lactáhuiḻh,
xaẖuá̱ puxamataṯi lakkoḻún, chu̱ yama̱ kalhataṯi ángeles huaṉti ̱ xtasiyukoy̱ xtac̱huná̱
la̱ takalhíṉ, pu̱tum lacaṉkoḻh antaṉi ̱ xuí ̱ yama̱ tlanca xlactahuiḻh map̱aksiṉá,
tatzokostakoḻh tilakataquilhpu̱takoḻh, chu̱ hasta quiṯalacatakoḻh caṯiyatna̱ laṉtla̱
lakataquilhpu̱takoḻh Dios.

12 Chu̱ pu̱tum chuná̱ xuankoy̱:
“¡Xmaṉ miacstu miniṉiyáṉ nacmaṯlanquiy̱aẖu mintucuhuiní, chu̱ naccac̱ac̱niṉaniyáṉ,
caj xpaḻacata tlanca milis̱kálalh, milim̱ap̱aksíṉ, chu̱ miliṯlihuaka;
na̱ chuná̱ xmaṉ huix miniṉiyáṉ naccap̱ax̱catcatziṉiyáṉ, chu̱ naccaḻakataquilhpu̱tayáṉ

caxaniḻiẖuayaj xtihua!̱
¡Chuná̱ calalh, amén!”

13 Chaṯum koḻutzíṉ quilaktalacatzúhuiḻh, chu̱ chuná̱ quinkalhásquilh: “Hua̱ yumá̱ ti ̱
liḻhakaṉankoṉiṯ pacs xalaksnapapan xlhakaṯcán, ¿tí ̱ xlacán, chu̱ ní ̱ minkoṉiṯanchá?”
14 Chaṉchu̱ quit cuánilh: “Tlaṯi, quit ni ̱ ccatziy̱, xmaṉ huix catziy̱a.” Chaṉchu̱ xlá̱ chuná̱
quihuanipá:̱ “Hua̱ yumá̱ huaṉti ̱tlaṉ tipaṯiṉankoḻh caj xpaḻacata xtachihuiṉ Dios, huam̱pi ̱
tay̱anikoḻh sam̱pi ̱ hua̱ yumá̱ huaṉtu̱ lic̱hakaḵoḻh xlhakaṯcán, chu̱ lim̱as̱napapuaniḵoḻh
hua̱ xkalhni ̱huaṉtu̱ stajmákalh xCalhniḻu̱ Dios.
15 “Huá̱ xpaḻacata layaḵó̱ c-xlacatiṉ Dios ti ̱huí ̱ c-tlanca xlactahuiḻh map̱aksiṉá,
xaḻia̱nkalhiṉ quilhtamacú̱, caṯzis̱ní, xaẖuá̱ cac̱uhuiní ̱ lis̱cujmaḵó̱ c-tlanca xtemplo̱ Dios,

chu̱ lakataquilhpu̱tamaḵó.̱
Chu̱ Quintlaṯicán huaṉti ̱huí ̱ c-tlanca xlactáhuiḻh xaḻia̱nkalhíṉ maktakalhmaḵó̱ nahuán.
16Xlip̱acscan yuma̱ niaḻh catipaṯiḵoḻh tatzincsni, chu̱ takalhpú̱tiṯ,
chu̱ niaḻh pala chichiní ̱ catimaa̱kchichiḵoḻh,
niaḻh pala catipaṯiḵoḻh lhcac̱ná.
17 Sam̱pi ̱ tama̱ xCalhniḻu̱ Dios ti ̱yá̱ luhua c-xlacatiṉ tlanca xlactahuiḻh map̱aksiṉá̱ antaṉi ̱

huí ̱Dios,
xlá̱ namaktakalhkoy̱ xtac̱huná̱ laṉtla̱ tlahuay chaṯum xmaktakalhna calhniḻu̱.
Napu̱laleṉkoy̱ antaṉi ̱ lhu̱hua̱ anankoy̱ taxtunú̱ huaṉtu̱ mas̱taḵoy̱ xatalulóktat latámaṯ

laquim̱pi ̱ tlaṉ nakotnankoy̱,
chu̱ mas̱qui lhu̱hua̱ huaṉtu̱ xliḻip̱uhuamaḵó,̱ Dios namaḵoxumixikoy̱, chu̱ nalacaxakakoy̱

laṉtla̱ xlakpix̱tajmaḵó̱ xpaḻacata̱ huaṉtu̱ xliṯasamaḵó.̱”

Xlia̱ktujun sello, chu̱ pu̱ma̱jiníṉ xla oro
1 Acxni ̱ xCalhniḻu̱ Dios maa̱ctíṉilh xlip̱u̱lactujun sello huaṉtu̱ xliḵas̱lamacaniṯ yama̱

huaṉtu̱ caj xtakas̱miliniṯ cápsnat, luhua titacac̱ácsli ̱ c-akapú̱n ay̱uj pala itaṯ hora.
2 A̱lis̱taḻh cucxilhkoḻh kalhatujun ángeles ti ̱ xyaḵó̱ c-xlacatiṉ yama̱ tlanca xlactahuiḻh
map̱aksiṉá̱ antaṉi ̱ huí ̱ Dios, chaṯunu̱ max̱quiḵoc̱a̱ aktum trompeta. 3 A̱lis̱taḻh mimpá̱
chaṯum ángel huaṉti ̱ xchipaniṯ aktum pu̱maj̱iníṉ xla oro, chu̱ antá̱ táy̱alh c-xlacatiṉ
xapu̱cax̱tlahuaṉ altar xla oro huaṉtu̱ xyá̱ c-xlacatiṉ tlanca xlactahuiḻh Dios, chu̱ lhu̱hua
lim̱aj̱iníṉ max̱quic̱a̱ huaṉtu̱ lacxtum taṯláhualh xoracioncán huaṉti ̱ lip̱aẖuankoy̱ Dios,
liḻakatay̱ánalh c-xokspun altar. 4Chaṉchu̱ xajini yama̱ lim̱aj̱iníṉ huaṉtu̱ tzúculh lhcuyuy
ángel, lacxtum tzúculh taṯataḻhmaṉiy̱ xoracioncanyama̱ huaṉti ̱xlip̱aẖuankoy̱ Dios hasta
chaḻh c-xlacatíṉ antaṉi ̱ xlá̱ huí.̱ 5 Yama̱ ángel tiyapá̱ pu̱maj̱iníṉ, chu̱ mujú̱nilh jalánat
huaṉtu̱ xuí ̱ c-xokspun pu̱cax̱tlahuaṉ altar, chu̱ aḻis̱taḻh lhkan maḵósulh hasta caṯiyatna.
Acxni ̱ antá̱ tamac̱há, lip̱ec̱ua̱ laṉtla̱ tzúculh macaacsaṉán, tzúculh jiliy, chu̱ maklipa,
hasta lacalhu̱hua tzúculh tachiquinán, chu̱ laktzankaṉán caṯiyatna.

Cha̱tunu ángeles tzucuy ma̱macasa̱niḵo̱y xtrompetajcán
6 Hua̱ chu̱ yama̱ kalhatujun ángeles ti ̱ xkalhiḵoy̱ akatunu trompeta tzúculh liẖuana̱

chipakoy̱ laquim̱pi ̱ nasunukoy̱. 7 Puschí ̱ yama̱ ángel huaṉti ̱ calacán xyá̱ pu̱lh ma-̱
macasáṉiḻh xtrompeta, chu̱ tuncán tahuilachi ̱seṉ, chíjiṯ, huilhaj xtaḻaniṯ lhcúyaṯ, xaẖuá̱
kalhni. Laṉtla̱ xliṯlanca caṯuxáẖuat pala xliaktutu xpaḻacata lhcutahuilakoc̱a,̱ niaḻh pala
akatum quihui, chu̱ nim̱pala tú̱ staka̱ tuhuáṉ xakatáx̱tulh.

8 Acxni ̱ xlic̱haṯuy ángel mam̱acasáṉiḻh xtrompeta, quit cúcxilhli ̱ pi ̱ macáṉca̱ c-
taḵayaẖuaná̱ aktum tlanca lhcúyaṯ xtac̱huná̱ aktum tlanca kas̱tíṉ, chu̱ laṉtla̱ xliṯlanca
taḵayaẖuaná̱ tu̱ huí ̱ caṯuxáẖuat, pala xlia̱ktutu xpaḻacata, kalhni huankoḻh. 9 Xlip̱acs
huaṉtu̱ xtaju̱maḵó̱ xastacná̱ c-taḵayaẖuaná, aktutu xpaḻacata niḵoḻh, xahua aktutu
xpaḻacata pu̱tacutnu̱ láksputli.

10 Acxni ̱ xliḵalhatutu ángel mam̱acasáṉiḻh xtrompeta, tamakuaschá̱ aktum tlanca
stacu̱ c-akapú̱n, chu̱ lip̱ec̱ua̱ clhcutiḻhay hasta taju̱chi ̱c-aktutu xpaḻacata, antaṉi ̱huilakó̱
kalhtu̱choko,̱ pu̱xka, xaẖuá̱ taxtunú̱ xala caṯuxáẖuat. 11 Yama̱ stacu̱ xuanicán Xu̱nias̱-
tacu, antaṉi ̱ taju̱chi ̱ yuma̱ stacu̱ huaṉtu̱ tamákuasli, maḻakxu̱niḵoḻh chúchud, chu̱ caj
xpaḻacata yama̱ xaxu̱n chúchut lhu̱hua tachixcuhuíṯat tiliṉiḵoḻh.

12 A̱lis̱taḻh xliḵalhataṯi ángel mam̱acasáṉiḻh xtrompeta, cúcxilhli ̱ pi ̱ laṉtla̱ xliṯlanca
chichiní pala aktutu xpaḻacata timaḻakapoklhuániḻh, na̱ chuná̱ papá, xaẖuá̱ stacu, chu̱
niaḻh chuná̱ makaxkakaṉankoḻh laṉtla̱ xmakaxkaṉankoy̱; chu̱ na̱ chuná̱ caṯzis̱ní, xaẖuá̱
cac̱uhuiní, aktutu xpaḻacata maa̱ctzuhuic̱a̱ cxkakánat.

13 A̱lis̱taḻh chu̱ cúcxilhli ̱ tantum tlanca pichaẖua̱ huaṉtu̱ xkoslahuaca̱ cau̱̱níṉ, chu̱
ckáxmatli ̱ laṉtla̱ xlia̱kapixchaṯlanca̱ xchihuiṉama,̱ chu̱ chuná̱ huá:̱ “¡Caṉa̱ koxutaníṉ ti ̱
lamaḵó̱ caṯuxáẖuat, sam̱pi ̱ lip̱ec̱ua̱ namín tapaṯíṉ acxni ̱ namam̱acasaṉiḵoy̱ xtrompeta-
jcán yama̱ kalhatutu ángeles huaṉti ̱ tzankaḵoy̱, ni ̱ as̱unukoy̱ trompeta!”

9
1Acxni ̱ chu̱ súnulh xtrompeta̱ xliḵalhaquitzis ángel, cúcxilhli ̱pi ̱ tamákuasli ̱ c-akapú̱n

hasta caṯiyatna̱ chaṯum huaṉti ̱ xtac̱huná̱ xtasiyuy tlanca stacu. Yuma̱ huaṉti ̱ xtac̱huná̱
stacu̱ max̱quic̱a̱ llave huaṉtu̱ tlaṉ nalim̱aḵalhkay̱ pu̱lhmaṉ tzankáṉat xtac̱huná̱ aktum
tlanca pozo huaṉtu̱ niṯú̱ kalhiy̱ xtampú̱n, pacs caẖuancua. 2 Puschí ̱ yama̱ stacu̱
timaḵálhkaḻh yama̱ pu̱lhmaṉ tzankáṉat, chu̱ antá̱ tac̱xtuchi ̱ lhu̱hua jini ̱ xtac̱huná̱ la̱
xla tlanca pu̱lhkoyun, hua̱ yama̱ jini ̱ tu̱ tacutchi ̱ c-pu̱lhmaṉ pozo maḻakapoklhuaniḵoḻh
chichiní, chu̱ takaṯakoḻh cau̱̱níṉ. 3 Antiyá̱ c-xlacni jini ̱ taxtuchi ̱ lhu̱hua xtuqui, tzúculh
kos̱koy̱, chu̱ talakapuntumiḵoḻh xlic̱aṯlanca̱ caṯuxáẖuat; yuma̱ xtuqui ̱ max̱quiḵoc̱a̱ liṯli-
huaka̱ xtac̱huná̱ laṉtla̱ kalhiḵoy̱ stancu̱tu. 4Puschí ̱tilim̱ap̱aksiḵoc̱a̱ pi ̱niṯú̱ natlahuanikoy̱
tuhuáṉ xala caṯiyatna, chu̱ catu̱hua̱ lim̱onkón yaḵó̱ stakninqui, chu̱ na̱ nim̱pala hua̱
quihui, huam̱pi ̱ caj xmaṉ huá̱ namas̱ipaṉiḵoy̱ huaṉti ̱ niṯú̱ kalhiḵoy̱ c-xmu̱ncán xliḻhca

Dios. 5 Huam̱pi ̱ hua̱ xlacán ni ̱ lim̱ap̱aksiḵoc̱a̱ pala tí ̱ namakniḵoy̱, huata caj xmaṉ
namas̱ipaṉiḵoy̱ tachixcuhuíṯat, chu̱ namac̱atzanap̱aṯiṉiḵoy̱ hasta akquitzis papá, pus hua̱
tama̱ xtuqui ̱xtac̱huná̱ xlic̱atzán xcanankoy̱ laṉtla̱ stancu̱tu.

6Yama̱ quilhtamacú̱ acxni ̱luhuamac̱atzanajuanim̱aḵoj nahuán xtuqui, lhu̱hua̱ huaṉti ̱
naputzakoy̱ laṉtla̱ xniḵoḻh, huam̱pi ̱ ni ̱ catimaṯlaṉiḵoḻh, caj u̱cu nanip̱utunkoy̱ huam̱pi ̱
xpu̱china caḻiṉíṉ mákat tzaḻaniṯ nahuán.

7 Yama̱ xtuqui ̱ xtac̱huná̱ naliṯaxtukoy̱ laṉtla̱ cahuay̱u̱ huaṉtu̱ cax̱yaẖuakoc̱aniṯ
laquim̱pi ̱naleṉkoc̱án c-pu̱taḻaṯlahu; c-xakxeḵacán xacuilakó̱ xtac̱huná̱ aktum corona xla
oro, chu̱ c-xlacancán xtac̱huná̱ xlacahuankoy̱ laṉtla̱ chaṯum chixcú. 8 Cúcxilhli ̱ pi ̱ luhua
laclhmáṉ xkalhiy̱ xchíxit xtac̱huná̱ laṉtla̱ xla puscaṯ, chu̱ xtatzán xtac̱huná̱ xkalhiy̱ laṉtla̱
xla tantum xahuana takalhíṉ huanicán león. 9 Xlip̱acs xliṯlancacan yama̱ xtuqui ̱ pacs
maclic̱áṉ xuankoṉiṯ, chu̱ acxni ̱xkoskoy̱ lip̱ec̱ua̱ xmacasaṉán xpakancán xtac̱huná̱ laṉtla̱
macasaṉankoy̱ lhu̱hua carreta huaṉtu̱ lhtancaleṉkoy̱ cahuay̱u̱ acxni ̱ lama̱ pu̱taḻaṯlahu.
10 Chiṉchu̱ hua̱ cstajancán luhua quincatzajaján xkalhiḵoy̱ xtac̱huná̱ laṉtla̱ xla staḻúcut,
acxni ̱ chu̱ xlix̱cakoy̱ chixcuhuíṉ lip̱ec̱ua̱ xcatzanikoy̱, chu̱ xmap̱aṯiṉiḵoy̱ hasta akquitzis
papá. 11 Xuí ̱ chaṯum huaṉti ̱ xpuxcu̱nanikoy̱ yuma̱ xtuqui, na̱ huatiyá̱ ti ̱ xpu̱chiná
xuaniṯ yama̱ tlanca̱ pu̱lhmaṉ tzankáṉat huaṉtu̱ ni ̱kalhiy̱ xtampú̱n, c-xtachihuíṉ hebreo
huanicán Abadón, chu̱ c-xatachihuiṉ griego xuanicán Apolión.

12 Pus tiṯaxtukoḻh yuma̱ tapaṯíṉ, xaẖuá̱ talip̱uhuáṉ, huam̱pi ̱ tzankay̱cú̱ namín ap̱u̱lac-
tuy.

13Acxni ̱xliḵalhachax̱an ángel mam̱acasáṉiḻh xtrompeta, ckáxmatli ̱ pi ̱ taxtuchi ̱ tachi-
huíṉ c-xchas̱tu̱taṯi ̱ altar huaṉtu̱ xla oro, antaṉi ̱ pu̱cax̱tlahuaṉanicán Dios huaṉtu̱ yá̱
c-xlacatíṉ. 14 Chu̱ huaṉti ̱ chihuíṉalh chuná̱ lim̱ap̱áksiḻh yama̱ xliḵalhachax̱an ángel
huaṉti ̱ xchipaniṯ xtrompeta:̱ “Catlahua̱ liṯláṉ, caxcutkó̱ tama̱ kalhataṯi ángeles huaṉti ̱
chiẖuiliḵoc̱aniṯ c-xquilhtu̱n kalhtu̱choko̱ huanicán Eufrates.” 15 Puschí ̱ makaxtakko-̱
ca̱ yama̱ kalhataṯi ángeles laquim̱pi ̱ namakniḵoy̱ aktutu xpaḻacata laṉtla̱ xliḻhu̱hua
tachixcuhuíṯat caṯuxáẖuat, sam̱pi ̱huá̱ xlim̱akakalhiṉimaḵoc̱a,̱ chu̱ xlaccax̱yaẖuamaḵoc̱a̱
laquim̱pi ̱ namakaxtakkoc̱án acxni ̱ nalakcháṉ caṯa, papá, xaẖuá̱ quilhtamacú̱, chu̱ xatú̱
hora luhua chuná̱ xliḵantáxtut xuaniṯ. 16Chu̱ ckáxmatli ̱ní ̱kalhaliṯ xtropajcán xlim̱inkoy̱
yama̱ kalhataṯi ángeles, aktuy ciento millones laṉtla̱ huaṉti ̱mac̱ahuay̱ujnaníṉ.

17 Chuná̱ c-quincaṯalacapalajuán quimau̱cxilhnic̱a̱ yama̱ lhu̱hua cahuay̱u̱, chu̱ tropa
huaṉti ̱ xkaẖuilakó,̱ pacs lic̱áṉ xkalhiḵoy̱ c-xcuxmu̱ncán laquim̱pi ̱ ni ̱ namas̱ipaṉiḵoy̱
huaṉtu̱ naliṯalakoc̱án lic̱áṉ, huam̱pi ̱ kampaḻhuhua colores xkalhiy̱, makapitzi ̱ spupucu,
chu̱ makapitzi ̱ smucucu̱ xtac̱huná̱ laṉtla̱ azufre. Chu̱ yama̱ cahuay̱u̱ xkalhiḵoy̱ xakx-
eḵacán xtac̱huná̱ laṉtla̱ xla tantum león, chu̱ c-xquilhnicán xtaxtumac̱hi ̱ lhcúyaṯ, jini,
xaẖuá̱ azufre huaṉtu̱ clhcuma.̱ 18 Laṉtla̱ xliḻhu̱hua̱ huilaca̱ caṯuxáẖuat, aktutu xpaḻacata
tachixcuhuíṯat makniḵoḻh huaṉtu̱ taxtuchi ̱ c-xquilhnican cahuay̱u̱: lhcúyaṯ, jini, xaẖuá̱
azufre huaṉtu̱ clhcuma.̱ 19 Sam̱pi ̱ xlip̱acs xliṯlihuakacán yama̱ cahuay̱u̱, antá̱ xkalhiḵoy̱
c-xquilhnicán, xaẖuá̱ cstajancán; sam̱pi ̱ cstajancán luhua xtac̱huná̱ xliṯaxtukoy̱ laṉtla̱
lu̱hua, chu̱ tu̱ xkalhiḵoy̱ xakxeḵacán pus huá̱ xlim̱as̱ipaṉiṉankoy̱.

20 Chiṉchu̱ yama̱ chixcuhuíṉ huaṉti ̱ akatax̱tukoḻh sam̱pi ̱ ni ̱ naj lakchaṉkoḻh maḻak-
sputu̱naníṉ, pus nim̱pala chuná̱ lakpaliḵoḻh xalix̱cajnit xtalacapas̱tacni, chunacú̱ xt-
lahuamaḵó̱ huaṉtu̱ lix̱cájnit xlakatiḵoy̱, xlacán chunatiyá̱ xlakataquilhpu̱takoy̱ ak-
skahuiní, xaẖuá̱ tu̱ caj tatlahuamakxtu xla oro, chu̱ xla plata, chu̱ xla bronce, chu̱ xla
chíhuix, chu̱ xla quihui. Pacs yuma̱ xlakataquilhpu̱takoy̱ la̱ xdioscán mas̱qui xcatziḵoy̱
pi ̱ ni ̱ lay lacahuaṉankoy̱, chu̱ ni ̱ lay kaxmatkoy̱, chu̱ na̱ ni ̱ lay tlaẖuankoy̱. 21 Na̱
nim̱pala chuná̱ talakaspittay̱anikoḻh, usu makaxtakkoḻh laṉtla̱ xlilam̱akó,̱ xlam̱akniḵoy̱,
xlas̱cuhuakoy̱, xtaṯalakxtumiḵoy̱ aṯanu̱ lacchajan mas̱qui huí ̱xpuscaṯcán, chu̱ chunatiyá̱
xkalhaṉankoy̱.

10
Cha̱tum ángel hua̱nti ̱ xchipaniṯ actzu̱ xatasmilin cápsnat

1 A̱lis̱taḻh chu̱ cucxilhpá̱ chaṯum tlanca talip̱aẖu ángel, luhua tlihuaka, ti ̱ xtac̱tamac̱hi ̱

c-akapú̱n hasta caṯiyatna, xmima̱ c-xlacni puclhni; c-xakxeḵa̱ xuilánilh kantum liḻakatiṯ
cham̱acxcúlit, chu̱ c-xlacán luhua liḻakátiṯ xlakskoy xtac̱huná̱ chichiní, chu̱ xaklhtantú̱n
xtac̱huná̱ xtasiyuy laṉtla̱ acxni ̱ lip̱ec̱ua̱ lamama lakskoy tlanca lhcúyaṯ. 2 Yama̱ ángel
xchipaniṯ c-xmacán mactum actzu̱ xatakas̱milin cápsnat huam̱pi ̱ xpu̱xcutcaniṯ. Acxni ̱
chilh caṯiyatna̱ xtantu̱pakstácat liṯatú̱talh c-xkalhni taḵayaẖuaná, chu̱ xtantu̱pakxuqui ̱
liṯatú̱talh c-xokspun caṯiyatna. 3 Caj xamaktum xlip̱acs xlia̱kapixchaṯlanca̱ caṯásalh
xtac̱huná̱ laṉtla̱ tasay tantum tlanca lap̱ániṯ; acxni ̱ caṯásalh ckáxmatli ̱ laṉtla̱ pu̱lactujun
jilí ̱ kalhtiṉankoc̱há. 4 Acxni ̱ yama̱ pu̱lactujun jilí ̱ kalhtiṉankoḻh, quit xactzokuilip̱utún
huam̱pi ̱ ckáxmatli ̱ pi ̱ minchá̱ tachihuíṉ c-akapú̱n huaṉtu̱ chuná̱ quihuánilh: “¡Caj
xmaṉ miacstu calic̱atzi ̱ huaṉtu̱ huankoḻh tama̱ pu̱lactujun jilí, huam̱pi ̱ ni ̱ catzokuili ̱ c-
miliḵalhtahuaka!”

5 Yama̱ ángel ti ̱ xliy̱a̱ xtantu̱tu̱ c-xkalhni taḵayaẖuaná, chu̱ xaṯantu̱tu̱ c-xokspun
tíyat, liṯapakayáẖualh xpakstácat c-akapú̱n, 6 chu̱ c-xtucuhuiní ̱ liq̱uílhalh yama̱ huaṉ-
ti ̱ caxaniḻiẖuayaj quilhtamacú̱ lama,̱ huaṉti ̱ maḻacatzuquiḵoṉiṯ akapú̱n, caṯiyatna,
taḵayaẖuaná, xaẖuá̱ xlip̱acs huaṉtu̱ antá̱ anankoy̱, ángel huá:̱ “Xlic̱aṉa̱ pi ̱ niaḻh
makcatzi catimakapálalh huaṉtu̱ nalay; 7 sam̱pi ̱ acxni ̱ nalakcháṉ quilhtamacú̱ laṉtla̱
yama̱ xliḵalhatujun ángel nalis̱koliy xtrompeta, xlic̱aṉa̱ pi ̱ acxnitiya̱ pacs kantaxtukoṉiṯ
nahuán xlip̱acs huaṉtu̱ Dios tzeḵ xliḻhcaẖuiliṉiṯ, xtac̱huná̱ laṉtla̱ tilim̱ac̱atziṉiḵoḻh
yama̱ xlacscujniṉ profetas huachá̱ xpaḻacachihuiṉaníṉ.” 8 Chaṉchu̱ yama̱ tachihuíṉ
huaṉtu̱ xackaxmatniṯ xapu̱lana̱ c-akapú̱n, xlá̱ quixakatlip̱á,̱ nam̱á̱ quihuánilh: “Laḻiẖuán
caquím̱aklhti ̱ yama̱ xatakas̱milin cápsnat huaṉtu̱ chipaniṯ yama̱ ángel huaṉti ̱ xtantutu̱
laya̱ c-taḵayaẖuaná, chu̱ xatantu̱tu̱ caṯiyatna.” 9 Quit calh antaṉi ̱ xyac̱há̱ yama̱ ángel,
csquínilh pi ̱ caquimáx̱quiḻh xatakas̱milin cápsnat, huata xlá̱ chuná̱ quinkálhtiḻh: “Uhuí,̱
huam̱pi ̱ cahuat. Acxni ̱ nahuaya, luhua saksi ̱ nakalhuaṉana̱ xtac̱huná̱ xasaksi cera,̱
huam̱pi ̱ acxni ̱ aya huakoṉiṯa nahuán, c-mimpoko̱ luhua xu̱n nahuanac̱há.”

10 Quit cmáklhtiḻh yama̱ ángel xatakas̱milin cápsnat, chu̱ cualh; quit ckalhuáṉalh c-
quinquilhni ̱ pi ̱ luhua saksi, xtac̱huná̱ xasaksi cera,̱ huam̱pi ̱ acxni ̱ aya xacuakoṉiṯ, xu̱n
cmakcatzic̱há̱ c-quimpoko. 11 Chaṉchu̱ caj xamaktum ckáxmatli ̱ pi ̱ chuná̱ quihuanica:̱
“Huix juerza̱ nalic̱hihuiṉampalaya̱ huaṉtu̱ Dios mac̱atziṉip̱utunkoy̱ pi ̱ naakspulakoy̱
lhu̱hua tachixcuhuíṯat xala caṯuxáẖuat, laṉtla̱ caxatu̱cahua̱ lactlanca tíyat, xaẖuá̱
cac̱hiquiṉíṉ, xaẖuá̱ map̱aksiṉaníṉ, mas̱qui caxatu̱cahua̱ xtachihuiṉcán lic̱hihuiṉankoy̱.”

11
Dios macaminko̱y cha̱tuy xakchihuiṉaníṉ hua̱nti ̱ma̱catziṉiṉanko̱y xtalulóktat

1 A̱lis̱taḻh quimax̱quic̱a̱ kantum lhmaṉ liḻhca xtac̱huná̱ kantum líx̱toko, nam̱á̱ qui-
huanica:̱ “Catácax̱ti, na̱ capit lhcay̱a̱ tlanca xtemplo̱ Dios c-Jerusalén, xaẖuá̱ altar tu̱
yá̱ c-xpu̱lacni, na̱ capu̱tlakakó̱ tí ̱ antá̱ lakataquilhpu̱tanankoy̱. 2Huam̱pi ̱ ni ̱ tilhcay̱a̱ hua̱
laṉtla̱ kalhiy̱ xatanquilhtiṉíṉ, sam̱pi ̱tama̱ xatanquilhtiṉ ayamacamax̱quiḵoc̱aniṯ huaṉti ̱
akmakat chixcuhuíṉ ni ̱ xcaṉajlaniṉ Dios; namín quilhtamacú̱ acxni ̱ xlacán lip̱ec̱ua̱ nal-
iḵamaṉankoy̱, chu̱ nalactay̱amiḵoy̱ yama̱ xasaṉtujlani cac̱hiquiṉ Jerusalén huaṉtu̱ Dios
maṉ lacsacniṯ pi ̱ xcac̱hiquíṉ lim̱ax̱tuy, chuná̱ naliḵamaṉankoy̱ tip̱uxamatuy papá. 3 Chu̱
aḻis̱taḻh quit nacmaḻakachananikoy̱ chaṯuy quiakchihuiṉaníṉ huaṉti ̱ naliḻhakaṉankoy̱
huachichi lhákaṯ laquim̱pi ̱xlacán nalia̱kchihuiṉankoy̱ quintalulóktat, aktummiḻh aktuy
ciento aṯutumpuxam quilhtamacú̱ lic̱hihuiṉamaḵó̱ nahuán.”

4Yuma̱ chaṯuy akchihuiṉaníṉ huá̱ xlacán liṯaxtukoy̱ xtac̱huná̱ akatuy xaquihui olivo,
xaẖuá̱ aktuy pu̱maksko̱ tu̱ yaḵó̱ c-xlacatiṉ tlanca talip̱aẖu quiDioscán huaṉti ̱ xmaḻaṉa
caṯuxáẖuat. 5 Pala tí ̱ nataxtuyac̱há̱ huaṉti ̱ namaknip̱utunkoy̱, xlacán quilhtaxtukoy̱
lhcúyaṯ huaṉtu̱ maktum liḻhcuyukoy̱ xtaḻaṯlahuananíṉ, chuná̱ nam̱á̱ naniḵoy̱ hua̱
caxatic̱ahua̱ ti ̱ xmas̱ipaṉiḵoḻh. 6 Yuma̱ xlacscujniṉ Dios huaṉti ̱ namac̱atziṉiṉankoy̱
xtalulóktat, xlacán kalhiḵoy̱ nahuán liṯlihuaka̱ namaḻakapac̱hokokoy̱ c-akapú̱n laquim̱pi ̱

ni ̱ namín seṉ xlim̱akua̱ xlacán antá̱ lamaḵó̱ nahuán caṯuxáẖuat laquim̱pi ̱ nalia̱kchihui-̱
nankoy̱ xtachihuiṉ Dios, huam̱pi ̱ na̱ kalhiḵoy̱ nahuán liṯlihuaka̱ laquim̱pi ̱ hua̱ chúchut
kalhni ̱ natlahuakoy̱ huaṉtu̱ huí ̱ caṯuxáẖuat, chu̱ na̱ chuná̱ caxatu̱cahua̱ nalim̱ac̱atzana-̱
paṯiṉiḵoy̱ tachixcuhuíṯat, hasta laṉtla̱ caj xaniḻiẖuayá̱ chuná̱ xpuhuankoḻh natlahuakoy̱.

7 Huam̱pi ̱ acxni ̱ nalakcháṉ quilhtamacú̱ laṉtla̱ xlacán tancs maḻulokkoṉiṯ nahuán
xtachihuiṉ Dios, yama̱ tlajaná̱ huaṉti ̱ xtac̱huná̱ luhua makaḵlhana lap̱ániṯ chixcú̱
tasiyuy, huaṉti ̱ chiẖuilic̱aniṯ c-tlanca pu̱lhmaṉ tzankáṉat huaṉtu̱ ni ̱ kalhiy̱ xtam-
pú̱n, natac̱xtuyac̱hi ̱ antá, chu̱ xlá̱ nakospasakoy̱, namakatlajakoy̱, chu̱ namakniḵoy̱.
8Xtiyatliẖuacán yuma̱ xakchihuiṉaniṉ Dios antá̱ namam̱iḵoc̱án c-xitaṯ xatlancaṯi ̱ tlanca
cac̱hiquiṉ Jerusalén antaṉi ̱na̱ antiyá̱ map̱aṯiṉic̱aṉiṯ, chu̱ maknic̱aṉiṯ c-cruz Quimpu̱chi-
nacán. Huam̱pi ̱ yuma̱ cac̱hiquíṉ na̱ xtac̱huná̱ lim̱ax̱tukoc̱án laṉtla̱ xamakaṉ cac̱hiquiṉ
Sodoma, xaẖuá̱ Egipto. 9 Chu̱ aktutu quilhtamacú̱ aí̱taṯ maj nahuán xtiyatliẖuacán c-
tlancaṯi,̱ chu̱ lhu̱hua chixcuhuíṉ caniẖua̱ xalaníṉ c-akatunu tíyat, chu̱ catu̱hua̱ quil-
htzúcut anán, chu̱ tip̱aḻhu̱hua tachihuíṉ huaṉtu̱ lic̱hihuiṉankoy̱ naminkoy̱ ucxilhkoy̱,
chu̱ ni ̱ catimas̱tac̱a̱ talacasquín pala tí ̱ namaa̱cnu̱koy̱ c-tíyat. 10 Tachixcuhuíṯat huaṉti ̱
huilakó̱ nahuán caṯuxáẖuat lip̱ec̱ua̱ nalip̱ax̱uhuakoy̱ pi ̱makniḵoc̱a,̱ napax̱uhuakoy̱, hasta
catu̱huá̱ huaṉtu̱ natzucukoy̱ laḻacataq̱uiḵoy̱ chaṯunu am̱akapitzíṉ; sam̱pi ̱ hua̱ yuma̱
chaṯuy xakchihuiṉaniṉ Dios luhua lhu̱hua̱ huaṉtu̱ xlim̱ap̱aṯiṉiḵoṉiṯ tachixcuhuíṯat.

11 Huam̱pi ̱ acxni ̱ aya tiṯaxtukoṉiṯ nahuán yama̱ aktutu quilhtamacu̱ aí̱taṯ, Dios
namaḻakastakuaniḵoy̱ yama̱ chaṯuy xakchihuiṉaníṉ, xlacán nataq̱uiḵoy̱, chu̱ natay̱akoy̱,
chu̱ xlip̱acs huaṉti ̱ naucxilhkoy̱ lip̱ec̱ua̱ napec̱uaxniḵoy̱. 12 Huam̱pi ̱ yama̱ chaṯuy
xakchihuiṉaniṉ Dios nakaxmatkoy̱ aktum tachihuíṉ huaṉtu̱ luhua pixtlanca̱ laṉtla̱
nahuanikoc̱án: “¡Laḻiẖuán u̱nú̱ catántit c-akapú̱n!” Chu̱ xlip̱acs huaṉti ̱ siṯziṉikoy̱
stalanca naucxilhkoy̱ laṉtla̱ natataḻhmaṉiḵoy̱, chu̱ nachaṉkoy̱ antá. 13Na̱ acxnitiya̱ chu̱
natzucuy talacchiquiy tíyat, chu̱ laktzankaṉán, chu̱ caj xpaḻacata laṉtla̱ natachiquiy
tíyat, actum laṉtla xlia̱ccaẖu chiqui xala yama tlanca cac̱hiquíṉ natalactilhtay̱akoy̱, chu̱
nalaksputkoy̱ lactlanca chiqui, chu̱ aktujun miḻh chixcuhuíṉ naniḵoy̱; huam̱pi ̱ huaṉti ̱
ni ̱ naniḵoy̱, naakatax̱tukoy̱cú̱ caṯuxáẖuat, caj xpaḻacata xtapec̱uacán xlacán natzucuy
max̱quiḵoy̱ cac̱ni ̱Dios ti ̱huilachá̱ c-akapú̱n.

14 Chuná̱ nam̱á̱ tiṯaxtukoḻh xlip̱u̱lactuy tlanca tapaṯíṉ, huam̱pi ̱ tuncán mimap̱á̱
xlip̱u̱lactutu.

Xliḵalhatujun ángel ma̱macasa̱niy̱ xtrompeta̱
15Acxni ̱ lákchaḻh xliḵalhatujun ángel nalis̱koliy xtrompeta, xalán takáxmatli ̱pi ̱ luhua

caṉa̱ liḻhu̱hua̱ pixtlanca̱ xquilhuamac̱a̱ c-akapú̱n:
“¡Xlic̱aṉa̱ pi ̱ caj xmaṉ huá̱ xacstu miniṉiy namap̱aksiṉankoy̱ caṯuxáẖuat
yama̱ tlanca talip̱aẖu Quimpu̱chinacan Dios, na̱ chuná̱ Cristo huaṉti ̱ xtalacsacni!
Chu̱ chuná̱ nalay, sam̱pi ̱ xlacán caxaniḻiẖuayaj xtihua̱ xmaṉ huá̱ map̱aksiṉamaḵoj

nahuán.”
16 Chaṉchu̱ yama̱ puxamataṯi lakkoḻún ti ̱ na̱ xuilakó̱ c-xlactahuiḻhcán c-xlacatiṉ Dios,
pu̱tum tilakatatzokostakoḻh, lic̱haṉkoḻh xlacancán hasta caṯiyatna̱ laṉtla̱ tilakataquilh-
pu̱takoḻh Dios, 17 chu̱ chuná̱ xquilhuamaḵó:̱
“Caṉa̱ ccap̱ax̱catcatziṉiyáṉ huix tlanca talip̱aẖu quiDioscán huaṉti ̱ tlanca̱ milacatzúcut,
sam̱pi ̱huix huaṉti ̱xaḻia̱nkalhiṉ quilhtamacú̱ latapaṉiṯa, xtac̱huná̱ la̱ caḻaṉchú̱ chunatiyá̱

lápaṯ nahuán.
Ccap̱ax̱catcatziṉiyáṉ pi ̱ huix chu̱ maclacasquiniṯa̱ yama̱ tlanca miliṯlihuaka̱ tu̱ ankalhíṉ

kalhiy̱a,
chu̱ tzucuniṯa map̱aksiṉana̱ xtac̱huná̱ laṉtla̱ miniṉiyáṉ.
18 Xlip̱acs lactlanca map̱aksiṉaníṉ xala caniẖua̱ tíyat ti ̱ ni ̱ ucxilhputunkoy̱áṉ lip̱ec̱ua̱

akasiṯziḵoṉiṯ;
sam̱pi ̱ lakchaṉiṯ quilhtamacú̱ laṉtla̱ namas̱iyuya̱ mintasiṯziḻia̱kastacyaẖuán,
chu̱ nataṯlahuakoy̱a̱ cueṉta̱ xpaḻacata xtalaḵalhiṉcán pacs huaṉti ̱niḵoṉiṯ;
chu̱ namax̱quiḵoy̱a̱ huaṉtu̱ timaḻacnu̱nikó̱ yama̱ miakchihuiṉaníṉ huaṉti ̱mimprofetas,

na̱ chuná̱ yamá̱ huaṉti ̱huix tapaksiṉikoy̱áṉ milakskatáṉ,
huaṉti ̱max̱quiḵoṉiṯán cac̱ni ̱ c-xlatamaṯcán,
chuná̱ huaṉti ̱ lactalíp̱aẖu, xaẖuá̱ huaṉti ̱ tasiyukoy̱ pi ̱niṯú̱ xlakasicán;
huam̱pi ̱maktum namaḻaksputukoy̱a̱ huaṉti ̱ xmaa̱ktzankay̱aẖuanamaḵó̱ caṯuxáẖuat.”

19 Caj xamaktum talácquiḻh xtemplo̱ Dios huaṉtu̱ huilachá̱ c-akapú̱n, chu̱ c-xpu̱lacni
templo xtasiyuy pi ̱ xtanu̱mac̱há̱ aktum páklhaṯ xla oro antaṉi ̱ xtaju̱ma̱ yama̱ xtalac-
cax̱lan Dios huaṉtu̱ luhua pu̱lana̱ titaṯlahuakoḻh tachixcuhuíṯat. Acxni ̱ chuná̱ cucx-
ilhkoḻh lip̱ec̱ua̱ tzúculh maklipa, chu̱ tzúculh jiliy, lip̱ec̱ua̱ tzúculh macasaṉán laṉtla̱
xtachiquima̱ tíyat, na̱ chuná̱ tzúculh min tlanca seṉ, xaẖuá̱ lhu̱hua lactlanca chíjiṯ.

12
Cha̱tum pusca̱t hua̱nti ̱ lip̱ec̱ua̱ ta̱la̱makasiṯziy̱ akskahuiní

1 Caj lip̱untzú̱ cucxilhpá̱ aktum tlanca lic̱ac̱ni liḻacahuáṉ c-akapú̱n: chaṯum puscaṯ
akmilij xliḻaniṯ cxkakanat chichiní, xtac̱huná̱ lam̱pala huá̱ xliḻhakaṉaniṯ. Antá̱ c-
papá̱ xtantu̱tay, chu̱ c-xakxeḵa̱ xacui ̱ aktum corona huaṉtu̱ xkalhiy̱ akcu̱tuy stacu.
2 Yama̱ puscaṯ niaḻh xacstu xlama,̱ xkalhkalhim̱a̱ chaṯum cskata. Acxni ̱ makcátziḻh pi ̱
aya lakcham̱a̱ quilhtamacú̱, lip̱ec̱ua̱ tzúculh tasaxniy̱ caj laṉtla̱ xcatzanajuanama,̱ chu̱
xtatlakajuanama̱ pi ̱ ni ̱ lay xlaktaxtuy. 3 Na̱ acxnitiya̱ cucxilhpá̱ aktum tlanca lic̱ac̱ni
liḻacahuáṉ, cúcxilhli ̱ tantum tlanca aṉim̱aḻh xtac̱huná̱ laṉtla̱ tantum tlanca tzutzoko
lu̱hua̱ huaṉtu̱ huanicán dragón, aktujun xakxeḵa̱ xkalhiy̱, chu̱ kancaẖu xakalókot, chu̱
c-akatunu xakxeḵa̱ xacui ̱ akatunu corona. 4 Chaṉchu̱ cstaján yama̱ tlanca tzutzoko
dragón lix̱uatáactiḻh aktutu xpaḻacata laṉtla̱ xlic̱aṯlanca̱ huí ̱ lhu̱hua stacu̱ c-akapú̱n, chu̱
antá̱ pu̱tum macachinkoḻh caṯiyatna. Yama̱ tlanca tzutzoko dragón lu̱hua̱ antá̱ tahui ̱
c-xlacatíṉ antaṉi ̱ xmá̱ puscaṯ huaṉti ̱ xliḻaktáxtut xuaniṯ, laquim̱pi ̱ tuncán nahuaniṉiy
cskata̱ acxni ̱ nalacachín. 5 Chaṉchu̱ puscaṯ, timac̱hixcúhuiḻh chaṯum actzu̱ kahuasa̱
huaṉti ̱ xliḻhcac̱aniṯ pi ̱ namap̱aksiṉán c-xlic̱aṯlanca caṯuxáẖuat laṉtla̱ chá̱ catu̱cahua̱
lactlanca cac̱hiquíṉ huilakó,̱ huam̱pi ̱xlá̱ tlihuaklh nahuiliy̱ xlim̱ap̱aksíṉ xtac̱huná̱ laṉtla̱
huaṉti ̱ xlic̱aṉa̱ map̱aksiṉá. Huam̱pi ̱ yama̱ puscaṯ maklhtic̱a̱ xkahuasa, leṉca̱ c-xlacatiṉ
Dios antaṉi ̱ huilachá̱ c-tlanca xpu̱map̱aksíṉ c-akapú̱n. 6 Hua̱ chu̱ puscaṯ xlá̱ tzáḻalh c-
desierto antaṉi ̱ niṯí ̱ anán, chaḻh lacatum antaṉi ̱ Dios chuná̱ xcax̱uiliṉiniṯ laquim̱pi ̱ antá̱
namaẖuic̱án hasta natiṯaxtuy aktum miḻh aktuy ciento aṯutumpuxam quilhtamacú̱.

7 A̱lis̱taḻh cúcxilhli ̱ pi ̱ tzúculh tataḻaṯlahuán c-akapú̱n, yama̱ xapuxcu ángel Miguel
xaẖuá̱ xángeles tzúculh taḻaṯlahuakoy̱ yama̱ tlanca tzutzoko dragón lu̱hua, xaẖuá̱ xlip̱acs
huaṉti ̱ tas̱cujkoy̱, xlacán na̱ tzucukoḻh taḻaḻacataquiḵoy̱, 8 huam̱pi ̱ ni ̱ lay makatlajakoḻh
yama̱ xapuxcu ángel Miguel, huata xlá̱ tay̱ánilh, chu̱ maktum makatzankaḵoḻh xli-̱
map̱aksiṉcán c-akapú̱n. 9 Chunachí ̱ titamacaxtuca̱ c-akapú̱n yama̱ tlanca tzutzoko
dragón lu̱hua, huaṉti ̱ huatiya̱ yama̱ xaakskahuini lu̱hua̱ huaṉti ̱ makáṉ lama,̱ chu̱
huaṉti ̱ huanicán Diablo, xaẖuá̱ Akskahuiní, huaṉti ̱ akskahuikoy̱ xlip̱acs tachixcuhuíṯat
ti ̱ lamaḵó̱ caṯuxáẖuat, pus xlá, chu̱ xlip̱acs xaaktzankaṉ ángeles huaṉti ̱ xmaktay̱akoy̱,
tamacac̱tiḵoc̱anchi ̱ caṯiyatna.

10 Na̱ acxnitiya̱ ctikáxmatli ̱ aktum tachihuíṉ huaṉtu̱ minchá̱ c-akapú̱n huaṉtu̱ nam̱á̱
xuan:
“Hua̱ chu̱ aya lakchaṉiṯ quilhtamacú̱ laṉtla̱ nakalhiy̱aẖu xakapu̱táxtut tlanca talip̱aẖu

quiDioscán,
stalanca mas̱iyuniṯ pi ̱xmaṉ hua̱ xlá̱ huaṉti ̱kalhiy̱ tlanca xlacatzúcut, chu̱ liṯlihuaka̱ tlaṉ

namap̱aksiṉán,
na̱ natam̱ap̱aksiṉán yama̱ Cristo huaṉti ̱ liḻacsacniṯ quimaa̱kapu̱taxtiṉacán nahuán.
Sam̱pi ̱ chu̱ aya maktum tu̱ tlakaxtucaniṯ yama̱ akskahuiní
huaṉti ̱ xaḻia̱nkalhíṉ catu̱huá̱ xlim̱aḻaksiyumaḵó̱ quinataḻancán.
Tama̱ akskahuiní ̱ niucxnicú̱ xjaxma̱ caṯzis̱ní, chu̱ cac̱uhuiní, catu̱huá̱ xlis̱taẖuamaḵó̱ c-

xlacatiṉ Dios.
11Huam̱pi ̱ tama̱ quinataḻancán huaṉti ̱ tapaksiṉikoy̱ Dios, xlacán huá̱ lim̱akatlajakoḻh,

sam̱pi ̱xlacán huá̱ xlic̱hakankoṉiṯ xkalhni Xcalhniḻu̱ Dios, huachá̱ Quimpu̱chinacan Jesús,

huaṉtu̱ xlá̱ stajmákalh c-cruz,
chu̱ caj xpaḻacata yama̱ xtachihuiṉ Dios huaṉtu̱ xlacán xlia̱kchihuiṉampu̱lakoy̱.
Ni ̱pala tzinú̱ lip̱ec̱uankoḻh pala namakniḵoc̱án caj huá̱ xpaḻacata,
huata aktum catziḵoḻh mas̱qui huá̱ calim̱akniḵoc̱a.̱
12 ¡Pus cam̱iniṉiyáṉ capax̱uhuátit xlip̱acs huixín ángeles, xaẖuá̱ pacs huaṉti ̱ huilakó̱ c-

akapú̱n!
¡Huam̱pi ̱koxutaníṉ huixín huaṉti ̱ lapáṯit caṯuxáẖuat, usu lapáṯit c-taḵayaẖuaná,
sam̱pi ̱ cumu tama̱ akskahuiní ̱ catziy̱ pi ̱niaḻh makas̱ quilhtamacú̱ laṉtla̱ lamajcú̱,
pus luhua lip̱ec̱ua̱ siṯziṉiṯ laṉtla̱ tac̱taniṯanchi ̱ caṯiyatna!”

13 Acxni ̱ yama̱ tlanca tzutzoko dragón lu̱hua̱ makcátziḻh pi ̱ xmakatlajacaniṯanchá̱
c-akapú̱n, chu̱ xtamacac̱tic̱aniṯ hasta caṯiyatna, caṯiyatna̱ tuncán tzúculh putzastaḻay
yama̱ puscaṯ huaṉti ̱xmac̱hixcuhuiḻiṉiṯ actzu̱ cskata. 14Huam̱pi ̱yama̱ puscaṯ timax̱quic̱a̱
aktuy lactlanca xpakán xtac̱huná̱ laṉtla̱ xla pichaẖua, laquim̱pi ̱ tlaṉ nakosa̱ cau̱̱níṉ,
chu̱ naán tatzeḵa̱ c-desierto antaṉi ̱ xcax̱tlahuaniniṯ Dios antá̱ namaẖuic̱án, chu̱ namak-
takalhcán aktutu caṯa aí̱taṯ, antaṉi ̱ ni ̱ lay nataḵsa̱ yama̱ tlanca tzutzoko dragón lu̱hua.
15Caj xtasiṯzi ̱yama̱ tlanca tzutzoko dragón lu̱hua̱ quilhtáxtulh lhu̱hua chúchut laquim̱pi ̱
natlahuay kantumkalhtu̱choko̱ huaṉtu̱ namam̱u̱xtiy̱ yama̱ puscaṯ huaṉti ̱xputzastaḻama.̱
16 Huam̱pi ̱ caṯiyatna̱ na̱ maktáy̱alh yama̱ puscaṯ sam̱pi ̱ xlá̱ maktum talakpítzilh tíyat,
chu̱ antá̱ laktzankaḵoḻh yama̱ chúchut huaṉtu̱ xquilhtaxtuniṯ tlanca dragón lu̱hua.
17 Caj xpaḻacata huaṉtu̱ akspúlalh, yama̱ tlanca dragón lu̱hua, liẖuacá̱ siṯzíṉilh yama̱
puscaṯ, huata alh taḻaṯlahuakoy̱ xlip̱acs huaṉti ̱ xliṉataḻán, huachá̱ ti ̱ cac̱niṉanikoy̱, chu̱
kalhakaxmatkoy̱ xlim̱ap̱aksiṉ Dios, chu̱ akstiṯum liḻamaḵó̱ yama̱ xtaluloktat Dios huaṉtu̱
tiquiḻic̱hihuiṉanchi ̱ Jesucristo.

13
Tantuy lactlanca maka̱klhana la̱paniṯ chixcú̱

1 Chaṉchu̱ aḻis̱taḻh cucxilhpá̱ pi ̱ xtacutmac̱hi ̱ c-taḵayaẖuaná̱ chaṯum chixcú̱ huaṉti ̱
xtasiyuy la̱ tantum tlanca makaḵlhana lap̱ániṯ, xkalhiy̱ aktujun xakxeḵa, chu̱ kancaẖu
xakalókot. Kanatunu̱ xakalókot xkalhiy̱ aktum corona, chu̱ c-akatunu xakxeḵa̱ xtat-
zoktahuilaniṯ laclix̱cajnit tachihuíṉ huaṉtu̱ xliḻacataq̱uim̱ac̱a,̱ chu̱ calaẖuá̱ xquilhaṉima̱
Dios. 2 Yuma̱ tlanca makaḵlhana lap̱aniṯ chixcú̱ huaṉti ̱ quit cúcxilhli, luhua xtac̱huná̱
xtasiyuy la̱ tantum tlanca stacumisin, huam̱pi ̱ xtantu̱níṉ xtac̱huná̱ xtasiyuy la̱ xla
oso, chu̱ xquilhni ̱ xtasiyuy la̱ xla león. Yama̱ tlanca tzutzoko dragón lu̱hua̱ máx̱quiḻh
xliṯlihuaka, xaẖuá̱ xlim̱ap̱aksíṉ laquim̱pi ̱ namap̱aksiṉán la̱ chaṯum tlanca rey. 3 Aktum
xakxeḵa̱ yama̱ lap̱aniṯ chixcú̱ xtasiyuy pi ̱ lip̱ec̱ua̱ laṉtla̱ xtasipaṉiṉiṯ, luhua xlíṉiṯ
xuaniṯ, huam̱pi ̱ huá̱ antaṉi ̱ xtasipaṉiṉiṯ, caj xamaktum típacsli, chu̱ xlip̱acs huaṉti ̱ xala
caṯuxáẖuat, cacs liḻacahuankoḻh acxni ̱ ucxilhkoḻh pi ̱ tatláṉiḻh, hasta lhu̱hua chixcuhuíṉ
tzúculh lip̱aẖuankoy̱ yama̱ tlanca lap̱aniṯ chixcú̱ xtac̱huna pala xmaa̱kapu̱taxtiṉacán
ti ̱ nalakmax̱tukoy̱ c-xlatamaṯcán. 4 Na̱ lhu̱hua̱ ti ̱ tilakataquilhpu̱takoḻh yama̱ tlanca
tzutzoko dragón lu̱hua, chu̱ chuná̱ xuankoy̱: “Xlic̱aṉa̱ pi ̱ niṯí ̱ anán aṯanu̱ xliṯlihuaka̱
xtac̱huná̱ laṉtla̱ yuma̱ tlanca lap̱aniṯ chixcú̱; xaẖuachí, ¿tí ̱ cahuá̱ tlaṉ nataḻaṯlahuay, chu̱
namakatlajay?”

5 Na̱ max̱quic̱a̱ quilhtamacú̱ pi ̱ tlaṉ lix̱cájnit caliḵalhchihuíṉalh, chu̱ camax̱cajuáḻiḻh
xtucuhuini Dios, chu̱ na̱ tlaṉ camap̱aksíṉalh hasta tip̱uxamatuy papá. 6 Cumu max̱quic̱a̱
lim̱ap̱aksíṉ, xlic̱aṉa̱ pi ̱ chuná̱ lix̱cájnit, chu̱ calaẖuá̱ liḵalhchihuíṉalh Dios, calaẖuá,̱ chu̱
catu̱huá̱ tu̱ liḻacatáq̱uiḻh; na̱ chuná̱ lix̱cájnit laṉtla̱ liḵalhchihuiṉankoḻh, chu̱ max̱ca-
juaḻiḵoḻh xtucuhuiní, chu̱ xpu̱tahuiḻh Dios c-akapú̱n, chu̱ yama̱ huaṉti ̱ taẖuilakoc̱há.
7 Na̱ timax̱quic̱a̱ talacasquín pi ̱ cataḻaṯlahuakoḻh huaṉti ̱ chunacú̱ xlip̱aẖuankoy̱ Dios
caṯuxáẖuat, chu̱ camakatlajakoḻh, chu̱ na̱ max̱quic̱a̱ quilhtamacú̱ caakchipakoḻh xlip̱acs
caxatu̱cahua̱ tíyat, chu̱ tachixcuhuíṯat, mas̱qui caxanic̱ahua̱ xalaníṉ, chu̱ caxatu̱cahua̱
tachihuíṉ lic̱hihuiṉankoy̱ laṉtla̱ xlic̱aṯlanca̱ caṯuxáẖuat. 8Mas̱qui xlip̱acs tachixcuhuíṯat

xala caṯuxáẖuat tzúculh lip̱aẖuankoy̱, chu̱ lakataquilhpu̱takoy̱ yama̱ makaḵlhana lap̱aniṯ
chixcú, huam̱pi ̱ ni ̱ chuná̱ tlahuakoḻh huaṉti ̱ xlip̱aẖuankoy̱ Dios, huachá̱ ti ̱ hasta ni ̱
xam̱aḻacatzuquic̱án caṯuxáẖuat xtatzoktahuilaniṯtá̱ xtucuhuinicán c-libro xla latámaṯ
antaṉi ̱ tatzoktanu̱koṉiṯ xlip̱acs huaṉti ̱ kalhiḵoy̱ xatalulóktat latámaṯ huaṉtu̱ niucxni ̱
laksputa, huaṉtu̱ mas̱tay̱ xCalhniḻu̱ Dios huaṉti ̱ xókolh quintalaḵalhiṉcán.
9Huixín huaṉti ̱ kalhiy̱áṯit milia̱kahuaṉcán, caakatáḵstit huaṉtu̱ ccaẖuanimáṉ:
10 “Lapi ̱huí ̱ ti ̱ antiyá̱ lakcháṉ pi ̱nalic̱hiḻeṉkoc̱án,
xlic̱aṉa̱ pi ̱nachiḻeṉkoc̱án;
chu̱ huaṉti ̱ antiyá̱ lakcháṉ pi ̱namakniḵoc̱án, niṯú̱ xlaktáxtut
sam̱pi ̱ juerza̱ pi ̱namakniḵoc̱án.”
Huam̱pi ̱huaṉti ̱xlic̱aṉa̱ tapaksiṉikoy̱ Dios, chu̱ lip̱aẖuankoy̱, lacasquinkoy̱ pi ̱napax̱uhua-̱
naḻeṉkoy̱, ni ̱nataxlajuaniḵoy̱, chu̱ xaṉkalhíṉ nalip̱aẖuankoy̱ Quimpu̱chinacán.

11 A̱lis̱taḻh cucxilhpá̱ tanu̱ chixcú̱ huaṉti ̱ na̱ xtasiyuy xtac̱huna tantum makaḵlhana
lap̱ániṯ, xtac̱xtumac̱hi ̱ctíyat, yumá̱makaḵlhana lap̱aniṯ chixcú̱ xkalhiy̱ kantuy xakalókot
huaṉtu̱ xtac̱huná̱ xtasiyuy la̱ xla calhniḻu̱, huam̱pi ̱ acxni ̱ chihuiṉán xtac̱huná̱ xlia̱kapix-
chaṯlanca̱ laṉtla̱ chihuiṉán yama̱ lix̱cajnit dragón lu̱hua. 12 Na̱ chuná̱ xkalhiy xliṯli-
huaka, xaẖuá̱ xlim̱ap̱aksíṉ laṉtla̱ xkalhiy̱ xakasiya̱ makaḵlhana lap̱aniṯ chixcú̱ huaṉti ̱
pácsnilh yama̱ tlanca tasipáṉiṯ huaṉtu̱ aya xmakniy̱ xlic̱atzán, huá̱ xpaḻacata xlis̱cujma,̱
chu̱ juerza̱ map̱uhuaṉiḵoḻh huaṉti ̱ lamaḵó̱ caṯuxáẖuat pi ̱ calakataquilhpu̱takoḻh yama̱
xakasiya̱ lap̱aniṯ chixcú. 13 Xaẖuachí ̱ xtlahuakoy̱ lactlanca lic̱ac̱ni tatlahu, chu̱ hasta
tlaṉ xlá̱ xtamacac̱tiy̱ lhcúyaṯ c-akapú̱n hasta caṯiyatna̱ huaṉtu̱ lanaj xliḻacahuankoy̱
tachixcuhuíṯat. 14Caj xpaḻacata̱ yuma̱ lactlanca lic̱ac̱ni tatlahu huaṉtu̱ xlá̱ xmax̱quic̱aniṯ
liṯlihuaka̱ natlahuay, chuná̱ tlaṉ caḻia̱kskahuimiḵoḻh tachixcuhuíṯat xala caṯuxáẖuat,
hasta maṯlahuiḵoḻh aktum tlanca xdioscán huaṉtu̱ xtac̱huná̱ xtasiyuy laṉtla̱ yama̱
xapu̱lana̱ makaḵlhana lap̱aniṯ chixcú̱ huaṉti ̱ xlim̱as̱ipaṉic̱aniṯ espada, mas̱qui luhua
aya xniy̱ xtasiyuy huam̱pi ̱ xlá̱ chunacú̱ xlama̱ xastacná. 15 Yuma̱ xlic̱haṯuy lap̱aniṯ
chixcú, max̱quic̱a̱ liṯlihuaka̱ laquim̱pi ̱ namaḻakastakuaniy̱, chu̱ namax̱quiy̱ latámaṯ
yama̱ tlanca xatalhpitmakxtu xpu̱xoko xakasiya̱ lap̱aniṯ chixcú̱ huaṉtu̱ xmaṯlahuiṉaniṯ
laquim̱pi ̱xlá̱maṉ nachihuiṉán, chu̱ nalim̱ap̱aksinánpi ̱camakniḵoc̱a̱ xlip̱acs yamá̱ huaṉti ̱
ni ̱ nalakataquilhpu̱takoy̱ la̱ xdioscán. 16 Xaẖuachí ̱ lim̱ap̱aksíṉalh pi ̱ xlip̱acs mas̱qui
huaṉti ̱ lactalíp̱aẖu, na̱ xaẖuá̱ huaṉti ̱ niṯú̱ xlakasicán, huaṉti ̱ maṯamacu̱naníṉ, xaẖuá̱
huaṉti ̱ lim̱ax̱kaníṉ, huaṉti ̱ la̱ tachíṉ mas̱cujumaḵoc̱a,̱ usu huaṉti ̱ caḻakuáṉ lamaḵó,̱ pacs
cahuiliṉikoc̱a̱ c-xpakstacat, usu c-xmu̱ncán aktum liḻhca̱ huaṉtu̱ naliḻakapaskoc̱án. 17Na̱
lim̱ap̱aksíṉalh pi ̱nim̱pala chaṯum tí ̱tlaṉ natamaẖuanán, usu nastaṉán pala ni ̱liḻhcac̱aniṯ
c-xmu̱n xtucuhuiní, usu xanúmero yama̱ tlanca makaḵlhana lap̱ániṯ.

18 Laquim̱pi ̱ tlaṉ naakataḵsáṯit huaṉtu̱ ccaẖuanimáṉ talacasquín lia̱kskálalh, pus
huaṉti ̱ puhuán pi ̱ akataḵsma̱ yuma̱ tachihuíṉ caucxilhlacástucli ̱ laṉtla̱ quiṯaxtuy
xanúmero yama̱ lap̱aniṯ chixcú, sam̱pi ̱ xatapu̱tlakán taxtuyac̱há̱ xtucuhuiní ̱ chaṯum
chixcú. Hua̱ yuma̱ número huaṉtu̱ taxtuyac̱há: akchax̱an ciento aṯutumpuxamachax̱án.

14
Xtatliṉcán 144,000 xatalacsacni chixcuhuíṉ

1 A̱lis̱taḻh cucxilhpá̱ yama̱ huaṉti ̱ liṯaxtuy xCalhniḻu̱ Dios, antá̱ xlá̱ xyá̱ yama̱ kas̱tíṉ
huaṉtu̱ huanicán Sión, antaṉi ̱ huí ̱ xacac̱hiquiṉ Jerusalén. Antá̱ lacxtum xtay̱aḵó̱ aktum
ciento aṯip̱uxamataṯi miḻh xatalacsacni chixcuhuíṉ, huachá̱ ti ̱ c-xmu̱ncán xtzokuil-
iṉikoc̱aniṯ xtucuhuini xCalhniḻu̱ Dios, xaẖuá̱ xtucuhuini Xtlaṯ. 2 A̱lis̱taḻh xtakaxmata̱
xtac̱huná̱ laṉtla̱ macasaṉán antaṉi ̱ xuástat tamakuasa̱ lhu̱hua chúchut, usu xtac̱huná̱
laṉtla̱ takaxmata̱ acxni ̱ lip̱ec̱ua̱ tzucuy jiliy; na̱ chuná̱ xtakaxmata̱ lam̱pala lhu̱hua
tlaknanín huaṉti ̱ xtlakmaḵó,̱ usu xtlinquimaḵó̱ xliṯlaknacán huaṉtu̱ huanicán arpa.
3 Chu̱ na̱ xliṯliḵoy̱ aktum tatlíṉ xasas̱ti antá̱ c-xlacatiṉ xlactahuiḻh map̱aksiṉá, chu̱ c-
xlacatiṉcan yama̱ tantaṯi ángeles huaṉti ̱ la̱ takalhíṉ xtasiyukoy̱, chu̱ lakkoḻún; na̱ tiṉi ̱
lay tlaṉ xcatziṉikoy̱ tatlíṉ huam̱pi ̱ xmaṉ hua̱ yama̱ aktum ciento aṯip̱uxamataṯi miḻh

xatalacsacni chixcuhuíṉ huaṉti ̱ xlakmax̱tukoc̱aniṯ c-xlakstip̱aṉcan ti ̱ xala caṯuxáẖuat.
4 Hua̱ yumá̱ huaṉti ̱ niucxnicú̱ xmax̱cajuaḻiḵoṉiṯ xlatamaṯcán huaṉtu̱ maa̱ktzankaṉán
caṯuxáẖuat, huata ankalhíṉ caj xmaṉ huá̱ akstiṯum leṉkoḻh xlatamaṯcán, chu̱ xlip̱acs
xnacu̱cán xlip̱aẖuankoṉiṯ Cristo, huá̱ xpaḻacata̱ xlis̱taḻanikoy̱ canic̱ahuá̱ antaṉi ̱ xlá̱
an. Hua̱ yumá̱ huaṉti ̱ luhua pu̱lh xlakmax̱tucaniṯ, xlacsacxtucaniṯ c-xlakstip̱aṉcan
tachixcuhuíṯat laquim̱pi ̱akstiṯumnaliḻakataquilhpu̱takoy̱ Dios, xaẖuá̱ xCalhniḻu̱. 5Yumá̱
huaṉti ̱ niucxnicú̱ taḵsnikoc̱a̱ pala xlic̱hihuiṉankoḻh taḵsaníṉ, sam̱pi ̱ xlic̱aṉa̱ pi ̱ luhua
akstiṯum xlamaḵó.̱

Xtachihuiṉcán kalhatutu ángeles
6 A̱lis̱taḻh cucxilhpá̱ chaṯum ángel huaṉti ̱ xkosma̱ taḻhmáṉ cau̱̱níṉ, xlá̱ xleṉ aktum

xtamac̱atziṉiṉ Dios huaṉtu̱ xlip̱aá̱n talulóktat nahuán, laquim̱pi ̱ nalia̱kchihuiṉanikoy̱
xlip̱acs huaṉti ̱ huilakó̱ c-xlic̱aṯlanca caṯuxáẖuat, mas̱qui caniẖua̱ xalaníṉ c-akatunu
tíyat, chu̱ ní ̱ quilhtzúcut, chu̱ laṉtla̱ ní ̱ tachihuíṉ lic̱hihuiṉankoy̱. 7 Chu̱ luhua pixtlanca̱
chuná̱ xuan: “Cacac̱niṉanítit, chu̱ calakataquilhpu̱tátit Dios huaṉti ̱ tlanca xlacatzúcut,
sam̱pi ̱ chu̱ aya lakchaṉiṯ quilhtamacú̱ laṉtla̱ nataṯlahuakoy̱ cueṉta̱ xlip̱acs tachixcuhuí-̱
tat. Huá̱ xpaḻacata ccaḻiẖuaniyáṉ pi ̱ chu̱ xmaṉ huá̱ calakachixcuhuíṯit tlanca talip̱aẖu
Dios huaṉti ̱ maḻacatzuquiṉiṯ, chu̱ xpu̱chiná catu̱huá̱ tu̱ anán caṯuxáẖuat, c-akapú̱n, c-
taḵayaẖuaná, chu̱ hasta xlip̱acs lactzu̱ taxtunú̱ huaṉtu̱ anán.”

8 A̱lis̱taḻh cucxilhpá̱ pi ̱ cstaḻanitiḻhay xlic̱haṯuy ángel huaṉti ̱ nam̱á̱ xquilhuama:̱ “¡Aya
láclalh, xlic̱aṉa̱ aya namaḻaksputumiḵoc̱án yama̱ tlanca cac̱hiquíṉ huanicán Babilonia!
¡Hua̱ xaaktzankaṯay̱an latámaṯ tu̱ antá̱ mas̱iyucaniṯ na̱ maa̱ktzankay̱aẖuakoṉiṯ xlip̱acs
tachixcuhuíṯat huaṉti ̱huilakó̱ c-xlip̱acs am̱akapitziṉ cac̱hiquíṉ tu̱ anán caṯuxáẖuat!”

9 A̱lis̱taḻh cucxilhpá̱ xliḵalhatutu ángel huaṉti ̱ na̱ luhua pixtlanca̱ chuná̱ xquilhuama:̱
“Lapi ̱ caxatic̱ahuá̱ huaṉti ̱ huata huá̱ nalakataquilhpu̱tay yama̱ lip̱ec̱ua lap̱aniṯ chixcú,
usu huaṉtu̱ xatalhpitmakxtu, chu̱ lapi ̱ natamas̱tay̱ nalhcaẖuilic̱án xtucuhuini, c-xmu̱n,
usu c-xmacán. 10 Entonces namakcatziy̱ xlip̱acs xtasiṯziḻia̱kastacyaẖuan Dios huaṉtu̱
xlá̱ nalim̱ap̱aṯiṉiḵoy̱ xlip̱acs ti ̱ni ̱ lakachixcuhuiḵoy̱; huaṉti ̱chuná̱ nalakchaṉkoy̱ nalim̱a-̱
paṯiṉiḵoc̱án lhcúyaṯ, xaẖuá̱ azufre huaṉtu̱ xaḻia̱nkalhíṉ lhcuma̱ nahuán c-xlacatiṉcan
yama̱ xasaṉtujlani xángeles Dios, chu̱ Cristo huaṉti ̱ liṯaxtuy xCalhniḻu̱. 11 Yama̱ lhcúyaṯ
huaṉtu̱ nalim̱ap̱aṯiṉiḵoc̱án niucxni ̱mixma, ucxla̱ pasámaj nahuán caxaniḻiẖuayaj xtihua,̱
sam̱pi ̱ xlakataquilhpu̱takoy̱ yama̱ makaḵlhana lap̱aniṯ chixcú, usu xatatlahuamakxtu;
xlacán niucxni ̱ catimaj̱axakoc̱a,̱ xlip̱aá̱n map̱aṯiṉim̱aḵoc̱a̱ nahuán, xaẖuá̱ yamá̱ huaṉti ̱
tamas̱taḵoy̱ huiliṉikoc̱a̱ c-xmu̱ncán, usu c-xmacancán xtucuhuiní ̱ makaḵlhana lap̱aniṯ
chixcú.”

12 Huá̱ xpaḻacata xlip̱acs huaṉti ̱ aktum catziḵoy̱ pi ̱ xmaṉ hua̱ Dios tapaksiṉikoy̱, chu̱
namaḵantaxtip̱utunkoy̱ xlim̱ap̱aksíṉ, xaẖuá̱ akstiṯum lip̱aẖuamputunkoy̱ Jesús, luhua
xliḵalhiṯcan tlanca taḵpuhuantíṉ, chu̱ liṯlihuaka.

13 Na̱ acxnitiya̱ ctikáxmatli ̱ aktum tachihuíṉ huaṉtu̱ minchá̱ c-akapú̱n, chuná̱ qui-
huánilh: “Pacs catzokti ̱ yuma̱ tachihuíṉ huaṉtu̱ nakaxpata: ‘Laṉchú̱ hasta naán quilh-
tamacú̱ huaṉti ̱ xniḵoḻh chunatiyá̱ lip̱aẖuankoy̱ nahuán Quimpu̱chinacán caṉa̱ lip̱ax̱uhu
naquiṯaxtunikoy̱.’ ”

“Xlic̱aṉa̱ pi ̱ chuná —huan cspíritu Dios—, sam̱pi ̱ xlacán maktumá̱ tu̱ najaxkoy̱, chu̱
niaḻh tú̱ catilim̱as̱cujukoc̱a,̱ sam̱pi ̱ xaḻia̱nkalhíṉ paḻacachihuiṉamaḵó̱ nahuán huaṉtu̱
lacuan xtatlahucán tlahuakoṉiṯ c-xlatamaṯcán.”

La̱ntla̱ naquiṯaxtuy acxni ̱Dios nata̱tlahuako̱y cueṉta̱ tachixcuhuíṯat
14 Acxni ̱ ctalacayáẖualh, cúcxilhli ̱ pi ̱ xlahuaca̱ snapapa puclhni, chu̱ c-xlacni puclhni ̱

xuí ̱ huaṉti ̱ xtac̱huná̱ xtasiyuy chaṯum chixcú. C-xakxeḵa̱ xacui ̱ aktum corona xla oro,
chu̱ xchipaniṯ aktum stacaca xlic̱hucucan sákat huaṉtu̱ xtac̱huná̱ mac̱hiṯi ̱huanicán hoz.
15Cucxilhpá̱ pi ̱taxtuchá̱ c-xtemplo̱ Dios huaṉtu̱ huilachá̱ c-akapú̱n chaṯum ángel huaṉti ̱
xlip̱acs xliṯlihuaka̱ xquilhanima̱ yamá̱ huaṉti ̱xuí ̱c-xlacni puclhni: “Catahuixcaṉi, tzap̱u̱
camas̱cuju̱milis̱cujni, sam̱pi ̱chu̱ aya lakchaṉiṯ quilhtamacú̱ laṉtla̱ natzucuya̱ chucuquiy̱a̱

lanáṉat, sam̱pi ̱ xacatlatá.” 16 Chaṉchu̱ yamá̱ ti ̱ xuilachá̱ c-xlacni puclhni, xlá̱ tzúculh
mas̱cujuy xlis̱cujni ̱ caṯiyatna, chu̱ tzúculh chucuquiy̱, chu̱ mam̱acxtumiy̱ huaṉtu̱ aya
xlanaṉaniṯ caṯuxáẖuat.

17 A̱lis̱taḻh cucxilhpá̱ pi ̱ taxtupá̱ chaṯum ángel c-xtemplo̱ Dios, xlá̱ na̱ chuná̱ xchipatiḻ-
hay aktum stacaca lis̱cujni ̱ xtac̱huná̱ laṉtla̱ mac̱hiṯi.̱ 18 Chu̱ antiyá̱ c-xtemplo̱ Dios tax-
tuchi ̱ ac̱haṯum ángel huaṉti ̱ kalhiy̱ tlanca lim̱ap̱aksíṉ nalim̱aḻaktzankaṉán lhcúyaṯ, chu̱
luhua pixtlanca̱ tiquilhánilh huaṉti ̱ xchipaniṯ xastacacaxniṉ xlis̱cujni, chuná̱ huánilh:
“Laḻiẖuán camas̱cuju̱ xastacacaxniṉ milis̱cujni, chu̱ cacaa̱ctiḵó̱ muslhu̱hua̱ tamakalán
xla uva xala caṯuxáẖuat, sam̱pi ̱chu̱ aya lakchaṉiṯ quilhtamacú̱ laṉtla̱ nacaḵoy̱aẖu sam̱pi ̱
tlaṉ catlaniṯtá.” 19 Yama̱ ángel tzúculh mas̱cujuy xlis̱cujni ̱ c-xokspun caṯiyatna, chu̱
xlip̱acs antaṉi ̱xlacchaṯay̱ama̱ uvas, xlá̱ musatunu̱ caḵoḻh, chu̱ macxtum huiliḵoḻh antaṉi ̱
huí ̱ tlanca xpu̱lakchitcan uvas laquim̱pi ̱ macxtum nalakchitcán. Hua̱ yumá̱ lacatancs
lim̱as̱iyuputún pi ̱ lip̱ec̱ua tapaṯíṉ huaṉtu̱ macamimaj nahuán Dios caj xpaḻacatacán
huaṉti ̱ ni ̱ lakachixcuhuikoṉiṯ. 20 Yama̱ lhu̱hua uvas huaṉtu̱ mam̱acxtumiḵoc̱a̱ mákat c-
xquilhapaṉ xacac̱hiquiṉ Jerusalén antá̱ xuí ̱pu̱chitni ̱antaṉi ̱tzucúcaj lakchitkoc̱án; chu̱ c-
pu̱chitni ̱tzúculh taxtuy lhu̱hua kalhni, chu̱ laṉtla̱ xlip̱u̱lhmáṉ xquiṯaxtuma̱max̱ xchaṉ c-
xkalhtzan tantum cahuay̱u̱, chu̱ laṉtla̱ xliḵalhtlanca̱ antaṉi ̱ chuná̱ tamákalh kalhni ̱max̱
cumu aktutu ciento kilómetro.

15
Kalhatujun ángeles hua̱nti ̱ xlim̱ima̱kó̱ a̱huatiya pu̱lactujun tapa̱tíṉ

1 A̱lis̱taḻh cucxilhpá̱ aktum tlanca lic̱ac̱ni xaliu̱cxílhtiṯ c-akapú̱n: cucxilhkoḻh kalhatu-
jun ángeles huaṉti ̱ xlim̱inkoy̱ pu̱lactujun aẖuatiya pu̱laclhu̱hua tapaṯíṉ huaṉtu̱ nal-
ia̱kasputa̱ xtasiṯziḻia̱kastacyaẖuan Dios.

2 Na̱ cucxilhpá̱ aktum liḻakatiṯ stalanca taḵayaẖuaná, c-xokspun xtasiyuy xtac̱huná̱
la̱ hualhtiṉ, yama̱ chúchut xala c-taḵayaẖuaná̱ xtaṯahuilhaniṯ lhcúyaṯ. C-xquilhtu̱n
yama̱ tlanca taḵayaẖuaná̱ antá̱ pu̱tum xyaḵó̱ yamá̱ huaṉti ̱ xmakatlajakoṉiṯ lix̱cajnit
xtalacapas̱tacni yama̱makaḵlhana lap̱aniṯ chixcú, chu̱ ni ̱lakataquilhpu̱takoḻh huaṉtu̱ caj
xmacaniṯlahuacanit, chu̱ ni ̱pala liḻhcaḵoc̱a̱ xtucuhuini, xlip̱acscán xchipakoṉiṯ akatunu
xliṯlaknacán huaṉtu̱ Dios xmax̱quiḵoṉiṯ, huanicán arpa. 3 Xliṯlim̱aḵó̱ xtatliṉ Moisés
huaṉti ̱ tlanca cscujni Dios xuaniṯ, xaẖuá̱ xtatliṉ Cristo huaṉti ̱ liṯaxtuy xCalhniḻu̱ Dios.
Chuná̱ xtlim̱aḵó,̱ xuankoy̱:
“Quimpu̱chinacan Dios maṉ hua̱ huix kalhiy̱a̱ tlanca lacatzúcut,
xlic̱aṉa̱ pi ̱ luhua tlanca lic̱ac̱ni ̱xlip̱acs huaṉtu̱ tlahuaniṯa.
Xlic̱aṉa̱ pi ̱ maṉ huix huaṉti ̱ miniṉiy naliṯaxtuya̱ yama̱ tlanca talip̱aẖu quiReycán ti ̱

naquincam̱ap̱aksiy̱a̱ xlip̱acs quin huaṉti ̱ xala caṯuxáẖuat.
Sam̱pi ̱mintalacapas̱tacni, pacs akstiṯum; chu̱ huaṉtu̱ lim̱ap̱aksiṉana, pacs xlíḻat.
4 Nim̱pala chaṯum ti ̱ anán pala ni ̱ lacapec̱uaniyáṉ sam̱pi ̱ huix Quimpu̱chinacán huaṉti ̱

quiliḻakataquilhpu̱tatcán.
Xmaṉ huix miacstu lápaṯ huaṉti ̱ xlic̱aṉa̱ xasaṉtujlani, chu̱ akstiṯum mintalacapas̱tacni.
Huachá̱ xpaḻacata xlip̱acs laṉtla̱ xlic̱aṯlanca̱ xala caṯuxáẖuat naminkoy̱áṉ lakataquilhpu̱-

takoy̱áṉ,
sam̱pi ̱ xlip̱acs tachixcuhuíṯat ucxilhkoṉiṯ laṉtla̱ akstiṯum kalhiy̱a̱ mintastacyaẖu, xaẖuá̱

milim̱ap̱aksíṉ.”
5 A̱lis̱taḻh cucxilhpá̱ c-akapú̱n, chu̱ antá̱ tasíyulh laṉtla̱ talácquiḻh xtemplo̱ Dios

antaṉi ̱maq̱uiḵoc̱aniṯ yama̱ xamakaṉ talaccax̱lán huaṉtu̱ Dios xtaṯlahuakoṉiṯ xlakskataṉ
israelitas. 6 Antá̱ c-xtemplo̱ Dios taxtukoc̱hi ̱ yama̱ kalhatujun ángeles huaṉti ̱ xlim̱inkoy̱
pu̱lactujun tapaṯíṉ. Yuma̱ ángeles xliḻhakaṉankoṉiṯ xatalacsacni, chu̱ luhua laksyokokon
lhákaṯ, pacs xla xatlaṉ lino lhákaṯ, chu̱ xliṯampac̱hiḵoc̱aniṯ xliṯampac̱hicán xla oro
huaṉtu̱ hasta c-xcuxmu̱ncán xchaṉikoy̱. 7 Yama̱ kalhataṯi ángeles huaṉti ̱ tasiyukoy̱
xtac̱huná̱ laṉtla̱ liḻakatiṯ takalhíṉ, chaṯum taxtuchá̱ huaṉti ̱max̱quiḵoḻh yama̱ kalhatujun
ángeles paṯunu copa̱ xla oro, antá̱ stap xtaju̱ma̱ xlip̱acs xtasiṯziḻia̱kastacyaẖuan Dios

huaṉti ̱ caxaniḻiẖuayaj xtihua̱ lama.̱ 8 Chu̱ c-xtemplo̱ Dios akmilij tánu̱lh lhu̱hua jini ̱
huaṉtu̱ xlic̱aṉa̱ liṯasiyuy pi ̱ tlanca xlacatzucut Dios, chu̱ nim̱pala chaṯum tí ̱ antá̱ tlaṉ
xtánu̱lh huata hasta niḻiẖuayajcú̱ tiṯaxtukoṉiṯ nahuán yama̱ tip̱aṯujun lactlanca tapaṯíṉ
huaṉtu̱ xlim̱inkoy̱ kalhatujun ángeles.

16
Pa̱tujun copa̱ anta̱ni ̱ xtaju̱ma̱kó̱ pu̱lactujun tapa̱tíṉ

1 Caj lip̱unchú̱ ckáxmatli ̱ pi ̱ taxtuchi ̱ aktum pixtlanca̱ tachihuíṉ c-xtemplo̱ Dios, chu̱
chuná̱ xuanimaḵó̱ yama̱ kalhatujun ángeles: “Lacapala̱ capimpítit, chu̱ antá̱ caṯiyatna̱
caquia̱kxtakamakántit tama̱ lactlanca tapaṯíṉ xla xtasiṯziḻia̱kastacyaẖuan Dios huaṉtu̱
taju̱maḵó̱ c-paṯunu copas huaṉtu̱ Dios lakmacam̱aḵó̱ tachixcuhuíṯat.”

2Tíalh xakasiya̱ ángel, chu̱ antá̱ caṯiyatna̱ quia̱kxtakamákalh huaṉtu̱ xtaju̱ma̱ c-xcopa;̱
chu̱ xlip̱acs yama̱ huaṉti ̱xtamas̱taḵoṉiṯ calhcaẖuiliṉikoc̱a̱ xtucuhuiní ̱yama̱ makaḵlhana
lap̱aniṯ chixcú, chu̱ huaṉti ̱ xlakataquilhpu̱takoṉiṯ xatatlahuamakxtu, taxtunikoc̱hi ̱ ak-
tum lix̱cajnit tzitzi, huaṉtu̱ lip̱ec̱ua̱ xcatzán.

3Mimpalachá̱ xlic̱haṯuy ángel, xlá̱ na̱ chuná̱ akxtakamákalh huaṉtu̱ xtaju̱ma̱ c-xcopa̱
c-taḵayaẖuaná, na̱ xlip̱acs chúchut xala c-taḵayaẖuaná̱ kalhni tihuankoḻh, xtac̱huná̱
xtasiyuy la̱ xkalhni chaṯum chixcú̱ huaṉti ̱ac̱u maknic̱aniṯ, chu̱ pacs tiniḵoḻh tu̱ stacnan-
taju̱maḵó̱ c-taḵayaẖuaná.

4 Xliḵalhatutu ángel akxtakamákalh huaṉtu̱ xtaju̱ma̱ c-xcopa̱ c-chuchut xala c-
taḵayaẖuaná, xaẖuá̱ xala c-xlip̱acs taxtunú, chu̱ chúchut xala c-xlip̱acs kalhtu̱choko,̱ chu̱
xala c-xlip̱acs pu̱xka, usu taxtunú, chu̱ pacs kalhni tihuankoḻh. 5 Chaṉchu̱ na̱ acxnitiya̱
ckáxmatli ̱pi ̱ yama̱ ángel huaṉti ̱maktakalhkoy̱ xlip̱acs chúchut chuná̱ huá:̱
“Quimpu̱chinacán, xmaṉ huix miacstu lápaṯ huaṉti ̱ xlic̱aṉa̱ xasaṉtujlani, chu̱ akstiṯum

mintalacapas̱tacni,
xlic̱aṉa̱ pi ̱ luhua xlíḻat laṉtla̱ huix chuná̱ macapinikoy̱a̱ huaṉti ̱miniṉikoy̱ napaṯiṉankoy̱,
hasta laṉtlaṯa xamakaṉ quilhtamacú̱ huix ucxla̱ xasaṉtujlani ̱ lápaṯ, chu̱ xlip̱aá̱n lápaṯ

nahuán.
6Chuná̱ miniṉikoy̱ laṉtla̱ map̱aṯiṉip̱aḵó̱ sam̱pi ̱xlacán na̱ chuná̱ map̱aṯiṉiḵoṉiṯ, chu̱ hasta

makniḵoṉiṯ
yamá̱ huaṉti ̱ lip̱aẖuankoy̱áṉ, chu̱ milakskatáṉ liṯaxtukoṉiṯ,
na̱ chuná̱ tlahuanikoḻh yama̱ profetas huaṉti ̱ xlia̱kchihuiṉankoy̱áṉ.
Pus hua̱ chu̱ huix na̱ chuná̱ lim̱ap̱aṯiṉip̱aḵó, chu̱ mau̱cxilhnip̱aḵó̱ lhu̱hua kalhni.
¡Xlic̱aṉa̱ pi ̱ luhua chuná̱ miniṉikoy̱!”

7 Na̱ ctikáxmatli ̱ pi ̱ minchá̱ tachihuíṉ c-xapu̱cax̱tlahuaṉ altar huaṉtu̱ yá̱ c-xtemplo̱
Dios huaṉtu̱ huí ̱c-akapú̱n, chuná̱ xquilhuamac̱a:̱ “Quimpuchinacán, xlic̱aṉa̱ pi ̱huix Dios
huaṉti ̱ tlanca xlacatzúcut, chu̱ xpu̱china pacs laṉtla̱ tu̱ anán, xlic̱aṉa̱ pi ̱ luhua talulóktat,
chu̱ xlíḻat laṉtla̱ akstiṯum nataṯlahuakoy̱a̱ cueṉta̱ huaṉti ̱makalip̱uhuankoṉiṯán.”

8 Chaṉchu̱ mimpalachá̱ xliḵalhataṯi ángel, chu̱ c-xlacan chichiní ̱ akxtakamákalh
huaṉtu̱ xtaju̱ma̱ c-xcopa;̱ pus yama̱ chichiní ̱ kálhiḻh liṯlihuaka̱ namac̱hichiḵoy̱, chu̱
hasta naaclhcuyukoy̱ huaṉti ̱ xala caṯiyatna. 9 Chaṉchu̱ xlip̱acs chixcuhuíṉ lix̱cájnit
tasiyukoḻh laṉtla̱ chichinkoḻh, huam̱pi ̱mas̱qui chuná̱ akspulakoḻh, xlacán nim̱pala tzinú̱
xlip̱uhuankoḻh, chu̱ nim̱pala huá̱ tzúculh liḻakataquilhpu̱takoy̱ Dios, huata caj calaẖuá,̱
chu̱ laclix̱cajnit tachihuíṉ tzúculh lim̱ax̱cajuaḻiḵoy̱ Dios huaṉti ̱ tlaṉ map̱aksiḵoy̱ yuma̱
tapaṯíṉ huaṉtu̱ mima.̱

10 Chaṉchu̱ xliḵalhaquitzis ángel, akxtakamákalh huaṉtu̱ xtaju̱ma̱ c-xcopa̱ antaṉi ̱ xuí ̱
xpu̱map̱aksíṉ yama̱ makaḵlhana lap̱aniṯ chixcú, chu̱ xlip̱acs antaṉi ̱ xlá̱ xmap̱aksiṉán
caṯapaklhtú̱tiḻh. Pacs huaṉti ̱ antá̱ xmaktapaksiḵoy̱ hasta tzucukoḻh lacxcakoy̱ csi-̱
makaṯcán caj laṉtla̱ lip̱ec̱ua̱ xcatzanajuanamaḵó.̱ 11Huam̱pi ̱nim̱pala huá̱ lim̱akaxtakkoḻh
pi ̱ niaḻh natlahuakoy̱ huaṉtu̱ lix̱cájnit, huata caj xpaḻacata xtacatzanajuatcán huaṉtu̱
xmakcatzim̱aḵó,̱ lix̱cájnit tzucukoḻh max̱cajuaḻiḵoy̱ Dios huaṉti ̱huilachá̱ c-akapú̱n.

12 A̱lis̱taḻh acxni ̱ xliḵalhachax̱an ángel akxtakamákalh huaṉtu̱ xtaju̱ma̱ c-xcopa̱ c-

xakalhtu̱choko̱ huaṉtu̱ huanicán Eufrates, yama̱ chúchut xala c-kalhtu̱choko̱ tíscac̱li ̱
laquim̱pi ̱antá̱ tlaṉ nalactlaẖuankoy̱ yama̱ lactlanca napuxcún huaṉti ̱xtaxtukoṉiṯanchá̱
antaṉi ̱pulhac̱há̱ chichiní. 13 A̱lis̱taḻh cúcxilhli ̱pi ̱c-xquilhni yama̱ tlanca tzutzoko dragón
lu̱hua, xaẖuá̱ c-xquilhni makaḵlhana lap̱aniṯ chixcú, chu̱ c-xquilhni ̱ yama̱ aksaniṉa
profeta taxtukoc̱hi ̱pu̱lactutu laclix̱cajnit spíritu, luhua xtac̱huná̱ xtasiyukoy̱ la̱ chíchak.
14 Yuma̱ laclix̱cajnit spíritu pacs huá̱ xtapaksiṉikoy̱ akskahuiní, chu̱ xlá̱ max̱quiḵoḻh
liṯlihuaka̱ laquim̱pi ̱ natlahuakoy̱ lactlanca lic̱ac̱ni tatlahu huaṉtu̱ nalim̱aḻacatzuhuiḵoy̱
tachixcuhuíṯat, chu̱ laquim̱pi ̱ namam̱acxtumiḵoy̱ xlip̱acs lactlanca puxcu̱naniṉ reyes
xala caṯuxáẖuat sam̱pi ̱ lacxtum nataḻaṯlahuakoy̱ yama̱ tlanca xlacatzucut quiDioscán,
acxni ̱xlá̱ namaḻakchaṉiy̱ quilhtamacú̱ laṉtla̱ naakastacyaẖuakoy̱ tachixcuhuíṯat.

15 Miliḻacapas̱tacatcán pi ̱ Quimpu̱chinacan Jesús maktum chuná̱ huá:̱ “Skálalh
catahuilátit sam̱pi ̱quit naccaḻakmináṉ acxni ̱ni ̱ lia̱c̱atziẖuilátit nahuán, xtac̱huná̱ laṉtla̱
lic̱atziy̱ chaṯum kalhaṉá. Luhua caṉa̱ lip̱ax̱uhu yamá̱ huaṉti ̱ skálalh maktakalhma̱
xlhákaṯ laquim̱pi ̱tlaṉ tuncánnahuiliy̱ acxni ̱nacmín, chu̱ ni ̱namax̱anán laṉtla̱ ti ̱ni ̱kalhiy̱
xlhákaṯ, chu̱ maklhpupulu̱ nacmaṉoklhuy acxni ̱nacmín.”

16 Yama̱ laclix̱cajnit spíritu mam̱acxtumiḵoḻh xlip̱acs lactlanca map̱aksiṉaníṉ xala
caṯuxáẖuat lacatum antaṉi ̱huanicán c-xtachihuiṉ hebreo Armagedón.

17 Xliḵalhatujun ángel akxtakamákalh tu̱ xtaju̱ma̱ c-xcopa̱ cau̱̱níṉ, chu̱ antá̱ c-
xtemplo̱ Dios xala c-akapú̱n, antaṉi ̱ huí ̱ c-xlactahuiḻh map̱aksiṉá, taxtuchá̱ aktum
pixtlanca̱ tachihuíṉ huaṉtu̱ chuná̱ xquilhuama:̱ “¡Chu̱ aya pacs kantaxtukoḻh huaṉtu̱
xtalhcaṯahuilaniṯ!” 18 Acxnitiya̱ lip̱ec̱ua̱ tzúculh maklipa, tzúculh macasaṉán, chu̱
lip̱ec̱ua̱ tzúculh jiliy, chu̱ xlic̱aṯlanca caṯuxáẖuat tachíquilh, lip̱ec̱ua̱ laktzankáṉalh,
niucxnicú̱ xaḻaktzankaṉán xliṯlanca chuná̱ laṉtla̱ laktzankáṉalh hasta laṉtlaṯa huilaca̱
caṯuxáẖuat. 19Chaṉchu̱ yama̱ tlanca cac̱hiquíṉ huanicán Babilonia pu̱makatutu tiláclalh
laṉtla̱ titapítzilh, chu̱ lactlanca cac̱hiquiṉíṉ huaṉtu̱ huilakó̱ c-xlic̱aṯlanca caṯuxáẖuat
talakpaklhtay̱akoḻh. Acxnicu̱ max̱okoṉiḵoḻh Dios xtalaḵalhiṉcán ti ̱ huilakó̱ yama̱ tlanca
cac̱hiquiṉ Babilonia, entonces limaḵotniḵoḻh yama̱ xaxu̱n chúchut xla tapaṯíṉ huaṉtu̱
xlaccax̱tlahuanikoṉiṯ huaṉti ̱antá̱ xuilakó̱ caj xpaḻacata̱ pi ̱ lip̱ec̱ua̱ xmakasiṯziḵoṉiṯ. 20Na̱
xlip̱acs tilaktzánkaḻh islas tu̱ lim̱acstuca̱ chúchut laktzankaḵoḻh, na̱ chuná̱ caḵas̱tiṉíṉ,
pacs tilaksputkoḻh. 21 Chu̱ na̱ tzúculh tac̱tayac̱hi ̱ c-akapú̱n lactlanca chíjiṯ huaṉtu̱
xtzincán tip̱uxam kilo akatunu, huam̱pi ̱ chixcuhuíṉ xala caṯuxáẖuat, nim̱pala chuná̱
liḻip̱uhuankoḻh xtalaḵalhiṉcán, huata caj liẖuacá̱ siṯziḵoḻh, chu̱ laclix̱cajnit tachihuíṉ
tzúculh lim̱ax̱cajuaḻiḵoy̱ Dios xpaḻacata laṉtla̱ lip̱ec̱ua̱ xlip̱aṯiṉamaḵó̱ yama̱ chíjiṯ.

17
Ca̱chiquiṉ Babilonia xta̱chuná̱ xliṯaxtuy la̱ cha̱tum lakahuiti pusca̱t

1 Laṉtla̱ xliḵalhatujuncan ángel huaṉti ̱ xchipakoṉiṯ paṯunu copas, quilákmilh cha-̱
tum, chu̱ chuná̱ quihuánilh: “Lacapala̱ catat laquim̱pi ̱ nacmas̱iyuniyáṉ yama̱ tlanca
tapaṯíṉ huaṉtu̱ nalakcháṉ yama̱ aktzankaṯay̱ani puscaṯ huaṉti ̱caj huí ̱c-xokspun xlip̱acs
taḵayaẖuaná̱ tu̱ huí ̱ caṯuxáẖuat. 2 Xlip̱acs lactlanca map̱aksiṉaníṉ xala caṯuxáẖuat
pacs taṯlahuakoṉiṯ talaḵalhíṉ, chu̱ xlip̱acs ti ̱ lamaḵó̱ caṯiyatna̱ na̱ chuna tlahuakoṉiṯ
huaṉtu̱ xlá̱ lix̱cájnit tlahuay, xaẖuachí ̱ liḵotnankoṉiṯ xamaa̱ktzankaṉa xcuchu̱ huaṉtu̱
xlá̱ mas̱tay̱ hasta xtac̱huná̱ liḵachiṯamakankoṉiṯ.” 3Chu̱ laṉtla̱ cspíritu Dios xquimau̱cx-
ilhnim̱a,̱ yama̱ ángel quilíyalh hasta c-desierto, antá̱ cúcxilhli ̱ chaṯum puscaṯ huaṉti ̱
xkaẖui ̱tantum tlanca tzutzoko lap̱ániṯ. Yuma̱ lap̱ániṯ xkalhiy̱ aktujun xakxeḵa, chu̱ kan-
caẖu xakalókot, chu̱ c-xliṯlanca xmacni ̱ xtatzoktahuilaniṯ lacxcajua tachihuíṉ huaṉtu̱
xliḻacataq̱uim̱ac̱a̱ Dios. 4 Yama̱ puscaṯ huaṉti ̱ xkaẖui ̱ lap̱ániṯ xliḻhakaṉaniṯ lacuán, chu̱
lakliḻakatiṯ lhákaṯ xapu̱stapu̱hua, xaẖuá̱ xatzutzoko, lhu̱hua̱ xkalhiy̱ xliṯacax̱tay̱ huaṉtu̱
xla oro, xla perlas, chu̱ lakliḻakatiṯ lakslipua chíhuix. Xchipaniṯ paṯum copa̱ xla oro
antaṉi ̱ xtaju̱ma̱ xlip̱acs huaṉtu̱ liḵohuanca, chu̱ xcajuaḻat talaḵalhíṉ huaṉtu̱ lim̱akapax̱-
uhuay xtiyatliẖua. 5 Chu̱ c-xmu̱n xtatzoktahuilaniṯ pu̱lactum tachihuíṉ huaṉtu̱ tip̱aṯuy

xuamputún: “Quit Babilonia, yama̱ tlanca cac̱hiquíṉ huaṉti ̱ max̱quiḵoy̱ xaliaktzankaṉ
chu̱ xlip̱acs huaṉtu̱ lix̱cájnit, chu̱ liḵohuanca̱ tastacyaẖu anán caṯuxáẖuat.” 6 Huam̱pi ̱
aḻis̱taḻh ccátziḻh pi ̱yama̱ puscaṯ xkachiy̱, huá̱ xliḵachiṉiṯ xkalhnican xlip̱acs huaṉti ̱xlak-
skataṉ Dios xmap̱aṯiṉiḵoṉiṯ, xaẖuá̱ xkalhnican yama̱ huaṉti ̱ xmakniḵoṉiṯ caj xpaḻacata
pi ̱ lacatancs xlic̱hihuiṉankoṉiṯ Jesús.

Acxni ̱cucxilhkoḻh, quit luhua lanaj cliḻacahua̱ yama̱ puscaṯ huaṉti ̱xacucxilhma,̱ sam̱pi ̱
nim̱pala tzinú̱ xacakataḵsma̱ huaṉtu̱ xuaniputún yama̱ talacahuáṉ. 7 Huam̱pi ̱ ángel
quihuánilh: “Ni ̱ luhua lanaj caliḻacáhuanti ̱ huaṉtu̱ úcxilhti, sam̱pi ̱ quit nacmaḻacatanc-
saniyáṉ huaṉtu̱ huaniputún tama̱ puscaṯ huaṉti ̱ úcxilhti, xaẖuá̱ yama̱ tlanca tzutzuko
lap̱ániṯ huaṉtu̱ kalhiy̱ aktujun xakxeḵa, chu̱ kancaẖu xakalókot huaṉtu̱ kaẖui ̱ puscaṯ.
8 Yama̱ tlanca tzutzoko lap̱ániṯ huaṉtu̱ huix ucxilhniṯa, huá̱ liṯaxtuy chaṯum huaṉti ̱
xlama̱ xapu̱lana,̱ huam̱pi ̱ hua̱ chu̱ niaḻh tí ̱ lama̱ sam̱pi ̱ aya niṉiṯ, chu̱ antá̱ chu̱ tachíṉ
taju̱ma̱ c-tlanca tzankáṉat huaṉtu̱ ni ̱ kalhiy̱ xtampú̱n, huam̱pi ̱ namimpalay caṯuxáẖuat
acxni ̱ xastacna natacutac̱há̱ laquim̱pi ̱ nacháṉ antaṉi ̱ luhua maktum namaḻaksputucán.
Xlip̱acs huaṉti ̱ lamaḵoj nahuán, huaṉti ̱ niṯú̱ tatzoktahuilaniṯ xtucuhuinicán c-libro
xla latámaṯ huaṉtu̱ kalhiy̱ Dios hasta laṉtla̱ tilacatzúculh caṯuxáẖuat, xlacán luhua
lanaj naliḻacahuankoy̱, chu̱ nacac̱niṉanikoy̱ acxni ̱ naucxilhkoy̱ pi ̱ lamap̱ajá̱ yama̱ tlanca
makaḵlhana lap̱aniṯ chixcú̱ huaṉti ̱ xniṉiṯ, huam̱pi ̱ chu̱ lakastakuananiṯ caḻiṉíṉ.

9 “Luhua cuíṉtaj catlahua̱ sam̱pi ̱ talacasquín lhu̱hua lis̱kálalh laquim̱pi ̱ naakataḵsa̱
huaṉtu̱ nacmaḻacatancsay: Yama̱ aktujun xakxeḵa makaḵlhana lap̱aniṯ chixcú, huá̱
liṯaxtuy aktujun kas̱tiṉíṉ antaṉi ̱ huí ̱ yama̱ puscaṯ; xaẖuachí ̱ na̱ tlaṉ tam̱aḻacastucaẖu
yama̱ aktujun akxeḵa, kalhatujun reyes. 10 Xlip̱acs yuma̱ kalhatujun reyes, kalhaquitzis
aya niḵoṉiṯtá, chaṯummap̱aksiṉamajcú̱ chuj quilhtamacú̱, chu̱ xliḵalhatujún ni ̱aṯasiyuy
tuncán. Huam̱pi ̱ acxni ̱ namín xliḵalhatujún, tamá̱ ni ̱ makas̱ quilhtamacú̱ catimap̱aksí-̱
nalh. 11 Hua̱ yamá̱ aẖuatiya rey na̱ huatiyá̱ yama̱ lap̱aniṯ chixcú̱ huaṉti ̱ xapu̱lana̱ xma-̱
paksiṉán huam̱pi ̱huaṉti ̱aya niṉiṯ, mas̱qui na̱ huá̱ taṯapaksiḵoy̱ xaḵalhatujún; xlá̱ aḻis̱taḻh
natacax̱a̱ laquim̱pi ̱namimpalay map̱aksiṉán, huam̱pi ̱maktum tu̱ namaḻaksputucán.

12 “Yuma̱ kancaẖu akalókot huaṉtu̱ huix úcxilhti, huá̱ liṯaxtukoy̱ kalhacaẖu reyes
huaṉti ̱ ni ̱ aṯzucukoy̱ map̱aksiṉankoy̱ caṯuxáẖuat; huam̱pi ̱ ni ̱ makas̱ quilhtamacú̱ laṉtla̱
nakalhiḵoy̱ lim̱ap̱aksíṉ, chu̱ natam̱ap̱aksiṉankoy̱ tlanca makaḵlhana lap̱aniṯ chixcú.
13 Sam̱pi ̱ namín quilhtamacú̱ acxni ̱ yuma̱ kalhacaẖu reyes luhua lacxtum nalic̱atziḵoy̱
pi ̱namax̱quiḵoy̱ xlip̱acs xliṯlihuakacán, xaẖuá̱ xlim̱ap̱aksiṉcán yama̱ tlanca makaḵlhana
lap̱aniṯ chixcú̱ laquim̱pi ̱ huata huá̱ namap̱aksiṉán. 14 Xlacán natzucukoy̱ lacataq̱uiḵoy̱
yama̱ huaṉti ̱ liṯaxtuy xCalhniḻu̱ Dios; huam̱pi ̱ xlá̱ namakatlajakoy̱, xaẖuá̱ xlip̱acs huaṉti ̱
Dios lacsackoṉiṯ, chu̱ akstiṯum latamaḵoṉiṯ c-xlacatíṉ; huam̱pi ̱ tama̱ xCalhniḻu̱ Dios niṯí ̱
catimakatlájalh, sam̱pi ̱ xlá̱ huá̱ xpu̱chinacan xlip̱acs huaṉti ̱ na̱ pu̱chinaníṉ liṯaxtukoy̱
caṯuxáẖuat, chu̱ huá̱ tlanca xreycan huaṉti ̱na̱ huankoy̱ pi ̱ reyes caṯuxáẖuat.”

15Angel quihuanipá:̱ “Yama̱ lhu̱hua taḵayaẖuaná̱ huaṉtu̱ huix úcxilhti ̱antaṉi ̱caj huí ̱c-
xokspun tama̱ aktzankaṯay̱ani puscaṯ, huá̱ liṯaxtuy xlip̱acs tachixcuhuíṯat huaṉti ̱huilakó̱
caṯuxáẖuat, caniẖua̱ xalaníṉ, chu̱ caxatu̱cahua̱ tachihuíṉ huaṉtu̱ lic̱hihuiṉankoy̱, usu
catiẖua̱ map̱aksiṉaníṉ map̱aksiḵoy̱. 16Yama̱ kankaẖu akalókot huaṉtu̱ xakasiya̱ úcxilhti ̱
c-xakxeḵa tama̱ lap̱aniṯ chixcú, xlacán nasiṯzim̱akankoy̱ yama̱ aktzankaṯay̱ani puscaṯ
caj laṉtla̱ xtasiṯzicán, namaklhtikoy̱ xlip̱acs lacsuan xliṯacax̱tay̱, chu̱ xamaclhpupulu̱
natamakaxtaka, aḻis̱taḻh natzucukoy̱ lacputxuakoy̱ xtiyatliẖua, chu̱ huaṉtu̱ ni ̱nahuakoy̱
nalaclhcuyuhuiliḵoy̱. 17 Huam̱pi ̱ Dios chuná̱ lacásquilh, chu̱ na̱ chuná̱ huiliḵoḻh c-
xtapuhuaṉcán pi ̱acxtum napuhuankoy̱ namacamas̱taḵoy̱ xliṯlihuakacán, chu̱ xlim̱ap̱ak-
siṉcán c-xlacatiṉ yama̱ tlanca makaḵlhana lap̱aniṯ chixcú̱ laquim̱pi ̱huata huá̱ namap̱ak-
siṉán la̱ tlanca talip̱aẖu rey hasta acxni ̱ nalakcháṉ quilhtamacú̱ laṉtla̱ nakantaxtuy tu̱
liḻhcaẖuiliṉiṯ Dios xpaḻacatacán. 18 Yama̱ aktzankaṯay̱ani puscaṯ huaṉti ̱ huix úcxilhti,
huá̱ liṯaxtuy yama̱ tlanca cac̱hiquíṉ antaṉi ̱ natapaksiḵoy̱ xlip̱acs lactlanca napuxcun
reyes ti ̱ caniẖua̱ namap̱aksiṉankoy̱ caṯuxáẖuat.”

18

La̱ntla̱ nalaktzanka̱y tlanca chuchutsipi Babilonia
1 A̱lis̱taḻh cucxilhpá̱ chaṯum ángel huaṉti ̱xtac̱tamac̱hi ̱c-akapú̱n hasta caṯiyatna; yuma̱

ángel xkalhiy̱ tlanca liṯlihuaka, xaẖuá̱ lim̱ap̱aksíṉ, chu̱ xlic̱aṯlanca caṯuxáẖuat lic̱a-̱
makaxkakakoḻh xmakaxkakáṉat tu̱ xkalhiy̱ acxni ̱ chilh. 2 Chu̱ xlip̱acs xlia̱kapixtlihuaka̱
chuná̱ xquilhuama:̱
“¡Aya laktzánkaḻh! ¡Chu̱ maktum tu̱ laktzánkaḻh yama̱ tlanca cac̱hiquíṉ Babilonia!
¡Huata xmaṉ liṯaxtuniṯ xpu̱tahuiḻhcan akskahuiníṉ,
xpu̱tatzeḵnican xlip̱acs laclix̱cajnit spíritu,
chu̱ catu̱hua̱ laclix̱cajnit takalhíṉ huaṉtu̱ ni ̱ liucxilhputu!
3 Sam̱pi ̱xlip̱acs chixcuhuíṉ huaṉti ̱huilakó̱ c-xlic̱aṯlanca caṯuxáẖuat
liḵachiṯamakankoṉiṯ xlip̱acs huaṉtu̱ xlá̱ catziy̱, chu̱ kalhiy̱ laclix̱cajnit xtalaḵalhíṉ.
Xlip̱acs map̱aksiṉaníṉ xala caṯuxáẖuat lacxtum taṯlahuakoṉiṯ talaḵalhíṉ,
chu̱ xlip̱acs staṉaníṉ xala caṯuxáẖuat caj lacapala̱ lim̱aṯamacu̱nankoṉiṯ
caj xpaḻacata huaṉtu̱ xlá̱ lim̱akatzankay̱ xtaḵtzankaṯayán.”

4 A̱lis̱taḻh ckaxmatpá̱ aktum tachihuíṉ huaṉtu̱ minchá̱ c-akapú̱n, chu̱ chuná̱ huá:̱
“Laḻiẖuán cataxtútit c-tama̱ cac̱hiquíṉ xlip̱acs huixín huaṉti ̱ ccaḻim̱ax̱tuniṯán quilak-

skatáṉ,
laquim̱pi ̱ni ̱ chuná̱ namaktlahuayáṯit xlip̱acs lix̱cajnit talaḵalhíṉ huaṉtu̱ antá̱ tlahuama-̱

ca,̱
chu̱ ni ̱natap̱aṯiy̱áṯit huaṉtu̱ xlacán naakspulakoy̱.
5 Sam̱pi ̱ lip̱ec̱ua̱ laṉtla̱ taḵstoktahuilaniṯ xtalaḵalhiṉcán hasta chaṉiṯ c-akapú̱n,
chu̱ Dios pacs cuíṉtaj tlahuama̱ xlip̱acs huaṉtu̱ xliḻix̱cájnit tlahuamaḵó.̱
6 Tama̱ cac̱hiquíṉ miniṉiy na̱ huá̱ catamakapu̱spitnítit huaṉtu̱ xlá̱ niṯláṉ max̱quiḵoṉiṯ

am̱akapitzíṉ,
maktuy xpaḻacata calim̱ap̱aṯiṉíṯit huaṉtu̱ xlá̱ lim̱ap̱aṯiṉiḵoḻh am̱akapitzíṉ,
na̱ huá̱ copa̱ tu̱ ticap̱u̱maẖuíṉ tu̱ niṯláṉ, na̱ huá̱ capu̱maẖuíṯit actuy chuná.
7 Chuná̱ miniṉiy namap̱aṯiṉiy̱áṯit, chu̱ namakatlakajáṯit,
xtac̱huná̱ laṉtla̱ titamacamas̱taṉikoḻh huaṉtu̱ naliṯlancac̱atziḵoy̱, chu̱ huaṉtu̱ nalim̱aka-

pax̱uhuakoy̱ xlatamaṯcán.
Sam̱pi ̱ c-xnacú̱ chuná̱ xlacapas̱tacmaḵó:̱
‘Quit cuí ̱ u̱nú̱ c-quimpu̱tahuiḻh xla map̱aksiṉá, chu̱ cmap̱aksiṉaniṯ laṉtla̱ chaṯum tlanca

reina.
Quit ni ̱naquiakxtakmakancán xtac̱huná̱ laṉtla̱ chaṯumpuscaṯ huaṉti ̱nim̱akancaniṯ, quit

niucxni ̱ tí ̱naquimap̱aṯiṉiy̱.’
8 Huachá̱ yumá̱ xpaḻacata, huatiya̱ xmaṉ aktum quilhtamacú̱ pu̱tum natahuilaniyac̱hi ̱

xlip̱acs xtapaṯíṉ huaṉtu̱ lakcháṉ napaṯiṉán:
pu̱lana̱ nalakchín tatzíncstat, chu̱ tacatzanájuat, aḻis̱taḻh liṉíṉ, chu̱ hasta pacs nalaclhcu-

tamay̱ c-lhcúyaṯ.
Sam̱pi ̱ tlanca xlacatzúcut yama̱ talip̱aẖu Dios huaṉti ̱ liḻhcaṉiṯ pi ̱ chuná̱ napaṯiṉán.”

9 Yama̱ reyes xala caṯuxáẖuat huaṉti ̱ lacxtum taṯlahuakoṉiṯ laclix̱cajnit talaḵalhíṉ,
chu̱ lacxtum lip̱ax̱uhuakoṉiṯ huaṉtu̱ kalhiḵoy̱, xlacán nalaklip̱uhuankoy̱, chu̱ nalak-
tasakoy̱ acxni ̱ naucxilhkoy̱ pi ̱ aya tay̱amac̱há̱ xajini ̱ laṉtla̱ laclhcuyumim̱ac̱a̱ nahuán.
10 Caj laṉtla̱ xtapec̱uacán nim̱pala tzinú̱ catitalacatzuhuiṉiputunkoḻh, caj xmaṉ mákat
natay̱akoy̱ac̱há,̱ chu̱ chuná̱ nahuankoy̱:
“¡Koxutá̱ huix tlanca talip̱aẖu cac̱hiquiṉ Babilonia,
xlic̱aṉa̱ pi ̱ luhua lhu̱hua̱ huaṉtu̱ xtapalh tumiṉ xkalhiy̱a!
Huam̱pi ̱caj puntzú̱ chilh tlanca taxokóṉ, chu̱ xtapaṯíṉ huaṉtu̱ maktummaḻaksputukóṉ.”

11 Na̱ chuná̱ staṉaníṉ xala c-xlic̱aṯlanca caṯuxáẖuat, na̱ nalaktasakoy̱ yama̱ tlanca
talip̱aẖu cac̱hiquíṉ caj xpaḻacata pi ̱niaḻh tí ̱ catimaktamáẖualh xlis̱taṯcán huaṉtu̱ xlacán
kalhiḵoy̱. 12 Tip̱aḻhu̱hua xlis̱taṯcán huaṉtu̱ xleṉkoy̱ yuma̱ tlanca cac̱hiquíṉ, xtac̱huná̱
oro, plata, lacslipua chíhuix, xaẖuá̱ perlas, chuná̱ lakliḻakátiṯ, chu̱ lactapalax̱la lhákaṯ xla

lino, chu̱ xla seda, tip̱aḻhu̱hua colores xatzutzoko, xaẖuá̱ xapu̱stapu̱hua, na̱ chuná̱ tip̱aḻ-
hu̱hua xatacuchiṉ lacmu̱csun quihui; na̱ chuná̱ lhu̱hua̱ lactzu̱ lakliḻakatiṯ lís̱taṯ huaṉtu̱
liṯlahuakoc̱aniṯ xalacuan páklhaṯ, marfil, bronca, lic̱áṉ, xaẖuá̱ mármol. 13 Na̱ chuná̱
xlic̱haṉcán lhu̱hua xalis̱taṯ canela, xaẖuá̱ xlip̱acs huaṉtu̱ lacmu̱csun lís̱taṯ, lim̱aj̱iníṉ,
perfumes huaṉtu̱ huanicán mirra; xalacuan cuchu, aceite, xatlaṉ caxtalas̱quítit xlakstu
xla trigo, xaẖuá̱ xleṉkoc̱án xalis̱taṯ takalhíṉ nam̱á̱ cahuay̱u̱, tíṉtzun, xaẖuá̱ pu̱tlaẖu, chu̱
hasta na̱ xancán staḵoc̱án chixcuhuíṉ huaṉti ̱ mas̱cujucán xtac̱huná̱ la̱ tachíṉ. 14 Caj
xtalip̱uhuaṉcán chuná̱ nahuanikoy̱ yama̱ tlanca cac̱hiquíṉ:
“¡Koxutá̱ huix tlanca, chu̱ liḻakatiṯ cac̱hiquíṉ,
chu̱ niaḻh nakalhiy̱a̱ yama̱ lakkama, chu̱ laksaksi xtahuacat quihui huaṉtu̱ huix luhua

xlakatiy̱a!
Xlic̱aṉa̱ pi ̱maktum tu̱ maḻaksputunicaniṯa̱ xlip̱acs huaṉtu̱ xkalhiy̱a̱ miliḻiḻakátiṯ.”

15Xlip̱acs huaṉti ̱ luhua tlaṉ lim̱aṯamacu̱niṉankoṉiṯ caj xpaḻacata, sam̱pi ̱ lhu̱hua̱ lís̱taṯ
tu̱ xquis̱taḵoṉiṯ antá̱ cac̱hiquíṉ, huam̱pi ̱ chu̱ caj xpaḻacata xtapec̱uacán mákat lacam-
intay̱akoy̱ac̱há̱ sam̱pi ̱ xpuhuankoy̱ pi ̱ na̱ nalakchaṉkoy̱ yama̱ tlanca tapaṯíṉ. 16 Huata
chuná̱ nahuankoy̱:
“¡Koxutá̱ tama̱ tlanca talip̱aẖu cac̱hiquíṉ!
Luhua xtac̱huná̱ xtasiyuy la̱ chaṯum liḻakatiṯ puscaṯ huaṉti ̱ liẖuana̱ xliṯacax̱tay̱aniṯ

lacuán, chu̱ lakliḻakátiṯ, chu̱ tapalax̱la lhákaṯ,
chu̱ lakliḻakatiṯ color xapu̱stapu̱hua, xaẖuá̱ xatzutzoko,
chu̱ na̱ xliṯacax̱tay̱aniṯ xalactapalax̱la xliṯacax̱tay̱ la̱ oro, perlas, xaẖuá̱ lakliḻakatiṯ

lacslipua chíhuix.
17 ¡Sam̱pi ̱ caj xmaṉ aktum puntzú̱ lim̱aḻaksputucaniṯ laṉtla̱ xliḻhu̱hua̱ tamacú̱n, chu̱

huaṉtu̱ lakliḻakátiṯ xkalhiy̱!”
Xlip̱acs capitán huaṉti ̱ xanapuxcun, xmaṯlaẖuaniṉaniṉ pu̱tacutnu, xaẖuá̱ huaṉti ̱ caj

xpaxiaḻhnamaḵó̱ c-taḵayaẖuaná, na̱ chuná̱ huaṉti ̱ luhua antá̱ cscujmaḵó,̱ caj lakamákat
ucxilhkoḻh huaṉtu̱ xakspulama̱ yama̱ tlanca cac̱hiquíṉ, 18 chaṉchu̱ acxni ̱ ucxilhkoḻh pi ̱
xtay̱amac̱há̱ xajini ̱ laṉtla̱ clhcutahuilama̱ yama̱ cac̱hiquíṉ, xtalip̱uhuaṉcán laktasakoḻh,
chu̱ xlip̱acs xlia̱kapixtlihuakacán chuná̱ tzúculh huankoy̱: “Páx̱cat huankoḻh yuma̱
tlanca cac̱hiquíṉ, ¿ní ̱ nataḵsaẖu aktum liṯum cac̱hiquíṉ huaṉtu̱ xtac̱huná̱ liḻakátiṯ
xuaniṯ?” 19Puschí ̱laṉtla̱ xlaklip̱uhuamaḵó,̱ tzúculh actahuacakoy̱ tíyat, chu̱ xlia̱kapixtli-
huakacán chuná̱ xuankoy̱:
“¡Koxutá̱ yama̱ tlanca̱ cac̱hiquíṉ, páx̱cat huankoḻh!
Sam̱pi ̱ caj huá̱ xpaḻacata mas̱qui luhua maṯamacu̱naníṉ taxtukoḻh
xlip̱acs yama̱ xpu̱chinaniṉ pu̱tacutnu̱ huaṉti ̱ scujmaḵó̱ c-taḵayaẖuaná.
¡Huam̱pi ̱ chiyú̱ tama̱ cac̱hiquíṉ caj aktum puntzú̱ liḻaksputkoḻh!”
20Huam̱pi ̱xlip̱acs huixín ángeles huaṉti ̱lapáṯit c-akapú̱n, cam̱iniṉiyáṉ nalip̱ax̱uhuayáṯit
huaṉtu̱ akspúlalh yuma̱ cac̱hiquíṉ;
na̱ chuná̱ huixín huaṉti ̱ lip̱aẖuanáṯit Dios,
xaẖuá̱ xlip̱acs huixín profetas, chu̱ apóstoles huaṉti ̱ lis̱cujáṯit, na̱ lacxtum catap̱ax̱-

uhuakóṯit,
sam̱pi ̱ acxni ̱Dios maḻaksputukoḻh yuma̱ cac̱hiquíṉ
huá̱ lim̱ap̱aṯiṉiḵoḻh caj xpaḻacata xlip̱acs huaṉtu̱ xlá̱ lix̱cájnit xcaṯlahuanikoṉiṯán.

21Na̱ acxnitiya̱ cúcxilhli ̱chaṯum tlihuaka ángel chaxli ̱aktum tlanca chíhuix xtac̱huná̱
xachihuix tlanca pu̱squiti, chu̱ lhkan mácaḻh c-taḵayaẖuaná, chu̱ chuná̱ huá:̱
“Xtac̱huná̱ laṉtla̱ laktzánkaḻh yuma̱ chíhuix, na̱ chuná̱ nalaktzankay̱a̱ huix tlanca

talip̱aẖu cac̱hiquiṉ Babilonia, chu̱ niaḻh niucxni ̱ catiucxilhpalaca.̱
22Niaḻh pala maktum catitakáxmatli ̱ c-mincaṯijíṉ
pala namas̱aṉiḵoc̱án mas̱qui catu̱hua̱ liṯlakna, xtac̱huná̱ arpa, lís̱kolh, xaẖuá̱ trompeta,
chu̱ xlip̱acs yama̱ scujníṉ huaṉti ̱ antá̱ lip̱ax̱uhu xtasiyukoy̱ pi ̱ xlatay̱akoy̱, niaḻh ucxni

catitasiyukoḻh,
na̱ nim̱pala catitakaxmatpá̱ laṉtla̱ macahuán pu̱laksuakan,

huata luhua caj caṯzilis̱ nacaẖuán.
23Xaẖuachí ̱niaḻh ucxnicú̱ catiucxilhca̱ cxkakánat pala napasay lim̱aksko,
na̱ nim̱pala maktum catitakáxmatli ̱ pala acchilij nalatamac̱án chuná̱ laṉtla̱ xtakaxmata̱

acxni ̱xtahuilay tapax̱uhuáṉ c-aktum pu̱tapu̱chuhu,
mas̱qui xlic̱aṉa̱ xlip̱acs staṉaníṉ huaṉti ̱ antá̱ xuilakó̱ cac̱hiquíṉ luhua maṯamacu̱naníṉ,

chu̱ lactalip̱aẖu chixcuhuíṉ xuankoṉiṯ,
huam̱pi ̱ lhu̱hua̱ huaṉtu̱ lix̱cájnit xtlahuakoy̱, xlia̱kskahuikoy̱ xlip̱acs huaṉti ̱ xala a-̱

makapitziṉ cac̱hiquíṉ xala caṯuxáẖuat laquim̱pi ̱ na̱ chuná̱ natlahuakoy̱, chu̱
lacxtum nataa̱ktzankaṯay̱akoy̱.”

24 Huá̱ chuná̱ lim̱ap̱aṯiṉic̱a̱ sam̱pi ̱ huaṉti ̱ xala yuma̱ cac̱hiquíṉ hua̱ leṉkoy̱ cuiṉta̱
xpaḻacata stajtamakankoṉiṯ xkalhnican lhu̱hua profetas, xaẖuá̱ huaṉti ̱ xmax̱quiḵoṉiṯ
xlatamaṯcán Dios, xaẖuá̱ lhu̱hua xcaṉajlaníṉ huaṉti ̱ makniḵoc̱aniṯ laṉtla̱ xlic̱aṯlanca
caṯuxáẖuat.

19
1 A̱lis̱taḻh ckáxmatli ̱ c-akapú̱n pi ̱ luhua liḻhu̱hua̱ huaṉti ̱ pixtlanca̱ tachihuíṉ chuná̱

xquilhuamaḵó:̱
“¡Pax̱catcatzíṉilh Quimpu̱chinacan Dios,
sam̱pi ̱xmaṉ huá̱ xlá̱ tlaṉ quincam̱aa̱kapu̱taxtiy̱áṉ, xmaṉ huá̱miniṉiy nalim̱aṯlanquiy̱aẖu
caj xpaḻacata tlanca cac̱ni, chu̱ liṯlihuaka̱ tu̱ kalhiy̱!
2 Xaẖuachí ̱ xmaṉ hua̱ Dios huaṉti ̱ luhua lacatiṯum, chu̱ xlíḻat naakastacyaẖuakoy̱

tachixcuhuíṯat xpaḻacata̱ xtalaḵalhiṉcán;
pus na̱ luhua xlíḻat laṉtla̱ putzaṉaniṯ, chu̱ liḻhcaṉiṯ laṉtla̱ namax̱okoṉic̱án xpaḻacata

xtalaḵalhíṉ yama̱ tlanca cac̱hiquiṉ Babilonia,
huaṉtu̱ xtac̱huná̱ liṯaxtuy laṉtla̱ chaṯum aktzankaṯay̱ani puscaṯ,
xlá̱ maṯlahuiḵoḻh talaḵalhíṉ am̱akapitzíṉ, chu̱ chuná̱ maḵtzankaḵoḻh;
na̱ acxni ̱Dios namap̱aṯiṉiy̱, chuná̱ nalim̱ax̱okoṉiy̱ niṯláṉ tu̱ tlahuanikoṉiṯ xlip̱acs huaṉti ̱

cscujnanim̱akó̱ Dios.”
3 A̱lis̱taḻh yama̱ liḻhu̱hua̱ ti ̱ xacucxilhmaḵó̱ c-akapú̱n chuná̱ huampá:̱
“¡Pax̱catcatzíṉilh Dios!
Pi ̱ caxaniḻiẖuayaj quilhtamacú̱ yama̱ xajini ̱ laṉtla̱ laclhcutahui ̱ tama̱ cac̱hiquíṉ

xaḻia̱nkalhíṉ tataḻhmaṉim̱a̱ nahuán c-akapú̱n.”
4 Yama̱ puxamataṯi lakkoḻún, xaẖuá̱ kalhataṯi ángeles huaṉti ̱ xtac̱huná̱ xtasiyukoy̱ la̱

lakliḻakatiṯ takalhíṉ, pu̱tum lakatatzokostakoḻh laṉtla̱ lakataquilhpu̱takoḻh Dios huaṉti ̱
xlacui ̱ tlanca xamap̱aksiṉa pu̱táhuiḻh. Chaṉchu̱ pu̱tum chuná̱ xquilhuamaḵó:̱ “¡Chuná̱
calalh, amén! ¡Pax̱catcatzíṉilh Dios!” 5 Na̱ minchá̱ aktum tachihuíṉ antaṉi ̱ xuí ̱ tlanca
xamap̱aksiṉa lactáhuiḻh, chu̱ chuná̱ huá:̱
“¡Caxaniḻiẖuayá̱ camax̱quíṯit cac̱ni ̱quiDioscán,
xlip̱acs huixín tachixcuhuíṯat, mas̱qui huaṉti ̱ liḻakaputza tasiyukoy̱, chu̱ huaṉti ̱ talip̱aẖu

lim̱ax̱tucán,
laṉtla̱ milip̱acscán huixín huaṉti ̱ xcac̱niṉaniyáṯit, chu̱ cscujniyáṯit c-milatamaṯcán!”

C-xapu̱tapa̱xuhua̱n xpu̱tapu̱chuhuani xCalhniḻu̱ Dios
6 A̱lis̱taḻh ckáxmatli ̱ xtac̱huná̱ lam̱pala liḻhu̱hua̱ ti ̱ xchihuiṉamaḵó,̱ xtac̱huná̱ xtakax-

mata̱ laṉtla̱ acxni ̱ macasaṉán lhu̱hua chúchut laṉtla̱ tac̱tayac̱hi ̱ antaṉi ̱ xuástat, usu
xtac̱huná̱ laṉtla̱ lip̱ec̱ua̱ jiliyac̱há, chu̱ chuná̱ xuankoy̱:
“¡Capax̱catcatziṉihu Quimpu̱chinacan!
Sam̱pi ̱ yama̱ tlanca talíp̱aẖu, chu̱ tlanca xquilhtzucut quiDioscán chu̱ aya tzucuniṯ

map̱aksiṉán.
7Quin xlip̱acs quinacu̱cán quincam̱iniṉiyáṉ napax̱uhuayaẖu,
chu̱ namax̱quiy̱aẖu cac̱ni,
sam̱pi ̱ chu̱ aya lakchaṉiṯ quilhtamacú̱
acxni ̱xCalhniḻu̱ Dios huaṉti ̱ xókolh xpaḻacata quintalaḵalhiṉcán natapu̱chuhuay.

Chu̱ xtasquín, liḻakátiṯ, chu̱ xaslipua̱ laṉtla̱ liṯacax̱tay̱aniṯ clhákaṯ.
8Max̱quic̱aniṯ tama̱ snapapa lino lhákaṯ, huá̱ liṯaxtuy huaṉtu̱ akstiṯum latámaṯ
laṉtla̱ latamaḵoṉiṯ xlip̱acs huaṉti ̱Dios lim̱ax̱tukoṉiṯ xlakskatáṉ.”

9 Chaṉchu̱ quihuánilh ángel: “Catzokti ̱ tu̱ nakaxpata: ‘Luhua caṉa̱ chap̱ax̱uhuaṉa̱
lamaḵó̱ huaṉti ̱ liḻacsackoc̱aniṯ pi ̱naankoy̱ makpas̱cuajnankoy̱, chu̱ namakpax̱uhuakoy̱ c-
xpu̱tapu̱chuhuani Cristo huaṉti ̱ liṯaxtuy xCalhniḻu̱ Dios.’ ” Xlá̱ quihuanipá:̱ “Yumá̱ hua̱
cuanimáṉ xatalulóktat xtachihuiṉ Dios.” 10Chaṉchu̱ quit ctilakatatzokóstalh c-xtuhuan
ángel laquim̱pi ̱ naclakataquilhpu̱tay, huam̱pi ̱ xlá̱ chuná̱ quihuánilh: “Ni ̱ clacasquín
naquilakataquilhpu̱taya, sam̱pi ̱ quit ni ̱ Dios, quit caj catiẖua̱ xlacscujni Dios xtac̱huná̱
laṉtla̱ huix, xaẖuá̱ am̱akapitzíṉ huaṉti ̱ lip̱aẖuankoy̱ Dios, chu̱ akstiṯum caṉajlanikoṉiṯ
xtachihuíṉ Jesús. Huata caj xmaṉ huá̱ calakataquilhpu̱ta̱ Dios. Xlip̱acs huaṉtu̱ clic̱hi-
huiṉaniṯ, chu̱ tu̱ lic̱hihuiṉankoḻh xamakaṉ profetas xmaṉ huá̱ clic̱hihuiṉanaẖu laquim̱pi ̱
nacmac̱atziṉiṉanaẖu xpaḻacata yama̱ chaṯum chixcu Jesús.”

Cha̱tum tlanca ma̱cahua̱yujnú̱ xka̱hui ̱ snapapa cahua̱yu̱
11 A̱lis̱taḻh cúcxilhli ̱pi ̱xlacquiy̱ akapú̱n, chu̱ cúcxilhli ̱pi ̱antá̱ taxtuchi ̱tantum snapapa

cahuay̱u̱, chu̱ huaṉti ̱ xkaẖui ̱ yama̱ cahuay̱u̱ xuanicán Xatalip̱aẖu ti ̱ xmaṉ huá̱ huan
huaṉtu̱ talulóktat; sam̱pi ̱ xlá̱ luhua akstiṯum tu̱ tlahuay acxni ̱ huiliy̱ xlim̱ap̱aksíṉ, chu̱
na̱ chuná̱ acxni ̱ taṯlahuakoy̱ guerra xlip̱acs huaṉti ̱ csiṯziṉikoy̱. 12 Yuma̱ chixcú̱ lip̱ec̱ua̱
xlakaskoy xlakastapu xtac̱huná̱ laṉtla̱ lhcúyaṯ, chu̱ c-xakxeḵa̱ xacui ̱ aklhu̱hua corona,
chu̱ antá̱ xtalhcaṉiṯ aktum tucuhuiní ̱huaṉtu̱ nim̱pala chaṯum tí ̱xlakapasa, caj xmaṉ huá̱
xacstu xcatziy̱ tu̱ huaniputún. 13 Chu̱ na̱ lhu̱hua kalhni ̱ xpasaniṯ xlhákaṯ tu̱ xlhakaṉiṯ;
chiṉchu̱ pacs huá̱ xlim̱ap̱ac̱uhuic̱án pi ̱ hua̱ Xtachihuíṉ Dios. 14 Huaṉchú̱ ti ̱ cstaḻanitiḻ-
hakoy̱ kampu̱tum lhu̱hua ángeles xala c-akapú̱n, pacs huá̱ Xliḻhakaṉankoṉiṯ xasnapapa
lino lhákaṯ, chu̱ pacs xalaksnapapan cahuay̱u̱ xkaẖuilakó.̱ 15 Chiṉchu̱ c-xquilhni xtax-
tuniniṯanchi ̱ aktum xastacaca espada̱ huaṉtu̱ nalim̱akatlajakoy̱ xlip̱acs ti ̱ tapaksiṉikoy̱
xlip̱acs lactlanca cac̱hiquiṉíṉ xala caṯuxáẖuat. Acxni ̱ namap̱aksiṉán tlihuaka nahuiliy̱
xlim̱ap̱aksíṉ, acxni ̱ xlá̱ namaḵalhapaliḵoy̱ xpaḻacata xcuentajcán huaṉtu̱ tlahuakoṉiṯ,
xtac̱huná̱ natlahuakoy̱ laṉtla̱ tlahuay chaṯum acxni ̱ tzucuy liḻakchita̱ xtantu̱n xachaṉ
uvas laquim̱pi ̱ nataxtuniy xchúchut, chu̱ xlá̱ limaḵotniṉán yama̱ xchuchut uvas, hua̱
yumá̱ lim̱as̱iyuputunkoy̱ laṉtla̱ lip̱ec̱ua tapaṯíṉ huaṉtu̱ macamimaj nahuán Dios caj
xpaḻacatacán huaṉti ̱makasiṯziḵoṉiṯ. 16Yama̱ huaṉti ̱xkaẖui ̱xasnapapa cahuay̱u̱, xlhákaṯ
huaṉtu̱ xliḻhakaṉaniṯ, xaẖuá̱ c-xaklhtantú̱n xtatzoktahuilaniṯ xtucuhuiní ̱ huaṉtu̱ nam̱á̱
xuan: “Hua̱ yuma̱ tlanca xapuxcu rey, ni ̱ xahua xam̱akapitziṉ reyes huaṉti ̱ map̱aksi-̱
nankoy̱ caṯuxáẖuat, sam̱pi ̱ huá̱ xpu̱chinacan xlip̱acs am̱akapitzíṉ huaṉti ̱ puhuankoy̱ pi ̱
na̱ lactlanca pu̱chinaníṉ caṯuxáẖuat.”

17 A̱lis̱taḻh cúcxilhli ̱ chaṯum ángel huaṉti ̱ xokspu̱ya̱ chichiní, chu̱ xlia̱kapixtlihuaka̱
chuná̱ xquilhanimaḵó̱ xlip̱acs yama̱ laclix̱cajnit spu̱n huaṉtu̱ xuananiṉ pucsnú, xtac̱huná̱
laṉtla̱ chu̱n, xaẖuá̱ makapitzíṉ huaṉtu̱ koskoy̱ cau̱̱níṉ, chu̱ chuná̱ xuanimaḵó:̱ “Calaca-
palátit, macxtum catántit, catalacatzuhuíṯit, chu̱ pacs namakuayáṯit yama̱ líẖuat huaṉtu̱
Dios caḻiḵalhim̱áṉ yuma̱ quilhtamacú̱, 18 laquim̱pi ̱ naliẖuay̱anáṯit xtiyatliẖuacan yama̱
lactlancamap̱aksiṉaníṉ xala caṯuxáẖuat, xaẖuá̱ xanapuxcun tropa, chu̱ lactlanca laclu̱cu̱
chixcuhuíṉ, na̱ chuná̱ xaliẖuay̱ cahuay̱u̱, xaẖuá̱ xmaḻaṉaníṉ, tip̱aḻhu̱hua tiyatliẖua̱
naliẖuay̱anáṯit mas̱qui huaṉti ̱ xatastaṉ, chu̱ huaṉti ̱ ni ̱ xatastáṉ xlama;̱ chuná̱ huaṉti ̱ caj
xachunatá, chu̱ ti ̱ kalhiy̱ xlakasi.”

19 A̱lis̱taḻh cúcxilhli ̱ yama̱ tlanca makaḵlhana lap̱aniṯ chixcú, xaẖuá̱ xlip̱acs reyes
huaṉti ̱ map̱aksiṉankoy̱ caṯuxáẖuat, macxtum xlim̱inkoṉiṯ xtropac̱án laquim̱pi ̱ pu̱tum
nataḻaḻacataq̱uiḵoy̱, chu̱ nataḻaṯlahuakoy̱ yama̱ huaṉti ̱ xkaẖui ̱ snapapa cahuay̱u̱, xaẖuá̱
huaṉti ̱ lip̱aẖuankoy̱, chu̱ macxtum cstaḻanimaḵó.̱ 20 Huam̱pi ̱ yama̱ tlanca makaḵlhana
lap̱aniṯ chixcú̱ chipaca,̱ xaẖuá̱ yama̱ aksaniṉa profeta huaṉti ̱ xtlahuakoṉiṯ lactlanca
lic̱ac̱ni tatlahu c-xlacatiṉ yama̱ lap̱aniṯ chixcú, caj huá̱ xpaḻacata yama̱ lactlanca li-̱
cac̱ni tatlahu huaṉtu̱ tlaṉ xtlahuay yama̱ aksaniṉa profeta, huá̱ tlaṉ lia̱kskahuimiḵoḻh

huaṉti ̱ tamas̱taḵoḻh calhcaẖuiliṉikoc̱a̱ c-xmu̱ncán xtucuhuini yama̱ lap̱aniṯ chixcú, chu̱
lakataquilhpu̱takoḻh huaṉtu̱ caj xtlahuamakxtucaniṯ xpú̱xoko. Acxnitiya̱ yama̱ lap̱aniṯ
chixcú, chu̱ yama̱ aksaniṉa profeta xastacná̱ tamakaju̱koc̱a̱ c-taḵayaẖuaná̱ tu̱ pacs azufre
xtatlahuacaniṯ tu̱ laclhcuma.̱ 21 Chiṉchu̱ hua̱ am̱akapitzíṉ huaṉti ̱ huá̱ xlakataquilhpu̱-
takoy̱, xlacán huá̱ lim̱akniḵoc̱a̱ espada̱ huaṉtu̱ xtaxtuniṯanchi ̱ c-xquilhni yama̱ ti ̱ xkaẖui ̱
snapapa cahuay̱u̱, chaṉchu̱ xlip̱acs takalhíṉ, chu̱ spu̱n huaṉtu̱ liẖuay̱ankoy̱ pucsnú, tlaṉ
liḻakoḻh, chu̱ liḵalhkaskoḻh xtiyatliẖuacan xlip̱acs huaṉti ̱niḵoḻh.

20
Xlip̱acs aktum miḻh ca̱ta̱ akskahuiní lakachiṉu̱cán laquim̱pi ̱ nia̱lh naakskahuinán

1 A̱lis̱taḻh cúcxilhli ̱ chaṯum ángel pi ̱ xtac̱tamac̱hi ̱ c-akapú̱n, xlá̱ xlim̱ima̱ xallave yama̱
pu̱lhmaṉ tzankáṉat xtac̱huná̱ la̱ pozo huaṉtu̱ ni ̱ kalhiy̱ xtampú̱n, chu̱ makatu xmacán
xlic̱hipatiḻhay kantum chaṯlanca cadena. 2 Yuma̱ ángel chípalh yama̱ tlanca tzutzoko
dragón lu̱hua̱ huaṉti ̱hasta xamakaṉ quilhtamacú̱ xlama,̱ huatiyá̱ yama̱ huaṉti ̱huanicán
akskahuiní, chu̱ luhua tlaṉ lic̱hiẖuíliḻh cadena, chu̱ chuná̱ líḻhcaḻh pi ̱ natachiṯahuilay
aktum miḻh caṯa. 3 Antá̱ chu̱ titamakáju̱lh yama̱ pu̱lhmaṉ c-tzankáṉat huaṉtu̱ ni ̱ kalhiy̱
xtampú̱n, antá̱ chíj̱u̱lh, chu̱ c-xamaḻaccha yama̱ pu̱lhmaṉ tzankáṉat maḻacchuhuánilh
laquim̱pi ̱niṯí ̱namaḻacquiy̱, chu̱ ni ̱nataxtuy laquim̱pi ̱niaḻh naakskahuimiḵoy̱ huaṉti ̱xala
caṯuxáẖuat hasta naquiṯakatziy aktum miḻh caṯa̱ laṉtla̱ liḻhcaẖuilic̱aniṯ. Acxni ̱ natiṯax-
tukoy̱ yuma̱ quilhtamacú̱ huaṉtu̱ liḻhcaẖuilic̱aniṯ, acxnicu̱ namax̱quic̱án talacasquín pi ̱
cataxtupá̱ caḻakuáṉ yama̱ akskahuiní, huam̱pi ̱ni ̱ luhua makas̱ quilhtamacú̱.

4 A̱lis̱taḻh cúcxilhli ̱aklhu̱hua lacuan xlactahuiḻhmap̱aksiṉá, antá̱ xuilakó̱ lhu̱hua yama̱
huaṉti ̱ xmax̱quiḵoc̱aniṯ lim̱ap̱aksíṉ laquim̱pi ̱ namap̱aksiṉankoy̱, chu̱ namaḵalhapali-̱
nankoy̱ xtac̱huná̱ laṉtla̱ jueces. Na̱ cúcxilhli ̱xlis̱tacnacan yamá̱ huaṉti ̱xpixcaa̱ctiḵoc̱aniṯ
xakxeḵacán, chu̱ makniḵoc̱a̱ caj xpaḻacata akstiṯum xlic̱hihuiṉankoy̱, chu̱ xmaḵantax-
tim̱aḵó̱ huaṉtu̱ tiquim̱as̱iyuchi ̱ Jesús, chu̱ maa̱kahuaniḵoḻh xtachihuiṉ Dios. Yuma̱
chixcuhuíṉ niucxni ̱ tilakataquilhpu̱takoḻh yama̱ tlanca lap̱aniṯ chixcú, chu̱ nim̱pala
lakataquilhpu̱takoḻh xpú̱xoko̱ tu̱ caj xtlahuamakxtucaniṯ, xaẖuachí ̱ xlacán ni ̱ tamas̱-
taḵoḻh namu̱lhcaẖuiliḵoc̱án xtucuhuini yama̱ lap̱aniṯ chixcú. Quit cúcxilhli ̱ pi ̱ xlis̱tac-
nacan yuma̱ chixcuhuíṉ lakastakuanankoḻh, chu̱ chunatiyá̱ stacnampalakoḻh xtac̱huná̱
laṉtla̱ xapu̱lh, chu̱ aktum miḻh caṯa̱ tam̱ap̱aksiṉankoḻh Cristo. 5 Hua̱ yumá̱ huaṉtu̱
huanicánxakasiyaj talakastakuán, sam̱pi ̱hua̱ am̱akapitzíṉ huaṉti ̱na̱ aya xniḵoṉiṯ, xlacán
ni ̱ lakastakuanankoḻh yama̱ quilhtamacú̱, hasta acxnicu̱ takátziḻh aktum miḻh caṯa.
6 ¡Luhua caṉa̱ lip̱ax̱uhu quiṯaxtunikoy̱ yama̱ xlakskataṉ Dios huaṉti ̱nalakastakuanankoy̱
acxni ̱yuma̱ xakasiyaj talakastakuán! Sam̱pi ̱xlacán niaḻh catimakcatziḵoḻh yama̱ lip̱ec̱ua
tapaṯíṉ c-pu̱paṯiṉ huaṉtu̱ huanicán xlim̱aktuy liṉíṉ huaṉtu̱ nalakchaṉkoy̱ huaṉti ̱aḻis̱taḻh
nalakastakuanankoy̱. Huata xlacán naliṯaxtukoy̱ xtac̱huná̱ paḻijni ̱ huaṉti ̱ xmaṉ huá̱
nascujnanikoy Dios, xaẖuá̱ Cristo, chu̱ xlacán lacxtum natam̱ap̱aksiṉankoy̱ yama̱ aktum
miḻh caṯa̱ huaṉtu̱ xlá̱ liḻhcaẖuiliṉiṯ.

Makatlajacán akskahuiní, chu̱ maca̱ncán c-pu̱pa̱tiṉ
7Pus acxni ̱chu̱ tiṯaxtukoṉiṯ nahuán yama̱ aktummiḻh caṯa̱ huaṉtu̱ liḻhcaẖuilic̱aniṯ, ya-

ma̱ akskahuiní ̱ namax̱quic̱án quilhtamacú̱ catáxtulh c-tzankáṉat antaṉi ̱ xchiẖuilic̱aniṯ.
8 Acxni ̱ xlá̱ nataxtuy natzucupalay akskahuimiḵoy̱ huaṉti ̱ lamaḵó̱ laṉtla̱ xlic̱aṯlanca̱
caṯuxáẖuat. Hasta antá̱ naán akskahuimiḵoy̱ huaṉti ̱ lamaḵoc̱há̱ c-xatiyat huanicán Gog,
xaẖuá̱ c-xatiyat huanicán Magog. Xlacán namam̱acxtumiḵoy̱ xlip̱acs xtropajcán hasta
niaḻh tí ̱ caticátzilh laṉtla̱ xliḻhu̱huacán, xtac̱huná̱ xalhu̱hua nahuán laṉtla̱ cucu̱ xala c-
xquilhtu̱n pupunú nim̱a̱ ni ̱lay pu̱tlakakoc̱án akastunu. Chuná̱ natamakstokkoy̱ laquim̱pi ̱
naankoy̱ c-pu̱taḻaṯlahu.

9 Xlacán naakchipaṉankoy̱ c-xlic̱aṯlanca̱ yama̱ tíyat antaṉi ̱ nachaṉkoy̱, chu̱ nastili-
huiliḵoy̱ yama̱ xacac̱hiquiṉ Jerusalén tu̱ luhua lakcatzaniṯ Dios, hasta antá̱ c-xpu̱lacni
tamakstokkoṉiṯ nahuán huaṉti ̱ tapaksiṉikoy̱. Huam̱pi ̱ Dios ni ̱ max̱quiḵoy̱ talacasquín,
huata namacaminac̱há̱ lhcúyaṯ c-akapú̱n, chu̱ pu̱tum yama̱ tropa nalhcukoy̱. 10Chaṉchu̱

akskahuiní ̱ huaṉti ̱ xmaa̱kpuhuantiṉiḵoniṯ, sam̱pi ̱ huá̱ xakskahuikoṉiṯ, xlá̱ antá̱ na-
macaṉcán c-tlanca lhcúyaṯ antaṉi ̱ xaḻia̱nkalhíṉ pasama̱ nahuán azufre, na̱ antiya̱ yamá̱
ní ̱muju̱koc̱aniṯ nahuán yama̱ tlanca makaḵlhana lap̱aniṯ chixcú, xaẖuá̱ yama̱ aksaniṉa
profeta. Tantacú̱, tantascaca̱ antá̱ paṯiṉámaj nahuán hasta caxaniḻiẖuayaj xtihua.̱

Acxni ̱ a̱huatiyá ta̱tlahuako̱cán cueṉta̱ tachixcuhuíṯat
11 A̱lis̱taḻh cúcxilhli ̱ aktum tlanca snapapa xlactahuiḻh map̱aksiṉá, na̱ cúcxilhli ̱huaṉti ̱

xlacui.̱ Chu̱ laṉtla̱ xaclakama̱ antaṉi ̱ xlá̱ xuí,̱ cúcxilhli ̱ pi ̱ caj xamaktum laksputkoḻh
tíyat, xaẖuá̱ akapú̱n, chu̱ niaḻh tú̱ tasíyulh, lam̱pala niṯú̱ xanán c-xlacatíṉ. 12 Huata caj
xmaṉ cucxilhkoḻh xlip̱acs huaṉti ̱aya xniḵoṉiṯ, lactzú̱, chu̱ lactlanca, antá̱ pu̱tumxyaḵó̱ c-
xlacatiṉ yama̱ tlanca xlactahuiḻhmap̱aksiṉá. Na̱ acxnitiya̱ maḻakapitzikoc̱a̱ libros, xaẖuá̱
mactum liṯum yama̱ libro xla latámaṯ antaṉi ̱ tzoknu̱koc̱aniṯ xlip̱acs huaṉti ̱ kalhiḵoy̱
yama̱ xatalulóktat latámaṯ huaṉtu̱ niucxni ̱ nalaksputa. Xlip̱acs niṉíṉ chaṯunu chaṯunu̱
namaḵalhapaliḵoc̱án, chu̱ namax̱okoṉiḵoc̱án xlip̱acs huaṉtu̱ tlahuakoṉiṯ lapi ̱ tlaṉ, usu
niṯláṉ, xtac̱huná̱ laṉtla̱ xtalhcaṯahuilaniṯ c-libro. 13Taḵayaẖuaná̱ pu̱tummacamas̱taḵoḻh
xlip̱acs huaṉti ̱ antá̱ xniḵoṉiṯ, na̱ chuná̱ caṯiyatna, pu̱tum macamas̱taḵoḻh huaṉti ̱ antá̱
xniḵoṉiṯ, chu̱ chaṯunu chaṯunu̱ maḵalhapaliḵoc̱a̱ xtac̱huná̱ laṉtla̱ xminiṉikoy̱, chu̱
huaṉtu̱ huan c-libro xtlahuakoṉiṯ. 14 A̱lis̱taḻh acxni ̱ xpu̱china caḻiṉíṉ maklhtiḵoc̱a̱
liṯlihuaka̱ huaṉtu̱ xkalhiy̱, na̱ antá̱ lhkan macaṉca̱ c-tlanca lhcúyaṯ. Hua̱ yuma̱ tlanca
lhcúyaṯ antaṉi ̱ macaṉkoc̱a̱ niṉíṉ huaṉti ̱ xlip̱aṯiṉatcán, huatiyá̱ tu̱ huanicán xlim̱aktuy
liṉíṉ. 15Chu̱ antá̱ pu̱tummacaṉkoc̱a̱ xlip̱acs huaṉti ̱niṯú̱ xtatzoktahuilaniṯ xtucuhuinicán
yama̱ mactum libro̱ xla latámaṯ huaṉtu̱ huí ̱ c-akapú̱n.

21
Xasa̱sti akapú̱n, chu̱ xasa̱sti ca̱tiyatna̱

1 Acxni ̱ chuná̱ xakspulakoṉiṯ, aḻis̱taḻh cúcxilhli ̱ aktum xasas̱ti akapú̱n, chu̱ xasas̱ti
tíyat; sam̱pi ̱ yama̱ xakasiya̱ akapú̱n, chu̱ tu̱ xakasiya̱ caṯiyatna, aya xlaksputkoṉiṯ, na̱
chuná̱ taḵayaẖuaná. 2Na̱ acxnitiya̱ cúcxilhli ̱ yama̱ cac̱hiquíṉ huaṉtu̱ Dios luhua xlic̱aṉa̱
xpax̱quiy̱, chu̱ csiculanaṯlahuaniṯ, huá̱ yama̱ xasas̱ti Jerusalén huaṉtu̱ xtac̱tamac̱hi ̱
c-akapú̱n antaṉi ̱ huí ̱ Dios. Yuma̱ xasas̱ti cac̱hiquíṉ liẖuana̱ xtacax̱tay̱aniṯ xtac̱huná̱
laṉtla̱ chaṯum tzumaṯ huaṉti ̱ natapu̱chuhuay, laquim̱pi ̱ luhua liḻakátiṯ naucxilha̱ xli-̱
taṯahuílat. 3 Xamaktum ckáxmatli ̱ aktum tachihuíṉ huaṉtu̱ taxtuchi ̱ c-tlanca xlac-
tahuiḻh map̱aksiṉá, huaṉtu̱ chuná̱ huá:̱ “Xlic̱aṉa̱ pi ̱ laṉtla̱ naán quilhtamacú̱ Dios lámaj
nahuán c-xlakstip̱aṉcan tachixcuhuíṯat. Xlip̱aá̱n taḻamaḵoj nahuán sam̱pi ̱ xlakskatáṉ
nalim̱ax̱tukoy̱ huaṉti ̱ luhua napax̱quiḵoy̱, chu̱ Dios maṉ lacxtum taḻamaḵoj nahuán
sam̱pi ̱ huá̱ luhua xatalulóktat xDioscán. 4 Xlá̱ nalakpix̱acakoy̱ laṉtla̱ xlakpix̱tajmaḵó̱
xpaḻacata huaṉtu̱ xliṯasamaḵó,̱ chu̱ niaḻh ucxni ̱ catiniḵoḻh, nim̱pala tí ̱ catilip̱uhua,̱ niaḻh
tú̱ catilip̱aṯiṉankoḻh, pala tacatzanájuat, sam̱pi ̱huaṉtu̱ xakasiya̱ xkalhiḵoy̱ xlatamaṯcán,
aya pacs laksputkoṉiṯ.”

5 Chiṉchu̱ huaṉti ̱ xuí ̱ c-xlactahuiḻh map̱aksiṉá̱ chuná̱ huá:̱ “¡Quit pacs cmas̱as̱tiy̱
xlip̱acs huaṉtu̱ chu̱ anán!” Chu̱ chuná̱ huampá:̱ “Pacs catzokti ̱huaṉtu̱ nakaxpata, sam̱pi ̱
hua̱ yumá̱ quintachihuíṉ huaṉtu̱ kalhiy̱ xtalulóktat, chu̱ tlaṉ caṉajlacán.”

6 A̱lis̱taḻh chuná̱ quihuánilh: “Chu̱ aya pacs kantaxtukoṉiṯ huaṉtu̱ xacliḻhcaẖuiliṉiṯ.
Quit yama̱ huaṉti ̱huanicán Alfa, xaẖuá̱ Omega, huamputún pi ̱xaḻia̱nkalhíṉ quilhtamacú̱
clama,̱ xtac̱huná̱ laṉtla̱ c-xquilhtzúcut, na̱ chuná̱ c-xliḵatsputni. Huaṉti ̱ kalhpu̱tim̱a,̱
caquilákmilh laquim̱pi ̱ quit naclim̱aḵotniy̱ yama̱ chúchut huaṉtu̱ taju̱ma̱ c-taxtunú̱
huaṉtu̱ mas̱tay̱ xatalulóktat latámaṯ, huaṉtu̱ caj chunatá, ni ̱ taxokoy. 7 Xlip̱acs huaṉti ̱
natay̱anikoy̱, chu̱ xlipaá̱n akstiṯum naquilip̱aẖuankoy̱, pu̱tum yumá̱ namaklhtiṉankoy̱
huaṉtu̱ lakchaṉkoy̱, xaẖuachí ̱ quit xDios nacuán, chu̱ quilakskatáṉ naclim̱ax̱tukoy̱
huaṉti ̱ luhua nacpax̱quiḵoy̱. 8Huam̱pi ̱huaṉti ̱caj xapec̱uaxníṉ, ni ̱ luhua quilip̱aẖuankoy̱,
huaṉti ̱ xaquiclhcatza, xaẖuá̱ makniṉaníṉ, huaṉti ̱ lakatiḵoy̱ xakatliy̱ tánuj lacchaján
mas̱qui huilakó̱ xpuscaṯcán, xaẖuá̱ huaṉti ̱ lakatiḵoy̱ tascuhuán, na̱ chuná̱ huaṉti ̱

lakataquilhpu̱takoy̱ tu̱ caj tatlahuamakxtu, xaẖuá̱ huaṉti ̱lakatiḵoy̱ aksaniṉankoy̱, pu̱tum
yumá̱ namacaṉkoc̱án c-tlanca lhcúyaṯ antaṉi ̱ xaḻia̱nkalhiṉá̱ lakpasámaj nahuán azufre,
huachá̱ huanicán xlim̱aktuy liṉíṉ.”

Aktum xasa̱sti Jerusalén
9 A̱lis̱taḻh cucxilhkoḻh yama̱ kalhatujun ángeles huaṉti ̱ xchipakoṉiṯ paṯunu copas

antaṉi ̱ xtaju̱maḵó̱ aẖuatiya yama̱ pu̱lactujun lip̱ec̱ua tapaṯíṉ, chu̱ quilákmilh cha-̱
tum, chu̱ chuná̱ quihuánilh: “Calacapala, u̱nú̱ catat laquim̱pi ̱ nacmas̱iyuniyáṉ yama̱
liḻakatiṯ tzumaṯ liṯaṯahuílat huaṉti ̱ xpuscaṯ natlahuay xCalhniḻu̱ Dios.” 10 Na̱ caj c-
quintalakapalajuán ccátziḻh pi ̱ yama̱ ángel quilíyalh mákat c-aktum tlanca kas̱tíṉ,
chu̱ antá̱ quimas̱iyúnilh xatasiculanaṯlahu, chu̱ xasas̱ti tlanca chuchutsipij Jerusalén
huaṉtu̱ xtac̱tamac̱hi ̱ c-akapú̱n antaṉi ̱ huí ̱ Dios. 11 Yama̱ tlanca cac̱hiquíṉ xlim̱acstuca̱
xmakaxkakaṉat Dios, xlakskoy xtac̱huná̱ laṉtla̱ aktum tapalax̱la chíhuix, usu laṉtla̱ yama̱
liḻakatiṯ chíhuix huaṉtu̱ huanicán jaspe, chu̱ luhua slipua xuaniṯ xtac̱huná̱ chaẖuáṉ.
12Na̱ xliḵalhtlanca̱ yama̱ cac̱hiquíṉ liẖuana̱ xlis̱tilihuilic̱aniṯ tlanca, chu̱ taḻhmaṉ páṯzaps,
huam̱pi ̱ xkalhiy̱ akcu̱tuy xamáḻaccha, chu̱ laṉtla̱ c-akatunu máḻaccha̱ xmaktakalhnama̱
chaṯum ángel, xaẖuachí ̱ c-akatunu xaquilhtíṉ xtatzoktahuilaniṯ xtucuhuinican xquil-
htzucut kalhacu̱tuy xlakskataṉ xamakaṉ Israel. 13 Aktutu máḻaccha̱ xyá̱ c-xtaḻacaxtum
antaṉi ̱ xlip̱ulhni chichiní, na̱ aktutu máḻaccha̱ xyá̱ antaṉi ̱ xliḵoṯanú̱n, c-xtaḻacaxtum
sur na̱ aktutu máḻaccha̱ xkalhiy̱, chu̱ na̱ chuná̱ aktutu máḻaccha̱ c-xtaḻacaxtum norte.
14Yuma̱ tlanca, chu̱ taḻhmaṉ páṯzaps huaṉtu̱ xlis̱tilihuilic̱aniṯ cac̱hiquíṉ xkalhiy̱ xtankax-
eḵa xla akcu̱tuy lactiṯlanca chihuix antani ̱ xlakchipayaẖuaniṯ, chu c-akatunu̱ chihuix
antaṉi ̱ xtatzokniṯ xtucuhuinican yama̱ kalhacu̱tuy xapóstoles xCalhniḻu̱ Dios.

15Yama̱ ángel huaṉti ̱xquixakatlim̱a,̱ xchipatiḻhay kantum lhmaṉ lasasa liḻhca huaṉtu̱
pacs xla oro, laquim̱pi ̱ huá̱ naliḻhcay̱ laṉtla̱ xliṯlanca̱ kalhiy̱ yama̱ cac̱hiquíṉ, xaẖuá̱
xamáḻaccha, chu̱ na̱ chuná̱ xliḵalhtlanca̱ xapaṯzaps huaṉtu̱ lis̱tilihuilic̱aniṯ. 16Hua̱ yama̱
cac̱hiquíṉ caj staṯijua xuaniṯ; laṉtla̱ xliḻhmáṉ na̱ chuná̱ xkalhiy̱ xliṯiṯlanca. Angel tzúculh
lhcay̱ yama̱ cac̱hiquíṉ, chu̱ chuná̱ taxtuchá̱ xtalhcáṉ: aktuy miḻh aktuy ciento kilómetro
tiácchaḻh, acxtum chuná̱ laṉtla̱ xliḻhmáṉ, chu̱ laṉtla̱ xliṯiṯlanca, na̱ acxtum xliḵalhtaḻh-
máṉ. 17 A̱lis̱taḻh tzúculh lhcay̱ yama̱ tlanca xapáṯzaps huaṉtu̱ xlis̱tilihuilic̱aniṯ; chu̱ chuná̱
taxtuchá̱ xtalhcáṉ: tutumpuxamaquitzismetro, xtac̱huná̱ laṉtla̱ lhcaṉankoy̱ chixcuhuíṉ
xala caṯuxáẖuat, huá̱ líḻhcaḻh ángel.

18 Xapaṯzaps huaṉtu̱ xlis̱tilihuilic̱aniṯ yama̱ tlanca cac̱hiquíṉ, huá̱ xliṯlahuacaniṯ
lakliḻakatiṯ lacslipua chíhuix huaṉtu̱ huanicán jaspe, chu̱ xliṯlanca yama̱ cac̱hiquíṉ pacs
xlaklim̱aṉ hua̱ oro xliṯlahuacaniṯ, luhua slutonko̱ xtac̱huna hualhtiṉ. 19Hua̱ xatalayaẖu
yama̱ tlanca páṯzaps xlim̱ax̱anatlic̱aniṯ tip̱ac̱u̱tuy lakliḻakatiṯ lacslipua chíhuix, chu̱
chuná̱ huanikoc̱án: xakasiya̱ chíhuix huanicán jaspe, xlia̱ktuy huanicán zafiro, xlia̱ktutu
yama̱ chíhuix huaṉtu̱ huanicán agata, xlia̱ktaṯi huanicán esmeralda; 20 xlia̱kquitzis
xkalhiy̱ tu̱ huanicán ónice; xlia̱kchax̱án cornalina; xlia̱ktujún crisólito; xlia̱ktzayán
berilo; xliaknajaṯza topacio; xlia̱kcaẖu crisoprasa; xliḵancaẖuitu̱ jacinto, chu̱ xlia̱kcu̱-
tuy xkalhiy̱ yama̱ chíhuix huaṉtu̱ huanicán amatista. 21 Chaṉchu̱ yama̱ akcu̱tuy
xaquilhtíṉ, huá̱ xliḻaniṯ yama̱ chíhuix xtac̱huna xoka huanicán perla, akatunu xmaṉ
aktum perla xliḻhpitcaniṯ. Chu̱ yama̱ kantum tlanca tlancaṯi ̱ huaṉtu̱ xkalhiy̱ cac̱hiquíṉ
pacs xatlaṉ oro xliṯlahuacaniṯ slip skoy xtac̱huná̱ laṉtla̱ hualhtiṉ. 22 C-xpu̱lacni
yama̱ tlanca cac̱hiquíṉ ni ̱ cúcxilhli ̱ pala huí ̱ xtemplo̱ Dios, usuchí ̱ lacatum antaṉi ̱ tlaṉ
nalakataquilhpu̱tacán, sam̱pi ̱ yama̱ Dios huaṉti ̱ tlanca̱ xlacatzúcut, xaẖuá̱ xCalhniḻu̱
huaṉti ̱ xokóṉalh quimpaḻacatacán lacaxtum xliṯlanca cac̱hiquíṉ liṯaxtuy xtemplojcán
antaṉi ̱ tlaṉ lakataquilhpu̱takoc̱án. 23 Yama̱ tlanca cac̱hiquíṉ ni ̱ maclacasquín pala
chichiní, usu papá̱ laquim̱pi ̱ namakaxkakaṉán, sam̱pi ̱ Dios lim̱akaxkakaṉanima̱ tlanca
xmakaxkakáṉat huaṉtu̱ kalhiy̱, chu̱ hua̱ xlim̱aksko̱ huaṉtu̱ maclacasquín huá̱ liṯaxtuy
xCalhniḻu̱ Dios. 24 Xlip̱acs huaṉti ̱ huilakó̱ xlic̱aṯlanca caṯuxáẖuat tlaṉ naliḻatamaḵoy̱
xmakaxkakáṉat yama̱ tlanca cac̱hiquíṉ, chu̱ xlip̱acs lactlanca map̱aksiṉaniṉ reyes xala

caṯuxáẖuat nalim̱inkoy̱, chu̱ antá̱ namacamas̱taḵoy̱ huaṉtu̱ kalhiḵoy̱ xtamacu̱ncán la̱
xlic̱ax̱tlahuaṉcán. 25 Xamaḻaccha yama̱ tlanca cac̱hiquíṉ niucxni ̱ catitalacchúhualh
cac̱uhuiní, xaẖuachí ̱ antá̱ niucxni ̱ catiánalh tzis̱ní. 26 Pacs huá̱ namacamax̱quiḵoc̱án
xalic̱ax̱tlahuáṉ, xlip̱acs huaṉtu̱ xtapalh tumiṉ, xaẖuá̱ xlip̱acs huaṉtu̱ liḻakátiṯ kalhiy̱
caṯuxáẖuat. 27 Huam̱pi ̱ antá̱ niucxni ̱ catitanu̱chá̱ huaṉtu̱ lix̱cájnit, na̱ nim̱pala huaṉti ̱
tlahuakoy̱ xlip̱acs huaṉtu̱ ni ̱ liu̱cxilhputu, usu huaṉti ̱ nahuán taḵsaníṉ. Caj xmaṉ
huá̱ natanu̱koy̱ac̱há̱ yamá̱ huaṉti ̱ tatzoktahuilakoṉiṯ xtucuhuinicán c-libro xla latámaṯ
huaṉtu̱ kalhiy̱ xCalhniḻu̱ Dios.

22
1 Yama̱ ángel quimas̱iyúnilh kantum kalhtu̱choko̱ antaṉi ̱ xama̱ stalanka chúchut

huaṉtu̱ mas̱tay̱ xatalulóktat latámaṯ, stalanka̱ xlakxkakay xtac̱huná̱ hualhtiṉ, chu̱ antá̱
xtaxtumac̱hi ̱ c-tlanca xlactahuiḻh map̱aksiṉá̱ antaṉi ̱ xuí ̱ Dios, xaẖuá̱ xCalhniḻu̱ huaṉti ̱
xokóṉalh quimpaḻacatacán. 2Antá̱ xan c-xlaquitaṯ xatlancaṯi ̱huaṉtu̱ c-xítaṯ xtiyapu̱tax-
tuy yama̱ cac̱hiquíṉ; antá̱ chu̱ c-xlakapu̱tuy kalhtu̱choko,̱ tiṯum cstacmaḵó̱ quihui ̱huaṉ-
tu̱ huanicán quihui ̱ huaṉtu̱ mas̱tay̱ xaxlic̱aṉa̱ latámaṯ, yuma̱ quihui ̱ mas̱tay̱ xtahuacat
akatunu papá, usumakcu̱tuy aktum caṯa; chu̱ xatuhuáṉ huá̱ lim̱aclacasquincán laquim̱pi ̱
nalic̱uchiḵoc̱án xlis̱tacnacan xlip̱acs huaṉti ̱ lamaḵó̱ c-xlic̱aṯlanca caṯuxáẖuat. 3 Yanú̱ c-
xcac̱hiquiṉ Dios niaḻh tí ̱catiánalh pala Dios xliẖuánilh pi ̱niṯláṉ tu̱ tlahuama,̱ sam̱pi ̱niaḻh
catiánalh laḵalhiṉaníṉ. Huam̱pi ̱ huata antá̱ huij nahuán yama̱ tlanca xlactahuiḻh ma-̱
paksiṉá̱ antaṉi ̱ map̱aksiṉámaj nahuán Quintlaṯican Dios, chu̱ xCalhniḻu̱, xlip̱acs huaṉti ̱
scujnanimaḵó̱ pacs lip̱ax̱uhu nalakachixcuhuiḵoy̱. 4 Xlip̱acs huaṉti ̱ lip̱aẖuankoy̱ luhua
maṉ nalacaniu̱cxilhkoy̱, xaẖuachí ̱chap̱ax̱uhuaṉa̱ namas̱iyukoy̱ laṉtla̱ lhcaẖuiliṉikoc̱aniṯ
c-xmu̱ncán xtucuhuini Dios huaṉti ̱ tapaksiṉikoy̱. 5 Antá̱ niaḻh ucxni ̱ catitzís̱ualh, chu̱
xlip̱acs huaṉti ̱ antá̱ huilakó̱ niaḻh maclacasquinkoy̱ nahuán xmakaxkakaṉat pu̱maksko
laquim̱pi ̱ nalim̱akskokoy̱, na̱ niaḻh pala chichiní ̱ catimaclacasquinkoḻh, sam̱pi ̱ yama̱
tlanca talip̱aẖu Dios huaṉti ̱ Quimpu̱chinacán namax̱quiḵoy̱ xmakaxkakáṉat, xaẖuachí ̱
lacxtum namakmap̱aksiṉankoy̱ caxaniḻiẖuayaj xtihua.̱

Aya talacatzuhuim̱a̱ quilhtamacú̱ la̱ntla̱ namimpalay Jesucristo
6 A̱lis̱taḻh yama̱ ángel chuná̱ quihuánilh: “Xlip̱acs yuma̱ tachihuíṉ huaṉtu̱ kaxpátpaṯ,

luhua kalhiy̱ xcac̱ni, na̱ miniṉiy nacaṉajlacán, sam̱pi ̱ xlic̱aṉa̱ huá̱ xtalulóktat. Sam̱pi ̱
Quimpu̱chinacán huaṉti ̱ luhua quiDioscán, huaṉti ̱ max̱quiḵoy̱ xtalacapas̱tacni ̱ xlip̱acs
profetas laquim̱pi ̱ nalic̱hihuiṉankoy̱, xlá̱ maṉ macaminiṯ xángel laquim̱pi ̱ lacatancs
namac̱atziṉiḵoy̱ xlip̱acs huaṉti ̱ lip̱aẖuankoy̱, chu̱ lis̱cujmaḵó̱ huaṉtu̱ ni ̱ pala makas̱
quilhtamacú̱ nakantaxtuy.”

7Nam̱á̱ huan Jesús: “¡Caṉa̱ huixín, niaḻh makas̱ quilhtamacú̱ nacmín!”
¡Luhua caṉa̱ lip̱ax̱uhu naquiṯaxtuniy huaṉti ̱nacaṉajlay, chu̱ cuíṉtaj natlahuay huaṉtu̱

Dios mac̱atziṉiṉama,̱ huachá̱ xlip̱acs huaṉtu̱ tatzoktahuilaniṯ u̱nú̱ c-libro!
8Quit Juan huaṉti ̱maṉ ckáxmatli, chu̱ cúcxilhli ̱ xlip̱acs huaṉtu̱ clic̱hihuiṉama.̱ Acxni ̱

chu̱ aḻis̱taḻh cucxilhkoḻh, chu̱ ckaxmatkoḻh, clakatatzokóstalh c-xlacatiṉ yama̱ ángel
huaṉti ̱ chuná̱ xquilim̱aḻacahuaṉiṉiṯ laquim̱pi ̱ naclakataquilhpu̱tay. 9 Huam̱pi ̱ huata xlá̱
nam̱á̱ quihuánilh: “Caṉa̱ huix, ni ̱ clacasquín naquilakataquilhpu̱taya, sam̱pi ̱ quit ni ̱
Dios, quit na̱ caj xlacscujni Dios xtac̱huná̱ laṉtla̱ huix, xaẖuá̱ makapitziṉ minataḻan
profetas, chu̱ xlip̱acs huaṉti ̱tzaksakoy̱ huaṉtu̱ huan u̱nú̱ c-Liḵalhtahuaka. Huá̱ xpaḻacata
cliẖuaniyáṉ pi ̱xmaṉ hua̱ Dios huaṉti ̱miliḻakataquilhpú̱tat.”

10 Chuná̱ quihuanipá:̱ “Ni ̱ caj tzeḵ calic̱atzi ̱ xlip̱acs huaṉtu̱ natzokuiliy̱a̱ xtachihuiṉ
Dios c-milibro, sam̱pi ̱aya talacatzuhuim̱a̱ quilhtamacú̱ laṉtla̱ nakantaxtuy xlip̱acs huaṉ-
tu̱ natzoka. 11Huix ni ̱ taj̱í ̱ caliḻip̱úhuanti ̱ huaṉtu̱ niṯláṉ tlahuakoḻh am̱akapitzíṉ. Huaṉti ̱
tlahuama̱ lix̱cajnit talaḵalhíṉ, catlahuatamaḻh lapi ̱ chuná̱ lacasquín; huaṉti ̱ catu̱huá̱
lix̱cajuaḻama,̱ tlak catimax̱cajuáḻiḻh xlatámaṯ; huam̱pi ̱ huaṉti ̱ tlaṉ catziy̱, xaṉkalhíṉ
tlaṉ cacátziḻh; chu̱ xlip̱acs huaṉti ̱ maktum macamax̱quiḵoṉiṯ xlatamatcán Dios, xlacán
xaḻia̱nkalhíṉ akstiṯum calip̱aẖuankoḻh.”

12 “Xlic̱aṉa̱ pi ̱ ni ̱ makas̱ quilhtamacú̱ nacmín —huan Jesús—, chu̱ naclim̱ín huaṉtu̱

naclim̱as̱kahuiy̱ chaṯunu, chuná̱ laṉtla̱ miniṉikoy̱, lapi ̱ akstiṯum latamaḵoṉiṯ, usu lapi ̱
lix̱cájnit xlamaḵó̱ c-xlatamaṯcán. 13Quit yamá̱ huaṉti ̱huanicán Alfa, chu̱ Omega, huaṉti ̱
ucxlaṯa clama,̱ hasta laṉtlaṯa xquilhtzúcut, xaẖuá̱ xliḵatsputni, huaṉti ̱ xakasiya,̱ chu̱ ti ̱
aẖuatiyá.”

14 Chap̱ax̱uhuaṉa̱ lamaḵó̱ huaṉti ̱ chakaḵoy̱, chu̱ maḵalhtaxtiḵoy̱ xlhakaṯcán laquim̱pi ̱
na̱ tlaṉ naliḵalhiḵoy̱ talacasquín nahuakoy̱ xtahuacat yama̱ quihui ̱ huaṉtu̱ mas̱tay̱ latá-
maṯ, chu̱ nalactanu̱koy̱ c-xamaḻaccha yama̱ tlanca xcac̱hiquiṉ Dios. 15 Huam̱pi ̱ niucxni ̱
catilactanu̱koḻh c-xamaḻaccha yama̱ cac̱hiquíṉ xlip̱acs huaṉti ̱ catu̱hua̱ lim̱ax̱cajuaḻiḵoy̱
xlatamaṯcán, huaṉti ̱xmaṉ huá̱ lis̱cujma̱ tascuhuán, chu̱ ti ̱naxakatliḵoy̱ aṯanuj lacchaján
mas̱qui kalhiḵoy̱ xpuscaṯcán, xaẖuá̱ makniṉaníṉ, na̱ chuná̱ huaṉti ̱ lakataquilhpu̱takoy̱
tu̱ caj tatlahuamakxtu, chu̱ xlip̱acs huaṉti ̱ lakatiḵoy̱ aksaniṉankoy̱.

16 “Quit Jesús, maṉ cmaḻakachaṉiṯ quiángel laquim̱pi ̱nacaḻim̱ax̱quiy̱áṉ quintamac̱atz-
iṉíṉ xlip̱acs huixín huaṉti ̱quilip̱aẖuanáṯit c-aktujun cac̱hiquíṉ. Quit yama̱ xquilhtzucut
xamakaṉ rey David huaṉti ̱xlim̱ínat xuaniṯ. Quit yama̱ tlanca maṯancú̱stacu̱ tu̱ aẖuatiyá̱
pulha̱ tzís̱aj.”

17 Espíritu Santo, chu̱ laṉtla̱ xlip̱u̱tum caṉajlaníṉ huaṉti ̱ liṯaxtukoy̱ xtac̱huná̱ yama̱
xtasquin Cristo, acxtum huankoy̱: “Lacapala̱ catat.” Xlip̱acs huaṉti ̱ kaxmatmaḵó̱ yuma̱
tachihuíṉ na̱ cahuankoḻh: “¡Lacapala̱ catat!” Xlip̱acs huaṉti ̱kalhpu̱tim̱a,̱ chu̱ mimputún,
lacapala̱ camilh liḵotnán yama̱ chúchut huaṉtu̱ mas̱tay̱ xatalulóktat latámaṯ, huaṉtu̱ caj
chunatá, ni ̱xokocán.

18 Xlip̱acs huaṉti ̱ kaxmatkoy̱, usu naliḵalhtahuakakoy̱ xtachihuiṉ Dios huaṉtu̱ tat-
zoktahuilaniṯ u̱nú̱ c-libro aḻis̱ok ccam̱ac̱atziṉiy̱áṉ: Lapi ̱ huí ̱ ti ̱ namaḻiẖuaquiy̱ huaṉtu̱
niaḻh chuná̱ huan, xlic̱aṉa̱ pi ̱ Dios na̱ chuná̱ namaḻiẖuaquiy̱ xtapaṯíṉ xtac̱huná̱ laṉtla̱
lic̱hihuiṉán u̱nú̱ c-liḵalhtahuaka. 19 Chu̱ na̱ chuná̱ lapi ̱ huí ̱ ti ̱ nalim̱aa̱ctiy̱, chu̱ ni ̱ accháṉ
nahuán huaṉtu̱ lic̱hihuiṉán u̱nú̱ c-libro, na̱ chuná̱ namaklhtic̱án xtapax̱uhuáṉ laṉtla̱
xlakcháṉ napax̱uhuay antá̱ c-xasas̱ti xasaṉtujlani cac̱hiquíṉ, chu̱ laṉtla̱ xualh xtahuacat
quihui ̱ huaṉtu̱ mas̱tay̱ xatalulóktat latámaṯ huaṉtu̱ lic̱hihuiṉán u̱nú̱ c-liḵalhtahuaka.
20 Yama̱ huaṉti ̱ maḻuloka̱ pi ̱ xlic̱aṉa̱ tu̱ tatzokniṯ u̱nú̱ c-libro, chuná̱ huan: “¡Xlic̱aṉa̱ pi ̱
ni ̱makas̱ quilhtamacú̱ nacmín!”

¡Chuná̱ calalh! ¡Quimpu̱chinacan Jesús, xlic̱aṉa̱ clacasquín pi ̱ lacapala̱ catat!
21 Na̱ luhua clacasquín pi ̱ Quimpu̱chinacan Jesús ankalhíṉ cacaḻakalhamán, chu̱

cacas̱iculanaṯlahuán xlip̱acs huixín.

